
         1
यीशु रौ वंश (लूका 3:23-38)11  अब्राहमा री सन्तान, दाऊदा री सन्तान, यीशु रौ वंश।
         2  अब्राहम कु इसहाक पैदौ हुऔ, इसहाका कु याकूब पैदौ हुऔ, याकूबा कु यहूदा और तेसरै भाई
         पैदै हुऐ
         3  यहूदा और तामारा कु फिरिस और जोरह पैदौ हुऔ, फिरिसा कु हिस्त्रोन पैदौ हुऔ, और हिस्त्रोना
         कु एराम पैदौ हुऔ,
         4  एरामा कु अम्मीनादाब पैदौ हुऔ, अम्मीनादाबा कु नहशोन, और नहशोन कु सलमोन पैदौ हुऔ,
         5  सलमोन और राहबा कु बोअज पैदौ हुऔ, बोअज और रुता कु ओबेद पैदौ हुऔ, और ओबेदा कु यिशै
         पैदौ हुऔ,
         6  और यिशै कु दाऊद राज़ौ पैदौ हुऔ। और दाऊदा कु सुलैमान तियां छ़ेउड़ी कु पैदौ हुऔ ज़ुण
         पैहला उरिय्याह रै छ़ैऊड़े थै,
         7  सुलैमाना कु रहबाम पैदौ हुऔ, रहबामा कु अबिय्याह पैदौ हुऔ, और अबिय्याहा कु आसा पैदौ
         हुऔ,
         8  आसा कु यहोशाफात पैदौ हुऔ, यहोशाफाता कु योराम पैदौ हुऔ, और योरामा कु उज्जियाह पैदौ
         हुऔ,
         9  उज्जियाहा कु योताम पैदौ हुऔ, लयौतामा कु आहाज पैदौ हुऔ, और आहाजा कु हिजकिय्याह पैदौ
         हुऔ,
         10  हिजकिय्याहा कु मनश्शिह पैदौ हुऔ, मनश्शिहा कु आमोन पैदौ हुऔ, और आमोना कु योशिय्याह
         पैदौ हुऔ;
         11  और बंदी बौणियौ बेबीलोन डेऊंणा रै बौग्तै दी योशिय्याह कु यकुन्याह, और तेसरौ भाई पैदौ
         हुऔ।
         12  बंदी बौणियौ से बेबीलोना दी निणा कु बासिऐ यकुन्याह कु शालतिएल पेदा हुऔ, और शालतिएला
         कु जरुब्बाबिल पैदौ हुऔ,
         13  जरुब्बाबिला कु अबीहूद पैदौ हुऔ, अबीहूदा कु इल्याकीम पैदौ हुऔ, और इल्याकीमा कु अजोर
         पैदौ हुऔ,
         14  अजोरा कु सदोम पैदौ हुऔ, सदोमा कु अखीम पैदौ हुऔ, अकीमा कु इलीहूदा पैदौ हुऔ,
         15  इलीहूदा कु इलियाजार पैदौ हुऔ, इलियाजारा कु मतान पैदौ हुऔ, मताना कु याकूब पैदौ हुऔ,
         16  याकूबा कु यूसुफ पैदौ हुऔ, ज़ुण मरियमा रौ बोउटौ थौ, और मरियमा कु यीशु ज़ासलै मसीह
         भी बोलाई, पैदौ हुऔ।
         17  इणै कौरी अब्राहमा कु दाऊदा झ़ाऊं चौदहा पीड़ी हुई, और दाऊदा कु बेबीलोना लै गुलाम हुईऔ
         पौउंच़णै झ़ाऊं चौदहा पीड़ी, गुलाम चाणीऔ बेबीलोना दी पौच़णै झ़ाऊं रै बौग्ता कु मसीह
         झ़ाऊं चौदहा पीड़ी हुई।यीशु रौ ज़ौनम (लूका 1:26-38, 2:1-7)18  यीशु मसीह रौ जनम इणै कौरी हुऔ, कि ज़ेबी तेसरी मां मरियमा री मांगणी युसुफा आइलै हुई
         गोई, ता तिंउरै कौठै हौणै कु पैहलै ई मरियम पवित्र आत्मा री तौरफा कु गौरकड़ी हुई।
         19  तैबै तियांरौ बोउटौ यूसुफ ज़ुण धर्मी थौ और तिऐं बदनाम कौरणौ नाईं च़ाहा थौ, तिऐं च़ुटुक
         च़ार पोरु छ़ाड़नै रै बारै दी सुंच़दै लागौ।
         20  ज़ेबी सेऊ ईऊं बुशै सुंच़दै थौ लागौ औन्दौ ता प्रभु रौ स्वर्गदूत तेसरै सुइणै दी दिशियौ
         बोलदै लागौ, “ओ यूसुफ! दाऊदा री औलाद, तू आपणी छ़ेउड़ी मरियम आपणै रै काऐ आणना लै नाईं
         डौर, कैलैकि ज़ो तियांंरै गर्भा दी आ, सेऊ पवित्र आत्मा री तौरफा कु आ।
         21  सै छ़ोहरु पैदौ कौरा और तू तेसरौ नाऊं यीशु छ़ाड़ै, कैलैकि सेऊ आपणै लोगु रौ तिंउरै
         पापा कु छ़ुटकारौ कौरा लौ।”
         22  एऊ सब एथीलै हुऔ कि ज़ो वचन प्रभु रै गुरु रै ज़रीऐ बोलौ औन्दौ थौ, सेऊ पुरौ हुआ :
         23  “देखौ, एक कुंवारी गौरकड़ी हुआ और एक छ़ोहरु पैदौ कौरा, और तेसरौ नाऊं इम्मानुएल हुणौ,
         ”ज़ेथरौ मतलब आ—परमेश्वर आमु आइलै आ।
         24  तैबै यूसुफ नीजा कु बीऊज़ुऔ प्रभु रै दूता रौ हुकमा कौरी आपणी छ़ेउड़ी आपणै घौरै आणी;
         25  और ज़ेबी झ़ाऊं तिआंरौ छ़ोहरु नाईं हुआ लौ तेभी झ़ाऊं सेऊ तियां काऐ नाईं डैऔ : और तिणीऐ
         तेसरौ नाऊं यीशु छ़ाड़ौ।

ज्योतिषी रौ आशणौ21  हेरोदेस राज़ा रै बौग्ता दी ज़ेबी यहूदिया रै बैतलहमा दी यीशु रौ जनम हुऔ, त देखौ, पूर्वा
         कु कई धर्मा रै गुरु यरुशलेमा दी आशियौ पूछ़दै लागै।
         2  की यहूदिया रौ राज़ौ ज़ासरौ जनम हुऔ सा, कियै सा? आमुऐ पूर्वा कु तेसरौ तारौ देखौ आ
         और आमै तेसकै ढाल कौरदै आशै औन्दै।
         3  इणौ शुणियौ हेरोदेस राज़ौ और तेस आइलै सारौ यरुशलेम डौरी गौ।
         4  और तिणीऐ लोगु रै सौबी महायाजक और शास्त्री कौठै कौरीयौ तिऊंकु पूछ़ौ, की मसीह रौ जनम
         किऐ हुणौ च़ाईं?
         5  तिउंऐ तेसलै बोलौ, “यहूदिया रै बैतलहमा दी; कैलैकि भविष्यवक्ता री तौरफा कु इणौ आ लिखौ
         औन्दौ।
         6  “ओ बैतलहम, ज़ो यहूदा रै देशा दी आ, तू किणै कौरीऐ भी यहूदा रै सौबी अधिकारीउ कु छ़ोटौ
         नाईं; कैलैकि ताऊं मांझ़िआ कु एक अधिपति निकल़ा सा, ज़ो मेरी प्रजा इस्राएला री रखवाली
         कौरालौ।
         7  तैबै हेरोदेसै धौर्मा रै गुरु च़ुटुक च़ार औटाइऔ तिऊंकु पुछ़ौ, की तारौ ठीक कैज़ै बौग्तै
         दिशौ थौ।
         8  और तिणीऐ इणौ बोलीऔ सै बैतलमहा लै भेज़ै, की डेइऔ तेस माऊं रै बारै दी ठीक-ठीक पौतौ
         कौरौ और ज़ेबी सेऊ मिला लौ ता मुंकै खबर कौरैऊ ताकी हाऊं भी आशियौ तेसकै ढाल कौरु।
         9  सै राज़ै री बुशै शुणियौ डेई गौऐ, और देखौ, ज़ो तारौ तिउंऐ पूर्वा दी देखौ थौ, सैऊ तिऊंकु
         औगाड़ी-औगाड़ौ च़ालौ, और ज़ीऐ माऊं थौ, सेज़ी ज़ागा दी पौंउच़िऔ टेकी गौ।
         10  तेस तारै देखियौ सै भौरी खुश हुऐ।
         11  और तेस घौरा दी पौउंच़ियौ सेऊ माऊं तेसरी मां मरियम आईलै देखौ, और आपणौ-आपणौ झ़ोल़ौ
         खोलियौ तेस कालै सूनौ, और लोबान, और खुशबुदार च़ीज़ै भेटा देई।
         12  और सुइणै दी स्वर्गदुतै इणौ हुकम दैऔ की हेरोदेशा काऐ औज़ौ नाईं डेवेऊ, सै दुज़ी बाटा
         दी डेईयौ आपणै देश मिस्रा लै डेई गौऐ।मिस्र देशा लै डेऊणौ13  तिंउरै डेउणै बासीऐ प्रभु रै एकी दूतै सुइणै दी आशीयौ यूसुफा कै दिशीयौ बोलौ, “उठ, एस
         माऊं और एसरी मां निंउ और मिस्र देशा लै डेऊ; और ज़ेबी झ़ाऊं हाऊं ताउंकै नाईं बोलुलौ
         तेबी झ़ांऊ तिऐ रौऊ; कैलैकि हेरोदेस ऐस माऊं लोड़दै लागौ औन्दौ ताकी एस पोरु झ़ांगा।”
         14  तैबै सै राची उठीयौ माऊं और तेसरी मां निंइऔ मिस्रा लै डेई गौऐ,
         15  और हेरोदेसा रै मौरणै झ़ाऊं तिऐ ई रौऐ। एथीलै की सेऊ वचन ज़ो प्रभुऐ गुरु री तौरफा कु
         बोलौ औन्दौ थौ पूरौ हुऔ : “मुंईऐ अपणौ छ़ोहरु मिस्रा कु औटाऔ।”
         16  ज़ेबी हेरोदेसै इणौ देखौ, की धर्मा रै गुरुऐ तेस आईलै धोखौ कियौ आ, तैबै सेऊ रोशा कु
         भौरुऔ, और लोग भेज़ीऔ धौर्मा रै गुरु रै ज़रीऐ ठीक-ठीक बोलै औन्दै बौग्ता रै अनुसार बैतलहम
         और तेसरै ओरु-पोरु री ज़ागहा रै सौबी माऊं ज़ो दुई साला रै या तिऊंकु छ़ोटै थै, झ़ांगी
         गौऐ।
         17  तैबै ज़ो वचन यिर्मयाह गुरुऐ बोलौ औन्दौ थौ, सेऊ पूरौ हुऔ :
         18  “रामाह दी एक करुण-नाद शुणुऔ, लेरणौ और बौड़ौ दु:ख राहेल आपणै माऊं लै थी लेरदै लागी
         औन्दी, और च़ुटुक रौइणौ नाईं च़ाहा थी, कैलैकि सै आबै नाईं रौऐ।”मिस्र देशा कु वापिस आशणौ19  हेरोदेसा रै मौरणै बासीऐ, प्रभु रै दुतै यूसुफा कै सुइणै दी दिशीयौ बोलौ,
         20  “उठ माऊं और तेसरी मां निंइऔ इस्राइला रै देशा दी डेऊ, कैलैकि ज़ो माऊं रौ प्राण निणौ
         च़ा थौ, सेऊ मौरी गौ आ।”
         21  सेऊ ऊज़ुऔ, और माऊं और तेसरी मां आपु आईलै निईंऔ इस्राइला रै देशा दी आशौ।
         22  पर इणै शुणियौ की अरखिलाउस आपणै बाब हेरोदेसा री ज़ागाह दी यहूदिया माथै राज़ कौरदै
         आ लागौ औन्दौ। तिऐ डेउणा लै डोरौ। तैबै सुइणै दी परमेश्वरा कु हुकुम मिलीऔ गलील परदेशा
         दी डेई गौ,
         23  और नासरत नावां रै गावां दी डेईऔ बौसौ, ताकी सेऊ वचन पूरौ हुआ, ज़ो भविश्यवक्तु री तौरफा
         कु बोलौ औन्दौ थौ : “तेसलै नासरी बोलाई।”

यूहन्ना बपतिस्मौ देणै वाल़ौ(मरकुस 1:1-8, लूका 3:1-18, यूहन्ना1:6-8,15-34)31  सेज़ै बौग्ता दी यहून्ना बप्तिस्मा दैणै वाल़ौ आशियौ यहूदिया रै ज़ांगल़ा दी इणौ परचार
         कौरदै लागौ :
         2  “मन बौदलौ, कैलैकि सौरगा रौ राज़ नज़दीक आशी गौ आ।”
         3  ऐऊ सेऊ आ ज़ासरै बारै दी यशायाह गुरुऐ बोलौ थौ, “ज़ांगल़ा दी एक आकै मारीयौ बोलदै आ
         लागौ औन्दौ, की प्रभु री बाट तयार कौरौ।” तेसरी बाट सीधी कौरौ।
         4  यूहन्नै ऊंटा रै बाल़ा रै जुड़कै भीड़ै औन्दै थै, और आपणी कौमरा दी च़ामड़ै रौ गाच़ौ
         थी बानी ऐनदी। तेसरी रोटी थाड़ै और बौणा री माक्खी रौ मौ थौ।
         5  तैबै यरुश्लेम और सारौ यहूदिया और यरदना रै ओरु-पोरु रै सौबी ज़ागाहा रै लोग तेस काऐ
         निकल़ीऔ आशै।
         6  तिउंऐ आपणै-आपणै पाप मानीऔ यरदन नौईं दी तेसकु बप्तिस्मौ निंऔ।
         7  ज़ेबी तिणीऐ भौरी फरीसि और सदुकि लोग बप्तिस्मा लै आपु काऐ आशदै देखै, त तिणीऐ बोलौ,
         ओ सापा रै लोल़डेउओ, तुमुकै कुणीऐ बोलौ कि आशणै वाल़ै रोशा कु भागौ?
         8  आबै तुमै मन बदुल़नै लाईक फल़ आणौ।
         9  और आपणै-आपणै मौना दी इणौ नाईं सुंच़ौ की आमारौ बाब इब्राहिम आ; हाऊं तुमुलै बोलाऊ की
         परमेश्वर इंऊ पात्थरु कु भी इब्राहमा कालै सन्तान पैदौ कौरी बौल़ा सा।
         10  आबै कुराड़ पेडु री ज़ौड़ी काऐ छ़ाड़ी औन्दी आ, ताकी ज़ो पेड़ आच़्छ़ौ फल़ नाईं आणदौ,
         तेस काटियौ आगी दी पा आ।
         11  हाऊं ता पाणी कौरी तुमुलै मन बौदुल़णै रौ बप्तिस्मौ दिआऊ, पर ज़ो मुं बासीऐ आशणै वाल़ौ
         आ; सेऊ मुंकु भी ताकती वाल़ौ आ; हाऊं ता तेसरै बुटा च़ुंगणै रै लाईक भी नाईं आसतौ। सेऊ
         तुमुलै पवित्र आत्मा और आगी कौरी बप्तिस्मौ दिआ।
         12  तेसरौ शुपौ तेसरै हाथा दी आ, और सेऊ आपणौ खौल़ौ आच़्छै कौरीऐ साफ कौरा, तैबै गिऊं छ़ाड़ा
         आपणी खौन्दीआल़ी दी भूस ज़ाल़ा आगी दी ज़ो आग केबी ना इशदी।यूहन्ना कौरी यीशु रौ बपतिस्मौ(मरकुस 1:9-11, लुका 3:21,22, यूहन्ना 1:31-34)13  सेज़ै बौग्तै यीशु गलीला कु यरदन नौईं रै डिका दी यूहन्ना काऐ तेसकु बप्तिस्मा निंदै
         आशौ।
         14  पर यूहन्ना इणै बोलियौ तेस रोकदै लागौ, “मुं ता तैरै हाथा कु बप्तिस्मा निणैं री ज़रुरत
         आ, और तू आशौ मुं काऐ?”
         15  यीशुऐ तेसलै ज़वाब दैऔ, “आबै ता इणी ई हौणै दै, कैलैकि आमुंऐ इणी ई रीति कौरी धौर्मा
         रै सौबी काम पूरै कौरणै ठीक आ।” तैबै तिणीऐ तेसरी बुशै मानी गोई।
         16  और यीशु बप्तिस्मा निइंऔं खरकच़ार पाणी मांझ़ीऊ कु उपरै आशौ, और देखौ, तेसलै सौरग खुली
         गौ, और परमेश्वरा री आत्मा कबुतरा रै रुपा दी यीशु माथै आशी।
         17  और देखौ, सौरगा कु परमेश्वरा री हाक शुणुई : “ऐऊ मैरौ प्यारौ छ़ोहरु आ, एसकु हाऊं भौरी
         खुश ऊ।”

यीशू परखुणौ(मरकुस 1:12-13, लूका 4:1-13)41  तैबै आत्में यीशु ज़ांगल़ा दी नियौं ताकी शैताना कौरी तेसरौ इम्ताहान हुआ।
         2  यीशु चालिस दिन और चालिस राची भूखौ रौ, तैबै यीशु कै भूख लागी।
         3  तैबै पौरखणै वाल़ै नज़दीक आशियौ तेसलै बोलौ, “अगर तू परमेश्वरा रौ छ़ोहरु ई, ता बोल,
         की इऐ पात्थर रोटी बौणा।”
         4  यीशुऐ ज़वाब दैऔ, “लिखौ औन्दौ आ, ‘आदमी सिरफ रोटी ई कौरी नाईं, पर हर एकी वचना कु ज़ो
         परमेश्वरा रै मुंआ कु निकल़ौ औन्दौ आ, ज़ीउंदौ रौआ लौ।”
         5  तैबै शैतानै यीशु पवित्र गाउं यरुश्लेमा दी नीं गौ, और परमेश्वरा रै घौरा रै छ़ापरा
         माथै खौड़ौ कियौ,
         6  और तेसलै बोलौ, “अगर तू परमेश्वरा रौ छ़ोहरु ई, ता इदरु तौल़ै फाल़ दै; कैलैकि लिखौ
         औन्दौ आ : ‘सेउ तैरै बारै दी आपणै दूता लै हुकम दिआ आ, और सै ताऊं हाथा-हाथा दी च़ुंगा
         ई ताकी तैरै बांगणै दी पात्थरा कौरी ठोकर ना लागा।’”
         7  यीशुऐ तेसलै बोलौ, “इणौ भी लिखौ औन्दौ आ : ‘तू प्रभु आपणौ प्रभु परमेश्वर नाईं पौरखै।"
         8  तैबै शैतानै यीशु एक भौरी ऊंच़ै पहाड़ा माथै निऔं और दुनिया रौ सारौ राज़ और तेथरौ सुख
         देखाल़ियौ,
         9  तेसलै बोलौ, “अगर तू मुकै झुकियौ ढाल कौरालौ, ता हाऊं एस सारौ कुछ़ ताउंकै दिआ ऊ।”
         10  तैबै यीशुऐ तेसलै बोलौ, “ओ शैतान दूर डेऊ, कैलैकि लिखौ औन्दौ आ : ‘तू प्रभु आपणै परमेश्वरा
         कै ढाल कौर, और सिर्फ तेसी री भौक्ती कौर।’”
         11  तैबै शैतान तेस काऐ कु डेई गौ, और देखौ, सौरगा रै दूत तेस काऐ आशियौ यीशु री सेवा कौरदै
         लागै।यीशु री सेवा रै कामा री शुरुआत(मरकुस 1:14,15; लूका 4:14,15, 31)12  ज़ेबी तिणीऐ इणौ शुणौ की युहन्ना कैदा दी पाई गौ, ता यीशु गलीला लै डेई गौ।
         13  और नासरत छ़ाड़ियौ कफरनहूमा दी, ज़ो झ़ीला रै डिका काऐ जबूलून और नप्ताली रै देशा दी
         सा, डेईऔ रौईंदै लागौ;
         14  ताकी ज़ो यशायाह गुरु रै ज़रीयै बोलौ औन्दौ थौ, सेऊ पुरौ हुआ:
         15  “जबूलून और नप्ताली रै देश, झ़ीला री बाटा कु यरदना पार, दुज़ी जाति रौ गलील-
         16  ज़ो लोग न्यारै दी बोशै औन्दै थै, तिउंऐ बोड़ौ प्याशौ देखौ; और ज़ो लोग मौरै औन्दै देश
         और छ़ांईं दी बोशै औन्दै थै, तिऊं माथै प्याशौ च़ौमकौ।”
         17  सेज़ै बौग्ता कु यीशुऐ परच़ार कौरणौ और इणौ बोलणौ शुरु कौरी गौ कि, “ज़ीऊ बौदलौ कैलैकि
         सौरगा रौ राज्य नज़दीक आशी गौ आ।”पैहलै च़ेलेऊ औटाऊणै(मरकुस 1:16-20; लूका 5:1-11; यूहन्ना 1:35-42)18  यीशुऐ गलीला री झ़ीला रै डीका काऐ घुमदै दुई भाई देखै ज़ासरै नाऊं शमौन ज़ासलै पतरस
         बोला ई, और तेसरौ भाई आन्द्रियास झ़ीला दी ज़ाल़ पाईंदै देखै; कैलैकि सै झ़ींवर थै।
         19  यीशुऐ तिउंलै बोलौ, “मुं पीछ़ु आशौ, ता हाऊं तुमु आदमीऊ पाकुड़णै वाल़ै च़ाणाऊ।”
         20  सै खरकच़ार ज़ाल़ा छ़ाड़ियौ यीशु पीछ़ु हुई गौऐ।
         21  तिदरु आगुड़ै डेईयौ, यीशुऐ तौइंऐ दुई भाई जबदी रै छ़ोहरु याकूब और तेसरौ भाई यूहन्ना
         देखौ। सै अपणै बाब जबदी आईलै किश्ती दी आपणै ज़ाल़ ठीक कौरदै थै लागै औन्दै। यीशुऐ सै
         भी औटाऐ।
         22  सै खरकच़ार किश्ती और आपणौ बाब छ़ाड़ियौ तेस पीछ़ु हुई गौऐ।यीशु बीमार आदमिउ ठीक कौरा(लूका 6:17-19)23  यीशु सारै गलीला दी डेईयौ तिउंरी धार्मिक खुंबल़ी दी शिक्षा दैंदै, और राज्य रौ परच़ार
         कौरदै, और लोगु री हर बिमारी और लाच़ारी दूर कौरदै लागौ।
         24  और सारै सीरिया देशा दी यीशु री महीमा फैली गोई; और लोग सारी बिमारी, ज़ो कई रौंगा री
         बिमारी और दुखा दी पौड़े औन्दै थै, और ज़ासदी बुरी आत्मा थी, और मिर्गीवाल़ै और इणै आदमी
         ज़ासरै जिस्मा रौ केज़ो भी आंग नाईं हिला थौ, यीशु काऐ आणै और यीशुऐ सै ठीक किऐ।
         25  गलील और दिकापुलिस, यरुश्लेम, यहूदिया और यरदन नौईं रै पारा कु भीड़ा री भीड़ यीशु पीछ़ु
         आशी गोई।

यीशु रौ पहाड़ी उपदेश51  यीशु एज़ी भीड़ देखियौ पहाड़ी माथै डेई गौ, और ज़ेबी बोशी गौ ता तेसरै च़ेलै तेस काऐ
         आशै।
         2  और यीशु आपणौ मुं खोलियौ तिउंलै एज़ी शिक्षा दैंदै लागौ :भौलै वच़नलूका 6:20-233  “आशीष वाल़ै ई सै, ज़ो मौना रै निंऊलै ई, कैलैकि सौरगा रौ राज्य तिऊंरौ आ।
         4  “आशीष वाल़ै ई सै, ज़ो दुख कौराई, कैलैकि सै शांति पाआ लै।
         5  “आशीष वाल़ै ई सै, ज़ो निऊलै ई, कैलैकि सै धौतरी रै हकदार हुआ लै“।
         6  “आशीष वाल़ै ई सै, ज़ो धौर्मा रै भुखै और चीशै ई, कैलैकि तिउंलै रौज़ीयौ मिला।
         7  “आशीष वाल़ै ई सै, ज़ो दया कौरणै वाल़ै ई, कैलैकि तिऊं माथै दया हुआ।
         8  “आशीष वाल़ै ई सै, ज़ासरौ मन साफ आ, कैलैकि सै परमेश्वर देखालै।
         9  “आशीष वाल़ै ई सै, ज़ो मेल कराउणै वाल़ै ई, कैलैकि तिउंलै परमेश्वरा रै छ़ोहरु बोला
         ई।
         10  “आशीष वाल़ै ई सै, ज़ो धौर्मा री वज़ा कु सताई आई, कैलैकि सौरगा रौ राज्य तिऊं रौ आ।
         11  “आशीष वाल़ै ई सै, ज़ेबी आदमी मैरै कारण तुमुरी बुराई कौराई, और सतावा और झ़ूठ बोली-बोलियौ
         तुमुरै बिरोधा दी सौबी रौंगा री बुरी बुशै बोला।
         12  तेबी खुश और मौगन हौणौ, कैलैकि तुमुलै सौरगा दी बौड़ौ इनाम आ। एथीलै कि तिउंऐ सै ज़ो
         हुणै वाल़ी बुशै बोलणै वाल़ै गुरु थै ज़ो तुमु कु पैहलै थै इणै कौरी सताऐ थै।लूण और प्याशौ(मरकुस 9:50; लुका 14:34-35)13  “तुमै धौतरी रै लूण ई; पर अगर लूणा रौ स्वाद बिगड़ा लौ, ता सेऊ तैबै केज़ी चीज़ा कौरी
         लुणुऔ चाणीया लौ? तैबै सेऊ केज़ै कामा रौ नाईं, सीरफ बाइरै पाइणा लै और आदमी रै लाता
         थाली फेच़णा लै।
         14  तुमै दुनिया रै दिवै ई। ज़ो गाउं पहाड़ी दी बौसौ औन्दौ आ सेऊ नाईं च़ोरीदौं।
         15  और लोग दिवौ ज़ाल़ियौ टेबल़ा थाली नाईं पर ऊंच़ी ज़ागहा दी छ़ाड़ा ई तैबै तेसकु घौरा
         रै सौबी लोगु लै प्याशौ पौउंच़ा आ।
         16  तिणी ई तुमुरौ प्याशौ भी आदमी काऐ च़ौमका कि सै तुमुरै भौलै कामा देखियौ तुमुरै बाबा
         री, ज़ो सौरगा दी आ, बौड़ाई कौरा।कानूना री शिक्षा17  “इणौ ना सौमझ़ौ, कि हाऊं नियम या गुरु री किताबा मिटाऊंदै आशौ ऊ, मिटाऊंदै नाईं, पर
         पूरी कौरदै आशौ ऊ।
         18  कैलै कि हाऊं तुमुलै सौच़ौ-सौच़ौ बोलाऊ, कि ज़ेबी झ़ाऊं सौरग और धौतरी नाईं टौल़ा ली,
         तेभी झ़ाऊंं नियमा रौ एक बिन्दु भी पूरौ हुईयौ नाईं टौल़ा लौ।
         19  एथिलै ज़ुण-कुण इऊं छ़ोटै-छ़ोटै हुकमा मांझ़ीआ कु एक भी चोड़ालौ, और तिणी ई लोगु काऐ
         शीखावालौ, तेसलै सौरगा रै राज्य दी सौबी कु छ़ोटौ बोला ई; पर ज़ुण कुण तेस हुकम मानालौ
         और लोगु लै शीखावालौ, तेसलै सौरगा रै राज्य दी बौड़ौ बोला ई।
         20  कैलैकि हाऊं तुमुलै बोलाऊ, कि अगर तुमरी धार्मिकता शास्त्रिऊ और फरीसिऊ री धार्मिकता
         कु बौड़ियौ नाईं हुआ ली, ता तुमै सौरगा रै राज्य दी केबी नाईं डेई सौकदै।रोश और खूण कौरणौ21  “तुमुऐ शुणी गौ, कि पैहलै ज़मानै रै लोगु लै बोलौ औन्दौ थौ कि ‘खून नाईं कौरणौ’ और ‘ज़ुण
         खून कौरालौ सेऊ कोरटा दी सौज़ा रौ हौकदार औलौ।’
         22  पर हाऊं तुमुलै इणौ बोलाऊ, कि ज़ुण आपणै भाई माथै रोश कौरालौ, सेऊ कोरटा दी सौज़ा रौ
         हौकदार औलौ, और ज़ुण-कुण आपणै भाई लै निकाम्मौ बोलालौ सेऊ बौड़ी खुम्बल़ी दी सौज़ा रौ
         हौकदार औलौ; और ज़ुण-कुण बोलालौ ‘ओ मूर्ख’ सेऊ नौरका री आगी दी सौज़ा रौ हौकदार औलौ।
         23  एथीलै अगर तू आपणी भेंट वेदी माथै आणालौ, और तिऐ ताउंकै याद आशाली, कि तैरै भाई रै मौना
         दी ताउंलै कुछ़ विरोध आ,
         24  ता आपणी भेंट तिऐ वेदी काऐ छ़ाड़, और डेइयौ पैहलै आपणै भाई कु मेल-मिलाप कर और तैबै
         आशियौ आपणी भेंट च़ौड़ाऊ।
         25  ज़ेबी झ़ाऊं तू आपणै दुश्मना आइलै बाटा दी ई, तेस आइलै फेटी मेल मिलाप कर किऐ इणौ ना
         च़ाईं हुऔ कि दुश्मन ताऊं हाकिमा कै दिया, और हाकिम ताऊं सिपाई रै हाथा दी दिया, और ताऊं
         ज़ेला दी पा।
         26  हाऊं तुमुलै सौच़ौ बोलाऊ कि ज़ेबी झ़ाऊंं तू पाई पाई रौ हिसाब नाईं भौरालौ तेबी झ़ाऊंं
         तू तिदरु नाईं छ़ुटदौ।गाँदै विच़ार (गाँदै काम)27  तुमुऐ शुणी गौ आ कि बोलौ औन्दौ थौ, ‘बुरै काम नाईं कौरणै।’
         28  पर हाऊं तुमुलै बोलाऊ, कि ज़ुण-कुण केज़ी दुज़ी छ़ेउड़ी माथै बुरी नौज़र पा लौ तिणीऐ
         आपणै ज़ीवा दी तियां आइलै बुरौ काम की गौ आ।
         29  अगर तेरी सूल़टी आख ताउंलै ठोकर खिलावा ली, ता तिऐं गाड़ीयौ पोरु शोट; कैलैकि ताउंलै
         इणौ भौलौ आ कि तैरै शरीरा रौ एक अंग खातम हुई गौ और तैरौ सारौ शरीर नौरका दी नाईं पौड़ा।
         30  अगर तैरौ सूल़टौ हाथ ताउंलै ठोकर खिलावा लौ, ता तेस काटीयौ पोरु शोट; कैलैकि ताउंलै
         इणौ भौलौ आ कि तैरै अंगा मांझ़ीऊ कु एक खातम हुई गौ और तैरौ सारौ शरीर नौरका दी नाईं
         पौड़ा।राज़ीनाऊँ(मती 19:9; मरकुस 10:11,12; लूका 6:18)31  “ऐऊ भी बोलौ औन्दौ थौ, ‘ज़ुण-कुण आपणी छ़ेउड़ी लै तलाक दैणौ च़ाहा लौ, ता तियां लै लिखियौ
         राज़ी नाऊं दिआ लौ।
         32  पर हाऊं तुमु लै इणौ बोलाऊ कि ज़ुण-कुण आपणी छ़ेउड़ी लै बुरै कामा रै सिवाऐ केज़ी ओरी
         कामा कु तलाक दिआ, ता सेऊ तियांकु बुरै काम करावा सा; और ज़ुण-कुण तिऐं पोरु गाड़ी ऐन्दी
         कु शादी कौरा, सेऊ गान्दौ काम कौरा आ।कौसम33  “तैबै तुमुऐ शुणी गौ कि पैहलै रै आदमीऊ कै बोलौ औन्दौ थौ, ‘झ़ूठी कौसम नाईं खाणी, पर
         प्रभु कालै आपणी कौसम पूरी कौरौ।’
         34  पर हाऊं तुमुलै इणौ बोलाऊ कि केबी भी कसम नाईं खाणी; ना ता सौरगा री कैलैकि सै परमेश्वरा
         री बोशणा री ज़ागाह आ;
         35  ना धौतरी री, कैलै कि सै तेसरै बागणै री चोउकी आ; ना यरुशलेमा री, कैलैकि सेऊ बौड़ै
         राज़ै रौ इलाकौ आ।
         36  आपणै मुंण्डा री कौसम भी नाईं खाणी कैलैकि तू एक भी बाल़ ना ता उज़ल़ौ, ना ता काल़ौ
         कौरी सौकदौ।
         37  पर तुमुरी बूश ‘हां’ री ‘हां,’ या ‘नाईं’ री ‘नाईं’ च़ांई हुई; कैलैकि ज़ो कुछ़ एथ कु
         भौरी हुआ आ सेऊ बुराई कौरी हुआ सा।बौदल़ौ(लूका 6:29-30)38  “तुमुऐ शुणी गौ कि बोलौ औन्दौ थौ, ‘आखी रै बौदलै आख, और दांदा रै बौदलै दांद।’
         39  पर हाऊं तुमुलै इणौ बोलाऊ कि बुरै रौ सामनौ नाईं कौरणौ; पर ज़ुण-कुण तैरै सुल़टै गौलौण्टै
         दी थापै ला लौ, तेस भिलै दुजौ गौलोण्टौ भी कौरै।
         40  अगर कोई ताऊं माथै ज़ुलम कौरीयौ तैरौ कुरतौ निणौ च़ाहा, ता तेस दुजौ भी निणै दै।
         41  ज़ुण-कुण ताऊं कोस भर बेगारा दी नियां ता तेस आइलै दुई कोस डेऊ।
         42  ज़ुण-कुण ताऊं कु मांगा, तेसलै दै; और ज़ो ताऊं कु उधार नियां लौ, तेसकु मुं नाईं मोड़।दुशमणु आइलै प्यार(लूका 6:27,28, 32-36)43  “तुमुऐ शुणी गौ आ कि बोलौ औन्दौ थौ, ‘आपणै पड़ोसी कु प्यार छ़ाड़ौ, और आपणै दुश्मना
         कु दुश्मनी।’
         44  पर हाऊं तुमु लै बोलाऊ आ कि आपणै दुश्मना कु प्यार छ़ाड़ौ और आपणै सताउणै वाल़ै लै कौर
         प्राथना,
         45  ज़ेथ कौरी तुमै आपणै सौरगा रै बाबा री संतान बौणा ई कैलैकि सेऊ भौलै और बुरै दुइआ माथै
         आपणी रूड़ी रौ प्याशौ ला सा, और धौर्म और अधर्म दुइआ माथै पाणी ला सा।
         46  कैलैकि अगर तुमै आपणै प्यार छ़ाड़णै वाल़ेउ आइलै प्यार छ़ाड़ा ई, ता तुमुलै का फल़ औआ?
         का मामलै निणै वाल़ै भी इणौ ई नाईं कौरदै?
         47  “अगर तुमै सिरफ आपणै भाई ई कै ढाल कौरा लै, ता केज़ो बोड़ौ काम कौरा ई? का दुज़ी ज़ाति
         भी इणौ नाईं कौरदी?
         48  एथीलै च़ाईं कि तुमै भी पाकै बौणौ, ज़िणौ तुमुरौ सोरगा रौ बाब पाकौ आ।

दाण61  खौबरदार रौऔ! तुमै आदमी कै देखाउणा लै आपणै धौर्मा रै काम नाईं कौरौ, नाईं ता आपणै सौरगा
         रै बाबा कु कुछ़ भी फल़ नाईं पा लै।
         2  “एथीलै ज़ेबी तू दान कौरालौ, ता तू पैहलै बाँइशी नाईं बाज़ै, ज़िणै कुड़ी लोग, खुम्बल़ी
         दी और गौल़ी दी कौराई, ताकी लोग तिऊं री बौड़ाई कौरा। हाऊं तुमु कु सौच़ौ बोलाऊ कि तिउंऐ
         आपणौ फल़ पाई गौ।
         3  पर ज़ेबी तू दान कौरा लौ, ता ज़ो तैरौ सुल़टै हाथ कौरा आ, तेस तैरौ उल़टौ हाथ नाईं ज़ाणा
         लौ।
         4  ताकी तैरौ दान गुप्ता दी रौआ, और तैबै तैरौ बाब ज़ो गुप्ता दी देखा आ, और ताउंलै प्रतिफल़
         दिआ।प्राथना(लूका 11:2-4)5  “ज़ेबी तू प्राथना कौरा लौ, ता कुड़ी लोगु रै ज़िणौ नाईं कर, कैलैकि लोगु कै दिखाउणा
         लै धार्मिक खुंबल़ी दी और सौड़की रै मोड़ा दी खौड़ै रौईयौ प्राथना कौरणौ तिउंकै आछ़ौ
         लागा सा। हाऊं तुमुलै सौच़ौ बोला ऊ कि तिउंऐ आपणौ प्रतिफल़ पाई गौ।
         6  पर ज़ेबी तू प्राथना कौरा लौ, ता आपणै घौरा भीतै डेऊ; और दार बौन्द कौरीऔ आपणै बाबा
         कु ज़ो गुप्ता दी आ प्राथना कौर। तैबै तैरौ बाब ज़ो गुप्ता दी देखा सा, ताउंलै प्रतिफल़
         दिआ।
         7  प्राथना कौरदी बारै दुज़ी ज़ातिऊ काऐ बक-बक नाईं कौरै, कैलैकि सै सौमझ़ाई कि तिंउरै
         भौरी बोलणै कु तिउंरी शुणा ई।
         8  एथीलै तुमै तिऊं ज़िणै नाईं बौणौ, कैलैकि तुमुरौ बाब तुमुरै मांगणै कु पैहलै ज़ाणा आ
         कि तुमुरी का-का ज़रुरत आ।
         9  “ता तुमै इणै रीति कौरी प्राथना कौरौ : ‘ओ आमारै बाब, तू ज़ो सौरगा दी ई; तैरौ नाऊं
         पवित्र मानणौ च़ाई।
         10  ‘तैरौ राज्य आशा। तेरी इछ़ा ज़ीणी सौरगा दी पूरी हुआ आ, तिणी ई धौतरी दी भी पुरी हुआ।
         11  ‘आमारी पूरै दिना री रोटी आज़ आमुलै दै।
         12  ‘और ज़िणै आमुऐ आपणै दुश्मन माफ किऐ ई, तिणी ई तू भी आमारै गुनाह माफ कौर।
         13  ‘और आमु इम्तीहाना दी नाईं पा, पर बुराई कु बच़ाऊ; (कैलै कि राज्य और पराक्रम और महीमा
         सौदा तेरी ई आ।’ आमीन।)
         14  “एथीलै अगर तुमै आदमीउ रै गुनाह माफ कौरालै, ता तुमुरौ सौरगा रौ बाब भी तुमु माफ कौरा।
         15  और अगर तुमै आदमी रै गुनाह माफ नाईं कौरा लै, ता तुमुरौ बाब भी तुमुरै गुनाह माफ नाईं
         कौरदौ।ब्रौत (उपवास)16  “ज़ेबी तुमै ब्रौत कौरा लै, ता कुड़ी लोगु रै ज़िणौ तुमुरै मुंआ दी उदासी ना च़ाईं छ़ाई,
         कैलैकि सै आपणौ मुं च़ड़ांगी छ़ाड़ाई, ताकी लोग तिऊं ज़ाणा कि इउंरै ब्रौत छ़ाड़ै औन्दै।
         हाऊं तुमु लै सौच़ौ बोलाऊ कि तिउंऐ आपणौ प्रतिफल़ पाई गौ।
         17  पर ज़ेबी तू ब्रौत छ़ाड़ालौ ता आपणै मुंण्डा दी तेल माँड और मुं धोऊ,
         18  ताकी लोग नाईं पर तैरौ बाब ज़ो गुप्ता दी आ, ताउंलै ब्रौती ज़ाणा। एज़ी हालता दी तैरौ
         बाब ज़ो गुप्ता दी देखा सा, ताउंलै प्रतिफल़ दिआ।सौरगा रौ धन(लूका 12:33-34)19  “आपु कालै धौतरी माथै धन कौठै नाईं कौरौ, ज़िऐ किड़ौ और काई बिगाड़ा आ, और ज़िऐ च़ोर
         च़ोरा सा।
         20  पर आपु कालै सौरगा दी धन कौठै कौरौ, ज़िऐ ना ता किड़ौ और ना काई बिगाड़दौ, और ना ता
         च़ोर च़ोरदौ।
         21  कैलै कि ज़िऐ तैरौ धन आ तिऐ तैरौ मन भी लागी रौआ सा।शरीर और प्याशौ(लूका 11:33-36)22  “शरीरा रौ दियौ आखा आ : एथीलै अगर तेरी आख नीम्बल़ी आ, ता तैरौ सारौ शरीर भी प्याशै
         दी आ।”
         23  पर अगर तेरी आख बुरी आ, ता तैरौ सारौ शरीर भी न्यारै दी आ; एज़ै कारण सेऊ प्याशौ ज़ो
         ताऊं दी आ अगर न्यारौ हुआ ता सेऊ न्यारौ किणौ बौड़ौ औआ!परमेश्वर और धन(लूका 16:13, 12:22-31)24  “केज़ौ भी आदमी दुई मालिका री सेवा नाईं कौरी सौकदौ, कैलैकि सेऊ एकी आइलै दुश्मनी और
         दुज़ै आइलै प्यार छ़ाड़ा लौ, या एकी कु मिली रौआ और दुज़ो कुछ़ नाईं सौमुझ़दौ। तुमै परमेश्वर
         और धन दुईया री सेवा नाईं कौरी सौकदै।
         25  एथीलै हाऊं तुमु लै बोलाऊ कि आपणै प्राणा लै इणी फिकर नाईं कौरौ कि आमै का खाऊ लै और
         का पीऊ लै; और ना आपणै शरीरा लै कि का भिड़ु लै। का प्राण रोटी कु, और शरीर जुड़कै कु
         बौड़ियौ नाईं आ?
         26  सौरगा रै च़ौड़कु देखौ! सै ना बौइंदै, और ना काटदै, और ना कोठारा दी सांज़दै; तैबै भी
         तुमुरौ सौरगा रौ बाब तिउंलै रोटी दिआ सा। का तुमै तिऊं कु भौरी किमती नाईं आ?
         27  तुमु मांझ़ीऐ इणौ कुण आ, ज़ो फिकर कौरियौ आपणी उमर थोड़ी भी बड़ाई बौल़ा सा?
         28  “और जुड़केउ लै फिकर कैलै कौराई? ज़ांगला रै सोसना (बरासा) रै फुला दी ध्यान दैऔ कि
         सै किणै कौरी बौड़ा ई; सै ना ता मैहनत कौरदै, ना आपुलै जुड़कै चाणदै।
         29  तैबै भी हाऊं तुमु लै बोलाऊ कि सुलैमान राज़ै (ज़ो यहुदीऊ रौ सारेऊ कु बुद्धीमान राज़ौ
         थौ) सेऊ भी आपणी सुखी ज़ीन्दगी दी इऊं फुलु ज़िणै बांठणै जुड़कै नाईं भीड़ी बौल़ौ।
         30  अगर परमेश्वर इयैं धौतरी री घास, ज़मावा सा ज़ो घास आज़ औआ और बासीऐ ज़ौल़ा पोरु, तिउंकै
         इणै जुड़कै भीड़ावा, ता ओ अविश्वासी लोगुऔ, तुमुकै सेऊ इऊं कु बौड़ियौ कैलै नाईं भिड़ाऊंदौ?
         31  “एथीलै तुमै फिकर कौरियौ इणौ ना बोलियौ कि आमै का खाऊ लै, या का पिऊ लै, या का भीड़ु
         लै।
         32  कैलै कि पुरी दुनिया रै लोग इऊं सारी च़िज़ेउ लै फिकर कौरदै थाका ई लागी, पर तुमारौ
         सौरगा रौ बाब ज़ाणा सा की तुमुकै इऊं च़िज़ा री ज़रुरत आ।
         33  एथीलै पैहलै तुमै परमेश्वरा रौ राज़ और तेसरै धौर्म लोड़ौ तैबै ऐ सारी च़िज़ै भी तुमुकै
         पोरू मिला ई।
         34  काला री फिकर नाईं कौरौ, कैलैकि काल कौ दिन आपणी फिकर आपु ई कौरा सा; आज़ा लै आज़ा रौ
         दुख भौरी सा।
         
            

         
      

   
      
         7
दुजेऊ माथी दोष नाईं लाइणौ(लुका 6:37,38,41,42)71  “कासी दी भी झ़ुठै आरोप नाईं लाऔ तैबै तुमुदी भी झ़ुठै आरोप नाईं लागदै।
         2  कैलैकि ज़िणौ तुमै आरोप ला ई, तिणी ई तुमु दी भी आरोप लागा ई; और ज़ेज़ै पाथै कौरियै
         तुमै नापा लै सेज़ै पाथै कौरियै तुमुलै भी नापिआ सा।
         3  “तू आपणै भाई री आखी दी सांगर कैलै देखाई, का तांउकै आपणी आखी रौ ड़िगंच़ौ नाईं च़ौगरींदौ?
         4  ज़ैबै तेरी ई आखी दी ड़िगंच़ौ आ ता तैबै तू आपणै भाई लै किणौ बोली सौका ई, ‘भाई टेक
         हाऊं तेरी आखी रौ सांगर गाड़ाऊ?’
         5  ओ कौपटी! पैहलै आपणी आखी रौ ड़िगंच़ौ गाड़, तैबै तू आपणै भाई री आखी कु तेस सांगर आच्छ़ै
         कौरी गाड़ी सौका ई।
         6  “पवित्र च़ीज़ कुकरा लै नाईं दै, और आपणै मोती सूगंरा कै नाईं पा; इणौ ना च़ाईं कि सै
         तिऊं बांगणा थाली फेंच़ा और पौल़टियौ तुमु च़ीरा खा।मांगा लै ता तुमुलै मिला सा(लूका 11:9-13)7  “मांगा लै, ता तुमुकै दिआई, लोड़ा लै ता तुमुकै मिला; खटखटावा लै, ता तुमुलै खुला सा।
         8  कैलैकि ज़ुण मांगा लौ ता, तेसलै दिआई; और ज़ुण लोड़ा लौ, तेसकै मिला लौ; और ज़ुण खट-खटावा
         लौ, तेसलै दार खुला सा।
         9  तुमु मांझ़िऐ कुण इणौ आदमी आ, कि ज़ेबी तेसरौ छ़ोहरु रोटी मांगा लौ, ता तेसलै पात्थर
         दिआ लौ?
         10  या माछ़ी मांगा लौ, ता तेसलै साप दिआ?
         11  ज़ैबै तुमै बुरै हुईयौ आपणै लोल़डेऊ लै आच्छ़ी च़ीज़ै दैणौ ज़ाणाई, तैबै सौरगा दी रौइणै
         वाल़ौ सारैऊ रौ बाब आपणै मांगणै वाल़ै लोल़डेऊ लै पवित्र आत्मा कैलै ना दैंदौ?
         12  एज़ी बज़ाह कु ज़ो कुछ़ तुमै च़ाहा ई कि आदमी तुमु आइलै कौरा, तुमै भी तिऊं आइलै तिणी
         ई कौरौ; कैलैकि नियम और गुरु रौ एज़ौ ई ज्ञान (शिक्षा) आ।साँगड़ी और बिली बाट(लूका 13:24)13  “साँगड़ै दारा बाटी डैऔ, कैलैकि खुलौ आ सेऊ दार और आसान आ सै बाट ज़ो विनाशा री तौरफा
         दी पौउंच़ावा; और भौरी सी ज़ुण तिआं बाटा दी डेआई।
         14  कैलैकि साँगड़ौ आ सेऊ दार और काठी आ सै बाट ज़ो ज़िन्दगी भिलै पौउंच़ावा सा; और थोड़ै
         ई सै लोग ज़ो तिआं बाटा दी आंडाई।ज़िणौ पेड़ तिणौ फौल़(लूका 6:43,44; 13:25-27)15  “झ़ुठै गुरु कु बौच़ियौ रौएऊ, ज़ो भेरी रै रुपा दी तुमु काऐ आशा ई, पर बासीऐ सै धेड़नै
         वाल़ै भेड़िऐ ई।
         16  तिंउरै फल़ा कु तुमै तिऊं प्राणा ई। का लोगु झ़ाड़ी कु अंगूर, या काँडै वाल़ै पेड़ा
         कु अंजीर च़ोड़ाई?
         17  एज़ै ज़रीऐ हर एक आच्छ़ौ पेड़ आच्छ़ौ फल़ आणा सा।
         18  आच्छ़ौ पेड़ निकामौ फल़ नाईं आणी सौकदौ, और ना निकामौ पेड़ आच्छ़ौ फल़ आणी सौकदौ।
         19  ज़ो-ज़ो पेड़ आच्छ़ौ फल़ नाईं आणदौ, तेस काटियौ आगी दी पा ई।
         20  एज़ी ताइंऐ तिंउरै फल़ा कु तुमै तिऊं प्राणा ई।
         21  “जो मुलै, ‘ओ प्रभु! ‘ओ प्रभु!’ बोला ई, तिऊं मांझ़ीऐ कु हर एक सौरगा रै राज्य दी नाईं
         डेई सौकदौ, पर सेऊ ई डिआ सा ज़ो मेरै सौरगा रै बाबा री इच्छ़ा दी आण्डा आ।
         22  सेज़ै दिनै भौरी लोग मुलै बोला लै, ‘ओ प्रभु, ओ प्रभु, का आमुऐ तैरै नाऊं कौरी भविष्यवाणी
         नाईं की, और तैरै नाऊं कौरी बुरी आत्मा नाईं गाड़ी, और तैरै नाऊं कु भौरी हैरान कौरणावाल़ै
         काम नाईं किऐ?’
         23  तैबै हाऊं तिऊं कु खुलियौ बोलु लौ, ‘मुइंऐ तुमै केबी नाईं ज़ाणै। ओ निकामै काम कौरणै
         वाल़ैउओ, मुंकाऐ कु पोरू डैऔ।’घौरा चाणनै वाल़ै दुई आदमी बुद्धी वाल़ौ और मूर्ख(लूका 6:47-49)24  “एथीलै ज़ुण-कुण मेरी एज़ी बुशै शुणीयौं तिऊं माना सा, सै तिऊं बुद्धिमान आदमीऊ ज़िणै
         ई ज़ुणीऐ आपणौ घौर चटाना (डोकै) माथै चाणौ।
         25  और पाणी आशौ, और बाड़ आशी, और बागुर लागी, और घौरा दी टकराई, तैबै भी सेऊ नाईं ढौल़ौ,
         कैलैकि तेसरी पौई पाकी ज़ागहा दी थी लाई औन्दी।
         26  पर ज़ुण-कुण मेरी एज़ी बुशै शुणाई और तिऊं माथै नाईं आण्डदै, सेऊ तेस निर्बुद्धी आदमी
         ज़िणौ औआ लौ ज़ुणिऐ आपणौ घौर बाल़ु माथै च़ाणौ।
         27  और पाणी लागौ, और बाड़ आशी, और बागुर लागी, और तेस घौरा दी टकराई और सेऊ घौर ढौल़ियौ
         सत्या नाष हुई गौ आ।”
         28  ज़ेबी यीशुऐ एज़ी बुशै बोली गोई, ता इणौ हुऔ कि भीड़ तेसरै उपदेशा कु हैरान हुऐ,
         29  कैलैकि यीशु तिऊं शास्त्रिऊ ज़िणै नाईं पर अधिकारी रै ज़िणौ तिउंलै उपदेश दिआ थौ।

कोढ़ा वाल़ौ आदमी ठीक कौरणौ(मरकुस 1:40-45, लुका 5:12-16)81  ज़ेबी सेऊ तेस पहाड़ा कु तौल़ै उतरौ, ता एक बौड़ी भीड़ तेस पीछ़ु हुई गोई।
         2  और देखौ, एक कोढ़ीऐ नज़दीक आशीयौ यीशु कै ढ़ाल की और बोलौ, “ओ प्रभु, अगर तू च़ाह लौ,
         ता मु च़ांगौ कौरी बौल़ा ई।”
         3  यीशुऐ तेस कोढ़ी माथै हाथ छ़ाड़ौ, और बोलौ, हाऊं च़ाह ऊ कि तू च़ांगौ च़ांई हुऔ” और
         सेऊ खरकच़ार कोढ़ा कु ठीक हुई गौ।
         4  यीशुऐ तेसलै बोलौ, “देख, कासी कै नाईं बोलै, पर डेऊ याजका काऐ देखाल़ और ज़ो परमेश्वरा
         रै आपणै सेवक मुसा रै ज़रीऐ ज़ेज़ै नियम ई दैऔ औन्दै तिऊं अपणाईयौ बौल़ी च़ौड़ाऊ ताकी
         सै तैरै बारै दी लोगु काऐ बोला कि च़ांगौ और शुद्ध हुई गौ आ।”एकी सुबेदारा रौ विश्वास(लूका 7:1-10)5  ज़ेबी यीशु कफरनहूमा दी आशौ ता एकी फौज़ीऐ यीशु काऐ आशियौ तेस कु औरज़ की,
         6  “ओ प्रभु, मैरौ नुकुर घौरा दी भौरी बीमार पौड़ौ औन्दौ आ ज़ासकै आपणै ज़िस्मा रौ केज़ो
         भी अंग नाईं हिलाइंदौ।”
         7  यीशुऐ तेसलै बोलौ, “हाऊं आशियौ तेस ठीक कौराऊ।”
         8  फौज़ीऐ ज़वाब दैऔ, “ओ प्रभु, हाऊं इणै लायक नाईं कि तू मैरै घौरा कै आश, पर सीरफ आपणै
         मुंआ कु बोल ता मैरौ नुकुर ठीक हुआ सा।
         9  कैलैकि हाऊं भी एक फ़ौज़ी ऊ, मुकै हक आ और कई सिपाही मैरै हाथा दी आ ज़ेबी हाऊं एकी
         लै, बोलाऊ ‘आश!’ तैबै सेऊ आशा सा; और दुजै लै बोलुलौ कि, ‘डेऊ!’ तैबै डेवा सा, अगर आपणै
         कास नुकरा लै बोलु लै कि ‘इणौ कौर!’ तैबै सेऊ तीणी कौरा सा।”
         10  इणौ शुणीयौ यीशु कै हैरानी हुई, और ज़ो यीशु पीछ़ु थै आशदै लागै औन्दै तिऊं लै बोलौ,
         हाऊं तुमु लै सौच़ौ बोलाऊ कि मुइंयैं इस्राएला दी भी इणौ विश्वास नाईं देखौ।
         11  और हाऊं तुमुलै बोलाऊ कि पूर्व और पश्चिमा कु लोगु आशियौ अब्राहम औए इसहाक और याकूबा
         आइलै सौरगा रै राज्य दी बोशालै।
         12  पर एज़ै राज्य री औलाद बाइरै न्यारै दी पा लै : तिऐ लेरनौ और दांदा रौ चाकणौ औलौ।
         13  तैबै यीशुऐ फ़ौज़ी लै बोलौ, “डेऊ, ज़िणौ तैरौ विश्वास आ, तिणी ई ताउंलै औआ।” और तेसरौ
         नुकुर तेबी ई ठीक हुई गौ।भौरी रोगिऊ ठीक कौरणै(मरकुस1:29-34,लूका4:38-41)14  ज़ेबी यीशु पतरसा रै घौरै आशौ, ता यीशुऐ तेसरी शाशु बुखारा कौरी बीमार पौड़ी औन्दी देखी।
         15  यीशुऐ तियांरौ हाथ छुंऔ और तियांरौ बुखार उतरी गौ, और सै उठीयौ यीशु री सेवा कौरदै लागी।
         16  ज़ेबी ब्याल़ हुई तैबै सै यीशु काऐ भौरी लोगु आणदै लागै ज़ासदी बुरीआत्मा थी और यीशुऐ
         सै आत्मा आपणै वचना कौरै गाड़ी गोई; और सारै बिमार लोग च़ांगै किऐ।
         17  ताकी ज़ो वचन यशायाह गुरु रै ज़रीऐ बोलौ औन्दौ थौ सेऊ पुरौ हुआ : “तिणीऐ आपु ई आमारै
         कमज़ोरी निंई गोई और आमारी बिमारी उठाई गोई।”यीशु रै च़ेलै बौणनै री कीमत(लूका 9:57-62)18  यीशुऐ ज़ेबी आपणै च़ारो तौरफा दी एक बौड़ी भीड़ देखी ता झ़ीला रै पाराभिलै डेउणा रौ
         हुकम दैऔ।
         19  तैबै एकी शास्त्रिऐ यीशु काऐ आशियौ बोलौ, “ओ गुरु, ज़ीऐ तू डेवा लौ, हाऊं ताऊं पीछ़ु
         आशा ऊ।”
         20  यीशुऐ तेसलै बोलौ, “शालटा, रै रौइणा लै डेरै हुआई और च़िड़ु-च़िटकेरु रै रौइणा लै कोल़ै
         हुआई; पर आदमी रै छ़ोहरु रौ कोई घौर नाईं और मुंडा छ़ाड़ने री भी ज़ागहा नाईं आसती।”
         21  एकी औज़ौ च़ेलै बोलौ, “ओ प्रभु, मूं पैहलै डेऊणै दै ताकी हाऊं आपणौ बाब कौबरा दी दाबु।”
         22  यीशुऐ तेसलै बोलौ, “तू मूं पीछ़ु आश, और ज़ो मौरै औन्दै ई तिऊं आपणै मुर्दै दाबणै दैऔ।”बागुर शान्त कौरणौ(मरकुस 4:35-41; लुका 8:22-25)23  ज़ेबी यीशु किश्ती दी च़ौड़ौ, ता तेसरै च़ेलै तेस पीछ़ु आशी गौऐ।
         24  और देखौ, झ़ीला दी एक इणौ बौड़ौ तूफान आशौ कि किश्ती पाणी कु बौरींदै लागी, और यीशु
         सुतौ औन्दौ थौ।
         25  तैबै च़ेलेउऐ नज़दीक डेइयौ यीशु उज़याऔ और बोलौ, “ओ प्रभु, आमु बच़ाऊ आमै नाश ई औन्दै
         लागै औन्दै।”
         26  तिणीऐ तिउंलै बोलौ, “ओ अविश्वासि लोगुऔ, कैलै डौराई?” तैबै यीशुऐ उठीयौ बागुर और पाणी
         डांटै, और सब शान्त हुई गौ।
         27  और सै हैरान हुईऔ बोलदै लागै, “ऐऊ किणौ आदमी आ कि बागुर और पाणी भी एसरौ हुकम मानाई।बूरी आत्मा वाल़ौ आदमी च़ागौ कौरणौ(मरकुस5:1-20; लूका 8:26-39)28  ज़ेबी यीशु पाराभिलै गदरैनियों रै देशा दी पौउंच़ौ, ता दुई आदमी ज़ासदी बुरीआत्मा थी
         कौबरा कु निकल़ै और यीशु कै मिलै। सै एती रोशा आल़ै थै कि कोई भी सेज़ी बाटा दी नाईं
         डेई सौका थै।
         29  तिउंऐ हाकै मारीयौ बोलौ, “ओ परमेश्वरा रै छ़ोहरु, आमारौ ताऊं कै का काम आ? का तू बौग्ता
         कु पैहलै ई आमु लै दुख दैंदै आशौ ई?”
         30  यीशु कु कुछ़ दुर भौरी का सूंगरा रौ एक झ़ुड़ च़ौरदै लागौ औन्दौ थौ।
         31  बुरी आत्माऐ यीशु कु औरज़ कियै, “अगर तू आमु गाड़ाई, ता सुंगरा रै शाल़ा दी भेज़।
         32  यीशुऐ तिउंलै बोलौ, “डैऔ!” और सै निकल़ियौ सुंगरा दी डेई गौऐ और देखौ, सारौ गोल़ मातोल़ै
         दुड़ियौ झ़िला दी पौड़ै और डुबियौ पोरु मौरै।
         33  तिऊं सुंगरु च़ारणै वाल़ै इणौ देखीऔ तिदरु पोरु भागै, और इलाकै दी डेइऔ ऐ सारी बुशै
         और ज़ासदी बुरी आत्मा थी तेसरौ सारौ हाल शुणाऔ।
         34  तैबै सारै लोगु यीशु काऐ मिलदै डेई गौऐ, और यीशु कु औरज़ कौरदै लागै कि आमारी सिवां
         कु बाइरै डेऊ।

अधरौंगा वाल़ौ आदमी च़ांगौ कौरणौ(मरकुस 2:1-12; लूका5:17-26)91  तैबै यीशु किश्ती दी च़ौड़ियौ पारभिलै डैऔ, और आपणै इलाकै दी आशौ।
         2  और देखौ, भौरी लोग एक आदमी च़ारपाई दी बानिऔ यीशु काऐ आणौ ज़ासरौ ज़िस्मा रौ केज़ो भी
         अंग नाईं हिलाइया थौ। यीशुऐ तिऊंरौ विशवास देखीयौ, तेस बिमार आदमी लै बोलौ, “ओ छ़ोहरु,
         हिम्मत छ़ाड़; तैरै पाप माफ हुई गौऐ ई।”
         3  एथ माथै कई शास्त्रिउऐ सुंच़ौ, “एऊ ता परमेश्वरा री बुराई कौरा सा?”
         4  यीशुऐ तिउंरी मौना री बुशै ज़ाणीऔ बोलौ, “तुमै लोग आपणै-आपणै मौना दी बुरौ कैलै सुंचदै
         लागै औन्दै?
         5  आसान का सा? बिमार आदमी लै इणौ बोलनौ कि खौड़ौ ऊठ आपणौ बिस्तर च़ुंग और आंड़दै लाग?
         6  तुमकै देखाल़णा लै कि “आदमी रै छ़ोहरु” कै धौतरी माथै पाप माफ कौरनै रौ भी हक आ तैबै
         यीशुऐ तेस बिमार आदमी भीलै देखीयौ बोलौ हाऊं ताउंलै बोलाऊ, खौड़ी उठ, आपणौ बिस्तरौ च़ुंग
         और आपणै घौरै डेऊ। कैलैकि तू ठीक हुई गो ई।
         7  सेऊ उठीयौ आपणै घौरै डेइ गौ आ।
         8  लोग इणौ देखीयौ डौरी गौऐ और परमेश्वरा री महिमा कौरदै लागै ज़ुणीऐ आदमी लै इणौ हक दैऔ
         सा।मती आपु आइलै औटाउणौ(मरकुस 2:13-17 लूका5:27-32)9  तिदरा कु औगाड़िऐ डेइयौ यीशुऐ मत्ती नावां रै एकी आदमी लै ज़ो मामलै निणै वाल़ै रै आडै
         माथै थौ बोशौ औन्दौ सेऊ देखौ, और तेसलै बोलौ, “मु पिछ़ु आश।” सेऊ उठीयौ यीशु पिछ़ु आंडदै
         लागौ।
         10  और ज़ेबी यीशु मत्ती रै घौरा दी रोटी खांदै बोशौ ता तिऐ भौरी मामलै निणै वाल़ै और पापी
         लोग आशीयौ यीशु और तेसरै च़ेलै आइलै रोटी खांदै बोशै।
         11  इणौ देखीयौ फरीसिऊ ऐ यीशु रै च़ेलैऊ लै बोलौ, “तुमारौ गुरु मामलै निणै वाल़ै और पापी
         लोगु आइलै रोटी कैलै खा पिआ आ?”
         12  इणौ शुणीयौ यीशुऐ तिउंलै बोलौ, “डाक्टरा री ज़रुरत भौलै-च़ांगै आदमी कै नाईं पर बिमार
         आदमी कै औआ सा।
         13  एथीलै तुमै डेइयौ एथरौ मतलब शीखौ : ‘हाऊं बलिदान नाईं पर दया च़ाह ऊ। कैलैकि हाऊं धर्मी
         आदमीउ नाईं पर पापी आदमीउ औटाउंदेऊ आशौ ऊ।”ब्रौता(उपवासा) रौ सवाल(मरकुस 2:18-22 लुका 5:33-39)14  तैबै यूहन्ना रै च़ेलेउऐ यीशु काऐ आशीयौ बोलौ, “का मतलब आ कि आमै और फरीसी एती ब्रौत
         छ़ाड़ी ई, पर तैरै च़ेलै ब्रौत नाईं छ़ाड़दै?”
         15  यीशुऐ तिउंलै बोलौ, “का बराती, ज़ेबी झ़ाऊंं लाड़ौ तिऊं आइलै आ, शोक कौरी सौका ई? पर
         सै दिन आशालै ज़ेबी लाड़ौ तिऊं कु अलग कौरालै, सेज़ै बौग्ता दी सै ब्रौत कौराई।
         16  केज़ौ भी आदमी नौऐं जुड़कै रौ टालकौ पुराणै जुड़कै दी नाईं लाईंदौ। नाईं ता धोइंदीं
         बारै सेऊ नौऐं जुड़कै रौ टालकौ तेस पुराणौ जुड़कौ थोसियौ ज़ादड़ौ चीरा सा। और सेऊ टालकौ
         पुराणै जुड़कै आइलै मेल भी नाईं खान्दौ।
         17  कोई भी आदमी अगुंरा री सूर चाणना लै ताज़ौ अगुंरा रौ रस पुराणै चामड़ै री थोउली दी नाईं
         छ़ाड़दौ। नाईं ता अगुंरा रौ रस दख बौग्ता बासीऐ फैलीयौ तेस पुराणै चामड़ै रौ थौउलौ भी
         पोरु च़ीरा ज़ेथ कौरीऐ अगुंरा रौ रस और थौउलौ दुइया बरबाद हुआ ई; पर नौऊऔ अगुंरा रौ रस
         नौऊई थौउली दी भौरा ई और सै दुईया बौच़ी रौआई।”मौरी औंदी छ़ोटी और बीमार छ़ेवड़ी(मरकुस 5:21-43; लूका 8:40-56)18  यीशु तिऊं आइलै एज़ी बुशै लाईंदै थौ लागौ औन्दौ, कि देखौ, एक मुख्ऐ आशीयौ यीशु कै ढ़ाल
         की और बोलौ, “मेरी माईं ईबी मौरी आ, पर च़ाल आपणौ हाथ तिआं माथै छ़ाड़, ता सै ज़ीऊंदी
         हुआ सा।”
         19  यीशु उठीयौ आपणै च़ेलै आइलै तेस पिछ़ु डेई गौऐ।
         20  और देखौ, एक छ़ेउड़ीऐ ज़ासदी बारहा बौरशा ओऊलै लोऊ बौइणै री बिमारी थी, पिछ़ु कु आशीयौ
         यीशु रै जुड़कै छ़ुंऐ ।
         21  कैलै कि सै आपणै मौना दी बोला थी, “अगर हाऊं यीशु रै जुड़कै छ़ूँउ लै ता हाऊं ठीक औआ
         ऊ।”
         22  यीशुऐ मुड़ीयौ सै देखी और बोलौ, “धीआ हिम्मत छ़ाड़, तैरै विश्वासै तू ठीक कौरी गोई आ।”
         तैबै सै छ़ेउड़ी तेबी ई ठीक हुई गोई।
         23  ज़ेबी यीशु तेस मुख्या रै घौरा काऐ पौउंच़ौ ता तिऐ बांइशी बज़ाउणै वाल़ै और भीड़ देखी,
         24  तैबै बोलौ, “दूर हुऔ इदरु, मांईं मौरी नाईं, पर सुती ऐन्दी आ।” एथ माथै सै यीशु रौ मज़ाक
         उड़ाऊंदै लागै।
         25  पर ज़ेबी भीड़ गाड़ी गोई, ता यीशुऐ भितरै डेइयौ तिऐं मांईं रौ हाथ पाकड़ौ, और सै ज़ीऊंदी
         हुई गोई।
         26  और एज़ी बुशै री खौबर तेस सारै देशा दी फैली गोई।दुई शेड़ैउ लै आखी देणी27  ज़ेबी यीशु तिदरु औगाऊं डैऔ, ता दुई शेड़ै तेस पिछ़ु इणौ औटाउंदै लागै, ”ओ दाऊदा री
         औलाद, आमु माथै दया कर!”
         28  ज़ेबी यीशु घौरा दी पौउंच़ौ, ता सै शेड़ै यीशु काऐ आशै, और यीशुऐ तिउंलै बोलौ, “का तुमारौ
         विश्वास आ कि हाऊं इणौ कौरी सौकाउ आ? तिउंऐ यीशु लै बोलौ, “ ओ, प्रभु!”
         29  तैबै यीशुऐ तिउंरी आखी छ़ुइंऔ बोलौ, “तुमारै विश्वासा रै अनुसार तुमुलै हुआ सा।
         30  और तिउंरी आखी खुली गोई। यीशुऐ तिउंकै च़ितलाइऔ बोलौ, “खौबरदार, कासी कै भी एज़ी बुशा
         रौ पौतौ ना च़ांई लागौ।”
         31  पर तिउंऐ डेइयौ सारै देशा दी यीशु रौ नाऊं फैलाई गौ।एक लाटौ च़ांगौ कौरणौ32  ज़ेबी सै बाइरै थै डेउंदै लागै औन्दै ता देखौ, लोगु एक लाटौ ज़ासदी बुरी आत्मा थी लागी
         ऐंदी, यीशु काऐ आणौ;
         33  और ज़ेबी बुरी आत्मा गाड़ी गोई, ता लाटौ बोलदै लागौ। ऐथ माथै भीड़ हैरान हुईऔ बोलदै
         लागी, “इस्राइला दी इणौ केबी नाईं देखौ।”
         34  पर फरीसिऊऐ बोलौ, “ऐऊ ता बुरी आत्मा रै मुख्या री सहायता कौरी बुरी आत्मा गाड़ा सा।”
         35  यीशु सारै इलाकै और गाँव दी फिरदै रौऔ और तिंउरै धार्मिक खुंबल़ी दी डेइऔ उपदेश दैंदै
         थाकौ लागी, और राज्य रौ खुशी री खबरा रौ परच़ार कौरदै, और सौबी रौंगा री बिमारी और कमज़ोरी
         दूर कौरदै थाकौ लागी।
         36  ज़ेबी यीशुऐ भीड़ देखी ता तेसरै लोगु माथै दया आशी, कैलैकि सै तिऊं भेरी ज़िणी थी ज़ासरौ
         कोई भेराल़डु नाईं औन्दौ, और सै परेशान और भटकै औन्दै थै।
         37  तैबै यीशुऐ आपणै च़ेलैऊ लै बोलौ, “पाच़ै औन्दै डोखरै ता भौरी सी पर लौइणै वालै थोड़े
         ज़ेई ई।
         38  एथीलै डोखरै रै मालिका कु औरज़ कौरौ कि सै आपणै फसला लौइणा लै मज़दूर भेज़ा।”

यीशु रै बारह च़ेलै(मरकुस3:13-19; लूका6:12-16)101  तैबै यीशुऐ आपणै बाहरा च़ेलै आपु काऐ औटाइऐ, और तिउंलै बुरीआत्मा माथै हौक दैऔ कि तिऊं
         गाड़ौ और सौबी रौंगा री बिमारी और सौबी रौंगा री कमज़ोरी दूर कौरौ।
         2  इऊं बारह च़ेलै रै नाऊं ऐ आ : पैहलौ शमौन, ज़ासलै पतरस भी बोला ई, और तेसरौ भाई अन्द्रियास;
         जबदी रौ छ़ोहरु याकूब, और तेसरौ भाई युहन्ना;
         3  फिलिप्पुस, और बरतुल्मै, थोमा, और मामलै निणा वाल़ौ मत्ती, हलफाई रौ छ़ोहरु याकूब, और
         तद्दै,
         4  शमौन कनानी, और यहूदा इस्करियोती जुणिऐ यीशु पकड़वाऔ आ।बारह (प्रेरित) च़ेलेउ री सेवा और काम(मरकुस 6:7-13; लूका 9:1-6,10:4-12)5  इऊं बारह लै यीशुऐ ऐज़ै हुकमा देइऔ भेज़ै : “दुज़ी जाति बीलै नाईं डेइऔ, और सामरीऊ रै
         केज़ै इलाकै दी नाईं डेइऔ।
         6  पर इस्राएला रै घौरा ई री औच़ी ऐन्दी भेरी काए डैऔ।
         7  और आंडदै-आंडदै इणौ परच़ार कौरौ : ‘सौरगा रौ राज्य नज़दीक आशी गौ सा।’
         8  बिमार लोगु ठीक कौरौ, मौरै ऐन्दै ज़ीउंदै कौरौ, कोड़ीऊ ठीक कौरौ, बुरी आत्मा गाड़ौ।
         तुमुऐ मुफता दै पाऔ सा, और मुफता दी दैऔ।
         9  आपणै गाची दी ना ता सूनौ, और ना ता रुपाऐ, और ना चांबौ छ़ाड़णौ;
         10  बाटा लै ना बैग निंऔ ,ना दुई कुरतै, ना बूट और ना डिंगै निंऔ, कैलैकि मज़दूरा लै तेसरी
         रोटी मिलणी च़ांई।
         11  “ज़ेज़ै क़ज़ै इलाकै या गांवा दी डेआ लै, ता पौतौ लाऔ कि तिऐ कुण आ ठीक। और ज़ेबी झ़ाऊंं
         तिदरु कु नाईं निकल़ालै, तेसी रै काए रौऔ,
         12  घौरा दी डेउंदै ई तेसलै आशीष दैऔ।
         13  अगर तेस घौरा रै लोग शान्ती रै लायक औलै ता तिउंलै आशीष मिला सा, अगर सै इणै लायक नाईं
         औलै ता सै आशीष और शान्ती वापिस आशा सा।
         14  ज़ुण-कुण तुमु नाईं अपणावालै और तुमारी बुशै नाईं शुणालै, तेस घौरा या तेस इलाकै कु
         डेउंदी बारै आपणै बांगणै री धूल पोरू झ़ाड़ौ।
         15  हाऊं तुमु कु सौच़ौ बौलाऊ कि न्याय रै दिनै तेस इलाकै री हालता कु सदोम और अमोरा रै
         देशा री हालत भौरी सैहन ना कौरणै रै लायक औआली।आशणै वाल़ी मुश्किल(मरकुस 13:9-13; लूका21:12-17)16  “देखौ, हाऊं तुमु भेरी रै ज़िणौ शालटै रै मांझ़िऐ भेझ़ाऊं ई, एथीलै सापा रै ज़िणै च़लाक
         और कबूतरा रै ज़िणै भोल़ै बौणौ।
         17  पर लोगु कु होशिया रौऔ, कैलैकि सै तुमु बौड़ी खुम्बल़ी दी निआं ई, और आपणी पंच़ाइता
         दी तुमुदी डिंगै ला ई।
         18  तुमै मु कालै जजा और राज़ो काऐ तिऊं माथै, और दुज़ी जाती माथै गवाह हौणा लै पौऊंच़ावा
         लै।
         19  ज़ेबी सै तुमु पाकड़ालै ता एज़ी फिकर नाईं कौरीऔ कि आमै केज़ी रीति कु या का बोलीलै,
         कैलैकि ज़ो कुछ़ तुमुरौ बोलणौ औलौ, सेऊ सेज़ी बौग्तै तुमुलै बोला सा।
         20  कैलैकि बोलणा वाल़ै तुमै नाईं ई, पर तुमारै बाबा री आत्मा तुमु दी बोला सा।
         21  “भाई भाई कै और बाब छ़ोहरु कै, झ़ागणा लै दिआलै, और छ़ोहरु माँ बाबा रै विरौद्धा दी
         उठीऔ तिऊं झ़ंगावा ई।
         22  मैरै नावां रै कारण सौबी लोग तुमु कु दुश्मनी छ़ाड़ा लै, पर जो आखरी झ़ाऊं सौबर कौरा
         लौ तेस ई रौ उद्धार औआ लौ।
         23  ज़ेबी सै तुमु एकी इलाकै दी तंग कौरालै, ता दुज़ो लै भागणौ। हाऊं तुमुलै सौच़ौ बोलाऊ,
         ता तुमै इस्राएला रै सौबी इलाकै दी नाईं भागालै की आदमी रौ छ़ोहरू आशा लौ।
         24  “च़ेलौ आपणै गुरु कु बौड़ौ नाईं औन्दौ; और ना नुकुर आपणै मालिका कु।
         25  च़ेलै रौ गुरु रै, और नुकुरा रौ मालिका रै बराबर हौणौ ई भौरी आ। ज़ेबी तिउंऐ घौरा रै
         मालिका लै शैतान बोलौ ता तेसरै घौरवाल़ै लै का कुछ़ नाईं बोलालै!कास कु डौरी लै(लूका 12:2-7)26  “एथीलै आदमीऊ कु नाईं डौरौ; कैलैकि कुछ़ ढौकौ औन्दौ नाईं कि जो नाईं खोलालै, और ना कुछ़
         छुपौ सा जो नाईं ज़ाणियां लौ।
         27  जो हांऊ तुमु कु निआरिया दी बोलाउ, तेस तुमै पयाशा दी बोलौ; और जो काना ई कान शुणाई,
         तेस छापरा माथै कु परकट कौरौ।
         28  जो शरीरा कौरी झ़ांगाइ सा, पर नाईं झ़ांगी सौकदौ, तिऊंकु नाईं डौरौ; पर तेस कु डौरौ,
         जो आत्मा और शरीर दुई नौरका दी नाश कौरी सौका आ।
         29  का रुपाऐ कौरी दुई च़ौड़की नाईं बीकदी? तैबै भी तुमारै बाबा री मौरज़ी रै बिना तिऊं
         मांझ़िऊ कु एक भी ज़मीना माथै नाईं लोटदी
         30  तुमारै मुंडा रै बाल़ भी गौणै औन्दै आ।
         31  एथीलै डौरौ नाईं; कैलैकि तुमै परमेश्वरा लै तिऊं च़ौड़की रै बालरा कु भी ज़ादै किमती
         ई।यीशु मानणौ या नाईं मानणौ(लूका 12:8,9)32  “जो कोई मूँ आदमीऊ मांझ़िऐ माना लौ ता हांऊ आदमी रौ छ़ोहरु तेस आदमी परमेश्वरा रै सामनै
         मानाऊ।
         33  पर जो कोई आदमी रै सामनै मैरौ इन्कार कौरा लौ, तेसकु हांऊ भी आपणै सौरगा रै बाबा रै
         सामनै इन्कार कौराउ। यीशु रै आशणै रौ नतीज़ौयीशु आशणै रौ नतीज़ौ(लूका 12:51-53,14:26-27)34  “इणौ ना सौमझ़ौ की हांऊ धौतरी दी मेल मिलाप कौरदै ऊ आशौ औन्दौ; हांऊ मेल मिलाप नाईं,
         पर तलवार च़लाऊंदै आशौ आ।
         35  हांऊ ता आशौ सा कि: ‘आदमी लै तेसरै बाबा कु, और छ़ोटी लै तिआं री माँ कु, और बोऊ लै
         तिआं री शाशु कु अलग कौरु;
         36  आदमी रै दुश्मन तेसरै घौरा रै ई लोग हुआई।’
         37  “ज़ो माँ या बाबा मुकु भौरी प्यारौ ज़ाणाई, सेऊ मैरै लायक नाईं; और ज़ो आपणै मांऊ या
         मांई मुकु भौरी प्यारौ ज़ाणा लौ, सेऊ मैरै लायक नाईं;
         38  ज़ो आपणौ क्रूस निंऔ मु पिछ़ु नाईं हांडा लौ सेऊ मैरै लायक नाईं।
         39  ज़ो आपणै ज़ान बच़ावालौ, सेऊ तेस नाश कौरालौ लौ; और ज़ो मैरै कारण आपणी ज़ान नाश कौरा
         लौ, सेऊ तेस बच़ावालौ। प्रतिफ़ल़आच्छ़ै कौरीयौ आच्छ़ौ (प्रतीफल)(मरकुस 9:41)40  “ज़ो तुमु अपणावालौ, सेऊ मुं अपणावा सा; ज़ो मुं अपणावा सा सेऊ मैरै भैज़णै वाल़ौ अपणावा
         सा।
         41  ज़ो गुरु (भविष्यदवक्ता) लै गुरु ज़ाणीऔ अपणावालौ, सेऊ गुरु रौ बौदलौ पालौ; और ज़ो धौर्मी
         लै धौर्मी ज़ाणीऔ अपणावालौ, सेऊ धौर्मी रौ बौदलौ पालौ।
         42  ज़ो कौई इऊं छ़ौटे मांझ़िऊ कु एकी लै मैरौ च़ेलौ ज़ाणीऔ सीरफ एक गिलासा शैल़ौ पाणी पिलावालै,
         हांऊ तुमु कै सौच़ौ बोलाऊ, सेऊ केज़ी रीती कु आपणौ प्रतिफ़ल़ नाईं खोआलौ।”

यीशु और यूहन्ना बपतिस्मा देणै वाल़ौ(लूका 7:18-35)111  ज़ेबी यीशुऐ आपणै बारह च़ेलेऊ लै हुकम देई ऐरौ, ता सेऊ तिंउरै इलाकै दी उपदेश और परच़ार
         कौरणै लै तिदरा कु डेइ गौ।
         2  यूहन्नै कैदा दी मसीह रै कामा रौ संदेश शुणौ और आपणै च़ेलै यीशु काऐ इणै पुछ़णा लै भेज़ै,
         3  “का आशणै वाल़ौ मसीह तू ई आ (ज़ास पौखधै आमै लागै औन्दै थै), या आमै कास ओरी पौखुलै?
         4  यीशुऐ तिउंलै ज़वाब दैऔ, “ज़ो कुछ़ तुमुऐ देखौ और शुणौ, डेइऔ तेस यूहन्ना कै बोलौ,
         5  कि शेड़ै देखाई, लौंगड़ै ई आण्डाई, कोड़ी हुआई ठीक, टौणै ई शुणा, मौरै औन्दै हुआई ज़ीऊंदै,
         और गरीब आदमीऊ लै शुणावा खुशी रौ संदेश।
         6  आशीष वाल़ै आ सै, ज़ासदी मैरै कारण ठोकर ना लागाली।”
         7  ज़ेबी सै तिदरु कु डेइ गौऐ, ता यीशु यूहन्ना रै बारै दी लोगु आइलै बोलदै लागौ, “तुमै
         ज़ागल़ा दी का देखदै थै डैऔ औन्दै? का बागुरा कौरी हिलणै वाल़ै शाऊंटै देखदै?
         8  तैबै तुमै का दैखदै डैऔ औन्दै थै? का च़ोगै-बागै भिड़े औन्दै आदमीउ देखदै डेवै थै? नाईं
         कैलैकि ज़ो आदमी च़ोगै-बागै बीड़ाई सै ठाटा (आरामा) कौरी आपणै मैहला दी रौआई।
         9  ता तैबै तुमै का देखदै थै डैऔ औन्दै? का कास गुरु देखदै? ओ, हाऊं तुमु लै बोलाऊ कि सेऊ
         (यूहन्ना) भविश्यवकता कु भी बौड़ौ आ।
         10  यूहन्ना ही सा सेऊ गुरु (दूत) ज़ासरै बारै दी धर्मशास्त्रा दी इणौ लिखौ औन्दौ : ‘कि
         देखौ, हाऊं आपणौ दूत ताऊंकु औगाड़ीऐ भेझ़ाऊं, सेऊ ताऊंकु औगाड़ीऐ डेइयौ ताऊं कालै बाट
         तैयार कौरा।’
         11  तैबै यीशुऐ बोलौ, हाऊं तुमुलै सौच़ौ बोलाऊ कि इबी झ़ाऊंं कोई भी इणौ आदमी पैदौ नाईं
         हुऔ ज़ो यूहन्‍ना कु बौड़ौ आ। पर परमेश्वरा रै राज़ा दी ज़ुण छ़ोटै कु छ़ोटौ आ सेऊ यूहन्ना
         कु भी बौड़ौ आ।
         12  यूहन्ना बप्तिस्मा देणैवाल़ै रै दिनै दी ऐबी झ़ाऊंं सौरगा रै राज़ा दी ताकती कौरी डेआ
         सा, और और शक्तीशाली तेस छ़ुड़ावा आ।
         13  यूहन्ना झ़ांऊ सारै गुरु और नियम भविष्यवाणी कौरा ई।
         14  और च़हा ता मानौ कि एलिय्याह ज़ो आशणैवाल़ौ थौ, सेऊ एऊ ई सा।
         15  ज़ासरै शुणना रै कान सा, सै शुणालै।
         16  “हाऊं ऐज़ी पीड़ी री मसाल कास आइलै देउ? सै तिऊं माऊं सै समान आ, ज़ो बज़ारा दी बोशै
         औन्दै एकी-दुज़ै लै औटाइयौ बोलाई
         17  ‘आमुऐ तुमुलै बांइशी बज़ाई, और पर तुमै नाच़ै नाईं; आमुऐ दुख किऔ, और तुमुऐ छ़ाती नाईं
         पीटी।’
         18  कैलैकि यूहन्ना ना खाइऔ आशौ और ना पिऔ, और सै बोलाई, ‘तेसदी बुरी आत्मा आ।’
         19  हाऊं आदमी रौ छ़ोहरु, खा पिआ ऊ, पर तुमै बोलाई इणौ कि हाऊं पेटु और सूरी पिणै वाल़ौ,
         मामलै निणै वाल़ौ और पापी लोगु रौ गौश्टण पर ज़ुण परमेश्वरा री शिक्षा (ज्ञान) मानीऔ
         च़ाला सा तिउंरी ज़ीन्दगी कु परमेश्वरा रौ ज्ञान सौच़्च़ौ साबीत हुआ आ।बिण विश्वासा माथी हाय(लूका10:21,22)20  तैबै यीशु तेस इलाकौ फिटकारदै लागौ, ज़ासदी तिणीऐ भौरी च़मतकार काम किऐ थै, कैलैकि तिउंऐ
         आपणौ ज़ीऊ नाईं फिराऔ थौ।
         21  “हाऐ, खुराजीन! हाऐ, बैतसैदा! ज़ो च़मतकार और आच़्छ़ै काम मुइंयै तुमु मांज़ीऐ किएई
         अगर तिऊं काम हाऊं बुरै इलाकै सूर और सैदा दी कौरा थौ ता सै तिंउरै बौणै औन्दै बोरी रै
         जुड़कै भीड़ीयौ और आपणै ज़िवा (शरीरा) दी छ़ारा मांडीयौ केबकै आपणौ मन पापा कु बौदल़ा
         थै।
         22  पर हाऊं तुमु लै बोलाऊ कि फैसलै रै दिना दी तुमारी हालत तिऊं सूर-सैदा गावां कु भी ज़ादी
         बुरी हुणी आ।
         23  ओ कफरनहुमा रै लोगुओ, का तुमु सौरगा झ़ाऊंं ऊंच़ौ कौरा ई? ताऊं ता तौल़ै उतारा ई आधोलोका
         (पैताल़ा) लै! ज़ो च़मतकार काम तुमु मांझ़िए कौरै ई, अगर सोदमा दी कौरै थै, ता सेऊ आज़ा
         झ़ाऊंं बौणी रौआ थौ।
         24  पर हाऊं तुमु लै बोलाऊ कि फैसलै रै दिनै तेरी हालत सदोमा री हालता कु ज़ादी बुरी हुणी
         आ।”
         25  सेज़ै बौग्तै यीशुऐ बोलौ, “ओ बाब, सौरगा और धौतरी रै मालिक हाऊं तैरौ धन्यावाद कौरा
         ऊ कि तू इयै बुशै ज्ञानी और समझ़दारु कु च़ोरी छ़ाड़ी और छ़ोहरु माथै परगट की आ।
         26  ओ, बाब ताउंकै इणौ ई आच़्छ़ौ लागौ।
         27  “मैरै बाबै मुकै सब कुछ़ देई गौ आ; कोई ना ज़ाणदौ कि छ़ोहरु कुण आ, सिर्फ बाब ज़ाणा
         सा, और बाब कुण आ इणौ भी कोई ना ज़ाणदौ सिर्फ छ़ोहरु या ज़ास माथै छ़ोहरु तेस परगट कौरणै
         च़ाह लौ।
         28  “ओ सब मैहनत कौरणै वाल़ैउओ और गौरकै थाली दाबुऐ औन्दै लोगुओ, मु काऐ आशौ; हाऊं तुमुलै
         आराम दिआऊ।
         29  मैरौ शमाई आपु माथै च़ुंगौ, और मुकु शीखौ; कैलैकि हाऊं शांत और ज़िवा कु भोलौ आ : और
         तुमै आपणै ज़िवा दी आराम पा लै।
         30  कैलैकि मैरौ शमाई आसान और मैरौ भार हौल़खौ आ।”

छ़ुट्टी रै दिना रौ भी प्रभु(मरकुस 2:23-28,लूका6:1-5121  सेज़ै बौग्तै यीशु आरामा रै दिना दी डोखरै दी थौ डेऊंदै लागौ औन्दौ, और तेसरै च़ेलैऊ
         रै भूख लागी ता सै गिऊंआ रै सील चोड़ीयौ खान्दै लागै।
         2  तैबै फरीसीऊ मांझ़ीऐ कु कुछ़ लोगुऐ बोलौ ज़ेज़ौ काम आरामा रै दिना दी नाईं जान्दौ कौरनौ,
         सेज़ौ काम तुमै कैलै कौराई?
         3  यीशुऐ तिउंलै ज़वाब दैऔ, “का तुमुऐ धर्म शात्रा दी नाईं पौड़ौ, ज़ेबी राज़ौ दाऊद और
         तेसरै साथी भुखै थै, तिऊंकु खाणालै कुछ़ भी नाईं थौ, तैबै राज़ै दाऊदै का कियौ?
         4  सेऊ परमेश्वरा रै घौरा दी डैऔ, और तिऐ परमेश्वरा लै चड़ाई औन्दी भोगा री रोटी खाई और
         आपणै साथीऊ लै भी देई, ज़ो सिरफ याजक ही खा थै?
         5  या का तुमुऐ नियमा दी नाईं पौड़ौ कि याजक आरामा रै दिना परमेश्वरा रै घौरा दी आरामा
         रै दिना री विधि चोड़ना दी भी निर्आरोप ठहराई?
         6  पर हाऊं तुमुलै बोलाऊ कि इयै सेऊ आ ज़ो परमेश्वरा रै घौरा कु भी बौड़ौ आ।
         7  अगर तुमै ऐथारौ मतलब ज़ाणाई, ‘हाऊं दया कौरी खुश हुआउ, बलिदाना कु नाईं,’ ता तुमै निर्आरोपी
         लै आरोपी नाईं बोला थै।
         8  आदमी रौ छ़ोहरु ता आरामा रै दिना रौ भी प्रभु आ।”शुकै औन्दै हाथा वाल़ौ आदमी च़ांगौ कौरणौ(मरकुस3:1-6; लूका6:1-5)9  तिदरु कु डेइयौ यीशु तिंउरै परमेश्वरा रै घौरा दी आशौ।
         10  तिऐ एक आदमी थौ, ज़ासरौ हाथ शुकौ औन्दौ थौ। तैबै कुछ़ फरीसी और शात्री लोग यीशु माथै
         आरोप लाईणा लै बोलौ, “का आरामा वाल़ै दिना दी च़ांगौ कौरणौ ठीक आ?”
         11  यीशुऐ तिउंलै बोलौ, “तुमु मांझ़िऊ इणौ कुण आ ज़ासरी एक ही भेरी आ, और सै आरामा रै दिनै
         खाल़ी दी पौड़ाली, ता सेऊ तियां पाकड़ीयौ नाईं गाड़दौ?
         12  भौलौ, आदमी री किमत भेरी कु केती बौड़ीऔ आ! एथीलै आरामा रै दिनै भलाई कौरनी ठीक आ।”
         13  तैबै यीशुऐ तेस आदमी लै बोलौ, “आपणौ हाथ बौड़ाऊ।” तिणीऐ आपणौ हाथ औगाऊं कियौ, और सेऊ
         तैबै दुज़े हाथा ज़िणौ ठीक हुई गौ।
         14  तैबै फरीसिऊऐ बाइरै डेइयौ यीशु रै विरोधा दी गुणमुणादै लागै कि ऐस किणै कौरी झ़ांगी।परमेश्वरारौ छ़ांटौ औंदौ सेवक15  इणौ ज़ाणीयौ यीशु तिदरु कु डेइ गौ। और भौरी लोग यीशु पीछ़ु हुइ गौऐ, और यीशुऐ सौबी लोग
         च़ांगै कियै,
         16  और यीशुऐ सै च़ितलायै कि मूँ परगट नाईं कौरीयौ।
         17  ताकी ज़ो वचन यशायाह गुरुऐ रै ज़रीयै बोलौ औन्दौ थौ, सेऊ पुरौ हुआ :
         18  “देखौ, एऊ मैरौ नुकुर आ, ज़ो मुइयै छ़ांटौ आ; मैरौ प्यारौ, ज़ासकु मैरौ ज़ीऊ खुश आ :
         हाऊं आपणी आत्मा ऐस माथै पा ऊ, और सेऊ दुज़ी ज़ाति लै फैंसला रौ संदेश दिआलौ।
         19  सेऊ ना झ़ौगड़ौ कौरालौ, और ना नाच़ा गा लौ, और ना बज़ारा दी कोई तेसरी बाच़ शुणालौ।
         20  सेऊ फेच़ै औन्दै डाल़ नाईं चोड़ालौ, और ना धुऔं देणै वाल़ौ दियौ इशावालौ। ज़ेबी झ़ाऊंं
         सेऊ फैसलै माथै ज़ीत नाईं दिलावालौ।
         21  दुज़ी ज़ाति तेसरै नाऊं माथै आश छ़ाड़ालै।”यीशु और बालज़बूल(मरकुस 3:20-30; लुका11:14-2322  तैबै लोगुऐ एक शेड़ौ और गूंगौ आदमी यीशु कायै आणौ ज़ासदी बुरीआत्मा थी; और यीशुऐ सै
         ठीक कियौ, और सै बोलदै और देखदै लागै।
         23  एथ माथै सारै लोग हैरान हुईयौ बोलदै लागै, “एऊ का दाऊदा री सन्तान आ!”
         24  पर फरीसीऊऐ इणौ शुणीयौ बोलौ, “एऊ ता बुरीआत्मा रै मुख्यौ बालज़बूला री सहायता रै बिणा
         बुरी आत्मा नाईं गाड़दौ।”
         25  पर यीशुऐ तिंउरै मना री बुशै ज़ाणीयौ तिउंलै बोलौ, “ज़ेज़ै राज्य दी आपु मांझ़ीयै फूट
         हुआ सा, सेऊ पोरु उझड़ा सा; और ज़ेज़ै घौरा या इलाकै दी फूट हुआ सा, सेऊ घौर नाश हुआ
         सा।
         26  और अगर शैतान ई शैतान गाड़ा, ता सेऊ आपणौ ही विरोधी हुई गौ आ; तैबै तेसरौ राज़ किणै
         कौरीयै बौणी रौआ सा?
         27  अगर हाऊं शैताना रै ज़रीयै बुरी आत्मा गाड़ा ऊ ता, तुमारी सन्तान कासरै ज़रीयै बुरी
         आत्मा गाड़ा ई? एथीलै सै ई तुमारौ फैसलौ कौरा ई।
         28  अगर हाऊं परमेश्वरा री शक्ति कौरीयै बुरी आत्मा गाड़ा ऊ ता परमेश्वरा रौ राज़ तुमारै
         बिच़ा दी आशी गौ आ।
         29  या किणै कौरी कोई आदमी कास ताकती वाल़ै रै घौरा दी डेइयौ तेसरी धन-ज़यदाद लूटी सौका
         आ, ज़ेबी झ़ाऊंं कि पैहलै सेऊ तेस ताकती वाल़ौ आदमी नाईं बानालौ? तैबै सेऊ तेसरौ घौरा
         री धन-ज़यदाद लूटा सा।
         30  ज़ो मैरै साथा दी नाईं आ सै मैरै विरोधा ई, और ज़ो मूं आइलै कौठै नाईं कौरदै सै ढाल़ा
         ई।
         31  एथीलै हाऊं तुमुलै बोलाऊ कि आदमी रै सारै रौंगा रै पाप और बुराई माफ हुआ, पर पवित्र
         आत्मा री बुराई माफ नाईं औली।
         32  ज़ुण-कुण आदमी रै छ़ोहरु रै विरोधा दी कोई बुश बोलालौ, तेसरौ एऊ गुनाह माफ हुआ लौ, पर
         ज़ुण-कुण पवित्र आत्मा रै विरोधा दी कुछ़ बोलालै, तेसरौ गुनाह ना ता लोका दी और ना परलोका
         दी माफ हुआ लौ।पेड़ और तेसरौ फौल़(लूका 6:43-45)33  “अगर पेड़ा लै आच़्छ़ौ बोलाई, ता तेसरै फल़ा लै भी आच़्छ़ौ बोलौ, या निक्कामौ बोलाई,
         ता तेसरै फल़ा लै भी निक्कामौ बोलौ; कैलैकि पेड़ आपणै फल़ा कौरी पराणिआ।
         34  ओ सापा रै लौलडेऊ, तुमै बुरै हुईयौ किणै कौरै आच़्छ़ी बुशै बोली सौकाई? कैलैकि ज़ो मना
         दी भौरुऔ औन्दौ, सेऊई मुंआ दी आशा।
         35  भौलौ आदमी आपणै भौलै ज़ीवा कु भौली बूशै ला सा, और बुरौ आदमी ला सा आपणै बुरै ज़ीवा
         कु बुरी बूशै; ज़ो तुमारै ज़ीवा दी औलौ, सेऊ निकल़ा मुआ कौरी बाइरै।
         36  और हाऊं तुमु कु बोलाऊ कि आदमी ज़ो-ज़ो निक्कामी बूशै बोलालै, फैसलै रै दिनै सै हर एक
         तिऊं बूशै रौ लेखौ दिआलै।
         37  कैलैकि तू आपणी बूशा रै कारन निर्आरोप, और आपणी बूशै ही रै कारण दोशी ठहराइयाइ ।”सौरगा रै निशाणा री मांग(मरकुस 8:11,12; लूका11:29-32)38  एथ माथै कुछ़ शास्त्रिऊ और फरीसिऊऐ यीशु लै बोलौ, “ओ गुरु, आमै ताऊं कौरी एक निशाणी
         देखणी च़ाईं सा”
         39  यीशुऐ तिउंलै ज़वाब देयौ, “एज़ै पोस्तै रै बुरै और गलत लोग निशाणी लोड़ाई, पर योना गुरु
         री निशाणी छ़ाड़ीयौ हाऊं केज़ी भी निशाणी नाईं देखाल़दौ।
         40  योना च़ीयै दिनै और राच़ी झ़ाऊंं पाणी दी माछ़ी रै पेटा दी रौऔ, तिणी ई आदमी रौ छ़ोहरु
         च़ीन दिनै औ राच़ी धौतरी रै भीतै रौआलौ।
         41  निनवे देशा रै लोग भी एज़ै पोस्तै रै लोगु आइलै उठीयौ परमेश्वरा रै फैसलै दिना दी तिऊं
         माथै इलज़ाम ला ई, कैलैकि तिउंऐ योना गुरु रौ परच़ार शुणीयौ आपणौ मन पापा कु बौदलौ आ
         और इदै ता योना गुरु रौ भी गुरु आ।
         42  दक्षिणा रै तौरफा री राणी परमेश्वरा रै फैसलै रै दिना दी एज़ै पोस्तै रै लोगु आइलै उठीयौ
         तिऊं माथै इलज़ाम ला सा, कैलैकि इयै राणी सुलेमान गुरु रै ज्ञान शुणना लै धौतरी रै धुरै
         कु आशी थी, सुलेमान राज़ै काऐ। और देखौ, इदै ता सुलेमान गुरु कु भी बौड़ौ गुरु आ।आधै सुधारा कु मुश्किल(लूका 11:24-26)43  ज़ैबै आदमी कु बुरी आत्मा निकाल़ा सा तैबै सै बुरी आत्मा आपु कालै खाली ज़ागहा दी आरामा
         वाल़ी ज़ागहा लोड़ा आ, और ज़ैबै बुरी आत्मा कै किऐ भी ज़ागहा नाईं मिलदी।
         44  तैबै सै बोला सा, ‘हाऊं आबै आपणै सेज़ै घौरा दी डिआऊ ज़िदरु हाऊं निकल़ी ऊ।’ और ज़ैबै
         सै बुरी आत्मा वापिस तिए आशा ज़ीदरु सै निकाल़ी थी तिऐ तिआंकै सै ज़ागहा साफ-सुथरी और
         सज़ी औन्दी मिला आ।
         45  और सै बुरी आत्मा डेइयौ आपु आइलै औज़ौ सात बुरी आत्माऐं आणा सा, ज़ो तियांकु भी बुरी
         हुआ ई। इणै कौरीयै सै सारी बुरी आत्माऐं तेस शरीरा दी डेइयौ वास कौरा ई तेस आदमी री हालत
         ज़ासदी सै बुरी आत्माऐं हुआई पैहलै कु भी ज़ादी बुरी बौणा सा। ऐज़ै पोस्तै रै बुरै लोगु
         री हालत भी इणी ही हुआई।”यीशु री आमा और भाई(मरकुस3:31-35;लुका8:19-20)46  ज़ेबी यीशु भिड़ा आइलै बूशै लाइंदै लागौ औन्दौ थौ, तैबै यीशु री मां और भाई बाइरै खौड़ै
         थै और सै तेस आइलै बूशै लाइणौ च़हा थै।
         47  तेस आइलै कुणि एकीयै बोलौ, “देख, तेरी मां और तैरौ भाई बाइरै खौड़ै आ, और ताऊं आइलै
         बुशै लाइणै च़हा ई।”
         48  यीशुऐ तिउंलै ज़वाब देयौ, “कुण आ मेरी मां? और कुण आ मैरौ भाई?”
         49  और आपणै च़ेलै री तौरफा आपणौ हाथा बड़ाईयौ बोलौ, “देखौ, मेरी मां और मेरै भाई ऐ आ।
         50  कैलैकि ज़ुण-कुण मेरै सौरगा रै बाबा री इच़्छ़ा माथै आँडा ई, सैई मैरै भाई, और मेरी
         बौइंणी, और मेरी आमा सा।

बीजा बौइणै वाल़ै रौ औनेणौ(मरकुस 4:1-9 लूका 8:4-8)131  सेज़ै दिनै यीशु घौरा कु निकल़ीयौ झ़ीला रै डीका कायै बोशौ।
         2  और तेस काऐ इणी बौड़ी भीड़ कौट्ठै हुई कि सेऊ किश्ती दी डैऔ और सारी भीड़ ढिका काऐ खौड़ी
         रौई।
         3  और यीशुऐ तिउंलै अनैणै दी भौरी बूशै बोली : “एक बीजा बौइणै वाल़ौ बीजा बौइंदै डैऔ।
         4  बौइंदै बारै कुछ़ बीज बाटा दी फोकुऔ और सेऊ बीज़ च़ुणौ च़िडु-चिटकोरुऐ।
         5  कुछ़ बीज़ पौड़ौ पथरियाल़ी ज़बीना दी, ज़िऐ तिउंलै भौरी माटौ नाईं मिलौ और डूंगौ माटौ
         नाईं मिलणै रै कारण सै फेट्टी ही ज़ौमी गौऐ।
         6  पर ज़ैबै ताती रुढ़ लागी, तैबै सै आंगुरै पोरु शूकी गौए ।
         7  कुछ़ बीज़ पौड़ौ झ़ाड़िऊ मांझ़ियै और सेऊ बौड़िदैं-बौड़िदैं दाबुऔ पोरु झ़ाड़ीऊ थाल़।
         8  पर कुछ़ बीज़ पौड़ौ आच्छ़ी ज़बीना दी, और सेऊ भौरी फौल़ौ। कुछ़ फौल़ौ तीस पाथै, कुछ़
         साठ पाथै और कुछ़ शौ पाथै।
         9  ज़ासरै कौन्थू सा सै शुणा लै।”औनेणै रौ मतलब(मरकुस 4:10-12 लूका8:9,10)10  च़ेलेउऐ यीशु काए आशिऔ तेसकु पुछ़ौ, “तु लोगु कु अनेणै दी का बुशै ला ई?”
         11  यीशुऐ तिउंलै ज़वाब दैऔ, “तुमुकै ता सौरगा रै राज़ा रै भेता री समझ़ देई ऐन्दी आ, पर
         तिउंलै नाईं।
         12  कैलैकि ज़ासकै आस्ती सा, तेसकै औज़ौ मिला सा, और तेसकै भौरी हुआ लौ; पर ज़ासकै कुछ़
         नाईं सा, तेसकु ज़ो कुछ़ तेस काए आ, तेस भी पोरु निंआ ई।
         13  हाऊं तिऊंकु अनेणै दी एथलै बूशै बोलाऊ कि ज़ो लोग देखा ताई रौंगै, पर सुंच़दै नाईं,
         और शुणा ताई रौंगै पर समझ़दै नाईं।
         14  तिंउरै बारै दी यशायाह गुरु री ऐज़ी भविष्यवाणी पूरी हौआ सा : ‘तुमै कौंथु कु ता शुणा
         लै, पर समझ़दै नाईं; और आखी कु ता देखालै, पर नाईं दिशदौ।
         15  कैलै कि इऊं लोगु रै ज़ीऊ मोटै हुई गोऐ, और सै कौंथु कु ऊंच़ौ शुणाई सा और तिउंऐ आपणी
         आखी मीच़ी गोई आ; किऐ इणौ ना च़ांई हुऔ कि सै आखी कु देखा, और कौंथु कु शुणा और ज़ीवा
         कु समझ़ा, और फिरा लै, और हाऊं तिऊं ठीक कौराउ।’
         16  पर भौली आ तुमारी आखी, कि सै देखा सा; और तुमारै कौंथु कि सै शुणा ई।
         17  कैलै कि हाऊं तुमुलै सौच़ौ बोलाऊ की भौरी गुरुऐ और धौर्मिऐ च़ाओ कि ज़ो बूशै तुमै देखाई,
         देखा, पर नाईं देखी; और ज़ो बुशै तुमै शुणाई, शुणा, पर नाईं शुणी।बीजा बौइणै वाल़ै रै औनैणै रै बारै दी समझ़ाऊणौ(मरकुस 4:13-20; लूका8:11-1518  “ऐबै तुमे बौइणा वाल़ै रै अनेणा रौ मतलब शुणौ :
         19  ज़ुण-कुण राज्य रौ वचन शुणीयौ नाईं समझ़दौ, तेसरै ज़ीवा दी ज़ो कुछ़ औइनौ औन्दौ थौ,
         तेस सेऊ दुष्ट आशियौ छ़ुड़ाइयौ निंया पौरु। ऐऊ सेऊई बीज आ, ज़ो बाटा रै धूरै दी औइनौँ
         औन्दौ थौ।
         20  और ज़ो बीज़ पथरीयाल़ी ज़मीना दी औइनौ औन्दौ, ऐऊ सेऊ आ, ज़ो वचन शुणीयौ खरकच़ार खुशी
         कौरियै माना ई।
         21  पर आपणै दी ज़ौड़ी नाईं पाकुड़णै रै कारण सेऊ थोड़ै ही दीना रौ सा, और ज़ेबी वचना रै
         कारन दुख या सताव हुआ आ, ता खरकच़ार ठोकर खा सा।
         22  ज़ो बीज़ झ़ाड़ीऊ माज़िऐ औइनौ थौ, ऐऊ सेऊ आ, ज़ो वचन शुणा ई, पर दुनिया री च़िन्ता और
         रुपाऐ पैसै रौ धोखौ वचन दाबा सा, और सेऊ फल़ नाईं आणदौ।
         23  ज़ो आच्छ़ी ज़बीना दी औइनौ औन्दौ, सेऊ ऐऊ आ, ज़ो वचन शुणीयौ समझ़ा सा, और फल़ आणा सा;
         कोई शौ गुणौ, कोई साठ गुणौ, और कोई तीस गुणौ।”ज़ाँगली बीजा रौ औनैणौ24  यीशुऐ तिउंलै एक औज़ौ अनेणौ दैऔ : “सौरगा रौ राज़ तेस आदमी रै समान सा ज़ुणिऐ आपणै डोखरा
         दी आच्छ़ौ बीज़ बौ।
         25  पर ज़ेभी लोग सुतै औन्दै थै ता तेसरौ दुष्मनै आशीयौ गिऊं मांझ़िऐ ज़ांगल़ी बीज बौइयौ
         डैऔ।
         26  ज़ेबी मीण्डु निकल़ै और सील़ लागै, ता ज़ांगल़ी गुल़ै रै पौधै भी दिशै।
         27  ऐथ माथै घौरा रै नुकुरै आशीयौ तेसलै बोलौ, ‘ओ मालीक, का ताइंऐ आपणै डोखरै दी आच्छ़ौ
         बीज़ नाईं बौ थौ? तैबै ज़ांगल़ी गुल़ै रै पौधै तिऊं मांझिए किदरा कु आशै ई?’
         28  तिणिऐ तेसलै बोलौ, ‘ऐऊ कास दुश्मना रौ काम आ।’ नुकुरै तेसलै बोलौ, ‘का तेरी इच्छ़ा सा,
         कि आमै डेइयौ तेस कौठै कौरी?’
         29  तिणिऐ बोलौ, ‘नाईं, इणौ ना च़ाईं हुऔ कि ज़ांगल़ी गुल़ै रै पौधै कौठै कौरदै बारै तुमै
         तिऊं आइलै गीऊं भी पोटा लै।
         30  लौइणै झाऊं दुईया एकी दूजा आइलै बौड़णै दैऔ, और लौइणै रै बौग्तै झ़ाऊं हाऊं लौइणै वाल़ैऊ
         कै बोलुलौ की पैहलै ज़ांगल़ी गुल़ै रै पौधै कौठै कौरियौ ज़ाल़ना लै तिंउरै पुलटै बानौ,
         और गीऊं मैरै कोठे दी कौठै कौरौ’।”राई रै बीजा रौ औनेणौ(मरकुस 4:30-32; लूका13:18,19)31  यीशुऐ तिउंलै एक औज़ौ अनेणौ दैऔ : “सौरगा रौ राज़ राई रै एक गुल़ै रै ज़िणौ आ, ज़ो एकी
         आदमीऐ निंयौ आपणै डोखरा दी बौई गौ।
         32  सेऊ सौबी बीज़ा रै गुल़ै कु छ़ोटौ ता औआ सा पर ज़ेबी सेऊ बौड़ा सा तैबै सौबी पौधै कु
         बौड़ौ औआ सा; और इणौ झ़ोट बौणा सा कि सौरगा रै च़ड़कु आशियौ तेसरी डाल़ी दी डेरौ पा ई।”खमीरा (आमलै) रौ औनेणौ(लूका 13:20,21)33  यीशुऐ एक औज़ौ अनेणौ तिउंकै शुणाऔ : “सौरगा रौ राज़ संज़ेड़ै ज़िणौ सा ज़ो एकी छ़ेउड़ीऐ
         निंऔ चीन पाथै पिठै मांझ़ीऐ मुछ़ौ आ और देखदै-देखदै सारौ पिठौ ओसरी गौ आ।”औनैणै दी बुशै रौ काम(मरकुस4:33,34)34  ऐ सारी बूशै यीशुऐ अनेणै दी लोगु कु बोली, और बिना अनेणै देईयौ यीशु तिउंकै कुछ़ नाईं
         बोला थौ,
         35  कि ज़ो वचन गुरु रै ज़रीयै बोलौ औन्दौ थौ, सेऊ पूरौ हुआ : “हाऊं अनेणै बोलणा लै आपणौ
         मुं खौलुलौ : हाऊं तिऊं बूशै ज़ो दुनियां रै बौणना कु छ़ुपी रौई आ परगट कौरुलौ।”जाँगली बीजा रै औनैणै रै बारै दी36  तैबै यीशु भीड़ा छ़ाड़ियौ घौरा दी आशौ, और यीशु रै च़ेलेउऐ तेस काए आशियौ बोलौ, “डोखरा
         रै ज़ांगल़ी बीजा रौ अनेणौ आमु कै समझ़ाऊ।”
         37  यीशुऐ तिउंलै ज़वाब दैऔ, “आच्छ़ौ बीज़ बीज़णै वाल़ौ आदमी रौ छ़ोहरू आ।
         38  डोखरै इयै धौतरी आ, आच्छ़ौ बीज राज्य री संतान, ज़ांगल़ी बीज़ दुष्टा री संतान आ।
         39  ज़ुणी दुश्मनै सेऊ बौ सेऊ शैतान सा; लौइणौ धौतरी रौ अन्त आ, लौइणै वाल़ौ सौरगा रौ दूत
         आ।
         40  ज़िणै ज़ांगल़ी गुल़ै कौठै कौराई और ज़ाल़ा ई तिणी ही इयैं धौतरी रै अन्ता दी हुआ लौ।
         41  आदमी रौ छ़ोहरु आपणै सौरगा रै दूत भेज़ालौ, और सै तेसरै राज्य मांझ़ीऊ कु सौबी ठोकरा
         रै कारणा लै और बुरै काम कौरणै वाल़ै कौठै कौरा सा,
         42  और तिऊं आगी रै भाठै दी पाई, ज़िऐ लेरनौ और दांद चाकणै हुआ आ।
         43  सेज़ै बौग्तै धौर्मी आपणै बाबा रै राज़ा दी सुरज़ा ज़िणौ च़ौमका लौ। ज़ासरै कौंथू आ
         सै शुणा लै।छ़ुपै औन्दै खौज़ानै रौ औनेणौ44  “सौरगा रौ राज़ डोखरै दी छ़ुपै औन्दै रुपाऐ पैसै रै ज़िणौ आ, ज़ो कास आदमी कै मिलौ और
         च़ोरी गौ, और भौरी खुश हुईयौ डैऔ और आपणौ सब कुछ़ बेच़ी गौ और सेऊ डोखरौ खरीदी गौ।अनमोल मोती रौ औनेणौ45  “तैबै सौरगा रौ राज़ एकी बणीऐ ज़िणौ सा ज़ो आच्छ़ै मोतीऊ लोड़दै थौ लागौ औन्दौ।
         46  ज़ेबी तेसकै एक भौरी मैंहगौ मौती मिलौ ता तीणिऐ डेईयौ आपणौ सारौ कुछ़ बेच़ी गौ और सेऊ
         मोती खरीदी गौ।ज़ाल़ा रौ औनेणौ47  “तैबै सौरगा रौ राज़ तेस बौड़ै ज़ाल़ा रै ज़िणौ आ ज़ो समुद्रा दी पाऔ, और सौभी रौंगा
         री माच्छ़ी कौठै कौरियौ आणी।
         48  और ज़ेबी ज़ाल़ भौरुइ गौ, ता झ़ीवरै सेउ ज़ाल़ झ़ीड़ीऔ डीका माथै आणौ, और बोशियौ आच्छ़ी-आच्छ़ी
         ता ओखरा दी कौठी की और निकामी-निकामी शोटी गोई पोरू।
         49  दूनिया रै अन्ता दी इणौ ही हुआ लौ। सौरगा रौ दूत आशियौ दुष्ट लोग धौर्मीऊ लोगा कु औलग
         कौरा लौ,
         50  और तिऊं आगी रै भाठै दी पा लै। ज़िऐ लेरनौ और दांद चाकणौ औलौ। पुराणी और नौई शिक्षा
         रौ दौरज़ौपुराणी और नौई शिक्षा रौ महत्व51  “का तुमुऐ ऐज़ी सारी बुशै समझ़ी गोई?” तिउंऐ यीशु लै बोलौ, “ओ।”
         52  यीशुऐ तिउंलै बोलौ, “एथिलै सौबी शास्त्री ज़ो स्वर्गा रै राज्य रौ च़ेलौ बौणौ औन्दौ,
         तेस घौर वाल़ै रै ज़िणौ आ ज़ो आपणै भण्डारा कु नौई और पुराणी च़ीज़ै गाड़ा सा।नासरता दी यीशु री बेइज्ज़ती(मरकुस 6:1-6;लूका 4:16-30)53  ज़ेबी यीशु ऐ सौबी अनेणै बोली गौऐ थै, ता तिदरु कु डेई गौ।
         54  और आपणै इलाकै दी आशियौ तिंउरै धार्मीक खुबल़ी दी तिउंलै इणौ उपदेश देन्दै लागौ कि सै
         हैरान हुइयौ बोलदै लागै, “ऐसकै ऐ ज्ञान और शक्ती वाल़ै काम किदरा कु मिलै इ?
         55  का ऐऊ बाड़ी रौ छ़ोहरु नाईं आ? और का ऐसरी मां रौ नाऊं मरियम और ऐसरै भाई रै नाऊं याकूब,
         यूसुफ, शमौन और यहूदा नाईं आ?
         56  और का ऐसरी सारी बौइणी आमु मांज़ी नाईं रौईंदी? तैबै ऐसकै ऐऊ सौब किदरा कु मिलौ आ?
         57  ऐज़ी ताऐं तिउंऐ तेसरै कारन ठोकर खाई, पर यीशुऐ तिउंलै बोलौ, “गुरु रौ आपणै देश और आपणै
         घौरा छ़ाड़ीयौ और किऐ बेईज्ज़ती नाईं औन्दी।”
         58  और तीणिऐ तिऐ तिंउरै अविश्वासा रै कारन भौरी का सामर्था रै काम नाईं किऐ।

यूहन्ना बपतिसमा देणै वाल़ै रौ खून(मरकुस 6:14-29; लूका 9:7-9141  सेज़ै बोगतै दी च़ौथै हिसै रौ राज़ै हैरोदेसै यीशु रै बारै दी शुणौ,
         2  और आपणै नुकुरा लै बोलौ, “ऐऊ यूहन्ना बप्तिस्मा देणै वाल़ौ आ! सेऊ मौरै औन्दै माझ़ीऊ
         कु जिऊंदौ हुई गौ आ, एथिलै तेसकु सामर्था रै काम परगट हुआ।
         3  कैलैकि हैरोदेसै आपणै भाई फिलिप्पुसा री छ़ेउड़ी हैरोदियासा रै कारन, यूहन्ना पाकड़ीयौ
         बानौ और ज़ेला दी पाई गो थौ।
         4  कैलैकि यूहन्नै तेसलै बोलौ औन्दौ थौ कि ऐऊ छ़ाड़नौ ताउंलै ठीक नाईं आ।
         5  एथीलै सेऊ तेस झ़ांगणौ च़हा थौ, पर लोगु कु डौरा थौ कैलैकि सै तेस गुरु माना थै।
         6  पर ज़ेबी हैरोदेसा रौ ज़नम दिन आशौ, ता हैरोदियासा री छ़ोटीऐ पार्टी दी नाच़ीयौ हैरोदेस
         खुश कियौ।
         7  ऐथ माथै तीणिऐ कौसम खाइयौ वचन दैऔ, “ज़ो कुछ़ तू मांगा ली, हाऊं ताउंलै दिआ ऊ।”
         8  से आपणी मां रै उकसाणै माथै बोली, “यूहन्ना बप्तिस्मा देणैवाल़ै रौ मूंड थाल़ी दी इऐ
         मुं काए आणौ !
         9  राज़ौ दुखी हुऔ, पर आपणी कौसमा का, और साथा दी बोशणै वाल़ै रै कारण, हुकम देणौ कि पोरु
         दैऔ।
         10  और तीणिऐ ज़ेला दी लोग भेज़ियौ यूहन्ना रौ मूंड काटौ;
         11  और तेसरौ मूंड थाल़ी दी आणौ और छ़ोटी कै देणौ, और तींए सेउ मूंड आपणी मां काऐ निंयौ।
         12  तैबै यूहन्ना रै च़ेले आशै और तेसरौ मौड़ौ निंइयौ दाबी गौ, और डेईयौ यीशु कै खबर देई।पाँज़ हज़ार पूरषा लै रोटी खिलाउणी(मरकुस6:30-44; लूका9:10-17; यूहन्ना 6:1-14)13  ज़ेबी यीशुऐ इणौ शुणौ, ता सेऊ किश्ती माथै च़ौड़ियौ तिदरा कु केज़ी सुनसान ज़ागा दी,
         ऐखुलै दी डेई गौ। लोग इणौ शुणीयौ इलाकै-इलाकै कु पैदल ई तेस पिछ़ु हुई गौऐ।
         14  तीणिऐ निकल़ियौ एक बौड़ी भीड़ देखी और तिऊं माथै दया की, तिंउरै बिमार लोगु ठीक की।
         15  ज़ेबी ब्याल़ हुई ता यीशु रै च़ेलेउऐ तेस काऐ आशीयौ बोलौ, “ऐज़ी ज़ागा सुनसान आ और बेर
         औन्दी लागी गोई; इऊं लोगु नीज़ुका रै बस्ती और गांव दी छ़ाड़ौ ताकी इयै लोग आपकालै रौइणै
         रौ और रोटी (खाणै) रौ इन्तज़ाम कौरा।
         16  पर यीशुऐ तिउंलै बोलौ, “तिऊंरौ डेऊणौ ज़रुरी नाईं! तुमै ही इऊं लै खाणा लै दैऔ।”
         17  तिउंऐ यीशु लै बोलौ, “इयै आमुकै पांज़ रोटी और दुई माछ़ी छ़ाड़ीऔ कुछ़ा ना आसतौ।”
         18  यीशुऐ बोलौ, “तिऊं इदै मू काऐ आणौ।”
         19  तैबै यीशुऐ लोगु लै घासा माथै बोशणै लै बोलौ, और तैबै यीशुऐ सै पाज़ रोटी और दुई माछ़ी
         आपणै हाथा दी की और सौरगा बिलै देखीऔ परमेश्वरा रौ धन्यवाद देईयौ आशीष मांगी और रोटी
         च़ेलैऊ कै देई और च़ेलै लागै लोगु कै बांटदै।
         20  तैबै सारै लोगुऐ पेटा भौरीऔ रोटी खाई। तेती माथै भी च़ेलेउऐ बौच़ै औन्दै रोटी और माछ़ी
         रै बारह छ़ाबड़ै भौरै।
         21  और खाणा वाल़ै छ़ेउड़ीऊ और लोल़डैऊ छ़ाड़ीयौ, पांज़ हज़ार ता मौर्द थै।यीशु रौ पाणी माथी आण्डणौ(मरकुस 6:45-52; यूहन्ना 6:15-21)22  तैबै यीशुऐ खरकच़ार आपणै च़ेलै किश्ती दी डेऊणा लै मज़बूर कियै कि सै तेसकु पैहलै पारै
         डेआ लै, ज़ेबी झ़ाऊं सेऊ लोगु छ़ाड़ा लौ।
         23  यीशु लोगु छ़ाड़ीयौ, प्राथना कौरना लै औलग पाहाड़ा दी डेई गौ; और ब्याल़ी यीशु तिऐ ऐखुली
         थौ।
         24  सेज़ी बौग्तै किश्ती झ़ीला रै बीच़ा दी बागुरा कौरी हीलदै-ढ़ुलदै थी लागी औन्दी, कैलैकि
         बागुर सामनै ओउलै थी लागी औन्दी।
         25  और यीशु राचकै च़ार बाज़ै झ़ीला माथै हाण्डदी बारै तिऊं काऐ आशौ।
         26  च़ेलै यीशु झ़ीला दी पाणी माथै हाण्डदी बारै रै देखीयौ घबराई गौऐ। और बोलदै लागै, “एऊ
         भूत आ!” और डौरा रै मारै सै हाक्कै मारदै लागै।
         27  तैबै यीशुऐ खरकच़ार तिऊं आइलै बूशै लाई और बोलौ, “हिम्मत कौरौ! हाऊं आ, नाईं डौरौ!”
         28  पतरसै यीशु लै ज़वाब दैऔ, “ओ प्रभु, अगर तू आ, ता मू आपु काऐ पाणी माथै हाण्डयौ आशणा
         रौ हुकुम दैऔ।”
         29  यीशुऐ बोलौ, “आश!” तैबै पतरस किश्ती कु उतरीयौ यीशु काए डेऊणा लै पाणी माथै हाण्डदै
         लागौ।
         30  पर बागुर देखीयौ डौरी गौ, और ज़ेबी डूबदै लागौ ता हाक्कै मारीयै बोलौ, “ओ प्रभु, मू
         बच़ाऊ!”
         31  यीशुऐ खरकच़ार हाथ बड़ाईयौ सेऊ पाकड़ी गौ और तेसलै बोलौ, “ओ अविश्वासी, ताइंऐ कैलै शक
         कियौ?”
         32  ज़ेबी सै किश्ती दी डेई गौऐ, ता बागुर रुकी गौ।
         33  एथ माथै तिउंऐ ज़ो किश्ती दी थै, यीशु लै डाला कौरीयै बोलौ, “सौच़ी ई, तू परमेश्वरा
         रौ छ़ोहरु आ।”गन्नेसरता गाँवा दी रोगी ठीक कौरणै(मरकुस 6:53-56)34  तैत बासियै सै गन्नेसरत गांवा दी पौउंच़ै।
         35  तिदलै लोगुऐ यीशु पराणी गौ और तिदलै लोगुऐ सारै परदेशा दी खबर पउंच़ाई और सारै बिमार
         लोगु यीशु काऐ आणै,
         36  और सै यीशु कु औरज़ कौरदै लागै कि सै तिऊं आपणै जुड़कै ई छ़ुइंणै दै; और ज़ेती लोगुऐ
         भी यीशु छ़ुंऔं, सै ठीक हुई गौऐ।

रीती रिवाज़ा रौ पालन कौरना रौ सवाल(मरकुस 7:1-13)151  तैबै फरीसी लोग और कुछ़ यहूदी शास्त्री लोग, ज़ो यरुशलेम शहरा कु आशै थै सै यीशु काऐ
         आशीयौ पूछ़दै लागै,
         2  “तैरै च़ेलै बज़ुरगा रै नियमा माथै कैलै ना च़ालदै, सै ता बिणा हाथा धोइयौ ई रोटी खा
         ई?”
         3  यीशुऐ तिउंलै ज़वाब दैऔ, “तुमै भी आपणै रीति-रिवाज़ा रै कारण कैलै परमेश्वरा रौ हुकम
         टाल़ा ई?
         4  कैलैकि परमेश्वरै बोलौ आ, “आपणै मां-बाबा री इज़्ज़त कौरीयौ’, और ‘ज़ो आपणै मां-बाबा
         लै बुरौ बोला लौ, सेऊ ज़रुर मौरा सा।’
         5  पर तुमै ऐस हुकमा रौ बोल्कुल उल्टौ कौरा ई। अगर केज़ै आदमीऐ आपणै मां-बाबा री मज़द कौरनी
         च़ाईं, पर सेऊ आपणै मां-बाबा लै बोला लौ इणौ कि, ‘ज़ो कुछ़ मुइंयै तुमुकै दैणौ थौ सेऊ
         देई गौ मुइंयै सारौ परमेश्वरा कै,’
         6  ता सेऊ आपणै बाबा री मज़द नाईं कौरदौ, इणै कौरीयै तुमै आपणै चाणै औन्दै रीति-रिवाज़
         कौरीऐ परमेश्वरा रौ हुकम चोड़ा ई।
         7  ओ कपटी लोगु, यशायाह गुरुऐ तुमुरै बारै दी आशणै वाल़ै बौग्ता री बूशै ठीक ई लिखी औन्दी
         आ,
         8  ‘इयै लोग मेरी इज्ज़त मुंआ कोरिऐ ता कौरा ई पर ज़ीवा कौरिऐ ई मूकु भौरी दूर।
         9  और इयै मेरी तारिफ फज़ूल कौरा ई। और आदमी रै चाणै औन्दै नियमा माथै च़ाला और शिखावा
         ई।’अशुद्ध कौरणै वाल़ी बुशैमरकुस 7:14-23)10  यीशुऐ तौऐं सारै लोग आपू काऐ औटाइयौ बोलौ, “तुमै सारै मेरी बूशै शुणियौ समझ़ौ।
         11  केज़ौ भी खाणौ ज़ो आदमी खा सा, सेऊ खाणौ आदमी रौ मन गान्दौ नाईं कौरदौ, पर ज़ो गांदी
         बुशै आदमी रै ज़ीवा कु बाइरै आशा सा, सेऊ आदमी रौ मन गान्दौ चाणा आ।”
         12  तैबै च़ेलेउऐ आशीयौ यीशु कु बोलौ, “का तू ज़ाणाई कि फरीसिऊऐ ऐऊ वचन शुणीयौ ठोकर खाई?
         13  यीशुऐ तिउंलै ज़वाब दैऔ, “हर पेड़ ज़ो मैरै सौरगा रै बाबा रै नाईं लाऔ औन्दौ, तेस सेऊ
         पोरु गाड़ा।
         14  तिऊं डेऊणै दैऔ; सै शेड़ै सा और शेड़ै कै बाट देखाऊणा वाल़ै आ अगर शेड़ौ शेड़ै लै बाट
         दिखाल़ा लौ ता सै दुईयै खाल़ी दी पौड़ा ई।”
         15  इणौ शुणीयौ पतरसै यीशु लै बोलौ, “ऐज़ौ अनेणौ आमू लै समझ़ाऊ।”
         16  यीशुऐ बोलौ। “का तुमै इबी झ़ाऊंं अनज़ाण ई?
         17  का तुमै नाईं ज़ाणदै ज़ो च़ीज़ तुमै खाई सै पेटा भीतै डेया सा, और खाइयौ निकल़ा ई बाइरै?
         18  पर ज़ो कुछ़ मुंआ कु बूरी बुशै निकल़ा ई, सै बूशै आदमी गान्दौ चाणा।
         19  कैलैकि बुरै विच़ार, हत्या, छ़ोटुड़ी-छ़ेउड़ी या मर्दू आइलै गान्दै काम, छ़ोटुड़-छ़ेउड़ी
         आइलै गान्दै काम, च़ोरी, झ़ूठी गवाई और पुराज़ मौना कु निकल़ा ई।
         20  ऐऊ ई आ ज़ो आदमी गान्दौ चाणा, पर बिणा हाथ धौइयौ रोटी खाणौ आदमी गान्दौ नाईं चाणदौ।”कनानी ज़ाती री छ़ेवड़ी रौ विश्वास(मरकुस 7:24-30)21  यीशु गलीला कु निकल़ीयौ, सूर और सैदा परदेशा दी डैऔ।
         22  तेस परदेशा री एक छ़ेउड़ी आशी, और हाकै मारीयौ बोलदै लागी, “ओ प्रभु! दाऊदा री सन्तान,
         मूं माथै दया कर! बुरी आत्मे मेरी माईं भौरी सताऊणी लाईं ऐन्दी।”
         23  पर यीशुऐ तियांलै कुछ़ ज़वाब नाईं दैऔ। तैबै यीशु रै च़ेलेउऐ यीशु कु औरज़ की कि, “इयां
         डेऊणै देऊ, कैलैकि ऐ आमु पीछ़ु हाकै मारीयौ आ आशदै लागी ऐन्दी।”
         24  यीशुऐ ज़वाब दैऔ, “इस्राएला रै घौरा री औच़ी औन्दी भेरी छ़ाड़ियौ हाऊं कासी ओरी काऐ
         नाईं भेज़ौ।*”
         25  पर सै आशी, “और यीशु कै ढाला कौरियौ बोलदी लागी* , “ओ प्रभु मेरी मज़द कर।”
         26  यीशुऐ ज़वाब दैऔ, “लोल़डेउ री रोटी कुकरु लै दैणी आच्छ़ी नाईं।”*
         27  तैबै तिऐं छ़ेउड़ीऐ बोलौ, “सौच़ौ आ प्रभु, पर मालिका कु रोटी खाइयौ ज़ो च़ुर-च़ार धौनी
         छुटा आ तिऊं गासड़ू ता कुकर खा ई।
         28  यीशुऐ तिऐं छ़ेउड़ी रै इणै ज़वाब शुणियौ तियांलै बोलौ, “ओ बौइंण, तैरौ विश्वास भौरी
         बौड़ौ आ। ज़िणौ तू च़हा ई, तिणौ ही ताउंलै हुआ।“’”‘कई रोगिऊ ठीक कौरणै29  तैबै यीशु तिदरु कु डेइयौ गलीला री झ़ीला काऐ आशौ, और पाहाड़ा माथै च़ौड़ियौ बोशी गौ।
         30  तैबै भौरी भीड़ यीशु काऐ आशी। सै लोग आपु आइलै लौंगड़े, शेड़ै, लाटै, टुण्डै, और भौरी
         ज़ौणै यीशु काऐ आणै, और यीशु रै बांगणै काऐ पाऐ, और यीशुऐ सै ठीक किऐ।
         31  ज़ेबी लोगुऐ देखै कि गूंगै बोलदै लागै, और टुण्डै ठीक हुई गौऐ, और लौंगडै आण्डदै लागै,
         और शेड़ै देखाई सा ता सारै लोग हैरान हुईयौ इस्राएला रै परमेश्वरा री बड़ाई कौरदै लागै।च़ार हज़ार लोगु लै रोटी खिलाउणी(मरकुस8:1-10)32  यीशुऐ आपणै च़ेलै औटाऐ और तिउंलै बोलौ, “मूकै इऊं लोगू माथै तरस आशदै लागौ औन्दौ, कैलैकि
         इयै चिया दिनै कु मू आइलै आ और इऊंकै खाणा लै कुछ़ भी नाईं आ। इऊं हाऊं घौरै भूखै भेज़ू
         लै ता इऊंकै डेऊंदै-डेऊंदै बाटा दी रिंगणौ लागा सा।
         33  च़ेलेउऐ यीशु कु बोलौ, “इयै सुनशान ज़ागहा दी रोटी रौ इन्तज़ाम किणै कोरिऐ हुआ सा?”
         34  यीशुऐ तिऊंकु पूछ़ौ, “तुमुकै केती रोटी ई?” तिऊंयै बोलौ, “सात, और थोड़ी ज़ेई माछ़ी।
         35  तैबै यीशुऐ तिऊं लोगू लै धौनी बोशणा लै बोलौ।
         36  और तैबै यीशुऐ सै सात रोटी और माछी आपणै हाथा दी पाकड़ी और परमेश्वरा रौ धन्यवाद दैइयौ
         रोटी चोड़ी, और आपणै च़लैऊ कै दैंदै थाकौ लागी, और च़ेलै थाकै लोगू कै दैंदै लागी।
         37  सारै लोगुऐ पेटा भौरियौ खाऔ। और तेती माथै भी तिउंकै सात बौड़ै छ़ाबडै रोटी रै बौच़ै।
         38  खाणा वाल़ी छ़ेउड़ी और लोल़डेउस छाड़ियौ च़ार हज़ार ता मर्द थै।
         39  तैबै यीशुऐ सै लोग आपणै- आपणै घौरै भेज़ै और आपू किश्ती दी बोशौ, और मगदन रै देशा दी
         आशौ।

सौरगा रै निशाणा री मांग(मरकुस 8:11-13 लूका12:54-56)161  फरीसिऊ और सदूकिउऐ यीशुकाऐ आशीयौ तेस परखुणा लै बोलौ, “आमूकै सौरगा री केज़ी इणी निशाणी
         देखाल़ कि यीशु परमेश्वरा कु आ आशौ औन्दौ।
         2  यीशुऐ तिउंलै ज़वाब दैऔ, “ब्याल़ी तुमै बोला ई कि, “सौरग आच़्छ़ौ रौआ, कैलैकि सौरग रातौ
         आ',
         3  और दोउती उठियौ तुमै बोला ई, ‘आज़ पाणी लागा, कैलैकि सौरग रातौ और धुंधलौ आ। तुमै सौरगा
         रै हालत देखियौ तेसरौ भेद बोली सौका ई, पर बौग्ता री निशाणी रौ भेद कैलै नाईं बोली सौकदै?
         4  एजै जुगा रै बुरै और गान्दै काम कौरणा वाल़ै लोग निशाण लोड़ा ई, पर योना रै निशाणी छ़ाड़ियौ
         तिउंलै औज़ौ कोई निशाणी नाईं दैन्दै।“‘फरीसिउ और सदुकिउ री शिक्षा रौ संज़ेड़ौ(मरकुस 8:14-21)5  च़ेलै झ़ीला कु पार पउंच़ै, “पर सै रोटी निणै बिसरुई गौऐ थै।
         6  यीशुऐ तिउंलै बोलौ, “शुणौ, फरीसीऊ और सदूकिऊ संज़ेड़ै कु बौच़ियौ रौए ऊ।
         7  यीशु रै च़ेलै आपू मांझ़ियै चौपड़िंदै लागै, “आमुऐ रोटी नाईं आणी, तैबै बोलौ यीशुऐ इणौ।
         8  तिंउरै विच़ार ज़ाणियौ यीशुऐ तिउंलै बोलौ, “ओ दुनिया रै लोगुऔ, तुमै आपू मांझ़िऐ कैलै
         ई लागै औन्दै चौपड़िंदै कि आमू कै रोटी नाईं?
         9  का तुमै इबी झ़ाऊंं नाईं समझ़ुदै? का तुमुकै सै पांज़ हज़ारा री पांज़ रोटी आद नाईं,
         और ना इणौ कि तुमुऐ केती छ़ाबड़ी च़ुंगी थी?
         10  और ना सै च़ार हज़ारा री सात रोटी, और ना इणौ कि तुमुऐ केती छ़ाबड़ै भौरै थै?
         11  तुमै कैलै नाईं समझ़ुदै कि मुइयैं तुमुकै रोटी रै बारै दी नाईं बोलौ, पर हाऊं बोलु थौ
         तुमुलै इणौ कि तुमै फरीसीऊ और सदूकिऊ रै बुरै विच़ार और शिक्षा कु बौच़ियौ रौएउ।
         12  तैबै यीशु रै च़ेलैऊ कै समझ़ी दी आशौ कि यीशुऐ रोटी रै संज़ेड़ै कु नाईं, पर फरीसीऊ
         और सदूकिऊ री शिक्षा कु बौच़ियौ रौणा लै बोलौ थौ।पतरसा रौ प्रभु यीशु 'मसीह' मानणौ(मरकुस 8:27-30; लूका9:18-21)13  तैबै यीशु कैसरिया फिलिप्पी रै परदेशा दी आशौ, और आपणै च़ेलेऊ कु पुछ़दै लगौ, “लोग आदमी
         रै छ़ोहरु लै का बोलाई?”
         14  तिउंऐ बोलौ, “कुछ़ ता युहन्ना बप्तिस्मा देणैवाल़ौ बोलाई, और कुछ़ बोला एलिय्याह, और
         बोला यिर्मयाह या कोई दुज़ौ गुरु समझ़ा ई, ज़ुण मौरियौ ज़ीउंदै हुए ई।
         15  यीशुऐ तिउंलै बोलौ, “पर तुमै मुलै का बोलाई?”
         16  शमौन पतरसै ज़वाब दैऔ, “तुमै ज़ीऊंदै परमेश्वरा रौ छ़ोहरु मसीहा ई।”
         17  यीशुऐ तिउंलै ज़वाब दैऔ, “ओ शमौन, योना रै छ़ोहरु, तू भौलौ आ; कैलै कि मासै और लौऊऐ
         नाईं, पर मैरौ बाबा ज़ो सौरगा दी आ, एज़ी बूश ताऊं माथै परगट की आ।
         18  और हाऊं भी ताऊं कु बोलाऊ कि तू पतरस आ, और हाऊं एस ढोल़ा माथै आपणी कलीसिया चाणाउ,
         और धौतरी रै द्धार तेस माथै प्रबल नाईं हुआ लै।
         19  हाऊं ताउंलै सौरगा रै राज़ा री कुंज़ी दिआउ: और ज़ो कुछ़ तू धौतरी माथै बानालौ, सेऊ
         सौरगा दी बानिया लौ; और ज़ो कुछ़ तू धौतरी माथै खोलालौ, सेऊ सौरगा दी खुलालौ।
         20  तैबै यीशुऐ आपणै च़ेलै च़ितल़ाऐ कि कासी कै नाईं बोलियौ कि हाऊं मसीह ऊ।आपणै मौरणै रै बारै दी यीशु रै बोलणौ(मरकुस 8:31-33; लूका 9:22)21  सेज़ै बौग्ता कु यीशु आपणै च़ेलै लै बोलदै लागौ, “ज़ुरुरी आ कि हाऊं यरुश्लेमा लै डेऊ,
         और पुरनिऊ, और परधान याजकु, और शास्त्रिऊ रै हाथा कु भौरी दुख उठाऊ; और मूं पौरु ज़ांगाई;
         और चीजै दिनै ज़ीउंदौ हुआ ऊ।
         22  तैबै पतरसै यीशु एकी भिलै नियौ और तेसलै डांटियौ बोलौ, “ओ प्रभु, परमेश्वरै केबी ना
         च़ाईं इणौ कियौ ताऊं आइलै इणौ केबी ना औन्दौ।
         23  तैबै यीशुऐ पीछ़ाऊं मुड़ियौ पतरसा लै बोलौ, “ओ शैतान, मूकाऐ कु दूर डेऊ! तू मुलै ठोकरा
         रौ कारण आ; कैलैकि तू परमेश्वरा री बुशै माथै नाईं, पर आदमी री बुशै माथै ज़ीऊ ला ई।यीशु पिछ़ु आण्डणै रौ मतलब(मरकुस 8:34——9:1; लूका 9:23-27)24  तैबै यीशुऐ आपणै च़ेलैऊ लै बोलौ, “अगर कुण मूं पिछ़ु हाण्डणौ च़ाहा, ता आपणी इच़्छ़ा
         पोरु छ़ाड़ा लौ और आपणौ क्रूस च़ुंगीयौ, मुं पिछ़ु हाण्डा लौ।
         25  कैलैकि ज़ुण-कुण आपणौ प्राण दैणै नाईं च़ाह लौ तेसलै परमेश्वरा आइलै सौदा री ज़ीन्दगी
         नाईं मिलदी, पर ज़ो मुकालै और मैरै खुशी रौ सन्देश शुणाऊणे री वज़ाह कु आपणै प्राण दैणा
         लै तयार औलौ तेसलै परमेश्वरा आइलै सौदा री ज़िन्दगी मिला आ।
         26  अगर पुरी दुनिया री खुशी पाई बौल़ा ई, पर एथरौ का फाइदौ आ आपणौ प्राण खोआ लौ पोरु? या
         आदमी आपणै प्राणा रै बौदलै का दिआ लौ?
         27  आदमी रौ छ़ोहरु आपणै पवित्र स्वर्गदूतु आइलै आपणै बाबा री शाना देखाईऔ आशा लौ, और सेज़ै
         बौग्तै ‘सेऊ हर एकी लै तेसरै कामा रै अनुसार मिनतानौ दिया लौ।’
         28  हाऊं तुमुलै सौच़ौ बोलाऊ कि इदै इऊं खौड़ै लोगू मांझ़िऐ कु कुछ़ आदमी ज़रुर आपणी ज़िन्दगी
         दी देखा लै कि परमेश्वर शक्ति भौलौ राज़ कौरना लै आशा आ।

यीशु रौ रूप बौदलिणौ(मरकुस 9:2-13; लूका9:28-36)171  इऊं बुशैऊ कु छ़ौ दिना बासीयै यीशुऐ पतरस और याकूब और तेसरौ भाई यूहन्ना आपु आइलै प्राथना
         कौरदै निंयै, और सै एकान्ता दी केज़ी ऊंच़ी धारा दी डेवै।
         2  ज़ैबै यीशु प्राथना कौरदै लागौ, तैबै प्राथना कौरदै-कौरदै यीशु रै मुंआ रौ रुप बौदलुई
         गौ, और यीशु रै जुड़कै उज़ल़ै हुईयौ च़मकुंदै लागै।
         3  तिऐ तिउंकै पुराणै ज़मानै रै दुई गुरु दिशै ज़ासरौ नाऊं मुसा और एलिय्याह थौ, सै थै
         यीशु आइलै बुशै लाईंदै लागै औन्दै।
         4  एथ माथै पतरसै यीशु लै बोलौ, “ओ प्रभु, आमारौ इदै रौइणौ भौलौ आ। अगर तेरी इच़्छ़ा हुआ
         ता हाऊं इदै चीन बेदी चाणाउ; एक ताऊं कालै, एक मुसा गुरु कालै, और एक एलिय्याह गुरु कालै।”
         5  ज़ेबी सेऊ बोलदै थौ लागौ औन्दौ कि तेबी ई सौरगा दी बादल कौठै हुऐ और सै बादला दी घेरुई
         गौऐ, और तैबै बादला मांझियै कु एक हाक शुणुई : “एऊ मैरौ प्यारौ छ़ोहरु आ, ऐसकु हाऊं भौरी
         खुश उ : एसरी शुणौ
         6  तैबै च़ेलै इणौ शुणियौ धौनी पौड़ी गौऐ, और सै भौरी डौरी गौऐ।
         7  यीशुऐ च़ेलै काऐ डेइयौ सै छ़ुंयैं, और तिउंलै बोलौ, “उज़ीयौ, डौरौ नाईं।
         8  तैबै तिउंऐ आपणी आखी खोली और तिउंऐ तिऐ यीशु एखुली देखौ।
         9  ज़ेबी सै टिरा कु डेउंदै थै लागै औन्दै ता यीशुऐ तिउंलै एज़ौ हुकम दैऔ, “ज़ेबी झ़ाऊंं
         आदमी रौ छ़ोहरु मौरै औन्दै माज़िऊ कु ज़ीऊंदौ नाईं हुआ लौ, तेबी झ़ाऊंं ज़ो कुछ़ तुमुऐ
         देखौ आ कासी कै ना बोलियौ।
         10  ऐथ माथै यीशु रै च़ेलेउऐ तेसकु पुछ़ौ, “तैबै शास्त्री लोग कैलै बोलाई कि एलिय्याह सौबी
         कु पैहलै आशा?”
         11  यीशुऐ तिउंलै ज़वाब दैऔ, “एलिय्याह ज़रुर आशा, और सौब कुछ़ सुधारा लौ।
         12  पर हाऊं तुमु लै बोलाऊ कि एलिय्याह आशी गौ आ, और लोगुऐ सेऊ नाईं पराणौ; पर ज़िणौ च़ाऔ
         तिणी ई तेस आइलै कियौ। एज़ी रीति कु आदमी रौ छ़ोहरु भी तिंउरै हाथा कौरी दुख उठाउवाई।
         13  तैबै यीशु रै च़ेलैउऐ सौमझ़ौ कि यीशु आमुकै यूहन्ना बप्तिस्मा दैणैवाल़ै रै बारै दी
         बोलौ आ।बूरी आत्मा वाल़ौ छ़ोहरू च़ागौ कौरणौ(मरकुस9:14-29; लूका9:37-43)14  जेबी सै भीड़ा काऐ पौउंच़ै, ता एक आदमी यीशु काऐ आशौ, और घुंण्डै माथै टेकियौ बोलदै
         लागौ,
         15  “ओ प्रभु, मैरै छ़ोहरु माथै दया कौर! कैलैकि तेसरै मुआं दी आशा ई शेफै, और सेऊ भौरी
         दुख उठावा; और केबी सेऊ आगी दी और केबी सेऊ पाणी दी लोटा सा।
         16  मुइंयैं तैरै च़ेलैऊ कु औरज़ की थी कि मैरौ माऊं ठीक कौरौ, पर सै मैरौ माऊं ठीक नाईं
         कौरी बौल़ै।
         17  यीशुऐ ज़वाब दैऔ, “का कौरुलै, तुमुकै मूं माथै इबी झ़ाऊं विश्वास नाईं आसतौ? तुमारौ
         ज़ीऊ ता भौरी काठौ आ, हाऊं केबी झ़ाऊंं रौआऊ तुमु आइलै और केबी झ़ाऊंं सहन कौराऊ? आपणौ
         छ़ोहरु इदै आण।
         18  तैबै यीशुऐ सै बुरी आत्मा डांटी, और सै बुरी आत्मा तेसकु निकल़ी गोई; और सेऊ छ़ोहरु
         तेबी ठीक हुई गौ।
         19  तैबै च़ेलेउऐ एखुलै दी यीशु काऐ आशीयौ बोलौ, “आमुकै सै बुरी आत्मा कैलै ना गाड़ुई?”
         20  यीशुऐ तिउंलै बोलौ, “आपणै विश्वासा रै कमी रै कारण, कैलैकि हाऊं तुमु लै सौच़ौ बोलाऊ,
         अगर तुमारौ विश्वास राई रै गुल़ै रै बराबर भी हुआ, ता इयै पहाड़ी कु बोली सौका, ‘इदरु
         डेइयौ इदै डेउ, ता सेऊ डिया लौ; और कोई भी बुश तुमुलै कठीण नाईं हुआ ली।
         21  पर इऐ ज़ाती बिण प्राथना और उपवासा कोरी नाईं निकुल़दी।)आपणै मौरणै रै बारै दी यीशु रै दूजी बारै बोलणौ(मरकुस 9:30-32; लूका9:43-45)22  जेबी यीशु और तेसरै च़ेलै गलीला दी थै, ता यीशुऐ तिऊं लै बोलौ, “आदमी रौ छ़ोहरु आदमीऊ
         रै हाथा दी पकड़वाईया सा;
         23  सै तेस झ़ांगाई, और सेऊ चिजै दिना ज़ीउंदौ हुआ। ऐथ माथै सै भौरी उदास हुऐ।परमेश्वरा रै घौरा रौ मामलौ24  ज़ेबी सै कफरनहूमा दी पउंच़ै, ता परमेश्वरा रै घौरा रै मामलौ निंणै वाल़ैउऐ पतरसा काऐ
         आशीयौ तेसकु पुछ़ौ, “का तुमारौ गुरु परमेश्वरा रै घौरा रौ मामलौ नाईं दैन्दौ?”
         25  पतरसै बोलौ, “ओ, दिआ सा।" ज़ेबी सै घौरा दी आशै, ता यीशुऐ पतरसा कु पुछ़णै कु पैहलै
         ही तेसलै बोलौ, “ओ शमौन, तू का सूंच़ाई? धौतरी रौ राज़ौ मामलौ कास कु निंआ ई? आपणै छ़ोहरु
         कु या परायै कु?”
         26  पतरसै यीशु लै बोलौ, “बिगाने कु।’ यीशुऐ पतरसा लै बोलौ ता छ़ोहरु बौच़ी गौऐ।
         27  तैबै भी एथीलै कि आमै तिउंलै ठोकर ना लाइलै, तू झ़ीला रै ढिका काई डेइयौ ज़ाल़ पा, और
         ज़ो माछ़ी पैहलै निकल़ा ली, तिऐं निंऊ; तियांरौ मुं खोलदी बारै ताउंकै एक डौलर मिलालौ,
         तेस निंईऔ मैरै और आपणै बौदलै तिउंकै दैयौ।

सौरगा रै राज़ा दी बौड़ौ कुण आ(मरकुस9:33-37; लूका9:46-48)181  सेज़ै बौग्तै यीशु रै च़ेलै तेस काऐ आशियौ यीशु कु पुछ़दै लागै, “सौरगा रै राज़ा दी
         सौबी कु बौड़ौ कुण आ?”
         2  एथ माथै यीशुऐ एक माऊं आपु काऐ औटाइयौ च़ेलैऊ मांझ़िऐ खौड़ौ किऔ,
         3  और तिउंलै बोलौ, “हाऊं तुमुलै सौच़ौ बोलाऊ कि ज़ेबी झ़ाऊंं तुमै नाईं फिरालै और एस माऊं
         भाशिऐ नाईं बौणालै, तेबी झ़ाऊंं तुमै सौरगा रै राज़ा दी नाईं डेइ बौल़दै।
         4  ज़ुण-कुण आपुलै एस माऊं भाशिऐ छ़ोटौ कौरालौ, सेउ सौरगा रै राज़ा दी बौड़ौ हुआ सा।
         5  और ज़ुण-कुण मैरै नाऊं कौरी एक इणै माऊं अपणावा ई सै मूं अपणावा ई।पापा कौरनै री परेशानी (इम्तीहान)(मरकुस9:42-48; लूका17:1,2)6  “ज़ुण-कुण इऊं छ़ोटेऊ माझ़िऊ कु ज़ो मूं माथै विश्वास कौरा सा और एक पा लौ ज़ौबरीयै
         पापा दी, ता तेसलै आच़्छ़ौ इणौ हुआ थौ कि तेस आदमी रै गौल़ै दी घौरटा रौ ज़ौन्दर बानियौ
         समुन्दरा दी पा।
         7  पापा रै कारण दुनिया दी फिटकार! पापा री बाटा दी डेउणौ ता ज़रुरी आ; पर फिटकार! तेस
         आदमी लै ज़ासरै ज़रीयै तुमै पापा री बाटा दी डेवै।
         8  “तू आपनै हाथ और बांगणै कौरी इणै काम कौरा लौ, ज़ो ताऊं पापा री बाटा दी नीईंयौ विश्वासा
         दी डगमगावा लै, ता तू तिऊं काटियौ पोरु पा; दुई हाथ और दुई बांगणै कोरिऐ तू नरका दी डिया
         लौ, ज़िऐ आग केबी नाईं इशदी, ताउंलै एथकु आच़्छ़ौ आ कि टुंडौ या लौंगड़ौ रोइयौ तू सौरगा
         दी डिया ई।
         9  अगर तेरी आख इणौ देखा कि तू विश्वासा दी डगमगाइयौ पापा री बाटा दी डेवा लौ, ता तिऐं
         आख तू पोरु गाड़ै। ताउंलै शेड़ौ रौइणौ आच़्छ़ौ आ। कम से कम तू सौरगा दी ता डिया लौ। नाईं
         ता दुइया आखी कोरिऐ तू नरका दी डिया ई, ज़िऐ आग आ ज़ो केबी नाईं इशदी।औच़ी औन्दी भेरी रौ औनेणौ(लूका 15:3-7)10  ताउंलै शेड़ौ रौइणौ आच़्छ़ौ आ। कम से कम तू सौरगा दी ता डिया लौ। नाईं ता दुइया आखी
         कौरिऐ तू नरका दी डिया ई, ज़िऐ आग आ ज़ो केबी नाईं इशदी।
         11  "देखौ, तुमै इऊं छ़ोटेऊ मांझिया कु कासी भी कम नाईं ज़ाणौ; कैलैकि हाऊं तुमु लै सौच़ौ
         बोलाऊ कि सौरगा दी तिंउरै दूत मैरै सौरगा रै बाबा रौ मूंह सौदा दैखाई।[ कैलैकि आदमी रौ
         छ़ोहरु औच़ै औन्दै लै बच़ाउदै आशौ औन्दौ आ।]
         12  “तुमै का सुंचा ई? अगर कास आदमी री शौ भेरी आ, और तिऊं मांझिया कु एक औच़ा ली पोरु,
         तैबै का सेऊ तिऊं नड़ीनवे भेरी तिऐ छ़ाड़ियौ, और टिरा (पहाड़ी) दी ड़ेइयौ, तिऐ औच़ी ऐन्दी
         भेर तेबी `झांऊ ना लोड़ा ज़ेबी झांऊ सै ओरु ना मिली?
         13  और अगर सै औच़ी ऐन्दी भेर ओरु मिला आ, ता हाऊं तुमु लै सौच़ौ बोलाऊ कि तैबै सेऊ ऐती
         खुश तिऊं नड़ीनवे भेरी कालै नाईं औन्दौ ज़ेती तिऐ भेरी लै हुआ।
         14  इणी ई तुमारै सौरगा रै बाबा लै ज़ो सौरगा दी आ इणी इच़्छ़ा नाईं आ कि इऊं छ़ोटेऊ माझ़िऊ
         कु एक भी खातम हुआ।अपराधिउ आइलै बर्ताव15  “अगर तैरौ भाई ताऊं आइलै गलत कौरा, ता तू डेऊ और एखुलै दी तेस आइलै बुशै लाइयौ तेस समझ़ाऊ;
         अगर सेऊ तेरी शुणा लौ ता ताउंलै आपनौ भाई मिली गौ।
         16  अगर सेऊ नाईं शुणा लौ, ता एक और दुई ज़ौणै तेस काऐ औज़ौ नींऊ, कि 'हर एक बुश दुई या
         चीन गवाई दैणै वाल़ै रै मूंआ कु निकल़ा।'
         17  अगर सेऊ तिऊं री भी नाईं शुणा लौ, ता खुंबल़ी दी बोल, पर अगर सेऊ खुंबल़ी री भी नाईं
         शुणदौ ता तू तेस दुज़ी जाती और महसूल निणै वाल़ेऊ ज़िणौ ज़ाण।रोकणौ और मोकौ देणौ18  “हाऊं तुमु लै सौच़ौ बोलाऊ कि, ज़ो कुछ़ तुमै धौतरी माथै बानालै, सेऊ सौरगा दी बानिया
         और ज़ो कुछ़ तुमै धौतरी दी खोलालै, सेऊ सौरगा दी खुला।
         19  तैबै हाऊं तुमु लै बोलाऊ कि, अगर तुमु मांझिया कु दुई ज़ौणै धौतरी माथै केज़ी बूश एक
         ज़िऊ हुइयौ मांगा लै, ता सेऊ मैरै बाबा री तौरफा कु ज़ो सौरगा दी आ, तिउंलै हुआ लौ।
         20  कैलैकि ज़ियै दुई या चीन ज़ौणै मैरै नावां कौरी कौठै हुआइ, हाऊं तिऐ तिऊं मांझियै हुआ
         ऊ।“नीघीणै सेवका रौ औनेणौ21  तैबै पतरसै यीशु काऐ आशियौ तेसलै बोलौ, “ओ प्रभु, अगर मैरै भाई मूं आइलै गलत कौरा लौ
         ता, हाऊं तेस केती बारै माफ कौरु? का सात बारै झ़ाऊं?”
         22  यीशुऐ तेसलै बोलौ, “हाऊं ताउंलै इणौ नाईं बोलदौ कि तू तेस सात बारै झ़ाऊं माफ कर पर
         सत्तर बारै तेस माफ कर।
         23  “एथीलै सौरगा रौ राज़ तेस राज़ा ज़िणौ आ, ज़ुणीऐ आपणै नुकरा रौ हिसाब-किताब निणौ च़ाऔ।
         24  ज़ेबी सेऊ हिसाब-किताब निंदै लागौ, ता एक आदमी तेस काऐ आणौ ज़ासकै दौस हज़ार तोड़े रौ
         कौर्ज़ थौ।
         25  ज़ेबै कि कौर्ज़ वापीस दैणा लै तेस काऐ कुछ़ नाईं थौ, ता तिणीऐ आपणै मालिका लै बोलौ,
         “एस और एसरी छ़ेउड़ी और एसरै लोल़डै और ज़ो कुछ़ एसरौ आ तेस सारौ बेच़ौ, और कौर्ज़ ओरु
         आणौ।'
         26  एथ माथै तिणी नुकरै धौनी झुकियौ तेसलै ढाल की और बोलौ, “ओ मालिका च़ुटुक रौऊ, हाऊं सारौ
         कौर्ज़ भौराऊ।'
         27  तैबै तेस नुकरा रै मालिका री तेस नुकरा माथै दया आशी और सेऊ छ़ाड़ी गौ, और तेसरौ कौर्ज़
         भी माफ की गौ।
         28  “पर ज़ेबी सेऊ नुकर बाइरै निकल़ौ, ता तेसरै गौश्टण मांझ़िऊ कु एक नुकर तेसकै मिलौ ज़ासकै
         शौ दीनारा रौ कौर्ज़ थौ; तिणिऐ सेऊ पाकड़ियौ तेसरौ गौल़ौ घौटौ और बोलौ, “ज़ो कुछ़ ताऊं
         माथै कौर्ज़ आ तेस वापिस दै।'
         29  एथ माथै तेसरौ गौश्टण धौनी पौड़ियौ तेसकै औरज़ कौरदै लागौ, 'च़ुटुक रौऊ, हाऊं सारौ कौर्ज़
         भौरु।'
         30  तिणीऐ नाईं मानौ, पर सेऊ पाकड़ियौ ज़ेला दी पाऔ और बी झ़ाऊंं कौर्ज़ नाईं दैंऔ तेबी
         झ़ाऊंं इदै थाक रौई।
         31  तेसरै गोश्टणै इणौ ज़ो हुऔ थौ तेस देखीयौ भौरी उदास हुऔ, और डेइयौ आपणै मालिका काऐ सारी
         बुशै बोली गोई।
         32  तैबै तेसरै मालिकै सेऊ अपनौ नुकर औटाल़ियौ तेसलै बोलौ, 'ओ पापी नुकर, ताइंयै ज़ो मुकै
         औरज़ की आ, ता मूंइऐ तैरौ सारौ कौर्ज़ माफ कियौ।
         33  एथीलै ज़िणौ मूंइऐ ताऊं माथै दया की, तिणी ई का ताऊं भी आपणै गोश्टणा माथै दया नाईं
         कौरणी च़ाईं थी?’
         34  और तेसरै मालिकै रोशा दी आशीयौ सेऊ नुकर सज़ा देणैवाल़ै रै हाथा दी देई गौ, कि ज़ेबी
         झ़ाऊं सारौ कौर्ज़ नाईं भौरा लौ, तेबी झ़ाऊंं इऊं रै हाथा दी रौऊ।
         35  “इणी कौरी अगर तुमु मांझिऊ कु हर एक आपणै भाई ज़ीवा कु माफ नाईं कौरालै, ता मैरौ बाब
         ज़ो सौरगा दी आ, तुमु लै भी तिणी ई कौरा लौ।
         
            

         
      

   
      
         19
तलाका रै बारै दी यीशु री शिक्षा(मरकुस10:1-12)191  ज़ैबै यीशुऐ एज़ी बुशै बोली गोई, ता यीशु गलीला कु डेइ गौ; और तैबै यीशु और तेसरै च़ेलै
         यरदन नौई पारा रै परदेशा दी डेवे।
         2  तिऐ भी यीशु काऐ एक भौरी बौड़ी भीड़ कौठै हुई। और यीशुऐ तिऐ सै चांगै कियै।
         3  तैबै कुछ़ फरीसी लोग यीशु काऐ आशै और तेस परखुणा लै पुछ़दै लागै, “एक आदमी लै आपणी छ़ेउड़ी
         रौ फैसलौ कौरणौ ठीक आ या नाईं?”
         4  यीशुऐ ज़वाब दैऔ, “धर्म शास्त्रा दी इणौ आ लिखौ औन्दौ कि, परमेश्वरै दुनिया चाणने री
         शुरुआता दी छ़ेउड़ी और मर्द चाणे ई।
         5  'इणौ भी आ लिखौ औन्दौ कि मर्द आपणै मां-बापा छ़ाड़ियौ आपणी छ़ेउड़ी आइलै मिली रौआ और
         सै एक ज़िसम बौणी रौआ।?’
         6  और सै दुई नाईं, बल्कि एक ज़िसम बौणा ई। परमेश्वर एक मर्द और एक छ़ेउड़ी शादी दी ज़ोड़ा
         आ तैबै आदमीउऐ सै दुई नाईं च़ाईं अलग कौरनै।
         7  तैबै तिऊं लोगुऐ बोलौ, “मूसा रै नियमा दी इणौ आ लिखौ औन्दौ, ज़ो आदमी आपणी छ़ेउड़ी रौ
         फैंसलौ कौरनौ च़ाहा सा, सेऊ आदमी राज़ीनांवा देइयौ तिऐं पोरु गाड़ी सौका सा।
         8  यीशुऐ तिउंलै बोलौ, “मुसै तुमारै ज़ीऊ काठौ हुणा रै कारण तुमुलै आपणी-आपणी छ़ेउड़ी पोरु
         छ़ाड़नै रौ हुकम दैऔ, पर पैहलै कु इणौ नाईं थौ।
         9  और हाऊं तुमुलै बोलाऊ, कि ज़ुण-कुण गान्दै काम छ़ाड़ियौ, और केज़ै कारणा कु आपणी छ़ेउड़ी
         लै राज़ीनांउ देइयौ दुज़ी छ़ेउड़ी आइलै शादी कौरा सा, सेऊ आपणी पहली छ़ेउड़ी रै विरोधा
         दी गान्दै काम कौरा आसा; और ज़ेज़ी छ़ेउड़ी आपणै बोउटे लै राज़ीनांउ देइयौ दुज़ै आदमी
         आइलै शादी कौरा सा, सै छ़ेउड़ी भी आपणै बोउटे रै विरोधा दी गान्दै काम कौरा आ।"
         10  च़ेलेउऐ यीशु लै बोलौ, “अगर मर्दू रौ छ़ेउड़ी आइलै इणौ रीशतौ आ, ता शादी कौरनी आछ़ी
         नाईं।"
         11  यीशुऐ तिउंलै बोलौ, “सौबी एज़ौ वचन नाईं मानदै, सिरफ सै ज़ासलै इज़ौ वरदान दैऔ औन्दौ
         आ।
         12  कैलैकि कुछ़ नामौरद इणै ई, ज़ो मां री कुखी ई कु इणै ज़न्मै; कुछ़ नपुंसक इणै ई, ज़ो
         आदमीऐ नपुंसक चाणै; और कुछ़ नपुंसक इणै ई, ज़ुणियै सौरगा रै राज़्या लै आपुलै नपुंसक
         चाणै ई। ज़ो इऊं मानी सौका ई, सै माना लै।"छ़ोहरू लै आशीर्वाद(मरकुस10:13-16; लूका 18:15-17)13  तैबै लोग लोल़डेऊ यीशु काऐ आणदै लागै ताकि यीशु तिऊं माथै हाथ छाड़ा और प्राथना कौरा,
         च़ेलेउऐ सै लोल़डै धौमकाऐ।
         14  यीशुऐ बोलौ, “लोल़डेऊ मुं काऐ आशणै दैऔ, और इऊं नाईं रोकौ, कैलैकि सौरगा रौ राज़ इऊं
         ज़िणेउरौ आ।"
         15  और यीशुऐ तिऊं माथै हाथ छ़ाड़ियौ तिदरा कु डेई गौ।धनवान छ़ोहरू और सदा री ज़िन्दगी(मरकुस10:17-31; लूका 18:18-30)16  एक आदमी यीशु काऐ आशौ और तेसलै बोलौ, “ओ गुरु सौदा री ज़ीन्दगी पाइणा लै हाऊं केज़ौ
         भौलौ काम कौरु?”
         17  यीशुऐ तेसलै बोलौ, “तू मुकै आच्छ़ै कामा रै बारै दी कैलै पुछ़ाई? भौलौ ता एक ई आ, पर
         अगर तू ज़ीन्दगी दी डेउणौ च़ा ई, ता हुकम मानदै थाक लागी।"
         18  तिणीऐ यीशु लै बोलौ, “केज़ौ हुकम?” यीशुऐ तेसलै बोलौ, “एज़ौ हुक्म आ कि खून ना कौरणौ,
         गान्दै काम ना कौरनै, च़ोरी ना कौरनी, झ़ुठी गवाही ना दैणी,।
         19  आपणै मां और बाबा री इज़्ज़त कौरनी, और आपणै पड़ोसी आइलै आपु ज़िणौ प्यार छ़ाड़नौ।"
         20  तिणी आदमीऐ यीशु लै बोलौ, “इऊं सारी ता हाऊं माना ऊ; आबै मुंदी केज़ी बुशै री कामी आ?”
         21  यीशुऐ तेसलै बोलौ, “अगर तू ठीक औणौ च़ाआई ता डेऊ, धन-ज़यदाद बेच़ियौ गरीबु लै दै, और
         ताउंलै सौरगा दी धन मिला सा; और आशियौ मुं पीछ़ु आंड।"
         22  पर सेऊ आदमी इणी बुशै शुणियौ उदास हुइयौ डेई गौ, कैलैकि सेऊ भौरी सेठ थौ।
         23  तैबै यीशुऐ आपणै च़ेलैऊ लै बोलौ, “हाऊं तुमु लै सौच़ौ-सौच़ौ बोलाऊ कि सेठा रौ परमेश्वरा
         रै राज़ा दी डेउणौ भौरी कठीण आ।
         24  तुमु लै औज़ौ बोलाऊ कि परमेश्वरा रै राज़ा दी सेठ आदमी रै डेउणै कु उंटा रै सिउणी रै
         शेड़ै बाटियै डेउणौ आसान आ।"
         25  इणौ शुणियौ च़लैऊऐ भौरी हैरान हुइयौ बोलौ, “तैबै कासरौ उदार हुई बौला सा?”
         26  यीशुऐ तेस आदमी भिलै देखियौ तेसलै बोलौ, “आदमीऊ कौरी ता इणौ नाईं हुई बौल़दौ, पर परमेश्वरा
         कौरी सारौ कुछ़ हुई बौल़ा आ।"
         27  ऐथ माथै पतरसै यीशु लै बोलौ, “देख, आमै ता आपणौ सारौ कुछ़ छ़ाड़ियौ ताऊं पिछ़ु हुई गौऐ
         आ : ता आमुलै का मिला सा?”
         28  यीशुऐ तिउंलै बोलौ, “हाऊं तुमुलै सौच़ौ बोलाऊ कि नौई सृष्टि दी ज़ेबी आदमी रौ छ़ोहरु
         आपणी महिमा रै सिंहासना माथै बोशा लौ, ता तुमै भी ज़ो मुं पीछ़ु आ, बारहा सिंहासना माथै
         बौशियौ इस्राएला रै बारहा गोत्रा रौ फौंसलौ कौरा लै।
         29  और ज़ुणी कुणिए घौर, भाई, बौइणी, या मां, आपणै लोल़डे, धूरै डौखरै मैरै नाऊं कालै छ़ाड़ी
         गौऐ आ, तेसलै शौ गुणा मिला सा, और सेऊ सौदा री ज़ीन्दगी रौ हकदार हुआ।
         30  पर भौरी का ज़ो पैहलै आ, सै पिछ़ाड़ी हुआई : और ज़ो पिछ़ाड़ी आ, सै पैहलै हुआई।

बगीच़ै रै मज़दुरु रौ औनेणौ201  “सौरगा रौ राज़ एक घौरा रै मालीका ज़िणौ आ, ज़ो दोउती निकल़ौ और आपणै अंगूरा रै बगीच़ै
         दी मज़दूर लाऐ।
         2  तिणीऐ मज़दूरा कै एक दीना री दिहाड़ी देइयौ कामा माथै लाऐ और सै आपणी अंगुरा रै बगीच़ै
         दी भेज़ै।
         3  तैबै तिणी मालीकै कौलियारी कु पैहलै कुछ़ लोग बज़ारा दी बेलै खौड़ै देखै,
         4  और तिणी मालीकै बोलौ, “तुमै भी अंगुरा री बारी दी डैऔ, और ज़ो कुछ़ ठीक आ, तुमुलै दिआऊ।'
         तैबै सै भी डेवै।
         5  तैबै तिणी मालीकै कौलियारी टौल़ियौ दुजै और च़ीजै पहरा रै नज़दीका दी निकल़ियौ तिणौ
         ई कियौ।
         6  दीना रौ एक घाटौं रौइयौ सेऊ औज़ौ डेइयौ दुज़ै आदमी खौड़ै देखै, और तिणीऐ तिउंलै बोलौ,
         'तुमै कैलै इदै पुरै दिना दी बेलै खौड़ै रौऐ औन्दै? तिउंऐ तेसलै बोलौ, 'एथलै कि कोइऐ
         भी आमै कामा कौरदै नाईं नींयै।'
         7  तिणी मालीकै तिउंलै बोलौ, 'तुमै भी अंगुरा बौगिच़ै दी डैऔ और तिऐ काम कौरौ।'
         8  “बयाल़ी अंगुरा री बारी रै मालीकै आपणै खज़ानच़ी लै बोलौ, 'मज़दूरा लै औटाइयौ पिछ़लै
         कु और पैहलै झ़ाऊंं तिउंलै मज़दूरी दै।'
         9  ज़ैबै सै आशै ज़ुणिऐ एकी दिना दी एका घांटौ लाऔ थौ, ता तिउंलै एक दिनार मिलौ।
         10  ज़ो पैहलै आशै औन्दै थै तिउंऐ सौमझ़ौ कि आमु लै भौरी मिला सा, पर तिउंलै भी एक एक दिनार
         ई मिलौ।
         11  ज़ेबी मिलौ ता सै घौरा रै मालीका लै कुड़कुड़ाइयौ बोलदै लागै,
         12  'इऊं पिछ़लै ता एक ई घांटै दी काम किऔ, ताइंयै सै आमारै बराबर की गौऐ, ज़ुणियै पुरै
         दिनै रौ भार च़ुंगौ और ताती रुड़ सैहन की?'
         13  मालीकै तिऊं मांझ़ीयै कु एकी लै ज़वाब दैऔ, 'ओ गोष्‌टण, हाऊं ताऊं आइलै कुछ़ अन्याय
         नाईं कौरदौ। का ताइंयै मुकु एक दिनार नाईं मांगौ थौ?
         14  ज़ो तैरौ आ, तेस च़ुंग और डेऊ; मेरी मौरज़ी आ कि ज़ेती ताउंलै देऊ तेती ही इऊं पिछ़लै
         लै भी देऊ।
         15  का इणौ ठीक नाईं कि हाऊं आपणै धना आइलै ज़िणौ च़ाऊ तिणौ कौरु? का मैरै भौलै हुणा रै
         कारण तू बुरी नौज़री कु देखाई?'
         16  एज़ी रीति कु ज़ो पिछलै आ, सै पैहलै हुआई; और ज़ो पैहलै ई, सै पिछ़लै हूआई।"आपनै मौरणै रै बारै दी यीशु रै चीजी बारै बोलणौ(मरकुस 10:32-34; लूका18:31-34)17  यीशु यरुशलेमा लै डेउंदी बारै आपणै बारहा च़ेलै एखुलै दी नियैं, और बाटा दी तिउंलै बोलदै
         लागौ,
         18  “शुणौ, आमै यरुशमेला लै ई डेउंदै लागै औन्दै; और आदमी रौ छ़ोहरु परधान याजकु और शास्त्रीऊ
         रै हाथा दी पकड़वाइया, और सै तेस च़ोरिऐ पाकड़ाई।
         19  और तेस दुज़ी ज़ाति रै हाथा दी दिआई कि सै तेसरौ मज़ाक उड़ावा, और तेसदी कोढ़ै ला, और
         तेस क्रूसा माथै च़ड़ावा ई, और सेऊ चिज़ै दिनै ज़ीउंदौ हुआ सा।"एक माँ री औरज़(मरकुस 10:35-45)20  तैबै जब्दी रै छ़ोहरु री मांऐ, आपणै छ़ोहरु आइलै यीशु काऐ आशियौ तेसकै ढाल की, और तेसकु
         कुछ़ मांगदै लागी।
         21  यीशुऐ तियां लै बोलौ, 'तू का च़ाहा ई?” तिऐं यीशु लै बोलौ, “एस वचन दै कि मैरै ऐ दुई
         छ़ोहरु तैरै राज़ा दी एक तेरी सुल़टी बिलै दुज़ौ तेरी उलटी बिलै बोशा।"
         22  यीशुऐ तिआंलै ज़वाब दैऔ, “तू नाईं ज़ाणदी कि तू का मांगा ई। ज़ो खोरु हाऊं पीणै वाल़ो
         ऊ, का तुमै पी बौल़ा ई?” तिउंऐ यीशु लै बोलौ, “पी बौल़ी ई।"
         23  यीशुऐ तिउंलै बोलौ, “तुमैं मैरौ खोरु ता पीयालै, पर आपणै सुलटी और उलटी भिलै कासी बोशाल़नौ
         मैरौ काम नाईं, पर ज़ास कालै मैरै बाबा री तौरफा कु तैयार किऔ औन्दौ आ, तिऊं ई कालै आ।"
         24  इणौ शुणियौ दस च़ेलै रै तिऊं दुई भाई माथै रोश आशै।
         25  यीशुऐ सै आपु काऐ औटाऐ और तिउंलै बोलौ, “तुमै ज़ाणाई कि दुज़ी ज़ाति रै हाकिम तिऊं माथै
         हौक कौराई; और ज़ो बौड़ै ई, सै तिऊं माथै हौक च़लावा ई।
         26  पर तुमु मांझ़ीऐ इणौ नाईं औलौ; पर ज़ुण-कुण तुमु मांझ़ीऐ बौड़ौ हुणौ च़ाहा, सेऊ तुमारौ
         नुकुर बौणा;
         27  और ज़ो तुमु मांझ़ीऐ परधान हुणौ च़ा सा, सेऊ तुमारौ नुकर बौणा;
         28  ज़िणौ कि आदमी रौ छ़ोहरु; सेऊ एथीलै नाईं आशौ कि तेसरी सेवा टहल कौरौ, पर एथीलै आशौ
         आ कि आपु ई सेवा टहल कौरा, और सौबी लै आपणै प्राण दिआ।"दुई शेड़ैउ लै आखी देणी(मरकुस 10:46-52; लूका 18:35-43)29  ज़ेबी सै यरीहो कु निकल़दै थै लागै औन्दै, ता एक भौरी भीड़ यीशु पीछ़ु हुई गोई।
         30  और दुई शेड़ै ज़ो बाटा दी एकी बिलै थै बौशै औन्दै, इणौ शुणियौ कि यीशु इदरा बाटी डेउंदै
         लागौ औन्दौ, हाकै मारियौ औटाइंदै लागै, “ओ प्रभु, दाऊदा रौ छ़ोहरु, आमू माथै दया कर।"
         31  लोगुऐ सै धौमकाऐ कि च़ुटुक थाक्कौ, पर सै औज़ौ भी ज़ोरै हाकै मारियौ बोलदै लागै, “ओ
         प्रभु, दाऊदा रौ छ़ोहरु आमू माथै दया कर।"
         32  तैबै यीशुऐ टेकियौ, सै औटाऐ और बोलौ, “तुमै का च़ाहा ई कि हाऊं तुमुलै कौरु?”
         33  तिउंऐ यीशु लै बोलौ, “ओ प्रभु, इणौ कि आमारी आखी खुला ली।"
         34  यीशु रै तिऊं शेड़ै माथै दया आशी और तिऊं री आखी छ़ूंईं, और सै शैड़ै तेभी देखदै लागै;
         और तैथ बासिऐ सै यीशु पिछ़ु आण्डदै लागै।

यरुश्लेमा दी ज़ीत आशणी(मरकुस11:1-11)211  ज़ैबै यीशु और तेसरै च़ेलै यरुशलेमा रै नज़दीक पौउंच़ै और जैतूना री पहड़ी माथै बैतफगे
         काऐ आशै, ता यीशुऐ दुई च़ेलै इणै बोलियौ भेज़ै,
         2  सामनै वाल़ै गावां दी डैऔ। तिऐ पौउंच़ीयौ ही तुमुकै एक गादी मिला खुंटी दी बानी औन्दी,
         और तियां आइलै तियांरौ गदेटु मिला। तिऊं खोलीयौ मुं काऐ आणौ।
         3  अगर तुमु आइलै कोई कुछ़ बोला लै, ता तुमै बोलेऊ प्रभु कै ऐसरी ज़ुरुरत आ, तैबै सेऊ तेबी
         भेज़ा"
         4  इणौ ऐथलै हुऔ कि ज़ो वचन पुराणै ज़मानै रै गुरु रै तौरफा कु बोलौ औन्दौ थौ सेऊ पुरौ
         हुआ :
         5  “सिय्योना री छ़ोटुड़ी कु बोलौ, 'देख, तैरौ राज़ौ ताऊं काऐ आशौ आ : सेऊ निऊलौ आ, और
         गदेटु माथै बोशौ औन्दौ आ : पर गादी रै माऊं माथै।'”
         6  च़लैऊऐ डेइऔ, ज़िणौ यीशुऐ तिउंलै बोलौ थौ, तिणौ ही किऔ।
         7  और गादी और तियां रौ गदेटु आणौ, तिऊं माथै आपणै जुड़कै छ़ाड़ै, और यीशु तेस माथै बोशी
         गौ।
         8  तैबै भौरी लोगुऐ आपणै जुड़कै बाटा दी बिछ़ाऊंदै लागै, और कुछ़ लोगुऐ पेड़ा रै शाऊंटै
         काटियौ बाटा दी बिछ़ाऐ।
         9  ज़ो भीड़ औगाड़िऐ और पिछाड़िऐ आण्डदै थै लागै औन्दै, सै औटाईयौ बोलदै थै लागै औन्दै,
         “दाऊदा रै संताना री बौड़ाई हो होशाना, आशीष वाल़ौ ई तुमै ज़ो प्रभु रै नावां कौरीयै
         आशै ई, सौरगा दी परमेशवरा री बड़ाई हो होशाना।"
         10  ज़ैबै यीशु यरुशलेमा दी डैऔ, ता सारै शहरा दी हलचल माच़ी गोई, और लोग बोलदै लागै, “एऊ
         कुण आ?”
         11  लोगुऐ बोलौ, “एऊ गलीला रै नासरता रौ गुरु यीशु आ।"परमेश्वरा रै घौरा कु सामाना बेच़णै वाल़ै गाड़नै(मरकुस11:15-19; लूका19:45-48;यूहन्ना2:13-22)12  यीशुऐ परमेश्वरा रै घौरा दी डेइयौ सै सौबी, ज़ो परमेश्वरा रै घौरा दी लेन-देन थै कौरदै
         लागै औन्दै, गाड़ी गौऐ, सर्राफो रै पीढ़े और कबूतर बेच़णै वालेउ री रैढ़ी पौल्टी ;
         13  और यीशुऐ बोलौ, “लिखौ औन्दौ आ, 'मैरौ घौर प्राथना रौ घौर आ; पर तुमुऐ एउ लुटणे वाल़ेऊ
         रौ आड्डौ चाणी गौ आ।"
         14  तैबै शेड़ै और लौंगड़ै, परमेश्वरा रै घौरा दी यीशु काऐ आशै, और यीशुऐ सै ठीक कियै।
         15  पर ज़ैबै परधान याजकु और शास्त्रीउऐ एज़ै हैरान कौरनै वाल़ै काम, ज़ो यीशुऐ कियै, और
         छ़ोहरुऐ परमेश्वरा रै घौरा दी 'दाऊदा री संताना लै होशाना' औटाउंदै बारै देखै, ता तिंउरै
         रोश आशी गोऐ,
         16  और यीशु लै बोलदै लागै, “का तू शुणा ई कि ऐ का बोलाई?” यीशुऐ तिउंलै बोलौ, “ओ; का तुमुऐ
         इणौ केबी नाईं पौड़ौ : 'लोल़ड़ै और दूध पीणै वाल़ै माऊं कु ताइंऐ अपार स्तुति कराई?”
         17  तैबै यीशु तिऊं छ़ाड़ियौ तेस इलाकै कु बाइरै बैतनिय्याह लै डेवै और बयाल़ी रौऔ तिदै
         ई।बिणा फौल़ा रौ फेड़ू रौ पेड़(मरकुस11:12-14; 20-24)18  दोउती ज़ैबै यीशु इलाकै कु डेउंदै थौ लागौ औन्दौ ता यीशु रै भूख लागी।
         19  बाटा दी यीशुऐ एकी बियै फेड़ू रौ एक पेड़ देखौ और सेऊ तेस पेड़ा काऐ डैऔ, और पेड़ा दी
         पाचा छ़ाड़ियौ और कुछ़ नाईं थौ और तेसलै बोलौ, “आज़ा कु पोरु ताऊंदी केबी फल़ नाईं लागदै।
         और अंजीरा रौ पेड़ खरकच़ार शुकी गौ।
         20  इणौ देखीयौ च़ेलै हैरान हुऐ और तिउंऐ बोलौ, “एऊ फेड़ू रौ पेड़ खड़कच़ार किणौ शुकी गौ?”
         21  यीशुऐ तिउंलै ज़वाब दैऔ, “हाऊं तुमुलै सौच़ौ बोलाऊ, अगर तुमै विश्वास छ़ाड़ा और शौक
         नाईं कौरा लै, ता ना सीरफ इणौ कौरालै ज़ो एस फेड़ू रै पेड़ा लै किऔ आ, पर अगर एस पहाड़ी
         लै बोला लै, ‘तू उठ, और समुन्दरा दी डेऊ’, ता इणौ हुआ ई।
         22  और ज़ो तुमै प्राथना दी विश्वासा कौरै मांगा ई सेऊ सौबी तुमुलै मिला ई। "यीशु रै अधिकारा माथी सवाल(मरकुस 11:27-33;लूका20:1-8)23  यीशु परमेश्वरा रै घौरा दी शिक्षा दैंदै थौ लागौ औन्दौ, ता परधान याजक और स्याणै लोग
         यीशु काऐ आशै और बोलदै लागै, “तू इणै काम कैज़ै हौक्का कौरी कौरा ई?” और ताउंकै ऐज़ौ
         हौक कुणीऐ दैऔ आ?”
         24  यीशुऐ तिउंलै ज़वाब दैऔ, “हाऊं भी तुमु कु एक सवाल पुछ़ा ऊ; अगर तुमै मुकै ज़वाब दिआ
         लै, ता हाऊं भी तुमुकै बोलाऊ कि इणै काम कासरै हौका कौरीऐ कौराऊ।
         25  यूहन्ना रौ बप्तिस्मा किदरु कु थौ ? सौरगा री तौरफा कु या आदमी री तौरफा कु?” तैबै सै
         आपु माझ़ीयै चौपड़ीदैं लागै, “अगर आमै बोलुलै 'सौरगा री तौरफा कु', ता एऊ आमु कु बोला,
         'तैबै तुमुऐ तेस माथै विश्वास कैलै ना कियौ?'
         26  और अगर आमै बोलुलै 'आदमी री तौरफा कु', ता आमु रै भीड़ा रौ डौर आ, कैलैकि इयै सौबी यूहन्ना
         गुरु माना ई।"
         27  तैबै यिऊंऐ यीशु लै ज़वाब दैऔ, “आमै नाईं ज़ाणदै।" यीशुऐ भी तिउंलै बोलौ, “ता हाऊं भी
         नाईं बोलदौ कि एज़ौ काम केज़ै हौक्का कौरीयै कौरा ऊ।दुई छ़ोहरू लै आखी रौ दाण28  “तुमै का सौमझ़ा ई? कासी आदमी रै दुई छ़ोहरु थै; तिणीऐ पैहलै छ़ोहरु लै बोलौ, “ओ छ़ोहरु,
         आज़ अंगुरा रै डोखरै दी काम कौर।'
         29  तिणी छ़ोहरुऐ ज़वाब दैऔ, “हाऊं नाईं डेऊंदौ', पर बासीऐ पछ़ताइऔ डैऔ।
         30  तैबै सेऊ दुज़ै छ़ोहरु काऐ डेइयौ तिणौ ई बोलौ, तिणी दुज़ै छ़ोहरुऐ बोलौ, “ओ हाऊं डिआ
         ऊ', पर नाईं डैऔ।
         31  इऊं दुई माझ़ीऐ कु कुणीऐ बाबा री इच़्छ़ा पुरी की?” तिउंऐ बोलौ, “पैहलै।" यीशुऐ तिउंलै
         बोलौ, “हाऊं तुमु लै सौच़ौ बोलाऊ कि मामलै निणावाल़ै और गान्दै काम कौरणै वाल़ै तुमु
         कु पैहलै परमेश्वरा रै राज़ा दी डेआ ई।
         32  कैलैकि यूहन्ना धौर्मा री बाटा देखाऊंदै तुमु काऐ आशौ, और तुमुऐ तेसरौ विश्वास ना कियौ;
         पर मामलै निणैवाल़ेउऐ और गान्दै कामा कौरणै वाल़ेउऐ तेसरौ विश्वास कियौ : और तुमै इणौ
         देखीयौ बासिऐ भी नाईं पछ़ताऐ कि तेसरौ विश्वास कौरा थै।बुरै ज़िमीदारु रौ औनेणौ(मरकुस12:1-12; लुका20:9-19)33  “एक औज़ौ औनैणौ शुणौ : एक घौरा रौ मालिक थौ तिणीऐ अंगुरा रौ बौगीच़ौ लाऔ, तेसरै च़ारो
         तौरफा दी तारबाड़ लाऔ, तेस बौगीच़ा दी एकी भीलै अंगुरा रै रस गाड़ने री ज़ागहा भी चाणी
         और छ़ोटी ज़ेई छ़ानी भी चाणी, और तेसरौ ठेकौ ज़िमदारु कै दैइयौ आपु डैऔ परदेशा लै।
         34  ज़ैबै अंगुरा चोड़नै रौ बौग्त आशौ, ता तिणी मालिकै आपणै नुकुरा लै फल़ आणनालै ज़ीमदारू
         काऐ भेज़ै।
         35  पर ज़ीमदारुऐ तेसरै नुकुर पाकड़ीऔ, केज़ै पिटै, और केज़ै झ़ांगै पौरु, और केज़ै डोल़ीयाऐ।
         36  तैबै तिणी माकिलै पैहलै कु भौरी औज़ौ नुकुर भेज़ै, और तिउंऐ तिऊं आइलै भी तिणौ ई कियौ।
         37  बासीऐ तिणी मालिकै आपणौ छ़ोहरु तिऊं काऐ इणौ सुंच़ीयौ भेज़ौ कि सै मैरै छ़ोहरु री इज़्ज़त
         कौरा लै।
         38  पर ज़िमदारुऐ सेऊ छ़ोहरु देखीयौ आपु माझ़ीऐ चौपड़ींदै लागै, 'एऊ ता ऐस बौगीच़ा रौ मालिक
         आ, आशौ, आमै ऐस पौरु झ़ांगी, ताकी एऊ बौगीच़ौ आमारौ हुआ।'
         39  तैबै तिउंऐ सेऊ छ़ोहरु पाकड़ौ और सेऊ अंगुरा रै बौगीच़ा कु बाइरा गाड़ीयौ पौरु झ़ांगौ।
         40  एथीलै ज़बी बौगीच़ा रौ मालिक आशा लौ, ता तिऊं ज़मीदारु आइलै का कौरा?”
         41  तिउंऐ तेसलै बोलौ, “सेऊ तिऊं लोग पोरु झ़ांगा और अंगुरा रौ बौगीच़ौ ओरी लोगु कै सौंभाल़ा,
         ज़ो बौग्तै माथै तेसलै फल़ दिआ कौरा।"
         42  यीशुऐ तिउंलै बोलौ, “का तुमुऐ केबी पवित्रशास्त्रा दी इणौ नाईं पौढ़ौ कि : 'ज़ेज़ौ पात्थर
         मिस्त्रीऐ बेकार ज़ाणौ थौ, सेज़ौ पात्थर कुणे दी लागणे वाल़ौ बौणौ? एज़ौ काम परमेश्वरा
         री तौरफा कु हुऔ, और एज़ौ आमारी नौज़री दी नौखौ आ।'
         43  एथीलै हाऊं तुमुलै बोलाऊ कि परमेश्वरा रौ राज़ तुमु कु निई बौल़ीया और इणी ज़ाति लै
         ज़ो तेसरौ फल़ आणा, देई बौल़ा लै।
         44  ज़ो एस पात्थरा माथै पौड़ालौ, सेऊ च़ूर-च़ूर हुआ; और ज़ास माथै सेऊ पात्थर पौड़ालौ,
         सेऊ पिशीया पोरु पा।"
         45  परधान याजकु और फरीसी लोग यीशु रै औनैणौ शुणीऐ सौमझ़ी गौऐ कि सेऊ तिंउरै बारा दी बोला
         आ।
         46  और तिउंऐ यीशु पाकुड़नौ च़ाऔ, पर सै लोगु कु डौरी गौऐ कैलैकि सै यीशु भविष्यवक्ता माना
         थै।

शादी दी रोटी खांदै औटाउणै रौ औनेणौ(लूका 14:15-24)221  यीशु औज़ौ तिउंकै औनैणै दी बोलदै लागौ,
         2  “सौरगा रौ राज़ तेस राज़ै ज़िणौ आ, ज़ुणीऐ आपणै छ़ोहरु री शादी की।
         3  और तिणीऐ आपणै नुकर भेज़ै कि ज़ासलै निऊंदौ आ दैऔ औन्दौ तिऊं लोगु शादी री धामा खांदै
         औटाऊ; पर सै नाईं आशै।
         4  तैबै तिणीऐ औज़ौ आपणै नुकर इणै बोलीयौ भेज़ै कि, 'ज़ासलै निऊंदौ आ दैऔ औन्दौ तिऊं लोगु
         लै बोलौ : शुणौ, मुइंऐ धाम तैयार की गौइ आ, (मैरै बौल़द और धाचै औन्दै गूंड ज़ांगै औन्दै
         आ,) और सब कुछ़ तैयार आ; शादी री धामा दी आशौ।'
         5  पर सै माफी मांगीयौ तिदरु कु डेई गौऐ : कोई डेवै आपणै डोखरै लै, कोई डेवै आपणै कामा
         खौटदै।
         6  दुजै लोग ज़ो बौच़दै थै लागै औन्दै तेसरै नुकर पाकड़ै और तिउंरी बेइज़ती की और पोरु
         झ़ांगै
         7  तैबै राज़ै रै रोश आशै, और तिणीऐ आपणै सिपाई भेज़ीयौ सै खून कौरणै वाल़ै पोरु झ़ांगै,
         और तिंउरै इलाकै दी आग लाइ और सारौ पोरु ज़ाल़ौ।
         8  तैबै तिणीऐ आपणै नुकरु लै बोलौ, “शादी री धाम ता तैयार आ पर निऊंदै वाल़ै लोग नाईं आशै।
         9  एथीलै स़ौड़की दी डैऔ और ज़ेती लोग तुमु कै मिला, सौबी लोगु शादी री धामा खान्दै औटाऔ।'
         10  तैबै तिऊं नुकरुऐ स़ौड़की दी डेईयौ का भौलै का बुरै, ज़ेती मिलै, सारै लोग कौठै कियै;
         और शादी रौ घौर पाऊणै कौरी भौरुई गौ।
         11  “ज़ेबी राज़ौ पाऊणै देखदै भीतै आशौ, ता तिणीऐ तिऐ एक आदमी देखौ, ज़ुणीऐ शादी रै जुड़कै
         भीड़ै औन्दै नाईं थै।
         12  तिणीऐ तेसकु पुछ़ौ, “ओ गोश्टण; तू शादी रै जुड़कै भीड़ियौ कैलै नाईं आशौ?” तेस आदमी
         रौ मुंह बौन्द हुई गौ।
         13  तैबै राज़ै आपणै नुकरा लै बोलौ, 'एसरै हाथ और बांगणै बानियौ बाइरै नियारा दी पाऔ, तिऐ
         लेरनौ और दांद पिशणौ हुआ।'
         14  कैलैकि औटाऐ औन्दै ता भौरी ई और छ़ांटै औन्दै थोड़ै ई।"कैसरा लै मामलौ देणौ(मरकुस 12:13-17; लूका20:20-26)15  तैबै फरीसि डेईयौ आपु माझ़ीं सुंच़दै लागै कि एस केज़ै ज़रीऐ बुशु दी फसाई।
         16  तैबै तिउंऐ आपणै च़ेलै हेरोदिया आइलै यीशु काऐ इणौ बोलना लै भेज़ै, “ओ गुरु, आमै ज़ाणी
         आ कि तू सौच़ौ आ, और परमेश्वरा री बाट सौच़ाई कौरी शिखावा आ, और कासी री परवाह नाईं कौरदौ,
         कैलैकि तू आदमी रौ मुंह देखीयौ बूश नाईं कौरदौ।
         17  एथीलै आमु लै बोल तू का सुंच़ा ई? कैसरा लै मामलौ दैणौ च़ांई कि नाईं।"
         18  यीशुऐ तिउंरी च़ालाकी ज़ाणीऔ तिउंलै बोलौ, “ओ कपटी लोगुऔ, मुं कैलै पौरखा ई?
         19  मामलै रौ सिक्कौ मुकै देखाल़ौ।" तैबै तिउंऐ यीशु काऐ एक सिक्कौ निंऔ।
         20  यीशुऐ तिऊंकु पुछ़ौ, “एऊ छ़ाप और नाऊं कासरौ आ?”
         21  तिउंऐ तेसलै बोलौ, “कैसरा रौ।" तैबै यीशुऐ तिउंलै बोलौ, “ज़ो कैसरा रौ आ तेस कैसरा कै
         दैऔ; और ज़ो परमेश्वरा रौ आ तेस परमेश्वरा लै दैऔ।"
         22  इणौ शुणियौ सै लोग हैरान हुऐ, और तिदरु कु डेई गौऐ।दूजी बारै पैदौ हुणौ और शादी(मरकुस12:18-27; लूका20:27-40)23  सेज़ै दिनै सदूकी लोगु ज़ो इणौ मानाईं कि ज़ुण मौरा ई सै दुज़ी बारै ज़ीऊंदै नाईं हुन्दै,
         यीशु काऐ आशै और तेसलै बोलौ,
         24  “ओ गुरु, मूसै बोलौ थौ कि अगर केज़ौ आदमी बिण औलादीऐ मौरा लौ, ता तेसरौ भाई तेसरी विधवा
         छ़ेउड़ी आइलै शादी कौरीयौ आपणै भाई कालै वंश पैदौ कौरा।
         25  आबै आमारै घौरा दी सात भाई थै, पैहलौ भाई शादी कौरीयौ मौरी गौ, और दुज़ै भाईऐ तिऐं छ़ेउड़ी
         आइलै शादी कौरी ताकि तेस भाई री औलाद बौणी रौआ।
         26  इणी कौरै चीज़ै और च़ौथेऊऐ भी इणौ कियौ, और साती भाईऊऐ तिऐं आइलै शादी की और बिना औलादीऐ
         मौरी गौऐ।
         27  तेत बासीऐ सै छ़ेउड़ी भी मौरी गोई।
         28  ज़ैबै सै छ़ेउड़ी ज़ीऊंदी हुआ ली ता तिऊं साता माझ़ीऊ कु कासरी छ़ेउड़ी हुआ? कैलैकि
         सै सारैऊ री छ़ेउड़ी थी।"
         29  यीशुऐ तिउंलै ज़वाब दैऔ, “तुमै पवित्रशास्त्र और परमेश्वरा री शक्ति नाईं ज़ाणदै; ऐज़े
         कारणे तुमै गौलती दी पौड़ै औन्दै आ।
         30  कैलैकि ज़ीऊंदै हुणा दी सै ना ता शादी कौरदै और ना शादी लै दैंदै पर सौरगा दी परमेश्वरा
         रै दुतै ज़िणै हुणै ई।
         31  पर मौरनै बासियै ज़ीऊंदै हुणा रै बारै दी का तुमुऐ एज़ौ वचन नाईं पौढ़ौ ज़ो परमेश्वरै
         तुमु आइलै बोलौ आ :
         32  'हाऊं अब्राहमा रौ परमेश्वर, और इसहाका रौ परमेश्वर, और याकूबा रौ परमेश्वर आ'? सेऊ
         मौरै औन्दै रौ नाईं, पर ज़ीऊंदै रौ परमेश्वर आ।"
         33  इणौ शुणियौ लोग तेसरै उपदेश कु हैरान हुऐ।सौबी कु बौड़ी आज्ञा(मरकुस 12:28-34; लूका10:25-28)34  ज़ैबै फरीसिऊऐ शुणौ कि यीशुऐ सदूकिऊ रौ मुंह बौन्द कौरी गौ, ता सै कौठै हुऐ।
         35  तिऊं माझ़ीऊ कु एकी आदमीऐ यीशु पौरखुणा लै तेसकु पुछ़ौ,
         36  “ओ गुरु, कानूना दी के़ज़ौ हुकम सौबी कु बौड़ौ आ?”
         37  यीशुऐ तेसलै बोलौ, “तू परमेश्वर आपणै प्रभु कु आपणै पूरै मन और आपणै पूरै प्राणा और
         आपणी सारी औकली आइलै प्यार छ़ाड़ै।
         38  बौड़ी और ज़रुरी हुकम ता ऐऊ ई आ।
         39  और दुज़ी ज़रुरी हुकम भी तिणी आ कि ज़िणौ प्यार तू आपू आइलै कौरा ई तिणौ प्यार तू आपणै
         आस-पड़ोसा रै लोगु आइलै भी कौरै।'
         40  ऐज़ै इ दुई हुकम सौबी कानून और पुराणै ज़मानै रै गुरु री बुनियाद आ।"मसीह कासरौ छ़ोहरु आ?(मरकुस 12:35-37; लूका20: 41:44)41  ज़ेबी फरीसी कौठै थै, ता यीशुऐ तिऊंकु पुछ़ौ,
         42  “मसीह रै बारै दी तुमै का सुंच़ा ई? सेऊ कासरौ छ़ोहरु आ?” तिउंऐ यीशु लै बोलौ, “दाऊदा
         रौ।"
         43  यीशुऐ तिउंकै पुछ़ौ, “ता दाऊद आत्मा दी हुईयौ तेसलै प्रभु कैलै बोला सा?
         44  'प्रभुऐ, मैरै प्रभु लै बोलौ, मैरी सुल्टी भिलै बोश, ज़ेबी झ़ाऊं हाऊं तैरै दुशमनु तेरी
         लाता थालै ना कौरु।"
         45  भौलौ, ज़ैबै दाऊद तेसलै प्रभु बोला सा, ता सेऊ तेसरौ छ़ोहरु किणौ ठहरौ?
         46  ऐस ज़वाबा दी कोईऐ भी एक बुश ना बोली बौल़ै। सेज़ै दिना कु कासी रै भी तेसकु कुछ़ पुछ़णा
         री हिम्मत नाईं हुई।

शास्त्रिउ और फरीसिउ कु दूर रौएउ(मरकुस12:38,39, लूका11:43,46; 20:45,-46)231  तैबै यीशुऐ लोगु लै और आपणै च़ेलेऊ लै बोलौ,
         2  “शास्त्री और फरीसी मूसा री ज़ागहा दी बोशै औन्दै;
         3  एथीलै सै तुमुलै ज़ो कुछ़ बोला लै सेऊ तुमुऐ कौरणौ और मानणौ, पर तिऊं ज़िणै काम नाईं
         कौरणै; कैलैकि सै बोला ता ई पर कौरदै नाईं।
         4  सै एक इणै भौरी भारा लै ज़ो च़ुंगणौ भौरी गौरकौ आ, तेस बानीयौ तिऊं आदमीऊ रै काछ़ा माथै
         छ़ाड़ा ई; पर आपु तेस आपणी गुंठी कु भी झीड़नौ नाईं च़ांहदै।
         5  सै आपणै काम आदमीऊ कै देखाल़ना लै कौरा ई : सै आपणै-आपणै जौंतर बौड़ौ कौराई और आपणै
         ज़ुड़कै साफ कौरा ई।
         6  धामा दी खास आछ़ी ज़ागहा, और खुंबल़ी दी आछ़ी-आछ़ी बोशणै री ज़ागहा लोड़ा ई,
         7  बज़ारा दी ढाल, और आदमीऊ ज़ेबी तिउंलै रब्बी बोलाई ता तिउंकै आच़्छ़ौ लागा आ।
         8  पर तुमै रब्बी नाईं बौणीयौ, कैलैकि तुमारौ एक ई गुरु आ, और तुमै सारै भाई ई।
         9  धौतरी माथै कासी लै आपणौ बाब ना बोलीयौ, कैलैकि तुमारौ एक ई बाब आ, ज़ो सौरगा दी आ।
         10  और मालिक भी नाईं बोलीयौ, कैलैकि तुमारौ एक ही मालिक आ, सिरफ मसीह।
         11  ज़ो तुमु माझ़ींऐ बौड़ौ आ, सेऊ तुमारौ सेवक बौणा।
         12  ज़ुण-कुण आपूलै बौड़ौ बौणालौ, सेऊ छ़ोटौ बौणालौ : और ज़ुण-कुण आपूलै छ़ोटौ बौणा, सेऊ
         बौड़ौ कौरीया लौ।शास्त्रिउ और फरीसिउ री बुराई रै बारै दी रोशिणौ(मरकुस12:40; लुका 11:39-42 44,52, 20:47)13  “ओ कपटी शास्त्रिउओ और फरीसीउओ, तुमु लै फिटकार! तुमै आदमीऊ कालै सौरगा रै राज्य रौ
         दार बौन्द कौरा ई, ना ता आपू तेसदी डेऊंदै और ना तेसदी डेऊंणै वाल़ै तेसदी डेऊंणै दैंदै।
         14  (ओ कपटी शास्त्रिऊ और फरीसीऊ, तुमु लै फिटकार! तुमै विधवाऊ रौ घौर सारौ लूटा ई, और देखाउणा
         लै भौरी बौग्ता झ़ाऊं प्राथना कौरदै रौआ ई : एथीलै तुमुलै भौरी सौज़ा मिला सा।)
         15  “ओ कपटी शास्त्रिउओ और फरीसीउओ, तुमु लै फिटकार! तुमै एक आदमी आपणै वशा दी आणना लै सारै
         पाणी और धौतरी दी डिआ ई, और ज़ैबै सेऊ वशा दी आशा सा ता तेस आपु कु दुगुणौ नारकीय चाणा
         ई।
         16  “ओ शेड़ै च़ेलेउओ, तुमु लै फिटकार! ज़ुण बोला ई कि अगर कुण परमेश्वरा रै घौरा री शौपतै
         खा ता कुछ़ नाईं, पर अगर कुण परमेश्वरा रै घौरा रै सुनै री शौपतै खा ता तेसदी बानीया।
         17  ओ मूर्खो और शेड़ेउओ, कुण आ बौड़ौ ; सुनौ या सेऊ परमेश्वर ज़ासकु सुनौ पवित्र हुआ सा?
         18  तैबै बोला ई कि अगर कोई बेदी री शौपतै खा ता कुछ़ नाईं, पर अगर ज़ो भेटा तेसदी आ, अगर
         तेसरी शौतप खा ता बानीया सा।
         19  ओ शेड़ेउओ, कुण आ बौड़ौ; भेटा या बेदी ज़ास कौरी भेटा पवित्र हुआ सा?
         20  एथीलै ज़ो बेदी री शौपतै खा सा, सेऊ तेसरी और ज़ो कुछ़ तेस माथै आ, तेसरी भी शौपतै खा
         सा।
         21  ज़ो परमेश्वरा रै घौरा री शौपतै खा सा, सेऊ तेसरी और तेसदी रौइणावाल़ै री भी शौपतै खा
         सा।
         22  ज़ो सौरगा री शौपतै खा सा, सेऊ परमेश्वरा री ज़ागहा री और तेत माथै बोशना वाल़ै री भी
         शौपतै खा सा।
         23  “ओ कपटी शास्त्रीउओ और फरीसीउओ, तुमु लै फिटकार! तुमै पुदीनै और सौंफ, और ज़ीरै रौ दौसुऔ
         भाग ता दिआ ई, पर तुमुऐ कानूना री गैहरी बुशै, मतलब फैसलौ, और दया, और विश्वास पोरु छ़ाड़ी
         गौ आ; इणौ च़ाईं थौ कि इऊं भी कौरा थै और तिऊं भी नाईं छ़ाड़ा थै।
         24  ओ शेड़ै च़ेलैऊओ, तुमै माच़्छर ता छ़ाणा ई, पर ऊंट घुटा ई पोरु ।
         25  ओ कपटी शास्त्रिउओ और फरीसीउओ, तुमु लै फिटकार! तुमै डौंगै और थाल़ी बाइठी ता माँज़ाई
         पर सै भितरी आइलै न्यारै और मौल़ा कौरी भौरुउ ऐन्दी।
         26  ओ शेड़ै फरीसीउओ, पैहलै डौंगौ और थाल़ी भीतरी आइलै मांज़ौ कि सै बाइरी आइलै भी साफ हुआ।
         27  “ओ कपटी शास्त्रिउओ और फरीसीउओ, तुमु लै फिटकार! तुमै चूनै कौरी माशी औंदी कौबरी ज़िणै
         ई ज़ो बाइरी आलै बड़िया दिशा इ, पर भीतरी आइलै मौड़ै री हाड़केऊ और सारै रौंगा री गान्दी
         चीज़ा कौरी भौरुऐ औन्दै।
         28  एज़ी रीति कौरी तुमै भी बाइरी आइलै भी आदमीऊ कै धौर्मी दिशा ई, पर भीतरी आइलै कपट और
         अधर्मा कौरी भौरुऐ औन्दै ई।शास्त्रिउ और फरीसिउ माथी डाँडा री भविष्यवाणी(लूका11:47-51)29  “ओ कपटी शास्त्रिउओ और फरीसीउओ, तुमुलै ता ऐ केती बुरी बूश आ! तुमै पुराणै गुरु री ओड़ाच़ी
         सज़ावा और धौर्मीऊ री ओड़ाच़ी चाणाई,
         30  और बोलाई कि, 'अगर आमै आपणै बाब दादै रै बौग्ता दी हुआ थै ता पुराणै गुरु झ़ांगणा लै
         तिऊं आइलै साथा दी नाईं हुआ थै।'
         31  एथ कौरी ता तुमै आपु माथै आपु ई गवाही दिआ ई कि तुमै पुराणै गुरु रै खुनी री संतान ई।
         32  और तुमुऐ आपणै बाब दादै रै पापा रौ घौड़ौ पूरौ भौरौ।
         33  ओ साप करैतै रै लोलडेउओ, तुमै नौरका री सौज़ा कु किणै कौरिऐ बौच़ाई?
         34  एथीलै देखौ, हाऊं तुमु काऐ पुराणै गुरु और बुद्धी वाल़ै और शास्त्रिऊ भेज़ा ऊ; और तुमै
         तिऊं मांझ़ीआ कु कुछ़ पोरु झ़ांगाई और क्रूसा माथै च़ड़ावाई, और कुछ़ आदमिउ लै तुमै आपणै
         आराधना कौरनै री खुंबल़ी दी डींगै ला ई और एकी इलाकै कु दुज़ै इलाकै दी गाड़दै थाका इ
         लागी।
         35  ज़ासकै धौर्मी हाबीला कु बिरिक्याह रौ छ़ोहरु जकरयाह झ़ाऊंं, ज़ो तुमुऐ परमेश्वरा रै
         घौरा दी और बेदी रै बिचा री ज़ागहा दी झ़ांगौ थौ, ज़ेती धौर्मीऊ रौ लोहू धौतरी माथै बौऔ
         औन्दौ आ तिऊं सौबी रौ पाप तुमारै मुंडा माथै सा।
         36  हाऊं तुमुलै सौच़ौ बोलाऊ कि, ऐ सारी बुशै एज़ै जुगा रै लोगु माथै पौड़ाई।यरुश्लेमा लै लेरणौ(लूका13:34,35)37  ओ यरुशलेमा, ओ यरुशलेमा! तू पुराणै गुरु झ़ांगा ई। और ज़ो ताऊं काऐ भेज़ै ई, तिऊं तुमै
         ढोल़ीयावा ई। केती बारै मुइंऐ च़ाऔ कि ज़िणौ कुखड़ी आपणै टैऐणु आपणै पांखै थालै कौठै
         कौरा सा, तिणी ई हाऊं भी तैरै छ़ोहरु कौठै कौरारु, पर तुमुऐ नाईं च़ाऔ।
         38  देखौ, तुमारौ घौर तुमु कालै उज़ाड़ी छ़ाड़ा ऊ।
         39  कैलैकि हाऊं तुमुलै बोलाऊ कि इबी कु ज़ेबी झ़ाऊं तुमै नाईं बोलालै, 'भौलौ आ सेऊ, जुण
         परमेश्वरा रै नांवा कौरी आशा सा' तेबी झ़ाऊं मुं तुमै केबी ना देखालै।"

परमेश्वरा रै घौरा रै विनाशा री भविष्यवाणी(मरकुस13:1,2; लूका 21:5,6)241  ज़ेबी यीशु परमेश्वरा रै घौरा कु बाइरै निकुल़दै थौ लागौ औन्दौ, ता तेसरै च़ेलै परमेश्वरा
         रै घौरा रै बारै दी यीशु काऐ पुछ़दै आशै।
         2  तिणीऐ तिउंलै बोलौ, “तुमै एस सब देखदै लागै औन्दै ई ना! हाऊं तुमुलै सौच़ौ बोलाऊ, इदै
         ढोल़ा माथै ढोल़ भी नाईं बौच़दै कैलैकि इयौ सब कुछ़ ढाल़ीया नाष हुआ।”मुसीबत और कल़ेश(मरकुस13:3-13;लूका 21:7-19)3  ज़ेबी यीशु जैतूना री पहाड़ी माथै थौ बोशौ औन्दौ, ता च़ेलेउऐ एखुली दी यीशु काऐ आशीयौ
         तेसलै बोलौ, “आमुलै बोल कि एज़ी बुशै केबी हुआ ई? तैरै आशणै रौ और दुनिया आखरी हुणै रौ
         का निशाण हुआ सा?”
         4  यीशुऐ तिउंलै ज़वाब दैऔ, “बौच़ियौ रौएऊ! कुणिऐ तुमुलै धोख़ौ ना च़ांई दैऔ,
         5  कैलैकि कई लोग इणै हुआई ज़ो मैरै नावां कौरीयै आशीयौ बौलाई, हाऊं मसिहा ऊ', और भौरी
         लोग तिऊं पीछ़ु डेउणै ई।
         6  तुमै लड़ाई और झ़ौगड़ै रै बारै दी शुणालै, ता तुमै घौबराएऊ नाईं कैलैकि इयै बुशै हुणी
         ता ज़रुरी ई, पर सेज़ौ बौग्त आखरी नाईं हुन्दौ।
         7  कैलैकि एकी ज़ाती रै लोग दुज़ी ज़ाती रै लोगू रौ विरोध कौराई, एकी देशा रै लोग दुज़ै
         देशा रै लोगू रौ विरोध कौराई, और ज़ागहा-ज़ागहा दी काल़ पौड़ाई, और भुईंच़ाल़ हुणे ई।
         8  इयै सब बुशै मुसिबता री शुरुआत ई।
         9  तैबै सै दुख देणा लै तुमु पाकड़ा ई, और तुमु पोरु झ़ांगाई, और मैरै नावां रै कारण सारै
         लोग तुमु आइलै दुश्मनी छ़ाड़ाई।
         10  तैबै भौरी लोग ठोकर खा ई, और एकी दुज़ै पकड़ावाई, और एकी दुज़ै आइलै दुश्मनी छ़ाड़ा
         ई।
         11  भौरी ज़ौणै ज़ुठै और पुराणै गुरु आशा ई ,और कई ता तिऊं आइलै डेआई।
         12  अधर्म रै बौड़नै कु भौरी लोगु रौ प्यार शेल़ौ पौड़ा सा,
         13  पर ज़ो आखरी झ़ांऊ मुं आइलै बौणी रौआ लौ, तेसलै सौदा री ज़ीन्दगी मिलाली।
         14  और राज़ा रौ एऊ खुशी रौ संदेश सारी धौतरी माथै परच़ार कौरा लै, कि सब ज़ाती माथै गवाही
         हुआई, तैबै आखरी बौग्त आशा सा।बौड़ी मुसीबता री शुरूआत(मरकुस13:14-23; लूका21:20-24)15  “एथीलै ज़ेबी तुमै तिऐं उज़ाड़ने वाली बुरी चीज़ ज़ेथरै बारै दी दानिय्येल गुरु रै ज़रीऐ
         बोली ऐन्दौ थी, एक भौरी बुरौ आदमी आशियौ एस परमेश्वरा रै आराधना रै घौरा री सारेऊ कु
         शुद्ध ज़ागह गान्दी कौरा आ (पढ़ने वाल़ौ समझ़ालौ।),
         16  तैबै ज़ेज़ै लोग यहूदिऊ दी औलै सै बौच़णा लै पहाड़ा दी जा डेउणौ।
         17  ज़ो छ़ापरा माथै औलै, सै आपणै घौरा कु समाना आणना लै तौल़ै नाईं उतरीयौ;
         18  और ज़ो डोखरै दी औलै, सै आपणै जुड़कै आणना लै घौरै नाईं डेआलै।
         19  सेज़ै दिनै दी ज़ो छ़ेउड़ी गौरकै ज़ीवारी औली और ज़ासकै दुध पिणै वाल़ै लोल़डै औलै,
         तुमुलै ऐ केती बुरी बुश आ।
         20  प्राथना कौरदै थाकौ लागी कि तुमै शेल़ै रै दिनै या ब्रौता रै दीना दी नाईं जा लौ भागणौ।
         21  कैलैकि सेज़ै बौग्तै इणौ भौरी दुख हुआ, ज़िणौ धौतरी रै पैहलै कु ना इबी झ़ाऊ हुऔ और
         ना केबी हुणौ।
         22  अगर सेज़ै दिन कम नाईं कौरा थै ता कोई भी प्राणी नाईं बौच़ा थौ, पर च़ुनै औन्दै रै कारण
         सै दिन कम कौरी गौऐ।
         23  सेज़ै बौग्तै अगर तुमुलै कुण बोला लौ, 'शुणौ, मसीह इदै आ!' या तिदै आ!' ता विश्वास नाईं
         कौरैऊ।
         24  कैलैकि झुठै मसीह और झूठै गुरु आशा ई, और बौड़ै निशाण, और हैरानी वाल़ै काम देखाइयौ
         लोगू परमेश्वरा री बाटा कु टाल़ने री कोशिश कौराई।
         25  शुणौ, मुइंयैं तुमुलै सारी कुछ़ बूशै पैहलै ई बोली गोई आ।
         26  एथीलै अगर सै तुमुलै बोलालै, 'शुणौ, सेऊ ज़ांगल़ा दी आ', ता बाइरै नाईं निकल़ीयौ ; या
         बोलालै 'शुणौ, सेऊ कोठरिउ दी आ', ता विश्वास नाईं कौरैऊ।
         27  कैलैकि ज़िणौ बिज़ल़ी पूर्वा कु निकल़ियौ पश्चिमा झ़ाऊं च़ौमका ई, तीणी ई आदमी रै छ़ोहरु
         रौ आशणौ हुआ सा।
         28  ज़ियै मौरौ औन्दौ प्राणी हुआ सा, तिऐ बाज़ कौठै हुआई।आदमी रै छ़ोहरु रौ दूजी बारै आशणौ(मरकुस13:24-27; लूका 21:25-28)29  “सेज़ै दिना रै दुखा बासिऐ सूरज काल़ौ पौड़ा सा, और सूरज और ज़ून भी प्याशौ दैणौ बन्द
         कौरा, और तारै सौरगा कु छ़ुटीयौ तौल़ै पौड़ाई और सौरगा री शक्ति हिलणी।
         30  तैबै आदमी रै छ़ोहरु री निशाणी सौरगा दी दिशाई, और तैबै सौरगा रै सारै कुला रै लोग हिकड़ौ
         पीटाई; और आदमी रै छ़ोहरु बौड़ी सामर्था और शाना कौरिऐ सौरगा रै बादल़ा माथै आशदै देखाई।
         31  सेऊ बांइशी बाज़ियौ आपणै सौरगा रै दूत भेज़ा आ, और सै पुरी दुनिया रै कुणै-कुणै कु मैरै
         छ़ाँटै औन्दै लोग कौठै कौराई।फेड़ु रै पेड़ा रौ उदाहरण(मरकुस13:28-31; लुका21:29-33)32  “फेड़ू रै पेड़ा कु एज़ौ अनेणौ शिखौ : ज़ेबी फेड़ू रै प़ेडा रै शाउटै कौंउल़ै हुआ ई
         और तेसदी पाच लागदै लागा ई, ता तेभी तुमुकै पौतौ लागा कि गौरमी आशणै वाल़ी आ।
         33  तिणी ई ज़ेबी तुमै इऊं सब बुशै औन्दै देखा लै, ता तुमै सौमझ़ेऊ कि मैरौ दुज़ी बारै वापिस
         आशणै रौ बौग्त हुई ऐरौ आ।
         34  हाऊं तुमुलै सौच़्च़ौ बोलाऊ कि ज़ेबी झ़ाऊं इऐ सारी बुशै पुरी ना औली, तेबी झ़ाऊं एज़ी
         पिड़ी रौ नाष नाईं औन्दौ।
         35  सौरग और धौतरी टौल़ी सौका ई पर मेरी बोली ऐन्दी बुशै केबी ना टौल़दी।उज़ी रौएऊ(मरकुस13:32-47; लूका17:26-30, 34=36)36  “मैरौ दुज़ी बारै आशणै रै बौग्ता रै बारै दी कोई नाईं ज़ाणदौ, ना सौरगा रै दूत और ना
         छ़ोहरु, सिरफ परमेश्वरा कै पौतौ।
         37  ज़िणै नूहा रै दिन थै, तिणी ई आदमी रै छ़ोहरु रौ आशणौ भी हुआ सा।
         38  कैलैकि ज़िणौ पाणी रै विनाशा कौरी पैहलै रै दिना दी, ज़ेबी झ़ाऊं कि नूह ज़ाहज़ा दी
         नाईं डैऔ, सेज़ै दिनै झ़ाऊं लोग खा-पिया थै, और और तिऊं मांझ़िऐ शादी ब्याऐ औआ थै।
         39  और ज़ेबी झ़ाऊं पाणी रै विनाशा आशीयौ सै सारै बौआइयौ नाईं नियै, तेबी झ़ाऊं तिउंकै कुछ़
         भी सौमझ़िऐ नाईं आशौ; तिणी ई आदमी रै छ़ोहरु रौ आशणौ भी हुआ आ।
         40  सेज़ै दिनै दी ज़ो लोग डोखरै दी हुआई, एक नियाई पोरु दुज़ौ छ़ाड़ाई तिदै।
         41  दुई छ़ेउड़ी जाँजै पिशदै रौआई, एक पोरु निया लै और दुज़ी छ़ाड़ा लै तिदै।
         42  ऐथली ऊज़ी रौऔ, कैलैकि तुमै नाईं ज़ाणदै कि तुमारौ प्रभु केज़ै दिना दी आशा सा।
         43  पर इणौ ज़ाणौ कि अगर घौरा रौ मालिक ज़ाणदौ औलौ कि च़ोर केज़ै बौग्तै आशाई ता ऊज़ी रौआ
         थौ, और आपणै घौरा दी च़ोरी कौरणै नाईं देया थौ।
         44  एथिलै तुमै भी तैयार रौऔ, कैलैकि ज़ेज़ै बौग्तै रै बारै दी तुमै सुंच़दै नाईं, सेज़ै
         बौग्तै आदमी रौ छ़ोहरु आशा सा।विश्वासा वाल़ौ दास और दुष्ट दास(लूका12:41-48)45  “तैबै सेऊ विश्वासवाल़ौ दास और बुद्धी वाल़ौ दास कुण आ, ज़ो मालिकै आपणै नुकरा-च़ाकरा
         रौ मुख्यौ च़ाणौ कि सेऊ बौग्ता दी तिउंलै रोटी दिआ?
         46  भौलौ आ सेऊ दास, ज़ो तेसरौ मालिक आशीयौ इणौ कौरदै तेस देखा लौ।
         47  हाऊं तुमुलै सौच़्च़ौ बोलाऊ, “सेऊ मालिक आपणै तेस दासा कै आपणी सारी धन-ज़यदादा सौम्भाल़नै
         रौ हक दिआ सा।
         48  अगर सेऊ दास सुंच़ा लौ कि मैरौ मालिक ता कुछ़ दिना झ़ाऊं वापिस ना आशदौ,
         49  और दुज़ै नुकरा लै दुख दैणौ शुरु कौरा लौ, और आपुलै खाणै पिणै रौ इन्तज़ाम कौरा लौ और
         सूर पिआ लौ।
         50  ता तेसरौ मालिक बिण बोली तेबी आशा ज़ेबी तेसरौ सुंच़ौ औन्दौ भी नाईं औलौ।
         51  तैबै सेऊ मालिक तेस नुकरा लै सज़ा दिया और अविश्वासिऊ मांझ़िऐ भेज़ा : तिऐ लेरनौ और
         दांद पिशणौ हुआई।

दस बिण ब्याई छ़ोटुड़ी रौ औनेणौ251  “सौरगा रौ राज़ तिऊं दस बिण ब्याई छो़टुड़ी ज़िणौ हुआ ज़ो आपणै मशाल लालटेण निंइयौ लाड़ै
         कु मिलदै डेई।
         2  तिऊं मांझ़िऐ पाँज़ मूर्ख और पाँज़ समझ़दार थी।
         3  मूर्खै आपणी मशाल लालटेण ता नि ईं, पर आपुकै तेल नाईं निऔ;
         4  पर समझ़दारै आपणै मशाल लालटेणा आइलै आपणी कुप्पी दी तेल भी भौरी गौ।
         5  ज़ेबै लाड़ै रै आशणै दी बेर हुई, ता सै सारै डुइणी लाइंदै लागी और सुती गोई।
         6  “ज़ेबी राच आधी हुई ता धूम माच़ी : 'शुणौ, लाड़ौ आशदै लागौ औन्दौ आ! तेस मिलदै च़ालौ।'
         7  तैबै सै दस बिण ब्याई छ़ोटुड़ी उठीयौ आपणै मशाल ठीक कौरदै लागी।
         8  और मूर्ख छ़ोटुड़ीउऐ समझ़दारा लै बोलौ, 'आपणै तेला माझ़िआ कु कुछ़ तेल आमु कै भी दैऔ,
         कैलैकि आमारी मशाल इशदै आ लागी ऐन्दी।
         9  पर समझ़दारै ज़वाब दैऔ, 'पर एऊ आमुलै और तुमुलै पूरौ नाईं औन्दौ; तुमुलै ठीक आ कि तुमै
         बेच़णै वाल़ेऊ काऐ डैऔ और आपु कालै तेल आणौ।'
         10  ज़ेबी सै तेला आणदै डेउंदै थी लागी औन्दी ता लाड़ौ पौउंच़ी गौ, और ज़ो त्यार थी, सै
         तेस आइलै शादी रै घौरा दी डेई गोई और दार बौन्द की ऐरौ।
         11  तेत बासिऐ सै दुज़ी पाँज़ बिण ब्याई आशीयौ बोलदै लागी, 'ओ मालिक, ओ मालिक, आमुलै दार
         खोल!'
         12  तिणीऐ ज़वाब दैऔ, 'हाऊं तुमुलै सौच़्च़ौ बोलाऊ, हाऊं तुमु नाईं ज़ाणदौ।'
         13  एथीलै ऊज़ी रौऔ, कैलैकि तुमै ना सेज़ौ दिन ज़ाणदै, ना सेज़ौ बौग्त ज़ाणदै।तोड़ै रौ औनेणौ(लूका19:11-27)14  कैलैकि ऐऊ तेस आदमी ज़िणी हालत आ ज़ुण परदेशा लै डेउणै रै बौग्तै आपणै नुकर औटाऐ आपणी
         ज़ायदाद तिउंकै देई।
         15  तिणीऐ एकी कै पांज़ शर्फी, दुज़ै कै दुई शर्फी, चीज़ै कै एक शर्फी देई; तिणीऐ हर एकी
         लै तेसरै ताकती रै अनुसार दैऔ, और आपु डेई गौ दुज़ै देशा लै।
         16  तैबै, ज़ासकै पांज़ तोडे मिलै औन्दै थै, तिणीऐ खरकच़ार डेईऔ तिउंरौ लेण-देण किऔ, और
         तिणीऐ पांज़ शर्फी औज़ौ कौमांई।
         17  इणी ई तिणी दुज़ै नुकरै भी ज़ासकै दुई शर्फी मिली औन्दी थी, दुई शर्फी औज़ौ कौमाई।
         18  पर ज़ासकै एक मिली औन्दी थी, तिणीऐ डेइऔ माटौ खोदौ, और आपणै मालिका री शर्फी दाबी गोई।
         19  “भौरी दिनै बासीऐ तिऊं नुकरा रौ मालिक आशौ और तिउंकै लेण-देणा रै बारै दी पुछ़दै लागौ।
         20  ज़ासकै पांज़ शर्फी मिली औन्दी थी, तिणीऐ पांज़ शर्फी आणीऔ बोलौ, 'ओ मालिक, ताइंऐ मुकै
         पांज़ शर्फी देई औन्दी थी, देख, मुंइऐ पांज़ औज़ौ कौमाई।'
         21  तेसरै मालिकै तेसलै बोलौ, 'शाबाश, ओ आच़्छ़ौ और विश्वासा रै लायक नुकर, तू थोड़ै दी
         विश्वासा वाल़ौ निकल़ौ; हाऊं ताऊं भौरी च़ीज़ा रौ मालिक चाणाऊ। आपणै मालिका री खुशी दी
         खुश रौऊ।
         22  "और ज़ासलै दुई सर्फी मिली औन्दी थी, तिणीऐ भी आशीयौ बोलौ, “ओ मालिक, ताइंऐ मुकै दुई
         शर्फी देई औन्दी थी, देख, मुइंऐ दुई औज़ौ कौमाई।'
         23  तिणीऐ मालिकै तेसलै बोलौ, 'शाबाश, ओ आच़्छ़ौ और विश्वासा वाल़ौ नुकर, तू थोड़े दी विश्वासा
         वा़लौ निकल़ौ; हाऊं ताऊं भौरी चीज़ेउ रौ मालिक चाणाऊ। आपणै मालिका री खुशी दी खुश रौऊ।'
         24  “तैबै ज़ासकै एक शर्फी थी मिली औन्दी, तिणीऐ आशीयौ बोलौ, “ओ मालिक, हाऊं ज़ाणाउ कि तू
         काठौ आदमी ई : ज़िऐ तू नाईं बौइंदौ तेस भी तू लौआ ई, ज़िऐ तैरौ नाईं आ तिदरु भी तू निंआई।
         25  हाऊं डौरी गौ थौ और डेइऔ तेरी शर्फी माटै थाली दाबी गोई। शुण, ज़ो तैरौ आ, सेऊ इदै आ।'
         एथीलै
         26  तेसरै मालिकै तेसलै ज़वाब दैऔ, “ओ दुष्ट और निकामौ नुकुर, ज़ैबै तू ज़ाणा थौ कि ज़िऐ
         हाऊं नाईं बौइंदौ तिऐ हाऊं लौआऊ, और ज़िऐ मैरौ नाईं आ तिदरौ हाऊं च़ुंगाऊ;
         27  ता ताऐं मेरी शर्फी ब्याज़ा माथै कैलै ना देई ताकि ज़ेबी हाऊं आशा थौ ता तेबी सित ब्याज़ै
         निआ थौ।
         28  एथीलै इयैं शर्फी एसकु ओरु छ़ुड़ाऔ, और ज़ासकै दस शर्फी मुहरै ई, तेसकै दैऔ।
         29  कैलैकि ज़ासकै आसती आ और सेऊ ठीक डौंगा रौ बौरता लौ तेसकै औज़ौ मिला। ज़ुण ठीक डौंगा
         रौ ना बौरता लौ तेसकु सेऊ भी ओरु निईंआ सा ज़ो तेसकै औलौ।
         30  और एस निकाम्मौ नुकुर बाइरै न्यारै दी पाऔ, ज़िऐ लेरनो और दांद पीशणौ हुआ आ।फैसलै रौ दिन31  “ज़ेबी आदमी रौ छ़ोहरु आपणी महिमा दी आशा लौ और सब सौरगा रै दूत तेस आइलै आशाई, ता सेऊ
         आपणी महिमा रै ज़ागहा माथै बोशौ औन्दौ हुआ।
         32  और सारी ज़ाती तेस काऐ कौठी कौराई।; और ज़िणौ भेराल़ड़ु भेरी बाकरी कु औलग कौरा ई, तिणी
         ई सेऊ भी तिऊं एकी दुज़ै कु औलग कौरा सा।
         33  सेऊ भेरी आपणी सुल़टी भिलै और बाकरी उल़टी भिलै खौड़ौ कौरा सा।
         34  तैबै राज़ौ ज़ो आपणी सुल़टी भिलै आ तिउंलै बोला लौ, 'ओ मैरै बाबा रै भौलै छ़ोटी छ़ोहरुओ,
         आशौ, तेस राज़्या रै हिसेदार बोणौ, ज़ो दुनिया रै पैहलै कु तुमुलै त्यार किऔ औन्दौ आ।
         35  कैलैकि हाऊं भूखो थौ, तुमुऐ मुलै खाणा लै दैऔ; हाऊं चिशौ थौ, और तुमुऐ मुलै पिणा लै
         पाणी दैऔ; हाऊं परदेसी थौ, और तुमुऐ हाऊं आपणै घौरा दी छ़ाड़ौ;
         36  हाऊं नांगौ थौ, तुमुऐ मुकालै भिड़ना लै ज़ुड़कै दै; हाऊं बिमार थौ, और तुमुऐ हाऊं पुछ़ौ,
         हाऊं कैदा दी थौ, तुमै मुकाऐ मिलदै आशै।'
         37  “तैबै धौर्मी लोग तेसलै ज़वाब दिआलै, 'ओ प्रभु, आमुऐ केबी तू भूखौ देखौ और खिलाऔ? या
         केबी तू आमुऐ चिशौ देखौ और पाणी पिलाऔ?
         38  आमुऐ केबी तू परदेसी देखौ और केबी आमुऐ तू आपणै घौरा दी छ़ाड़ौ? या केबी तू नांगौ थौ
         और केबी ताउंकै जुड़कै भिड़ाऐ?
         39  आमुऐ केबी तू बिमार और कैदा दी देखौ और केबी ताऊं काऐ मिलदै आशै?'
         40  तैबै राज़ौ तिउंलै ज़वाब दिआ, “हाऊं तुमुलै सौच़्च़ौ बोलाऊ कि तुमुऐ ज़ो इऊं छ़ोटे कु
         छ़ोटे भाइऊ माझ़िऊ कास एकी आइलै किऔ, सेऊ इ मुं आइलै कियौ।'
         41  “तैबै सेऊ आपणी ज़ो उल़टी भिलै इ बोशाल़ै औन्दै तिउंलै बोला, 'ओ शापित लोगुओ, मुं काऐ
         कु तिऐं सदा री आगी मांझ़ीऐ डैऔ, ज़ो शैतान और तेसरै सारै दूता लै आ त्यार की ऐन्दी।
         42  कैलैकि हाऊं भूखौ थौ और तुमुऐ मुलै खाणा लै नाईं दैऔ; हाऊं चिशौ थौ, और तुमुऐ मुलै पिणा
         लै पाणी नाईं दैऔ;
         43  हाऊं परदेसी थौ, और तुमुऐ हाऊं आपणै घौरा दी नाईं छाड़ौ; हाऊं नांगौ थौ, और तुमुऐ मुलै
         भिड़नै लै जुड़कै नाईं दैणै; हाऊं बीमार और कैदा दी थौ, और तुमुऐ हाऊं नाईं पुछ़ौ।'
         44  “तैबै सै ज़वाब दिआ लै, “ओ प्रभु, आमुऐ तू केबी भूखौ, या चीशौ, या परदेसी, या नांगौ,
         या बीमार, या कैदा दी देखौ आ, और तेरी सेवा टहल नाईं की?'
         45  तैबै सेऊ तिउंलै ज़वाब दिआ, 'हाऊं तुमुलै सौच़्च़ौ बोलाऊ कि तुमुऐ ज़ो इऊं छ़ोटे कु
         छ़ोटे मांझ़ीआ कु कास एकी आइलै भी नाईं किऔ, सेऊ मुं आइलै भी नाईं कियौ।'
         46  और इऊंलै सौदा री ज़ीन्दगी झ़ाऊं सज़ा मिला सा, पर धौर्मी सौदा री ज़ीन्दगी दी डेआई।"

यीशु रै बिरोधा दी यीशु पकुड़ना लै च़ाल(मरकुस14:1,2; लूका22:1,2; यूहन्ना11:45-53)261  ज़ैबै यीशुऐ सब बुशै बोली एरी ता आपणै च़ेलैऊ लै बोलदै लागौ,
         2  “तुमै ज़ाण ई कि दुई दिनै बासिऐ बिण संज़ेड़ै री रोटी रौ साज़ौ आ, और आदमी रौ छ़ोहरु
         क्रूसा माथै च़ड़ावणा लै पकड़ावा ई।"
         3  तैबै परधान याजक और प्रजा रै लोग काइफा नावां रै बौड़ै याजका रै खौल़ै दी कौठै हुऐ,
         4  और आपु माझ़िऐ चौपड़िंदै लागै कि यीशु च़लाकी कोरिऐ पाकड़िऔ पोरु झ़ांगी।
         5  पर सै बोला थै, “साज़ै रै दिना दी नाईं पाकुड़दै, किऐ इणौ ना च़ाईं हुऔ कि भीड़ा रै
         लोग मौच़ावा लै हालौ।बैतनिय्याह दी यीशु रोटी खांदै(मरकुस14:3-9; यूहन्ना12:1-8)6  ज़ेबी यीशु बेतनियाह दी शमौन कोढ़ी रै घौरा दी थौ,
         7  ता एक छ़ेउड़ी संगमरमरा री शीशी दी भौरी किमती तेल आणीयौ यीशु काऐ आशी, और ज़ैबै यीशु
         रोटी खांदै थै बोशौ औन्दौ ता सेऊ तेल यीशु रै मूंडा तौल़ै पेरौ।
         8  इणै देखीऐ यीशु रै च़ेलै रोशुऐ और बोलदै लागै, “इऔ मैहंगौ तेल बर्बाद कैलै कियौ औलौ?
         9  एस तेल ता आच़्छ़ै दामा दी बेच़ियौ एथरै रुपाऐ गरीब लोगू दी बांटणै च़ाईं थै।"
         10  इणौ ज़ाणीऔ यीशुऐ तिउंलै बोलौ, “तुमै इयैं छ़ेउड़ी लै कैलै रोशीआई? इयैं छ़ेउड़ीऐ मेरी
         भौलाई लै कियौ आ।
         11  गरीब लोग ता तुमु आइलै सौदा रौआ ई, पर हाऊं तुमु आइलै सौदा नाईं रौइंदौ।
         12  इयैं छ़ेउड़ीऐ मैरै मूंडा दी खुश्बुदार तेल पेरौ आ, सेऊ मैरै दबाउणा लै कियौ आ।
         13  हाऊं तुमुलै सौच़्चौ बोलाऊ, “पूरी दूनिया दी ज़िऐ-ज़िऐ परमेश्वरा रै खुशी रौ संदेश शुणावा
         लै, तिऐ-तिऐ इयैं छ़ेउड़ी रै कामा री बूशै भी हुआ ई।"यहूदा इस्करियोती रौ विश्वासघात(मरकुस14:10,11 लूका22:3-614  तैबै यहुदा इस्करियोतीऐ, ज़ो बारह च़लैऊ मांझ़िआ कु एक थौ, सेऊ बौड़ै याजकू काऐ डेईयौ
         बोलदै लागौ,
         15  “अगर हाऊं यीशु तुमारै हाथा दी पकड़वाऊ लै ता तुमै का दिआ ई?” तिउंऐ तेसलै तीस च़ांदी
         रै सिक्कै तोलीऐ देई गौऐ।
         16  और सेऊ तेभी कु यीशु पकड़ाउणा री ताकी दी रौ।च़ेलेउ आइलै आखरी बार साज़ै री रोटी खाणी(मरकुस14:12-21;लूका22:7-13,21-23; यूहन्ना13:21-30)17  तैबै बिणा संज़ेड़ै री रोटी रै पैहलै दिनै, च़ेलै यीशु काऐ आशीयौ पुछ़दै लागै, “तुमै
         किऐ च़ाहा ई कि आमै साज़ै री रोटी रौ इन्तजाम कौरी?
         18  यीशुऐ तिउंलै बोलौ, “शहरा दी फलाणै आदमी काऐ डेईयौ तेसलै बोलौ, “गुरु जी बोला ई कि मैरौ
         बौग्त नज़दीक आ। हाऊं आपणै च़ेलै आइलै तैरै घौरा दी साज़ौ मनाऊ।"
         19  तैबै च़ेलेउऐ यीशु रौ हुकम मानौ और फसह री रोटी त्यार की।
         20  ज़ेबी ब्याल़ हुई ता यीशु बारह च़ेलैऊ आइलै रोटी खान्दै बौशौ।
         21  ज़ेबी सै रोटी खान्दै लागै औन्दै थै ता यीशुऐ तिउंलै बोलौ, “हाऊं तुमुलै सौच़्च़ौ बोलाऔ
         कि तुमु मांझ़ियै एक आ ज़ो मूं पकड़ावा ई।"
         22  इणौ शुणियौ सै भौरी परैशान हुऐ, और हर एक यीशु कु पुछ़दै लागै, 'ओ गुरु जी, का सेऊ हाऊं
         ऊ?”
         23  यीशुऐ ज़वाब दैऔ, “ज़ुणियै मूं आइलै थाल़ी दी हाथ पाऔ आ, सेऊ ई मूं पकड़ावा।
         24  आदमी रौ छ़ोहरु ता ज़िणौ तेसरै बारै दी लिखी औन्दौ आ, मैरौ मौरणौ ता इणी भी आ; पर तेस
         आदमी लै फिटकार आ ज़ासरै ज़रीऐ आदमी रौ छ़ोहरु पकड़वाइआ: तेस आदमी लै तैबै आच़्छ़ो थौ
         कि तेसरौ जन्मा ना हुआ थौ।"
         25  तैबै यीशु पाकुड़नै वाल़ै यहूदै बोलौ, “ओ रब्बी, का सेऊ हाऊं ऊ?” यीशुऐ तेसलै बोलौ,
         “ताइंयै बोली गौ।"प्रभू भोज(मरकुस14:22-26 ;लूका 22:14-20 और 1कुरिन्थियों 11:23-25)26  ज़ेबी सै रोटी खान्दै थै लागै औन्दै ता यीशुऐ रोटी च़ुंगी, और परमेश्वरा रौ धन्यावाद
         कौरीयौ चोड़ी और च़ेलैऊ लै देईयौ बोलौ, “निंयौ, खाऔ; इऔ मैरौ ज़ीसम आ।"
         27  तैबै यीशुऐ अंगूरा रौ खोरु च़ुंगीयौ परमेश्वरा रौ धन्यावाद कियौ, और तिउंलै देईयौ बोलौ,
         “तुमै सब एथकु पीओ,
         28  कैलैकि एस अंगूरा रौ रस तुमै मैरौ लोऊ सौमझ़ौ ज़ो भौरी लोगू तिंउरै पापा री सज़ा कु
         बच़ाउणा लै बौइणै वाल़ौ आ। मैरै मौरने कु परमेश्वर लोगू आइलै एक नौवौ रिश्तै रौ वाइदौ
         पाक्कौ कौरा आ।
         29  हाऊं तुमुलै सौच़्च़ौ बोलाऊ कि अंगूरा रौ एऊ रस सेज़ै दिना झ़ाऊं केबी नाईं पिंदौ, ज़ेबी
         झ़ाऊं तुमु आइलै आपणै बाबा रै राज़ा दी नौऊंऔ नाईं पीऊ।"
         30  तैबै सै भजन गाइयौ जैतूना री पहाड़ी माथै डै।पतरसा रै मुकुरना री भविष्यवाणी(मरकुस 14:27-31; लूका 22:31-34; यूहन्ना 13:36-38)31  तैबै यीशुऐ तिउंलै बोलौ, “तुमै सारै आज़ राची मैरै बारै दी ठोकर खाआई, कैलैकि लिखौ औन्दौ
         आ :'हाऊं भेराल़ड़ु झ़ांगा ऊ, और शाल़ा री भेरी ओरु-पोरु भागा ई।'
         32  पर हाऊं ज़ीउंदौ हुइयौ तुमु कु अगाड़िऐ गलीला लै डेआऊ।"
         33  एथ माथै पतरसै यीशु लै बोलौ, “अगर सारै विश्वासा दी डगमगा लै, पर मैरौ विश्वास केबी
         नाईं डगमगाऊंदौ।"
         34  यीशुऐ तेसलै बोलौ, “हाऊं ताउंलै सौच़्च़ौ बोलाऊ कि आज़ राची कुखड़ै रै बाशणै कु पैहलै,
         आपणै मुंआ कु चिआ बारै बोला ई कि तू मुं नाईं ज़ाणदौ।"
         35  पतरसै यीशु लै बोलौ, “च़ाऊ मूं ताऊं आइलै मौरनौ भी जा लौ, तैबै भी हाऊं केबी ना बोलदौ
         कि हाऊं तुमु नाईं ज़ाणदौ।" और सारै च़ेलै इणौ लागै बोलदै।गतसमनी दी प्राथना(मरकुस 14:32-42; लूका22:39-46)36  तैबै यीशु आपणै च़ेलै आइलै गतसमनी नाऊं री ज़ागहा दी आशौ और आपणै च़ेलै लै बोलदै लागौ,
         “तुमै इदै बोशी रौएऊ, ज़ेबी झ़ाऊंं हाऊं प्राथना करुलै।"
         37  यीशुऐ पतरस और जब्दी रै दुई छ़ोहरु आपू आइलै नियै, और यीशु भौरी दुखी और घबराऊंदै लागौ।
         38  तैबै यीशुऐ तिउंलै बोलौ, “मैरौ ज़ीऊ भौरी दुखी आ, इदरा झ़ाऊंं कि मैरै प्राण डेउणै वाल़ै
         ई। तुमै इदै ई रुकौ और मूं आइलै ऊज़ी रौएऊ।"
         39  तैबै यीशु आगुडै डेइयौ धौनी ज़बीना माथै मूंडा लाइयौ पौड़ौ, और प्राथना कौरदै लागौ,
         “ओ मैरौ बाब, अगर तू च़ाहा ता एस दुखा रौ खोरु पोरु टाल़, तैबै भी ज़िणौ हाऊं च़ाहा ऊ
         तिणौ नाईं, पर ज़िणौ तू च़ाहा ई तिणी च़ाईं हुऔ।"
         40  तैबै यीशु आपणै च़ेलैऊ काऐ आशीऔ देखै ता सै थै सुतै औन्दै तैबै यीशुऐ पतरसा लै बोलौ,
         “का तुमै एकी घौड़ीयै भी ना ऊज़ी रौई बौल़ै?
         41  ऊज़ी रौएऊ, और प्राथना कौरदै रौऔ कि तुमै मुसीबता दी नाईं च़ाईं पौड़ै।"
         42  तैबै यीशुऐ दुज़ी बारै डेइयौ इणी प्राथना कौरी, “ओ मैरौ बाब, अगर एऊ मैरै पीयै बिणा
         नाईं टौल़ी सौकौ ता तेरी इच़्छ़ा च़ाईं पूरी हुई।"
         43  तैबै यीशु दुज़ी बारै आशौ तेभी भी सै सुतै औन्दै थै, कैलैकि तिउंकै भौरी नीज थी लागी
         औन्दी।
         44  तिऊं छ़ाड़ीयौ यीशु औज़ौ चिज़ी बारै प्राथना कौरना लै डैऔ।
         45  तैबै यीशुऐ चेलेऊ काऐ आशीयौ बोलौ, “आबै सुती रौएऊ, और आराम कौरौ : देखौ सेऊ बौग्त आशी
         ऐरौ आ, और आदमी रौ छ़ोहरु पापी लोगू रै हाथा दी पकड़ाउणै वाल़ौ ऊ।
         46  उठौ! औगाऊं आण्डौ; देखौ, मूं पकड़ाउणै वाल़ौ आशी गौ आ।"यीशु धोखै दी पाकुड़नौ(मरकुस14:43-50,लूका22:47-53; यूहन्ना 18:3-12)47  यीशु इणौ बोलदै थौ लागौ औन्दौ कि यहूदा ज़ो बारह च़ेलैऊ माझ़िऊ कु एक थौ सेऊ आशौ, और
         तेस आइलै एक भौरी भीड़ भी थी ज़ासकै तलवारै और डिंगै थै। सै भीड़ बौड़ै याजक, यहूदा शास्त्री
         और स्याणै लोगूऐ भेज़ी औन्दी थी, यीशु पाकुड़णालै।
         48  यहूदै पैहलै बोलौ औन्दौ थौ कि, “ज़ास हाऊं खोबीयाऊलौ सेऊ ई आ; तेस पाकड़ेऊ।"
         49  और सेऊ खरकच़ार यीशु काऐ आशौ और बोलौ, “ओ गुरु जी, ढाल!” और यीशु भौरी खोबीयाऔ।बौड़ी खुम्बल़ी काऐ यीशु(मरकुस 14:53-65; लूका 22:54,55, 63-71; यूहन्ना18:13,14,19-24)50  यीशुऐ तेसलै बोलौ, “ओ गोश्टण, ज़ेजै कामा लै तू आशौ थौ, तेस कौर।" तैबै तिऊं लोगुऐ आगुड़ै
         आशियौ यीशु पाकड़ौ।
         51  यीशु रै च़ेलैऊ माझ़िऐ कु एकीयै आपणी तलवार गाड़ी और परधान याजका रै नुकरा रौ कौंथु
         पोरु पा काटौ।
         52  तैबै यीशुऐ तेसलै बोलौ, “आपणी तलवार म्याना दी छ़ाड़ कैलैकि ज़ो तलवार च़लावा ई सै सारै
         तलवारा कौरै नाष हुआई।
         53  का तू नाईं ज़ाणदौ कि हाऊं आपणै बाबा कु औरज़ कौरी सौका ऊ, और सौ सौरगा रै दूता री बारह
         पल़टणा कु भौरी मूं काऐ इभी भेज़ी सौका?
         54  पर धर्मशास्त्रा री सै बुशै कि इणौ ई हुणौ ज़ुरुरी आ, किणै कौरी पूरी हुआई?”
         55  सेज़ै बौग्तै यीशुऐ भीड़ा रै लोगू लै बोलौ, “का तुमै तलवारी और डिंगै कोरिऐ ई आशै औन्दै।
         का तुमै मुं डाकू समझ़ाई? हाऊं हर दिन परमेश्वरा रै घौरा दी बोशीयौ तुमुलै शिक्षा दिआ
         थौ, और तुमुऐ हाऊं नाईं पाकड़ौ।
         56  पर एऊ सब एथीलै हुऔ आ ताकी पुराणै गुरु रौ सेऊ वचन पुरौ हुआ।" तैबै सारै च़ेलै तेस छ़ाड़ीयौ
         भागी गौऐ।
         57  तैबै तिउंऐ यीशु पाकड़ीयौ बौड़ै याजका रै घौरा दी निंयौ। तिये सारै शास्त्री और स्याणै
         लोग कौठै थै हुऐ औन्दै।
         58  पतरस यीशु पिछ़ु दूर-दूर आण्डियौ बौड़ै याजका रै गौड़ै झ़ाऊं डैऔ, पतरस तिऐ च़ोउकीदारु
         काऐ बोशियौ आगी तापदै लागौ।
         59  बौड़ै याजक और सारै यहूदी फैसलै कौरनै वाल़ी खुंबल़ी रै लोग च़ाह थै कि कोई यीशु रै
         विरोधा दी गवाई दिआ थै,
         60  पर भौरी लोग यीशु रै विरोधा दी गवाई दैँदै लागै पर तिउंरी बुशै आपू माँझ़ियै नाइं मिला
         थी। बासियै दुई ज़ौणै गवाई दैंदै आशै,
         61  और बोलदै लागै, “आमुऐ शुणौ ई कि इयौ यीशु बोला कि हाऊं परमेश्वरा रौ घौर ढाल़ी सौका
         ऊ और चिया दिना दी चाणाऊ।"
         62  तैबै बौड़ै याजकै खौड़ै हुईयौ यीशु लै बोलौ, “का तू कोई ज़वाब नाईं दैँदौ? इयै लोग तैरै
         बारै दी का गवाई दिआ ई?
         63  पर यीशु च़ुटुक थाकौ। तैबै बौड़ै याजकै यीशु लै बोलौ, “हाऊं ताउंलै ज़ीऊंदै परमेश्वरा
         री कौसम दिआऊ कि अगर तू परमेश्वरा रौ छ़ोहरु मसीह ई, ता आमुलै बोल।"
         64  यीशुऐ तेसलै बोलौ, “ताइंऐ आपु ई बोली गौ; पर हाऊं तुमु लै इणौ भी बोलाऊ कि इबी कु तुमै
         आदमी रौ छ़ोहरु ज़ो सौभी कु शक्तिवाल़ै परमेश्वरा री सुल़टी भीलै बोशै, और सौरगा रै बादला
         माथै आशदै दैखाई।"
         65  एथ माथै बौड़ै याजकै आपणै जुड़कै च़ीरै और बोलौ, “इणीयै परमेश्वरा री बुराई कौरी आ,
         आबै आमुकै कासी री गवाई री ज़ुरत नाईं? शुणौ, तुमुऐ इबी एज़ी बुराई शुणी आ!
         66  तुमै का सुंच़ाई?” सारै लोग बोलदै लागै यीशु लै मौरणै री सज़ा च़ाईं मिली।"
         67  तैबै तिउंऐ यीशु रै मुंआ दी थुकौ और यीशु पीटदै लागै, दुज़ै लोगुऐ यीशु दी थापै लाई
         और बोलदै लागै,
         68  “ओ मसीह, अगर तू गुरु ई ता बोल ताउंदी कुणिऐ लाई?”पतरसा रौ इन्कार( मरकुस 14:66-72; लूका 22:56-62; यूहन्ना 18: 15-18, 25-2769  पतरस बाइरी भिलै खौल़ै दी थौ बौशौ औन्दौ तैबै परधान याजका री एक नुकराण तेस काई आशी
         और तेसलै बोलौ, “तू भी तेस यीशु गलीली आइलै थौ।"
         70  तिणीऐ सौभी काऐ इणौ बोलीयौ इनकार कियौ, “हाऊं नाईं ज़ाणदौ तू का ई लागी औन्दी बौलदै।"
         71  ज़ेबी पतरस बाइरै डैऔ, ता दुज़ी नुकराणीयै पतरस देखीयौ तिऊं लोगू लै बोलौ ज़ो तिऐ थै,
         “इऔ भी ता यीशु नासरी आइलै थौ।"
         72  पतरस कौसम खाइयौ औज़ौ मुकरौ : “हाऊं तेस आदमी नाईं ज़ाणदौ।"
         73  दख बौग्ता बासियै तिऐ ज़ो लोग खौड़ै थै, तिउंऐ पतरसा लै बोलौ, “पाकौ तू भी तिऊं मांझ़िआ
         कु एक ई, कैलैकि तेरी बोली तैरौ राज़ खोला सा।"
         74  तैबै पतरस कौसमा खांदै लागौ ; “हाऊं तेस आदमी बिल्कुल भी नाईं ज़ाणदौ।" और खरकच़ार कुखड़ौ
         बाशौ।
         75  तैबै पतरसा कै सै बुशै याद आशी गोई ज़ो यीशुऐ तेसलै बोली थी : “कुखड़ै री बाच़ा दैणै
         कु पैहलै चिया बारै तू मैरौ इनकार कौरा ई।" और सेऊ बाइरै डेइयौ डीकरी-डीकरीयौ लेरदै लागौ।

पिलातुसा रै सामने यीशु(मरकुस 15:1; लूका 23:1,2; यूहन्ना18:28-32271  ज़ेबी दोउत हुई ता सारै बौड़ै याजक और लोगु रै स्याणै लोगुऐ यीशु झ़ांगणौ च़ाऔ।
         2  तिउंऐ यीशु बानियौ पिलातुसा काऐ निंऔ ज़ो रोमी सरकारा रौ राज्यपाल (हाकीम) थौ।यहूदा फाई दी लौटका(प्रेरितों के काम 1:18,19)3  ज़ैबै यीशु पाकुड़णै वाल़ै यहूदै देखौ की यीशु आरोपी चाणी गौ आ ता सेऊ भौरी पछ़ताऔ और
         सै च़ांदी रै तीस सिक्कै बौड़ै याजक और स्याणै लोगु काऐ वापिस आणै।
         4  और तिणीऐ बोलौ, “मुंईऐ निर्आरोप आदमी पकड़ाइयौ पाप कियौ आ!” तिउंऐ तेसलै बोलौ, “आमुलै
         का? तू ई ज़ाण।”
         5  तैबै यहूदै सै सिक्कै मन्दिरा दी शोटियौ डेई गौ, और डेइयौ आपु दी फांसी लाई।
         6  बौड़ै याजकै सै सिक्कै च़ुंगै और बोलौ, “ऐ, खज़ाना दी छ़ाड़नै ठीक नाईं, कैलैकि ऐ सिक्कै
         लोऊ री किमत ई।”
         7  तैबै सै चौपड़ुऐ और तिउंऐ तिऊं सिक्कै कौरी परदेसी दाबणा लै कुम्हारा रौ डोखरौ खरीदी
         गौ।
         8  एज़ै कारणै तेस डोखरा लै आज़ा झ़ांऊं लोऊ रौ डोखरौ बोला ई।
         9  तैबै ज़ो वचन यिर्मयाह गुरु रै ज़रीयै थौ बोलौ औन्दौ सेऊ पुरौ हुऔ: “तिउंऐ सै तीस सिक्कै
         मतलब सै ठहराई औन्दी किमत (ज़ासलै इस्राएला री संताना मांझ़िऊ कु केती आदमिउए बोलौ थौ)
         नीं गोऐ।,
         10  और ज़ीणी प्रभुऐ मुलै हुकम दैऔ थौ तिणी ई तिउंऐ कुम्हारा रै डोखरै री किमता दी देई गौ।”पिलातुसा रै सवाल(मरकुस 15:2-5; लूका 23:3-5; यूहन्ना 18:33-38)11  ज़ेबी यीशु तिलातुस हाकिमा काऐ खौड़ौ थौ ता हाकिमै तेसकु पुछ़ौ, “का तू यहूदिया रौ राज़ौ
         ई? यीशुऐ तेसलै बोलौ, “तू आपु ई बोलदै लागौ औन्दौ।”
         12  ज़ैबै बौड़ौ याजक और स्याणै लोग यीशु माथै आरोप थै लाईंदै लागै औन्दै, ता यीशुऐ कुछ़
         ज़वाब नाईं दैऔ।
         13  एथ माथै पिलातुसै यीशु लै बोलौ, ‘ का तू नाईं सुंच़दौ कि ऐ तैरै बारै दी केती गवाही
         ई दैंदै लागै औन्दै?”
         14  पर यीशुऐ तेसलै एक भी बुशा रौ ज़वाब नाईं दैऔ, इदरा झ़ाऊंं की हाकिमा कै बौड़ी हैरानी
         हुई।मौरनै री सौज़ा री आज्ञा(मरकुस15:6-15; लूका23:13-25 यूहन्ना18:39, 19:16)15  पिलातुस हाकिमा रौ इणौ रिवाज़ थौ कि तेस फसह रै साज़ै दी लोगु कालै कास एक कैदी जास
         सै लोग च़ाह थै, तेस आज़ाद कौरा थै।
         16  सेज़ै बौग्तै तिंउरी कैदा दी बरअब्बा नावां रौ एक मानौ औन्दौ कैदी थौ।
         17  ज़ैबै सै कौठै हुऐ, ता पिलातुसै तिउंलै बोलौ, “तुमै कास च़ाहा ई कि हाऊं तुमु कालै छ़ाड़ू?
         बरअब्बा, या यीशु ज़ासलै मसीहा बोला ई?”
         18  कैलैकि पिलातुस ज़ाणा थौ बौड़ै याजक लोग यीशु री मीश कौराई। तैबै यीशु पकड़ाऔ आ।
         19  ज़ैबै पिलातुस फैसलै कौरणै वाल़ी गदी माथै बौशौ औन्दौ थौ ता तेसरी छ़ेउड़ीऐ तेसलै बोलौ,
         “तू एस धौर्मी रै मामला दी आपणौ हाथ नाईं पा, कैलैकि मुइंऐ आज़ सुइणा दी तेसरै कारण भौरी
         दु:ख उठाऐ ई”
         20  बौड़ै याजकै और स्याणै लोगुऐ आपणै लोग उकसाऐ कि सै बरअब्बा मांगा लै, और यीशु झ़ांगा
         लै पोरु।
         21  पिलातुसै तिऊंकु पुछ़ौ, “इऊं दुई मांझ़िआ कु कास च़ाहा ई कि हाऊं तुमु कालै छ़ाड़ू?”
         तिउंऐ बोलौ, “बरअब्बा।”
         22  पिलातुसै तिउंकु पुछ़ौ, “तैबै यीशु, ज़ासलै मसीह बोलाई, एसरौ का कौरु?” सौबीऐ तेसलै
         बोलौ, “एस क्रुसा माथै च़ड़ाऔ!”
         23  पिलातुसै बोलौ, “कैलै, तिणीऐ का बुराई की आ?” पर सै औज़ौ भी ज़ोरै-ज़ोरै च़िल्लाइयौ
         बोलदै लागै, “एस क्रुसा माथै च़ड़ाऔ।”
         24  ज़ैबै पिलातुसै देखौ कि कुछ़ बौणदै नाईं लागौ औन्दौ पर तिदै भौरी भिड़-भड़ाकौ औन्दै
         लागौ, ता तिणीऐ पाणी निंयौ और भीड़ा काऐ आपणै हाथ धोऐ और बोलौ, “हाऊं एस धौर्मी रै लोऊ
         कु निर्आरोप ऊ; तुमै ऐ ज़ाणौ।”
         25  सारै लोगुऐ ज़वाब दैऔ, “एसरौ लोऊ आमु माथै और आमारै संताना माथै पौड़ा!”
         26  एथ माथै पिलातुसै बरअब्बा तिऊं कालै छ़ाड़ी गौ, और यीशु दी कोढ़ै लाइणा लै और क्रुसा
         माथै च़ड़ाउणा लै बोली ऐरौ।सिपाइउ रै ज़ौरिऐ यीशु री बेइज्ज़ती(मरकुस15:16-20; यूहन्ना19:2,3)27  तैबै पिलातुसा रै सिपाईउऐ यीशु महला दी निंऔ और सारी पलटन यीशु रै च़ारौ तौरफ कौठै की,
         28  और यीशु रै जुड़कै उतारीयौ लाल रौंगा रौ च़ोगौ भिड़ाऔ,
         29  और कांडेउ रौ ताज़ बूंणीयौ यीशु रै मूंडा माथै छ़ाड़ौ, और यीशु रै सुल़टै हाथा दी शाऊंटौ
         दैऔ और यीशु काऐ अगाड़ी घुण्डै टेकियौ तेसरौ मज़ाक उड़ाऊंदै लागै और बोलौ, “ओ यहूदिऊ
         रै राज़ै, ताउंकै ढाल!”
         30  और यीशु माथै थूकौ; और तेस शाऊंटै कौरै यीशु रै मूंडे दी लाईंदै लागै।
         31  ज़ैबै सै यीशु रौ आच़्छ़ै कौरीऐ मज़ाक उड़ाऔ, ता सेऊ च़ोगौ यीशु कु उतारियौ तेसकै तेसी
         रै जुड़कै भिड़ायै, और यीशु क्रुसा माथै च़ड़ाउणा लै निंयौ।यीशु क्रुसा माथी च़ौड़ाऊणौ(मरकुस15:21-32; लूका23:26-43; यूहन्ना19:17-27)32  बाइरै डेउंदी बारै तिउंकै शमौन नावां रौ एक कुरैन नावा रै देशा रौ आदमी मिलौ। तिउंऐ
         सेऊ बाटा दी पाकड़ौ ज़ीतीऐ तेसकु क्रूस च़ुंगाऔ।
         33  सेज़ी ज़ागहा माथै ज़ो गुलगुता मतलब खोपड़ी ज़िणी ज़ागहा बोला ई, तिऐ यीशु आणौ
         34  तिउंऐ पित मिलाऔ औन्दौ अंगूरा रौ रस (सिरको) यीशु लै पिणा लै दैऔ, पर यीशुऐ सेऊ च़ाखियौ
         नाईं पियौ।
         35  तैबै तिउंऐ यीशु क्रूसा माथै च़ड़ाऔ, और पर्च़ी टाल़ियौ यीशु रै जुड़कै रोमी सिपाईऊऐ
         आपू माझ़िऐ बांटै,
         36  और तिऐ बोशीयै तेसरौ पैहरौ दैंदै लागै।
         37  और क्रूसा माथै एक तख्ती भी लाई ज़ासदी यीशु लै लिखौ औन्दौ थौ कि, “एऊ यहूदिउ रौ राज़ौ
         यीशु आ”।
         38  तैबै यीशु आइलै दुई डाकू भी थै, ज़ो अलग-अलग क्रूसा माथै थै च़ड़ाऐ औन्दै, एक थौ यीशु
         री सुल्टी भिलै, एक थौ उल्टी भिलै।
         39  तिऐ बाटा दी आशणै-डेउणै वाल़ै लोग आपणौ मूंड हिलाई-हिलाइयौ यीशु री बेइज़्ज़ती थै कौरदै
         लागै औन्दै,
         40  और इणौ बोला थै, “ओ परमेश्वरा रै घौर ढाल़नै वाल़ै और चिजै दिना दी तेस चाणनै वाल़ौ,
         आपू ता बच़ाऊ! अगर तू परमेश्वरा रौ छ़ोहरु ई, ता क्रूसा माथै कु उतरियौ आश।”
         41  यहूदी शास्त्री और बौड़ै याजक भी यीशु रौ मज़ाक उड़ाइयौ बोला थै,
         42  “इणियै ता दुज़ै बौच़ाऐ ई, और आपू नाईं बौच़ी बौल़दौ। एऊ ता ‘इस्राएला रौ राज़ौ’ आ।
         अगर इयौ आमारै सामनै क्रूसा कु उतरा लौ ता आमै भी एस माथै विश्वास कौरी ई।
         43  इणिऐ परमेश्वरा माथै विश्वास कियौ आ; अगर सेऊ ऐस च़ाह ई, ता आबै एस छ़ुड़ावा लौ, कैलैकि
         इणिऐ बोलौ थौ, “हाऊं परमेश्वरा रौ छ़ोहरु ऊ’।”
         44  यीशु आइलै ज़ो दुई डाकू थै टांगै औन्दै सै भी यीशु रौ मज़ाक उड़ाउंदै थै लागै औन्दै।यीशु रै प्राण छ़ाड़नै(मरकुस15:33-41; लूका23:44-49; यूहन्ना19:17-27)45  दुसकौ बौग्त हुई गौ आ। बारह बाज़ै कु चिआ बाज़ै झ़ाऊं सारै दैशा दी निआरौ पौड़ी गौ।
         46  दुसकै चिआ बाज़ै दी यीशुऐ ज़ोरै-ज़ोरै बोलौ, “एली, एली, लमा शबक्तनी? ”ज़ासरौ मतलब आ,
         “ओ मैरौ बाब, ओ मैरौ बाब, तांऐ हाऊं कैलै छ़ाड़ी ऐरो ऊ?”
         47  ज़ो लोग तिऐ खौड़ै थै, तिऊं माझ़िऐ भौरी लोगुऐ इणौ शुणियौ बोलौ, “सेऊ ता एलिय्याह गुरु
         लै आ औटाइंदै लागौ औन्दौ।”
         48  तिऊं सिपाई मांझ़िआ कु एक फेटा मारियौ आशौ, और स्याईचूश सिरके दी भीज़ाइयौ, और एक लाम्बै
         डिंगे दी बानियौ यीशु कु चुशाऔ।
         49  तैबै कुणिऐ बोलौ, "रुकौ देखी एरी कि एलियाह गुरू एस बौच़ांउंदै आशा कि नाईं।"
         50  तैबै यीशुऐ औज़ौ ज़ोरै बोलियौ आपणै प्राण छ़ाड़ी गौऐ।
         51  और देखौ, परमेश्वरा रै घौरा रौ पौरदौ माथा कु तौल़ झ़ाऊं च़ीरुइयौ दुई भिलै हुऔ : और
         धौतरी हिली गोई और ढोकै टकराउवी गोऐ,
         52  और ओड़ाची खुली गोई, और सुतै औन्दै पवित्र लोगु रै भौरी मौड़ै ज़ीऊंदै हुऐ,
         53  और तेसरै ज़ीऊंदै हुणै बासिऐ सै औड़ाच़ी माझ़िआ कु निकल़ियौ पवित्र इलाकै दि डेवै और
         भौरी ज़ौणैउ कै दिशै।
         54  तैबै सरदार और ज़ो तेस आइलै यीशु रौ पैहरौ दैंदै थै लागै औन्दै, तिउंऐ भूंच़ाल़ और ज़ो
         कुछ़ हुऔ थौ इणौ देखीयौ भौरी डौरी गौऐ और तिउंऐ बोलौ, “सौच़्च़ी इयौ आदमी परमेश्वरा रौ
         छ़ोहरु थौ!”
         55  तिऐ भौरी छ़ेउड़ी ज़ो गलीला कु यीशु री सेवा कौरदै बारै तेस आइलै आशी थी, सै दूरा कु
         थी लागी औन्दी देखदै।
         56  तिऊं मांझ़िऐ मरियम मगदलीनी, याकूब और योसेसा री मां मरियम, और जब्दी रै छ़ोहरु री मां
         थी।यीशु ओडाच़ी दी छ़ाड़नौ(मरकुस15:42-47; लूका23:50-56; यूहन्ना19:38-4)57  ज़ैबै ब्याल़ हुई ता यूसुफ नावा रौ ज़ो अरिमतिया रौ एक सेठ आदमी, जो आपू ई यीशु रौ च़ैलै
         थौ, सेऊ आशौ।
         58  तिणीऐ पिलातुसा कु यीशु रौ मौड़ौ मांगौ। एथ माथै पिलातुसै यीशु रौ मौड़ौ निणै दैऔ।
         59  यूसुफै मौड़ौ निंयौ, यीशु रौ मौड़ौ मखमला री च़ादरी दी मेटौ,
         60  और सेऊ मौड़ौ आपणी नौंई ओड़ाच़ी दी छ़ाड़ौ, ज़ो तिणीऐ ढोके दी थी काटियौ चाणी औन्दी,
         और ओड़ाच़ी दी एक बौड़ै पात्थरा कौरीऐ बन्द कौरिऐ डेई गौ।
         61  मरियम मगदलीनी और दुज़ी मरियम, दुइया तिऐ ओड़ाच़ी काऐ बोशी औन्दी थी।ओडाच़ी दी पैहरौ62  दुज़ै दिनै ज़ो त्यारी रै दिना बासिऐ रौ दिन थौ, बौड़ै याजक और फरीसिउऐ पिलातुसा काऐ
         कौठै हुइयौ बोलौ,
         63  “ओ महाराज़, आमुकै याद आ तिणी भरमाणै वाल़ै ज़ेबी सौ ज़ीऊंदौ थौ, तिणीऐ बोलौ थौ, ‘हाऊं
         चीजै दिना बासिऐ ज़ीऊंदौ हुआऊ।’
         64  तैबै हुकम दैऔ कि चीज़ै दिना झ़ाऊंं ओड़ाच़ी री च़ोकसी हुआ, इणौ ना च़ाईं हुऔ कि तेसरै
         च़ेलै आशीयौ तेस च़ोरीये निया लै पोरु, और लोगु लै बोलदै लागालै, ‘सेऊ मौरै औन्दै माझ़िऊ
         कु ज़ीऊंदौ हुई एरौ आ।’ तैबै पिछ़लौ धोखौ पैहलै कु भी बुरौ हुआ सा।”
         65  पिलातुसै तिउंलै बोलौ, “तुमकै पैहरुदार ता आसा ई, डैऔ, आपणी सौमझ़ी कौरै च़ोकसी कौरौ।”
         66  तैबै सै पैहरुदार आपू आइलै निंयै, और पात्थरा माथै मोहर लाइऔ ओड़ाच़ी री च़ोकसी की।

यीशु रौ दूजी बारै जिंऊँदौ हुणौ(मरकुस16:1-10; लूका24:1-12; यूहन्ना20:1-10)281  आरामा रै दिना बासिऐ हौपतै रै पैहलै दिनै दोउती कांडै प्याशिदैं ई मरियम मगदलीनी और
         दुज़ी मरियम ओड़ाच़ी देखदै आशी।
         2  और देखौ, एक भौड़ौ भूंइच़ल़ आशौ, कैलैकि प्रभु रौ एक दूत सौरगा कु उतरौ और तिऐ आशीयौ
         सेऊ पात्थर तिदरा कु पोरु घिसराऔ, और तेथ माथै बौशी गौ।
         3  तेस दूतै रौ रुप बिज़ल़ी ज़िणौ और तेसरै जुड़कै च़ौमकिलै थै।
         4  तेसरै डौरा कु पैहरुदार कांम्बदै लागै, और मौरै औन्दै ज़िणै हुई गौऐ।
         5  सौरगा रै दूतै तिऊं छ़ोऊंड़ी लै बोलौ, “नाईं डौरौ, हाऊं ज़ाणाऊ कि तुमै यीशु लोड़ादै
         ई लागै औन्दै ज़ो क्रूसा माथै थौ च़ड़ाऔ औन्दौ।
         6  सेऊ इदै नाईं आ, पर तेसरै वचना रै अनुसार ज़ीऊंदौ हुई ऐरौ आ। आशौ, इयां ज़ागहा देखौ,
         ज़ीयै प्रभु थौ छ़ाड़ौ औन्दौ,
         7  और तुमै फेटी डैऔ यीशु रै च़ैलैउलै बोलौ कि यीशु मौरै औन्दै मांझ़िआ कु ज़ीऊंदौ हुई
         ऐरौ आ, और सेऊ तुमुकु पैहलै गलीला दी डेइ ऐरौ सा, तिऐ तुमै तेस देखा ई! शुणौ, मुंईऐ तुमुलै
         बोली ऐरौ आ।”
         8  सै घबराइयौ और बौड़ी खुशी आइलै तिदरा कु फेटी डेइयौ तेसरै च़ैलेऊ लै एज़ी बुशै बोलणा
         लै दौड़ी गोई।
         9  तैबै यीशु तिउंकै मिलौ। और बोलौ, “ढाल”। तिउंऐ यीशु काऐ आशीयौ और तेसरै लात पाकड़ीयौ
         ढाल की।
         10  तैबै यीशुऐ तिउंलै बोलौ, “नाईं डौरौ; मैरै भाईऊ कै डेइयौ बोलौ कि गलीला लै डैऔ, तिऐ
         मुं देखालै”पैहरै देणै वाल़ै खौबर11  सै डेउंदै ही थै लागै औन्दै कि पैहरुदारै माझ़िऊ कु कुछ़ै इलाकै दी आशीयौ पूरौ हाल बौड़ै
         याजकै कै शुणाऔ।
         12  तैबै तिउंऐ स्याणै गुरु आइलै कौठै हुइयौ चौपड़ुऐ और सिपाईऊ लै भौरी च़ांदी देइयौ बोलौ,
         13  “इणौ बोलणौ कि राच़ी ज़ैबै आमै सुतै औन्दै थै, ता तेसरै च़ैलैऊऐ सेऊ च़ोरिऐ निंयौ।
         14  और अगर ऐज़ी बुशै पिलातुस हाकिमा रै काना झ़ाऊंं पौउंच़ाली, ता आमै तेस सौमझ़ाई और आमै
         तुमु मुश्किला कु बौच़ाई।”
         15  तैबै तिउंऐ रुपाऐ देइयौ ज़िणौ तिउंकै शीखाऔ औन्दौ थौ, तिणी ई कियौ। एज़ी बुशै आज़ा झ़ाऊंं
         यहूदिऊ दी मशूर आ।यीशु दिशणौ और यीशु मसीहा री आखरी आज्ञा(मरकुस16:14-18; लूका24:36-49; यूहन्ना20:19-23; प्रेरितों के काम1:6-8)16  ग्यारह च़ैलै गलीला री तियां टिरा माथै डेवै, ज़ो यीशुऐ तिउंकै बोलौ थौ।
         17  तिउंऐ यीशु देखीयौ तेसलै ढाल की, पर कोइयै तेस माथै विश्वास नाईं कियौ
         18  यीशुऐ तिऊं काऐ आशीयौ बोलौ, “सौरग और धौतरी रौ सारौ हक मुंकै आ दैऔ औन्दौ।
         19  एथीलै तुमै डैऔ, सारी ज़ाति रै लोगु च़ेलै चाणौ; और तिउंलै बाब, और छ़ोहरु, और पवित्र
         आत्मा रै नावां कौरी बप्तिस्मौ दैऔ,
         20  और तिउंकै सारी बुशै ज़ो मुंईंऐ तुमुलै हुकम दैऔ आ, मानणौ शिखाऔ : और शुणौ, हाऊं दुनिया
         रै आखरी झ़ाऊं तुमु आइलै सौदा रौआऊ।मरकुसमरकुसा री किताबमरकुसMarkमरकुस

यूहन्ना बपतिसमा देणै वाल़ै रौ प्रचार(मती3:1-12; लूका3:1-18; यूहन्ना1:19-28)11  एज़ौ खुशी रौ संदेश यीशु मसीहा रै बारै दी आ, ज़ुण परमेश्वरा रौ छ़ोहरु आ। एज़ौ खुशी
         रौ संदेश इणौ शुरु हुऔ।
         2  यीशु रै संसारा दी आशणै कु पैहलै अलग-अलग गुरुऐ आशणै वाल़ै बौग्ता री बुशै कौरियौ धर्म
         शास्त्रा दी यीशु रै बारै दी लिखौ थौ। मलाकी गुरुऐ इणौ थौ लिखौ औन्दौ कि परमेश्वरै आपणै
         छ़ोहरु लै इणौ बोलौ आ कि, “शुण! हाऊं ताऊं कु औगाड़ीऐ आपणौ एक आदमी भेज़ा ऊ। सेऊ ताऊं
         कालै बाट त्यार कौरा सा। ज़िणौ बौड़ै नेतै रै स्वागता लै त्यार कौरा ई।”
         3  यशायाह गुरुऐ इणौ थौ लिखौ औन्दौ कि, “सुनसान ज़ागहा दी एक आदमी री हाकै ई लागी औन्दी
         शुणिदै, “प्रभु कालै आशणा लै बाट त्यार कौरौ, ज़ो बिल्कुल साफ और सीधी आ।” (मतलब कि आपणै-आपणै
         ज़ीऊ त्यार कौरौ और आपणी-आपणी ज़िन्दगी सुधारौ।)
         4  भौरी पैहलै ज़ो आशणै वाल़ै बौग्ता री बुशै हुई थी, तिऐं पूरी कौरियौ एक आदमी आशौ ज़ासरौ
         नाऊं यूहन्ना थौ। सेऊ यरदन नौईं पारभिलै बंज़र ज़बीना दी आशौ। और लोगू लै बोलदै लागौ
         कि बुरी बाटा छ़ाड़ियौ मन बौदल़ौ और माफी पाईंणै लै परमेश्वरा काऐ आशौ। यूहन्नै लोगु
         लै बोलौ कि बपतिस्मा निंयौ ज़ो मन बदुल़णै री निशाणी आ।
         5  सारै यहूदा परदेशा रै लोग और यरुशलेम शहरा दी रौइणै वाल़ै सारै लोग यूहन्ना काऐ आशै,
         और आपणै-आपणै पाप मानियौ यरदन नौईं दी यूहन्ना कु बपतिस्मा निंयौ। एज़ै कारण लोग तेसलै
         यूहन्ना बपतिस्मा दैणै वाल़ौ बोला थै।
         6  यूहन्ना ऊंटा रै बाल़ा रै चाणै औन्दै जुड़कै भिड़ा थौ, और कमरा दी भिड़ा थौ च़ामड़ा
         री गाची। यूहन्ना सिरफ सापा री मौउसी और ज़ांगली मौ खा थौ। यूहन्ना रौ खाणौ और भिड़नौ
         पुराणै ज़मानै रै गुरु ज़िणौ थौ।
         7  यूहन्ना बोला थौ, “मू बासियै जुण आशणै वाल़ौ आ, सेऊ एती बौड़ौ आ, हाऊं एस जोगी भी नाईं
         कि धौनी झ़ुकियौ तेसरै बुटा रै तौसमै खोलू।
         8  हाऊं दिआऊ तुमुलै पाणी कौरिऐ बपतिस्मा, पर सेऊ दिया तुमुलै परमेश्वरा री पवित्र आत्मा,
         ताकि सै तुमु परमेश्वरा री बाटा दी अण्डावा।”यीशु रौ बपतिस्मौ और परीक्षा(मती3:13; 4:11; लूका3:21,22; 4:1-13)9  एकी दिनै यीशु गलीला परदेशा रै नासरत गांवा कु आशियौ यरदन नौईं काऐ डैऔ। तिऐ यूहन्ना
         लोगु लै बपतिस्मा दैंदै थौ लागौ औन्दै। यीशुऐ भी यूहन्ना काऐ डेइयौ बपतिस्मा निऔं।
         10  ज़ौणी यीशु पाणी मांझ़िआ कु खौड़ौ उठौ तिणी ई यीशुऐ सौरग दुई भिलै च़ीरिंदै देखौ और
         आपू माथै परमेश्वरा री आत्मा कबुतरा रै रुपा दी उतुरदै देखी।
         11  और सौरगा कु परमेश्वरा री हाक शुणुई कि, “तू मैरौ प्यारौ छ़ोहरु ई। हाऊं ताऊं देखियौ
         भौरी खुश ऊ।”
         12  खरकच़ार परमेश्वरा री आत्मै यीशु सुनशान ज़ागहा दी नियौ।
         13  तिऐ यीशु खतरनाक छ़ोटै-छ़ोटै ज़ीव-जन्तु मांझ़ीऐ चालीस दिना झ़ाऊं रौऔ। तिऐ आशौ शैतान,
         ज़ुण बुरी आत्माएं रौ परधान आ। शैतानै यीशु कै बूशै शुणाइयौ फसाउणौं और परखुणौं च़ाऔ,
         पर यीशुऐ तेसरी एक बूश भी नाईं मानी। तैबै सौरगा रै दूतै सौरगा कु आशियौ यीशु री सेवा
         कौरदै लागौ।यीशु रै सेवा रै कामा री शुरूआत(मती4:12-17; लूका 4:14,15)14  दख बौग्तै बासिऐ राज़ै हेरोदेस अंतिपासै यूहन्ना पाकड़ियौ ज़ेला दी टाल़ौ, तैबै यीशु
         गलील परदेशा दी आशियौ, परमेश्वरा रै खुशी रौ संदेश शुणाउंदै लागौ।
         15  यीशुऐ बोलौ, “सेज़ौ बौग्त आशी गौ आ ज़ेबी परमेश्वर आशियौ लोगु रै ज़ीवा दी राज़ कौरा
         लौ। आबै इणौ कौरौ, बुरी बाट छ़ाड़ौ, आपणौ मन बदल़ौ, और एस खुशी रै संदेशा माथै विश्वास
         कौरौ।”झ़ींवर औटाऊणै(मती4:18-22; लूका5:1-11)16  ज़ेबी यीशु गलीला रै झ़ीला रै डीका बाटियै थै डेउंदै लागौ औन्दै, तेबी यीशु कै शमौन
         और तेसरौ भाई अन्द्रियास दिशै। सै झ़ींवर थै। सै थै झ़ीला दी ज़ाल़ा टाल़दै लागै औन्दै।
         17  और यीशुऐ तिउंलै बोलौ; मूं पिछ़ू आशौ; हाऊं तुमु आदमिउं पाकुड़नै वाल़ै चाणाऊ।”
         18  तैबै खरकच़ार तिऊं दुई भाइउऐ ज़ाल़ छ़ाड़ौ पोरु, आपू डेवै यीशु पीछ़ु।
         19  यीशु तिदुरा कु दख दूर डैऔ, तिऐ दिशै यीशु कै जब्दी रै दुई छ़ोहरु याकूब और यूहन्ना।
         सै भी झ़ींवर थै। सै थै लागै औन्दै ज़ाल़ा गांठदै।
         20  यीशुऐ सै खरकच़ार औटाऐ; तिउंऐ आपणौ बाब छ़ाड़ौ किश्ती दी मुंज़ुरदारु आइलै, और आपू डेवै
         यीशु पीछ़ु।बुरी आत्मा वाल़ौ आदमी च़ांगौ कौरणौ(लूका4:31-37)21  तेत बासियै यीशु आपणै च़ेलेऊ आइलै कफरनहूम गावां दी आशौ। तिऐ आशियौ खरकच़ार एक धार्मिक
         खुंबल़ी दी डैऔ, आराम वाल़ै दिना दी। तेत बासियै तिऐ शिक्षा दैंदै लागौ।
         22  ज़ेती भी लोग थै तिऐ बोशै औन्दै, यीशु री शिक्षा शुणियौ सारै हैरान हुऐ। कैलैकि यीशु
         शिक्षा हका कोरिऐ दिया थौ। यीशु री शिक्षा यहूदी शास्त्री लोगू ज़िणी नाईं थी।
         23  तियां ताकै तियां धार्मिक खुंबल़ी दी एक आदमी थौ, ज़ासदी बुरी आत्मा थी लागी औन्दी।
         तेबी तिऐं बुरी आत्मै राड़ै मारियौ बोलौ,
         24  “ओ, नासरता रै यीशु! हाऊं ज़ाणा ऊ कि तू कूण ई। तू परमेश्वरा रौ पवित्र आदमी ई। तैरौ
         आमू आइलै का काम आ? का तू नाश कौरदै ई आशौ औन्दौ आ?”
         25  यीशुऐ तिऐं बुरी आत्मा लै डांटियौ बोलौ, “तू च़ुटुक थाक्क! एस आदमी छ़ाड़ियौ बाइरै निकुल़।”
         26  तिऐं बुरी आत्मै सेज़ै आदमी छ़ाटौ-बिछ़ौड़ौ, तेत बासिऐ तेस आदमी छ़ाड़ियौ बाइरै निकल़ी।
         27  ज़ेती भी तिऐ लोग थै सै हैरान हुऐ और आपू माज़ियै चौपड़िंदै लागै कि “इयौ यीशु हका कोरिऐ
         किणी शिक्षा दिया? इदरा झ़ाऊं कि बुरी आत्माएं भी एसरौ हुकम पोरु माना ई।”
         28  यीशु रै बारै दी सारी खबर खरकच़ार गलील परदेशा दी आगी बाशियै फैली।भौरी रोगिऊ ठीक कौरणै(मती8:14-17; लूका4:38-41)29  यीशु खरकच़ार धार्मिक खुंबल़ी कु निकल़ियौ याकूब और यूहन्ना आइलै शमौन और अन्द्रियासा
         सै घौरा दी डैऔ।
         30  तिऐ शमौन री शाशू च़ाता ई बुखार कोरिऐ भौरी बिमार थी। तिऊं घौरा रै लोगुऐ खरकच़ार यीशु
         काऐ बोलौ, “शमौना री शाशू बुखारा कोरिऐ भौरी बिमार आ।”
         31  यीशु शमौना री शाशू काऐ डैऔ, तियांरौ हाथ पाकड़ौ और सै खौड़ी उठाई। तियांरौ बुखार तेबी
         ठीक हुऔ। तेत बासियै सै तिउंरी सेवा कोरदै लागी।
         32  ब्याल़कै, दिनै ओउड़ियौ, लोग बीमार और ज़ासदी बुरी आत्मा थी लागी औन्दी यीशु काऐ आणदै
         लागै।
         33  गावां रै भौरी लोग शमौना रै दारा काऐ भौरुऐ।
         34  यीशु भौरी लोग ज़ासदी काई रौंगा री बीमारी थी लागी औन्दी च़ांगै कियै। और बुरी आत्मा
         ज़ासदी लागी औन्दी थी तिऊंकु सै आत्माएं भी गाड़ी पोरु। यीशुऐ बुरी आत्माएं लै बोलणे
         रौ कोई मौकौ ना दैऔ। कैलैकि बुरी आत्माएं ज़ाणा थी कि यीशु कुण आ।एखुलै दी यीशु रै प्राथना कौरणी(लूका 4:42-44)35  तेत बासियै यीशु दोतकै पौरै सुतियौ उठौ। सौ बाइरै निकल़ियौ एखुले ज़ागह दी डेइयौ तिऐ
         प्राथना कौरदै लागौ।
         36  तैबै शमौन और तेसरै साथी यीशु लोड़दै लागै, कि यीशु केशी डैऔ औलौ।
         37  तेत बासिऐ तिउंकै यीशु मिलौ और सै यीशु कु बोलदै लागै कि सारै लोग ई तुमु लोड़दै लागै
         औन्दै।
         38  यीशुऐ तिउंलै बोलौ, “ओरु आशौ! आमै नीज़ुका रै गांवा दी डेई। हाऊं दुनिया दी एथिलै ऊ
         आशौ औन्दौ कि लोगू लै शिक्षा देई सकू।”
         39  तेत बासियै यीशु गलील परदेशा री धार्मिक खुंबल़ी दी डेइऔ खुशी रौ संदेश शुणाउंदै लागौ
         और ज़ासदी बुरी आत्मा थी तिऊंकु बुरी आत्मा गाड़दै लागौ।कोढ़ा वाल़ौ आदमी ठीक कौरणौ(मती8:1-4; लूका5:12-16)40  एकी दिनै यीशु काऐ एक कोढ़ी आशौ। सौ यीशु रै बांगणै बौंधियौ औरज़ कौरदै लागौ, “तुमै
         मू च़ांगौ कौरनै च़ाह लै ता हाऊं च़ांगौ हुआ ऊ।”
         41  यीशुऐ दया कौरियौ आपणै हाथा बढ़ाइयौ रौ छ़ूऔं और तेसलै बोलौ, “हाऊं च़ाहा ऊ कि तू च़ांगौ
         च़ाईं हुऔ।”
         42  तेभी सेज़ौ आदमी च़ांगौ हुऔ।
         43  यीशुऐ तेसलै सख्ता ई कोरिऐ बोलौ,
         44  “इयैं बूश कासी काऐ ना बोलै। तू सीधौ याजका काऐ डेऊ। परमेश्वरै आपणै सेवक मूसा रै ज़रीऐ
         ज़ैज़ै नियम ई दैऔ औन्दै, तिऊं अपणाइयौ बल़ी चड़ाऊ, ताकि याजक तैरै बारै दी लोगू काऐ
         बोला कि तू च़ांगौ और शुद्ध हुई गोई।”
         45  पर सेज़ौ आदमी लोगू काऐ डेइऔ इयां बूशा फैलाउंदै लागौ कि, “यीशुऐ हाऊं च़ांगौ कियौ ऊ।”
         एज़ै कारण यीशु कै गांव-गांवा दी नाईं डेउवौ। तैबै यीशु बंज़र ज़बीना दी रौइंदै लागौ।
         तेती माथै भी लोग गांव-गांवा कु यीशु काऐ तिऐ आशा थै।

अधरौंगा वाल़ौ आदमी च़ांगौ कौरणौ(मती9:1-8; लूका5:17-26)21  काई दिना बासियै यीशु कफरनहूम गावां दी वापिस आशौ। लोगुऐ शुणौ कि यीशु एकी घौरा दी आ।
         2  तैबै तिऐ एतरै लोग भौरुऐ कि दारा काऐ भी ज़ागहा नाईं थी। यीशु तिऊं काऐ परमेश्वरा रै
         वचना शुणाउंदै लागौ औन्दौ थौ।
         3  तैबै तिदै च़ार आदमीउऐ च़ुंगियौ एक इणौ आदमी आणौ ज़ासकै आपणै ज़िसमा रौ केज़ौ भी अंग
         नाईं हिलाइया थौ।
         4  भौरी लोगू री भीड़ा ई तिउंकै यीशु काऐ नाईं पउंच़ुऔ। एज़ी ताईं तिउंऐ ऊपरै स्वाणै पारै
         च़ड़ियौ तेस घौरा रै छ़ापरा कु कुछ़ ज़ाण्दै गाड़ियौ बिस्तरै रै च़ार कुणै दी लोउल़ी
         बानियौ सेज़ौ बीमार आदमी यीशु काऐ धौनी उतारौ।
         5  तैबै यीशु तिऊं च़ार आदमीउ रौ विश्वास देखियौ बिमार आदमी लै बोलौ, “माऊं, तैरै पाप माफ
         हुई गोऐ ई।”
         6  तैबै ज़ो तिऐ यहूदी शास्त्री थै बोशै औन्दै, सै आपणै मौना दी गुणमुणांदै लागै कि,
         7  “इयौ यीशु परमेश्वरा री बुराई कौरा आ, पाप ता सिरफ परमेश्वर माफ कौरा आ सा।”
         8  यीशु कु खरकच़ार ज़ाणुई ऐरौ कि इयै लोग आपणै-आपणै मौना दी मैरै बारे दी का ई लागै औन्दै।
         यीशुऐ तिउंलै बोलौ, “तुमै आपणै मौना दी का ई लागै औन्दै गुणमुणांदै?
         9  आसान का सा? बीमार आदमी लै इणौ बोलणौ कि, “तैरै पाप माफ हुई गोऐ’ या इणौ बोलणौ कि, ‘खौड़ौ
         उठ, आपणौ बिस्तर च़ुंग और आण्डदै लाग्ग?’
         10  पाप माफ कौरनौ और च़ागौ कौरनौ इयै दुइया काम सिरफ परमेश्वर ई कौरी बौल़ा आ। तुमु कै
         देखाउणा लै कि पाप कौरने रौ हक मूकै आ, ज़ुण परमेश्वरा री तौरफा कु भेज़ौ औन्दौ ऊ, हाऊं
         एस आदमी ठीक कौराऊ।” तैबै यीशुऐ तेस बीमार आदमी देखियौ बोलौ,
         11  “हाऊं ताउंलै बोलाऊ, खौड़ौ उठ, आपणौ बिस्तर च़ुंग और घौरै डेऊ।”
         12  तैबै सेज़ौ आदमी खरकच़ार सारै लोगू रै सामनै उठौ और आपणौ बिस्तरौ च़ुंगियौ बाइरै डैऔ।
         तिऐ सारै लोग इणै देखियौ हैरान हुऐ और इणै बोलियौ परमेश्वरा री बौड़ाई कौरी, कि “इणौ
         आमुऐ पैहलै केभी ना देखौ।”लेवी औटाउणौ(मती9:9-13; लूका5:27-32)13  यीशु तेस घौरा कु गलील झ़ीला रै डीका काऐ डैऔ। तैबै लोगू री भिड़ यीशु काऐ डेई। यीशु
         लागौ तिऐ तिउंलै शिक्षा दैंदै।
         14  तेत बासियै यीशु दुज़ी ज़ागहा दी डैऔ। तैबै यीशुऐ हलफी रौ छ़ोहरु देखौ ज़ासरौ नाऊं लेवी
         थौ। सौ मामलै निणै वाल़ेउ रै आडै माथै थौ बोशौ औन्दौ। यीशुऐ तेसलै बोलौ, ‘मू पीछ़ आश।”
         तैबै सौ उठियौ यीशु पीछ़ु लागौ आण्डदै।
         15  एकी दिनै तिणी मामलै निणै वाल़ै लेवीऐ यीशु आपणै घौरा दी रोटी खांदै औटाऔ। मामलै निणै
         वाल़ै और पापी लोग भी बोशै रोटी ख़ांदै, यीशु रै च़ेलेउ आइलै।
         16  कुछ़ यहूदी शास्त्री और फरीसी लोग ज़ुण आपूलै धर्मी समझ़अ तै, तिउंऐ देखौ कि यीशु पापी
         लोगू आइलै रोटी खांदै औ लागौ औन्दौ। तैबै तिउंऐ यीशु रै च़ेलेउ लै बोलौ, “यीशु कैलै खा
         सा इऊं पापी लोगू आइलै रोटी?”
         17  यीशुऐ इणै शुणियौ तिउंलै बोलौ, “भौलै-च़ांगेउ लै डाक्टरा री ज़ुरत नाईं औन्दी, बीमारा
         लै हुआ सा। हाऊं धर्मी लोगू नाईं बल्कि पापी लोगू औटाउंदै ऊ आशौ औन्दौ, ताकि सै परमेश्वरा
         री बाटा दी आशा।”ब्रौता(उपवासा) रौ सवाल(मती9:14-17; लूका5:33-39)18  यूहन्ना बपतिस्मा दैणै वाल़ै रै च़ेलै और फरीसी थै ब्रौता कौरदै लागै औन्दै। (एज़ौ तिंउरै
         धर्मा रौ रिवाज़ थौ।) तैबै सै यीशु काऐ आशियौ यीशु लै बोलदै लागै, “यूहन्ना रै च़ेलै
         और फरीसी रै च़ेलै ता कौराई ब्रौत। पर तुमारै च़ेलै ब्रौत नाईं कौरदै। इणौ कैलै सा?”
         19  यीशुऐ तिउंलै बोलौ, “ज़ेबी झ़ाऊं लाड़ौ साथा दी हुआ, का बराती ब्रौता कौरदै लागा ई?
         ज़ेबी झ़ाऊं लाड़ौ बरातीउ रै साथाई हुआ, सै खुश हुआ ई। तेबी तिउंकै ब्रौता कौरने री का
         ज़ुरत हुआ?
         20  पर सेज़ै दिन आशा ई, ज़ेबी लाड़ौ तिऊंकु अलग कौरालै, सेज़ै बौग्ता दी सै ब्रौत कौराई।”
         21  यीशुऐ इणौ भी बोलौ, “केज़ौ भी आदमी नौऐ कापड़ै रौ टालकौ पुराणै ज़ुड़कै दी ना लाइंदौ।
         नाईम ता धोइंदै बारै सेज़ौ नौऐ कापड़ै रौ टालकौ तेस पुराणौ ज़ुड़कौ पोरु थोसियौ ज़ादड़ौ
         च़ीरा सा।
         22  यीशुऐ तिउंलै इणौ अनेणौ भी दैऔ, “अंगूरा री सूर चाणना लै ताज़ै अंगूरा रौ रस दख बौग्ता
         बासियै फैलियौ पुराणै च़ामड़ै रौ थौउलौ भी पोरु च़ीरा। ज़ेथ कोरिऐ अंगूरा रौ रस और थौउलौ
         दुइया बर्बाद हुआ ई। एथिलै ताज़ै अंगूरा रौ रस नौऐ थौउलै दी भौराई।”आरामा रै दिना रौ भी प्रभुमती12:1-8; लुका6:1-523  इणौ हुऔ कि एकी दिनै यीशु आपणै च़ेलेऊ आइलै आरामा वाल़ै दिना दी डोखरेउ दी थौ लागौ औन्दौ
         डेउंदै। यीशु रै च़ेलेऊ कै थी भूख लागी औन्दी। तेस डोखरै दी थै गीऊं बौऔ औन्दै, सै च़ेलै
         लागै तिऊं गिऊं सै सीला चोड़ियौ खांदै।
         24  तैबै फरीसीउऐ यीशु लै बोलौ, “देखौ। ज़ेज़ौ काम आरामा रैदिना दी कौरनौ मना सा, सेज़ौ
         काम तुमारै च़ेलै कैलै कौराई?”
         25  यीशुऐ तिउंलै बोलौ, “धर्म शास्त्रा दी तुमुऐ ज़ुरुर पौढ़ौ औलौ कि ज़ेबी राज़ौ दाऊद और
         तेसरै साथी भूखै थै, तिउंकै खाणा लै कुछ़ भी नाईं थौ, तैबै दाऊदै का कियौ?
         26  आपणी ज़ुरता लै परमेश्वरा रै आराधना री ज़ागहा दी अबियातार नांवा रौ प्रधान याजका काऐ
         डेइयौ तिराकु दाऊदै परमेश्वरा काऐ च़ड़ाई औन्दौ भौगा री रोटी खाई, और आपणै साथीउ लै भी
         देई ज़ो सिरफ याजक ई खा थै।” (दाऊदै एज़ौ काम आरामा रै दिना दी कियौ। तैबै भी दाऊदा री
         बुराई कोइयेउऐ ना की, पर फरीसी लोग थै यीशु री बुराई कौरदै लागै औन्दै।)
         27  यीशुऐ तिउंलै इणौ भी बोलौ, “परमेश्वरै आरामा रौ दिन आपमी रै फाइदै लै चाणौ आ, ना कि
         आदमी आरामा रै दिना रै नियम मानणा लै चाणौ।”
         28  यीशुऐ इणौ भी बोलौ, “हाऊं, ज़ो परमेश्वरा री तरफा कु भेज़ौ औन्दौ ऊ, आरामा रै दिना रौ
         भी प्रभु ऊ।”

शुकै औन्दै हाथा वाल़ौ आदमी च़ांगौ कौरणौ(मती12:9-14;लूका6:6-11)31  एकी औज़ौ आरामा रै दिना दी यीशु यहूदी लोगू री धार्मिक खुंबल़ी दी डैऔ। तिऐ एक आदमी
         थौ ज़ासरौ हाथ बीमारी कोरिऐ शुकी गौ थौ।
         2  तैबै कुछ़ फरीसी लोग यीशु माथै आरोप लाइणा लै तेसरी ताकी दी थै रौऐ औन्दै कि का यीशु
         एस आदमी आराम वाल़ै दिना दी ठीक कौरा या नाईं कौरदौ? (यहूदी लोगू रै धर्मा दी आराम वाल़ै
         दिना दी केज़ौ भी काम कौरनौ मना थौ।)
         3  यीशुऐ शुकै औन्दै हाथ वाल़ै आदमी लै बोलौ, “मांझ़ाई आशियौ खौड़ौ ऊ।”
         4  तैबै यीशुऐ लोगुकु पूछ़ौ, “का आरामा रै दिना दी भौलौ कौरनौ ठीक आ या बुरौ कौरनौ? प्राण
         बच़ाउणौ या मारनौ?” पर कोइयै ज़वाब ना दैऔ।
         5  यीशु दुखी हुऔ कैलैकि तिंउरै मन भौरी डीठ बौणी गौऐ थै। तैबै यीशुऐ रोशुइयौ लोगू भिलै
         देखौ और तेस आदमी लै बोलौ, “आपणौ हाथ औगाऊं कर।” तिणियै हाथ औगाऊं कौरौ, तैबै तेसरौ हाथ
         च़ांगौ हुऔ।
         6  तैबै फरीसी बाइरै डेइयौ खरकच़ार हेरोदेस राज़ै रै गुटा आइलै यीशु रै विरोधा ई सलाह कौरदै
         लागौ कि किणै कोरिऐ यीशु झ़ांगुलै।भीड़ा रौ यीशु पिछ़ु हुणौ7  तैबै यीशु भीड़ा कु अलग हुणा लै आपणै च़ेलेऊ आइलै गलील झ़ीला काऐ डैऔ, पर ज़ो कुछ़ यीशु
         कौरदै थौ लागौ औन्दौ तेसरै बारै दी शुणियौ एक भौरी बौड़ी भीड़ पीछ़ु आशी।
         8  तिऐं भीड़ा दी गलील परदेश, यहूदा परदेश, यरुशलेम शहर, इदूमी देश और यरदन नौईं पार भिला
         रै लोग इदरा झ़ाऊं कि सूर और सैदा शहरु रै नज़दीका रै लोग भी आशै औन्दै थै।
         9  यीशुऐ भौरी बीमार लोग च़ांगै कियै थै, तैबै बीमार लोग यीशु माथै थै लागै औन्दै पौड़दै
         कि किणै कोरिऐ यीशु छ़ूइंयौ आमै ठीक हूलै।
         10  भीड़ा रै कारण यीशुऐ आपणै च़ेलेऊ लै बोलौ कि तुमै मूकालै एक छ़ोटी किस्ती त्यार छ़ाड़ेऊ
         ताकि मू भ़ीड़ ना दबावा।
         11  बीमार लोगू री भीड़ा दी इणै भी लोग थै ज़ो कि बुरी आत्मा रै वशा दी थै। ज़ैबै केभी सै
         बुरी आत्माएं यीशु देखा थी, तैबै तिऊं आपणै वशा दी कौरै औन्दै लोग यीशु काऐ धौनी लोटाल़ा
         थी। तिऊं लोगू रै मुंआ कु सै बुरी आत्माऐं राड़ै मारियौ बोला थी कि, “तू परमेश्वरा रौ
         छ़ोहरु ई।”
         12  यीशुऐ तिऊं बुरी आत्मा लै सख्त हुकम दैऔ, “तुमै मू ना देखाऔ कि हाऊं कुण ऊ।”बारह (प्रेरित) च़ेलेउ छ़ाँटणै(मती10:1-4; लुका6:12-16)13  यीशु तेत बासियै गलील झ़ीला रै उतर दिशा री पहाड़ीउ दी च़ौड़ौ, और ज़ास यीशु च़ाह थै
         सै आपू काऐ औटाऐ, और सै सब कुछ़ छ़ाड़ियौ यीशु काऐ आशै।
         14  यीशुऐ खास कामा लै बारह आदमी च़ेलै चाणै, ताकि सै यीशु रै साथा-साथाई रौआ और यीशु तिऊं
         भेज़ा, कि सै परमेश्वरा रौ संदेश शुणावा।
         15  और सै लोगुकु बुरी आत्माएं गाड़ने रौ हक छ़ाड़ा।
         16  तिऊं बारह च़ेलेऊ रै नाऊं एज़ै-एज़ै ई, शमौन ज़ासरौ नाऊं यीशुऐ पतरस छ़ाड़ौ।
         17  और जब्दी रौ छ़ोहरु याकूब और तेसरौ छ़ोटौ भाई यूहन्ना, ज़ासरै बारै दी यीशुऐ इणौ बोलौ
         कि ज़िणौ सौरग खरखच़ार गुड़ा आ, तिणी रोशिया ई इयै।
         18  और अन्द्रियास, फिलिप्पुस, बरतुलमै, मती, थोमा, हलफी रौ छ़ोहरु याकूब, तद्दै, और दुज़ौ
         शमौन, ज़ुण रोमी सरकारा रौ बिरोधी थौ।
         19  यीशुऐ करियोत गांवा रौ यहूदा भी चुनौ, ज़ुणियै यीशु पकड़ाऔ आ।यीशु और बालज़बूल(मती12:22-32; लूका11:14-23; 12:10)20  ज़ैबै यीशु च़ेलेऊ आइलै घौरा दी आशौ, ज़िऐ यीशु रौआ थौ, तिऐ भी एक भौरी भीड़ कौठी हुई
         गोई। यीशु कामा दी भौरी उलज़ी गोऔ, इदरा झ़ाऊं कि यीशु और तेसरै च़ेलेऊ कै रोटी खाणा
         रौ बौग्त भी नाईं थौ।
         21  ज़ैबै यीशु रै टौबरुऐ इणौ शुणौ तैबै सै यीशु ओरु आणना लै डेवै कैलैकि सै आपू मांझ़िऐ
         बोलदै लागै कि यीशु रौ दिमाग ठिकाणै दी ना आसतौ।
         22  ज़ेज़ै यहूदी शास्त्री लोग यरुशलेम शहरा कु थै आशै औन्दै, सै यीशु लै इणौ लागै बोलदै
         कि एस भीलै ता शैतान आ ज़ासरै ज़रिऐ यीशु बुरी आत्माएं गाड़ा सा।
         23  यीशुऐ सै शास्त्री लोग आपू काऐ औटाइयौ अनेणै देइयौ समझ़ाऐ कि शैताना कैलै गाड़ा सा शैतान?
         24  यीशुऐ तिउंलै बोलौ, “ज़ेज़ै राज़ा दी आपू मांझ़िऐ फुट पौड़ा ली ता सेज़ौ राज़ नाईं बौणी
         रौइंदौ।
         25  ज़ेज़ै घौरा दी आपू मांझ़िऐ फूट पौड़ा ली ता सेज़ै घौरा रै लोग भी कौठै नाईं रौइंदै।
         26  एज़ै कारण शैतान भी आपणै राज़ा दी फूट टाला लौ ता तेसरौ राज़ किणै कोरिऐ बौणी रौआ?
         27  केज़ौ भी आदमी केज़ै ताकतबर आदमी रै घौरा दी घुसड़ियौ तेसरौ घौर तेभी झ़ाऊं नाईं लूटींदौ,
         ज़ेबी झ़ाऊं तेस ताकतबर आदमी बाना नाईं लै। इणै कोरिऐ तेस घौर लूटी बौल़ा ई।
         28  हाऊं तुमुलै सौच़्च़ौ बोलाऊ कि लोगू रै सारै पाप, सारी बुराई भी माफ हुआ ई।
         29  पर ज़ो परमेश्वरा री आत्मा रै बारै दी बुरौ बोलाई तेसलै केबी भी माफी ना मिलदी। और सौ
         सौदा लै आरोपी बौणा आ।”
         30  यीशुऐ इणौ तैबै बोलौ कैलै कि सै लोग बोला थै कि यीशु दी बुरी आत्मा सा।यीशु री आमा और भाई(मती12:46-50; लूका8:19-21)31  तैबै यीशु री मां और भाई तिऐ पौउंच़ै, सै थै बाइरै खौड़ै, तिउंऐ लोगूकै बोलौ कि यीशु
         बाइरै औटाऔ।
         32  यीशु काऐ थी भीतै भौरी भिड़ बोशी औन्दी। लोगुऐ यीशु लै बोलौ, “तुमारी मां और भाई तुमु
         बाइरै औटावा ई।”
         33  यीशुऐ तिउंलै बोलौ, “मेरी मां और भाई कुण ई?”
         34  ज़ेज़ै लोग यीशु काऐ थै बोशै औन्दै, यीशुऐ तिऊं भिलै देखियौ बोलौ कि, “देखौ मेरी मां
         और भाई इयै ई।
         35  ज़ो परमेश्वरा री इच्छ़ा दी च़ाला ई, सेई सी मेरी मां और भाई, बौइणी।”

बीजा बौइणै वाल़ै रौ औनेणौ(मती13:1-9;लूका8:4-8)41  तेत बासियै यीशु तौऐं गलील झ़ीला रै डीका काऐ शिक्षा दैंदै लागौ। तिऐ यीशु काऐ एती बौड़ी
         भीड़ कौठै हूई, कि यीशुऐ झ़ीला दी एकी किस्ती दी पा पौड़ौ बोशणौ। और लोगू री भीड़ बोशी
         झ़ीला रै डीका काऐ।
         2  यीशु तिऊं काऐ कहाणी शुणाइयौ भौरी बूशै लागौ शिखाउंदै। यीशुऐ शिक्षा दैंदी बारै तिउंलै
         बोलौ,
         3  “इयै कहाणी शुणौ। एक ज़िमदार बीजा बौइंदै निकल़ौ।
         4  बीजा बौइंदी बारै कुछ़ बीज छ़ुटौ बाटा दी, सौ च़ुणौ च़ड़कुऐ।
         5  कुछ़ बीज फोकुऔ पथरिल़ी ज़मीना दी ज़िऐ सौ बीज ज़ल्दी ता ज़ौमौ,
         6  पर भौरी माटी ना मिलणै रै कारण ज़ैबै ताती रुढ़ लागी तैबै सै आंगुरै शुकै पोरु।
         7  और कुछ़ बीज पौड़ौ झ़ाड़िऊ मांझ़ियै। ज़िणी सौ बीज बौड़िंदै लागौ मातौल़ै दबाऔ झ़ाड़िउऐ।
         एज़ै कारण सौ बीज नाईं फौल़ौ।
         8  पर कुछ़ बीज पौड़ौ आच़्छ़ै माटै माथै। सौ ज़ौमौ और ज़ौमियौ भौरी फौल़ौ। कुछ़ फौल़ौ तीस
         पाथै, कुच़ साठ पाथै, और कुछ़ शौ पाथै।
         9  तैबै यीशुऐ तिउंलै बोलौ, “तुमै मेरी कहाणी रौ मतलब समझ़ुणौ च़ाहा ई, ता तुमै ध्याना
         देइयौ सुंच़ेऊ कि तुमै का शुणा ई।”
         10  तेत बासियै ज़ैबै सै भीड़ तिऐ कहाणी शुणियौ वापिस डेई गोई थी, तैबै यीशु रै बारह च़ेलै
         और कुछ़ औज़ौ लोगुऐ यीशु काऐ आशियौ पूछ़ौ, “इयैं कहाणी शुणाउणै रौ मतलब का सा?”
         11  तैबै यीशुऐ तिउंलै ज़वाब दैऔ, ‘इबी झ़ाऊं लोग नाईं ज़ाणा थै कि परमेश्वर आशियौ लोगू
         रै ज़ीवा दी राज़ कौरा आ। तुमुकै ता एस भेता रै बारै दी मुइंयै सब कुछ़ आ बोलौ औन्दौ,
         पर ज़ो लोग परमेश्वरा री बाटा दी ना आशै, इयै कहाणी तिऊं लोगू लै आ।
         12  इयै बूशै सच्च़ी आ ज़ो यशायाह गुरुऐ इणै लोगू लै सात शौ साल पैहलै बोली आ कि, ‘ज़ो लोगु
         देखा ताई रौंगै, पर सुंच़दै नाईं, और शुणा ताई रौंगै, पर समझ़ुदै नाईं, इणै लोग ना ता
         बदल़िदै, सा ता इउंलै माफी मिलदी।’”
         13  तौऐं यीशुऐ तिउंलै बोलौ, “का तुमै इयैं कहाणी रौ मतलब सा समझ़ुंदै? तैबै तिऊं सारी कहाणी
         किणै कोरिऐ समझ़ा ई?
         14  सौ बीजा बौइणै वाल़ौ ज़िमदार इणौ आ, ज़िणौ परमेश्वरा रौ वचन शुणाउणै वाल़ौ आ।
         15  ज़ो बीज बाटा दी पौड़ौ आ तेथरौ मतलब आ कि कुछ़ लोग परमेश्वरा रौ वचन ता शुणा ई, पर आपणै
         ज़ीवा दी ना छ़ाड़दै। सै तेस बाटा दी पौड़ै औन्दै बीजा बाशियै ई ज़ो केभी भी ना फौल़दै।
         ज़िणौ च़ड़कु बीज च़ुणा आ, तिणौ शैतान खरकच़ार आशियौ तिंउरै ज़ीवा कु परमेश्वरा रौ वचन
         च़ोरा आ।
         16  ज़ो बीज पथरियाल़ी ज़मीना दी पौड़ौ थौ तेथरौ मतलब इणौ आ कि कुछ़ लोग परमेश्वरा रौ वचन
         शुणियौ खरकच़ार खुशी कोरिऐ माना ई।
         17  पर ज़ैबै विश्वासा रै कारण केज़ौ भी कष्ट या सताव आशा, तैबै फेटी फशटा ई। कैलैकि सै
         आपणै ज़ीवा दी परमेश्वरा रौ वचन नाईं बसाल़दै।
         18  और ज़ो बीज झ़ाड़िऊ माझ़ियै पौड़ौ थौ, सौ खौड़ी ना उखरांदौ। तेथरौ मतलब इणौ आ कि कुछ़
         लोग ता परमेश्वरा रौ वचन शुणा ई।
         19  बासियै दुनिया री च़िन्ता दी, रुपाऐ पैसै, दुज़ी च़ीज़ेउ रै लाल़च़ाई फौसियौ परमेश्वरा
         रै विश्वासा दी नाईं बौढ़दै।
         20  ज़ो बीज आच्छ़ी ज़मीना दी पौड़ौ थौ सौ भौरी फौल़ा आ। तेथरौ मतलब इणौ आ कि कुछ़ लोग परमेश्वरा
         रौ वचन आच्छ़ा कोरियै शुणा ई और तेस वचना माथै च़ाला भी और विश्वासा दी बौढ़ा ई। इणै
         आदमी तेस बीजा बाशियै ई ज़ो बीज तीस पाथै, साठ पाथै और शौ पाथै फौल़ौ आ।”दिऐ रौ औनेणौ(लूका8:16-18)21  तैबै यीशुऐ तिउंलै इणौ भी बोलौ, “का लम्प पलंगा थाल छ़ाड़ना लै आणा ई या बाल्टी थाल?
         नाईं, पर एथलै आणा ई कि घौरा भीतै ऊंच़ी ज़ागहा दी छ़ाड़ियौ लोगूकै प्याशौ लागा।
         22  कैलैकि कोई भी च़ीज़ मेरी नौज़री कु छ़िपी औन्दी ना आसती, ज़ो परगट ना करियाली, और ना
         ही कुछ़ छ़ुपौंदौ आसरौ, ज़ो उज़ाल़े दी ना आणियालौ।
         23  तुमै इयैं बूशै समझ़ुणौ च़ाह ई, ता शुणौ, और सुंच़ौ, ज़ो कुछ़ भी हाऊं बोलाऊ।”
         24  यीशुऐ तौऐं तिउंलै बोलौ, “ज़ेजै नापा कोरिऐ तुमै नापा लै, सेज़ै नापा कोरिऐ तुमुलै भी
         नापिया। ज़ो कुछ़ हाऊं तुमुलै बोलाऊ भौरी ध्याना देइयौ शुणौ और सुंच़ौ कैलैकि ज़ेती ध्याना
         देइयौ तुमै शुणियौ सुंच़ा लै तेती ज़ादी तुमु दी समझ़ आशा आ। एती नाईं बल्कि परमेश्वर
         तुमुलै एथकु भी ज़ादी समझ़ दिया आ।
         25  पर ज़ो ध्याना कोरिऐ समझ़ुणौ नाईं च़ाइंदै, ज़ो कुछ़ तिउंऐ शुणौ थौ, तेस भी पोरु बिसरिया
         ई। ज़ासकै कुछ़ आसा आ, तेसकै औज़ौ भी मिला, पर ज़ासकै ज़ादौ नाईं आसतौ, तेसकै ज़ो थोड़ौ-बौहत
         आसा आ, सौ भी नाईं रौइंदौ कैलैकि सै समझ़ुंदै नाईं।”ज़ौमणै वाल़ै बीजा रौ औनैणौ26  यीशुऐ तिउंलै बोलौ, “परमेश्वरा रौ राज़ इणौ आ ज़िणौ केज़ै ज़िमदारै ज़बीना दी बीज बौऔ
         आ।
         27  बीजा बौइयौ आपू आशौ घौरै, और कुछ़ दिना बीतियौ डैऔ सौ आपणै डोखरे दी। तिणियै का देखौ
         कि सौ बीज़ थौ ज़ौमियौ बौड़ौ हुऔ औन्दौ। तेसकै पौतौ भी ना लागौ कि इयौ किणौ हुऔ आ।
         28  ज़बीन आपू थी लागी औन्दी फसल पैदौ कौरदै। पैहलै निकल़ै आंगुरै, तेत बासियै सीलै, तेत
         बासियै सीलेऊ माझ़ियै त्यार गुल़ै।
         29  ज़ैबै फसल त्यार हुई तेभी तिणियै मुंज़ुरदारा भेज़ै कैलैकि फसल काटणै रौ बौग्त आशी गौ
         थौ।”राई रै बीजा रौ औनेणौ(मती13:31,32,34; लूका13:18,19)30  यीशुऐ तिउंलै इणौ भी बोलौ, “हाऊं तुमु काऐ परमेश्वरा रै राज़ा रै बारै दी किणौ बोलु
         लै? केज़ै औनेणै देइयौ तेसरै बारै दी समझ़ाऊ लै?
         31  परमेश्वरा रौ राज़ राई रै दाणै ज़िणौ आ। राई रौ बीज देखणा लै ता भौरी छ़ोटौ हुआ सा।
         32  पर ज़ेबी तेस बौआ ई, तैबै ज़ौमियौ सौ बीज एती बौड़ौ पौधौ बौणा कि च़ड़कु भी तेस थाल
         आशियौ बसेरौ कौरा ई?”
         33  यीशु इणै औनैणौ देई-देइयौ परमेश्वरा रौ वचन समझ़ावा थौ, जेती तिऊं लोगू री समझ़ थी।
         34  यीशु बिणा औनेणै देइयौ तिऊं आइलै कुछ़ भी ना बोला थै, पर ज़ेबी यीशु और च़ेलै एखुली
         दी थै तैबै यीशु तिऊं काऐ सारी बूशेउ रौ मतलब बोला थौ।बागुर शान्त कौरणौ(मती8:23-27;लूका8:22-25)35  सेज़ै दिना दी ज़ेबी ब्याल़ हुई, तैबै यीशुऐ आपणै च़ेलेऊ लै बोलौ, “आशौ आमै झ़ीला पारभिलै
         डेई।”
         36  लोगू री भीड़ा छ़ाड़ियौ च़ेलै यीशु आइलै एकी किस्ती दी डेवै। और तिऊं आइलै औज़ौ भी काइयै
         किस्ती च़ाली।
         37  तेभी खरकच़ार भौरी तेज़ बागुर लागौ, इदरा झ़ाऊं कि पाणी रै छ़ालै कोरिऐ किस्ती भी पूरी
         भौरुई।
         38  तियां ताकै यीशु किस्ती दी पिछ़ली भिलै शिराणै माथै मूंडा छ़ाड़ियौ सुतदै थौ लागौ औन्दौ।
         तैबै च़ेलेऊऐ यीशु ज़गाऔ और डौरी-डौरियौ यीशु लै बोलौ, “ओ गुरु! का तुमु कै फिकर ना आसती
         कि आमै डुबदै ई लागै औन्दै?”
         39  यीशु खौड़ौ हुऔ और आपणै हुकमा देइयौ बागुर और पाणी रै छ़ालै लै बोलौ, “पोरु घट!” इणै
         बोलदा बेर हुई बागुर और पाणी रै छ़ालै तेभी बंद हुऐ।
         40  तैबै यीशुऐ च़ेलेऊ लै बोलौ, “तुमै कैलै डौरै ई? का तुमुकै आज़ा झ़ाऊं मू माथै विश्वास
         ना हुऔ?”
         41  सै च़ेलै भौरी डौरै और आपू मांझ़ियै बोलदै लागै, “इयौ कुण औलौ इणौ पा? पाणी, बागुर भी
         एसरौ हुकम माना ई।”

बुरी आत्मा वाल़ौ आदमी च़ांगौ कौरणौ(मती8:28-34; लूका8:26-39)51  यीशु झ़ीला पारभिलै डेइयौ गिरासेनीउ रै इलाकै दी पौउंच़ौ।
         2  ज़िणी यीशु किस्ती कु उतरौ, तिणी खरकच़ार एक आदमी, ज़ासदी बुरी आत्मा थी, सौ यीशु कु
         मिलौ।
         3  सौ आदमी तिऐ रौआ थौ ज़िऐ मौरै औन्दै लोग दबावा ई। तेस कोइयौ शांगल़ी दी भी ना बानी बौल़ा
         थौ।
         4  कैलैकि सौ बार-बार रशै और शांगल़ी दी हुआ थौ बानौ औन्दौ, पर तिणियै सै शांगल़ी भी पोरु
         चोड़ी रशेउ रै भी कौरा थौ टुकड़ै-टुकड़ै। तेस केज़ौ भी आदमी आपणै वशा दी ना कौरी बौल़ा
         थौ।
         5  सौ लगातार राची-दिनै ज़ागहा दी और ढोके माथै डेइयौ राड़ै मारा थौ, और पात्थरु कोरिऐ
         आपणै ज़िसमा री च़ौरच़ै कौरा थौ।
         6  सौ आदमी यीशु देखियौ दूरा कु यीशु काऐ दुड़ौ। सौ धौनी झ़ुकियौ यीशु री भक्ति कौरदै लागौ।
         7  यीशुऐ तेस भीतै ज़ो बुरी आत्मा थी, तियांलै बोलौ, “एस आदमी छ़ाड़ियौ बाइरै निकुल़।”
         8  बुरी आत्मै यीशु लै राड़ै मारियौ बोलौ, “ओ परमेश्वरा रै छ़ोहरु यीशु। मूकु का च़ाहा
         ई? हाऊं ताउंलै परमेश्वरा रै नांवा कोरिऐ औरज़ कौरा ऊ कि तू मूलै दु:ख ना दै।”
         9  यीशुऐ तिऐं बुरी आत्मा कु पूछ़ौ, “तैरौ का नाऊं आ?” बुरी आत्मै बोलौ, “मैरौ नाऊं आ सेना,
         कैलैकि आमै भौरी सी।”
         10  तेस आदमी रै जरिऐ तिऐं बुरी आत्मै यीशु कै भौरी औरज़ कौरी कि, “आमू एस इलाकै कु बाइरै
         ना गाड़ै।”
         11  तिऐ पहाड़ा माथै सुंगरु रौ गोल़ थौ च़ौरदै लागौ औन्दौ।
         12  तिऐ बुरी आत्मै यीशु कै औरज कोरियै बोलौ, “आमू इउं सुंगरु दी भेज़, आमै इउं भीतै डेई।”
         13  यीशुऐ तिउंलै हुकम दैऔ। सै बुरी आत्माएं तेस आदमी कु निकल़ियौ तिऊं सुंगरु भितै डेई।
         सुंगरु रौ गोल़, ज़ो दुई हज़ारा रै लगभग थौ, मातौल़ै दुड़ियौ, पड़ झ़ीला दी। तैबै मौरै
         तिऐ डुबियौ।
         14  तिऊं सुंगरु च़ारनै वाल़ै भागै पोरु, तिउंऐ शहरा, गांवा दी डेइयौ लोगूकै इयै खबर शुणाई।
         और ज़ो कुछ़ हुऔ थौ तेस देखणा लै लोग आशै।
         15  सै यीशु काऐ डेवै। तिऊं कै तिऐ तेस आदमी ज़ासदी बुरी आत्मा री पूरी सेना थी भौरुई औन्दी,
         जुड़कै भिड़ियौ और दिमाग ठीक हुइयौ बोशौ औन्दौ दिशौ। तैबै सै लोग डोरी गोऐ।
         16  इउं देखणा वाल़ै लोगूकै सुंगरु और ज़ासदी सै बुरी आत्माएं थी, तेसरौ पूरौ हाल तिऊं दुज़ै
         लोगूकै शुणाऔ।
         17  तैबै तिऊं लोगुऐ यीशु कै औरज़ कौरी और बोलौ, “छ़ौंटी। आमारै इलाकै कु पोरु डेऊ।”
         18  ज़ैबै यीशु किस्ती दी लागौ च़ड़दै, तैबै सौ, ज़ासदी पैहलै सै बुरी आत्मा थी, यीशु काऐ
         औरज़ कौरदै लागौ, “मू आपू आइलै दैऔ रौइणै।”
         19  पर यीशुऐ सौ आपू आइलै ना दैऔ आशणै, और यीशुऐ तेसलै बोलौ, “आपणै घौरै डेऊ और आपणै लोगूकै
         बोलै कि ताऊं माथै दया कौरियौ प्रभुऐ ताउंलै किणै बौड़ै काम किए ई।”
         20  यीशु रै बोलणै माथै सौ डैऔ और दिकापुलिस परदेशा दी एज़ी बूशा रौ परचार लागौ कौरदै कि,
         “यीशुऐ मूलै किणै बौड़ै काम किऐ ई।” इणै शुणियौ सारै लोग हैरान हुऐ।याईरा री मौरी औन्दी छ़ोटी और एक रोगली छ़ेवड़ी(मती9:18-26; लूका 8:40-56)21  ज़ैबै यीशु तौऐं किस्ती दी झ़ीला रै तेस पार डेवै, तैबै यीशु काऐ एक बौड़ी भीडे कौठै
         हुई झ़ीला रै डीका दी।
         22  तैबै धार्मिक खुंबल़ी रौ एक मुखियौ यीशु काऐ आशौ। तेसरौ नाऊं थौ याईर। सौ यीशु देखियौ
         यीशु री लातेऊ माथै पौड़ौ।
         23  तिणियै यीशु कै औरज़ कौरी, और इणौ बोलौ, “मेरी छ़ाटी माईं मौरनै वाल़ी आ। तुमै मैरै
         घौरा कै आण्डियौ मेरी माईं माथै हाथ छ़ाड़ौ, तैबै सै माईं च़ागी हुआ आ, और सै मौरनै कु
         बौच़ा आ।”
         24  तैबै यीशु तेस आइलै डैऔ। एक भौरी भीड़ यीशु पीछ़ु च़ाल पौड़ी, इदरा झ़ाऊं कि लोग यीशु
         माथै पौड़दै थै लागै औन्दै।
         25  तिऐ एक छ़ेउड़ी थी, तियां दी बारह साला ओलै लोऊ बौइणै री बीमारी थी।
         26  तियांऐ भौरी डाक्टरु कु ईलाज़ कौराइयौ भी दु:ख उठाऔ। आपणी सारी धन-ज़यदाद खर्च़ कौरियौ
         भी तियांलै कुछ़ सुख ना मिलौ, पर तियां री बीमारी औज़ौ भी बौढ़दै लागी।
         27  तियांऐ यीशु रै बारे दी शुणौ, सै भीड़ा मांझ़ियै यीशु पीछ़ु आशी।
         28  सै बोला थी कि, “हाऊं यीशु रै जुड़कौ छ़ूऊं लै ता हाऊं च़ांगी हुआ ऊ।”
         29  तियांऐ यीशु रौ जुड़कौ छ़ूऔं और तेभी तिऐं छ़ेउड़ी रौ लोऊ बौइणौ बंद हुऔ। तियांकै आपणै
         ज़िसमा दी च़गरु ई ऐरौ कि, हाऊं च़ागी हुई गोई।”
         30  यीशुऐ आपणै ज़ीवा दी च़गरौ कि, :मूकु शक्ति निकल़ी आ।” यीशुऐ खरकच़ार भीड़ा दी पीछ़ाऊं
         मुड़ियौ पूछ़ौ, “मैरौ जुड़कौ कुणियै छ़ूऔं?”
         31  यीशु रै च़ेलेऊऐ यीशु लै बोलौ, “तुमै देखदे ई लागौ औन्दै कि तुमु माथै भीड़ आ लागी औन्दी
         पौड़दै। तौऐं भी पूछ़ा ई तुमै इणौ कि, ‘हाऊं कुणियै छ़ूऔं?”
         32  तैबै यीशुऐ लोगू भिलै देखियौ सुंच़ौ कि, “हाऊं कुणियै छ़ूऔं औलौ?”
         33  सै छ़ेउड़ी इणौ ज़ाणियौ कि तियां आइलै केती भौलौ काम हुऔ, डौरियौ और कांबियौ यीशु काऐ
         आशी। सै यीशु री लातेऊ माथै पौड़ी और तियांऐ यीशु काऐ आपणै सारौ हाल सच़्च़-सच़्च़ बोलौ।
         34  यीशुऐ तियांलै बोलौ, ‘माईं, तू च़ांगी हुई गोई कैलैकि तांऐ मू माथै विश्वास छ़ाड़ौ।
         आरामा कोरिऐ डेऊ, और आपणी दु:ख पीड़ा कु बौच़ी रौऊ।”
         35  ज़ैबै यीशु बोलदै थौ लागौ औन्दौ, तैबै धार्मिक खुंबल़ी रै याईर नांवा रै मुखियै रै घौरा
         कु लोगुऐ आशियौ याईरा लै बोलौ, “तुमारी माईं मौरी गोई। आबै गुरु लै कष्ट ना दैऔ।”
         36  ज़ो बूश सै लोग बोलदै थै लागौ औन्दै, यीशुऐ तिऐं बूशा री कौन्थशुणी की, और तेस याईरा
         लै बोलौ, “नाईं डर! सिरफ विश्वास छ़ाड़!”
         37  यीशुऐ पतरस, याकूब, और याकूबा रौ भाई यूहन्ना आपणै साथा दी नियै। तिणियै औज़ौ कोइयौ
         ना नियौ।
         38  यीशु धार्मिक खुंबल़ी रै मुखियै रै घौरा दी पौउंच़ै। यीशुऐ लोग लेरदै, छ़ाती पीटदै और
         राड़ै मारदै देखै।
         39  यीशु घौरा भीतै डेवै और तिउंलै बोलौ, “तुमै कैलै ई लागै औन्दै हालै पाइंदै और लेरदै?
         इयै माईं मौरी नाईं बल्कि सुती औन्दी आ।”
         40  सै लोग लागै यीशु रौ मज़ाक उड़ाउंदै। यीशुऐ सारै आदमी बाइरै गाड़ै। आपू डैऔ तिऐं माईं
         रै मां-बाब और तिऊं चिन च़ेलेऊ आइलै भीतरै, ज़िऐ सै माईं थी।
         41  यीशुऐ तिऐं माईं रौ हाथ पाकड़ौ और तियांलै आपणी बोली दी बोलौ, “तलीता कूमी” ज़ेथरौ मतलब
         इणौ आ, “ओ माईं! हाऊं ताउंलै बोलाऊ, उठ।”
         42  माईं खरकच़ार उठियौ च़ालदै-फिरदै लागी। (सै बारह साला री थी।) इणै देखियौ लोग खरकच़ार
         भौरी हैरान हुऐ।
         43  यीशुऐ तिउंकै च़ितल़ाऔ कि एज़ी बूशा रौ कासी कै पौतौ ना च़ाईं लागौ। तैबै यीशुऐ इणौ
         भी बोलौ, “इयैं माईं लै कुछ़ खाणा-पीणा लै दैऔ।”

नासरता दी यीशु री बेइज्ज़ती(मती13:53-58; लूका4:16-30)61  कफरनहूम गांवा कु निकल़ियौ यीशु आपणै गांव नासरता दी आशौ। यीशु रै च़ेलै भी साथा दी
         डेवै।
         2  ज़ेबी आराम वाल़ौ दिन आशौ यीशुऐ धार्मिक खुंबल़ी दी शिक्षा देई। तेसरी शिक्षा शुणियौ
         भौरी लोग हैरान हुऐ। तैबै सै बोलदै लागै कि, “इणी शिक्षा केशकु शिखी औली इणियै? और इणी
         शक्ति वाल़ै कामा कौरनै रौ हक कुणियै दैऔ आ एसकै?
         3  एस ता आमै भौरी पैहलै ओलै ज़ाणी। का यीशु मिस्त्री रौ छ़ोहरु ना आसतौ? का सौ मरियमा
         रौ छ़ोहरु, याकूब, योसेस, यहूदा और शमौना रौ बौड़ौ भाई ना आसतौ? यीशु री बौइणी भी रौआ
         ई आमू मांझ़िऐ। इयौ सेज़ौ यीशु ना बा?” एज़ै कारण तिऊं लोगूकै यीशु माथै शक हुऔ तिउंऐ
         यीशु माथै विश्वास ना कियौ।
         4  यीशुऐ तिउंलै बोलौ, “धार्मिक गुरु री इज़्ज़त हुआ सारी ज़ागहा दी। सिरफ आपणै देशा दी,
         आपणै गांवा दी और आपणै घौरा दी नाईं औन्दी।”
         5  यीशुऐ तिऐ कुछ़ बीमार लोगू माथै हाथा छ़ाड़ियौ सै ता च़ांगै कियै। बाकी तिंउरै शका रै
         कारण यीशु शक्ति रै भौरी काम नाईं कौरी बौल़ी।
         6  यीशु कै तिंउरै शका देखियौ भौरी दु:ख और हैरानी हुई। यीशु शिक्षा दैंदी बारै गांव-गांवा
         दी गुमदै थौ लागौ औन्दौ।बारह (प्रेरित) च़ेलेउ भेज़णै(मती10:5-15; लूका9:1-67  यीशुऐ आपणै च़ुनै औन्दै बारह च़ेलै आपू काऐ औटाऐ, और तिऊं दुई-दुई कोरिऐ अलग-अलग ज़ागहा
         दी लागौ भेज़दै। यीशुऐ तिउंलै लोगुकु बुरी आत्माऐं गाड़नै रौ हक दैऔ।
         8  यीशु च़ाह थौ कि च़ेलै आपणी ज़ुरता रै बारै दी झ़ौरी ना कौरा। एज़ै कारण आपणै च़ेलेऊ
         लै हुकम दैऔ, “बाटा लै हाथा दी डिंगौ, लातु दी चैपलै रै इलावा कुछ़ भी ना नियै ऊ, ना
         रोटी, ना बैग और ना जेबा दी पैसै।
         9  दुज़ौ कुरतौ भी ना नियौ, ज़ो जुड़कै तुमुऐ भिड़ौ औन्दै ई, सै मोकते ई।”
         10  तौऐं यीशुऐ तिउंलै इणौ भी बोलौ, “ज़ेज़ै घौरा दी तुमु माना लै सेज़ै घौरा दी रौइणौ,
         ज़ेबी झ़ाऊं तुमै सेज़ै गांवा दी ई।
         11  केज़ै गांवा रै लोग तुमारी बूशै नाईं शुणा लै, नाईं माना लै, तैबै तिराकु निकल़ियौ आपणी
         चैपली री धूड़ भी पोरु झाड़ै ऊ। इणै देखियौ सै समझ़ा ई कि परमेश्वर तिउंलै ज़ुरूर सज़ा
         दिया आ। कैलैकि तिउंऐ परमेश्वरा री शिक्षा नाईं शुणी।”
         12  तेत बासिऐ सै बारह च़ेलै दुई-दुई कोरिऐ अलग-अलग गांवा दी डेइयौ शिक्षा दैंदै लागै कि,
         “मन बौदल़ौ, पापा री बाट छ़ाड़ौ, परमेश्वरा री बाटा दी आशौ।”
         13  तिउंऐ भौरी लोगुकु बुरी आत्माऐं गाड़ी। च़ेलेऊऐ बीमार लोगू रै मूंडा माथै तेला लाइयौ
         प्राथना कौरियौ बीमार लोग ठीक कियै।युहन्ना बपतिस्मा देणै वाल़ै रौ खून(मती14:1-12; लूका9:7-9)14  यीशु रौ नाऊं इबी च़ारो तरफाई फैली गौ थौ। यीशु रै बारै दी सारै लोगू री अलग-अलग राय
         थी। केज़ै बोला थै इणौ कि यीशु यूहन्ना बपतिस्मा दैणै वाल़ौ आ, ज़ो मुर्दे मांझ़िआ कु
         ज़ीउंदौ हुई गौ आ। एज़ै कारण यीशु कै शक्ति वाल़ै काम ई लागै औन्दै हुंदै।
         15  कुछ़ लोग बोला थै इणौ कि, “एऊ एलियाह सा।” और कुछ़ लोग बोला थै इणौ कि, इयौ पुराणै ज़मानै
         ज़िणौ गुरु आ।”
         16  राज़ै हेरोदेस अंतिपासै भी इयै च़र्च़ा शुणी। हेरोदेस राज़ौ लागौ बोलदै कि, “यूहन्ना
         बपतिस्मा दैणै वाल़ौ ज़ासरौ मुइंयै मूंड कटाऔ थौ, सौ ज़िउंदौ हुई गौ आ।”
         17  राज़ै हेरोदेस अंतिपासै आपूलै एक राणी थी आणी औन्दी। पर सौ ताका थौ आपणै भाई फिलिप्पुसा
         री छ़ेउड़ी आपूलै आणनै ज़ासरौ नाऊं हेरोदियास थौ। तिणी राज़ै का कियौ?
         18  आपणी राणी गाड़ी पोरु, आपू आणी आपणै भाई री छ़ेउड़ी आपूलै।
         19  तैबै यूहन्ना बपतिस्मौ दैणै वाल़ौ राज़ै काऐ डैऔ और राज़ै लै बोलौ कि, “तुमुऐ गलत कौरी
         गौ आ कि आपणै भाई री छ़ेउड़ी आपूलै आणी गोई। इयौ एक भौरी बौड़ौ पाप आ।” राज़ै यूहन्ना
         री बूश मानी भी और तिणियै सुंच़ौ भी कि इयै बूश बाकेई गलत आ। पर तेसकै थी सै आपणै भाई
         री छ़ेउड़ी सुखी औन्दी। एज़ै कारण तिऐं गाड़नै भी नाईं च़ाह थौ। राज़ै आपणै सिपाई यूहन्ना
         भिलै छ़ाड़ै, तिउंऐ यूहन्ना पाकड़ियौ आणौ तैबै टाल़ौ ज़ेला दी। राज़ौ ज़ाणा थौ कि यूहन्ना
         एक धौर्मी और पवित्र आदमी आ। राज़ौ यूहन्ना री रक्षा भी कौरा थौ, और यूहन्ना री बूशै
         बौड़ै मज़ै कौरिऐ शुणा भी थौ, पर राज़ौ इयैं बूशै शुणियौ घबरा भी थौ।
         20  सै छ़ेउड़ी हेरोदियास ताका थी यूहन्ना पोरु झ़ंगाउणै, पर इणौ नाईं थी सै कौरी बौल़ा।
         कैलैकि सौ राज़ौ यूहन्ना कु भौरी डौरा थौ।
         21  एकी दिनै का हुऔ तेस राज़ै रौ जन्म दिन आशौ। तिणी राज़ै आपणै जन्म दिना लै परधान, नेते
         ज़ेती भी आसा थै, सारै औटाऐ। और तिउंलै खाणै पिणै रौ इन्तज़ाम भी थौ कियौ औन्दौ।
         22  सै लोग खाई-पीयौ निपटै। तेत बासियै तिऐं हेरोदियासा री माइंयै नाच़णौ-गाणौ शुरु कियौ।
         तिऐं माईं रै नाच़-गाणै ऐ ज़ेती भी मेहमान थै आशै औन्दै सित राज़ै भौरी खुश कियै। तिणी
         राज़ै तिऐं माईं लै बोलौ, “माईं, तैरै नाच़-गाणै देखियौ मैरौ ज़ीऊ भौरी खुश हुई गौ आ,
         तू इणौ बोल तैरै का च़ाईं,
         23  इदरा झ़ाऊं कि तू मूकु मैरै राज़ा रौ आधौ हिस्सौ भी मांगा ली हाऊं तेस दैणा लै भी त्यार
         ऊ।”
         24  सै माईं डेई खरकच़ार आपणी आमा हेरोदियासा काऐ बोलदै कि राज़ौ इणौ बोला, “तैरै का च़ाईं?”
         तैबै हेरोदियासै यूहन्ना पोरु झ़ंगाउणै रौ मोकौ देखियौ बोलौ, “इणौ बोल, यूहन्ना बपतिस्मौ
         दैणै वाल़ै रौ मूंड दैऔ काटियौ।”
         25  खरकच़ार सै माईं राज़ै काऐ डेई और राज़ै लै बोलौ कि, “मूकै यूहन्ना बपतिस्मौ दैणै वाल़ै
         रौ मूंड दैऔ काटियौ।”
         26  राज़ौ हुई गौ भौरी परेशान, “ओहो माईं, तांऐ का मांगौ इणौ पा?” पर आपणै बाइदै रै कारण
         राज़ौ नाईं मुकरी बौल़ौ। कैलैकि राज़ौ आपणै मेहमानू रै सामनै बेइज़्ज़त नाईं च़ाह थौ
         हुणौ।
         27  राज़ै आपणै एक सिपाई लै बोलौ, “ज़ेला दी डेऊ यूहन्ना रौ मूंड आण काटियौ।”
         28  सिपाई ज़ेला दी डैऔ, तिणियै यूहन्ना रौ मूंड एकी थाल़ी दी काटियौ आणौ, तैबै दैऔ तिऐं
         माईं कै। माइंयै दैऔ आपणी आमा कै।
         29  तैबै ज़ो यूहन्ना रै च़ेलै थै, तिउंकै यूहन्ना रै बारै दी पौतौ लागौ, सै भौरी परेशान
         और दु:खी हुऐ। तिउंऐ ज़ेला दी डेइयौ यूहन्ना रौ मौड़ौ आणौ और यहूदी रीति-रिवाज़ा रै मुताबिक
         किरया-कर्म कियौ।च़ेलेउ री वापसी और एखुले दी रौईणौ(मती14:13,14; लूका9:10)30  तैबै यीशु रै बारह च़ेलै गांव-गांवा कु यीशु काऐ आशै, ज़ो यीशुऐ दुई-दुई कोरिऐ भेज़ै
         थै। तिउंऐ ज़ो कियौ और शिखाऔ थौ, तेथरै बारै दी यीशु काऐ बोलौ।
         31  तिऐ भौरी लोग थै आशदै-डेउंदै लागै औन्दै। यीशु और तेसरै च़ेलेऊ कै तिऐं ज़ागहा दी रोटी
         खाणै रौ मौकौ भी ना मिलौ थौ। यीशुऐ तिऊं च़ेलेऊ लै बोलौ, “तुमै मू आइलै एखुली ज़ागहा
         दी च़ालौ, तेशी दखज़ेई आराम कौरौ।”
         32  तैबै यीशु और च़ेलै किस्ती दी बोशियौ एखुली ज़ागहा दी डेवै।पाँज़ हज़ार पूरषा लै रोटी खिलाउणी(मती14:15-21;लूका9:11-17; यूहन्ना6:1-14)33  पर भौरी लोगुऐ यीशु डेउंदी बैरै देखै कि इयै केशी डियाई। साथा दी रवायी भी ऐरै कि इयै
         कुण ई। एज़ै कारण सै लोग यीशु और च़ेलेऊ कु पैहलै तिऐं ज़ागहा दी पौउंच़ै।
         34  ज़ैबै यीशु किस्ती कु बाइरै उतरौ तैबै यीशुऐ तिऐं ज़ागहा दी भौरी बौड़ी भीड़ देखी आशी
         औन्दी, यीशु कै तिऊं लोगू देखियौ दया आशी, कैलैकि सै लोग इणै थै ज़िणी अण भेराल़डु री
         भेरै हुआ ई। ज्ञाना कु भी खाली और खाणै घौट भी।
         35  ज़ैबै ब्याल़ हुई गोई तैबै यीशु रै च़ेलेऊऐ यीशु काऐ आशियौ बोलौ, “इयै ज़ागहा भौरी सुनशान
         आ। आबै राच हुई लागी आ।
         36  तुमै इउं लोग नीज़ुका री बस्ती और गांवा दी छ़ाड़ौ ताकि इयै लोग पैसेऊ देइयौ रोटी खाई
         बौल़ा।”
         37  इणै शुणियौ यीशुऐ तिऊं च़ेलेऊ लै बोलौ, “तुमै दैऔ इउंलै खाणा लै। “तिउंऐ बोलौ, “अगर
         आमुकै एती पैसै हुआ थै ज़ेती एक आदमी छ़ौ: मीनै दी कमावा, तैबै भी इउंलै खाणौ नाईं खिलाई
         बौल़ा थै।”
         38  यीशुऐ च़ेलेऊ कु पूछ़ौ, “तुमु कै केती रोटी ई?” च़ेलेऊऐ लोगुकु पौतौ कौरियौ बोलौ, “पांज़
         रोटी और दुई माछ़ी ई।”
         39  तैबै यीशुऐ सारै लोग अलग कौरियौ लाइणी दी धौनी बोशाल़ै शौ-शौ
         40  और पचास-पचासा री पांगती दी।
         41  यीशुऐ सै पांज़ रोटी और दुई माछ़ी आपणै हाथा दी पाकड़ी और सौरगा भिलै देखियौ परमेश्वरा
         रौ धन्यावाद देइयौ आशीष मांगी। तेत बासियै यीशुऐ सै रोटी चोड़ियौ आपणै च़ेलेऊ कै थाकौ
         दैंदै लागी। च़ेलै थाकै लोगूकै दैंदै लागी। यीशुऐ सै दुई माछ़ी भी लोगू मांझ़िऐ बांटी।
         42  सारै लोगुऐ पेटा भौरियौ रोटी खाई।
         43  तेती माथै भी रोटी और माछ़ी रै बारह छ़ाबड़ै बौच़ै।
         44  तिऊं लोगू मांझ़िऐ सिरफ मर्दू गिणियौ 5000 लोग थै।यीशु रौ पाणी माथी आण्डणौ(मती14:22-23; यूहन्ना6:15-21)45  तेत बासियै यीशुऐ खरकच़ार आपणै च़ेलेउ लै बोलौ कि, “तुमै किस्ती दी च़ौड़ौ।” सै च़ेलै
         यीशुऐ बैतसैदा रै इलाकै दी आपू कु पैहलै भेज़ै।
         46  यीशुऐ सै भीड़ा रै लोग छ़ाड़ै पोरु और आपू डैऔ प्राथना कौरना लै एक पहाड़ी माथै।
         47  ज़ैबै ब्याल़ हुई तेबी च़ेलेऊ री किस्ती झ़ीला रै मांज़ा-मांज़ थी। यीशु थौ तेबी एखोली
         झ़ीला रै डीका दी।
         48  यीशुऐ देखौ कि बागुर इउं री किस्ती च़लाउणै ना दैंदौ। च़ेलेउ कै किस्ती च़लाउणै री बौड़ी
         मुश्कल़ हुई गोई। सै च़ेलै गोऐ घबराई। दोतकै पौरै चिया कु पांज़ा बाज़ै दी यीशु झ़ीला
         दी पाणी माथै आण्डियौ च़ेलेऊ काऐ डैऔ। यीशु ताका थौ तिऊंकु झ़ीला दी अगाड़िऐ डेउणौ।
         49  ज़िणी चेलैउऐ सौ पाणी माथै आण्डदै देखौ, सै च़ेलै घबराइयौ लागै राड़ै मारदै। तिउंऐ सुंच़ौ
         कि भूत आशी गौ आ।
         50  यीशुऐ तिउंलै तेभी बोलौ, “डौरौ नाईं। हिम्मत छ़ाड़ौ। हाऊं इदै।”
         51  तैबै यीशु च़ेलेऊ आइलै किस्ती दी च़ौड़ौ, सौ बागुर तेबी गौटौ। च़ेलै इणै देखियौ भौरी
         हैरान हुऐ।
         52  रोटी रौ हैरानी वाल़ौ काम भी तिउंऐ देखौ थौ। पर सै समझ़ी ना बौल़ै कि यीशु दी केती शक्ति
         आ। तिंउरै मन भौरी डीठ बौणी गोऐ थै।गन्नेसरता गाँवा दी रोगी ठीक कौरणै(मती14:34-36)53  तेत बासियै सै गन्नेसरत गांवा दी पौउंच़ै, किस्ती बानी तिउंऐ डीका काऐ।
         54  ज़िणी सै किस्ती कु उतरै, तिदलै लोगुऐ यीशु खरकच़ार रवाऔ।
         55  तिदलै लोगुऐ दुड़ियौ सारै बिस्तरै दी गिनियौ आणै।
         56  ज़िऐ-ज़िऐ यीशु गांवा दी या शहरा दी डिया थौ, तिऐ लोग बीमार आदमी बज़ारा दी बोशाल़ा
         थै। सै लोग यीशु काऐ औरज़ कौरा थै कि, “आमू तुमारै जुड़कै रौ एक दूरौ दैऔ एरी छ़ूइंणै।”
         ज़ेती लोगुऐ भी यीशु छ़ूऔं सै ठीक हुऐ।

रीती रिवाज़ा रौ पालन कौरना रौ सवाल(मती15:1-9)71  तैबै फरीसी लोग और कुछ़ यहूदी शास्त्री लोग, ज़ो यरुशलेम शहरा कु आशै थै, सै कौठै हुइयौ
         यीशु काऐ आशै।
         2  तिउंऐ देखौ कि यीशु रै कुछ़ च़ेलै यहूदी रीति-रिवज़ा रै मुताबिक बिणा हाथा धोइयौ ई लागौ
         औन्दै रोटी खांदै।
         3  यहूदी लोग, खास कोरिऐ फरीसी लोग, आपणै बज़ुरगा री रीति-रिवाज़ा माथै च़ाला थै। ज़ेबी
         झ़ाऊं आपणै रीति-रिवाज़ा रै मुताबिक आपणै हाथ नाईं धोआ थै, तेभी झ़ाऊं रोटी नाईं खा थै।
         4  और बज़ारा कु ज़ो भी च़ीज़ आणा थै, आपणै धार्मिक नियमा रै मुताबिक बिणा धोऐ कुछ़ भी
         नाईं खा थै। इणै काइयै रिवाज़ थै, ज़ेथरौ सै पालन कौरा थै। ज़िणौ कि लोटड़ी, घड़ै, तांबै
         रै ओखर आच़्छ़ै कोरिऐ धोआ मांज़ा थै।
         5  फरीसी और यहूदी शास्त्रीउऐ यीशु कु पूछ़ौ, “तैरै च़ेलै बज़ुरगा रै नियमा माथै कैलै ना
         च़ालदै? बल्कि आमारै नियमा रै मुताबिक अण हाथा धोइयौ रोटी खांदै ई लागौ औन्दै।”
         6  यीशुऐ तिउंलै ज़वाब दैऔ, “यशायाह गुरुऐ तुमु ज़िणै कपटी लोगू रै बारै दी आशणै वाल़ै
         बौग्ता री बूशै ठीका ई लिखी औन्दी, ‘इयै लोग मेरी इज़्ज़त मुंआ कोरिऐ ता कौरा ई पर ज़ीवा
         कोरिऐ ई मूकु भौरी दूर।
         7  इयै मेरी तारिफ फज़ूल कौरा ई। और आदमी रै चाणै औन्दै नियमा माथै च़ाला ई।’
         8  परमेश्वरा रौ हुकम मानणै री बज़ाय तुमै आपणै बज़ुरगा री रीति-रिवाज़ा रौ पालन कौरा ई।
         9  तुमै आपणै रीति-रिवाज़ मानणा लै परमेश्वरा रौ हुकम किणै आच़्छ़ै कोरिऐ टाल़ा ई।
         10  परमेश्वरै आपणै सेवक मूसा रै ज़रिऐ आमुलै हुकम दैऔ कि, ‘तुमै आपणै मां-बापा री इज़्ज़त
         कौरौ। ज़ो आपणै मां-बापा लै बुरौ बोला लौ तेस लोग ज़ुरुर मारा ई।’
         11  पर तुमै एस हुकमा रौ बिल्कुल उल्टौ कौरा ई। अगर केज़ौ आदमीऐ आपणै मां-बापा री मज़द कौरनी
         च़ाईं, पर सौ आपणै मां-बापा लै बोला लौ इणौ कि, ‘ज़ो कुछ़ मुइंयै तुमुकै दैणौ जा थौ कुछ़
         ना देई बौल़दौ।’
         12  तैबै तुमै सब बोलाई कि इयौ ठीक आ लागौ औन्दौ बोलदै। ज़ो बिल्कुल गलत आ।
         13  इणै कौरिऐ तुमै आपणै चाणौ औन्दौ रीति-रिवाज़ा कोरिऐ परमेश्वरा रौ हुकम चोड़ा ई। तुमै
         इणै-इणै भौरी काम कौरा ई।”आदमिउ अशुद्ध कौरणै वाल़ी बुशै(मती15:10-20)14  यीशुऐ तौऐं सारै लोग आपू काऐ औटाइयौ बोलौ, “तुमै सारै मेरी बूशै शुणियौ समझ़ौ।
         15  केज़ौ भी खाणौ ज़ो आदमी खा आ, सौ खाणौ आदमी रौ मन गान्दौ नाईं कौरदौ, पर ज़ो आदमी रै
         ज़ीवा कु बाइरै आशा सा, सौ आदमी रौ मन गान्दौ चाणा आ।
         16  एज़ी बूश ध्याना कौरिऐ शुणौ और सौमझ़ौ।”
         17  तैबै यीशु लोगू छ़ाड़ियौ तेस घौरा भीतै डैऔ, ज़ासदी सौ रौआ थौ। तैबै यीशु रै च़ेलेऊऐ
         एज़ै अनेणै रौ मतलब पूछ़ौ।
         18  यीशुऐ बोलौ, “का तुमै एती अनज़ाण ई? का तुमुऐ एती भी ना सौमझ़ौ कि ज़ेज़ी भी खाणै री
         च़ीज़ै आदमी रै पेटा भीतै डिया ई, सेज़ी च़ीज़ै खाइयौ आदमी केभी भी गान्दौ ना बौणदौ?
         19  कैलैकि सै खाणै री च़ीज़ै तेसरै मौना दी नाईं बल्कि पेटा दी डिया ई, और खाइयौ निकल़ा
         ई बाइरै।” (इणै समझ़ाइयौ यीशुऐ बोलौ कि ज़ेती भी खाणै री च़ीज़ै ई, सै परमेश्वरा री नौज़री
         दी शुद्ध ई।)
         20  यीशुऐ तौऐं बोलौ, “ज़ो बुरी बूश आदमी रै मौना कु बाइरै आशा आ, सै बूश आदमी गान्दौ चाणा
         आ।
         21  कैलैकि बुरै विच़ार लोगू भीता कु निकल़ा ई। और सै केज़ी भी छ़ोटुड़ी-छ़ेउड़ी या मर्दू
         आइलै गान्दै काम, च़ोरी, हत्या, दुज़ै री बोउटी या मर्दू आइलै गान्दै काम,
         22  लाल़च़, बुराई, धोखौ, केज़ी भी छ़ोटुड़ी-छ़ेउड़ी या मर्दू लै लोभीणौ, ज़लन, पुराज़,
         उंकार, औज़ौ भी काइयै बुरै काम कौरा ई।
         23  इयै सारी गलत-गलत बूशै लोगू रै मौना कु निकल़ा ई, और सै आदमी गान्दौ चाणा ई।”सुरुफिनीकी ज़ाती री छ़ेवड़ी रौ विश्वास(मती15:21-28)24  गलील परदेशा कु निकल़ियौ यीशु आपणै च़ेलेऊ आइलै और सैदा शहरु रै परदेशा दी डैऔ। यीशु
         तिऐ एकी घौरा दी डैऔ। यीशु नाईं च़ाह थौ, कि लोग तेस देखा। पर तिऊं लोगुकु सौ च़ोरुई
         ना बौल़ौ।
         25  तिऐ एकी छ़ेउड़ीऐ यीशु रै बारै ई शुणौ। तियांरी माईं दी थी बुरी आत्मा लागी औन्दी। सै
         यीशु री लातेऊ माथै पौड़ी, और यीशु कै औरज़ कौरदै लागी।
         26  सै फिनिकी परदेशा री यूनानी छ़ेउड़ी थी। सै यीशु काऐ बार-बार औरज़ कौरियौ बोलदै लागी
         कि, “मेरी माईं कु बुरी आत्मा पोरु गाड़ौ।”
         27  यीशुऐ तियांलै अनेणै देइयौ तियांरै परखुणा लै बोलौ, ‘का एक बाब लोल़डै री रोटी कुकरा
         कै शोटा आ? लोल़डेउ री रोटी कुकरु लै दैणी आच़्छ़ी नाईं।”
         28  तैबै तिऐं छ़ेउड़ीऐ ज़वाब देइयौ बोलौ, “ओ प्रभु। पर छ़ोहरु कै रोटी खाइयौ ज़ो च़ुर-च़ार
         धौनी पोरु छ़ुटा आ तिऊं टुकड़ै ता कुकर खा ई। कुकुर तिऊं खाइयौ आपणौ पेट भौरा ई।”
         29  यीशुऐ तिऐं छ़ेउड़ी रै इणै ज़वाब शुणियौ तियांलै बोलौ, “तैरौ विश्वास भौरी बौड़ौ आ।
         तू घौरै डेऊ। तेरी माईं कु बुरी आत्मा निकल़ी गोई।”
         30  सै छ़ेउड़ी घौरै डेई, तियांऐ आपणी माईं घौरा दी चुटुकच़ार देखी बिस्तरै दी लाम्बी पौड़ी
         औन्दी। और बुरी आत्मा भी थी तियांकु निकल़ी औन्दी।टौणै और तोतलौ आदमी ठीक कौरणौ31  तेत बासिऐ यीशु सूर शहरा रै इलाकै छ़ाड़ियौ सैदा शहरा बाटियै दिकापुलिस परदेशा दी गलील
         झ़ीला काऐ पौउंच़ै ज़िऐ दुज़ी ज़ाति रै लोग रौआ थै।
         32  तिदलै लोगुऐ एक आदमी यीशु काऐ आणौ ज़ो ज़बाना रौ थौ लाटौ, और कौंथु रौ थौ टौणौ। तिऊं
         लोगुऐ यीशु कै औरज़ की कि, “एस माथै आपणौ हाथ छ़ाड़ौ एरी।”
         33  यीशुऐ सौ लाटौ-टौणौ भीड़ा कु अलग नियौ और तेसरै कौंथु दी आपणी अऊंठी टाल़ी और थूक लाइयौ
         तेसरी ज़ीभ छ़ूईं।
         34  यीशुऐ शौईं छ़ाड़ियौ सौरगा भिलै देखौ और तेसलै आपणी बोली दी बोलौ, “इफतह” जेथरौ मतलब
         आ, “पोरु खुल!”
         35  तेसरै कौंथु तेभी खुलै और तेसरी ज़ीभ भी खुली पोरु। सौ साफ-साफ बोलदै लागौ।
         36  यीशुऐ तिऊं लोगू लै आच्छ़ै कोरिऐ समझ़ाइयौ बोलौ, “तुमै इयैं बूश कासी काऐ ना बोलेऊ।”
         ज़ेती ज़ादै यीशुऐ सै लोग समझ़ाऐ, तेती ज़ादै सै यीशु रै बारै दी परच़ार लागै कौरदै।
         37  ज़ेती भी लोग थै तिऐ, सै हैरान हुऐ और बोलदै लागै, “यीशुऐ ज़ो भी कियौ सारौ आच़्छ़ौ
         कियौ। यीशु लाटेउ लै बोलणै री और टौणेउ लै शुणने री तागत दिया सा।”

च़ार हज़ार लोगु लै रोटी खिलाउणी(मती15:32-39)81  सेज़ै बौग्तै दी, दिकापुलिस परदेशा दी, ज़िऐ दुज़ी ज़ाति रै लोग रौआ थै, तौऐं एक बौड़ी
         भिड़ कौठै हुई। तिऊं लोगूकै खाणा लै कुछ़ भी नाईं थौ। यीशुऐ आपणै च़ेलेऊ औटाइयौ बोलौ,
         2  “मूकै इऊं लोगू माथै तरस आशदै लागौ औन्दौ, कैलैकि इयै चिया दिना ओउलै ई मू आइलै। इऊं
         कै खाणा लै नाईं कुछ़ भी आसतौ।
         3  इऊं हाऊं घौरै भूखै भेज़ू लै ता इऊंकै डेउंदै-डेउंदै बाटा दी रिंगणौ लागा आ। कुछ़ लोग
         ता भौरी दूरा कु ई आशै औन्दै।”
         4  च़ेलेऊऐ पूछ़ौ, “इयैं सुनशान ज़ागहा दी रोटी रौ इन्तज़ाम किणै कोरिऐ हुआ सा?”
         5  यीशुऐ पूछ़ौ, “तुमुकै केती रोटी ई?” तिउंऐ बोलौ, “सात।”
         6  तैबै यीशुऐ तिऊं लोगू लै धौनी बोशणा लै बोलौ। तैबै यीशुऐ सै सात रोटी आपणै हाथा दी पाकड़ी
         और परमेश्वरा रौ धन्यवाद दैऔ। तेत बासियै यीशुऐ रोटी चोड़ियौ आपणै च़ेलेऊ कै थाकौ दैंदै
         लागी। च़ेलै थाकै लोगूकै दैंदै लागी।
         7  तिउंकै कुछ़ माछ़ी भी थी। माछ़ी लै भी यीशुऐ परमेश्वरा रौ धन्यावाद देइयौ आपणै च़ेलेऊ
         लै बोलौ, “इऊं माछ़ी लोगू लै बांटौ।”
         8  सारै लोगुऐ पेटा भौरियौ खाऔ। तेती माथै भी तिउंकै सात बौड़ै छ़ाबड़ै रोटी रै बौच़ै।
         9  लगभग च़ार हज़ार लोग थै तिऐ बोशौ औन्दै। तेत बासियै यीशुऐ सै आपणै-आपणै घौरै भेज़ै।
         10  यीशु तिदरा कु आपणै च़ेलेऊ आइलै खरकच़ार किस्ती दी बोशियौ दलमनूता रै इलाकै दी डैऔ।फरीसिउ रै ज़रिए सौरगा रै निशाणा री माँग(मती16:1-4)11  तिऐ कुछ़ फरीसी लोग यीशु काऐ आशियौ बहंस कौरदै लागै। सै यीशु परुखणा लै कुछ़ हैरान वाल़ै
         काम लागै मांगदै ज़ो एक निशाणी बौणा की यीशु परमेश्वरा कु आ आशौ औन्दौ।
         12  यीशुऐ शौईं छ़ाड़ियौ तिउंलै बोलौ कि, “एज़ै पोस्तै रै लोगू काऐ हाऊं केज़ी भी निशाणी
         ना देखाउंदौ।”
         13  तेत बासियै यीशु फरीसी छ़ाड़ियौ आपणै च़ेलेऊ आइलै किस्ती दी च़ौड़ियौ झ़ीला रै दुज़ै
         धुरै दी डैऔ।फरीसिउ और हेरोदेसा रौ संज़ेड़ौ(मती16:5-12)14  च़ेलै रोटी निणै बिसरुइ गौऐ थै। किस्ती दी तिउंकै सिरफ एका रोटी थी।
         15  यीशुऐ तिउंकै च़ितल़ाऔ, “शुणौ, फरीसी और राज़ै हेरोदेसा रै संज़ेड़ै कु बौच़ियौ रौएऊ।”
         16  पर च़ेलेऊऐ यीशु रै बोलणै रौ मतलब ना सौमझ़ौ, और सै आपू मांझ़िऐ चौपड़िंदै लागै कि,
         “ आमुकै रोटी नाईं, तैबै बोलौ औलौ यीशुऐ इणौ।”
         17  तिंउरै विच़ारा ज़ाणियौ यीशुऐ तिउंलै बोलौ, “तुमै आपू मांझ़िऐ कैलै ई लागै औन्दै चौपड़िंदै
         कि आमू कै रोटी नाईं? का तुमै नाईं समुझ़दै? तुमु दी दिमाग ना आसतौ?
         18  तुमु दी आखी ई, का तुमै देखी ना बौल़दै? तुमुकै कौंथु ई, का तुमुकै शुणिंदौ नाईं? का
         तुमुकै याद नाईं आसतौ?
         19  ज़ेबी मुइंयै पांज़ रोटी कोरियौ पांज़ हज़ार लोगू लै रोटी खिलाई, तेबी रोटी रै भौरै
         औन्दै केती छ़ाबड़ै बौच़ै ई?” च़ेलेऊऐ ज़वाब दैऔ, “बारह छ़ाबड़ै।”
         20  यीशुऐ बोलौ, “ज़ेबी मुइंयै सात रोटी कोरिऐ च़ार हज़ार लोगू लै रोटी खिलाई, तेबी केती
         छ़ाबड़ै बौच़े ई भौरै औन्दै?” तिउंऐ बोलौ, “सात।”
         21  तैबै यीशुऐ तिउंलै बोलौ, “का तुमै एती मुर्ख ई? इबी झ़ाऊं भी ना समुझ़ुदै? हाऊं रोटी
         रै बारे दी नाईं बोला थौ पर हाऊं बोला थौ तुमुलै इणौ कु तुमै फरीसी लोगू और हेरोदेसा
         रै बुरै विच़ार और शिक्षा कु बौच़ियौ रौऔ।”बैतसैदा दी एक शेड़ौ ठीक कौरणौ22  यीशु किस्ती कु उतरियौ आपणै च़ेलेऊ आइलै बैतसैदा गांवा दी आशौ। तिऐ लोगुऐ एक आखीउ रौ
         शेड़ौ यीशु काऐ आणौ। तिउंऐ यीशु काऐ औरज़ कौरी कि, “छ़ौंटी, तू एस शेड़ौ आपणै हाथै छ़ूउं
         एरी।”
         23  यीशुऐ सौ शेड़ौ हाथा कु पाकड़ियौ गांवा कु बाइरै नियौ, तेसरी आखीउ दी थूक लाइयौ और तेस
         माथै हाथा छ़ाड़ियौ बोलौ, “का ताउंकै दिशदै लागौ औन्दौ?”
         24  तिणियै ऊपरै देखियौ बोलौ कि, “मूकै आदमी दिशदे ई लागै औन्दै। पर इयै आदमी इणै दिशा ई
         ज़िणै चालदै-फिरदै पेड़ ई।”
         25  यीशुऐ दुबारौ तेसरी आखिऊ माथै हाथ छ़ाड़ौ। सौ शेड़ौ बौड़ै ध्याना कोरिऐ देखौ और ठीक
         हुऔ। तेसरी आखी आच़्छ़ै कोरिऐ देखदै लागी।
         26  यीशुऐ सौ आदमी इणै बोलियै घौरै छ़ाड़ौ कि, “तू गांवा दी ना डेवै।”पतरसा रौ प्रभु यीशु 'मसीह' मानणौ(मती16:13-20;लूका9:18=21)27  तैबै यीशु और तेसरै च़ेलै गलीला परदेशा छ़ाड़ियौ कैसरिया फिलिप्पी रै नीज़ुका रै गांवा
         भिलै डेउंदै लागै। बाटा दी यीशुऐ आपणै च़ेलेऊ कु पूछ़ौ, “लोग मैरै बारे दी का बोलाई कि
         हाऊं कुण ऊ?”
         28  च़ेलेऊऐ यीशु लै ज़वाब देइयौ बोलौ, “लोग तुमुलै यूहन्ना बपतिस्मौ दैणै वाल़ौ, या एलियाह,
         या कोई पुराणौ गुरु ससझ़ा ई, ज़ुण मौरियौ ज़ीउंदै हुए ई।”
         29  यीशुऐ बोलौ, “ओरी री बूशै छ़ाड़ौ, तुमै आपणी बूश कौरौ। तुमै का समझ़ा ई?” पतरसै ज़वाब
         दैऔ, “तुमै आमारै मसीहा ई। ज़ुण परमेश्वरै ई चुनौ औन्दै।”
         30  यीशुऐ तिउंकै च़ितल़ाऔ, “तुमुऐ ठीक बोलौ आ पर तुमै एज़ी बूश लोगू काऐ ना बोलेऊ।”आपणै मौरणै रै बारै दी यीशु रै बोलणौ(मती16:21-23;लूका9:22)31  तैबै यीशु तिउंलै बोलदै लागौ, “हाऊं परमेश्वरा री तरफा कु आशौ औन्दौ ऊ, पर इणौ ज़रुरी
         आ कि लोग मू भौरी सतावा। और इणौ भी ज़रुरी आ कि यहूदी स्याणै लोग, बौड़ै याजक और यहूदी
         शास्त्री मेरी इज़्ज़त ना कौरा। और सै मू ज़ुरुर झ़ांगा। तेत बासियै हाऊं चिजै दिनै ज़ीउंदौ
         हुआ ऊ।”
         32  एज़ी बूश यीशुऐ आपणै च़ेलेऊ कै साफ-साफ बोली। तैबै पतरसै यीशु एकी भिलै नियौ और तेसलै
         डांटियौ बोलौ, “तांऐ इणौ नाईं जा थौ बोलणौ।”
         33  तैबै यीशुऐ पीछ़ाऊं मुड़ियौ आपणै च़ेलेऊ भिलै देखदी बारै पतरसा लै डांटियौ बोलौ, “मूकाऐ
         कु दूर डेऊ कैलैकि शैतान ताऊं कु इणी बूशै आ बोलाउंदै लागौ औन्दौ। तेरी सोच़-विचार परमेश्वरा
         ज़िणी नाईं आ, पर लोगू ज़िणी आ।”यीशु पिछ़ु आण्डणै रौ मतलब(मती16:24-28; लूका 9:23-27)34  यीशुऐ आपणै च़ेलै और दुज़ै लोग आपु काऐ औटाइयौ बोलौ, “ज़ो भी मैरौ च़ेलौ बौणनौ च़ाह
         लौ, सौ आपणी इच़्छ़ा छ़ाड़ा लौ, आपणौ क्रूस च़ुंगा लौ, और मू पीछ़ु आशा लौ। (मतलब कि
         निन्दा और दु:ख सहन कौरा लौ, और आपणै प्राणा दैणा लै भी त्यार रौआ।) तैबै पा बौणा सौ
         मैरौ च़ेलौ।
         35  कैलैकि ज़ो आपणौ प्राण दैणौ नाईं च़ाह लौ तेसलै परमेश्वरा आइलै सदा री ज़िन्दगी नाईं
         मिलदी। पर ज़ो मूकालै और मैरौ खुशी रौ संदेश शुणाउणे री बज़ाह कु आपणै प्राण दैणा लै
         य्यार औलौ, तेसलै परमेश्वरा आइलै सदा री जिन्दगी मिला आ।
         36  लोग पूरै संसारा री खुशी पाई बौल़ा ई, पर एथरौ का फाइदौ आ आपणौ प्राण खोआ लौ पोरु?
         37  परमेश्वरा आइलै सदा री ज़िन्दगी पाईणा लै आमै परमेश्वरा लै कुछ़ भी नाईं देई बौल़दै।
         38  मू और मेरी शिक्षा अपणाउणा लै ज़ो आज़ शर्मिया लौ, ता ज़ेबी हाऊं आपणै पवित्र सौरगा
         रै दूता आइलै आपणै बाबा री शाना देखाइयौ आशु लै, तैबै तिऊं हाऊं नाईं अपणाउदौ

91  यीशुऐ इणौ भी बोलौ, “हाउँ तुमुलै सौच्च़ौ बोलाऊ कि इदै इउँ खौड़ै लोगु मांझ़िऐ कु कुछ़
         आदमी ज़ुरूर आपणी ज़िन्दगी दी देखा लै कि परमेश्वर शक्ति भौलौ राज़ कौरणा लै आशौ आ।”यीशु रौ रूप बौदलिणौ(मती17:1-13; लूका:28-36)2  छौ: दिना बासिऐ यीशुऐ पतरस, याकुब और युहन्ना आपु आइलै नियै। तैबै सै एक उंच़ै ढोकै
         माथै डेऐ । तिऐ एखुली दी तिऊं चिन चेलेऊ काऐ यीशु च़ौमकौंदौ दिशौ।
         3  यीशु रै ज़ुड़कै इणै प्याशै ज़िणै और शेतै बौणै कि इयैं धौतरी दी केज़ौ भी धोबी तिणै
         प्याशै ज़िणै और शेतै ज़ुड़कै नाईं धोई बौल़दौ।
         4  तियां ताकै तिऐ यहुदी लोगु रै पुराणै ज़मानै रै दुई स्याणै भी हुऐ परगट, ज़ासरै नाउं
         मुसा और एलिय्याह थै। सै दुई थै लागै औन्दै यीशु आइलै बुशै लाइंदै।
         5  तैबै पतरसै यीशु लै बोलौ, “गुरुजी एउ केती आच्छौ आ कि आमै इदै ई, आमै चीन ताम्बु लाई,
         एक तुमु कालै, एक एलिय्याह कालै, एक मुसा कालै।”
         6  पतरसा कै सौमझिदै नाईं थौ लागौ औन्दौ, “कि हाऊं का बोलु” कैलैकि सै इणौ देखीऔ डौरी गौऐ
         थै।
         7  तैबै तिऊं माथै एक बादल छ़ाऔ, तेस बादला मांझिऐ कु परमेश्वरा री हाक शुणुई कि, “इयौ
         मैरौ प्यारौ छ़ोहरु आ। एसरी बुशै शुणौ।”
         8  तैबै एकदम तिऊं च़ेलेउऐ च़ारो तौरफाई देखौ, ता यीशु रै सिवाऐ तिऊं आइलै कोई नाईं थौ।
         9  ज़ैबै सै ढोकै कु तौल़ै थै लागै औन्दै आशदै, तेबी यीशुऐ आपणै च़ेलेउलै हुकम दैऔ कि,“ज़ो
         तुमुऐ देखौ आ, तेथरै बारै दी लोगु काऐ तेबी झाऊं कुछ ना बोलेऊ ज़ेबी झाऊं हाऊं, ज़ुण
         परमेश्वरा री तौरफा कु भेज़ौ औन्दौ ऊ, मौरियौ ज़िउंदौ ना हुउलौ।”
         10  तैबै च़ेलेउऐ इयै बूश आपणै ज़िवा दी छ़ाड़ी, और आपु मांझीऐ चौपड़िंदै लागै कि मौरियौ
         ज़िउंदौ हुणै रौ का मौतलब हौलौ।
         11  तैबै तिउंऐ यीशु कु पुछ़ौ, “यहुदी रै शास्त्री लोग बोलाई कि एलिय्याह गुरु रौ, मसीह
         कु पैहलै आशणौ ज़ुरुरी आ। इयौ किणौ आ? कैलैकि तुमै ता आशी गौऐ थै पैहलै और आज़ आमुऐ एलिय्याह
         दुजी बारै आशदै देखौ।”
         12  यीशुऐ ज़वाब दैऔ, “इणौ सौच्चौ आ कि एहिल्याह गुरु पैहलै आशौ आ और मसीहा लै बाट तैयार
         कौरा आ। हाऊं तुमुलै बोलाउ, युहन्ना बपतिस्मा दैणै वाल़ौ एहिल्याह गुरु री ज़ागह दी मुकु
         पैहलै आशी गौ आ। लोगुऐ आपणी मौर्ज़ी कौरिऐ सेउ सौताऔ ज़िणौ तेसरै बारै दी लिखौ औन्दौ
         थौ।
         13  ऐबै तुमै सुंचौ कि मैरै बारै दी भी, ज़ुण परमेशवरा री तौरफा कु आ भेज़ौ औन्दौ, धर्म
         शास्त्रा दी इणौ लिखौ औन्दौ कि लोग मुलै भौरी दु:ख दिआ ई, नफरत कौराई, मुँ नाईं मानदै।”बुरी आत्मा वाल़ौ छ़ोहरू च़ांगौ कौरणौ(मती17:14-21; लूका9:37-43)14  जेबी यीशु और चिन च़ेलै बाकि च़ेलेउ काऐ पौउंच़ै, तैबै तिउंऐ देखौ कि तिऐ एक बौड़ी भीड़ै
         सै बाकि च़ेलै घेरै औन्दै थै और यहुदी शास्त्री थै लागै औन्दै तिऊं आइलै बहंस कौरदै।
         15  खरकच़ार सारै लोग यीशु देखिऔ हैरान हुऐ। तैबै दूड़िऔ तिउंऐ यीशु काऐ आशिऔ तेसरौ स्वागत
         कियौ।
         16  यीशुऐ तिऊंकु पुछ़ौ, “तुमै मैरै च़ेलेउ आइलै कैलै थै लागै ओन्दै बहंस कौरदै?”
         17  तैबै भीड़ा मांझिऐ कु एक आदमिऐ ज़्वाब दैऔ, “गुरुजी! मुंइऐ आपणौ छ़ोहरु थौ तुमु काऐ
         ठीक कौरणा लै आणौ औन्दौ पर तुमै इदै नाईं थै। मैरै छ़ोहरु दी एक बुरी आत्मा सा ज़ुणिऐ
         एउ ज़बाना रौ लाटौ चाणी गौ आ।
         18  ज़िऐ किऐ एस बुरी आत्मा पाकड़ा सा, तिऐ बुरी आत्मा एस धौनी लोटाल़ा। और एसरै मुआंदी
         निकल़ा ई शेफै। आपु लागा दांदु कुट-कुटाउंदै। तैबै बौणा डौकडौकौ। मुइंऐ तुमुरै च़ेलेउ
         लै बोलौ, ‘एस माऊं कु बुरी आत्मा पोरू गाड़ौ’ पर ईउंकै नाईं गाड़ुई।”
         19  इणौ सब शुणिऔ यीशुऐ ज़्वाब दैऔ, “का कौरुलै। तुमुकै मुं माथै इबी झाऊं निश्वास नाईं
         आ? हाऊं केभी झाऊं रौआउ तुमु आइलै? तुमरौ एस अविश्वास किणै कौरीऐ कौरु सहन? एस छ़ोहरु
         मूंकाऐ आणौ।”
         20  तैबै लोगुऐ सेउ छ़ोहरु यीशु काऐ आणौ। ज़ैबै बुरी आत्मै यीशु देखौ, खरकच़ार बुरी आत्मै
         छ़ोहरु बांथ रौंगा रौ मेकिऔ धौनी लोटाल़ौ। तेसरै मूँआकु शेफै निकल़ी और सेउ माटै मांझी
         लागौ खोरोल़िदै।
         21  .यीशुऐ तेस छ़ोहरु रै बाबा कु पुछ़ौ, “एस री हालत केभी ओअलै इणी?” तिणीऐ बोलौ, ”ल़ोलडी
         ओअलै आ।
         22  एती नाइं बल्कि बुरी आत्मा एस झांगणा लै केभी टाला आगी मांझीऐ, केभी टाला पाणी मांझिऐ।
         तुमै कौरी बौल़ाई ता दया कौरिऐ आमारी मज़द कौरौ एरी।”
         23  यीशुऐ तेसलै बोलौ, ताइंऐ का बोलौ, ‘तुमै कौरी बौल़ाई ता’? शुण! ज़ुण मू माथै विश्वास
         कौरा आ तेसलै हाऊं सारौ-कुछ़ कौरा उ।”
         24  खरकच़ार तेस छ़ोहरु रै बाबै ज़ोरै बोलौ, “मुकै दख ज़ेई विश्वास आ। मैरौ विश्वास बौढ़ाऔ
         एरी।”
         25  ज़ैबै यीशुऐ देखौ कि भीड़ बौड़दै सा लागी औन्दी तैबै यीशुऐ तिऐं बुरी आत्मा लै डांटिऔ
         बोलौ, ओ लाटौ-टौणौ कौरणै वाल़ी आत्मा! हाऊं ताउंलै हुकम दिआउ, एस छ़ोहरु भीतै कु पोरु
         निकुल़! ऐबै केभी ना आशै एस छ़ोहरु दी।”
         26  तैबै सै बुरी आत्मा ज़ोरै राड़ै मारियौ छ़ोहरु भीताकु निकल़ी। सेउ छ़ोहरु मौरौ औन्दौ
         ज़िणौ बौणौ। कई लोग ता इणौ लागै बोलदै, “एउ गौ मौरी।”
         27  पर यीशुऐ तेस छ़ोहरु रौ हाथ पाकड़ौ और सेउ खौड़ी उठाऔ। सेउ छ़ोहरु खौड़ी उठौ और बिल्कुल
         ठीक हुऔ।
         28  यीशु और तेसरै च़ेलै ज़ेबी घौरा भीतै एखुलै दी थै, तैबै च़ेलेउऐ यीशु कु पुछ़ौ, “आमुकै
         सै बुरी आत्मा कैलै ना गाड़ुई?”
         29  यीशुऐ ज़्वाब दैऔ, “इणै रौंगा री बुरी आत्मा ब्रौता कौरी और प्राथना कौरी गाड़िया सा।
         कैलैकि एज़ी आत्मा गाड़नै रौ दुज़ौ तौरिकौ कुछ़ नाईं।”आपणै मौरणै रै बारै दी यीशु रै दूजी बारै बोलणौ(मती17:22,23; लूका9:43-45)30  यीशु और तेसरै च़ेलै तिऐं ज़ागह छ़ाड़िऔ गलील परदेशा दी थै लागै औन्दै डेउंदै। यीशु
         नाईं च़ाह थौ कि कासी कै भी पौतौ लागा कि सै कियै ई डेऊंदै लागै औन्दै,
         31  कैलैकि सेउ एखुलै दी आपणै च़ेलेउ लै शिक्षा दैणौ च़ाह थौ। यीशुऐ च़ेलेउ लै बोलौ, “हाऊं,
         ज़ुण परमेश्वरा री तौरफा कु भेज़ौ औन्दौ ऊ, लोगु रै हाथै पाकड़ुवाइया ऊ, सै मुं झांगा
         ई, पर मौरिऔ हाऊं च़िज़ै दीना दी तौइंऐ ज़िउंदौ हुआ उ।”
         32  च़ेलै यीशु री एज़ी बूश सौमझुदै नाइं थै लागै औन्दै। सै यीशु कु एज़ै बारै दी पुछ़णा
         लै डौरा थै।सौबी कु बौड़ौ कुण?(मती18:1-5; लूका9:46-48)33  यीशु तौइंऐ आपणै च़ेलेउ आइलै कफरनहुम गांउ दी आशौ। घौरा भितै डेईऔ यीशुऐ आपणै च़ेलेउ
         कु पुछ़ौ, “तुमै बाटा दी केथरै बारै दी थै च़ौपड़िंदै लागै औन्दै?”
         34  सै च़ेलै शौरमा रै मारै च़ुटुक थाकै। कैलैकि सै बाटा दी इणौ थै लागै औन्दै च़ौपड़िंदै,
         आमु बारह च़ेलेउ मांझी कु सारेउ कु बौड़ौ कुण आ?”
         35  तैबै यीशुऐ बोशिऔ सै च़ैलै आपु काऐ औटाईऔ बोलौ, “तुमु मांझीआ कु कुण च़ाह बौड़ौ बौणनौ,
         सेउ सारेउ कु छ़ोटौ और सारेउ रौ सेवादार बौणालौ।”(सेज़ौ आदमी परमेश्वरा री नौज़री दी
         सारेउ कु बौड़ौ हुआ सा।)
         36  तैबै तिउंऐ एक माउं तिऊं च़ेलेउ काऐ आणौ। सेज़ौ माउं यीशुऐ आपणी उँगाली ऐ च़ुंगौ और
         च़ेलेउ लै बौलौ,
         37  “केज़ौ भी आदमी मैरै नाउँ कौरी कास्स छ़ोटौ माउं अपणावा लौ तैबै सौमझौ कि सेउ मुँ आ
         लागौ औन्दौ अपणाऊं दै। ज़ेज़ौ मुँ अपनावा लौ, सेज़ौ आदमी परमेश्वर अपणावा सा, ज़णियै
         हाऊं भेज़ौ औन्दौ।”ज़ो बिरोधा दी नाई सेउ हका दी आ(लूका9:49-50)38  तैबै युहन्ना नावां रै च़ेलेऐ यीशु लै बोलौ, “गुरुजी, आमुऐ एक आदमी देखौ आ ज़ुण तुमुरै
         नाऊँ कौरी बुरी आत्मा थौ लागौ औन्दौ गाड़दै। आमुऐ कौरी तेसलै मना, कैलैकि सेउ तुमुरै
         च़ुनै औन्दै च़ेलेउ मांझीआ रौ नाईं थौ।”
         39  यीशुऐ बोलौ, “तेस आदमी लै मना न कौरौ। कैलैकि कि ज़ुण मैरै नाउँ कौरीऐ हैरानी वाल़ै
         काम कौरा आ, सेउ फेटी मुलै बुरौ नाईं बोलदौ।
         40  ज़ुण आमुरै विरोधा ई नाईं आ सै आमुरै तौरफा ई।
         41  इणौ सौच्च़ौ आ कि ज़ेज़ौ आदमी तुमु लै मैरै च़ेलै ज़ाणिऔ एक ग्लास पाणी पिलावा लौ तैबै
         परमेश्वर तेसलै ज़ुरुर इनाम दिआ आ।”ठोकरा रौ कारण बौणनौ(मती18:6-9; लूका17:1,2)42  यीशुऐ इणौ भी बोलौ, मू माथै विश्वास छ़ाड़नै वाल़ौ, चाऊ सेउ छोहरु औलौ, केज़ौ भी आदमी
         तेस पापा री बाटा दी निइयौं तेस विश्वासा दी डगमगावा लौ, ता परमेश्वर तेसलै ज़ुरुर सौज़ा
         दिआ आ। इणै आदमी लै परमेश्वरा री सौज़ा मिलणै कु आच्छ़ौ थौ कि तेसरै गौल़ै दी घौरटा रौ
         ज़ौंदर बानिऔ तेस गैहरै ताला दी डुबावा।
         43  तु आपणै हाथै इणौ काम कौरालौ, ज़ो ताऊं पापा री बाटा दी निइंयौ विश्वासा दी डगमगावा
         लौ, तैबै ताऊंलै आच्छ़ौ आ कि तेस हाथ पोरु काटै। दुई हाथा कौरी नौरका दी डिया लौ, ज़ियै
         आग केभी ना ईशदी, एथकु आच्छ़ौ आ कि टुंडै रौइयौ तु सौरगा दी डेआ ई।
         44  [ज़िऐ तिऊंरौ किड़ौ नाईं मौरदौ और आग नाईं इशदी।]
         45  तैरौ बांगणौ ताऊं बुरी बाटा दी नियां लौ ता तांउलै आच्छ़ौ आ कि तु नौरका कु बौच़ियौ
         लौंगड़ौ रौईयौ सौरगा दी डेआ।
         46  [ज़िऐ तिऊंरौ किड़ौ नाईं मौरदौ और आग नाईं इशदी।*]
         47  अगर तेरी आख इणौ देखा ली कि तु विश्वासा ई डगमगाईयौ प़ाप़ा री बाटा दी डेई गौ, ता तिऐं
         आख तु पोरु गाड़ै। नाईं ता दुईआ आखी कौरी नौरका दी डिया ई,
         48  ज़िऐ सौदा दु:ख ई, ‘ज़िऐ आदमी दी किड़ै पा लागा ई और तिदली आग केभी ना ईशदी।’
         49  कैलैकि ज़ेज़ौ आदमी नौरका दी डिया सा, सेज़ौ आदमी सौदा तौड़फा आ।
         50  रोटी खांदी बारै लूण आच्छ़ौ आ। अगर लूणा मांझिऐ दुजी च़िज़ै मिलाईऔ लूणा रौ स्वाद पोरु
         खोआ लै ता तैबै तेस लूण केथ कौरिऐ कौराई लुणुऔं? तुमै लोग लुणा ज़िणै ई। कैलैकि तुमै
         मुं माथै विश्वास छाड़ा ई। तुमै प़ाप़ा री बाटा दी डेईयौ आपणै विश्वासा रौ स्वाद ना खोएउ।
         एकी–दुज़ै कु बौड़ै हुणै री ईच्छ़ा छ़ाड़ियौ एकी-दुजै आइलै मिली-ज़ुलिऔ रौऔ।”

तलाका रै बारै दी यीशु री शिक्षा(मती19:1-12; लूका16:18)101  तैबै यीशु कफरनहुम गांवा छ़ाड़ियौ यहुदा परदेशा भिलै लागौ डेउंदै। तैबै यीशु और तेसरै
         च़ेलै यरदन नौईं पारा रै परदेशा दी आशै। तिऐ भी यीशु काऐ एक भौरी भीड़ कौठै हुई। यीशु
         तिऐ लोगु लै शिक्षा दैंदैं लागौ, ज़िणौ कि सेउ सौदा कौरा थौ।
         2  तैबै कुछ़ फरिसी लोग यीशु काऐ आशै और तेस पौरखूणा लै पुछ़दै लागै कि, “एक आदमी लै आपणी
         छ़ेवड़ी रौ फैसल़ौ कौरणौ ठीक आ या नाईं ?”
         3  यीशुऐ ज़्वाब दैऔ, “परमेश्वरै आपणै सेवक मुसा रै ज़ौरिऐ केज़ौ हुक्म आ दैऔ औन्दौ?”
         4  तिऊं लोगुऐ बोलौ, “मुसा रै नियमा ई इणौ आ लिखौ औन्दौ, ज़ुण आदमी आपणी छ़ेवड़ी रौ फैसलौ
         कौरणौ च़ाहा सा, सेउ आदमी तिऐं राज़ीनाउं देइयौ पोरु गाड़ी सौका आ।”
         5  यीशुऐ तिउंलै बोलौ, “मुसै एज़ौ हुकम तुमु पुराणै ज़मानै रै लोगु लै एथलै लिखौ थौ कैलैकि
         लोग परमेश्वरा री इच्छ़ा पूरी कौरणै कु पोरु मुकरा ई।
         6  धर्म शास्त्रा दी इणौ आ लिखौ औन्दौ कि परमेश्वरै दुनिया च़ाणनै री शुरुआता दी मौरद और
         छ़ेउड़ी च़ाणै ई।
         7  और इणौ भी लिखौ औन्दौ कि ‘मौरद आपणै माँ-बाबा छ़ाड़ियौ आपणी छ़ेउड़ी आइलै मिली रौआ आ।
         8  और सै एका ज़िस्म थाकाई बौणी।’ एज़ै कारणै सै दुई नाईं बौल्कि एक ज़िस्म बौणाई।
         9  एथीलै परमेश्वर एक मौरद और छ़ेउड़ी शादी दी ज़ोड़ा आ तैबै आदमीउऐ सै दुई नाईं च़ाईं
         अलग कौरणै।
         10  ज़ेबी यीशु आपणै च़ेलेउ आईलै घौरा दी थै तैबै च़ेलै एज़ै बारै दी तौइंऐ यीशु कु पुछ़दै
         लागै।
         11  तैबै यीशुऐ तिउंलै बोलौ, “ज़ुण आपणी छ़ेउड़ी लै राज़ीनाऊं देईऔ दुजी छ़ेउड़ी आइलै शादी
         कौरा सा, सेऊ आपणी पैहली छ़ेउड़ी रै विरोधा ई गान्दै काम कौरा आ।
         12  और ज़ेजी छ़ेउड़ी आपणै बोउटै लै राज़ीनाउं देइयौ दुजै आदमी आइलै शादी कौरा सा, सै छ़ेउड़ी
         भी आपणै पैहलै बोउटै रै विरोधा इ गान्दै काम कौरा आ।”छ़ोहरू लै आशीर्वाद(मती19:13-15; लूका18:15-17)13  लोग यीशु काऐ लोल़डै लागै आणदै ताकी यीशु तिउंलै छ़ुईयौ आशीष दिआलौ। पर यीशु रै च़ेलेउऐ
         सै लोग डांटै।
         14  इणै देखिऔ यीशुऐ रोशुइयौ, आपणै च़ेलेउलै बोलौ, “लोल़डेऊ मूं काऐ आशणै दैयौ। इऊं ना रोकौ।
         कैलैकि इणै लोगु रै ज़ीवा दी परमेश्वर राज़ कौरा आ ज़ुण इऊं लोल़डेउ बाशीऐ भोल़ौ आ।
         15  हाऊं तुमुलै सौच्च़ौ बोलाऊ, ज़ुण लोग परमेश्वरा रौ राज़, इउं लोल़डेउ बाशीऐ नाईं अपणावा
         लौ, तेसरै ज़ीवा दी परमेश्वर केभी भी राज़ नाईं कौरी बौल़दौ।”
         16  इणै बोलियौ यीशुऐ सै लोल़डै आपणी उंगाल़ी ऐ च़ुंगै और तिऊं रै मुंडा माथै हाथा छ़ाड़ियौ
         तिउंलै आशीष देई।धनवान छ़ोहरू और सदा री ज़िन्दगी(मती19:16-30; लूका18:18-30)17  ज़ेबी यीशु आपणै च़ेलेऊ आइलै बाटा दि थौ लागौ औन्दौ आण्डदै, तेबी एक आदमी दूड़ियौ यीशु
         काऐ आशौ, तिणियै यीशु रै बागंणै बौधिंऔ तेसकु पुछ़ौ, “ओ सारेउ कु भौलै गुरू आ! मुलै इणौ
         बोलौ कि परमेश्वरा आइलै सौदा री ज़िन्दगी पाइणा लै मूँ का ज़ा सा कौरणौ।”
         18  यीशुऐ तेसलै बोलौ, “तू मुलै सारेउ कु भौलौ कैलै बोला ई? एसरौ मतलब सुंच़ एरी। केज़ौ
         भी आदमी सारेउ कु भौलौ नाईं आ सिरफ परमेश्वर ई सारेउ कु भौलौ आ।
         19  परमेश्वरा आईलै सौदा री ज़िन्दगी पाईणा लै परमेश्वरा रै हुकम, ताइंऐ धौर्मशास्त्र पौड़ै
         हौणै, खून ना कौरणी, दुजै री छ़ेउड़ी आइलै गान्दै काम ना कौरणी, च़ोरी ना कौरणी, झ़ुठी
         गवाही ना देणी, धोखै-बाज़ी ना कौरणी, आपणै माँ-बाबा री ईज़्ज़त कौरणी।’ एज़ै नियमा माथै
         च़ालणौ ज़ुरुरी सा।”
         20  तैबै तिणी आदमीऐ बोलौ, “गुरुजी ईउं सारी बुशै ता हाऊं लोल़डी ओउलै मानाउं। का मुइंऐ
         औज़ौ ज़ा कुछ़ कौरणौ?”
         21  तैबै यीशुऐ तेस आदमी भिलै बौड़ै ध्याना कौरिऐ देखियौ तेस आइलै प्यार कियौ और बोलौ, “ताउंलै
         औज़ौ भी एक काम आ ज़ो ताइंऐ कौरणौ ज़ा सा। ज़ो धन-ज़यदात ताउंकै आ, तिऐं बेचियौ ज़ो पैसै
         बौणाई, तिऊं पैसै गरीबु कै बांट। तेथ बासिऐ आशै तू मुं पीछ़ु। तैबै ताउंलै सौरगा दी औसली
         धन मिला आ।”
         22  इणै शुणियौ सेउ आदमी ज़िऊंशुऔ । सेउ मूं औंकड़ाइयौ पोरु डैऔ। कैलैकि सेउ आदमी भौरी सेठ
         थौ।
         23  यीशुऐ च़ारो तौरफा ई देखियौ आपणै च़ेलेउ लै बौलौ, “सेठ आदमिउ कै आपणै ज़िवा दी परमेश्वरा
         रै राज़ कौरणै री ज़ाज़त देणी केती मुश्किल आ।”
         24  च़ेलै एज़ी बुशै शुणियौ हैरान हुऐ कैलैकि सारै लोग सुंच़ा थै कि परमेश्वरा री आशीषा
         कौरियौ सेठ बौणा ई। तैबै यीशुऐ तिउंलै तौइंऐ बोलौ, “ओ मैरै लोल़डेउऔ , ज़ुण पैसै माथै
         भरोसौ छ़ाड़ा ई तेसलै आपणै ज़िवा दी परमेश्वरा रौ राज़ कौराउणौ भौरी मुश्किल हुआ आ।
         25  ज़िणौ उंटा कै सिउणी रै शेड़ै बाटिऐ निकुल़नौ भौरी कठिन हुआ आ, तेथकु भी कठिन आ सेठ
         आदमिउ लै आपणै ज़िवा दी राज़ कौरणै दैणौ।”
         26  इणै शुणियौ चेलै औज़ौ भी भौरी हैऱान हुऐ। सै आपु मांझीऐ पुछ़दै लागै, “ज़ैबै सेठ आदमी
         ना बौच़ी बौल़दौ तैबै कुण बौच़ा सा?”
         27  यीशुऐ सै बौड़ै ध्याना कौरी देखै और तिउंलै बोलौ, “आदमिउ कै ता इणौ नाईं औन्दौ पर परमेश्वरा
         कै हुआ सा। कैलैकि परमेश्वर सारौ कुछ़ कौरी बौल़ा आ।”
         28  पतरस यीशु लै बोलदै लागौ, “ देख, आमै सारौ कुछ़ छ़ाडियौ ताऊं पीछु लागै औन्दै आण्डदै।”
         29  यीशुऐ बोलौ, “हाऊं तुमुलै सौच़्च़ौ बोलाउ कि ज़ुणियै मैरौ च़ेलौ बौणना लै और खुशी रौ
         संदेश शुणाउणा लै आपणै घौर या आपणी भाई-बौईणी या आपणै माँ-बाब या आपणै छ़ोटी-छ़ोहरु या
         आपणी जमीन छ़ाड़ा ई,
         30  तेसरी ज़िन्दगी लै शौ गुणौ कौरियौ मिला आ। तेसकै घौर और आपणै टौबरा ज़िणै लोग मिला ई।
         तेसकै डोखरै भी मिला ई। लोग तेस सौतावा ई पर सेउ मुं आइलै। सौदा री ज़िन्दगी ज़िवा सा
         ज़ेबी हाऊं राज़ौ बौणु लै।
         31  भौरी लोग इणै ई ज़ुण आपु लै बौड़ै बौणा ई। ज़ेबी हाऊं राज़ौ बौणियौ आशु लै तेबी सै लोग
         छ़ोटै हुआई। ज़ुण आपुलै छ़ोटै सौमझा ई सै हुआई बौड़ै।आपणै मौरणै रै बारै दी यीशु रै चीजी बारै बोलणौ(मती20:17-19; लूका18:31-34)32  तेथ बासिऐ यीशु यरुश्लेमा शहरा भिलै बाटा दी लागौ आण्डदै। कुछ़ लोग भी लागै यीशु पीछ़ु
         आण्डदै। यीशु रै च़ेलै हैरान थै कि यीशु लागौ औन्दौ यरुश्लेमा लै डेउंदै। कैलै कि तिऐ
         इणै भी लोग थै ज़ो यीशु रै विरोधी थै। ज़ेज़ै लोग यीशु पीछ़ु थै डेउंदै लागै औन्दै सै
         गौऐ थै डौरी कि तिऐ यीशु रौ का हाल औलौ। बाटा दी यीशुऐ सै बारह च़ुनै औन्दै च़ेलै अलग
         नियैं। ज़ो कुछ़ यीशु आइलै हौणै वाल़ौ थौ तेथ रै बारै दी तौइंऐ लागौ आपणै च़ेलेउ कै बोलदै।
         33  यीशुऐ बोलौ, “शुणौ आमै यरुश्लेमा लै ई डेउंदै लागै औन्दै। तिऐ हाउँ, ज़ुण परमेश्वरा
         री तौरफा कु ऊ भेज़ौ औन्दौ, बौड़ै याजक और शास्त्रीउ रै हाथाई पकड़ाईया ऊ। सै मुलै मौउता
         री सौज़ा देइयौ मूं दुज़ी ज़ातिऊ रै हाथा दी दिआई।
         34  सै लोग मैरौ मज़ाक उड़ावा ई, मुंआ दी थुकाई, कोढ़ै मारा ई। सै मूं पोरु झांगा ई, पर
         हाऊं चिजै दिनै तौइंऐ हुआ उ ज़िउंदौ।”याकूब और युहन्ना री औरज़(मती20:20-28)35  बाटा दी डेउंदै- डेउंदै ज़ब्दी रै दुई छ़ोहरू याकूब और युहन्ना (ज़ो यीशु रै च़ुनै औन्दै
         बारह च़ेलेउ मांझीआ कु थै) यीशु काऐ आशै। तिउंऐ यीशु लै बोलौ, “गुरुजी, ज़ो आमै मांगी
         ई तुमै आमुलै पुरौ कौरेउ।”
         36  यीशुऐ तिउंलै बोलौ, “तुमै का च़ाहा ई ?”
         37  तिउंऐ बोलौ,“ ज़ेबी तुमै राज़ै बौणा लै तेबी आमै भी तुमु आइलै राज़ कौरणौ च़ाई। आमु
         मांझियै कु एक बोशाल़ेउ सुल्टी भिलै और एक बोशाल़ेउ उल्टी भिलै।”
         38  तुमै नाईं सौमुझ़दै कि तुमै का ई लागै औन्दै मांगदै। ज़ेज़ौ दु:ख मुइंऐ झ़ेलनौ आ का
         तुमै तेस झ़ेली बौल़ाई? ज़िणौ एथ बासियै मूं झांगा ई का तुमै तिणौ मौरी बौल़ा ई?”
         39  याकुबै और युहन्नै बोलौ ओ आमै कौरी बौल़ी ई।” यीशुऐ बोलौ, “तुमै भी दु:ख झ़ेलियौ मौराई।
         40  पर मूंकाऐ उल्टी सुल्टी बियै बोशणै वाल़ौ सिरफ परमेश्वर च़ुना आ। एज़ौ नाईं मैरौ काम।”
         41  बासिऐ ज़ैबै बाकि दस च़ेलेउ कै पौतौ लागौ एज़ी बुशै रौ, तैबै सै याकुब और युहन्ना लै
         भौरी रोशुऐ।
         42  तैबै यीशुऐ सारै च़ेलेऊ लै आपु काऐ औटाईऔ बोलौ,“ तुमै ज़ाणा ई कि केज़ै भी सौरकारा रै
         ज़ुण बौड़ै नेतै ई सै आपणी मौरज़ी कौरिऐ लोगु माथै राज़ कौरा ई। सै आपणौ हक देखाउणौ च़ाहा
         ई।
         43  पर तुमु मांझीऐ इणौ नाईं च़ाई हुणौ। तुमु मांझिऐ ज़ुण सारेउकु बौड़ौ बौणनौ च़ाहा लौ
         तिणिऐ तुमु सारेउ रौ सेवादार च़ाईं बौणनौ।
         44  ज़ेज़ौ परधान बौणनौ च़ाहा लौ, सेउ बौणालौ सारेउ रौ नुकुर।
         45  कैलै कि हाऊं ज़ुण परमेश्वरा री तौरफा कु आ भेज़ौ औन्दौ, दुजेउ कु आपणी सेवा कौराउंदै
         नाईं आशौ औन्दौ बौल्कि दुजेउ री सेवा कौरदै ऊ आशौ औन्दौ। इदरा झांऊं कि मूं पोरु झांगा
         ई। मेरी मौउता कु भौरी लोग आपणै पाप़ा री सौज़ा कु बौच़ी बौल़ा ई।शेड़ै बरतिमाई री आखी ठीक कौरणी(मती20:29-34; लूका18:35-43)46  तेथ बासिऐ यीशु आपणै च़ेलेउ आइलै यरिहो शहरा लै आशौ। ज़ेबी सै तिदरु निकुल़दै थै लागै
         औन्दै तेबी यीशु आइलै बौड़ी भीड़ थी तैबै बाटा दी एक शेड़ौ भिखा मांगदै थौ बोशौ औन्दौ।
         तेसरौ नाउं थौ बरतिमाई, ज़ासरौ मौतल़ब तिमाईं नावां रै आदमी रौ छ़ोहरु।
         47  ज़ैबै तिणीऐ शुणौ कि नासरता गावां रौ यीशु लागौ औन्दौ डेउंदै एज़ी बाटा दी, तैबै तिणिऐ
         हाकेउ मारिऔ बोलौ, “ओ यीशु दाउदा रौ छ़ोहरू मूं माथै दया कौर।”
         48  ओऱी लोगुऐ तेस शेड़ै लै बोलौ, “च़ुटुक थाक्क।” पर सेउ शेड़ौ लागौ औज़ौ ज़ोरै-ज़ोरै हाकेउ
         मारदै, ओ यीशु दाउदा रौ छ़ोहरू मूं माथै दया कौर।”
         49  तैबै यीशुऐ टेकीऔ बोलौ, “एस शेड़ौ इदै औटाऔ।” लोगुऐ तेस शेड़ै लै बोलौ,“ हिम्मत छ़ाड़,
         उठ! यीशु ताऊं औटाउंदै लागौ औन्दौ।”
         50  सेउ आपणै च़ादरु शोटियौ ऊछ़ल़ियौ उठौ और यीशु काऐ आशौ।
         51  यीशुऐ तेसलै बोलौ, “का च़ाहा ई तु? ताउंलै हाऊं का कौरु?” शेड़ै आदमीऐ बोलौ, “गुरुजी,
         हाऊं देखणौ च़ाहा ऊ।”
         52  यीशुऐ बोलौ, “डेउ! ताइंऐ मूं माथै विश्वास कियौ आ, एज़ी ताइंऐ तु च़ांगौ हुऔ ई।” सेउ
         शेड़ौ तेबी देखदै लागौ। तेथ बासिऐ सेउ बाटा दी यीशु पीछ़ु लागौ आण्डदै।

यरश्लेमा दी ज़ीत आशणी(मती21:1-11; लूका19:28-40; यूहन्ना12:12-19)111  यीशु और तेसरै च़ेलै यरुश्लेम शहरा कु दख पिछ़ुड़ै ज़ैतुन नावां री पहाड़ी दी पौउंच़ै।
         तिऐ दुई गाऊं थै, ज़ासरै नाउं बैतफगै और बैतनिय्याह थै। तैबै यीशुऐ आपणै च़ेलेऊ मांझिऐ
         कु दुई च़ेलै इणै बोलियौ भेज़ै कि
         2  “आपणै सामनै वाल़ै गाउं दी डैयौ तिऐ पौउच़ियौ तेभी तुमुकै खाम्बै दी एक गौधेटु मिला
         बानौ औन्दौ ज़ास माथै ईभी झ़ाऊं कोई ना बोशौ। तेस खोलिऔ ओरू आणेऊ।
         3  अगर तुमु कु कुण पुछ़ा लौ, ‘एस खोलियौ केशी निआंईं?’ तैबै तुमै बोलियौ, ‘एसरी प्रभु
         कै ज़ुरत आ। प्रभु एस गाधेटु ईभी भ़ेज़ा ओरू।”
         4  तैबै सै च़ेलै डेई गौऐ। डेऊंदै-डेऊंदै तिउंऐ एक घौरा रै दारा काऐ एक गौधेटु देखौ बानौ
         औन्दौ। तैबै च़ेलै तेस गाधेटु काऐ डेईऔ तेस खोलदै लागै।
         5  तिऐ ज़ेज़ै लोग थै सै च़ेलेऊ लै बोलदै लागै कि, “तुमै का कौरा ई? एस गाधेटु कैलै खोलाई?”
         6  यीशुऐ ज़िणौ तिउंलै बोलौ थौ तिउंऐ तिणौ बोलौ तिऊं आदमीऊ लै। इणौ शुणियौ तिऊं आदमिउ ऐ
         सेउ गौधेटु निणै दैयौ।
         7  च़ेलेऊ ऐ सेउ गाधेटु यीशु काऐ आणौ तेस माथै आपणै ज़ुड़कै बिछ़ाऐ। तैबै यीशु तेस गौधेटु
         माथै बोशौ।
         8  डेऊंदै-डेऊंदै भौरी लोगुऐ आपणै-आपणै शौल, च़ादरू, ज़ुड़कै बाटा दी बिछ़ाऐ। कुछ लोगुऐ
         ता डोखरै दी डेईयौ हौरी-हौरी डाल़ी आणी काटियौ, तैबै बिछ़ाई यीशु रै स्वागता लै बाटा
         ई धौनी। (ज़िणौ खास आदमिऊ रै स्वागता लै यहुदी लोग कौराई।)
         9  ज़ो लोग यीशु आइलै औगाड़िऐ-पिछ़ाड़िऐ थै लागै औन्दै आण्डदै सै ज़ै ज़ै कार कौरदै लागै
         कि, “होशन्ना ! तुमै परमेश्वरा रै नाउं कौरीऐ आशै ई। तुमारी ज़ै ज़ै हो !
         10  ज़िणौ पुराणै ज़मानै दी दाऊद राज़ौ थौ, तुमै भी आमारै राज़ै ई। होशन्ना ! सौरगा दी परमेश्वरा
         री बौड़ाई हो !”
         11  तैबै यीशु यरुश्लेमा शहरा दी पौउंच़ौ। तिऐ सेऊ परमेश्वरा रै घौरा दी डैऔ। तेबी ब्याल़
         हुई गोई थी। तैबै यीशुऐ तिऐ सारौ कुछ़ देखियौ, आपणै च़ेलेउ आईलै राच़ बिताऊंदै शहरा कु
         बाइरै बैतनिय्याह गाउं दी आशौ।बिणा फौल़ा रौ फेड़ू रौ पेड़(मती21:18,19)12  दुज़ै दिनै यीशु और तेसरै च़ेलै बैतनिय्याह गावां कु यरुश्लेम शहरा लै डेउंदै लागै।
         बाटा दी डेउंदै-डेउंदै लागी यीशु कै भूख।
         13  दख दूर यीशुऐ एक फेड़ु रौ पेड़ देखौ ज़ो हौरौ भौरौ थौ। यीशुऐ सुंच़ौ कि एस पेड़ा कु
         कुछ़ खाणा ल़ै मिला लौ। ज़ेबी यीशु तेस पेड़ा काऐ डैऔ, यीशु कै तेस पेड़ा दी पाचा-पाच
         मिलै। तेस पेड़ा दी फौल़ नाईं थै कैलैकि सेउ बौग्त फौल़ा रौ नाईं थौ।
         14  यीशुऐ तेस पेड़ा देखियौ तेसलै बोलौ, “आज़ा कु पोरू तु केभी ना च़ांईं फौल़ौ।” इऐ बूश
         च़ेलेउऐ भी शुणी।परमेश्वरा रै घौरा कु सामाना बेच़णै वाल़ै गाड़नै(मती21:12-17;लूका19:45-48; यूहन्ना2:13-22)15  तैबै यीशु और तेसरै च़ेलै यरुश्लेम शहरा दी आशै। यीशु तिऐ परमेश्वरा री आराधना वाल़ै
         घौरा ई डैऔ। तिऐ खौल़ै दी कुछ़ लोग समाना बैच़दै थै लागै औन्दै। यीशु तिऊं समाना बेच़णै
         वाल़ै लोगु बाइरै गाड़दै लागौ, ज़ेज़ै लोग तिऐ पैसेऊ री औदल़ी-बौदल़ी कौरणै वाल़ै थै,
         यीशुऐ तिउंरी रेढ़ी पौल्टी। तिऐ ज़ैज़ै लोग भेटा च़ौड़ाउणा लै कबुतर और दुजी च़ीज़ बेच़ा
         थै यीशुऐ तिंउरै बोशणै रै पाटड़ै भी पोरु पौल्टै।
         16  यीशुऐ केज़ौ भी आदमी समाना कौरी खौल़ै री बाटा ई डेऊणै नाईं दैऔ।
         17  तैबै यीशु शिक्षा दैन्दै लागौ कि, “धर्म शास्त्रा ई इणौ आ लिखौ औन्दौ कि ‘मैरौ घौर सारी
         ज़ातिउ रै लोगु कालै प्राथना कौरणै रौ घौर आ। पर तुमुऐ ता ज़ादै पैसेऊ लै समाना बेच़ियौ
         एऊ लुटणै वाल़ेऊ रौ आड्डौ चाणी ऐरौ आ।”
         18  इणै शुणियौ बौड़ौ याजक, और यहुदी शास्त्री लोग यीशु झांगणै रै बारै दी सुंच़दै लागै।
         कैलैकि सै यीशु देखियौ डौरा थै, कि सारै लोग यीशु री शिक्षा शुणियौ हैरान थै।
         19  ब्याल़कै, न्यारै हुईऔ, यीशु और तेसरै च़ेलै तेस शहरा छ़ाड़ियौ वापिस बैतनिय्याह गावां
         लै डेआ थै।शुकै औन्दै फेड़ू रै पेड़ा कु शिक्षा(मती21:20-22)20  दुजै दिनै यीशु और तेसरै च़ेलै यरुश्लेम शहरा भिलै थै डेउंदै लागै औन्दै। तिदै बाटा
         दी तिउंऐ सेउ फेड़ु रौ पेड़ ज़ौड़ी कु शुकौ औन्दौ देखौ, ज़ासलै यीशुऐ फिटकार दैऔ थौ।
         21  पतरसा कै याद आशौ कि यीशुऐ तेस पेस पेड़ा लै का बोलौ थौ। तैबै पतरसै यीशु लै बोलौ, “ओ
         गुरु देख! एज़ौ फेड़ु रौ पेड़ , ज़ासलै तुमुऐ फिटकार दैऔ थौ, एउ शुकी गौ आ।”
         22  यीशुऐ बोलौ, “तुमै हैरान कैलै हुआई? परमेश्वरा माथै विश्वास कौरौ।
         23  हाऊं तुमुलै सौच्च़ौ बोलाउ कि ज़ुण इयैं पहाड़ी लै बोला लौ कि, तु उठ, समुन्दरा दी डेउ’।
         और सै शक ना कौरालै आपणै ज़िवा दी, पर आपु कौरालै इणौ विश्वास कि ज़िणौ मुइंऐ बोलौ आ
         तिणौ हुऔ आ, तैबै परमेश्वर तेसलै तिणी ई कौरा आ।
         24  कैलैकि हाऊं तुमुलै बोला ऊ कि ज़ो कुछ तुमै प्राथना दी मांगा ई, विश्वास कौरौ कि सेउ
         तुमुलै मिली ऐरौ आ तैबै परमेश्वर तुमुलै तिणी कौरा आ। ”
         25  यीशुऐ औज़ौ बोलौ कि, “ज़ेबी तुमै प्राथना कौरणा लै त्यार हुआई, अगर तेबी तुमुकै याद
         आशा कि कुणियै तुमुलै बुरौ कियौ आ , तैबै पैहलै तेस माफ कौरौ ताकि परमेश्वर भी तुमारै
         पाप माफ कौरा।
         26  अगर तुमै दुजैउरी गौलती माफ नाईं कौरालै, तैबै परमेश्वर भी तुमारै पाप माफ नाईं कौरदौ।यीशु रै अधीकारा माथी सवाल(मती21:23-27; लूका20:1-8)27  तैबै यीशु यरुश्लेम शहरा दी आशीऔ परमेश्वरा री आराधना रै घौरा रै खौल़ा ई डैऔ। तिऐ यहुदी
         शास्त्री, बौड़ै याजक और स्याणै लोग यीशु काऐ आशै।
         28  सै यीशु कु एक स्वाल पुछ़दै लागै कि, “ज़ो कुछ ताइंऐ ईज़ कियौ आ, इणै कौरणै रौ हक ताउंकै
         कुणियै दैऔ आ?”
         29  तैबै यीशुऐ तिउंलै बोलौ, “हाऊं भी तुमु कु एक स्वाल पुछ़ाऊ, तुमै पैहलै तेस स्वाला रौ
         ज़्वाब दैऔ, तैबै हाऊं भी तुमुलै बोलाउ कि हाऊं ज़ो कौराऊ कासरै हौका कौरिऐ कौरा ऊ।
         30  तुमै मुकै ज़्वाब दैऔ कि युहन्ना बपतिस्मौ दैणै वाल़ौ कासरै बोलणै माथै बपतिस्मौ दिआ
         थौ? परमेश्वरा रै बोलणै माथै या लोगु रै बोलणै माथै दिआ थौ?”
         31  इणै शुणियौ सै लोग आपु मांझी च़ौपड़िंदै लागै, “आमै बोलुलै कि परमेश्वरा रै बोलणै माथै,
         तैबै ईणियै बोलणौ आ इणौ कि तुमुऐ तेस माथै विश्वास कैलै ना कियौ?’
         32  अगर आमै बोलुलै कि लोगु रै बोलणै माथै, तैबै लोग रोशिणै ई कैलै कि ऐ लोग माना ई इणौ
         कि युहन्ना परमेश्वरा री तौरफा कु आशौ औन्दौ गुरु आ।”
         33  तैबै तिउंऐ यीशु लै ज़्वाब दैऔ, “आमै नाईं ज़ाणदै। आमुकै पौतौ नाईं।” तैबै यीशुऐ तिउंलै
         बोलौ, हाऊं भी तुमुकै नाईं बोलदौ कि ज़ो हाऊं कौराऊ, तेस कासरै हौका कौरिऐ कौराऊ।”

बुरै ज़िमीदारु रौ औनेणौ(मती21:33-46; लूका20:9-19)121  तैबै यीशुऐ तिऊं यहुदी शास्त्री, बौड़ै याजक और स्याणै लोगु लै बोलौ, “इयैं कहाणी शुणौ।
         एक आदमीऐ अंगुरा रौ बौगिच़ौ लाऔ। तेस बौगिच़ै रै च़ारो तौरफा दी तारबाड़ लाऔ। और तिऐ
         बौगिच़ै दी एकी भिलै अंगुरा रै रस गाड़नै री ज़ागह भी चाणी। और तिऐ कामा कौरणै वाल़ेउ
         कै ठेकौ देईयौ आपु कुछ़ बौग्ता लै दूर देशा लै डेइयौ।
         2  ज़ेबी अंगुरा री फौसल़ा रौ बौग्त आशौ, तैबै तिणिऐ आपणौ एक नुकुर इणै बोलियौ भेज़ौ कि,
         ‘ठेकेदारु काऐ डेईयौ अंगुरा री फौस़ला मांझिऐ कु मैरौ हिस्सौ आणै ओरू।’
         3  ज़ेबी सेउ नुकुर ठेकेदारु काऐ आशौ तैबै तिऊं ठेकेदारुऐ पिटौ और खाली हाथै वापिस भेज़ौ।
         4  तैबै मालिकै दुजौ नुकुर भेज़ौ पर तेस नुकरा री तिउंऐ बेईज्ज़ती कौरियौ तेसरौ मूंड भानौ।
         5  तैबै मालिकै औज़ौ एक नुकुर भेज़ौ, सेउ झांगौ तिऊं ठेकेदारेउऐ जिउंदौ पोरु। तिणिऐ भौरी
         नुकुर भेज़ै पर तिऊं मांझिऐ कु कुछ़ ई पिटै, कुछ़ ई झांगै।
         6  ऐबै रौआ मालिका कै एका भेज़णा लै, सेउ थौ तेसरौ छ़ोहरू। मालिकै आपणौ छ़ोहरू भी भेज़ौ।
         तिणिऐ ज़ाणौ कि, ‘सै ठेकेदार मैरै छ़ोहरू री इज़्जत कौरा लै।’
         7  पर ज़ेबी ठेकेदारूऐ सेउ छ़ोहरू देखौ आशदै ता सै आपु मांझी चौपड़िंदै लागै कि, ‘एउ ता
         बा इऐं ज़मीना रौ मालिक। आशौ, आमै एस पोरू झांगी तैबै हुआ सा ऐ ज़मीन आमारी।’
         8  तिउंऐ सेउ छ़ोहरू पाकड़ौ और झांगियौ बौगिच़ै कु बाईरै शोटौ।”
         9  तैबै यीशुऐ तिऊं यहुदी नेतेउ कु पुछ़ौ कि, “ऐबै सेउ मालिक का कौरा आ? सेउ मालिक बौगिच़ै
         दी आशियौ तिऊं ठेकेदारू झंगाईयौ बौगिच़ै रौ ठेकौ कास ओरी कै दिआ सा।
         10  का तुमुऐ धर्मशास्त्रा दी इणौ नाईं पौड़ौ कि, ज़ो पात्थर घौर चाणनै वाल़ै मिसत्रिउ ऐ
         बेकार ज़ाणियौ शोटी ऐरौ थौ, सेज़ौ पात्थर घौरा री दवाली रै कुणै दी लागणै वाल़ौ पात्थर
         बौणौ
         11  एज़ौ काम परमेश्वरै कियौ आ, और आमारी नौज़री दी नोखौ आ।’
         12  तैबै सै यहुदी नेतै यीशु पाकुड़नौ च़ाह थै, कैलै कि सै सौमझी ऐरै थै कि यीशु आमारै बारै
         दी इयैं कहाणी शुणावा आ’ पर सै नेते लोग डौरा थै ओरी लोगु कु ज़ो तिऐ थै। तैबै सै यीशु
         छ़ाड़ियौ तिदरु पोरु डेऐ।कैसरा लै मामलौ देणौ(मती22:15-22; लूका20:20-26)13  तैबै यहुदी नेतेउऐ कुछ़ फरीसी और कुछ़ हैरोदेसा रै राज़ै रै गुटा रै लोग यीशु काऐ भेज़ै।
         सै च़ाह थै कि यीशु गलत बुशै बोला ताकि सै एस पाकड़ा लै।
         14  तैबै सै लोग यीशु काऐ आशै और यीशु लै बोलदै लागै, “ओ गुरु, आमै ज़ाणी कि तुमै ईमानदार
         ई, तुमै बिल्कुल परवाह नाईं कौरदै कि लोग तुमारै बारै दी का सुंच़ा ई। तुमै छ़ोटै-बौड़ै
         कासी री परवाह नाईं कौरदै। तुमै ता सिरफ परमेश्वरा रै बाटा री सौच्च़ी शिक्षा दिआ ई।
         का आमुऐ रोमी राज़ै मामलौ दैणौ च़ाईं या नाईं च़ाईं दैणौ ?
         15  रोमी राज़ै कै मामलौ दैणौ गलत आ या ठीक आ?” यीशुऐ ज़ाणी एरौ थौ कि, ‘इऐ लोग मूं फौसाऊणा
         लै लागै औन्दै पुछ़दै।’ यीशुऐ बोलौ, “तुमै मूं कैलै पौरखा ई? तुमै मूकाऐ एक सिक्कौ आणौ
         मुकै देखाऔ।”
         16  तिउंऐ एक सिक्कौ आणियौ यीशु कै दैऔ। तैबै यीशुऐ पुछ़ौ, “एस सिक्कै दी कासरौ नाउं और
         फोटु आ छ़ौपौ औन्दौ ?” तिउंऐ ज़्वाब दैऔ, “केसर राज़ै रौ।”
         17  तैबै यीशुऐ तिउंलै बोलौ,“ज़ो रोमी राज़ै रौ आ तेस रोमी राज़ै कै दैयौ और ज़ो परमेश्वरा
         रौ आ तेस परमेश्वरा कै दैयौ।” यीशु री ईणी बुशै शुणियौ सै लोग हैरान हुऐ कैलै कि तिऊं
         कै यीशु नाईं फौसाईया थौ।दूजी बारै पैदौ हुणौ और शादी(मती22:23-33; लूका20:27-40)18  तैबै कुछ़ सदुकी लोग यीशु काऐ आशै। सदुकी लोग एक यहुदी धार्मिक गुटा रै लोग थै ज़ो इणौ
         माना थै कि मौरणै बासिऐ ज़िन्दगी नाईं आ। ऐ लोग एज़ी बशै कौरिऐ यीशु फौसाउणौ च़ाहा थै।
         सै लोग यीशु कु एक सवाल पुछ़दै लागै,
         19  “गुरुजी, परमेश्वरै आपणै सेवक मुसा रै ज़ौरिऐ आमुलै हुकम दैऔ कि , ‘अगर एक आदमी शादी
         कौरिऔ बिण सन्तानै मौरा सा, तैबै तेसरै भाईऐ तेसरी छ़ेउड़ी आईलै शादी कौरणी ज़ुरुरी आ,
         ताकि तेस मौरै औन्दै भाई रौ वंश बौणी रौआ।’
         20  ऐबै एकी बारै री बूश शुणौ। एकी घौरा दी सात भाई थै। सारेउ कु बौड़ै भाइऐ शादी कौरी,
         पर सेउ मौरौ पोरु। तेसरी औलाद नाईं हुई।
         21  तैबै दुज़ै भाईऐ तिऐं छ़ेउड़ी आइलै शादी कौरी ताकि तेस भाई री औलाद बौणी रौआ। पर सेउ
         भी मौरौ पोरु, तैबै तेसरी औलाद भी नाईं हुई। तैबै चिजै भाईऐ तिऐं छ़ेउड़ी आइलै शादी कौरी,
         तैबै सेउ भी मौरौ तिणी पोरू।
         22  तैबै साता रै साता भाइऐ तिऐं छ़ेउड़ी आइलै शादी कौरी, पर सै सारै बिण औलादी रै मौरै।
         तेथ बासिऐ सै छ़ेउड़ी भी मौरी पोरु।
         23  ऐबै तुमै बोलौ, अगर मौरणै बासिऐ ज़िन्दगी आ, तैबै तिऐं ज़िन्दगी दी सै छ़ेउड़ी तिऊं
         साता भाइऊ मांझियै कु कासरी छ़ेउड़ी हुआ सा? कैलैकि सै सारेउ री छ़ेउड़ी थी?”
         24  तैबै यीशुऐ तिउंलै बोलौ, “तुमै का ई लागै औन्दै बोलदै? तुमु दी औकल नाईं आ? तुमै ना
         ता धर्मशास्त्रा री बुशै सौमुझदै और ना ता परमेशवरा री शौक्ति मानदै। तुमारौ विश्वास
         गौलत आ।
         25  ज़ेबी लोग मौरै औन्दै मांझिऐ कु जिऊंदै हुआ लै, तेबी शादी-ब्याह नाईं औन्दी, कैलैकि
         तेबी सै सौरगा रै स्वर्गदुता बाशी हुणै ई ज़ो शादी नाईं कौरदै।
         26  और मौरणै बासिऐ ज़िउंदै हुणै रै बारै दी तुमुऐ इणौ पौड़ौ आ कि परमेश्वरै एक झ़ाड़ी भितै
         कु आपणै सेवक मुसा लै बोलौ आ कि, "हाऊं परमेश्वर ऊ। ज़ास्स तुमारै बुज़ुर्ग इब्राहिम,
         इसहाक, याकूब भी माना ई।’
         27  मौरै औन्दै लोग नाईं बौल्कि जिउंदै लोग परमेश्वर माना ई। इब्राहिम, इसहाक और याकुब इबी
         झ़ाऊं परमेश्वर माना ई ता सै जुरुर इबी झांऊ ज़िउंदै ई। ज़ैबै तुमै नाईं मानदै कि मौरणै
         बासिऐ भी ज़िन्दगी आ, तैबै ता तुमै सौच्च़ाई कु भौरी दूर ई।”सौबी कु बौड़ी आज्ञा(मती22:34-40; लूका10:25-28)28  एक यहुदी शास्त्री तिऊं लोगु री बुशै थौ लागौ औन्दौ शुणदै। तिणिऐ ज़ाणौ कि यीशु किणै
         आच्छ़ै ढौंगा कौरिऐ सा स्वालु रै ज़्वाबा दैंदै लागौ औन्दौ। तैबै सेउ यीशु कु पुछ़दै
         लागौ कि, “आमुकै दैऔ औन्दै हुकमा मांझिऐ कु केज़ौ हुकम आ ज़ो सारेउ कु जुरुरी ज़ा मानणौ?
         29  यीशुऐ ज़्वाब दैऔ कि, “सारेउ कु ज़ुरुरी हुकम एज़ौ आ कि, ओ इस्राएल! आमुरौ परमेश्वर
         प्रभु एका सा।
         30  आपणै पूरै ज़िवा कौरिऐ परमेश्वरा कु प्यार कौर, और आपणै पूरै प्राण, पूरै दिमाग, सारी
         तागता कौरिऐ परमेश्वरा री सेवा कौर।
         31  दुजौ ज़ुरुरी हुकम ऐ आ कि, ‘ज़िणौ प्यार तु आपु आइलै कौरा ई तिणौ प्यार तुमै आपणै आस-पड़ोसा
         रै लोगु आइलै भी कौरौ।’ ईउं दुई हुकमा कु बौड़ौ केज़ौ भी हुकम नाईं आ।”
         32  तैबै तिणी यहुदी शास्त्री ऐ यीशु लै बोलौ, “गुरुजी, तुमुऐ बिल्कुल सौच्चौ बोलौ आ कि
         परमेश्वर एका सा। तेस छ़ाड़ियौ दुजौ कोई भी ईश्वर नाईं आ।
         33  आमुऐ परमेश्वरा कु आपणै सारै ज़िऊ, सारै दिमाग, और सारी तागता कौरी च़ाई प्यार कौरणौ,
         और आपु ज़िणौ आपणै आस-पड़ोसा रै लोगु आइलै भी च़ाईं प्यार कौरणौ। भेटा च़ौड़ाउणै कु और
         बौल़ी दैणै कु आच्छ़ौ आ इणौ कौरणौ।
         34  ज़ैबै यीशुऐ देखौ कि एउ आदमी सौमझदारी कौरी ज़्वाब दिआ आ तैबै यीशुऐ बोलौ कि, “तू आपणै
         ज़िवा दी परमेश्वरा रौ राज़ कौराउणै कु दूर नाईं आ।” तेथ बासिऐ यहुदी नेतेउ रै लोगु काऐ
         यीशु पौरखुणा लै केज़ै भी स्वाल पुछ़णै री हिम्मत नाईं पौड़ी।मसीह कासरौ छ़ोहरु आ?(मती22:41-46; लूका20:41-44)35  यीशुऐ परमेश्वरा रै घौरा दी, शिक्षा दैंदी बारै बोलौ, “यहुदी शास्त्री लोग कैलै बोलाई
         कि परमेश्वरा रै भेज़ौ औन्दौ मसीह सिरफ दाउदा रौ छ़ोहरु आ?
         36  दाऊद राज़ै ता परमेश्वरा री आत्मा दी हुइऔ बोलौ थौ कि, ‘परमेश्वरै मैरै प्रभु कु बोलौ,
         “मेरी सुल्टी भिलै बोश ज़ेबी झांऊ हाऊं तैरै दुश्मन ना हौराई सौकु”।
         37  ज़ेबी दाऊद राज़ै मसीहा लै मैरौ प्रभु कौरिऐ बोलौ थौ, तैबै मसीह ता दाऊदा राज़ै कु बौड़ौ
         आ!” तैबै तिऐ ज़ो भौरी बौड़ी भीड़ थी, सै लोग यीशु री शिक्षा बौड़ी खुशी कौरिऐ थै लागै
         औन्दै शुणदै।शास्त्रिउ कु बौच़ियौ रौएउ(मती23:1-36; लूका20:45-47)38  लोगु लै शिक्षा दैंदी बारै यीशुऐ बोलौ, “यहुदी शास्त्री लोगु रै विच़ारु कु और तिउंरी
         शिक्षा कु बौचियौ रौऐउ। सै आपणै लाम्बै कोटा भिडियौ घमण्डा कौरिऐ घुमणौ पसन्द कौरा ई।
         और सै च़ाहा ई कि लोग बज़ारु दी तिउंरी ईज्ज़त कौरा।
         39  और सै धार्मिक खुम्बल़ी दी सारेउ कु आगु बोशणौ च़ाहा ई। अगर तिऊं कुण आपणै घौरै औटावा
         लै, सै शास्त्री लोग तिऐ भी आच्छ़ी ज़ागह दी बोशणै च़ाहा ई।
         40  और ऐ शास्त्री लोग गरीब विधवा रौ सारौ कुछ़ लुटाई। तैबै सै लोगा कै देखाल़ना लै लाम्बी-लाम्बी
         प्राथना कौरा ई। इणै लोगु लै परमेश्वर भौरी बौड़ी सौज़ा दिआ आ।”गरीब बिधवा रौ दाण(लूका 21:1-4)41  यीशु परमेश्वरा री आराधना रै घौरा री कोठड़ी रै सामनै बोशियौ देखदै लागौ कि लोग परमेश्वरा
         लै भेटा दैंदै ई लागै औन्दै। काईऐ सेठ लोग परमेश्वरा लै भौरी भेंट लागै दैंदै।
         42  तैबै तिऐ एक गरीब विधवा आशी और तिऐं कोठड़ी दी दुई सिक्कै टाल़ै।
         43  यीशुऐ इणै देखियौ आपणै च़ेलै आपु काऐ औटाईयौ तिउंलै बोलौ, “हाऊं तुमुलै सौच्च़ौ बोलाऊ
         कि ईंऐ विधवा छ़ेउड़िऐ इउं सारै सेठ लोगु मांझीआ कु ज़ादौ दाण दैऔ आ।
         44  सेठ लोगुऐ ता आपणै भौरी धना मांझीऐ कु कामती धन दैयौ आ परमेश्वरा लै पर ईयैं गरीब छेउड़िऐ
         ता आपणी सारी कौमाई परमेश्वरा लै देई एरी आ। ईयैं आपु कालै कुछ़ ना बौच़ाऔ।”

परमेश्वरा रै घौरा रै विनाशा री भविष्यवाणी(मती24:1,2; लूका21:5,6)131  ज़ेबी यीशु परमेश्वरा री आराधना रै घौरा कु बाइरै निकुल़दै थौ लागौ औन्दौ, तैबै यीशु
         रै एक च़ेलै यीशु लै बोलौ, “गुरूजी, देखौ एउ परमेश्वरा रौ घौर केती बौड़िया सा। केती
         आच्छ़ै और बौड़ै-बौड़ै पात्थर इ इदै लागै औन्दै।”
         2  तैबै यीशुऐ तिउंलै बोलौ, “ज़ो तुमै देखदै ई लागै औन्दै, ज़ो तुमुकै आच्छ़ौ आ लागदै लागौ
         औन्दौ, इदै पात्थरा माथै पात्थर भी नाईं बौच़दै, ज़ो दौबा लौ नाईं।”मुसीबत और कल़ेश(मती24:3-14; लूका21:7-19)3  तैबै यीशु नाल़ा पारभिलै ज़ैतून नांवा री पहाड़ी माथै बोशौ, ज़िदरा कु परमेश्वरा री
         आराधना रौ घौर नौज़दीक दिशा थौ। तिऐ पतरस, याकूब, यूहन्ना और अन्द्रियास यीशु आईलै थै।
         तैबै एखुलै दी च़ेलेउ ऐ यीशु कु पुछौ,“
         4  ज़ेज़ी बुशै तुमुऐ परमेश्वरा रै घौरा रै बारै दी बोली ई, एज़ी बुशै केभी हुआ ई? आमै
         किणौ ज़ाणी कि ऐ हुणै वाल़ी ई? का कोई निशाण आसती आ?”
         5  तैबै यीशु तिउंलै बोलदै लागौ, “बौच़ियौ रोएऊ, कुणियै तुमुलै धोखौ ना च़ाईं दैयौ।
         6  कईयै झ़ुठै आदमी आशिऔ बोलाई कि सै परमेश्वरा री तौरफा कु भेज़ै औन्दै मसीह ई, और भौरी
         लोग तिऊं पीछ़ु डेउणै ई।
         7  ज़ेबी तुमै शुणालै कि ज़ागह-ज़ागह दी लौड़ाई-झौगड़ै ई औन्दै लागै औन्दै तेभी तुमै घबराएऊ
         नाईं। इऐ बूश हुणी ता ज़ुरूरी आ। तैबै भी आखरी बौग्त नाईं।
         8  एकी ज़ाती रै लोग दुजी ज़ाती रै लोगु रौ विरोध कौराई, एक देश दुजै देशा रौ विरोध कौरा
         आ। काई ज़ागह दी भुईंच़ाल़ हुणै ई और काई ज़ागह दी काल़ पौड़नै ई। ऐ ता दु:ख मुसिबता
         री शुरूआत आ। ज़िणौ एक छ़ेउड़ी हौल़खुंदी बारै पैहलै कु बेदन झेला सा। बासियै तियांरी
         बेदण बौड़ा सा।
         9  तुमै बौच़ियौ रौएऊ कैलैकि लोग तुमारै खिलाफा दी हुणैई। सै लोग तुमु पंच़ाइतु दी, कोर्टा
         दी पाकड़ियौ निंयाईं और तुमु धार्मिक खुंबल़ी दी पिटावा ई। मेरी वज़ाह कु बौड़ै-बौड़ै
         राज़ अधिकारी काऐ तुमारी पूछ़ताछ़ कौरावा ई। तुमै तिऊं काऐ मैरै बारै दी गवाही दिआ ई।
         10  दुनिया री हर ज़ाती रै लोगु कै मैरौ खुशी रौ संदेश शुणाउणौ ज़ुरुरी आ। तेथ बासिऐ आखरी
         बौग्त आशा आ।
         11  ज़ेबी तुमु कोर्टा दी निंयालै तेभी पैहलै कु सूँच़णौ शुरु ना कौरेऊ कि तिऐ का बोलु लै।
         परमेश्वर तुमुलै बोला आ कि ज़ो तुमुऐ तिऐ बोलणौ आ कैलै कि तेभी बोलणै वाल़ै तुमै नाईं,
         पर परमेश्वरा री पवित्र आत्मा तुमुकु बोलावा।
         12  और ज़ूण मूं माथै विश्वास कौराई, तिउंरै भाई आपणै भाई लै, बाब आपणै छ़ोहरु लै, लोलडै
         आपणै माँ-बाबा झांगणा लै दुश्मनु कु पौकड़ावा ई।
         13  और सारै लोग तुमु आईलै दुश्मनी छ़ाडा ई कैलै कि तुमै मूं माथै विश्वास कौराई। पर जेज़ै
         आखरी झांऊ मूँ माथै विश्वास कौरालै, सै बौच़ाई।बौड़ी मुसीबत और काल़(मती24:15-28; लूका21:20-24)14  इणौ बौग्त आशणौ आ ज़ेबी एक भौरी बुरौ आदमी आशियौ एस परमेश्वरा री आराधना रौ घौर सारेऊ
         कु शुध्द ज़ागह गान्दी कौरा आ। (पौढ़णै वाल़ौ सौमझ़ालौ ) तेभी ज़ेज़ै लोग यहुदा परदेशा
         दी औलै तिउंऐ बौच़णा लै पहाड़ी दी ज़ा डेऊणौ।
         15  तैबै ज़ो लोग तौंगा दी औणै बोशै औन्दै, तिउंऐ समाना आणना लै भीतरै नाईं डेउणौ, तिऐ रूकेउ
         नाईं।
         16  ज़ुण तेभी डोखरेऊ, बौगिच़ेऊ दि औलै, सै आपणै शौल, झुड़कै निणालै घोरै ना डेवेऊ।
         17  सेज़ै दिना दी तिऊं छ़ेउड़ी लै भौरी मुश्किल हुआ आ ज़ो गौरकै ज़िवा री औली और ज़ासकै
         दूध पीणै वाल़ै लोल़डै औलै।
         18  सैज़ै बौग्ता दी ईणी मुसिबतै हुणी ज़िणी दुनिया री शुरूआता कु आज़ा झाऊं कादी ना हुई,
         और ना ता एथ बासिऐ केभी हुणी।
         19  तुमै प्राथना कौरदै थाकेऊ लागी कि तेबी शेल़ै रै दिन ना च़ाई हुऐ। नाईं ता लोगु कै शेल़ै
         दी घोरा छ़ाड़ियौ डेउणौ भी मुश्किल हुआ।
         20  परमेश्वरै आपणै च़ुनै औन्दै लोग, ज़ो परमेश्वरा माथै विश्वास कौराई, तिंउरै बारै दी
         सुँच़ियौ सौ बौग्त कम कौरी ऐरौ आ। नाईं ता एक भी आदमी ज़िउंदौ ना रौइणौ थौ।
         21  ज़ैबै तुमै शुणालै कि, ‘मसीह इदै आ’ या मसीह तिदै आ’ तैबै तिऊं बुशै माथै विश्वास ना
         कौरेऊ।
         22  आखरी बौग्ता दी झ़ुठै गुरु लोग और झ़ुठै मसीह भी हुआ ई ज़ो निशाण और हैराणी वाल़ै काम
         देखाईयौ लोगु परमेश्वरा री बाटा कु टाल़नै री कोशिश कौराई। पर सै सफल नाईं औन्दै।
         23  तुमै सौम्भल़ियौ रौएउ कैलैकि मुइंऐ तुमुलै सारी बुशै पैहलै बोली गोई ज़ो हुणै वाल़ी
         ई।आदमी रै छ़ोहरु रौ दूजी बारै आशणौ(मती24:29-31; लूका21:25-28)24  तिऊं दु:ख मुसिबता बासिऐ इणौ हुआ ज़िणौ भौरी बौग्त पैहलै गुरू लोगुऐ आशणै वाल़ै बौग्ता
         रै बारै दी बोलौ थौ कि, सुरज़ काल़ौ पौड़ा आ, और ज़ून भी राची प्याशौ दैणौ बंद कौरा आ।
         25  और ज़ेती भी सौरगा दी तारै दिशाई, और ऐ सारै छुटणै ई तोल़ै और सौरगा री बौड़ी शौक्ति
         हिलणी ई।
         26  तैबै हाऊं, ज़ुण परमेश्वरा री तौरफा कु भेजौ औन्दौ ऊ, पुरी शौक्ति और शाना कौरिऐ बादला
         माथै आशा ऊ और सारै लोग मूं देखाई।
         27  तैबै हाऊं आपणै स्वर्गदूत भेज़ा ऊ, ताकि सै पुरी दुनिया रै कुणै-कुणै कु मैरै च़ुनै
         औन्दै लोग कौठै कौरा, ज़ो मुं माथै विश्वास कौराई।फेड़ु रै पेड़ा रौ उदाहरण(मती24:32-35;लूका21:29-33)28  फेड़ु रै पेड़ा कु कुछ़ औनैणौ शिखौ कि ज़ेबी फेड़ु रै पेड़ा रै शाउंटै कौउंल़ै हुआई
         और तेसदी पाच लागदै लागा ई तेभी तुमुकै पौतौ लागा कि फौल़ दैणै रौ बौग्त आशी ऐरौ आ।
         29  तिणी ज़ेबी तुमै देखा लै कि एज़ी बुशै हुआ ई, तेभी ज़ाणेऊ कि मैरौ दुजी बारै आशणै रौ
         बौग्त हुई एरौ आ।
         30  हाऊं तुमुलै सौच्च़ौ बोलाऊ, एज़ौ पौस्तौ खौत्म हुणै कु पैहलै एज़ी बूशै पुरी हुआ ई।
         31  सौरग और पृथ्वी भी टौल़ा ई, पर मेरी बूशै केभी ना टौल़दी।उज़ी रौएऊ(मती24:36-44)32  मैरै दुजी बारै आशणै रै बौग्ता रै बारै दी कोई ना ज़ाणदौ, सिरफ परमेश्वरा कै आ पौतौ।
         ना ता स्वर्गदुता कै, और ना ही मुकै आ पौतौ।
         33  शुणौ! तुमै उज़ी रौऐउ कैलैकि तुमै नाईं ज़ाणदै कि सेज़ौ दिन केभी आशा आ।
         34  ज़िणौ एक बौड़ै घौरा रौ मालिक घौरा छ़ाड़ियौ परदेशा लै डिया आ। आपणौ घौर संभाला आपणै
         नुकरू कै अलग-अलग काम दिआ आ।
         35  एथीलै उज़ी रौएऊ, कैलै कि तुमे नाईं ज़ाणदै घौरा रौ मालिक केबी आशा सा, ब्याल़ी या आधी
         राचीऐ या कुखड़ै बाशदी बारी या दोउती राची।
         36  इणौ ना च़ाईं हूऔ सेउ खरक च़ार आशियौ तुमु सुतै औन्दै देखा।
         37  और ज़ो हाऊं तुमुलै बोलाऊ, तेसी इ सौभी आइलै बोलाऊ : उज़ी रौएऊ!”
         
            

         
      

   
      
         14
यीशु रै बिरोधा दी यीशु पकुड़ना लै च़ाल(मती26:1-5; लूका22:1,2; यूहन्ना11:45-53)141  दुई दिना बासिऐ फसह और बिण संज़ेड़ै री रोटी रौ साज़ौ हुणै वाल़ौ थौ। यहुदी शास्त्री
         और बौड़ै याजक यीशु पौकड़ाईऔ झांगणौ च़ाह थै।
         2  पर सै बोला थै कि एस साज़ै रै दिना दी नाईं पाकुड़दै। नाईं ता भीड़ा रै लोग हालौ मौच़ावा
         ई। एथकु सै लोग यीशु च़लाकी कौरिऐ च़ोरुइयौ एखुले दी पाकुड़नै च़ाहा थै।बैतनिय्याह दी यीशु रोटी खांदै(मती26:6-13; लू12:1-8)3  यीशु बैतनिय्याह गांवा दी शामौना रै घौरा दी आशौ ज़ुण पैहलै कोड़ी थौ। ज़ेबी सै रोटी
         खांदै थै बोशै औन्दै तेभी तिऐ एक छ़ेउड़ी आशी ज़ासरै हाथा दी ज़ौड़ी-बुटी री खुशबुदार
         तेला री शीशी थी। सेऊ तेल भौरी शुध्द और कीमती थौ। तिऐं छ़ेउड़ीऐ सै शीशी च़ोड़ी और सेऊ
         तेल यीशु रै मुंडा तौल़ै पेरौ।
         4  तैबै कईऐ लोग ज़ो तिऐ बोशै औन्दै थै सै आपु मांझिऐ रोशुईऔ बोलदै लागै कि, “एऊ मैहंगौ
         तेल बर्बाद कैलै कियौ औलौ?
         5  एस तेला री कीमत एती आ कि ज़ेती एक आदमी एकी साला दी ध्याड़ी कौमावा आ। एस तेल बेच़ियौ
         पैसै गरीब लोगु दी बांटणै च़ाई थै।”सै लोग तिऐं छ़ेउड़ी लै धौमकी भी दैंदै लागै।
         6  तैबै यीशुऐ तिऊं लोगु लै बोलौ, “तुमै इयैं छ़ेउड़ी लै कैलै रोशिआई? ईयैं तंग कैलै कौराई?
         ईयैं छ़ेउड़िऐ मैरै भौलै लै कियौ आ।
         7  गरीब लोग ता तुमु आईलै सौदा साथा ई रौआई। तिऊं आईलै ज़ेबी भी भौलाई कौरणै च़ाह लै कौरी
         बौल़ा ई। पर हाऊं तुमु आईलै सौदा नाईं रौईंदौ।
         8  ईयैं छ़ेउड़िऐ ज़ो भोलाई कौरणी थी कौरी एरी आ। ईयैं छेउड़िऐ मैरै मुंडा दी खुशबुदार
         तेला पेरिऔ मौरणै कु पैहलै मैरौ ज़िसम दबाऊणा लै तैयार कौरी ऐरौ आ।
         9  हाऊं तुमुलै सौच़्चौ बोलाऊ, पुरी दुनिया दी ज़िऐ-ज़िऐ परमेश्वरा रै खुशी री खौबर शुणावा
         लै, तिऐ-तिऐ ईंयैं छ़ेउड़ी रै कामा री बुशै भी हुआ ई।”यहूदा रौ विश्वासघात(मती26:14-16; लूका22:3-6)10  तैबै करियोत गांवा रौ यहुदा, ज़ुण यीशु रै बारह चुनै औन्दै च़ेलेऊ मांझ़िऐ कु एक थौ,
         सेउ बौड़ै याजकु काऐ डैऔ और बोल़ौ कि, हाऊं यीशु पौकड़ावा ऊ।”
         11  इणै शुणिऔ सै लोग भौरी खुश हुऐ और यहुदा कै पैसेऊ दैणै रौ वाईदौ कियौ। तैबै तहुदा यीशु
         पौकड़ाउणा लै मौकौ लोड़दै लागौ।च़ेलेउ आइलै आखरी बार साज़ै री रोटी खाणी(मती26:17-25; लूका22:7-14, 21-23; यूहन्ना13:21-30)12  तैबै बिण संज़ेड़ै री रोटी रै साज़ै रौ पैहलौ दिन थौ ज़ेबी यहुदी लोगु रै हर टौबर फसह
         रै गाबड़ु री बौल़ी च़ौड़ावा थै। तैबै यीशु रै च़ेलेउऐ यीशु कु पुछ़ौ कि, “गुरुज़ी, तुमै
         किऐ च़ाहा ई कि आमै तुमु कालै साज़ै री रोटी खाणै रौ इन्तज़ाम कौरुलै?”
         13  तैबै यीशुऐ आपणै च़ेलेऊ मांझिआ कु दुई च़ेलै भेज़ै और तिउंलै बोलौ कि, “तुमै यरुश्लेमा
         शहरा दी डैऔ। तिऐ तुमुकै एक आदमी मिला ज़ुण काछ़ा माथै पाणी री बोटल़ोऊ चुंगिऔ आ डेउंदै
         लागौ औन्दौ। तुमै तेस आदमी पीछ़ु डेवेऊ।
         14  ज़ैज़ै घौरा दी सेऊ आदमी डैआ लौ, तुमै तेस घोरा रै स्याणै लै बोलेऊ कि गुरु इणौ बोला
         आ, “मुंकालै तैयार कियौ औन्दौ कौमरौ केज़ौ आ?
         15  तैबै सेऊ घौरा रौ स्याणौ तुमुकै तेस घौरा री माथली मंजली दी सौज़ाऔ औन्दौ बौड़ौ कौमरौ
         देखावा आ। तुमै तिऐ साज़ै री रोटी खाणै रौ इन्तज़ाम कौरेऊ।”
         16  तैबै च़ेलै यरुश्लेम शहरा दी डेवै। ज़िणौ-ज़िणौ यीशुऐ बोलौ थौ तिणी तिऊं आईलै हुऔ। तैबै
         तिउंऐ तिऐ साज़ै री रोटी रौ इन्तज़ाम कियौ।
         17  ब्याल़कै यीशु आपणै बारह चुनै औन्दै च़ेलेऊ आईलै सेज़ै घौरा दी आशै ज़िऐ साज़ै री रोटी
         खाणै रौ इन्तज़ाम थौ कियौ औन्दौ।
         18  ज़ैबै सारै बोशिऔ रोटी खांदै लागै तैबै यीशुऐ बोलौ, “तुमै सारै ई इदै मुंआइलै रोटी खांदै
         लागै औन्दै। हाऊं तुमुलै सौच्च़ौ बोलाऊ कि तुमु मांझिऐ कु एक आ ज़ो मूं पौकड़ावा आ।”
         19  इणै शुणिऔ सै सारै परेशान हुऐ और एक-एक कौरिऐ सारै बोलदै लागै, “का हाऊं ता नाईं?”
         20  तैबै यीशुऐ बोलौ, “सेऊ तुमु बारह च़ुनै औन्दै च़ेलेउ मांझिऐ आ, ज़ुण मुं आईलै बोशिऔ
         मैरै खोरू कु रोटी च़ोबिऔ आ खांदै लागौ औन्दौ।
         21  हाऊं, ज़ुण परमेश्वरा री तौरफा कु भेज़ौ औन्दौ ऊ, मैरौ मौरणौ ता इणौ भी आ लिखौ औन्दौ।
         फिटकार तेस आदमी लै ज़ुण मूं पौकड़ावा आ। तेस आदमी लै तैबै आच्छ़ौ थौ कि तेसरौ ज़न्मा
         ना हुआ थौ।”प्रभू भोज(मती26:26-30; लूका22:14-20; 1कुरुन्थियों11:23-25)22  रोटी खांदी बारै यीशुऐ एक रोटी च़ूंगी और परमेश्वरा रौ धन्यवाद कौरिऔ रोटी चोड़ी और
         आपणै च़ेलेऊ लै देई और बोलौ, “ईंयै रोटी मैरौ ज़िसम सौमझिऔ खाऔ।”
         23  तैबै यीशुऐ अंगुरा रै रौसा रौ खोरु च़ुंगौ और परमेश्वरा रौ धन्यवाद कौरिऔ आपणै च़ेलेउ
         लै दैऔ और सै च़ेलै तेस खोरु कु बारी-बारिऐ पिंदै लागै।
         24  तैबै यीशुऐ बोलौ, “एस आंगुरा रौ रौस तुमै मैरौ लोऊ सौमझौ ज़ो भौरी लोगु तिंउरै पापा
         री सौज़ा कु बौच़ाउणा लै बौइणै वाल़ौ आ। मैरै मौरणै कु परमेश्वर लोगु आईलै एक नौउंऔ रिश्तै
         रौ वाईदौ पाक्कौ कौरा आ।
         25  हाऊं तुमुलै सौच्च़ौ बोलाऊ कि एथ बासिऐ हाऊं अंगुरा रौ रौस दुजी बारै नाईं पिंदौ तेबी
         झांऊ ज़ेबी झ़ांऊ राज़ौ बौणियौ आशियौ ना पिऊ।”
         26  तैबै भजन गाईयौ सै घौरा कु बाईरै निकल़ियौ ज़ैतून पहाड़ी लै डेवै।पतरसा री इनकार कौरनै री भविष्यवाणी(मती26:31-35; लूका22:31-34; यूहन्ना13:36-38)27  बाटा दी डेऊंदै-डेऊंदै यीशुऐ बोलौ, “धर्मशास्त्रा दी इणौ आ लिखौ औन्दौ कि, ‘हाऊं भेराल़डु
         झांगा ऊ, तैबै भेरी ओरु-पोरु भागा ई।’ ईणी मूं भी पौकड़ाउईयौ झांगा ई, तैबै तुमै सारै
         विश्वासा ई डौगमौगावा ई और मुं छ़ाड़ियौ भागा ई।
         28  पर हाऊं ज़िउंदौ हुईऔ तुमु कु औगाड़िऐ गलील परदेशा ई पौउंच़ाऊ। तिऐ हाऊं तुमु कै मिला
         ऊ।”
         29  पतरसै यीशु लै बोलौ, “च़ाऊ सारै विश्वासा दी डौगमौगाइऔ भागा लै, तैबै भी हाऊं तुमु छ़ाड़ियौ
         ना डेउंदौ।”
         30  इणै शुणियौ यीशुऐ पतरसा लै बोलौ, “हाऊं ताउंलै सौच़्च़ौ बोलाऊ कि आज़ राची कुखड़ै रै
         दुई बारै बाश्णै कु पैहलै तु चिया बारै आपणै मुंआ कु बोलाई कि तू मुं नाईं ज़ाणदौ।”
         31  तैबै पतरसै औज़ौ भी काठै कौरिऐ बोलौ कि, “च़ाऊ मूं ताऊं आइलै मौरणौ भी जा लौ, तैबै भी
         हाऊं केभी ना बोलदौ कि हाऊं तुमु नाईं ज़ाणदौ!” और सारै च़ेलै इणौ लागै बोलदै।गतसमनी दी प्राथना(मती26:36-46; लूका22:39-46)32  तैबै सै एकी बौगीच़ै दी पौहुंच़ै ज़ासरौ नाऊं गतसमनी थौ। तिऐ यीशुऐ आपणै च़ेलेऊ लै बोलौ,
         “तुमै इदै बोशी रौएऊ ज़ेबी झांऊ हाऊं पार्थना कौरूलै।”
         33  तैबै यीशुऐ तिऊं माझ़िआ कु पतरस, याकूब और युहन्ना आपू आइलै दौख आगुड़ै नियैं। तेबी
         यीशु भौरी दु:खी थौ।
         34  यीशुऐ तिऊं चिन च़ेलेउ लै बोलौ कि, “हाऊं भौरी दु:खी ऊ, इदरा झाऊं कि मैरै प्राण डेऊणै
         वाल़ै ई। तुमै इदै ऊज़ी रौएऊ।”
         35  यीशु दौख आगुड़ै डेईयौ धौनी ज़बीना माथै मूंडा लाईयौ प्राथना कौरदै लागौ कि कौरी बौल़ा
         ई ता एस दु:खा रौ बौग्त मूं काऐ रौ पोरू टाल़।
         36  यीशुऐ बोलौ,” ओ बाब! तुमै ता सब कुछ़ कौरी बौलाई। एस दु:खा रौ बौग्त मूंकाऐ रौ पोरू
         टाल़। तैबै भी मेरी नाईं बौल्कि तेरी मौर्ज़ी च़ाईं पुरी हुई।”
         37  तैबै यीशु आपणै च़ेलेउ काऐ आशौ देखै ता सै थै सुतै औन्दै। यीशुऐ शामौन पतरसा लै बोलौ,
         “शामौन, तु सुतदै ई लागौ औन्दौ? का तू एकड़ी घौड़ी भी उज़ी नाईं रौई बौल़दौ?
         38  तुमारौ ज़िऊ ता मैरै हुकमा मानणा लै तैयार आ, पर तुमारै ज़िवा री ईच्छ़ा पूरी कौरणै
         री शक्ति तुमु दी नाईं आ। ज़ागदै रौएऊ और प्राथना कौरेऊ ताकी तुमै ईम्तियाना दी फेल ना
         हुआ।”
         39  यीशु तीदरा कु डैऔ और तिणी प्राथना कौरदै लागौ ज़िणी पैहलै की थी।
         40  ज़ेबी यीशु दुजी बारै आशौ तेबी भी सै च़ेलै सुतै औन्दै थै कैलै कि तिउंकै भौरी नीज थी
         लागी औन्दी। ज़ैबै यीशु तिऊं उज़ीयावा थौ ता सै शौरमा रै मारै यीशु लै कुछ़ ना बोली बौल़ा
         थै। यीशु तौइंऐ प्राथना कौरदै डैयौ।
         41  तैबै चीजी बारै यीशु सुतै औन्दै च़ेलेउ काऐ आशौ और तिउंलै बोलौ, “का तुमै औज़ौ सुती
         गौऐ? बस। उठौ! देखौ! सौ बगत आशी ऐरौ आ ज़ेबी हांऊ, ज़ुण परमेश्वरा री तौरफा कु भेज़ौ
         औन्दौ ऊ, पापी लोगू रै हाथा दी पकड़ाइणै वाल़ौ ऊ।
         42  उठौ औगांऊ आण्डौ। देखौ मुं पकड़ाउणै वाल़ौ आशी गौ आ।”यीशु धोखै दी पाकुड़नौ(मती26:47-56;लूका22:47-53; यूःन्ना18:3-12)43  यीशु इणौ बोलदै थौ लागौ औन्दौ कि खरकच़ार यहूदा, ज़ो चुनै औन्दै बारह च़ेलेउ मांझिया
         कु एक थौ, तिऐ आशौ। तेस आइलै एक भोरी भीड़ थी ज़ासकै तलवारै और डींगै थै। सै भीड़ बौड़ै
         याजक यहूदी शास्त्री और स्याणै लोगुऐ भेज़ी औन्दी थी, यीशु पाकुड़णालै।
         44  यहूदै पैहलै बोलौ औन्दौ थौ कि, “ज़ासरै गौल़ै दी घीणा लाइयौ खोबू देउ लै सौ इ आ यीशु।
         तेस पाकड़ेउ और सौंभाल़ियौ निंएऊ।”
         45  तैबै यहूदा खरकच़ार यीशु काऐ आशौ और बोलौ, “गुरी जी!” साथाई तेसरै गौल़ै दी घीणा लाइयौ
         खोबू दैऔ।
         46  तैबै तिऊं लोगुऐ आगुड़ै आशियौ यीशु पाकड़ौ।
         47  इणै देखियौ एकी च़ेलै आपणी तलवार गाड़ियौ परधान याजका रै नुकरा रौ कौंथू पोरू पा काटौ।
         48  यीशुऐ तिऊं लै बोलौ, का तुमै मूं डाकू समझ़ियौ तलवारी और डिंगै कौरौ पाकुड़दै आशै औन्दै?
         49  “हाऊं ता रोज़ तुमु आइलै रौआ थौ और परमेश्वरा रै घौरा दी शिक्षा दिआ थौ। तेबी तुमै मूं
         आसानी कौरी पाकड़ी बौल़ा थै। पर इणौ सारौ एथिलै हुऔ ताकी धर्मशास्त्रा दी लिखी औंदी आशणै
         वाल़ै बौग्ता री बूश पूरी हुआ।”
         50  तैबै सारै च़ेलै यीशु छ़ाड़ियौ पोरु भागै।
         51  तैबै एक ज़वान आदमी आपणै नांगै जिस्मा दी एक च़ादरू कौशटियौ यीशु पिछ़ाड़ी- पिछ़ाड़िऐ
         थौ डेउंदै लागौ औन्दौ। तिऊं लोगुऐ सेउ आदमी पाकड़ौ।
         52  पर सौ आदमी आपणौ च़ादरू छ़ाड़ियौ तिदरु नांगी भागौ पोरू।बौड़ी खुम्बल़ी काऐ यीशु(मती26:57-68; लूका22:54,55, 63-71; यूहन्ना18:13,14, 19-24)53  ज़ुणी लोगुऐ यीशु पाकड़ौ थौ तिउंऐ यीशु परधान याजका रै घौरा दी निंयौ। तिऐ सारै बौड़ै
         याजक, यहूदी लोग और स्याणै लोग कौठै थै हुऐ औन्दै।
         54  पतरस यीशु पिछ़ाड़ी- पिछ़ाड़िऐ परधान याजका रै घौरा रै खौल़ै झाऊं डैऔ। पतरस तिऐ च़ोउकीदारु
         काए बोशियौ आगी तापदै लागौ।
         55  बौड़ै याजक और सारै यहूदी फैसलै कौरनै वाल़ी खुबंल़ी रै लोग च़ाहा थै कि कोई यीशु रै
         विरोधा दी गवाई दिआ ज़िणै कौरिऐ यीशु लै मौरने री सज़ा मिला।
         56  काफी लोग यीशु रै विरोधा दी गवाई दैन्दै लागै पर तिउंरी बुशै आपु मांझीऐ नाईं मिला थी।
         57  तैबै काई लोग खौड़ै हुईयौ झूठी गवाई दैन्दै लागै कि,
         58  आमुऐ शूणौ आ कि इयौ बोला, ‘हाऊं आदमी रै चाणौ औन्दौ परमेश्वरा रौ घौर ढाल़ियौ चिआ दिना
         दी एक दूजौ परमेश्वरा रौ घौर चाणाऊ ज़ो आदमी रै हाथा कौरिऐ नाईं आ चाणौ औन्दौ।’”
         59  तैबै एज़ी बूशा दी भी तिउंरी गवाई एकी दूजै आइलै नाईं मिला थी।
         60  तैबै परधान याजक आपू खौड़ी उठियौ तिऊं सारेउ रै सामनै यीशु कु पुछ़दै लागौ, “तू ज़वाब
         कैलै ना देन्दौ? इउं गवाइउ रौ ताउंकै कोई ज़वाब नाईं आसतौ?”
         61  पर यीशु च़ुटुक थाकौ। तिणिऐ कुछ़ भी ज़वाब ना दैऔ। तैबै परधान याजकै औज़ौ पूछ़ौ, “का
         तू परमेश्वरा रौ छ़ोहरू मसीहा ई?”
         62  यीशुऐ बोलौ, “ओ। और तुमै देखाई कि हाऊं ज़ुण परमेश्वरा री तौरफा कु भेज़ौ औन्दौ ऊ, परमेश्वरा
         री सुल्टी भिलै बोशियौ राज़ कौराउ, और बादल़ु दी स्वर्गा कु आशाऊ।”*
         63  इणै शुणियौ परधान याजकै रोशुइयौ आपणै ज़ुड़कै च़ीरियौ बोलदै लागौ कि, आबै आमुकै कासी
         री गवाई री ज़ुरत नाईं आसती
         64  कैलै कि आमुऐ आपु शूणी गौ आ कि इयौ परमेश्वरा री बुराई कौरा आ। आबै तुमै इणौ बोलौ कि
         तुमारौ फैसलौ का सा?” सारै लोगुऐ बोलौ कि यीशु लै मौरनै री सज़ा मिलणी च़ाईं।
         65  तैबै तिऊं मांझ़िआ कु कुछ़ लोग यीशु रै मुंआ दी थूकदै लागै। यीशु री आखी दी कापड़ौ बानियौ
         सै लोग तेस पिटदै लागै और तेसरौ मज़ाक उड़ाइयौ बोलदै लागै, “अगर तू गुरू ई ता बोल, ताऊंदी
         कुणिऐ लाई आ?” और परधान याजका रै च़ोउकी दारुऐ भी यीशु दी थापै लाई।पतरसा रौ इन्कार(मती26:69-75; लूका22:56-62; यूहन्ना18:15-18, 25-27)66  ज़ेबी यीशु री पूछ़ताछ़ हुंदै लागी औंदी, तेबी पतरस तौल़ भिलै खौल़ै दी थौ। तैबै परधान
         याजका री एक नुकराण तिऐ आशी।
         67  तियांऐ पतरस आगी तापदै देखौ ता तियांऐ तेस भिलै बौड़ै ध्याना कौरिऐ देखियौ बोलौ, “तू
         भी ता नासरता रै यीशु आइलै साथा ई थौ।”
         68  तैबै पतरसै बोलौ, “तू का बोलाई? हाऊं तेस नाईं ज़ाणदौ।” पतरस खोल़ी काऐ आशौ और तेबी
         कुखड़ौ एकी बारै बाशौ।
         69  तैबै तिऐं नुकराणिऐ तिऐ खौड़ै लोगु लै बोलौ कि, “इयौ आदमी यीशु रौ साथी आ।”
         70  तैबै पतरस दूजी बारै मुकरौ कि, “हाऊं तेस नाईं ज़ाणदौ।” दख बौग्ता बासिऐ तिऐ ज़ो लोग
         थै तिउंऐ पतरसा लै बोलौ, “तू ता बिल्कुल गलील परदेशा रौ आदमी लागा ई। तू ज़ुरूर यीशु
         रै साथी मांझीया कु एक ई।”
         71  तैबै पतरस कसमा खांदै लागौ, “हाऊं तेस आदमी बिल्कुल भी ना ज़ाणदौ। अगर हाऊं झूठ बोलूलौ
         ता परमेश्वरै मुलै सज़ा च़ाईं देई।”
         72  तेबी खरकच़ार कुखड़ौ दुजी बारै बाशौ। पतरसा कै आद आशी कि यीशुऐ तेसलै बोलौ थौ कि, “कुखड़ै
         रै दुई बारै बाशणै कु पैहलै तू चिआ बारै मुकरा ई कि तू मूं नाईं ज़ाणदौ।” एज़ी बूश याद
         कोरियौ पतरस ज़ोरै ज़ोरै लेरदै लागौ।

पिलातुसा रै सामने यीशु(मती27:1,2, 11-14; लूका23:1-5;यूहन्ना18:28-38)151  दोउत राची यहूदी शास्त्री, बौड़ै याजक और स्याणै लोग, ज़ो यहूदी फैसलै कौरनै वाल़ी खुंबल़ी
         रै ज़ौणै थै। तिउंऐ आपु मांझीऐ चौपड़ुइयौ यीशु तिदरु बानियौ पिलातुसा काऐ निंयौ। (पिलातुस
         यहूदा परदेशा दी रोमी सरकारा रौ बौड़ौ आफसर थौ।)
         2  पिलातुसै यीशु कु पूछौ, “का तू यहूदी लोगु रौ राज़ौ ई?” यीशु ऐ ज़वाब दैऔ, “ओ! तुमै
         ता आपु ई बोलदै लागै औन्दै।”
         3  तैबै बौड़ै याजक यीशु माथै भौरी कुछ़ गलत आरोप लाइंदै लागै।
         4  पिलातुसै यीशु कु औज़ौ पूछ़ौ, “का तू ज़वाब नाईं दैन्दौ? इयै लोग तैरै विरोधा ई भौरी
         कुछ़ ई बोलदै लागै औन्दै।”
         5  तैबै भी यीशुऐ कुछ़ ना बोलौ। यीशु रै च़ुटुक रौइणै कु पिलातुस भौरी हैरान हुऔ।मौरनै री सौज़ा री आज्ञा(मती27:15-26; लूका23:13-25; यूहन्ना18:39–19:16)6  हर साल ज़ैबै यहूदी लोग फसह रौ साज़ौ मनावा थै तैबै रोमी सरकारा री तौरफा कु यहूदी लोगु
         रै बोलणै माथै एक कैदी आज़ाद हुआ थौ।
         7  बरअब्बा नावां रौ एक आदमी ज़ो कैदीऊ आइलै कैदा इ बन्द थौ, ज़ुणिऐ झ़ौगड़ै कौरदी बारी
         एकी रौ खून कियौ थौ।
         8  तैबै सारी भीड़ पिलातुसा काऐ आगुड़ै डेइयौ पिलातुसा लै बोलदै लागै कि, “ ज़िणौ तुमै
         हर साल कौराई। ऐज़ी बारै भी तिणौ कौरौ। आमुलै एक कैदी आज़ाद कौरौ।”
         9  पिलातुसै तिउंलै ज़वाब दैऔ, “ का तुमै च़ाहा ई कि हाऊं तुमुलै एस यहूदी रौ राज़ौ आज़ाद
         कौरू?”
         10  कैलै कि सेऊ ज़ाणा कि बौड़ै याजक लोग यीशु री मीश कौराई और यीशु तैबै इ पकड़ाऔ आ।
         11  बौड़ै याजकु ऐ भीड़ा रै लोगु लै बोलौ कि यीशु नाईं बल्कि बरअब्बा नावां रौ कैदी मांगौ।
         तैबै भीड़ा रै लोग मांगदै लागै कि बरअब्बा नावां रौ आदमी आज़ाद कौरौ। सेज़ै बौग्तै रोमी
         सरकारा री ज़ेला दी कुछ़ इणै कैदी भी थै ज़ुणिऐ रोमी सरकारा रै बिरोधा ई आन्दोलन कौरियौ
         काई लोग झ़ांगै ई। ईउं मांझिऐ एक बरअब्बा नावां रौ कैदी भी थौ।
         12  तैबै पिलातुसै पूछ़ौ कि, “हाऊं यहूदी लोगु रै राज़ै रौ का कौरू?”
         13  भीड़ा रै लोगुऐ ज़ोरै बोलौ, तेस क्रूसा माथै च़ड़ाऔ”
         14  पिलातुसै बोलौ, “कैलै? तिणिऐ का बूरौ कियौ आ?” पर सै लोग औज़ौ भी ज़ोरै-ज़ोरै बोलदै
         लागै कि, “एस क्रूसा माथै च़ौड़ाऔ।”
         15  तैबै पिलातुसै भीड़ा रै लोग खुश कौरना लै बरअब्बा नावां रौ कैदी आज़ाद कियौ। और यीशु
         रोमी सिपाइऊ कै कोड़ै मारना लै और क्रूसा दी च़ड़ाउणा लै साम्बी ऐरौ आ।सिपाइउ रै ज़ौरिऐ यीशु री बेइज्ज़ती(मती27:27-31; यूहन्ना19:2,3)16  रोमी सिपाईउ ऐ यीशु पिलातुसा रै महला री खोल़ी भीतै निंऔ। तिऐ तिउंऐ सारै सिपाई कौठै
         कियै।
         17  तैबै यीशु रौ मज़ाक उड़ाउणा लै यीशु कै एक बैंगनी रौंगा रौ च़ोगौ भिड़ाऔ ज़िणौ राज़ै
         लोग भीड़ा थै। और तिउंऐ यीशु रै मुंडा दी काँडेऊ रौ एक ताज बेलिऔ लाऔ।
         18  तैबै सै लोग “ यहूदीउ रै राज़ै री ज़ै ज़ै” बोलियौ यीशु रौ मज़ाक उड़ाऊंदै लागै।
         19  सिपाई घड़ी-घड़ियै यीशु मूंडा दी छिवांटी री लाईंदै लागै। और यीशू माथै थूकदै भी लागै।
         और सै मज़ाका दी यीशु रै सामनै धौनी झुकियौ नमस्तै कौरदै लागै
         20  ज़ैबै तिउंऐ आच्छ़ा कौरिऐ मज़ाक ऊड़ाऔ तैबै सिपाईउऐ सै बैंगनी रौंगा रै जुड़कै उतारियौ
         तेसकै तेसी रै ज़ुड़कै भिड़ाऐ। तैबै यीशु क्रूसा माथै च़ड़ाउणा लै तेस शहरा कु बाइरै
         निंऔ।यीशु क्रुसा माथी च़ौड़ाऊणौ(मती27:32-44; लूका23:26-43; यूहन्ना19:17-27)21  यीशु क्रूस आपणै काछ़ा माथै च़ुंगियौ आण्डदै थौ लागौ औन्दौ। तैबै बाटा दी सिपाइउऐ एक
         आदमी पाकड़ौ ज़बर ज़ौस्ती तेसकु क्रूस च़ुंगाउणै भेज़ौ। सौ आदमी कुरैन नांवा रै देशा
         रौ रौइणै वाल़ौ थौ। सौ गांवा कु आशदै थौ लागौ औन्दौ। तेस आदमी रौ नाऊं शमौन थौ ज़ो सिकन्दर
         और रूफुस नावां रै दुई छ़ोहरू रौ बाब थौ।
         22  क्रूसा माथै च़ड़ाऊणा लै एक ज़गाह थी ज़ासरौ नाउं गुलगुता थौ। गुलगुता रौ मतलब आ खोपड़ी
         ज़ीणी ज़ागाह। तिउंऐ यीशु तिऐ आणौ।
         23  क्रूसा माथै च़ड़ाउणा कु पैहलै बेदणी मिटाउणा लै तिउंऐ अंगूरा रै रसा दी मुर्र नावां
         री ज़ौड़ी-बूटी मिलाइयौ यीशु लै पिलाउणा री कोशिश की पर यीशुऐ नाईं पियौ
         24  तैबै यीशु क्रूसा माथै छ़ाड़ियौ तेसरै हाथा-बांगणेउ दी प्रेगै ठासी और यीशु रै जुड़कै
         रोमी सिपाइउऐ पौर्च़ी टालियौ आपु मांझिऐ बांटै।
         25  दोउती लगभग नौ बाज़ै तिउंऐ यीशु क्रूसा माथै च़ड़ाऔ।
         26  क्रूसा माथै एक तख्ती भी टांगी ज़ासदी यीशु लै लिखौ औन्दौ थौ कि, “यहूदी लोगू रौ राज़ौ।”
         27  यीशु आइलै दुई डाकु भी थै ज़ो अलग अलग क्रूसा माथै थै च़ड़ाऐ औन्दै। एक थौ यीशु री सुल्टी
         भीलै और एक थौ उल्टी भीलै।
         28  ज़िणौ धर्मशास्त्रा दी भौरी पैहलै यीशु रै बारै दी आशणै वालै बौग्ता री बूश कौरियौ लिखो
         थौ कि, “सौ कैदीऊ मांझ़िऐ गिणौ आ,” सेज़ौ वचन पूरौ हुऔ आ।
         29  तिऐ बाटा दी आशणै-डेउणै वाल़ै लोग भी यीशु री बेईज़्ज़ती थै कौरदै लागै औन्दै। सै आपणै
         मुंडा हिलाई-हिलाईयौ थै बोलदै लागै औन्दै कि, “अरे, परमेश्वरा रौ घौर ढाल़ियौ चिजै दिना
         दी तेस चाणनै वाल़ौ!
         30  आबै क्रूसा कु उतरियौ देखाऊ और आपू ता बच़।”
         31  यहूदी शास्त्री और बौड़ै याजक भी यीशु रौ मज़ाक उड़ाईयौ बोलदै लागै कि, “इणिऐ ता दूजै
         लोग बौच़ाऐ ई आबै आपू ना बौच़ी बौल़दौ।
         32  इयौ आपूलै मसीह और इस्रायला रौ राज़ौ माना आ। अगर इयौ आमारै सामनै क्रूसा कु उतरा लौ
         ता आमै भी ऐस माथै विश्वास कौरी ई।” यीशु आइलै ज़ो दुइया भीलै डाकु थै टांगै औन्दै सै
         भी यीशु रौ मज़ाक उड़ाउंदै थै लागै औन्दै।यीशु रै प्राण छ़ाड़नै(मती27:45-56; लूका23:44-49; यूहन्ना19:28-30)33  दुसै लगभग बारह बाज़ै सारै देशा दी ईनारौ हुऔ और चिआ घांटै झ़ाऊं ईनारौ थौ।
         34  दुसकै चिआ बाज़ै यीशुऐ ज़ोरै आपणी बोली दी बोलौ, “इलोई, इलोई लमा शबक्तनी” ज़ासरौ मतलब
         आ, “मैरै परमेश्वर! मैरै परमेश्वर! ताऐं हाउँ कैलै छ़ाड़ी ऐरौ ऊ?”
         35  तिऐ ज़ो लोग खौड़ै थै, कुछ़ लोगुऐ इणै शुणियौ गलत समझ़ियौ बोलौ, “शुण! इयौ एलियाह गुरू
         लै आ औटाइंदै लागौ औन्दौ।”
         36  एक आदमी फेटा मारियौ एक स्याईचूश सिरकै दी भिज़ाइयौ एक लांबै डिंगै दी बानियौ यीशु लै
         दैन्दै लागौ ताकी यीशु तेस चुशियौ पिया। तैबै कुणिऐ बोलौ, रुक! देखी ऐरी कि एलियाह गुरू
         एस क्रूसा कू उतारदै आशा कि नाईं।”
         37  यीशुऐ औज़ौ राड़ मारी और तेबी प्राण छ़ाड़ै।
         38  तियां ताकै यरूश्लेम शहरा दी परमेश्वरा रै घौरा भितै सारेउ कु शुद्ध ज़गाह दी सामनै
         ज़ो परदौ थौ, सौ माथा कु तौल़ झ़ाऊं च़ीरुइयौ दुई भिलै हुऔ।
         39  यीशु काऐ ज़ो रोमी सिपाइउ रौ आफसर थौ तीणिऐ देखौ कि, यीशु किणौ मौरौ आ, तैबै तीणिऐ बोलौ,
         “सौच्च़ी ई, ईयौ आदमी परमेश्वरा रौ छ़ोहरू थौ।”
         40  काईऐ छ़ेउड़ी दूरा कु थी लागी ऐंदी देखदै। इयै छ़ेउड़ी गलील परदेशा कु थी यीशु आइलै
         यरूश्लेमा दी आशी औंदी, तिऊं मांझिऐ मगदल गांवा री एक मरियम थी और दूजी याकूब और यौसेसा
         री आमा मरियम थी, और सलोमी नावां री एक छ़ेउड़ी भी थी।
         41  औज़ौ भी मोकती छ़ेउड़ी थी तिऐ। ज़ेबी यीशु गलील परदेशा दी थौ तेबी इयै सारी छ़ेउड़ी
         तेस पिछ़ु डेईयौ तेसरी सेवा कौरा थी।यीशु ओडाच़ी दी छ़ाड़नौ(मती27:57-61; लूका23:50-56; यूहन्ना19:38-42)42  ज़ैबै ब्याल़ हुई ऐरी ता एथीलै कि तैयारी रौ दीन थौ, ज़ो सब्ता रै दिना कु एक दिन पैहलै
         हुआ थौ।
         43  तेबी अरमतिया रै रौइणा वाल़ौ यूसुफ आशौ ज़ो बौड़ी खुंबल़ी रौ ज़ौणौ थौ और आपु भी परमेश्वरा
         री राज़्या री बाट लोड़ा थौ तिणीऐ हिम्मत छ़ाड़ियौ पिलातुसा कु यीशु रौ मौड़ौ मांगौ।
         44  पिलातुस हैरान हुऔ कि यीशु एती शीग्री किणौ मौरौ आ। तैबै तीणिऐ सौ आफसर औटाऔ ज़ुणिऐ
         यीशु क्रूसा माथै च़ड़ाऔ थौ। पिलातुसै आफसरा कु पूछ़ौ का यीशु मौरी गौ आ?
         45  ज़ेबी तीणी रोमी सिपाइउ रै आफसरै बोलौ कि यीशु मौरी गौ आ तैबै पिलातुसै यीशु रौ मौड़ौ
         निणै दैऔ।
         46  तैबै युसुफै लाठै रौ कापड़ौ खरीदियौ आणौ। और यीशु रौ मौड़ौ क्रूसा कु धौनी गाड़ियौ तेस
         लाठै दी मेटौ और तैबै एक ओडाच़ी दी छ़ाड़ौ ज़ो ढोकै दी काटियौ थी चाणी ऐंदी और सै ओडाच़ी
         एक बौड़ै पात्थरा कौरिऐ बंद कौरी।
         47  मगदल गांवा री मरियम, और योसेसा री आमा मरियम, दुइया देखदै थी लागी औंदी कि यीशु रौ
         मौड़ौ किऐ छ़ाड़ाई।

यीशु रौ दूजी बारै जिंऊँदौ हुणौ(मती28:1-8; लूका24:1-12; यूहन्ना20:1-10)161  ज़ैबै यहूदी लोगु रौ आरामा रौ दीन खत्म हुई गौ थौ, तेबी मगदल गाँवा री मरियम, सलोमी
         और याकूबा री आमा मरियम, इउं चिन छ़ेउड़िउऐ यीशु रै मौड़ै दी लाईणा लै खुशबुदार समान
         खरीदियौ आणौ।
         2  दुजै दिनै ज़ो हौफ्तै रौ पैहलौ दीन थौ, तेबी दोउतौ च़िलकी आरी इयै चिन छ़ेउड़ी सेज़ी
         ओडाच़ी भिलै च़ाल पौड़ी ज़िऐ यीशु रौ मौड़ौ थौ छ़ाड़ौ औन्दौ।
         3  सै आपु मांझीऐ थी लागी औन्दी बोलदै कि, “आमु कालै भितरै डेउणा लै तेस पात्थर कुण गाड़ा
         सा, ज़ो ओडाच़ी बंद कौरना लै आ लाऔ औन्दौ।
         4  ज़ेबी तिउंऐ तिऐ पंउच़ियौ देखौ ता सौ बौड़ौ पात्थर थौ तिदरा कु पोरु पा घिसरौ औन्दौ।
         5  सै छ़ेउड़ी तिऐ ओडाच़ी भीतै डेई ता तिऐ सुल़टी भिलै थौ एक ज़वान आदमी शेतै जुड़कै भिड़ियौ
         बोशौ औन्दौ। सै छ़ेउड़ी हैरान हुई।
         6  तीणिऐ तिऊं छ़ेउड़ी लै बोलौ, “हैरान ना हुऔ। तुमै नासरता रौ यीशु लोड़दै ई लागी औन्दी
         ज़ो क्रूसा माथै थौ च़ौड़ाऔ औन्दौ। सौ ज़िउँदौ हुई गौ आ। सौ इदै नाई आसतौ। देखौ, एज़ी
         ज़ागाह दी थौ छ़ाड़ौ औन्दौ।
         7  तुमै आबै डैऔ। यीशु रै च़ेलेउ लै, और खास कौरिऐ पतरसा लै बोलौ कि यीशु तुमकु औगाड़िऐ
         गलील परदेशा लै डिआ सा और तिऐ तुमै तेस देखा ई, ज़िणौ तिणिऐ बोलौ थौ।
         8  सै छ़ेउड़ी बाइरै आशियौ तिदरु भागी। सै कांबदै थी लागी औन्दी और डौरी औन्दी थी। तिऊं
         छ़ेउड़िउऐ कासी कै ना बोलौ कैलै कि सै डौरी गोई थी।मरियम मगदलीनी कै यीशु दिशणौ(मती28:9-10; यूहन्ना20:11-18)9  हौफ्तै रै पैहलै दिना दी दोउती ज़ेबी यीशु ज़िउंदौ हुऔ ता पैहलै मगदल गांवा री मरियमा
         कै दिशौ। ज़ासकु यीशुऐ सात बुरी आत्माऐं गाड़ी थी।
         10  तिदरौ डेइयौ तिऐं इयै बुशै यीशु रै साथिउ कै बोली ज़ो यीशु लै शोक कौरदै और लेरदै थै
         लागै औन्दै।
         11  ज़ेबी तिऊं च़ेलेउऐ शुणौ कि यीशु ज़िउंदौ हुई गौ आ और मरियमा कै दिशौ आ तैबै तिउंकै
         विश्वास ना हुऔ।दुई च़ेलेउ कै यीशु दिशणौ(लूका24:13-35)12  तेत बासिऐ यीशु दुई च़ेलेउ कै भी दिशौ ज़ो आपणै गांवा लै थै लागै औन्दै डेउंदै।
         13  तिउंऐ भी वापिस यरूश्लेमा दी डेइयौ ओरी च़ेलेउ कै यीशु रै बारै दी बोलौ पर तिऊं च़ेलेउऐ
         तैबै भी विश्वास नांई कियौ।ग्याराह च़ेलेउ कै यीशु दिशणौ(मती28:16-20; लूका24:36-49; यूहन्ना20:19:23; प्रेरितों1:6-8)14  तेत बासिऐ यीशु तिऊं ग्यारह च़ेलेउ कै भी दिशौ ज़ेबी सै रोटी खान्दै थै लागै औन्दै।
         यीशुऐ सै च़ेलै डांटै कैलै कि तिंउरै मन डीठ बौणी गोऐ थै और ज़ुणिऐ भी यीशु ज़िउंदै हुणै
         बासिऐ देखौ थौ, तिउंरी बुशैऊ माथै तिऊं च़ेलेउऐ विश्वास नांई कौरौ।
         15  तैबै यीशुऐ तिउंलै बोलौ, “तुमै सारी दुनिया दी डेइयौ सारै लोगू कै खुशी रौ संदेश शुणाऔ।
         16  ज़ो आदमी खुशी रै खौबरा माथै विश्वास कौरा लौ बपतिस्मा निआं लौ सौ बौच़ा आ। पर ज़ो खुशी
         रै संदेशा माथै विश्वास नांई कौरालौ सौ परमेश्वरा री तौरफा कु सज़ा पा सा
         17  विश्वास कौरनै वाल़ेउ री पहचान इयै हुआ कि सै मैरै नांवा कौरिऐ बूरी आत्मा गाड़ा ई।
         18  और नौई-नौई बोली बोलाई। और सै गौल़ती दी साप भी छ़ूआं लै, या कोई बीश भी पिआ लै तैबै
         भी तिउंलै कुछ़ ना हुंदौ। और सै बीमार लोगु माथै हाथा छ़ाड़ियौ ता सै बीमार लोग भी च़ांगै
         हुआ ई।”यीशु रौ सौरगा लै डेऊणौ(लूका24:50-53; प्रेरितों1:9-11)19  इउं बुशु बोलियौ परमेश्वरै प्रभु यीशु सौरगा लै उठाऔ। सौरगा दी डेईयौ प्रभु यीशु परमेश्वरा
         रै सुल़टी भिलै बोशौ।
         20  तेत बासीऐ प्रभु यीशु रै च़ेलै तीदरु डेइयौ सारी ज़ागाह दी खुशी रौ संदेश शुणाउंदै लागै।
         तैबै प्रभु यीशु तिउंरै ज़रिऐ हैरानी वाल़ै काम कौरदै लागौ ज़िणै कौरिऐ लोगु कै पौतौ
         कि इयौ खुशी रौ संदेश सच्च़ौ आ।लूकालूका री किताबलूकाLukeलूका

ज़ानकारी11  ओ थियुफिलुस साहब, यीशु मसिऐ ज़ो कुछ़ काम आमु मांझीऐ पुरौ कियौ आ, तिऊं बुशु रै बारै
         दी भौरी लोगुऐ लिखणे री कोशिश की आ।
         2  इयै खुशी री खौबरa लोगु झ़ाऊं यीशु रै तिऊं पैहलै च़ेलेऊ रै ज़रीऐ पौउंच़ौ आ ज़ुणीऐ
         इयै बुशै आपणी आखी कौरीऐ पुरी औन्दै देखी थी और इयै खौबर आमुकै तिऊंकु मिली आ ज़ुण तेबी
         तिऐ ज़ीऊंदै मान थै।
         3  तैबै मुइंयै यीशु रै बारै दी ज़नमा कु सारी बुशै पौरखियौ इणौ फैसलौ कियौ कि इयै एक-एक
         बूश सुंच़ी सौमझ़ीऔ ताउंलै लिखु।
         4  ताकी ताउंकै पौतौ लागा की ज़ेज़ी शिक्षा ताउंलै मिली ऐंदी और ज़ेज़ी तू सौच़ी माना ई
         सै बूश ठीक और पाकी आ।यूहन्ना पैदा हुणै री खौबर5  सारी बुशु री शुरुआत यहुदी याजक जकर्याह नांवा रै आदमी कु हुई आ ज़ुण यहुदिया रौ राज़ौ
         हैरोदेसा रै बौग्ता दी ज़ीउंदौ थौ, जकर्याह याजक अबियाह नांवा रै याजकीयै गुटा रौ आदमी
         थौ और जकर्याह री छ़ेउड़ी इलिशीबा थी हारुन नांवा रै याजकू री खानदानी री।
         6  जकर्याह औऱ इलिशीबा परमेश्वरा री नौज़रीऐ धौर्मी थै, और सै दुइया परमेश्वरा रै हुकम
         और विधी आछ़ा कौरी माना थै।
         7  पर इलिशीबा रै कोई भी सनतान नाईं थी कैलैकि तियांरी कूख बौन्द थी और सै दुइया बुड़ै
         थै।
         8  जकर्याह गुटा रै लोग ज़ो याजक थै सै परमेश्वरा रै घौरा दी याजका रौ काम कौरा थै कैलैकि
         तेबी तिउंरी बारी थी;
         9  याजकु री रीती रिवाजा़ कौरी जकर्याह नांवा री चिट्ठी निकल़ी कि सेउ प्रभु रै घौरा भीतै
         डेइयौ धूप जा़ला़।
         10  धूपा जा़ल़णा रै बौग्तै लोगु री भीड़ बाइरै प्राथना कौरदै थी लागी ऐन्दी।
         11  सेज़ै बौग्तै जकर्याह कै परमेश्वरा रौ एक दूत बेदी री सुल़टी भीलै परगट हुइयौ दिशौ।
         12  सेउ तेस दुता देखीयौ डौरौ और कांबदै लागौ।
         13  पर तिणी दुतै तेसलै बोलौ, ओ जकरयाह, नाईं डौर कैलैकि ज़ो प्राथना तांऐ सनतान पाइणा लै
         की आ, सै प्राथना परमेश्वरै शुणी गोई आ, ‘तेरी छ़ेउड़ी इलीशिबा रौ एक मांऊ हुआ, तू तेसरौ
         नाऊं यहुना छ़ाड़ै,
         14  तेस पैदौ हुइयौ ताऊं लै और भौरी लोगु लै बौड़ी खुशी हुआ आ,
         15  कैलैकि सेऊ प्रभु री नौज़री दी बौड़ौ हुआ; सेऊ केबी भी अंगुरा रौ रस और सूर नाईं पिंदौ;
         आपणी मां रै गर्भा कु ई सेऊ परमेश्वरा री पवित्र आत्मा कौरी भरपूर हुआ सा।
         16  ज़ैबै सेऊ बौड़ौ हुआ लौ तैबै सेऊ आपणै सन्देशा कौरीऐ इस्राइलिऊ लोगु मांझीया कु भौरी
         लोगु आपणै प्रभु परमेश्वरा भीलै आणा आ।
         17  सेऊ परमेश्वरा रै सेवक, एलियाह भविश्यवक्ता ज़िणौ आत्मिक और शक्ति़शाली हुणौ आ। सेऊ
         प्रभु रै जनमा कु पैहलै आशा, ताकी प्रभु कालै आदमी त्यार कौरा। तैरौ छोहरु मां-बाबा रौ
         ज़ीऊ आपणै लोल़डेऊ भीलै फेरा, और तिउंलै आज्ञा मानणे री शिक्षा दिआ आ।
         18  जकर्याह ऐ परमेश्वरा रै दुता कु पुछ़ौ, ‘ज़ो तांऐ बोलौ आ तेस हाऊं सौच़ौ किणै कौरी मानु।
         कैलैकि हाऊं ता गो ऊ बुड़ौ हुई और मेरी छ़ेउड़ी भी गोई बुड़ी हुई।
         19  तैबै परमेश्वरा रै दुतै तेसलै ज़वाब दैऔ मैरौ नांऊ ज़िब्राइल आ और हाऊं सौदा परमेश्वरा
         काऐ खौड़ौ रौआ ऊ। और तेसरी मिठी बुशै शुणाऊ। तिणीऐ ई हाऊं एज़ी खौबरी कौरी ताऊं काऐ भेज़ौ
         ऊ।
         20  और ज़ो बूश मुइंयै ताऊं आइलै बोली आ, ताऐं तेथ माथै विश्वास नाईं कियौ, आबै ज़ेबी झा़ऊं
         तैरौ छ़ोहरू नाईं औआ लौ तेबी झा़ऊं तू लाटौ रौआ ई और कुछ़ भी बोली नाईं बौल़दौ कैलैकि
         ज़ो बूश मुइंयै ताऊं लै बोली आ, सै बूश आपणै ठीक बौकता दी पुरी हुआ आ।
         21  तैबै लोग दारा काऐ जकर्याह बाइरै पौखदै थै लागै औन्दै, सै परेशान थै हुऐ औन्दै कि जकर्याह
         कै परमेश्वरा रै घौरा भीतै एती बौग्त कैलै लागौ औलौ?
         22  ज़ेबी जकर्याह भीतरा कु बाइरै आशौ ता तिऊं लोगु आइलै सेऊ कुछ़ भी ना बोली बौल़ौ। और
         सै सौमझ़ी गौऐ कि इणीऐ प्रभु रै घौरा भीतै कोई दर्शन देखौ। सेऊ तिऊं आइलै इशारै कौरी
         बुशै लाईंदै लागौ कैलैकि सेऊ लाटौ बौणी गौ थौ।
         23  ज़ैबै जकर्याह री सेवा कौरनै री बारी पुरी हुई तैबै सेऊ आपणै घौरै डैऔ।
         24  तेथ बसीऐ तेसरी छ़ेउड़ी इलिशीबा गौरकड़ी हुई और पाँज़ा मिहनै झ़ाऊं तिउंऐ इऐ बुशै कासी
         आइलै ना बोली,
         25  और सै आपणै ज़ीवा दी सुंच़दै लागी कि परमेश्वर केती दयालु आ कि मु आइलै केती बौड़ौ काम
         कियौ आ।यीशु पैदा हुणै री खौबर26  ज़ैबै इलिशीबा रै छ़ौऊऔ मीहनौ हुऔ, तैबै परमेश्वरै ज़िब्राइल नाँवा रौ दूत गलील परदेशा
         रै नासरत इलाकै दी,
         27  मरियमा काऐ भेज़ौ ज़ुण बिण बयाही थी। और सै युसुफ नाँवा रै छ़ोहरू लै थी लाई ऐन्दी।
         28  परमेश्वरा रौ दूत मरियमा काऐ पौगड़ौ हुऔ और बोलदै लागौ, तेरी ज़ै ज़ैकार होb, ताऊं माथै
         परमेश्वरा री दया हुई आ, और परमेश्वर ताऊं आइलै आ।
         29  इऊं बुशै शुणीयौ मरियम डौरी और हैरानी कौरीऐ सुंच़दै लागी कि एस ज़ै-ज़ैकारा री खौबरी
         रौ का मतलब औलौ?
         30  परमेश्वरा रै दुतै मरियमा लै बोलौ, ‘‘ओ मरियम डौर नाईं कैलैकि परमेश्वरा री दया ताऊं
         माथै हुई आ।
         31  तू गौरकी हुआ ई, और ताऊंकु एक छ़ोहरू हुआ, तू तेसरौ नाऊं यीशु छ़ाड़ै।
         32  सेऊ सारेऊ कु बौड़ौ हुआ आ और तेसलै परमपरधान परमेश्वरा रौ छ़ोहरू बोलाई और प्रभु परमेश्वर
         तेसकै तेसरै पुरखा दाऊद राज़ै री राज़गधी दिआ सा।
         33  और सेऊ इस्राइली लोगु माथै सौदा राज़ कौरा आ। तेसरौ राज़ केभी भी खातम नाईं हुन्दौ।
         34  मरियमै परमेश्वरा रै दुता लै बोलौ, ‘इणौ किणै कौरी हुआ? हाऊं ता औज़ौ बिण बयाही छ़ोटूड़
         ऊ।
         35  परमेश्वरा रै दुतै तिआंलै ज़वाब दैऔ, 'पवित्र आत्मा ताऊं दी आशा, और परमपरधान परमेश्वर
         ज़ुण सारेऊ कु बौड़ौ आ तेसरी शक्ति ताऊं माथै आशा। ज़ो छ़ोहरु ताऊंकु हुणौ आ सेऊ पवित्र
         हुणौ, और तेसलै परमेश्वरा रौ छ़ोहरु बोलाई।
         36  और देख तेरी रिश्तेदार इलिशीबा भी बुड़ींदी बारै गौरकी हुई आ। लोग तिआंलै बोला थै कि
         इआंरी आ कूख बन्द, पर तिंआरै आज़कालै छ़ौउऔ मीहनौ आ।
         37  कैलैकि परमेश्वरा कालै केज़ौ भी काम कठीण नांई आसतौ।
         38  एज़ी बुशा माथै मरियमै बोलौ, ‘देख, हाऊं ता परमेश्वरा री दासी ऊ, ज़िणौ ताऐं बोलौ आ,
         तिणी च़ांई हुऔ। तेथ बसीऐ परमेश्वरा रौ दूत तियां काऐ कु डेई गौ।मरियमा रौ इलीशिबा कु मिलदै डेउणौ39  कुछ़ दिना बासीऐ मरियम त्यार हुइयौ डांडैउ माथै यहुदा परदेशा रै एक इलाकै दी डेई।
         40  ज़िऐ जकर्याह रौआ थौ तेसरै काऐ डेइयौ मरीयमै तेसरी छ़ेउड़ी इलिशिबा कै डाल की।
         41  ज़िणी ई इलिशीबै मरियमा री डाल शुणी, तिणी ई इलिशीबा रै पेटा दी माऊं हिलदै लागौ, और
         इलिशीबा परमेश्वरा री पवित्र आत्मा कौरीऐ भौरुई।
         42  तैबै तिआंऐ ज़ोरै मरियमा लै बोलौ, ‘तू सारी छ़ेउड़ी मांझ़ीआ कु परमेश्वरा री नौज़री
         दी भौली ई, और तैरौ गर्भा रौ छ़ोहरु भी भौलौ आ।
         43  इयै केती बौड़ी इज़्ज़ता री बूश आ, कि मैरै प्रभु री माँ मु ज़िणी छ़ेउड़ी कु मिलदै
         आशी आ।
         44  ज़ीणी ई ताऐं मुकै डाल की आ, तिणी ई मैरै पेटा दी माऊं खुशी कौरीऐ हिलदै लागौ।
         45  भौली तू कैलैकि ताऐं विश्वास कियौ आ, कि ज़ो भी बूश परमेश्वरा री तौरफा कु बोली आ सै
         बूश पुरी हुआ आ।मरियमा रै स्तूती- भजन गाईणै46  तैबै मरियमै बोलौ, ‘मैरौ आत्मा प्रभु री बौड़ाई कौरा आ,
         47  आ…… हा…… मेरी आत्मा मैरै उधार कौरनै वाल़ै परमेश्वरा री बौड़ाई कौरा आ। 48कैलैकि परमेश्वरै
         आपणी दासी री गरीबी देखी आ एथीलै, "ओ परमेश्वर आज़ा कु मुलै जुगा-जुगा झ़ाऊं भौलौ बोलाई"
         48  कैलैकि परमेश्वरै आपणी दासी री गरीबी देखी आ एथीलै, "ओ परमेश्वर आज़ा कु मुलै जुगा-जुगा
         झ़ाऊं भौलौ बोलाई"
         49  तिणी परमेश्वरै ज़ुण सारेउ कु शक्तिवाल़ौ आ मुलै बौड़ै-बौड़ै काम किए ई। तेसरौ नांऊ
         पवित्र आ।
         50  ज़ुण परमेश्वरा रौ डौर माना ई तिऊं माथै परमेश्वरा री दया तिंउरै सारी पिड़ी झ़ाऊं रौआ
         आ।
         51  परमेश्वरै आपणी बाई री एती शक्ति देखाई, ज़ुण आपुलै बौड़ै बौणा थै सै किणै तित्तर-बित्तर
         किए ई।
         52  तिणी परमेश्वरै राज़ै-महाराज़ै कु तिउंरी राज़गधी छ़ुड़ाई आ, और गरीबु री छ़ाड़ी इज़्ज़त।
         53  और भुखै लोगु लै खिलाई आच़्छ़ी-आच़्छ़ी रोटी, और सेठ गाड़ै खाली हाथै बाइरै। 54परमेश्वरै
         आपणै इस्राइली लोगु री मज़द की, और तिऊं आइलै कियौ औन्दौ आपणौ वाइदौ नाईं बिसुरदौ।
         54  परमेश्वरै आपणै इस्राइली लोगु री मज़द की, और तिऊं आइलै कियौ औन्दौ आपणौ वाइदौ नाईं
         बिसुरदौ।
         55  तिणीऐ आमारै पुरखा अब्राहम और तिंउरै वंशा (पिड़ी) आइलै वायदौ कियौ कि परमेश्वरा री
         दया तिऊं माथै सौदा बौणी रौआ।
         56  मरियम कम से कम चिया मीहनै झ़ाऊं इलिशीबा आइलै रौई, और तेथ बसीऐ डेई वापिस आपणै घौरै।यूहन्ना बपतिस्मा देणै वाल़ौ पैदौ हुणौ57  तैबै इलिशीबा रै औल़खीणा रै दीन पुरै हुऐ और तिआंरौ एक माऊं हुऔ।
         58  और इयै खौबर खरकच़ार तिआंरै आस-पड़ोसा दी और सारै रिश्तेदारु मांझ़ीऐ फौइली गोई, कि
         प्रभुऐ तिआं माथै बौड़ी दया की आ। तैबै सौभीऐ तिआं आइलै खुशी मौनाई। 59ज़ैबै सेऊ माऊं
         आठा दिना रौ हुऔ तेबी सारै रिश्तेदार और गोष्टण तेस माऊं रौ खतना कौरना लै कौठै हुऐ,
         सै तेस माऊं रौ नाऊं तेसरै बाब जकर्याह ज़िणौ छ़ाड़दै लागै, 60पर तेस माऊं री आमै तेसरौ
         नाऊं छ़ाड़ना लै मना की, और बोलौ, “एसरौ नाऊं यहुना जा छ़ाड़नौ”
         59  ज़ैबै सेऊ माऊं आठा दिना रौ हुऔ तेबी सारै रिश्तेदार और गोष्टण तेस माऊं रौ खतना कौरना
         लै कौठै हुऐ, सै तेस माऊं रौ नाऊं तेसरै बाब जकर्याह ज़िणौ छ़ाड़दै लागै, 60पर तेस माऊं
         री आमै तेसरौ नाऊं छ़ाड़ना लै मना की, और बोलौ, “एसरौ नाऊं यहुना जा छ़ाड़नौ”
         60  पर तेस माऊं री आमै तेसरौ नाऊं छ़ाड़ना लै मना की, और बोलौ, “एसरौ नाऊं यहुना जा छ़ाड़नौ”
         61  इणै शुणीयौ सारै लोगुऐ हैरानी कौरीऐ पुछ़ौ, “कैलै”? तैरै टौबरा दी ता एज़ै नावां रौ
         कोई नाई?
         62  २तैबै रिश्तैदारुऐ तेस माऊं रै बाबा कु साना कौरीयौ पुछ़ौ।
         63  तिणी जकर्याह ऐ लिखणा लै तौखती मांगी और तिदरा ई लिखौ कि एसरौ नाऊं यहुना सा। इणै शुणीयौ
         सारै हैरान हुऐ।
         64  तैबै जकर्याह रौ मुंह खुलौ और बेज़ौ बौणौ। और परमेश्वरा री बौड़ाई कौरदै लागौ। 65तेसरै
         आस-पड़ोसा दी रौइणै वाल़ै सारै डौरी गौऐ, और इयै बुशै यहुदा परदेशा रै सारै पहाड़ी मुलखा
         दी फौइली गोई।
         65  तेसरै आस-पड़ोसा दी रौइणै वाल़ै सारै डौरी गौऐ, और इयै बुशै यहुदा परदेशा रै सारै पहाड़ी
         मुलखा दी फौइली गोई।
         66  सारै शुणनै वाल़ै आपणै ज़ीवा दी सुंच़दै लागै कि एऊ छ़ोहरू किणौ औलौ इणौ पा? कैलैकि
         प्रभु री शक्ति एस माऊं आइलै थी।जकरयाह रै स्तूती- भजन गाईणै67  तैबै माऊं रै बाब जकरयाह माथै परमेश्वरा री पवित्र आत्मा आशी और सेऊ भविष्यवाणी कौरदै
         लागौ।
         68  इस्राइला रै प्रभु परमेश्वरा री बौड़ाई च़ांई हुई, कैलैकि तिणीऐ लोगु माथै तौइंऐ दया
         कौरीयौ तिऊंरौ छ़ुटकारौ कियौ आ।
         69  और आपणै दास दाऊदा रै वंशा कु आमुकालै एक पापा कु छ़ुटकारौ देणैवाल़ौ भेज़ौ।
         70  ज़िणौ तिणीऐ पुराणै बौग्ता रै गुरु रै ज़रीऐ बोलौ थौ,
         71  कि आबै आमै आपणै सारै दुश्मना रै हाथा कु बौच़ी ई
         72  परमेश्वरै आपणौ पवित्र वायदौ ज़ो आमारै पुरखा आइलै कियौ थौ तेस वाइदौ याद छ़ाड़ीयौ आपणै
         लोगु माथै दया की।
         73  और सै कसम ज़ो परमेश्वरै अब्राहमा आइलै खाई थी
         74  कि परमेश्वर आमु आमारै दुश्मना रै हाथा कु छ़ुड़ावा ताकी आमै आपणै दुश्मना कु निडर हुइयौ
         परमेश्वरा री सेवा,
         75  तिंउरै सामनै पवित्र और नियम धौर्मा कौरी सारी उमरीऐ कौरी सौका।
         76  और ओ छ़ोहरू ताउंलै लोग परमपरधान शक्तिवाल़ै परमेश्वरा री तौरफा कु भेज़ौ औन्दौ गुरु
         बोला ई, कैलैकि तू प्रभु कालै बाट त्यार कौराई।
         77  तू तिऊं लोगु कै शिखावा ई कि पापा री माफी पाइयौ, छ़ुटकारौ किणौ मिला आ।
         78  इयौ सब परमेश्वरा री बौड़ी दया कौरीऐ हुआ, ज़ेथ कौरीऐ परमेश्वरा री तौरफा कु आमुलै नौईं
         ज़ीन्दगी मिला सा।
         79  न्यारै और मौरनै रै डौरा री छ़ांई दी रौइणै वाल़ेऊ लै पयाशौ दिआ, और आमारै कदम आच़्छ़ी
         बाटा दी सीधै हंडावा।
         80  तैबै सेऊ माऊं बौड़दै लागौ और आत्मा दी मज़बूत औन्दै लागौ, और इस्राइली लोगु मांझ़ीऐ
         सेऊ परगट हुन्दै झ़ाऊं सेऊ शुनशान ज़ागहा दी रौ।

यीशु रौ ज़ौनम(मती1:18-25)21  सेज़ै दिनु दी औगस्तुस नावां रै बौड़ै राज़ै हुकम दैऔ कि सारै रोमी राज़ा रै लोग आपणै-आपणै
         नाऊं दर्ज़ कौरौ।
         2  इऐ पैहली नाऊं लिखाई थी, और इऐ तेबी हुई ज़ेबी क्विरिनियुस नावां रौ आदमी सीरिया देशा
         रौ आफसर थौ।
         3  तैबै सारै लोग आपणै नाऊं लिखाउंदै आपणै-आपणै इलाकै दी डेवै।
         4  युसुफ भी ज़ुण गलील परदेशा रै नासरत गावां रौ थौ, आपणै नावां लिखाउंदै यहुदा परदेशा
         दी दाऊदा रै गाऊं बैतलैहमा दी डैऔ। कैलैकि सेऊ दाऊदा री खानदानी रौ थौ।
         5  सेऊ आपणी मंगेतर मरियमा आइलै ज़ुण गौरकड़ी थी तिऐ नाऊं लिखाऊंदै डैऔ। 6तिंउरै तिऐ रौइणा
         रै बौकता दी मरियमा रै, औल़खिणा रै दीन पुरै हुऐ।
         6  तिंउरै तिऐ रौइणा रै बौकता दी मरियमा रै, औल़खिणा रै दीन पुरै हुऐ।
         7  मरियमा रै तिऐ पैहलौ ज़ाऔ हुऔ और तिआंऐ सेऊ जुड़कै दी मेटाइयौ खौरली दी छ़ाड़ौ, कैलैकि
         तिउंकै सराऐं दी रौइणा लै ज़ागहा नाईं थी।सौरगा रै दुतु रै ज़रिए भेराल़डु लै खौबर8  सेज़ै इलाकै दी काई भेराल़डु थै ज़ुण राची, थाचा दी रौइयौ आपणै शाल़ा री च़ौकीदारी कौरा
         थै। भेराल़डु आपणी भेरीऊ ज़ागदै
         9  सेज़ी राची परमेश्वरा रौ एक दूत तिऊं काऐ आशौ और तिऊं भेराल़डु रै च़ारौ तौरफा दी प्याशौ
         च़ौमकौ। तैबै तेस देखीयौ सै भौरी डौरी गौऐ
         10  तिणी दूतै तिउंलै बोलौ, “डौरौ नाईं” कैलैकि हाऊं तुमुकै आज़ बौड़ी खुशी री खौबर शुणावा
         ऊ ज़ो सारै लोगु लै आ।
         11  आज़ दाऊदा रै इलाकै दी तुमारौ उद्धार कौरनै वाल़ौ पैदौ हुई गौ आ ज़ो प्रभु मसिह आ।
         12  और तेसरौ पौतौ तुमु लै इणौ सा, कि तुमुकै एक माऊं खौरल़ी दी जुड़कै दी मेटाऔ औन्दौ मिला
         सा।
         13  तैबै तिऐ परमेश्वरा रै दूता आइलै परमेश्वरा रै भौरी दूत परमेश्वरा री बौड़ाई कौरदै और
         इणै बोलदै दिशै,
         14  "सौरगा दी परमेश्वरा री बौड़ाई च़ांई हुई। और धौतरी माथै तिऊं लोगु लै शान्ती च़ांई
         मिली ज़ासकु परमेश्वर खुश हुआ आ;"
         15  ज़ेबी परमेश्वरा रै दूत तिऊं काऐ कु सौरगा लै डेवै तैबै भेराल़डु आपु मांझ़ीऐ बोलदै
         लागै कि, आशौ आमै बेतलैहमा लै डेई ई ज़ो बूश प्रभुऐ आमु आइलै बोली आ तिऐं आमै देखी ई।
         16  तैबै सै तिदरु फेटी डै, तिउंऐ तिऐ मरियम, युसुफ और खौरली भीतै सेऊ माऊं देखौ। 17इणै
         देखीयौ तिऊं भेराल़डुऐ सै बूश ज़ो एस माऊं रै बारै दी पैहलै शुणी थी सै सारेउ कै बोली।
         17  तैबै सै तिदरु फेटी डै, तिउंऐ तिऐ मरियम, युसुफ और खौरली भीतै सेऊ माऊं देखौ। 17इणै
         देखीयौ तिऊं भेराल़डुऐ सै बूश ज़ो एस माऊं रै बारै दी पैहलै शुणी थी सै सारेउ कै बोली।
         18  भेराल़डु री इऊं बुशै शुणीयौ सारै लोग हैरान हुऐ ज़ो तिऐ थै।
         19  पर मरियमे इऐ सारी बुशै शुणीयौ आपणै ज़िवा दी छ़ाड़ी और सुंच़दै लागी।
         20  भेराल़डु लै, ज़िणौ परमेश्वरा रै दूतै बोलौ औन्दौ थौ तिणौ सारौ शुणीयौ और देखीयौ परमेश्वरा
         री बौड़ाई और स्तुती कौरी-कौरीयौ तिदरु वापिस डेवै।यीशु रौ नाऊं छ़ाड़नौ21  आठा दिना बासीऐ ज़ैबै तेस माऊं रौ खतना हुऔ। तैबै तेसरौ नाऊं यीशु छ़ाड़ौ ज़ो परमेश्वरा
         रै दूतै तेसरै गर्भा दी आशणै कु पैहलै बोलौ थौ।परमेश्वरा रै घौरा दी यीशु परमेश्वरा री सेवा लै देणौ22  कुछ़ बौकता बासीऐ मुसा गुरु रै नियमा कौरीऐ तिंउरै शुद्ध हुणै रै दीन पुरै हुऐ, तिउंऐ
         यीशु परमेश्वरा रै घौर यरश्लैमा दी निऔं।
         23  ज़िणौ प्रभु रै नियमा दी थौ लिखौ औन्दौ कि केज़ौ भी पैहलौ छ़ोहरू प्रभु कालै पवित्र
         हुआ सा।
         24  और प्रभु रै नियमा दी ज़िणौ ठीक थौ, कबुतरा रै ज़ोड़ै या पंडुका रै ज़ो कबुतरा ज़िणै
         हुआई देखणा लै, तिउंऐ सै आणीयौ बौल़ी किऐ।शमौना रौ गीत25  यरुश्लैमा दी शमौन नावां रौ एक आदमी थौ ज़ुण धौर्मी और परमेश्वरा रौ भौगत थौ, सेऊ पवित्र
         आत्मा कौरीऐ भरपूर थौ, और सेऊ आपणै लोगु इस्राएला लै सुख शान्ति पौखदै थौ लागौ औन्दौ।
         26  पवित्र आत्मै तेसरै ज़ीवा दी बूश थी पाई ऐन्दी कि, ज़ेबी झ़ाऊं तू प्रभु री तौरफा कु
         भेज़ौ औन्दौ मसिहा ना देखा लौ तेबी झ़ाऊं तू नाईं मौरदौ।
         27  और पवित्र आत्मा रै बोल़नै माथै शिमौन परमेश्वरा रै घौरा दी डैऔ और सेज़ै दिना दी मरियम
         और युसुफा रै भी माऊं यीशु परमेश्वरा रै घौरा दी थौ आणौ औन्दौ ज़िणौ तिंउरै नियमा दी
         थौ।
         28  और शिमौन भी तिऐ थौ, तिणीऐ सेऊ माऊं आपणी उंगाल़ी दी पाकड़ौ और परमेश्वरा री बौड़ाई
         कौरदै लागौ।
         29  कि, ओ… प्रभु ऐबै तू आपणौ दास शान्ती कौरिऐ आपु काऐ औटाऊ। ज़िणौ तैरै वचना दी आ।
         30  कैलैकि मेरी आखी ऐ मुक्ती दैणै वाल़ौ देखी गौ आ।
         31  ज़ुण ताऐं सौभी लोगु लै भेज़ौ आ।
         32  और सेऊ एक इणौ प्याशौ आ ज़ुण सारै देशा और दुज़ी ज़ाती रै लोगु रै सामनै परमेश्वर प्रगट
         कौरा आ, और तैरै आपणै लोग इस्राइला लै बड़ाई आ।
         33  यीशु रै बारै दी जो कुछ शमौन थौ बौलदै लागौ औन्दौ, तेसरी बुशै शुणियौ तेसरै मां बाप
         हैरान हुऐ।
         34  तैबै शिमौनै तिउंलै आशीष देई और बौलौ,“ मरियम ! ऐऊ माऊं ता परमेश्वरा री तौरफा कु चुनौ
         (छ़ांटौ) औन्दौ निशाण आ, भौरी सारै इस्राइली लोग ऐस नांई मानदै और ऐज़ी बूश तिऊं इस्राइला
         लोगु नाश कौराई पर भौरी सारै इ़स्त्राइली लौगु लै सेऊ खुशी रौ कारण बौणा आ, ज़ासरै विरोधाई
         बुशै ला ई।
         35  तुमारै ज़ीवा दी वार-पार तलवारी कौरी छ़ेद हुआई ।हन्नाह री गवाई36  एक, भविश्यवणी कौरनै वाली छ़ेवडी थी ज़ासरौ नावं हन्नाह थौ। सै भी सेजै बौक्ते तिऐ थी।
         और सै अशेर खानदानी मांझिऐ कु फनुऐल नावां रै आदमी री छ़ोटूड़ थी। ज़ेबी तिआंरी शादी
         हुई तेथकु साता साला बासियै तिआरौ बोउटौ मौरौ पोरु और सै विधवा हुई। और सै भौरी बुढ़ी
         थी।
         37  ऐबै तिआंरी ऊमर 84 साल थी और सै परमेश्वरा रै घौरा छ़ाडीयौ केशी ना डेआ थी । सै ब्रोत
         और प्राथना कौरी कौरियौ राची दिनै परमेश्वरा री भौक्ति कौरा थी।
         38  और सेज़ै भौक्ते तिऐ आशियौ परमेश्वरा रौ धन्यावाद कौरदी थी लागी औन्दी, और ति़ऊं सभी
         कै ज़ुण यरुश्लेमा रै छ़ुटकारै पौखदै थै लागै औन्दै, यीशु रै बारै दी बुशै लाइदै लागी।
         39  जैबै तिउंऐ प्रभु रै नियमा कौरीऐ सारौ काम पुरौ कियौ, तैबै सै गलील प्रदेशा दी आपणै
         गांव नासरता लै डेई गौए।
         40  यीशु बौड़दै लागौ, आत्मा दी मज़बूत और अकल बुद्धि कौरिऐ भी भौरिदौ लागौ, और परमेश्वरा
         री दया तेस माथै थी।छ़ोहरू यीशु परमेस्वरा रै घौरा दी41  हर सालै यीशु और यीशु रै मां-बाप फसह रै साज़ै मनाउणा लै यरूशलेमा लै डिआ थै इणौ कौरनौ
         सारै यहूदी लोगु लै ज़रूरी थौ।
         42  ज़ेबी यीशु बारहा साला रौ थौ। तैबै सै सारै साज़े लै यरूशलेमा लै डेवे, ज़िणै सै हर
         सालै डिआ थै।
         43  ज़ैबै सै साज़ै रै दिन पूरै हुऐ तैबै सै आपणै घौरै वापिस डेवै और माऊं यीशु रौऔ यरुशलेमा
         दी, और तेसरै मां-बापा कै ना लागौ पौतौ।
         44  तैबै तिउंऐ समझौ कि सेऊ ओरी आदमीऊ आईले औलौ। एकी दिन आंडिऔ बितणै बासिऐ सै यीशु आपणै
         पड़ौसी और ज़ीयै तिंउरै जाननै वालै थै तिऐ लोड़दै लागै।
         45  पर ज़ैबै तिऊं कै यीशु नांई मिलौ तैबै सै लोड़दै-लोड़दै यरूशलेमा दी वापिस पहुचै। 46और
         चीज़ै दिना बासिऐ तिउंऐ यीशु परमेश्वरा रै घौरा दी तिऊं मांझिऐ बौशौ औन्दौ देखौ ज़ुण
         तिऐ शिक्षा दिया थै। और सेऊ तिउंरी शुणदै और सवाला पुछदै तेहरै मां-बाबै देखो।
         46  और चीज़ै दिना बासिऐ तिउंऐ यीशु परमेश्वरा रै घौरा दी तिऊं मांझिऐ बौशौ औन्दौ देखौ ज़ुण
         तिऐ शिक्षा दिया थै। और सेऊ तिउंरी शुणदै और सवाला पुछदै तेहरै मां-बाबै देखो।
         47  ज़ैती भी तिऐ शुणदै थै लागै औन्दै सै सब यीशु री औकल और ज़वाबा शुणीयौ हैरान थै।
         48  तैबै यीशु रै मां-बाप आपणै छोहरू देखियौ हैरान हुऐ और तेसरी आमै मरियमे तेसलै बोलौ ओ
         मैरौ छोहरू ताइंऐ आंमु आईलै इणौ बरताब कैले कियौ। देख तैरौ बाब और हांऊ केती परेशानी
         कौरीयै थै ताऊं लोड़दै लागै औन्दै।
         49  यीशुऐ तिऊं लै बोलौ तुमे मु लोड़दै केलै ई लागै औन्दै का तुमु के ठेऊ नाईं कि मुं परमेश्वरा
         रै घौरा दी रोइणौ ज़रूरी आ।
         50  पर ज़ो बूश यीशुऐ तिऊं आइलै बोली, से तेसरै मां-बाबा के नांई समझ़ुई,
         51  तैबे सेऊ तिऊं आईलै नासरत गांवा दी आशौ और तिऊं आईलै रौ और तेसरी मांऐ मरियमे ऐ सारी
         बुशै आपणी जीवा दी छ़ाडी।
         52  यीशु औकली दी और शरीरा दी परमेश्वर और आदमी री कृपा कौरी बौड़दै लागौ।

यूहन्ना बपतिस्मा देणै वाल़ै री खुशी री खौबर(मती3:1-12; लूका1:1-8; यूहन्ना1:19-28)31  ज़ेबी तिबिरियुस नांवा रै बौड़ै राज़ै रौ राज़ थौ तेसरै पौन्दरवी साले ज़ेबी पुन्‍तियुस
         पिलातुस यहुदा परदेशा रौ आफसर थौ, गलील इलाकै दी हैरौदेस, इतुरिया और त्रखोनीतिस इलाकै
         दी थौ तेसरौ भाई फिलिफुस, और अविलेने इलाकै दी थौ लिसानियास इयै सारै च़ोथै हिस्सै रै
         आफसर थै।
         2  ज़ेबी हन्ना और कैफा एज़ै इलाकै रै परधान याजक थै, सेजै वक्ता दी परमेश्वरा रौ वचन ज़ांगला
         दी जकरय्याह रै छ़ौहरु यहुन्ना काऐ पौउंचौ।
         3  यहुन्ना यरदन नौईं रै नज़दीका रै इलाकेउ दी डेइयौ परचार कौरदै लागौ कि,“यहुन्ना बप्तिस्मा
         दैणै वाल़ौ| सारै लोग आपणै-आपणै पापा कु माफी पाइणा ले बुरै कामा कु मन बौदल़ौ़ और बप्तिस्मा
         निंऔ।
         4  ज़िणौ यशायाह गुरुऐ भौरी साल पैहलै थौ लिखौ औन्दौ कि,“सुनसान ज़ागहा दी एक आकै मारीयौ
         बोलदै लागौ औन्दौ, प्रभु री बाट तैयार और सिधी कौरौ ,
         5  और सारी घाटी भौरीया सारै उंच़ै ड़ांडै धौनी झुका ई, और ज़ो दारखै-बांगै, उंच़ै-निउठै
         ई सै बराबर बौणाई।
         6  और सारै लोग परमेश्वर री मुक्ति और भौलाई देखा ई।
         7  ज़ेती भी लोगु री भीड़ यहुन्ना काऐ बप्तिस्मा निंदै आशा थी। सेऊ तिउलै बोला थौ, "ओ सापा
         रै छ़ोहरू ओ तुमै कुणीयै च़ितलाऐ कि तुमै परमेश्वरा रै आशणै वाल़ै रोशा कु भागौ।
         8  आबै तुमै बुराई कु मन बदुलनै लाईक फल़ आणौ। तुमै आपणै ज़ीवा दी इणौ ना सुंच़ौ कि आमारौ
         बाब अब्राहम आ। हाऊं तुमुलै बोलाऊ कि परमेश्वर इंऊ पात्थरू कु भी अब्राहमा कालै सन्तान
         पैदी कौरी सौका आ।
         9  आबै परमेश्वरा रै रोशा री कुराड़ पैडु री ज़ौडी काऐ छ़ाडी ऐन्दी ज़ो पेड़ आच्छ़ौ फल़
         नाईं आणालौ तेस काटियौ आगी दी पा ई।
         10  लोगुऐ यहुन्ना कु पुछ़ौ, "तैबै परमेश्वरा रै रोशा कु बौच़णा लै आमुऐ का च़ांई कौरनौ।
         11यहुन्नै तिउंलै ज़वाब दैऔ, “ज़ासकै दुई कुरतै ई तिणिऐ एक कुरतौ तेसकै च़ांई दैणौ ज़ासकै
         नांई आ और ज़ासकै रोटी ई तिणिऐ भी च़ांई बांटीऔ खाणी।
         11  यहुन्नै तिउंलै ज़वाब दैऔ, “ज़ासकै दुई कुरतै ई तिणिऐ एक कुरतौ तेसकै च़ांई दैणौ ज़ासकै
         नांई आ और ज़ासकै रोटी ई तिणिऐ भी च़ांई बांटीऔ खाणी।
         12  तैबै मामलै निणै वाल़ै भी बप्तिस्मा निंदै आशै, तिउंऐ यहुन्ना कु पुछ़ौ कि, ओ गुरू,
         “आमै का कौरूलै?”
         13  तिणिऐ तिंऊ लै बोलौ इमान्दार बौणौ ज़ेती तुमुलै मामलै निणा लै आ बोलौ औन्दौ, तेथकु ज़ादौ
         मामलौ नांई निऔ।
         14  तैबै सिपाइउऐ भी तेसकु पुछ़ौ आमै का कौरू लै? यहुन्नै तिऊं लै बोलौ तुमै कासी भी आदमी
         तंग नाई कौरेऊ, और ना कासी माथै झ़ुठै आरोप लाएऊ, ज़ेती तुमुलै मज़दूरी मीला सा तेती
         दी खुश रौऔ।
         15  लोगुऐ पैहलै कु थी मसिह आशणे री आश लाई औन्दी, तिउंऐ आपणै ज़िवा दी यहुना रै बारे दी
         सुंच़ौ, का एऊ ता नाईं सेऊ मसिह?
         16  तैबै यहुनै तिउंलै बोलौ, “हाऊं ता तुमुलै पाणी कौरी बप्तिस्मौ दिआऊ। पर ज़ो सेऊ आशणे
         वाल़ौ मसिहा सा सेऊ मुकु ज़ादौ शक्ती वाल़ौ आ। हाऊं ता तेसरै बुटा रै तौसमै खोलनै रै
         लायक भी नाईं, सेऊ तुमुलै परमेश्वरा री आत्मा और आगी कौरीऐ बप्तिस्मौ दिआ आ।
         17  तेसरौ शुपौ तेसरै हाथा दी आ सेऊ आपणौ खौल़ौ आच़्छ़ै कौरीऐ साफ कौरा। तैबै गिऊं छ़ाड़ा
         आपणी खौन्दीआल़ी दी भूस ज़ाल़ा आगी दी ज़ो आग केबी ना इशदी।
         18  यहुना भौरी शिक्षा देई-देइयौ लोगु कै खुशी रौ सन्देश शुणावा थौ।
         19  और यहुनै हैरोदेस ज़ुण इस्राएल देशा रै च़ोथै हिस्सै रौ आफसर थौ सेऊ भी डांटौ कैलैकि
         हैरोदेसै आपणै भाई फिलीपुसा री छ़ेउड़ी आइलै बुरै काम किऐ थै।
         20  पर हैरोदेसै तिऊं सौभी बुरै कामा कु भी एज़ौ बुरौ काम कियौ कि तिणीऐ यहुना ज़ेला दी
         पाऔ।यीशु रौ बपतिस्मौ(मती3:13:1:17; मरकुस1:9-11)21  ज़ेला दी डेउणै कु पैहलै, एकी दिनै ज़ेबी यहुना बप्तिस्मा दैन्दै थौ लागौ औन्दौ। तेबी
         यीशुऐ भी बप्तिस्मौ निऔं। बप्तीस्मा नीं ई औ, ज़ेबी यीशु प्राथना कौरदै थौ लागौ औन्दौ
         तेबी सौरग खुलौ।
         22  और परमेश्वरा री आत्मा कबुतरा रै रुपा दी यीशु माथै आशी, और सौरगा कु परमेश्वरा री हाक
         शुणुई कि, “तू मैरौ गौरतौ छ़ोहरू ई हाऊं ताऊं कु भौरी खुश ऊ।”यीशु रौ वंश(मती1:1-17)23  ज़ेबी यीशुऐ शिक्षा देणी शुरू की, तेबी यीशु री उमर तकरीबन तीस साल थी। ज़िणौ लोग ज़ाणा
         थै कि युसुफ ता एली रौ छ़हरू थौ,
         24  और एली थौ मत्ताता रौ, और मत्तात थौ लेवी रौ, लेवी थौ मलकी रौ, मलकी थौ यन्ना रौ, यन्ना
         थौ युसुफा रौ,
         25  युसुफ थौ, मतित्याह रौ, मतित्याह थौ आमोसा रौ, आमोस नहुमा रौ, नहुम थौ असल्याह रौ, और
         सेऊ थौ नोगहा रौ,
         26  नोगहा थौ माता रौ, मात थौ मतित्याह रौ, सेऊ थौ शिमी रौ, शिमी थौ योसेखा रौ, योसेख थौ
         योदाहा रौ,
         27  योदाह थौ युहना रौ, युहना थौ रेसा रौ, रेसा थौ जरुब्बाबिला रौ, सेऊ थौ शलतिएला रौ, शालतिएल
         थौ नेरी रौ,
         28  नेरी थौ मलकी रौ, मलकी थौ अद्दी रौ, अद्दी थौ कोसामा रौ, कोसाम थौ इलमोदामा रौ, इलमोदाम
         थौ एरा रौ,
         29  और एर थौ यहोशुआ रौ, यहोशुआ थौ इलज़ारा रौ इलज़ार थौ योरीमा रौ, योरीम थौ मत्तता रौ,
         मत्तात थौ लेवी रौ,
         30  लेवी थौ शमौना रौ, शमौन थौ यहुदा रौ, यहुदा थौ युसुफा रौ, युसुफ थौ योनाना रौ, योनान
         थौ इलियाकीमा रौ,
         31  इलियाकीम थौ मेलिया रौ, मेलिया थौ मिन्नाह रौ, मिन्नाह थौ मत्ताता रौ, मत्तात थौ नाताना
         रौ, नातान थौ दाऊदा रौ,
         32  और दाऊद थौ यिशै रौ, यिशै थौ ओबेदा रौ, ओबेद थौ बोअज़ा रौ, बोअज़ थौ सलमोना रौ, सलमोन
         थौ नहशोना रौ,
         33  नहशोन थौ अम्मीनादाब रौ, सेऊ थौ आदमीना रौ, आदमीन थौ अरनी रौ, अरनी थौ हिस्रोना रौ,
         हिस्रोन थौ फिरिसा रौ, फिरिस थौ यहुदाह रौ,
         34  और यहुदाह थौ याकूबा रौ, याकूब थौ इसहाका रौ, इसहाक थौ अब्राहमा रौ, अब्राहम थौ तिरहा
         रौ, तिरह थौ नाहोरा रौ,
         35  सेऊ थौ सरुगा रौ, सरुग थौ रऊ रौ, रऊ थौ फिलिगा रौ, फिलिग थौ एबीरा रौ, एबीर थौ शिलहा
         रौ,
         36  शिलह थौ केनाना रौ केनान थौ अरफक्षदा रौ, सेऊ थौ शेमा रौ, शेम थौ नूह रौ नूह थौ लिमिका
         रौ,
         37  लिमिक थौ मथूशिलह रौ, सेऊ थौ हनोका रौ, हनोक थौ यिरिदा रौ यिरिद थौ महललेला रौ महललेल
         थौ केनाना रौ,
         38  और केनान थौ यनोशा रौ, यनोश थौ शेता रौ, शेत थौ आदमा रौ, और आदम थौ परमेश्वरा रौ छ़ोहरू।
         
            

         
      

   
      
         4
यीशु रौ इम्तीहान(मती4:1-11; मरकुस1:12-13)41  तैबै यीशु परमेश्वरा री आत्मा कौरीऐ भौरुइयौ यरदन नौईं काऐ कु वापिस डैऔ और चालिस दिना
         झ़ाऊं पवित्र आत्मा रै ज़रियै सुनसान ज़गह दी आंडदै लागौ, तिऐ शैतान यीशु पौरखदै लागौ।
         2  तिऊं चालिस दिना दी यीशुऐ कुछ़ा ना खाऔ पिऔ, ज़ैबै सै दीन पुरै हुऐ तैबै यीशु कै भूख
         लागी।
         3  तैबै शैतानै यीशु लै बोलौ, “आगर तू परमेश्वरा रौ छ़ोहरू ई ता एस पात्थरा लै बोल कि रोटी
         बौण।”
         4  यीशुऐ शैताना लै ज़वाब दैऔ, “पवित्र शास्त्रा दी इणौ लिखौ औन्दौ कि आदमी सिरफ रोटी ई
         कौरीऐ ज़ीउंदौ नाईं रौउंदौ,
         5  तैबै शैतानै यीशु उंच़ी ज़ागह दी निऔं और तिणीऐ यीशुकै एकी गौड़ीऐ दुनीया रै सारै मुलुख
         देखाल़ै।
         6  और यीशु लै बोलौ, ‘हाऊं दुनीया रै सारै हक और महिमा ताऊं कै दियाऊ, कैलैकि इयौ सारौ
         मुकै आ सौंभाल़ौ औन्दौ, हाऊं ज़ासकै च़ाह ऊ तेसकै दिआऊ।
         7  अगर तू मुकै झुकीयौ ढाल कौरालौ ता एऊ सब कुछ़ तैरौ हुआ सा।
         8  यीशुऐ तेसलै ज़वाब दैऔ, “कि पवित्र शास्त्रा दी इणौ आ लिखौ औन्दौ, कि “तू आपणै परमेश्वरा
         काऐ झुकीयौ ढाल कौर और सिर्फ तेसी री भौक्ती कौर।
         9  तैबै शैतानै यीशु यरुश्लेमा दी निऔं और तिऐ परमेश्वरा रै घौरा रै छ़ापरा माथै खौड़ौ
         कियौ और तेसलै (यीशु) लै बोलौ अगर तू परमेश्वरा रौ छ़ोहरू ई ता इदरू तौल़ै फाल़ दै। 10कैलैकि
         पवित्र शास्त्रा दी इणौ आ लिखौ औन्दौ तैरै बारै दी “कि परमेश्वर आपणै दूता लै हुकम दिया
         कि सै ताऊं बौच़ावा।
         10  कैलैकि पवित्र शास्त्रा दी इणौ आ लिखौ औन्दौ तैरै बारै दी “कि परमेश्वर आपणै दूता लै
         हुकम दिया कि सै ताऊं बौच़ावा।
         11  सै ताऊं हाथा-हाथा दी नीयां ई ताकी तैरै बांगणे दी पात्थरा कु ठोकर ना लागा।
         12  यीशुऐ तेसलै ज़वाब दैऔ। “पवित्र शास्त्रा दी इणौ भी आ लिखौ औन्दौ कि, “तू आपणौ परमेश्वर
         ना पौरखै।
         13  ज़ैबै शैतानै यीशु री परिक्षा कौरी एरी तैबै सेऊ कुछ़ बौग्ता लै यीशु काऐ कु पोरु डैऔ।यीशु री सेवा रै कामा री शुरुआत(मती4:12-17; मरकुस1:14-15)14  तैबै पवित्र आत्मा री शक्ति कौरी भौरुईयौ यीशु गलीला लै वापिस डैऔ। और यीशु रै बारै
         दी बुशै आस-पड़ोसा रै देशा दी फौइली गोई।
         15  और यीशु यहुदीऊ रै आराधना कौरने री ज़ागहा दी शिक्षा दैंदै लागौ। और सारै लोग यीशु री
         बौड़ाई कौरा थै।नासरता दी यीशु री बेइज्ज़ती(मती13:53-58; मरकुस6:1-6)16  ज़ैबै यीशु नासरत गावां दी आशौ ज़िऐ सेऊ धाचौ-पाल़ौ थौ। सेऊ रोज़ कै ज़िणौ आरामा रै
         दिना दी धार्मिक खुम्बल़ी दी डैऔ तिऐ धर्म शास्त्र पौड़ना लै खौड़ी हुऔ। 17और यीशु कै
         पौड़ना लै यशायाह गुरू री किताब देई, और यीशुऐ सै किताब खोली और तिदरु पौड़दै लागौ ज़िऐ
         इणौ थौ लिखौ औन्दौ,
         17  और यीशु कै पौड़ना लै यशायाह गुरू री किताब देई, और यीशुऐ सै किताब खोली और तिदरु पौड़दै
         लागौ ज़िऐ इणौ थौ लिखौ औन्दौ,
         18  “प्रभू री आत्मा मुं माथै आ, कैलैकि तिणीऐ हाऊं गरीबू लै खुशखबरी शुणाउणा लै च़ुनौ ऊ।
         और हाऊं एथीलै भेज़ो ऊ कि, गुलामु लै छ़ुटकारै रौ और ‍शेड़ेऊ लै देखणे री खुशखौबरी शुणाऊ,
         और दुखी लाच़ार लोगु तिऊं कु बौच़ाऊ ज़ुण तिऊं माथै ज़ुलम कौरा आ।
         19  केलैकि परमेश्वरा री तौरफा कु आमु माथै दया कौरनै रौ बौग्त आशी गौ आ।
         20  तैबै यीशुऐ सै किताब बन्द कौरीयौ तिदलै नुकरा कै देई, और आपु बोशौ धौनी। तैबै ज़ो लोग
         शुणदै थै लागै औन्दै सै लोग यीशु भीलै बौड़ै च़ाहा कौरीऐ देखदै लागै।
         21  तैबै यीशु तिउंलै बोलदै लागौ, आज़ ही तुमारै सामनै एऊ लिखौ औन्दौ (वचन) पुरौ हुऔ।
         22  ज़ो भी लोग तिऐ मौज़ूद थै सै सारै खुश हुऐ और यीशु रै मुआं कु दया वाल़ी बूशै शुणीयौ
         हैरान हुऐ, कि एऊ सब किणौ हुई सौका? सै आपु मांझ़ीऐ चौपड़ींदै लागै “का एऊ युसुफा रौ
         छ़ोहरू नाईं?”
         23  यीशुऐ तिउंलै बोलौ, “शायद तुमै मुं माथै इणी कहावत ज़ुरुरी बोला ई कि, “ले डाकटरा आपणौ
         इलाज़ ता कौर और ज़िणै ताऐं कफरनहुमा गावां दी चमतकार किऐ ई तिणै चमतकार इदै आपणै गावां
         दी भी कौर?
         24  पर सौच़्च़ाई इऐ आ कि केज़ै भी गुरू लै आपणै गावां या इलाकै दी इज़्ज़त मान नाईं मिलदी।
         25  यीशुऐ औज़ौ बोलौ, हाऊं ताउंलै सच्च़ौ बोलाउ कि, एलियाह रै बौग्ता दी ज़ेबी साड़ै चिया
         साला झ़ाऊं शुकौ पौड़ौ और सारै देशा दी बौड़ौ काल़ पौड़ौ, तेबी इस्राएल देशा दी भौरी
         इणी विधवा छ़ेउड़ी थी।”
         26  पर परमेश्वरै एलियाह भविष्यवक्ता तिऊं कासी काऐ ना भेज़ौ, पर सेऊ सैदा शहरा रै सारपत
         गावां दी एकी विधवा काऐ भेज़ौ ज़ो यहुदी नाईं थी।
         27  या एलिशा गुरू रै बारै दी विच़ार कौरौ ज़ुणीऐ नामान कोड़ी ठीक कियौ आ ज़ो सिरीया देशा
         रौ थौ। ज़ैबै कि सेज़ै बौकता दी इस्राएला दी भौरी कोड़ी थै, ज़ासकै तेबी च़ांगै हुणै
         री भौरी ज़ुरत थी।
         28  धार्मिक खुम्बल़ी दी ज़ो लोग इऊं बूशु शुणदै थै लागै औन्दै सै भौरी रोशुऐ।
         29  और तिउंऐ खौड़ी उठीऔ यीशु घेरौ और शहरा कु बाइरै गाड़ौ, ज़ेज़ी पहाड़ी माथै तिऊंरौ शहर
         थौ बौसौ औन्दौ, और सेऊ तिऐ पहाड़ी रै टिरा माथै निऔ ताकी तेस तिदरु तौल़ै पा।
         30  पर यीशु तिऊं मांझ़ीआ कु निकल़ीऔ पोरु डैऔ।बुरी आत्मा वाल़ौ आदमी च़ांगौ कौरणौ(मरकुस1:21-28)31  तैबै यीशु गलील परदेशा रै कफरनहुम इलाकै दी डैऔ और तिऐ हर आराम वाल़ै दिना दी लोगु लै
         शिक्षा दिआ थौ।
         32  तिदै भी लोग यीशु री शिक्षा शुणीऔ हैरान हुऐ कैलैकि यीशु वचन हका कौरीऐ बोला थौ।
         33  एकी दिनै यीशु धार्मिक खुम्बल़ी दी थौ, तिऐ एक इणौ आदमी थौ ज़ासदी बुरी आत्मा थी, सेऊ
         यीशु लै ज़ोरै हाका मारीयौ बोलदै लागौ।
         34  “ओ यीशु आमुकै ताऊं कु का काम आ? का तू आमु नाश कौरदे ई आशौ औन्दौ? हाऊं ताऊं ज़ाणाऊ
         कि तू कुण ई, तू परमेश्वरा री तौरफा कु भेज़ौ औन्दौ पवित्र आदमी ई।
         35  यीशुऐ तेसलै डांटीयौ ज़वाब दैऔ, “च़ुटुक थाक” और एस आदमी कु बाइरै निकुल़” तैबै तिंऐ
         बुरी आत्मै सेऊ आदमी मांझ़िऐ धौनी बिछ़ांडौ बिणा नुकसान कौरीयौ तेसकु बाइरै निकल़ी।
         36  तैबै सै हैरान हुऐ और आपु मांझ़ीऐ चौपड़ुईयौ बोलदै लागै, एस आदमी रै हुक्मा दी का शक्ती
         और हक आ; “कि बुरी आत्मा भी एसरी शुणीऔ पोरु भागा ई”
         37  यीशु री बूशै आगी बाशीऐ सारै मुलखा दी फैली गोई।पतरसा री शाशु और ओरी लोगु च़ांगै कौरणै(मती8:14-17; मरकुस1:29-34)38  सेज़ै दिना दी यीशु धार्मिक खुम्बल़ी कु निकल़िऔ शिमौना रै घौरै डैऔ। तिऐ शिमौना री
         शाशु बुखारा कौरीऐ भौरी बिमार थी, सौभी यीशु कु औरज़ कौरदे लागै कि इऐं ठीक कौरौ।
         39  यीशु ऐ तियां काऐ खौड़ी हुईयौ तिआंरै बुखार डांटै और तिंआरै बुखार ठीक हुऐ। सै खरकच़ार
         खौड़ी हुई और तिउंरी सेवा कौरदै लागी।
         40  दूस ओड़दै- ओड़दै तेस गावां दी ज़ासरै काऐ लोगु दी काई रौंगा री बिमारी थी लागी औन्दी
         तिऊं सब यीशु काऐ आणा थै। यीशुऐ सारै बिमार लोगु माथै हाथ छ़ाड़ै और सारै च़ांगै किऐ।
         41  भौरी लोगु दी बुरी आत्माऐं थी, सारी बुरी आत्माऐं यीशु री आज्ञा शुणीयौ बाईरै निकल़ा
         थी और हाकै मारीयौ बोला थी कि तू परमेश्वरा रौ छ़ोहरु ई। "कैलैकि सै बुरी आत्माऐं ज़ाणा
         थी कि यीशु ही मसीहा सा।आराधनालय दी प्रचार कौरणौ(मरकुस1:35-39)42  दुजी दोअती यीशु शहरा कु निकल़ीऔ सुनसान ज़ागहा दी डैऔ, और सारी भीड़ यीशु लोड़दै-लोड़दै
         यीशु काऐ आशीऔ तेस रोकदै लागी कि आमु छ़ाड़ीयौ नाईं डेऊ,
         43  पर तिणीऐ बोलौ मुं ओरी लोगु मांझ़ीऐ भी परमेश्वरा रै राज़ा रौ खुशी रौ सन्देश शुणाउणौ
         ज़ुरुरी आ कैलैकि हाऊं एथीले ऊ भेज़ौ औन्दौ।
         44  और यीशु गलील परदेशा दी धार्मिक खुम्बल़ीउ दी खुशी रौ सन्देश देंदै लागौ।

पैहलै च़ेलेऊ औटाऊणै(मती4:18-22;मरकुस1:16-20)51  एकी दिनै यीशु गन्नेसरत नावां रै समुन्दरा रै डीका काऐ खौड़ौ थौ। तिऐ यीशु रै वचना शुणदै
         एतरी भीड़ कौठै हुई कि यीशु माथै थी पौड़दै लागी ऐन्दी, तैबै इणौ हुऔ,
         2  यीशुऐ समुन्दरा रै डीका दी दुई किश्ती देखी, और झ़ींवर थै किश्ती कु उतरी औ ज़ाल़ा धोउंदै
         लागै औन्दै।
         3  यीशु तिऊं किश्ती मांझीया कु एकी किश्ती दी च़ौड़ौ, ज़ो शिमौन नावां रै आदमी री थी।
         तैबै यीशुऐ शिमौना लै बोलौ इऐं किश्ती डीका काऐ कु थोड़ौ पौल़डै नीऊ़, तैबै यीशु किश्ती
         दी बोशीयौ लोगुलै शिक्षा दैंदै लागौ।
         4  ज़ैबै यीशु शिक्षा देइयौ फारीक हुऔ तैबै शिमौना लै बोलौ इयैं किश्ती समुन्दरा रै बिचा
         दी नीऊं, और माछ़ीऊ पाकुड़ना लै आपणौ ज़ाल़ समुन्दरा दी पा।
         5  शिमौनै यीशु लै बोलौ, "ओ गुरू आमुऐ पुरी राचीऐ माच़्छ़ी पाकुड़ना लै भौरी मैहनत की आ
         पर कुछ़ ना पौड़ौ, तेबै भी हाऊं तुमारै बोलनै माथै ज़ाल़ पा ऊ।"
         6  ज़ैबै तिउंऐ ज़ाल़ पाऔ तैबै तिंउरै ज़ाल़ा दी भौरी माच़्छ़ी फौसी इदरा झ़ाऊं कि तिंउरै
         ज़ाल़ भी च़ीरीन्दै लागै।
         7  तैबै तिउंऐ आपणै साथीऊ लै ज़ो दुजी कीश्ती दी थै, साना कौरी बोलौ ओरु आशौ आमारी मज़द
         कौरौ, तैबै सै तिऊं काऐ आशै और तिउंऐ दुईया कीश्ती दी एतरी माच़्छ़ी भौरी कि तिउंरी कीश्ती
         भी डुबदै लागी।
         8  इणै देखीयौ शिमौन पतरसै यीशु रै बांगणै माथै पौड़ीऔ यीशु लै बोलौ, "ओ प्रभु, मुकाऐ कु
         पोरु डैऔ केलैकि हाऊं पापी आदमी ऊ।
         9  कैलैकि एतरी माच़्छ़ीऊ पाकड़ीयौ शिमौन और तेसरै साथीऊ के भौरी हैरानी हुई। 10तिणी ई
         जबदी रै छ़ौहरू याकूब और यहुना कै भी हैरानी हुई ज़ो शिमौना रै साथी थै। तैबै यीशुऐ शिमौना
         लै बोलौ, "नाईं डौर आज़ा कु तू आदमीऊ मुकाऐ आणा ई
         10  तिणी ई जबदी रै छ़ौहरू याकूब और यहुना कै भी हैरानी हुई ज़ो शिमौना रै साथी थै। तैबै
         यीशुऐ शिमौना लै बोलौ, "नाईं डौर आज़ा कु तू आदमीऊ मुकाऐ आणा ई
         11  तिउंऐ आपणी-आपणी किश्ती डीका काऐ आणी और सब कुछ़ छ़ाड़ीयौ यीशु पीछ़ु डेवै।कोढ़ा वाल़ौ आदमी ठीक कौरणौ(मती8:1-4; मरकुस1:40-45)12  एकी इलाकै दी यीशु कै एक कोड़ी आदमी मिलौ और सेऊ धौनी झ़ुकीयौ यीशु कै औरज़ कौरदै लागौ
         कि, "ओ प्रभु अगर तू च़ाह लौ ता मु च़ांगौ कौरी बौल़ा ई"
         13  यीशुऐ तेस कोड़ी माथै हाथ छ़ाड़ौ और बोलौ, "हाऊं च़ाह ऊ कि तू च़ांगौ हु ऊ।" और तेबी
         तेसरौ कोड़ ठीक हुऔ।
         14  तैबै यीशुऐ सेऊ च़ितलाऔ, "कि ज़ो कुछ़ ताऊं आइलै हुऔ आ तेस कासी आईलै ना बोलै" पर डेऊ
         याजका काऐ देखाल़ीऊ और परमेश्वरा रै आपणै सेवक मुसा रै ज़रीऐ ज़ेज़ै नियम ई दैऔ औन्दै
         तिऊं अपणाईयौ बौल़ी च़ौड़ाऊ ताकी सै तैरै बारै दी लोगु काऐ बोला कि तू च़ांगौ हुई गो
         ई
         15  पर यीशु री खौबर सारै मुलखा दी फैली गोई, भौरी लोग तेसरी शिक्षा शुणदै और आपणी बिमारी
         कु च़ांगै हुणा लै यीशु काऐ कौठै हुन्दे लागै।
         16  पर यीशु एखुली सुनसान ज़ागहा दी डेईयौ प्राथना कौरा थौ।अधरौंगा वाल़ौ आदमी च़ांगौ कौरणौ(मती9:1-8; मरकुस2:1-12)17  एक दिनै इणौ हुऔ कि यीशु एकी घौरा दी शिक्षा दैंदै थौ लागौ औन्दौ तिऐ फरिसी और तिंउरै
         नियमा रै गुरू थै बोशै औन्दै, ज़ो गलील और यहुदिया परदेशा रै हरेक गाऊं और यरुश्लेमा
         कु थै आशै औन्दै, और च़ांगै कौरना लै प्रभु री शक्ती यीशु आइलै थी। 18सेज़ै बौग्तै तिऐ
         कुछ़ लोगुऐ एक इणौ आदमी बिस्तरै दी आणौ ज़ासकै आपणै ज़िस्मा रौ केज़ो भी अंग नाईं हिलाइया
         थौ, यीशु काऐ पऊंच़ाऊणा लै तिउंऐ भीड़ा मांझ़ीऐ काफी कोशीश की ताकी यीशु तेस बिमार आदमी
         ठीक कौरा।
         18  सेज़ै बौग्तै तिऐ कुछ़ लोगुऐ एक इणौ आदमी बिस्तरै दी आणौ ज़ासकै आपणै ज़िस्मा रौ केज़ो
         भी अंग नाईं हिलाइया थौ, यीशु काऐ पऊंच़ाऊणा लै तिउंऐ भीड़ा मांझ़ीऐ काफी कोशीश की ताकी
         यीशु तेस बिमार आदमी ठीक कौरा।
         19  पर भीड़ा रै कारण सै यीशु काऐ नाईं पौऊंच़ी बौल़ै तैबै सै तेस घौरा रै छ़ापरा माथै डेवे
         और छ़ापरा कु कुछ़ ज़ाण्टै गाड़ीयौ च़ारपाई रै च़ारा कुणै दी लोऊल़ी बानीयौ सेऊ बिमार
         आदमी यीशु काऐ धौनी उतारौ। बिमार आदमी धौनी यीशु काऐ उतारौ छ़ापरा बाटीऐ
         20  इणै कौरी यीशुऐ तिंउरै विश्वासा देखीयौ तेस बिमार आदमी लै बोलौ, "ओ छ़ोहरू तैरै पाप
         माफ हुई गौऐ ई"
         21  तैबै शास्त्री और फरिसी आपु मांझ़ीऐ गुणमुणांदै लागै, "एऊ कुण आ इणौ पा ज़ुण परमेश्वरा
         री बुराई कौरा सा? पाप ता सिर्फ परमेश्वर ही माफ कौरा।
         22  यीशुऐ तिउंरी मौना री बुशै ज़ाणी गोई, तैबै यीशुऐ तिंउलै बोलौ तुमै इणौ कैलै सुचांई
         कि हाऊं परमेश्वरा री बैइज़ती कौरदेउ लागौ औन्दौ।
         23  आसान का सा? बिमार आदमी लै इणौ बोलनौ कि 'तैरै पाप माफ हुई गौऐ' या इणौ बोलनौ कि 'खाड़ी
         ऊठ आपणौ बिस्तर च़ुंग और आंडदै लाग?'
         24  तुमकै देखाणलै कि "आदमी रै छोहरू” कै धौतरी माथै पाप माफ कौरनै रौ भी हक आ तैबै यीशुऐ
         तेस बिमार आदमी भीलै देखीयौ बोलौ हाऊं ताउंलै बोलाऊ, खौड़ी उठ, आपणौ बिस्तर च़ुंग और
         आपणै घौरै डेऊ। तू ठीक हुई गो ई।
         25  सेऊ आदमी खरकचार तिऊंकाऐ कु उठीयौ खौडौ हुऔ, और ज़ेथ माथै सेऊ आणौ थौ तेस बिस्तर च़ुंगीयौ
         परमेश्वरा री बौड़ाई कौरी-कौरीयौ तिदरु आपणै घौरे डैऔ।
         26  इणै देखीयौ सारै लोग हैरान हुऐ और परमेश्वरा री बौड़ाई कौरदै लागै, और डौरीयौ बोलदै
         लागै आज़ आमुऐ नोखी बुश देखी आ।लेवी औटाउणौ(मती9:9-13;मरकुस2:13-17)27  तेथ बासिए ज़ैबै यीशु तेस इलाकै कु बाइरै डैऔ। तेबै यीशुऐ लेवी नावां रौ एक मामलै निणै
         वालौ, आडै माथै बोशौ औन्दौ देखौ। और यीशुऐ तेसलै बोलौ, “मु पिछु आश।"
         28  तैबै सेऊ तेबी आपणौ सब कुछ़ छ़ाड़ीयौ यीशु पिछ़ु आंडदै लागौ।
         29  तैबै तीणी लैवी ऐ यीशु आपणै घौरै निऔं और बौडी धाम देई, तिऐ मामलै निणै वाल़ै और भौरी
         लोग तिऊं आइलै रोटी खादै बोशी गोए।
         30  इणै देखीयौ फरीसी और तिंउरै शास्त्री यीशु और तेसरै च़ेलेऊ लै बोलदै लागै कि, "तुमै
         मामलै निणै वाल़ै और पापी लोगु आइलै रोटी कैलै खा पिआ ई?"
         31  यीशुऐ तिउंलै ज़वाब दैऔ कि डाक्टरा री ज़रुरत भलै-चांगै आदमी लै नांई पर बिमार आदमी
         लै औआ सा।
         32  हांऊ धर्मी आदमी नांई पर पापी आदमी रै मन बदुलना लै ऊ आशौ औन्दौ।ब्रौता(उपवासा) रौ सवाल(मती9:14-17; मरकुस2:18-22)33  फरिसी और शास्त्रीयु ऐ यीशु लै बोलौ, "युहन्ना रै च़ेलै ता नियमा कौरिए घौड़ी-घौड़ी
         ब्रौत छ़ाड़ा और प्राथना कौरा ई, और तिणी ई फरिसी रै च़ेलै भी कौरा ई, पर तैरै चेलै ता
         सौदा खा पिया ई।"
         34  यीशुऐ तिऊं कु पुछ़ौ, “ज़ेबी झ़ाऊं लाड़ौ तिऊं आइलै साथा दी हुआ का तेबी बराती ब्रौत
         छ़ाड़ाई?
         35  पर सेज़ै दिन भी आशा ई ज़ेबी लाड़ौ तिऊं कु अलग कौरालै सेज़ै बौग्ता दी सै ब्रौत कौराई।
         36  यीशुऐ तिउंलै एक औनेणौ भी दैऔ, “केज़ौ भी आदमी नौऐं जुड़कै रौ टालकौ पुराणै जुड़कै दी
         नांई लाइंदौ। नाईं ता धोइदीं बारै सेऊ नौऐं जुड़कै रौ टालकौ तेस पुराणौ जुड़कौ पौरु थोसियौ
         ज़ादडौ चीरा सा। और सेऊ टालकौ पुराणै जुड़कै आइलै मेल भी ना खान्दौ।
         37  कोई भी आदमी अगुंरा री सुर चाणना लै ताज़ै अगुंरा रौ रस पुराणै चामड़ै री थोउली दी नाईं
         छ़ाड़दौ। नांई ता अगुंरा रौ रस दख बौग्ता बासीऐ फैलीयौ तेस पुराणै चामड़ै रौ थोउलौ भी
         पोरु च़ीरा, ज़ेथ कौरीऐ अगुंरा रौ रस और थोउलौ दुइया बरबाद हुआ ई। 38एथीलै लोग ताज़े
         अगुंरा रौ रस नौऐ थौउलै दी भराई ।
         38  एथीलै लोग ताज़े अगुंरा रौ रस नौऐ थौउलै दी भराई ।
         39  केज़ौ भी आदमी पुराणौ अगुंरा रौ रस पीई औ आच्छ़ौ दाखरस नांई च़ाहांदौ कैलैकि सेऊं बोला,
         कि पुराणौ ई भौरी आच़्छ़ौ आ।

आरामा रै दिना रौ प्रभु(मती12:1-8; मरकुस2:23-28)61  तैबै आराम वाल़ै दीना दी यीशु आपणै च़ेलेऊ आइलै डोखरेऊ बाटीऐ थौ लागौ औन्दौ ड़ेऊंदै,
         तेसरै च़ेलै लागै डोखरे कु गिऊंआ रै सिलै चोड़ीयौ और हाथा दी मांडियौ खान्दै।
         2  तैबै फरीसीऊ मांझ़ीऐ कु कुछ़ लोगुऐ तिउंलै बोलौ, जेज़ौ काम आरामा रै दिनां दी नाईं जान्दौ
         कौरनौ, सेजौ काम तुमै केलै कौराई?
         3  यीशुऐ तिउंलै ज़वाब दैऔ का तुमुऐ धर्म शास्त्रा दी नांई पौड़ौ? ज़ेबी राज़ौ दाऊद और
         तेसरै साथी भुखै थै, तिउंकै खाणालै कुछ़ भी नांई थौ, तैबै राज़ै दाऊदै का कियौ?
         4  सेऊ परमेश्वरा रै घौरा दी डैऔ और तिऐ परमेश्वरा लै चड़ाई औन्दी भोगा री रोटी खाई और
         आपणै साथीऊ लै भी देई, जो सिरफ याजक ही खा थै।
         5  यीशुऐ तिउंलै इणौ भी बोलौ, “हाऊं ज़ुण "आदमी रो छ़ोहरु' आरामा रै दिना रौ भी प्रभु ऊ।”शुकै औन्दै हाथा वाल़ौ आदमी च़ांगौ कौरणौ(मती12:9-14;मरकुस3:1-6)6  एकी औज़ौ आरामा रै दीना दी यीशु धर्मिक खुम्बल़ी दी डेइयौ शिक्षा दैन्दै लागौ, तिऐ एक
         आदमी थौ ज़ासरौ सुलटौ हाथ बिमारी कौरी शुकौ औन्दौ थौ।
         7  तैबै कुछ़ फरीसी और शास्त्री लोग यीशु माथै आरोप लाईणा लै तेसरी ताकी दी थे रौऐ औन्दै,
         कि का यीशु एस आदमी आराम वाल़ै दिना दी च़ांगौ कौरा की नांई कौरदौ?
         8  पर यीशु तिंउरै मौना रै विच़ार ज़ाणा थौ एज़ी तांइयै यीशुऐ तेस शुकै औन्दै हाथ वाल़ै
         आदमी लै बोलौ, “उठ मांझ़ाई आशियौ खाड़ौ ऊ।” तेबै सेऊ आदमी उठीऔ खौड़ौ हुऔ। 9यीशुऐ लोगु
         कु पुछ़ौ, “आरामा रै दिना दी का नियम ठीक आ, भौलौ कौरनौ, या बुरौ कौरनौ? प्राण ब़च़ाउणौ
         या झ़ांगणौ ।
         9  यीशुऐ लोगु कु पुछ़ौ, “आरामा रै दिना दी का नियम ठीक आ, भौलौ कौरनौ, या बुरौ कौरनौ?
         प्राण ब़च़ाउणौ या झ़ांगणौ ।
         10  तैबै यीशुऐ फिदीयालै देखीयौ तेस शुकै औन्दै हाथा वाल़ै आदमी लै बोलौ, “आपणौ हाथ औगाऊं
         कर।” तिणीऐ हाथ औगाऊं कियौ, तैबै तेसरौ हाथ तेबी ठीक हुऔ।
         11  तैबै तिंउरै भौरी रोश आशै और सै आपु माझिऐ गुणमुणादै लागै कि आमै एस यीशु आइलै का कौरुलै?बारहा च़ेलेउ रौ(प्रेरित) छ़ाँटिणौ(मती10:1-4;मरकुस3:13-19)12  सैज़ै दीना दी यीशु पहाड़ी माथै प्राथना कौरदै ड़ैऔ और परमेश्वरा कु प्राथना कौरदै-कौरदै
         सारी राच बिताई।
         13  ज़ेबी दुसौ हुऔ तैबै यीशुऐ आपणै च़ेलै औटाऐ और तिऊं माझिंऐ कु १२ च़ेलै छ़ांटै और यीशुऐ
         तिउंलै प्रेरित बोलौ।
         14  और सै च़ेलै एज़ैई: शिमौन जासरौ नाऊं यीशुऐ पतरस छ़ाड़ौ, पतरसा रौ भाई अन्द्रियास और
         याकुब, यहुन्ना और फिलिपुस और बरतुल्मै ।
         15  मति, थोमा, और हलफई रौ छ़ौहरु याकुब शिमौन ज़ासलै जेलोतेस बोला थै।
         16  और याकुबा रौ छ़ौहरु यहुदा और यहुदा इस्करियोती जुणिऐ यीशु बासिऐ पकड़वाऔ आ।शिखाउणौ और च़ांगौ कौरणौ(मती4:23-25)17  तैबै यीशु आपणै चेलेऊ आइलै पहाड़ी कु तौल़ै उतरौ सीधी ज़गाह दी खौड़ौ हुऔ और तिऐ तेसरै
         चेलेऊं री बौड़ी भीड़ कौठै हुई, और सारै यहुदिया यरुश्लेम, सूर, सैदा इलाकै रै लोग ज़ुण-ज़ुण
         समुन्द्रा रै नज़दीक रौआ थै सै भी तिऐ आशै।
         18  ज़ो शिक्षा शुणदै और आपणी बीमारी कु च़ांगै हुणा लै यीशु काऐ आशा थै, और यीशु, बुरी
         आत्मा कौरी परेशान लोगु भी ठीक कौरा थौ।
         19  सारै लोग यीशु छ़ुइणौ च़ाह थै कैलैकि यीशु कु च़ांगै कौरनै री शक्ती निकल़ा थी और सब
         च़ागै हुआ थैआशीष और दुखी री बूश(मती5:1-12)20  तैबै तिणीऐ आपणै च़ेलेऊ भीलै देखीयौ बोलौ, "आशीश वाल़ै ई सै लोग ज़ो निऊले ई; कैलैकि
         परमेश्वरा रौ राज़ तुमारौ आ।
         21  आशीश वाल़े ई सै लोग, ज़ो आबै बुखै ई; कैलैकि तिउंलै रौज़ीयौ मिला सा और सै ज़ुण आबै
         लेरा ई सै हसा ई।
         22  आशीश वाल़े ई तुमै, ज़ुण आदमी रै छ़ोहरु रै कारण दुख उठाऊवा ई, और लोग तुमु आइलै दुशमनी
         छ़ाड़ाई और तुमु पोरु गाड़ाई, तुमारी बेइज्जती कौराई , और तुमारौ नाऊं बुरौ समझ़ियौ काटाई।
         23  सेज़ै दिनै तुमै खुश हुइयौ नाच़णौ, कैलैकि देखौ तुमुलै सौरगा दी बौड़ौ इनाम आ, तिंउरै
         बाप-दादै भी, भविश्यवाणी कौरनै वाल़ै गुरु आइलै तिणौ कौरा थै।
         24  .यीशुऐ तौऐं बोलौ, “आज़ ज़ुण तुमै सेठ ई; तुमुलै दुखा रै दिन आशणै ई कैलैकि तुमारौ सुख
         शान्ती इयै दुनिया तेबी झ़ाऊं आ ज़ेबी झ़ाऊं तुमारी ज़िन्दगी आ।
         25  आज़ ज़ो तुमै रौज़ै औन्दै ई; तुमुलै भोखे रौइणा रै दीन आशणै ई। आज़ ज़ो तुमै नीफिक्री
         कौरी हौसाई; तुमारी ऐ खुशी, दु:खा दी बदलिया ई।
         26  आज़ ज़ो आदमी तुमारी बौड़ाई कौराई, सै तुमुलै दु:ख मानावा ई, कैलैकि तिंउरै नान-बुढु
         भी झुठै गुरु आइलै इणौ कौरा थैदुशमणु आइलै प्यार(मती5:38-48;7;12)27  हाऊं तुमु शुणने वालेऊं लै बोला ऊ कि आपणै दुश्मना आइलै प्यार कौरौ। और ज़ुण तुमारौ
         बुरौ कौरा आ तेसरौ भौलौ कौरौ।
         28  ज़ुण तुमु लै श्राप दिआ लौ तेसलै आशीश दैऔ, ज़ुण कौरा लौ तुमारी बेइज़ती तेसलै कौरौ
         प्राथना।
         29  ज़ुण तुमारै एकी खोखोटे दी थापै ला लौ तेस बिलै दुजौ गौलौण्टौ भी मुड़ाऔ और ज़ुण तुमारी
         धोती छ़ुड़ावा लौ तेसकै आपणौ कुरतौ भी दैऔ।
         30  ज़ुण तुमु कु कुछ़ मागां लौ तेसकै दैऔ और ज़ुण ताऊंकु निआं लौ तेसकु तिंऐ चीज़ वापिस
         ना मांगै ।
         31  ज़िणौ तुमै लोगु कु च़ाह ई कि लोग तुमु आइलै कौरा, तुमै भी तिऊं आइलै तिणौ कौरौ।
         32  अगर तुमै आपु आइलै प्यार कौरनै वालेऊं आइलै प्यार कौरा ई तै का बड़ी बात आ। (कैलैकि
         पापी भी, आपु आइलै प्यार कौरनै वाल़ेऊ आइलै प्यार कौरा ई।
         33  आगर तुमै तिऊं आइलै भलाई कौरालै ज़ो तुमु आइलै भलाई कौराई, तै का बड़ी बात आ, कैलैकि
         पापी लोग भी इणौ कौरई।
         34  अगर तुमै तिउंकै उद्दार दिआई ज़ासकु वापिस मिलनै री आश छ़ाड़ाई, तै का बौड़ी बात आ,
         कैलैकि पापी लोग भी पापी लोगु कै उदार दिआइ और बासिऐ मांगाई तेती वापिस।
         35  तुमै आपणै दुश्मना आइलै प्रेम छ़ाड़ौ और भलाई कौरौ, और बासिऐ वापिस ना मांगणै री आश
         छ़ाड़ीऔ उदार दैऔ, तैबै तुमु लै सौरगा दी बोड़ौ इनाम मिला सा। और तुमै परमपरधान परमेश्वरा
         रै छ़ोहरु बौणा ई। कैलैकि सेऊ आदमी, तिऊं लोगु लै ज़ो धन्यवाद नांई कौरदै, और बुरै लोगु
         लै, भी भौलौ आ।
         36  ज़िणौ तुमारौ बाब परमेश्वर दया कौरनै वालौ आ तिणी तुमै भी दयालु बौणौ।दोष न लाऔ(मती7:1-4)37  कासी दी भी झ़ुठै आरोप नांई लाऔ तैबै तुमु दी भी झुठै आरोप नांई लागदै, कासी भी बुरै
         नाईं चाणौ, तैबै तुमु भी कोई गलत नांई च़ाणदौ, माफ कौरौ तैबै तुमु लै माफी मिला।
         38  दैऔ ता तुमु लै भी दिआई, लोग पुरौ पाथौ च़ेसी-च़ेसीयौ और हिलाई-हिलाईयौ और ढाल़ी-ढाल़ीयौ
         तुमारी ऊगाल़ी दी पा ई, कैलैकि ज़ैज़ै पाथै कौरियै तुमै नापा लै सैज़ै पाथै कौरियै तुमुलै
         भी नापा ई ।
         39  तैबै यीशुऐ तिउंलै अनेणै देइयौ बोलौ का एक शेड़ौ दुज़ै शैड़ै कै बाट देखाल़ी बौल़ा सा?
         का इणै कौरी सै दुइया खाल़ी दी ना पौड़दै?
         40  च़ेलौ केबी भी आपणै गुरु कु बौड़ौ नांई औन्दौ पर ज़ुणी च़ेलै पुरौ कौरी औलौ शिखौ औन्दौ,
         सेऊ आपणै गुरु ज़िणौ औआ सा।
         41  तू आपणै भाई री आखी दी सांगर कैलै देखाई का तांउकै आपणी आखी रौ ड़िगंच़ौ नांई च़ौगरीं
         दौ?
         42  ज़ैबै तांउकै आपणी आखी रौ ड़िगंच़ौ नाईं दीशदौ तैबै तू आपणै भाई लै किणौ बोली सका ई
         कि “भाई टेक हाऊं तेरी आखी रौ सांगर गाड़ाऊ? ओ कौपटी पैहलै आपणी आखी रौ ड़िगंचौ गाड़,
         तैबै तू आपणै भाई री आखी कु तेस सांगर आच़्छ़ै कौरी गाड़ी सौका ई।ज़िणौ पेड़ तिणौ फौल़(मती7:16-20;12:33-35)43  कैलैकि कैज़ौ भी आच्छौ पेड़ इणौ नांई आ ज़ेथकु निकामौ फल़ निकल़ा और ना ई आ निक्कामौ
         पेड़ इणौ, ज़ेथकु आच्छ़ै फल़ निकल़ा।
         44  हर पेड़ तेसरै फल़ा कौरी रवाइया आ; कैलैकि लोग झ़ाड़ी मांझ़ीआ कु फेड़ु नाईं चोड़दै,
         और ना (कुईणी) झ़ांगड़ा कु अंगूर चोड़दै।
         45  भौलौ आदमी आपणै भौलै ज़ीवा कु भौली बूशै ला सा, और बुरौ आदमी ला सा आपणै बुरै ज़ीवा
         कु बुरी बूशै; ज़ो तुमारै ज़ीवा दी औलौ, सेऊ निकल़ा मुआं कौरी बाइरै।घौर चाणनै वाल़ै दुई आदमी(मती7:24-27)46  "ज़ैबै तुमै मैरौ बोलौ नाईं शुणदै, तैबै तुमै मुलै, "ओ प्रभु-ओ प्रभु कैलै बोलाई?
         47  ज़ुण-कुण मुकाऐ आशा और मेरी बूशेऊ शूणा और माना, हाऊं तुमु लै बोलाऊ कि सेऊ कास ज़िणौ
         आ;
         48  सेऊ तेस आदमी ज़िणौ आ ज़ुणीऐ घौरा चाणदी बारै ज़बीन डुंगी खोदीयौ पाकी ज़ागहा दी पौई
         बोशाल़ी आ, और ज़ेबी नौं आशी बौरुईयौ और तेथारौ छ़ालौ तेस घौरा दी लागौ पर सेऊ घौर हिलौ
         भी नाईं कैलैकि सेऊ घौर पाकी ज़ागहा दी थौ बौणौ औन्दौ।
         49  ज़ुण वचन शुणीयौ नाईं मानदौ सेऊ तेस आदमी ज़िणौ आ ज़ुणीऐ बाल़ु माथै बिण पौई ऐ घौर चाणौ
         और ज़ेबी नौ आशी भौरुईयौ सेऊ घौर खरकच़ार सिकी गौ आ और सिकी औ तेसरौ सत्यानाष हुई गौ
         आ"

एकी सुबेदारा रौ विश्वास(मती8:5-13)71  ज़ैबै यीशुऐ लोगु कै सारी बुशै शुणाई गोई, तेबै यीशु कफरनहूम गांवा दी आशौ।
         2  तिऐ रोमी सिपाइऊ रै आफसरा रौ एक नुकुर, ज़ो तेसरौ भौरी गौरतौ नुकुर थौ सेऊ नुकुर एती
         बीमार थौ कि मौरनै वाल़ौ थौ।
         3  तीणी फौज़िए यीशु रै बारै दी शुणौ तैबै तिणीऐ यहुदी लोगू रै कई स्याणै औरज़ कोरना लै
         यीशु काऐ भेज़ै ताकी यीशु आशियौ मैरौ नुकुर च़ांगौ कौरा।
         4  सै स्याणै यीशु काऐ आशै और बौड़ी औरज़ कौरियौ यीशु लै बोलदै लागै कि, "सेऊ इणे लायक
         आसती आ कि तू तेस माथै दया कौरा कौरा"।
         5  कैलैकि सेऊ फ़ौज़ी आमारै लोगू आइलै प्यार कौरा सा और तिणीऐ इ आमु कालै धार्मिक खुम्बल़ी
         रौ घौर चाणौ आ।
         6  तैबै यीशु तिऊं आइलै तेस फ़ौज़ी रै घौरा लै च़ाल पौड़ौ पर ज़ेबी यीशु तेसरै घौरा रै
         नज़दीक पौऊंच़ौ, तैबै तीणी फ़ौज़िऐ आपणै कुछ़ दोस्त यीशु काऐ इणै समझ़ाइयौ भेज़ै कि,
         "ओ प्रभु ऐती कौष्ट ना कौरौ (इदै आशणै रौ) कैलैकि हाऊं इणै लायक नाईं आसतौ कि तुमे मैरै
         घौरा कै आशा।
         7  एथीलै मुइंयैं आपुलै इणै लायक ना समझ़ौ कि तुमु काऐ आशु, पर तीदरा कु वचन बोल, तैबै
         मैरौ नुकुर च़ांगौ हुआ सा।
         8  हाऊं भी एक फ़ौज़ी ऊ मुकै हक आ और कई सिपाही मैरै हाथा दी आ, ज़ेबी हाऊं एकीलै बोलाऊ
         आश्श तैबै सेऊ आशा सा, और दुजै लै बोलुलै डेऊ तैबै डेवा सा, अगर आपणै कास नुकरा लै बोलु
         लै कि इणौ कौर, तैबै सेऊ तीणी कौरा सा।
         9  इणै शुणीयौ यीशु कै हैरानी हुई तैबै यीशुऐ पिछ़ाऊं फिरीयौ तिऊं लोगु लै बोलौ ज़ो तेस
         पिछ़ु थै आशदै लागै औन्दै, "हाऊं तुमु लै बोलाऊ कि मुइंयै इस्राएल देशा रै लोगु दी भी
         इणौ विश्वास नाईं देखौ।"
         10  तैबै सै लोग ज़ो फौज़ीऐ यीशु काऐ थै भेज़ै औन्दै सै वापिस घौरै डै और तिउंऐ सेऊ बिमार
         नुकुर च़ांगौ हुऔ औन्दौ देखौ।विद्धवा रै छ़ोहरू लै जीवनदान11  तेथ बासीऐ यीशु आपणै च़ेलेऊ आइलै नाइना रै गावां-शहरा दी डैऔ तेस आइलै लोगु री बौड़ी
         भीड़ भी थी डेऊंदै लागी ऐन्दी।
         12  २ज़ैबै सै तेस गावां री खोल़ी काऐ पौऊंच़ै, तैबै तिउंऐ देखौ की लोग एक मौड़ौ निंदै थै
         लागै औन्दै बाइरै। ज़ो आपणी मां रौ एकलौतौ छ़ोहरू थौ, और तेसरी मां विधवा थी। और साथा
         दी गावां रै भौरी लोग थै।
         13  ज़ैबै प्रभुऐ सै विधवा देखी ता तेसरै तियां माथै बौड़ी दया आशी और तियां लै बोलौ, "नाईं
         लेर।"
         14  तैबै यीशुऐ नज़दीक डेईयौ सै खाट छ़ुईं, तैबै खाट च़ुंगणै वाल़ै रुकै। तैबै यीशुऐ बोलौ,
         "हाऊं ताऊं लै बोलाऊ ओ ज़वान छ़ोहरु उठ।"
         15  तैबै सेऊ मौड़ौ ज़ीऊंदौ हुऔ, उठीयौ बोशौ और बुशै लाइंदै लागौ तैबै सेऊ छ़ोहरु, यीशुऐ
         तेसरी आमा कै सौम्भाल़ौ।
         16  इणै देखीयौ सारै लोग भौरी डौरै और परमेश्वरा री बौड़ाई कौरीयौ बोलदै लागै, "कि आमु मांझ़ीऐ
         एक बौड़ौ गुरू पैदौ हुई गौ आ, और आज़ परमेश्वर आपु आमु माझ़ीयै पौगड़ौ हुऔ आ।युहन्ना बौपतिस्मौ दैणै वाल़ै रौ सौवाल(मती 11:2-19)17  सै बुशै यहूदीया और आस-पड़ोसा रै सारै परदेशा दी फौइली गोई।
         18  यीशुऐ ज़ो कुछ़ कियौ थौ तेथरै बारै दी यहुना रै च़ेलेउऐ यहुना काऐ बोलौ।
         19  तैबै यहुनै आपणै दुई च़ेलै यीशु काऐ इणै पुछ़णा लै भेज़ै की, "का आशणै वाल़ौ मसीहा तु
         ई आ, या आमै कास ओरी पौखुलै?
         20  यहुना रै दुई च़ेलै यीशु काऐ आशीयौ बोलदै लागै, "यहुना बप्तिसमा दैणै वाल़ै, आमै ताऊं
         काऐ इणौ पुछ़णा लै भेज़ै ई, कि का आशणै वाल़ौ मसीहा तु ई आ? "या आमै कास ओरी पौखुलै?"
         21  सेज़ै बौग्तै यीशुऐ भौरी बिमार और दुखी लोग च़ांगै किऐ ई, और कई आदमी बुरी आत्मा कु
         आज़ाद किऐ ई, और भौरी शेड़ैवे कै आखी देई।
         22  तैबै यीशुऐ यहुना रै च़ेलेऊ लै बोलौ, " ज़ो कुछ़ तुमुऐ देखौ और शुणौ आ डेईयौ तेस यहुना
         कै बोलौ, कि शेड़ै देखाई, लौंगड़ै ई आंडा, कोड़ी हुआई ठीक, टौणै ई शुणा, मौरै औन्दै हुआई
         ज़ीऊंदै, और गरीब आदमीऊ लै शुणावा खुशी रौ संदेश।
         23  और आशीश वाल़े ई सै लोग, ज़ुण मु माथै शक नाईं कौरदै कि हाऊं मसीहा आसती ऊ कि नाईं।
         24  ज़ेबी यहुना रै च़ेलै यीशु काऐ कु डेवै तैबै यीशु यहुना रै बारै दी लोगु आइलै बोलदै
         लागौ, "तुमै सुनसान ज़ागहा दी का देखदै थै डैऔ औन्दै? का बागुरा कौरी हिलणै वाल़ै शाऊंटै
         देखदै?
         25  तैबै तुमै का देखदै थै डैऐ औन्दै? "च़ोगै-बागै भिड़ै औन्दै आदमी देखदै डेवै थै? नाईं
         कैलैकि ज़ो आदमी च़ोगै-बागै बीड़ाई सै ठाटा कौरी आपणै मैहला दी रौआई।
         26  तैबै तुमै का देखदै थै डैऔ औन्दै, कास गुरू देखदै? ओ, हाऊं तुमु लै बोलाऊ सेऊ भविश्यवक्ता
         कु भी बौड़ौ आ।
         27  यहुना ही सा सेऊ दूत ज़ासरै बारै दी धर्मशास्त्रा दी इणौ लिखौ औन्दौ; "कि देख हाऊं आपणौ
         दूत ताऊंकु औगाड़ीऐ भेझ़ाऊं, सेऊ ताऊंकु औगाड़ीऐ डेइयौ ताऊं कालै तेरी बाट तैयार कौरा।
         28  तैबै यीशुऐ तौंऐ बोलौ, "हाऊं तुमुलै बोला ऊ की इबी झ़ाऊं कोई भी इणौ आदमी पैदौ नाईं
         हुऔ ज़ो यहुना कु बौड़ौ आ। पर परमेश्वरा रै राज़ा दी ज़ुण छ़ोटै कु छ़ोटौ आ सेऊ यहुना
         कु भी बौड़ौ गुरू आ,"
         29  तैबै सारै लोगुऐ और मामलै निणै वाल़ेऊऐ ज़ुणीऐ यहुना कु बप्तीस्मौ निऔं थौ तिउंऐ इणै
         शुणीयौ मानी एरौ कि परमेश्वर धर्मी आ।
         30  पर फरीसीऊ और कानुना रै धर्म शास्त्रीउऐ परमेश्वरा रौ सुंच़ौ औन्दौ नाईं मानौ, कैलैकि
         तिउंऐ यहुना रै बप्तिस्मा निणा लै मना की थी।
         31  यीशुऐ तौऐं बोलौ, "हाऊं एज़ै जुगा रै लोगु रै बारै दी तुमु काऐ किणौ बोलु, और एज़ै जुगा
         रै लोगु रौ अनैणौ कास आइलै देऊ।
         32  कैलैकि सै इणै छ़ोहरू ज़ीणे ई, ज़ुण बजारा दी डेइयौ खेल खेलाई और सै आपणै दोस्तु कु
         शिकायत कौरा ई कि, "आमुऐ तुमु लै शादी रै गेत गाऐ ई पर तुमै ता नाच़ै नाईं, और आमुऐ दु:खा
         रै गाअणै गाऐ पर तुमै ना लेरै।
         33  बप्तीस्मा दैणै वाल़ै यहुनै सौदा ब्रौत छ़ाड़े ई। और कादी अंगुरा रौ रस नाईं पिऔ, और
         तिणीऐ पर तुमै बोलाई इणौ कि तेसदी आ बुरी आत्मा।
         34  हाऊं आदमी रौ छ़ोहरू, खा पिआ ऊ, पर तुमै बोलाई इणौ कि हाऊं पेटु और सूरी पिणै वाल़ोऊ,
         मामलै निणै वाल़ेऊ और पापी लोगु रौ गोश्टण ऊ
         35  पर ज़ुण परमेश्वरा री शिक्षा मानीऔ च़ाला ई तिउंरी ज़ीन्दगी कु परमेश्वरा रौ ज्ञान सौच़्च़ौ
         साबीत हुआ आ।फरिसी रै घौराई पापी छ़ेउड़ी लै माफी36  तैबै एकी फरीसी आदमीऐ यीशु कु औरज़ की, कि मैरै घौरै आशीयौ मु आइलै रोटी खाऔ, तैबै यीशु
         फरीसी आदमी रै घौरा कै डेइयौ तेस आइलै रोटी खान्दै बोशौ।
         37  तेस इलाकै री एक पापीण छ़ेउड़ी, इणै शुणीयौ कि यीशु फरीसी रै घौरा दी आ रोटी खान्दै
         बोशौ औन्दौ, तिऐं छ़ेउड़ीऐ यीशु काऐ एकी शंखमोरा री शीशी दी खुश्बुदार तेल आणौ,
         38  और यीशु री लाता काऐ आशीयौ लेरदै लागी और यीशु रै बांगणै आपणै आशु कौरीऐ भिज़ाऐ और आपणै
         बाल़ा कौरीऐ गुशै, और यीशु रै बांगणै दी खोबु देईयौ तेस खुश्बुदार तेला मांडदै लागी।
         39  इणै देखीयौ सेऊ फरीसी ज़ुणीऐ यीशु थौ औटाऔ औन्दौ, आपणै मौना दी सुंच़दै लागौ कि, "अगर
         यीशु भविष्यवक्ता हुआ थौ" तैबै एसकै पौतौ लागा थौ की ज़ो छ़ेउड़ी एस छ़ुईंदै आ लागी ऐन्दी
         सै कुण और कीणी छ़ेउड़ी आ, कैलैकि इयै छ़ेउड़ी ता पापीण आ। 40यीशुऐ तेसलै बोलौ, "ओ शमौन
         मुऐ ताउंलै कुछ़ बोलनौ आ।" शमौनै बोलौ "ओ गुरू बोलौ"
         40  यीशुऐ तेसलै बोलौ, "ओ शमौन मुऐ ताउंलै कुछ़ बोलनौ आ।" शमौनै बोलौ "ओ गुरू बोलौ"
         41  एकी सेठा रै दुई कर्ज़दार थै एकी कै थौ पांज़ शौ दिनारc, दुजै कै थौ पचास दिनारा रौ
         कौर्ज़।
         42  ज़ैबै तिऊं कर्ज़दारा कै वापिस दैणा लै कुछ़ ना रौ तैबै तिणी सेठै तिऊं दुईया रौ कौर्ज़
         माफ किऔ, आबै इऊं दुई मांझ़ीआ कु सेठा आइलै कुण छ़ाड़ा ज़ादौ प्यार?"
         43  शमौनै ज़वाब दैऔ, "मेरी सौमझ़ीऐ सेऊ ज़ासरौ ज़ादौ कौर्ज माफ हुऔ आ" यीशुऐ तेसलै बोलौ
         ताऐं ठीक सुंच़ौ आ।
         44  तैबै तिऐं छ़ेउड़ी भीलै फीरीऔ यीशुऐ शमौना लै बोलौ, "का तू इऐ छ़ेउड़ी देखाई?" हाऊं
         तैरै घौरा कै आशौ ताऐं मैरै लाता धोइणा लै पाणी नाईं दैऔ पर इऐं छ़ेउड़ीऐ मेरी लातै आपणै
         आशु कौरीऐ धोई और बाल़ा कौरीऐ ई गुशी।
         45  ताऐं मुंदी खोबु नाईं दैऔ पर ज़ेबी कु हाऊं आशोऊ तेबी ओउलै इयै छ़ेउड़ी मैरै बांगणै
         दी खोबु दैन्दै लागी औन्दी।
         46  ताऐं मैरै मुंडा दी तेल नाईं मांडौ पर इऐं छ़ेउड़ीऐ मैरै बांगणेऊ दी खुश्बुदार मैहगौं
         तेल मांडौ आ।
         47  एथीलै हाऊं ताउंलै बोलाऊ की इयांरै पाप ज़ो भौरी थै आबै माफ हुई गौऐ कैलैकि इयांऐ भौरी
         प्यार कियौ आ पर ज़ासरै थोड़ै पाप माफ हुऐ सेऊ थोड़ौ प्यार कौरा आ। 48यीशुऐ तिऐं छ़ेउड़ी
         लै बोलौ, "तैरै पाप माफ हुई गौऐ।"
         48  यीशुऐ तिऐं छ़ेउड़ी लै बोलौ, "तैरै पाप माफ हुई गौऐ।"
         49  तैबै ज़ो लोग तेस आइलै रोटी खान्दै थै बोशै औन्दै सै आपणै-आपणै मौना दी सुंच़दै लागै,
         "इयौ कुण आ ज़ो पाप भी माफ कौरा आ?"
         50  पर यीशुऐ तिऐं छ़ेउड़ी लै बोलौ, "तैरै विश्वास कौरीऐ तू बौच़ी गोई आ शान्ती कौरीऐ डेऊ।"

यीशु री शिखणै वाल़ी81  तेथ बासिऐ यीशु इलाकै-इलाकै और गांवा-गांवा दी ड़ेइयौ परचार कौरदै-कौरदै परमेश्वरा रै
         राज़ा रौ सन्देश शुणावा थौ, और तेसरै बारहा च़ेलै भी तेस आइलै थै।
         2  कुछ़ छ़ेऊंड़ी भी यीशु आइलै थी ज़ुण पेहलै यीशुऐ बुरी आत्मा और बिमारी कु च़ांगी की
         गोई थी। सै छ़ेऊंड़ी एज़ी थी, मरियम ज़ासलै मगदलीनी बौला थै ज़ासकु यीशुऐ सात बुरी आत्माऐं
         गाड़ी थी ।
         3  और हेरौदेस राज़ै रै भन्ड़ारी खुज़ा री बोऊटी योअन्ना और सुसन्नाह नांवा री छ़ेउडी और
         भौरी ओर छ़ेउडी। सै आपणै धन ज़यदाद कौरीयै तिउंरी सेवा कौरा थी।बीज बौईणै वाल़ै रौ औनैणौ(मती13:1-9;मरकुस4:1-9)4  ज़ैबै बौड़ी भीड़ कौठै हुई और इलाकै-इलाकै रै लोग यीशु काऐ आशै, तैबै तिणीऐ अनैणै देइयौ
         तिउंलै बौलौ:,
         5  एक बीज़ा बौइणै वाल़ौ बीज़ा बौइन्दै निकल़ौ बीज बौइणै वाल़ौ बौइन्दी बारै कुछ़ बीज पौड़ौ
         बाटा दी, सेऊ बीज़ फ़ैंच़ुऔ और च़िडु-चिटकोरुऐ च़ुणौ।
         6  और कुछ़ बीज़ पौड़ौ पथरियाल़ी ज़बीना दी सेऊ बीज ज़मौ पर बिण पाणिऐ शुकौ पोरु। 7कुछ़
         बीज पौड़ौ कौंडियाल़ी झ़ाड़ीऊ मांझ़िऐ, सेऊं बौड़िदैं-बौड़िदैं दाबुऔ पोरु झ़ाड़ीऊ थाल़।
         7  कुछ़ बीज पौड़ौ कौंडियाल़ी झ़ाड़ीऊ मांझ़िऐ, सेऊं बौड़िदैं-बौड़िदैं दाबुऔ पोरु झ़ाड़ीऊ
         थाल़।
         8  कुछ़ बीज पौड़ौ आच़्छ़ी ज़बीना दी, और सेऊ ज़मियौ शौ गुणौ फल़ौ।” इणै बोलीयौ यीशुऐ तौंऐ
         ज़ोरै बोलौ ,“तुमै मेरै अनैणौ रै मतलब समझ़ुणौ च़ाहा ई, ता तुमै ध्याना देइयौ सुच़ेऊ
         कि तुमै का शुणा ई।"औनेणै रौ मतलब(मती13:10-17;मरकुस4:10-12)9  यीशु रै च़ेलेउंऐ यीशु कु पुछ़ौ, “एस अनेणैd रौ मतलब का सा?”
         10  तैबै यीशुऐ तिउंलै ज़वाब दैऔ, “इबी झ़ाऊं लोग नाईं ज़ाणा थै कि परमेश्वर आशियौ लोगु
         रै ज़ीबा दी राज़ कौरा आ। तुमु कै ता एस भेता रै बारै दी मुइंयै सब कुछ़ आ बोलौ औन्दौ,
         पर ज़ो लोग परमेश्वरा री बाटा दी ना आशै, एऊ अनैणौ तिऊं लोगु लै आ। इणै लोग देखा ताई
         रौंगै, पर सुंच़दै नाईं, और शुणा ताई रौंगै पर समझ़दै नाईं।बीज बौईणै वाल़ै औनैणै रौ मतलब(मती13:18-23;मरकुस4:13-20)11  कहाणी रौ मतलब इणौ आ, “कि बीज़ परमेश्वरा रौ वचन आ।
         12  ज़ो बीज़ बाटा दी पोड़ौ तैथरौ मतलब आ कि कुछ़ लोग परमेश्वरा रौ वचन ताई शुणा पर आपणै
         ज़ीवा दी ना छ़ाड़दै, तैबै शैतान तिंउरै ज़ीवा कु खरकच़ार आशीऔ परमेश्वरा रौ वचन च़ोरा,
         ताकी लोग विश्वास कौरीऔ मुक्ति ना पा।
         13  ज़ो ब़ीज पथरीयाल़ी ज़बीना दि पौड़ौ तेथरौ मतलब आ इणौ, कि लोग खरकच़ार खुशी कौरियै वचन
         माना ई पर ज़ैबै विश्वासा रै कारण केज़ौ भी कष्ट या सताव आशा, तैबै सै फेटी फशटा ई कैलैकि
         सै परमेश्वरा रौ वचन आपणै ज़ीवा दी नाईं बसाल़दै।
         14  और ज़ो बीज झ़ाड़िऊ मांजिऐ पौड़ौ थौ सेऊ खौड़ी ना उखरांदौ। तेथरौ मतलब इणौ आ। कि कुछ़
         लोग परमेश्वरा रौ वचन शुणा ई। बासियै दुनिया री च़िन्ता दी, रुपाऐ-पैसै, ज़ीन्दगी रै
         सुखा दी फसियौ परमेश्वरा रै विश्वासा दी नाईं बौढ़दै।
         15  ज़ो बीज आछ़ी ज़बीना दी पौड़ौ थौ, सौ भौरी फौल़ा। तेथरौ मतलब इणौ आ कि कुछ़ लोग परमेश्वरा
         रौ वच़न आच्छ़ै कौरीयै शुणाई और तेस वच़ना माथै च़ाला ई और विश्वासा दी बौड़ाई इणै आदमी
         तेस बीजा बाशिऐ ई ज़ो बीज़ शौ पाथै फौल़ा आ।लौम्पा रौ औनैणौ(मरकुस4:21-25)16  कौई भी आदमी लम्प जालियौ ओखरा थाल नांई छ़ाड़दौ और न पंलगा थाल छ़ाड़दौ, पर तेस घौरा
         दी ऊंच़ी ज़ागहा दी छ़ाड़ाई ताकि भीतरै आशणै वालै लोगु लै‍प्याशौ लागा। 17कैलैकि कोई
         भी च़ीज़ मेरी नौज़री कु छ़िपी औन्दी ना आसती, जो परगट ना करियाली, और ना ही कुछ़ छ़ुपौंदौ
         आसदौ, ज़ो ऊज़ाल़े दी ना आणियालौ।
         17  कैलैकि कोई भी च़ीज़ मेरी नौज़री कु छ़िपी औन्दी ना आसती, जो परगट ना करियाली, और ना
         ही कुछ़ छ़ुपौंदौ आसदौ, ज़ो ऊज़ाल़े दी ना आणियालौ।
         18  एथिलै होशियार रौऐऊ कि तुमे किणौ शुणाई? कैलै की ज़ासकै आसा तेसलै औज़ौ मीला, और ज़ासकै
         कुछ़ा नाईं तेसकु सेऊं भी पोरू नींआई आ ज़ास सेऊं आपणौ सौमझ़ा।यीशु री माँ और भाई(मती12:46-50;मरकुस3:31-35)19  यीशु री मां और भाई यीशु काऐ आशै, पर भिड़ हुणा रै कारण सै यीशु काऐ नाईं डेई बौल़ै।
         20  तेस आइलै कुणि एकियै बोलौ, “तेरी मां और तैरौ भाई बाइरै खौड़ौ ई, सै ताऊं कु मिलनौ च़ाहा
         ई।
         21  यीशुऐ तिऊं लै ज़वाब देयौ, “मेरी मां और भाई इऐ सब लोग ई ज़ो परमेश्वरा रौ संदेश शुणाई
         और तेथ माथै च़ालाई।भूँच़ाल़ शान्त कौरणौ(मती8:23-27;मरकुस4:35-41)22  तैबै एकी दिनै यीशु और तेसरै च़ेलै किश्ती दी च़ौड़ै और यीशुऐ तिउंलै बोलौ, “च़ालौ आमै
         झिला पारभिलै डेई।” तैबै तिउंऐ किश्ती खुंटीकु खोली गोई।
         23  और किश्ती च़ालदै लागी, पर यीशु गौ सुती, और तेबी झ़ीला दी तेज़ बागुर लागी, इदरा झ़ांऊ
         कि किश्ती दी पाणी बौरींदै लागौ सै सारै मुसिबता दी थै।
         24  तैबै तिऊं च़ेलेउऐ नज़दीक डेइयौ यीशु उज़ीआऔ और बोलौ "गुरू-गुरु" आमै नाश ई औन्दै लागौ
         औन्दै।” तैबै यीशु उठौ और तेज़ बागुर और पाणी रौ छ़ालौ डांटौ, तैबै सै पाणी रै छ़ालै
         और तेज़ बागुर शान्त हुई और शाई पौड़ी गोई।
         25  तैबै यीशुऐ तिऊं च़ेलेऊ लै बोलौ, “तुमारौ विश्वास कियै थौ?” तैबै सै डौरी गौऐ हैरान
         हुइयौ आपु माझ़ीऐ चौपड़िदै लागै, “इयौ कुण औलौ इणौ पा कि पाणी और बागुरा लै हुकम दिआ
         ऐ एसरी बुश मानाई?बुरी आत्मा वाल़ौ आदमी च़ांगौ कौरणौ(मती8:28-34;मरकुस5:1-20)26  तैबै सै गिरासेनिऊ रै इलाकै दी पौउंच़ै ज़ो झ़िला पारभिलै गलील इलाकै रै सामनै आ।
         27  ज़ीणी यीशु झ़ीला रै ड़िका काऐ किश्ती कु उतरौ तिणी सेजै इलाकै रौ एक आदमी यीशु कु मिलौ,
         ज़ासदी बुरी आत्माऐ थी, सेऊं आदमी भौरी दिना ओलै ना ता ज़ुड़कै भीड़ा थौ और ना ता घौरा
         कै रौआ थौ पर तिऐ रौआ थौ ज़ीऐ मौरै औन्दै लोगु दाबा ई।
         28  सेऊं आदमी यीशु देखीऔ राड़ै मारदै लागौ और यीशु काऐ धौनी पौड़ीयौ हाकै देइयौ बोलदै लागौ,
         “ओ परमपरधान परमेश्वरा रै छ़ोहरु यीशु तू मुकु का च़ाहा ई?” हांऊ ताऊंकु औरज कौराऊं कि
         तू मुलै दुख नांई दै।”
         29  कैलैकि यीशुऐ तिऊं बुरी आत्माऐं लै तेस आदमी कु बाइरै निकुल़नै रौ हुकम देई गौ थौ। और
         सै बुरी आत्माऐं तेस आदमी दी घौड़ी-घौड़ीऐ आशा थी लोग तेस आदमी शांगल़ी और रशेउ दी बाना
         थै तींउ भी सेउ पोरु च़ोड़ा थौ और सै बुरी आत्माऐ तेस सुनसान ज़ागहा दी निया थी।
         30  यीशुऐ तिऐं बुरी आत्मा कु पुछ़ौ कि तैरौ का नांऊ?” बुरी आत्मै बोलौ मेरौ नांऊ आ "सेना।"
         कैलैकि तेसदी भौरी बुरी आत्मा थी लागी ऐन्दी।
         31  तिऊं बुरी आत्मै यीशु कु औरज़ की, कि आमु नौरका री खाल़ी दी ना पाऔ।
         32  तिऐ पाहाड़ा माथै सुंगरु रौ गोल़ थौ च़ौरदे लागौ औन्दौ तिऐं बुरी आत्मै यीशु कु औरज़
         की कि आमु इऊं सुंगरु दी भेज तैबै यीशुऐ तिउंलै हुकम दैऔ।
         33  तैबै सै बुरी आत्माऐ तेस आदमी कु निकल़ी औ तिऊं सुंगरु भिलै डेई। तैबै सुंगरु रौ गोल़
         मातो़ल़ै दुड़ियौ झ़िला दी पौड़ै और डुबियौ मौरै।
         34  तिऊं सुंगरु च़ारणै वाल़ै इणै देखीऔ तिदरु पोरु भागै और इलाकै, गांवा दी ड़ेइयौ लोगु
         कै इऐ खबर शुणाई।
         35  ज़ो तिऐ हुऔ थौ तेस देखणालै लोग आशै और यीशु काऐ आशीऔ, ज़ास आदमी कु बुरी आत्माऐ निकल़ी
         थी सेऊ आदमी तिउंऐ तीशु रै बांगणै काऐ झ़ुड़कै भीड़ीऔ और शान्त बोशौ औन्दौ देखौ, इणे
         देखीयौ सै लोग ड़ौरी गौऐ।
         36  और ज़ुणीऐ भी सेऊ आदमी ठीक हुन्दै देखौ थौ तिउंऐ तिऊं ओरी लोगु कै बोलौ की सेऊ बुरी
         आत्मा कु बिमार आदमी किणै कौरीऐ ठीक हुऔ आ।
         37  तैबै गिरासेनिउ इलाकै रै नज़दिका रै सारै लोगुऐ यीशु कु औरज़ की छ़ौंअटी आमरै इलाकै
         कु पोरु ड़ेऊ। कैलैकि सै भौरी ड़ौरी गौऐ थै तैबै यीशु किश्ती दी च़ौड़ीऔ तिदरु डेउंदै
         लागौ।
         38  ज़ास आदमी कु बुरी आत्माऐ निकली थी सेऊ यीशु कु औरज़ कौरदै लागौ कि मूं आपू आइलै दैऔ
         रौइणै पर यीशु सेऊ वापिस भेज़ौ और तेसलै बोलौ,
         39  कि आपणै घौरे ड़ेऊ और लोगु काऐ बोल कि परमेश्वरै ताऊं माथै दया कौरीऔ किणै बौड़ै-बौड़ै
         काम किऐ ई, सेऊ आदमी तिदरु ड़ेइयौ सारै इलाकै दी बोलदै लागौ कि यीशुऐ मु आइलै किणै बौड़ै-बौड़ै
         काम किए ई।याईरा री मौरी औन्दी छ़ोटी और एक रोगली छ़ेवड़ी(मती9:18-26;मरकुस5:21-43)40  ज़ैबै यीशु वापिस आशौ तैबै लोग खुशी कौरीयै यीशु कु मिलै कैलैकि सै लोग यीशु पौखदै थै
         लागै औन्दै।
         41  तैबै धार्मिक खुम्बल़ी रौ एक मुख्यौ यीशु काऐ आशौ तेसरौ नाऊं याईर थौ, सेऊ यीशु री लातेऊ
         माथै पौड़ीयौ यीशु कु औरज़ कौरदै लागौ कि छ़ौंअटी मैरै घौरै च़ालौ।
         42  कैलैकि तेसरी एका माईं थी बारहा बौरशा री, सै माईं मौरनै वाल़ी थी, ज़ैबै यीशु डेऊंदै
         लागौ तैबै लोगु री बौड़ी भीड़ यीशु आइलै थी डेऊंदै लागी ऐन्दी।
         43  तैबै एक छ़ेउड़ी ज़ासदी बारहा बौरशा ओऊलै लोऊ बौइणै री बिमारी थी, तिआऐं आपणै इलाज़ा
         कौरना लै आपणी सारी कौमाई खौर्च़ की गोई थी, पर तैबै भी तिआंलै किऐ भी च़ंगाई नाईं मिलौ।
         44  सै छ़ेउड़ी भीड़ा माज़ीऐ कु यीशु पिछ़ु आशी और तिआऐं यीशु रै च़ोल़ै रौ धुरौ छ़ुऔं और
         तेबी तिआंरौ लोऊ बौइणौ बन्द हुऔ।
         45  तैबै यीशुऐ बोलौ, "हाऊं कुणीऐ छ़ुंओऊ?" ज़ैबै सारै लोग मुकुरदै लागै तैबै पतरस और तेसरै
         साथीऊऐ यीशु लै बोलौ, "गुरू जी" तुमू माथै एतरी भीड़ आ पौड़दै लागी ऐन्दी। तैबै आमै किणै
         कौरी बोली बौल़ी, कि तुमै कुणीऐ छ़ुऐं ई
         46  पर यीशु ऐ बोलौ, "कुणीऐ हाऊं छ़ुऔं ऊ कैलैकि मुकै च़ौगरुऔ आ, कि मुकु शक्ती निकल़ी आ।"
         47  ज़ैबै तिऐं छ़ेउड़ीऐ देखौ कि यीशु कै पौतौ लागी गौ आ तैबै सै कांबी-कांबीऔ यीशु काऐ
         आशी और यीशु री लातेऊ माथै पौड़ीयौ सारेऊ लोगु काऐ बोलदै लागी कि मुइंयै केज़ै कारण यीशु
         छ़ुंऔ आ और आबै हाऊं एक दम किणी च़ांगी हुई गो ई।
         48  यीशुऐ तिआंलै बोलौ, "धीआ, तैरै विश्वासा कौरीऐ तू ठीक हुई ई शान्ती कौरीयै डेऊ।" 49ज़ैबै
         यीशु बुशै लाईंदै थौ लागौ औन्दौ तेबी याईरा रै घौरा कु कुछ़ लोग आशीयौ याईरा लै बोलदै
         लागै, "कि तेरी माईं मौरी गोई आ आबै गुरू लै कौष्ट नाईं दै।"
         49  ज़ैबै यीशु बुशै लाईंदै थौ लागौ औन्दौ तेबी याईरा रै घौरा कु कुछ़ लोग आशीयौ याईरा लै
         बोलदै लागै, "कि तेरी माईं मौरी गोई आ आबै गुरू लै कौष्ट नाईं दै।"
         50  यीशु ऐ इणै शुणीयौ याईरा लै बोलौ, "डौर नाईं सिरफ विश्वास छ़ाड़ तैबै तेरी माई पोरू
         बौच़ा आ।"
         51  याईरा रै घौरा कै पौऊंच़ीयौ यीशु ऐ पतरस, यहुना, याकूब और तिंऐ माई रै मा-बाबा छ़ाड़ीयौ
         कोई भी भीतरै तिऐं माई काऐ नाईं दै आशणै।
         52  तिऐ सारै लोग छ़ाती पिटीयौ लेरदै थै लागै औन्दै तिऐं माईं लै" पर यीशुऐ तिउंलै बोलौ
         लेरौ नाईं कैलैकि इयै माईं मौरी नाईं भी नाईं सुती ऐन्दी आ।
         53  लोग इणै ज़ाणीयौ कि माईं मौरी गोई आ यीशु रौ मज़ाक उड़ाऊंदै लागै।
         54  तैबै यीशुऐ तिऐं माईं रौ हाथ पाकड़ौ और तियां लै हाका देइयौ बोलौ, "ओ माईं उठ" 55तैबै
         सै माईं ज़ीऊंदी हुई गोई, और सै खरकच़ार उठीयौ बोशी। तैबै यीशुऐ तिऐं माईं रै मां-बाबा
         लै बोलौ कि इऐं माईं लै कुछ़ खाणा लै दैऔ।
         55  तैबै सै माईं ज़ीऊंदी हुई गोई, और सै खरकच़ार उठीयौ बोशी। तैबै यीशुऐ तिऐं माईं रै मां-बाबा
         लै बोलौ कि इऐं माईं लै कुछ़ खाणा लै दैऔ।
         56  मांई रै मां-बाब हैरान हुऐ पर यीशुऐ तिउंकै च़ितलाऔ कि ज़ो इदै हुऔ आ कासी कै ना बोलेऊ।
         
            

         
      

   
      
         9
बाहरा च़ेलै भेज़णै(मती10:5-15;मरकुस6:7-13)91  एकी दिनै यीशुऐ आपणै च़ुनै औन्दै बाहरा च़ेलै आपु काऐ औटाऐ, तिउंकै बुरी आत्माऐं गाड़ने
         और बिमारीऊ च़ांगी कौरनै री शक्ती और हक दैऔ।
         2  तैबै यीशुऐ सै, परमेश्वरा रै राज़ा रौ परचार कौरना लै, और बिमार लोगु च़ागै कौरना लै
         भेज़ै।
         3  यीशु च़ाहा थौ कि च़ेलै आपणी ज़ुरता रै बारै दी च़िन्ता ना कौरा। एज़ै कारण च़ेलेऊ लै
         यीशुऐ बोलौ, "बाटा लै आपुकै कुछ़ ना निएऊ, ना डिंगौ, ना बैग, ना रोटी और ना पैसै, ना
         दुई-दुई कुरतै।
         4  ज़ेज़ै घौरा दी तुमैं डिआ लै सेज़ै घौरा दी रौइणौ, ज़ेबी झ़ाऊं तुमै सेज़ै गांवा दी
         ई।
         5  ज़ो लोग तुमु नाईं माना लै तैबै तिराकु निकल़ियौ आपणी चैपली री धूड़ भी पोरु झाड़ै ऊ।
         इणै देखियौ सै समझ़ा ई कि परमेश्वर तिउंलै ज़ुरुर सज़ा दिया आ।" कैलैकि तिउंऐ परमेश्वरा
         री शिक्षा नाईं शुणी।
         6  तेथ बासिऐ सै बारह च़ेलै अलग-अलग गांवा दी डेइयौ खुशी रौ सन्देश शुणावा थै और हर ज़गाह
         दी लोगु च़ांगै कौरदै लागै।हेरोदेसा री परेशानी(मती14:1-12;मरकुस6:14-29)7  इणै शुणीयौ हैरोदेस ज़ो सेज़ै देशा रै च़ोथै हिसै रौ आफसर थौ, घौबराई गौ कैलैकि कुछ़
         लोग बोला थै कि यहुना ज़ीउंदौ हुई गौ आ।
         8  और कुछ़ लोग बोला थै इणौ कि एलियाह भविष्यवक्ता परगट हुई गौ आ, और कुछ़ बोला थै कि पुराणै
         ज़मानै रै भविष्यवक्ता माझ़ीया कु कुण ज़ीउंदौ हुई गौ आ।
         9  पर हैरोदेसै बोलौ, कि यहुना रौ ता मुइयै मूंड कौटाऔ आ, आबै इयौ कुण आ ज़ासरै बारै दी
         हाऊं इणी बुशै शुणाऊ?" तैबै हैरोदेस यीशु देखणौ च़ाह थौ।पाँज़ हज़ार पूरषा लै रोटी खिलाउणी(मती14:13-21;मरकुस6:30-44;युहन्ना6:1-14)10  तैबै भेज़ै औन्दै च़ेलेऊ ऐ वापिस अशीयौ ज़ो कुछ़ तिउंऐ कियौ थौ यीशु काऐ बोलौ, और यीशु
         ऐ सै अलग कौरीयौ बैतसैदा इलाकै दी निंऐ।
         11  इणै देखीयौ भीड़ यीशु पिछ़ु च़ाल पौड़ी और यीशु खुशी कौरी तिऊं लोगु कु मिलौ और तिऊं
         आइलै परमेश्वरा रै राज़ा री बुशै लाइंदै लागौ, तैबै ज़ुण ठीक हुणौ च़ाह थै यीशुऐ सै च़ांगै
         किऐ।
         12  ज़ैबै ब्याल़ हुई गोइ तैबै सै बारह रै बारह यीशु काऐ आशीऔ बोलौ कि “इऐ ज़ागाह सुनसान
         आ तुमै इऊं लोगु नीज़ुका रै बस्ती और गांवा दी छ़ाड़ौ ताकी इऐ लोग आपुकालै रौइणै रौ और
         खाणै रौ इन्तज़ाम कौरा।
         13  यीशुऐ च़ेलेऊ लै बोलौ “तुमै दैऔ इऊं लै खाणा लै तिउंऐ बोलौ आमुकै पांज़ रोटी और दुई
         माछ़ी छ़ाड़ीऔ कुछ़ा ना आसतौ पर अगर आमै इऊं सौभी लोगु लै नाज़ खरीदिऔ आणुलै तैबै हुई
         सौका, भीड़ा रै लोगु मांझिए कम से कम पांज़ हज़ार ता मर्द थै।
         14  तैबै यीशुऐ आपणै च़ेलेउलै बोलौ, “इऊं लोगु धौनी बोशलौ पचास पचास री पांगती दी।”
         15  च़ेलेउऐ तिणी कियौ और सारै लोग बोशाल़ी गौऐ।
         16  तैबै यीशुऐ सै पाज़ रोटी और दुई माछ़ी आपणै हाथा दी की और सौरगा बिलै देखीऔ परमेश्वरा
         रौ धन्यवाद देइयौ आशीष मांगी और रोटी च़ेलैऊ कै देई और च़ेलै लागै लोगु कै बांटदै।
         17  तैबै सारै लोगुऐ पेटा भोरीऔ रोटी खाई। तेती माथै भी च़ेलेउऐ बौच़ै औन्दै रोटी और माछ़ी
         रै बारह छ़ाबडै बौरै।पतरसा रौ यीशु “मसीह” मानणौ(मती16:13-20;मरकुस8:27-30)18  एकी दिनै यीशु भीड़ा रै लोगु छ़ाड़ीयौ एखुलै दी प्राथना कौरदै डैऔ, और यीशु रै च़ेलै
         भी थै यीशु आइलै तैबै यीशुऐ च़ेलेऊ कु पुछ़ौ, "लोग मैरै बारै दी का बोलाई कि हाऊं कुण
         ऊ?"
         19  तिउंऐ ज़वाब दैऔ, "कुछ़ बोलाई इणौ कि यहुना बप्तिस्मा दैणै वाल़ौ ज़ीऊंदौ हुई गौ आ,
         और कुछ़ बोलाई एलिय्याह भविष्यवक्ता, और कुछ़ बोलाई इणौ कि पुराणै ज़मानै रै भविष्यवक्ता
         माझ़ीऐ कु एक भविष्यवक्ता ज़ीऊंदौ हुई गौ आ।"
         20  यीशुऐ तिऊंकु पुछ़ौ, "तुमै का सौमझ़ा ई मूं (मैरै बारे दी)?" पतरसै ज़वाब दैऔ, "तुमै
         परमेश्वरा री तौरफा कु भेज़ै औन्दै मसीहा ई।
         21  तैबै यीशुऐ तिउंकै च़ितलाऔ कि, एथरै बारे दी कासी आइलै ना बोलेऊ।आपणी मौता रै बारै दी यीशु री भविष्यवाणी(मती16:21-23;मरकुस8:31-33)22  और यीशुऐ तौऐं बोलौ, "कैलैकि, आदमी रै छ़ोहरूऐ भौरी दुख उठाउणे ई; यहुदी स्याणै लोग,
         बौड़ै याजक, और शास्त्री मूं नाईं मानदै, मेरी इज़्ज़त नाईं कौरदै। और मूं पोरु झ़ांगाई
         पर हाऊं चिजै दिनै ज़ीउंदौ हुआऊ।यीशु पीछ़ु आण्डणै रौ मतलब(मती16:24-28;मरकुस8:34—9:123  तैबै यीशुऐ सारै लोगु लै बोलौ, "अगर कुण मूं पिछ़ु हाण्डणौ च़ाहा, (मैरौ च़ेलौ बौणनौ
         च़ाहा लौ) सेऊ आपणी इच़्छा पोरु छ़ाड़ा लौ" और आपणौ क्रूस च़ुंगीयौ हर रोज़ मूं पिछ़ु
         हाण्डा लौ।
         24  कैलैकि ज़ुण-कुण आपणौ प्राण दैणै नाईं च़ाह लौ तेसलै परमेश्वरा आइलै सदा री ज़ीन्दगी
         नाईं मिलदी, पर ज़ो मुकालै तयार औलौ तेसलै परमेश्वरा आइलै सदा री ज़ीन्दगी मिला आ।
         25  लोग पुरै संसार पाई बल़ा ई, पर एथरौ का फाइदौ आ आपणौ प्राण खोआ लै पोरू?
         26  ज़ो मेरी ताईं और मेरी शिक्षा री ताईं शर्मिया लौ, ता ज़ेबी हाऊं आदमी रौ छ़ोहरू आपणी,
         बाबा री और, पवित्र दूतु री शाना देखाईऔ आशु लै, तेबै हाऊं भी शर्मिया ऊ।
         27  पर, "हाऊं तुमु लै सच़्च़ौ बोलाऊ कि इदै इऊं खौड़ै लोगू मांझ़िऐ कु कुछ़ आदमी ज़ुरूर
         आपणी ज़िन्दगी दी देखा लै कि परमेश्वर शक्ति भौलौ राज़ कौरना लै आशौ आ।यीशु रौ रूप बौदलिणौ(मती17:1-8;मरकुस9:2-8)28  इऊं बुशैऊ कु आठा दिना बसीयै यीशुऐ पतरस, यहुना और याकूब आपु आइलै निअंऔ प्राथना कौरना
         लै एकी धारा माथै डैऔ।
         29  ज़ैबै यीशु प्राथना कौरदै लागौ, तैबै प्राथना कौरदै-कौरदै यीशु रै मुआं रौ रूप बौदलुई
         गौ, और यीशु रै जुड़कै उज़ल़ै हुईयौ च़मकदै लागै।
         30  और तिंआ ताकै तिऐ यहुदी लोगु रै पुराणै ज़मानै रै दुई स्याणै भी परगट हुऐ ज़ासरै नाऊं
         मुसा और एलिय्याह थै, सै दुई थै लागै औन्दै यीशु आइलै बुशै लाईंदै।
         31  सै शाना कौरीयै दिशै, और यीशु रै मौरनै री बुशै लाईंदै थै लागै औन्दै ज़ो यरुश्लेमा
         दी हुणै वाल़ौ थौ यीशु आइलै।
         32  पर पतरस और तेसरै साथी थै गहरी निजा दी सुतै औन्दै, ज़ैबै सै च़ेलै आच़्छ़ै कौरीऐ थौरकै
         तैबै तिउंऐ यीशु री शान और सै दुई आदमी देखै ज़ुण यीशु आइलै खौड़ै थै। 33ज़ैबै सै दुई
         भविष्यवक्ता यीशु काऐ कु डेऊंदै लागै, तैबै पतरसै यीशु लै बोलौ, "ओ गुरूजी, आमारौ इदै
         रौउणौ भौलौ आ, आबै आमै इदै चिन बेदी चाणी, एक ताऊं कालै, एक मुसा कालै और एक एलिय्याह
         कालै।" सेऊ नाईं ज़ाणा थौ कि हाऊं का बोलदै ऊ लागौ औन्दौ,
         33  ज़ैबै सै दुई भविष्यवक्ता यीशु काऐ कु डेऊंदै लागै, तैबै पतरसै यीशु लै बोलौ, "ओ गुरूजी,
         आमारौ इदै रौउणौ भौलौ आ, आबै आमै इदै चिन बेदी चाणी, एक ताऊं कालै, एक मुसा कालै और एक
         एलिय्याह कालै।" सेऊ नाईं ज़ाणा थौ कि हाऊं का बोलदै ऊ लागौ औन्दौ
         34  ज़ेबी सेऊ बोलदै थौ लागौ औन्दौ, तेबी ई सौरगा दी बादल कौठै हुऐ और सै बादला दी घेरुई
         गौऐ तैबै सै च़ेलै डौरी गौऐ।
         35  तैबै बादला माज़ियै कु एक हाक शुणुई कि, "एऊ मैरौ प्यारा छ़ोहरू आ, और मैरौ चुनौ औन्दौ
         आ एसरी शुणौ।
         36  ज़िणी तिऊं च़ेलेऊ कै इयै आवाज़ शुणुई तेत बासीऐ तिउंऐ यीशु एखुली देखौ, तैबै सै च़ेलै
         च़ुटुकच़ार थाकै और ज़ो कुछ़ तिउंऐ तिऐ देखौ थौ सै बूश तिउंऐ सेज़ै दिना दी कासी आइलै
         ना लाई।बूरी आत्मा वाल़ौ छ़ोहरू च़ागौ कौरणौ(मती17:14-18;मरकुस9:14-27)37  दुज़ै दिनै ज़ैबै यीशु और तेसरै च़ेलै पहाड़ी माथा कु तौल़ै आशै तैबै भौरी लोगु री भीड़
         यीशु कु मिली।
         38  तियें भीड़ा मांझ़िऐ कु एक आदमी राड़ै मारीयौ थौ बोलदै लागौ औन्दौ कि, "ओ गुरू हाऊं
         ताऊं कु औरज़ कौराऊ कि मैरै छ़ोहरू माथै दया कर कैलैकि सेऊ मैरौ एकलौतौ छ़ोहरू आ।
         39  एक बुरी आत्मा तेस छ़ोहरू पाकड़ा सा और सेऊ छ़ोहरू किचराल़ी मारा आ, सै बुरी आत्मा तेस
         इणौ मेका सा कि तेसरै मुआं दी शेफै पा आशा ई बासिऐ तेस मेकीयौ और फैंच़ीयौ बौड़ी मुश्कल़ा
         कौरीयै पोरु छ़ाड़ा सा।
         40  मुइंयै तैरै च़लेऊ कु औरज़ की थी कि इयैं बुरी आत्मा पोरू गाड़ौ, पर सै नाईं गाड़ी बौल़ै।
         41  तैबै यीशुऐ बोलौ, "का कौरुलै, तुमुकै मूं माथै इबी झ़ाऊं विश्वास नाईं आसतौ? तुमारौ
         ज़ीऊ ता भौरी काठौ आ, हाऊं केबी झ़ाऊं रौआऊ तुमु आइलै और केबी झ़ाऊं सहन कौराऊ? आपणौ
         छ़ोहरू इदै आण।
         42  ज़ेबी सेऊ आदमी आपणै छ़ोहरू आणीयौ आशदै लागौ, तेबी ई बुरी आत्मै सेऊ छ़ोहरू धौनी लोटाल़ौ
         और मेकौ पर यीशुऐ सै बुरी आत्मा डांटी और छ़ोहरू तेबी च़ांगौ कौरीयौ तेसरै बाबा कै सौंभाल़ौ।
         बिमार माऊं च़ांगौ कियौआपणै मौरणै रै बारै दी यीशु री भविष्यवाणी(मती17:22-23;मरकुस9:30-32)43  तैबै सारै लोग परमेश्वरा रै एज़ै बौड़ै शक्ति वाल़ै कामा देखीयौ हैरान हुऐ, ज़ैबै सारै
         लोग यीशु रै कामा देखीयौ हैरान थै, तैबै यीशुऐ आपणै च़ेलेऊ लै बोलौ,
         44  तुमै इऊं बुशैऊ दी कौन्थु लाऔ कैलैकि आदमी रौ छ़ोहरू लोगु रै हाथा दी पौकड़ाइणै वाल़ौ
         आ।
         45  पर च़ेलै एज़ी बूश नाईं सौमझ़ा थै, और इयै बुशै तिऊंकु च़ोरुई औन्दी थी ताकी सै ना सौमझ़ा,
         और च़ेलै इऊं बुशु रै बारै दी यीशु कु पुछ़णा लै डौरा थै।सारेउकु बौड़ौ कुण?(मती18:1-5;मरकुस9:33-37)46  तैबै यीशु मसीह रै च़ेलै आपु मांझ़ीऐ बोलींदै लागै कि आमु माझ़ीयै बौड़ौ कुण आ? 47यीशुऐ
         तिंउरै मौना रै विच़ार सौमझ़ी गौऐ, यीशुऐ एक छ़ोहरू आणीयौ आपु काऐ खौड़ौ कियौ।
         47  यीशुऐ तिंउरै मौना रै विच़ार सौमझ़ी गौऐ, यीशुऐ एक छ़ोहरू आणीयौ आपु काऐ खौड़ौ कियौ।
         48  और च़ेलेऊ लै बोलौ, "ज़ो एस ज़ीणो छ़ोहरू मैरै नावां कौरी अपणावा ई सै मूं अपणावा ई,
         और ज़ुण कुण मूं आपणावा ई सै मैरौ बाब ज़ुणीयै हाऊं भेज़ोऊ तेस आपणावा ई; केलैकि तुमु
         मांझ़ीऐ ज़ुण सारेऊ कु छ़ोटौ बौणा लौ सेऊ बौड़ौ हुआ सा।ज़ो बिरोधा दी नाई सेउ हका दी आ(मरकुस9:38-40)49  तैबै यहुना नावां रै च़ेलैऐ यीशु लै बोलौ, "ओ गुरूजी, आमुऐ एक आदमी देखौ आ ज़ुण तुमारै
         नावां कौरीयै बुरी आत्मा गाड़दै थौ लागौ औन्दौ। आमुऐ कौरी तेसलै मना। कैलैकि सेऊ तुमारै
         च़ुनै औन्दै च़ेलेऊ माझ़ीऐ कु नाईं थौ।
         50  यीशुऐ तेसलै बोलौ, "तेस आदमी लै मना नाईं कौरौ कैलैकि ज़ुण आमारै विरोधा ई नाई आसतौ
         सेऊ आमारै हका दी आ।
         51  ज़ैबै यीशु रै सौरगा लै डेऊणै रै दीन नज़दीक आशदै लागै, तैबै यीशुऐ यरुश्लैमा लै डेऊणै
         रौ विच़ार पाकौ की गौ आ।
         52  डेऊणे कु पैहलै यीशुऐ सामरी इलाकै दी ज़ो गाऊं थै तिऊं गावां दी आपणै दूत भेज़ै कि सै
         यीशु कालै ज़ागहा तयार कौरा।
         53  पर तिऊं गावां रै लोगुऐ सै वापिस भेज़ै। कैलैकि यीशु यरुश्लेमा लै थौ डेउंदै लागौ औन्दौ।
         54  ज़ैबै तेसरै च़ेले याकुबै और यहुनै इणौ शुणौ, तैबै तिउंऐ यीशु लै बोलौ, "ओ प्रभु" आमुलै
         आज्ञा दै कि आमै सौरगा कु आग बरसाइयौ इऊं लोगु पोरु ज़ाल़ी।
         55  पर यीशु तिऊं भिलै मुड़ै और सै डांटै और बोलौ, "तुमै नाईं ज़ाणदै कि तुमै किणी आत्मा
         रै सा। कैलैकि आदमी रौ छ़ोहरू लोगु रै प्राण नाश कौरदै नाईं बल्की बच़ाउणा लै आ आशौ औन्दौ।
         56  तैबै सै तिदरू दुजै गावां बाटीऐ निकल़ी गौऐ।यीशु रौ च़ेलौ बौणनै रौ मतलब(मती8:19-22)57  ज़ैबै सै बाटा दी डेऊंदै थै लागै औन्दै, तैबै कुणीऐ यीशुलै बोलौ, "तुमै च़ाऊ ज़ीऐ भी
         डेवा लै हाऊं तुमु पिछ़ु आशाऊ।
         58  पर यीशुऐ तेसलै ज़वाब दैऔ, "शालटा, रै ता रौइणा लै डौरै हुआई और च़िड़ु-च़िटकेरु रै
         रौइणा लै कोल़ै हुआई, पर आदमी रै छ़ोहरू कै मुंडा छ़ाड़ने री भी ज़ागहा नाईं आ। 59यीशुऐ
         दुजै आदमी लै बोलौ, "आश्श मैरौ च़ेलौ बण, सेऊ आदमी राज़ी हुऔ, पर सेऊ बोलदै लागौ, "प्रभु
         मूं पैहलै डेऊणै दै कि आपणौ बाब कौबरी दी दाबु।"
         59  यीशुऐ दुजै आदमी लै बोलौ, "आश्श मैरौ च़ेलौ बण, सेऊ आदमी राज़ी हुऔ, पर सेऊ बोलदै लागौ,
         "प्रभु मूं पैहलै डेऊणै दै कि आपणौ बाब कौबरी दी दाबु।"
         60  यीशुऐ तेसलै बोलौ, "ज़ुण आत्मा कु मौरै औन्दै ई तिऊं आपणै मुर्दै दाबणै दैऔ। तैरौ काम
         एज़ौ कि तू परमेश्वरा रै राज़ा रौ खुशी रौ संदेश शुणांऊ।
         61  एकी आदमी ऐ तौंऐ बोलौ, "ओ प्रभु हाऊं ताऊं पिछ़ु आशाऊ पर पैहलै मूं डेऊणै दै कि आपणै
         टौबरा कु इज़ाज़त निऊं लौ।
         62  यीशुऐ तेसलै बोलौ, "ज़ो आदमी बाइंदी बारै हौल़ा री आड़ी माथै हाथ छ़ाड़ीयौ पिछ़ाऊं देखा
         सेऊ परमेश्वरा रै राज़ा रै लायक नाईं आसतौ।

सौत्तर च़ेलै भेजणै101  इऊं बूशेऊ बासिऐ प्रभु सत्तर च़ेलै तौऐं छ़ांटै और ज़ेज़ै-ज़ेज़ै शहर और ज़ागहा दी सेऊ
         डेऊणै वाल़ौ थौ तिऐ-तिऐ यीशुऐ आपु कु पैहलै दुई-दुई च़ेलै भेज़ै।
         2  यीशुऐ तिउंलै बोलौ, "पाच़ी ऐन्दी फसल ता भौरी सी, पर तिऐं फसली मेटणे वाल़ै ज़ीमदार
         भौरी कम ई। एथीलै डोखरै रै मालीका कु औरज़ कौरौ कि आपणै डोखरै दी पाच़ी ऐन्दी फसली लौऊणा
         लै ज़ीमदार भेज़।
         3  आबै डैऔ; और याद छ़ाड़ौ कि हाऊं तुमु शाल़टेऊ (भेड़ीया) माझ़ीऐ भेरी बाशिऐ भेझ़ाऊं।
         4  तुमै डेऊंदी बारै आपकै ना बटुऐ, ना झ़ोल़े, इदरा झ़ाऊं कि दुजी ज़ोड़ी बूट भी ना निऐऊ,
         और बाटा दी कासी काऐ टेकियौ ढाल भी ना कौरेऊ।
         5  और ज़ेज़ै घौरा दी तुमै डिआ लै, पैहलै बोलेउ कि एस घौरा दी शान्ति मिला।
         6  और अगर शान्ति लायक आदमी तेस घौरा दी औलै ता तिउंलै आशीष मिला सा, अगर सै इणै लायक नाईं
         ता सै आशीष और शान्ति वापिस तुमुकै आशा सा।
         7  ज़ेज़ै घौरा दी तुमै डिआलै, सेज़ै घौरा दी रौएऊ, और ज़ो कुछ़ मिला लौ सेज़ौ खाऐ पिएऊ,
         कैलैकि मज़दुरा लै तेसरी मज़दुरी मिलणी च़ांई, घौरा-घौरा कै नाईं रिटणौ।
         8  ज़ेज़ै इलाकै दी तुमु खुशी कौरी माना लै और ज़ो कुछ़ सै तुमुलै खाणा लै दिआ ले तेस खुशी
         कौरीऐ खाएऊ।
         9  तिदलै बिमार लोगु तुमै च़ांगै कौरेऊ, और तिउंलै बोलेऊ कि परमेश्वरा रौ राज़ तुमारै नज़दीक
         पौऊंच़ी गौ आ।
         10  पर ज़ेज़ै इलाकै दी तुमु नाईं माना लै ता तुमै तेस इलाकै री सड़की दी डेईयौ बोलेऊ,
         11  तुमारै इलाकै री धूड़ भी ज़ो आमारै बांगणे दी लागी एन्दी, इयैं धूड़ आमै तुमु काऐ झाड़ी
         आ, तैबै भी तुमै इणौ ज़ाणौ कि, "परमेश्वरा रौ राज़ तुमारै नज़दीक पौऊंच़ी गौ आ।
         12  हाऊं तुमु आइलै बोला ऊ कि, "फैसलै रै दिनै तेस इलाकै री हालत सदोम शहरा कु भी बुरी हुणी
         आ।बिण विश्वासा वाल़ै इलाकै धिकारनै(मती11 :20-24)13  तैबै यीशुऐ दुई शहर खुराजीन और बैतसैदा लै दुखा कौरीयै बोलौ, हाऐ खुराजीन और बैतसैदा:
         ज़ो शक्ती वाल़ै काम मुइंयै तुमु मांज़ीऐ किएई अगर तिऊं काम हाऊं बुरै इलाकै सूर और सैदा
         दी कौरा थौ ता सै तिंउरै बौणै औन्दै बोरी रै जुड़कै भीड़ीयौ और आपणै ज़ीवा दी छ़ारा मांडीयौ
         केबकै आपणौ मन पापा कु बौदल़ा थै।
         14  पर फैसलै रै दिना दी तुमारी हालत तिऊं सूर-सैदा इलाके कु भी ज़ादी बुरी हुणी आ। 15ओ
         कफरनहुमा रै लोगुओ, का तुमु सौरगा झ़ाऊं ऊंच़ौ कौरा ई? तुमु ता तौल़ै उतारा ई पैताल़ा
         लै।
         15  ओ कफरनहुमा रै लोगुओ, का तुमु सौरगा झ़ाऊं ऊंच़ौ कौरा ई? तुमु ता तौल़ै उतारा ई पैताल़ा
         लै।
         16  तैबै यीशुऐ आपणै बारहा च़ेलेऊलै बोलौ, "ज़ो लोग तुमारी शुणाई सै मेरी शुणाई, और ज़ो
         तुमारौ संदेश नाईं मानदै, सै मूं नाईं मानदै, और ज़ो मेरी बूश नाईं मानदै सै तेस भी ना
         मानदै ज़ुणीऐ हाऊं भेज़ो ऊ।सौत्तर च़ेलेउ रौ वापिस आशणौ17  तैबै सै सत्तर च़ेलै यीशु काऐ खुशी कौरीऐ वापिस आशै, और सै बोलदै लागै, "ओ प्रभु तुमारै
         नावां कौरीऐ बुरी आत्मा भी आमारै बौशा दी आ।
         18  यीशुऐ बोलौ, "मुइंयै शैतान बिज़ली बाशीऐ सौरगा कु तौल़ै पौड़दै देखौ आ।"
         19  देखौ मुइंयै तुमुकै साप और बिच़्छ़ु लाता थालै ज़ांगणा, और शैताना री सारी ताकती माथै
         हक आ दैऔ औन्दौ, और केज़ी भी च़िज़ा कु तुमु लै कोई भी नुकसान नाईं औन्दौ।
         20  तैबै भी तुमै खुश नाईं हुएऊ कि आत्मा तुमारै बशा दी आ, "पर एथलै खुश हुएऊ कि तुमारै
         नाऊं सौरगा दी ई लीखै औन्दै।"यीशु रौ खुश हुणौ(मती11:25-27;13:16-1721  और सेज़ै बौग्तै यीशुऐ पवित्र आत्मा दी खुशी कौरियै भौरुइयौ बोलौ, "ओ मैरौ बाब" सौरग
         और धौतरी रै प्रभु, हाऊं तैरौ धन्यवाद कौरा ऊ कि ताऐं इयै बुशै ज्ञानी और समझ़दारू कु
         च़ोरी छ़ाड़ी और लोल़डेऊ माथै परगट की, कैलैकि, "ओ बाब ताउंकै इणौ ई आच़्छ़ौ लागा।
         22  तैबै यीशुऐ आपणै च़ेलेऊ लै बोलौ, "मैरै बाबै मुकै सब कुछ़ सौंभाल़ी गौ आ; कोई ना ज़ाणदौ
         कि छ़ोहरू कुण आ, सिर्फ बाब ज़ाणा सा, और बाब कुण आ इणौ भी कोई ना ज़ाणदौ सिर्फ छ़ोहरू
         या ज़ास माथै छ़ोहरू तेस परगट कौरनै च़ाह लौ।
         23  तैबै यीशुऐ आपणै च़ेलेऊ भीलै मुड़ीयौ एखुले दी बोलौ, भौली सै आखी ज़ो इणौ देखदे ई लागी
         औन्दी।
         24  कैलैकि हाऊं तुमुलै बोला ऊ कि भौरी गुरूऐ, और राज़ेऊ ऐ च़ाऔ कि सै तिऐं बूश देखा और
         शुणा, ज़ो बुशै तुमुऐ हाऊं कौरदै देखौ और बोलदै शुणौ ऊ, पर सै इऊं बुशै ना देखी बौल़ै
         और ना शुणी बौल़ै।दयालु सामरी रौ औनैणौ25  तैबै एक शास्त्री उठौ और इणै बोलीऔ यीशु री परिक्षा कौरदै लागौ, कि सौदा री ज़िन्दगी
         पाईणा लै मुइंयै का जा सा कौरनौ?
         26  यीशुऐ तेसलै ज़वाब दैऔ, "धर्म शास्त्रा दी का सा लिखौ औन्दौ, और ताऐं किणौ पौड़ौ आ?
         27  तिणी आदमी ऐ ज़वाब दैऔ, इणौ आ लिखौ औन्दौ कि, "तू आपणै ज़िवा कौरीऐ, आपणै पुरै प्राणा
         कौरीयै, सारी ताकती कौरीयै और पुरै दिमागा कौरीयै परमेश्वरा आइलै प्रेम कर, "और ज़िणौ
         प्रेम तू आपु आइलै कौरा ई तिणौ प्रेम तू आपणै आस-पड़ोसा रै लोगु आइलै भी कर।
         28  यीशु ऐ शास्त्री लै बोलौ, "तू ठीक बोला ई, इणौ ई कर तैबै तु ज़िउंदौ रौआई।"
         29  पर तिणी शास्त्री ऐ आपुलै धर्मी सौमझ़ीऔ यीशु कु पुछ़ौ कि, मैरौ पड़ोसी कुण आ?
         30  यीशुऐ तेसलै ज़वाब दैऔ, "एक आदमी यरुश्लेमा कु यरीहो गावां लै थौ लागौ औन्दौ डेऊंदै,
         बाटा दी सेऊ च़ोर डाकुऐ घेरौ और तेसरै ज़ुड़कै च़िरै और सेऊ पिटीऔ अदमौरौ कियौ, और आपु
         भागै तिदरू पोरू।
         31  तैबै इणौ हुऔ कि सेज़ी बाटा दी एक याजक आशौ तिणीऐ सेऊ अदमौरौ आदमी देखौ और तेसकु बारुइयौ
         तिदरू पोरु डैऔ।
         32  इणी एक लेवी ज़ाती रौ आदमी भी तेशी आलै आशौ और सेऊ भी तेसकु बारुइयौ तिदरू पोरु डैऔ।
         33  तैबै सामरी ज़ाती रौ आदमी तेशी आलै आशौ और तिणीऐ सेऊ अदमौरौ आदमी दैखौ और तेस माथै दया
         की।
         34  सेऊ तेस अदमौरै आदमी काऐ आशौ और तेसरै ज़खमा दी तेल और दवाई लाईयौ पट्टी बानी और आपणै
         गादहै माथै बोशाल़ीयौ आपु आइलै एकी सरायैं दी निऔं तिऐ तेसरी सेवा की।
         35  दुजै दिनै तिणी सामरी आदमीऐ सरायं रै मालिका कै दुई च़ांदी रै रुपाई दै, और बोलौ एसरी
         सेवा कौरै ज़ो कुछ़ तैरौ औज़ौ लागा लौ तेस हाऊं वापसी दी आशीयौ ताऊं कै दिआऊ।
         36  तेथ बासीऐ यीशुऐ तेस शास्त्री लै बोलौ, "आबै तेरी सौमझ़ी दी तेस अदमौरै आदमी ज़ुण डाकुऐ
         पिटौ, तेसरौ पड़ोसी कुण बौणौ तिऊं चिआ माझ़ीया कु ज़ुण तेशी आलै बाटा दी आशे ई?
         37  तिणी शास्त्रीऐ ज़वाब दैऔ, "सेऊ आदमी ज़ुणीऐ तेस अदमौरै आदमी माथै दया की आ।" "यीशुऐ
         बोलौ डेऊ तू भी इणौ कर।"मार्था और मरियमा घौरा कै यीशु38  ज़ैबै यीशु और तेसरै च़ेलै डेऊंदै थै लागै औन्दै तैबै यीशु एकी गावां दी डैऔ, तिऐ मारथा
         नावां री एकी छ़ेउड़ीऐ यीशु आपणै घौरै निऔ।
         39  तिआंरी एक बौइण थी ज़ासरौ नाऊं मरियम थौ, मरियम यीशु री लाता काऐ बोशीयौ यीशु रै वचन
         शुणा थी।
         40  पर मारथा भौरी काम कौरदै-कौरदै निराश हुई गोई थी तैबै मारथा तिऊं काऐ आशीऔ बोलदै लागी,
         "ओ प्रभु का ताउंकै फिकर नाईं आसती कि मेरी बौइणीऐ हाऊं कामा कौरना लै एखुली छ़ाड़ी गो
         ऊ? आबै इआंलै बोल कि मेरी मज़द कर
         41  यीशुऐ तिआंलै ज़वाब दैऔ, "मारथा ओ मारथा तू भौरी बुशा लै फिकर केलै कौरा ई और तू घबरा
         कैलै ई?
         42  पर एक बूश ज़ुरुरी आ कि मरियमै सै आच़्छ़ी ज़ागहा चुनी गो ई ज़ो तिआंकु कादी ना छ़ुड़ाईंदी।"

च़ेलेउ कै प्राथना कौरनी शिखाऊणी(मती6:9-13)111  एकी ज़ागहा दी यीशु प्राथना कौरदै थौ लागौ औन्दौ, ज़ैबै यीशु प्राथना कौरीयौ उठौ, तैबै
         यीशु रै च़ेलेऊ मांज़ीया कु एकी च़ेलै यीशु लै बोलौ, "ओ प्रभु ज़िणौ यहुनै आपणै च़ेलेऊ
         कै प्राथना कौरनी शिखाई आ, तिणी तुमै भी आमुकै प्राथना कौरनी शिखाऔ।
         2  यीशुऐ आपणै च़ेलेउलै बौलौ, “ज़ेबी तुमै प्राथना कौरा, लै ता इणी कौरनी, "ओ आमारै बाब:
         तैरौ नाऊं पवित्र मानणौ च़ाई; तैरौ राज़ चाई आशौ।
         3  आमुलै हर दिना री रौटी रोज़ दै।
         4  और आमारै पाप माफ कर; कैलैकि आमै भी आपणै दुश्मन माफ कौरी ई; और आमु परखै नाईं।प्राथना रै बारै दी यीशु री शिक्षा(मती 7:7-11)5  तैबै यीशुऐ आपणै च़ेलेऊलै बौलौ, “तुमु माझीऐ इणौ कुण आ ज़ासरौ एक गोश्टण आधी राच़ीऐ
         तेस काऐ आशियौ तेसलै बौला लौ, “ओ गोश्टण मुकै चिन रोटी दै एरी।
         6  कैलैकि मैरै काऐ एक गोश्टण दुरा कु आशौ औन्दौ और मुकै तेसलै दैणा लै कुछ़ा ना आसतौ।
         7  और तेसरौ गोश्टण भितरा कु बोला लौ इणौ कि, मु आधी राच़ीऐ तंग ना कौर कैलैकि आबै दार
         बंद हुई गौऐ और मैरै लोल़डै ई मुकाऐ सुतै औन्दै हाऊं तांऊकै उठीयौ रोटी नाईं देई बौल़दौ?”
         8  तैबै यीशुऐ बोलौ, “हांऊ तुमु लै बौलाऊ अगर तेसरौ गोश्टण हुईयौ भी तेसकै रोटी नाईं दिआ
         लौ, तैबै भी तेसरै लाज़ शरम छ़ाडीऔ मागणै रै कारण, तेसकै ज़ेती ज़रुरत आ तेती तेसकै उठीऔ
         दिआ आ।
         9  और हांऊ तुमुकै बोलाऊ, “कि मांगा लै ता तुमुकै दिआई, लोड़ा लै ता तुमुकै मिला, खटखटावा
         लै ता खुला।
         10  कैलैकि ज़ुण मांगा तेसलै मिला, और ज़ुण लोड़ा लौ तेसकै मिला, और ज़ुण खटखटावा लौ तेसलै
         दार खुला सा।
         11  तुमु मांझ़ीऐ इणौ बाब कुण हुआ आ, कि ज़ेबी तेसरौ छ़ोहरु रोटी मांगा लौ, ता तेसलै पात्थर
         दिआ लौ, या माछ़ी मांगालौ, ता तेसलै माछ़ी रै बौदलै साप दिआ?
         12  या आंडौ मांगा लौ ता तेसलै बींच्छ़ु दिआ?
         13  ज़ैबै तुमै बुरै हुईयौ आपणै लोल़डेऊ कै आच़्छ़ी च़ीज़ै दैणौ ज़ाणाई, तैबै सौरगा दी रौइणै
         वालौ सारेऊ रौ बाब आपणै मांगणै वालै लोल़डेऊ कै पवित्र आत्मा कैलै ना दैन्दौ।”यीशु और बालज़बूल(मती12:22-30; मरकुस3:20-27)14  तैबै यीशुऐ एकी आदमी कु लाटी, बुरी आत्मा गाड़ी। ज़ैबै बुरी आत्मा तेस आदमी कु निकल़ी,
         तैबै सेऊ आदमी बुशै लाइंदै लागौ। इणै देखीयौ लोग हैरान हुऐ।
         15  तिऊं लोगु मांझ़ीया कु कुछ़ लोगुऐ बोलौ, "एऊ यीशु ता बालज़बूल शैताना रै ज़रीयै बुरी
         आत्माऐं गाड़ा सा।"
         16  और कुछ़ लोगुऐ यीशु परखुणा लै यीशु कु सौरगा रौ एक निशाण मांगौ।
         17  पर यीशुऐ तिंउरै मना री बूश ज़ाणीयौ तिउंलै बोलौ, "ज़ेज़ै इलाकै दी आपु माझ़ीयै फूट
         पौड़ा ली सेऊ इलाकौ पोरु उझड़ा सा; और ज़ेज़ै परिवारा दी फूट औली सेऊ घौर नाश हुआ सा।
         18  अगर शैतान आपणौ विरोधी या दुश्मन औलौ ता तेसरौ राज़ किणै कौरीयै बौणी रौआ सा? कैलैकि
         तुमै मैरै बारे दी ता बोला ई इणौ कि एऊ शैताना रै ज़रीयै बुरी आत्मा गाड़ा सा।
         19  अगर हाऊं शैताना रै ज़रीयै बुरी आत्मा गाड़ा ऊ ता, तुमारी सन्तान कासरै ज़रीयै बुरी
         आत्मा गाड़ा ई? आबै सै ई तुमारौ फैसलौ कौरा ई।
         20  अगर हाऊं परमेश्वरा री शक्ति कौरीयै बुरी आत्मा गाड़ा ऊ ता परमेश्वरा रौ राज़ तुमारै
         बिच़ा दी आशी गौ आ।
         21  अगर एक ताकती वाल़ौ आदमी आपु कै हथीयार छ़ाड़ीयौ आपणै घौरा री च़ोउकीदारी कौरा लौ ता
         तेसरी धन-ज़यदाद कोई ना नीं बौल़दौ।
         22  पर ज़ैबै तेसकु भी ज़ादौ ताकती वाल़ौ आदमी तेस हराइयौ ज़ीता सा, तैबै सेऊ तेसरै तिऊं
         हथीयार ज़ेथरै ज़रीयै सेऊ रखवाल़ी कौरा थौ तिऊं छ़ुड़ावा सा और तेसरी धन-ज़यदाद नीं औ
         बांटा सा।
         23  तौऐं यीशुऐ बोलौ, "ज़ुण मैरै साथा दी नाईं, सै मैरै विरोधा ई और ज़ुण मूं आइलै कौठै
         नाईं कौरदै सै डाल़ा ई।आधै सुधारा कु मुश्किल(मती12:43-45)24  ज़ैबै आदमी कु बुरी आत्मा निकल़ा सा तैबै सै बुरी आत्मा आपु कालै खाली ज़ागहा दी आराम
         वाल़ी ज़ागहा लोड़ा आ, और ज़ैबै बुरी आत्मा कै किए भी ज़ागहा नाईं मिलदी, तैबै सै बोला
         सा हाऊं आबै आपणै सेज़ै घौरा दी डिआऊ ज़िदरु हाऊं निकल़ी ऊ।
         25  ज़ैबै सै बुरी आत्मा वापिस तिए आशा ज़ीदरु सै निकल़ी थी तिऐ तिआंकै सै ज़ागहा साफ-सुथरी
         और सज़ी औन्दी मिला सा।
         26  और सै बुरी आत्मा डेइयौ आपु आइलै औज़ौ सात बुरी आत्माऐं आणा सा, ज़ो तियांकु भी बुरी
         हुआ ई। इणै कौरीयै सै सारी बुरी आत्माऐं तेस शरीरा दी डेइयौ वास कौरा ई तेस आदमी री हालत
         ज़ासदी सै बुरी आत्माऐं हुआई पैहलै कु भी ज़ादी बुरी बौणा सा।भौलौ कुण आ?27  ज़ेबी यीशु बुशै लाइंदै थौ लागौ औन्दौ तेबी ई भीड़ा मांझ़ीऐ कु एकी छ़ेउड़ी ऐ ज़ोरै
         हाक देईयौ बोलौ, 'भौलौ सेऊ गर्भ ज़ेथदी तू रौ थौ, और भौलै ई सै बुबु ज़ेथकु ताऐं दूध
         पियौ थौ।"
         28  यीशुऐ बोलौ, " ओ बा पर भौलै ता सै ई, ज़ुण परमेश्वरा रै वचन शुणा और माना ई।"सौरगा रै निशाणा री मांग(मती12:38-42)29  ज़ैबै भौरी भीड़ कौठै हुन्दै लागी तैबै यीशु बोलदै लागौ, "एज़ै पोस्तै रै लोग बुरै ई,
         ज़ुण निशाणी मागां ई, पर योना भविष्यवक्ता री निशाणी छ़ाड़ीयौ हाऊं केज़ी भी निशाणी नाईं
         देखल़दौ।
         30  ज़िणौ योना भविष्यवक्ता निनवै इलाकै रै लोगु लै निशाण बौणौ आ, तिणी आदमी रौ छ़ोहरू भी
         एज़ै पोस्तै रै लोगु लै निशाण बौणा आ।
         31  दक्षिण तौरफा री राणी परमेश्वरा रै फैसलै रै दिना दी एज़ै पोस्तै रै लोगु आइलै उठीयौ
         तिऊं माथै इलज़ाम ला सा, कैलैकि इयै राणी सुलेमान ज्ञानी रै ज्ञान शुणना लै धौतरी रै
         धुरै कु आशी थी, सुलेमान राज़ै काऐ। और देखौ इदै ता सुलेमान ज्ञानी कु भी बौड़ौ ज्ञानी
         आ।
         32  और निनवे देशा रै लोग भी एज़ै पोसतै रै लोगु आइलै उठीयौ परमेश्वरा रै फैसलै रै दिना
         दी तिऊं माथै इलज़ाम ला ई, कैलैकि तिउंऐ योना भविष्यवक्ता रौ परचार शुणीयौ आपणौ मन पापा
         कु बौदलौ आ और इदै ता योना भविष्यवक्ता रौ भी भविष्यवक्ता आ।शरीर और प्याशौ(मती5:15; 6:22,23)33  यीशुऐ तौऐं बोलौ, "कोई भी आदमी लम्प ज़ाल़ीयौ नीऊठी ज़ागहा दी नाईं छ़ाड़दौ, पर लम्प
         ऊंच़ी ज़ागहा दी छ़ाड़ाई ताकी बितरै आशणै वाल़ेऊ कै प्याशौ लागा।
         34  तुमारै शरीरा रौ लम्प तुमारी आख आ, अगर तेरी आख साफ-सुथरी आ तैबै तैरौ शरीर भी साफ-सुथरौ
         रौआ, अगर तेरी आख शेड़ी/बुरी आ तैबै तैरौ पुरौ शरीर भी इनारे दी आ।
         35  आबै च़ोकसीऐ रौएऊ ताकी ज़ो प्याशौ तुमुदी आ सेऊ इशौ ना च़ाईं।
         36  अगर तैरौ सारौ शरीर प्याशलौ आ और कोई भी शरीरा रौ अंग इनारे दी नाईं आ तैबै सब कुछ़
         प्याशलौ रौआ आ, ज़िणौ कि लम्पा ज़ाल़ीयौ प्याशौ हुआ सा।शास्त्रिउ और फरीसिउ री बुराई रै बारै दी रोशिणौ(मती23:1-36; मरकुस12:38-40))37  ज़ेबी यीशु बुशै लाइंदै थौ लागौ औन्दौ, तैबै एकी फरिसी ऐ सेऊ आपणै घौरै रोटी खान्दै
         औटाऔ। तैबै यीशु तेसरै काऐ भितरै डैऔ और रोटी खान्दै बोशौ।
         38  तेस फरिसी कै इणै देखीयौ हैरानी हुई कि यीशु बिणा धोईयौ रोटी खान्दै बोशी गौ आ।
         39  प्रभुऐ तेसलै बोलौ, "ओ फरिसी तुमै ज़ौगटी, थाल़ी बाइठी माज़णा लै बौड़ौ ख्याल छ़ाड़ाई,
         पर तुमु बितै ता इबी भी मौल़ आ, तुमुदी ता इबी भी लाल़च़ और बुराई भौरुई एन्दी।
         40  ओ मुर्ख लोगुओ, "का परमेश्वरै भीतरी और बाइरी दुई भीलै ना चाणै?
         41  ज़ो कुछ़ तुमारै कमाऔ औन्दौ आ, तेस तुमै गरीबु मांझ़ीऐ बांटौ, तैबै तुमै आच़्छ़ा कौरीयै
         शुद्ध हुआई।
         42  "पर ओ फरिसीओ, तुमुलै ता ऐ केती बुरी बूश आ। तुमै ता आपणी छ़ोटी कु छ़ोटी कमाई रौ और
         पदीनै, सुदाब और सारी साल-फसली रौ दसवौ हिसौ दिआई, पर फैसलै और परमेश्वरा रौ प्यार टाल़ा
         ई पोरु। तुमु च़ाईं थौ इणौ कौरनौ, दश्वांस भी च़ांई थौ दैणौ और परमेश्वरा री बुशै भी
         थै माना।
         43  ओ फरिसीयों तुमुलै ता ऐ केती बुरी बूश आ, कि तुमै ता धर्मिक खुम्बल़ी दी भी ऊंच़ी ज़ागहा
         लोड़ा ई बोशणा लै, और इणौ भी ज़ाणा ई कि बज़ारा दी और बाटा-घाटा दी आशणै वाल़ै आदमी आमुकै
         ढाल कौरा।
         44  तुमुलै एज़ी भी केती बुरी बूश आ, कि तुमै तिऊं च़ोरुई एन्दी कबरा बाशीयै ई ज़ेथ माथै
         लोग आंडा ई और तिउंकै इणौ पौतौ ना लागदौ कि इऊं भितै केती शौड़ी एन्दी च़िज़े ई।"
         45  तैबै कानुना रै एकी ज्ञानीऐ यीशु लै बोलौ, ओ गुरू ज़ो कुछ़ बुशै तुमुऐ इबी झ़ाऊं बोली
         ई तिऊं बुशु कौरी तुमुऐ आमारी बेइज़्ज़ती की आ।
         46  यीशुऐ बोलौ, "ओ कानुना रै ज्ञानीओ तुमुलै एज़ी भी केती बुरी बूश आ। ज़ो च़ीज़ च़ुंगणा
         लै गौरकी आ तिऐं च़ीज़ तुमै ओरी कु च़ुंगावा ई पर आपु नाई तुमै तिऐं च़ीज़ औंउठी कौरीऐ
         भी छ़ुईंदै।
         47  तुमुलै एज़ी केती बुरी बूश आ, कैलैकि तुमै पुराणै गुरु (नबीऊ) कालै कबर चाणा ई ज़ुण
         तुमारै नाना-बुड़ुऐ ज़ांगे ई।
         48  और तुमै गवाई आ, आपणै नाना बुड़ु रै काम ज़ाणा ई कैलैकि तिउंऐ सै पुराणै ज़मानै रै गुरू
         ज़ांगेई, तुमै तिउंरी कबरै चाणाई।
         49  परमेश्वरै री बुद्धी ऐ तुमुलै इणौ बोलौ आ, हाऊं तिऊं काऐ भविष्यवक्ता और भेज़ै औन्दै
         च़ेलै भेज़ाऊ और सै तिऊं माझीऐ कु कास ज़ांगा ई और कास आइलै कौराई बुरौ।
         50  दुनिया दी ज़ेती भी पैहलै औउलै भविष्यवक्ता झांगै ई, तिऊं रै ज़िमैबार एज़ै ज़ुगा रै
         लोग हुणेई।
         51  हाबिल नावां रै धर्मी आदमी कु, जकर्याह नावां रै पुराणै याजका झ़ाऊं, ज़ुण परमेश्वरा
         रै घौरा दी बेदी और पवित्र ज़ागहा रै बिचा दी झ़ांगौ थौ: तेथरै ज़िमबार एज़ै जुगा रै
         लोग हुणेई।
         52  कानूना रै ज्ञानीउ लै ऐ केती बूरी बूश हूणी आ कैलैकि तुमुऐ ज्ञाना री तालटी आपुकै नीं
         गो ई आ, ना ता तुमै आपु परमेशवरा रै राजा दी डेऊंदै और ना दुजेऊ दैंदै डेऊंणै।
         53  यीशु ऐ ज़ैबै आपणी बुशै बोली एरी, तैबै शास्‍त्री और फरीसी तेस आइलै दुश्मनी छ़ाड़दै
         लागै। और सै यीशु कु भौरी सवाल–ज़वाब कौरदै लागै।
         54  और एज़ी कोशीशा दी थाकै लागी कि यीशु रै मुआ कु कोई इणी बूश निकल़ा ज़ेज़ी बुशैऊ कौरी
         यीशु गलत साबित हुआ।

बूरै और पाखण्डी लोगु कु च़ितलाउणै(मती10:26;27)121  सेज़ै बौग्तै तिऐ कई हज़ार लोग कौठै हुई गौऐ और लोगु री भीड़ एती बौड़ी गोई कि, एकी
         दुजै माथै लागै लोटदै। यीशु सौभी कु पैहलै आपणै च़ेलेऊ भिलै मुड़ीयौ बोलदै लागौ, फरिसी
         रै संज़ैड़े कु बौच़ीयौ रौएऊ।
         2  सेऊ बौग्त आशदै लागौ औन्दौ, ज़ेबी सारी बुशै परगट हुआई। और ज़ो कुछ़ गुप्त आ सेऊ सामनै
         आशणौ आ।
         3  ज़ो बुशै तुमुऐ पिठी पिछ़ु बोली आ सै बुशै छ़ापरा माथै खौड़ी हुईयौ हाके मारीयौ बोलाई,
         ताकी सारै लोग तिऊं बुशै शुणी बौल़ा।कास कु डौरी लै(मती10:28-31)4  यीशुऐ आपणै च़ेलेऊलै बोलौ, मैरै प्यारै गोश्टणो, तुमै तिऊं कु ना डौरौ ज़ो सिर्फ तुमारौ
         शरीर ज़ांगी बौल़ाई तेथकु ज़ादौ सै कुछ़ नाईं कौरी बौल़दै।
         5  पर हाऊं तुमुलै बोलाऊ, कि कासकु डौरनौ च़ांई, परमेश्वरा कु डौरौ ज़ासकै लोगु ज़ांगणै
         और नरका दी पाइणै री ताकट आ।
         6  का पांज़ च़ौड़की दुई रुपाऐ दी ना बिकदी? तैबै भी परमेश्वर तिऊं मांझ़ीआ कु एक भी ना
         बिसुरदौ।
         7  और तुमारै मुंडा रै बाल़ भी गौणै औन्दै ई, तुमै डौरौ नाईं कैलैकि तुमै परमेश्वरा लै
         तिऊं च़ौड़की रै बालरा कु भी ज़ादै किमती ई।यीशु मानणौ या नाईं मानणौ(मती10:32,33; 12,32; 10:19,20)8  हाऊं तुमुलै बोलाऊ, कि ज़ुण-कुण मूं लोगु माझ़ीऐ माना लौ, ता हाऊं आदमी रौ छ़ोहरू तेस
         आदमी परमेश्वरा रै दूता रै सामनै माना ऊ।
         9  पर अगर कुण, लोगु काऐ मैरौ इन्कार कौरा लौ, ता हाऊं तेस आदमी रौ परमेश्वरा रै दूता रै
         सामनै इन्कार कौरा ऊ
         10  ज़ुण कुण आदमी रै छ़ोहरू रै खिलापा दी बोला लौ तेस लै ता माफी मिला सा। पर ज़ुण कुण
         पवित्र आत्मा री बेइज़्ज़ती कौरा लौ तेस लै केबी भी माफी नाईं मिलदी।
         11  ज़ैबै तुमु धार्मिक खुम्बल़ी दी राज़ च़लाऊणै वाल़ै, बाकी अधीकारी लोगु काऐ तुमारौ मुकदमौ
         च़लावा लै ता तुमुऐ फिकर नाईं कौरनी, कि आपु बौच़णा लै आमु का और किणौ जा बोलनौ?
         12  कैलैकि ज़ैबै तुमै तिऐ खौड़ै औलै, सेज़ै बौग्तै पवित्र आत्मा तुमु कु शिखावा कि तुमु
         का ज़वाब जा दैणौ।एक सेठ मूर्खा रौ औनैणौ13  तैबै भीडा मांझिए कु एकी आदमिए यीशु लै बोलौ, ओ गुरू, ‘मैरै भाई ले बोल एरी कि आमै आपणै
         बाबा री ज़यदाद बांटी।
         14  यीशुऐ तेसलै बोलौ, "ओ छ़ोहरू, हाऊं कुण औआ ऊ तुमारौ फैसलौ कौरनै वाल़ौ और तुमारी ज़यदाद
         बांटणै वाल़ौ?"
         15  यीशुऐ तिउंलै तौऐं बोलौ, "च़ोकस रौ और सारै लोभ लाल़च़ा कु आपु बौच़ी थाकौ; कैलैकि कासी
         री भी ज़ीन्दगी धन-ज़यदादा कौरीयै नाईं काटींदी।"
         16  यीशुऐ तिऊं लै एक अनैणौ दैऔ, एकी सेठा री ज़मीना दी भौरी नाज़ हुऔ।
         17  तैबै सेऊ सेठ आपणै मना दी विच़ार कौरदै लागौ कि आबै हाऊं किणौ कौरुलौ कैलैकि मुकै इयैं
         फौसली छ़ाड़ना लै ज़ागहा नाईं आसती।
         18  तैबै तिणी सेठै सुंच़ौ कि हाऊं इणौ कौरा ऊ इऊं छ़ोटै कुठार ढाल़ीयौ बौड़ै चाणा ऊ, और
         इयैं फसल तेथ भितै छ़ाड़ाऊ।
         19  तैबै हाऊं आपणै प्राणा लै बोला ऊ, "ओ मैरै प्राण ताऊं कालै भौरी साला लै धन-ज़यदाद और
         नाज़ कौठै कियौ औन्दौ, खाऊ-पिऊ और मौज़ कर।
         20  पर परमेश्वरै तेस सेठा लै बोलौ, आज़ ई राचीऐ तैरौ प्राण ताऊंकु पोरु निंईआ ई, तैबै ज़ो
         कुछ़ तैरै कौठै कौरीयौ आ छ़ाड़ौ औन्दौ सेऊ कासरौ हुआ आ?"
         21  तिणौ सेऊ आदमी भी आ ज़ुण आपुकालै ज़यदाद कौठै कौरा सा, सेऊ आदमी परमेश्वरा री नौज़री
         ऐ सेठ नाईं आसतौ।परमेश्वरा माथी भरोसौ छ़ाड़ौ(मती6:25-34)22  तैबै यीशुऐ आपणै च़ेलेऊ लै बोलौ, "आबै हाऊं तुमु लै बोला ऊ आपणै प्राणा री फिकर नाईं
         कौरौ कि, आमै का खाऊ लै; और ना आपणै शरीरा री फिकर कौरौ कि आमै का भिड़ु लै।
         23  कैलैकि रोटी कु प्राण और जुड़के कु शरीर बौड़ौ किमती आ।
         24  कौगै माथै ध्यान दैऔ; सै ना बौइंदै, ना लौइंदै, और ना तिंउरै कुठार औन्दै, और नां तिंउरै
         खातै औन्दै, तैबै भी परमेश्वर तिऊं धाचा सा। पर तुमारी किम्मत ता च़ौड़किऊ कु भी काफी
         ज़ादी आ।
         25  तुमु मांझ़ीऐ इणौ कुण आ, ज़ो फिकर कौरीयौ आपणी उमर थोड़ी भी बड़ाई बौल़ा आ।
         26  अगर तुमै छ़ोटै कु छ़ोटौ काम नाईं कौरी बौल़दै तैबै बौड़ी बुशैऊ लै फिकर कैलै कौराई?
         27  ज़ांगल़ी फुला दी ध्यान दैऔ कि सै किणै बौड़ा ई सै ना ता मैहनत कौरदै और ना आपुकालै
         जुड़कै चाणदै तैबै भी केती बांठणे ई पर हाऊं तुमु लै बोलाऊ कि सुलेमान राज़ै भी आपणी
         सुखी ज़ीन्दगी दी इऊं फुलु ज़िणै बांठणै जुड़कै नाईं भीड़ै।
         28  अगर परमेश्वर इयैं धौतरी दी घास ज़मावा सा ज़ो घास आज़ औआ और बासीऐ ज़ल़ा पोरु तैबै;
         ओ अविश्वासी लोगुओ तुमुकै सेऊ परमेश्वर जुड़कै कैलै ना भिड़ाऊंदौ।
         29  और ना तुमै एज़ी बुशैऊ री फिकर कौरौ कि आमै का खाऊ लै और का पिऊ लै और ना शक कौरौ।
         30  कैलैकि पुरी दुनिया रै लोग इऊं सारी च़िज़ा लै फिकर कौरदै थाका ई लागी पर तुमारौ बाब
         परमेश्वर ज़ाणा सा कि तुमुकै इऊं च़िज़ा री ज़ुरुरत आ।
         31  पर हाऊं तुमुलै बोलाऊ कि परमेश्वरा रौ राज़ लोड़ौ तैबै सारी च़िज़ै तुमुकै मिला सा।सौरगा रौ धन(मती6:19-21)32  ओ छ़ोटी खुम्बल़ी रै लोगुओ, "डौरौ नाईं कैलैकि तुमारौ बाब परमेश्वरा कै इणौ आछ़ौ लागा
         कि सेऊ तुमारै ज़िवा दी राज़ कौरा।
         33  आपणी ज़यदाद बेच़ीयौ गरीबु लै दाण दैऔ और आपुकालै इणै बटुऐ चाणौ ज़ो केबी नां च़िरींदै
         और आपु कालै सौरगा दी इणी धन-ज़यदाद सांज़ौ ज़ो कादी ना घौटदी ज़िऐ ना ता च़ोर च़ोरदौ
         और ना किड़ौ लागदौ।
         34  कैलैकि ज़ियै तुमारौ धन औलौ तिऐ तुमारौ ज़ीऊ भी लागा।उज़ी रौएऊ35  कौमरा कौशीयौ और दियै ज़ाल़ीयौ सदा तैयार थाकौ (परमेश्वरा रै कामा लै)।
         36  तिऊं आदमीऊ बाशीयै बौणौ, ज़ुण आपणै मालिका रौ इन्तज़ार थाका ई कौरदै लागी कि मैरौ मालिक
         शादी ब्याह कु वापिस केबड़ी आशा। और ज़िणी सेऊ मालिक दार खटखटावा लौ और सेऊ तेसलै खरकच़ार
         दार उगाड़ा और तेसरै स्वागत कौरना लै तैयार रौआ।
         37  और ज़ो तेस पौखदे ई लागै औन्दै, और सेज़ै बौग्ता लै तैयार ई, हाऊं तुमु लै सौच़ौ बोलाऊ
         सेऊ मालिक तेस आपणौ नुकुर धौनी बोशाल़ा आ, रोटी खान्दै। और आपणी कमर कौशीयौ आपु तेस दासा
         री सेवा कौरा आ।
         38  अगर सेऊ मालिक राचकै दुजै या चिजै पौहरै दी आशीयौ आपणौ दास उज़ी देखा लौ ता सेऊ भौलौ
         आ।
         39  और एज़ी बुशु माथै ध्यान दैऔ कि, अगर घौरा रौ मालिक ज़ाणा लौ कि च़ोर केज़ै बौग्तै आशा
         आ, तैबै सेऊ मालिक तेस च़ोर भितरै आशणै नाईं दैंदौ।
         40  तुमुऐ हर बौग्तै तैयार रौइणौ च़ाईं, कैलैकि आदमी रौ छ़ोहरू तेबी आशा सा ज़ेबी तुमै सुंच़ा
         भी नाईं लै।विश्वासा वाल़ौ या बिण विश्वासा वाल़ौ सेवक(मती24:45-51)41  पतरसै यीशु कु पुछ़ौ, "ओ प्रभु का एऊ अनैणौ आमुलै आ या सारेऊ लै आ?"
         42  प्रभुऐ तेसलै ज़वाब दैऔ, "हाऊं केज़ै भी विश्वास वाल़ै, और बुद्धी वाल़ै लोगु रै बारै
         दी ऊ बोलदै लागौ औन्दौ, ज़ासकै तिऊंरौ मालिक आपणै घर-परिवारा री देखबाल़ कौरना री और
         रोटी दैणै री ज़िमैबारी दिआ लौ।
         43  अगर सेऊ मालिक आशियौ देखालौ कि तेसरै दासै आछ़ा कौरीऐ ज़िमैबारी सौम्भाल़ी आ ता सेऊ
         भौलौ आ।
         44  हाऊं तुमुलै सच़्च़ बोलाऊ कि, मालिक आपणै तेस दासा कै आपणी सारी धन-ज़यदादा सौम्भाल़नै
         रौ हक दिआ सा।
         45  अगर सेऊ दास सुंच़ा लौ मैरौ मालिक ता कुछ़ दिना झ़ाऊं वापिस ना आशदौ और दुजै नुकरा लै
         दु:ख दैणौ शुरू कौरा लौ, और आपुलै खाणै पिणै रौ इन्तज़ाम कौरा लौ और सूर पिआ लौ।
         46  ता तेसरौ मालिक बिण बोली तेबी आशा ज़ेबी तेसरै सुंच़ौ औन्दौ भी ना औलौ, और सेऊ मालिक
         तेस नुकरा लै सज़ा दिआ और अविश्वासिऊ मंझ़ीऐ भेज़ा।
         47  तेस नुकरा लै काठी सज़ा दिआई, कैलैकि ज़ैबै सेऊ आपणै मालिका री ईच़्छ़ा ज़ाणा थौ, तैबै
         भी तीणिऐ आपणी ज़ीमैबारी पूरी नाईं की।
         48  पर सै लोग, ज़ुण नाईं ज़ाणा थै अगर सै गलत काम कौरा ई, तिउंलै थोड़ी सज़ा मिला आ। ज़ासकै
         ज़ादौ दैऔ औन्दौ तेसकु ज़ादौ हिसाब मांगा ई और ज़ासकै ज़ादौ सम्भाल़ौ औन्दौ तेसकु भी
         तेती हिसाब मांगा ई ज़ेती तेसकै सम्भाल़ौ औन्दौ आ।यीशु रै आशणै रौ नतीज़ौ(मती10:34-36)49  हाऊं धौतरी माथै आगी लाइंदे ऊ आशौ औन्दौ, और हाऊं च़हा ऊ कि मैरौ एऊ काम इबी लै पुरौ
         च़ांई थौ हुऔ।
         50  पर मुइंयै ता तौऐं एक बप्तिस्मा निणौ आ, और ज़ेबी झ़ाऊं मुइंयै सेऊ निऔं नाई तेबी झ़ाऊं
         हाऊं परेशान रौआ ऊ।
         51  तुमै का सुंच़ा ई कि हाऊं धौतरी दी मेल मिलाप कौरदे ऊ आशौ ओन्दौ? हाऊं तुमुलै बोलाऊ
         कि, नाईं बल्कि अलग कौरदे ऊ अशौ औन्दौ।
         52  कैलैकि इबी कु एकी घौरा दी पांज़ आदमी आपु मांझ़ीऐ बिरोध छ़ाड़ाई, चीन दुई आइलै और दुई
         चीआ आइलै।
         53  बाब छ़ोहरु आइलै, छ़ोहरू बाबा आइलै बिरोध छ़ाड़ा, मां छ़ोटी आइलै, और छ़ोटी मां आइलै,
         शाशु बोऊ आइलै और बोऊ शाशु आइलै बिरोध छ़ाड़ाई।बौगता रौ (लक्षण) असर54  यीशुऐ भीड़ा रै लोगु आइलै भी बोलौ, "ज़ैबै तुमै बादल तिदै उड़दै देखा ई ज़ेज़ी भिलै
         सुरज छ़िपा सा, तैबै तुमै खरकच़ार बोला ई कि पाणी-बागुर लागणै वाल़ौ आ और तिणौ हुआ सा।
         55  और ज़ेबी सुलटी भिलै बागुर फिरदै देखा लै ता तुमै फेटी बोलाई कि आबै गर्मी पौड़ाई तैबै
         तिणौ हुआ सा।
         56  ओ कप्टी लोगुओ तुमै धौतरी और सौरगा रै भेद ज़ाणा ई पर एज़ै जुगा रै बारे दी भेद कैलै
         ना ज़ाणदै।आपणै बिरोधिऊ आइलै सूलौ(मती5:25-26)57  तुमै आपु ऊ एज़ी बुशु रौ फैसलौ कैलै ना निंदै कि किणौ कौरनो ठीक आ।
         58  अगर तुमु कोर्टा लै निन्दै औलै लागै औन्दै और बाटा दी तुमुकै तुमारौ बिरोधी मिला लौ
         ज़ुणीऐ तुमु माथै केस कियौ थौ, तैबै तिऐ आपु मांझीऐ सुलौ कौरौ, नाईं ता तुमु लै सज़ा
         भी हुई सका और तुमु कास अधीकारी कै सम्भाल़ा और सेऊ पा तुमु ज़ेला दी।
         59  अगर इणौ हुई जा लौ, ता तुमै आज़ाद नाईं हुई बौल़दै ज़ेबी झ़ाऊं तुमै एक-एक पाई रौ हिसाब
         ना दिआलै।

मन फिराऔ या नाश हुऔ131  सेज़ै बौग्तै कुछ़ लोगुऐ यीशु कै एज़ी खौबर शुणाई कि ज़ेबी गलील परदेशा रै कुछ़ लोग
         यरुश्लेमा दी परमेश्वरा रै घौरा दी बौल़ी च़ड़ावा थै, तेबी पिलातुसै सै पोरु झ़ौंगाऐ।
         2  इणै शुणीयौ यीशुऐ बोलौ, "का तुमै ज़ाणाई कि इयै गलीली लोग, ओरी गलीली लोगु कु ज़ादै
         पापी थै? का एज़ी तांइऐ तिऊं माथै एज़ी मुसीबत आशी आ?
         3  हाऊं तुमु लै बोला ऊ, इणौ नाईं भी नाईं, पर, अगर तुमै आपणौ ज़ीऊ ना बौदल़ा लै़ ता तुमै
         सारै भी इणै कौरीयै नाष हुआई।"
         4  या तुमै तिऊं ठाहरा आदमीऊ रै बारै दी का सौमझ़ा ई ज़ास माथै शिलोहा रौ गुम्मट ढौल़ौ
         थौ और सै सारै दाबुइयौ मौरी गौऐ; का सै यरुश्लेमा दी रौइणै वाल़ेऊ मांझ़ीया कु ज़ादै
         पापी थै?
         5  हाऊं तुमुलै बोलाऊ कि, इणौ नाईं भी नाईं, पर, अगर तुमै आपणौ ज़ीऊ ना बौदल़ा लै़ ता तुमै
         सारै भी इणै कौरीयै नाष हुआई।"बिणा फौल़ा रौ फेड़ू रै पेड़ा रौ औनैणौ6  तैबै यीशुऐ तिउंलै एज़ौ औनेणौ भी दैऔ; "एकी आदमी रै अंगूरा रै बगीचा़ दी फेड़ू रौ पेड़
         थौ लागौ औन्दौ और सेऊ आदमी तेस फेड़ू रै पेडा़ दी फौल़ा लोड़दै लागौ, पर तेसकै फल़ नाईं
         मिलै।
         7  तैबै तिणीऐ बगीच़ा रै च़ोअकीदारा कै बोलो, "देख चीआ साला ओउलै एस फेड़ू रै पेड़ा दी
         हाऊं फौल़ा लोड़दै आशाऊ पर फल़ नाईं मिलदै एस पोरू काट, एसरै फाल़तू आ ज़बीन घेरी ऐन्दी।
         8  च़ोकीदारै बोलो, "ओ मालिक! ऐज़ी सालै भी एस रौअणै दै कि हाऊं एथरै च़ारौ तौरफा दी खोदियौ
         खाद पा आ ऊ।
         9  अगर अगली बारै फौल़ा लौ ता ठीक आ नांई ता काटाऊ एस पोरू।आरामा रै दिना दी कुबड़ी छ़ेवड़ी ठीक कौरणी10  आराम वाल़ै दिना दी यीशु धार्मिक खुम्बल़ी दी परचारा कौरदै थौ लागौ औन्दौ।
         11  तिऐ एक छ़ेवड़ी थी ज़ासदी कमज़ोर कौरनै वाल़ी बुरी आत्मा थी लागी ऐन्दी, और सै ठाहरा
         बौरशा ओउलै कुबड़ी थी, तींआकै सिधौ नाईं हुइया थौ।
         12  ज़ैबै यीशुऐ सै देखी, "तिंआलै औटाइयौ बोलौ, 'ओ बौइण तू आपणी बीमारी कू ठीक हुई गोई आ।"
         13  इणै बोलीयौ यीशुऐ तिंआ माथै हाथ छा़ड़ौ सै खरकचा़र सीधी हुई गोई और परमेश्वरा री बौडा़ई
         कौरदै लागी
         14  एथीलै कि यीशुऐ सै ब्रौता रै दीना दी ठीक की थी, धर्मिक खुम्बल़ी रौ मुख्यौ यीशु लै
         रोशुऔ और लोगु आइलै बोल़दै लागौ, "छ़ौ दीन ई ज़ेज़े दिना दी काम चांई कौरनौ और सेज़ै
         दिना दी आशीयौ ठीक भी हुऔ, पर ब्रौता रै दिना दी इणौ नाईं च़ाईं कौरणौ।
         15  इणै शुणीयौ प्रभुऐ ज़वाब दैऔ, “ओ कपटीयौ का तुमैं आपणै बौल़दा या गादै ब्रौता रै दिना
         दी खुंटे कु खोलियौ पाणी पिआउणा लै नाईं नींदै?
         16  का ठीक नाईं थौ कि इयै बौइण ज़ुण अब्राहमा रै वंशा री छोटूड आ, ज़ुण शैताना रै अठाराह
         बौरशा ओ लै बीमार थी की ऐन्दी, ब्रौता रै दिना दी इयें बीमारी कू ठीक हुई आ?
         17  ज़ैबै यीशुऐ ऐज़ी बुशै बोली, ता तेसरै सारै विरोधी रै शौर्म पौड़ी और सारी भीड़ तिऊं
         हैरनी वाल़ै कामा कु ज़ो यीशु कौरा थौ खुश हुऐ।राई रै बीजा रौ औनेणौ(मती13:31,32, मरकुस4:30-32)18  तैबै यीशुऐ तौऐ बोलौ, “परमेश्वरा रौ राज़ कास ज़िणौ आ? हाऊं परमेश्वरा रै राज़ा री बराबरी
         कास आइलै कौरु?
         19  परमेश्वरा रौ राज़ एक राई रै गुल़ै ज़िणौ आ; बौइयौ सेऊ बौड़ा सा और पेड़ बौणा आ, और
         च़ड़कु आशियौ तेसरी डाल़ी दी वास कौराई।”संज़ेड़ा रौ औनैणौ(मती13:33)20  यीशुऐ तौऐं बोलौ, "परमेश्वरारै राज़ा री बराबरी कास आइलै कौरू?
         21  परमेश्वरारौ राज़ एक संज़ेड़े ज़िंणौ आ, ज़ो एकी छ़ेउड़ी ऐ चिन पाथै पिठै मांझ़ीऐ मुछ़ौ
         आ, और देखदै-देखदै सारौ पिठौ ओसरी गौ आ।"साँगड़ौ दार(मती7:13,14, 21-23)22  यीशु इलाकै-इलाकै और गाँवा-गाँवा बाटीऐ परचार कौरदै-कौरदै यरुश्लेमा लै थौ डेउंदै लागौ
         औन्दौ।
         23  तैबै बाटा दी एकी आदमी ऐ यीशु कु पुछ़ौ, "ओ प्रभु का मुक्ति पाइणै वाल़ै भौरी कम ई?
         तिणीऐ ज़वाब दैऔ,
         24  "घाटै दारा बाटीयै डेउणे री कोशिष कौरौ कैलैकि हाऊं तुमुलै बोलाऊ कि भौरी लोग सांगड़ै
         दारा बाटीऐ डेऊणे री कोशिष कौरा ई पर डेई नाईं बौल़दै
         25  ज़ैबै घौरा रौ मालिक उठीयौ दार उड़ी एरा लौ और तुमै बाइरी बिलै दार खटखटाइयौ बोलदै लागा
         लै, "ओ प्रभु आमु लै दार खोल और सेऊ मालिक ज़वाब दिआ लौ कि, "हाऊं तुमु नाईं ज़ाणदौ कि
         तुमै किदले ई?
         26  तैबै तुमै बोलदै लागा लै कि, "आमुऐ ताऊं काऐ खाऔ-पिऔ और ताऐं आमारै बज़ारा दी परचार
         कियौ।'
         27  पर सेऊ बोला लौ कि, "हाऊं तुमु लै बोलाऊ कि हाऊं तुमु नाईं ज़ाणदौ कि तुमै किदले ई?
         ओ बुरै काम कौरनै वाल़ै लोगुओ तुमै सारै मुकाऐ कु दूर डैऔ।
         28  तिऐ लेरनौ और दाँद चाकणौ औणौ आ। तुमै तिऐ अब्राहम, इसहाक, याकूब और सारै पुराणै भविष्यवक्ता
         परमेश्वरा रै राज़ा दी देखालै और आपु दिशा लै बाइरी गाड़ै औन्दै।
         29  पूर्व, पश्चिम, और उत्तर, दक्षिणा कु लोग आशीऔ परमेश्वरा रै राज़ा दी रोटी खान्दै औआई,
         30  और देखौ "कुछ़ पिछ़ाड़के ई सै औगाड़ीऐ हुआई और जो पैहले ई सै पिछ़ाड़ीऐ हुआई।"हेरोदेसा री दुशमणी31  तेबी कुछ़ फरिसीऊऐ आशीयौ यीशु लै बोलौ, "इदरा कु पोरु भाग कैलैकि हैरोदेस ताऊं झ़ागणौ
         च़ाहा सा।"
         32  यीशुऐ तिउंलै बोलौ, "डैऔ तेस शाल़टे लै बोलौ, "कि हाऊं आज़ और कालै बुरी आत्मा गाड़ाऊ
         और बिमार आदमी च़ांगै कौराऊ और चिजै दिनै आपणौ काम पुरौ कौराऊ।
         33  तैबै भी आज़, कालै और पौरशी हांडणौ ज़ुरुरी आ, कैलैकि इणौ नाईं हुन्दौ कि कोई भी भविष्यवक्ता
         यरुश्लेमा कु बाइरै झ़ांगा।यरुश्लेमा लै लेरणौ(मती23:37-39)34  "ओ यरुश्लेम! ओ यरुश्लेम! तू एक इणौ इलाकौ ई कि तांऐ भौरी भविष्यवक्ता झ़ांगे ई, और
         ज़ो लोग परमेश्वरा रौ खुशी रौ सन्देश शुणावा ई सै ताइंऐ ढोल़ीयाऐ ई! मुइंऐ कई बारै सुंच़ौ
         कि ज़िणी कुखड़ी आपणै टैएणु आपणै पांखै थालै च़ोरा तिणी ई मुइंयै भी तैरै छ़ोहरू कौठै
         कौरनै च़ाऐ, पर तांऐ हाऊं इणौ नाईं दैऔ कौरनै।
         35  और आबै देखौ तुमारौ घौर तुमुलै शुनौ छ़ाड़ाऊ, और हाऊं तुमुलै बोलाऊ: ज़ेबी झ़ाऊं तुमै
         नाईं बोलालै कि, "भौलौ सेऊ ज़ुण परमेश्वरा रै नांवा कौरी आशा सा, और तेबी झ़ाऊं मुं तुमै
         केबी ना देखालै।"

फरीसी रै घौरा दी यीशु141  तैबै यीशु ब्रौता रै दिना दी फरिसीऊ रै मुख्यै मांझ़ीया कु कास एकी रै काऐ रोटी खान्दै
         डैऔ और सै यीशु ताकी दी थै।
         2  तिऐ तेसरै मुआ काऐ एक इणौ आदमी थौ ज़ासदी पुरै शरीरा दी दुखणै थै लागै औन्दै और दुखणेऊ
         कु पाणी च़ुड़ा थौ।
         3  इणै देखीयौ यीशुऐ कानुना रै गुरू और फरिसीऊ कु पुछ़ौ, "का ब्रौता रै दिना दी च़ांगौ
         कौरनौ ठीक आ या नाईं?"
         4  पर सै च़ुटुकच़ार थाकै। तैबै तिणीऐ सेऊ आदमी ज़ासदी दुखणे री बिमारी थी लागी ऐन्दी छ़ुईंयौ
         च़ांगौ कियौ और डेउणै दैऔ।
         5  और तिउंलै बोलौ, "तुमु मांझ़ीऐ इणौ कुण आ, ज़ासरौ छ़ोहरु या बौल़द आरामा रै दिनै कुंऐ
         दी पौड़ा लौ ता का सेऊ तेस फेटी बाइरै नाईं गाड़ा लौ?"
         6  सै इऊं बुशु रौ कोई भी ज़वाब नाईं देई बौल़ै।नीउलौ और पाउणै री इज्ज़ती रै बारै दी7  ज़ैबै यीशुऐ देखौ कि औटाऐ औन्दै पाऊणै बोशणा लै किणी आच़्छी-आच़्छी ज़ागहा छ़ांटाई।
         तैबै यीशुऐ एक अनैणै देईयौ तिउंलै बोलौ,
         8  ज़ैबै ताऊं कुण शादी-ब्याह दी औटावा लौ ता आच़्छ़ी ज़ागहा दी नाईं बोशणौ, केशी इणौ ना
         च़ाईं हुऔ कि तिणी आदमीऐ ताऊंकु भी बौड़ौ आदमी औलौ औटाऔ औन्दौ।
         9  और ज़ुणीऐ ताउंलै और तेसलै नीऊंदौ औलौ दैऔ औन्दौ और सेऊ आशीयौ ताउंलै बोला लौ, "एस कालै
         ज़ागहा दै तैबै ताऐं बेशर्म हुईयौ सौभी कु बेकार ज़ागहा दी जा बोशणौ
         10  पर ज़ैबै ताऊं औटावा लै ता सौभीकु निउठी ज़ागहा दी बोशणी। ताकी ज़ैबै सेऊ ज़ुणीऐ तू
         औटाऔ औन्दौ ई आशा लौ, ता ताउंलै बोला, "ओ गोश्टण, आच़्छ़ी ज़ागहा दी बोश, तैबै ताऊं आइलै
         बोशणे वाल़ेऊ मांझ़ीऐ तेरी बौड़ाई हुआ सा।
         11  कैलैकि ज़ुण आपुले बौड़ौ बौणा आ तेस छ़ोटौ चाणाई, और ज़ुण कुण आपुलै छ़ोटौ बौणा लौ तेस
         चाणा ई बौड़ौ।"
         12  तैबै यीशुऐ तेसलै बोलौ ज़ुणीऐ यीशु औटाऔ औन्दौ थौ, "ज़ेबी तू दुसकी या ब्याल़की रोटी
         दिया लौ ता आपणै भाई, गोश्टण या पड़ोसिऊ और सेठ आदमीऊ ना ओटाऐ, कैलैकि सै भी ताऊं औटावा
         ई और तैरौ बौदलौ वापिस कौरा ई।
         13  पर ज़ेबी तु रोटी दिया लौ ता गरीब, लौंगड़ै, टुंडै और शेड़ै लोग औटाऐ।
         14  तैबै तू भौलौ हुआई, कैलैकि तिउंकै वापिस दैणा लै कुछ़ ना आसतौ, पर ज़ेबी धर्मी लोग ज़ीउंदै
         औआ लै तेभी ताउंलै एथरौ इनाम मिला।बौड़ी दुपारी (भोज) रौ औनैणौ(मती 22:1-10)15  यीशु आइलै ज़ो लोग रोटी खान्दै थै बोशै औन्दै ईऊं बुशै शुणीयौ एकी आदमीऐ बोलौ, "भौलौ
         सेऊ ज़ुण परमेश्वरा रै राज़ा दी रोटी खा सा।
         16  यीशुऐ तेसलै ज़वाब दैऔ, "एकी आदमीऐ बौड़ी धाम देई और भौरी लोग थै औटाऐ औन्दै।
         17  ज़ैबै धाम तैयार हुई गोई, ता तिणीऐ आपणै नुकरा लै बोलौ, ज़ासलै निऊंदौ आ दैऔ औन्दौ तिऊं
         औटाऊ कि धाम तैयार हुई गोई आ।'
         18  पर सै सारै माफी मांगदै लागै। पैहलै आदमीऐ तेसलै बोलौ, मैरै डोखरौ किमतिऐ निंऔ औन्दौ,
         और ज़ुरुरी आ कि तेस डोखरौ देखु हाऊं ताऊं कु औरज़ कौरा ऊ कि मूं माफ कौरै।
         19  दुजै आदमीऐ बोलौ, 'मुइंयै पांज़ ज़ोड़ी बौल़द खरीदै औन्दै, हाऊं डिआऊ तिऊं परखदै, हाऊं
         ताऊंकु औरज़ कौराऊ कि मुं माफ कौरै।'
         20  औज़ौ एकीऐ बोलौ, 'मुइंयै नौईं-नौईं शादी कौरी एन्दी मुकै नाईं आशींदौ।'
         21  तिणी नुकरै आपणै मालिका काऐ आशीयौ इयै सारी बुशै शुणाई, तैबै घौरा रै मालिकै रोशुईयौ
         आपणै नुकरा लै बोलौ, एस इलाकै रै बज़ारा और गल़ीऊ दी फेटी डेईयौ, गरीब, टुण्डै, लौंगड़ै
         और शेड़ै इदै आण।'
         22  नुकरै तौऐं बोलौ, 'ओ मालिका ज़िणौ ताऐं बोलौ आ तिणी ई कौरी गौ आ तौंऐ भी ज़ागहा आसती
         आ।'
         23  मालिकै आपणै नुकरा लै बोलौ, 'सौड़की और डोखरेऊ दी डैऔ और लोगु ज़ौबरीऐ आणौ ताकी मैरौ
         घौर पुरौ भौरीया।'
         24  कैलैकि हाऊं तुमु लै बोलाऊ कि, ज़ुण लोग मैरै औटाऐन्दै थै तिऊं मांझ़ीआ कु कोई भी मेरी
         ईयैं धाम नाईं च़ाखी बौल़दौ।'च़ेलेऊ चाणनै री कीमत(मती10:37,38)25  ज़ैबै यीशु आइलै बौड़ी भीड़ थी डेऊंदै लागी ऐन्दी तैबै तिणीऐ पिछ़ांऊ मुड़ीयौ तिउंलै
         बोलौ,
         26  "अगर कुण मुकाऐ आशालौ, सेऊ आपणै माँ-बाब, छ़ेउड़ी, छ़ोहरु और भाई बौईणी इदरा झ़ाऊं कि
         आपणै प्राणा कु भी ज़ादौ मुं आइलै प्यार कौरा। नाईं ता सेऊ मैरौ च़ेलौ नाईं बौणी बौल़दौ।
         27  और ज़ुण-कुण आपणौ क्रूस नाईं उठाऊवालौ, और मूं पिछ़ु नाईं आशा लौ सेऊ भी मैरौ च़ेलौ
         नाईं बौणी बौल़दौ।
         28  तुमू मांझ़ीऐ इणौ कुण आ ज़ुण बड़ौ घौर चाणनौ च़ाह लौ और बोशीयौ पैहलै कीमत नाईं ज़ोड़ा
         लौ कि मुकै एती बजट आसती की नाईं?
         29  कियै इणौ ना च़ांई हुऔ कि पौई पाईयौ उपरै ना चाणुऔ नाईं, और लोग इणै देखीयौ तेसरौ मज़ाक
         उड़ाऊंदै लागा,
         30  कि एऊ आदमी चाणदै लागौ पर उपरै ना चाणी बौल़ौ।
         31  या इणौ कुण राज़ौ आ ज़ो दुज़ै राजै आइलै लौड़दै ड़िआ लौ और पैहलै विच़ार नाईं लौ कौरा
         कि, बिश हज़ार मुं आइलै लौड़ा ई का मैरै दस हज़ारा कौरीयै तिऊंरौ मुकाबलौ कौरूई जा सा?
         या नाईं कौरींदौ?
         32  नाईं ता तेस राज़ै काऐ आपणै दूता भेज़ीयौ तेस आइलै तिदै डेईयौ सुलौ कौरनौ च़ाह सा।
         33  इणै कौरीयै तुमु मांझ़ीऐ कु, ज़ुण-कुण आपणौ सब कुछ़ ना छ़ाड़ा लौ सेऊ मैरौ च़ेलौ नाईं
         बौणी बौल़दौ।बिण स्वादा रौ लूण(मती5:13;मरकुस9:50)34  लूण ता आच़्छ़ौ आ पर अगर लुणा रौ स्वाद बिगड़ी जा लौ, ता तेस केज़ी च़िज़ा कौरी लुणुऔ
         चाणा ई?
         35  सेऊ ना ता ज़बीना दी खादी रै कामा दी आशदौ, तेस ता लोग बाइरै शोटा ई। ज़ासरै शुणना रै
         कौन्थु औलै सै आच़्छ़ा कौरीयै शुणा लै।

औच़ी औन्दी भेरी रौ औनेणौ(मती18:12-14)151  सारै मामलै निणै वाल़ै और पापी लोग यीशु काऐ आशा थै तेसरी बुशै शुणदै।
         2  पर फरिसी और यहुदी शास्त्रीउ आपु मांझ़ीऐ गुणमुणांदै लागै, "कि एऊ ता पापी लोगु आइलै
         मिला और रोटी भी खा सा।
         3  तैबै यीशुऐ तिउंलै एज़ौ औनेणौ दैऔ:
         4  तुमु मांझ़ीऐ इणौ कुण आ ज़ासरी शौ भेरी औली और तिऊं मांझ़ीया कु एक औच़ा ली पोरु, तैबै
         तिऊं बाकी बौच़ी ऐन्दी (नड़ीनवे) भेरी तिऐ सुनसान दी छ़ाड़ीयौ तिंऐ औच़ी ऐन्दी नड़आनवे
         भेरी तेबी झ़ांऊ ना लोड़ा ज़ेबी झ़ाऊं सै ओरू ना मिला?
         5  और ज़ेबी सै औच़ी ऐन्दी भेर ओरु मिला आ तैबै सेऊ भेराल़डु तिऐं भेर खुशी कौरीऐ आपणै
         काछ़ा माथै च़ुंगा सा।
         6  और घौरा कै आशीयौ आपणै दोस्त और पड़ोसिऊ औटाइयौ तिउंलै बोला मुं आइलै खुशी मनाऔ, कैलैकि
         मेरी औच़ी ऐन्दी भेर मिली गोई आ।
         7  हाऊं तुमु लै बोलाऊ इणी ई सौरगा दी भी तिऊं बाकी धौर्मी छ़ाड़ीयौ ज़ासकै पापा कु मन
         बदुल़नै री ज़ुरुरत नाईं आसती, पर मन बदुल़नै वाल़ै एक पापी लै इणी खुशी हुणी आ।औच़ै औन्दै सिक्कै रौ औनैणौ8  या कुण छ़ेउड़ी इणी आ ज़ासकै च़ांदी रै दस डौलर औलै, और तिऊं मांझ़ीया कु एक औच़ा लौ
         पोरु, और सै छ़ेउड़ी तेस डौलर लौम्पा ज़ाल़ीयौ और घौरा दी ऐज़ियौ और लोड़ीऔ ज़ेबी झ़ाऊं
         सेऊ मिला नाईं लौ का तेबी झ़ाऊं तेस नाईं लोड़दी?
         9  और ज़ेबी सेऊ डौलर मिला लौ तैबै सै छ़ेउड़ी आपणी सहेलीऊ और आपणी पड़ोसीऊ औटाईऔ तिऊं
         लै बोला आ! मुं आइलै खुशी मनाऔ, 'कैलैकि मैरौ औच़ौ औन्दौ डौलर मिली गौ आ।'
         10  हाऊं तुमु लै बोला ऊ कि इणी ई खुशी एक पापी रै मन बदुल़नै कु पमेश्वरा रै दूता रै सामनै
         हुआ सा।औच़ौ औन्दौ छ़ोहरू11  यीशुऐ तौऐं बोलौ, "एकी आदमी रै दुई छ़ोहरु थै।
         12  तिऊं मांझ़ीऐ कु छ़ोटै छ़ोहरू ऐ आपणै बाबा लै बोलौ, ओ बाब ज़मीन-ज़यदादा दी ज़ो मैरौ
         हिस्सौ आ, तेस मुकै दैऔ' तैबै तेसरै बाबै तिउंकै ज़मीन-ज़यदाद बांटी।
         13  कुछ़ दिना बासिऐ तिणी छ़ोटै छ़ोहरुऐ आपणी सारी धन-ज़यदाद कौठै की और दूर देशा लै डैऔ।
         तिऐ तिणीऐ आपणी ज़यदाद बुरै कामा दी खर्च़ की।
         14  ज़ेबी तिणीऐ आपणी सारी धन-ज़यदाद खर्च़ की एरी। तेबी तेस देशा दी बौड़ौ काल़ पौड़ौ और
         सेऊ छ़ोहरु कंगाल बोणौ।
         15  तैबै सेऊ सेज़ै इलाकै रै एकी ज़ीमीदारा रै काऐ डैऔ, तिऐ तिणी ज़ीमीदारै सेऊ आपणै डोखरै
         दी सुंगरु च़ारदै लाऔ।
         16  सेऊ च़ाह थौ की ज़ेज़ौ चापण इयै सुंगुर खा ई, सेज़ै चापणा खाइयौ आपणौ पेट भौरु, और तेसलै
         कोइयौ कुछ़ा ना दिआ थै।
         17  ज़ैबै सेऊ छ़ोहरु होशी दी आशौ। तैबै बोलदै लागौ, 'कि मैरै बाबा रै केती मझ़दूर ई ज़ो
         पेटा भौरीयौ रोटी खा ई, और हाऊं इदै बुखौ मौरदै लागौ औन्दौ।
         18  आबै हाऊं उठीऔ आपणै बाबा काऐ डिआऊ, और बोलाऊ, 'ओ बाब मुइंयै सौरगा रै खिलाप और तुमारी
         नौज़रीऐ पाप कियौ आ,
         19  आबै हाऊं इणै जोगी नाईं रौ कि तुमे मुलै छ़ोहरू बोला, मूं तुमै आपुकाऐ एक नुकरा बाशीयै
         छ़ाड़ौ।
         20  तैबै सेऊ उठीयौ आपणै बाबा भीलै च़ाल पौड़ौ सेऊ औज़ौ आपणै घौरा कु दख दुडड़ै थौ कि तेसरै
         बाबै सेऊ आपणौ छ़ोहरू दुरा कु देखौ और तेसरी आखी भौरुई। तेस काऐ फेट मारीयौ डैऔ, तेसदी
         घीण लाई और सेऊ खोबिआऔ।
         21  तिणी छ़ोहरु ऐ आपणै बाबा लै बोलौ, 'ओ बाब, मुइंयै सौरगा रै खिलाप और तुमारी नौज़रीऐ
         पाप कियौ आ, आबै हाऊं इणै जोगी नाईं रौ कि तुमे मुलै आपणौ छ़ोहरू बोला।
         22  पर तेसरै बाबै आपणै नुकरू लै बोलौ फेटी आछ़ै-आछ़ै जुड़कै आणौ और एसकै भिड़ाऔ और एसरै
         हाथा दी कांगणी और लाता दी बूट लाऔ।
         23  और धाचै औन्दै पशु मांझीया कु एक काटौ ताकी आमै खाईऔ खुशी मौनाई लै।
         24  कैलैकि मैरौ एऊ छ़ोहरू मौरी गौ थौ। आबै ज़ीऊंदौ हुई गौ आ, औच़ी गौ थौ आबै मिली गौ आ।
         तैबै सै खुशी मनाऊंदै लागै।
         25  पर तेसरौ ज़ेठौ छ़ोहरु थौ डोखरै दी, ज़ेबी सेऊ वापिस आपणै घौरा रै नज़दीक पौऊंच़ौ, ता
         तेसकै गाइणौ बज़ाउणौ और नाच़णौ शुणुऔ।
         26  तैबै तिणीऐ एक नुकुर औटाइयौ तेसकु पुछ़ौ, "भीतै का सा औन्दै लागौ औन्दौ?
         27  तिणी नुकरै तेसलै बोलौ, 'तैरौ भाईटु आशी गौ आ।' और तैरै बाबै तेसरै आशणै री खुशी दी
         बौड़ी धाम आ देई ऐन्दी, कैलैकि तैरौ भाई भौलौ-च़ांगौ वापिस आशौ आ।
         28  इणै शुणीयौ तेसरै भौरी रोश आशै, और सेऊ भितरै डेउणौ नाईं च़ाहा थौ, तैबै तेसरौ बाब बाइरै
         आशीयौ तेस मौनाऊंदै लागौ।
         29  तिणीऐ आपणै बाबा लै ज़वाब देइयौ बोलौ, 'देखौ हाऊं एती बौरशा ओउलै तुमारी सेवा कौरदे
         ऊ लागौ औन्दौ, मुइंऐ केबी भी तुमारी बूश नाईं टाल़ी। तैबै भी तुमुऐ मुलै केबी एक बाकरी
         रौ च़ेल़टु भी ना दैऔ, कि हाऊं आपणै गोश्टणु आइलै खुशी मौनाऊ।
         30  पर ज़ेबी तुमारौ इयौ छ़ोहरू ज़ुणीयै तुमारी ज़यदाद गान्दै कामा दी खर्च़ की, वापिस आशौ
         आ ता तेसलै तुमुऐ धाचौ औन्दौ पशु पा कौटाऔ आ।
         31  तेसरै बाबै तेसलै बोलौ, 'छ़ोहरू आ तू ता सौदा मू ई आइलै ई, ज़ो कुछ़ मैरौ आ, सेऊ सारौ
         तैरौ आ।
         32  पर आबै च़ांई आमुऐ खुशी मौनाऊणी कैलैकि एऊ तैरौ भाई मौरी गौ थौ आबै ज़ीऊंदौ हुई गौ आ,
         औच़ी गौ थौ आबै मिली गौ आ।

च़लाक भौण्डारी161  तैबै यीशुऐ आपणै च़ेलेऊ लै भी बोलौ, “एकी सेठा रौ एक खज़ान्च़ी थौ, और लोग तेस सेठा
         काऐ तेस खज़ान्च़ी माथै इल्ज़ाम लाइंदै लागै कि इयौ खज़ान्च़ी तेरी सारी धन ज़यदाद उड़ाऊंदै
         आ लागौ औन्दौ।
         2  तैबै सेठै सेऊ खज़ान्च़ी आपुकाऐ औटाऔ और बोलौ तैरै बारै दी हाऊं का बूश ऊ शुणदै लागौ
         औन्दौ? तू आबै आपणौ खज़ान्च़ी वालौ हिसाब किताब दै ओरु कैलैकि तू आबै खज़ान्च़ी रै लायक
         नाईं रौ।
         3  तैबै सेऊ खज़ान्च़ी आपणै ज़ीवा दी सुच़दै लागौ, कि आबै हाऊं का कौरु लै, कैलैकि आबै
         मैरौ बाबु ता मूं खज़ान्च़ी रै कामा कु पोरु गाड़दै लागौ औन्दौ, बांजर मुकै खोदिंदौ नाईं
         और भीखा मांगणा री लागा मुकै शौरम।
         4  इणै सुंच़ीयौ तिणी आपणै ज़ीवा दी बीच़ार कियौ कि, आबै मेरी सौमझ़ी दी आशी गौ आ कि मुइंऐ
         का जा कौरनौ, ताकी ज़ेबी मूं मेरौ मालिक खज़ान्च़ी रै कामा कु पोरु गाड़ा लौ, तेबी लोग
         मूं आपणै घौरै निआं।
         5  तैबै तिणी खज़ान्च़ीऐ आपणै मालिका रै सारै कर्ज़दार एक-एक कौरीऐ आपु काऐ औटाऐ और पैहलै
         कर्ज़दारा कु पुछ़ौ, “ताऊं माथै मैरै मालिका रौ केती कौर्ज़ा आ?
         6  तिणिऐ बोलौ शौ मण तेल खज़ान्च़ीऐ बोलौ की आपणौ बौई-खातौ कर और फेटी पचास लिख।
         7  तैबै पुछ़ौ तिणीऐ दुज़ै कु, ‘ताऊं माथै केती कौर्ज़ौ आ? तिणिए बोलौ, ‘शौ मण गीऊं’ तैबै
         खज़ान्च़ीऐ बोलौ आपणौ बौई खातौ कर और आस्सी लिख।
         8  तैबै यीशुऐ बोलौ, “तिणी सेठै तेस च़लाक खज़ान्च़ी री तारीफ की, कि तांऐ केती च़ालाकी
         कौरिऐ काम कियौ आ, कैलैकि ऐज़ै संसारा रै लोग आपणै साथा रै लोगू आइलै रिति-रिवाज़ा और
         च़ाल-च़ालना दी धौर्मी लोगु कु भौरी च़लाक ई।
         9  और हाऊं तुमुलै बोलाऊ, "कि एस संसारा रै धन-ज़यदादा कौरीऐ आपु कालै इणै गोश्टण चाणौ,
         ताकी ज़ेबी तुमुकै सै धन-ज़यदाद पोरु सौंबड़ा ली तेबी सै गोश्टण तुमु केबी ना सौम्बुड़नै
         वाल़ी ज़ागहा दी निआं।
         10  ज़ुण छ़ोटी-छ़ोटी बशेऊ दी सौच़्च़ौe रौआ सा सेऊ बौड़ी-बौड़ी बुशैऊ दी भी सौच़्च़ौ रौआ,
         और ज़ुण छ़ोटी-छ़ोटी बशेऊ दी बेईमान औआ सा, सेऊ बौड़ी-बौड़ी बुशैऊ दी भी बेईमान औआ।
         11  एथीलै ज़ैबै तुमै संसारा रै धन-ज़यदादा दी सौच़्च़ै नाईं रौआ लै ता तुमुकै आत्मिक (सौरगा
         रौ) धन- ज़यदाद कुण दिआ सा?
         12  और ज़ैबै तुमै बिगानै धन-ज़यदादा दी सौच़्च़ै विश्वास वाल़ै नाईं रौआ लै ता, तैबै ज़ो
         तुमुकै आपणौ आ तेस तुमु कै कुण दिआ सा?
         13  "कोई भी नुकुर दुई मालिका री सेवा नाईं कौरी बौल़दौ, कैलैकि सेऊ या कौरा एकी आइलै नफरत
         और दुजै आइलै कौरा प्रेम या, एकी आइलै रौआ मिली झ़ुलीऔ दुजै आइलै छ़ाड़ा राग।; तुमै परमेश्वर
         और दुनिया री धन-ज़यदाद, दुइया री सेवा नाईं कौरी सौकदै।"यीशु रै कुछ़ उपदेश(मती11:12,13; 5:31,32; मरकुस10:11,12)14  फरीसि लोग ज़ुण लाल़ची थै सै इऊं बुशैऊ शुणीयौ यीशु रौ मज़ाक उड़ाऊंदै लागै।
         15  यीशुऐ तिउंलै बोलौ, "तुमै ता इणै लोग ई ज़ो लोगु माझ़ीऐ आपु लै धर्मी बौणाई, पर परमेश्वर
         तुमारै ज़ीऊ ज़ाणा सा। कैलैकि ज़ो च़ीज लोगु री नौज़रीयै आच़्छ़ी आ, सै च़ीज़ परमेश्वरा
         री नौज़रीयै बुरी आ।"
         16  यीशुऐ बोलौ, नियम और भविष्यदवक्ता ता यहुना रै बौग्ता झ़ाऊं थै तेथ बासीऐ ता परमेश्वरा
         रै राज़ा री खौबर आ शुणाउणै लाई ऐन्दी। और हर आदमी परमेश्वरा री बाटा दी पुरी ताकती कौरीऐ
         आ आशदै लागौ औन्दौ।
         17  सौरग और धौतरी टौल़ी सौका ई पर परमेश्वरा रै चाणै औन्दै धौर्म-नियमा रौ एक भी बिन्दु
         नाईं टौल़ी सौकदौ।
         18  ज़ुण आदमी आपणी बोऊटी गाड़ीयौ दुजी शादी कौरालौ सेऊ गलत काम कौरा आ, और ज़ुण आदमी दुज़े
         री गाड़ी ऐन्दी छ़ेउड़ी आइलै शादी कौरालौ सेऊ भी कौरा गलत काम।सेठ आदमी और गरीब लाज़र19  एक आदमी थौ ज़ुण मैहंगै-मैहंगै और मखमला रै जुड़कै बीड़ा थौ, और रोज़ सुखी और खुश रौआ
         थौ।
         20  और लाज़र नावां रौ थौ एक गरीब ज़ासरै पुरै ज़ीस्मा दी दुखणै थै, लोग तेस रोज़ च़ुंगीयौ
         सेठा री खोल़ी काऐ छ़ाड़ा थै।
         21  कैलैकि सेऊ च़ाहा थौ कि सेठा री फोकुई ऐन्दी ज़ुठी रोटी खाईयौ आपणौ पेट भौरु। तिऐ कुकुर
         भी आशीयौ तेसरै दुखणै च़ाटा थै।
         22  इणौ हुऔ कि एकी दिनै सेऊ गरीब आदमी मौरौ, और परमेश्वरारै दुतुऐ सेऊ च़ुंगीयौ अब्राहमा
         री उंगाल़ी दी छ़ाड़ौ। तैबै सेऊ सेठ आदमी भी मौरौ और लोगुऐ सेऊ दाबौ।
         23  और सेऊ डैऔ नौरका दी तिऐ सेऊ भौरी दु:खा दी थौ तौड़पदै लागौ औन्दौ ज़ैबै तिणीऐ आपणी
         नौज़र उपरै लाई तैबै तिणीऐ दुरा कु सेऊ लाज़र अब्राहमा री ऊंगाल़ी देखौ।
         24  तैबै तिणीऐ आकै मारीयौ बोलौ, 'ओ बाब अब्राहम मुं माथै दया कौरौ एस लाज़र मुकाऐ भेज़ौ
         ताकी एऊ आपणी औऊंठी री मुंडकी पाणी दी बीज़ाइयौ मेरी ज़ीभ शेल़ावा, कैलैकि हाऊं इयैं
         नौरका री आगी दी तड़पदेऊ लागौ औन्दौ।
         25  पर अब्राहमै बोलौ, "ओ छ़ोहरु याद कर कि ताऐं ता आपणी ज़ीन्दगी दी आच़्छ़ी-आच़्छ़ी च़िज़ेऊ
         कौरीऐ आराम कियौ। और इणी लाज़रै भी गौऐ दु:ख झेली। आबै एऊ इदै सुख शान्ति दी, और तू ई
         तड़पदै लागौ औन्दौ।
         26  इऊं सारी बुशै छ़ाड़ीयौ आमारै और तैरै बिचा दी एक बौड़ी खाल़ आ ताकी ज़ो इदरु ताऊं काऐ
         आशणौ च़ाहा लौ सेऊ नाईं आशी बौल़ा, और ना ताऊं काऐ कु इदै आमु काऐ आशी बौल़ा।
         27  तिणीऐ बोलौ, "ओ बाब इणौ कर हाऊं ताऊं कु औरज़ कौरा ऊ कि तू एस लाज़र मैरै बाबा रै घौरै
         भेज़।
         28  कैलैकि मैरै पाँज़ भाई ई, और एउ लाज़र तिऊं काऐ इऊं बुशु री गवाही दिआ, इणौ नाईं च़ांई
         हुऔ कि सै भी इदै नौरका दी आशा।
         29  अब्राहमै तेसलै बोलौ, "तिउंकै ता मुसा और भविष्वदवक्ताओं री किताबे ई, तिउंऐ च़ाईं तेथरी
         शुणनी।"
         30  तिणीऐ बोलौ, "ओ बाब अब्राहम इणौ नाईं भी नाईं, अगर तिऊं काऐ कुण मौरै औन्दै माझ़ीया
         कु ज़ीऊंदै हुईयौ डिआलौ तैबै बौदला ई सै पापा कु आपणौ ज़ीऊ।
         31  अब्राहमै तेसलै बोलौ, "ज़ैबै सै मुसा और भविष्वदवक्ताओं री बूश नाईं शुणदै, तैबै सै
         तेसरी भी नाईं शुणदौ ज़ुण तिऊं काऐ मौरै औन्दै मांझ़ीआ कु ज़ीऊंदै हुइयौ डिआ लौ।"

ठोकरा रौ कारण बौणनौ(मती18:6,7,21,22; मरकुस9:42)171  तैबै यीशुऐ आपणै च़ेलेऊ लै बोलौ, "आदमीऊ कै पाप कौरना लै परीक्षा ता आशा ई, पर फिटकार
         तिऊं आदमीऊलै ज़ासरै कारण इयै परिक्षा आशा ई।
         2  ज़ुण इऊं छ़ोटेऊ मांझ़ीया कु कास एक भी ज़ौबरीयै परिक्षा दी पा लौ, तेसलै ता आच़्छ़ौ
         इणौ हुआ थौ कि तेस आदमी रै गौल़ै दी घौरटा रौ ज़ौन्दर बानियौ समुन्दरा दी पा।
         3  हाऊं तुमु खबरदार कौराऊ; अगर कुण विश्वासी भाई तैरै विरोधा दी बुरौ कौरालौ, तेस डांटीऔ
         सौमझ़ाऔ। अगर सेऊ पछता लौ ता तेस माफ कौरौ।
         4  अगर सेऊ दिना दी साता बारै भी तैरै विरोधा ई बुरौ कौरा, और आशीयौ बोला कि हाऊं पछताऊ
         मुं माफ कर, ता तू तेस माफ कौर।विश्वास5  तैबै भेज़ै औन्दै च़ेलेउऐ प्रभु लै बोलौ, आमारौ विश्वास बौड़ाऊ।'
         6  यीशुऐ तिउंलै ज़वाब दैऔ, "अगर तुमारौ विश्वास राई रै गुल़ै ज़ेती भी औआ थौ, ता तुमै
         एस किमु रै पेड़ा लै बोलालै, कि तू ज़ौड़ी कु पोटुइयौ समुन्दरा दी लाग। ता सेऊ तुमारी
         बूश माना थौ।"एकी सेवका रौ काम7  ज़ैबै कुण नुकुर डोखरै बाइयौ या भेरी च़ारीयौ आशा सा, "का तेसरौ मालिक तेसलै इणौ बोला
         कि फेटी आश रोटी खा?
         8  का सेऊ इणौ ना बोलदौ, "पैहलै मुलै रोटी चाण, ज़ेबी झ़ाऊं हाऊं खाई-पी औ फारीक ना औलौ,
         तेबी झ़ाऊं मेरी सेवा कर तेथ बासीऐ खायै तू।
         9  आपणी आज्ञा पुरी कौरना लै सेऊ मालिक आपणै तेस नुकरा लै शाबाशी केभी ना दैन्दौ।
         10  इणै ऐ कौरीऐ ज़ेबै तुमै मेरी आज्ञा मानालै, ता तुमुऐ भी इणौ बोलनौ आ कि आमै तारीफा रै
         जोगी नाईं आसतै। आमै ता नुकुर ई ज़ुण आपणौ फरज़ पुरौ कौरदे ई लागै औन्दै।कोढ़ा रै दस रोगी च़ांगै कौरणे11  यीशु आपणै च़ेलेऊ आइलै यरुश्लेमा लै च़ाल पौड़ौ, तैबै सै सामरीया और गलील इलाकै बाटीयै
         लागै डेउंदै।
         12  ज़ीणी सै एकी गाँवा दी डेवै तिऐ दख दुडड़ै तिउंकै दस कोड़ी मिलै।
         13  तिउंऐ ज़ोरै आकै मारीयौ बोलौ, "ओ यीशु' ओ मालिक आमु माथै दया कौर।
         14  यीशुऐ तिऊं भीलै देखीयौ बोलौ, "डैऔ आपणै याजकु कै देखाल़ीयौ। खरकच़ार डेउंदै-डेउंदै
         तिऊंरौ कोड़ ठीक हुई गौ आ।
         15  तिऊं मांझ़ीयै ज़ैबै एकी ऐ देखौ कि हाऊं च़ांगौ हुई गो, ऊ ता सेऊ वापिस यीशु काऐ आशौ
         और ज़ोरै-ज़ोरै बोलदै लागौ, "हाऊं ठीक हुई गो ऊ परमेश्वरा री बौड़ाई च़ाईं हुई।" 16सेऊ
         यीशु रै बांगणै माथै पौड़ीयौ यीशु रौ धन्यवाद कौरदै लागौ सेऊ आदमी एक सामरी थौ।
         16  सेऊ यीशु रै बांगणै माथै पौड़ीयौ यीशु रौ धन्यवाद कौरदै लागौ सेऊ आदमी एक सामरी थौ।
         17  यीशुऐ तेसकु पुछ़ौ, "का मुइंऐ दस आदमी ठीक नाईं कियै, तैबै नौ आदमी किएई?"
         18  का परमेश्वरा री बौड़ाई कौरदै एका परदेसी वापस आशौ आ?
         19  यीशुऐ तेस आदमी लै बोलौ, "आबै उठ, और डेऊ तैरौ ज़ो विश्वास आ तिणीऐ तू च़ांगौ कियौ ई।परमेश्वरा रै राज़्य रौ आशणौ(मती24:23-28, 37-41)20  ज़ैबै फरीसि लोगुऐ यीशु कु पुछ़ौ, 'परमेश्वरा रौ राज़ केबी आशा आ?' तैबै यीशुऐ तिउंलै
         ज़वाब दैऔ, "परमेश्वरा रौ राज़ दिशणै रै रुपा दी नाईं आशदौ,
         21  और ना लोग इणौ बोलदै कि देखौ परमेश्वरा रौ राज़ इदै आ या तिऐ आ, देखौ परमेश्वरा रौ राज़
         ता तुमु मांझ़ीयै आ।"
         22  तैबै यीशुऐ च़ेलेऊ लै बोलौ, "इणै दीन आशणे ई ज़ेथदी तुमै आदमी रै छ़ोहरु मांझ़ीया कु
         एक दीन देखणौ च़ाहा लै पर नाईं देखी बौल़दै।
         23  लोग तुमु लै बोलालै, देखौ आदमी रौ छ़ोहरू तिऐ आ या इदै आ। पर तुमुऐ डेऊणौ नाईं और ना
         तिऊं पिछ़ु हुणौ।
         24  कैलैकि ज़िणी, बीज़ल़ी सौरगा रै एकी धुरे कु दुजै धुरा झ़ाऊं च़ौमका आ, तिणी आदमी रौ
         छ़ोहरु भी आपणै दिना दी परगट हुआ सा।
         25  पर एथकु पैहलै आदमी रै छ़ोहरु ऐ भौरी दु:ख जा ई उठाउणै। और एस जुगा रै लोग तेस बिगानौ
         सौमझ़ा ई।
         26  ज़िणौ पैहलै ज़मानै रै नूह गुरु रै बौग्ता दी हुऔ आ, तिणी आदमी रै छ़ोहरु रै बौग्ता
         दी भी हुआ सा।
         27  ज़ेबी झ़ाऊं नूह समुन्दरी ज़हाज़ा दी ना डैऔ, सेज़ै दिना झ़ाऊं लोग खा-पिआ थै और तिऊं
         मांझ़ीऐ शादी-ब्याह हुआ थै। तैबै इणौ पाणी लागौ कि सब कुछ़ खातम हुऔ।
         28  और ज़िणौ लूत नावां रै आदमी रै बौग्ता दी हुऔ थौ कि लोग थै खांदै-पिंदै और लेन-देन कौरदै,
         पेड़-पौधै लाईंदै, और घौर बार चाणदै लागै औन्दै।
         29  पर ज़ेज़ै दिनै लूत सदोम इलाके कु निकल़ौ सेज़ै दिनै सौरगा कु आग और दारु बौरसै और सारै
         खातम कियै।
         30  आदमी रौ छ़ोहरु परगट हुणै रै दिना दी भी इणौ हुणौ आ।
         31  सेज़ै दिनै ज़ुण छ़ापरा माथै औलौ और तेसरौ सामान औलौ घौरा बितै, तैबै सेऊ तेस समाना
         निंदै नाईं आशा, तिणी ज़ुण डोखरै दी औलौ सेऊ भी वापिस घौरै नाईं आशा।
         32  लुता री छ़ेउड़ी याद छ़ाड़ौ।
         33  ज़ुण-कुण आपणै प्राण बौच़ाउणै च़ाहा लौ सेऊ तेस खातम कौरा, और ज़ुण कौरा तेस खातम सेऊ
         आ बौच़ावा।
         34  हाऊं तुमुलै बोलाऊ, "सेज़ी राचीऐ दुई आदमी एकी च़ारपाई माथै औलै सुतै औन्दै तिऊं मांझ़ीऐ
         कु एक निणौ और दुजौ छ़ाड़नौ तिऐ।
         35  दुई छ़ेउड़ी ज़ांज़ै पिशदै औली तिऊं मांझ़ीऐ कु एक निणी दुजी छ़ाड़नी तिऐ।
         36  दुई ज़ौणै डोखरे दी औलै एक निणौ एक छ़ाड़नौ तिऐ।
         37  इणै शुणीयौ तिउंऐ यीशु कु पुछ़ौ, "ओ प्रभुआ एज़ी बुशै किऐ औणी आ?" यीशुऐ तिउंलै बोलौ,
         "ज़िणौ गौरुड कौठै हुणै कु ठेऊ लागा कि इदरा बाटीयै कुछ़ मौरौ औन्दौ आ, तिणी ज़ेबी आमैं
         भी इणी बुशै शुणुलै या देखुलै तैबै आमुकै भी ठेऊ लागा कि सेऊ बौग्त नज़दीक आ।

अधौर्मी फैसलै कौरणे वाल़ौ और बिधवा रौ औनेणौ181  तैबै यीशुऐ एथरै बारै दी औनैणौ दैऔ कि आमु रोज़ प्राथना कौरनी और हिम्मत च़ांई छ़ाड़नी।
         2  एकी इलाके दी एक फैसलौ कौरनै वाल़ौ रौआ थौ, ज़ुण ना परमेश्वरा कु डौरा थौ और ना कासी
         आदमी री परवाह कौरा थौ।
         3  सेज़ै इलाके दी एक विधवा भी रौआ थी ज़ो तेस फैसलै कौरनै वाल़ै काऐ घौड़ी-घौड़ीऐ आशीयौ
         बोला थी, मैरौ फैसलौ कर और मूं मैरै दुश्मना कु बौच़ाऊ।
         4  काफी बौग्ता झ़ाऊं ता तिणीऐ तिआंरी कौन्थशुणी की पर आखरी दी तिणीऐ आपणै ज़ीवा दी विच़ार
         कियौ कि ना ता हाऊं परमेश्वरा कु डौरदौ और ना कासी आदमी री परवाह कौरदौ।
         5  तैबै भी इयै विधवा मुं रोज़ आशीयौ तंग कौरा, आबै मुं इयैं विधवा रौ फैसलौ कौरनौ जा।
         केशी इणौ ना च़ाईं हुऔ कि इयै घौड़ी-घौड़ीऐ आशीयौ मुं भौरी परेशान कौरा।
         6  प्रभुऐ बोलौ, "शुणौ, एऊ बुरौ फैसलै कौरनै वाल़ौ का बोलौ आ?
         7  तैबै का परमेश्वर आपणै च़ुनै औन्दै लोगु रौ फैसलौ नाईं कौरा लौ? ज़ुण राच दिन तेसरी
         प्राथना कोराई? का परमेश्वर आपणै लोगु लै बेर पा?
         8  हाऊं तुमु लै बोलाऊ परमेश्वर आपणै लोगुरौ फैसलौ फेटी कौरा! तैबै भी ज़ेबी आदमी रौ छ़ोहरु
         आशा लौ, "का तेबी सेऊ धौतरी माथै लोगु दी विश्वास पा लौ?फरीसी और मामलै निणे वाल़ै रौ औनेणौ9  ज़ुण आपु लै धर्मी बौणा थै और दुजै लोगु सौमझ़ा थै बेकार तिउंलै यीशुऐ एज़ौ औनैणौ दैऔ
         कि,
         10  दुई आदमी परमेश्वरा रै घौरा दी प्राथना कौरदै डै, एक थौ फरीसी दुजौ थौ मामलै निणै वाल़ौ,
         11  फरीसी आपणै मौना दी इणी प्राथना कौरदै लागौ कि, 'ओ परमेश्वर, हाऊं तैरौ धन्यवाद कौराऊ
         कि हाऊं दुजै लोगु ज़िणौ डाकु, ठगणै वाल़ौ और गान्दै काम कौरनै वाल़ौ नाईं आसतौ, और ना
         एस मामलै निणै वाल़ै ज़िणौ आसतौ ज़ो इदै आ।
         12  हाऊं हफ्ते दी दुई बारै ब्रौत छ़ाड़ाऊ, और हाऊं आपणी सारी कमाई रौ दसवौ हिस्सौ भी दिआ
         ऊ।
         13  पर मामलै निणै वाल़ै दूर खौड़ी हुइयौ सौरगा भीलै देखणौ भी ना च़ाऔ, और आपणै हिकड़ै पिटी-पिटीऔ
         बोलदै लागौ, 'ओ प्रभु' मुं पापी माथै दया कर।
         14  तैबै यीशुऐ बोलौ, "हाऊं तुमुलै बोलाऊ, कि सेऊ फरीसि नाईं बल्की एऊ मामलै निणै वाल़ौ
         आदमी परमेश्वरा री नौज़री दी धर्मी बौणीयौ आपणै घौरै डैऔ आ, कैलैकि ज़ुण आपुलै बौड़ौ
         बौणा लौ सेऊ छ़ोटौ बौणनौ आ। और ज़ुण बौणा लौ आपु लै छ़ोटौ सेऊ बौणनौ आ बौड़ौ।छ़ोहरु लै आशीर्वाद(मती19:13-15; मरकुस10:13-16)15  तैबै लोग आपणै लोल़डेऊ भी यीशु काऐ लागै आणदै ताकी यीशु तिऊं माथै हाथ छ़ाड़ा, पर च़ेलै
         लागै तिऊं धौमकाऊंदै।
         16  यीशुऐ लोल़डै आपु काऐ औटाऐ और बोलौ, "लोल़डेऊ मुं काऐ आशणै दैऔ" इऊं नाईं रोकौ कैलैकि
         परमेश्वरा रौ राज़ इणेऊ ज़िणौ आ।
         17  हाऊं तुमु लै सौच़्च़ौ बोलाऊ ज़ुण परमेश्वरा रौ राज़ इऊं लोल़डेऊ ज़िणौ नाईं माना लौ
         सेऊ परमेश्वरा रै राज़ा दी केबी भी नाईं डेई बौल़दौ।सेठ आदमी और सदा री ज़िन्दगी(मती19:16-30; मरकुस10:17-31)18  तैबै यहुदीऊ रै एक मुख्यै यीशु कु पुछ़ौ, 'ओ महान गुरू' सौदा री ज़ीन्दगी पाइणा लै हाऊं
         का कौरु?'
         19  यीशुऐ तेसलै बोलौ, "तू मुलै सारेऊ कु महान गुरु कैलै बोला ई?" कोई भी आच़्छ़ौ नाईं आसतौ
         परमेश्वरा रै सिवाऐ।
         20  तू आज्ञाऐं ता ज़ाणदौ औलौ, 'गान्दै काम ना कौरनी, खून ना कौरनौ, च़ोरी ना कौरनी, ना
         झ़ुठी गवाही दैणी, और आपणै मां-बाबा री इज़्ज़त कौरनी।
         21  तिणी मुख्यै बोलौ, इऊं आज्ञाऐं ता हाऊं लोल़डी औउलै मानाऊ।
         22  इणै शुणीयौ यीशुऐ तेसलै बोलौ, "ताऊंदी औज़ौ भी एकी बुशा री कामी आ।" आपणी सारी ज़यदाद
         बेच़ीयौ गरीबु लै बांट, ताउंलै मिला सौरगा दी धन-ज़यदाद, और आपु आंड मुं आइलै।
         23  इणै शुणीयौ सेऊ मुख्यौ भौरी दु:खी हुऔ कैलैकि सेऊ भौरी सेठ थौ।
         24  यीशुऐ सेऊ सेठ दु:खी देखीयौ आपणै च़ेलेऊ लै बोलौ, 'सेठा रौ परमेश्वरा रै राज़ा दी डेउणौ
         भौरी कठीन आ।
         25  सेठ आदमी रै परमेश्वरा रै राज़ा दी डेउणै कु उंटा रै सिउणी रै शेड़ै बाटीयै डेउणौ आसान
         आ।
         26  इणै शुणीयौ लोगुऐ बोलौ, तैबै कासरौ उद्धार हुई बौल़ा सा?
         27  यीशुऐ बोलौ, "ज़ो आदमी रै बोलै नाईं औन्दौ सेऊ परमेश्वरा रै बोलै औआ सा।
         28  पतरसै बोलौ, "देखौ आमै ता आपणौ घौर-बार छ़ाड़ीयौ ताऊं पिछ़ु च़ाल पौड़ै ई।
         29  यीशुऐ बोलौ, "हाऊं तुमुलै सौच़्च़ौ बोलाउ इणौ कोई ना आसतौ ज़ुणीऐ परमेश्वरा रै राज़ा
         री ताइंऐ, आपणौ घौर, छ़ेउड़ी, भाई और माम-बाब या लोल़डै छ़ाड़ै औलै,
         30  और तेसलै इयैं ज़ीन्दगी दी कई गुणौ ज़ादौ और आशणै वाल़ै जुगा दी सौदा री ज़ीन्दगी ना
         मिला।आपनै मौरणै रै बारै दी यीशु रै चीजी बारै बोलणौ(मती20:17-19; मरकुस1ओ:32-34)31  तैबै यीशुऐ आपणै बारहा च़ेलै आपुकाऐ औटाऐ और तिउंलै बोलौ, "देखौ आमै यरुश्लेमा ले ई
         लागै औन्दै डेउन्दै, ज़ो-ज़ो बुशै आदमी रै छ़ोहरु रै बारे दी पुराणै गुरूऐ लिखी सै सारी
         पुरी हुणी आ।
         32  कैलैकि तेस दुजी ज़ाती रै लोगु रै हाथा दी दिआई, सै तेसरौ मज़ाक उड़ावा ई। सै तेसरी
         बेइज़्ज़ती कौरा ई और तेस माथै थुका ई।
         33  और तेसदी कोड़ै ला ई, तेस पोरु झ़ांगा ई पर सेऊ चिजै दिनै ज़ीऊंदौ हुआ सा।"
         34  पर तिऊं च़ेलेउऐ यीशु री केज़ी भी बूश नाईं सौमझ़ी और इयै बुशै तिऊंकु च़ोरुई थाकी,
         ज़ो बोलौ थौ सेऊ तिउंरी सौमझ़ी दी ना आशौ।शेड़ै भिखारी आखी रौ दाण(मती20:-29;34; मरकुस10:46-52)35  ज़ेबै यीशु यरीहो इलाके रै नज़दीक पौउंच़ौ, तिऐ बाटा दी एकी भीलै बोशीयौ एक शेड़ौ भीखा
         मांगदै थौ लागौ औन्दौ।
         36  तिणी शेड़ै भीड़ा री आवाज़ शुणीयौ पुछ़ौ, 'एउ का औन्दै लागौ औन्दौ?
         37  भीड़ा रै लोगुऐ बोलौ, नासरत गावां रौ यीशु आ इदरा बाटीयै डेउन्दै लागौ औन्दौ।
         38  इणै शुणीयौ सेऊ शेड़ौ भीखारी च़िलांदै लागौ 'ओ यीशु दाऊदा रौ छ़ोहरु मूं माथै दया कर।
         39  ज़ो लोग औगाड़ीऐ थै लागै औन्दै डेउन्दै तिउंऐ तेसलै डांटीयौ बोलौ, "च़ुटुक थाक" पर सेऊ
         तौऐं भी ज़ोरै-ज़ोरै लागौ च़िलांदै, "ओ दाऊदा रौ छ़ोहरु मूं माथै दया कर।"
         40  ज़ैबै यीशुऐ तेसरी हाक शुणी, ता यीशु खौड़ी टेकौ और आज्ञा देई कि "एस मु काऐ आणौ" ज़ेबै
         सेऊ शेड़ौ भीखारी यीशु रै नज़दीक आशौ ता यीशुऐ तेसकु पुछ़ौ,
         41  "तू का च़ाहा ई? हाऊं ताउंलै का कौरु? तैबै तिणीऐ बोलौ, "ओ प्रभु हाऊं च़ाहा ऊ की हाऊं
         देखदै लागु।"
         42  यीशुऐ बोलौ, "ठीक आ तू देखी बौल़ा ई" तैरै विश्वासै तू ठीक कियो ई।"
         43  तेबी ई सेऊ शेड़ौ भीखारी देखदै लागौ, और परमेश्वरा री बौड़ाई कौरीयौ यीशु पिछ़ु आण्डदै
         लागौ। ज़ुणीऐ भी एज़ौ चमतकार देखौ सै सारै परमेश्वरा री महिमा कौरदै लागै।

मामलै निणे वाल़ौ जक्कई191  यीशु यरीहो इलाके बाटीयै थौ डेउंदै लागौ औन्दौ।
         2  तिऐ जक्कई नावां रौ एक आदमी थौ ज़ुण मामलै निंणै वाल़ेऊ रौ मुख्यो थौ और सेऊ बौड़ौ सेठ
         थौ।
         3  सेऊ यीशु देखणे री कोशिश थौ लागौ औन्दौ कौरदै कि सेऊ कुण आ पर भीड़ा रै कारण सेऊ यीशु
         नाईं देखी बौल़ौ कैलैकि सेऊ कौदा रौ छ़ोटौ थौ।
         4  तैबै यीशु देखणा लै सेऊ भीड़ा कु औगाड़ीयै फेटा मारीयौ डैऔ और एक गुलरा (फेड़ु) रै पेड़ा
         दी च़ौड़ौ कैलैकि यीशु सेज़ी बाटा दी डेउणै वाल़ौ थौ।
         5  ज़ैबै यीशु तेस पेड़ा काऐ पौउंच़ौ, तैबै उपरै देखीयौ तेस जक्कई लै बोलौ, "ओ जक्कई फेटी
         धौनी उत्तुर कैलैकि आज़ मुइंयै तैरै घौरा कै रौइणौ आ।"
         6  जक्कई फेटी उत्तरौ, और यीशु खुशी कौरीयै आपणै घौरै निंयौ।
         7  इणै देखीयौ सारै लोग आपु मांझ़ीयै गुणमुणांइयौ बोलदै लागै, 'यीशु ता पापी आदमी रै काऐ
         पा डेई गौ आ।'
         8  जक्कई खौड़ौ उठौ और यीशु लै बोलदै लागौ, 'ओ प्रभु हाऊं आपणी आधी ज़यदाद गरीबु लै दिआऊ
         और अगर मुइयै कासी कु भी दोखै देइयौ ज़ादौ मामलौ निऔं आ तेसकै हाऊं च़ार गुणौ वापिस दिआऊ।'
         9  यीशुऐ तेसलै बोलौ, "आज़ एस घौरा दी मुक्ती हुई आ कैलैकि एऊ आदमी भी अब्राहमा रै वंशा
         रौ आ।
         10  हाऊं आदमी रौ छ़ोहरु इणै लोगु ज़ो परमेश्वरा कु दूर पापा दी ई डुबै औन्दै तिऊं लोड़दै
         और बौच़ाउंदे ऊ आशौ औन्दौ।दस मूहरी (तोड़ैऊ) रौ औनैणौ(मती25:14-30)11  ज़ैबै लोग इऊं बुशु शुणदै थै लागै औन्दै तैबै यीशुऐ एक औनेणै देइयौ बोलौ, कैलैकि सेऊ
         यरुश्लेमा रै नज़दीक थौ, और लोग सौमझ़ा थै कि परमेश्वरा रौ राज़ शिग्री परगट हुणौ आ।
         12  एथीलै यीशुऐ बोलौ, 'एक सेठ आदमी दूर देशा लै डैऔ ताकी सेऊ राज़ै रौ हक पाइयौ वापिस आशा।
         13  तैबै तिणीयै आपणै नुकरा मांझ़ीया कु दस नुकुर औटाऐ, और तिउंकै दस शर्फी मुहरै देइयौ
         तिउंलै बोलौ, मैरै आशणै झ़ाऊं एथरौ लेण-देण कौरेऊ।
         14  और तेस सेठा रै इलाकै रै लोग तेस आइलै दुश्मनी छ़ाड़ा थै, तैबै तिउंऐ तेस सेठा पिछ़ु
         आपणौ दूत खौबरी कौरी भेज़ौ कि आमै नाईं च़ांअदै कि एऊ आदमी आमु माथै राज़ कौरा।
         15  ज़ैबै सेऊ आपणै राज़ा रौ हक पाइयौ वापिस आशौ तैबै तिणीऐ आपणै नुकुर औटाऐ ज़ासकै तिणीऐ
         सर्फी मुहरै थी देई ऐन्दी, ताकी सेऊ तिऊंकु लेण-देणा रै बारे दी पौतौ कौरा कि तिउंऐ का-का
         कौमाऔ आ?
         16  तैबै पैहलै नुकरै बोलौ, 'मालिक तेरी देई ऐन्दी शर्फी मुहरी माथै मुइंयै दस औज़ौ कौमाई।
         17  तिणी सेठै तेस नुकरा लै बोलौ, 'ओ मैरै सौभी कु आच़्छ़ै नुकुर शाबाश” तू भौरी थोड़े दी
         भी विश्वास वाल़ौ निकल़ो ई आबै तू दस इलाकै माथै राज़ कर।
         18  तैबै दुजै नुकरै भी आशीयौ बोलौ, मुइंयै तेरी शर्फी महरी कौरी पांज़ औज़ौ कौमाई।
         19  तिणी सेठै तेसलै भी बोलौ “शाबाश” तू भी पांज़ इलाकै माथै राज़ कर।
         20  चिजै नुकरै भी आशीयौ बोलौ, ओ मालिक तेरी देई ऐन्दी मुहर (च़ांदी रौ रुपाई) इदै आ, ज़ो
         मैरै च़ादरु रै धुरे दी थी बानियौ छ़ाड़ी ऐन्दी।
         21  हाऊं ताऊंकु भौरी डौरा थौ कैलैकि तू काठौ आदमी ई ज़ीऐ तैरौ नाईं आ तिदरु भी तू निंआई
         ज़ो तू नाईं बौइंदौ तेस भी तू लौआ ई।
         22  सेठै तेसलै बोलौ, ओ दुष्ट नुकुर हाऊं तैरै मुआं कौरीऐ ताऊं आरोपी चाणाऊ, ज़ैबै तू ज़ाणा
         थौ कि हाऊं काठौ आदमी ऊ ज़ो मैरौ नाईं आ तेस हाऊं च़ुंगाऊ और ज़ो हाऊं नाईं बौइंदौ तेस
         हाऊं लौआऊ।
         23  तैबै ताऐं मेरी शर्फी मुहरै ब्याज़ा माथै कैलै ना देई ताकी ज़ेबी हाऊं आशा थौ ता तेबी
         सित ब्याज़ै निआं थौ।
         24  तिणी सेठै तिउंलै बोलौ ज़ो तिऐ खौड़ै थै, इयैं सर्फी महरै एसकु ओरु छ़ुड़ाऔ और तेसकै
         दैऔ ज़ासकै दस शर्फी मुहरै ई।
         25  तिउंऐ तेस सेठा लै बोलौ, ओ मालिक तेसकै ता ई आसती दस शर्फी मुहरै।
         26  हाऊं तुमु लै बोलाऊ, ज़ासकै आसती आ और सेऊ ठीक डौंगा रौ बौरता लौ तेसकै औज़ौ मिला। ज़ुण
         ठीक डौंगा रौ ना बौरता लौ तेसकु सेऊ भी ओरु निईआ सा ज़ो तेसकै औलौ।
         27  पर मैरै तिऊं दुश्मन ज़ो नाईं च़ाहा थै कि हाऊं तिऊं माथै राज़ कौरु, तिऊं इदै मुकाऐ
         आणीयौ पोरु झ़ांगौ।यरुश्लेमा दी ज़ीत आशणी(मती21:1-11; मरकुस11:1-11;यूहन्ना12:12-19)28  इऊं बुशै बोलीयौ यीशु यरुश्लेमा लै तिऊं सौभीऊ कु औगाड़ीयै आण्डदै लागौ।
         29  ज़ैबै सै जैतून नाव़ां री पहाड़ी काऐ पौउंच़ै तिऐ बैतफगै और बेतनियाह नावां रै दुई गाऊं
         थै। तैबै यीशुऐ च़ेलेऊ मांझ़ीया कु दुई च़ेलै इणै बोलीयौ भेज़ै कि,
         30  आपणै सामनै वाल़ै गावां दी डैऔ, तिऐ पौउंच़ीयौ तुमुकै एक गदेटु मिला खुंटी दी बानौ औन्दौ।
         ज़ास माथै इबी झ़ाऊं कोई ना बोशौ, तेस खोलीयौ ओरु आणेऊ।
         31  अगर तुमु कु कुण पुछ़ा लौ कि एस कैलै खोला ई? तैबै तुमै बोलेऊ प्रभु कै एसरी ज़ुरुरत
         आ।
         32  ज़ो च़ेलै यीशुऐ भेज़ै औन्दै थै तिउंऐ तिऐ डेइयौ तिणौ देखौ ज़िणौ यीशुऐ तिउंलै बोलौ
         थौ।
         33  ज़ैबै सै च़ेलै गदेटु खोलदै लागै तैबै तेसरै मालिकुऐ तिऊं लै बोलौ, एस गदेटु कैलै खोलाई?
         34  तिउंऐ बोलौ प्रभु कै एसरी ज़ुरुरत आ।
         35  तैबै च़ेलेउऐ सेऊ गदेटु खोलियौ यीशु काऐ आणौ और तेस माथै आपणै जुड़कै पाईयौ यीशु तेस
         माथै बोशाल़ौ।
         36  ज़ैबै यीशु आण्डदै लागौ तैबै लोग आपणै जुड़कै बाटा दी बिछ़ाऊंदै लागै, यीशु रै स्वागता
         लै। यीशु रौ स्वागत
         37  ज़ैबै यीशु जैतून पहाड़ी री उतराई दी पौऊंच़ौ, तैबै च़ेलेऊ री सारी भीड़ यीशु रै सारै
         शक्ती वाल़ै कामा देखीयौ खुश हुऐ और परमेश्वरा री बौड़ाई कौरदै लागै।
         38  "भौलौ सेऊ राज़ौ ज़ुण प्रभु रै नावा दी आशा आ, सौरगा दी शान्ती और परमेश्वरा री बौड़ाई
         हो।
         39  तैबै भीड़ा मांझ़ीया कु कुछ़ फरीसि लोगुऐ यीशु लै बोलौ ओ गुरु आपणै च़ेलैऊ धौमकाऊ कि
         च़ुटुक थाका।
         40  यीशुऐ ज़वाब दैऔ, "हाऊं तुमुलै बोलाऊ अगर इयै च़ुटुक थाका लै तैबै ढोल़ च़िलांदै लागा।यरुश्लेमा लै लेरणौ41  ज़ैबै यीशु यरुश्लेमा रै नज़दीक पौउंच़ौ तैबै यीशु यरुश्लेम शहरा देखीयौ लेरौ।
         42  और बोलौ, केती भौलौ औआ थौ कि तू, ओ तू ई, आज़ कै दिना री शक्ती री बुशै ज़ाणा थौ। पर
         आबै इयै बुशै तेरी नौज़री कु च़ोरुई गोई।
         43  कैलैकि ताऊं माथै इणै दीन आशणे ई कि तैरै दुश्मन कौठै हुईयौ ताऊं च़ारो तौरफा कु घेरीयौ
         दबाउवा ई।
         44  ताऊं और तैरै लोल़डै ज़ो ताऊं भीतै ई माटै दी मिलावा ई ताऊं दी पात्थरा माथै पात्थर
         भी ना छ़ाड़नै, कैलैकि ताऐं सेज़ौ मौकौ नाईं सौमझ़ौ ज़ेबी ताऊं माथै दया हुई थी।परमेश्वरा रै घौरा कु सामाना बेच़णै वाल़ै गाड़नै(मती21:12-17;मरकुस11:15-19; यूहन्ना2:13-22)45  तैबै यीशु परमेश्वरा रै घौरा दी डैऔ और समान बेच़णे वाल़ै बाइरै भगाऐ। यीशु परमेश्वरा
         रै घौरा दी
         46  और बोलौ, "धर्मशास्त्रा दी इणौ आ लिखौ औन्दौ कि मैरौ घौर प्राथना कौरनै रौ घौर आ। पर
         तुमुऐ ता एऊ लुटणे वाल़ेऊ रौ आड्डौ चाणी गौ आ।"
         47  यीशु रोज़ परमेश्वरा रै घौरा दी लोगु लै शिक्षा दिआ थौ। पर बौड़ै याजक यहुदी शास्त्री
         और लोगु रै बौड़ै नेतै यीशु झ़ांगणै रौ मौकौ लोड़ा थै।
         48  पर तिउंकै यीशु झ़ांगणै रौ कोई मौकौ ना मिलौ कैलैकि सारै लोग यीशु री बुशै बौड़ै ध्याना
         कौरी शुणा थै।

यीशु रै अधिकारा माथी सवाल(मती21:23-27; मरकुस11:27-33)201  एकी दिनै इणौ हुऔ कि ज़ेबी यीशु परमेश्वरा रै घौरा दी लोगु लै शिक्षा दैंदै और खुशी
         रौ सन्देश शुणाऊंदै थौ लागौ औन्दौ, ता बौड़ै याजक, यहुदी शास्त्री, और स्याणै लोग यीशु
         काऐ आशै,
         2  और बोलदै लागै, "आमुकै बोल, तू इणै काम केज़ै हक्का कौरीयै कौरा ई? और सेऊ कुण आ ज़ुणीऐ
         ताउंकै एऊ हक्क दैऔ आ?"
         3  यीशुऐ बोलौ, "हाऊं भी तुमु कु एक सवाल पुछ़ा ऊ, तुमै भी तेथरौ ज़वाब दैऔ,
         4  यहुन्ना रौ बप्तीसमा सौरगा री तौरफा कु थौ या आदमी री तौरफा कु थौ?
         5  तैबै सै आपु मांझ़ीयै चौपड़ींदै लागै, "अगर आमै बोलुलै परमेश्वरा री तौरफा कु दिआ थौ,
         तैबै इणीऐ बोलनौ आ इणौ कि, तुमुऐ तेस माथै विश्वास कैलै ना कियौ?"
         6  अगर बोलुलै आमै आदमी री तौरफा कु तैबै ई लोग आमु डोल़ीयावा, कैलैकि इयै ज़ाणा ई कि यहुन्ना
         भविष्यदवक्ता थौ।
         7  तैबै तिउंऐ यीशुलै ज़वाब दैऔ, 'आमै नाईं ज़ाणदै कि सेऊ कासरी तौरफा कु थौ।
         8  यीशुऐ तिउंलै बोलौ, "हाऊं भी तुमु कै नाईं बोलदौ कि हाऊं एज़ौ काम केज़ै हक्का कौरीयै
         कौरा ऊ।बुरै ज़िमीदारु रौ औनेणौ(मती21:33-46; मरकुस12:1-12)9  तैबै यीशुऐ लोगु कै एक औनैणौ दैऔ, "कि एकी आदमीऐ अंगुरा रौ बौगीच़ौ लाऔ, और तेथरौ ठेकौ
         ज़िमदारु कै देइयै आपु डैऔ भौरी दिना लै परदेशा लै।
         10  ज़ैबै अंगुर चोड़नै रौ बौग्त आशौ ता तिणी मालिकै आपणौ एक नुकुर ज़ीमदारु काऐ आपणै हिस्सै
         मांगदै भेज़ौ, पर तिऊं ज़ीमदारुऐ सेऊ नुकुर पिटौ और तिदरु खाली हाथ भेज़ौ।
         11  तैबै तिणी मालिकै तौऐं एक नुकुर भेज़ौ, पर तिऊं ज़ीमदारुऐ सेऊ भी पिटौ और तेसरी बेइज़्ज़ती
         कौरीयौ सेऊ भी खाली हाथ वापिस भेज़ौ।
         12  तैबै भेज़ौ तिणीऐ चिजौ नुकुर, तैबै तिउंऐ सेऊ भी पिटीयौ घायल कियौ और तिदरु पोरु गाड़ौ।
         13  तैबै तिणी बगीच़ै रै मालिकै आपणै ज़ीवा दी सुंच़ौ, 'आबै हाऊं का कौरुलै? आबै हाऊं आपणौ
         गौरतौ छ़ोहरु भेज़ाऊ, हुई सौका कि सै तेसरी इज़्ज़त कौरा।
         14  पर ज़ेबी तिऊं ज़िमदारुऐ सेऊ मालिका रौ छ़ोहरु देखौ ता सै आपु मांझ़ीऐ चौपड़ींदै लागै,
         कि एऊ ता एस बौगीच़ै रौ हकदार आ। आशौ आमै एस पोरु झ़ांगी ई, ताकी एऊ बौगीच़ौ आमारौ हुआ।
         15  तैबै तिऊं ज़िमदारुऐ सेऊ मालिका रौ छ़ोहरु बौगीच़ै कु बाइरै गाड़ीयौ पोरु झ़ांगौ। आबै
         सेऊ मालिक तिऊं ज़िमदारु आइलै का कौरा?
         16  आशीयौ तिऊं ज़िमदारु पोरु झ़ांगा और अंगुरा रौ बौगीच़ौ ओरी लोगु कै सौंभाल़ा। इणै शुणीयौ
         लोगुऐ बोलौ, परमेश्वर कौरा, कि इणौ केबी ना च़ाईं हुऔ।"
         17  यीशुऐ तिऊं लोगु भिलै देखीयौ बौलौ, "तैबै एऊ का सा लिखौ औन्दौ, "कि ज़ेज़ौ पात्थर घौरा
         चाणनै वाल़ै मिस्त्रीऊऐ बेकार ज़ाणीयौ पोरु शोटी गौ थौ, सेज़ौ पात्थर कुणे दी लागणे वाल़ौ
         बौणौ।
         18  ज़ुण-कुण़ तेस पात्थरा माथै लोटालौ सेऊ च़ूर-च़ूर हुआ, और ज़ास माथै पौड़ालौ सेऊ पात्थर
         सेऊ पिशीया पोरु पाकैसरा लै मामलौ देणौ(मती22:15-22; मरकुस12:13-17)19  यहुदी शास्त्रीउऐ और धर्म गुरुऐ ज़िणी ई एउ ओनेणौ शुणौ, ता तिउंऐ यीशु पाकुड़नौ च़ाऔ
         कैलैकि सै सौमझ़ी गौऐ थै कि एऊ औनैणौ आमु लै बोलौ आ, पर सै लोगु कु डौरा थै।
         20  और सै एज़ै मौकै देखदै लागै कि, केबड़ी एऊ इणी बूश बोला, कि ज़ेज़ी बुशा दी एस फसाइयौ
         पाकड़ीलै। इणै कामा लै तिउंऐ आपणै दुई गुप्त आदमी भेज़ै तिंउरै भेषा दी।
         21  तिउंऐ यीशु कु पुछ़ौ, 'ओ गुरु आमै ज़ाणी कि तू बिल्कुल ठीक बोला ई और शिखावा ई, और कासी
         रौ पक्ष भी नाईं कौरदौ। तुमै सौच़्च़ाई कौरीयै परमेश्वरा री बाट देखाल़ाई।
         22  तुमै इणौ बोलौ, का कैसर राज़ै लै मामलै दैणै रौ हक आमुकै आसती कि नाईं?
         23  यीशुऐ तिउंरी च़ालाकी सौमझ़ी गो ई, और तिउंलै बोलौ,
         24  "मुकै एक सिक्कौf देखाल़ौ और बोलौ, एस सिक्के दी कासरौ नाऊं और फोटु आ छ़ापौ औन्दौ?
         तिउंऐ बोलौ रोमी बौड़ै राज़ै रौ।"
         25  यीशुऐ बोलौ, "तैबै ठीक आ' ज़ो कैसर राज़ै रौ आ तेस कैसर राज़ै कै दैऔ, पर ज़ो परमेश्वरा
         रौ आ तेस सिर्फ परमेश्वरा लै दैऔ।"
         26  सै लोगु रै सामनै एज़ी बुशा दी यीशु पाकड़ी ना बौल़ा, और तेसरै ज़वाबा शुणीयौ च़ुटुकच़ार
         थाकै।दूजी बारै पैदौ हुणौ और शादी(मती22:23-33; मरकुस12:18-27)27  तैबै सदुकी लोग ज़ो इणौ मानाई कि ज़ुण मौरा ई सै ज़ीऊंदै नाईं हुन्दै, तिऊं मांझ़ीयै
         कु कुछ़ आदमीऊ ऐ यीशु काऐ आशीयौ पुछ़ौ,
         28  "ओ गुरु, मुसा गुरुऐ आमुलै इणौ लिखौ आ, कि अगर कासरौ भाई, शादी-शुदा औइयौ बिण औलादीऐ
         मौरा लौ, ता तेसरौ भाई तेसरी छ़ेउड़ी आइलै शादी कौरालौ, और आपणै भाई कालै वंश पैदौ कौरा।
         29  सात भाई थै, पैहलौ भाई शादी कौरीयौ बिणा औलादीयै मौरी गौ आ,
         30  तैबै दुजै भाईऐ तियां विधवा आइलै शादी की पर सेऊ भी बिणा औलादीऐ मौरी गौ,
         31  तैबै एक- एक कौरीयै सारै भाईऊऐ तिंऐ विधवा आइलै शादी की और सारै बिणा औलादीऐ मौरी गौऐ।
         32  और बासीयै सै विधवा भी मौरी पोरु?
         33  आबै आमु आइलै इणौ बोलौ, 'ज़ैबै सै सारै ज़ीऊंदै औलै ता, तिंया लै कासरी छ़ेउड़ी बोला
         ई? कैलैकि तिऊं साता भाईऊ ऐ तियां आइलै शादी की थी?"
         34  यीशुऐ तिऊं लै ज़वाब दैऔ, "शादी ता इयैं धौतरी माथै आदमीऊ लै औआई।
         35  पर आशणै वाल़ै बौग्तै, इणौ कुछ़ ना हुन्दौ। कैलैकि ज़ो मौरै औन्दै मांझ़ीया कु ज़ीऊंदै
         हुणै लायक लोग ई; सेज़ै जुगा दी तिऐ ना ता आदमी शादी कौरदै और ना छ़ेउड़ी शादी लै दैंदै।
         36  और सै तेथ बासीऐ केबी ना मौरदै। कैलैकि सै परमेश्वरा रै दुता बाशीयै हुणे ई। ज़ीउंदै
         हुइयौ तिउंलै परमेश्वरा री सन्तान बोलाई।
         37  पर मौरै औन्दै ज़ीऊंदै हुआई कि नाईं, एथरै बारै दी शुणौ; मुसा गुरुऐ भी ऐ बुशै साबित
         की आ, ज़ैबै तिणीऐ तिऊं झ़ाड़ी रै बारै दी लिखौ ज़ो तिणीऐ परमेश्वरा री बौरसाई ऐन्दी
         आगी कौरी ज़ौल़दै देखी आ। और मुसा गुरु अब्राहमा रौ परमेश्वर, इसाहक और याकुबा रौ परमेश्वर
         कौरीयै औटावा थौ, ज़ो कई साल पैहलै मौरी गौऐ थै।
         38  और सेऊ ज़ीऊंदै रौ परमेश्वर आ, मौरै औन्देऊ रौ नाईं भी नाईं। परमेश्वरा कालै सै सारै
         ज़ीऊंदे ई।
         39  तिऐ मौज़ूद यहुदी शास्त्रीऊ मांझ़ीया कु काइएउऐ बोलौ, "गुरुजी तुमुऐ ठीक बोलौ।"
         40  तेथ बासीयै कासी री भी प्रभु यीशु कु केज़ी बूश पूछ़णे री हिम्मत नाईं रौई।मसीह कासरौ छ़ोहरु आ?(मती22;41-46; मरकुस12:35-36)41  तैबै यीशुऐ तिऊंकु पुछ़ौ, "मसीही लै दाऊदा री सन्तान कैलै बोलाई?"
         42  कैलैकि दाऊदै आपु भजन सहिंता री किताबी दी बोलौ आ, "प्रभऐ मैरै प्रभु लै बोलौ"
         43  मेरी सुलटी भीलै बोश, ज़ेबी झ़ाऊं हाऊं तैरै दुश्मनु तेरी लाता थालै ना कौरु।"
         44  दाऊद ता तेसलै प्रभु बोला आ; तैबै मसीह दाऊदा री सन्तान किणौ हुई सौका?शास्त्रिउ कु बौच़ियौ रौएउ(मती23:1-36; मरकुस12:38-40))45  ज़ेबी सारै लोग बुशै शुणदै थै लागै औन्दै, तेबी यीशुऐ आपणै च़ेलेऊ लै बोलौ,
         46  "इऊं यहुदी शास्त्रीउ कु बौच़ीयौ रौएऊ।" ज़ासकै लाम्बै-लाम्बै ज़ुड़कै भीड़ीयौ घुमणौ
         आच़्छ़ौ लागा सा। ज़ेबी सै बज़ारा दी घुमा ई तिउंकै आच़्छ़ौ लागा कि लोग तिऊं कै झुकियौ
         ढाल कौरा। धार्मीक खुम्बल़ी और ज़ीयै धाम दिआई तिऐ भी सै च़ाहा ई कि आमु आच़्छ़ी और पहली
         ज़ागहा दी बोशाल़ा तिऐ तिउंकै आच़्छ़ौ लागा आ।
         47  पर सै विधवा छ़ेउड़ी रै धौर-बार लुटा ई और देखाउणा लै सै काफी बौकता झ़ाऊं प्राथना कौराई;
         इणै लोग भौरी बौड़ी सौज़ा पा ई।

गरीब बिधवा रौ दाण(मरकुस12:41-44)211  ज़ेज़ै बौग्तै यीशु परमेश्वरा रै घौरा दी थौ, तेबी तिणीऐ सेठ आदमी पेटी दी आपणी भेंटा
         पाइंदै देखौ।
         2  और तिणीऐ विधवा भी तिऐ भेंटा री पेटी दी दुई दामड़ी पाइंदै देखी।
         3  तैबै यीशुऐ बोलौ, "हाऊं तुमुलै सौच़्च़ौ बोलाऊ कि इयैं गरीब विधवै सौभी कु ज़ादी भेंट
         देई आ।
         4  कैलैकि इऊं सौभीयै ता आपणी भौरी कौमाई कु सिर्फ थोड़ी भेंट परमेश्वरा लै देई। पर इयैं
         गरीब विधवै आपणी ज़िन्दगी री सारी कमाई भेंटा दी पाई आ।परमेश्वरा रै घौरा रै विनाशा री भविष्यवाणी(मती24:1,2; मरकुस13:1,2)5  ज़ैबै कुछ़ च़ेलै परमेश्वरा रै घौरा रै बारै दी बुशै लाईंदै थै लागै औन्दै, कि एऊ घौर
         बांठणै पात्थरा कौरीयै और भेंटा री देई ऐन्दी च़िज़ा कौरीयै किणौ बांठणौ आ चाणौ औन्दौ।
         तैबै यीशुऐ बोलौ;
         6  "इणै दीन आशणे ई ज़ेज़ै दिना दी ज़ो तुमै देखदे ई लागै औन्दै, इऊं मांझ़ीया कु पात्थरा
         माथै पात्थर भी ना रौउणै। सब कुछ़ ढाल़ीयौ नाष कौराई।मुसीबत और कल़ेश(मती24:3-14; मरकुस13:3-13)7  तैबै तिऊं च़ेलेउऐ यीशु कु पुछ़ौ, "ओ गुरु" इणौ केबी हुणौ आ? और इऊं बुशै पुरी औन्दी
         बारे का निशाण औआई?
         8  यीशुऐ बोलौ, 'बौच़ीयौ रौएऊ तुमै कासी कु ठौगाइएऊ नाईं। कैलैकि कई लोग मैरै नावां कौरीयै
         आशीयौ बोलाई कि हाऊं मसिहा ऊ सेज़ौ बौग्त आशी गौ आ। तैबै तुमै तिऊं पिछ़ु ना डेवेऊ।
         9  ज़ेबी तुमै शुणालै कि ज़ागहा-ज़ागहा दी लड़ाई-झ़ौगड़ै ई हुन्दै लागौ औन्दै तेबी तुमै
         घौबराएऊ नाईं। कैलैकि इयै बुशै पैहलै हुणी ज़ुरुरी ई। तैबै भी सेज़ौ बौग्त आखरी नाईं
         हुन्दौ।
         10  तैबै यीशुऐ बोलौ, "एकी ज़ाती रै लोग दुजी ज़ाती रै लोगु रौ विरोध कौराई। एक देश दुजै
         देशा रौ विरोध कौरा।
         11  भौरी ज़ागहा दी बौड़ै-बौड़ै भुईंच़ल़ हुणेई और ज़ागहा-ज़ागहा दी काल़ पौड़ने ई और बौड़ी
         बिमारी हुणी। सौरगा दी डराऊंदी बुशै और बौड़ै-बौड़ै निशाण परगट हुणे ई।
         12  पर इऊं सब बुशै हुणे कु पैहलै सै मैरै नावां रै कारण तुमु पाकड़ा ई और तंग कौरीयौ धार्मिक
         खुम्बल़ी दी निआं ई और ज़ेला दी पा ई, और राज़ेऊ और जजा काऐ निआंई।
         13  एऊ तुमुकै मैरै बारे दी गवाही दैणै रौ मौकौ औआ सा।
         14  और तुमै ज़वाब दैणा लै पैहलै कु अपने ज़ीवा दी तयारी नाईं कौरनी और ना फीकर कौरनी,
         15  कैलैकि, हाऊं तुमुलै इणी बुद्धी दिआऊ और तुमारै मुआं कु इणी बूश बोलावा ऊ कि तुमारै
         कोई भी दुश्मन तुमारौ सामनौ नाईं कौरी बौल़दौ,
         16  इदरा झ़ाऊं कि तुमारै मां-बाब, भाई-भौगीयाल़, और रिश्तेदार तुमारै गोश्टण भी तुमु पौकड़ावा
         ई और कई ता झ़ंगावा भी ई।
         17  मैरै नावां रे कारण सारै लोग तुमु आइलै दुश्मनी छ़ाड़ाई।
         18  तैबै भी तुमारै मुंडा रौ एक भी बाल़ बांगौ नाईं औन्दौ।
         19  और आपणी सौबरी कौरीयै तुमै आपणै प्राण बच़ाई छ़ाड़ा ई।यरुश्लेमा री बिनाशा री भविष्यवाणी(मती24:15-21; मरकुस13:14-19)20  ज़ैबै तुमै यरुश्लेम भौरी लोगु मांझ़ीयै घेरु औन्दौ देखालै तैबै तुमै सौमझ़ेऊ कि तेसरै
         नाष हुणै रौ बौग्त आशणे वाल़ौ आ।
         21  तैबै ज़ेज़ै लोग यहुदी परदेशा दी औलै तिउंऐ बौच़णा लै पहाड़ी दी जा डेऊणौ, और ज़ुण औलै
         यरुश्लेम शहरा बितै तिउंऐ निकल़ेऊ बाइरै, और ज़ुण औलै गांवा दी तिउंऐ ना डेवेऊ शहरा लै।
         22  कैलैकि एज़ै दीन बदला निणा रै दीन हुणे ई। ताकी सै बुशै ज़ो धर्म शास्त्रा दी लिखी ऐन्दी,
         सै सारी पुरी हुआ ई।
         23  सेज़ै दिना दी तिऊं छ़ेउड़ीऊ लै फिटकार ज़ुण गौरकै ज़ीवा री औली और ज़ासकै दुधा पिणै
         वाल़ै लोल़डै औलै। कैलैकि सारी धौतरी माथै भौरी दु:ख हुणौ और इऊं लोगु माथै परमेश्वरा
         रै भौरी रोश आशणे ई।
         24  तिऊं तलवारी कौरीऐ झ़ांगाई और सब देशा रै लोगु मांझ़ीयै कैदी बाशी बानीयौ आणाई ज़ेबी
         झ़ाऊं दुजी ज़ाती रौ बौग्त पुरौ ना हुआ लौ तेबी झ़ाऊं यरुश्लेम दुजी ज़ाती रै लोगु थालीऐ
         दबाउआ ई।आदमी रै छ़ोहरु रौ दूजी बारै आशणौ(मती24:29-31; मरकुस13:24-27)25  सूरज ज़ून और तारेऊ दी निशाण दिशाई और धौतरी दी सारै लोगु माथै मुसीबत आशणी आ। कैलैकि
         सै समुन्दरा रै छ़ालै और शोरा कौरीऐ डौराई।
         26  दुनीया दी आशणे वाल़ी मुसीबत पौखदै-पौखदै लोगु रै ज़ीऊ घौबरा ई। कैलैकि सौरगा री सारी
         शक्ती हिलाईआ ई।
         27  तैबै लोग मूं, ज़ुण परमेश्वरा री तौरफा कु भेज़ौ औन्दो ऊ पुरी शक्ति और बौड़ै शाना कौरीयै
         बादल़ा माथै आशदै देखा ई।
         28  ज़ैबै इणौ हुन्दै लागा लौ तैबै तुमै खौड़ै हुईयौ सौरगा भीलै देखेऊ कैलैकि तेबी तुमारौ
         छ़ुटकारौ हुणौ आ।फेड़ु रै पेड़ा रौ उदाहरण(मती24:32-35; मरकुस13:28-31)29  यीशुऐ तिउंकै एक औनैणै देईयौ बोलौ, "फेड़ु रौ पेड़ और सारै पेड़ देखौ,
         30  यीशुऐ तिउंकै एक औनैणै देईयौ बोलौ, "फेड़ु रौ पेड़ और सारै पेड़ देखौ,
         31  ज़ैबै तिऊंदी मिण्डु निकल़ाई तैबै तुमुकै तिऊं देखीयौ पौतौ लागा कि आबै गौरमी आशणै वाल़ी
         आ।"
         32  तिणी ज़ेबी तुमै इऊं मुसीबता री बुशै औन्दै देखा लै तैबै तुमै सौमझ़ेऊ कि परमेश्वरा
         रौ राज़ आशणे वाल़ौ आ।
         33  हाऊं तुमुलै सौच़्च़ौ बोलाऊ कि ज़ेबी झ़ाऊं ऐ सारी बुशै पुरी ना औली, "तेबी झ़ाऊं एज़ी
         पिड़ी रौ नाष नाईं औन्दौ।उज़ी रौएऊ(मती24:36-44;मरकुस13:32-37)34  सौरग और धौतरी टौल़ी सौका ई पर मेरी बुशै केबी ना टौल़दी।
         35  कैलैकि सेज़ौ दीन धौतरी माथै सब रौइणै वाल़ेऊ मांझ़ीयै इणै कौरी खरकच़ार आशणौ आ।
         36  शुणौ ऊज़ी रौ और हर बौग्तै रोज़ प्राथना कौरदै थाकौ लागी ताकी तुमै इऊं सारी मुसीबता
         कु बौच़णै और आदमी रै छोहरु रै सामनै खौड़ी औणै जोगी बौणा।
         37  यीशु हर दिना दी परमेश्वरा रै घौरा दी शिक्षा दिआ थौ और राची लै डिआ थौ जैतूना री पहाड़ी
         दी रौइंदै।
         38  और दोउत राची सारै लोग उठीयौ यीशु री शिक्षा शुणदै परमेश्वरा रै घौरा दी यीशु काऐ आशा
         थै।

यीशु रै बिरोधा दी यीशु पकुड़ना लै च़ाल(मती26:1-5; मरकुस14:1,2; यूहन्ना11:45-53)221  बिण संज़ेड़ै री रोटी रौ साज़ौ, ज़ेथरी शुरुआत फसह रै साज़ै कु औआ थी, सेऊ साज़ौ नौज़दीक
         आशी गौ आ।
         2  सेज़ै बौग्तै मुख्य याजक लोग और यहुदी शास्त्री यीशु पाकुड़नै और झ़ांगणै रौ मौकौ लोड़दै
         थै लागै औन्दै, पर सै लोगु कु डौरा थै।यहूदा रौ विश्वासघात3  तैबै शैतान यहुदा भीतै आशौ, ज़ासलै इस्करियोती बोला थै और सेऊ यीशु रै बारह च़ेलेऊ मांझ़ीयै
         कु एक थौ।
         4  सेऊ महायाजकु और परमेश्वरा रै घौरा रै च़ोकीदारु रै मुख्य काऐ डैऔ। ताकी यीशु पाकुड़नै
         रै तरीका रै बारे दी चौपड़ा।
         5  वे भौरी खुश हुऐ, और तेसलै इनाम दैणै रौ वाइदौ भी कियौ।
         6  यहुदा सेज़ी बुशा लै तैयार हुई गौ, और तेभी कु सेऊ यीशु पकड़ाउणा री ताकी दी रौ, कि
         ज़ेबी यीशु काऐ भौरी भीड़ ना औली, सेज़ै बौग्तै सेऊ, यीशु पौकड़ाई बौल़ा।च़ेलेउ आइलै आखरी बार साज़ै री रोटी खाणी(मती26:17-25; मरकुस14:12-21; यूहन्ना13:21-30)7  तैबै बिणा संज़ेड़े री रोटी रै साज़ै रौ दीन आशौ ज़ेबी यहुदी लोगु रै हर टबर फसह रै
         गाबड़ु री बल़ी च़ड़ावा थै।
         8  यीशुऐ पतरस और यहुन्ना इणै बोलीयौ भेज़ै कि, "डैऔ आमारै फसह री रोटी खाणै रौ इन्तज़ाम
         कौरौ।"
         9  च़ेलेउऐ यीशु कु पुछ़ौ, 'गुरु जी तुमै कियै च़ाहा ई कि आमै साज़ै री रोटी रौ इन्तज़ाम
         कौरी?'
         10  यीशुऐ तिउंलै बोलौ, "देखौ शहरा दी पौउंच़ीयौ तुमुकै एक आदमी मिला काछ़ा माथै पाणी री
         बोटलोई कौरी डेउंदै लागौ औन्दौ, ज़ेज़ै घौरा दी सेऊ डिआ लौ, तुमै भी तेस पिछ़ु सेज़ै
         घौरा दी डेवेऊ।"
         11  और तेस घौरा रै स्याणै लै बोलेऊ; गुरु ताउंलै इणौ बोला कि मुकालै तैयार कियौ औन्दौ कौमरौ
         केज़ौ आ? ज़ियै हाऊं आपणै च़ेलेऊ आइलै फसह री रोटी खाऊ।"
         12  तैबै सेऊ तुमुकै माथली मंज़ली दी सज़ाऔ औन्दौ कौमरौ देखाल़ा, तिऐ तुमै फसह री रोटी रौ
         इन्तज़ाम कौरेऊ।
         13  तैबै ज़िणौ यीशुऐ तिउंलै बोलौ थौ, तिऊं च़ेलेउऐ तिऐ डेईयौ तिणौ देखौ, और तिउंऐ तिऐ फसह
         री रोटी तैयार की।प्रभू भोज(मती26:26-30; मरकुस14:22-26 1कुरुन्थियों11:23-25)14  ज़ेबी रोटी खाणै रौ बौग्त आशौ ता यीशु आपणै बारह च़ेलेऊ आइले रोटी खान्दै बोशौ। यीशु
         च़ेलेउ आइलै आखरी बारै रोटी खा आ
         15  तैबै यीशुऐ तिउंलै बोलौ, "मेरी बौड़ी इच़्छ़ा थी कि हाऊं दु:ख भोगणे कु पैहलै तुमु आइलै
         बोशीयौ एज़ै फसह रोटी खाऊ।"
         16  कैलैकि हाऊं तुमुलै बोलाऊ, "कि ज़ेबी झ़ाऊं इयै बुशै परमेश्वरा रै राज़ा दी पुरी नाईं
         औआली, तेबी झ़ाऊं हाऊं इयैं फसह री रोटी केबी ना खान्दौ।"
         17  तैबै यीशुऐ अंगुरा रै रसा रौ खोरु च़ुंगौ और परमेश्वरा रौ धन्यवाद की ईयौ, आपणै च़ेलेऊ
         लै देइयौ बोलौ एस आपु मांझ़ीयै बांटौ।
         18  कैलैकि हाऊं तुमु लै बोलाऊ कि ज़ेबी झ़ाऊं परमेश्वरा रौ राज़ नाईं आशा लौ तेबी झ़ाऊं
         हाऊं अंगुरा रौ रस केबी ना पिन्दौ।
         19  तैबै यीशुऐ रोटी च़ुंगी और परमेश्वरा रौ धन्यवाद कौरीयौ चोड़ी और इणै बोलीयौ आपणै च़ेलेऊ
         कै देई कि इयौ मैरौ ज़ीसम आ ज़ो तुमुलै दैऔ औन्दौ,। मुं याद कौरना लै इणौ कौरेऊ।"
         20  इणै कौरीयै रोटी खाइयौ यीशुऐ अंगुरा रै रसा रौ खोरु भी इणै बोलीयौ दैऔ, "एस अंगुरा रौ
         रस तुमै मैरौ लोऊ सौमझ़ौ ज़ो भौरी लोगु तिंउरै पापा कु बौच़ाऊणा लै बौइणै वाल़ौ आ। मैरै
         मौरनै कु परमेश्वर लोगु आइलै एक नौऐं रिश्तै रौ वादौ पाकौ कौरा आ।
         21  ॰पर देखौ मुं पौकड़ाउणै वाल़ौ इदै आ आमु आइलै रोटी खान्दै लागो औन्दौ।
         22  कैलैकि हाऊं ज़ुण परमेश्वरा री तौरफा कु भेज़ौ औन्दौ ऊ मैरौ मौरनौ ता इणी भी आ, ज़िणौ
         धर्मशास्त्रा दी आ लिखौ औन्दौ। पर फिटकार आ तेस आदमी लै ज़ुण मुं पकड़ावा आ।
         23  तैबै सै च़ेलै आपु मांझ़ीयै एकी दुजै कु पुछ़दै लागै कि आमुं मांझ़ीयै कुण औलौ ज़ुण
         इणै काम कौरा?बौड़ौ कुण आ? एथ माथी वाद-विवाद कौरणौ24  तैबै तिऊंरौ झ़ौगड़ौ भी हुऔ कि आमु मांझ़ीयै कु बौड़ौ कुण आ?
         25  यीशुऐ तिउंलै बोलौ, "दुजी ज़ाती रै राज़ै आपणै लोगु माथै राज़ कौराई, और तिऊं माथै हक्क
         छ़ाड़ाई, और सै तिउंलै फाइदै वाल़ौ बोलाई।"
         26  पर तुमै इणौ ना बोलेऊ, ज़ुण तुमु मांझ़ीयै बौड़ौ आ तिणीयै छ़ोटौ बौणनी, और ज़ुण आ परधान
         तिणीऐ बौणनी सेवा कौरनै वाल़ौ।
         27  कैलैकि बौड़ौ कुण आ सेऊ ज़ुण रोटी खान्दै आ बोशौ औन्दौ या सेऊ ज़ुण तिउंरी सेवा कौरदै
         आ लागौ औन्दौ? का सेऊ नाईं ज़ुण रोटी खान्दै आ बोशौ औन्दौ? और हाऊं तुमु मांझ़ीयै सेवा
         कौरनै वाल़ै ज़ीणो ऊ।
         28  और तुमै भी मुं आइलै परखणै रै बौग्तै दी सदा रौऐ ई।
         29  ज़िणौ मैरै बाबै परमेश्वरै मुकालै राज़ दैऔ औन्दौ तिणी हाऊं भी तुमु कालै राज़ दिआऊ।
         30  ताकी तुमै मैरै राज़ा दी मुं आइलै बोशीयौ खा पिआलै और राज़गादी माथै बोशीयौ इस्रायला
         रै बारह गोत्रा रै लोगु रौ फैसलौ कौरा।पतरसा रै मुकुरना री भविष्यवाणी(मती26:31-35; मरकुस14:27-31 यूहन्ना13:36-38)31  प्रभुऐ बोलौ, 'शमौन! ओ शमौन, "देख शैतानै तुमै गीऊं बाशी छ़ांटणा लै मुकु मांगी गौऐ।
         32  पर मुइंयै तैरै बारे दी परमेश्वरा कु औरज़ कौरी एरी आ ताकी तैरौ विश्वास न खत्म ना हुआ।
         और ज़ेबी तू पौरखणै बासिये, वापिस आशा लौ तेबी आपणै भाईऊ भी विश्वासा दी मज़बूत कौरा।
         33  शमौनै यीशुलै बोलौ, "प्रभु हाऊं ताऊं आइलै ज़ेला ई डेऊणा लै और मौरना लै भी तैयार ऊ।
         34  यीशुऐ शमौना लै बोलौ, "हाऊं ताऊं लै बोलाऊ कि आज़ राची कुखड़ै रै बाशणे कु पैहलै आपणै
         मुंआ कु चिआ बारै बोला ई कि तू मुं नाईं ज़ाणदौ।बटुऔ, झोल़ी, और तलवार35  तैबै यीशुऐ आपणै च़ेलेऊ कु पुछ़ा, "ज़ेबी मुइंयै तुमै बिण बटुऐ, बिण झ़ोल़ै, और बिण
         बुटै भेज़ै थै का तुमुलै केज़ी च़िज़ा री कामी हुई आ?" च़ेलेउऐ बोलौ! केज़ी च़िज़ा री
         नाईं।"
         36  यीशुऐ तिउंलै बोलौ, "पर आबै ज़ासकै बटुवौ औलौ सेऊ आपकै निआलौ, झ़ोलौ भी निऔ, और ज़ासकै
         तलवार नाईं औली सेऊ आपणै जुड़कै बेच़ीयौ खरीदा लौ।
         37  कैलैकि हाऊं तुमुलै बोलाऊ, 'ज़ो धर्मशास्त्रा दी आ लिखौ औन्दौ कि सेऊ बुरै आदमीऊ आइलै
         गिणुऔ औन्दौ सेऊ मुलै पुरौ हुणौ ज़ुरुरी आ, कैलैकि मैरै बारे दी लिखी ऐन्दी बुशै पुरी
         औणै वाल़ी आ।
         38  च़ेलेउऐ बोलौ, "देख इदै दुई तलवारी ई, यीशुऐ बोलौ मोकती ई।"जैतूना री टीरा माथी यीशु री प्राथना(मती26:36-46; मरकुस14:32-42)39  तैबै यीशु तेस कमरै कु निकल़ीयौ रोज़ कै ज़िणौ जैतून नावां री पहाड़ी माथै डैऔ, और तेसरै
         च़ेलै भी तेस आइलै च़ाल पौड़ै।
         40  तिऐ पौउंच़ीयौ यीशुऐ आपणै च़ेलेऊ लै बोलौ, "प्राथना कौरदै थाकौ लागी ताकी तुमै मुसीबता
         दी ना पौड़ा"
         41  सेऊ च़ेलेऊ कु थोड़ौ दूर डैऔ और धौनी घुंडै माथै टेकियौ प्राथना कौरदै लागौ,
         42  "ओ बाब, अगर तू च़ाह ई ता, मुकाऐ कु एस दु:खा रौ खोरु पोरु निऊं। तैबै भी मेरी नाईं
         तुमारी मर्ज़ी पुरी च़ाईं हुई।
         43  तैबै सौरगा कु एक दूत परगट हुऔ, और तिणीऐ यीशुलै शक्ती देई।
         44  यीशु भौरी दु:खी हुईयौ प्राथना कौरदै लागौ, यीशु रै ज़ीवा रौ दु:ख एती बौड़ी गौ कि तेसरौ
         पसिनौ मानौ लोऊ रै टिपु बौणीयौ ज़ौबिना माथै पौड़दै लागौ।
         45  तैबै यीशु प्राथना कौरीयौ उठौ और आपणै च़ेलेऊ काऐ आशौ पर निराशा रै कारण यीशुऐ सै च़ेलै
         सुतै औन्दै देखै।
         46  यीशुऐ तिउंलै बोलौ, "तुमै कैलै ई सुतदै लागै औन्दै? "उठौ और प्राथना कौरौ" नाईं ता मुसीबता
         ई पौड़ा ई।"यीशु धोखै दी पाकुड़नौ(मती26:47-56;मरकुस14:43-50; यूःन्ना18:3-12)47  ज़ेबी यीशु प्राथना रै बारै दी थौ बोलदै लागौ औन्दौ, तेबी लोगु री बौड़ी भीड़ तिऐ पौउंच़ी
         गो ई। तिऊं बारहा च़ेलेऊ मांझ़ीया कु एक च़ेलौ ज़ासरौ नाऊं यहुदा थौ, तिऐं भिड़ा कु औगाड़ी-औगाड़ीयै
         थौ आण्डदै लागौ औन्दौ। यहुदा यीशु खोबीयाऊंदै यीशु काऐ आशौ।
         48  यीशुऐ तेसलै बोलौ, "ओ यहुदा का तू खोबु देइयौ आदमी रौ छ़ोहरु पौकड़ावा ई?"
         49  यीशु रै साथीऊ ऐ ज़ैबै देखौ कि का हुणै वाल़ौ आ, यीशु लै बोलौ "का आमै तलवार च़लाउलै?
         50  तिऊं मांझ़ीयै कु एकीऐ बौड़ै याजका रै नुकरा दी तलवारी री लाई और तेसरौ सुलटौ कौन्थु
         काटौ।"
         51  तेथ माथै यीशुऐ बोलौ, "बस आबै नाईं कौरौ इणौ।" और यीशुऐ तेस नुकरा रौ कौन्थु छ़ुंऔ और
         च़ांगौ कियौ।
         52  तैबै यीशुऐ परधान याजकु और परमेश्वरा रै घौरा रै च़ोउकीदारू रै मुख्यै और स्याणेऊ लै
         बोलौ, ज़ुण यीशु पाकुड़दै थै आशै औन्दै," का तुमै डाकु सौमझ़ीयौ तलवारी और डिंगै कौरीऐ
         ई मुं पाकुड़दै आशै औन्दै?
         53  ज़ेबी हाऊं परमेश्वरा रै घौरा दी हर दिना दी तुमु आइलै थौ तेबी ता तुमुऐ हाऊं पाकड़ौ
         नाईं; पर एज़ौ तुमारौ बौग्त आ, और नयारै रौ हक आ।"पतरसा रौ इन्कार(मती26:57-68; मरकुस14:53,54,66-72; यूहन्ना18:13,14, 19-24)54  तैबै तिउंऐ यीशु पाकड़ीयौ बौड़ै याजका रै घौरै निऔं। और पतरस यीशु पिछ़ु दूर-दूर थौ
         आण्डदै लागौ औन्दौ।
         55  च़ोकीदारुऐ याजका रै गौड़ा दी आग ज़ाल़ी और फिदीआलै बोशी गौऐ, पतरस भी तिऊं मांझ़ीऐ
         आशीयौ बोशी गौ।
         56  एकी नुकराणीऐ आगी रै प्याशे दी पतरस देखौ और तेसलै बोलौ, "एऊ भी ता यीशु आइलै साथा ई
         थौ।"
         57  पर पतरसै तिआं लै इणै बोलीयौ इनकार कियौ, "ओ बौइण हाऊं ता एस नाईं ज़ाणदौ।"
         58  थोड़ै बौग्ता बासीयै तौऐं एकी आदमीऐ पतरसा देखीयौ बोलौ, "तू भी ता तिऊं मांझ़ीया कु
         ई; पतरसै बोलौ, "ओ भाई, हाऊं नाईं ऊ।"
         59  करीब एकी घन्टै बासीयै तौऐं एक आदमी काठै कौरीयै बोलदै लागौ, "एऊ भी ज़रुर यीशु आइलै
         थौ, कैलैकि एऊ गलीली आ।"
         60  पतरसै बोलौ, "ओ भाई, हाऊं नाईं ज़ाणदौ कि तु का ई बोलदै लागौ औन्दौ।" और सेऊ बोलदै ई
         थौ लागौ औन्दौ कि तेबी कुखड़ौ बाशौ।
         61  तैबै प्रभु यीशुऐ पतरसा भीलै मुड़ीयौ देखौ और पतरसा कै सै बुशै याद आशी गो ई, ज़ो यीशुऐ
         पतरसा लै बोली थी कि, "आज़ कुखड़े री बाच़ा देणै कु पैहलै चिया बारै तू मैरौ इनकार कौरा
         ई।"
         62  सेऊ बाइरै डेइयौ डीकरी-डीकरीयौ लेरदै लागौ।यीशु री बेइज्ज़ती(मती26:67,68; मरकुस14:65)63  आबै ज़ुणी च़ोकीदारुऐ यीशु पाकड़ौ औन्दौ थौ, सै यीशु री मज़ाका उड़ाइयौ यीशु पिटदै लागै।
         64  और यीशु री आखी माथै हाथा लाइयौ पुछ़दै लागै कि, "भविष्यवाणी कौरीयौ बोल कि ताऊंदी कुणीऐ
         लाई आ।"
         65  और तिउंऐ यीशु री भौरी बेइज़्ज़ती की और यीशु रै विरोधा ई भौरी बुशै बोली।बौड़ी खुम्बली रै सामनै यीशु(मती26:59-66; मरकुस14:55-64; यूहन्ना18:19-2466  ज़ैबै दुजौ दीन हुऔ तैबै लोगु रै स्याणै, परधान याजक और यहुदी शास्त्री कौठै हुऐ और
         यीशु आपणी खुम्बल़ी दी आणीयौ तेसकु पुछ़दै लागै,
         67  "अगर तु मसीहा ई ता आमु आइलै बोल।" यीशुऐ तिउंलै बोलौ, "अगर हाऊं तुमु आइलै बोलुलै ता
         तुमै विश्वास नाईं कौरदै;
         68  और अगर पुछ़ुलै, ता तुमुऐ ज़वाब ना दैणौ।
         69  पर इबी कु आदमी रौ छ़ोहरु ज़ो सौभी कु शक्ती वाल़ौ आ, परमेश्वरा री सुल़टी भीलै बोशी
         थाका सा।
         70  एज़ी बुशा माथै सारेऊ ऐ बोलौ, "तैबै का तु परमेश्वरा रौ छ़ोहरु ई?" यीशुऐ तिउंलै बोलौ,
         "तुमै ठीक ई बोलाई कैलैकि हाऊं परमेश्वरा रौ छ़ोहरू ऊ।"
         71  तैबै तिउंऐ बोलौ, "आमुकै आबै तौंऐं गवाही री ज़रुरत नाईं आसती कैलैकि आमुऐ आपु ई एसरै
         मुआ कु बोलदै शुणी गौ आ।"

पिलातुसा रै सामने यीशु(मती27:1,2, 11-14; मरकुस15:1-5; यूहन्ना18:28-38)231  तैबै सारी खुम्बल़ीउए उठीयौ यीशु पिलातुसा काए नींऔ ज़ो रोमी सरकारा रौ हाकीम थौ।
         2  सै तेभी यीशु माथै इलज़ाम लाइंदै लागै, कि "एउ आदमी आमारै लोगु बहकाऊंदै लागौ औन्दौ।
         और रोमी कैसरा कै मामल़ै दैणा लै मना कौरा और आपुलै मसीहा, राज़ौ बोला।
         3  पिलातुसै यीशु कु पुछ़ौ, "का तु यहूदी लोगु रौ राज़ौ ई?" यीशुऐ तेसलै ज़वाब दैऔ, "तू
         आपु ई बोलदै लागौ औन्दौ।"
         4  तैबै पिलातुसै परधान याजकु और लोगु लै बोलौ, "मुकै एस आदमी दी केज़ी भी गौलती नाईं दिशदी।"
         5  पर सै खुम्बल़ी रै लोग सौख्ती कौरी बोलदै लागै, "एऊ गलील परदेशा कु इदै झ़ाऊं और सारै
         यहुदिया देशा दी परच़ार कौरीयौ लोगु बहकाउंदै लागौ औन्दौ।"
         6  इणै शुणियौ पिलातुसै पुछ़ौ, "का एऊ आदमी गलीली आ?"
         7  इणै ज़ाणियौ कि एऊ हेरोदेसा रै परदेशा रौ आ तैबै सेऊ हेरोदेसा काऐ भेज़ी ऐरौ आ, कैलैकि
         हेरोदेस सेज़ै बौग्तै यरुश्लेमा दी थौ।हेरोदेसा रै सामनै यीशु8  हेरोदेस यीशु देखीयौ भौरी खुश हुऔ, कैलैकि तिणीऐ यीशु रै बारे दी शुणौ थौ सेऊ तेस और
         तेसरै च़मत्कार देखणै च़ाह थौ।
         9  हैरोदेस यीशु कु भौरी सवाल पुछ़दै थौ लागौ औन्दौ, पर यीशुऐ तेसलै कुछ़ भी ज़वाब नाईं
         दैऔ
         10  परधान याज़क और‍शास्त्री खौड़ै हुइयौ यीशु माथै तौना मौना कौरीऐ झुठै आरोप थै लाईंदै
         लागै औन्दै।
         11  तैबै हैरोदेसै आपणै सिपाईउ आइलै यीशु री बेइज़्ज़ती की और मज़ाक उड़ाऔ, और च़ोगै-बोगै
         भिड़ाइयौ पिलातुसा काऐ बापिस भेज़ौ
         12  हैरोदेस और पिलातुस ज़ो पैहलै एकी दुजै रै दुश्मन थै, सेज़ै दिनै सै गोश्टण बौणी गोऐ।पिलातुसा रै ज़रीए यीशु लै मौरनै री सौज़ा(मती27:15-26; मरकुस15:6-15; यूहन्ना18:39–19:16)13  पिलातुसै परधान याजक, धौर्मा रै गुरु और सारै लोग आपु काऐ औटाऐ और तिउंलै बोलौ,
         14  "तुमुऐ एऊ आदमी बहकाऊणै वाल़ौ चाणियौ मुकाऐ आणौ आ, और देखौ, मुइंऐ तुमुकाऐ एउ पुछ़ौ
         और पौरखौ, पर जैज़ी बुशा रौ तुमै एस माथै आरोप ला ई सेज़ी बुशै रै बारै दी मुइंऐ कुछ़
         भी ना देखौ;
         15  और ना हेरोदेसै कैलैकि तिणीऐ एऊ यीशु मुकाऐ वापिस भेज़ी गौ आ, और देखौ इणीऐ कुछ़ भी
         नाईं कियौ कि हाऊं एसलै मौरनै री सौज़ा देऊ।
         16  एथीलै हाऊं एस पिटाइयौ पोरु छ़ाड़ाऊ।
         17  (पिलातुस साज़ै रै बौग्तै तिऊंकालै एक कैदी छ़ाड़ना लै मज़बूर थौ और तादु बाटै साज़ौ
         नज़दीक थौ)h
         18  तैबै सारै मीलियौ ज़ोरै-ज़ोरै बोलदै लागै, "एसरौ काम खात्म कौरौ आमु कालै बरअब्बा नांवा
         रौ कैदी छ़ाड़ौ।"
         19  बरअब्बा यरुश्लेम शहरा दी लोगु पिटाऊणै और खुना रै केसा दी कैदा दी थौ पाऔ औन्दौ।
         20  पर पिलातुस यीशु छ़ाड़ना री ताइंऐ भीड़ा रै लोग तौऐं समझाऐ,
         21  पर भीड़ा रै लोग चिल्लांदै थाकै लागी और बोलदै लागै कि, "यीशु क्रूसा माथै चौड़ाऔ क्रूसा
         माथै।"
         22  पिलातुसै चीज़ी बारै तौऐं बोलौ। "कैलै इणीऐ का बुराई की आ? मुइंयैं झ़ांगणै री आज्ञा
         लायक केज़ी भी बुश एसदी नांई देखी। एथीलै हाऊं एस पिटाइयौ पोरु छ़ाडाऊ।"
         23  पर सै ज़ोरै-ज़ोरै च़िल्लाइयौ पिछ़ै पौड़ी गोऐ कि एऊ क्रूसा माथै च़ाईं च़ौड़ाउऔ। और
         तिऊं रौ चिल्लाणौ पिलातुसा माथै भारी पौड़ी गौ आ।
         24  और पिलातुसै आज्ञा देई, ज़िणौ भीड़ लागी एन्दी बोलदै तिणौ कौरौ।
         25  तिणीऐ सेऊ आदमी ज़ो खून और आदमी पिटाउणा रै केसा दी ज़ेलाइ थौ पाऔ औन्दौ और ज़ो भीड़ा
         रै लोगुऐ मांगौ, सेऊ छ़ाड़ी गौ, और यीशु भीड़ा रै लोगु कै देई ऐरौ ज़िणौ सै च़ाह थै।यीशु रौ क्रूसा माथी च़ौड़ाऊणौ(मती27:32-44; मरकुस15:21-32; यूहन्ना19:17-27)26  ज़ैबै सै यीशु निंदै थै लागै औन्दै, तैबै तिऊं भिड़ा रै लोगुऐ एक शमौन नांवा रौ आदमी
         पाकड़ौ ज़ुण कुरैन देशा रौ रौइणै वाल़ौ थौ, तेसकु क्रूस च़ुंगाऔ और बोलौ यीशु पिछ़ु आंड।
         27  लोगु री बौड़ी भीड़ यीशु पिछ़ु हुई गो ई और तिऊं मांझ़ीयै भौरी छ़ेउड़ी भी थी, ज़ुण
         यीशु लै हिकड़ै पिटी-पिटीयौ लेरा थी।
         28  यीशुऐ तिऊं छ़ेउड़ी भीलै मुड़ीयौ बोलौ, "ओ यरुश्लेमा री छ़ोटीयो, मुलै नाईं लेरौ, पर
         आपणेऊ लै और आपणै छ़ोहरु लै लेरौ।
         29  कैलैकि देखौ, सै दीन आशणै वाल़ै ई ज़ेज़ै दिना दी लोग बोला लै, भौली सै मां ज़ासरै लोल़डै
         ना हुऐ, और सेऊ गौरब ज़ासकु छ़ोहरु ना हुऐ, और सै च़ुपल़ी ज़ुणीयै दूध नाईं पयाऔ।"
         30  सेज़ै बौग्तै "सै धारा टिरा लै बोला लै आमु माथै ढौल़ौ, और टिबु लै बोलालै आमु च़ोराऔ।"
         31  कैलैकि ज़ैबै सै हौरै पेड़ा आइलै इणौ कौराई ता शुकै पेड़ा आइलै का कुछ़ ना कौरालै?"
         32  यीशु आइलै झ़ांगणा लै दुई आदमी ओर भी निऐं ज़ो भौरी गुनाही थै।
         33  ज़ैबै सै सेज़ी ज़ागहा दी पौउंच़ै ज़ेज़ी ज़ागहा लै खोपड़ी री ज़ागहा बोला थै, तिऐ यीशु
         और सै बुरै आदमी, एक यीशु री सुल़टी भिलै और दुजौ उल़टी भिलै क्रूसा माथै च़ौड़ाई गौऐ।
         यीशु क्रुसा माथै
         34  तैबै यीशुऐ बोलौ, "ओ बाब इऊं माफ कर, कैलैकि इयै नाईं ज़ाणदै कि इयै का ई लागै ओन्दै
         कौरदै।" और तिउंऐ पर्च़ी पाइयौ यीशु रै जुड़कै बांटी गौऐ।
         35  लोग खौड़ै-खौड़ै देखदै थै लागै औन्दै, और धर्मा रै गुरु भी मज़ाक कौरीयौ बोला थै; इणीऐ
         दुजै बौच़ाऐ ई, अगर एऊ परमेश्वरा रौ मसिहा, और च़ुनौ औन्दौ आ, ता आपु ता बौच़ीयौ देख।
         36  और सिपाईऊ ऐ भी नज़दीक डेइयौ यीशु रौ मज़ाक उड़ाऔ और पिणा लै कौड़ुऐ अंगुरा रौ रस दैऔ,
         और ज़ोरै औटाइयौ बोला थै,
         37  "अगर तू यहुदिया रौ राज़ो ई, ता आपु ता बौच़।"
         38  और यीशु रै मुंडा माथै क्रुसा दी एक तौकती भी थी लाई ऐन्दी, ज़ेथदी इणौ थौ लिखौ औन्दौ,
         "एऊ यहुदिऊ रौ राज़ौ आ।"मन बदुल़नै वाल़ौ कुकर्मी39  ज़ुण दुई कैदी यीशु री उलटी और सुलटी भिलै थै क्रुसा माथै च़ौड़ाऐ औन्दै, तिऊं मांझ़ीऐ
         कु एकीऐ यीशु री बेइज़्ज़ती कौरीयौ बोलौ, 'का तू मसिह नाईं ई? आपु भी बौच़ और आमु भी
         बौच़ाऊ।
         40  एज़ी बुशा माथै दुजै कैदीयै तेसलै डांटीयौ बोलौ, का तू परमेश्वरा कु भी ना डौरदौ? तु
         भी ता सेज़ी सज़ा भुगतदै ता ई लागौ औन्दौ।
         41  और आमै ता कानुना कौरीऐ सौज़ा पाइंदै लागै औन्दै, आमुलै ता आपणै बुरै कामा री सज़ा मिलदै
         लागी ऐन्दी, पर इणीऐ ता केज़ौ भी बुरौ काम नाईं कियौ।
         42  तैबै तिणीऐ यीशु लै बोलौ, "ओ यीशु जी, ज़ेबी तू आपणै राज़ा दी आशा लौ ता मैरौ ध्यान
         भी छ़ाड़ै।"
         43  यीशुऐ तेसलै बोलौ, "हाऊं ताउंलै सौच़्च़ौ बोलाऊ, कि आज़ ई तू मुं आइलै सौरगाi दी औआई।"यीशु रै प्राण छ़ाड़नै(मती27:45-56; मरकुस15:33-41; यूहन्ना19:28-30)44  दुसकौ बौग्त हुई गौ आ। बारह बाज़ै कु चिआ बाज़ै झ़ाऊं सारै देशा दी निआरौ पौड़ी रौ।
         45  सुरजा रौ प्याशौ भी बन्द हुऔ, और परमेश्वरा रै घौरा रौ पौरदौ बीच़ा कु चिरुईयौ दुई भिलै
         हुऔ।
         46  तैबै यीशुऐ ज़ोरै बोलौ, "ओ बाब, हाऊं आपणी आत्मा तैरै हाथा दी सौम्भाल़ा ऊ।" एती बोलीयौ
         यीशुऐ आपणै प्राण छ़ाड़ै।
         47  ज़ैबै रोमी सिपाईउ रौ आफसर इणौ सारौ देखदै थौ लागौ औन्दौ तैबै तिणीऐ परमेश्वरा री बौड़ाई
         कौरीयौ बोलौ, "सौच़्च़ी एऊ आदमी धर्मी थौ।
         48  भीड़ा रै सारै लोग ज़ो यीशु री क्रुसा री सौज़ा देखदै थै आशै औन्दै सै भौरी दु:खी हुईयौ
         और आपणै हिकड़ै पिटियौ आपणै घौरै डेई गौ ऐ।
         49  पर यीशु रै ज़ाणनै वाल़ै ज़ास आईलै गलील इलाकै री छ़ेउड़ी भी थी आशी एन्दी, सै दूर खौड़ी
         हुईऔ इणौ सारौ कुछ़ थी देखदै लागी एन्दी।यीशु ओडाच़ी दी छ़ाड़नौ(मती27:57-61; मरकुस15:42-47; यूहन्ना19:38-42)50  तिऐ एक युसुफ नाव़ां रौ आदमी थौ, सेऊ यहुदी फैसलै कौरनै वाल़ी खुम्बल़ी रौ एक नेतौ थौ,
         सेउ आच्छ़ौ और धर्मी थौ।
         51  सेऊ तिउंरी सलाह और इणै कामा से राज़ी नाईं थौ। सेऊ यहुदिया रै इलाकै अरिमतिया रौ रौइणै
         वाल़ौ थौ, और सेऊ परमेश्वरा रै राज़ा आशणे री आशी दी थौ।
         52  सेऊ पिलातुसा काऐ डैऔ और क्रिया कर्म कौरना लै यीशु रौ मौड़ौ मांगौ;
         53  और युसुफै यीशु रौ मौड़ौ, क्रुसा कु उतारीयौ मखमला री च़ादरी दी मेटौ और एकी ओडाच़ी
         दी छ़ाड़ौ ज़ो डोकै दी थी खोदीयौ चाणी ऐन्दी तेथदी पैहलै कोई भी नाईं थौ छ़ाड़ौ औन्दौ।
         54  एज़ौ बौग्त तैयारी रै आधै दिना बासीयै रौ थौ और आरामा रौ दीन शुरू हुणै वाल़ौ थौ।
         55  तिऊं छ़ेउड़ीऊऐ ज़ो यीशु रै पिछ़ाड़ी-पिछ़ाड़ीयै आशी थी तिउंऐ सै ओडाच़ी देखी और इणौ
         भी देखौ कि एऊ मौड़ौ किणै तरिकै कौरीऐ छ़ाड़ौ औन्दौ।
         56  तैबै सै छ़ेउड़ी आपणै घौरै डेई और यीशु रै मौड़ै दी लाइणा लै खुश्बुदार च़िज़ै और मैंहगै
         वाल़ौ तेल कियौ। पर ज़ैबै तिउंकै यीशु रै मौड़ै दी लाइणा लै सारी च़िज़ै तैयार हुई, तेथ
         बासीयै आरामा रौ दीन शुरू हुई गौ आ। और तिउंऐ परमेश्वरा री आज्ञा कौरीऐ पुरै दिना दी
         आराम कियौ।

यीशु रौ दूजी बारै जिंऊँदौ हुणौ(मती28:1-10; मरकुस16:1-8; यूहन्ना20:1-10)241  पर सप्ताह रै पैहलै दिनै दोउत राची सै छ़ेउड़ी ज़ुणीयै खुश्बुदार च़िज़ै और मैहंगौ तेल
         तैयार कियौ थौ, तिऊं च़िज़ु कौरीयै ओडाच़ी काऐ आशी।
         2  तिउंऐ सेऊ पात्थर, ज़ो ओडाच़ी रै दारा दी थौ लाऔ औन्दौ एकी भिलै घिसरौ औन्दौ देखौ। ओडाच़ी
         रौ पात्थर घिसरौ औन्दौ
         3  तैबै सै बितरै डेई पर तिउंऐ यीशु रौ मौड़ौ तिऐ नाईं देखौ।
         4  सै छ़ेउड़ी हैरान हुई गो ई, और सुंच़दै लागी कि यीशु आइलै का हुऔ औलौ? तैबै खरकच़ार
         दुई आदमी च़ौमकिलै जुड़कै भीड़ीयौ आशै और तिऊं काऐ खौड़ै हुऐ।
         5  सै छ़ेउड़ी डौरी गोई और मुंडा झुकाई खौड़ी रौई। तिऊं दुई आदमीऊऐ तिउंलै बोलौ, "ज़ो ज़ीउंदौ
         आ, तेस तुमै मौरै औन्दै मांझ़ीऐ कैलै लोड़ाई?"
         6  यीशु इदै नाईं आ पर ज़ीउंदौ हुई गौ आ। का तुमुकै याद नाईं आसती कि यीशुऐ तुमु आइलै गलील
         इलाकै दी का बोलौ आ?
         7  कि आदमी रौ छ़ोहरू पापी रै हाथै सौंभाणनौ ज़रुरी आ और क्रूसा माथै च़ौड़ाइयौ झ़ांगणौ
         और चिजै दिनै ज़ीउंदौ हुणौ आ।
         8  तैबै तिऊं छ़ेउड़ीऊ कै याद आशी कि यीशुऐ एज़ी बुशै ज़रुर बोली थी।
         9  और सै ओडाच़ी काऐ कु वापिस आशी, सै बुशै तिउंऐ ग्यारह च़ेलेऊ और ओरी सभीउकै शुणाई।
         10  ज़ुणीयै इयै बुशै च़ेलेउ आइलै लाई सै मरियम मगदलीनी, योअन्ना और याकुबा री आमा मरियम
         और तिंउरै साथा री ओर छ़ेउड़ी भी थी।
         11  पर च़ेलेऊ कै इयै बुशै काहणी ज़ीणी लागी कैलैकि तिउंकै तिऊं छ़ेउड़ीऊ री बुशु माथै विश्वास
         नाईं हुऔ।
         12  तैबै पतरस उठौ और फेटा मारीयौ ओडाच़ी काऐ पौउंच़ौ और झुकीयौ भितरै जाचदै लागौ। तिऐ तेसकै
         सिर्फ सेऊ कापड़ौ दिशौ ज़ेथदी यीशु रौ मौड़ौ थौ मेटाऔ औन्दौ, तैबै सेऊ हैरान हुइयौ वापिस
         आशौ।
         13  सेज़ै दिनै यीशु मानणै वाल़ै दुई आदमी इम्माउस नावां रै एकी गावां दी थै लागै औन्दै
         डेउन्दै, ज़ो यरुश्लेमा कु सात मील दूर थौ।
         14  बाटा दी सै आपु मांझ़ीऐ एज़ी बुशै थै लाइंदै लागै औन्दै ज़ो इबी झ़ाऊं यीशु आइलै हुऔ
         थौ।इम्मऊसा री बाटा दी यीशु च़ेलेऊ आइलै(मरकुस16:12, 13)15  ज़ैबै सै आपु मांझ़ीऐ बुशै-धाशै और स्वाल-ज़वाब थै कौरदै लागै औन्दै तेभी खरकच़ार आपु
         यीशु तिऊं काऐ परगट हुऔ और तिऊं आइलै साथा ई आण्डदै लागौ।
         16  तिऊं आदमीऊ कै यीशु नाईं प्राणुऔ कैलैकि परमेश्वरै सेऊ प्राणनै नां दैऔ।
         17  यीशुऐ तिऊं कु पुछ़ौ तिणी का बूश आ इयै इणी पा ज़ो तुमै आण्डदै-आण्डदै आपु मांझिऐ ई
         लागै औन्दै लाइंदै। सै उदासी कौरी खौड़ै रौई गौऐ।
         18  तैबै तिऊं मांझ़ीया कु एकी ऐ बोलौ, ज़ासरौ नाऊं क्लियोपास थौ, "का तु यरुश्लेमा शहरा
         दी एखुली आदमी ई ज़ो इबी झ़ाऊं इणौ नाईं ज़ाणदौ कि यरुश्लेमा शहरा दी का हुऔ?"
         19  यीशुऐ तिऊंकु पुछ़ौ, "केज़ी बुशै?" तैबै तिउंऐ बोलौ, "सै बुशै ज़ो यीशु नासरी रै बारै
         दी हुई आ सेऊ एक भविष्यवक्ता थौ, ज़ुणीऐ नोखै च़मतकार कियै थै। सेऊ परमेश्वर और सारै
         लोगु रै सामनै परचार कौरा थौ।
         20  पर आमारै मुख्य याजकुऐ और धर्मा रै गुरुऐ यीशु लै मौरनै री सज़ा देइयौ क्रुसा माथै च़ड़ाऔ।
         21  पर आमुऐ सुंच़ौ थौ एऊ सेऊ मसीहा आ ज़ुण इस्राएल देशा लै छ़ुटकारौ दिया आ। इऊं बुशै बितीऔ
         आज़ चिज़ौ दीन आ।
         22  आज़ दोउती ज़ैबै आमु मांझ़ीया कु कुछ़ छ़ेउड़ी तिऐ डेई ज़ीयै यीशु रौ मौड़ौ थौ छ़ाड़ौ
         औन्दौ, तिउंऐ एक इणी नोखी बूश शुणाई ज़ेथ कौरीयै आमै हैरान ई।
         23  सै बोलाई यीशु रौ मौड़ौ तिऐ नाईं आसतौ, और तिउंऐ परमेश्वरा रै दूत देखै ज़ुणीयै तिऊं
         आइलै बोलौ कि यीशु ज़ीउंदौ हुई गौ आ।
         24  आमारै साथी भी कुछ़ ओडाच़ी काऐ डै ज़िणौ तिऊं छ़ेउड़ीउऐ बोलौ थौ तिउंऐ तिऐ तिणौ देखौ
         यीशु नाईं थौ तिऐ।
         25  यीशुऐ तिउंलै बोलौ, "तुमै केती मुर्ख लोग ई! पवित्र आत्मा कौरीयै गुरुऐ ज़ो कुछ़ लिखौ
         औन्दौ आ तेथ माथै तुमुलै विश्वास कौरनौ केती काठौ लागा?
         26  का तिऊं गुरुऐ एज़ी बुशा रै बारै दी नाईं बोलौ, कि एज़ी बुशै औणै कु पैहलै कि आपणै हक्का
         री राज़गादी माथै सौरगा दी डिआ, ऐ सारी बुशै सहन जा कौरनी ज़ेथरै बारै दी तुमै चौपड़ींदे
         ई लागै औन्दै।
         27  तैबै यीशुऐ, मुसा और सारै गुरुऐ ज़ो बुशै पवित्र शास्त्रा दी यीशु रै बारै दी लिखी ऐन्दी
         सै बुशै तिउंकै एक-एकी कौरीयै सारी सौमझ़ाई।
         28  तेतीयै सै इम्माउस गावां काऐ पौउंच़ै और तिऊंरौ सफर खत्म हुऔ। यीशुऐ इणौ देखाऔ कि सेऊ
         औगाड़ी-औगाड़ीयै लागौ औन्दौ डेउंदै।
         29  पर तिऊं दुई आदमीऊ ऐ यीशु काठै कौरी औरज़ की, "कि आमु आइलै रौऊ, कैलैकि ब्याल़ हुई गोई
         और दीन ओउड़ी गौ आ, तैबै यीशु तिऊं आइलै रौइणा लै भितरै डेई गौ आ।"
         30  तैबै यीशु तिऊं आइलै रोटी खान्दै बोशी गौ आ, तैबै यीशुऐ रोटी हाथा दी की और परमेश्वरा
         रौ धन्यवाद कियौ, और चोड़ीयौ तिउंकै देई।
         31  खरकच़ार तिउंरी आखी खुली गो ई और तिउंऐ यीशु प्राणी गौ और यीशु तेबी छ़ुपी गौ।
         32  सै दुई आदमी आपु मांझ़ीयै बोलदै लागै, "ज़ेबी एऊ आमु आइलै थौ बाटा दी बुशै लाइंदै लागौ
         औन्दौ और धर्मशास्त्रा रौ मतलब थौ समझ़ाऊंदै लागौ औन्दौ का आमारै ज़ीवा दी आग ज़ेई ना
         लागी?"
         33  और सै तेबी उठीयौ यरुश्लेमा लै आशीयौ तिउंऐ सै ग्यारह च़ेलै और बाकी आदमी कौठै देखै।
         34  ज़ैबै सै तिऐ पौउंच़ै, ता तिउंऐ सारेऊ लै बोलौ, कि प्रभु यीशु मसीह सौच़्च़ी ज़ीउंदौ
         हुई गौ आ और पतरसा कै दीशौ आ।
         35  तैबै तिउंऐ बाटा री सारी बुशै तिऊं आइलै लाई और इणौ भी बोलौ कि यीशु आमुऐ रोटी चोड़दी
         बारै प्राणौ आ।यीशु रौ च़ेलेउ कै दिशणौ(मती28:16-20; मरकुस16:14-18; यूहन्ना20:19-23; प्रेरितों1:6-8)36  और ज़ैबै सै बुशै लाइंदै थै लागै औन्दै कि यीशु तेभी खरकच़ार परगट हुऔ यीशुऐ बोलौ, "तुमुलै
         शान्ती च़ाईं मिली।" यीशु च़ेलेउ कै मिला आ
         37  पर सै सारै डौरी गौऐ, तिउंऐ ज़ाणौ भूत आशी गौ आ।
         38  यीशुऐ पुछ़ौ, "तुमै कैलै घौबरा ई? आपणे ज़ीवा दी शक कैलै कौरा ई?"
         39  मैरै हाथ बांगणै देखौ! तैबै तुमुकै पौतौ लागा कि हाऊं सेज़ौ यीशु ऊ। छ़ुईंयौ देखौ कि
         हाऊं भूत नाईं आसतौ कैलैकि भूता दी मांस और हाड़कै नाई औन्दै ज़िणौ तुमै मूं देखदे ई
         लागै औन्दै मुंदी ता शरीर आ।
         40  इणै बोलदै-बोलदै यीशुऐ आपणै हाथ तिऊं भिलै बौड़ाऐ और देखाल़ै। और बांगणे भी देखाल़ै।
         41  सै ग्यारह च़ेलै और बाकी ज़ो यीशु माथै विश्वास कौरा थै सै हैरानी और खुशी कौरीयै मस्त
         हुई गौऐ एज़ै कारणै की तिउंकै विश्वास नाईं थौ औन्दै लागौ औन्दौ। ता यीशुऐ पुछ़ौ, "का
         तुमुकै कुछ़ खाणा लै आसती आ?"
         42  तिउंऐ यीशु लै बुज़ी एन्दी माछ़ी रौ कापटु दैऔ,
         43  यीशुऐ सेऊ माछ़ी रौ कापटुj पाकड़ौ और च़ेलेऊ काऐ खाऔ।
         44  तैबै तौंऐ यीशुऐ बोलौ, "ज़ेबी हाऊं तुमु आइलै साथा दी थौ तेबी मुइंयै तुमु आइलै बोलौ
         थौ कि, मुसा और पुराणै गुरु री किताबीऊ और भजन सहिंता दी ज़ो कुछ़ मैरै बारै दी लिखो
         औन्दौ आ सै सारी बुशै पुरी हुणी आ।
         45  तैबै यीशुऐ तिउंरी समझ़ खोली एरी आ ताकी सै पवित्र शास्त्रा री सारी बुशै समझ़ा।
         46  यीशुऐ तौंऐ बोलौ, "इणौ भौरी पैहलै थौ लिखौ औन्दौ कि मसिह दु:ख उठावा और मौरा और चिजै
         दिनै ज़ीऊंदौ हुआ आ।"
         47  और यीशु रै नावां कौरी यरुश्लेमा रै शहरा कु शुरु हुइयौ सारै देशा दी मन बदुलनै और पापा
         कु माफी पाइणा रौ सन्देश शुणावा ई।
         48  तुमै इऊं सारी बुशा री गवाही आ।
         49  और देखौ, ज़ेथरौ वाइदौ मैरै बाबै कियौ आ, आबै हाऊं तुमु माथै पवित्र आत्मा उतारा ऊ और
         ज़ेबी झ़ाऊं तुमै सौरगा कु शक्ती नाईं पा लै तेबी झ़ाऊं तुमै एज़ै इलाकै दी रौएऊ।यीशु रौ सौरगा लै डेऊणौ(मरकुस16:19, 20; प्रेरितों1:9-11)50  यीशुऐ सै बेतनियाह लै नीं गौऐ, और आपणै हाथ उठाईयौ च़ेलेऊ लै आशिष देई।
         51  तिउंलै आशीश दैंदी बारै यीशु आपणै च़ेलेऊ कु अलग हुऔ और देखण-देखदु सौरगा लै उठाई गौऐ।
         52  च़ेलेऊ ऐ प्रभु यीशु री आराधना की और भौरी खुश हुइयौ यरुश्लेमा लै वापिस आशै।
         53  और सै परमेश्वरा रै घौरा दी डेइयौ लगातार आराधना कौरा थै।यूहन्नायूहन्ना री किताबयूहन्नाJohnयूहन्ना

वचन शरीर बौणौ11  सौबी कु पैहलै वचन थौ, और वचन परमेश्वरा आइलै थौ, और वचन परमेश्वर थौ।
         2  एउ ऊ पैहलै परमेश्वरा आइलै थौ।
         3  सारौ कुछ़ तेसी कु पैदौ हुऔ, ज़ो कुछ़ हुऔ आ तिऊं मांझ़ीआ कु केज़ी भी च़िज़ै तेसरै
         बगैर नाईं हुई।
         4  तेसदी प्राण थै और सै प्राण आदमीउ रौ प्याशौ थौ।
         5  प्याशौ न्यारै दी च़ौमका आ, और न्यारै सेऊ नाईं अपणाऔ।
         6  एक आदमी परमेश्वरा री तौरफा कु आशौ ज़ासरौ नाऊं यहुन्ना थौ।
         7  सेऊ एथीलै आशौ कि प्याशै री गवाही दिआ, ताकी सारै तेसकु विश्वास कौरा।
         8  आपु ता सेउ प्याशौ नाईं थौ, पर सेउ सेज़ै प्याशै री गवाही दैन्दै आशौ थौ।
         9  सौच़ौ प्याशौ ज़ुण हर एक आदमी प्याशलौ कौरा सा, धौतरी माथै आशणै वाल़ौ थौ
         10  सेउ दुनीयां दी थौ, पुरी दुनीयां तेसी कु हुई, और संसारै सेउ नाईं पराणौ।
         11  सेउ आपणै घौरै आशौ और तेसरै घौरा वाल़ेऊऐ सेउ नाईं अपणाऔ।
         12  पर ज़ुणीऐ सेउ अपणाऔ, तिणीऐ तिउंकै परमेश्वरा री सन्तान हुणै रौ हक दैऔ, तिउंकै भी ज़ुण
         तेसरै नावां माथै विश्वास छ़ाड़ा ई।
         13  सै ना ता खुना कु, ना शरीरा री मर्ज़ी कु, ना आदमी री मर्ज़ी कु, पर परमेश्वरा कु पैदै
         हुए ई।
         14  और वचन देहधारी हुऔ; और दया और सौच़ाई कु भरपूर हुईऔ आमु मांझ़ीऐ वास कियौ, और आमुऐ
         तेसरी इणी बौड़ाई देखी, ज़िणी बाबा रै एकलौते री बौड़ाई।
         15  यहुन्नै तेसरै बारै दी गवाही देई, और हाका देईऔ बोलौ, “एउ सेज़ौ आ, ज़ासरै बारै दी मुइंऐ
         बोलौ की ज़ुण मुं बासिऐ आशा आ, सेउ मुंकू भी बौड़ौ आ, कैलैकि सेउ मुंकु पैहलै थौ।
         16  कैलैकि तेसरी भरपुरी कु आमुं सौभी लै दया माथै बौड़ी दया मिली।
         17  एथीलै कि कानून ता मुसा रै देई ऐन्दी, पर बौड़ी दया और सौच़्च़ाई ता यीशु मसीह कु पौऊंच़ी।
         18  परमेश्वर कोईऐ केभी नाईं देखौ, एकलौतौ छ़ोहरु ज़ुण बाबा री उंगाल़ी दी आ, तिणिऐ सेउ
         पौगड़ौ कियौ।यूहन्ना बपतिस्मा देणै वाल़ै री गवाही(मती3:1-12; मरकुस1:1-8; लूका3:1-18)19  यहुन्ना री गवाही एज़ी आ, कि ज़ेबी यहुदिऊऐ यरुशलेमा कु याज़क और लेवी तेसकु इणौ पुछ़णा
         ल़ै भेज़ै, “कि तु कुण ई?”
         20  तैबै तिणियै इणौ मानी गौ, और मुकरौ नाईं पर मानी गौ कि “हाऊं मसीह नाईं ऊ।”
         21  तैबै तिउंऐ तेस कु पुछ़ौ, “तैबै तू कुण ई? का तू एलिय्याह ई?” तिणीऐ बोलौ, “हाऊं नाईं
         ऊ।” “तैबै का तू सेज़ौ भविष्यवकता ई?” तिणीऐ ज़वाब दैऔ, “नाईं।”
         22  तैबै तिउंऐ तेसकु पुछ़ौ, “तैबै तु कुण ई? ताकी आमैं आपणै भेज़णै वाल़ेऊ कै ज़वाब देऊ।
         तु आपणै बारै दी का बोलाई?”
         23  तिणियै बोलौ, “ज़िणौ यशायाह भविष्यवक्तै बोलौ: ‘हाऊं ज़ांगल़ा दी एक औटाईंणै वाल़ै री
         बाच़ ऊ कि तुमै प्रभु री बाट सीधी कौरौ’।”
         24  सै फरीसीऊ री तरफा कु थै भेज़ै औन्दै।
         25  तिउंऐ तेसकु एज़ौ सवाल पुछ़ौ, “अगर तू मसीह नाईं ई, और ना एलिय्याह आसतौ, ना सेज़ौ भविष्यवक्ता,
         तैबै बपतिस्मा कैलै दिआई?”
         26  यहुन्नै तिउंलै ज़वाब दैऔ, “हाऊं ता पाणी कौरी बपतिस्मा दिआऊ पर तुमुमांझ़ीऐ एक आदमी
         खौड़ौ आ ज़ास तुमै नाईं ज़ाणदै।
         27  ज़ुण मुं बासीऐ आशणे वाल़ौ आ, ज़ासरै बुटा रै हाऊं तसमै खोलनै रै लाईक भी नाई।”
         28  ऐज़ी बुशै यरदना कु पार बैतनिय्याह दी हुई, ज़ीऐ यहुन्ना बप्तिस्मा दिया थौ।परमेश्वरा रौ गाबड़ु29  दुज़ै दिनै तिणियै यीशु आपु बिलै आशदै देखियौ बोलौ, “देखौ, एऊ परमेश्वरा रौ च़ेल़टु
         आ ज़ुण दुनिया रै पाप उठाईयौ निया सा।
         30  एऊ se सैसेऊ आ, ज़ासरै बारै दी मुंईऐ बोलौ थौ, ‘कि एक मौरद मुं पिछ़ु आशा आ ज़ुण मुकु
         भी बोड़ौ सा, कैलैकि सेऊ मुकु भी पैहलै थौ।’
         31  हाऊं ता तेस पराणा भी नाईं थौ, पर एथीलै हाऊं पाणी कौरी बपतिस्मा दैंदै लागौ औन्दौ कि
         सेऊ इस्राएला माथै पौगड़ौ हुआ।”
         32  और यहुन्नै एज़ी गवाही देई: “कि मुंइऐ आत्मा कबुतरा ज़ीणी सौरगा कु उतुरदै देखी आ, और
         सै तेस माथै रुकी गोई।
         33  हाऊं ता तेस नाईं पराणा थौ, पर ज़ुणीऐ हाऊं पाणी कौरी बपतिस्मा दैंदै भेज़ौ ऊ, तिणीऐ
         मुलै बोलौ, ‘ज़ास माथै तू आत्मा ऊतुरदै और रुकदै देखा लौ, सेऊ पवित्र आत्मा कौरी वपतिस्मा
         दैणै वाल़ौ आ।’
         34  और मुंइऐ देखौ, और गवाही देई कि एऊ परमेश्वरा रौ छ़ौहरु आ।”यीशु रै पैहलै च़ेलै35  दुज़ै दिनै तौंऐ यहुन्ना और तेसरै च़ेलेऊ मांझ़ीया कु दुई ज़ौणै खौड़ै थै हुऐ औन्दै,
         36  और तिणीऐ यीशु ज़ुण डेऊंदै थौ लागौ औन्दौ, देखीऔ बोलौ, “देखौ, एऊ परमेश्वरा रौ च़ेल़टु
         आ।”
         37  तैबै सै दुई च़ेलै तेसरी ईणी बुशै शुणीयौ यीशु पिछु च़ाल पौड़ै।
         38  यीशुऐ सै मुड़िऔ पीछ़ाड़िऐ आशदै देखै और तिउंलै बोलौ, “तुमै कास लोड़दै ई लागै औन्दै?”
         तिउंऐ तेसलै बोलौ, “ओ गुरु, तु कियै रौआई?”
         39  यीशुऐ तिउंलै बोलौ, “च़ालौ, पोरु देखौ।” तैबै तिउंऐ डेइयौ तेसरी रौइणै री ज़ागाह देखी,
         और सेज़ै दिने तेसीई आइलै रौऐ। कैलैकि ब्याल़कै लगभग च़ार बाज़ी गौऐ थै।
         40  तिऊं दुई माझ़ीया कु, ज़ुण यहुन्ना री बुशै शुणीयौ यीशु पीछ़ु आशै थै, एक शमौन पतरसा
         रौ भाई अन्द्रियास थौ।
         41  तिणऐ पैहलै आपणै सगै भाई शमौना कु मिलीयौ तेसलै बोलौ, “आमुकै ख्रिस्ट, या मसीह, मिली
         गौ आ।”
         42  तिणियै सेऊ यीशु काऐ नियौं। यीशुऐ तेस देखीऔ बोलौ, “तू यहुन्ना रौ छ़ोहरू ई: ताउंलै
         कैफा या पतरस बोला ई।फिलिप्पुस और नतनएला रौ औटाउणौ43  दुज़ै दिनै यीशुऐ गलीला लै डेऊणौ च़ाऔ। सेऊ फिलिप्पुसा कु मिलौ और बोलौ, “मुं पीछु च़ाल।”
         44  फिलिप्पुस, आन्द्रियास और पतरसा रै इलाकै बैतसैदा रौ रौइणै वाल़ौ थौ।
         45  फिलिप्पुस नतनएला कु मिलौ और तेसलै बोलौ, “ज़ासरै बारै दी मुसा गुरुऐ पवित्र शास्त्रा
         दी और भविष्यवक्तुऐ बोलौ आ, सेऊ आमुकै मिली गौ आ; सेऊ युसुफा रौ छ़ोहरु, यीशु नासरी आ।”
         46  नतनएलै तेसलै बोलौ, “का कोई आछ़ी च़ीज़ भी नासरता कु निकल़ा आ?” फिलिप्पुसै तेसलै बोलौ,
         “च़ालियौ देख।”
         47  यीशुऐ नतनएल आपु भीलै आशदै देखिऔ, तेसरै बारै दी बोलौ, “देखौ, एऊ पाकौ इस्राइली आ: एसदी
         कोई कपट नाई।”
         48  नतनएलै तेसलै बोलौ, “तू मुं किणै कौरीऐ ज़ाणाई?” यीशुऐ तेसलै ज़वाब दैऔ, “एथकु पैहलै
         कि फिलिप्पुसे तु औटाऔ, ज़ेबी तु अंज़ीरा (फेड़ु)रै पेड़ा थालै थौ, तेभी मुंइऐ तु देखौ
         ई।”
         49  नतनएलै तेसलै ज़वाब दैऔ, “ओ गुरु, तू परमेश्वरा रौ छ़ौहरु ई; तू इस्राइला रौ महाराज़ौ
         ई।”
         50  यीशुऐ तेसलै ज़वाब दैऔ, “मुंइऐ ज़ो कुछ़ ताऊंले बोलौ कि मुइंऐ तू अंज़ीरा (फेड़ु) रै
         पेड़ा थालिऐ देखोई, का तु तैबै कौराई विश्वास? तु एथकु भी बौड़ै--बौड़ै काम देखाई।”
         51  यीशुऐ तौंऐ बोलौ, “हाऊं तुमुलै सौच़्च़ौ—सौच़्च़ौ बोलाऊ कि तुमै सौरग खुलौ औन्दौ, और
         परमेश्वरा रै दूतु आदमी रै छ़ौहरु माथै ऊतुरदै और ऊपरै डेऊंदै देखाई।”

गलीला रै काना दी पैहलौ हैरानी वाल़ौ काम21  तैबै चिजै दिनै गलीला रै काना दी कासरी शादी थी और यीशु री आमा भी तीयै थी।
         2  यीशु और तेसरै च़ेलै भी तीऐं शादी दी थै औटाऐ औन्दै।
         3  ज़ेबी दाखरस कम हुऔ, तैबै यीशु री आमैं तेसलै बोलौ, “तिउंकै दाखरस नाईं रौ।”
         4  यीशुऐ तींआंलै बोलौ, “ओ छ़ेउड़ी ज़ात, मुकै ताऊंकु का काम? इबी मैरौ बौग्त नाईं आशौ।”
         5  तेसरी आमैं नुकरु लै बोलौ, “ज़ो कुछ़ सेऊ तुमुलै बोलालौ तिणी कौरेऊ।”
         6  तीयै यहूदिऊ रै शुध कौरणै रै रीवाज़ा रै अनुसार माटै (पात्थरा)रै छ़ौ घौड़ै थै छ़ाड़ै
         औन्दै, ज़ेथदी दुई चीन मण आशा थौ।
         7  यीशुऐ तिउंलै बोलौ, “घौड़ै दी पाणी भौरौ।” तिउंऐ सै घौड़ै टिब-टिबै भौरी गौऐ।
         8  तैबै यीशुऐ तिउंलै बोलौ, “आबै गाड़ीयौ रोटी च़ाणनै वाल़ै परधाना काऐ निऔं।” और तिउंऐ
         तिणौ कियौ,
         9  ज़ेबी रोटी च़ाणनै वाल़ै परधानै सेऊ पाणी च़ाखौ, ज़ो दाखरस बौणी गौ थौ, और तेसकै पौतौ
         नाईं थौ, कि सेऊ किदरु आशौ आ, (पर ज़ेज़ै नुकरै पाणी गाड़ौ थौ, सेऊ ज़ाणा थौ) तैबै रोटी
         चाणनै वाल़ै परधानै लाड़ौ औटाईयौ तेस लै बोलौ,
         10  “हर आदमी पैहलै आछ़ौ दाखरस दिया आ और ज़ैबै लोग पिईयौ झूमदै लागाई, तैबै दौख हौल़्कौ
         दिआई; पर तांईऐ आ आछ़ौ दाखरस ईबी झ़ाऊं छ़ाड़ौ औन्दौ।”
         11  यीशुऐ गलीला रै काना दी आपणौ एज़ौ पैहलौ चमत्कार देखाईयौ आपणी बौड़ाई पौगड़ी कौरी ई
         और तेसरै च़ेलेउऐ तेस माथै विश्वास कियौ।
         12  तेथ बासीऐ यीशु और तेसरी आमा, तेसरौ भाई और तेसरै च़ेलै कफरनहूमा लै डेवै और तीऐ कुछ़
         दिना झ़ाऊं रौऐ।परमेश्वरा रै घौरा कु सामाना बेच़णै वाल़ै गाड़नै(मती21:12, 13; मरकुस11:15-17; लूका19:45, 46)13  यहुदीऊरै फसह रै साज़ै रौ दीन नज़दीक आशणै वाल़ौ थौ और यीशु यरुशलेमा लै डैऔ।
         14  और तिणीऐ परमेश्वरा रै घौरा दी बौल़द और भेरी और कबूतर बेच़णै वाल़ै और खरीददार बोशै
         औन्दै देखै।
         15  तैबै तिणीऐ लोउल़ी रौ (कोड़ौ) च़ाणीयौ सारै भेरी और बौल़द परमेश्वरा रै घौरा कु गाड़ी
         गौऐ, और खरीददारा रै पैसै फोकी गौऐ, और ठेलै उल़टाई गौऐ।
         16  और कबूतर बेच़णै वाल़ेऊ लै बोलौ,“इऊं इदरा कु निऔं। मैरे बाबा रौ घौर व्यपारा रौ घौर
         नाई चाणौ।”
         17  तेसरै च़ेलैऊ कै आद आशौ कि लिखौ औन्दौ आ, “तैरै गौरा री धुन मुं खा सा।”
         18  ऐथ माथै यहूदिउऐ तेसलै बोलौ, “तू ज़ो एस कौराई ता आ आमुकै कैज़ौ निशाण देखाल़ाई?”
         19  यीशुऐ तिउंलै ज़वाब दैऔ, “एस परमेश्वरा रौ घौर पौरु ढाल़ौ, और हाऊं एस चिन दिना दी खौड़ौ
         कौराऊ।”
         20  यहूदिउऐ बोलौ, “ऐस परमेश्वरा रै घौरा च़ाणना लै दुई बीऐ छ़ौ साल लागै ई, और का तु एस
         च़िया दिना दी खौड़ौ कौराई?”
         21  पर तिणीऐ आपणै शरीरा रै बारै दी बोलौ थौ ज़ो परमेश्वरा रौ घौर आ।
         22  ज़ेबी सेऊ मौरै औन्दै मांझिया कु ज़ीऊंदौ हुऔ तेसरै च़ेलेउ कै आद आशौ कि तिणीऐ एऊ बोलौ
         थौ; और तिउंऐ पवित्र शास्त्र और सेज़ौ वचन ज़ो यीशुऐ बोलौ थौ, मानी गौऐ।यीशु आदमिउ रै मन ज़ाणा सा23  ज़ेबी सेऊ यरुशलेमा दी फसह रै बौग्तै साज़ै दी थौ, तेबी भौरी आदमिउऐ सै चिन्ह ज़ो सेऊ
         देखाल़ा थौ देखीयौ तेसरै नावां माथै विश्वास कियौ।
         24  पर यीशु आपु तिंउरै भरोसै माथै नाईं रौ, कैलैकि सेऊ सब कुछ़ ज़ाणा थौ;
         25  तेसकै ज़रुरत नाईं थी कि आदमी रै बारै दी कोई गवाही दिआ, कैलैकि आपु ज़ाणा थौ कि आदमी
         रै मौना दी का सा?

यीशु और नीकुदेमुस31  फरीसिया दी नीकुदेमुस नावां रौ एक आदमी थौ, ज़ुण यहूदिऊ रौ सरदार थौ।
         2  तिणीऐ राची यीशु काऐ आशीऔ तेसलै बोलौ, “ओ गुरू, आमै ज़ाणी कि तु परमेश्वरा री तौरफा
         कु आशौ औन्दौ गुरु ई, कैलैकि कोई ईऊं चिन्ह ज़ेज़ै तु देखाल़ा ई, अगर परमेरश्वर तेस आइलै
         नाईं औआ थौ, ता नाईं देखाल़ी बौल़दौ।”
         3  यीशुऐ तेसलै ज़वाब दैऔ, “हाऊं तुमुलै सौच़ौ-2 बोलाऊ, अगर कुण दुजी बारै पैदौ नाईं हुआ
         लौ ता परमेश्वरा रौ राज़ नाईं देखी बौल़दौ।”
         4  नीकुदेमुसै तेसलै बोलौ, “आदमी ज़ेबी बुढ़ौ औई जा आ, तैबै सेऊ किणै कौरिऐ जन्म नी सौका?
         का सेऊ आपणी आमा रै गौर्भा दी दुजी बारै डेईयौ जन्म नीं बौल़ा आ?”
         5  यीशुऐ ज़वाब दैऔ, “हाऊं तुमुलै सौच्चौ-सौच्चौ बोलाऊ, ज़ेबी झ़ाऊं केज़ौ भी आदमी पाणी
         और आत्मा कु पैदौ नाईं हुआ लौ सेऊ परमेश्वरा रै राज्य़ दी नाईं डेई बौल़दौ।
         6  कैलैकि ज़ुण शरीरा कु आ ज़न्मौ औन्दौ; सेऊ शरीर आ, और ज़ुण आ आत्मा कु ज़न्मौ औन्दौ;
         सेऊ आ आत्मा।
         7  हैरान ना हुऐ कि मुइंऐ ताउंलै बोलौ आ, ‘ताइंऐ दुजी बारै ज़न्म निणौ ज़ुरूरी आ।’
         8  बागुर ज़ेज़ी भिलै बौइणौ च़ाह सा, सेज़ी भिलै बौआ सा और तु बागुरा री हाक शुणाई, पर
         नाईं ज़ाणदौ कि सै किदरौ बौआ और केशी डिया? ज़ुण भी आत्मा कु ज़न्मौ औन्दौ आ, सेऊ ईणी
         ई आ”।
         9  नीकुदेमुसै तेसलै ज़वाब दैऔ, “ऐज़ी बुशै किणै कौरिऐ हुआ ई?”
         10  इणै शुणीऔ यीशुऐ तेसलै बोलौ, “तु इस्राइलिऊ रौ गुरू हुईऔ भी ईऊं बुशै नाईं सौमुझ़दौ?
         11  हाऊं ताउंलै सौच्च़ौ-सौच्च़ौ बोलाऊ कि आमै ज़ो कुछ़ ज़ाणी ई, तेसी बोली ई, और ज़ो आमुऐ
         देखौ औन्दौ आ, तेसी री गवाही देई ई, और तुमै आमारी गवाही नाईं मानदै।
         12  ज़ेबी मुइंऐ तुमु लै धौतरी री बुशै बोली, और तुमैं विश्वास नाईं कौरदै, अगर हाऊं तुमकै
         सौरगा री बुशै बोलु लै, ता तैबै तुमै किणै कौरीऐ कौराई विश्वास?
         13  और कोई सौरगा दी नाईं च़ौड़ौ, सिरफ सेऊ ज़ुण सौरगा कु उतरौ, मतलब आदमी रौ छ़ोहरू ज़ुण
         सौरगा दी आ।
         14  और ज़ेज़ी रीति कौरी मुसै ज़ांगला दी साप ऊंचै माथै चौड़ाऔ, सेज़ी रीति कौरी ज़ुरुरी
         आ की आदमी रौ छ़ोहरू भी ऊंच़ै माथे चौड़ाऊणौ च़ाईं।
         15  ताकी ज़ुण तेस माथै विश्वास कौरा लौ सेउ सौदा री ज़िन्दगी पा।
         16  कैलैकि परमेश्वरै दुनियां आइलै इणौ प्यार छ़ाड़ौ कि तिणीऐ आपणौ एकलौतौ छ़ोहरू दैऔ, ताकि
         ज़ुण-कुण भी तेस माथै विश्वास कौरा लौ सेऊ नाश नाईं औआ, पर सदा री ज़िन्दगी पा।
         17  परमेश्वरै आपणौ छ़ोहरू दुनियां दी ऐज़ी ताइंऐ नाईं भेज़ौ, कि दुनियां माथै सज़ा रौ हुक्म
         दिआ, पर एज़ी ताइंऐ कि दुनियां तेसरै ज़ौरीऐ छ़ुटकारौ पा।
         18  ज़ुण तेस माथै विश्वास कौरा आ, तेस माथै सौज़ा रौ हुक्म नाईं औन्दौ, पर ज़ुण विश्वास
         नाई कौरदौ, सेऊ आरोपी बौणी ज़ा; एथीलै की तिणीऐ परमेश्वरा रै एकलौतै छ़ोहरु रै नावां
         माथै विश्वास नाईं कियौ।
         19  और सौज़ा री आज्ञा रौ कारण एऊ आ की प्याशौ दुनियां दी आशौ आ, और आदमीऊऐ न्यारौ प्याशै
         कु प्यारौ ज़ाणौ कैलैकि तिंउरै काम बुरै थै।
         20  कैलैकि ज़ुण बुराई कौरा सा, सेऊ प्याशै कु नफरत छ़ाड़ा सा, और प्याशै रै नज़दीक नाईं
         आशदौ, इणौ ना च़ाईं हुऔ कि तेसरै कामा माथै आरोप लागा।
         21  पर ज़ुण सौच़ाई माथै आण्डा सा, सेऊ प्याशै रै नज़दीक आशा आ ताकी तेसरै काम पौगड़ै औआ,
         कि सै परमेश्वरा री तौरफा कु ई किऐ औन्दै।”यीशु रै बारै दी यूहन्ना री गवाही22  तेथ बासीऐ यीशु और तेसरै च़ेलै यहूदिया देशा दी आशै; और सेऊ तिऊं आइलै रौईयौ बपतिस्मा
         दैन्दै लागौ।
         23  यूहन्ना भी शालेमा रै नज़दीक ऐनोना दी बपतिस्मौ दिआ थौ, कैलैकि तिऐ भौरी पाणी थौ, और
         लोग आशीऔ बपतिस्मौ नीयां थै–
         24  यूहन्ना तेबी झ़ाऊं ज़ेला दी नाईं पाऔ थौ
         25  तिऐ यूहन्ना रै च़ेलेऊ रौ कास यहूदी आइलै शुद्धी रै बारै दी बुशै-दाशै हुई।
         26  और तिउंऐ यूहन्ना काऐ आशीऔ तेसलै बोलौ, “ओ गुरु, ज़ेज़ौ आदमी यरदना नौईं पार भिला रौ
         ताऊं आइलै थौ, और ज़ासरी ताइंऐ गवाही देई आ; देख, सेऊ बपतिस्मा दिआ सा, और सारै तेस काऐ
         आशा ई।”
         27  यूहन्नै ज़वाब दैऔ, ज़ेबी झ़ाऊं आदमी लै सौरगा कु नाईं दिआ लै, तेबी झ़ाऊं सेऊ कुछ़
         नाईं पाई बौल़दौ।
         28  तुमै ता आपु मेरे गवाह ई, कि मुइंऐ बोलौ, ‘हाऊं मसीह नाईं, पर तेसकु औगाड़िऐ ऊ भेज़ौ
         औन्दौ।’
         29  ज़ासरी लाड़ी आ, सेऊ ई लाड़ौ आ; पर लाड़ै रौ गोष्टण ज़ुण खौड़ौ तेसरी शुणा, लाड़ै री
         बुशैऊ शुणीयौ भौरी खुश हुआ; ऐबै मेरी बौड़ी खुशी पुरी हुई आ।
         30  ज़ुरूरी आ कि सेऊ बौड़ा, और हाऊं घौटू।
         31  “ज़ो माथा कु आशा सा, सेऊ सारेऊ कु आछ़ौ आ; ज़ो आशा सा धौतरी कु सेऊ आ धौतरी रौ; और
         धौतरी री ई बुशै बोला सा: ज़ो सौरगा कु आशा आ सेऊ सारेऊ कु माथै आ।
         32  ज़ो कुछ़ तिणीऐ देखौ, और शुणौ आ, तेथी री गवाही दिआ आ; और कोई तेसरी गवाही नाईं मानदौ।
         33  ज़ुणिऐ तेसरी गवाही मानी गोई तिणीऐ ऐज़ी बुशु माथै मोहर लाई गोई कि परमेश्वर सौच्च़ौ
         आ।
         34  कैलैकि ज़ो परमेश्वरै आ भेज़ौ औन्दौ, सेऊ परमेश्वरा री बुशै बोला सा; केलैकि सेऊ आत्मा
         नापी–नापीऔ नाईं देन्दौ।
         35  बाब छ़ोहरु कु प्यार छ़ाड़ा आ, और तिणीऐ सारी च़ीज़ै तेसरै हाथा दी देई गोई आ।
         36  ज़ो छ़ोहरू माथै विश्वास कौरा सा, सौदा री ज़िन्दगी तेसरी आ; पर जुण छ़ोहरू री नाईं
         मानदौ, सेऊ ज़िन्दगी नाईं देखी बौल़दौ, पर परमेश्वरा रै रोष तेस माथै रौआ ई।”

यीशु और सामरी ज़ाती री छ़ेवड़ी41  तैबै ज़ेबी प्रभु कै पौतौ लागौ कि फरीसिऊ ऐ शुणी गौ कि यीशु यूहन्ना कु ज़ादै च़ेलै
         च़ाणा और बपतिस्मा दिआ आ।
         2  पर यीशु आपु नाईं तेसरै च़ेलै बपतिस्मौ दिआ थै।
         3  तैबै सेऊ यहूदिया छ़ाड़ीऔ दुजी बारै गलीला लै डैऔ,
         4  और तिऊं सामरिया बाटिऐ डेऊणौ ज़ुरूरी थौ।
         5  एथीलै सेऊ सूखार नावां रै सामरिया इलाकै झ़ाऊं आशौ, ज़ो सेज़ी ज़बीना काऐ आ ज़ो याकूबै
         आपणै छ़ोहरू युसुफा कालै देई थी;
         6  याकूबा रौ कुऔं भी तीऐ थौ। और यीशु बाटाई आंडियौ खौड़ौ औन्दौ तेस कुंऐ काऐ ईणी बोशी
         गौ। ऐज़ी बुश दिना रै छ़ौउऐ घाण्टै रै करीब हुई।
         7  तेतीऐ एक सामरी छ़ेउड़ी पाणी भौरदै आशी। यीशुऐ तियांलै बोलौ, “मुलै पाणी पिलाऊ।”
         8  कैलैकि तेसरै च़ेलै इलाकै दी खाणै-पिणै री च़ीज़ै खरीददै थै डैऔ औन्दै।
         9  तिंऐ सामरी छ़ेउड़ी ऐ यीशु लै बोलौ, “तू यहूदी हुईयौ मुं सामरी छ़ेउड़ी कु पाणी कैलै
         मांगाई?” (कैलैकी यहूदी सामरिऊ आइलै केज़ी भी बुशा रौ बरताव नाईं छ़ाड़ा थै।)
         10  यीशुऐ ज़वाब दैऔ, “अगर तु परमेश्वरा रै वरदान ज़ाणा थी, और इणौ भी ज़ाणा थी कि सेऊ कुण
         आ ज़ो ताउंलै बोला सा, ‘मुलै पाणी पिलाऊ’ ता तु तेसकु मांगा थी, और सेऊ ताउंलै ज़िन्दगी
         रौ पाणी दिआ थौ।”
         11  छ़ेउड़ीऐ तेसलै बोलौ, “ओ प्रभु, ताऊं कै पाणी भौरना लै ता कुछ़ आसतौ भी नाईं, और कुंऔ
         डुंगौ आ; तैबै सेऊ ज़िन्दगी रौ पाणी ताऊं कै किदरा कु आशौ आ?
         12  का तू आमारै बाबा याकूबा कु बौड़ौ ई, ज़ुणीऐ आमुलै एऊ कुंऔ; और आपु ही आपणी सन्तान,
         और आपणै धौण-चाणा आइलै एथी कु पिऔ?”
         13  यीशुऐ तियांलै ज़वाब दैऔ, “ज़ुण-कुण एज़ौ पाणी पिया आ सेऊ औज़ौ चिशौ हुआ आ,
         14  पर ज़ुण-कुण तेस पाणी कु पिया लौ ज़ो हाऊं तेसलै देउलै, सेऊ तैबै केबी भी चिशौ नाईं
         रौआलौ; (ज़ेबी झ़ाऊं दूनिया रौआली) पर ज़ो पाणी हाऊं तेसलै देउलै, सेऊ तेसदी एक सोतौ
         बौणा आ ज़ो सौदा री ज़िन्दगी झ़ाऊं बौईंदै रौआ आ।”
         15  छ़ेउड़ी ऐ तेसलै बोलौ, “ओ प्रभु, तेस पाणी मुलै दै ताकी हांऊ चिशौ नाईं रौऊ और ना पाणी
         भौरना लै ऐती दूर आशु।”
         16  यीशुऐ तियां लै बोलौ, “डेऊ, “आपणौ बोउटौ ईदै औटाऊ।”
         17  छ़ेउड़ी ऐ ज़वाब दैऔ, “कि हाऊं बिण बोउटै री ऊ।” यीशुऐ तियांलै बोलौ, “तू ठीक बोलाई,
         ‘ हाऊं बिण बोउटै री ऊ।’
         18  कैलैकि तांईऐ पांज़ बोउटै च़ाणी गौऐ ई, और ज़ास काऐ तु ईबी ई सेऊ भी तैरौ बोउटौ नाईं
         आ ऐऊ तांईऐ सौच्च़ौ ही बोलौ आ।”
         19  छ़ेउड़ी ऐ यीशु लै बोलौ, “ओ प्रभु, मुकै लागा की तू हुणै वाल़ी बुशै ज़ाणनै वाल़ौ ई।
         20  आमुरै नाना बुढ़ुऐ ऐज़ै धारा माथै आराधना की आ, और तुमे बोलाई की सेज़ी ज़गाह ज़िऐ आराधना
         कौरनी च़ांई येरूशलेमा दी आ”।
         21  यीशुऐ तियांलै बोलौ, “ओ बौइण, मेरी बुशु रौ विश्वास कर कि सेऊ बौग्त आशणै वाल़ौ आ कि
         तुमै ना ता इयें धारा माथै बाबा री आराधना कौरालै ना येरूशलेमा ई।
         22  तुमै ज़ास नाईं ज़ाणदै, तेसरी आराधना कौराई और आमै ज़ास ज़ाणी ई तेसी री आराधना कौरी
         ई; कैलैकि उद्धार यहूदीऊ मांझ़िया कु आ।
         23  पर सेऊ बौक्त आशा सा, और ईबी भी आ, ज़ेथदी सौच्च़ै भौगत बाबा री आराधना आत्‍मा और सच़ाई
         कौरी कौराई, कैलैकि बाब आपुलै इणै ही आराधना कौरनै वाल़ै लोड़ा आ।
         24  परमेश्वर आत्मा आ और ज़ुरूरी सा कि तेसरी आराधना कौरनै वाल़ै आत्मा और सौच़ाई कौरी आराधना
         कौरा।”
         25  छ़ेउड़ीऐ तेसलै बोलौ, “हाऊं ज़ाणाऊ कि मसीह ज़ासलै ख्रिस्ट बोलाई, आशणै वाल़ौ आ; ज़ेभी
         सेऊ आशालौ ता आमुकै सारी बुशै बौला आ।”
         26  यीशुऐ तियांलै बोलौ, “हाऊं ज़ो ताऊं आइलै बोलदेऊ लागौ औन्दौ, सेऊ ऊ।”च़ेलेऊ री वापसी27  तेतिऐ तेसरै च़ेलै आशी गौऐ, और हैरान हुऐ कि यीशु छ़ेउड़ी आईलै बूशै लाइंदै लागौ औन्दौ;
         तैबै भी कोइऐ ना पूछ़ौ, “तू का च़ा ई?” या “तियां आईलै बूशै कैलै ला ई?”
         28  तैबै तिंऐ छ़ेउड़ीऐ आपणौ पाणी रौ घौड़ौ तिऐ छ़ाड़ियौ इलाकै लै ड़ेई गोई, और लोगु आइलै
         बोलदै लागी,
         29  “आशौ, एक आदमी देखौ, ज़ुणीऐ सब कुछ़ ज़ो मुइंऐ कियौ आ मुलै बोली गौ आ। किऐ एऊ ता मसीह
         नाईं?”
         30  और सै गावां कु निकल़ीयौ तेस काऐ आशदै लागै।
         31  एथरै बिचा दी तेसरै च़ेलैऊ ऐ यीशु कु इणी औरज़ कौरी, “ओ गुरू, कुछ़ खा ऐरी।”
         32  पर तिणीऐ तिऊं लै बोलौ, “मुं काऐ खाणा लै इणी रोटी आ ज़ास तुमै नाईं ज़ाणदै।”
         33  तैबै च़ेलेऊ ऐ आपू मांझ़िऐ बोलौ, “का कुणीऐ यीशु लै कुछ़ खाणा लै आणौ आ?”
         34  यीशुऐ तिउंलै बोलौ, “मेरी रोटी ऐज़ी आ कि आपणै भेज़णै वाल़ै री मौरज़ी रै अनुसार च़ालू
         और तेसरौ काम पूरौ कौरु।
         35  का तुमै इणौ नाईं बोलदै, ‘लौईणा लै इभी च़ार मिहनै ई पौड़ै औन्दै?’ देखौ, हाऊं तुमुलै
         बोलाऊ, आपणी आखी खोलियौ डोखरै दी नौदर लाऔ कि सै लौईणा लै आशी गौऐ।
         36  लौइणै वाल़ौ मज़दूरी पा आ और सौदा री ज़िन्दगी लै नाज़ कौठै कौरा आ, ताकी बौइणै वाल़ौ
         और लौइणै वाल़ौ दूईया मिलियौ खुशी मनावा।
         37  कैलैकि इदै एज़ी काहवत ठीक बोशा आ: ‘बौइणै वाल़ौ ओर आ, और लौइणै वाल़ौ ओर।’
         38  मुंईऐ तुमे एस डोखरै लौईणा लै भेज़ै ज़ासदी तुमुऐ मैहनत नाईं की: दुज़ेऊ ऐ मैहनत की
         और तुमै तिउंरी मैहनता रै फल़ा दी साज़ी हुऐ।”सामरिउ रै लोगु रौ विश्वास कौरणौ39  तेस इलाकै रै भौरी सामरिउऐ तिऐं छ़ेउड़ी री बुशै शुणीयौ यीशु माथै विश्वास कियौ; कैलैकि
         तिआऐं एज़ी गवाही देई थी: ‘तिणीऐ सब कुछ़ ज़ो मुंईऐ कियौ आ, मुलै बोलौ आ।’
         40  एथीलै ज़ेबी सै सामरी तेस काऐ आशै, तैबै तेसकु औरज़ कौरदै लागै कि आमारै काऐ रौ औ। तैबै
         यीशु तिऐ दुई दिना झ़ाऊं रौ।
         41  तेसरै वचना रै कारण तौइंऐ भी भौरी लौगुऐ विश्वास कियौ
         42  और तिऐं छ़ेउड़ी लै बोलौ, “ऐबै आमै तैरै बोलणा माथै विश्वास नाईं कौरदै; कैलैकि आमुंऐ
         आपु ही शुणी गौ आ, और ज़ाणी गौ आ कि एऊ सौच्च़ी दुनिया रौ छ़ुटकारौ कौरणै वाल़ौ आ।”
         43  तैबै तिऊं दुई दिना बासिऐ सेऊ तिदरा कु निकल़ियौ गलीला लै डैऔ,
         44  कैलैकि यीशुऐ आपु ई गवाही देई कि भविष्यवक्ता लै आपणै दैशा दी आदर-इज्ज़त नाईं मिलदी
         45  ज़ेबी सेऊ गलीला दी आशौ, ता गलीली खुशी कौरिऐ तेसकु मिलै; कैलैकि ज़ेती काम तिणीऐ यरुशलेमा
         दी साज़ा रै बौग्ता दी किऐ थै, तिउंऐ सै काम सब देखै थै, कैलैकि सै भी साज़ा दी थै डै
         औन्दै।राज़ा आइलै कामा कौरणै वाल़ै रौ छ़ोहरू च़ांगौ कौरणौ46  तैबै सेऊ तौइंऐ गलीला रै काना गावां दी आशौ, ज़िऐ तिणीऐ पाणी अंगुरा रौ रौसा दी बौदल़ौ
         थौ। तिऐ राज़ै रौ एक नुकुर थौ ज़ासरौ छ़ोहरु कफरनहूमा दी बीमार थौ।
         47  सेऊ इणौ शुणियौ कि यीशु यहूदिया कु गलीला दी आशी गौ आ, तेस काऐ डैऔ और तेसकु औरज़ कौरदै
         लागौ कि च़ाल मैरौ छ़ोहरू ठीक कर: कैलैकि सेउ मौरनै वाल़ौ थौ।
         48  यीशुऐ तेसलै बोलौ, “ज़ेबी झ़ाऊं तुमै च़िन्ह और नोखै काम नाईं देखालै तेबी झ़ाऊं तुमै
         केबी भी विश्वास नाईं कौरालै।”
         49  राज़ा रै नुकुरै तेसलै बोलौ, “ओ प्रभु, मैरै छ़ोहरु रै मौरणा कु पैहलै च़ाल।”
         50  यीशुऐ तेसलै बोलौ “डेऊ, तैरौ छ़ोहरु ज़ीऊंदौ आ। ”तिणी आदमीऐ यीशु री बोली औन्दी बूश
         मानी एरी और डेई गौ।
         51  सेऊ बाटाई थौ कि तेसरै साथी तेसकु आशियौ मिलै और बोलदै लागै, “तैरौ छ़ोहरु ज़ीऊंदौ आ।”
         52  तिणीऐ तिऊंकु पूछ़ौ, सेउ “कैज़ै बौग्तै आच्छ़ौ हुंदै लागौ?” तिउंऐ तेसलै बोलौ, “हीज़
         सातवै घाण्टै ऐ तेसरौ बुखार उतरी गौ।”
         53  तैबै तिणीऐ ज़ाणी गौ कि ऐऊ सेज़ी घौड़िऐ ठीक हुऔ ज़ेज़ी घौड़िऐ यीशुऐ मुलै बोलौ, “तैरौ
         छ़ोहरु ज़ीऊंदौ आ,” और तिणीऐ और तेसरै सारै घौरा वाल़ेउऐ सारेउऐ विश्वास कियौ।
         54  ऐऊ दूजौ च़मत्कार थौ ज़ो यीशुऐ यहूदिया कु गलीला दी आशियौ देखाल़ौ।

अठातिस बौर्षा रौ रोगी च़ांगौ कौरणौ51  इऊं बुशु बासीऐ यहूदिया रौ एक साज़ौ हुऔ, और यीशु यरुशलेमा लै डैऔ।
         2  यरुशलेमा दी भेरी रै बौड़ै-दारा काऐ एक कुण्ड/कुंऔ आ ज़ेथलै इब्रानी भाषा दी बैतहसदा
         बोलाई; तेसरै पांज़ ओसारै/धुरै ई।
         3  इऊं धुरै/डिका दी भौरी बिमार, आखी रै शेड़ै, लौंगड़ै और शूकै औन्दै शरीरा रै (पाणी हिलणै
         री आशा दी तिऐ रौआ थै।)
         4  (कैलैकि ठीक बौग्ता दी परमेश्वरा रै दूत कुण्डा दी उतरियौ पाणी हिलावा थै। पाणी हिलदी
         बारै ज़ुण-कुण पैहलै कुंऐ दी उतरा थौ सेऊ ठीक हुआ थौ च़ाउ तेसदी केज़ी भी बिमारी कैलै
         ना औली।)
         5  तिऐ एक आदमी थौ, ज़ो एक बिऐ ठाहरा साला ओउलै बिमारी दी थौ पौड़ौ औन्दौ।
         6  यीशुऐ सेऊ पौड़ौ औन्दौ देखियौ और इणौ ज़ाणियौ कि सेउ भौरी दिना ओउलै आ ऐज़ी हालता दी
         पौड़ौ औन्दौ, तिणीऐ पूछ़ौ, “का तू ठीक हुणौ च़ाह ई?”
         7  तिणी बिमार आदमिऐ तेसलै ज़वाब दैऔ, “ओ प्रभु, मुं काऐ कोई भी आदमी नाईं कि ज़ेबी परमेश्वरा
         रै दूत पाणी हिलावा ई, ता मुं कुंऐ दी उतारा; पर मैरै पहुंच़णै कु दूज़ौ मुकु पैहलै उतरा
         आ।”
         8  यीशुऐ तेसलै बोलौ, “उठ, आपणौ बिस्तरौ च़ुंग और आण्ड़-फिर।”
         9  सेउ आदमी खरकच़ार ठीक हुई गौ, और आपणै बिस्तरै च़ुंगीयौ आण्डदै-फिरदै लागी गौ।
         10  सेऊ आरामा रौ दिन थौ। एथीलै यहूदी तेसलै ज़ो ठीक हुऔ थौ, बोलदै लागै, “आज़ ता आरमा रौ
         दीन आ, ताउंलै बिस्तरौ उठाऊणौ ठीक नाईं।”
         11  तिणीऐ तिउंलै ज़वाब दैऔ, “ज़ुणिऐ हाऊं ठीक कियो ऊ, तिणीऐ मुंलै बोलौ, “आपणौ बिस्तरौ
         च़ुंग, और आण्ड-फिर’।”
         12  तिउंऐ तेसकु पूछ़ौ, “सेऊ कुण आदमी आ, ज़ुणिऐ ताउंलै बोलौ, ‘बिस्तर च़ुंग, और आण्ड-फिर’?”
         13  पर ज़ुण ठीक हुई गौ थौ सेउ भी नाईं ज़ाणा थौ कि सेउ कुण आ?, कैलैकि सेज़ी ज़ागाहा दी
         भीड़ हुणै रै कारण यीशु तिदरु भागी गौ थौ।
         14  इउं बुशु बासिऐ सेऊ यीशु कु परमेश्वरा रै घौरा दी मिलौ। यीशुऐ तेसलै बोलौ, “देख, तू
         ठीक हुई गो ई: दूजी बारै पाप ना कौरै, इणौ ना च़ांई हुऔ कि इणै कौरी ताउंलै कोई बौड़ी
         मुसीबत आशा।”
         15  तीणी आदमीऐ डेईयौ यहूदिऊ लै बोली गौ कि ज़ुणिऐ हाऊं ठीक कियोऊ सेऊ यीशु आ।
         16  ऐथ कौरी यहूदी यीशु सताऊंदै लागै, कैलैकि सेऊ इणै काम साज़ा रै दिना दी कौरा थौ।
         17  एथी माथै यीशुऐ तिउंलै बोलौ, “मैरौ बाब इबी झ़ाऊं काम कौरा आ, और हाऊं भी काम कौराऊ।”
         18  एज़ै मतलबै यहूदी यीशु झ़ांगणा री भौरी कोशीश कौरदै लागै, कैलैकि तिणीऐ साज़ै रै दिना
         रौ रीवाज़ चोड़ौ, और परमेश्वरा लै आपणौ बाब बोलियौ आपूलै परमेश्वरा रै बराबर माना थौ।छ़ोहरू रौ हक19  एथ माथै यीशुऐ तिउंलै बोलौ, “हाऊं तुमुलै सौच्च़ौ-सौच्च़ौ बोलाऊ, छ़ोहरु आपू ई कुछ़
         नाईं कौरदौ, सिर्फ सेउ ज़ुण बाब कौरदै देखा आ; कैलैकि ज़ो-ज़ो काम बाब कौरा आ तिऊं काम
         छ़ोहरु भी तिणै कौरिऐ कौरा सा।
         20  पर बाब छ़ोहरु आईलै प्यार छ़ाड़ा सा और ज़ो-ज़ो काम सेऊ आपु कौरा आ, तिऊं सारै काम तेसकै
         देखाल़ा आ; और सेउ ऐथकु भी बौड़ै काम तेसकै देखाल़ा, ताकी तुमै हैरान हुआ।
         21  ज़िणौ बाब मौरै औन्दै उठावा और ज़िउंदै कौरा, तिणी ई छ़ोहरु भी ज़ास च़ाहा लौ तिऊं ज़िउंदौ
         कौरा आ।
         22  बाब कासी रौ फैसलौ नाईं कौरदौ, पर फैसलै रौ सारौ काम छ़ोहरु कै सौंभाल़ी गौ आ,
         23  कि सारै लोग ज़िणौ बाबा री इज्ज़त कौराई, तिणी ई छ़ोहरु री भी इज़्ज़त कौरा। ज़ो छ़ोहरु
         री इज़्ज़त नाईं कौरदौ, सेऊ बाबा री ज़ुणीऐ सेऊ भेज़ौ औन्दौ आ, इज्ज़त नाईं कौरदौ।
         24  हाऊं तुमुलै सौच्च़ौ बोलाऊ, ज़ुण मैरौ वचन शुणियौ मैरै भेज़णै वाल़ै माथै विश्वास कौरा
         आ; सौदा री ज़िन्दगी तेसरी आ। तेस माथै सौज़ा रौ हुकम नाईं औन्दौ। पर सेऊ मौरनै कु पार
         हुईयौ ज़िन्दगी दी पहुंची गौ आ।
         25  “हाऊं तुमुलै सौच्च़ौ-सौच्च़ौ बोलाऊ सेऊ बौक्त आशा सा, और आबै आ, ज़ेथदी मौरै औन्दै
         परमेश्वरा रै छ़ोहरु री आवाज़ शुणालै, और ज़ुण शुणालै सै ज़िवा लै।
         26  कैलैकि ज़ेजी रीति कौरी बाब आपुदी ज़िन्दगी छ़ाड़ा सा, तिणी रीति कौरी तिणीऐ आपणै छ़ोहरू
         कै भी ऐऊ हक दैऔ आ कि आपूदी ज़िन्दगी छ़ाड़ा;
         27  और तेसकै फैसलै कौरनै रौ हक भी दैऔ औन्दौ आ, एथिलै कि सेऊ आदमी रौ छ़ोहरू आ।
         28  इणै कौरी हैरान नाईं हुऔ; कैलैकि सेज़ौ बौक्त आशा आ कि ज़ेती कौब्रा दी ई सै तेसरी आवाज़
         शुणियौं निकल़ियौ आशा ई।
         29  ज़ुणिऐ भौलाई आ कौरी ऐन्दी सै ज़िन्दगी दी दूजी बारै ज़िउणा लै उठाई, और ज़ुणिऐ आ बुराई
         कौरी ऐन्दी सै सज़ा लै दूजी बारै ज़िऊंदै हुआ ई।यीशु रै बारै दी गवाही30  हाऊं आपु कौरी कुछ़ नाईं कौरी बौल़दौ; ज़िणौ शुणा ऊ, तिणौ फैसलौ कौराऊ, और मैरौ फैसलौ
         सौच्च़ौ आ, कैलैकि हाऊं आपणी मौरज़ी कौरी नाईं पर आपणै भेज़णै वाल़ै री मौरज़ी च़ाहा
         ऊ।
         31  अगर हाऊं आपू ई आपणी गवाही देऊ, ता मेरी गवाही सौच्च़ी नाईं।
         32  एक ओर आ ज़ुण मेरी गवाही दिआ सा, और हाऊं ज़ाणाऊ कि ज़ुण मेरी गवाही दिआ आ, सै सौच्च़ी
         आ।
         33  तुमुंऐ यहून्ना कु पुछ़वाऔ और तिणीऐ सौच्च़ाई री गवाही देई आ।
         34  पर हाऊं आपणै बारै दी आदमी री गवाही नाईं च़ांहदौ; तैबै भी हाऊं इऊं बुशै ऐथलै बोलाऊ
         कि तुमुलै छ़ुटकारौ मिला।
         35  सेऊ ता ज़ौल़दौ और च़मकुदौ दिवौ थौ, और तुमुलै कुछ़ बौग्ता झ़ाऊं तेसरै प्याशै दी मौगन
         हुणौ आच्छ़ौ लागौ।
         36  पर ज़ो मुकै गवाही आ सै यूहन्ना री गवाही कु बौड़ी आ; कैलैकि ज़ो काम बाबै मुकै पूरौ
         कौरना लै आ दैऔ औन्दौ या सेज़ौ काम ज़ो हाऊं कौरा ऊ, सै मैरै गवाह ई कि बाबा रै हाऊं
         भेज़ौ औन्दौ ऊ।
         37  और बाब ज़ुणिऐ हाऊं भेज़ौ औन्दौ ऊ, तिणीऐ मेरी गवाही देई आ, तुमुऐ ना केबी तेसरी हाक
         शुणी, ना तेसरौ रूप देखौ;
         38  और तेसरौ वचन मौना दी टेकाल़ी नाईं छ़ाड़दै, कैलैकि ज़ुणीऐ सेऊ भेज़ौ तुमै तेसरौ विश्वास
         नाईं कौरदै।
         39  तुमै पवित्रशास्त्रा दी लोड़ाई, कैलैकि सौमझ़ा ई कि तेथदी सौदा री ज़िन्दगी तुमुलै मिला
         आ; और एऊ सेऊ आ ज़ो मेरी गवाही दिया आ;
         40  तैबै भी तुमै ज़िन्दगी पाइणा लै मुं काऐ आशणौ नाईं च़ांहदै।
         41  हाऊं आदमिऊ कु इज़्ज़त नाईं च़ांहदौ।
         42  पर हाऊं तुमु ज़ाणाऊ कि तुमुदी परमेश्वरा रौ प्रेम नाईं।
         43  हाऊं आपणै बाबा रै नावां कौरीऐ ऊ आशौ औन्दौ, और तुमै मुं नाईं मानदै; अगर दूज़ौ कोई
         आपणै ही नावां कौरी आशा, ता तेस तुमे मानाई।
         44  तुमु ज़ो एकी दूज़ै कु इज़्ज़त च़ाहा ई और से इज़्ज़त ज़ो सिर्फ परमेश्वरा री तौरफा
         कु आ, नाईं च़ांहदै, किणै कौरिऐ विश्वास कौराई?
         45  इणौ नाईं ज़ाणौ कि हाऊं बाबा काऐ तुमुदी आरोप ला ऊ; तुमुदी आरोप लाइणै वाल़ौ ता मूसा
         आ, ज़ास माथै तुमारै भरोसौ आ छ़ाड़ौ औन्दौ।
         46  कैलैकि अगर तुमै मूसा रौ विश्वास कौरा थै, ता मैरौ भी विश्वास कौरा थै, एथीलै कि तिणीऐ
         मैरै बारै दी लिखौ औन्दौ आ।
         47  पर अगर तुमै तेसरी लिखी ऐन्दी बुशु माथै विश्वास नाईं कौरदै, ता मेरी बुशु माथै किणौ
         विश्वास कौराई?”

पाँज़ हज़ार पूरषा लै रोटी खिलाउणी(मती14:13-21; मरकुस6:30-44; लूका9:10-17)61  ईऊं बुशु बासिऐ यीशु गलीला री झ़ीला मतलब कि तिबिरियासा री झ़ीला कु पारभिलै ड़ैऔ।
         2  और एक बौड़ी भीड़ तेस पिछ़ू हुई गोई कैलैकि ज़ो च़मत्कार सेऊ बिमारु माथै देखाल़ा थौ
         सै तिऊं दैखा थै।
         3  तैबै यीशु पाहाड़ा दी च़ौड़ियौ आपणै च़ैलेऊ आईलै तिऐ बोशी गौ।
         4  यहूदिऊ रै फसहा रौ साज़ौ नज़दीक थौ।
         5  ज़ेबी यीशुऐ आपणी आखी उठाइयौ एक बौड़ी भीड़ आपू काऐ आशदै देखी, ता फिलिप्पुसा लै बोलौ,
         “आमैंं ईउंलै खाणा लै रोटी किदरा कु खरिदियौ आणी लै?”
         6  तिणीऐ एज़ी बूश तेस पौरखुणा लै बोली, कैलैकि सेऊ आपू ही ज़ाणा थौ कि सेऊ का कौरा।
         7  फिलिप्पूसै तेसलै ज़वाब दैऔ, “दूई शौ दीनारा री रोटी भी ईउंलै पूरी नाईं औन्दी कि ईऊं
         मांझीया कु हर एकी लै थोड़ी-थोड़ी मिला।”
         8  तिऊं च़ेलेऊ मांझ़िया कु शमौन पतरसा रौ भाई अन्द्रियासै तेसलै बौलौ,
         9  “इदै एक छ़ोहरू आ ज़ासकै ज़ौआ री पांज़ रोटी और दूई माछ़ी आ; पर एती लोगु लै सै का सा?”
         10  यीशुऐ बोलौ, “लोगु बोशाल़ौ।” सेज़ी ज़ागहा दी भौरी घास थौ: तैबै लोग बोशी गौऐ, ज़ास
         मांझिऐ मौरद तकरीबन पांज़ हज़ार थै।
         11  तैबै यीशुऐ रोटी कौरी, और धन्यावाद कौरीयौ बोशणै वाल़ेऊ लै बाँटी गोई; और तिणी ई माछ़ी
         मांझ़िया कु ज़ेती सै च़ाहा थै बाँटी गोई।
         12  ज़ेबी सै खाईयौ निपटी गौऐ ता तिणीऐ आपणै च़ेलेऊ लै बोलौ, “बौच़ै औन्दै गासड़ू कौठै कौरौ
         कि कुछ़ डोकै, ना पाईयौ।”
         13  तैबै तिउंऐ कौठै किऐ, और ज़ौआ री पांज़ रोटी रै टुकड़ै कु ज़ो खाणावाल़ेउ कु बौच़ै औन्दै
         थै, बारह छ़ाबड़ै भौरै।
         14  तैबै ज़ो च़मत्कार तिणीऐ कौरीऔ देखाल़ौ तेस देखियौ सै लोग बोलदै लागै, “सेऊ भविष्यवक्ता
         ज़ो दुनिया दी आशणै वाल़ौ थौ पाक्कौ ऐऊ आ।”
         15  यीशुऐ इणौ ज़ाणियौ कि इऐ मुं राज़ौ चाणना लै पाकुड़नौ च़ाहा ई, तैबै पाहाड़ी माथै ऐखुली
         डेई गौ।यीशु रौ पाणी माथी आण्डणौ(मती14:22-23; मरकुस6:45-52)16  ज़ेबी राच हुई, ता तेसरै च़ेलै झ़ीला रै डिका काऐ डेवै,
         17  और किशती दी च़ौड़ियौ झ़ीला दी पारै कफरनहूमा लै डेऊंदै लागै। सेज़ै बौग्तै राच हुई
         गोई थी, और यीशु इभी झ़ाऊं तिऊं काऐ नाईं आशौ थौ।
         18  तेज़ बागुरा कौरीऐ झ़ीला दी पाणी रै छ़ालै उपरै उठदै लागौ।
         19  ज़ेबी सै सुलै-सुलै च़ीन-च़ार मील दूर निकल़ी गौऐ, ता तिउंऐ यीशु पाणी दी आण्डदै और
         किश्ती रै नज़दीक आशदै देखौ, और डौरी गौऐ।
         20  पर तिणीऐ तिउंलै बोलौ, “हाऊं ऊ; ड़ौरौ नाईं।”
         21  तैबै सै तेस किश्ती दी च़ड़ाऊणा लै तैयार हुई गौऐ और तेबी सै किश्ती सेज़ी ज़ागहा दी
         पहुंच़ी ज़िऐ सै डेऊंदै थै लागै औन्दै।लोगु रौ यीशु लोड़नौ22  दूज़ै दिनै तिऐं भीड़ा रै लोगुऐ, ज़ो झ़ीला रै पारभिलै खौड़ी थी, इणौ देखौ कि इदै एकी
         छ़ाड़ियौ कोई भी दूजी किश्ती नाईं थी; और यीशु आपणै च़ैलेऊ आईलै तिऐं किश्ती दी नाईं
         च़ौड़ौ थौ, पर सिर्फ तेसरै च़ैले ही डेवै।
         23  तैबै ओर किश्ती तिबिरियासा कु तिऐं ज़ागहा रै नज़दीक आशी, ज़िऐ तिउंऐ प्रभु रौ धन्यावाद
         कौरनै बासीऐ रोटी खाई थी।
         24  एथीलै ज़ेबी भीड़ै देखौ कि इदै ना ता यीशु आसतौ और ना ता तेसरै च़ेलै, तैबै सै भी किश्ती
         दी च़ौड़ियौ यीशु लोड़दै-लोड़दै कफरनहूमा दी पहुंच़ै।यीशु ज़िन्दगी री रोटी25  झ़ीला पारभिलै ज़ेबी सै तेसकु मिलै ता बोलौ, “ओ गुरु, तू इदै केबी आशौ ई?”
         26  यीशुऐ तिउंलै ज़वाब दैऔ, “हाऊं तुमु लै सौच्च़ौ-सौच्च़ौ बोलाऊ, तुमै मुं ऐथलै नाईं लोड़दै
         कि तुमुऐ च़मत्कार दैखौ पर ऐथलै कि तुमै रोटी खाईयौ डौटी गौऐ।
         27  नाश हुणै वाल़ी रोटी लै तुमै मैहनत नाईं कौरौ, पर तिऊं रोटी लै ज़ो सौदा लै रौआ ई, ज़ो
         आदमी रौ छ़ोहरू तुमुलै दिआ; कैलैकि बाबै मतलब परमेश्वरै तेसदी छ़ाप आ लाई ऐन्दी।”
         28  तिउंऐ तेसलै बोलौ, “परमेश्वरा रै कामा कौरना लै आमै का कौरीलै?”
         29  यीशुऐ तिउंलै ज़वाब दैऔ, “परमेश्वरा रौ काम ऐऊ आ कि तुमै, ज़ुणिऐ सेऊ भेज़ौ औन्दौ आ,
         तेस माथै विश्वास कौरौ।”
         30  तैबै तिउंऐ तेसलै बोलौ, “तैबै तू केज़ौ च़िन्ह देख़ाल़ा ई कि आमै तेस देखीयौ तैरौ विश्वास
         कौरु? तू केज़ौ काम देखाल़ा ई?
         31  आमारै नाना-बुढ़ुऐ ज़ांगल़ा दी मन्नौ (सौरगा री रोटी) खाऔ; ज़िणौ लिखौ औन्दौ आ, ‘तिणीऐ
         तिउंलै खाणा लै सौरगा कु रोटी देई।”
         32  यीशुऐ तिउंलै बोलौ, “हाऊं तुमुलै सौच़ौ-सौच़ौ बोलाऊ कि मूसै तुमुलै सै रोटी सौरगा कु
         नाईं देई, पर मैरौ बाब तुमुलै सौच्च़ी रोटी सौरगा कु दिआ आ।
         33  कैलैकि परमेश्वरा री रोटी से ई आ ज़ो सौरगा कु उतरियौ धौतरी लै ज़िन्दगी दिआ आ”।
         34  तैबै तिउंऐ तेसलै बोलौ, “ओ प्रभु, ऐज़ी रोटी आमुंलै सौदा देई लाऐ।”
         35  यीशुऐ तिउंलै बोलौ, “ज़िन्दगी री रोटी हाऊं ऊ: ज़ुण मुं काऐ आशा आ सेऊ केबी भी भूखौ
         नाईं रौइंदौ, और ज़ुण मुं माथै विश्वास कौरा आ सेऊ केबी भी चीशौ नाईं रौंइदौ।
         36  पर मुऐं तुमुलै बोलौ थौ कि तुमुऐ हाऊं देखी भी गो ऊ तैबै भी विश्वास नाईं कौरदै।
         37  ज़ो कुछ़ बाब मुलै दिआ आ सेऊ सब मुं काऐ आशा, और ज़ुण भी मुं काऐ आशालौ तेस हाऊं केबी
         नाईं गाड़दौ।
         38  कैलैकि हाऊं आपणी मौरज़ी नाईं पर आपणै भेज़णै वाल़ै री मौरज़ी पूरी कौरना लै सौरगा कु
         उतरौ ऊ;
         39  और मैरै भेज़णै वाल़ै री मौरज़ी ऐज़ी आ कि ज़ो कुछ़ तिणीऐ मुकै दैऔ आ, तेथ मांझ़िया
         हाऊं कुछ़ ना खोऊ, पर तेस आखरी दिना दी तौऐं ज़िउंदौ कौरु।
         40  कैलैकि मैरै बाबा री मौरज़ी इणी आ कि ज़ुण-कुण छ़ोहरू देखा लौ और तेस माथै विश्वास कौरा,
         सेऊ सौदा री ज़िन्दगी पा; और हाऊं तेस आखरी दिनै तौऐं ज़िउंदौ कौरु।”
         41  एथीलै यहूदी तेसलै घुणमुणांदै लागै, कैलैकि तिणीऐ बोलौ थौ, “ज़ो रोटी सौरगा कु उतरी
         आ, सै रोटी हाऊं ऊ।”
         42  और तिउंऐ बोलौ, “का ऐऊ यूसुफा रौ छ़ोहरू यीशु नाईं, ज़ासरै मां-बाब आमै ज़ाणी ई? ता
         एऊ किणौ बोला कि हाऊं सौरगा कु उतरौ ऊ?”
         43  यीशुऐ तिउंलै ज़वाब दैऔ, “आपू मांझी नाईं घुणमुणाऔ।
         44  कोई मुं काऐ नाईं आशी बौल़दौ ज़ेबी झ़ाऊं बाब, ज़ुणिऐ हाऊं भेज़ौ औन्दौ ऊ, तेस झिड़ा
         नाईं लौ; और हाऊं तेस आखरी दिनै तौइंऐ ज़िउंदौ कौराऊ।
         45  भविष्यवकता रै लेखा दी इणौ आ लिखौ औन्दौ: ‘सै सारै परमेश्वरा री तौरफा कु शिखाऐ औन्दै
         औलै।’ ज़ुण-कुणिऐ बाबा कु शुणौ और शिखौ आ, सेउ मुं काऐ आशा आ।
         46  इणौ नाईं कि कुणीऐ बाब देखौ; पर ज़ो परमेश्वरा री तौरफा कु आ, सिर्फ तिणीऐ ई बाब दैखौ
         आ।
         47  हाऊं तुमुलै सौच़ौ-सौच़ौ बोलाऊ कि ज़ुण-कुण विश्वास कौरा सा, सौदा री ज़िन्दगी तेसी
         री आ।
         48  ज़िन्दगी री रोटी हाऊं ऊ।
         49  तुमुरै नाना-बुढ़ुऐ ज़ांगल़ा दी मन्ना खाऔ और मौरी गौऐ।
         50  इऐ सेज़ी रोटी आ ज़ो सौरगा कु उतरी आ ताकी आदमी तिऊं मांझ़िया कु खा और नाईं मौरा।
         51  ज़िन्दगी री रोटी ज़ो सौरगा कु उतरी, हाऊं ऊ। अगर कोई इऐं रोटी कु खा लौ, ता सौदा लै
         ज़िउंदौ रौआ; और ज़ो रोटी हाऊं दुनिया री ज़िन्दगी लै दिआऊ, सै मैरौ मांस आ।”
         52  ऐथ माथै यहूदी इणै बोलियौ आपू मांझ़ी लौड़दै लागै, “ऐऊ आदमी किणै कौरी आमूंलै आपणौ मांस
         खाणा लै देई बौल़ा आ?”
         53  यीशुऐ तिउंलै बोलौ, “हाऊं तुमुलै सौच़ौ-सौच़ौ बोलाऊ कि ज़ेबी झ़ाऊं तुमै आदमी रै छ़ोहरू
         रौ मांस नाईं खा लै, और तेसरौ लोऊ नाईं पीआ लै, तुमुदी ज़िन्दगी नाईं।
         54  ज़ो मैरौ मांस और मैरौ लोऊ पिया आ, सौदा री ज़िन्दगी तेसी री आ; और हाऊं आखरी दिना दी
         तौइंऐ तेस ज़िउंदौ कौराऊ।”
         55  कैलैकि मैरौ मांस सौच़ी ई खाणै री च़ीज़ आ, और मैरौ लोऊ सौच़ी ई पिणै री च़ीज़ आ।
         56  ज़ुण मैरौ मांस खा और मैरौ लोऊ पिया आ सेउ मुंदी पाकौ बौणी रौआ आ, और हाऊं तेस दी।
         57  ज़िणौ ज़िऊंदै बाबै हाऊं भेज़ौ, और हाऊं बाबा रै कारण ज़िउंदौ ऊ, तिणी ई सेउ भी ज़ो
         मुं खा लौ मैरै कारण ज़िउंदौ रौआ आ।
         58  ज़ो रोटी सौरगा कु उतरी आ ऐज़ी आ, तिऐं रोटी ज़िणी नाईं ज़ो नाना-बुढ़ुऐ खाई और मौरी
         गौऐ; ज़ुण-कुण ऐज़ी रोटी खा लौ, सेउ सौदा ज़िउंदौ रौआ।”
         59  ऐज़ी बूश तिणीऐ कफरनहूमा रै एकी धार्मिक खुम्बल़ी दी शिक्षा दैंदी बारै बोली।सदा री ज़िन्दगी रै वचन60  तेसरै च़ेलेऊ मांझ़ीया कु भौरी आदमीउऐ इणौ शुणियौ बोलौ, “ऐज़ी काठी बूश आ; इणौ कुण शुणी
         बौल़ा आ?”
         61  यीशुऐ आपणै मौना दी इणौ ज़ाणियौ कि मैरै च़ेलै आपू मांझ़ीऐ ऐज़ी बूशा माथै घुणमुणा ई,
         तिऊंकु पूछ़ौ, “का ऐज़ी बुशा कु तुमुदी ठोकर लागा आ?
         62  अगर तुमै आदमी रौ छ़ोहरू ज़िऐ सेऊ पैहलै थौ, तिऐ उपरै डेऊंदै देखालै, ता का औलौ?
         63  आत्मा ता ज़िन्दगी देणै वाल़ी आ, शरीरा कु कुछ़ फाइदौ नाईं आ; ज़ो बूश मुंऐ तुमुलै बोली
         आ सै आत्मा आ, और ज़िन्दगी भी आ।
         64  पर तुमु मांझ़िया कु कुछ़ इणै ई ज़ो विश्वास नाईं कौरदै।” कैलैकि यीशु पैहलै कु ज़ाणा
         थौ कि ज़ो विश्वास नाईं कौरदै, सै कुण ई; और कुण मुं पकड़ावा ई।
         65  और तिणीऐ बोलौ, “एथीलै मुऐं तुमुलै बोलौ थौ कि ज़ेबी झ़ाऊं कास लै बाबा री तौरफा कु
         ऐऊ वरदान नाईं मिला लौ तेबी झ़ाऊं सेउ मुं काऐ नाईं आशी बौल़दौ।”पतरसा रौ विश्वास66  एथ माथै तेसरै च़ेलेऊ मांझ़िया कु भौरी वापिस डेई गौऐ और तेथ बासिऐ तेस आईलै नाईं डेवे।
         67  तैबै यीशुऐ तिऊं बारह च़ेलेऊ लै बोलौ, “का तुमै भी डेऊणौ च़ाहा ई?”
         68  शमौन पतरसै तेसलै ज़वाब दैऔ, “ओ प्रभु, आमै कास काऐ डेई? सौदा री ज़िन्दगी री बुशै ता
         ताउंकै ई;
         69  और आमुंऐ विश्वास कियौ और ज़ाणी गौऐ कि परमेश्वरा रौ पवित्र आदमी तू ई।”
         70  यीशुऐ तिउंलै ज़वाब दैऔ, “का मुइंऐ तुमै बारह च़ेलै नाईं छ़ाँटै? तैबै भी तुमु मांझ़िया
         कु एक आदमी शैतान आ।”
         71  ऐज़ी बूश तिणीऐ शमौन इस्करियोती रै छ़ोहरू यहूदा रै बारै दी बोलौ थौ, कैलैकि एऊ ई थौ
         ज़ुण बारह च़ेलैऊ मांझ़िया कु एक थौ, तेस पकड़ाउणै वाल़ौ।

यीशु और तेसरै भाई71  ईऊं बुशु बासिऐ यीशु गलील इलाकै दी घुमदै थाकौ लागी; कैलैकि यहूदी तेस झ़ांगणै री कोशिश
         थै कौरदै लागै औन्दै, एथीलै सेऊ यहूदीऊ रै इलाकै दी घुमणौ नाईं च़ा थौ।
         2  यहूदिऊ रै घौरा रौ साज़ौ नज़दीक थौ।
         3  एथीलै तेसरै भाईउऐ तेसलै बोलौ, “इदरा कु यहूदिया लै डेऊ, कि ज़ो काम तू कौराई तिऊं तैरै
         च़ेलै तिऐ भी देखा।
         4  कैलैकि इणौ कोइयौ ना औलौ ज़ुण मशहूर हुणौ च़ाहा और च़ोरुइयौ काम कौरा। अगर तू एज़ौ काम
         कौराई, ता आपु इऐं दुनिया दी परगट औऊ।”
         5  कैलैकि तेसरै भाई भी तेस माथै विश्वास नाईं कौरा थै।
         6  तैबै यीशुऐ तिउंलै बोलौ, “मैरौ बौक्त इबी झ़ाऊं नाईं आशौ, पर तुमुलै सारौ बौक्त आ।
         7  दुनिया तुमु कु दुश्मनी नाईं कौरी सौकदौ, पर दुनिया मुकु दुश्मनी कौरा आ कैलैकि हाऊं
         तेसरै विरोधाई इऐं गवाही दिआ ऊ कि तेसरै काम बुरै ई।
         8  तुमै साज़ै दी डैऔ; हाऊं इबी ऐज़ै साज़ै दी नाईं डेऊंदौ, कैलैकि इबी झ़ाऊं मैरौ बौक्त
         पुरौ नाईं हुऔ।”
         9  सेउ तिऊंकु ऐज़ी बुशै बोलियौ गलीला दी ई रौई गौ।गरीबू रै घौरा दी साज़ै मांझ़ी यीशु10  पर ज़ेबी तेसरै भाई साज़ै दी डेई गौऐ ता यीशु आपु भी, पौगड़ै दी नाईं पर मानौ च़ोरूइयौ
         डैऔ।
         11  यहूदी साज़ै दी तेस इणै बोलिऔ लोड़दै लागै, “सेऊ किऐ आ?”
         12  और लोगु मांझ़ीऐ तेसरै बारै दी च़ोरी-च़ोरीऔ भौरी का बुशै हुई: कुछ़ बोला थै, “सेऊ भौलौ
         आदमी आ।” और कुछ़ बोला थै, “नाईं, सेऊ लोगु बिशवाशा आ।”
         13  तैबै भी यहूदीऊ रै डौरै कोई भी आदमी तेसरै बारै दी खुलियौ नाईं बोला थै।साझ़ै मांझ़ी यीशु रौ उपदेश14  ज़ेबी साज़ै रै आधै दूस बीती गौऐ; ता यीशु परमेश्वरा रै घौरा दी डेईयौ शिक्षा दैन्दै
         लागौ।
         15  तैबै यहूदीऊऐ हैरान हुइयौ बोलौ, “एसकै बिण पौड़ी विद्या किणी आशी गोई?”
         16  यीशुऐ तिउंलै ज़वाब दैऔ, “मैरी शिक्षा मैरी नाईं, पर मैरै भेज़णै वाल़ै री आ।
         17  अगर कोई तेसरी इच्छ़ा दी आडणौ च़ाहा, ता सेऊ इऐं शिक्षा रै बारै दी ज़ाणा लौ कि इऐ परमेश्वरा
         री तौरफा कु आ या हाऊं आपणी तौरफा कु बोलाऊ।
         18  ज़ो आपणी तौरफा कु कुछ़ बोला आ, सेऊ आपणी ही बौड़ाई च़ाहा सा; पर ज़ो आपणै भेज़णैवाल़ै
         री बौड़ाई च़ाहा सा सेऊ ई सौच़ौ आ, और तेसदी कोई बुरी बूश नाईं।
         19  का मूसै तुमुलै नियम नाईं दैऔ? तैबै भी तुमु मांझ़ीया कु कोई नियमा दी नाईं हांडदौ।
         तुमै मुं कैलै झ़ांगणौ च़ाहा ई?”
         20  लोगुऐ ज़वाब दैऔ, “तुमु दी बुरी आत्मा आ! तुमु कुण झ़ांगणौ च़ाहा सा?”
         21  यीशुऐ तिउंलै ज़वाब दैऔ, “मुइंऐ एक काम किऔ, और तुमै सारै हैरान हुआ ई।
         22  ऐज़ै कारणै मूसै तुमुलै खतनौ कौरनै री आज्ञा देई आ (इणौ नाईं सेउ मूसा री तौरफा कु आ
         पर नाना- बुढ़ु कु च़ाली ऐन्दी आ), और तुमै साज़ै रै दिनै आदमी रौ खतनौ कौराई।
         23  ज़ेबी साज़ै रै दिना दी आदमी रौ खतनौ कौराई ताकि मूसा रै नियमा री आज्ञा टौल़ी ना च़ाईं,
         ता तुमै मुं माथै ऐज़ी ताइंऐ रोश कैलै गाड़ाई कि मुइंयैं साज़ै रै दिना दी एक आदमी आच्छ़ा
         कौरीऐ च़ांगौ किऔ।
         24  मुंह देखीयौ फैसलौ नाईं कौरौ, पर ठीक-ठीक फैसलौ कौरौ।”का यीशु ही मसीह आ?25  तैबै कुछ़ यरुशलेमा दी रौइणै वाल़ै बोलदै लागै, “का एऊ सेऊ नाईं ज़ास झ़ांगणै री कोशिश
         कौरदै ई लागै औन्दै?”
         26  पर देखौ, “एऊ ता खुलम-खुलौ बुशै ला सा और कोई भी तेसलै कुछ़ नाईं बोलदै। का मुख्येऊऐ
         सौच़ौ-सौच़ौ ज़ाणी ऐरौ आ कि एऊ ई मसीह आ?
         27  एस ता आमै ज़ाणी ई कि ऐऊ किदलौ आ; पर ज़ेबी मसीह आशालौ ता कोई नाईं ज़ाणालौ कि सेऊ किदलौ
         आ।”
         28  तैबै यीशुऐ परमेश्वरा रै घौरा दी शिक्षा देन्दी बारै औटाइयौ बोलौ, “तुमै मुं ज़ाणाई,
         और इणौ भी ज़ाणाई कि हाऊं किदलौ ऊ। हाऊं ता आपु नाईं आशौ, पर मैरौ भेज़णै वाल़ौ सौच़ौ
         आ, तेस तुमै नाईं ज़ाणदै।
         29  हाऊं तेस ज़ांणाऊ कैलैकि हाऊं तेसरी तौरफा कु और तिणीऐ हाऊं भेज़ौ ऊ।”
         30  एज़ी बुशा माथै तिउंऐ सेऊ पाकुड़नौ च़ाऔ, तैबै भी कोइऐ तेसदी हाथ नाईं लाऔ कैलैकि तेसरौ
         बौक्त इबी झ़ाऊं नाईं आशौ थौ।
         31  तैबै भी भीड़ा रै भौरी लोगुऐ तेस माथै विश्वास कियौ, और बोलदै लागै, “मसीह ज़ेबी आशालौ
         ता का एथ कु भी बौड़ै च़मतकार देखाल़ाई ज़िणै इणीऐ देखाल़ै ई?”यीशु पाकुड़नै रौ कोशिश32  फरीसिउऐ लोगु कु यीशु रै बारै दी एज़ी बुशै च़ोरी-च़ोरीऔ लाइंदै शुणी; और परधान याजकु
         और फरीसिउऐ तेस पाकुड़ना लै सिपाई भेज़ै।
         33  एथ माथै यीशुऐ बोलौ, “हाऊं थोड़ै बौग्ता झ़ाऊं तौऐं तुमु आईलै ऊ, तैबै आपणै भेज़णै वाल़ै
         काऐ डेआऊ।
         34  तुमै मुं लोड़ाई, पर नाईं मिलु लौ; और ज़िऐ हाऊं ऊ, तिऐ तुमैं नाईं आशी बौल़दै।”
         35  एथ माथै यहूदी आपु मांझ़ीऐ बोलदै लागै, “एऊ किऐ डिआ कि एऊ आमुकै नाईं मिलालौ? का एऊ
         तिऊं काऐ डिआ ज़ो यूनानिया दी तितर बितर हुइयौ रौआई, और यूनानिऊ मांझ़ीऐ भी परचार कौरा?
         36  एज़ी का बूश आ ज़ो ईणीऐ बोली, कि ‘तुमै मुं लोड़ाई, पर नाईं मिलु लौ; और ज़ियै हाऊं
         ऊ, तिऐ तुमै नाईं आशी बौल़दै’?”ज़िन्दगी रै पाणी री नौ (नदी)37  साज़ै रै आखरी दिनै, ज़ो बौड़ौ दिन आ, यीशु खौड़ौ हुऔ और औटाइयौ बोलौ, “अगर कोई चिशौ
         आ ता मुं काऐ आशा और पिया।
         38  ज़ुण मुं माथै विश्वास कौरालौ, ज़िणौ पवित्रशास्त्रा दी आशौ आ, ‘तेसरै ज़िवा भिता कु
         ज़िन्दगी रै पाणी री नौईं बौईयौ निकल़ा’।”
         39  तिणीऐ एऊ वचन तिऐं आत्मा रै बारै दी बोलौ, ज़ो तेस माथै विश्वास कौरनै वाल़ै थै; कैलैकि
         आत्मा इभी झ़ाऊं नाईं उतरौ थौ, कैलैकि यीशु इभी झ़ाऊं आपणी महीमा दी नाईं आशौ थौ।
         40  तैबै भीड़ा मांझ़िया कु कुणियै ऐज़ी बुशै शुणियौ बोलौ, “सौच़ी ई एऊ सेऊ भविष्यवकता आ।”
         41  दुज़ै आदमिउऐ बोलौ, “ऐऊ मसीह आ।” पर केज़ेउऐ बोलौ, “कैलै? का मसीह गलीला कु आशा आ?
         42  का पवित्रशास्त्र दी इणौ नाईं आशौ कि मसीह दाऊद रै वंशा कु और बैतलहम गावां कु आशा ज़िऐ
         दाऊद रौआ थौ?”
         43  तैबै तेसरै कारण लोगु मांझ़ीऐ फूट पौड़ी।
         44  तिऊं मांझ़ीऐ कुछ तेस पाकुडनौ च़ाहा थै, पर कोइऐ तेस माऐ हाथ नाईं पाऔ।यहुदी अगुएउ रौ अविश्वास45  तैबै सिपाही परधान याजक और फरीसिऊ काऐ आशै; तिउंऐ तेसलै बोलौ, “तुमुऐ सेऊ कैलै नाई आणौ?”
         46  सिपाहीउऐ ज़वाब दैऔ, “केज़ै आदमिऐ केबी भी ईणी बुशै नाईं लाई।”
         47  फरीसिउऐ तिउंलै ज़वाब दैऔ, “का तुमै भी बोल़ाउई गौऐ?
         48  का सरदारु या फरीसिऊ मांझ़ीया कु कोइऐ भी तेस माथै विश्वास कियौ आ?
         49  पर इऐ लोग ज़ो कानून नाईं ज़ाणदै, शापित ई।”
         50  नीकुदेमुसै, ज़ो पैहलै तेस काऐ आशौ थौ और तिऊं मांझ़िआ कु एक थौ, तिणीऐ बोलौ,
         51  “का आमरौ नियम केज़ै आदमी लै, ज़ेबी झ़ाऊं पैहलै तेसरी शुणीयौ सौमझ़ा नाईं लै कि सेऊ
         का कौरा आ, आरोपी चाणाई?”
         52  तिउंऐ तेसलै ज़वाब दैऔ, “का तू भी गलीला कु ई? लोड़ और देख कि गलीला कु कोई भविष्यवक्ता
         परगट ता ना हुऔ।”
         53  तैबै सौबी आपणै-आपणै घौरै डेई गौऐ।

गाँदै कामा कौरणै वाल़ी लै माफी81  पर यीशु जैतूना री धारा दी डैऔ।
         2  दोउती सेऊ तौऐं परमेश्वरा रै घौरा दी आशौ; सारै लोग तेस काऐ आशै और सेऊ तिऊं लै शिक्षा
         दैंदै लागौ।
         3  तैबै शास्त्री और फरीसीऐ एक छ़ेउड़ी आणी ज़ो गांदै काम कौरदी बारै पाकड़ुई गोई थी, और
         सै मांझ़ादी खौड़ी कौरीयौ यीशु लै बोलौ,
         4  “ओ गुरु, ऐ छ़ेउड़ी गांदै कामा कौरदी बारै पाकड़ुई आ।
         5  कानूना दी मूसै आमुलै हुकम दैऔ आ कि इणी छ़ेउड़ी ढ़ोल़ा कौरी ढोल़ीयाऊणी; आबै तू इऐं
         छ़ेउड़ी रै बारै दी का बोलाई?”
         6  तिउंऐ तेस अज़माऊणा लै एज़ी बूश बोली ताकी तेस माथै गौलती लाइणा लै केज़ी बूश पाकड़ा।
         पर यीशु उटै पौड़ियौ औंउठी कौरी ज़बीना दी लिखदै लागौ।
         7  ज़ैबै सै काठै-काठै पूछ़दै लागै, ता यीशुऐ सीधौ हुईयौ बोलौ, “तुमु मांझ़िया कु ज़ुण
         पापी नाईं आ, सेऊ पैहलै ईयां दी ढोल़ा री ला लौ।”
         8  और तैबै उटै पौड़ीयौ ज़बीना दी लिखदै लागौ।
         9  पर सै इणौ शुणियौ बौड़ै कु छ़ोटै झ़ाऊं, एक-एक कौरीऐ निकल़ी गौऐ, और यीशु ऐखुली रौई
         गौ।
         10  यीशुऐ सीधौ हुईयौ तियांलै बोलौ, “ओ बौईण, सै कियै डेवै ई? का कोइऐ ताऊं माथै सौज़ा रौ
         हुकम नाईं दैऔ?”
         11  तिआऐं बोलौ, “ओ प्रभु, कोइऐ नाईं।” यीशुऐ बोलौ, “हाऊं भी ताऊं माथै सौज़ा रौ हुकम नाईं
         दैन्दौ; डेऊ, और दुजी बारै केभी भी पाप नाईं कौरणौ।”यीशु दूनिया रौ प्याशौ12  यीशुऐ तौंइऐ लोगू लै बोलौ, “दुनिया रौ प्याशौ हाऊं ऊ; ज़ुण मूं पिछ़ू आशालौ सेऊ न्यारै
         दी नाईं औआलौ, पर ज़िन्दगी रौ प्याशौ पा लौ।”
         13  फरीसिउऐ तेसलै बोलौ, “तू आपणी गवाही आपू दिआ ई, तेरी गवाही ठीक नाईं।”
         14  यीशुऐ तिउंलै ज़वाब दैऔ, “अगर हाऊं आपणी गवाही आपू ई दिआऊ, तैबै भी मेरी गवाही ठीक आ,
         कैलैकि हाऊं ज़ाणाऊ कि हाऊं किदरा कु ऊ आशौ औन्दौ और केशी डिआऊ? पर तुमै नाईं ज़ाणदै
         कि हाऊं किदरा कु आशौ औन्दौ या कैशी डिआऊ।
         15  तुमै शरीरा रै अनुसार फैसलौ कौराई; हाऊं कासी रौ फैसलौ नाईं कौरदौ।
         16  और अगर हाऊं फैसलौ कौरुलौ भी, ता मैरौ फैसलौ सौच़ौ आ; कैलैकि हाऊं ऐखुली नाईं, पर हाऊं
         ऊ, और बाब आ ज़ुणिऐ हाऊं भेज़ौ औन्दौ ऊ।
         17  तुमारै नियमा दी भी लिखौ औन्दौ आ कि दुई ज़ौणा री गवाही मिलियौ ठीक हुआ आ;
         18  एक ता हाऊं आपणी गवाही आपू ई दिआऊ और दुजी बाब मेरी गवाही दिआ सा ज़ुणिऐ हाऊं भेज़ौ
         औन्दौ ऊ।”
         19  तिउंऐ तेसलै बोलौ, “तैरौ बाब किऐ आ?” यीशुऐ ज़वाब दैऔ, “ना ता तुमै मूं ज़ाणदै और ना
         मैरौ बाब, अगर मूं ज़ाणाई ता मैरौ बाब भी ज़ाणाई।”
         20  ऐज़ी बुशै तिणीऐ परमेश्वरा रै घौरा दी शिक्षा दैंदी बारै नाज़ा रै गुदामा दी बोली ई,
         और कोइऐ सेऊ नाईं पाकड़ौ, कैलैकि तेसरौ बौक्त इबी झ़ाऊं नाईं आशौ थौ।आपणै बारै दी यीशु रै बोलणौ21  तिणीऐ तैबै तिउंलै बोलौ, “हाऊं डिआऊ, और तुमै मूं लोड़ाई और आपणै पापा दी मौराई; ज़िऐ
         हाऊं डिआऊ तिऐ तुमै नाईं आशी बौल़दै।”
         22  एथ माथै यहूदिउऐ बोलौ, “का एऊ आपू ई झ़ांगिया मौरा; ज़िणौ एऊ बोला आ, ज़िऐ हाऊं डिआऊ
         तिऐ तुमै नाईं आशी बौल़दै’?”
         23  यीशुऐ तिउंलै बोलौ, “तुमै धौनी रै ई और हाऊं माथलौ ऊ; तुमै दुनिया रै ई पर हाऊं दुनिया
         रौ नाईं।
         24  एथीलै मूंइऐ तुमुलै बोलौ कि तुमै आपणै पापा दी मौरालै, कैलैकि अगर तुमै विश्वास नाईं
         कौरालै कि हाऊं सेऊ ऊ, ता आपणै पापा दी मौरालै।”
         25  तिउंऐ तेसलै बोलौ, “तू कुण आ?” यीशुऐ तिउंलै बोलौ, “सेऊ ऊ ज़ो तुमुकै पैहलै ओउलै ऊ बोलदै
         लागौ औन्दौ।
         26  तुमारै बारै दी मूंइऐ भौरी कुछ़ बोलणौ और फैसलौ कौरनौ आ; पर मैरौ भेज़णै वाल़ौ सौच़ौ
         आ, ज़ो मूंइऐ तेसकु शुणौ आ तेसी ई दुनिया कै बोलाऊ।”
         27  सै इणौ नाईं सौमझ़ै कि एऊ आमूं कै बाबा रै बारै दी बोलदै लागौ औन्दौ।
         28  तैबै यीशुऐ बोलौ, “ज़ेबी तुमै आदमी रौ छ़ोहरू ऊंच़ै माथै च़ड़ावालै, ता ज़ाणालै कि हाऊं
         सेऊ ऊ; हाऊं आपू ई कुछ़ नाईं कौरदौ पर ज़िणौ मैरै बाबै मुंकै शिखाऔ तिणी ई एज़ी बुशै
         बोलाऊ।
         29  मैरौ भेज़णै वाल़ौ मूं आइलै आ; तिणीऐ हाऊं एखुली नाईं छ़ाड़ौ कैलैकि हाऊं सौदा सेज़ौ
         काम कौराऊ ज़ेथ कौरी सेऊ खुश हुआ आ।”
         30  सेऊ एज़ी बुशै बोलदै ई थौ लागौ औन्दौ थौ कि भौरी आदमिउऐ तेस माथै विश्वास किऔ।सच्च़ाई तुमु आज़ाद कौरा सा31  तैबै यीशुऐ तिऊं यहूदिऊ लै बोलौ ज़ुणिऐ तेस माथै विश्वास किऔ थौ, “अगर तुमै मैरै वचना
         दी बौणी रौआलै, ता सौच़ी मैरै च़ेलै बौणाई।
         32  तुमै सौच़ाई ज़ाणालै, और सौच़ाई तुमु आज़ाद कौरा आ।”
         33  तिउंऐ तेसलै ज़वाब दैऔ, “आमै ता अब्राहमा रै वंशा कु ई, और केबी भी कासी रै नुकुर नाईं
         हुऐ। तैबै तू किणौ बोलाई कि तुमै आज़ाद हुआई?”
         34  यीशुऐ तिउंलै ज़वाब दैऔ, “हाऊं तुमुलै सौच़ौ-सौच़ौ बोलाऊ कि ज़ुण-कुण पाप कौरा सेऊ पापा
         रौ नुकुर औआ।
         35  नुकुर सौदा घौरा दी नाईं रौइंदौ; छ़ोहरू सौदा रौआ आ।
         36  एथीलै अगर छ़ोहरु तुमु आज़ाद कौरालौ, ता सौच़ी तुमै आज़ाद हुआई।
         37  हाऊं ज़ाणाऊ कि तुमै अब्राहमा रै वंशा कु ई; तैबै भी मैरौ वचन तुमुरै ज़िवा दी ज़ागहा
         नाईं पाइंदौ, एथीलै तुमै मूं झ़ांगणौ च़ाहा ई।
         38  हाऊं तेसी ई बोलाऊ, ज़ो आपणै बाबा रै काऐ देखौ आ; और तुमै तेसी ई कौराई ज़ो तुमुऐ आपणै
         बाबा कु शुणौ आ।”
         39  तिउंऐ तेसलै ज़वाब दैऔ, “आमारौ बाब ता अब्राहम आ।” यीशुऐ तिउंलै बोलौ, “अगर तुमै अब्राहमा
         री सन्तान औलै, ता अब्राहमा ज़िणौ काम कौरा थै।
         40  पर आबै तुमै मूं ज़िणौ आदमी झ़ांगणौ च़ाहा ई, ज़ुणीऐ तुमुलै सेज़ौ सौच़ाई रौ वचन बोलौ
         ज़ो परमेश्वरा कु शुणौ; इणौ ता अब्राहमै नाईं किऔ थौ।
         41  तुमै आपणै बाबा ज़िणौ काम कौराई।” तिउंऐ तेसलै बोलौ, “आमै गांदै कामा कु पैदै नाईं हुऐ,
         आमारौ एक बाबा आ मतलब कि परमेश्वर।”
         42  यीशुऐ तिउंलै बोलौ, “अगर परमेश्वर तुमारौ बाब हूआ थौ, ता तुमै मूं आइलै प्यार कौरा थै;
         कैलैकि हाऊं परमेश्वरा री तौरफा कु आशौ औन्दौ ऊ। हाऊं आपू कु नाईं आशौ, पर तिणीऐ हाऊं
         भेज़ौ।
         43  तुमै मेरी बुशै कैलै नाईं समुझ़दै? एथीलै कि तुमै मैरौ वचन नाईं शुणी बौल़दै।
         44  तुमै आपणै बाब शैताना कु ई और आपणै बाबा री मौरज़ी पूरी कौरणी च़ाहा ई। सेऊ ता पैहलै
         कु खुनी आ और सेऊ सौच़ाई माथै नाईं टेकौ, कैलैकि सौच़ाई तेसदी आसती नाईं। ज़ेबी सेऊ झ़ूठ
         बोला आ, ता सेऊ आपणै स्वभाव कु बोला आ; कैलैकि सेउ झ़ूठौ आ और झ़ूठा रौ बाब आ।
         45  पर हाऊं ज़ो सौच़ौ बोलाऊ, एथीलै तुमै मैरौ विश्वास नाईं कौरदै।
         46  तुमु मांझ़ीआ कु कुण मूं पापी मानाई? अगर हाऊं सौच़ौ बोलाऊ, ता तुमै मैरौ विश्वास नाईं
         कौरदै?
         47  ज़ो परमेश्वरा कु हुआ सा, सेऊ परमेश्वरा री बुशै शुणा सा; और तुमै एथीलै नाईं शुणदै
         कि परमेश्वरा री तैरफा कु नाईं आ।”यीशु और अब्राहम48  इणौ शुणिऔ यहूदिउऐ तेसलै बोलौ, “का आमै ठीक नाईं बोलदै कि तू सामरी ई, और ताऊंदी बुरी
         आत्मा आ?”
         49  यीशुऐ ज़वाब दैऔ, “मुंदी बुरी आत्मा नाईं आ; पर हाऊं आपणै बाबा री इज़्ज़त कौराऊ और
         तुमै मेरी बेइज्ज़ती कौराई।
         50  पर हाऊं आपणी पतिष्ठा नाईं च़ांहादौ; ओ एक आसती आ ज़ुण च़ाहा सा और फैसलौ कौरा सा।
         51  हाऊं तुमुलै सौच़ौ-सौच़ौ बोलाऊ कि अगर केज़ौ आदमी मैरै वच़ना माथै च़ाला लौ ता सेऊ केबी
         भी ना मौरदौ।
         52  यहूदिउऐ तेसलै बोलौ, “आबै आमुऐ ज़ाणी गौ कि ताऊंदी बुरी आत्मा सा। अब्राहम मौरी गौ आ,
         और भविष्यवक्ता भी गौऐ मौरी, और तू बोलाई ‘अगर कोई मैरै वचना माथै च़ालालौ ता सेऊ केबी
         भी मौरनै रौ स्वाद नाईं च़ाखालौ।’
         53  आमारौ बाब अब्राहम ता गौ मौरी। का तू तेस कु बौड़ौ ई? और भविष्यवक्ता भी गौऐ मौरी। तु
         आपुलै का सौमझ़ाई?”
         54  यीशुऐ ज़वाब दैऔ, “अगर हाऊं आपणी महिमा कौरूलौ, ता मेरी महिमा कुछ़ नाईं पर मेरी महिमा
         कौरणै वाल़ौ मैरौ बाब आ, ज़ासलै तुमै बोलाई कि सेऊ तुमारौ परमेश्वर आ।
         55  तुमुऐ ता सेऊ नाईं ज़ाणौ; पर हाऊं तेस ज़ाणा ऊ। अगर हाऊं बोलु कि हाऊं तेस नाईं ज़ाणदौ
         तैबै हाऊं तुमु ज़िणौ झ़ुठौ बौणाऊ, पर हाऊं तेस ज़ाणाऊ और तेसरै वचना माथै च़ालाऊ।
         56  तुमारौ बाब अब्राहम मैरै दिना देखणे री आशी दी भौरी मौगन थौ; और तिणीऐ देखौ और खुश हुऔ।”
         57  यहूदिउऐ तेसलै बोलौ, “इबी झ़ाऊं ता तू पचास साला रौ भी नाईं, तैबै भी तांइऐ अब्राहम
         देखौ आ?”
         58  यीशुऐ तिउंलै बोलौ, “हाऊं तुमुलै सौच़ौ-सौच़ौ बोलाऊ, कि हाऊं अब्राहमा रै पैदै हुणै
         कु पैहले ऊ।”
         59  तैबै तिउंऐ तेसदी लाइणा लै पात्थर च़ुंगै, पर यीशु च़ोरुइयौ परमेश्वरा रै घौरा कु निकल़ी
         गौ।

ज़न्मा रै शेड़ै रौ औनेणौ91  डेउंदी बारै तिणीऐ एक आदमी देखौ ज़ुण जन्मा कु शेड़ौ थौ।
         2  तेसरै च़ेलेउऐ तेसकु पूछ़ौ, “ओ प्रभु, कुणिऐ पाप किऔ थौ कि एऊ शेड़ौ पैदौ हुऔ, इणी आदमिऐ
         या एसरै मां-बाबै?”
         3  यीशुऐ ज़वाब दैऔ, “ना ता इणिऐ पाप किऔ थौ, ना ता एसरै मां-बाबै; पर एऊ एथीलै हुऔ कि
         परमेश्वरा रै काम एसदी परगट हुआ।”
         4  ज़ुणिऐ हाऊं भेज़ौ औन्दौ ऊ, आमै तेसरै काम दिन ई दिना दी कौरणै ज़ुरुरी ई; सै राच आशणै
         वाल़ी आ ज़ेथदी कोई काम नाईं कौरी बौल़दै।
         5  ज़ेबी झ़ाऊं हाऊं दूनिया दी ऊ तेबी झ़ाऊं हाऊं दूनिया रौ प्याशौ ऊ।”
         6  इणौ बोलिऔ तिणीऐ ज़बीना दी थूकौ। और तेस थूका कौरी माटौ सीनौ किऔ, और सेऊ माटौ तेस शैड़ै
         री आखी दी लाइऔ,
         7  तेसलै बोलौ, “डेऊ, शीलोह रै कुंऐ दी आखी धोऊ” (शीलोह रौ मतलब आ ‘भेज़ौ औन्दौ’ आ)। तिणीऐ
         डेइऔ आखी धोई, और देखदै हुइयौ वापीस आशौ।
         8  तैबै पड़ोसी और ज़ुणिऐ सेऊ भीखा मांगदै देखौ थौ, बोलदै लागै, “का ऐऊ सेऊ नाईं, ज़ुण
         बोशिऔ भीख मांगा थौ?”
         9  कुछ़ लोगुऐ बोलौ, “ऐऊ सेऊ ऊ आ; दूज़ेउऐ बोलौ, “नाईं, पर तेसी ज़िणौ कुण ओर आ।” तिणीऐ
         बोलौ, हाऊं सेऊ ऊ।”
         10  तैबै सै तेसकु पुछ़दै लागै, “तेरी आखी किणै कौरी खुली ई?”
         11  तिणीऐ ज़वाब दैऔ, “यीशु नावां रै एकी आदमिऐ माटौ सीनौ किऔ, और मेरी आखी दी लाइऔ बोलौ,
         ‘शीलोह रै कुंऐ दी डेइऔ धोऊ,’ तैबै हाऊं डैऔ और आखी धोई और देखदै लागौ।”
         12  तिउंऐ तेसकु पूछ़ौ, “सेऊ किऐ आ?” तिणीऐ बोलौ, हाऊं नाईं ज़ाणदौ।”फरीसिउ रै ज़रिए च़ंगाई रै बारै दी खोज़ खौबर13  लोगुऐ सेऊ ज़ुण पैहलै शेड़ौ थौ फरीसिऊ काऐ नीं गौ।
         14  ज़ेज़ै दिनै यीशुऐ माटौ सीनौ कौरियौ तेसरी आखी खोली थी, सेऊ साज़ै रौ दिन थौ।
         15  तैबै फरीसिउऐ भी तेसकू पूछ़ौ कि तेरी आखी किणै कौरी खूली ई। तिणीऐ तिउंलै बोलौ, “तिणीऐ
         मेरी आखी दी माटौ लाऔ, तैबै मुंइऐ आखी धोई ई, आबै देखाऊ ऊ।”
         16  एथ माथै कुछ़ फरीसी लोग बोलदै लागै, “एऊ आदमी परमेश्वरा री तौरफा कू नाईं, कैलैकि सेऊ
         साज़ै रौ दिन नाईं मानदौ।” दूज़ेउऐ बोलौ, “पापी आदमी इणै निशाण किणै कौरिऐ देखाल़ी बौल़ा
         आ?” और तिऊं मांझ़ीऐ फूट पौड़ी गोई।
         17  तिउंऐ तेस शेड़ै आदमी लै तौइऐं बोलौ, “तिणीऐ तेरी आखी खोली गोई। तू तेसरै बारै दी का
         बोलाई?” तिणीऐ बोलौ, “सेऊ भविष्यक्ता आ।”
         18  पर यहूदिऊ कै विश्वास नाईं हुऔ कि सेऊ शेड़ौ थौ और आबै देखा आ, ज़ेबी झ़ाऊं तिउंऐ तेसरै,
         ज़ासरी आखी खुली गोई थी, मां-बाप औटाइऔ
         19  तिऊंकू पूछ़ौ, “का एऊ तुमुरौ छ़ोहरू आ, ज़ासलै तुमै बोलाई कि शेड़ौ पैदौ हुऔ थौ? तैबै
         आबै एऊ किणौ देखी बौल़ा आ?”
         20  तेसरै मां-बाबै ज़वाब दैऔ, “आमै ता ज़ाणी कि एऊ आमुरौ छ़ोहरू आ, और शेड़ौ पैदौ हुऔ थौ;
         21  पर आमै इणौ नाईं ज़ाणदै कि आबै एऊ किणै कौरीऐ देखा आ, और ना इणौ ज़ाणदै कि कुणिऐ एसरी
         आखी खोली ई। एऊ स्याणौ आ; एसी कु पूछ़ौ; एऊ आपणै बारै दी आपू बोला आ।”
         22  एज़ी बुशै तेसरै मां-बाबै एथीलै बोली कैलैकि सै यहूदिउ कु डौरा थै, कैलैकि यहूदी कौट्‌ठै
         हुई गौऐ थै कि अगर कोई बोला कि एऊ मसीह आ, ता धार्मिक खुम्बल़ी कु पोरु गाड़ी ई।
         23  एथीलै तेसरै मां-बाबै बोलौ, “एऊ बौड़ौ आ, एसी कु पूछ़ौ।”
         24  तैबै तिउंऐ तेस आदमी कु ज़ो शेड़ौ थौ, दूज़ी बारै औटाइऔ तेसलै बोलौ, “परमेश्वरा री बौड़ाई
         कौर। आमै ता ज़ाणी कि सेऊ आदमी पापी आ।”
         25  तिणीऐ ज़वाब दैऔ, “हाऊं नाईं ज़ाणदौ कि सेउ पापी आ कि नाईं; हाऊं एक ही बूश ज़ाणाऊ कि
         हाऊं शेड़ौ थौ और आबै देखाऊ।”
         26  तिउंऐ तेसलै तौइऐं बोलौ, “तिणीऐ ताऊं आइलै का किऔ? और किणै कौरी तेरी आखी खोली?”
         27  तिणीऐ तिउंलै बोलौ, ”मुंइऐ ता तुमुलै बोली गौ आ, और तुमुऐ नाईं शुणौ; आबै दूज़ी बारै
         कैलै शुणनौ च़ाहा इ? का तुमै भी तेसरै च़ेलै हुणौ च़ाहा ई?”
         28  तैबै सै तेस लै बुरौ-भौलौ बोलिऔ बोलदै लागै, “तू ई तेसरौ च़ेलौ, आमै ता मूसा रै च़ेलै
         ई।
         29  आमै ज़ाणी कि परमेश्वरै मूसा आईलै बुशै लाई; पर एस आदमी नाईं ज़ाणदै कि एउ किदलौ आ।”
         30  तिणीऐ तिऊं लै ज़वाब दैऔ, “एज़ी ता हैरानी री बूश आ कि तुमै नाईं ज़ाणदै कि सेऊ किदलौ
         आ, तैबै भी तिणीऐ मेरी आखी खोली गोई।
         31  आमै ज़ाणी कि परमेश्वर पापीऊ री नाईं शुणदौ, पर अगर कोई परमेश्वरा रौ भौगत आ और तेसरी
         मौरज़ी माथै हाण्डा आ, ता सेउ तेसरी शुणा आ।
         32  इऐं दुनिया दी पहला ओउलै केबी भी शुणना लै नाईं आशौ कि कुणिऐ पैदाइशी कु शेड़ै री आखी
         खोली ई।
         33  अगर एऊ आदमी परमेश्वरा री तौरफा कु नाईं औलौ, ता कुछ़ भी नाईं कौरी बौल़ा थौ।”
         34  तिउंऐ तेसलै ज़वाब दैऔ, “तू ता बिल्कुल ई पापा दी पैदौ हुऔ ई, तू आमूंलै का शिखावा इ?”
         और तिउंऐ सेउ बाइरै गाड़ी गौ।आत्मा कु शेड़ौ35  यीशऐ शुणौ कि तिउंऐ सेऊ बाइरै गाड़ी गौ आ, और ज़ेबी सेऊ मिलौ ता तेसलै बोलौ, “का तू
         परमेश्वरा रै छ़ौहरु माथै विश्वास कौरा ई?”
         36  तिणीऐ ज़वाब दैऔ, “ओ प्रभु, सेऊ कुण आ, कि हाऊं तेस माथै विश्वास कौरु?”
         37  यीशुऐ तेसलै बोलौ, “ताइंऐ सेऊ देखौ भी आ, और ज़ुण ताऊं आईलै बुशै लाईंदै आ लागौ औन्दौ
         सेऊ आ।”
         38  तिणीऐ बोलौ, “ओ प्रभु, हाऊं विश्वास कौरा ऊ।” और तेसलै ढाल की ई।
         39  तैबै यीशुऐ बोलौ, “हाऊं एस संसारा दी फैसलौ कौरदै ऊ आशौ औन्दौ ताकी ज़ुण नाईं देखदै
         सै देखा और ज़ुण देखा आ सै शेड़ै औआ।”
         40  ज़ुण फरीसी तेस आइलै थै तिउंऐ एज़ी बुशै शुणीयौ तेसलै बोलौ, “का आमै भी शेड़ै ई?”
         41  यीशुऐ तिउंलै बोलौ, “अगर तुमै शेड़ै औलै ता पापी नाईं उआ थै पर आबै बोलाई कि आमै देखी
         ई, एथीलै तुमारै पाप बौणी रौआ ई।

भेराल़डु और भेरी रौ औनैणौ101  “हाऊं तुमुलै सौच़ौ-सौच़ौ बोलाऊ कि ज़ुण-कुण दारा बाटिऐ भेरी रै बाड़ै दी नाईं आशा लौ,
         पर औरकेशि यालै आशा लौ, सेऊ च़ोर और डाकू आ।
         2  पर ज़ुण दारा बाटिऐ भीतरै आशा ता सेऊ भेरी रौ भेराल़ड़ु आ।
         3  तेसलै दारा खोलणै वाल़ै दार खोला ई, और भेरी तेसरी बाच़ शुणाई ई, और सेऊ आपणी भेरीउ
         लै नावां कौरीऐ औटाया और बाइरै नियां आ।
         4  ज़ेबी सेउ आपणी सारी भेरी बाइरै च़ौराउणा लै गाड़ा सा, ता तिऊंकु औगाड़ी-औगाड़ीऐ आण्डा
         सा, और भेरी तेस आइलै पिछ़ाड़ी-पिछ़ाड़ी हुआई, कैलैकि सै भेरी तेसरी बाच़ पराणा ई।
         5  पर सै बिगानै पीछ़ु नाईं डेउंदी, और तेसकु ओरु-पोरु भागाई, केलैकि सै ओरी री बाच़ नाईं
         पराणदी।”
         6  यीशुऐ तिउंलै एऊ औनैणौ दैऔ आ, पर सै नाईं सौमझ़ै कि ऐज़ी का बुशै ई ज़ो आमुं आइलै बोला
         आ।यीशु आच्छ़ौ भेराल़डु7  तैबै यीशुऐ तिउंलै तौइंऐ बोलौ, “हाऊं तुमु आइलै सौच़ौ-सौच़ौ बोलाऊ, भेरी रौ दार हाऊं
         ऊ।
         8  ज़ेती मुंकु पैहलै आशे ई सै सारै च़ोर और ड़ाकू ई, पर भेरीउऐ तिउंरी नाईं शुणी।
         9  दार हाऊं ऊ; अगर कुण मुं आइलै भितरै आशा लौ, ता छ़ुटकारौ पा लौ, और भितरै-बाइरै आशदै
         डेउंदै थाका लौ तेसलै घास मिला।
         10  च़ोर केज़ै दुजै कामा लै नाईं पर सिर्फ च़ोरी कौरदै और झ़ांगदै और नाश कौरदै आशा आ;
         हाऊं ऐथलै आशौ ऊ कि सौबी लै जिन्दगी मिला, और भौरी मिला।
         11  आच़्छ़ौ भेराल़ड़ु हाऊं ऊ; आच़्छ़ौ भेराल़डु भेरीऊ लै आपणी ज़ान दिआ आ।
         12  ज़ो नुकुर औआ सेऊ ना ता भेराल़डु आ और ना भेरी रौ मालिक आ, शाल़टौ आशदै देखिऔ भेरी छ़ाड़िऔ
         भागा आ; और शाल़टौ तिऊं भेरी पाकड़ा और तितर-बितर कौरा आ।
         13  सेऊ एथीलै भागा आ कि सेऊ नुकुर आ, और तेसकै भेरी री फिकर नाईं आसती।
         14  आच्छ़ौ भेराल़ड़ु हाऊं ऊ; हाऊं आपणी भेरी ज़ाणाऊ, और मेरी भेरी मुं ज़ाणा ई।
         15  ज़िणौ बाब मुं ज़ाणा आ और हाऊं बाब ज़ाणाऊ और हाऊं आपणी भेरी लै आपणी ज़ान दिआऊ।
         16  मेरी तौइंऐ भी भेरी ई, ज़ो एस बाड़ै री नाईं ई। मुं सै भी आणनी ज़ुरुरी ई। सै मेरी बाच़
         शुणाली, तैबै एका शाल़ और एका भेराल़ड़ु हुआ।
         17  बाब एथीलै मुं आइलै प्यार छ़ाड़ा आ कैलैकि हाऊं आपणै प्राण दिआऊ कि तेस तौइंऐ वापिस
         नीऊं।
         18  कोई तेस प्राण मुकु नाईं छ़ुड़ाउंदौ, पर हाऊं आपू ई दिआऊ, मुकै तेस प्राण देणै रौ भी
         हक आ और, तेस नीणा रौ भी हक आ: एज़ौ हुकम मैरै बाबा कु आ मुलै मिलौ औन्दौ।”
         19  इऊं बुशु कौरीऐ यहूदिउ दी आपु मांझ़िऐ फूट पौड़ी गोई।
         20  तिऊं मांझ़िउ कु भौरी ज़ौणै बोलदै लागै, “तेसदी बुरी आत्मा आ, और सेऊ पागल आ; तेसरी
         कैलै शुणाई?”
         21  ओरी लोगुऐ बोलौ, “एज़ी बुशै इणै आदमी री नाईं ज़ासदी बुरी आत्मा आ। का बुरी आत्मा शेड़ै
         री आखी खोली बौल़ा आ?”यहूदिउ रौ अविश्वास22  यरुश्लेमा दी स्थापना रौ साज़ौ हुऔ; और हिऊंदा रौ मौसम थौ।
         23  यीशु परमेश्वरा रै घौरा दी सुलैमाना री ओसारै तौंगा दी घूमदै थौ लागौ औन्दौ।
         24  तैबै यहूदिउऐ सेऊ आशियौ घेरौ और पूछ़ौ, “तू आमरौ ज़िऊ केबी झ़ाऊं शौखा दी छ़ाड़ाई? अगर
         तू मसीह ता आमुं आइलै साफ-साफ बोल।”
         25  यीशुऐ तिउंलै ज़वाब दैऔ, “मुइंऐ तुमुलै बोली गौ पर तुमै विश्वास ई ना कौरदै। ज़ो काम
         हाऊं आपणै बाबा रै नावां कौरीऐ कौराऊ सै काम ई मैरै गवाह ई,
         26  पर तुमै एथीलै विश्वास नाईं कौरदै कैलैकि तुमै मेरी भेरी मांझ़िया कु नाईं आसती।
         27  मेरी भेरी मेरी हाक शुणा ई; हाऊं तिऊं ज़ाणाऊं, और सै मुं पीछ़ु-पीछ़ु आण्डा ई;
         28  और हाऊं तिउंलै सौदा री ज़िन्दगी दिआऊ। सै केबी भी नाश नाईं औआ ली, और कोई तिऊं मेरै
         हाथा कु नाईं छ़ुड़ाउंदौ।
         29  मैरौ बाब, ज़ुणिऐ सै मुंकै देई ऐन्दी ई, सारेऊ कु बौड़ौ आ और कोई तिऊं बाबा रै हाथा
         कु नाईं छ़ुड़ाई बौल़दौ।
         30  हाऊं और मैरौ बाब एका ई।”
         31  यहूदिउऐ तेसदी पात्थरै लाइणा लै तौइंऐ पात्थर च़ुंगै।
         32  एथ माथै यीशुऐ तिउंलै बोलौ, “मुंइऐ तुमु कै बाबा री तौरफा कु भौरी भौलै काम देखाल़ै
         ई; तिऊं मांझ़िआ कु केज़ै कामा लै तुमै मुंदी पात्थरै लाआ ई?”
         33  यहूदिउऐ तेसलै ज़वाब दैऔ, “भौलै कामा लै आमै ताऊंदी पात्थरै नाईं लाइंदै पर परमेश्वरा
         री बुराई कौरना लै; और एथलै कि तू आदमी हुईयौ आपू ई परमेश्वर बौणाई।”
         34  यीशुऐ तिउंलै ज़वाब दैऔ, “का तुमारै कानूना दी नाईं आ लिखौ औन्दौ, ‘मुंइऐ बोलौ, तुमै
         ईश्वर ई’?
         35  अगर तिणीऐ तिउंलै ईश्वर बोलौ ज़ास काऐ परमेश्वरा रौ वचन पौउंच़ौ (और पवित्र शास्त्रा
         री बूश गौलत नाईं हुई बौल़दी),
         36  ता ज़ुण बाबै पवित्र चाणीयौ दुनिया दी भेज़ौ आ, तुमै तेसलै बोलाई, ‘तू बुराई कौरा ई,’
         एथीलै कि मुइंऐ बोलौ, ‘हाऊं परमेश्वरा रौ छ़ोहरु ऊ’?
         37  अगर हाऊं बाबा रौ काम नाईं कौरदौ, ता मैरौ विश्वास नाईं कौरौ।
         38  पर अगर हाऊं कौरा ऊ, ता च़ाऊ मैरौ विश्वास नाईं भी कौरौ; पर तिऊं कामा रौ ता विश्वास
         कौरौ, ताकी तुमै ज़ाणा और सौमझा कि बाब मुंदी आ और हाऊं बाबा दी।”
         39  तैबै तिउंऐ तौइंऐ तेस पाकुड़नै री कोशिश की पर सेऊ तिंउरै हाथा कु निकल़ी गौ।
         40  तैबै सेऊ यरदना कु पार सेज़ी ज़ागहा दी डेई गौ, ज़िऐ यहून्ना पैहलै बपतिस्मा दिआ थौ,
         और तिऐ रौ औ।
         41  भौरी लोग तेस काऐ आशियौ बोला थै, “यहून्नै ता कोई च़िन्ह नाईं देखाऐ, पर ज़ो कुछ़ यूहन्नै
         एसरै बारा दी बोलौ थौ, सेऊ सारौ सौच़ौ थौ।”
         42  और तिऐ भौरी लोगुऐ यीशु माथै विश्वास कियौ।

लाज़रा रौ मौरणौ111  मरियम और तियांरी बौईण मारथा रै गाऊं बैतनिय्याह रौ लाज़र नावां रौ एक आदमी बिमार थौ।
         2  इऐ सेज़ी मरियम थी ज़ुणीऐ प्रभु तौल़ै तेल पाईयौ तेसरै बांगणै आपणै बाल़ा कौरी गुशै
         थै, ईयांरौ भाई लाज़र बिमार थौ।
         3  तैबै तियांरी बौईणीऐ तेस औटाउणा लै आदमी भेज़ीऔ बोलौ, “ओ प्रभु, देख,ज़ास आइलै तु प्यार
         छ़ाड़ाई, सेऊ बिमार आ।”
         4  इणै शुणीऔ यीशुऐ बोलौ, “एज़ी बिमारी मौरनै री नाईं; पर परमेश्वरा री बौड़ाई लै आ, कि
         तेथ कौरी परमेश्वरा रै छ़ोहरु री बौड़ाई औआ।”
         5  यीशु ता मारथा और तियांरी बौईण और लाज़रा कु प्यार कौरा थौ।
         6  तैबै भी ज़ेबी तिणीऐ शुणौ कि सेऊ बिमार आ, ता ज़ेजी ज़ागाह दी सेऊ थौ, तिऐ दुई दिन औज़ौ
         रुकी गौ।
         7  तेत बासीऐ तिणीऐ आपणै च़ेलेऊ लै बोलौ, “च़ालौ, आमै तौइंऐ यहुदिया लै डेई।”
         8  च़ेलेऊऐ यीशु लै बोलौ, “ओ रब्बी, इबी ता यहूदी ताऊं ढोल़ीयाउणौ च़ाहा थै, आबै का तू
         औज़ौ भी तिऐ डिआ ई?”
         9  यीशुऐ ज़वाब दैऔ, “का दिना रै बारह घंटै नाईं औन्दै? अगर कुण दुसै हाण्डा लौ, ता ठोकर
         नाईं लागदी, कैलैकि सेऊ इऐं धौतरी रौ प्याशौ देखा आ।
         10  पर अगर कुण राच़ी हाण्डा लौ ता ठोकर लागा आ, कैलैकि तेथदी प्याशौ नाईं आ।”
         11  एज़ी बुशै बोलणै बासीऐ तिणीऐ तिउंलै बोलौ, “आमारौ गोष्टण लाज़र सुती गौ आ, पर हाऊं तेस
         उज़ीयाउंदै डिआ आ।”
         12  तैबै च़ेलेऊऐ यीशुलै बोलौ, “ओ प्रभु, अगर सेऊ सुती गौ आ, ता च़ांगौ औआ सा।”
         13  यीशुऐ ता तेसरै मौरनै रै बारै दी बोलौ थौ, पर सै सौमझ़ै कि सेऊ निजा दी सुतणै रै बारै
         दी बोलौ।
         14  तैबै यीशुऐ तिउंकै साफ-साफ बोली गौ, “लाज़र मौरी गौ आ;
         15  और हाऊं तुमुरै कारण खुश ऊ कि हाऊं तिऐ नाईं थौ ज़ेथकु तुमै विश्वास कौरा। पर आबै च़ालौ,
         आमै तेस काऐ डेई।”
         16  तैबै थोमै ज़ासलै दिद्‌मुस भी बोला थै, आपणै साथी च़ेलेऊलै बोलौ, “च़ालौ, आमै भी एस
         आइलै मौरदै डेई।”यीशु रौ दूजी बारै जिंऊँणौ और ज़िन्दगी17  तिऐ पौउंच़िऔ यीशु कै पौतौ लागौ कि लाज़र ओडाच़ी दी छ़ाड़ीऔ च़ार दिन हुई गौऐ ई।
         18  बेतनिय्याह यरुश्लेमा कु कोई दुई मील दूर थौ।
         19  भौरी यहुदी लोग मार्था और मरियमा काऐ तिंउरै भाई रौ पसताऔ दैंदै थै आशै औन्दै।
         20  ज़ेबी मार्थै यीशु रै आशणे री खौबर शुणी ता सै तेस मिलदै डेई, पर मरियम रौई घौरा कै
         बोशी।
         21  मार्थै यीशु लै बोलौ, “ओ प्रभु, अगर तू इदै औआ थौ, ता मैरौ भाई नाईं मौरा थौ।
         22  और इबी भी हाऊं ज़ाणाऊ कि ज़ो कुछ़ तु परमेश्वरा कु मांगा लौ, परमेश्वर ताउंलै दिआ आ।”
         23  यीशुऐ तिआं लै बोलौ, “तैरौ भाई तौइंऐ ज़िउंदौ औआ आ।”
         24  मार्थै यीशु लै बोलौ, “हाऊं ज़ाणाऊ कि आखरी दिना दी मौरनै बासिऐ ज़िउणै रै बौग्तै सेऊ
         ज़िउंदौ औआ।”
         25  यीशुऐ तियांलै बोलौ, “मौरणै बासिऐ रौ ज़िउणौ और ज़िन्दगी हाऊं ऊ। ज़ुण मूं माथै विश्वास
         छ़ाड़ा आ, अगर सेऊ मौरा भी लौ, तैबै भी ज़िउंदौ औआ,
         26  ज़ुण ज़िउंदे ई और मुं माथै विश्वास छ़ाड़ा ई, सै केबी भी ना मौरदै। का तू एज़ी बुशा
         माथै विश्वास कौरा ई?”
         27  तिआंऐ य़ीशुलै बोलौ, “ओ प्रभु, हाऊं विश्वास कौराऊ कि परमेश्वरा रौ छ़ोहरु मसीहा आ ज़ुण
         धौतरी माथै आशणै आल़ौ थौ सेऊ तू ई।यीशु लेरौ28  इणै बोलीऔ सै डेई गोई, और आपणी बौईंण मरियम औटाइऔ च़ुटुकच़ार बोलौ, “गुरु इदरी आ और
         ताऊं औटावा आ।”
         29  इणै शुणीऔ सै फेटी उठीयौ तेस काऐ आशी।
         30  यीशु इबी झ़ाऊं गावां दी नाईं पौऊंच़ौ थौ पर सेज़ी ज़ागाह दी थौ ज़िऐ मार्था तेस कु
         मिली थी।
         31  तैबै ज़ो यहुदी तिआं आईलै घौरा दी थै और तियांलै पसताऔ दैंदै थै आशै औन्दै, ज़ेबी तिउंऐ
         देखौ कि मरियम फेटी उठीयौ बाइरै डेई गोई ता इणै सौमझ़िऔ कि सै औड़ाच़ी दी लेरदै डिआ सा,
         ता तिआं पीछ़ु डेई गौऐ।
         32  ज़ेबी मरियम तिऐ पौउंच़ी ज़िऐ यीशु थौ ता तेस देखीऔ ई तेसरै बांगणै माथै पौड़ी और बोलौ,
         “ओ प्रभु, अगर तू इदै औआ थौ, ता मैरौ भाई नाईं मौरा थौ।”
         33  ज़ेबी यीशुऐ सै और तिआं आइलै आशै औन्दै यहुदी लोग, लेरदै देखै, ता सेऊ आत्मा दी उदास
         और भौरी दुखी हुऔ,
         34  और बोलौ, “तुमुऐ सेऊ किऐ आ छ़ाड़ौ औन्दौ?” तिउंऐ तेसलै बोलौ, “ओ प्रभु, हाण्डियौ देख।”
         35  यीशु लेरौ।
         36  तैबै यहूदी बोलदै लागै, “देखौ, एऊ तेस आइलै केती प्यार कौरा थौ।”
         37  पर तिऊं मांझ़िऐ कई लोगुऐ बोलौ, “का एऊ ज़ुणिऐ शेड़ै री आखी खोली, इणौ भी नाईं कौरी
         बौल़ौ कि एऊ आदमी नाईं मौरा?”लाज़र ज़िउँदौ कौरणौ38  यीशु तौइंऐं ज़िवा कु भौरी दुखी हुईयौ औडाच़ी काऐ आशौ। सेऊ एक ढवार थौ और तेस माथै एक
         पात्थर थौ छ़ाड़ौ औन्दौ।
         39  यीशुऐ बोलौ, “एस पात्थर पोरु कौरौ।” तेस मौरै औन्दै री बौईंण मार्थै तेसलै बोलौ, “ओ
         प्रभु, एथकु ता आबै बास आशा आ, कैलैकि एस मौरीऔ आबै च़ार दिन हुई गौऐ ई।”
         40  यीशुऐ तिआंलै बोलौ, “का मुंइऐ ताउंलै नाईं बोलौ थौ कि अगर तू विश्वास कौराली, ता परमेश्वरा
         री बौड़ाई देखाली।”
         41  तैबै तिउंऐ सेऊ पात्थर तिदरा कु पोरु कियौ। यीशुऐ आखी उठाइयौ बोलौ, “ओ बाब, हाऊं तैरौ
         धन्यावाद कौराऊ कि ताइंऐ मेरी शुणी गोई आ।
         42  हाऊं ज़ाणा थौ कि तू सौदा मेरी शुणा ई, पर ज़ो भीड़ ओरु-पोरु खौड़ी आ, तिउंरी बजह कु
         मुंइऐ इणौ बोलौ आ, ज़ेथ कौरी इऐ विश्वास कौरा कि ताइंऐ हाऊं भेज़ौ ऊ।”
         43  इणौ बोलीऔ यीशुऐ ज़ौरै हाका देइयौ बोलौ, “ओ लाज़र, निकल़ियौ आश!”
         44  ज़ुण मौरी गौ थौ, सेऊ कफना कौरी हाथा लाता कु बानुऔ औन्दौ निकल़ियौ आशौ, और तेसरौ मूं
         थौ काप़ड़े दी मेटुऔ औन्दौ। यीशुऐ तिउंलै बोलौ, एस पोरु खोलौ और डेउणै दैऔ।”यीशु रै बिरोधा दी यीशु पकुड़ना लै च़ाल(मती261-5; मरकुस14:1, 2; लूका22:1, 2)45  तैबै ज़ुण यहुदआ मरियमा काऐ थै आशै औन्दै और ज़ुणीऐ तेसरौ एज़ौ काम देखौ थौ, तिऊं माझ़िआ
         कु भौरी लोगुऐ तेस माथै विश्वास कियौ।
         46  पर तिऊं मांझ़िआ कु कुछ़ लोगुऐ फरीसिउ काऐ डेइयौ यीशु रै कामा रै बारै दी बोलौ।
         47  एथीलै प्रधान याजकुऐ और फरीसिउऐ बौड़ी खुम्बल़ी औटाई और बोलौ, “आमै कौरी का ई? एऊ आदमी
         ता भौरी निशाण देखाल़ा आ।
         48  अगर आमै एस इणी छ़ाड़ु लै, ता सारै तेस माथै विश्वास कौरा, और रोमी राज़ आशियौ आमारी
         ज़ागाह और ज़ाती, दुइया माथै राज़ कौरा।”
         49  तैबै तिऊं माझ़िआ कु काइफा नावां रै एकी आदमीऐ ज़ुण सेज़ी साला दी बौड़ौ याजक थौ, बोलौ,
         “तुमै कुछ़ भी नाईं ज़ाणदै;
         50  और ना इणौ सौमझ़दै कि तुमुलै इणौ भौलौ आ कि आमारै लोगु लै एक आदमी मौरा, और सारी ज़ाती
         नाश ना औआ।”
         51  एज़ी बुशै तिणीऐ आपणी तौरफा कु नाईं बोली, पर सेज़ी साला रै बौड़ै याजक हुइऔ भविष्यदवाणी
         की, कि यीशु तियां ज़ाती लै मौरा;
         52  और ना सिर्फ तिआं ज़ाती लै पर ऐथलै भी कि परमेश्वरा री भटकी ऐन्दी सन्तान कौट्ठै कौरा।
         53  सेज़ै दिना कु सै तेस झ़ागणै री कौशीश कौरदै लागै।
         54  एथीलै यीशु तेभी कु यहूदीऊ मांझ़ीऐ पौगड़ै हुईयौ नाईं हान्डौ, पर तिदरा कु डेइऔ जांगल़ा
         रै नज़दीका रै परदेशा दी इफ्राईम नावां रै एकी इलाकै दी डैऔ; और आपणै च़ेलेऊ आइलै तिदरी
         रौइंदै लागौ।
         55  यहूदीऊ रै फसला रौ साज़ौ नज़दीक थौ, और भौरी लोग साज़ै कु पैहलै गावां कु यरुश्लेमा
         लै डेवै ताकी आपू शुद्ध हुआ।
         56  तैबै सै यीशु लोड़दै लागै और परमेश्वरा रै घौरा दी खौड़ै हुइऔ आपु मांझ़ीऐ बोलदै लागै,
         “तुमै का सुंच़ाई? का सेउ साज़ै दी नाईं आशदौ?”
         57  परधान याजक और फरीसिउऐ एज़ौ हुकम थौ दैऔ औन्दौ कि अगर कासकै इणौ पौतौ लागालौ कि यीशु
         किऐ आ, ता आमुकै बोलेऊ, ताकी आमै तेस पाकड़ी बौल़ु।

यीशु रै बाँगणेउ दी खुशबूदार तेल पाईणौ(मती26:6-13; मरकुस14:3-9)121  यीशु साज़ै रै छ़ौ दिन पैहलै बैतनिय्याह दी आशौ ज़िऐ लाज़र थौ, ज़ो यीशुऐ ज़िउंदौ कियौ
         थौ।
         2  तिऐ तिउंऐ तेसलै रोटी तैयार की; और मार्था थी सेवा कौरदै लागी ऐन्दी, और लाज़र तिऊं
         मांझ़ीऐ एक थौ ज़ुण तिऊं आइलै रोटी खान्दै थौ बोशौ औन्दौ।
         3  तैबै मरियमै जटामांसी रौ आधौ सेर भौरी किमती तेल आणीऔ यीशु री लाता माथै पाऔ, और आपणै
         बाल़ा कौरी तेसरै लात गुशै; और तेला री खुशबु कौरी घौर खुशबुदार हुई गौ।
         4  पर यीशुरै च़ेलेऊ मांझ़ीआ कु यहुदा इस्करियोती नावां रौ एक च़ेलौ ज़ुण तेस पकड़ाउणौ
         च़ाह थौ, बोलदै लागौ,
         5  “एऊ तेल चिन शौ दिनारा दी बेच़ीऔ गरीबु लै कैलै ना दैऔ औल़ौ?”
         6  तिणीऐ एज़ी बूश एथकु ना बोली भी नाईं कि तेसकै गरीबु री ज़ौरी थी पर ऐथलै कि सेऊ च़ोर
         थौ, और तेसकै पैसेऊ रौ बैग हुआ थौ और तेथदी ज़ो कुछ़ पा थै, सेउ गाड़ा थौ तेथकु पोरु।
         7  यीशुऐ बोलौ, “तेस रौअणै दैऔ। तेस मैरै मौरणा रै दिना लै छ़ाड़नै दैऔ।
         8  कैलैकि गरीब ता सौदा तुमु आइलै रौआ ई,आ साीब ता सौदा तुमु आईरौआणिरोटी खान्दै थौ बोशौ
         औन्दौ पर हाऊं तुमु आइलै सौदा नाईं रौऊंदौ।”
         9  ज़ैबै यहूदिऊ री बौड़ी भीड़ा कै पौतौ लागी गौ कि सेऊ तिऐ आ, ता सै सिर्फ यीशु री वजह
         कु नाईं आशै पर ऐथलै भी कि लाज़र देखा, ज़ो यीशुऐ मौरै औन्दै मांझ़िआ कु ज़िउंदौ कियौ
         थौ।
         10  तैबै परधान याजक लाजरा झ़ांगणै री भी कोशिश कौरदै लागै।
         11  कैलैकि लाज़रा री वजह कु भौरी यहुदी डेई गौऐ और यीशु माथै विश्वास कियौ।
         12  दुज़ै दिनै भौरी लोगुऐ ज़ो साज़ै दी थै आशै औन्दै, इणौ शुणीऔ कि यीशु यरुश्लेमा लै आ
         आशदै लागौ औन्दौ।
         13  तैबै तिउंऐ खजूरा री डाल़ी नीं ई और तेसकु मिलदै डेवै, और हाकै देइयौ बोलदै लागै, “होसाना!
         आशीष वाल़ौ आ इस्राइला रौ राज़ौ, ज़ो प्रभु रै नावां कौरी आशा आ।”
         14  ज़ेबी यीशु कै गादै रौ गदेटु मिलौ; ता सेउ तेस माथै बोशौ, ज़िणौ लिखौ औन्दौ आ,
         15  “ओ सिय्योना री छ़ोटूड़, “नाईं डौर;bदेख, तैरौ राज़ौ गदेटु माथै बोशीऔ आ आशदै लागौ औन्दौ।”
         16  तेसरै च़ेलै पैहलै ता एज़ी बुशै नाईं सौमझ़ै, पर ज़ेबी यीशु री महिमा परगट हुई ता तिउंकै
         याद आशी कि एज़ी बुशै तेसरै बारै दी थी लिखी ऐन्दी और लोगुऐ तेस आईलै तिणौ बरताव किऔ
         थौ।
         17  तैबै भीड़ा रै तिऊं लोगुऐ गवाही देई, ज़ुण लोग तेस आइलै थै ज़ेबी तिणीऐ लाज़र ओड़ाच़ी
         कु औटाइऔ मौरे औन्दै कु ज़िउंदौ किऔ थौ।
         18  एथी री वजाह कु लोग तेस मिलदै थै आशै औन्दै कैलैकि तिउंऐ शुणौ थौ कि यीशुऐ एउ चमतकार
         देखाल़ौ आ,
         19  तैबै फरीसिउऐ आपु मांझ़ीऐ बोलौ, “सुंच़ौ ता ठीक कि तुमुकै कुछ़ नाईं बौणदौ। देखौ, धौतरी
         रै लोग तेस पीछ़ु च़ाल पौड़ी गौऐ।”
         20  ज़ुण लोग तेस साज़ै दी आराधना कौरदै आशै थै तिऊं मांझ़िआ कु कुछ़ यूनानी थै।
         21  तिउंऐ गलीला रै बैतसैदा दी रौइणै वाल़ै फिलिप्पुसा काऐ आशीऔ तेसकु औरज़ की, ‘ओ फिलिप्पुस,
         आमै यीशु कु मिलणौ च़ाहई।”
         22  फिलिप्पुसै आशिऔ अन्द्रियासा कै बोलौ, तैबै अन्द्रियास और फिलिप्पुसै डेइऔ यीशु कै बोलौ।
         23  एथ माथै यीशुऐ तिउंलै बोलौ, “सेज़ौ बौग्त आशी गौ आ कि आदमी रै छ़ोहरु री बौड़ाई औआ।
         24  हाऊं तुमुकै सौच़ौ-सौच़ौ बोलाऊ कि ज़ेबी झ़ाऊं गीऊं रौ दाणौ ज़मीना दी पौड़ीऔ मौरदौ
         नाईं, तेभी झ़ाऊं सेऊ ऐखुली रौआ आ; पर ज़ेबी मौरा आ, ता भौरी फल़ आणा आ।
         25  ज़ुण आपणै प्राण प्यारै समझ़ा आ, सेउ तेस पोरु औरावा आ; और ज़ुण इऐं धौतरी दी आपणै प्राण
         प्यारै नाईं सौमझ़दौ, सेऊ सौदा री ज़िन्दगी झ़ाऊं तेस बौच़ावा आ।
         26  अगर कुण मेरी सेवा कौरा आ, ता मूं पीछ़ु हाण्डा लौ; और ज़िऐ हाऊं ऊ, तिऐ मैरौ सेवक भी
         हुआ। अगर कुण मेरी सेवा कौरा, ता बाब तेसरी ईज़्ज़त कौरा आ।
         27  “आबै मैरौ ज़िऊ बेचैन आ। एथीलै आबै हाऊं का बोलु? ‘ओ बाबा, मूं एज़ै बौग्ता कु बच़ाऊ?’
         कैलैकि हाऊं ऐथीरी वज़ाह कु इदै पौउंच़ो ऊ।
         28  ‘ओ बाबा, आपणै नावां री बौड़ाई कौर।” तैबै सौरगा कु एक हाक शुणुई, “कि मुंइऐ तेसरी बौड़ाई
         की आ, और औज़ौ भी कौराऊ।”
         29  तैबै ज़ुण लोग खौड़ै हुइयौ शुणदै थै लागै औन्दै तिउंऐ बोलौ कि सौरग गुड़ौ। ओरीउऐ बोलौ,
         “सौरगा रै दुतै तेस आइलै बुशै लाई आ।”
         30  तेथ माथै यीशुऐ बोलौ, “एज़ी हाक मुंलै नाईं, पर तुमुलै आशी आ।
         31  आबै इऐं धौतरी रौ फैसलौ हुणौ आ, आबै इऐं धौतरी रौ आधीकारी पोरु गाड़ीणौ आ;
         32  और हाऊं, अगर धौतरी कु ऊंच़ी ज़ागाह दी डेउलै; ता सारेऊ आपू काऐ झीड़ाऊ।”
         33  इणै बोलीऔ यीशुऐ इणौ पौगड़ौ की गौ, कि सेऊ किणी मौउतीऐ मौरा आ।
         34  एथ माथै लोगुऐ यीशु लै बोलौ, “आमुऐ कानूना री एज़ी बूश शुणी आ कि मसीह सौदा लै रौआ,
         तैबै तू कैलै बोलाई कि ‘आदमी रौ छ़ौहरु ऊंच़ै दी च़ड़ाउंणौ ज़ुरुरी आ? ऐउ आदमी रौ छ़ौहरु
         कुण आ?”
         35  यीशुऐ तिउंलै बोलौ, “प्याशौ आबै थोड़ी देरा झ़ाऊं तुमु मांझ़ीऐ आ। ज़ेबी झ़ाऊं प्याशौ
         तुमु आइलै आ तेभी झ़ाऊं हांड़दै थाकौ लागी, इणौ नां च़ाईं हुऔ कि न्यारौ तुमु आशियौ घेरा;
         ज़ुण न्यारै दी हांडा आ सेऊ नाईं ज़ाणदौ कि केशी डिआ।
         36  ज़ेभी झ़ाऊं प्याशौ तुमु आइलै आ, प्याशै माथै विश्वास कौरौ ताकी तुमै प्याशै री औलाद
         बौणौ।”एज़ी बुशै बोलीऔ यीशु तिदरा कु डेई गौ और तिऊंकु च़ोरुई थाकौ।
         37  तिणीऐ तिउंकै एतरै निशाण देखाऐ, तैबै भी तिउंऐ तेस माथै विश्वास नाईं किऔ;
         38  ताकी यशायाह गुरू रौ वचन पुरौ हुआ ज़ो तिणीऐ बोलौ : “ओ प्रभु, मारै शिक्षा रौ कुणीऐ
         विश्वास किऔ आ? और प्रभु री बाई री ताकत कास थै पौगड़ी हुई आ?”
         39  एज़ी वज़ाह कु सै विश्वास नाईं कौरी बौल़ै, कैलैकि यशायाह गुरूऐ इणौ भी बोलौ आ :
         40  “तिणिऐ तिउंरी आखी शेड़ी, और तिऊंरौ ज़िऊ काठौ किऔ ; केशी इणौ ना च़ाईं हुऔ कि सै आखी
         कौरी देखा, और ज़िवा कौरी मझ़ा, और आपणौ ज़िऊ बौदला, और हाऊं तिऊं च़ांगै कौरु।”
         41  यशायाह गुरूऐ एज़ी बुशै एथकु बोली कि तिणीऐ तेसरी बौड़ाई देखी, और तिणीऐ तेसरै बारै
         दी बुशै लाई।
         42  तैबै भी अधीकारिऊ मांझ़िआ कु भौरीउऐ तेस माथै विश्वास किऔ, पर फरीसिउ री वज़ाह कु पौगड़ै
         दी नाईं माना थै, केशी इणौ ना च़ांई हुऔ कि सै धार्मिक खुम्बल़ी कु बाइरै गाड़ीया :
         43  कैलैकि आदमी री तौरफा कु बौड़ाई तिउंकै, परमेश्वरा री तौरफा री बौड़ाई कु भौरी आछ़ी
         लागा थी।
         44  यीशुऐ हाकै देइऔ बोलौ, “ज़ुण मूं माथै विश्वास कौरा आ, सेउ मूं माथै नाईं पर मूं भेज़णै
         वाल़ै माथै विश्वास कौरा आ।
         45  और ज़ुण मूं देखा आ, सेऊ मूं भेज़णै वाल़ौ देखा आ।
         46  हाऊं धौतरी माथै प्याशौ हुइऔ ऊ आशौ औन्दौ ताकी ज़ुण मूं माथै विश्वास कौरा सेऊ न्यारै
         दी ना रौआ।
         47  अगर कुण मेरी बुशै शुणीयौ नाईं मानालौ, ता हाऊं तिऊं आरोपी नाईं चाणदौ; कैलैकि हाऊं
         धौतरी माथै आरोप लाइंदै नाईं, पर धौतरी रै छ़ुटकारै कौरदे ऊ आशौ औन्दौ।
         48  ज़ुण मूं कुछ़ भी ना मानदौ और मेरी बुशै नाईं अपणाउंदौ तेसदी आरोप लाइणै वाल़ौ ता एक
         आ : मतलब, ज़ो वचन मुंइऐ बोले ई, से ई फैसलै रै दिना दी तेस माथै आरोप ला ई।
         49  कैलैकि मुंइऐ आपणी तौरफा कु बुशै नाईं बोली; पर बाबै ज़ुणीऐ हाऊं भेज़ो ऊ तिणीऐ मुलै
         हुकम दैऔ आ, कि का बुशै लाऊ और का बोलु?
         50  और हाऊं ज़ाणाऊ कि तेसरौ हुकम सौदा रौ ज़िन्दगी आ। एथीलै हाऊं ज़ो कुछ़ बोलाऊ, तेस तिणी
         बोलाऊ ज़िणौ बाब मुलै बोला आ।”

यीशु रै आपणै च़ेलेउ रै बाँगणै धोइणै131  फसला रै साज़ै कु पैहलै, ज़ेभी यीशुऐ ज़ाणी गौ कि मैरौ बौग्त आशी गौ आ कि धौतरी छ़ाड़ीऔ
         बाबा काऐ डेउ, ता आपणै लोगु कु ज़ुण धौतरी दी थै ज़िणौ प्यार सेऊ छ़ाड़ा थौ, सौदा झ़ाऊं
         तिणौ औ प्यार कौरा।
         2  ज़ेभी शैतानै शमौना रै छ़ोहरु यहूदा इस्करियोती रै ज़िवा दी इणी बूश पाई गोई कि तेस
         पकड़ावा, ता रोटी खाणै रै बौग्ता ई
         3  “यीशुऐ, इणौ ज़ाणीऔ कि बाबै सब कुछ़ मैरै हाथा दी कौरी गौ आ, और हाऊं परमेश्वरा रै काऐ
         कु आशौ औन्दौ, और परमेश्वरा रै काऐ डिआ ऊ,
         4  यीशु रोटी छ़ाड़ीऔ उठौ और आपणै उपरा रै जुड़कै पोरु खोलै, और आपणी कौमरा दी गाची बानीऔ।
         5  ओखरा दी पाणी भौरीऔ च़ेलेऊ रै बागणै धोउंदै और ज़ेज़ी गाच़ी तेसरी कौमरा दी थी बानी
         ऐन्दी तेथ कौरी गुशदै लागौ।
         6  ज़ेभी सेऊ शमौन पतरसा काऐ आशौ, तैबै पतरसै तेसलै बोलौ, “ओ प्रभु, का तू मैरै बांगणै
         धोआ ई?”
         7  यीशुऐ तेसलै ज़वाब दैऔ, “ज़ो हाऊं कौराऊ, तु तेस इबी नाईं ज़ाणदौ, पर ऐथ बासीऐ सौमझा
         ई।”
         8  पतरसै तेसलै बोलौ, “तू मैरै बांगणै केभी ना धौआलौ!” इणै शुणीऔ यीशुऐ तेसलै बोलौ, “अगर
         हाऊं ताऊं नाईं धोऊ लै, ता मुं आइलै तैरौ कुछ़ भी रिश्तौ नाईं।”
         9  शमौन पतरसै बोलौ, “ओ प्रभु, ता मैरै बांगणै नाईं, पर हाथ और मूंड़ भी धोऊ।”
         10  यीशुऐ तेसलै बोलौ, “ज़ो धोउई गौ आ तेस बांगणै रै सिवाऐ ओर कुछ़ धौधोउणै री ज़ुरत नाईं,
         पर सेऊ बिलकुल शुद्ध आ, और तुमै शुद्ध ई पर सौभी रै सौभी नाईं।”
         11  सेऊ ता आपणै पकड़ाउणै वाल़ौ ज़ाणा थौ एथीलै तिणिऐ बोलौ, “कि तुमै सौभी रै सौभी शुद्ध
         नाईं।”
         12  ज़ेभी तिणीऐ तिंउरै बांगणै धोई गौऐ, और आपणै जुड़कै भीड़िऔ बोशी गौ, ता तिउंलै बोलदै
         लागौ, “का तुमै सौमझ़े ई कि मुंइऐ तुमु आइलै का किऔ?
         13  तुमै मुलै गुरु और प्रभु बोलाई, और ठीक ई बोलाई, कैलैकि हाऊं सेऊ ऊ।
         14  अगर मुंइऐ प्रभु और गुरु हुइऔ तुमारै बांगणै धोऐ ई, ता तुमुऐ भी एकी दुज़ै रै बांगणै
         धौउणै च़ांई।
         15  कैलैकि मुंइऐ तुमुलै नमूनौ देखाल़ी गौ आ कि ज़िणौ मुंइऐ तुमु आईलै किऔ आ, तुमुऐ भी तिणी
         ई कौरनौ।
         16  हाऊं तुमुलै सौच़ौ-सौच़ौ बोलाऊ, नुकुर आपणै मालिका कु बौड़ौ नाईं आ, और ना भेज़ौ औन्दौ
         आपणै भेज़णै वाल़े कु।
         17  तुमै एज़ी बुशै ज़ाणा ई और अगर तिऊं माना भी लै, ता तुमै आशिष वाल़ै ई।
         18  हाऊं तुमु सौभी रै बारै दी नाईं बोलदौ; ज़ुण मुइंऐ च़ुनी गौऐ, तिऊं हाऊं ज़ाणा ऊ; पर
         एऊ एथलै आ कि पवित्रशास्त्रा रौ वचन पुरौ हुआ, ‘ज़ुण मेरी रोटी खा आ, तिणीऐ मुं माथै
         बांगणौ च़ुंगौ आ।’
         19  आबै हाऊं एथरै हुणे कु पैहलै तुमुलै बोलाऊ ताकी ज़ेबी इणौ हुआ लौ ता तुमै विश्वास कौरा
         कि हाऊं सेऊ ऊ।
         20  हाऊं तुमुलै सौच़ौ-सौच़ौ बोलाऊ कि ज़ुण मैंरै भेजै औन्दै आपणावा, सेऊ मूं आपणावा; और
         ज़ुण मूं आपणावा सेऊ मैंरै भेज़णै वाल़ौ अपणावा।”विश्वासघाता री तौरफा दी इशारौ(मती26:20-25; मरकुस14:17-21;लूका22:21-23)21  एज़ी बुशै बोलीऔ यीशु आत्मा दी बेचैन हुऔ और एज़ी गवाही देई, “हाऊ तुमुकै सौच़ौ-सौच़ौ
         बोलाऊ कि तुमुं मांझ़िआ कु एक मूं पकड़ावा सा।”
         22  च़ेलै डौरी-डौरीयौ कि एऊ कासरै बारे दी बोला आ, एकी दुज़ै भिलै देखदै लागै।
         23  तेसरै च़ेलै माझ़ीआ कु एक जासकु यीशु प्यार कौरा थौ, यीशु री छ़ाती भिलै झुकियौ थौ बोशौ
         औन्दौ।
         24  शमौन पतरसै तेस भिलै इशारै कौरीऔ तेसकु पुछ़ौ, “बोल ता, एऊ कासरै बारे दी बोला आ?”
         25  तैबै तिणीऐ तिणी ई यीशु री छ़ाती भिलै झुकीऔ तेस कु पुछ़ौ, “ओ प्रभु, सेऊ कुण आ?”
         26  यीशुऐ ज़वाव दैऔ, “ज़ास लै हाऊं एज़ी रोटी रौ गासड़ु च़ोबीऔ देऊ लै सेऊ आ।” और तिणीऐ
         गासड़ु च़ोबीऔ शमौन इस्करियोती रै छ़ोहरू यहूदा लै दैऔ।
         27  गासडु पाकड़ुदै ई, शैतान तेसदी बौसी गौ। तैबै यीशुऐ तेसलै बोलौ, “जो तु कौराई, शिगरी
         कौर।”
         28  पर बोशै औन्दै मांझ़िआ कु कोइऐ ना ज़ाणौ कि तिणीऐ एज़ी बूश तेसलै कैलै बोली आ।
         29  यहुदा कै पैसेऊ री थोउली रौआ थी, कुणी-कुणीऐ सौमझ़ौ कि यीशु तेसकै बोलदै लागौ औन्दौ
         कि ज़ो कुछ़ आमुकै साज़ै ले च़ांई तेस खरीदीऔ आण, या इणौ कि कुछ़ गरीबा लै दै।
         30  और सेऊ गासडु निंइऔ तेभी बाइरै डैऔ; और एऊ राच़कौ बौग्त थौ।नौई आज्ञा31  ज़ेभी सेऊ बाइरै डैऔ ता यीशुऐ बोलौ, “आबै आदमी रै छ़ोहरू री बौड़ाई हुई आ, और परमेश्वरा
         री बौड़ाई तेसी दी हुई आ;
         32  अगर तेसी दी परमेश्वरा री बौड़ाई हुई आ, ता परमेश्वर भी आपु तेसरी बौड़ाई कौरा आ, और
         फेटी कौरा।
         33  छ़ोहरूओ, हाऊं थोड़ै बौग्ता झ़ाऊं तुमु काऐ ऊ। तैभै तुमै मुं लोड़ाई, और ज़िणौ मुंइऐ
         यहूदीऊ लै बोलौ, ‘ज़िऐ हाऊं डिआऊ तिऐ तुमै नाईं आशी बौल़दै, तिणी ई, हाऊं आबै तुमुलै
         भी बोलाऊ।
         34  हाऊं तुमुलै एक नौंऔ हुकम दिआऊ, कि एकी दुज़ै कु प्यार कौरौ। ज़िणौ मुंइऐ तुमु आइलै
         प्यार किऔ आ, तिणी ई तुमै भी एकी दुज़ै कु प्यार कौरौ।
         35  अगर तुमैं आपु मांझ़िऐ प्यार छ़ाड़ा लै, ता इणै कौरीऐ सारै ज़ाणालै कि तुमै मैरै ई।”पतरसा रै मुकुरना रौ इश्शारौ(मती26:31-35;मरकुस14:27-31; लूका22:31-34)36  शमौन पतरसै तेसलै बोलौ, “ओ प्रभु, तु केशी डिआई?” यीशुऐ तेसलै ज़वाब दैऔ, “ज़िऐ हाऊं
         डिआऊ तिऐ तू इबी नाईं आशी बौल़दौ; पर एथ बासीऐ तू मूं पिछ़ु आशाई।”
         37  पतरसै तेसलै बोलौ, “ओ प्रभु, इबी हाऊं तांऊ पिछ़ु कैलै ना आशी सौकदौ? हाऊं ता ताउंलै
         आपणै प्राण भी पोरु दिआऊ।”
         38  यीशुऐ ज़वाब दैऔ, “का तू मुलै आपणै प्राण दिआ ई? हाऊं ताऊं लै सौच़ौ-सौच़ौ बोलाऊ कि
         ज़ेभी झ़ाऊं तू चिआ बारै मैरौ इन्कार नाईं कौरालौ तेभी झ़ाऊं कुखड़ौ नाईं बाशदौ।

परमेश्वरा झ़ाऊँ पऊँच़णा री बाट141  “तुमारौ ज़िऊ घबराऔ ना च़ांई; परमेश्वरा माथै विश्वास छ़ाड़ौ और मुं माथै भी विश्वास
         छ़ाड़ौ।
         2  मैरै बाबा रै घौरा दी, रौइणा लै भौरी ज़ागाह सा, अगर नाईं औआ थी ता हाऊं तुमुलै बौला
         थौ; कैलैकि हाऊं तुमुलै ज़ागाह त्यार कौरदै डेआऊ।
         3  ज़ेभी हाऊं डेईऔ तुमु कालै ज़ागाह त्यार कौरुलै, ता हाऊं तौइंऐ आशियौ तुमु आपुकाऐ निआंऊ
         ताकी ज़िऐ हाऊं रौउलै तिऐ तुमै भी रौआ।
         4  ज़िऐ हाऊं डिआ ऊ तुमै तिदली बाट ज़ाणा ई।”
         5  थोमै तेसलै बोलौ, “ओ प्रभु, आमै नाईं ज़ाणदै तुमै केशी डिआई; ता बाट किणौ ज़ाणी?”
         6  यीशुऐ तेसलै बोलौ, “बाट, सौच़्च़ाई और ज़िन्दगी हाऊं ऊ; मैरै बिना कोई बाबा काऐ नाईं
         डेई बौल़दौ।
         7  अगर तुमुऐ हाऊं ज़ाणौ थौ, ता मैरौ बाब भी ज़ाणा थै। और आबै तेस ज़ाणाई, और सेउ देखी
         भी गौ आ।”
         8  फिलिप्पुसै तेसलै बोलौ, “ओ प्रभु, बाब आमुं कै देखाल़, एती ई आमुं लै भौरी आ।”
         9  यीशुऐ तेसलै बोलौ, “ओ फिलिप्पुस, हाऊं एती दिना ओउलै तुमु आइले ऊ, और का तू मुं नाईं
         ज़ाणदौ? ज़ुणीऐ हाऊं देखो ऊ तिणीऐ बाब देखौ आ। तू कैलै बोलाई कि बाब आमुंकै देखाल़?
         10  का तू विश्वास नाईं कौरदौ कि हाऊं बाबा दी ऊ और बाब मुंदी आ? ऐज़ी बुशै ज़ो हाऊं तुमुलै
         बोलाऊ, आपणी तौरफा कु नाईं बोलदौ, पर बाब मुंदी रौईऔ आपणै काम कौरा आ।
         11  मैरौ विश्वास कौरौ की हाऊं बाबा दी ऊ, और बाब मुंदी आ; नाईं ता कामा री वज़ाह कु मैरौ
         विश्वास कौरौ।
         12  “हाऊं तुमुलै सौच़ौ-सौच़ौ बोलाऊ कि ज़ुण मुं माथै विश्वास छ़ाड़ाई, एजौ काम ज़ेज़ौ हाऊं
         कौराऊ सै भी कौरा ई, पर एथकु भी बौड़ै काम कौरा ई, कैलैकि हाऊं बाबा काऐ डिआऊ।
         13  ज़ो कुछ़ तुमै मैरै नावां कौरी मांगाई, तेस हाऊं कौराऊ, कि छ़ोहरु री तौरफा कु बाबा
         री बौड़ाई हुआ।
         14  अगर तुमै मुकु मैरै नावां कौरी कुछ़ मांगालै, ता हाऊं तेस कौराऊ।पवित्र आत्मा रौ वाइदौ15  “अगर तुमै मुकु प्यार कौराई, ता मेरी आज्ञा मानाई।
         16  हाऊं बाबा कु औरज़ कौराऊ, और सेउ तुमुलै एक औज़ौ मज़द कौरणै वाल़ौ दिया आ ताकी सेऊ सौदा
         तुमु आइलै रौआ।
         17  मतलब सौच़ाई री आत्मा, ज़ास संसार नाईं आपणाउंदौ, कैलैकि सेऊ ना ता तेस देखदौ और ना
         तेस ज़ाणदौ; तुमै तेस ज़ाणाई, कैलैकि सेऊ तुमु आइलै रौआ आ, और सेऊ तुमु दी औआ।
         18  “हाऊं तुमु अनाथ नाईं छ़ाड़दौ; हाऊं तुमु काऐ आशा ऊ।
         19  और थौड़ौ बौग्त रौइ गौ आ कि संसार मुं नाईं देखालौ, पर तुमै मूं देखालै; एथीलै कि हाऊं
         ज़िउंदो ऊ, तुमै भी ज़िउंदै रौआई।
         20  सेज़ै दिनै तुमै ज़ाणालै कि हाऊं आपणै बाबा दी ऊ, और तुमै मुंदी ई, और हाऊं तुमु दी।
         21  ज़ास कै मैरौ हुकम आ और सै तिऊं माना ई, सै मुं आइलै प्यार छ़ाड़ाई; और ज़ुण मूं आइलै
         प्यार छ़ाड़ाई तिऊं आइलै मैरौ बाब प्यार छ़ाड़ा, और हाऊं तेस आइलै प्यार छ़ाड़ाऊ और आपु
         तेस माथै परगट औआ ऊ।”
         22  तिणी ई यहूदै ज़ुण इस्करियोती नाईं थौ, तेसकु पुछ़ौ, “ओ प्रभु, का हुऔ कि तू आपू आमुं
         माथै परगट कौरणौ च़ाह ई और धौतरी माथै नाईं?”
         23  यीशुऐ तेसलै ज़वाब दैऔ, “अगर कुण मुंकु प्यार कौरा लौ ता सेऊ मैरौ वचन माना आ, और मैरौ
         बाब तेसकु प्यार कौरा, और आमै तेस काऐ आशी ई, और तेस आइलै रौअई।
         24  ज़ुण मुं आइलै प्यार नाईं छ़ाड़ालौ, सेऊ मैरौ वचन नाईं मानदौ; और ज़ेज़ौ वचन तुमै शुणाई
         सेऊ मैरौ नाईं पर बाबा रौ आ, ज़ुणीऐ हाऊं भेज़ो ऊ।
         25  “एज़ी बुशै मुंइऐ तुमु आइलै रौइऔ तुमुकै बौली इ।
         26  पर मज़दगार मतलब पवित्र आत्मा ज़ास बाब मैरै नावां कौरी भेज़ा आ, सेऊ तुमुकै सारी बुशै
         शिखावा, और ज़ो कुछ़ मुंईऐ तुमुलै बोलौ आ, सेऊ सब तुमुकै याद कौरावा आ।
         27  हाऊं तुमुलै शान्ति दिआऊ, आपणी शान्ति तुमुलै दिआऊ; ज़िणौ संसार दिया सा, हाऊं तुमुलै
         तिणौ नाईं दैंदौ: तुमारौ ज़िऊ घौबराऔ नां च़ाईं और नां च़ाईं डौरौ।
         28  तुमुऐ शुणौ कि मुंइऐ तुमुलै बोलौ, “हाऊं डिआऊ, और तुमुकाऐ तौइंऐ आशाऊ।’ अगर तुमै मुंकु
         प्यार कौरा थै, ता एज़ी बुशा कु खुश औआ थै कि हाऊं बाबा काऐ डेआऊ, कैलैकि बाब मुंकु बौड़ौ
         आ।
         29  और मुंइऐ आबै एस हुणै कु पैहलै तुमुकै बोली गौ कि ज़ेबी सेऊ हुआ, ता तुमै विश्वास कौरौ।
         30  हाऊं आबै कु तुमु आइलै औज़ौ भौरी बुशै नाईं लाइंदौ, कैलैकि इऐं धौतरी रौ मुख्यौ आशा
         आ। मुं माथै तेसरौ कोई हक नाईं;
         31  पर एऊ एथीलै हुआ आ ताकी संसार ज़ाणा कि हाऊं बाबा आइलै प्यार छ़ाड़ाऊ, और ज़िणौ बाबै
         मुंलै हुकम दैऔ आ हाऊं तिणी ई कौराऊ। उठौ, इदरा कु डेई ई।

यीशु सौच़्च़ी अंगूरा री लाऊ151  सौच्ची बेल हाऊं ऊ, और मैरौ बाब किसान आ।
         2  ज़ेजी डाल़ी मुंदी आ और नाईं फौल़दी, तिंऐ सेऊ पोरू काटा सा; और ज़ो फौल़ दिआ, तिऐं
         सेऊ छ़ांटा सा ताकी सै औज़ौ फौल़ा।
         3  तुमै ता तेस वचना रै कारण ज़ेज़ौ मुंइऐ तुमुकै बोलौ आ च़ोखे ई।
         4  तुमै मुंदी बौणी रौ और हाऊं तुमुदी। ज़िणी डाल़ी अगर बेला दी बौणी नाईं रौआ ली ता सै
         आपु कु नाईं फौल़ी सौकदी, तिणी ई तुमै अगर मुंदी बौणी ना रौआ लै ता नाईं फौल़ी सौकदै।
         5  हाऊं बेल ऊ : तुमैं ई डाल़ी। ज़ुण मुंदी बौणी रौआ लौ और हाऊं तेसदी, ता सेऊ भौरी फौल़
         फौल़ा आ, कैलैकि तुमैं मुकु अलग हुइऔ कुछ़ भी ना कौरी सौकदै।
         6  अगर कुण मुंदी बौणी नाईं रौआलौ, ता तेस तिऐं डाल़ी बाशीऐ पोरु शोटाई, और सै पोरू शुका
         आ; और लोग तिऊं कौट्ठै कौरिऔ आगी दी ज़ाल़ाई, और सै पोरु ज़ौल़ाई।
         7  अगर तुमै मुंदी बौणी रौआलै और मैरौ वचन तुमुदी बौणी रौआलौ, ता ज़ो तुमै मांगणौ च़ाह
         लै सेज़ौ तुमुलै हुआ सा।
         8  मैरै बाबा री बौड़ाई इणै कौरीऐ हुआ आ कि तुमै भौरी फौल़ा, तैबै ऐ तुमै मैरै च़ेलै बौणा
         ई।
         9  ज़िणौ बाबै मुं आइलै प्यार छ़ाड़ौ, तिणी ई मुंइऐ तुमु आइलै प्यार छ़ाडौ आ; मैरै प्यारा
         दी बौणी रौ।
         10  अगर तुमै मैरौ हुकम माना लै, ता मैरै प्यारा दी बौणी रौआ लै; ज़िणौ मुंइऐ आपणै बाबा
         रौ हुकम मानौ आ, और तेसरै प्यारा दी बौणी रौआ ऊ।
         11  मुंइऐ तुमुकै एज़ी बूशै ऐथलै बोली ई कि एरी खुशी तुमुदी बौणी रौआ, और तुमुरी खुशी पुरी
         हुआ।
         12  मैरौ हुकम एज़ौ आ, कि ज़िणौ मुंइऐ तुमु आइलै प्यार किऔ आ, तिणी तुमै भी एकी दुजै आइलै
         प्यार कौरौ।
         13  एथकु बौडौ प्यार कासी रौ नाईं कि आपणै गोश्टणा री तांई आपणै प्राण दिआ।
         14  ज़ेज़ी आज्ञा हाऊं तुमुलै दिआऊ, अगर तिऐं मानालै ता तुमै मेरै दोस्त ई।
         15  आबै हाऊं तुमुलै दास नाईं बोलदौ, कैलैकि दास नाईं ज़ाणदौ कि मालिक का कौरा सा; पर मुंइऐ
         तुमुलै गोश्टण बोलौ आ, कैलैकि ज़ेज़ी बुशै मुंइऐ आपणै बाबा कु शुणी, सै सारी तुमुकै बोली
         गोई आ।
         16  तुमुऐ हाऊं नाईं च़ुनौ पर मुंइऐ तुमै च़ुनै ई और तुमै मुंइऐ छ़ांटेई कि डेइऔ फल़ आणा
         और तुमारौ फल़ बौणी रौआ, कि तुमै मैरै नावां कौरीऐ बाबा कु ज़ो भी मांगा ले सेऊ तुमुलै
         दिआ।
         17  एज़ी बुशु री आज्ञा हाऊं तुमुलै एथीलै दिआऊ कि तुमै एकी दुजै कु प्यार कौरा।दूनिया आइलै दुशमनी18  “अगर दुनियां तुमु कु नफरत कौरा आ, ता तुमै ज़ाणा ई कि तिणीऐ तुमु कु पैहलै मुं आइलै
         नफरत की आ।
         19  अगर तुमै संसारा रै हुआ थै, ता संसार आपणेऊ कु प्यार कौरा थौ; पर एजी वजह कु कि तुमै
         संसारा रै नाई, बल्कि मुंइऐ तुमै दुनियां कु छ़ांटी गौऐ ई, एथीलै संसार तुमु कु नफरत
         कौरा।
         20  जेज़ी बुशै मुंइऐ तुमुकै बोली थी, कि नुकुर आपणै स्वामी कु बौड़ौ नाईं औन्दौ, तिऊं याद
         छ़ाड़ौ। अगर तिउंऐ हाऊं सताओ ऊ, ता तुमु भी सौतावा ई; अगर तिउंऐ मेरी बुशै नाईं मानी,
         ता सै तुमुरी भी नाईं मांनदै।
         21  पर एस सब कुछ़ सै मैरे नावां री वज़ह कु तुमु आइलै कौराई कैलैकि सै मैरौ भेज़णै वाल़ौ
         नाईं ज़ाणदै।
         22  अगर हाऊं नाईं आशा थौ और तिऊं आइलै बुशै नाईं लाआ थौ, ता सै पापी नाईं बौणा थै; पर आबै
         तिउंलै तिंउरै पापा लै कोई बाह्नौ नाई।
         23  ज़ुण मुकु नफरत कौरा लौ, सेऊ मैरै बाबा कु भी नफरत कौरा सा।
         24  अगर हाऊं तिऊं मांझ़िऐ सेज़ै काम नाईं कौरा थौ ज़ेज़ै कोई ओरी ऐ नाईं किऐ, ता सै पापी
         नाई बौणा थै; पर आबै ता तिउंऐ हाऊं और मैरौ बाबा दुइया देखी गौऐ ई और दुइया कु नफरत कौरा
         ई।
         25  एऊ एथीलै हुऔ कि सेऊ वचन पुरौ हुआ, ज़ो तिंउरै कानुना दी थौ लिखौ औन्दौ, ‘तिउंऐ मुकु
         फुकीई नफरत की ई।
         26  पर ज़ैबै सेऊ मज़दगार आशा लौ, ज़ास हाऊं तुमु काऐ बाबा री तौरफा कु भेज़ाऊ, मतलब सौच़ाई
         री आत्मा ज़ो बाबा री तौरफा कु निकल़ा सा, ता सेऊ मेरी गवाही दिआ सा;
         27  और तुमै भी मैरै गवाह ई कैलैकि पैहलै कु तुमै भी मूं आइलै साथाई रौऐ ई।

161  एज़ी बुशै हाऊं तुमुकै एथीलै बोलाऊ ताकी तुमै ठोकर ना खा लै।
         2  सै तुमु धार्मिक खुम्बल़ी कु पोरू गाड़ाई, और सेज़ौ बौग्त आशा की ज़ुण-कुण तुमु पोरू
         झ़ांगा लौ और सै सौमझ़ा लै कि हाऊं परमेश्वरा री सेवा कौरा ऊ।
         3  इणौ सै एथीलै कौराई कि तिउंऐ ना बाब ज़ाणौ और ना मुं ज़ाणदे।
         4  पर ऐज़ी बुशै मुइऐ तुमुलै एथीलै बोली, कि ज़ेबी इऊंरौ बौग्त आशा लौ ता तुमुकै याद आशा
         की मुंइऐ तुमु कै पैहलै बोली गौ थौ। “मुंइऐ पैहले कु तुमुकै एज़ी बुशै एज़ी ताईंए नाई
         बोली कैलैकि हाऊं तुमारै साथा दी थौ।पवित्र आत्मा रै काम5  पर आबै हाऊं आपणै भेज़णै वाल़ै काऐ डिआऊ; और तुमु मांझ़ीआ कु कोई भी मुकु नाई पुछ़दौ,
         ‘तु केशी डिआई?’
         6  पर मुंइऐ तुमुकै एज़ी बुशै बोली आ, एथिलै तुमारौ ज़ीऊ दुखा कौरीऐ भौरुई गौ आ।
         7  तैबै हाऊं तुमुकै सौच़ौ बोलाऊ कि मैरौ डेऊणौ तुमुलै आच़्छ़ौ सा, कैलैकि अगर हाऊं नाईं
         डेऊलै, सेऊ मज़दगार तुमु काऐ नाईं आशदौ; पर अगर हाऊं डेऊ लै, ता तेस तुमु काऐ छ़ाड़ाऊ।
         8  सेऊ आशीऔ दुनियां रै पाप और धर्म और फैसलै रै बारै दी कायल कौरा सा।
         9  पापा रै बारै दी एथलै कैलैकि सै मुं माथे विश्वास नाईं कौरदै।
         10  और धर्मा रै बारै दी एथलै कि हाऊं बाबा काऐ डिआऊ, और तुमै मुं तैबै नाईं देखदै;
         11  फैसलै रै बारै दी एथलै कि दुनियां रौ मुख्य आरोपी चाणी गौ आ।
         12  “मुंइऐ तुमु आइलै औज़ौ भी भौरी बुशै बोलणी ई, पर तुमै तिऊं सैहन नाईं कौरी बौल़दै।
         13  पर ज़ेबी सै मतलब सौच़ाई री आत्मा आशाली, ता तुमुकै सब सौच़ाई री बाट बोला आ, कैलैकि
         सेऊ आपणी तौरफा कु नाईं बोलदौ पर ज़ो कुछ़ शुणालौ सेज़ौ बोला आ, और हुणै वाल़ी बुशै तुमुकै
         बोला आ।
         14  सेऊ मेरी बौड़ाई कौरा आ, कैलैकि सेऊ मेरी बुशु मांझ़िआ कु तुमुलै बोला आ।
         15  ज़ो कुछ़ बाबा रौ आ, सेऊ सब मैरौ आ; एथीलै मुंइऐ तुमुलै बोलौ की सेऊ मेरी बुशा माझ़िआ
         कु तुमुलै बोला आ।दु:ख सुखा दी बौदल़िया16  “थोड़ै बौग्ता दी तुमै मुं नाईं देखालै, और तैबै थोड़ै बौग्ता दी मुं देखालै।”
         17  तैबै तेसरै कुछ़ च़ेलेऊऐ आपू मांझ़ीऐ बोलौ, “एउ का सा ज़ो एऊ आमुलै बोला आ, ‘थोड़ै बौग्ता
         दी तुमै मुं नाईं देखालै, और तैबै थोड़ै बौग्ता दी मुं देखालै?’ और एऊ ‘एथीलै कि हाऊं
         बाबा काऐ डिआ ऊ’?”
         18  तैबै तिउंऐ बोलौ, “एऊ ‘थोड़ौ बौग्त’ ज़ो एऊ बोला आ, का बुश आ? आमै नाईं ज़ाणदै की एऊ
         का बौला आ?”
         19  यीशुऐ इणौ ज़ाणीऔ कि इऐ मुकु पुछ़णौ च़ाह ई, तिणीऐ बोलौ, “का तुमै आपु माझ़िऐ मेरी इऊं
         बुशु रै बारे दी पूछताछ कौरा ई, ‘थोड़ै बौग्ता दी तुमै मुं नाईं देखालै, और तैबै थोड़ै
         बौग्ता दी मुं देखालै’?
         20  हाऊं तुमुलै सौच़ौ-सौच़ौ बोलाऊ कि तुमै लेरा लै और दुखी औआलै, पर संसार खुशी मौनावा
         लौ; तुमुलै शोक औआलौ, पर तुमुरौ शोक खुशी दी बौदलीआ।
         21  औल़खीणै रै बौग्तै छ़ेउड़ी लै शोक औआ, कैलैकि तियांरौ दुखी रौ बौग्त आशी गौ आ, पर ज़ेबी
         सै लोल़डौ पैदौ हुआ, ता ऐज़ी खुशी दी की संसारा दी एक आदमी पैदौ हुऔ आ, तेस दुखा री बौग्त
         तौंइऐ याद नाईं कौरदी।
         22  तिणी ई तुमुलै भी इबी शोक आ, पर हाऊं तुमुकै तौइंऐ मिलुलै और तुमुरौ ज़िऊ खुशी कौरी
         भौरु लै; और तुमारी खुशी कोई तुमुकु नाईं छ़ुड़ाउंदौ।
         23  सेज़ै दिनै तुमै मुंकु कुछ़ ना पुछ़ालै। हाऊं तुमुलै सौच़ौ-सौच़ौ बोलाऊ, अगर बाबा कु
         कुछ़ मांगा लै, ता सेऊ मेरै नावां कौरी तुमुलै दिआ आ।
         24  इबी झ़ाऊं तुमुऐ मैरै नावां कौरी कुछ़ नां मांगौ; मांगालै, ता पा लै ताकी तुमुरी खुशी
         पुरी औआ।दूनिया माथी ज़ीत25  “मुंइऐ एज़ी बुशै तुमुलै अनैणै देईयौ बोली ई, पर सेज़ौ बौग्त आशा आ कि हाऊं तुमुलै तैबै
         अनैणै देईऔ नाईं बोलुलै, पर खुलीऔ तुमुलै बाबा रै बारै दी बोलाऊ।
         26  सेज़ै दिना दी तुमै मैरै नावां कौरीऐ मांगाई; और हाऊं तुमुकै इणौ नाईं बोलदौ कि हाऊं
         तुमुलै बाबा कु प्राथना कौराऊ;
         27  कैलैकि बाब ता आपु तुमु कु प्यार कौरा, कैलैकि तुमुऐ मुं आइलै प्यार कौरौ आ और इणौ भी
         विश्वास कौरौ कि हाऊं बाबा री तौरफा कु आशौ औन्दौं।
         28  हाऊं बाबा री तौरफा कु दुनियां दी आशौ औन्दौ; हाऊं तैबै दुनियां छ़ाड़ीयौ बाबा काऐ डिआऊ।”
         29  तेसरै च़ेलेउऐ बोलौ, कि देख आबै तु खुलीऔ बोलाई, और केज़ौ भी अनैणौ नाई बोलदौ।
         30  आबै आमै ज़ाणी गौऐ कि तू सब कुछ़ ज़ाणाई, और एथरी ज़ुरत नाईं कि कोई भी ताऊंकु कुछ़
         पुछ़ा; एथकु आमै विश्वास कौरी कि तु परमेश्वरा री तौरफा कु ई आशौ औन्दौ।
         31  इणै शुणीऔ यीशुऐ तिउंलै बोलौ, “का तुमै आबै विश्वास कौराई?
         32  देखौ सेज़ौ बौग्त आशा आ पर आशी गौ कि तुमै सारे फोल़ुइयौ आपणी-आपणी बाट निंआई, और मुं
         एखुली छ़ाड़ाई; तैबै भी हाऊं एखुली नाईं कैलैकि बाब मूं आइलै साथा दी आ।
         33  मुंइऐ तुमुकै एज़ी बुशै एथलै बोली कि तुमुलै मुकु शान्ति मिला। संसारा दी तुमुकै दुख
         हूआ, पर तुमै काठौ ज़िऊ छ़ाडौ, मुइंऐ संसार ज़िती गौ आ।

यीशु प्राथना बौड़ै याजका ज़ीणी : सौरगा लै171  यीशुऐ एज़ी बुशै बोली और आपणी आखी सौरगा भिलै लाइऔ बोलौ, “ओ बाब, सेज़ौ बौग्त आशी गौ
         आ; आपणै छ़ोहरु री बौड़ाई कौर की छ़ोहरु भी तेरी बौड़ाई कौरा,
         2  कैलैकि ताइंऐ तेसकै सौभी आदमी माथै हक दैऔ, कि ज़ो ताइंऐ तेसकै दैऔ आ तिऊं सौभी लै सेऊ
         सौदा री ज़िन्दगी दिआ।
         3  और सौदा री ज़िन्दगी इऐ आ की सै ताऊं एक ई सौच़ौ पमरेश्वर और यीशु मसीह, ज़ो ताइंऐ भेज़ौ
         औन्दौ आ, ज़ाणा।
         4  ज़ो काम ताइंऐ मुकै कौरना लै दैऔ थौ, तेस पुरौ कौरीऔ मुंइऐ धौतरी माथै तेरी बौड़ाई की
         आ।
         5  आबै ओ बाब, तू आपू आइलै मेरी बौड़ाई तिऐं बौड़ाई आइलै कौर ज़ो संसारा रै चाणनै कु पैहलै,
         मेरी ताऊं आइलै थी।आपणै च़ेलेउ लै6  “मुंइऐ तैरौ नाऊं तिऊं आदमीउ माथै परगट किऔ आ ज़ो ताइंऐ संसारा मांझ़िऐ कु सै मुंकै
         ई दैऔ औन्दै, और सै तैरै थै और ताइंऐ सै मुंकै दै, और तिउंऐ तैरौ वचन मानी गौ आ।
         7  आबै तिउंऐ ज़ाणी गौ कि ज़ो कुछ़ ताइंऐ मुंकै दैऔ आ, सेऊ सब तेरी तौरफा कु आ;
         8  कैलैकि ज़ो वचन ताइंऐ मुंकै दे ई; मुंइऐ सै तिऊं काऐ पौउंच़ाई गौऐ; और तिउंऐ सै अपणाऐ,
         और सौच़-सौच़ ज़ाणी गौऐ की हाऊं तेरी तौरफा कु ऊ, और विश्वास कौरी गौ कि तांऐ ई हाऊं
         भेज़ौ ऊ।
         9  हाऊं तिउंलै प्राथना कौराऊ; दुनियां लै प्राथना नाईं कौरदौ पर तिउंलै ज़ुण तांइऐ मुकै
         ई दैऔ औन्दै, कैलैकि सै तैरै ई;
         10  और ज़ो कुछ़ मैरौ आ सेऊ सारौ तैरौ आ और ज़ो तैरौ आ सेऊ मैरौ आ, और इऊं कु मेरी बौड़ाई
         परगट हुई आ।
         11  हाऊं आबै दुनियां दी नाई रौऊंदौ, पर ऐ दुनियां दी रौआई, और हाऊं ताऊं काऐ आशाऊ। ओ पवित्र
         बाब, आपणे तेस नावां कौरीऐ ज़ो ताइंऐ मुकै दैऔ आ, तिऊं री रक्षा कर कि सै आमु ज़िणै एक
         हुआ।
         12  ज़ेभी हाऊं तिंउरै साथाई थौ, ता मुंइऐ तैरै तेस नावां कौरीऐ, ज़ो ताइंऐ मुंकै दैऔ तिउंरी
         रक्षा की। मुंइऐ तिउंरी देख बाल़ की, और नाशा रै छ़ोहरू छ़ाड़ीऔ तिऊं मांझ़िऐ कु कोई
         नाश नाई हुऔ, एथीलै पवित्रशास्त्रा दी ज़ो बोलौ औन्दौ आ सेऊ पुरौ हुआ।
         13  आबै हाऊं ताऊं काऐ आशाऊ, और इऊं बुशै दुनियां दी बोलाऊ, कि सै मेरी खुशी आपुदी पुरी
         कौरा।
         14  मुंइऐ तैरौ वचन तिउंकै पौंउंच़ाई गौ आ; और संसारै तिऊंकु नफरत की, कैलैकि ज़िणौ हाऊं
         संसारा रौ नाईं, तिणी ई सै भी संसारा रै नाईं।
         15  हाऊं इणी प्राथना नाईं कौरदौ कि तु तिऊं दुनियां कु ऊठाऊ; पर इणी कि तु तिऊं बुराई कु
         बौच़ाई छ़ाड़ै।
         16  ज़िणौ हाऊं दुनियां रौ नाईं, तिणी सै भी दुनियां रै नाईं।
         17  सौच़ाई कौरीऐ तिऊं पवित्र कर: तैरौ वचन सौच़ौ आ।
         18  ज़िणौ ताइंऐ हाऊं संसारा दी भेज़ौ ऊ, तिणी मुइंऐ भी सै संसारा दी भेज़ै ई;
         19  और तिउंलै हाऊं आपु भी पवित्र हुआऊ, ताकी सै भी सौच़ाई कौरीऐ पवित्र हुआ।सौबी विश्वासिउ लै20  “हाऊं सिर्फ इऊंलै औरज़ नाईं कौरदौ, पर तिउंलै भी ज़ुण तिंउरै वचना कौरी मुं माथै विश्वास
         छ़ाड़ा लौ,
         21  कि सै सारै एक हुआ लै; ज़िणौ ओ बाब तू मुंदी ई, और हाऊं ताऊंदी, तिणी ई सै भी आमुं दी
         हुआ, ज़ेथ कौरी संसार विश्वास कौरा की ताइंऐ ई हाऊं भेज़ो ऊ।
         22  सै बौड़ाई ज़ो ताइंऐ मुंकै देई मुंइऐ तिउंकै देई आ, कि सै तिणी ई एक हुआ ज़िणौ की आमै
         एक ई,
         23  हाऊं तिऊंदी और तू मुंदी ई कि सै पवित्र हुईयौ एक हुआलै, और संसार ज़ाणा लौ कि ताऐं
         ई हाऊं भेज़ौ ऊ, और ज़िणौ ताइंऐ मुं आइलै प्यार किऔ तिणी ई तिऊं आइलै पयार किऔ आ।
         24  ओ बाब, हाऊं च़ाहा ऊ कि ज़ो ताइंऐ मुंकै दे ई, ज़िऐ हाऊं ऊ तिऐ सै भी मुं आइलै औआ, कि
         सै मेरी तिऐं बौड़ाई देखा ज़ो ताइंऐ मुंकै देई आ, कैलैकि ताइंऐ धौतरी चाणनै कु पैहलै
         मुं आइलै प्यार कियौ।
         25  ओ धार्मिक बाब, संसारै हाऊं नाईं ज़ाणौ, पर मुंइऐ तू ज़ाणौ; और इऊंऐ भी ज़ाणौ कि ताऐं
         ई हाऊं भेज़ौ ऊ।
         26  मुइंऐ तैरौ नाऊं तिउंकै बोलौ और बोलदै थाका ऊ लागी की ज़ो प्यार तैरौ मुं आइलै थौ सेऊ
         तिऊंदी रौआ, और हाऊं तिऊंदी रौऊ।”

यीशु रौ पकड़ाइणौ(मती26:47-56; मरकुस14:43-50; लूका22:47-53)181  यीशुऐ एज़ी बुशै बोलिऔ आपणै च़ेलेऊ आइलै किद्रोन नाल़ा कु पारभिलै डैऔ। तिऐ एक डोखरौ
         थौ, ज़ेथदी सेऊ और तेसरै च़ेलै डेवै।
         2  तेस पकड़ाउणै वाल़ौ यहूदा भी सेज़ी ज़ागा ज़ाणा थौ, कैलैकि यीशु आपणै च़ेलेऊ आइलै तिऐ
         डेउंदै थाका थौ लागी।
         3  तैबै यहूदा, फौज़ी री एक टोली और परधान याजकू और फरीसिउ री तौरफा कु प्यादौ आणियौ, दिवै
         और ज़ोकटी और हथियार आणियौ तिऐ आशौ।
         4  तैबै यीशु, तिऊं सारी बुशै ज़ो तेस माथै आशणै वाल़ी थी ज़ाणियौ, निकल़ौ और तिउंलै बोलौ,
         “कास लोड़ाई?”
         5  तिउंऐ तेसलै ज़वाब दैऔ, “यीशु नासरी।” यीशुऐ तिउंलै बोलौ, हाऊं ऊ,” तेस पकड़ाउणै वाल़ौ
         यहूदा भी तिऊं आइलै खौड़ौ थौ।
         6  तेसरै इणौ बोलदै ही, “हाऊं ऊ,” सै पिंछ़ाऊ हुइऔ ज़बीना माथै लोटी गौऐ।
         7  तैबै तिणीऐ तौइंऐ तिऊंकु पूछ़ौ, “तुमै कास लोड़ाई।” तिउंऐ बोलौ, “यीशु नासरी।”
         8  यीशुऐ ज़वाब दैऔ, “मुइंऐ ता तुमु लै बोली गौ आ कि हाऊं ऊ, अगर मुं लोड़ाई ता इऊं डेउणै
         दैऔ।”
         9  एऊ एथलै हुऔ कि सेऊ वचन पुरौ हुआ ज़ो तिणीऐ बोलौ थौ : “ज़ो ताइंऐ मुकै दे ई तिऊं माझ़िआ
         कु मुंइऐ एक भी ना औच़ाऐ।”
         10  तैबै शमौन पतरसै तलवार, ज़ो तेसकै थी, गाड़ी और महायाजकु रै दासा दी लाइऔ तेसरौ सुलटौ
         कौन्थू काटी गौ। तेस दासा रौ नाऊं मलखुस थौ।
         11  तैबै यीशुऐ पतरसा लै बोलौ, “आपणी तल़वार म्याणा दी छ़ाड़। ज़ो खोरु बाबै मुलै दैऔ आ,
         का हाऊं तेस नाईं पीऊ?”हन्नाह रै सामनै यीशु12  तैबै फौज़ीउऐ और तिऊं रै सुबेदारै और यहूदिऊ रै प्यादेउऐ यीशु पाकड़ियौ बानौ,
         13  पैहलै सेउ हन्ना काऐ निऔं, कैलैकि सेऊ सेज़ी बौरषा रै महायाजक काइफा रौ शेऊरौ थौ।
         14  एऊ सेज़ौ काइफा थौ, ज़ुणीऐ यहूदिऊ लै एज़ी सलाह देई थी कि आमुरै लोगु लै एकी आदमी रौ
         मौरणौ आछ़ौ आ।*पतरसा रौ इन्कार(मती26:69-70; मरकुस14:66-68; लूका22:-57)15  शमौन पतरस और एक दूजौ च़ेलौ यीशु पिछ़ाड़ी च़ाल पौड़ै। एऊ च़ेलौ महायाज़कु रौ ज़ाणौ-पहच़ाणौ
         थौ, सेऊ यीशु रै साथाई महायाजका रै तौंगा दी ड़ैऔ।
         16  पर पतरस बाइरी भिलै दारा काऐ खौड़ौ रौ। तैबै सेऊ दुजौ च़ेलौ ज़ो महायाजकू रौ ज़ाण-पहच़ाणा
         रौ थौ, बाइरै निकलौ और ज़ो छ़ेउड़ी दारा काऐ औआ थी छ़ाड़ी ऐन्दी तिआंलै बोलियौ पतरस भितरै
         आणौ।
         17  तिऐं दासी ऐ ज़ो दारा काऐ थी, पतरसा लै बौलौ, “किऐ तु भी एस आदमी रै च़ेलै मांझ़िया
         कु ता नाईं?” तिणीऐ बोलौ, ”हाऊं नाईं ऊ।”
         18  नुकर और प्यादै शेल़ै री वजह कु गाठै फुकरीऔ आगी तापदै थै लागै औन्दै, और पतरस भी तिऊं
         आइलै खौड़ौ हुइयौ आगी तापदै थौ लागौ औन्दौ।माहायाजकु रै ज़रिऐ यीशु कु पूछ़ताछ़(मती26:59-66; मरकुस14:55-64; लूका22:66-71)19  तैबै महाजक यीशु कु तेसरै च़ेलेऊ रै बारै दी और तेसरी शिक्षा रै बारै दी पूछ़दै लागौ।
         20  यीशुऐ तेसलै ज़वाब दैऔ, “मुइंऐ दूनिया आइलै खोलियौ बुशै लाई ई; मुइंऐ धार्मिक खुम्बल़ी
         और परमेश्वरा रै घौरा दी, ज़िऐ सारै यहूदी कौठै हुआ थै, सौदा शिक्षा देई और च़ोरीऐ कुछ़
         भी नाईं बोलौ।
         21  तू मुंकु कैलै पुछ़ाई? शुणनै वाल़ेउ कु पुछ़ कि मुइंऐ तिउंकै का बोलौ। देख, सै ज़ाणाई
         की मुइंऐ का-का बोलौ।”
         22  ज़ेबी तिणीऐ इणौ बोलौ, “तैबै प्यादै माझ़िआ कु एकीऐ ज़ो तिऐ खौड़ौ थौ, यीशु दी थापै
         लाइयौ बोलौ, “का तू महा याजकू लै इंणै कौरीऐ ज़वाब दिआ ई?”
         23  यीशुऐ तेसलै ज़वाब दैऔ, “अगर मुंइऐ बुरौ बोलौ, ता तियां बुराई री गवाही दै; पर अगर भौलौ
         बोलौ आ, ता मुं कैलै पिटा ई?”
         24  हन्नै सेउ बानौ औन्दौ काइफा महायाजका काऐ भेज़ी गौ।पतरसा रौ दूजी बारै इन्कार कौरणौ(मती26:71-75; मरकुस14:69-72; लूका22:58-62)25  शमौन पतरस खौड़ी हुइयौ आगी तापदै थौ लागौ औन्दौ। तैबै तिउंऐ तेसलै बोलौ, “किऐ तू भी
         ऐसरै च़ेलै मांझ़िआ कु ता नाईं?” तिणीऐ मुकरियौ बोलौ, “हाऊं नाईं ऊ।”
         26  परधान याजकु रै नुकरा मांझ़िया कु एक, ज़ो तेसरै टौबरा माझ़िऊ कु थौ ज़ासरौ कौन्थू पतरसै
         काटौ थौ, बोलौ, “का मुइंऐ तू तेस आइलै तौंगा दी नाईं देखौ थौ?”
         27  पतरस तौइंऐ मुकरौ, और खरकच़ार कुखड़ौ बाशौ।पिलातुसा रै सामने यीशु(मती27:1,2; 11-14; 15:1-5; लूका23:1-5)28  तैबै तिउंऐ यीशु काइफा काऐ कु पिलातुसा रै महला दी नींई गौ, और दोतकौ बौग्त थौ, पर सै
         आपू महला भीतै नाईं डै ताकी बिटाल़िया नाईं पर फसह री रोटी खाई बौल़ा।
         29  तैबै पिलातुस बाइरै निकल़ौ और तिऊं काऐ आशीयौ बोलौ, “तुमै एस आदमी माथै केज़ी बुशा रौ
         आरोप ला ई?”
         30  तिउंऐ तेसलै ज़वाब दैऔ, “अगर एऊ बुरै कामा कौरनै वाल़ौ नाईं औआ थौ ता आमै एस तैरै हाथा
         दी नाईं दिआ थै।”
         31  पिलातुसै तिउंलै बोलौ, “तुमै ई निंयौ एस आपणै कानुना कौरी ऐसरौ फैसलौ कौरौ।” यहूदिउऐ
         तेसलै बोलौ, “आमुकै हक नाईं की आमै कास रौ प्राण नींऊ लै।”
         32  एऊ एथलै हुऔ की यीशु री सेज़ी बूश पूरी हुआ ज़ो तिणीऐ इणै, इशारै दैंदी बारै बोली थी
         की तेसरी मौत किणी हुआ।
         33  तैबै पिलातुस तौइंऐ महला दी भीतरै डैऔ, और यीशु भीतरै औटाइयौ तेसकु पूछ़ौ, “का तू यहूदिऊ
         रौ राज़ौ ई?”
         34  यीशुऐ तेसलै ज़वाब दैऔ, “का तू एज़ी बूश आपणी तौरफा कु बोलाई या दूजेउऐ मैरै बारै दी
         ताउंकै इणौ बोलौ आ?”
         35  पिलातुसै ज़वाब दैऔ, “का हाऊं यहूदी ऊ? तेरी ही ज़ाति और परधान याजकुऐ तू मेरै हाथा
         दी दैऔ ई। ताइंऐ का किऔ आ?”
         36  यीशुऐ ज़वाब दैऔ, “मैरौ राज़ इऐं दुनिया रौ नाईं; अगर मैरौ राज़ इऐं दुनिया रौ औआ थौ,
         ता मैरै सेवक पिटिया थै कि मूं यहूदिऊ रै हाथा दी नाईं दिआ थै : पर मैरौ राज़ इदलौ नाईं।”
         37  पिलातुसै तेसलै बोलौ, “तैबै का तू राज़ौ ई?” यीशुऐ ज़वाब दैऔ, “तू बोलाई की हाऊं राज़ौ
         ऊ। मुइंऐ एज़ी ताइंऐ ज़न्म निंऔ और एथीलै दुनिया दी आशो ऊ कि सौच़ाई री गवाही देऊ। ज़ुण-कुण
         सौच़ाई रौ आ, सेउ मेरी बाच़ शुणा आ।”
         38  पिलातुसै तेसलै बोलौ, सौच़ाई का सा?” इणौ बोलियौ सेउ तैबै यहूदिउ काऐ डैऔ और तिउंलै
         बोलौ, “मुकै ता एसदी कुछ़ भी बुराई नाईं दिशदी।मौरनै री सौज़ा री आज्ञा(मती27:15-31; मरकुस15:6-20; लूका23:13-25)39  पर तुमारौ एज़ौ रिवाज़ आ कि फसह दी तुमुलै एक कैदी आज़ाद कौरु। तैबै का तुमै च़ाहा ई
         कि हाऊं तुमुलै यहूदिया रौ राज़ौ छ़ाड़ू?”
         40  तैबै तिउंऐ तौइऐं हाकै देइयौ बोलौ, “एस नाईं, पर आमु लै बरअब्बा छ़ाड़।” और बरअब्बा
         एक डाकू थौ।

191  एथ माथै पिलातुसै यीशु डींगै कौरी पिटाऔ।
         2  सिपाइउऐ कांडेउ रौ ताज़ बेलियौ तेसरै मुंडा माथै छ़ाड़ौ, और तेसकै बैंगनी रौंगा रै जुड़कै
         भिड़ाऐ,
         3  और तेस काऐ आशी-आशियौ बोलदै लागै, “ओ यहूदिउ रै राज़ै आ, ढाल!” और तेसदी थापै भी लाई।
         4  तैबै पिलातुसै तौइंऐ बाइरै निकल़ियौ लोगु लै बोलौ, “ देखौ, हाऊं एस तुमु काऐ तौइंऐ बाइरै
         आणा ऊ; ताकी तुमै ज़ाणा लै कि मुकै एसदी कुछ़ भी गौल़ती नाईं दिशदी।”
         5  तैबै यीशु कांडै रौ ताज़ और बैंगनी जुड़कै भिड़ाइयौ बाइरै गाड़ौ; और पिलातुसै तिउंलै
         बोलौ, “देखौ, एस आदमी!”
         6  ज़ेबी परधान याजकु और च़ोउकीदारुऐ सेउ देखौ, ता हाका देइयौ बोलौ, “एस क्रूसा माथै च़ौड़ाऊ,
         क्रूसा माथै!” पिलातुसै तिउंलै बोलौ, “तुमै ई एस निंऔ और क्रूसा माथै च़ड़ाऔ, कैलैकि
         मुकै एसदी कोई भी गौल़ती नाईं दिशदी।”
         7  यहूदिउऐ तेसलै ज़वाब दैऔ, “आमारौ भी कानून आ और तेस कानूना कौरी एऊ झ़ांगणै रै लायक
         आ, कैलैकि एउ आपूलै परमेश्वरा रौ छ़ोहरु आ बौणौ औन्दौ।”
         8  ज़ेबी पिलातुसै एज़ी बूश शुणी ता औज़ौ भी डौरी गौ,
         9  और तैबै महला दी भितै डैऔ और यीशु लै बोलौ, “तू किदलौ ई?” पर यीशुऐ तेसलै कुछ़ भी ज़वाब
         नाईं दैऔ।
         10  एथ माथै पिलातुसै तेसलै बोलौ, “मुं आइलै कैलै ना बोलदौ? का तू नाईं ज़ाणदौ की ताऊं आज़ाद
         कौरनै रौ हक मुकै आ, और ताऊं क्रूसा माथै च़ड़ाउणा रौ हौक भी मुकै आ।”
         11  यीशुऐ ज़वाब दैऔ, “अगर ताउंलै माथा कु नाईं औआ थौ दैऔ औन्दौ, ता तैरौ मुं माथै कुछ़
         हक नाईं औआ थौ; एथीलै ज़ुणिऐ हाऊं तरै हाथा दी पकड़ाऔ ऊ तेसरौ पाप ज़ादौ आ।”
         12  एथ माथै पिलातुसै सेऊ छ़ाड़नौ च़ाऔ, पर यहूदिऊऐ हाका देइयौ बोलौ, “अगर तु एस छ़ाड़ाई
         ता तेरी भक्ति कैसरा भिलै नाईं आ। ज़ुण भी आपुलै राज़ौ बौणा सा सेऊ कैसरा रौ मुकाबलौ
         कौरा सा।”
         13  एज़ी बुशै शुणिऔ पिलातुसै यीशु बाइरै आणौ और तिऐं ज़गाह दी एक गद्दी थी ज़ेथलै इब्रानी
         बोली दी ‘गब्बता’ बोला थै, और फैसलै शुणाउणै वाल़ी गाद्दी माथै बोशौ।
         14  एऊ फसह री त्यारी रौ दीन थौ, और छ़ौउऐ घान्टै रै तकरीबन थौ। तैबै तिणीऐ यहूदिऊ लै बोलौ,
         “देखौ तुम्हारौ राज़ौ!”
         15  पर तिउंऐ हाकै देई, “निऊं! निऊं! एस क्रुसा माथै च़ौड़ाऊ!” पिलातुसै तिउंलै बोलौ, “का
         हांऊ तुम्हारौ राज़ौ क्रुसा माथै च़ौड़ाऊ?” परधान याजकुऐ ज़वाब दैऔ, “कैसरा छ़ाड़ीऔ आमारौ
         कोई भी राज़ौ नाईं।”
         16  तैबै तिणीऐ सेऊ तिंउरै हाथाई देई गौ ताकी तेस क्रुसा माथै च़ौड़ावा लै।यीशु क्रुसा माथी च़ौड़ाऊणौ(मती27:32-44; मरकुस15:21-32; लूका23:26-43)17  तैबै तिंऊऐ यीशु नीं ऐरौ, और सेऊ आपणौ क्रूस च़ुंगीऔ तिंऐ ज़ागाह कु बाइरै ड़ैऔ, ‘ज़ेथलै
         खौपड़ी री ज़ागाह’ बोला ई और इब्रानी बोली दी ‘गुलगुता’।
         18  तिऐ तिउंऐ सेऊ और तेस आइलै तौइंऐ दुई आदमी क्रूसा माथै च़ौड़ाऐ, एक ओर भिलै और एक पौर,
         और मांझ़ा दी यीशु।
         19  पिलातुसै एक तौक्ती लिखियौ क्रूसा दी लाई गोई, तौक्ती दी इणौ थौ लिखौ औन्दौ, “यीशु नासरी,
         यहूदिउ रौ राज़ौ।”
         20  इऐ तौक्ती भौरी यहूदीउऐ पौड़ी, कैलैकि सेज़ी ज़ागाह ज़िऐ यीशु क्रूसा माथै च़ौड़ाऔ थौ
         इलाकै काऐ थी; और तौक्ती दी इब्रानी और लतीनी और यूनानी दी थौ लिखौ औन्दौ।
         21  तैबै यहूदिउ रै परधान याजकुऐ पिलातुसा लै बोलौ, “‘यहूदिउ रौ राज़ौ’ नाईं लिखौ पर इणौ
         कि ‘तिणीऐ बोलौ, हाऊं यहूदिऊ रौ राज़ौ ऊ’।”
         22  पिलातुसै ज़वाब दैऔ, “मुइंऐ ज़ो लिखी गौ, सेऊ लिखी गौ।”
         23  ज़ेबी सिपाइउऐ यीशु क्रूसा माथै च़ौड़ाई गौ थौ, ता तेसरै जुड़कै निंईऔ च़ारा भिलै किऐ,
         हर सिपाइऊ लै एक हिस्सौ, और कुरतौ भी निंऔ, पर कुरतौ बिण सिंऔ माथा कु तौल़ झ़ाऊं बुणौ
         औन्दौ थौ।
         24  एस कुरता लै तिउंऐ आपू मांझ़ीऐ बोलौ, “आमै एस नाईं च़िरदै, पर एथ माथै पौर्च़ी पाई की
         एऊ कासरौ औलौ।” एऊ एथीलै हुऔ कि पवित्रशास्त्रा दी ज़ो लिखौ औन्दौ थौ सेऊ पुरौ हुआ, “तिउंऐ
         मैरै जुड़कै आपु मांझ़ीऐ बांटी ऐरै और मैरै जुड़कै माथै पौर्च़ी पाई।”
         25  तैबै सिपाइउऐ इणी ई कियौ। यीशु रै क्रूसा काऐ तेसरी आमा और तेसरी आमा री बौंइण, क्लोपासा
         री छ़ेउड़ी मरियम, और मरियम मगदलीनी खौड़ी थी।
         26  ज़ेबी यीशुऐ आपणी आमा, और सेऊ च़ेलौ ज़ास आइलै सेऊ प्यार कौरा थौ आपू काऐ खौड़ै देखै
         ता आपणी आमा लै बोलौ, “ओ छ़ेउड़ी ज़ात, देख, एऊ तैरौ छ़ोहरु आ।”
         27  तैबै तिणीऐ च़ेलै लै बोलौ, “इऐ तेरी आमा आ।” और सेज़ै बौग्ता कु तिणी च़ेलैऐ सै यीशु
         आमा आपणै घौरै नींई गोई।यीशु री मौउत(मती27:45-56; मरकुस15:33-41; लूका23:44-49)28  एथ बासिऐ यीशुऐ इणै ज़ाणिऔ कि आबै सब-कुछ़ पूरौ हुई गौ आ, एथीलै कि पवित्रशास्त्रा दी
         ज़ो बोलौ आ सेऊ पूरौ हुआ, और बोलौ, “हाऊं चिशो ऊ।”
         29  तिऐ सिरकै कौरीऐ भौरौ औन्दौ एक ओखर थौ छ़ाड़ौ औन्दौ, और तिउंऐ लांबै डिंगै दी स्याइचूश
         लाऔ और सिरकै दी भिज़ाऔ और यीशु रै मुंआ दी लाऔ।
         30  ज़ेबी यीशुऐ सेऊ सिरकौ चुशौ, और बोलौ, “पुरौ हुऔ”; और मूंढ उटै पाईयौ प्राण छ़ाड़ै।बौड़छ़ै कौरी छोपणौ31  एथीलै कि सेऊ त्यारी रौ दिन थौ, यहूदिउऐ पिलातुसा कु औरज़ कौरी कि इऊं री टांगे पोरु
         च़ांई चोड़नी और क्रूसा कु उतारनै च़ांई ताकी इऐ ब्रौता रै दिना दी क्रुसा माथै ना रौआ,
         कैलैकि ब्रौता रौ दिन सारेऊ कु बौड़ौ दिन थौ।
         32  और तिऊं सिपाइउऐ आशीऔ तिंऊ आदमी मांझ़िया कु पैहलै री टांगै चोड़ी और तैबै दुजै री भी,
         ज़ो यीशु आइलै थै क्रुसा माथै च़ौड़ाऐ औन्दै;
         33  पर ज़ेबी यीशु काऐ आशियौ देखौ की एऊ मौरी गौ आ, ता तेसरी टांगै नाईं चोड़ी।
         34  पर सिपाइऊ मांझ़िआ कु एकीऐ बरछ़ै कौरीऐ तेसरी शाफड़ी छोपी, और तेसकु खरकच़ार लोहु और
         पाणी निकल़ौ।
         35  ज़ुणिऐ इणौ देखौ, तिणीऐ गवाही देई, और तेसरी गवाही सौच़ी आ; और सेऊ ज़ाणा आ कि सेऊ सौच़ौ
         बोला आ कि तुमै भी विश्वास कौरौ।
         36  एज़ी बुशै एथीलै हुई की पवित्रशास्त्रा दी ज़ो बोलौ औन्दौ आ सेऊ पूरौ हुऔ आ, “तेसरै
         कोई हाड़कै नाईं चोड़ा लै।”
         37  तैबै एक ओरी ज़ागाह दी इणौ आ लिखौ औन्दौ, “ज़ुण तिउंऐ छोपौ आ, तेस माथै सै नौज़र छ़ाड़ा
         लै।”यीशु रौ मौड़ौ ओडाच़ी दी छ़ाड़णौ(मती27:57-61; मरकुस15:42-47; लूका23:44-49)38  एज़ी बुशु बासिऐ अरिमतिया रै यूसुफै ज़ो यीशु रौ च़ेलौ थौ, पर यहूदिउ रै डौरा कु एज़ी
         बूश च़ोरी छ़ाड़ा थौ, पिलातुसा कु औरज़ कौरी की का हाऊं यीशु रौ मौड़ौ नीऊं लै। पिलातुसै
         तेसरी औरज़ शुणी और यूसुफै आशियौ यीशु रौ मौड़ौ निंऔ।
         39  नीकुदेमुस भी, ज़ो पैहलै यीशु काऐ राच़ी डैऔ थौ, पचास सेरा रै लगभग मिलाऔ औन्दौ खुशबुदार
         च़िज़ै और मैंहगै वाल़ौ तेल आणौ।
         40  तैबै तिउंऐ यीशु रौ मौड़ौ निंऔ, और यहूदिउ रै दाबणा रै रिवाज़ा कौरीऐ सेऊ खुशबुदार च़िज़ै
         कौरीऐ टाला दी मेटौ।
         41  सेज़ी ज़ागाह दी ज़िऐ यीशु क्रूसा माथै च़ौड़ाऔ थौ, एक बगीच़ौ थौ, और तेस बौगीच़ै दी
         एक नौईं ओडाच़ी थी ज़ासदी केबी भी कोई नाईं छ़ाड़ौ थौ।
         42  एथीलै यहूदिउ रै त्यारी रै दिना रै वजाह कु तिउंऐ यीशु तेथी दी छ़ाड़ौ, कैलैकि सै ओडाच़ी
         नज़दीक थी।

खाली ओडाच़ी(मती28:1-8; लूका24:1-12; मरकुस16:1-8)201  सप्ताह रै पैहलै दिनै मरियम मगदलीनी दोउत राची न्यारै दी ओडाच़ी काऐ आशी, और पात्थर
         ओडाच़ी कु घिसरौ औन्दौ देखौ।
         2  तैबै तिउंऐ फेट मारी और शमौन पतरस और तेस दुज़ै च़ेलै काऐ ज़ास आइलै यीशु प्यार कौरा
         थौ, आशिऔ बोलौ, “तिउंऐ ओडाच़ी भितै कु प्रभु गाड़ीऔ नींई गौ आ, और आमै नाईं ज़ाणदै कि
         सेऊ किऐ छ़ाड़ी गौ आ।”
         3  तैबै पतरस और सेऊ दुज़ौ च़ेलौ निकल़ीऔ ओडाच़ी भिलै च़ाल पौड़ै।
         4  सै दुइआ साथा-साथाई फेटै देन्दै थै लागै औन्दै, पर दुज़ौ च़ेलौ पतरसा कु औगाड़िऐ डेइऔ
         ओडाच़ी काऐ पैहलै पौउंच़ौ;
         5  और उटौ पौड़ीयौ जुड़कै धौनी पौड़ै औन्दै देखै, पर सेऊ भीतरै नाईं डैऔ।
         6  तेबै शमौन पतरस ज़ो तेस पिछ़ु थौ आशदै लागौ औन्दौ पौउंच़ौ, और ओडाच़ी दी भीतरै डैऔ और
         जुड़कै पौडै औन्दै देखै।
         7  और सेऊ कापड़ौ ज़ो तेसरै मुंढा दी थौ बानौ औन्दौ, जुड़कै आइलै पौड़ौ औन्दौ नाईं, पर
         औलग एकी ज़ागाह दी मेटियौ छ़ाड़ौ औन्दौ देखौ
         8  तैबै दुज़ौ च़ेलौ भी ज़ो ओडाच़ी काऐ पैहलै पौउंच़ौ थौ भीतरै डैऔ और देखिऔ विश्वास किऔ।
         9  सै ता इबी झ़ाऊं पवित्रशास्त्रा री तिऐं बूश नाईं सौमझ़ै थै कि सेऊ मौरै औन्दै मांझ़िआ
         कु ज़िउंदौ हुआ आ।
         10  तैबै सै च़ेलै आपणै घौरै डेई गौऐ।मरियम मगदलीनी कै यीशु दिशणौ(मती28:9-10; मरकुस16:9-11)11  पर मरियम लेरियौ ओडाच़ी काऐ बाईरै खौड़ी रौई, और लेरदै- लेरदै ओडाच़ी भिलै उटै पौड़ियौ।
         12  दुई सौरगा रै दूत च़ौमकीलै जुड़कै भीड़ीऔ एक शिराणै काऐ और दुज़ौ बांगणै काऐ बोशै औन्दै
         देखै, ज़िऐ यीशु रौ मौड़ौ थौ छ़ाड़ौ औन्दौ।
         13  तिउंऐ तियांलै बोलौ, “ओ बौईण, तू कैलै लेराई?” मरियमै तिउंलै बोलौ, “तिउंऐ मैरौ प्रभु
         च़ुंगीऔ नीं गौ आ और हांऊ नाईं ज़ाणदी कि सेऊ किऐ छ़ाड़ौ औन्दौ।”
         14  इणौ बोलियौ सै पिछ़ाऊं फीरी और यीशु खौड़ौ हुऔ औन्दौ देखौ, पर नाईं पराणुऔ कि एऊ यीशु
         आ।
         15  यीशुऐ तियांलै बोलौ, “ओ छ़ेउड़ी ज़ात, तू कैलै लेराई? कास लौड़ाई?” तिआंऐ सेवक समझ़ीओ
         तेसलै बोलौ, “ओ महाराज़, अगर ताइंऐ सेऊ नींई गौ आ ता मुकै बोल कि सेऊ किऐ छ़ाड़ौ आ, और
         हाऊं तेस निआंऊ।”
         16  यीशुऐ तियांलै बोलौ, “मरियम!” तियांऐ पिछ़ाऊं फिरीऔ तेसलै इब्रानी बोली दी बोलौ, “रब्बूनी!”
         मतलब कि ‘ओ गुरु’।
         17  यीशुऐ तियांलै बोलौ, “मुं नाईं छ़ूं, कैलैकि हाऊं इबी झ़ाऊं बाबा काऐ उपरै नाईं डैऔ,
         पर मैरै भाइऊ काऐ डेइऔ तिउंलै बोल, कि हाऊं आपणौ बाब और तुमारौ बाब, और आपणै परमेश्वर
         और तुमारै परमेश्वरा काऐ उपरै डिआऊ।”
         18  मरियम मगदलीनी ऐ डेइऔ च़ेलैऊ कै बोलौ, “मुइंऐ प्रभु देखौ, और तिणीऐ मुंलै एज़ी बुशै
         बोली।”च़ेलेउ काए परगट हुणौ(मती28:16-20; मरकुस16:14-18; लूका24:36-39)19  सेज़ै दिनै ज़ो सप्ताह रौ पैहलौ दीन थौ, ब्याल़कै बौग्तै ज़ेबी तिदलै दार ज़िऐ च़ेलै
         थै, यहूदिउ रै डौरा कु बन्द थै, तैबै यीशु आशौ और तिऊं मांझ़िऐ खौड़ौ हुइऔ तिउंलै बोलौ,
         “तुमुलै शान्ति मिला।”
         20  और इणै बोलिऔ तिणीऐ आपणौ हाथ और आपणी कूख तिउंकै देखाल़ै। तैबै च़ेलै प्रभु देखिऔ खुश
         हुऐ।
         21  यीशुऐ तौइंऐ तिउंलै बोलौ, “तुमुलै शान्ति मिला; ज़िणौ बाबै हाऊं भेज़ौ ऊ, तिणीई हाऊं
         भी तुमु भेज़ाऊ।”
         22  इणौ बोलिऔ तिणीऐ तिऊं माथै फूकरौ और तिउंलै बोलौ, “पवित्र आत्मा निऔं।
         23  ज़ासरै पाप तुमै माफ कौरा, सै तिउंलै माफ की ई गौऐ ई; ज़ासरै तुमै छ़ाड़ौ, सै छ़ाडै
         गौऐ आ।”थोमा काए परगट हुणौ24  पर बाराह मांझ़िआ कु एक, मतलब कि थोमा ज़ासलै दिदुमुस बोलाई, ज़ेबी यीशु आशौ ता तेस
         आइलै नाईं थौ।
         25  ज़ेबी ओर च़ेलै तेसलै बोलदै लागै, “आमुऐ प्रभु देखौ आ,” तैबै तिणीऐ बोलौ, “ज़ेबी झ़ाऊं
         हाऊं तेसरै हाथा दी परेगा रै छ़ेद नाईं देखुलौ, और तेसरै छ़ेदा दी आपणी हाथा री औउंठी
         नाईं पाऊलौ, तेबी झ़ाऊं हाऊं विश्वास नाईं कौरदौ।”
         26  आठा दिना बासिऐ तेसरै च़ेलै तौइंऐ घौरा भीतै थै, और थोमा तिऊं आइलै थौ; और दार बौन्द
         थै, तैबै यीशु आशौ और तिऊं मांझ़िऐ खौड़ौ हुईऔ बोलौ, “तुमलै शान्ति मिला।”
         27  तैबै तिणीऐ थोमा लै बोलौ, “आपणी ओंउठी इदै आणीऔ मैरै हाथ देख और आपणै हाथा री औउंठी
         मैरै हाथा रै छ़ेदा दी पा, और अविश्वासी नाईं पर विश्वासी बौण।”
         28  इणै शुणीऔ थोमै ज़वाब दैऔ, “ओ मैरै प्रभु, ओ मैरै परमेश्वर!”
         29  यीशुऐ तेसलै बोलौ, “ताइंऐ हाऊं देखो ऊ, का एथीलै विश्वास कियौ आ? भौलै ई सै आदमी ज़ुणीऐ
         बिण देखै विश्वास कियौ।”इयैं किताबी रौ मतलब30  यीशुऐ ओर भी भौरी चिन्ह च़ेलेऊ कै देखाल़े ई, ज़ो ईयां किताबी दी नाईं लिखौ औन्दौ;
         31  पर इऐ एथीलै आ लिखी ऐन्दी, कि तुमै विश्वास कौरा कि यीशु ही परमेश्वरा रौ छ़ोहरु मसीह
         आ, और विश्वास कौरीयौ तेसरै नावां दी सौदा री ज़िन्दगी पाऔ।

तिबिरियास झ़ीला रै ढिका काए च़ेलेउ काए परगट हूणौ211  इऊं बुशु बासिऐ यीशु आपू तिबिरियास झ़िला रै डिका दी च़ेलेऊ माथै परगट हुऔ:
         2  शमौन पतरस, और थोमा ज़ासलै दिदुमुस बोलाई, और गलीला रै काना गांवा रौ नतनएल, और जबदी
         रै छ़ोहरु, और तेसरै च़ेलेऊ मांझ़िआ कु दुई लोग औज़ौ कौट्ठै थै।
         3  शमौन पतरसै तिउंलै बोलौ, “हाऊं माछ़ी पाकुड़दै डिआऊ।” तिउंऐ तेसलै बोलौ, “आमै भी ताऊं
         आइलै आशी ई।” तैबै सै निकल़ियौ किश्ती दी च़ौड़ै, पर सेज़ी राची तिउंकै कुछ़ ना पाकड़ुऔ।
         4  दोउत राची ई यीशु डिका काऐ आशियौ खौड़ौ हुऔ; तैबै भी च़ेलेउऐ नाईं पराणौ की एऊ यीशु
         आ।
         5  तैबै यीशुऐ तिउंलै बोलौ, “ओ लोल़डेउओ, का तुमुकै कुछ़ माछ़ी आसती आ?” तिउंऐ ज़वाब दैऔ,
         “नाईं।”
         6  तिणीऐ तिउंलै बोलौ, “किश्ती रै सुलटी भिलै ज़ाल़ पा लै ता तुमुकै मिला ई।” तैबै तिउंऐ
         ज़ाल़ पाऔ, और सै भौरी माछ़ी मिलणै री वज़ाह कु ज़ाल़ झिड़ी नाईं बौल़ै।
         7  तैबै तिणी च़ेलै ऐ ज़ास आइलै यीशु प्यार कौरा थौ, पतरसा लै बोलौ, “एऊ ता प्रभु आ!” शमौन
         पतरसै इणौ शुणीऔ कि एऊ प्रभु आ, पिठी दी गाची बानियौ कौशी, कैलैकि सेऊ नांगौ थौ, और झ़िला
         दी डैऔ।
         8  पर दुज़ै च़ेलै किश्ती दी माछ़ी कौरी भौरुऐ औन्दौ ज़ाल़ झिड़ी-झिड़ीऔ आशै, कैलैकि सै
         डिका कु ज़ादै दुर नाईं थै, बल्की लगभग दुई शौ हाथ दुर थै।
         9  ज़ेबी सै डिका दी आशै, ता तिउंऐ गाठे री आग और तेथदी माछ़ी छ़ाड़ी, ऐन्दी और रोटी देखी।
         10  यीशुऐ तिउंलै बोलौ, “ज़ो माछ़ी तुमुऐ इबी पाकड़ी ई, तिऊं माझ़ीऊ कु कुछ़ आणौ।”
         11  तैबै शमौन पतरसै किश्ती दी डेइऔ एक शौ तरेपन बौड़ी माछ़ीउ कौरी भौरुऔ औन्दौ ज़ाल़ डिका
         दी झिड़ौ, और एती माछ़ीउ कौरीऐ भी ज़ाल़ नाईं च़िरुऔ।
         12  यीशुऐ तिउंलै बोलौ, “आशौ, रोटी खाऔ।” च़ेलै माझ़िआ कु कासी री हिम्मत नाईं पौड़ी की
         तेसकु पुछ़ा, कि “तू कुण ई?” कैलैकि सै ज़ाणा थै की एऊ प्रभु ई आ।
         13  यीशुऐ आशीऔ रोटी च़ुंगी और तिउंलै देई, और तिणी ई माछ़ी भी देई।
         14  इऔ चिजी बारै आ कि यीशु मौरै औन्दै मांझ़ीआ कु ज़िउंदौ हुईयौ च़ेलेऊ कै दिशौ।यीशु और पतरस15  रोटी खाइऔ यीशुऐ शमौन पतरसा लै बोलौ, “ओ शमौन, यूहना रै छ़ोहरु, का तू इऊं कु बौड़ीयौ
         मुकु प्यार कौरा ई?” तिणीऐ तेसलै बोलौ, “ओ, प्रभु; तू ता ज़ाणा ई कि हाऊं ताऊं आइलै प्यार
         कौरा ऊ।” तिणीऐ तेसलै बोलौ, “मैरै गाबड़ु च़ार।”
         16  तिणीऐ तौइंऐ दुज़ी बारै तेसलै बोलौ, “ओ शमौन, यूहना रै छ़ोहरु आ, का तू मुकु प्यार कौरा
         ई?” तिणीऐ तेसलै बोलौ, “ओ, प्रभु; तू ज़ाणा ई कि हाऊं ताऊं आइलै प्यार कौरा ऊ।” तिणीऐ
         तेसलै बोलौ, “मेरी भेरी ज़ाग।”
         17  यीशुऐ चिजी बारै तेसलै बोलौ, “ओ शमौन, यूहना रै छ़ोहरु, का तू मुकु प्यार कौरा ई?” पतरस
         नराज़ हुऔ कि तिणीऐ चिजी बारै तेसलै इणौ बोलौ, “का तू मुकु प्यार कौरा ई?” और तेसलै बोलौ,
         “ओ प्रभु, तू ता सब कुछ़ ज़ाणा ई; तू इणौ भी ज़ाणा ई कि हाऊं ताऊं कु प्यार कौराऊ।” यीशुऐ
         तेसलै बोलौ, “मेरी भेरी च़ार।
         18  हाऊं ताउंलै सौच़ौ-सौच़ौ बोलाऊ, “ज़ेबी तू ज़वान थौ ता आपणी कौमर बानीऔ ज़िऐ च़ाह थौ
         तिऐ डिआ थौ; पर ज़ेबी तू बुड़ौ औआ लौ ता आपणै हाथ फौइलावा ई, और दुज़ै तेरी कौमर बनीयौ
         ज़िऐ तू नाईं च़ाह लौ तिऐ तांऊ नियां ई।”
         19  तिणीयीशुऐ एज़ी बुशैऊ कौरीऐ इशारौ दैऔ कि पतरस किणी मौता कौरीऐ परमेश्वरा री बौड़ाई
         कौरा और तैबै तिणीऐ तेसलै बोलौ, “मुं पीछ़ु च़ाल।”यीशु और तेसरौ प्यारौ च़ेलौ20  पतरसै मुड़ीऔ सेऊ च़ेलौ पिछ़ाड़ीऐ आशदै देखौ, जासकु यीशु प्यार कौरा थौ, और ज़ुणीऐ रोटी
         खाणै रै भगता दी यीशु री छ़ाती भिलै झुकीऔ पुछ़ौ थौ, “ओ प्रभु, ताऊं पकड़ाउणे वाल़ौ कूण
         आ?”
         21  तेस देखीऔ पतरसै यीशु लै बोलौ, “ओ प्रभु, एसरौ का हाल औआ लौ?”
         22  यीशुऐ तेसलै बोलौ, अगर हाऊं च़ाऊ लै कि सेऊ मैरै आशणै झ़ाऊं रुकी रौआ, ता ताउंलै एथकु
         का? तू मुं पिछ़ु च़ाल।”
         23  एथीलै भाईऊ मांझ़िऐ एज़ी बुशै फौइली गोई कि सेऊ च़ेलौ नाई मौरदौ; पर यीशुऐ तेसकै इणौ
         नाईं बोलौ थौ कि सेऊ नाईं मौरदौ, पर इणौ बोलौ थौ कि, “अगर हाऊं च़ाऊलै कि सेऊ मैरै आशणै
         झ़ाऊं रूकी रौआ, ता ताउंलै एथकु का?”इयैं किताबी रै बारै दी24  एऊ सेज़ौ च़ेलौ आ ज़ो एज़ी बुशु री गवाही दिआ और ज़ुणीऐ एज़ी बुशै लिखी ऐन्दी ई, और
         आमैं ज़ाणी ई कि तेसरी गवाही सौच़ी आ।
         25  औज़ौ भी भौरी काम ई, ज़ो यीशुऐ किए ई; अगर तिऊं एक एक कौरीऐ लिखा थै, ता हाऊं सौमझ़ा
         ऊ कि ज़ो किताबै लिखा थै सै संसारा दी नाईं औका थी।प्रेरितु रै कामप्रेरितु रै कामा री किताबप्रेरितु रै कामActsप्रेरितु रै काम

ज़ानकारी11  ओ थिय़ुफिलुस, मुंइऐ पैहली किताब तिऊं सारी बुशु रै बारै दी लिखी ज़ो यीशु शुरू कु कौरा
         और शिखावा थौ,
         2  सेज़ै दिना झ़ाऊं यीशुऐ तिऊं च़ुनै औन्दै च़ेलेऊ लै आज्ञा देई, ज़ेबी झ़ाऊं सेऊ सौरगा
         लै ना डैऔ।
         3  यीशुऐ दु:ख उठाउणै बासीऐ भौरी पाकै सबूता कौरी देखाल़ौ कि हाऊं ज़ीउदौ हुऔ ऊ, और चालिस
         दिना झ़ाऊं तिउंकै दिशदै थाकौ लागी, और परमेश्वरा रै राज़ा री बुशै थाकौ तिउंकै शुणाउंदै
         लागी।
         4  और तिऊंकु मीलीयौ तिउंलै आज्ञा देई, “यरुश्लेम नाईं छ़ाड़ेऊ, पर बाबा रै तेस वादै पुरै
         हुणै रौ इन्तज़ार कौरेऊ, ज़ेथरै बारै दी तुमुऐ मुकु पैहलै शुणी गौ आ।
         5  कैलैकि यहुनै ता तुमुलै पाणी रौ बप्तिस्मा दैऔ पर कुछ़ दिना बासियै तुमै पवित्र आत्मा
         कौरी बप्तिस्मा पा आ ई।यीशु रौ सौरगा लै डेऊणौ6  तैबै च़ेलेउऐ कौठै हुइयौ यीशु कु पुछ़ौ, “का तू तेभी ई इस्राइला रौ राज़ वापिस कौरा
         ई?”
         7  यीशुऐ तिउंलै बोलौ, “सेज़ै बौग्ता और काल़ा रै बारे दी ज़ाणनौ तुमारौ काम नाईं आ ज़ो
         बाबै आपणै आधीकारा दी छ़ाड़ौ औन्दौ।
         8  पर ज़ेभी पवित्र आत्मा तुमु माथै आशा लौ तेभी तुमै शक्ति पाआ ई; यरुशलेम, सारै यहुदिया
         और सामरिया और दुनिया रै कुणै-कुणै झ़ाऊं मैरै शाज़त हुणे ई।“
         9  इणै बोलियौ सेऊ तिऊं रै देखदै-देखदै सौरगा लै डैऔ, और बादल़ै सेऊ तिउंरी आखी कु पोरु
         छ़िपाऔ।
         10  तेसरै डेउंदी बारै ज़ेभी सै सौरगा भिलै थै लागै औन्दै देखदै, ता देखौ दुई आदमी शेते
         जुड़कै भिड़ीयौ तिऊंकाऐ अशियौ खौड़ै हुऐ,
         11  और तिउंलै बोलौ, “ओ गलीली आदमीउओ, तुमै कैलै ई खौड़ै हुइयौ सौरगा भिलै देखदै लागै औन्दै?
         एऊ यीशु, ज़ो तुमारै सामनै सौरगा लै डैऔ आ, ज़िणौ तुमुऐ सेऊ सौरगा भीलै डेऊंदै देखौ आ,
         तिणी सेऊ तौऐं आशा आ।“मत्तियाह लै यहूदा री ज़गाह मिलणी12  तैबै सै जैतून नावां री पहाड़ी कु यरुश्लेमा लै आशै, ज़ो यरुश्लेमा रै नज़दीक एक अरामा
         रै दिना ज़ेती दूर आ।
         13  ज़ेबी सै तिऐ पौउंच़ै ता तिऐ माथलै कौमरै दी डै, ज़िऐ पतरस, यहुन्ना, याकूब, आन्द्रियास
         और फिलिप्पुस, थोमा, बरतुल्मै, मत्ती, हलफई रौ छ़ोहरु याकूब, शमौन, जेलोतेस और याकूबा
         रौ छ़ोहरु यहूदा रौआ थै।
         14  इऐ सारै और कई छ़ेउड़ी और यीशु री मां मरियम तेसरै भाईऊ आइलै एक मन हुइयौ प्राथना कौरदै
         थै लागै औन्दै।
         15  सेज़ै बौग्ता दी पतरस भाईऊ मांझ़ीऐ ज़ो करीब एक शौ बीश आदमी थै, खौड़ै हुइयौ बोलदै लागौ।
         16  “ओ भाईओ, ज़ुरुरी थौ कि पवित्र शास्त्रा दी लिखौ औन्दौ पुरौ हुआ ज़ो पवित्र आत्मै दाऊदा
         रै मुआं कु यहूदा रै बारै दी पैहलै कु थौ बोलौ औन्दौ, ज़ुण यीशु पाकुड़नै वाल़ेऊ रौ परधान
         थौ।
         17  कैलैकि सेऊ ता आमु आइलै गिणुऔ, और एज़ी सेवा दी भी थौ साथा दी।
         18  (तेसरी बुरी कमाई कौरी एक डोखरौ खरीदौ, और तेसरौ मूंड धौनी लागौ तेसरौ पेट फाटौ और तेसरै
         सारै आंज निकल़ै।
         19  एज़ी बूश यरुश्लेमा दी रौइणै वाल़ै सारै लोगु कै पौतौ लागी, इदरा झाऊं कि तेस डोखरै
         रौ नाऊं तिउंरी बोली दी ‘हकलदमा’ ज़ेथरौ मतलब ‘खुना रौ डोखरौ’ पौड़ी गौ।)
         20  भजन संहिता री किताबी दी लिखौ औन्दौ ‘तेसरौ घौर उझ़ड़ौ च़ाईं, और तेथदी कोई ना बौसा,’
         और ‘तेसरी ज़ागहा दी कोई ओर ना च़ाईं बोशौ।‘
         21  एथीलै ज़ेती दीना झ़ाऊं प्रभु यीशु आमु आइलै आशा आण्डा थौ--मतलब यहुन्ना रै बप्तिस्मा
         कु आमारै सामनै सौरगा लै डेउणै झ़ाऊं—ज़ो लोग इबी झ़ाऊं आमु आइलै रौऐ ई,
         22  भौलौ आ कि तिऊं माझ़ीया कु एक आदमी आमु आइलै यीशु रै ज़ीउदै हुणै रौ शाज़त बौणा।“
         23  तैबै तिउंऐ दुई लोग खौड़ै किऐ, एक युसुफ ज़ासलै बर-सबा भी बोला थै ज़ासरौ खानदानी नाऊं
         यूसतुस आ, और दुजौ मत्तियाह,
         24  और इणी प्राथना की, “ओ प्रभु तू ज़ो सारेऊ रै ज़ीवा री ज़ाणा ई, इणौ परगट कर कि इऊं
         दुई मांझ़ीया कु ताऐं कुण आ चुनौ औन्दौ,
         25  कि सेऊ इयें सेवा और च़ेले री ज़ागहा सौंभाल़ा, ज़ास छ़ाड़ीयौ यहुदा आपणी ज़ागहा लै
         डैऔ।“
         26  तैबै तिउंऐ तिऊं दुई रै नावां री चिट्ठी टाली, और चिट्ठी मत्तियाह रै नावां री निकल़ी।
         और सेऊ तिऊं ग्यारह च़ेलेऊ आइलै गिणुऔ।
         
            

         
      

   
      
         2
पवित्र आत्मा रौ उतुरनौ21  ज़ेभी पिन्तेकुस्ता रौ दीन आशौ, ता सै सारै एकी ज़ागहा दी कौट्ठै थै।
         2  एकदम सौरगा कु तेज़ बागुरा ज़िणौ च़गराअ हुऔ, और तेथ कौरी सारौ घौर ज़िऐ सै बोशै औन्दै
         थै, हीली गौ।
         3  और तिउंकै आगी बाशीऐ ज़ीबै फाटदै दिशी और सै तिऊं मांझ़िऐ सारेऊ माथै बौसी।
         4  सै सारै पवित्र आत्मा कौरी भौरुऐ, और ज़िणौ पवित्र आत्मै तिउंकै बोलनै री शक्ति देई,
         सै अलग-अलग बोली बोलदै लागै।
         5  धौतरी माथा री हर एक ज़ाती मांझ़ीया कु यहुदी भौग्त, यरुश्लेमा दी थै रौउंदै लागै औन्दै।
         6  ज़ेबी इऐ हाक हुई ता भीड़ कौठै हुई गोई और लोग घबराई गौऐ, कैलैकि हरेक आदमी कै शुणीया
         थौ कि इयै मेरी ई बोली दी बोलदै लागै औन्दै।
         7  सै सारै हैरान हुऐ और हैरानी कौरी बोलदै लागै, “देखौ, इयै ज़ो बोलदै ई लागै औन्दै का
         इयै सब गलीला रै नाईं?
         8  तैबै कैलै शुणीया आमुकै अपणी-अपणी ज़न्मभुमी री बोली?
         9  आमै ज़ो पारथी, मेदी, एलानी और मेसोपोटामिया, यहूदिया, कप्पदूकिया, पुनतुस और आसिया,
         10  और फ्रूगिया पंफूलिया, मिस्र और लीबिया देश ज़ो कुरेना रै आस-पास ई, इऊं सभी देशा रै
         रौइणै वाल़ै और रोमी वासी,
         11  यहूदी और यहूदी ज़ाती मानणै वाल़ै, क्रेती और अरबी भी ई, पर आपणी-आपणी बोली दी तिऊंकु
         परमेश्वरा रै बौड़ै-बौड़ै कामा री बुशै शुणी ई।“
         12  सै सारै हैरान हुऐ और घबराइयौ एकी दुजे कु बोलदै लागै, “इयौ का हुन्दै लागौ ओन्दौ?”
         13  पर ओरीउऐ मज़ाक कौरीयौ बोलौ, “इयै ता नौईं सुरी रै नशे दी मगन ई।“पतरसा रौ भाषण14  तैबै पतरस तिऊं ग्याराह आइलै खौड़ौ हुऔ और हाकै मरीय़ौ बोलदै लागौ, “ओ यहूदिया और यरूशलेमा
         रै सारै रौइणै वाल़ेउओ, इणौ ज़ाणौ। और काना लाईयौ मेरी बुशै शुणौ।
         15  ज़िणौ कि तुमै ज़ाणदेई लागै औन्दै, इऐ लोग नौशै दी नाईं ई, कैलैकी इबी ता दोतकौ बौग्त
         आ।
         16  पर इऐ सेज़ी बूश आ, ज़ो य़ोएल गुरू ऐ बोली थी;
         17  परमेश्वर बोला, कि आखरी दिना दी इणौ हुणौ कि हाऊं आपणी आत्मा सारै लोगु कै दिआ ऊ और
         तुमारै छ़ोहरु और छ़ोटुड़ी भविष्यवाणी कौराई, और तुमारै ज़वान देखाई दर्शण, और तुमारै
         स्याणै देखाई सुइणै।
         18  बल्की हाऊं आपणै नुकुर और आपणी नुकराणी माथै भी, सेज़ै दिनु दी आपणी आत्मा मांझ़ीऐ कु
         आत्मा दियाऊ, और सै भविष्यवाणी कौराई।
         19  और हाऊं माथै सौरगा दी नोखै काम और धौतरी माथै निशाण, मतलब खून, आग और धुऐं रै बादल़
         देखाऊआ ऊ ।
         20  प्रभु रै बौड़ै और भयानक दिना रै आशणै कु पैहलै सुरज इनारौ और ज़ून खुना ज़िणी हुणी
         आ।
         21  और ज़ुण कुण प्रभु रौ नाऊं निआं लौ सेऊ छ़ुटकारौ पा आ।’
         22  ओ इस्राएलियों, इऊं बुशै शुणौ: यीशु नासरी एक आदमी थौ ज़ासरौ परमेश्वरा री तौरफा कु
         हुणै रौ सबूत तिऊं शक्तिवाल़ै काम, हैरानी वाल़ै कामा और निशाणा कु परगट ई।
         23  सेज़ौ यीशु ज़ुण परमेश्वरा री मौरज़ी और पुराणै ज्ञाना कौरीऐ पाकड़ुऔ, तुमुऐ बुरै लोगु
         रै हाथा कौरी क्रुसा माथै च़ौड़ाइयौ पोरु झ़ांगौ।
         24  पर सेऊ परमेश्वरै मौता रै बन्धना कु छ़ुड़ाइयौ ज़ीउंदौ कियौ; कैलैकि एऊ हुणौ मुश्किल
         थौ कि सेऊ तेथरै वशा दी रौआ।
         25  कैलैकि दाऊद एथरै बारै दी बोला कि, ‘हाऊं प्रभु रोज़ आपुकाऐ थाका थौ देखदै लागी कैलैकि
         सेऊ मेरी सुलटी भिलै आ, ताकी हाऊं लोटु नाईं।
         26  एथीलै मैरौ ज़ीऊ खुश हुऔ, और मेरी ज़ीभ मगन हुई; बल्कि मैरौ शरीर भी आशी दी रौआ।
         27  कैलैकि तू मैरै प्राण पौइताल़ा दी नाईं छ़ाड़दौ; और ना आपणौ पवित्र ज़ौणौ शौड़नै दैन्दौ।
         28  ताऐं मुकै ज़ीन्दगी री बाट देखाल़ी आ; तू मूं दर्शण देखाल़ीऔ खुशी कौरी भौरा ई।
         29  “ओ भाईउओ, हाऊं आमारै स्य़ाणै दाऊदा रै बारै दी तुमुकै हिम्मती कौरीऐ बोली सौका ऊ कि
         सेऊ ता मौरी गौ और दबाऔ भी आ और तेसरी कब्र आज़ झ़ाऊं इदै आमु माझ़ीऐ ज़िउंदमान आ।
         30  सेऊ भविष्य़वक्ता थौ, सेऊ ज़ाणा थौ कि परमेश्वरै मुं आइलै कसम खाई आ कि हाऊं तैरै वंशा
         कु एक आदमी तेरी राज़गादी माथै बोशाल़ा ऊ;
         31  तिणीऐ हुणै वाल़ी बुशै पैहलै कु देखीयौ मसीहा रै ज़ीऊंदै हुणै रै बारै दी भविष्यवाणी
         की, कि ना ता तेसरै प्राण पौइताल़ा दी छ़ाड़ै और ना तेसरौ शरीर शौड़ौ।
         32  एज़ौ यीशु परमेश्वरै ज़ीउंदौ कियौ, ज़ेथरै आमै सारै शाजत ई।
         33  इणै कौरी परमेश्वरा रै सुलटै हाथा कु सारेऊ कु आच़्छ़ौ इनाम पाइयौ, और बाबा कु सै पवित्र
         आत्मा पाइयौ ज़ेथरौ परमेश्वरै वादौ कियौ थौ, तिणीऐ सेऊ देई गौ ज़ो तुमै देखा और शुणा
         ई।
         34  कैलैकि दाऊद ता सौरगा दी नाईं च़ौड़ौ; पर सेऊ आपु बोला आ, ‘प्रभुऐ मैरै प्रभु कै बोलौ,
         मेरी सुल़टी भिलै बोश,
         35  ज़ेबी झ़ाऊं हाऊं तैरै दुश्मुनु तैरै सामनै धौनी ना कौरु लै।’
         36  और आबै इस्राइला रै सारै लोगु कै पौतौ लागा लौ कि परमेश्वरै एज़ौ यीशु ज़ेज़ौ यीशु तुमुऐ
         क्रुसा माथै च़ड़ाऔ, प्रभु भी और मसीहा भी चाणौ।”
         37  तैबै एज़ी बूश शुणनै वाल़ेऊ रै ज़ीवा दी च़ुबी गोई, तैबै सै पतरस और ओरी च़ेलेऊ कु पुछ़दै
         लागै, “ओ भाईओ, आमै का कौरुलै?”
         38  पतरसै तिउंलै बोलौ, “ज़िऊ बौदल़ौ, और तुमु मांझ़ीया कु हरेक आपणै-अपणै पापा री माफी
         पाइणा लै यीशु मसीह रै नावां दी बप्तिस्मौ निऔं; तैबै तुमै पवित्र आत्मा रौ दान पा ई।
         39  कैलैकि एऊ वादौ तुमु, तुमारी सन्ताना, और तिऊं सारै दूर-दूरा रै लोगु लै भी आ ज़ास प्रभु
         आमारौ परमेश्वर आपु काऐ औटावा।”
         40  पतरसै भौरी ओर बुशु कौरी भी गवाही देई-देईयौ समझ़ाऔ कि तुमै आपु इऊं दारखी ज़ाती कु
         बौच़ौ।
         41  ज़ुणीऐ भी तेसरै वचन अपणाऐ तिउंऐ बप्तिस्मौ निऔं; और सेज़ै दिनै चिन हज़ार आदमीऊ रै
         लगभग तिऊं आइलै मिली गौऐ।
         42  और सै च़ेलेऊ कु शिक्षा पाइणा लै, संगती छ़ाड़ना लै, रोटी चोड़दै, और प्राथना कौरनै
         दी मगन हुई गौऐ।विश्वासिउ री संगती43  सारै लोग घौबराई गौऐ, और भौरी नोखै काम और निशाण च़ेलेऊ कौरी परगट हुआ थै।
         44  सारै विश्वासी कौठै रौआ थै, और तिउंरी सारी च़िज़ै साज़ै री हुआ थी।
         45  सै आपणी-आपणी ज़यदाद और समाना बेच़ी-बेच़ीयौ ज़ीणी ज़ासकै ज़ुरत हुआ थी बांटीऔ कौरा
         थै।
         46  सै रोज़ एक मन हुइयौ परमेश्वरा रै घौरा दी कौठै हुआ थै, घौरा-घौरा कै रोटी चोड़ीऔ खुशी
         कौरीऐ निउलै हुइऔ रोटी खा थै,
         47  और परमेश्वरा री बड़ाई कौरा थै, सारै लोग तिऊंकु खुश थै: और ज़ुण छ़ुटकारौ पा थौ, तिऊं
         प्रभु रोज़ तिऊं मांझ़ीऐ मिलावा थौ।

लौंगड़ै भिखारी रौ च़ांगौ हुणौ31  पतरस और यहुन्ना दिना रै चिजै पौहरै प्राथना कौरना लै परमेश्वरा रै घौरा लै थै लागै
         औन्दै डेउंदै।
         2  और लोग थै लागै औन्दै एक जन्मा कु लौंगड़ौ आदमी निन्दै, ज़ास सै रोज़ परमेश्वरा रै घौरा
         रै दारा काऐ ज़ासलै ‘बड़ीया’ दार बोला ई, बोशाल़ा थै ताकी सेऊ परमेश्वरा रै घौरा दी डेउणै
         वाल़ै लोगु कु भीख मांगा।
         3  ज़ैबै तिणीऐ पतरस और यहुन्ना परमेश्वरा रै घौरा दी डेउंदै देखै, ता तिणीऐ तिऊंकु भीख
         मांगी।
         4  पतरसै यहुन्ना आइलै तेस भिलै बौड़ै धयाना कौरीऐ देखीयौ बोलौ, “हामु भिलै देख;”
         5  और सेऊ तिऊंकु कुछ़ मिलणे री आश छ़ाड़ीयौ तिऊं भिलै देखदै लागौ।
         6  तैबै पतरसै बोलौ, “सुनौ-च़ांदी ता मुकै आसतौ नाईं, पर ज़ो मुकै आसा तेस हाऊं ताउंकै
         दिआऊ; यीशु मसीह नासरी रै नावां कौरी हांड-फिर।”
         7  और तिणीऐ तेसरौ सुलटौ हाथ पाकड़ीऔ सेऊ उठाऔ; और तेभी ई तेसरी टांगा और घुंडेऊ दी ताकत
         आशी गोई
         8  सेऊ उछ़ल़ीऔ खौड़ौ हुऔ और हांडदै-फिरदै लागौ; हांडीयौ, उछ़ल़ीयौ और परमेश्वरा री बौड़ाई
         कौरदै-कौरदै तिऊं आइलै परमेश्वरा रै घौरा दी डैऔ।
         9  सारै लोगुऐ सेऊ हांडदै-फिरदै और परमेश्वरा री बौड़ाई कौरदै देखीयौ,
         10  सेऊ पराणी गौ कि एऊ सेऊ ऊ आ ज़ुण परमेश्वरा रै घौरा रै बड़ीया दारा काऐ बोशीयौ भीख मांगा
         थौ; और एज़ी बुशा कु ज़ो तेस आइलै हुई थी सै भौरी हैरान हुऐ।परमेश्वरा रै घौरा दी पतरसा रौ उपदेश11  ज़ेबी तिणीऐ पतरस और यहुन्ना थै पाकड़ै औन्दै ता सारै लोग भौरी हैरानी कौरीऐ तेस सुलेमाना
         रै (ओसारै) दी, तिऊं काऐ फेटी मारीयौ आशै।
         12  इणै देखीऔ पतरसै लोगु लै बोलौ, “ओ इस्राइली लोगु ओ, तुमै एस आदमी देखीयौ हैरान कैलै
         हुआ ई, और हामु भिलै इणौ पा कैलै देखा ई कि ज़ाण ता हामुऐ आपणी शक्ति कौरीऐ एऊ आदमी हांडणै–फिरनै
         लायक कियौ।
         13  आब्राहम, इसाहक और याकुबा रौ परमेश्वर, और आमारै नाना बुढ़ू रै परमेश्वरै आपणै सेवक
         यीशु री बौड़ाई की, ज़ुण तुमुऐ पौकड़ाऔ थौ, और ज़ेबी पिलातुसै तेस पोरु छ़ाड़नै रौ विच़ार
         कियौ, तेबी तुमुऐ तेसरै सामनै तेसरौ इनकार कियौ।
         14  तुमुऐ तेस पवित्र और धौर्मी रौ इनकार कियौ, और औरज़ कौरी की एक खुनी आदमी तुमुलै आज़ाद
         कौरा;
         15  और तुमुऐ ज़ीन्दगी चाणनै वाल़ौ झ़ांगौ पोरु, ज़ुण परमेश्वरै मौरै औन्दै मांझ़ीया कु
         ज़ीउंदौ कियौ आ; और एज़ी बुशा रै शाजत आमै ई।
         16  और तेसी रै नावैं, सेज़ै विश्वासा कौरी ज़ो तेसरै नावां माथै आ, एउ आदमी ज़ास तुमै देखदै
         ई लागै औन्दै और ज़ाणा भी ई ताकत देई आ। और एज़ै विश्वासै ज़ो तेस माथै आ, एऊ आदमी तुमु
         सारेऊ रै मुआं काऐ बिलकुल भौलौ-च़ांगौ की गौ आ।
         17  “आबै ओ भाईओ, हाऊं ज़ाणा ऊ कि एउ काम तुमुऐ गलती कौरी कियौ, और तिणी तुमारै गुरुएउऐ
         भी कियौ।
         18  पर ज़ेज़ी बुशै परमेश्वरै सारै भविष्यवक्ता रै ज़रीऐ पैहले बोली गोई थी, कि सेऊ मसीह
         दु:ख उठावा, सै सारी बुशै तिणीऐ इणी पुरी की।
         19  एथीलै, मन बौदल़ौ और वापस आशौ कि तुमारै पाप पोरु मिटाइआ, ज़ेथ कौरी प्रभु रै सामनै
         शान्ती रै दिन आशा,
         20  और सेऊ यीशु भेज़ा ज़ो तुमुकालै पैहलै कु मसीही आ चाणौ औन्दौ।
         21  ज़ुरुरी आ कि सेऊ सौरगा दी तेभी झ़ाऊं रौआ ज़ेभी झ़ाऊं कि सेऊ सारी बुशु रौ सुधार ना
         कौरा लौ ज़ेथरी बुशै पुराणै बौग्ता औउलै परमेश्वरै आपणै भविष्यवक्ता रै मुआ कौरी बोली
         आ।
         22  ज़िणौ कि मुसा गुरुऐ बोलौ, “प्रभु परमेश्वर तुमारै भाईऊ मांझ़ीआ कु तुमु कालै मूं ज़िणौ
         एक भविष्यवक्ता खौड़ौ कौरा, ज़ो कुछ़ सेऊ तुमु लै बोला लौ, तेसरी शुणेऊ।
         23  पर हरेक आदमी ज़ो तेस भविष्यवक्ता री नाईं शुणा लौ, लोगु मांझ़ीया कु तेस पोरू झ़ांगा
         ई।
         24  शमुएला कु, बासीऐ रै भविष्यवक्ता झ़ाऊं ज़ुणीयै भी भविष्यवाणी की आ तिऊं सारेऊऐ एज़ै
         दिना रौ खबर देई आ।
         25  तुमै भविष्यवक्ताऔं री सन्तान और सेज़ै वादै रै हकदार ई, ज़ो परमेश्वरै तुमारै नाना-बुड़ु
         आइलै कियौ आ, ज़ेभी तिणीऐ आब्राहमा लै बोलौ, ‘तैरै वंशा रै ज़रीऐ धौतरी रै सारै लोगु
         लै आशीष मिला आ।
         26  परमेश्वरै आपणौ सेवक उठाइयौ पैहलै तुमु काऐ भेज़ौ, ताकी तुमु सारेऊ लै बुराई कु मोड़ीयौ
         आशीष दिया।

बौड़ी खुम्बल़ी काऐ पतरस और यूहन्ना41  ज़ेबी सै लोगु आइलै इणौ बोलदै थै लागै औन्दै, ता याजक और परमेश्वरा रै घौरा रै मुख्यै,
         और सदुकी तिऊं काऐ आशै।
         2  और तिउंलै भौरी रोशुऐ कि सै लोगु कै शिखावा थै और यीशु रै बारै दी औनैणौ देई-देइयौ मौरै
         हौन्देउ रै ज़ीउंदै हुणै रै बारै दी परचार कौरा थै।
         3  तिउंऐ सै च़ेलै पाकड़ीऔ दुजै दिना झ़ाऊं ज़ेला दी बन्द किऐ कैलैकि ब्याल़ हुई गो ई थी।
         4  पर वचन शुणनै वाल़ेऊ मांझ़ीया कु भौरी लोगुऐ विश्वास कियौ, और तिऊं री गिनती पांज़ हज़ार
         आदमीऊरै लगभग हुई गोई।
         5  दुजै दिनै इणौ हुऔ कि तिऊं रै मुख्यै, नेतै और शास्त्री,
         6  बौड़ै याजक, हन्ना और कैफा, यहुन्ना और सिकन्दर, ज़ेती भी बौड़ै याजका रै घौरा रै थै,
         सारै यरुश्लेमा दी कौट्ठै हुऐ।
         7  तैबै तिउंऐ सै च़ेलै मांझ़ा दी खौड़ै किऐ और तिऊंकु पुछ़दै लागै कि, “तुमुऐ इयै काम
         कासरी शक्ति और कासरै नाव़ां कौरी कियौ आ?”
         8  तैबै पतरसै पवित्र आत्मा कु भौरुइयौ तिउंलै बोलौ,
         9  “ओ लोगु रै नेतै और मुख्यै लोगुओ, एस कमज़ोर आदमी आइलै ज़ो भलाई हुई आ, अगर एथरै बारै
         दी आज़ हामु कु पुछ़ा ई कि एऊ च़ांगौ किणै कौरी हुऔ आ।
         10  ता तुमु सारै और सारै इस्राइली लोगु कै आज पौतौ च़ाईं लागौ कि यीशु मसीह नासरी रै नावां
         कौरी—ज़ो तुमुऐ क्रुसा माथै च़ड़ाऔ, और ज़ो परमेश्वरै मौरै औन्दै मांझ़ीऐ कु ज़ीउंदौ
         कियौ—तेसी रै नावां कौरी एऊ आदमी तुमु मांझ़ीऐ भौलौ-च़ांगौ खौड़ौ आ।
         11  एउ सेज़ौ पात्थर आ ज़ो तुमु मिस्त्रीउऐ बेकार सौमझ़ौ पर सेऊ कुणै रौ बड़ीया पात्थर बौणौ।
         12  कास दुज़ै रै नावां कौरी छ़ुटकारौ नाईं आसतौ; कैलैकि सौरगा थालै लोगु मांझ़ीऐ कोई दुजौ
         नाऊं नाईं आ दैऔ औन्दौ, ज़ासरै नावां कौरी आमै छ़ुटकारौ पाई सौका।”
         13  ज़ेभी तिउंऐ पतरस और यहुन्ना री हिम्मत देखी, और इणौ ज़ाणौ कि इयै अनपड़ और सिधै-साधै
         आदमी ई, ता सै हैरान हुऐ; और सै पराणी गौऐ कि इयै यीशु आइलै रौए ई।
         14  तेस आदमी, ज़ुण च़ांगौ हुऔ थौ, तिऊं आइलै खौड़ै देखीयौ सै तिंउरै विरोधा दी कुछ़ ना
         बोली बौल़ै।
         15  पर तिउंलै खुम्बल़ी कु बाइरै डेउणै रै हुकम देइयौ सै आपु मांझ़ीऐ चौपड़िंदै लागै,
         16  “आमै इऊं आदमीऊ आइलै का कौरुलै? कैलैकि यरुश्लेमा दी रौइणै वाल़ै सारै ज़ाणाई, कि इऊं
         रै ज़रीऐ एक बौड़ौ चमत्कार हुऔ आ; और आमैं तेथरौ इनकार भी नाईं कौरी सौकदै।
         17  पर आमैं इऊं धमकाई की इयै यीशु नावां री बुशै कास ओरी आइलै नाई ला, ज़ेथ कौरी इयै बुश
         लोगु मांझ़ीयै ज़ादी ना फौइला।”
         18  तैबै तिउंऐ पतरस और यहुन्ना औटाऐ और तिउंलै हुकम देइयौ बोलौ, “यीशु रै नावां कौरी कुछ़
         ना बोलेऊ और ना कुछ़ शिखाए ऊ।”
         19  पर पतरस और यहुन्नै तिउंलै ज़वाब दैऔ, “तुमै फैसलौ कौरौ; का एऊ परमेश्वरा री नौज़रीऐ
         भौलौ आ कि आमै परमेश्वरा री बुशा कु बौड़ीयौ तुमारी बुशै मानु लै।
         20  कैलैकि कि इणौ ता आमुकै हुणौ नाईं कि ज़ो आमुऐ देखौ और शुणौ आ, तेस नाईं बोलुलै।”
         21  तैबै तिउंऐ सै औज़ौ धौमकाइयौ पोरु छ़ाड़ै, कैलैकि लोगु रै कारण तिउंलै सज़ा दैणै रौ
         तिउंकै कौई मौकौ ना मिलौ, कैलैकि ज़ो चमत्कार हुऔ थौ तेथरै कारण लोग परमेश्वरा री बौड़ाई
         कौरदै थै लागै औन्दै।
         22  ज़ास माथै एऊ च़ंगाई रौ चमत्कार हुऔ थौ तेसरी उमर चालिसा कु ज़ादी थी।विश्वासिउ री प्राथना23  सै तिदरु छ़ुटीऔ आपणै साथीऊ काऐ डेवे, और ज़ो कुछ़ परधान याजकुऐ और स्याणेऊऐ तिउंलै
         बोलौ थौ, सेऊ तिऊंकाऐ शुणाऔ।
         24  इणै शुणीयौ तिउंऐ एक मन हुइयौ ज़ोरै हाका देइयौ परमेश्वरा लै बोलौ, “ओ मालिक (प्रभु)
         ताऐं सौरग, धौतरी, समुन्दर और ज़ो कुछ़ एथदी आ चाणौ आ।
         25  ताऐं ई पवित्र आत्मा कौरीऐ आपणै सेवक आमारै बाब दाऊदा रै मुआं कौरी बोलौ, “दुज़ी ज़ातीऊ
         रै लोग कैलै रोशुए ई? और देशा-देशा रै लोग बुरी बुशै कैलै सुंच़ा ई?
         26  प्रभु और तेसरै मसिहा रै विरोधा ई, धौतरी रै राज़ै खौड़ै हुऐ, और हाकीम साथा ई कौट्ठै
         हुई गौऐ।’
         27  कैलैकि सौच़्च़ी ई तैरै सेवक यीशु रै विरोधा ई, ज़ासरौ ताऐं आभीषेक कियौ, हैरोदेस और
         पुन्तियुस पिलातुस भी ओरी ज़ातिऊ और इस्राइली लोगु आइलै एस इलाकै दी कौट्ठै हुऐ,
         28  कि ज़ो कुछ़ पैहलै कु तेरी शक्ति और मर्ज़ी कु थौ तेसी कौरा।
         29  आबै ओ प्रभु, तिउंरी धमकी देख; और आपणै च़ेलेऊ कै इणौ बौर दै कि तैरौ वचन बड़ी हिम्मती
         कौरी शुणावा।
         30  च़ागै कौरना लै तु आपणौ हाथ बौड़ाऊ, कि नोखै और हैरानी वाल़ै काम तैरै पवित्र सेवक यीशु
         रै नावां कौरी हुआ।”
         31  ज़ेभी तिउंऐ प्राथना कौरी एरी, ता सै ज़ागहा ज़ीऐ सै कौट्ठै थै हिली गोई, और सै सारै
         पवित्र आत्मा कौरी भरपूर हुई गौऐ, और परमेश्वरा रौ वचन हिम्मती कौरी थाकै शुणाउंदै लागी।विश्वासिउ रौ मिली झ़ूलियौ रौईणौ32  विश्वास कौरनै वाल़ेऊ री खुम्बल़ी एक ज़िऊ एक मना री थी, इदरा झ़ाऊं कि कोई भी आपणी
         ज़यदादा लै आपणी नाईं बोला थौ, पर सब कुछ़ साझ़ै रौ थौ।
         33  च़ेलै बौड़ी शक्ति कौरी प्रभु रै ज़ीउंदै हुणे री गवाही दैंदै थाकै लागी और तिऊं सारेऊ
         माथै बड़ी दया थी।
         34  तिऊं माझ़िया कु कोई भी गरीब नाईं थौ; कैलैकि ज़ासकै ज़मीन या घौर थै, सै तिऊं बेच़ीयौ
         तेथरै रुपाऐ पैसै आणा थै, और तिऊं च़ेलेऊ रै बांगणै माथै छ़ाड़ा थै;
         35  और ज़िणी ज़ासकै ज़ुरत हुआ थी, तीणी ई एकी दुजै कै बांटा थै।
         36  युसुफ नावां रौ एक आदमी ज़ो साइप्रसा रै एक लेवी ज़ाती रौ थौ, ज़ासरौ नाऊं च़ेलेऊ ऐ
         बरनबास (मतलब शान्ती रौ छ़ोहरू) छ़ाड़ौ थौ।
         37  तेसरी कुछ़ ज़मीन थी, ज़ो तिणीऐ बेच़ी, और तेथरै रुपाऐ आणीयौ च़ेलेऊ रै बांगणै माथै
         छ़ाड़ै।

हनन्याह और सफीरा51  हनन्नयाह नावां रै एक आदमी और तेसरी छ़ेउड़ी सफीरै कुछ़ ज़मीन बेच़ी,
         2  तेथरी कमाई कु कुछ़ पैसै छ़ाड़ै आपुकै; बाकी पैसै आणीयौ छ़ाड़ै च़ेलेऊ रै बांगणेऊ माथै,
         और एजी बूश तेसरी छ़ेउड़ी सफीरा भी ज़ाणा थी।
         3  पतरसै बोलौ, “ओ हनन्नयाह! शैतानै तैरै ज़ीवा दी इणी बूश कैलै टाली कि तू पवित्र आत्मा
         कु झ़ूठ बोला, ज़मीना री कमाई कु कुछ़ आपुकै छ़ाड़ा?
         4  ज़ेबी सै ज़मीन ताउंकै थी तेबी का तेरी नाईं थी? और ज़ेबी ताऐं बेच़ी आ तेबी का तैरै
         वशा दी नाईं थी? ताऐं इयै बूश आपणै ज़ीवा दी कैलै सुंच़ी आ? ताऐं आदमी कु नाईं, पर परमेश्वरा
         कु झ़ूठ बोलौ आ।“
         5  इणी बुशै शुणीऔ हनन्नयाह धौनी लोटौ और प्राण छ़ाड़ै, और सारै शुणनै वाल़ै भौरी डौरी
         गौऐ।
         6  तैबै ज़वान आदमीऊऐ तेस कालै खाट चाणी और सेऊ बाइरै नींईऔ दाबौ।
         7  तेथरै चिन घाण्टै बासीऐ तेसरी छ़ेउड़ी सफीरा भी, ज़ासकै पौतौ नाईं थौ कि इदै का हुऔ
         थौ, भितरै आशी।
         8  तैबै पतरसै तिआंलै बोलौ, “मुकै बोल का तुमुऐ ज़मीन एती पैसेऊ लै बेच़ी थी? तिआंऐ बोलौ,
         “ओ एती लै बेच़ी आ।”
         9  तैबै पतरसै तिआंलै बोलौ, “इऐ का बूश आ की तुमु दुइयै प्रभु री आत्मा कु झ़ूठ बोलणे री
         ठाणी एंदी? देख, तैरै बोउटै दाबणै वाल़ै दारा काऐ इ, और ताऊं भी बाइरै निआं ई।”
         10  तैबै सै फेटी पतरसा रै बांगणै माथै पौड़ी, और प्राण छ़ाड़ै; और ज़वान आदमीऊऐ भितरै आशीऔ
         सै मौरी ऐन्दी देखी, और बाइरै नींई औ तिआंरै बोउटै काऐ दाबी।
         11  सारी कलिसिया और इऊं बुशै शुणनै वाल़ै सारै लोग भौरी ड़ौरै।निशाण और नोखै काम12  च़ेलेऊ रै हाथा कु लोगु मांझ़ीऐ भौरी नोखै-नोखै काम थै लागै औन्दै हुन्दै; और सै सारै
         एक मन हुइयौ सुलेमाना रै ओसारै दी कौट्ठै हुआ थै।
         13  पर ओरी मांझ़ीआ कु कासी कै भी तिऊं आइलै कौट्ठै हुणै, मिलणै री हिम्मत नाईं हुई तैबै
         भी लोग तिउंरी बौड़ाई कौरा थै।
         14  प्रभु माथै विश्वास कौरनै वाल़ै भौरी आदमी और छ़ेउड़ी री भीड़ रोज़ प्रभु री कलिसिया
         दी मिला थी।
         15  इदरा झ़ाऊं कि लोग, बिमार लोगु सौड़की दी आणीऔ च़ारपाई और बिस्तरै माथै छ़ाड़ा थै ताकी
         ज़ेबी पतरस आशा, ता तेसरी छ़ाईं तिऊं माथै पौड़ा।
         16  यरुश्लेमा रै नज़दीका रै इलाकै कु भी भौरी लोग बिमारु और बुरी आत्मा रै सताऐ ओन्दै लोगु
         आणा थै, और सै सारै बिमार च़ांगै हुआ थै।प्रेरित कैदा लै निणै17  तैबै बौड़ौ याजक और तेसरै साथी ज़ुण सुदूकिऊ रै गुटा रै थै, सै रोशुइयौ, नफरता कौरी
         उठै,
         18  तिउंऐ च़ेलै पाकड़ीयौ ज़ेला दी पाऐ।
         19  पर राची प्रभु रै एकी दूतै ज़ेला रै दार खोलिऔ सै बाइरै गाड़ै और तिउंलै बोलौ,
         20  “डैऔ, परमेश्वरा रै घौरा दी खौड़ै हुइऔ इयैं ज़ीन्दगी री सारी बुशै लोगु कै शुणाऔ.”
         21  सै इणै शुणीऔ दोअती परमेश्वरा रै घौरा दी डेइयौ परचार कौरदै लागै। तैबै बौड़ै याजक और
         तिंउरै साथीऊ ऐ खुम्बल़ी और इस्राइला रै सारै स्याणै कौट्ठै किऐ, और हुकम दैऔ, कि तिऊं
         च़ेले ज़ेला कु बाइरै आणौ।
         22  ज़ेबी तिऊं आणदै डेवै ता सै तिऐ ज़ेला दी नाईं मिलै, तैबै वापिस आशीऔ तिउंऐ इऐ खौबर
         शुणाई,
         23  “आमुऐ ता ज़ेला रै दार आच़्छ़ा कौरी बन्द, और च़ोअकीदार बाइरै दारा काऐ खौड़ै देखै ई;
         पर ज़ेबी दार खोलौ, ता भीतै कोई ना मिलौ।”
         24  ज़ेबी सिपाइऊ रै आफसरै और परधान याजकु ऐ इऐ बुशै शुणी, ता भौरी सुंच़दै लागै कि आबै
         का हुआ लौ!
         25  तेबीयालै एकीऐ आशीयौ तिउंलै बोलौ, “देखौ, ज़ेज़ै तुमुऐ ज़ेला दी थै बन्द किऐ औन्दै,
         सै परमेश्वरा रै घौरा दी खौड़ै हुईऔ लोगु लै शिक्षा दैन्दै ई लागै औन्दै।”
         26  तैबै सिपाइऊ आइलै तिऊंरौ आफसर भी डैऔ और सै शान्ती कौरीऐ आणै, कैलैकि सै भीड़ा रै लोगु
         कु डौरा थै कि तिउंऐ पथरीआऐ ना च़ाईं।
         27  तिउंऐ सै आणीऔ बौड़ी खुम्बल़ी दी खौड़ै किऐ; तैबै बौड़ै याजकै तिऊंकु पुछ़ौ,
         28  “का आमुऐ तुमु लै खबरदार कौरीऔ हुकम नाईं दैऔ कि, एस नावां री शिक्षा नाईं देवेऊ? तैबै
         भी देखौ तुमुऐ सारै यरुश्लेमा दी आपणी शिक्षा फैलाई गोई, और तुमै तेस आदमी रौ खून आमारै
         औट्ठै माथै आणनौ च़ाहा ई।” (तुमै आमु फौसाउणौ च़ाहा ई)
         29  तैबै पतरस और ओरी च़ेलेऊ ऐ ज़वाब दैऔ, “आदमी रै हुकम मानणै कु परमेश्वरा रौ हुकम मानणौ
         ज़ादौ ज़ुरुरी आ आमुलै।
         30  आमरै नाना-बुड़ु रै परमेश्वरै यीशु ज़ीउंदौ कियौ आ, ज़ो तुमुऐ क्रुसा माथै लटकाई औ झ़ांगौ
         थौ।
         31  सेऊ परमेश्वरै प्रभु और छ़ुटकारै दैणै वाल़ौ चाणौ, और आपणी सुल़टी भीलै बौड़ौ महान कियौ,
         कि सेऊ इस्राइलीऊ कै ज़ीऊ बौदुल़नै री शक्ति और पापु री माफी दिया।
         32  आमै एज़ी बुशु रै शाजत ई, तिणी ई पवित्र आत्मा भी, ज़ो परमेश्वरै तिउंकै देई ऐन्दी ज़ुण
         तेसरै हुकम माना ई।
         33  इणै शुणीऔ सै मिशींदै लागै, और तिऊं झ़ांगणै च़ाहा थै।
         34  पर गमलीएल नावां रै एकी फरीसीऐ ज़ुण कानुना रौ गुरू और सारै लोगु मांझ़ीया कु मुख्य
         थौ, बौड़ी खुम्बल़ी दी खौड़ी हुईऔ हुकम दैऔ कि इऊं च़ेलेऊ थोड़ै बौग्ता लै बाइरै गाड़ौ।
         35  तैबै तिणीऐ बोलौ, “ओ इस्राइलीउओ, तुमै ज़ो कुछ़ भी इऊं आदमीऊ आइलै कौरनौ च़ाहा ई सुंच़ी-सौमझ़ीऔ
         कौरेऊ।
         36  कैलैकि कुछ़ बौग्त पैहलै थीऊदास नावां रै आदमी ऐ दावै कौरीऐ बोला थौ कि हाऊं भी कुछ़
         आसती ऊ; लगभग च़ार शौ लोग तेस पिछ़ु हांडा थै पर सेऊ झ़ांगौ पोरु ता तेस पिछ़ु हांडणै
         वाल़ै वारै-पारै, और खातम हुऐ।
         37  तेत बासीऐ नाऊं लिखाई रै बौग्तै यहुदा गलीली उठौ, और कुछ़ लोग आपु भीलै किऐ; पर सेऊ
         भी हुऔ खातम और ज़ेती लोग तेस माना थै, सै सारै वारै-पारै हुऐ।
         38  एथीलै आबै हाऊं तुमु लै बोला ऊ, कि इऊं आदमीऊ कु दूर ई रौऔ, और इऊं कु कुछ़ मतलब ना
         छ़ाड़ौ; कैलैकि अगर एऊ काम आदमी री तौरफा कु औलौ ता खातम हुआ;
         39  पर अगर औलौ परमेश्वरा री तौरफा कु, ता तुमै इऊं नाईं मिटाई सौकदै। केशी इणौ नां च़ांई
         हुऔ कि तुमै परमेश्वरा कु भी लौड़नै वाल़ै बौणा।”
         40  तैबै तिउंऐ तेसरी बूश मानी; और च़ेलै औटाईऔ पिटवाऐ; और तिउंलै हुकम दैऔ कि यीशु रै नावां
         कौरी कोई बुशै ना लाएऊ।
         41  तैबै च़ेलै एज़ी बुशा कु खुश हुइऔ बौड़ी खुम्बल़ी दी डेई गौऐ कि आमै यीशु रै नावां लै
         बेइज़्ज़त हुणै रै लायक ता बौणै।
         42  सै हर दिन परमेश्वरा रै घौरा दी और घौरा-घौरा दी डेइऔ शिक्षा दैन्दै लागै और एज़ी बुशा
         री खुशखबरी दैन्दै लागै कि ‘यीशु ई मसिहा आ’।

सात सेवक छ़ाँटणै61  सेज़ै बौग्ता दी च़ेलेऊ री गीनती भौरी बौड़दै लागी, तैबै युनानी बोली बोलनै वाल़ै इब्रानी
         बोली बोलनै वाल़ेऊ लै लौड़दै लागै, कि हर दिना री सेवा दी आमारी विधवा छ़ेउड़ीऊ री पूछ़-ताछ़
         नाईं हुन्दी।
         2  तैबै तिऊं बारह च़ेलेउऐ, च़ेलेऊ री खुम्बल़ी कौट्ठै की और बोलौ, “इणौ ठीक नाईं कि आमै
         परमेश्वरा रै वचन छ़ाड़ीऔ खाणै-पिणै री सेवा कौरदै लागी।
         3  एथीलै, ओ भाईओ आपु मांझ़ीया कु सात आदमी ज़ासरौ च़ाल-च़लन आच़्छ़ौ आ, पवित्र आत्मा और
         अकली कौरी भरपूर ई, तिऊं छ़ांटौ, कि आमै तिउंकै एज़ौ काम सौम्भाल़ु।
         4  पर आमैं ता प्राथना और वचना री सेवा दी थाकी लागी।”
         5  इऐ बूश सारी खुम्भल़ी कै आच़्छ़ी लागी, और तिउंऐ स्तिफनुस नावां रौ एक आदमी ज़ुण विश्वास
         और पवित्र आत्मा कु भरपूर थौ, और फिलिप्पुस, प्रुफुरुस, नीकानोर, तिमोन, और परमिनास,
         और अन्ताकिया रौ नीकुलाउस ज़ुण यहुदी गुटा दी आशी गौ थौ, छ़ांटै।
         6  और च़ेलेऊ काऐ निंअऔ खौड़ै किऐ, च़ेलेऊ ऐ तिऊं माथै प्राथना कौरीऔ हाथ छ़ाड़ै।
         7  परमेश्वरा रौ वचन फैलदै थौ लागौ औन्दौ और यरुश्लेमा दी च़ेलेऊ री गीनती भौरी बौड़ी गोई;
         और भौरी याजकुऐ भी एज़ौ गुट अपणाई गौ।स्तिफनुस कैदा लै निणौ8  स्तिफनुस दया और शक्ति कौरी भौरुइऔ लोगु मांझ़ीऐ बौड़ै-बौड़ै नोखै काम और निशाण देखावा
         थौ।
         9  तैबै धार्मिक खुम्बल़ी ज़ो आज़ाद हुऐ औन्दै लोगु री थी, तिऊं मांझ़ीऐ कुछ़ लोग कुरेनी,
         सिकन्दरिया, फिलिकिया, और एशिया कु थै आशै औन्दै, सै उठीऔ स्तिफनुसा कु वाद-विवाद कौरदै
         लागै।
         10  तैबै भी सेऊ इणै अकली और आत्मा कौरी बोला थौ कि सै तेसरौ विरोध नाईं कौरी बौल़ै।
         11  तैबै तिउंऐ कुछ़ लोग खौड़ै किऐ कि सै तेसरौ इणौ बोलीऔ विरोध कौरा कि, “आमुऐ एऊ मूसा
         और परमेश्वरा रै विरोधाई बुराई री बुशै बोलदै शुणौ आ।”
         12  तैबै तिउंऐ लोग और यहुदी स्याणै, और यहुदी शास्त्री भड़काइयौ, सेऊ पाकड़ीऔ बौड़ी खुम्बल़ी
         दी आणौ।
         13  और झ़ुठै शाजत खोड़ै किऐ, ज़ुणीऐ इणौ बोलौ, “कि एऊ आदमी इऐं पवित्र ज़ागहा और कानुना
         रै विरोधा ई बार-बार बोला आ।
         14  कैलैकि आमुऐ एऊ इणौ बोलदै शुणौ आ कि सेऊ ऊ यीशु नासरी इऐं ज़ागहा पोरु ढाल़ा आ, और तिऊं
         कानून पोरु मिटावा ज़ो मुसा रै ई आमुकै दैऔ औन्दै।”
         15  तैबै बौड़ी खुम्भल़ी दी बोशै औन्दै लोगुऐ, तेस भीलै बौड़ै ध्याना कौरी देखौ ता तिउंऐ
         तेसरौ मूं दूता बाशीऐ च़ौमकौ औन्दौ देखौ।

स्तिफनुसा रौ भाषण71  तैबै बौड़ै याजकै बोलौ, “का इऐ बुशै सौच़्च़ी ई?”
         2  स्तिफनुसै बोलौ, “ओ भाईओ, और स्याणेउओ शुणौ। आमारौ बाब आब्राहम हारान देशा दी बौसणे
         कु पैहलै ज़ेभी मेसोपोटामिया दी थौ; ता बौड़ाईवाल़ै परमेश्वरै तेसकै दर्शण दैऔ,
         3  और तेसकै बोलौ, ‘तू आपणौ देश और आपणै रिश्तैदार छ़ाड़ीऔ सेज़ै देशा लै डेऊ ज़ो हाऊं
         ताउंकै देखाल़ा ऊ।’
         4  तैबै सेऊ कसदिऊ रै देशा कु निकल़ीऔ हारान देशा दी बौसौ। तेसरै बाबा मौरनै बासीऐ परमेश्वरै
         सेऊ तिदरु आणीऔ एज़ै देशा दी बौसाऔ ज़ेथदी आबै तुमै रौआ ई!
         5  और परमेश्वरै तेसकै तिऐ कुछ़ मिरास-हिस्सौ बल्कि बांगणै छ़ाड़ना लै भी ज़ागह नाईं देई।
         तेभी ता तेसरै कोई सन्तान भी नाईं थी, पर परमेश्वरै तेसकु वादौ किऔ कि हाऊं एस देश ताउंकै
         और ताऊं बासीऐ तैरै वंशा कै सौंभाल़ा ऊ।
         6  और परमेश्वरै इणौ बोलौ, तैरै वंशा रै लोग ओरी देशा दी परदेसी औआ ई और सै तिऊं नुकुर-गुलाम
         चाणा ई, और च़ार शौ साला झ़ाऊं तिउंलै दु:ख दिआई।ैबै परमेश्वरै बोलझ़ाऊं तिउंलै दु"ै
         लोग ओरी देशा दी परदेसी औआ ई और सै तिऊं न
         7  तैबै परमेश्वरै बोलौ, ज़ेज़ी ज़ाती रै सै नुकर-गुलाम औआ लै, तिउंलै हाऊं सज़ा दिआऊ,
         तेथ बासीऐ सै तिदरु निकल़ीऔ एज़ी ज़ागहा दि मेरी सेवा कौरा ई।’
         8  और परमेश्वरै इब्राहीमा आइलै खतनै रौ वादौ किऔ; और इणै बौग्ता दी इसहाक पैदौ हुऔ जन्मा
         रै आठवै दिनै इसहाका रौ खतनौ कियौ; इसहाका कु याकुब याकुबा कु बारह ज़ाती रै आदमी पैदै
         हुऐ।
         9  सै बारह ज़ाती रै आदमी युसुफा आइलै नफरत छ़ाड़ा थै तिउंऐ युसुफ मिस्र देशा लै डेउणै
         वाल़ै लोगु कै बेचौ, पर परमेश्वर तेस आइलै थौ।
         10  परमेशवरै सेऊ सारै कष्टा कु बच़ाऔ और तिदलै राज़ै फिरौना काऐ तेसलै दया और अकल देई,
         एथीलै तिणीऐ मिस्र देश और आपणौ घौर सौम्भाल़नै रौ सारौ हक युसुफा कै दैऔ।
         11  तैबै सारै मिस्र देशा दी और कनान देशा दी काल़ पौड़ौ और लोगु माथै भौरी मुसीबत आशी आमारै
         स्याणेऊ कै खाणा लै नाज़ नाईं मिलौ।
         12  तैबै आमारै स्याणै याकुबा कै पौतौ लागौ कि कनान देशा दी नाज़ आ, तैबै तिउंऐ सै बारह
         ज़ाती रै लोग पैहली बार तिऐ भेज़ै।
         13  दुजी बारै युसुफ तिऊं आपणै भाईऊ मांझ़ीऐ पौगड़ौ हुऔ, और युसुफा री ज़ाती फिरौना कै पौतौ
         लागी।
         14  तैबै युसुफै आपणौ बाब याकुब और आपणै सारै खानदानी रै लोग ज़ो पचहतर लोग थै, आपुकाऐ मिस्र
         देशा दी औटाऐ।
         15  तैबै याकुब मिस्र देशा दी डैऔ, तिऐ सेऊ और आमारै स्याणै मौरै।
         16  तिउंरी लाशै शेकेमा दी आणी और सेज़ी कब्रा दी दाबी, ज़ो आब्राहमै हमोरा रै छ़ोहरु कु
         च़ांदी देइऔ खरीदी थी।
         17  “ज़ैबै सेज़ै वादै रै पुरै हुणै रौ बौग्त आशौ ज़ो परमेश्वरै आब्राहमा आइलै कियौ थौ,
         ता मिस्र देशा दी सै लोग गीनती दी भौरी बौड़ी गौऐ, और सै भौरी हुई गौऐ।
         18  मिस्र देशा दी दुजौ राज़ौ बौणौ ज़ो युसुफ नाईं ज़ाणा थौ।
         19  तिणीऐ आमारी ज़ाती रै लोगु आइलै भौरी बुरौ बर्ताव किऔ एती बुरौ कियौ कि तिउंऐ आपणै लोल़डै
         शोटणै पा पौड़ै ताकी सै ज़ीऊंदै ना रौआ।
         20  सेज़ै बौग्ता दी मुसा पैदौ हुऔ। सेऊ परमेश्वरा री नौज़रीऐ भौरी बांठणौ थौ, सेऊ चिया
         मिहनै झ़ाऊं आपणै बाबा रै घौरा दी दाचौ।
         21  ज़ेबी सेऊ शोटौ ता फिरौना री छ़ोटुड़ीऐ सेऊ च़ुंगौ और आपणौ छ़ोहरू चाणीऔ दाच़ौ पाल़ौ।
         22  मुसा कै मिस्र ज़ाती री सारी विधया पौढ़ाई और सेऊ बुशु और कामा दी शक्तिशाली थौ।
         23  ज़ेबी सेऊ चालिस साला रौ हुऔ तैबै तेसरै ज़ीवा दी आशी कि हाऊं आपणै इस्राइली भाईऊ कु
         मिलु।
         24  मुसै एक आपणी ज़ाती भाई माथै ज़ुलम हुन्दै देखौ ता सेऊ बौच़ाऔ और मिस्र ज़ाती रौ आदमी
         झ़ांगीऔ तेसरौ बौदलौ निऔं।
         25  तिणीऐ सुंच़ौ कि तेसरै भाई सौमझा लै कि परमेश्वर तेस कौरी तिऊंरौ छ़ुटकारौ कौरा आ, पर
         तिउंऐ तिणौ नाईं सौमझौ।
         26  दुजै दिनै ज़ेभी सै आपु माझ़ीऐ लौड़दै थै लागै औन्दै, ता मुसै तिऐ आशीऔ तिउंलै सौमझ़ीऔ
         बोलौ, कि तुमै ता आपु माझींऐ भाई-भाई ई तैबै कैलै लौड़ा ई?’
         27  पर ज़ुण सेऊ आपणै पड़ोसी आइलै थौ लागौ औन्दौ लौड़दै तिणीऐ तेसदी धाकै देइऔ बोलौ, ‘ताउंकै
         कुणीऐ दैऔ आ आमु माथै फैसलै कौरनै रौ हक?
         28  का ज़िणौ ताऐं ईज़ मिस्र ज़ाती रौ आदमी झ़ांगौ आ तिणी मुं भी झ़ांगणौ च़ाह ई?
         29  इणै शुणीऔ मुसा तिदरु भागौ और मिधान देशा दी परदेशी हुइऔ रौइंदै लागौ, तिऐ तेसरै दुई
         छ़ोहरु भी पैदै हुऐ।
         30  “ज़ैबै चाल़ीस साल बिती गौऐ, तैबै परमेश्वरा रै दुतै मुसा कै सिन्नै नावां री पहाड़ी
         रै ज़ांगल़ा दी ज़ल़दी ज़ाड़ी री आगी दी दर्शन दैऔ।
         31  मुसा एस दर्शन देखीऔ हैरान हुऔ, ज़ैबै सेऊ देखणा लै नज़दीक डैऔ ता परमेश्वरा री हाक
         शुणुई,
         32  हाऊं तैरै नान-बुड़ु, आब्राहम, इसहाक, और याकुबा रौ परमेश्वर ऊ,’ इणै शुणीऔ मुसा कांबदै
         लागौ इदरा झ़ाऊं कि तेसकै देखणै री हिम्मत भी नाईं पौड़ी।
         33  तैबै परमेश्वरै तेसलै बोलौ, ‘आपणै बांगणे कु बूट गाड़ पोरु, कैलैकि ज़ेज़ी ज़ागहा दी
         तू ई सै पवित्र जागहा सा।
         34  मुइऐ आपणै लोगु री ज़ो मिस्र देशा दी ई, हालत देखी आ; और तिउंरी लेरने री हाकै शुणी
         आ; एथीलै हाऊं तिऊं छ़ुड़ाउंदै आशो ऊ। आबै आश हाऊं ताऊं मिस्रा लै भेज़ाऊ।’
         35  “ज़ेज़ौ मुसा तिउंऐ इणै बोलीयौ पोरु गाड़ौ थौ, कि ताउंकै आमु माथै फैसलै कौरनै रौ हक
         कुणीऐ दैऔ आ?’ सेऊ परमेश्वरै हक और छ़ुड़ाउणै वाल़ौ चाणीऔ तेस परमेश्वरा रै दुता रै ज़रीऐ
         भेज़ौ ज़ुणीऐ तेसकै झ़ाड़ी दी दर्शण दैऔ थौ।
         36  तिणी आदमी मुसै, सै मिस्रा कु गाड़ीऔ लाल समुन्दर और ज़ांगल़ा दी चाल़ीस साला झ़ाऊं
         हैरानी वाल़ै कामा देखाल़ीऔ आणै।
         37  एऊ सेज़ौ मुसा आ ज़ुणीऐ इस्राइलीऊ लै बोलौ, ‘परमेश्वर तुमु कालै तुमारै भाईऊ मांझ़ीया
         कु मूं ज़िणौ गुरु (नबी) खौड़ौ कौरा आ।
         38  एऊ सेऊ आ ज़ुण ज़ागल़ा दी खुम्बल़ी मांझ़ीऐ तेस परमेश्वरा रै दुता आइलै थौ ज़ुणीऐ सिन्नै
         पहाड़ी माथै तेस आइलै बुशै लाई आ, और आमारै नान-बुड़ु आइलै थौ, तेसी कै ज़ीऊंदै वचन मिले
         ई ताकी आमु झ़ाऊं पौउंच़ावा।
         39  पर आमारै नान-बुड़ुऐ तेसरी नाईं मानी, बल्कि तेस छ़ाड़ीऔ आपणै ज़ीऊ मिस्रा भिलै मोड़ै,
         40  और हारुना लै बोलौ, ‘आमु कालै एक इणौ देऊ चाण ज़ो आमुकु औगाड़ी-औगाड़ी हांडा, कैलैकि
         एऊ मुसा ज़ुणीऐ आमै मिस्रा कु छ़ुड़ाइयौ आणे ई, आमै नाईं ज़ाणदै कि तेसलै का हुऔ?’
         41  सेज़ै बौग्ता दी तिउंऐ एक बाशटु री मरत चाणी और तेथ काऐ बल़ी च़ड़ाई, और आपणै हाथा रै
         कामा दी मगन हुऐ।
         42  तैबै परमेश्वरै आपणौ मूंह तिऊंकु पोरु मोड़ौ और सै छ़ाड़ी गौऐ कि सै सोरगा रै ग्रह री
         पुज़ा कौरा, ज़िणौ भविष्यवक्ता री किताबी दी आ लिखौ ओन्दौ, ‘ओ इस्राइला रै घौर, का तुमै
         ज़ांगल़ा दी चाल़ीस साला झ़ाऊं पशुबल़ी और नाज़ा री बल़ीमुइलै च़ौड़वा थै?
         43  तुमै मोलेका रै ताम्बु और रिफान देवा रै तारै भी आपुकै निऐं थै, मतलब सै मुर्ती ज़ो
         तुमुऐ पुज़णा लै चाणी थी। आबै हाऊं तुमु बेबीलोना पारभीलै निईंऔ बसावा ऊ।’
         44  गवाही रौ ताम्बु ज़ांगल़ा दी आमारै नान-बुड़ु मांझ़ीऐ थौ, ज़िणौ कि मुसा आइलै बुशै लाइणै
         वाल़ै थौ बोलौ औन्दौ, कि तेस तिणी चाणै ज़िणौ ताऐं देखौ आ।’
         45  सेज़ौ ताम्बु आमारै नान-बुड़ुऐ आणीऔ यहोशु आइलै इदै आणौ आ; ज़ेज़ै बौग्ता दी तिउंऐ तिऊं
         ओरी ज़ातिऊ माथै कौबज़ौ कियौ ज़ो परमेश्वरै आमारै नान-बुड़ु काऐ कु पोरु गाड़ी गौऐ, और
         सेऊ ताम्बु दाउदा रै बौग्ता झ़ाऊं रौ आ।
         46  तेस माथै परमेश्वरै बौड़ी दया कि आ; तैबै तिणीऐ औरज़ की कि सेऊ याकुबा रै परमेश्वरा
         कालै रौइणा लै ज़ागह चाणा।
         47  पर सुलेमानै तेस कालै घौर चाणौ
         48  पर परमेश्वर हाथा कौरी चाणै औन्दै घौरा दी नाईं रोइंदौ, ज़िणौ भविष्यवक्तै बोलौ,
         49  ‘प्रभु बोला आ कि, सौरग मैरै बोशणे री ज़ागह आ और धौतरी मैरै बांगणै छ़ाड़ने री पिड़ी
         आ मुं कालै तुमै किणौ घौर चाणा ई? और मैरै आराम कौरनै री किणी ज़ागहा औली?
         50  का इऐ सारी च़िज़ै मैरै हाथा री नाईं चाणी ऐन्दी?’
         51  ओ ढीठ लोगुओ, तुमारै ज़ीऊ और कौन्थु बिण खतना किऐ औन्दे ई। तुमै सदा पवित्र आत्मा रौ
         विरोध कौरा ई। ज़िणौ तुमारै नान-बुड़ै कौरा थै, तिणी तुमै भी कौरा ई।
         52  तुमारै नान-बुड़ुऐ भविष्यवक्ता मांझ़ीया कु केज़ै ना सताऐ? तिउंऐ सै भी पोरु झ़ांगै
         ज़ुणीऐ तेस धौर्मी रै आशणै रै बारे दी पैहले कु खौबर देई थी, ज़ास पाकुड़नै वाल़ै और
         झ़ांगणे वाल़ै आबै तुमै बौणी गौऐ।
         53  तुमुऐ परमेश्वरा रै दुता री बोली ऐन्दी बुशै ता शुणी पर सै मान नाईं।स्तिफनुस ढोल़ियाउणौ54  इऊं बुशु शुणीऔ सै ज़ौल़ी गौऐ, और तेसलै दांद पिशदै लागै।
         55  पर तिणीऐ पवित्र आत्मा कु भौरुइऔ सौरगा भिले देखौ और परमेश्वरा री बौड़ाई और यीशु परमेश्वरा
         री सुल़टी भिले खौड़ौ हुऔ ओन्दौ देखीऔ,
         56  बोलौ, “देखौ हाऊं सौरग खुलौ औन्दौ, और आदमी रौ छ़ोहरु परमेश्वरा री सुल़टी भिलै खौड़ौ
         हुऔ औन्दौ देखा ऊ।”
         57  तैबै तिउंऐ ज़ोरै हाका देइऔ कौन्थु बन्द किऐ, और कौट्ठै तेस भिलै लपकै;
         58  और सेऊ धाकै मारीऔ इलाकै कु बाइरै निईंऔ तेस माथै पात्थर लाइंदै लागै। गवाही दैणै वाल़ेऊऐ
         आपणै जुड़कै खोलीऔ शाउला नावां रै नौज़वाना काऐ छ़ाड़ै।
         59  सै स्तिफनुसा दी पात्थरै लाइंदै थाकै लागी, और सेऊ इणै बोलिऔ प्राथना कौरदै थाकौ लागी
         कि, “ओ प्रभु यीशु, मेरी आत्मा आपणाऊ।”
         60  तैबै घुण्डै माथै टेकीऔ ज़ोरै बोलदै लागौ, “ओ प्रभु, इऐ पाप इऊं माथै नाईं लाऐ।” और
         इणै बोलीऔ सेऊ सुती गौ, (मौरी गौ) शाउल भी झांगणे दी शामिल थौ।

कलिसिया लै दुख देणौ81  सेज़ै दिनै यरुश्लेमा री कलिसिया दी भौरी सताव शुरु हुऔ, च़ेलेऊ छ़ाड़ीऔ ओर सारै यहुदिया
         और सामरिया देशा दी बिखरी गौऐ।
         2  कुछ़ भौगतुऐ (च़ेलेउऐ) स्तिफनुसा रौ मौड़ौ कब्रा दी छ़ाड़ौ और तेसलै भौरी लेरै।
         3  शाउल कलिसिया नाष कौरदै थौ लागौ औन्दौ; और घौरा-घौरा दी डेइऔ छ़ेउड़ी और मौरदु घीशी-घीशीऔ
         ज़ेला दी थौ लागौ ओन्दौ पाइङदै।सामरिया दी फिलिप्पुसा रौ प्रचार4  ज़ो बिखरै औन्दै लोग थै सै खुशखबरी शुणावा थै;
         5  और फिलिप्पुस सामरीया इलाकै दी डेइऔ लोगु कै मसिहा रौ परचार कौरदै लागौ।
         6  ज़ो बुशै फिलिप्पुसै बोली लोगुऐ सै शुणीयौ और हैरानी वाल़ै कामा देखीऔ ज़ो सेऊ देखावा
         थौ एक मन हुइऔ तेथदी धयान लाऔ।
         7  कैलैकि भौरी लोगु कु बुरी आत्मा राड़ै मारीऔ बाइरै थी लागी ऐन्दी निकुल़दै, और भौरी
         लकवै रै बिमार और लंगड़ै भी च़ागै हुऐ;
         8  और तेस इलाकै दी भौड़ी खुशी छ़ाई गोई।ज़ादू कौरणै वाल़ौ शमौन9  एथकु पैहलै सेज़ै इलाकै दी शमौन नावां रौ एक आदमी थौ, ज़ुण ज़ादु-टोणै कौरीऐ सामरिया
         रै लोगु हैरान कौरा थौ और आपु लै सारेऊ कु बौड़ौ आदमी बोला थौ।
         10  छ़ोटै कुबौड़ै झ़ाऊं सारै तेसरौ आदर कौरा थै, “कि एऊ आदमी परमेश्वरा री सै बौड़ी शक्ति
         आ।”
         11  तिणीऐ भौरी बौग्ता ओअलै आपणै ज़ादु-टोणे रै कामा कौरीऐ सै लोग हैरान थै किऐ औन्दै, एथीलै
         सै लोग तेस भौरी बौड़ौ माना थै।
         12  पर ज़ेबी तिउंऐ फिलिप्पुसा री बुशु माथै विश्वास किऔ ज़ुण परमेश्वरा रै राज़ और यीशु
         रै बारे दी खुश खबरी शुणावा थौ। ता सारै लोग छ़ेउड़ी का मौरद बप्तिस्मा निंदै लागै।
         13  तैबै शमौनै आपु भी विश्वास किऔ और बप्तिस्मा निईंऔ फिलिप्पुसा आइलै रौइंदै लागौ। सेऊ
         नोखै-नोखै और बौड़ै-बौड़ै शक्तिवाल़ै कामा देखीऔ हैरान हुआ थौ।सामरिया दी पतरस और यूहन्ना14  ज़ैबै च़ेलेउऐ ज़ुण यरुश्लेमा दी थै शुणौ कि, सामरिया रै लोगुऐ परमेश्वरा रौ वचन मानी
         गौ आ तैबै तिउंऐ पतरस और यहुन्ना तिऊं काऐ भेज़ै।
         15  तिउंऐ सामरिया दी डेइऔ तिउंलै प्राथना कौरी कि सै पवित्र आत्मा पा लै।
         16  कैलैकि पवित्र आत्मा इबी झ़ाऊं तिऊं कासी माथै नाईं उतरौ थौ; तिउंऐ ता सिरफ यीशु रै
         नावां रौ बप्तिस्मा थौ निऔं औन्दौ।
         17  तैबै पतरस और यहुन्नै तिऊं माथै हाथ छ़ाड़ै और तिउंकै पवित्र आत्मा पाऔ।
         18  तैबै शमौनै देखौ कि च़ेलेऊ रै हाथा छ़ाड़ीयौ पवित्र आत्मा मिला सा, ता तिऊं काऐ पैसै
         निईंऔ बोलौ,
         19  “एज़ौ हक मुकै भी दैऔ कि हाऊं ज़ास माथै भी हाथ छ़ाड़ु लै ता तेसलै पवित्र आत्मा मिला।”
         20  पतरसै तेसलै बोलौ, “तैरै रुपाऐ-पैसै ताऊं आइलै च़ाईं खातम हुऐ, कैलैकि ताऐं परमेश्वरा
         रौ वरदान पैसेऊ कौरी खरीदनै रै बारै दी सुंच़ौ आ।
         21  एज़ी बुशा दी ना तैरौ भाग, ना कोई हिस्सौ आ; कैलैकि तैरौ ज़ीऊ परमेश्वरा री नौज़रीऐ
         साफ नाईं आसतौ।
         22  एथीलै आबै आपणी इऐं बुराई कु मन बदुल़, और प्रभु कु प्राथना कौर, हुई सौका कि तैरै ज़ीवा
         री बुराई लै माफी मिला।
         23  कैलैकि हाऊं देखाऊ कि तू पित ज़िणै कौड़वाहटा दी और बुराई रै ज़ाल़ा दी फौसौ औन्दौ।”
         24  शमौनै बोलौ, “तुमै मुलै प्राथना कौरौ कि ज़ो बुशै तुमुऐ मुलै बोली आ, तिऊं मांझ़ीआ कु
         कोई भी मुसीबत मुं माथै ना आशा।”
         25  तैबै पतरस और यहुन्ना गवाही देइऔ और परमेश्वरा रै वचन शुणाइऔ यरुश्लेमा लै वापस आशै।
         और सामरिया रै कई इलाकै दी खुश खबरी शुणाई।फिलिप्पुस और कूश देशा रौ अधिकारी26  तैबै परमेश्वरा रै एकी दुतै फिलिप्पुसा लै बोलौ, “उठ और दक्षीण दिशा री भीलै सेज़ी बाटा
         दी डेऊ, ज़ो बाट यरुश्लेमा कु गाज़ा लै डिआ।” सै शुनशान बाट आ।
         27  फिलिप्पुस उठीऔ च़ाल पौड़ौ, और देखौ कूश देशा रौ एक आदमी थौ आशदै लागै औन्दौ सेऊ खोजौ
         थौ और सेज़ै देशा री राणी कन्दाकै रौ मन्त्री और खज़ांच़ी थौ। सेऊ परमेश्वरा री आराधना
         कौरना लै यरुश्लेमा लै थौ आशौ ओन्दौ।
         28  सेऊ वापस डेउंदी बारै आपणै रौथा माथै बोशीऔ, यशायाह गुरु री किताबी पौड़दै थौ लागौ औन्दौ।
         29  तैबै आत्मै फिलिप्पुसा लै बोलौ, “नज़दीक डेइऔ एस रौथा आइलै हाण्ड।”
         30  फिलिप्पुस तेस भिलै फेटी मारीऔ डैऔ और सेऊ यशायाह गुरू री किताबी पौड़दै शुणौ, और तेसकु
         पुछ़ौ कि, “ज़ो तू पौड़दे ई लागौ औन्दौ का तू तेस सौमझ़ा भी ई?”
         31  तिणीऐ फिलिप्पुसा लै बोलौ, “ज़ेबी झ़ाऊं कुण मूं समझ़ावा नाईं लौ तेबी झ़ाऊं हाऊं किणौ
         सौमझ़ा ऊ?” ‘तिणीऐ फिलिप्पुसा कु औरज़ कौरी कि मुं काऐ आशीऔ बोश’
         32  पवित्र शास्त्रा रौ ज़ो पाठ सेऊ पौड़दै थौ लागो औन्दौ सेऊ एज़ौ थौ: “सेऊ भेरी बाशीऐ
         बल़ी हुणा लै निंऔ, और ज़िणौ च़ेल़टु ऊन लौइणै वाल़ेऊ काऐ च़ुटुकच़ार थाका आ, तिणी ई,
         तिणीऐ भी आपणो मुंह नाईं खोलौ।
         33  तेसरै निउलै दी तेसरौ फैसलौ नाईं हुऔ। तेसरै बौग्ता रै लोगु रै बारै दी कुण बोला आ?
         कैलैकि धौतरी माथा कु ता तेसरै प्राण नीईं गौऐ थै।”
         34  एथ माथै खोजैऐ फिलिप्पुसा कु बोलौ, “हाऊं ताऊं कु औरज़ कौरा ऊ, इणौ बोल कि भविष्यवक्ता
         इणौ कासरै बारै दी बोला आ? आपणै या कास ओरी रै बारै दी?”
         35  तैबै फिलिप्पुसै आपणौ मूंह खोलौ और एसी पवित्र शास्त्रा कु शुरू कौरीऔ तेसकै यीशु रै
         बारै दी खुश खबरी शुणाई।
         36  बाटा दी हांडदै-हांडदै सै एकी ज़ागह दी पौऊंच़ै ज़ीऐ पाणी थौ। तैबै खोजैऐ बोलौ, “देख
         इदै पाणी आ आबै, आबै मुंलै बप्तीस्मा निंणा लै का कामी आ?”
         37  फिलिप्पुसै बोलौ, “अगर तू पुरै ज़ीवा कौरी विश्वास कौरा ई ता नींई सौका ई।” तिणीऐ बोलौ,
         “हाऊं विश्वास कौराऊ कि यीशु मसीह परमेश्वरा रौ छ़ोहरू आ।”
         38  तैबै तिणीऐ रथ रोकणै रौ हुकम दैऔ, और फिलिप्पुस और खोजा दुईया पाणी दी डेवै तैबै तिणीऐ
         खोजा लै बप्तीस्मौ दैऔ।
         39  ज़ेबी सै पाणी कु बाइरै आशै, ता परमेश्वरा री आत्मै फिलिप्पुस तिदरु च़ुंगीऔ निंऔ, और
         खोजैऐ सेऊ तौऐं नाईं देखौ। खोजौ खुशी मौनाईऔ आपणी बाटा दी डैऔ।
         40  फिलिप्पुस पौऊंच़ौ आशदोश इलाकै दी पा। और ज़ेबी झ़ाऊं कैसरीया इलाकै दी ना पौऊंच़ौ तेबी
         झ़ाऊं सेऊ इलाकै-इलाकै दी यीशु री खुशखबरी शुणाउंदै थाकौ लागी।

शाऊला रौ ज़ीऊ बौदलिणौ91  शाऊल ज़ुण इबी झ़ाऊं प्रभु रै च़ेलेऊ धमकाउंदै और तिऊं झ़ांगणै री कोशीशा दी थौ लागौ
         औन्दौ, सेऊ बौड़ै याजका काऐ ड़ैऔ,
         2  और तेसकु दमिश्क इलाकै दी धार्मिक खुम्बल़ी रै नाऊं पौतै (तिऊं सताउणै) रै हका री चिट्ठी
         मांगी, ताकी अगर तेसकै तिऐ कुण एज़ै पंथा धर्मा (यीशु पिछ़ु हांडणै वाल़ौ) रौ मिला लौ
         ता सेऊ च़ाऊ छ़ेउड़ी औलौ च़ाऊ मौरद तिऊं बानीऔ यरुश्लेमा दी आणा।
         3  पर ज़ेबी हांडदै-हांडदै सेऊ दमिश्क इलाकै रै नज़दीक पौऊंच़ौ ता एकदम सौरगा कु तेस फिदीआअलै
         तेज़ प्याशौ च़ौमकौ,
         4  ता सेऊ धौनी माटै माथै पौड़ौ और एक हाक शुणुई, “ओ शाऊल, ओ शाऊल तू मूं कैलै सतावा ई?”
         5  शाऊलै पुछ़ौ, “ओ प्रभु तू कुण ई?” तिणीऐ बोलौ, “हाऊं यीशु ऊ, ज़ास तू सतावा ई।
         6  पर आबै तू उठीऔ इलाकै दी ड़ेऊ, और ज़ो ताऐं कौरनो आ तेस ताउंकै बोलाऊ।”
         7  ज़ो आदमी तेस आइलै थै सै हैरान (सुन) खौड़ै रौऐ; कैलैकि तिउंऐ हाक ता शुणी, पर देखौ
         नाईं कोई।
         8  शाऊल माटै माथै कु उठौ, पर ज़ेबी तिणीऐ आखी खोली ता तेसकै कुछ़ा ना दिशौ, तैबै तिउंऐ
         सेऊ हाथा पाकड़ीऔ दमिश्का लै निंऔ।
         9  तेसकै चिया दिना झ़ाऊं कुछ़ ना दिशौ। ना तिणीऐ कुछ़ खाऔ-पिऔ।
         10  दमिश्क इलाकै दी हनन्याह नाव़ां रौ एक च़लौ थौ, प्रभुऐ तेसकै दर्शण देइऔ बोलौ, “ओ हनन्याह!”
         तिणीऐ बोलौ, “ओ प्रभु।”
         11  तैबै प्रभुऐ तेसलै बोलौ, “उठीऔ तिऐं गल़ी दी डेऊ ज़ेथलै “सिधी” बोलाई। तिऐ यहुदा रै
         घौरा दी शाऊल नावां रै बारै दी पुछ़ ज़ो तरसुसा रौ रौइणै वाल़ौ आ; कैलैकि देख, सेऊ प्राथना
         कौरदै आ लागौ औन्दौ।
         12  तिणीऐ दर्शन देखौ आ कि, हनन्याह नावां रौ एक आदमी भितरै आशौ और तेस माथै हाथ छ़ाड़ौ,
         ताकी सेऊ तौऐं देखदै लागा।”
         13  हनन्याहै ज़वाब दैऔ, “ओ प्रभु मुंइऐ एस आदमी रै बारै दी भौरी लोगु कु शुणौ आ, कि इणीऐ
         यरुश्लेमा दी तैरै पवित्र लोगु माथै भौरी ज़ुलम किऐ ई;
         14  और इदरा लै भी एसकै परधान याजकु कु हक आ मिलौ औन्दौ, कि ज़ुण तैरौ नाऊं निआं लौ, तेस
         बानीयौ यरुश्लेमा लै निआं।”
         15  पर प्रभुऐ तेसलै बोलौ, “तू डेऊ; कैलैकि सेऊ ता मुइऐ ओरी ज़ातीऊ, राज़ेऊ, और इस्राइलीऊ
         काऐ मैरौ नाऊं पौगड़ौ कौरना लै एक ज़रीऔ आ छ़ांटौ औन्दौ।
         16  और हाऊं तेसलै बोलाऊ कि मैरै नावां लै तिणीऐ किणै-किणै दुख जा ई उठाउणै।”
         17  तैबै हनन्याह उठौ ओर तेस घौरा दी डैऔ। तिऐ तिणीऐ शाउला माथै आपणै हाथ छ़ाड़ै और बोलौ,
         ‘ओ भाई शाऊल, प्रभु मतलब यीशु, ज़ो सेज़ी बाटा दी ज़ेथदी तू आशो ई, ताउंकै दिशौ थौ, तिणीऐ
         ई हाऊं भेज़ो ऊ, कि तु देखदै लागा और पवित्र आत्मा कौरीऐ भौरीआ।
         18  और फेटी शाऊला री आखी कु छ़िलकै ज़ेई उतरै और सेऊ देखदै लागौ, और उठीऔ तेभी बप्तीस्मौ
         निऔं।
         19  तैबै रोटी खाइऔ ताकत पाई। और सेऊ कई दिना झ़ाऊं तिऊं च़ेलेऊ आइलै रौ औ, ज़ो दमिश्क इलाकै
         दी रौआ थै।दमिश्का दी शाऊला रौ प्रचार20  शाऊल तेभी ई धार्मिक खुम्बल़ी दी डेइऔ यीशु रौ परचार कौरदै लागौ कि, एऊ परमेश्वरा रौ
         छ़ोहरु आ।
         21  सारै शुणनै वाल़ै हैरान हुइऔ बोलदै लागै, “का एऊ सेऊ नाईं ज़ुण यरुश्लेमा दी यीशु रै
         नाऊं निंणै वाल़ेऊ, झ़ांगा थौ; और इदै भी थौ एथीलै आशौ औन्दौ कि तिऊं बानीऔ परधान याजका
         काऐ निआं?”
         22  पर शाऊल औज़ौ भी शक्ती वाल़ौ बौणौ, और एज़ी बुशा रौ सबूत देई-देईओ कि यीशु ई मसिह आ,
         दमिश्क इलाकै रै यहुदिऊ रै मुंह बौन्द किऐ।
         23  ज़ैबै भौरी दिन बिती गौऐ, तैबै यहुदी मिलीऔ शाऊला झ़ांगणै रै बारै दी चौपड़ींदै लागै।
         24  पर तिऊंरौ चौपड़ीणौ शाऊला कै पौतौ लागौ। कि सै तेस झ़ांगणा लै राच दिन बाटा दी ज़ागदै
         औआ ई लागै ओन्दै।
         25  पर एकी राचीऐ तेसरै च़ेलेउऐ सेऊ छ़ाबड़ै दी बोशाल़ीऔ लोल़ी दी लटकाइऔ दवाली बाटीए इलाकै
         कु बाइरै गाड़ौ।यरुश्लेमा दी शाऊल26  यरुश्लेमा दी पौऊंच़ीऔ शाऊलै च़ेलेऊ आइलै मिलणे री कोशिश की। पर सै सारै तेसकु ड़ौरा
         थै; तिउंकै विश्वास नाईं औआ थौ, कि एऊ भी यीशु रौ च़ेलौ बोणी गौ आ।
         27  पर बरनबासै सेऊ आपु आइलै च़ेलेऊ काऐ निंऔ, और तिउंलै बोलौ कि शाऊलै किणै कौरी बाटा दी
         प्रभु देखौ और प्रभुऐ एस आइलै बुशै लाई आ; तैबै दमिश्क इलाके दी किणी हिम्मती कौरीऐ यीशु
         रै नाव़ां रौ परचार किऔ आ।
         28  शाऊल तिऊं आइलै यरुश्लेमा दी आज़ादी कौरीऐ आशदै-हांड़दै लागौ।
         29  और निडर हुइऔ प्रभु रै नांवा रो परचार कौरा थौ; युनानी बोली बोलणै वाल़ै यहुदीऊ आइलै
         बुशै और वाद-विवाद कौरा थौ; पर सै कौरा थै तेस झ़ांगणै री कोशीश।
         30  पर ज़ेभी भाईऊ कै पौतौ लागौ, ता तिउंऐ सेऊ कैसरिया दी आणौ और तिदरु भेज़ौ तरसुसा लै।
         31  तैबै पुरै यहुदा परदेश, गलील परदेश और सामरीया री कलिसिया कै च़ैन मिलौ और सै भौरी बौड़दै
         लागी। सै प्रभु रै डौरा दी और पवित्र आत्मा री शान्ती दी हांडदै और बौड़दै लागी।लुद्दा और याफा दी पतरस32  तैबै इणौ हुऔ कि पतरस हर ज़ागह दी परचार कौरदै-कौरदै तिऊं पवित्र लोगु काऐ भी पौऊंच़ौ
         ज़ुण लुद्दा इलाकै दी रौआ थै।
         33  तिऐ पतरसा कै एनियास नांवा रौ बिमार आदमी भी मिलौ ज़ेथदी लकवै री बिमारी थी और आठ साला
         ओउलै बिस्तरै दी थौ पौड़ौ ओन्दौ।
         34  पतरसै तेसलै बोलौ, “ओ एनियास! यीशु मसीह ताऊं च़ांगौ कौरा आ। ‘उठ आपणौ बिस्तर च़ुंगीऔ
         ठीक कौर।” तैबै सेऊ फेटी खौड़ौ हुऔ।
         35  लुद्दा और शारोना रै सारै रौइणै वाल़ै तेस देखीऔ प्रभु भिलै फिरै।
         36  याफा इलाकै दी तबीता मतलब दोरकास नांवा री एक विश्वासी रौआ थी। सै भौरी भौलै-भौलै काम
         कौरा और गरीबु लै दान दिआ थी।
         37  सेज़ै बौग्ता दी सै बिमार हुई और पोरु मौरी। तिउंऐ सै धोआइऔ माथलै कौमरै छ़ाड़ी।
         38  एथीलै कि लुद्दा इलाकौ याफा रै नज़दीक थौ च़ेलेउऐ शुणो कि पतरस तिऐ आ, दुई आदमी छ़ाड़ीऔ
         तेसकु औरज़ की, “कि आमु काऐ आशणा लै बेर नाईं पा।”
         39  तैबै पतरस उठीऔ तिऊं आइलै च़ाल पौड़ौ, ज़ेभी सेऊ पौऊंच़ौ ता तिउंऐ सेऊ तिऐ माथलै कौमरै
         दी निंऔ। तैबै विधवा छ़ेउड़ी लेरीऔ पतरसा काऐ आशीऔ खौड़ी होई और ज़ो जुड़कै दोरकासै तिऊं
         आइलै रौइऔ चाणै थै, तिऊं देखाउंदै लागी।
         40  तैबै पतरसै सारै तिदरु बाइरै गाड़ै, और घुंडै टेकीऔ प्राथना कौरी, और मौड़ै भीले देखीऔ
         बोलौ, “ओ तबीता उठ।” तैबै तिआंए आपणी आखी खोली; और पतरसा देखीऔ उठीऔ बोशी।
         41  पतरसै हाथा पकड़ीऔ सै उठाई, और पवित्र लोग और विधवा छ़ेउड़ीऊ औटाइऔ तिउंकै ज़ीऊंदी सौंभाल़ी।
         42  इऐ बूश सारै याफा इलाकै दी फौइली गोई; और भौरी लोगुऐ प्रभु माथै विश्वास किऔ।
         43  और पतरस याफा इलाकै दी च़ामड़ै रै कामा कौरनै वाल़ै शमौना रै घौरा दी भौरी दिना झ़ाऊं
         रौ औ।

कुरनेलियुसा रौ पतरस औटाऊणौ101  कैसरिया इलाकै दी कुरनेलियुस नावां रौ एक आदमी थौ, ज़ुण इतालियानी नावां रै गुटा रौ
         आफसर थौ।
         2  सेऊ भगत थौ और आपणै सारै टौबरा आइलै परमेश्वरा कु डौरा थौ, और गरीब लोगु लै दान दिआ
         थौ, और रोज़ परमेश्वरा कु प्राथना कौरा थौ।
         3  तिणीऐ दुसकै चिजै पैहरै दी एक साफ दर्शण देखौ कि परमेश्वरा रौ एक दूत तेस काऐ भितै आशीऔ
         तेसलै बोलौ, “ओ कुरनेलिउस।”
         4  कुरनेलिउसै सेऊ बौड़ै ध्याना कौरी देखौ और डौरीऔ बोलौ, “ओ प्रभु का बोला ई?” दूतै तेसलै
         बोलौ, “तेरी प्राथना और तैरै दैऔ औन्दौ दान याद कौरना लै परमेश्वरा काऐ पौउंच़ी गौऐ;
         5  आबै याफा इलाकै दी आदमी भेज़ीऔ, शमौन ज़ासलै पतरस भी बोला ई आपु काऐ औटाऊ।
         6  सेऊ च़ामड़ै चाणनै वाल़ै शमौना, रै काऐ आ रौ औन्दौ ज़ासरौ घौर समुन्दरा रै डिका काऐ
         आ।”
         7  तैबै सेऊ दूत ज़ुणीऐ इऐ बुशै बोली थी तिदरु डैऔ तैबै कुरनेलियुसै आपणै दुई नुकुरु मांझ़ीआ
         कु एक भगत सिपाई आपु काऐ औटाऔ,
         8  और तेस काऐ सारी बुशै बोलीऔ सेऊ याफा इलाकै लै भेज़ौ।पतरसा रौ दर्शन9  दुज़ै दिनै ज़ेभी सै हांडदै-हांडदै इलाकै दी पौऊंच़णै वाल़ै थै ता, दुसकै पैहरा दी पतरस
         प्राथना कौरदै छ़ापरा माथै डैऔ।
         10  तेसकै भूख लागी और सेऊ कुछ़ खाणौ च़ाअ थौ, पर तेभी ता तिऐ खाणै री त्यारी कौरदै पा थै
         लागै औन्दै तेसरै थी भौरी भूख लागी ऐन्दी;
         11  तैबै तिणीऐ देखौ कि सौरग खुली गौ; और एक च़ादर ज़ीणी च़ीज़ च़ारीआ कुणै कु लटकाइयौ तौल़ै
         आशदै लागी ऐन्दी।
         12  ज़ेथदी धौतरी माथा रै सारै पशु और जीव-जन्तु, और उड़नै वाल़ै पक्षी थै।
         13  तेसकै एक इणी हाक शुणुई कि, “ओ पतरस उठ, झ़ांग और खा।”
         14  पर पतरसै बोलौ, “नाईं प्रभु बिलकुल नाईं, कैलैकि मुइंऐ इबी झ़ाऊं कोई भी गान्दी और अशुद्ध
         च़ीज़ नाईं खाई।”
         15  तैबै दुजी बारै तेसकै हाक शुणुई कि, “ज़ो कुछ़ परमेश्वरै शुद्ध चाणौ आ तेसलै तू अशुद्ध
         नाईं बोल।”
         16  चिआ बारै इणौ हुऔ; तैबै सै च़ादर तिदरु तेबी सौरगा भिलै वापिस डेई।
         17  ज़ेभी पतरस आपणै ज़ीवा दी एज़ी बुशै सुंच़दै थौ लागौ ओन्दौ, कि जो दर्शण मुइंऐ देखौ
         आ सेऊ का औलौ?, ता तेभी सै आदमी ज़ो कुरनेलियुसै थै भेज़ै औन्दै, शमौना रै घौरा लोड़ीऔ
         दारा काऐ खौड़ै हुऐ,
         18  और हाका देइऔ पुछ़दै लागै कि, “का शमौन ज़ासलै पतरस बोला ई इदै आ पाउणौ?”
         19  पतरस ता तेस दर्शणा रै बारै दी थौ सुंच़दै लागौ औन्दौ, तेभी परमेश्वरा री आत्मै तेसलै
         बोलौ, “देख चिन आदमी ताऊं लोड़दे ई लागै औन्दै।
         20  आबै उठीऔ तौल़ै डेऊ, और निडर हुइऔ तिऊं आइलै डेऊ कैलैकि मुइंऐ ई सै भेज़ै औन्दै।”
         21  तैबै पतरसै तिऊं काऐ डेइऔ बोलौ, “देखौ ज़ास लोड़दै तुमै लागै औन्दे ई, सेऊ हाऊं ऊ। तुमै
         कैलै ई आशै औन्दै?”
         22  तिउंऐ बोलौ, “कुरनेलियुस आफसर ज़ुण धौर्मी और परमेश्वरा कु डौरनै वाल़ौ, और ज़ासरौ नाऊं
         सारी यहुदी ज़ाती दी आ, तिणीऐ परमेश्वरा रै दूता री बुशै शुणी कि तुमु आपणै घौरा कै औटाइऔ
         तुमु कु परमेश्वरा रै वचन शुणा।”
         23  तैबै तिणीऐ सै भितरै औटाऐ और तिउंरी सेवा की, दुजै दिनै पतरस तिऊं आइलै च़ाल पौड़ौ,
         और याफा इलाकै रै कुछ़ लोग भी तेस आइलै डेवे।कुरनेलियुसा रै घौरा दी पतरस24  दुजै दिनै सै कैसरिया दी पौऊंच़ै, और कुरनेलियुस आपणै रिश्तेदारु, और खानदानी रै लोगु
         ज़ागदै थौ लागौ औन्दौ।
         25  ज़ैबै पतरस भितरै आशौ ता, कुरनेलियुस तेसकु मिलौ और तेसरै बांगणै माथै पौड़ीऔ तेसकै
         ढाल की;
         26  पर पतरसै सेऊ खौड़ौ च़ुंगीऔ तेसलै बोलौ, “खौड़ौ ऊ हाऊं भी ता ताऊं ज़ीणी आदमी ऊ।”
         27  और तेस आइलै बुशै लाइंदै-लाइंदै भीतरै डैऔ, और भौरी लोगु कौठै देखीऔ,
         28  तिउंलै बोलौ, “तुमै ज़ाणा ई की दुज़ी ज़ाती दी मिलणौ और तिऊं रै काऐ डेउणौ यहुदीऊ लै
         बुरौ आ, पर परमेश्वरै मुकै बोलौ आ, कि केज़ै भी आदमी लै गान्दौ या अशुद्ध नाईं बोलु।
         29  एथीलै हाऊं ज़ेबी तुमुऐ औटाऔ ऊ तेबी ई बिण बोलै आशो ऊ। आबै हाऊं पुछ़ाऊ कि तुमुऐ हाऊं
         केज़ै कामा लै औटाऔ ऊ?”
         30  कुरनेलियुसै बोलौ, “एज़ै बौग्ता दी च़ार दिन पैहलै हाऊं आपणै घौरा दी प्राथना कौरदै
         थौ लागौ औन्दौ; ता देखौ एक आदमी च़मकिलै जुड़कै भीड़ीऔ, मुकाऐ आशीऔ खौड़ौ हुऔ
         31  और बोलदै लागौ कि, ‘ओ कुरनेलियुस तेरी प्राथना शुणी गोई आ, और तेरी भेंट परमेश्वरा काऐ
         याद किऐ ई।
         32  एथीलै याफा इलाकै दी कुछ़ आदमी भेज़ीऔ शमौन ज़ासलै पतरस बोला ई ओरु औटाऊ। सेऊ समुन्दरा
         रै डिका काऐ शमौना रै घौरा दी आ रौऔ औन्दौ, ज़ुण च़ामड़ै रौ काम कौरा आ।’
         33  तैबै मुंइऐ तेबी ई ताऊं काऐ आदमी भेज़ै ई और ताऐं आच़्छ़ौ किऔ कि तु आशो ई। आबै आमै
         सारै इदै परमेश्वरा काऐ ई, ज़ो कुछ़ परमेश्वरै ताउंकै बोलौ आ तेस शुणु।”पतरसा रौ उपदेश34  तैबै पतरसै बोलौ, “आबै मुकै पौतौ लागी गौ आ कि परमेश्वर कासी भी ऊंच़- नीच़ नाईं मानदौ।
         35  बल्कि हर ज़ाती कु ज़ुण आदमी परमेश्वरा कु डौरा और भौलै काम कौरा, सेऊ तेसकै आच़्छ़ौ
         लागा।
         36  ज़ेज़ौ वचन परमेश्वरै इस्राइलीऊ कै दैऔ आ, ज़ेबी तिणीऐ यीशु मसिह रै ज़रीऐ (ज़ुण सारेऊ
         रौ प्रभु आ) शान्ती री खुश-खबरी शुणाई,
         37  सेज़ौ वचन तुमै ज़ाणा ई, ज़ो यहुन्ना बप्तिस्मा रै परचारा बासीऐ गलीला कु शुरु हुइऔ
         सारै यहुदीया दी फैली गौ आ।
         38  परमेश्वरै किणै कौरीऐ यीशु मसिह पवित्र आत्मा और शक्ति कौरीऐ भौरौ आ; सेऊ भौलाई कौरा
         थौ और बिमार लोगु शैताना रै हाथा कु बोच़ावा थौ, कैलैकि परमेश्वर तेस आइलै थौ।
         39  आमै तिऊं सारै कामा रै शाजत ई; ज़ो यीशुऐ यहुदीया रै देश और सारै यरुश्लेमा दी किऐ ई,
         पर लोगुऐ सेऊ क्रुसा माथै टांगीऔ पोरु झ़ांगौ आ।
         40  सेऊ परमेश्वरै चिजै दिनै ज़ीऊंदौ किऔ, और पौगड़ौ भी किऔ आ।
         41  सारेऊ लोगु मांझ़ीऐ नाईं बल्की तिऊं मांझ़ीऐ ज़ुण परमेश्वरै पैहलै कु थै छ़ांटै औन्दै,
         मतलब आमु मांझ़ीऐ ज़ुणीऐ तेसरै ज़ीऊंदै हुणै बासीऐ तेस आइलै रोटी खाई-पीई आ।
         42  और तिणीऐ आमु लै हुकम दैऔ कि लोगु लै परचार कौरौ और गवाही दैऔ, कि यीशु ही प्रभु आ ज़ो
         परमेश्वरै मौरै औन्दै और ज़ीऊंदै ऊ रौ फैसलै कौरनै वाल़ौ चाणौ आ।
         43  तेसरी गवाही सारै पुराणै गुरु दिआ ई, कि ज़ुण भी तेस माथै विश्वास कौरा लौ तेसलै यीशु
         रै नावां कौरी पापा री माफी मिला आ।”दूजी ज़ाती माथौ पवित्र आत्मा उतुरनौ44  पतरस इणी बुशै बोलदै थौ लागौ औन्दौ कि पवित्र आत्मा सारै शुणनै वाल़ेऊ माथै आशौ।
         45  और ज़ेती खतना किऐ औन्दै विश्वासी लोग तेस आइलै थै आशै औन्दै सै सारै हैरान हुऐ कि दुज़ी
         ज़ाती रै लोगु माथै भी पवित्र आत्मा रौ दान मिली गौ आ।
         46  कैलैकी तिउंऐ सै ओरी-ओरी बोली बोलदै और परमेश्वरा री बौड़ाई कौरदै शुणै।
         47  एथ माथै पतरसै बोलौ, “का कुण पाणी रोकी सौका आ कि तिउंलै बप्तिस्मा ना मिला ज़ासकै आमु
         ज़िणौ पवित्र आत्मा मिलौ आ?”
         48  और तिणीऐ हुकम दैऔ कि तुमै यीशु मसिह रै नावां कौरी बप्तिस्मा निऔं। तैबै तिउंऐ तेसकु
         औरज़ कौरी कि आमु आइलै कुछ़ दिना झ़ाऊं औज़ौ रौऊ।

पतरसा रौ आपणै कामा रै बारै दी साफ बोलणौ111  तैबै च़ेलेउऐ और भाईउऐ शुणौ ज़ुण यहुदिया दी थै, कि दुज़ी ज़ाती रै लोगुऐ भी परमेश्वरा
         रौ वचन मानी गौ आ।
         2  और पतरस ज़ेबी यरुश्लेमा दी आशौ, ता (यहुदी) खतना किऐ औन्दै लोग तेसकु सवाल-ज़वाब कौरदै
         लागै,
         3  कि “ताऐं दुज़ी ज़ाती रै लोगु आइलै ज़ुण बिणा खतना किऐ औन्दै ई कैलै खाऔ-पिऔ।”
         4  तैबै पतरसै तिउंकै सारी बुशै शुरु कु शुणाई :
         5  कि हाऊं याफा इलाकै दी प्राथना कौरदै थौ लागौ औन्दौ, और मुइऐ गेल़ियौ एक दर्शण देखौ
         कि एक बौड़ी च़ादर ज़ीणी च़ारीया कुणै कु लौटकियौ सौरगा कु उतरीयौ धौनी मुकाऐ आशी।
         6  ज़ैबै मुइऐ देखौ ता तिऐं च़ादरी दी सारै जानवर और किड़ै-मकौड़ै, और च़िड़ै-च़िटकोरु
         थै;
         7  और मुइऐ एक हाक भी शुणी, ‘ओ पतरस उठ, झ़ांग और खा।’
         8  मुइऐ बोलौ, ‘नाईं प्रभु, नाईं; कैलैकि कोई भी अशुद्ध और गान्दी च़ीज़ इबी झ़ाऊं नाईं
         खाई।’
         9  दुजी बारै सौरगा को हाक शुणुई कि, ‘ज़ो च़ीज़ परमेश्वरै शुद्ध चाणी आ तैथलै तू अशुद्ध
         कैलै बोला ई।’
         10  चिआ बारै इणी हुऔ; तैबै सब कुछ़ इणी सौरगा लै वापिस डैऔ।
         11  और देखौ, चिन आदमी तेभी मुकाऐ आशै ज़ो कैसरिया कु मुकाऐ थै भेज़ै औन्दै।
         12  तैबै आत्मै मुलै तिऊं आइलै निडर हुइऔ डेउणा लै बोलौ, और सै छ़ौ भाई भी मुं आइलै च़ाल
         पौड़ै; और आमै तेस आदमी रै काऐ डेवे।
         13  तिणीऐ आमु लै बोलौ, कि एक दूत मुकाऐ आशौ और तिणीऐ मुलै बोलौ, कि ‘याफा लै आपणै आदमी
         भेज़ीयौ शमौन ज़ासलै पतरस बोला ई तेस इदै आपणै घौरै औटाऊ।
         14  सेऊ ताउंकै इणी बुशै बोला आ, ज़ेथ कौरी तू और तैरौ सारौ घौर छ़ुटकारौ पा आ।’
         15  ज़ेभी हाऊं तिऊं आइलै बुशै लाइंदै लागौ, ता पवित्र आत्मा तिऊं माथै इणौ आशौ ज़िणौ शुरू
         दी आमु माथै आशौ आ।
         16  तैबै मुकै परमेश्वरा री एज़ी बूश याद आशी; ज़ो तिणीऐ बोली थी, कि, ‘यहुन्नै ता पाणी
         रौ बप्तीस्मौ दैऔ पर तुमुलै पवित्र आत्मा रौ बप्तिस्मौ मिला आ।’
         17  ज़ैबै परमेश्वरै तिउंलै भी सेज़ौ दान दैऔ आ ज़ो आमुकै प्रभु यीशु मसिह माथै विश्वास
         कौरीयौ मिलौ थौ; ता हाऊं कुण थौ ज़ुण परमेश्वर रोकी सका थौ?”
         18  इणौ शुणीयौ सै च़ुटुक थाकै, और परमेश्वरा री बौड़ाई कौरदै लागै, “तैबै ता परमेश्वरै
         दुज़ी ज़ातिऊ कै भी ज़िन्दगी लै ज़िऊ बौदुलनै रौ दान दैऔ आ।”अन्ताकिया री कलिसिया19  ज़ो लोग तेस सताव री वज़ाह कु ज़ो स्तिफनुसा रै कारण पौड़ै थै, वारै-पारै बिखरी गौऐ
         थै, सै घुमी-घुमीयौ (परचार कौरदै-कौरदै) फीनीकै, साइप्रस और अन्ताकिया रै इलाकै दी पौउंच़ै;
         पर सै यहुदीऊ रै अलावा ओरी कासी कै वचन नाईं शुणावा थै।
         20  पर तिऊं मांझ़ीऐ कुछ़ साइप्रसा रै और कुछ़ कुरेनी थै, ज़ुण अन्ताकिया दी आशीयौ युनानीऊ
         कै भी प्रभु रौ वचना शुणाउंदै लागै।
         21  प्रभु रौ हाथ तिऊं माथै थौ, भौरी लोग विश्वास कौरीयौ प्रभु भिलै मुड़ै।
         22  ज़ैबै तिंउरै बारै दी यरुश्लेमा री कलीसिया दी पौतौ लागौ, ता तिउंऐ बरनबास अन्ताकिया
         लै भेज़ौ।
         23  बरनबास तिऐ पौउंच़ीऔ, और परमेश्वरा री बौड़ी दया देखीयौ खुश हुऔ, और तिंउरै विश्वास
         बौड़ाउणा लै बोलौ, ‘कि तना-मना कौरी प्रभु कु च़िपकै रौ औ।
         24  बरनबास एक भौलौ आदमी थौ, सेऊ पवित्र आत्मा और विश्वासा कौरी भरपूर थौ; ओर भौरी लोगुऐ
         प्रभु यीशु माथै विश्वास कियौ।
         25  तैबै बरनबास शाउला लोड़दै तरसुसा लै च़ाल पौड़ौ।
         26  ज़ैबै सेऊ तेसकु मिलौ ता तिणीऐ सेऊ आपु आइलै अन्ताकिया लै आणौ; तैबै सै एकी साला झ़ाऊं
         कलीसिया रै लोगु आइलै मिलदै और भौरी लोगु लै खुश-खबरी शुणाउंदै थाकै लागी; और च़ेलै सौबी
         कु पैहलै अन्ताकिया दी “मसीह” बौणै।
         27  सेज़ै बौग्तै कई भविष्यवक्ता यरुश्लेमा कु अन्ताकिया दी आशै।
         28  तिऊं मांझ़ीया कु अगबुस नावां एकी भविष्वक्तै खौड़ी हुइयौ पवित्र आत्मा रै ज़रीऐ बोलौ,
         “कि सारी धौतरी दी काल़ पौड़ा। और सेऊ काल़ क्लौदियुस राज़ै रै बौग्ता दी पौड़ौ।
         29  तैबै चेलेऊऐ फैसलौ कियौ कि आमै अपणी-अपणी कमाई कु कौठै कौरीयौ यहुदीया दी रौइणै वाल़ै
         भाईऊ लै कुछ़ मज़द भेज़ु लै।
         30  तिउंऐ तिणी कियौ; बरनबास और शाउला रै हाथा दी यहुदी स्याणेऊ लै कुछ़ मज़द भेज़ी।

पतरस कैदा कु आज़ाद121  सेज़ै बौग्तै हैरोदेस राज़ै कलीसिया रै कई लोगु सताउणा लै ज़ेला दी पाऐ ई।
         2  तिणीऐ यहुन्ना रौ भाई याकुब तलवारी कौरी झ़ंगाऔ आ।
         3  ज़ैबै तिणीऐ देखौ कि यहुदी लोग एसकु खुश हुआई तैबै तिणीऐ पतरस भी। सेज़ौ बौग्त अण संज़ेड़ै
         री रोटी रै दीन थै।
         4  तिणीऐ सेऊ पाकड़ीयौ ज़ेला दी पाऔ, और च़ार-च़ार सिपाई च़ार पहरा दी च़ोअकीदारी दी छ़ाड़ै;
         एथिलै ताकी फसह बासिऐ तेस लोगु काऐ आणा।
         5  पतरस ज़ेला दी बन्द थौ; पर सारी कलीसिया तेसलै ज़ीवा लाइयौ प्राथना कौरदै थी लागी ऐन्दी।
         6  ज़ेभी हैरोदेस तेस लोगु काऐ आणनै वाल़ौ थौ, सेज़ी राची पतरस दुई ज़ंजीरा दी बानौ औन्दौ
         दुई सिपाइऊ रै बिचा दी थौ सुतौ औन्दौ; और सिपाई दारा काऐ च़ोअकीदारी कौरदै थै लागै औन्दै।
         7  तैबै परमेश्वरा रौ एक दूत तेस काऐ आशीयौ खौड़ी हुऔ, तिऐ ज़ेला री कोठरी दी प्याशौ च़ौमकौ,
         और परमेश्वरा रै दुतै पतरसा री पाशुड़ी दी लाइयौ सेऊ उज़ीयाऔ और बोलौ, “उठ फेटी कौर।”
         तैबै तेसरै हाथा कु ज़ंज़ीरै खुलीयौ धौनी छ़ुटी।
         8  तैबै दुतै तेसलै बोलौ कि, “घाची बान, और आपणै बूट ला।” पतरसै तिणी कियौ। तौऐं तेसलै
         बोलौ, “आपणै जुड़कै भीड़ीयौ मूं पिछ़ु हांड।”
         9  सेऊ तिदरु निकल़ीयौ तेस पिछ़ु च़ाल पौड़ौ; पर इणौ नाईं ज़ाणा थौ कि ज़ो कुछ़ परमेश्वरा
         रौ दूत कौरदै आ लागौ औन्दौ सेऊ सच़्च़ आ, पर सेऊ सौमझ़ौ कि हाऊं सुइणै देखदै लागौ औन्दौ।
         10  तैबै सै पैहलै और दुजै पैहरै कु निकल़ीऔ तेस लोऐ रै बौड़ै दारा काऐ पौउंच़ै। ज़ो इलाकै
         री तौरफा दी आ। सेऊ बौड़ौ दार तिऊंकालै आपु खुली गौ, और सै तिदरु निकल़ीयौ एकी गल़ी दी
         डै और तेबी ई परमेश्वरा रौ दूत तेस छ़ाड़ीयौ तिदरु पोरु डैऔ।
         11  तैबै पतरसा कै होश आशी और तिणीऐ बोलौ “आबै मुंइऐ सच़्च ज़ाणी गौ कि परमेश्वरै आपणौ दूत
         भेज़ीयौ हाऊं हैरोदेसा रै हाथा कु छ़ुड़ाई ऐरौ ऊ, और यहुदीऊ री सारी सोच़ा माथै पाणी
         फेरी गौ आ।”
         12  इणौ ज़ाणीयौ पतरस यहुन्ना (ज़ासलै मरकुस भी बोला थै) री आमा मरियमा रै काऐ आशौ तिऐ भौरी
         लोग कौट्ठै हुइयौ प्राथना कौरदै थै लागै औन्दै।
         13  ज़ैबै तिणीऐ बौड़ै दारा री खीड़की खटखटाई, ता रुदे नावां री छ़ेउड़ी देखदै आशी।
         14  तिआंइऐ पतरसा री वाच़ रवाई ओर खुशी कौरीऐ दार नाईं खोलौ, पर फेट मारीयौ भितरै डेई और
         बोलौ, कि पतरस दारा काऐ खौड़ौ आ।
         15  तिउंऐ तिआंलै बोलौ, “तू पागल हुई गोई” पर तिआंऐ हिम्मती कौरी बोलौ कि सौच़्च़ी बूश आ।
         तैबै तिउंऐ बोलौ, “पतरसा रौ दुत औणौ आ।”
         16  पर पतरस खटखटाउंदै थाकौ लागी : तैबै तिउंऐ खिड़की खोली और पतरसा देखीयौ हैरान हुऐ।
         17  तैबै तिणीऐ साना कौरी तिउंलै बोलौ च़ुटुक थाकौ; और बोलौ कि परमेश्वरै किणै कौरी सेऊ
         ज़ेला कु बाइरै गाड़ौ आ। तौऐं बोलौ, “याकुब और भाईऊ कै इऐं बूश बोलेऊ।” आपु डैऔ तिदरु
         निकल़ीऔ दुज़ी ज़ागहा लै।
         18  दोअती सिपाईऊ मांझ़ीऐ खलबली मच़ी गोई कि पतरसा रौ का हुऔ।
         19  ज़ैबै हेरोदेसै पतरस लोड़ौ ता तेसकै सेऊ नाईं मिलौ, तैबै हेरोदेसै च़ोअकीदारु री ज़ांच़
         कौरी और हुकम दैऔ कि तिऊं पोरू झ़ांगौ : हेरोदेस यहुदीया छ़ाड़ियौ कैसरिया दी डेइयौ रौइंदै
         लागौ।हेरोदेसा री मौउत20  हेरोदेस सूर और सैदा रै इलाकै रै लोगु कु खुश नाईं थौ। एथीलै सै कौट्ठै हुइयौ तेस काऐ
         आशै, और बलास्तुस ज़ुण राज़ै रौ खास आदमी थौ तेस मनाइयौ मेल-मिलाप कौरनौ च़ाऔ, कैलैकि
         राज़ै रै देशा दी तिंउरै देशा रौ पालण-पोषण हुआ थौ।
         21  और चुनै औन्दै दिना दी हेरोदेस राज़ै रै जुड़कै भीड़ियौ राज़गाधी माथै बोशौ और तिउंलै
         भाषण दैंदै लागौ।
         22  तैबै लोग हाकै मारीयौ बोलदै लागै, “इऐ ता आदमी री नाईं, बल्की ईश्वरा री बुशै ई।”
         23  तेभी ई परमेश्वरा रै एकी दूतै हेरोदेस झ़ांगौ, कैलैकि तिणीऐ परमेश्वरा री बौड़ाई नाईं
         की; सेऊ किड़ै लागीयौ मौरौ।
         24  पर परमेश्वरा रौ वचन बौड़दै और फैलदै लागौ।
         25  ज़ैबै बरनबास और शाऊलै आपणी सेवा पुरी की तैबै तैबै सै यरुश्लेमा कु वापिस डेवै और तिउंऐ
         यहुन्ना ज़ासलै मरकुस भी बोला ई, आपु आइलै नियौं।

बरनबास और शाऊळ भेज़णै131  अन्ताकिया री कलीसिया दी कई भविष्यवक्ता और परचार कौरनै वाल़ै थै; ज़िणौ की : बरनबास
         और शमौन ज़ुण काल़ै थै, और लुकियुस कुरेनी, और च़ोथै हिस्सै रौ राज़ौ हेरोदेसा रौ भाई
         मनाहेम, और शाऊल।
         2  ज़ेबी सै ब्रौता छ़ाड़ीयौ प्राथना कौरदै थै लागै औन्दै, ता पवित्र आत्मै बोलौ कि “मुकालै
         बरनबास और शाऊल अलग कौरौ ज़ेज़ै कामा लै मुइंयै इयै चुने ई।”
         3  तैबै तिउंऐ ब्रौत और प्राथना कौरी और बरनबास और शाऊला माथै हाथा छ़ाड़ीयौ सै भेज़ै।पतरसा रौ प्रचारा दी डेऊणौ शूरू4  तैबै सै पवित्र आत्मा रै भेज़ै औन्दै सिलूकिया लै डेवै; तिदरु पाणी री बौड़ी किश्ती
         दी साइप्रसा लै डेवै;
         5  तिऐ सलमीस नावां री ज़ागहा दी पौउंच़ीयौ, तिउंऐ परमेश्वरा रौ वचन यहुदीऊ री धार्मिक
         खुम्बल़ीउ दी शुणाऔ। यहुन्ना थौ तिऊंरौ सेवक (साथी)।
         6  सै तिऐं (टापु) सारी ज़ागहा दी डेइयौ पाफुस नावां री ज़ागहा झ़ाऊं पौऊंच़ै। तिऐ तिउंकै
         बार-यीशु नावां रौ एक यहुदी आदमी मिलौ, ज़ुण ज़ादु-टोनौ, और हुणै वाल़ी झ़ुठी बुशै बोला
         थौ।
         7  सेऊ सिरगियुस नावां रौ आफसर पौलुसा (शाऊला) आइलै थौ, सेऊ बुद्धीमान आदमी थौ। तिणीऐ बरनबास
         और शाऊल आपु काऐ औटाऐ कैलैकि सेऊ परमेश्वरा रौ वचन शुणनौ च़ाहा थौ।
         8  पर इलीमास नावां रै ज़ादु-टोन्है कौरनै वाल़ै, (एऊ तेसरै नावां रौ मतलब थौ) तिऊंरौ विरोध
         कौरीयौ अफसर विश्वास कौरनै कु रोकणौ च़ाऔ।
         9  तैबै शाऊलै ज़ासरौ नाऊं पौलुस भी आ, पवित्र आत्मा कौरी भौरुइयौ तेस भिले बौड़ै ध्याना
         कौरी देखौ और बोलौ,
         10  “ओ सारी बुराई और च़ालाकी कौरी भरुऔन्दै शैताना रै छ़ोहरू, आच़्छ़ै कामा रौ दुश्मन,
         का तू परमेश्वरा री सिधी बाट दारखी कौरनौ नाईं छ़ाड़दौ?
         11  आबै देख, प्रभु रौ हाथ ताऊं माथै लागौ आ; और तू कुछ़ बौग्ता झ़ाऊं शेड़ौ रौआई और सूरज
         नाईं देखदौ।” तेभी तेसरी आखी दी धुंधलौ और इनारौ छ़ाई गौ, और सेऊ ओरु-पोरु तोपींदै लागौ
         ताकी कोई तेसरौ हाथ पाकड़ीयौ हण्डावा।
         12  तैबै आफसरै ज़ो कुछ़ तिऐ हुऔ थौ तेस देखीयौ और प्रभु रै वचना शुणीयौ हैरानी कौरीयै विश्वास
         कियौ।पिसिदिया रै अन्ताकिया दी13  पौलुस ओर तेसरै साथी पाफुसा कु ज़हाज़ खोलीयौ पंफूलिया इलाकै रै पिरगा गावां दी आशै;
         और यहुन्ना तिऊं छ़ाड़ीयौ यरुश्लेमा लै वापिस आशौ।
         14  पिरगा कु औगांऊ बौड़ीयौ सै पिसदिया रै अन्ताकिया दी पौऊंच़ै; और आरामा रै दिना दी दार्मिक
         खुम्बल़ी दी डेइयौ बोशी गौऐ।
         15  कानुना (धर्मशास्त्रा) और पुराणै गुरू री किताबी कु पौड़नै बासीऐ धार्मिक खुम्बल़ी रै
         मुख्यै लोगुऐ तिउंलै बोलौ, “ओ भाईओ, अगर तुमारै ज़िवा दी कुछ़ बूश आ लोगु कै बोलणा लै
         ता बोलौ।”
         16  तैबै पौलुसै खौड़ै हुइऔ और हाथा हिलाइयौ बोलौ, “ओ इस्राइली लोगुओ, और परमेश्वरा कु डौरनै
         वाल़ेऊओ, शुणौ :
         17  इऊं इस्राइली लोगु रै परमेश्वरै आमारै नान-बुड़ु चुनी गौऐ, और ज़ेबी इऐ मिस्र देशा दी
         परदेशी हुइयौ रौआ थै, ता सै बौड़ाऐ; और आपणी शक्ती कौरीऐ सै तिदरु आज़ाद किऐ।
         18  सेऊ कम से कम चाल़िस साला झ़ाऊं ज़ागल़ा दी तिऊं री देखबाल़ कौरदै थाकौ लागी,
         19  और कनान देशा री सात ज़ाती झ़ांगीऔ इस्राइली लोग तिऐ साढ़ै च़ार शौ साला झ़ाऊं बौसाल़ै।
         20  तेथ बासीऐ शमुएल भविष्यवक्ता झ़ाऊं तिऊं मांझ़ीए फैसलै कौरनै वाल़ै छ़ाड़ै।
         21  तेथ बासीऐ तिउंऐ एक राज़ौ मांगौ: तैबै परमेश्वरै बिन्यामिना रै वंशा कु चाल़िस साला
         झ़ाऊं एक आदमी; मतलब कीशा रौ छ़ोहरु शाऊल तिऊं माथै राज़ौ चाणौ।
         22  तैबै सेऊ अलग कौरीयौ दाऊद राज़ौ चाणौ; ज़ेथरै बारै दी तिणीऐ गवाही देई, कि मुकै एक आदमी,
         यिशै रौ छ़ोहरु दाऊद, मैरै ज़ीवा ज़िणौ मिली गौ आ; एऊ मेरी सारी मर्जी पूरी कौरा आ।’
         23  तेसी रै वंशा कु परमेश्वरै आपणौ वादौ कियौ ओन्दौ इस्राइला कै एक छ़ुटकारै दैणै वाल़ौ,
         मतलब यीशु भेज़ौ आ।
         24  ज़ासरै आशणै कु पैहलै यहुन्नै सारै इस्राइलीऊ मांझ़ीए मन बदुल़नै रै बप्तीस्मा रै बारै
         दी परचार कियौ।
         25  ज़ेबी यहुन्ना आपणी सेवा पुरी कौरनै वाल़ौ थौ, ता तिणीऐ लोगु लै बोलौ कि तुमै मूं का
         समझ़ा ई? हाऊं सेऊ नाईं ऊ, पर देखौ मूं बासीऐ एक आशणै वाल़ौ आ, ज़ासरै हाऊं बुटा खोलनै
         रै लायक भी नाईं।’
         26  “ओ भाईओ, तुमै ज़ुण अब्राहमा री सन्तान ई; और तुमै ज़ो परमेश्वरा कु डौरा ई, तुमुकै
         एऊ छ़ुटकारै रौ वचन भेज़ौ औन्दौ।
         27  कैलैकि यरुश्लेमा दी रौइणै वाल़ै और तिंउरै स्याणेउऐ, ना सेऊ पराणौ और ना पुराणै गुरू
         री बुशै समझ़ी, ज़ो हर आराम वाल़ै दिना दी पौड़ा ई, एथीलै सेऊ आरोपी चाणीयौ सै बुशै पुरी
         की।
         28  तिउंऐ झ़ांगणै लायक तेसदी कोई गलती नाईं देखी, तैबै भी पिलातुसा कु औरज़ कौरी की एस
         पोरु झ़ांगौ।
         29  ज़ैबै तिउंऐ यीशु रै बारै दी लिखी ऐन्दी सारी बुशै पुरी की, ता सेऊ क्रुसा माथै कु धौनी
         उतारीयौ कब्रा (ओडाच़ी) दी छ़ाड़ौ।
         30  पर परमेश्वरै सेऊ मौरै औन्दै मांझ़ीया कु ज़ीऊंदौ कियौ,
         31  और यीशु तिउंकै ज़ुण तेस आइलै गलीला कु यरुश्लेमा लै आशै थै, भौरी दिना झ़ाऊं दिशौ;
         लोगु मांझ़ीऐ आबै से ई गवाह ई।
         32  आमै तुमुकै तेस वादै रै बारै दी ज़ो नान-बुड़ु कु कियौ थौ, एज़ी खुश-खबरी शुणाई,
         33  कि परमेश्वरै यीशु ज़ीऊंदौ कौरीयौ, सेज़ौ वादौ आमारे लोल़डेऊ लै पुरौ कियौ आ; ज़िणौ
         भजन संहिता री किताबी दी दजै पाठा दी आ लिखौ औन्दौ कि ‘तू मैरौ छ़ोहरु ई; आज़ मुइयै ताऊंले
         जन्म दैऔ आ।’
         34  और तेसरै इणै मौरनै बासीऐ ज़ीऊंदै हुणै रै बारै दी भी, कि सेऊ केभी ना शौड़दौ, तिणीऐ
         इणौ बोलौ, हाऊं दाऊदा माथा री पवित्र और केबी ना खत्म हुणै वाल़ी बौड़ी दया तुमु माथै
         कौरा ऊ।’
         35  एथीलै तिणीऐ एक औज़ौ भजना दी भी बोलौ, ‘कि तू आपणै पवित्र आदमी शड़नै नाईं दैंदौ।’
         36  कैलैकि दाऊद ता परमेश्वरा री मर्जी कौरीऐ आपणै बौग्ता दी सेवा कौरीयौ सदा लै सुती गौऔ,
         और आपणै नान-बुड़ु मांझ़ीऐ मिली गौ, और शौड़ी भी गौऔ।
         37  पर ज़ो परमेश्वरै ज़ीऊंदौ कियौ आ सेऊ नाईं शौड़ौ।
         38  एथीलै, ‘ओ भाईओ, तुमै सौमझ़ौ कि यीशु रै ज़रीऐ पापा कु माफी पाइणै री खुश-खबरी तुमुलै
         देई ऐन्दी;
         39  और ज़ेज़ी बुशा दी तुमै मुसा रै कानुना रै ज़रीऐ निर्आरोप नाईं बौणा थै, तिऊं सौभी दी
         हरेक विश्वास कौरनै वाल़ौ यीशु रै ज़रीऐ निर्आरोप बौणा आ।
         40  एथीलै खबरदार रौएऊ, इणौ ना च़ाईं हुऔ कि ज़ो पुराणै गुरू री किताबी दी लिखौ औन्दौ, सेऊ
         तुमु माथै पौड़ा: (घौटा)
         41  ओ ‘बुराई कौरनै वाल़ेओ, देखौ, और हैरान हुइयौ मौरौ; कैलैकि हाऊं तुमारै दिना दी एक काम
         कौरा ऊ, इणौ काम कि अगर कुण तुमु मांझ़ीया कु तेसरी बुशै भी ला लौ, ता तुमै केभी विश्वास
         ना कौरा।”
         42  तैबै पौलुस और बरनबास तिदरु बाइरै आशणै बासीऐ लोग तिऊंकु औरज़ कौरदै लागै कि दुजै आराम
         वाल़ै दिना दी इयै बुशै आमुकै औज़ौ शुणाएऊ।
         43  ज़ैबै खुम्बल़ी रै लोग उठी गौऐ ता यहुदी और यहुदी गुटा रै आशै औन्दै लोगु मांझ़ीया कु
         भौरी लोग पौलुस और बरनबासा पिछ़ु डेई गौऐ; और तिउंऐ सै लोग सौमझ़ाऐ कि परमेश्वरा री दया
         दी सदा बौणी रौएऊ।
         44  दुजै आरामा रै दिना दी इलाकै रै सारै लोग परमेश्वरा रै वचन शुणना लै दोउती कौट्ठै हुई
         गौऐ।
         45  पर यहुदी लोग भीड़ा रै लोगु देखीयौ रोशा कौरीऐ भौरुई गौऐ, और पौलुसा री बुराई कौरदै
         लागै।
         46  तैबै पौलुस और बरनबासै बिण डौरी तिउंलै बोलौ, “ज़ुरुरी थौ कि पेहलै परमेश्वरा रौ वचन
         तुमुकै शुणाइया; अगर तुमै नाईं शुणदै और आपणौ ज़िऊ सदा री ज़ीन्दगी रै लायक नाईं सौमझ़दै,
         ता आमै दुज़ी ज़ाती रै लोगु भिलै मुड़ी (और तिउंकै परमेश्वरा रौ वचन शुणाई)।
         47  कैलैकि प्रभुए आमुकै इणौ हुकम दैऔ आ ‘मुइंयै तुमै दुजी ज़ाती लै प्याशै चाणेई, ताकी
         दुनीया रै कुणै-कुणै झ़ाऊं सौभी लोगु रौ छ़ुटकारौ औलौ।”
         48  इणै शुणीयौ दुज़ी ज़ाती रै लोग खुश हुऐ, और परमेश्वरा रै वचना री बौड़ाई कौरदै लागै;
         ज़ेती लोग सदा री ज़िन्दगी पाइणे वाल़ै थै, तिऊं सौभीऐ तेभी विश्वास कियौ।
         49  तैबै परमेश्वरा रौ वचन सारै देशा दी फैलदै लागौ।
         50  पर यहुदी लोगुऐ उंच़ी ज़ाती री भगत छ़ेउड़ी और इलाकै रै कुछ़ स्याणै लोग आपणै वशा किऐ,
         तिऊंकु पौलुस और बरनबासा रौ विरोध कौराइयौ सै आपणै इलाकै कु बाइरै गौड़ाऐ।
         51  तैबै पौलुसै और बरनबासै तिऊं काऐ आपणै बुटा री धूल झाड़ी और तिदरू निकल़ीयौ इकुनियुमा
         गावां लै डेवै।
         52  चेलै खुशी कौरीए और परमेश्वरा री आत्मा कौरी भौरींदै थाकै लागी।

इकुनियुमा दी पौलुस और बरनबास141  इकुनियुसा रै गावां दी इणौ हुऔ कि पौलुसा और बरनबासै धार्मिक खुम्बल़ीऊ दी डेइयौ इणौ
         परचार कियौ कि यहुदी और युनानी लोगु मांझ़ीया कु भौरी लोगुऐ विश्वास कियौ।
         2  पर ज़ुणी यहुदीउऐ विश्वास नाईं कियौ तिउंऐ सै दुजी ज़ाती रै लोग आपणै वशा दी किऐ और
         तिंउरै ज़िवा दी भाईऊ रै खिलाप दुश्मनी पैदी की।
         3  पौलुस और बरनबास भौरी दिना झ़ाऊं तिऐ रौऐ और प्रभु माथै विश्वास छ़ाड़ीयौ हिम्मती कौरीऐ
         वचन शुणावा थै; तिंउरै ज़रीऐ प्रभु भौरी हैरानी वालै काम कौरा थौ, और आपणी बौड़ी दया
         री गवाही दिया थौ।
         4  पर इलाकै रै लोगु मांझ़ीऐ फूट पौड़ी गोई थी, तिऊं मांझ़ीऐ कुछ़ लोग यहुदीऊ आइलै और कुछ़
         पौलुस और बरनबासा आइलै हुई गौऐ थै।
         5  तैबै दुजी ज़ाती रै लोग और यहुदी लोग, तिऊं रौ विरोध और तिऊं ढोल़ियाउणा लै आपणै स्याणेऊ
         आइलै तिऊं पिछ़ु दौड़ै।
         6  पर पौलुस और बरनबासा कै इणौ पौतौ लागौ और सै तिदरु लुकाउनिया रै लुस्त्रा और दिरबे इलाकै
         दी और नज़दीका रै परदेशा लै भागै।
         7  और तिऐ खुश-खबरी शुणाउंदै लागै।लुस्त्रा और दिरबे दी8  लुस्त्रा दी एक आदमी थौ बोशौ औन्दौ, सेऊ बांगणै रौ अपंग थौ और जन्मा कु लौंगड़ौ थौ सेऊ
         केबी भी ना हांडौ थौ।
         9  सेऊ पौलुसा री बुशै शुणदै थौ लागौ ओन्दौ। पौलुसै तेस भीलै बौड़ै ध्याना कौरी देखौ कि
         तेस कै च़ांगै हुणै रौ विश्वास आ,
         10  और हाकै मारीयौ बोलौ, “आपणै बांगणै रै टेका दी सिधौ खौड़ौ ऊ।” तैबै सेऊ उछ़ल़ीयौ उठौ
         और हांडदै-फिरदै लागौ।
         11  लोगुऐ पौलुसा रै इणै कामा देखीयौ लुकाउनिया री बोली दी हाकै मारीयौ बोलौ, “आज़ परमेश्वर
         आदमी रै रूपा दी आमु मांझ़ीऐ आशौ आ।”
         12  तिउंऐ बरनबासा लै ‘ज्यूस’ और पौलुसा लै ‘हिरमेस’ बोलौ, कैलैकी सेऊ भौरी बुशै लाइणै रौ
         मुख्य थौ।
         13  ‘ज्युसा’ रै तेस मन्दिरा रौ माली (पुज़ारी) ज़ो तिंउरै शहरा रै सामनै थौ, पशु और फुला
         री माल़ा दारा काऐ आणीयौ लोगु आइलै बल़ी कौरनै च़ाहा थौ।
         14  पर ज़ैबै पौलुस और बरनबासै इणौ शुणौ ता तिउंऐ आपणै जुड़कै च़िरै, आपु पौड़ै लोगु भिलै
         और हाकै मारीयौ बोलदै लागै,
         15  “ओ लोगुओ, तुमै का कौरा ई, इणौ पा? आमै भी ता तुमु बाशीऐ दु;ख-सुख भोगणै वाल़ै आदमी
         ई, और तुमुकै परमेश्वरा री खुश-खबरी शुणाई, ताकी तुमै इऊं फुकौ री च़िज़ा कु अलग हुइयौ
         ज़िउंदै परमेश्वरा भिलै फिरा, ज़ुणीऐ सौरग, धौतरी और समुन्दर और ज़ो कुछ़ तिणीऐ चाणौ।
         16  तिणीऐ बितै बौग्ता दी सारी ज़ाती रै लोग आपणी-आपणी बाटा दी हांडणै दै।
         17  तैबै भी तिणीऐ आपु गवाही दैणी नाईं छ़ाड़ी; बल्की भौलाई कौरदै थाकौ लागी, सौरगा कु पाणी
         और फसला रै बौग्ता दी भरपुर फसल देइयौ तुमारै ज़िऊ खाणै और खुशी कौरी भौरदै थाकै लागी।
         18  इणै बोलीयौ तिउंऐ लोग बौड़ी मुश्किला कौरीऐ रोकै ताकी लोग तिउंलै बल़ी ना कौरा।
         19  पर कुछ़ यहुदीउऐ अन्ताकिया और इकुनियुस इलाकै कु आशीयौ भीड़ा रै लोग आपणै वशा दी कौरीयौ,
         पौलुसा ढोल़ीयाउंदै लागै, और मौरौ औन्दौ ज़ाणीयौ सेऊ इलाकै कु घीशीयौ बाइरै गाड़ौ।
         20  पर ज़ैबै च़ेलै तेसरै च़ारौ तौरफा दी खौड़ै हुऐ ता पौलुस उठीयौ इलाकै दी डैऔ, और दुजै
         दिनै बरनबासा आइलै दिरबै इलाकै लै डैऔ।सीरिया रै अन्ताकिया लै वापिस डेउणौ21  तेस इलाकै दी तिउंऐ परमेश्वरा रै नावां री खुश-खबरी शुणाइयौ, और भौरी च़ेलै च़ाणीयौ,
         तिदरु लुस्त्रा, इकुनिंयुम और अन्ताकिया लै डेवै,
         22  च़ेलेऊ रै ज़िऊ विश्वासा दी मज़बूत कौरदै और इणौ परचार कौरा थै कि विश्वासा दी बौणी
         रौएऊ छ़ाड़ेऊ नाईं; “कैलैकि आमुऐ बौड़ै दु:ख उठाइयौ परमेश्वरा रै राज़ा दी जा डेउणौ।”
         23  तैबै तिउंऐ हरेक कलीसिया दी तिऊं कालै मुख्यै चाणै, और ब्रौता छ़ाड़ीयौ तिउंलै प्राथना
         कौरीयौ सै परमेश्वरा रै हाथा दी सौंभाल़ै, ज़ास माथै तिउंऐ विश्वास कियौ थौ।
         24  तैबै पौलुस औ बरनबास पिसिदिया गावां बाटीऐ डेइयौ पंफूलिया दी पौउंच़ै:
         25  तैभै पिरगा इलाकै दी वचन शुणाइयौ अतलिया दी आशै,
         26  तिदरु सै पाणी री किश्ती दी बोशीयौ अन्ताकिया लै डेवै, ज़िदरु सै एज़ै कामा लै ज़ो तिउंऐ
         पुरौ कियौ आ, परमेश्वरा री बौड़ी दया कौरी भेज़ै थै।
         27  तिऐ डेइयौ तिउंऐ कलीसिया कौट्ठै की और तिऊं लोगु काऐ बोलौ, कि परमेश्वरै तिऊं आइलै रौइयौ
         किणै बौड़ै-बौड़ै काम किए ई, और दुजी ज़ाती रै लोगु कालै विश्वासा रौ दार खोली गौ।
         28  तैबै पौलुस और बरनबास तिऐ च़ेलेऊ आइलै भौरी दिना दी रौऐ।

यरुश्लेमा री खुम्बल़ी151  तैबै कुछ़ लोग यहुदीया कु आशीयौ भाईऊ कै शिखाउंदै लागै : “कि अगर मुसा रै रिवाज़ा ज़िणौ
         तुमारौ खतनौ नाईं औलौ ता तुमु लै छ़ुटकारौ नाईं मिलदौ।”
         2  एज़ी बुशा माथै पौलुस और बरनबासा रौ तिऊं आइलै भौरी झ़ौगड़ौ और (भंहस बाज़ी) वाद-विवाद
         हुऔ, तैबै तिउंऐ इणौ फैसलौ कियौ कि आमु आंझ़ीया कु कुछ़ मुख्य लोग यरुश्लेमा रै स्याणेऊ
         काऐ डेवा।
         3  तैबै कलीसिया रै लोगुऐ सै आधी बाटा झ़ाऊं छ़ाड़ै; तिदरु सै फीनकै और सामरीया बाटीऐ दुज़ी
         ज़ाती रै लोगु कै मन बदुल़नै रै बारै दी खुश-खबरी शुणाइ-शुणाइयौ डेवै, सारै भाई भौरी
         खुश हुऐ।
         4  ज़ैबै सै यरुश्लेमा दी पौउंच़ै ता तिदलै सारी कलीसिया, च़ेलै और कलीसिया रै मुख्यै लोग
         तिऊं कु खुशी कौरी मिलै, तिउंऐ तिउंकै बोलौ कि परमेश्वरै तिऊं आइलै केती बौड़ै-बौड़ै
         काम किऐ ई।
         5  पर फरीसिऊ रै गुटा मांझ़ीया कु ज़ुणीऐ विश्वास कियौ थौ, तिऊं मांझ़ीऐ कु कुछ़ लोगुऐ
         उठीयौ बोलौ, “तिउंकै खतना कौरनै री और मुसा रै कानून मानणै रौ हुकम दैणौ च़ांई।”
         6  एज़ी बुशा माथै विच़ार कौरना लै च़ेलै (प्रेरित) और स्याणै लोग कौट्ठै हुऐ।
         7  तैबै भौरी बुशु बासीऐ पतरसै खौड़ै हुइयौ तिउंलै बोलौ, “ओ भाईओ तुमै ज़ाणा ई कि भौरी
         बौग्त पैहलै ओउलै परमेश्वरै हाऊं चुनो ऊ, ताकी दुजी ज़ाती रै लोग मैरै मुंआ कु परमेश्वरा
         वचन शुणीयौ विश्वास कौरा।
         8  ज़िऊ पौरखुणै वाल़ै परमेश्वरै तिउंकै भी आमु ज़िणी पवित्र आत्मा देइयौ तिउंरी गवाही
         देई;
         9  और विश्वासा रै कारण तिंउरै ज़िऊ शुद्ध कौरीयौ आमु और तिऊंदी कोई भी फर्क नाईं छ़ाड़ौ।
         10  आबै तुमै कैलै पौरखा ई परमेश्वर, कि चेलेऊ रै औट्ठै माथै एती भार छ़ाड़ौ, ज़ास ना आमारै
         नान-बुड़ै च़ुंगी सौका थै, और ना आमै चुंगी सौकदै?
         11  बल्कि आमारौ ता इणौ विश्वास आ कि ज़िणौ, प्रभु यीशु री बौड़ी दया कौरीऐ आमारौ छ़ुटकारौ
         हुआ आ, तिणी तिऊंरौ भी छ़ुटकारौ हुआ आ।”
         12  तैबै सारी खुम्बल़ी रै लोग च़ुटुकच़ार पौलुस और बरनबासा री शुणदै लागै, कि परमेश्वरै
         तिंउरै ज़रीयै किणै बौड़ै-बौड़ै और नोखै-नोखै काम किऐ ई।
         13  ज़ैबै सै च़ुटुक थाकै ता याकुबै बोलौ, “ओ भाईओ मेरी शुणौ।
         14  शमौनै बोलौ, कि सारेऊ कु पैहलै परमेश्वरै दुजी ज़ाती रै लोगु माथै किणी दया की आ कि
         तिऊं मांझ़ीया कु काई लोग आपु कालै चुने ई।
         15  इयै बुशै तीणी सी, ज़िणौ पुराणै गुरु री किताबी दी आ लिखौ औन्दौ,
         16  “एथ बासीऐ हाऊं तौऐं आशीयौ दाऊदा रौ ढौल़ौ औन्दौ घौर चाणाऊ, तेथरी दवाली दुबारौ चाणा
         ऊ, तेस खौड़ौ कौराऊ,
         17  एथीलै ताकी बौच़ै औन्दै दुजी ज़ाती रै लोग ज़ो मैरै ई सै प्रभु लोड़ा,
         18  इणौ सेज़ौ प्रभु बोला आ ज़ुण धौतरी रै पैहला कु इऊं बुशु री खौबर पौउंच़ावा आ।‘
         19  एथीलै मैरौ विच़ार इणौ आ कि दुजी ज़ाती मांझ़ीया कु ज़ुण लोग परमेश्वरा भीलै मुड़ा ई,
         आमुऐ तिऊं लै दु:ख नाईं च़ाईं दैणै;
         20  बल्कि तिऊं लै इणौ च़ाईं लिखीयौ भेज़णौ कि, सै मुरती लै च़ड़ाऔ औन्दौ खाणौ नाईं खा,
         और गान्दै काम ना कौरा, ना गौल़ै फैंच़ै औन्दै पशु रौ मांस और ना (पौल़ाच़) खून खा।
         21  कैलैकि पुराणै बौग्ता कु मुसा रै कानुना रौ परचार कौरनै वाल़ै इलाकै-इलाकै दी हुआ थै।
         और हर आराम वाल़ै दिना दी धर्मिक खुम्बल़ी दी भी परचार हुआ थौ।दूजी ज़ाती रै विश्वासिउ लै चिट्ठी22  एज़ी बूश सारी कलीसिया रै लोगु कै, च़ेलेऊ और स्याणेऊ कै आच़्छ़ी लागी कि आपु मांझ़ीया
         कु कुछ़ लोगु छ़ांटा, तिउंऐ यहुदा ज़ासलै बरसब्बा बोला थै, और सिलास ज़ुण भाईऊ मांझ़ीऐ
         मुख्यौ थौ छ़ांटै और पौलुस, बरनबासा आइलै अन्ताकिया लै भेज़ै।
         23  तिउंऐ तिउंकै लिखीयौ एक चिट्ठी भेज़ी ज़ेथदी इणौ थौ लिखौ औन्दौ कि; “अन्ताकिया, सीरिया
         और किलकिया दी रौइणै वाल़ै भाईऊ लै ज़ुण दुजी ज़ाती कु ई, आमु सारेऊ री तौरफा कु तुमुलै
         (ढाल) नमस्कार।
         24  आमुऐ शुणौ कि आमु मांझ़ीया कु कुछ़ लोगुऐ तुमु काऐ आशीयौ, तुमै आपणी बुशु कौरी डौराई
         गौऐ; और तुमारै ज़िऊ विश्वासा दी कमज़ोर हुई गौऐ, पर आमुऐ तिउंलै हुकम नाईं दैऔ थौ।
         25  एथीलै आमुऐ एक मन हुइयौ ठीक सौमझ़ौ कि आपणै चुनै औन्दै आदमी प्यारै पौलुस और बरनबासा
         आइलै तुमु काऐ भेज़ु।
         26  इयै इणे आदमी ई ज़ुणीए आपणी ज़ान प्रभु यीशु मसीह री ताइंऐ मुश्किला दी पाई आ।
         27  एथीलै आमुऐ यहुदा और सिलास तुमु काऐ भेज़ै ई, ज़ुण आपणै मुंआ कौरी तुमु काऐ आपणी गवाही
         शुणावा ई।
         28  पवित्र आत्मा और आमुकै एज़ी बूश ठीक लागी कि, ज़ुरुरी बुशा रै अलावा ओर कोई बूशा रौ
         भार (गौरुवौ) तुमु माथै ना पाऊ;
         29  कि तुमै मुरती लै च़ड़ाऔ औन्दौ खाणौ नाईं खाएऊ, ना गौल़ै फैंच़ै औन्दै पशु रौ मांस और
         ना (पौल़ाच़) खून खाएऊ, और गान्दै कामा कु दूर रौएऊ। इऊं च़िज़ा कु दूर रौआ लै ता तुमारौ
         भौलौ हुआ आ। आच़्छ़ा तैबै।
         30  तैबै सै तिदरु डेइयौ अन्ताकिया दी पौउंच़ै, और खुम्बल़ी कौट्ठै कौरीयौ सै चिट्ठी तिउंकै
         देई।
         31  सै तिऐं चिट्ठी पौड़ीयौ तिऐं शिक्षा री बुशै कु भौरी खुश हुऐ।
         32  यहुदै और सिलासै भी ज़ो आपु भविष्यवक्ता थै, भौरी बुशु कौरीयै भाईऊ लै शिक्षा देइयौ
         तिऊं रौ ज़िऊ मज़बूत कियौ।
         33  सै कुछ़ दिना झ़ाऊं तिऐ रौइयौ, भाईऊ कु शान्ती कौरीयै तिदरु आपणी ज़ागहा लै डेवै ज़िदरू
         सै भेज़ै औन्दै थै।
         34  पर सिलासा कै तिऐ रौउणौ आच़्छ़ौ लागौ
         35  पर पौलुस और सिलास रौऐ अन्ताकिया दी : और ओरी भौरी लोगु आइलै प्रभु रै वचना री शिक्षा
         दैंदै और खुश-खबरी शुणाउंदै थाकै लागी।पौलुसा रौ दूजी बारै प्रचारा दी डेउणौ, पौलुस और बरनबासा री आपु माँ अणबण36  कुछ़ दिना बासीऐ पौलुसै बरनबासा लै बोलौ, “ज़ेज़ै-ज़ेज़ै इलाकै आमुऐ प्रभु रौ वचन शुणाऔ
         थौ, च़ाल, तौंऐ तिऊं काऐ डेइयौ तिऊं देखुलै कि सै किणे ई?”
         37  तैबै बरनबासै यहुन्ना ज़ासलै मरकुस भी बोला ई आपु आइलै निंणै रै बारै दी सुंच़ौ।
         38  पर पौलुसै सेऊ ज़ुण पंफूलिया दी तिऊंकु अलग हुई गौ थौ, और कामा दी तिऊं आइलै नाईं डैऔ,
         सेऊ साथा दी निणौ ठीक नाईं सौमझ़ौ।
         39  और लोग इणौ लागै बोलदै कि इयै दुई गौऐ अलग हुई; और बरनबास मरकुसा नीं ई औ किश्ती दी
         साइप्रसा लै डैऔ।
         40  और पौलुसै चुनौ सिलास आपु आइलै, भाईउऐ सेऊ प्रभु रै हाथा दी सौंभाल़ौ तैबै सै तिदरु
         निकल़ी गौऐ।
         41  और सेऊ कलीसिया रै लोगु विश्वासा दी मज़बूत कौरीयौ सीरिया और किलकिया बाटीयै डैऔ।

पौलुसा रौ तिमुथियुस साथाई निणौ161  तैबै सेऊ दिरबे और लुस्त्रा दी भी डैऔ। तिऐ तिमुथियुस नांवा रौ एक च़ेलौ थौ, सेऊ कास
         विश्वासी छ़ेउड़ी रौ छ़ोहरु थौ, पर तेसरौ बाब थौ यनानी।
         2  सेऊ लुस्त्रा और इकुनियुमा रै भाईऊ मांझ़ीऐ सारेऊ कु भौलौ और आच़्छ़ौ आदमी थौ।
         3  पौलुस तेस आपु आइलै निणौ च़ाहा थौ; और ज़ो यहुदी लोग सेज़ी ज़ागहा दी थै तिंउरै कारण
         पौलुसै तिमुथियुसा रौ खतनौ कियौ, कैलैकि सै सारै ज़ाणा थै कि तसरौ बाब युनानी थौ।
         4  तैबै सै तिदरु इलाकै-इलाकै दी डेइयौ तिऊं हुकम (शिक्षा) शिखाउंदै लागै ज़ो यरुश्लेमा
         रै च़ेलेउऐ और स्याणेउऐ चाणी थी।
         5  इणै कौरीऐ कलीसिया विश्वासा दी बौढ़दै लागी और हर दिना दी गिनती दी भी भौरी बौड़ी।त्रोआसा दी: पौलुसा रौ दर्शन6  सै फ्रूगिया और गलातिया परदेशा बाटीऐ डै, कैलैकि पवित्र आत्मै तिउंलै एशिया दी वचन शुणाउणा
         लै नाईं थी कौरी ऐन्दी।
         7  ज़ैबै सै मुसिया गावां दी पौऊंच़ै, ता सै बितूनिया लै डेऊणौ च़ाहा थै; पर यीशु री आत्मै
         सै डेउणै नाईं दै।
         8  तैबै सै मुसिया कु त्रोआसा दी आशै।
         9  तिऐ पौलुसै राची एक सुइणौ (दर्शण) देखौ, कि एक मकिदुनिया रौ आदमी खौड़ौ हुइयौ तेसलै
         औरज़ कौरीऔ बोलदै लागौ औन्दौ, कि “वारै मकिदुनिया दी आशीयौ आमारी मज़द कर।”
         10  तेस दर्शण देखणै बासीऐ तेबी आमुऐ मकिदुनिया लै डेउणै रौ फैसलौ कियौ, इणौ ज़ाणीयौ कि
         परमेश्वरै आमै तिउंकै खुशखबरी शुणाउणा लै ओटाऐई।फिलिप्पी दी: लुदिया रौ ज़िऊ बौबल़िणौ11  एथीलै त्रोआसा कु आमै पाणी री किश्ती दी सुमात्राके और दुजै दिनै नियापुलिसा दी आशै।
         12  तिदरु आमै फिलिप्पी दी पौउंच़ै, ज़ो मकिदुनिया परदेशा रौ इलाकौ आ, और रोमियों री बस्ती
         आ; आमै तेस इलाकै दी कुछ़ दिना झ़ाऊं रौऐ।
         13  आरामा रै दिना दी आमै इलाके कु बाइरै नौईं काऐ इणौ सौमझ़ीयौ डेवै थै, कि तिऐ प्राथना
         कौरनै री ज़ागहा मिला ली, पर तिऐ थी कुछ़ छ़ेउड़ी कौठै हुई ऐन्दी, आमै तिऊं काऐ बोशीयौ
         बुशै लाइंदै लागै।
         14  तिऐ एक लुदिया नावां री भग्तण छ़ेउड़ी थी, ज़ो थुआथीरा री एक बेंगणी रौंगा रै जुड़कै
         बेच़णे वाल़ी थी, सै थी तिउंरी बुशु शुणदै लागी ऐन्दी। प्रभुऐ तिआंरौ ज़िऊ खोलौ ताकी
         सै पौलुसा री बुशै ध्याना कौरी शुणा।
         15  ज़ैबै तिआंऐ सित टौबरुऐ बप्तिस्मा निऔं, तैबै तिआंऐ आमुकु औरज़ कौरी कि, “अगर तुमै मूं
         प्रभु री आच़्छ़ी विश्वासी माना ई ता मैरै च़ालौ और तिऐ रौएऊ,” और तिआंऐ आमै मौनाइयौ
         आपणै घौरै निऐं।पौलुस और सीलास कैदा दी16  तैबै इणौ हुऔ ज़ैबै आमै प्राथना कौरनै री ज़ागहा लै थै लागै औन्दै डेउंदै, तैबै आमुकै
         एक दासी मिली ज़ासदी भविष्य बोलणे वाल़ी आत्मा थी; सै लोगु रौ भविष्य बोलीयौ आपणै मालिकु
         लै भौरी कुछ़ कमाइयौ आणा थी।
         17  सै आमु और पौलुसा पिछ़ु इणै बोलियौ आशदै लागी कि, “इयै आदमी परमपरधान परमेश्वरा रै दास
         (सेवक) ई, ज़ो आमुकै छ़ुटकारै री खुश-खबरी शुणावा ई।”
         18  सै भौरी दिना झ़ाऊं इणौ थाकी कौरदै लागी; इणौ रोज़ शुणी-शुणीयौ पौलुस दु:खी हुऔ, और
         पिछ़ाऊं फिरीयौ (मुड़ीयौ) पौलुसै तिऐं बुरी आत्मा लै बोलौ, “हाऊं ताऊं लै यीशु मसीह रै
         नावां कौरी हुकम दियाऊ कि इऐं छ़ेउड़ी कु बाइरै निकुल़।” और सै तिआंकु तेभी निकल़ी गोई।
         19  ज़ैबै तिआंरै मालिकुऐ देखौ कि आमारौ कमाई खत्म हुई गोई तैबै तिउंऐ पौलुस और सिलास पाकड़ै
         और झ़ीड़ी-झ़ीड़ीयौ परधानु और अधीकारीऊ काऐ आणै;
         20  तिउंऐ सै सज़ा देणै वाल़ै अफसरा काऐ आणै, और बोलौ, “इऐ यहुदी ई और आमारै इलाकै दी आशीयौ
         गड़बड़ी फैलाउंदै ई लागै औन्दै;
         21  इयै इणै रिवाज़ और बुशै ई लागै औन्दै शिखाउंदै ज़ो आमु रोमी लोगु लै मानणी और आपणाउणी
         ठीक नाईं आसती।”
         22  तैबै भिड़ा रै लोग भी पौलुस और सिलासा रै खिलाफा दी खौड़ै हुऐ, और आफसरुऐ तिंउरै ज़ुड़कै
         च़िरै और तिऊंदी बैंत लाइणै रौ हुकम दैऔ।
         23  भौरी बैंत लौआइयौ सै ज़ेला दी पाऐ और सिपाई लै हुकम दैऔ कि तिउंरी च़ोउकीदारी कौरा।
         24  सिपाई ऐ हुकम मानीयौ सै ज़ेला रै भीतलै कौमरै दी निऐं और तिंउरै बांगणै काठा दी शांगल़ी
         दी बानै।पौलुस और सीलासा री कैदा कु मुक्ती25  आधी राचीऐ पौलुस और सिलास प्राथना कौरदै और परमेश्वरा रै भजन गाइंदै थै लागै औन्दै,
         ओर कैदी थै लागै औन्दै तिउंरी शुणदै।
         26  तेभी अचानक एक भौड़ौ भुईंच़ल़ आशौ और ज़ेला री पौई हिली गोई। तेभी ज़ेला रै सारै दार
         खुली गौऐ, और कैदीऊ री बेड़ी (शांगल़ी) भी खुली गोई।
         27  सिपाई उठौ, और ज़ेला रै सारै दार खुलै देखीयौ सुंच़ौ कि सारै कैदी भागी गौऐ, ता तिणीऐ
         आपणी तलवार झ़ीड़ी और आपु दी लाइयौ मौरनौ च़ाह थौ।
         28  पर पौलुसै ज़ोरै हाका देइयौ बोलौ, “(नाईं डौर) आपणौ नुकसान नाईं कौर केलैकि आमै सारै
         इदे ई।”
         29  तैबै तिणीऐ दिवौ अणाऔ और भितरै डैऔ, तैबै कांबी-कांबीयौ पौलुस और सिलासा रै बांगणै माथै
         पौड़ौ;
         30  और तिऊं बाइरै नीईऔ तिउंलै बोलौ, “ओ महान गुरुओ, छ़ुटकारै पाइणा लै हाऊं का कौरुलै?”
         31  तिउंऐ बोलौ, “प्रभु यीशु मसीह माथै विश्वास कर तैबै तू और तैरौ घौर छ़ुटकारौ पा ई।”
         32  तैबै पौलुस और सिलासै तेसकै और तेसरै टौबरा कै प्रभु रौ वचन शुणाऔ।
         33  राची तेभी ई तिणीऐ सै तिदरु नीईं औ तिंउरै ज़खम धोऐ, सिपाईऐ आपणै पुरै टौबरा आइलै तेभी
         ई बप्तिस्मा निंऔ।
         34  और तिणीऐ सै आपणै घौरै निऐं, तिउंलै रोटी देई, तैबै सारै टौबरुऐ परमेश्वरा माथै विश्वास
         कौरीयौ खुशी मनाई।
         35  ज़ैबै दिन हुऔ तैबै आफसरुऐ सिपाइऊ कै चिट्ठी भेज़ी कि तिऊं आदमी ज़ेला कु ओरु छ़ाड़ौ।
         36  सिपाइऐ इऐ बुशै पौलुसा कै बोली, कि “आफसरै तुमु ज़ेला कु छ़ाड़नै रौ हुकम देई गौ आ।
         एथीलै आबै निकल़ियौ शान्ती कौरीऐ डैऔ।”
         37  पर पौलुसै बोलौ, “तिऊं रोमी आदमीउऐ आमै आरोपी चाणीयौ आमै लोगु माझ़ीऐ पिटे ई और ज़ेला
         दी पाऐ ई, आबै का आमु इदरु च़ुटुकच़ार गाड़ा ई? इणौ नाईं पर आबै सै आपु आशीयौ आमु इदरु
         बाइरै निआं लै।”
         38  सिपाईउऐ इऐ बुशै आफसुरु काऐ बोलौ, और सै इणौ शुणीयौ कि पौलुस और सिलास रोमी ई ता सै
         भौरी डौरै,
         39  और आशीयौ तिऊं मनाउंदै लागै, और बाइरै नीईंयौ तिऊंकु औरज़ कौरी कि एस इलाके कु पोरु
         डैऔ।
         40  तैबै पौलुस और सिलास ज़ेला कु निकल़ीयौ लुदीया रै घौरै डेवै, और भाईऊ कु मिलीयौ तिउंकै
         शान्ती मिली, और सै तिदरु डेवै।

थिस्सलुनीका इलाकै दी171  तैबै सै अम्फिपुलिस और अपुल्लोनिया रै इलाकै बाटीऐ थिस्सलुनीके गावां दी आशै ज़ीऐ यहुदिऊ
         री एक धार्मिक खुम्बल़ी थी।
         2  पौलुस आपणी रीती ज़िणौ तिऊं काऐ डैऔ और, तिऊं आइलै चिन आराम वाल़ै दिना झ़ाऊं पवित्र
         शास्त्रा कु वाद-विवाद कौरदै थाकौ लागी;
         3  और तेथरौ मतलब तिऊं काऐ साफ-साफ समझ़ावा थौ, कि मसिह रौ दु:ख उठाउणौ, और मौरै औन्दै
         मांझ़ीया कु ज़ीउंदौ हुणौ, ज़ुरुरी थौ; “और एऊ यीशु ज़ासरी हाऊं तुमुकाऐ बूश शुणावा ऊ,
         मसीह आ।”
         4  तिऊं मांझ़ीया कु, और भक्त युनानिऊ माझ़ीया कु कई लोगुऐ, और भौरी मुख्य छ़ेउड़ीउऐ, मानी
         गौ और पौलुस और सिलासा आइलै मिली गौऐ।
         5  पर यहुदी गौऐ तिऊंकु च़िड़ी, तिउंऐ बज़ारा कु कुछ़ बुरै लोग कौट्ठै किऐ और भीड़ कौट्ठै
         कौरीयौ इलाकै दी तिंउरै खिलाफ शोर-शराबौ मच़ाउंदै लागै, और यासोना रै घौरा कु पौलुस और
         सिलास बाइरै गाड़दै लागै।
         6  पर ज़ैबै तिउंकै पौलुस और सिलास तिऐ नाईं मिलै, ता तिउंऐ यासोन और कुछ़ लोग इलाकै रै
         मुख्‍ऐ लोगु काऐ जिड़ीयौ निऐं, और हाकै मारीयौ बोलदै लागै कि “इऐ लोग ज़ुणीऐ संसार उल़टौ-पुल़टौ
         कौरी गौ आ, इदै भी आशी गौए ई।
         7  यासोनै सै आपणै घौरा कै छ़ाड़ै औन्दै। इऐ सारै इणौ बोला ई कि यीशु राज़ौ आ, और कैसर
         राज़ै रै हुकमा रौ विरोध कौरा ई।”
         8  तिउंऐ लोग और इलाकै रै मुख्य लोग इणै बोलीयौ तिंउरै खिलाफ भड़काऐ।
         9  एथीलै तिउंऐ यासोन और बाकी लोगु री ज़मानत नीईंयौ सै तिदरु डेउणै दै।बिरीया इलाकै दी10  भाईउऐ तेबी राची-राच पौलुस और सिलास बिरीया लै भेज़ै, तिऐ पौऊंच़ीयौ सै यहुदीऊ री धार्मिक
         खुम्बल़ी दी डेवै।
         11  इऐ लोग ज़ो थिस्सलुनीके रै यहुदी लोगु कु भौलै थै, और इऊंऐ बड़ी खुशी कौरीऐ प्रभु रौ
         वचन अपणाऔ, और हर दिना दी पवित्र शास्त्रा दी देखा थै कि इऐ बुशै इणी आसती कि नाईं।
         12  एथीलै तिऊं मांझ़ीया कु भौरी लोगुऐ, और युनानी मुख्य छ़ेउड़ीऊ मांझ़ीया कु और मौरदु
         मांझ़ीया कु भौरी लोगुऐ विश्वास कियौ।
         13  पर ज़ैबै थिस्सलुनीके रै यहुदीऊ कै पौतौ लागौ कि पौलुस बिरीया दी भी प्रभु रौ वचन शुणाउंदै
         आ लागौ ओन्दौ ता सै तिऐ आशीयौ भी लोगु भड़काउंदै और विरोध कौरदै लागै।
         14  तैबै भाईउऐ तेबी पौलुस तिदरु समुन्दरा रै चिका झ़ाऊं भेज़ौ; सिलास और तिमुथियुस छ़ाड़ै
         तिऐ आपु काऐ।
         15  ज़ुण पौलुसा छ़ाड़दै थै डै औन्दै तिउंऐ सेऊ एथेंसा झ़ाऊं निंऔ; तिऐ पौलुसै तिउंलै हुक्म
         दैऔ कि सिलास और तिमुथियुसा लै बोलेऊ कि सै मुकाऐ ज़ल्दी कु ज़ल्दी आशा, इणै शुणीयौ सै
         तिदरू वापस आशै।एथेंस इलाकै दी16  ज़ेबी पौलुस एथेंसा दी सिलास और तिमुथियुसा ज़ागदै थौ लागौ औन्दौ, तिऐ तेस इलाके दी
         भौरी मुरती देखीयौ पौलुसा भौरी दुखी हुऔ।
         17  और पौलुस धार्मिक खुम्बल़ी दी यहुदीऊ और भक्त लोगु आइलै, और बाटा दी ज़ुण भी लोग पौलुसा
         कै मिला थै तिऊं आइलै रोज़ वाद-विवाद कौरा थौ।
         18  तैबै इपीकूरी और स्तोईकी पंडीत लोग भी तेसकु स्वाल-ज़वाब कौरदै लागै। कुछ लोग लागै बोलदै
         “एऊ बुशुवारौ का बोलणौ च़ाह सा?” पर कुछ़ लोगुऐ बोलौ, “एऊ दुजै देवा रौ परचार कौरनै वाल़ौ
         ज़ाणीया आ”, कैलैकि पौलुस यीशु रौ और यीशु रै ज़ीऊंदै हुणै रौ परचार कौरा थौ।
         19  तिउंऐ पौलुस आपु आइलै अरियुपगुसा री खुम्बल़ी दी नियौं। और तिऐ तेसकु पुछ़ौ, “कि आमुकै
         बोल ज़ो तू शिक्षा दियाई इऐ कासरै बारे दी आ?
         20  कैलैकि तू आमुकै नोखी बुशै शुणावा ई एथीलै आमै ज़ाणनौ च़ाई कि एथरौ मतलब का सा”।
         21  (कैलैकि सारै एथेंसा रै लोग और परदेसी ज़ो इदै रौआ ई सै नई-नई बुशै बोलनै और शुणनै रै
         सिवाय केज़ै भी कामा दी आपणौ भौगत नाई बितावा थै।)अरियुपगुसा री खुम्बल़ी दी पौलुसा रौ भाषण22  तैबै पौलुसै खुम्बल़ी रै बिचा दी खौड़ै हुइयौ बोलौ, “ओ एथेंसा रै लोगुओ, हाऊं देखाऊ
         कि तुमै हर बुशा दी देवा रै भौरी मानणै वाल़े ई।
         23  कैलैकि मुइंयै आण्डदी बारै तुमारै पुज़णै री ज़ागह देखी, ता मुइंयै एक इणी वेदी भी देखी
         ज़ेथदी इणौ थौ लिखौ औन्दौ कि, ‘अणज़ाणै इश्वरा लै।’ एथीलै ज़ास तुमै बिण ज़ाणै पुज़ा
         ई हाऊं तुमु कै तेसरै बारै दी खुश खबरी शुणावा ऊ।
         24  ज़ुणी परमेश्वरै धरती और धरती री सारी च़िज़ै चाणी ई, सेऊ सौरगा रौ मालिक हुइयौ, हाथा
         रै चाणै औन्दै मन्दिरा दी नाईं रौइंदौ;
         25  ना केज़ी च़िज़ा री ज़ुरता रै कारण आदमी रै हाथा कु आपणी सेवा कौराउंदौ, कैलैकि सेऊ
         आपु सारेऊ कै ज़ीन्दगी और सांस और सब कुछ़ दिया आ।
         26  तिणीऐ एकी आदमी कु सारी ज़ाती धौतरी माथै रौइणा लै चाणी आ; और तिणीऐ तिऊंरौ भौगत फिक्स,
         और रौइणै री ज़ागह री भी मेंड लाइ ऐन्दी,
         27  ताकी सै परमेश्वर लोड़ा, और सेऊ तिउंकै लोड़ीयौ मिला, तैबै भी सेऊ आमु मांझ़ीया कु कासी
         कु भी दूर नाईं आसतौ।
         28  कैलैकि आमै तेसीदी ज़ीउंदै, च़ालदै-फिरदै और खोड़ै रौई ई; ज़िणौ कि तुमारै कुछ़ आपणै
         कवीउऐ भी बोलौ आ कि, ‘आमै ता आपु भी तेसी री सन्तान ई।’
         29  परमेश्वरा री सन्तान हुइयौ आमुऐ इणौ नाईं समझ़णौ च़ांई कि परमेश्वर सुनै,रुपै और पात्थरा
         ज़िणौ नाईं आ, ज़ो आदमीऊ रै सोच़ा कौरी और कारीगरी कौरीऐ हुआई चाणै औन्दै।
         30  एथीलै परमेश्वरै अग्यान्ता रै भौगता माथै ध्यान नाईं दैऔ, पर आबै हर ज़ागह दी सारै आदमीऊ
         लै मन बदुलनै रौ हुक्म दिया आ।
         31  कैलैकि तिणीऐ एक भौगत आ पाकौ कियौ औन्दौ, ज़ेथदी सेऊ एक आदमी कौरीयै धर्मा कौरी धौतरी
         रौ फैसलौ कौरा आ, ज़ो तिणीऐ पाकौ कियौ औन्दौ, और तिणीऐ सेऊ मौरै औन्दै माझ़ीया कु ज़ीउंदौ
         कौरीयौ एज़ी बूश सारेऊ काऐ साबीत कौरी गोई।
         32  मौरै औन्दै कु ज़िउंदै हुणे री बुशै शुणीयौ कुछ़ लोग ता मज़ाक कौरदै लागै, और कुछ़ लोगुऐ
         बोलौ, कि “एज़ी बुशै आमै ताऊंकु दुज़ी बारै शुणी ई।”
         33  एथ माथै पौलुस तिऊं माझ़ीया कु उठीयौ निकल़ी गौ।
         34  पर तिऊं मांझ़ीया कु कुछ़ लोग तेस आइलै मिली गौऐ, और विश्वास कियौ; ज़ेथ मांझ़ीऐ दियुनुसियुस
         अरियुपगुसा रै गुटा रौ थौ, और दमरिस नावां री एक छ़ेउड़ी थी, और तिऊं आइलै ओर भी लोग
         थै।

कुरिन्थुस इलाकै दी181  तेथ बासीऐ पौलुस एथेंसा छ़ाड़ीयौ कुरिन्थुसा दी आशौ।
         2  तिऐ तेसकै अक्विला नावां रौ एक यहुदी मिलौ, जासरौ जनम पुन्तुसा दी हुऔ थौ। सेऊ आपणी
         छ़ेउड़ी प्रिस्किल्ला आइलै इटली कु कुछ़ भौगत पैहलै ही आशौ थौ, कैलैकि क्लौदियुसै सारै
         यहुदीउ लै रोम देश छ़ाड़नै रौ हुकम देई गौ थौ, एथीलै पौलुस तिंउरै काऐ डैऔ।
         3  कैलैकि पौलुस और तेसरौ एक ज़िणौ काम थौ, एथीलै सेऊ इऊं आइलै रौ औ, और सै कामा कौरदै
         लागै; तिऊंरौ काम ताम्बु चाणनै रौ थौ।
         4  पौलुस हर आराम वाल़ै दिना दी धार्मिक खुम्बल़ी दी डेइयौ सवाल-ज़वाब कौरीयौ यहुदीऊ और
         युनानीऊ भी सौमझावा थौ।
         5  तैबै सिलास और तीमुथियुस मकिदुनिया कु वापिस आशै, पर पौलुस वचन शुणाउंदै और यहुदीऊ कै
         गवाही दैंदै थाकौ लागी कि यीशु ही मसीह आ।
         6  पर ज़ैबै सै विरोध और बेइज्ती कौरदै लागै, ता पौलुसै आपणै जुड़कै च़िरियौ तिउंलै बोलौ,
         “तुमारौ खून (पाप) तुमारै औठै माथै च़ांई पौड़ौ! हाऊं निर्दोश ऊ। आबै हाऊं दुज़ी ज़ाती
         रै लोगु काऐ डियाऊ।”
         7  तिदरु सेऊ तितुस यूस्तुस नावां रै परमेश्वरा रै भग्ता रै घौरै आशौ, ज़ासरौ घौर धार्मिक
         खुम्बल़ी काऐ थौ।
         8  तैबै धार्मिक खुम्बल़ी रौ मुख्य क्रिसपुसै आपणै सारै टौबरु आइलै प्रभु माथै विश्वास
         कियौ; और भौरी कुरीन्थयु रै लोगुऐ शुणीयौ विश्वास कियौ और बप्तिसमौ नियौ।
         9  प्रभुऐ एकी राचीऐ पौलुसा कै दर्शण देइयौ बोलौ, “डौर नाईं बोलदै थाक लागी चुटुक ना थाक;
         10  कैलैकि हाऊं ताऊं आइले ऊ, और कोई ताऊं माथै हामलै कौरीयौ ताउंलै नुकसान नाईं पौउंच़ाऊंदौ
         कैलैकि एज़ै इलाके दी मैरै भौरी लोग ई।”
         11  एथीलै सेऊ तिऊं माझ़ीऐ तिउंकै वचन शिखाउंदै देउड़ी साला झ़ाऊं रौ औ।
         12  ज़ेबी गल्लीयो अखाया देशा रौ आफसर थौ, ता यहुदी लोगुऐ कौट्ठै हुईयौ पौलुसा माथै हामलौ
         कियौ, और सेऊ फैसलै कौरने री ज़ागहा दी आणीयौ बोलदै लागै,
         13  “एऊ लोगु कै सौमझ़ावा की परमेश्वरा री बौड़ाई इणी च़ाईं कौरणी, ज़ो कानुना रै खिलाफ
         आ।”
         14  ज़ेबी पौलुस बोलने वाल़ौ थौ, ता गल्लीयौ आफसरै यहूदीऊ लै बोलौ, “ओ यहूदीउओ, अगर इयै
         बुरी और गलत बूश हुआ थी, ता हाऊं ज़ुरूर तुमारी शुणा थौ।
         15  पर अगर इयौ झौगड़ौ सिरफ बोलीयौ, नावां रौ, और तुमारै नियमा रै बारे दी आ ता तुमै जाणौ;
         कैलैकि हाऊं इऊं बूशु रौ फैसलै कौरनै वाल़ौ नाईं बौणनौ च़ाहंदौ।”
         16  और तिणीऐ सै तिदरु पोरु गाड़ाई गौऐ।
         17  तैऐ सारै लोगुऐ धार्मिक खुम्बली रौ मुख्य सोस्थिनेस फैसलै कौरने री ज़ागहा दी पिटौ।
         पर गल्लियो आफसरै इऊं बूशु री कोई फिकर नाईं की।अन्ताकिया लै वापिस डेऊणौ18  पौलुस भौरी दिना झ़ाऊं तिऐ रौ औ, तैबै भाईऊ कु मिलीयौ किंफ्रिया दी एथीलै मूंड कुंडाऔ,
         कैलैकि तिणीऐ मन्नत थी मांगी ऐन्दी, और किश्ती दी सीरिया इलाकै लै डैऔ तेस आइलै साथा
         दी प्रिस्किला और अक्विला थै।
         19  तिणीऐ इफीसुस पौउंच़ीयौ सै छ़ाड़ै तिऐ, आपु लागौ धार्मिक खुम्बल़ी दी डेइयौ यहूदिउ आइलै
         सवाल ज़वाब कौरदै।
         20  ज़ैबै तिउंऐ तेसकु औरज़ कौरी कि, “आमु आइलै कुछ़ दिना दी औज़ौ रौऊ।” ता तिणीऐ नाईं मानौ।
         21  पर इणै बोलीयौ तिदरू डैऔ कि, “अगर परमेश्वर च़ाहा लौ ता हाऊं तुमु काऐ दुबारौ आशा ऊ।”
         तैबै सेऊ इफिसुसा कु किश्ती दी बोशीयौ डैऔ;
         22  और कैसरिया दी पौउंच़ियौ (यरुश्लेमा लै डैऔ) और कलिसिया रै लोगु कु मिलीयौ अन्ताकिया
         लै डैऔ।पौलुसा रौ चीजी बारै प्रचारा दी डेऊणौ23  तैबै कुछ़ दिना दी रौइयौ तिदरु निकल़ियौ गलातिया और फ्रूगिया परदेशा दी सारै चेलै विश्वासा
         दी पाकै कौरदै थाकौ लागी।इफिसुस इलाकै दी अपुल्लोस24  अपुल्लोस नावां रौ एक यहूदी ज़ासरौ जनम सिकन्दरिया दी हुऔ थौ, ज़ो ज्ञानी आदमी थौ और
         पवित्र शास्त्र आच़्छ़ा कौरी ज़ाणा थौ, सेऊ इफीसुसा दी आशौ।
         25  तिणीऐ प्रभु री बाटा री शिक्षा थी पाई ऐन्दी, और ज़िवा लाइयौ यीशु रै बारै दी ठीक-ठीक
         शुणावा और शिखाडा थौ, पर सेऊ सिरफ यहुन्ना रै बप्तिस्मा री बूश ज़ाणा थौ।
         26  सैऊ धर्मिक खुम्बल़ी दी निडर हुइयौ बोलदै लागौ, पर प्रिस्किल्लै और अक्विल्लै तेसरी
         बुशु शुणीयौ सेऊ आपणी भीलै नियौं और परमेश्वरा री बाट तेसकै औज़ौ भी ठीक-ठीक समझ़ाई।
         27  ज़ेबी तिणीऐ सुंच़ी गौ कि पारबिलै डेइयौ अखाया लै डेउणौ, ता भाइउऐ तेसकै हिम्मत देईयौ
         च़ेलेऊ लै लिखौ कि सै तेसकु आच़्छ़ा कौरी मिला; और तिणीऐ तिऐ डेइयौ तिऊं लोगु री भौरी
         मज़द की ज़ुणीऐ बड़ी दया रै कारण विश्वास कियौ थौ।
         28  कैलैकि सेऊ पवित्र शास्त्रा कु सबूत देइ देइयौ कि यीशु ई मसीहा आ, बड़ी हिम्मती कौरी
         यहूदीउ कै सारेऊ रै सामनै थौ लागौ ओन्दौ ज़वाब दैंदै।

इफिसुस इलाकै दी पौलुस191  ज़ेबी अपुल्लोस कुरिन्थुसा दी थौ ता पौलुस माथलै सारै परदेशा बाटीऐ इफिसुसा दी आशौ।
         तिऐ तेसकै कुछ़ च़ेलै मिलै।
         2  तिणीऐ तिउंलै बोलौ, “का तुमुऐ विश्वास कौरदी बारै पवित्र आत्मा पाऔ आ?” तिउंऐ तेसलै
         बोलौ, “आमुऐ ता पवित्र आत्मा री बुशै भी नाईं शुणी।”
         3  पौलुसै तिउंलै बोलौ, “तैबै तुमुऐ कासरौ बप्तिस्मौ नियौं आ?” तिउंऐ बोलौ, “यहुन्ना रौ
         बप्तिस्मौ।”
         4  पौलुसै तिउंलै बोलौ, “यहुन्नै ता इणै बोलीयौ न बदुल़नै रौ बप्तिस्मौ दैऔ, कि ज़ो मूं
         बासीऐ आशणै वाल़ौ आ, मतलब यीशु माथै विश्वास कौरेऊ।”
         5  इणौ शुणीयौ तिउंऐ प्रभु यीशु रै नावां रौ बप्तिस्मौ नियौं।
         6  ज़ैबै पौलुसै तिऊं माथै हाथ छ़ाड़ै ता पवित्र आत्मा तिऊंदी आशौ और सै अलग-अलग बोली बोलदै
         और भविष्यवाणी कौरदै लागै।
         7  इऐ सारै लगभग बारह आदमी थै।
         8  सेऊ धार्मिक खुम्बल़ी दी डेइयौ चिन मिहनै झ़ाऊं बिण डौरै थाकौ बोलदै लागी, और परमेश्वरा
         रै राज़ा रै बारै दी बुशै लाइंदै और सौमझ़ाऊंदै थाकौ लागी।
         9  ज़ैबै कुछ़ लोगुऐ काट्ठै हुइयौ तेसरी नाईं मानी पर लोगु मांझ़ीऐ तिंउरै बारै दी बुरौ
         बोलदै लागै ता, तिणीऐ सै पोरु छ़ाड़ै, और च़ेलै अलग किऐ, और हर दिनै तिऊं आइलै तुरत्रुसा
         री पाठशाला दी स्वाल-ज़वाब कौरा थौ।
         10  दुई साला झ़ाऊं इणी थाकौ हुन्दै लागी, इदरा झ़ाऊं कि आसिया दी रौइणै वाल़ै का यहुदी
         का युनानी सारेउऐ प्रभु रौ वचन शुणौ।
         11  परमेश्वर पौलुसा रै हाथा कौरी शक्ति वाल़ै नोखै काम देखावा थौ।
         12  इदरा झ़ाऊं कि रुमाल और जुड़कै लोग तेसदी छ़ुआइंयौ बिमारु माथै छ़ाड़ा थै और तिउंरी
         बिमारी खतम हुआ थी और बुरी आत्मा भी तिऊंउ पोरु भागा थी।
         13  पर कुछ़ यहुदी ज़ुण ज़ादु टोणे कौरा थै, सै इणौ लागै कौरदै ज़ासदी बुरी आत्मा हुआ थी
         तिऊं माथै प्रभु यीशु रै नावां कौरी फुकरा थै और बोला, थै कि ज़ेथरौ परचार पौलुस कौरा,
         हाऊं तुमुकै तेसी री कसम दिया ऊ।
         14  सिक्कवा नावां रै एक यहुदी परधान याजका रै सात छ़ोहरु थै ज़ुण इणौ कौरा थै।
         15  पर बुरी आत्मै तिउंलै ज़वाब दैऔ कि, “यीशु हाऊं ज़ाणा ऊ और पौलुस भी पराणा, पर तुमै
         कुण ई?”
         16  तैबै सेऊ आदमी ज़ासदी बुरी आत्मा थी तिऊं भिलै पौड़ौ और सै आपणै वशा दी किऐ और इणै पोथै
         कि सै तेस घौरा कु नांगै और घायल हुइयौ भागै।
         17  इऐ बुशै इफिसुसा दी रौइणै वाल़ै सारै यहुदी और युनानीउ कै भी पौतौ लागी, और सै भौरी
         डौरी गौऐ; और प्रभु यीशु रै नावां री बौड़ाई हुन्दै लागी।
         18  ज़ुणीऐ विश्वास कियौ थौ तिऊं मांझ़ीया कु भौरी लोगुऐ आशीयौ आपणै काम मानी गौऐ और परगट
         किऐ।
         19  जादु कौरनै वाल़ेऊ मांझ़ीया कु भौरीउऐ आपणी-आपणी पोथी कौट्ठै कौरीयौ सारेऊ काऐ ज़ाल़ी,
         ज़ैबै तिंउरै तेथरै पैसै ज़ोड़ै ता पच़ास हज़ार च़ांदी रै सिकेऊ रै बराबर निकल़ौ।
         20  इणै कौरी प्रभु रौ वचन शक्ति कौरीऐ फैलदै लागौ और काम कौरदै लागौ।
         21  ज़ैबै इयै बुशै हुई गोई ता पौलुसै आत्मा दी शुंच़ी गौ कि मकिदुनिया और अखाया बाटीए यरुश्लेमा
         ले डेऊ, और बोलौ, “तिऐ डेइयौ मुइंऐ रोम देखणौ भी ज़ुरुरी आ।”
         22  एथीलै आपणी सेवा कौरनै वाल़ेऊ मांझ़ीया कु तीमुथियुस और इरास्तुस मकिदुनिया भेज़ीयौ
         आपु कुछ़ दिना झ़ाऊं आसीया दी रौई गौ।इफिसुसा दी झ़ौगड़ौ23  सेज़ै बौग्तै एज़ै पंथा रै बारै दी बौड़ौ शोर-शराबौ हुऔ।
         24  कैलैकि देमेत्रियुस नावां रौ एक सुनार अरतिमिसा रै च़ांदी रौ मान्दिर चौणाइयौ कारीगरु
         कै भौरी काम दिलावा थौ।
         25  तिणीऐ सै और इणै काम कौरनै वाल़ै कौट्ठै कौरीयौ बोलौ, “ओ आदमीउओ, तुमै ज़ाणाई कि एस
         काम कौरना लै आमुलै केती पैसै मिलाई।
         26  तुमै देखा और शुणा ई कि सिरफ इफिसुसा दी नाईं, बल्की सारै आसीया दी इणै बोलीऔ पौलुसै
         सौमझ़ाऐ और बहकाऐ कि ज़ो हाथा री कारिगरी आ सेऊ ईश्वर नाईं आ।
         27  एथ कौरी आबै सिरफ एथीरौ डौर नाईं भी नाईं कि आमारौ एऊ काम खतम हुआ पर एऊ भी कि बौड़ी
         देवी अरतिमिसा रौ मान्दिर भी बेकार सौमझ़ीणौ। ज़ास सारौ आसीया और धौतरी पुज़ा आ, एथरौ
         मान्दिर भी पोरु ढाल़णौ।”
         28  सै इणै शुणीयौ रोशा कौरी भौरुई गौऐ और हाकै मारीयौ बोलदै लागै कि, “इफिसियों री अरतिमिस,
         बौड़ी महान आ!”
         29  और सारै इलाकै दी शोर शराबौ हुई गौ, और लोगुऐ मकिदुनिया रै गयुस और आरिस्तर्खुस ज़ो
         पौलुसा रै साथी थै, पाकड़ै और घीशियौ रंगशाला दी आणै।
         30  ज़ैबै पौलुसै तिऊंकाऐ भितरै डेउणौ च़ाऔ ता च़ेलेउऐ सेऊ डेउणे नाईं दैऔ।
         31  आसीया रै आफसरु मांझ़ीया कु भी कई गोष्टणुऐ तेसलै खौबर भेज़ीयौ औरज़ कौरी की रंगशाला
         दी डेउणै रौ खौतरौ ना निंऐ।
         32  कोई दिया थौ ओर हाकै कोई दिया थौ ओर हाकै कैलैकि खुम्बल़ी दी बौड़ी गड़बड़ी थी औन्दै
         लागी ऐन्दी, और भौरी लोगुकै ता इणौ पौतौ भी नाईं थौ कि आमै कौट्ठै कैलै ई हुऐ औन्दै।
         33  तैबै तिउंऐ सिकन्दर ज़ो यहुदीउऐ खौड़ौ थौ कियौ औन्दौ, भिड़ा मांझ़ीया कु औगाड़िऐ बौड़ाऔ।
         सिकन्दर हाथा कौरी साना देइयौ लोगु काऐ ज़वाब दैणौ च़ाहा थौ।
         34  पर जैबै तिउंकै पौतौ लागौ कि इयौ यहूदी आ, ता सारै कौट्ठे हुइयौ हाकै मारदै लागै कम
         से कम दुई घांटै झ़ाऊं, “इफिसियों री अरतिमिस महान आ।”
         35  तैबै इलाकै रै मुख्यै, लोग शांत किऐ और बोलौ, “ओ इफिसुसा रै लोगुओ, कुण ना ज़ाणदौ कि
         इफिसुस इलाकौ महान देवी अरतिमिस और सौरगा कु छ़ुटी ऐन्दी मुरतीउ री ज़ागहा आ।
         36  एथीलै इयै खातम नाईं हुई सौकदी आच़्छ़ौ आ कि च़ुटुक थाकौ और बिण संच़ै कुछ़ ना कौरौ।
         37  कैलैकि तुमुऐ इयै आदमी आणेई ज़ो ना ता मान्दिर लुटणे वाल़ेई और ना आमारी देवी री बुराई
         कौरदै।
         38  अग देमेत्रियुस और तेसरै साथी कारीगरु कै कासकु शिकायत आ ता कचैहरी खुली ऐन्दी आ और
         फैसलै कौरनै वाल़ै भी आसती; तिऐ एकी दुजै माथै आरोप लाऐऊ।
         39  पर अगर तुमै केज़ी ओर बुशै पुछ़णी च़ाहा ई ता तेथरौ फैसलौ आमारी खुम्बल़ी दी हुणौ आ।
         40  कैलैकि आज़कै झ़ौगड़ै रौ इलज़ाम आमु माथै लागणै डौर आ, कैलैकि एथरौ कोई कारण नाईं आसतौ,
         और आमै इयैं भीड़ कौट्ठै हुणै रौ कोई ज़वाब नाईं देई सौकदै।”
         41  इणै बोलीयौ तिणीऐ खुम्बल़ी बन्द की।

मकिदुनिया,यूनान और त्रोआसा दी पौलुस201  ज़ैबै झ़ौगड़ौ शान्त हुऔ तैबै पौलुसै चेलै औटाइयौ सौमझ़ाऐ, और तिऊंकु मिलीयौ मकिदुनिया
         लै डैऔ।
         2  सेज़ै सारै परदेशा बाटीऐ डेइयौ और च़ेलेऊ कै भौरी हिम्मत देइयौ युनाना दी डैऔ।
         3  ज़ैबै चिया मिहनै बासीए सेऊ तिदरु किश्ती दी सीरिया लै डेउणै वाल़ौ थौ, ता यहूदी तेसरी
         ताकी दी थै रौऐ औन्दै, एथीलै तिणीऐ मकिदुनीया बाटीए वापिस डेउणै रै बारै दी सुंच़ौ।
         4  बिरीया रौ पुर्रुसा रौ छ़ोहरू सोपत्रुस, थिस्सलुनीकिया रै अरिस्तर्खुस, सिकुनदुस, दिरबै
         रौ गयुस, तीमुथियुस और आसीया रै तुखिकुस त्रुफिमुस तेस आइलै थै
         5  पर इयै आमुकु औगाड़ीऐ डेई गौऐ थै, और त्रोआसा दी आमु ज़ागदै थै लागै औन्दै।
         6  बिना संज़ेड़े री रोटी रै साज़ै बासीऐ आमै फिलिप्पी कु किश्ती दी निकल़ै और पांज़ दिना
         दी तिऊं काऐ त्रोआसा दी पौउंच़ै और सात दिना झ़ाऊं तिऐ रौऐ।त्रोआसा दी यूतुखुस ज़िऊंदौ कौरनौ7  सप्ताह रै पैहलै दिनै ज़ेबी सै रोटी चोड़ना लै कौट्ठै हुऐ, ता पौलुसै ज़ुण दुजै दिनै
         डेउणै वाल़ौ थौ, तिणीऐ तिऊं आइलै बुशै लाई; और आधी राची झ़ाऊं तिऊं आइलै बुशै लाई।
         8  ज़ेज़ै माथलै कौमरे दी आमै कौट्ठै थै, तेथदी भौरी लौम्प थै ज़ौल़दै लागै औन्दै।
         9  और यूतुखुस नावां रौ एक ज़वान खिड़की माथै थौ बोशीयौ गहरी निजा दी थौ लागौ औन्दौ डुल़
         दै। ज़ैबै पौलुस काफी देरा झ़ाऊं थौ लागौ ओन्दौ बुशु लाइंदै, ता सेऊ ज़वान निजा दी डुल़ीयौ
         चिजी मज़ली कु तौल़ै लोटौ, और तिउंऐ सेऊ मौरौ औन्दौ चुंगौ।
         10  पर पौलुस तेस काऐ आशीयौ तेसदी चिंबड़ौ और तेसकु गल़ै मिलीयौ बोलौ, “घौबराऔ नाईं कैलैकि
         एऊ ज़िउंदौ आ।”
         11  तैबै माथलै कौमरै दी डेइयौ रोटी चोड़ी और काफी बौग्ता झ़ाऊं तिऊं आइलै बुशै लाई कि दोउत
         हुई गोई थी। तैबै सेऊ तिदरू डेई गौ।
         12  तिउंऐ सेऊ ज़वान ज़िउंदौ आणौ और भौरी शान्ती पाई।त्रोआसा दी मिलेतुसा रौ डेऊणौ13  आमै पैहली किश्ती दी च़ौड़ीयौ अस्सुसा लै इणै विश्वास कौरी च़ाल पौड़ै कि तिदरु आमै
         पौलुस भी नीं ई आपु आइलै, पर सेऊ पैदल डेउणौ च़ाह थौ एथीलै तिणीऐ इणौ इन्तज़ाम कियौ थौ।
         14  ज़ैबै सेऊ अस्सुसा दी आमुकै मिलौ तैबै आमुऐ सेऊ आपु आइलै मिलेतुसा दी आणौ।
         15  तिदरु किश्ती दी आमै दुजै दिनै खियुसा काऐ पौउंच़ै, आगलै दिनै आमै समुन्दरा पारभीलै
         सामोसा दी आशै, तैबै दुजै दिनै मिलेतुसा दी पौउंच़ै।
         16  पौलुसै इणौ सुंच़ौ कि आमै इफिसुसा बाटीऐ डेई ताकी आमुकै आसीया दी बौग्त ना लागा कैलैकि
         सेऊ ज़ल्दी दी थी कि अगर हुई सौका ता सेऊ पिन्तेकुस्ता रै दिना दी यरुश्लेमा दी रौआ।इफिसुसा रै स्याणेउ लै उपदेश17  तिणीऐ मिलेतुसा कु इफिसुसा लै खौबर भेज़ी और कलिसिया रै स्याणै औटाऐ।
         18  ज़ेबी सै तेस काऐ आशै तिणीऐ तिउंलै बोलौ, “तुमै ज़ाणा ई कि पैहलै दिना दी ज़ेबी हाऊं
         आसीया आशौ, ता हाऊं तुमु आइलै किणौ रौऔ ऊ——
         19  मतलब निउलै हुइयौ लेरी-लेरीयौ और सताव दी ज़ो यहूदीऊ ऐ मूं माथै किए ई, हाऊं प्रभु री
         सेवा कौरदै थाकौ लागी।
         20  और ज़ो-ज़ो बुशै तुमारै फाइदै री थी, तिऊं बोलना लै और लोगु कै घौरा-घौरा कै शिखाउणा
         लै हाऊंकेबी ना शरमुऔ,
         21  बल्की यहूदीऊ और युनानी काऐ गवाही देई और परमेश्वरा भीलै मन बदुल़णौ और आमारै प्रभु
         यीशु मसीह माथै विश्वास कौरनौ च़ांई।
         22  आबै देखौ हाऊं आत्मा दी बानुइयौ यरुश्लेमा लै डिआऊ, और नाईं ज़ाणदौ कि तिऐ मूं आइलै
         का-का बिता;
         23  सिरफ एती कि पवित्र आत्मा हर इलाके दी गवाही देई-देइयौ मुलै बोला, कि बानण और दु:ख ताउंलै
         तैयार ई।
         24  पर हाऊं आपणै प्राण कुछ़ ना सौमझ़दौ, कि तिऊं प्यारै ज़ाणु, पर एती कि हाऊं आपणी दौड़
         और तिऐं सेवा पुरी कौरु, ज़ो मुकै परमेश्वरा री बौड़ी दया री खुशखबरी माथै गवाही दैणा
         लै प्रभु यीशु मसीह कु मिली आ।
         25  और देखौ हाऊं ज़ाणाऊ कि तुमै सारै ज़ास मांझ़ीऐ मुइंऐ परमेश्वरा रै राज़ा रौ परचार कियौ
         आ, मैरौ मूं दुज़ी बारै नाईं देखा लै।
         26  एथीलै आज़कै दिनै हाऊं तुमुकै गवाही देइयौ बोलाऊ, कि हाऊं कासी रै खुना रौ आरोपी नाईं
         ऊ।
         27  कैलैकि हाऊं परमेश्वरा री सारी इच़्छ़ा तुमुकाऐ बोलना लै नाईं शरमुऔ।
         28  एथीलै आपणी और आपणै शाल़ा री च़ोकसी कौरौ, ज़ेथ कौरी पवित्र आत्मै तुमै (मुख्य) स्याणै
         चाणेई, ताकी तुमै परमेश्वरा री तिऐं कलीसिया री देखभाल़ कौरा ज़ो तिणीऐ आपणै खुना कौरी
         खरीदे ई।
         29  हाऊं ज़ाणाऊ कि मैरै डेउणै बासीऐ खाणै वाल़ै (भेड़ीऐ) शाल़टै तुमु मांझ़ीऐ आशणेई ज़ुणीऐ
         शाल़ नाईं छ़ाड़नै।
         30  तुमु मांझ़ीऐ भी इणै-इणै आदमी उठणे ई, ज़ो च़ेलेऊ आपु पिछ़ु झीड़ना लै दारखी-बांगी बुशै
         बोलाई।
         31  एथीलै उज़ी रौएऊ, और याद कौरौ कि मुइंऐ चिन साला झ़ाऊं दिन राच लेरी-लेरीयौ हर एकी खबरदार
         कौरनौ नाईं छ़ाड़ौ।
         32  और आबै हाऊं तुमु परमेश्वरा कै और तेसरी बड़ी दया रै वचना कै सौंभाल़ा ऊ; ज़ो तुमु बौढ़ाई
         सौका और सारै पवित्र किऐ औन्दै लोगु मांझ़ीऐ तुमारी गवाही देइयौ तुमारौ हक देई सौका।
         33  मुइंऐ कासी रै च़ांदी, सुनै और जुड़केऊ रौ लाल़च़ नाईं कियौ।
         34  तुमै आपु ज़ाणा ई कि सेज़ै हाथुऐ मेरी और मैरै साथीऊ री ज़ुरत पूरी की आ।
         35  मुंइऐ तुमुकै सब कुछ़ कौरीयौ देखाऔ आ, इणै कौरीऐ मैहनत कौरीयौ गरीबु सौंभाल़ेऊ, और प्रभु
         यीशु रै वचन याद कौरनै ज़ुरुरी ई, ज़ो तिणीऐ आपु बोलेई : “कि निणै कु दैणौ भौलौ आ’।”
         36  इणै बोलीयौ तिणीऐ घुन्डै झुकाऐ और तिऊं आइलै प्राथना कौरी,
         37  तैबै सै सारै भौरी लेरै और पौलुसा रै गौल़ै मिलै और तेस खोबीयाऊंदै लागै।
         38  सै एज़ी बुशा कु ज़ादै दु:खी थै ज़ो तिणीऐ बोली थी, कि आबै दुज़ी बारै तुमै मैरौ मूंह
         नाईं देखदै। तैबै तिउंऐ सेऊ किश्ती झ़ाऊं पौउंच़ाऔ।

पौलुसा रौ यरुश्लेमा लै डेउणौ211  ज़ैबै आमै तिऊं छ़ाड़ीयौ किश्ती दी च़ौड़ै ता, सिधी बाटा दी कोसा दी आशै, और दुजै दिनै
         रुदुसा दी तिदरु डै पतरा लै।
         2  तिऐ एक किश्ती फिनके लै डेउणै वाल़ी मिली, और आमै तेथदी च़ौड़ीयौ च़ाल पौड़ै।
         3  ज़ैबै साइप्रस दिशदै लागौ ता, आमुऐ सेऊ उल़टी भिलै छ़ाड़ौ, और सीरिया लै डेइयौ सूरा
         दी उतरै; कैलैकि तिऐ किश्ती कु समान उतारनौ थौ।
         4  च़ेलेऊ कु मिलीयौ आमै तिऐ सात दिना झ़ाऊं रौऐ, तिउंऐ आत्मा कु शिखीयौ पौलुसा लै बोलौ
         कि यरुश्लेमा दी नाईं डेवेऊ।
         5  ज़ेबी सै दीन पुरै हुई गौऐ, ता आमै तिदरु डेई गौऐ; और सारेउऐ, छ़ेउड़ी और छ़ोहरुऐ आमै
         इलाके कु बाइरै झ़ाऊं पौउंच़ाऐ; और आमुऐ ढिका काऐ धौनी झुकियौ प्राथना की।
         6  तैबै एकी दुज़ै कु मिलणै बासीऐ, आमै किश्ती दी च़ौड़ै और सै डेवे आपणै-आपणै घौरै।
         7  तैबै आमै सूर देशा कु किश्ती रौ सफर पुरौ कौरीयौ पतुलिमयिसा दी पौउंच़ै और भाईऊ कु मिलीयौ
         तिऊं आइलै एकी दिना दी रौऐ।
         8  दुजै दिनै आमै तिदरू डेइयौ कैसरिया दी आशै, और फिलीपुस परचार कौरनै वाल़ै रै घौरा कै
         ज़ुण साता मांझ़ीया कु एक थौ डेइयौ तेसरै काऐ रौऐ।
         9  तेसरी च़ार बिण ब्याही छ़ोटुड़ी थी, ज़ुण भविष्यवाणी कौरा थी।
         10  ज़ैबै आमै भौरी दिना झ़ाऊं तिऐ रौऐ, ता अगबुस नावां रौ एक भविष्यवक्ता यहुदीया कु आशौ।
         11  तिणीऐ आमु काऐ आशीयौ पौलुसा रौ गाचौ नियौं और आपणै हाथ-बांगणै बानीयौ बोलौ, “पवित्र
         आत्मा इणौ बोला आ, कि ज़ास आदमी रौ इयौ गाचौ आ तेस यरुश्लेमा दी यहुदी इणौ बाना ई और
         दुजी ज़ातीऊ रै हाथा दी सौंभाल़ा ई।
         12  ज़ेबी आमुऐ इयै बुशै शुणी ता आमै और तिदलै लोगुऐ तेसकु औरज़ कौरी कि यरुश्लेमा लै नाईं
         डेवे।
         13  पर पौलुसै ज़वाब दैऔ तुमै का कौरा ई कि लेरी-लेरीयौ मैरौ ज़ीऊ चोड़ाई, हाऊं ता प्रभु
         यीशु रै नावां री ताइंऐ यरुश्लेमा दी बानीणा लै नाईं बल्की मौरना लै भी तयार ऊ।
         14  ज़ैबै तिणीऐ नाईं मानौ ता आमै इणै बोलीयौ च़ुटुक थाकी गौऐ कि प्रभु री मौरज़ी पुरी हुआ।
         15  इऊं दिना बासीया आमुऐ तयारी की और यरुश्लमा लै च़ाल पौड़ै।
         16  कैसरीया कु भी कुछ़ च़ैल़ै आमु आइलै च़ाल पौड़ै और आमै मनासौन नावां रै साइप्रसा रै
         एक च़ेलै रै काऐ नियैं और आमै तेसरै काऐ थाकै।पौलुसा री याकूबा आइलै मुलाकात17  ज़ेबी आमै यरुश्लेमा दी पौउंच़ै ता भाई बड़ी खुशी कौरीऐ आमुकु मिलै।
         18  दुजै दिनै पौलुसै आमै याकुबा काऐ निऐं, ज़िऐ सारै स्याणै कौट्ठै थै।
         19  तैबै तिणीऐ तिउंकै ढ़ाल कौरीयौ ज़ो-ज़ो काम परमेश्वरै तेसरी सेवा कौरीऐ दुज़ी ज़ाती
         मांझ़ीऐ किऐ थै सै सारै बारी-बारीऐ बोलै।
         20  तिउंऐ इणै शुणीयौ परमेश्वरा री बौड़ाई की ई, तैबै तेसलै बोलौ, ओ भाई तू देखा ई कि यहुदीऊ
         मांझ़ीया कु काई हज़ारुऐ विश्वास कियौ आ, और सारै नियमा री ई बुशै ला ई।
         21  तिउंकै तैरै बारै दी शिखाऔ औन्दौ कि तू दुजी ज़ाती दी रौइणै वाल़ै यहुदीउ कै मुसा छ़ाड़नै
         रै बारै दी शिखावा ई और बोला ई कि ना आपणै लोल़डेऊ रौ खतना कौराऔ, और ना रिवाज़ मानौ।
         22  तैबै का कौरुलै लोग ज़ुरुरी शुणा ई कि तू आशौ औन्दौ ई।
         23  एथीलै ज़ो आमै ताउंकै बोली ई तेस कर, आमुकै इदै च़ार आदमी ई ज़ुणीऐ मन्नत मांगी ऐन्दी।
         24  तिऊं निईयौ तिऊं आइलै आपु तू शुद्ध ऊ। और तिउंकै खौर्च़ दै ताकी सै आपणै बाल़ कटावा,
         तैबै सारै ज़ाणा ई कि ज़ो बुशै तिउंकै तैरै बारै दी बोली ऐन्दी तिऊंदी कोई सच़्च़ाई नाईं
         आ पर तू आपु भी कानून मानीयौ तिऊं ज़िणौ हाण्डा ई।
         25  पर तिऊं दुज़ी ज़ाती रै बारै दी ज़ुणीऐ विश्वास कियौ आ आमुऐ इणौ फैसलौ कौरीयौ लिखौ आ
         कि सै मुर्तिऊं काऐ बल़ी कौरै औन्दै मास और खुना कु, और गौल़ै फैंच़ै औन्दै मासा कु,
         और गान्दै कामा कु बौच़ी रौआ।
         26  तैबै पौलुसै तिऊं आदमीऊ नी ईयौ और दुजै दिनै तिऊं आइलै शुद्ध हुइयौ परमेश्वरा रै घौरा
         दी डैऔ। और तिऐ बोली गौ कि शुद्ध हुणै रै दिना ई मतलब तिऊं मांझ़ीया कु हर एकी लै कुछ़
         च़ौड़ाउणै रै दीन केबी झ़ाऊं पुरै हुआई।परमेश्वरा रै घौरा दी पौलुस पाकुड़नौ27  ज़ेबी सै सात दिन पुरै हुणै वाल़ै थै, तैबै आसिया रै यहुदीऊ ऐ पौलुस परमेश्वरा रै घौरा
         दी देखीयौ सारै लोग च़ितल़ाऐ और हाकै देइयौ सेऊ पाकड़ी गौ।
         28  ओ इस्राइलीउओ आमारी मज़द कौरौ एऊ सेज़ौ आदमी आ ज़ो लोगु और कानुना रै और इयैं ज़ागहा
         रै विरोधा ई सारी ज़ागहा दी सारै लोगुकै शिखावा आ, इदरा झ़ाऊं कि युनानीउ भी परमेश्वरा
         रै घौरा दी आणीयौ तिणिऐ इयै पवित्र ज़ागहा अशुद्ध कौरी आ।
         29  तिउंऐ एथुकु पैहलै इफिसुसा रै लोग त्रुफिमुस तेस आइलै इलाकै दी देखौ थौ, और सै सौमझ़ै
         कि पौलुसै सेऊ परमेश्वरा रै घौरा दी आणौ आ।
         30  तैबै सारै इलाकै दी हाललौ पोड़ी गौ और लोग फेटी मारीयौ कौट्ठै हुऐ और पौलुस पाकड़ीयौ
         परमेश्वरा रै घौरा कु बाइरै घीशीयौ आणौ, आपु किऐ फेटी दार बन्द।
         31  ज़ैबै सै तेस झ़ांगणौ च़ाहा थै ता तिंउरै मुख्य कै खबर पौउंच़ी कि सारै यरुश्लेमा दी
         हाल्लौ पौड़ी गौ आ।
         32  तैबै सेऊ फेटी ई फौज़ीऊ और सुबेदार नींईयौ तिऊं काऐ तौल़ै दौड़ीयौ आशौ, और तिउंऐ मुख्य
         और फौज़ीऊ देखीयौ पौलुस पिटणौ छ़ाड़ी गौ।
         33  तैबै मुख्यै नज़दीक आशीयौ सेऊ पाकड़ौ और दुई शांगल़ी कौरी बानणै रौ हुकम देइयौ पुछ़दै
         लागौ कि इयौ कुण आ और इणीऐ का कियौ आ?
         34  पर भिड़ा मांझ़ीया कु कुण कुछ़ बोलदै लागौ और कुण कुछ़, ज़ैबै हाललै रै कारण तेसकै सौच़्च़ाई
         पौतौ नाईं लागी, तैबै तिणीऐ सेऊ एखुले दी निणै रौ हुकम दैऔ।
         35  ज़ैबै सेऊ पैड़ीउ दी पौउंच़ौ ता इणौ हुऔ कि भीड़ा रै दबाअ रै कारण फौज़ीउऐ सेऊ च़ुंगीयौ
         पा निणौ पौड़ौ।
         36  कैलैकि लोगु री भीड़ हाल्लौ पाइंदै लागी कि एस पोर झ़ांगौ।
         37  ज़ैबै सै पौलुस एखुलै दी निणै वाल़ै थै ता तिणीऐ पलटना रै मुख्यै लै बोलौ कि का मुलै
         इज़ाज़त आसती आ कि हाऊं तुमुकै कुछ़ बोलु, तिणिऐ बोलौ, का तू युनानी ज़ाणा ई?
         38  का तू सेज़ौ मिस्री नाईं ज़ो इबकु पैहलै बन्दी चाणीयौ च़ार हज़ार लोग लाइणी दी ज़ांगल़ा
         दी निंऐ?
         39  पौलुसै बोलौ, हाऊं ता तरसुसा रौ यहुदी आदमी ऊ किलकिया रै ज़ानै-मानै इलाकै रौ आदमी ऊ।
         हाऊं ताऊं कु औरज़ कौरा ऊ कि मूं लोगु आइलै बुशै लाइणै दै।
         40  ज़ैबै तिणिऐ हुकम दैऔ ता पौलुसै पैड़ीऊ दी खौड़ी हुइयौ लोगु कै हाथा कौरी इशारौ कियौ
         ज़ैबै सै च़ुटुक रौई गौऐ ता सेऊ इब्रानी बोली दी बुशै लाइंदै लागौ।

भीड़ा रै सामने पौलुसा रौ भाषण221  “ओ भाइयो और स्याणेउओ मैरौ ज़वाब शुणौ, ज़ो हाऊं आबै तुमु काऐ बोला ऊ।”
         2  सै इणै शुणीयौ कि एऊ आमु आइलै इब्रानी बोली दी पा बोला आ, सै औज़ौ च़ुटुक थाकै। तैबै
         तिणीऐ बोलौ :
         3  “हाऊं ता यहुदी आदमी ऊ, ज़ो किलकिया रै तरसुसा दी पैदौ हुओ ऊ; पर एज़ै इलाकै दी गमलियला
         रै बांगणेऊ काऐ बोशीयौ पौड़ो ऊ, और नाना बुड़ु रै नियम कानुन आछ़ा कौरी शिखे ई; और परमेश्वरा
         लै इणौ जोशीलौ थौ ज़िणै आज़ तुमै ई।
         4  मुइंयै मरद का छ़ेउड़ी दुइया बानी-बानीयौ ज़ेला दी पाऐ, और एज़ै (पंथा) रै लोग इणै सताऐ
         कि कुछ़ ता पोरु भी झ़ंगाऐ।
         5  एज़ी बुशा लै बौड़ै याजक और सारै स्याणै शाजत ई, कि तिऊंकु हाऊं भाईऊ रै नांवा री चिट्ठी
         नींईयौ दमिश्का लै थौ लागौ औन्दौ डेउंदै, कि ज़ो तिऐ औलै तिऊं भी सज़ा दैणा लै बानीयौ
         यरुश्लेमा लै आणु।आपनै ज़िऊ बौदल़िणा रै बारै दी शुणाउणौ(प्रेरितों 9:1-19; 26:12-18)6  ज़ेबी हाऊं हांडदै-हांडदै दमिश्का रै नज़दीक पौउंच़ौ, ता इणौ हुऔ कि खौरै दुसै रै बौग्तै
         देखण देखदु एक बौड़ौ प्याशौ सौरगा कु मुं फिदियालै च़ौमकौ।
         7  और हाऊं ज़मीना माथै धौनी लोटौ, और इणौ बोलदै शुणौ, ‘ओ शाऊल ओ शाऊल तू मुं कैलै सतावा
         ई?’
         8  मुइंयै ज़वाब दैऔ, ‘ओ प्रभु तू कुण ई?’ तिणीऐ मुलै बोलौ, ‘हाऊं यीशु नासरी ऊ ज़ास तू
         सतावा ई।’
         9  मैरै साथा रै लोगुऐ प्याशौ ता देखौ पर ज़ो मुं आइलै बुशै लाइंदै थौ लागौ औन्दौ तेसरौ
         बोलणौं नाईं शुणौ।
         10  तैबै मुंइयै बोलौ, ‘ओ प्रभुआ हाऊं का कौरु?’ प्रभुऐ मुलै बोलौ, ‘उठीयौ दमिश्का लै डेऊ
         और ज़ो कुछ़ तैरै कौरनै रौ औलौ तिऐ ताउंकै सब बोलणौ आ।’
         11  तैबै तेस बौड़ै प्याशै री वज़ाह कु मुकै कुछ़ ना दिशौ हाऊं आपणै साथीऊ रै हाथा पाकड़ीयौ
         दमिश्का लै आशौ।
         12  “तैबै हनन्याह नावां रौ एक नियम कानुना रै कारण भौगत, ज़ो तिऐ रौइणै वाल़ै यहुदीऊ मांझ़ीया
         कु ज़ानौ-मानौ थौ, मुकाऐ आशौ,
         13  और खौड़ै हुइयौ मुलै बोलौ, ‘ओ भाई शाऊल आबै देखदै लाग।’ तेबी मेरी आखी खुली गोई और मुइयै
         सेऊ देखौ।
         14  तैबै तिणीऐ बोलौ, ‘आमारै नाना-बुड़ु रै परमेश्वरै तू एथीलै छ़ांटो ई ताकी तू तेसरी इच़्छ़ा
         ज़ाणा, और तेस धर्मी देखा और तेसरै मुंआ कु बुशै शुणा।
         15  कैलैकि तू तेसरी तरफा कु सारै लोगु मांझ़ीयै इऊं बुशु रौ गवाह हुणो ई, ज़ो ताऐं देखी
         और शुणी ई।
         16  आबै बेर कैलै पा ई उठ बप्तिस्मौ निऊं, और तेसरौ नाऊं नींईयौ आपणै पाप धोऊ।दूजी ज़ातिउ लै प्रचारा लै बोलणौ17  “ज़ैबै हाऊं तौऐं यरुश्लेमा दी आशीयौ परमेश्वरा रै घौरा दी प्राथना कौरदै थौ लागौ औन्दौ
         तैबै हाऊं बेहोश हुऔ,
         18  और मुइंयै प्रभु देखौ कि सेऊ मुलै बोला आ, ‘फेटी यरुश्लेमा कु ज़ल्दी निकुल़; कैलैकि
         सै मैरै बारै दी तेरी गवाही नाईं मानदै।’
         19  मुइंयै बोलौ, ‘ओ प्रभु सै ता आपु ज़ाणा ई कि हाऊं, ताऊं माथै विश्वास कौरनै वाल़ेऊ ज़ेला
         दी पा थौ, और ज़ागहा-ज़ागहा दी धार्मिक खुम्बल़ी दी पिटावा थौ।
         20  ज़ेबी तैरै गवाह स्तिफनुसा रौ खून थौ बहाउणै लाऔ औन्दौ तेबी हाऊं भी तिऐ खौड़ौ थौ और
         तिऊं आइलै शामिल थौ। हाऊं झ़ांगणै वाल़ेऊ रै जुड़कै ज़ागदै थौ लागौ औन्दौ।’
         21  और तिणीऐ मुलै बोलौ, ‘डेऊ : कैलैकि हाऊं ताऊं दुज़ीज़ातीऊ काऐ दूर-दूर भेज़ाऊ।”
         22  सै एज़ी बुशा झ़ाऊं पौलुसा री शुणदै थाकै लागी, तैबै ज़ोरै च़िलांदै लागै कि, “इणै आदमी
         रौ खातमौ कौरौ, एसरौ ज़िउंदौ रौअणो ठीक नाईं आसतौ!”
         23  ज़ेबी सै च़िल़ादै और जुड़कै शोटदै और धुला उड़ाऊंदै थै लागै औन्दै;
         24  तैबै सिपाइउ रै मुख्यै बोलौ, “एस महला दी आणौ, और कोड़ै लाइयौ पौरखौ, ताकी मुंकै पौतौ
         लागा कि लोग केज़ै कारण एसरै विरोधा दी इणौ च़िलांदै लागै औन्दै।”
         25  तैबै तिउंऐ सेऊ तसमै कौरी बानौ ता पौलुसै तेसलै बोलौ ज़ो तेस काऐ खौड़ौ थौ, “का एऊ ठीक
         (ज़ाइज़) आ कि तुमै एक रोमी आदमी दी कोड़ै लाऔ और सै भी बिण गलतिऐ?”
         26  सिपाइऐ मुख्य काऐ डेइयौ बोलौ, “तू इणौ का कौराई? एऊ ता रोमी आदमी आ।”
         27  तैबै सिपाइऊ रै मुख्य तेसकाऐ डेइयौ बोलौ, “मुंकै बोल, का तू रोमी ई?” तिणीऐ बोलौ, “ओ।”
         28  इणै शुणीयौ सिपाई रै मुख्य बोलौ, “मुइंयै रोमी बणना लै भौरी पैसै दे ई।” पौलुसै बोलौ,
         “हाऊं ता जन्मा कु रोमी ऊ।”
         29  तैबै ज़ो लोग तेस पौरखणै वाल़ै थै सै तेस काए कु पोरु हुऐ; और मुख्य भी इणै ज़ाणीयौ
         कि एऊ रोमी आ और मुइऐ एऊ बानौ औन्दौ, डौरी गौ औ।बौड़ी खुम्बल़ी रै सामनै पोलुस30  दुज़ै दिनै तिणीऐ ठीक-ठीक पौतौ कियौ कि यहुदी एस माथै आरोप कैलै ला ई, तेसरै बन्धन खोली
         गौऐ; और परधान याजक और सारी खुम्बल़ी कौट्ठै हुणै रौ हुकम दैऔ, और पौलुस तौल़ भिलै नींईयौ
         तिऊं काऐ खौड़ी कियौ।

231  पौलुसै बौड़ी खुम्बल़ी भिलै ध्याना कौरी देखौ और बोलौ, “ओ भाइयो, मुइंयै आज़ झ़ाऊं परमेश्वरा
         लै बिल्कुल सौच़्च़ै ज़िवा कौरी ज़ीन्दगी बिताई आ।”
         2  इणै शुणीयौ हनन्याह बौड़ै याजकै तिउंलै ज़ुण तिऐ खौड़ै थै, तेसरै मुंआ दी थापै लाइणै
         रौ हुकम दैऔ।
         3  तैबै पौलुसै तेसलै बोलौ, “ ओ चुनै लाई एन्दी भीत, परमेश्वर ताऊं झ़ांगा सा। तू नियमा
         कौरी मैरै फैसलै कौरना लै इ बोशौ औन्दौ, तैबै का नियमा रै खिलाफ मुं पिटणै रौ हुकम दिया
         ई?”
         4  ज़ो तिऐ खौड़ै थै तिउंऐ बोलौ, “का तू परमेश्वरा रै बौड़ै याजका लै बुरौ-भौलौ बोला ई?”
         5  पौलुसै बोलौ, “ओ भाईयो हाऊं नाईं ज़ाणदौ कि एऊ बौड़ौ याजक आ; कैलैकि लिखौ औन्दौ आ कि
         : ‘आपणै लोगु रै परधाना लै बुरौ नाईं बोल’।”
         6  तैबै पौलुसै इणै ज़ाणीयौ कि एक खुम्बल़ी सदूकिऊ री और दुजी फरीसिऊ री आ, खुम्बल़ी दी
         हाक्कै देइयौ बोलौ, “ओ भाईउओ हाऊं फरीसि और फरीसिउ रै वंशा रौ ऊ, मौरै औन्देऊ री आश और
         ज़िउंदै हुणै रै बारै दी मैरौ केस च़ालौ औन्दौ।”
         7  ज़ैबै तिणीऐ एज़ी बूश बोली ता फरीसिऊ और सदुकिऊ मांझ़ीऐ झ़ौगड़ौ हुन्दै लागौ; और खुम्बल़ी
         दी फूट पौड़ी गोई ।
         8  कैलैकि सदुकि ता इणौ बोला ई, कि ना दुजी बारै ज़ीउंदै हुंदै, ना सौरगदूत, ना ई आत्मा;
         पर फरीसि इऊं सारेऊ माना ई।
         9  तैबै बौड़ौ हाल्लौ हुऔ और कुछ़ शास्त्री ज़ो फरीसिऊ री खुम्बल़ी रै थै, खौड़ै हुऐ और
         इणै बोलीयौ लौड़दै लागै, “आमै एस आदमी दी कोई भी बुराई नाईं देखदै, और अगर कोई सौरगदूत
         या आत्मा एस आइलै बुशै लाई ता का हुऔ?”
         10  ज़ैबै भौरी झ़ौगड़ौ हुऔ, ता सिपाइऊ रौ मुख्य ड़ौरी गौ, कि इऊंऐ एसरै टुकड़ै-टुकड़ै ना
         च़ांई किऐ, एथीलै तिणीऐ सिपाइऊ लै हुकम दैऔ कि तौल़बिलै ड़ेइयौ तिऊं मांझ़ीया कु तेस
         ज़ौबरीयै गाड़ीयौ महला दी नियां।
         11  सेज़ी राची प्रभुऐ तेस काऐ खौड़ै हुइयौ बोलौ, “ओ पौलुस, हिम्मत छ़ाड़; कैलैकि ज़िणी
         ताऐं यरुश्लेमा दी मेरी गवाही देई आ तिणी ई ताऐं रोमा दी भी गवाही देणी आ।”पौलुस झ़ांगणा लै चौपड़िणौ12  ज़ैबै दुसौ हुऔ ता यहुदिउऐ खुम्बल़ी चाणी और कसम खाई कि ज़ेबी झ़ाऊं आमै पौलुस पोरु
         ना झ़ांगु लै, तेबी झ़ाऊं आमै कुछ़ ना खांदै पिंदै।
         13  खुम्बल़ी चाणनै वाल़ै चाल़िसा कु ज़ादै आदमी थै।
         14  तिउंऐ परधान याजक और स्याणेऊ काऐ डेइयौ बोलौ, “आमुऐ आबै इणौ सुंच़ी गौ आ कि, ज़ेबी झ़ाऊं
         आमै पौलुस पोरु ना झ़ांगु लै, तेबी झ़ाऊं आमै कुछ़ ना खांदै पिंदै।
         15  एथीलै आबै बौड़ी खुम्बल़ी और सिपाइऊ रै मुख्यै समझ़ाऔ कि तेस तुमु काऐ आणा, ताकी जाणा
         कि तुमै तेस औज़ौ भी आच़्छ़ा कौरी पौरखणौ च़ाहा ई; और आमै तेसरै पौउंच़णे कु पैहलै तेस
         झ़ांगणा लै तैयार रौई ई।
         16  पौलुसा रै भांज़ै शुणौ कि इऐ तेस झ़ांगणे री ताकी दी, ता तिणीऐ पौलुसा कै महला दी डेइयौ
         खबर देई।
         17  तैबै पौलुसै एक सिपाई औटाऔ और तेसलै बोलौ, एस ज़वान सिपाइऊ रै मुख्य काऐ निंयौ, इयौ
         तेसलै कुछ़ बोलनौ च़ाहा सा।”
         18  एथीलै तिणीऐ सेऊ मुख्य काऐ निंईयौ बोलौ, “कैदी पौलुसै हाऊं औटाऔ और मुकु औरज़ कौरी कि
         एऊ ज़वान मुख्यै लै कुछ़ बोलनौ च़ाहा सा एथीलै एस तेस काऐ निऊं।”
         19  सिपाइऊं रै मुख्यै सेऊ हाथा कु पाकड़ीयौ एखुले दी नियौं और तेसकु पुछ़ौ, “तू मुं आइलै
         का बोलणौ च़ाहा ई?”
         20  तिणीऐ बोलौ यहुदिउऐ खुम्बल़ी चाणी ऐन्दी कि ताऊंकु औरज़ कौरा कि कालै पौलुस बौड़ी खुम्बल़ी
         दी आणा, ताकी ज़ाणीया कि सै तेस आच़्छ़ा कौरी पौरखणौ च़ाहा ई।
         21  पर तिउंरी ना मानेऊ कैलैकि तिऊं मांझ़ीया कु चालिसा कु ज़ादै लोग तेस झ़ांगणे री ताकी
         दी, ज़ुणीऐ इणौ सुंच़ौ औन्दौ कि ज़ेबी झ़ाऊं सै पौलुस पोरु ना झ़ांगा लै, तेबी झ़ाऊं
         सै कुछ़ खांदै ना पिंदै। और आबै सै तैयार ई और तैरौ हुकम पौखदे ई लागै औन्दै।
         22  तैबै मुख्यै तेस ज़वाना लै हुकम दैऔ और भेज़ौ, “कि कासी कै ना बोलै कि ताऐं इऐ बूश मुं
         काऐ बोली आ।”पौलुस फेलिक्सा काए भेज़णौ23  तैबै तिणीऐ दुई सिपाई औटाइयो बोलौ, “दुई शौ सिपाई, सत्तर घोड़ै रै सवार, और शौ बौरछ़ै
         वाल़ै राची लै कैसरिया डेउणा लै तैयार कौरौ।
         24  और पौलुस निणा लै घोड़ै तैयार छ़ाड़ौ, कि तेस फैलिक्स आफसरा काऐ सही सलामत पौउंच़ावा।”
         25  तिणीऐ इणी चिट्ठी भी लिखी :
         26  “महामहिम फैलिक्स आफसरा लै क्लौदियुस लूसियासा री ढ़ाल।
         27  एऊ आदमी यहुदिउऐ पाकड़ियौ झ़ांगणौ च़ाऔ, पर ज़ेबी मुकै पौतौ लागौ कि एऊ रोमी आ, ता सिपाईऊ
         निंईयौ एऊ छ़ुड़ाऔ।
         28  हाऊं ज़ाणनौ च़ाहा थौ कि सै तेस माथै केज़ै कारण आरोप ला ई, एथीलै सेऊ तिउंरी बौड़ी
         खुम्बल़ी दी निंयौ।
         29  तैबै मुकै पौतौ लागी गौ कि तिउंऐ आपणै नियमा रै कई स्वाल पुछ़ीयौ तेस माथै आरोप लाऐ,
         पर एसदी इणी कोई भी गलती नाईं कि एसलै मौता री या एस ज़ेला दी पाइणे री सौज़ा मिला।
         30  तैबै मुकै इणौ बोलौ कि सै एस झ़ांगणे री ताकी दी ई, तैबै मुइऐ तेबी सेऊ ताऊं काऐ भेज़ौ;
         और एस माथै आरोप लाइणै वाल़ेऊ लै हुकम दैऔ कि सै तिऊं आरोप ताऊं काऐ बोला।”
         31  और ज़िणौ सिपाइऊ लै हुकम थौ दैऔ औन्दौ तिउंऐ तिणी ई सेऊ राची-राच अन्तिपत्रिसा दी निऔं।
         32  दुजै दिनै तिऊं आइलै घोड़ै वाल़ै लोग भेज़ै और आपु आशै वापिस।
         33  तिउंऐ कैसरिया दी पौउंच़ियौ आफसरा कै चिट्ठी देई; और पौलुस भी किऔ तेस काऐ खौड़ौ।
         34  तिणीऐ चिट्ठी पौड़ीयौ पुछ़ौ, “एऊ केज़ै परदेशा रौ आ?”
         35  और ज़ेबी तेसकै पौतौ लागौ कि किलकिया रौ आ ता तेसलै बोलौ, “ज़ेबी तैरै विरोधी भी आशा
         लै ता हाऊं तेरी मज़द कौराऊ।” और तिणीऐ सेऊ हैरोदेसा रै महला दी सही-सलामत छ़ाड़नै रौ
         हुकम दैऔ।
         
            

         
      

   
      
         24
हाकिम फेलिक्सा काऐ पौलुस241  पांज़ दिना बासीऐ हनन्याह बौड़ै याजकै कई स्याणै और तिरतुल्लुस नावां रौ बकील आपु आइलै
         आणै। तिउंऐ आफसरा काऐ पौलुसा माथै आरोप लाऐ।
         2  ज़ेबी पौलुस औटाऔ ता तिरतुल्लुस तेस माथै आरोप लाइयौ बोलदै लागौ कि : “ओ महामहिम् फेलिक्स,
         तैरै कारण आमारै देशा दी शान्ती औआ आ; और तैरै इन्ज़ामा कौरी एज़ी ज़ाती लै कई बुराई
         सुधरा ई।
         3  एज़ी बूश आमै हर ज़ागहा दी हर तरीकै कौरी धन्यवाद कौरीयौ मानी।
         4  एथीलै ताउंलै औज़ौ दु:ख नाईं दैणौ च़ाहंदौ, हाऊं ताऊंकु अरज़ कौरा ऊ छ़ौंटी आमारी एक-दुई
         बुशै शुण।
         5  कैलैकि आमुऐ एऊ आदमी, गुनाही और दुनीया रै सारै यहुदिऊ माझ़ीऐ फूट टालदै, और नसरीउ रै
         गुटा रौ मुख्य देखौ आ।
         6  तिणीऐ परमेश्वरा रौ घौर भी अशुद्ध कौरनौ च़ाऔ, पर आमुऐ सेऊ पाकड़ी गौ आमुऐ तेस लै आपणै
         नियमा कौरी सज़ा दैणी थी;
         7  पर सिपाई रै मुख्य लूसियासै सेऊ ज़ौबरीयै आमा रै हाथा कु छ़ुड़ाऔ,
         8  और एस माथै आरोप लाइणै वाल़ेऊ लै ताऊं काऐ आशणै रौ हुकम दैऔ। इऊं सारी बुशै ज़ेथरै बारै
         दी आमै एस माथै आरोप लाई, तुमुकै आपु एस पौरखीयौ पौतौ लागा।”
         9  यहुदिउऐ भी तेसरौ साथ देईयौ बोलौ, ओ इऐ बुशै सौच़्च़ी ई।पौलुसा रौ ज़वाब10  ज़ैबै आफसरै पौलुसा लै बोलणै रौ इशारौ कियौ ता पौलुसै बोलौ, : ज़ैबै मुकै इणौ पौतौ लागौ
         कि तुमै भौरी साला ओअलै एज़ी ज़ाती रौ फैसलै कौरदै लागै औन्दै ता आबै हाऊं खुश हुइयौ
         आपणै ब्यान दिया ऊ।
         11  तू आपु ज़ाणी सौका ई कि ज़ेबी कु हाऊं यरुश्लेमा दी आराधना कौरदै आशो ऊ ता मुं इदै बारहा
         दिना कु ज़ादौ बौग्त भी ना हुऔ।
         12  तिउंऐ हाऊं ना परमेश्वरा रै घौरा दी, ना धार्मिक खुम्बल़ी दी और ना इलाके दी कासी आइलै
         बुशैऊ लाइंदै और हालै मच़ाउंदै देखौ;
         13  और ना ता इऊंकै इऊं बुशु रौ ज़ेथरौ आबै इऐ मुं माथै आरोप लाइंदे ई लागै औन्दै, ताऊं
         काऐ सच़ साबीत कौरी सौकदै।
         14  पर हाऊं ताऊं काऐ एज़ी बूश माना ऊ, कि ज़ेज़ै गुटा लै इऐ बेकार गुट बोलाई, तेथी कौरी
         हाऊं आपणै नाना-बुड़ु रै परमेश्वरा री सेवा कौरा; और ज़ेज़ी बुशै नियम-कानुना दी और भविष्यवक्ताऊ
         री किताबी दी लिखी ऐन्दी तिऊं सारेऊ माथै विश्वास कौराऊ।
         15  और परमेश्वरा कु आश छ़ाड़ाऊ ज़ो सै आपु भी छ़ाड़ाई, कि धर्मी और अधर्मी दुइया ज़िऊंदै
         हुणेई।
         16  एथीलै हाऊं भी परमेश्वर और आदमी काऐ आपणौ ज़ीऊ साफ निर्दोश छ़ाड़ने री कोशीष कौरा ऊ।
         17  भौरी साला बासीऐ हाऊं आपणे लोगु कै दान पौंच़ाउंदै, और भेंटा च़ौड़ाउंदै आशौ थौ।
         18  तिउंऐ हाऊं परमेश्वरा रै घौरा दी, शुद्ध हुइयौ, एखुली और बिण हाल्लै मच़ाइयौ, भेंटा
         च़ड़ाउंदै देखौ, पर तिऐ आसिया रै कुछ़ यहुदी थै। पर इणौ ठीक थौ कि,
         19  अगर तिउंकै मैरै विरोधा दी कुछ़ बूश थी ता इदै तुमु काऐ आशीयौ मुं माथै आरोप ला थै।
         20  या सै आपु बोला लै, कि ज़ेबी हाऊं बौड़ी खुम्बल़ी मांझ़ीए खौड़ौ थौ ता तिउंऐ मुंदी केज़ी
         गलती देखी आ?
         21  इऐं एकी बुशा छ़ाड़ीयौ ज़ो मुइऐ तिऊं मांझ़ीऐ खौड़ै हुइयौ हाकै देइयौ बोलौ थी: मौरै
         ओन्दै रै ज़ीऊंदै हुणै रै बारै दी आज़ मैरौ तुमु आइलै केस हुन्दै लागौ औन्दौ’।”
         22  फेलिक्सै ज़ो एज़ै गुटा री बुशु आच़्छ़ा कौरी ज़ाणा थौ, सै इणै बोलीयौ टाल़ी गोई, “ज़ेबी
         सिपाइऊ रौ मुख्य लुसियास आशा लौ, ता तुमारी बुशु रौ फैसलौ कौराऊ।”
         23  और सिपाई लै हुकम दैऔ कि पौलुसा लै थोड़ी छ़ूट देइयौ तेसरी रखवाल़ी कौरेऊ, और तेसरै
         गोष्टणा मांझ़ीया कु कासी भी तेसरी सेवा कौरनै कु नाईं रोकेऊ।फेलिक्स और द्रुसिल्ला काऐ पौलुस24  कुछ़ दिना बासीऐ फेलिक्सै आपणी छ़ेउड़ी द्रुसिल्ला, ज़ो यहुदी थी, साथा दी आणी और पौलुस
         औटाइयौ तेस विश्वासा रै बारै दी ज़ो मसिह यीशु माथै आ, तेसकु शुणौ।
         25  ज़ेबी सेऊ धार्मिक, सबर और आशणे वाल़ै फैसलै रै बारै बुशै लाइंदै थौ लागौ औन्दौ, ता
         फेलिक्सै डौरी-डौरीयौ ज़वाब दैऔ, इबी तू डेऊ :मौकौ मिलीयौ ताऊं हाऊं औज़ौ औटावा ऊ।”
         26  तेसकै पौलुसा कु कुछ़ पैसै निणे री आश थी, एथीलै सेऊ घौड़ी-घौड़ीऐ तेस औटाइयौ तेस आइलै
         बुशै ला थौ।
         27  पर ज़ेबी दुई सालै बिती गोई ता पुरकियुस फेस्तुस, फेलिक्सा री ज़ागहा दी आशौ; और फेलिक्सै
         यहुदीऊ खुश कौरना लै पौलुस कैदा दी छ़ाड़ौ।

पौलुसा री राज़ा लै दोहाई दैणी251  फेस्तुस सेज़ै परदेशा दी पौउंच़णै कु चिया दिना बासीऐ कैसरिया कु यरुश्लेमा लै डैऔ।
         2  तैबै परधान याजकु और यहुदिऊ रै मुख्य लोगुऐ तेस काऐ पौलुसा रौ विरोध कियौ;
         3  और तेसकु औरज़ कौरीयौ तेसकु इणौ च़ाऔ कि सेऊ पौलुस यरुश्लेमा कु औटावा। कैलैकि सै तेस
         बाटा दी झ़ांगणे री ताकी दी थै।
         4  फेस्तुसै ज़वाब दैऔ, “पौलुस कैसरिया रै कैदा दी आ, और हाऊं आपु ज़ल्दी तिऐ डेआऊ।”
         5  तौऐं बोलौ, “तुमु माझ़ीऐ कु ज़ुण स्याणै ई सै मुं आइलै आशा, और अगर तिणी आदमी कुछ़ गलत
         कियौ ता तेस माथै आरोप ला।”
         6  तिऊं मांझ़ीऐ सेऊ आठ-दस दिना दी रौइयौ कैसरिया लै डैऔ; और दुजै दिनै राज़ गादी माथै
         बोशीयौ हुकम दैऔ कि पौलुस इदै आणौ।
         7  ज़ेबी सेऊ आशौ ता ज़ो यहुदी यरुश्लेमा कु थै आशै औन्दै, तिउंऐ नज़दीक खौड़ै हुइयौ तेस
         माथै बुरै-बुरै आरोप लाऐ, ज़ेथरै सै सबूत भी नाईं देई बौल़ा थै।
         8  पर पौलुसै ज़वाब दैऔ, “मुइंयै नां ता यहुदिऊ रै नियमा रै, ना परमेश्वरा रै घौरा रै और
         ना कैसर राज़ै रै विरोधा दी कुछ़ बुरौ कियौ।”
         9  तैबै फेस्तुसै यहुदीऊ खुश कौरना लै, पौलुसा लै बोलौ, “का तू च़ाहा ई यरुश्लेमा लै डेउणौ;
         और तिऐ मुकाऐ तैरौ फैसलौ कौरा?”
         10  पौलुसै बोलौ, “हाऊं कैसरा रै फैसलै कौरनै री ज़ागहा दी खौड़ौ ऊ; मैरै मुकदमै, केसा रौ
         फैसलौ इदै च़ाईं हुऔ। ज़िणौ तू आच़्छ़ा कौरी ज़ाणा ई कि मुइऐ यहुदिऊ रै खिलाप कोई गुनाह
         नाईं कियौ।
         11  अगर हाऊं गुनाही ऊ और झ़ांगणै लायक कोई काम कियौ आ, ता हाऊं मौरनै कु नाईं मुकुरदौ;
         पर ज़ेज़ी बुशा रौ इऐ मुं माथै आरोप लाइंदे ई लागौ औन्दै, अगर तिऊं मांझ़ीया कु कोई भी
         बूश सौच़्च़ नाईं निकल़ा ली, ता कोई भी मुं तिंउरै हाथा दी नाईं सौंभाल़ी सौकदौ। हाऊं
         कैसरा कु औरज़ कौरा ऊ।”
         12  तैबै फेस्तुसै आपणी खुम्बल़ी दी चौपड़ुइयौ ज़वाब दैऔ, “ताऐं कैसरा री बड़ाई की आ, तू
         कैसरा काऐ ड़ेउणौ ई।”राज़ा अग्रिप्पा काऐ पौलुस13  कुछ दिना बासीऐ अग्रिप्पा राज़ौ और बीरनीकै कैसरिया दी आशीयौ फेस्तुसा कु मिलै।
         14  तिऊं भौरी दिना दी तिऐ रौइणै बासीऐ फेस्तुसै पौलुसा रै बारै दी राज़ेऊ कै बोलौ : “एक
         आदमीआ ज़ो फेलिक्सै कैदी चाणीयौ आ छ़ाड़ौ औन्दौ।
         15  ज़ेबी हाऊं यरुश्लेमा दी थौ ता बौड़ै याजक और यहुदिऊ रै स्याणेउऐ तेस माथै भौरी आरोप
         लाऐ, और औरज़ कौरी कि तेसलै सौज़ा दैऔ।
         16  पर मुइऐ तिऊंले ज़वाब दैऔ कि रोमीउ रौ इणौ रिवाज़ नाईं आसतौ कि कासी भी सौज़ा दैणा लै
         भेज़ा। ज़ेबी झ़ाऊं आरोप लाइणै वाल़ेऊ कै सामनै खौड़ै हुइयौ आपु बौच़णा लै ज़वाब दैणै
         रौ मौकौ ना मिला।
         17  ज़ेबी सै इदै कौट्ठै हुऐ, ता मुइंयै कुछ़ ना ज़ागौ, पर तेबी राज़ गादी माथै बोशीयौ तेस
         आदमी आणनै रौ हुकम दैऔ।
         18  ज़ेबी तेसरै दुश्मन खौड़ै हुऐ ता तिउंऐ तेस माथै इणै गुनाहा रौ आरोप नाईं लाऔ ज़िणौ
         हाऊं सुंच़ा थौ।
         19  पर सै आपणै धर्मा रै, और यीशु नावां रै कास आदमी रै बारै दी, ज़ो मौरी गौ थौ, और पौलुस
         तेसलै ज़िउंदौ बोला थौ, झ़ौगड़ौ कौरा थै।
         20  मुकै सौमझ़ी दी ना आशौ कि हाऊं एज़ी बुशु रौ पौतौ किणौ लाऊलै? एथीलै मुंइऐ तेसकु पुछ़ौ,
         ‘का तू यरुश्लेमा लै डिआ ई कि तिऐ इऊं बुशु रौ फैसलौ हुआ?’
         21  पर ज़ैबै पौलुसै औरज़ कौरी कि तेसरै केसा रौ फैसलौ सारेऊ कु बौड़ै राज़ै एकाऐ हुआ, ता
         मुइऐ हुकम दैऔ कि ज़ेबी झ़ाऊं एस कैसर राज़ै काऐ ना भेज़ु तेबी झ़ाऊं कैदा दी छ़ाड़ु।”
         22  तैबै अग्रिप्पै फेस्तुसा लै बोलौ, “हाऊं भी तेस आदमी री शुणनी च़ाहा ऊ।” तिणीऐ बोलौ,
         “तू कालै शुणा ई।”
         23  और दुज़ै दिनै ज़ेबी अग्रिप्पा बिरनीके बड़ी धूम-धामा कौरी आशौ, और सिपाइऊ रै मुख्य
         और इलाकै रै ज़ानै-मानै लोगु आइलै दरबारा दी पौउंच़ौ। तैबै फेस्तुसै हुकम दैऔ कि पौलुस
         ओरु आणौ।
         24  फेस्तुसै बोलौ, “ओ राज़ौ अग्रिप्पा और ओ सारै लोगुओ ज़ो इदै आमु आइले ई, तुमै एस आदमी
         देखा ई, ज़ासरै बारै दी सारै यहुदीउऐ यरुश्लेमा दी और इदै भी हाकै देई-देईयौ मुकु औरज़
         कौरी कि एसरौ ज़ीऊंदौ रौउणौ आच़्छ़ौ नाईं आसतौ।
         25  पर मुइऐ ज़ाणी ऐरौ कि इणीऐ इणौ कुछ़ भी ना किऔ कि एस पोरु झ़ांगा; ज़ैबै कि इणीऐ आपु
         सारेऊ कु बौड़ै राज़ै री औरज़ कौरी आ, ता मुइऐ भेज़णै रौ फैसलौ कियौ आ।
         26  तैबै भी मुकै एसरै बारै दी बौड़ै राज़ै लै लिखणा लै कोई पाकी बूश नाईं आसती। एथीलै मुइऐ
         एऊ तुमु काऐ और खास कौरीऐ ‘ओ राज़ौ अग्रिप्पा, तुमु काऐ आणौ आ। ताकी पौरखणै बासीऐ मुकै
         कुछ़ लिखणा लै मिला।
         27  कैलैकि कैदी भेज़णौ और ज़ो आरोप तेस माथै लागै ई, तिऊं नाईं बोलणौ मुकै बेकार लागा सा।”

अग्रिप्पा काऐ पौलुसा रौ साफ-साफ बोलणौ261  अग्रिप्पै पौलुसा लै बोलौ, “ताउंकै आपणै बारै दी बोल़णै री इज़ाज़त आ।” तैबै पौलुसै
         अपणौ हाथ खौड़ौ कियौ और बोलदै लागौ,
         2  “ओ राज़ौ अग्रिप्पा ज़ेती बुशु रौ यहुदी मुं माथै आरोप ला ई, आज़ ताऊं काऐ हाऊं तिऊंरौ
         ज़वाब दैणा लै आपुलै खुशी माना ऊ,
         3  खास कौरीऐ एथीलै कि तू यहुदीऊ रै सारै रिती-रिवाज़ और विवाद ज़ाणा ई। और हाऊं ताऊं कु
         औरज़ कौरा ऊ कि तू मेरी बुशै ध्याना कौरी शुणा।
         4  “मैरौ च़ाल-च़लन शुरू कु आपणी ज़ातीऊ मांझ़ीऐ और यरुश्लेमा दी ज़िणौ थौ, सै सारै यहुदी
         ज़ाणा ई।
         5  अगर सै गवाही दैणी च़ाह लै, ता पैहले कु मुं ज़ाणा ई कि फरीसी हुइयौ आपणै धर्मा रै सारेऊ
         कु काठै नियमा माथै च़ालोऊ।
         6  और आबै तेस वादै रै कारण ज़ो परमेश्वरै आमारै नान-बुड़ु आइलै कियौ थौ, मुं माथै केस/मुकदमौ
         च़ालदै लागौ औन्दौ।
         7  सेज़ै वादै रै पुरै हुणै री आश छ़ाड़ीयौ, आमारै बाहरा खानदानै/गोत्रे आपणै सारै ज़िवा
         कौरीऐ राच-दीन परमेश्वरा री की ई आ। ओ राज़ौ, एज़ी आश छ़ाड़ने री बारे दी यहुदी मुं माथै
         आरोप ला ई।
         8  ज़ैबै कि परमेश्वर मौरै औन्दै भी ज़िउंदै कौरा आ, ता तुमै इऐं बूश विश्वासा रै लायक
         कैलै ना सौमझ़दै?
         9  मुइंयै भी सौमझ़ौ थौ कि यीशु नासरी रै नाव़ा रै विरोधा दी मुइंयै भौरी कुछ़ कौरनौ च़ांई।
         10  मुइंयै यरुश्लेमा दी इणौ औ कियौ; और परधान याजका कु हक पाइयौ भौरी पवित्र लोग कैदा दी
         पाऐ, और ज़ेबी तिऊं झ़ांगा थै तेबी हाऊं भी तिंउरै विरोधा दी राज़ी औआ थौ।
         11  हर धार्मिक खुम्बल़ी दी हाऊं तिऊं सतावा थौ और यीशु री बुराई कौरावा थौ, और इणौ रोशा
         कौरी पागल हुई गौ थौ कि बाइलै इलाकै दी डेइयौ भी तिऊं सतावा थौ।आपनै ज़िऊ बौदल़िणा रै बारै दी शुणाउणौ(प्रेरितों 9:1-19; 26:12-18; 22:6-16)12  इणै कौरी ज़ेबी हाऊं परधान याजकु कु हक और हुकम पाइयौ दमिश्का लै थौ लागौ औन्दौ डेउंदै;
         13  ता ओ राज़ौ, बाटा दी दुसकै बौग्तै मुइऐ सौरगा कु सुरजा रै प्याशे कु भी बौड़ीयौ एक प्याशौ,
         आपणै और आपु आइलै साथा रै लोगु फिदीयालै च़मकदै देखौ।
         14  ज़ेबी आमै सारै धौनी लोटी गौऐ, ता मुइऐ इब्रानी बोली दी मुं आइलै इणौ बोलदै एक बूश शुणी,
         “ओ शाऊल ओ शाऊल तू मुं कैलै सतावा ई? पोइनै माथै लात लाइणी ताउंलै कठीण आ।’
         15  मुइऐ बोलौ, ‘ओ प्रभु तू कुण ई?’ प्रभुऐ बोलौ, ‘हाऊं यीशु ऊ ज़ास तू सतावा ई।
         16  पर तू उठ, आपणै बांगणै माथै खौड़ौ ऊ; कैलैकि मुइऐ ताउंकै एथीलै दर्शण दैऔ आ कि ताऊं
         इऊं बुशु रौ गवाह और च़ेलौ चाणु, ज़ो ताऐं देखी ई, और तिउंलै भी ज़ेथलै हाऊं ताउंलै दर्शण
         दिया ऊ।
         17  और हाऊं ताऊं तैरै लोगु और दुज़ी ज़ाती रै लोगु कु बौच़ावा ऊ। ज़ासकाऐ ताऊं हाऊं आबै
         एथीलै भेज़ाऊ
         18  ताकी तू तिउंरी आखी खोला कि सै न्यारे कु प्याशै भिलै, और शैताना रै हका कु परमेश्वरा
         भिलै मुड़ा; कि पापा री माफी और तिऊं लोगु आइलै ज़ुण मुं माथै विश्वास कौरीयौ पवित्र
         हुए ई, राज़ कौरा।’आपणै कामा रै बारै दी बोलणौ19  “और: ओ राज़ौ अग्रिप्पा, मुइऐ सौरगा रै दर्शणा री बूश नाई टाल़ी,
         20  पर पैहलै दमिश्का रै, तैबै यरुश्लेमा रै, तैबै यहुदिया रै सारै देशा दी रौइणै वाल़ेऊ,
         और दुज़ी ज़ातीऊ सौमझ़ाऊंदै थाकौ लागी, कि मन बौदल़ौ और परमेश्वरा भिलै फीरीयौ मन बदुल़नै
         लायक काम कौरौ।
         21  इऊं बुशु रै कारण यहुदी मुं परमेश्वरा रै घौरा दी पाकड़ीऔ झ़ांगणै री कोशिष कौरा थै।
         22  पर परमेश्वरा री मज़दा कौरीऐ हाऊं आज़ झ़ाऊं ज़िऊंदो ऊ, और छ़ोटै-बौड़ै सारेऊ काऐ गवाही
         शुणावा ऊ, और इऊं बुशै छ़ाड़ीयौ ओर कुछ़ ना बोलदौ ज़ो भविष्यवक्तुऐ और मुसै भी बोली कि
         हुणे वाल़ी ई,
         23  कि मसीह ऐ दु:ख ज़ा ई उठाउणै और सेऊ सौभी कु पैहलै मौरै औन्दै मांझ़ीया ज़ीऊंदै हुइयौ,
         आमारै लोगु और दुज़ी ज़ाती रै लोगु काऐ प्याशै रौ परचार कौराई।”
         24  ज़ेबी सेऊ इणै कौरी ज़वाब दैंदै थौ लागौ औन्दौ, तैबै फेस्तुसै हाकै देइयौ बोलौ, “ओ पौलुस
         तू पागल ई। और भौरी शिखीयौ तू पागल बौणी गो ई।”
         25  पर पौलुसै बोलौ, “ओ महामहिम फेस्तुस, हाऊं पागल नाईं बल्कि सौच़ाई और अकला री बूश बोलाऊ।
         26  राज़ौ भी ज़ास काऐ हाऊं बिण ड़ौरै ऊ लागौ औन्दौ बोलदै, इऊं बुशु ज़ाणा; और मुकै विश्वास
         आ कि इऊं बुशु मांझ़ीया कु कोई भी तिऊंकु छ़िपी ऐन्दी नाईं, कैलैकि इऐ घटणा केज़ै कुणे
         दी नाईं हुई।
         27  ओ राज़ौ अग्रिप्पा, का तू भविष्यवक्ताऊ रौ विश्वास कौरा ई? ओ हाऊं ज़ाणाऊ कि तू विश्वास
         कौरा ई।”
         28  तैबै अग्रिप्पै पौलुसा लै बोलौ, “तू थौड़ौ सौमझ़ाइयौ मुं मसीह चाणनौ च़ाह ई?”
         29  पौलुसै बोलौ, “परमेश्वरा कु मेरी प्राथना सा कि का थौड़ौ का भौरी, सिरफ तु ई नाईं ज़ेती
         लोग आज़ मेरी शुणा ई, इऊं बानणा छ़ाड़ीयौ सै मुं बाशीऐ बौणा।”
         30  तैबै राज़ौ और आफसर और बिरनीके और तिऊं आइलै बोशै औन्दै उठीयो खौड़ी हुऐ;
         31  और अलग हुइयौ आपु मांझ़ीऐ चौपड़िंदै लागै, “एऊ आदमी इणौ ता कुछ़ भी ना कौरदौ, ज़ो मौता
         री सौज़ा और कैदा दी पाइणै लायक औलौ।”
         32  अग्रिप्पै फेस्तुसा लै बोलौ, “अगर एऊ आदमी कैसरा कु औरज़ नाईं कौरा थौ ता आज़ाद हुई
         सौका थौ।”

पौलुसा रौ रोमा कु क्रेते झ़ांऊ डेउणौ271  ज़ैबै इणौ पाकौ हुई गौ कि आमै बौड़ी किश्‍ती दी इटली लै डेई, ता तिउंऐ पौलुस और कुछ़
         ओर कैदी भी यूलियुस नाऊं औगुस्तुसा री फौज़ा रै सिपाई रै हाथा दी सौंभाल़ी गौऐ।
         2  अद्रमुतियुमा रै एकी किश्ती दी ज़ो आसीया रै ढिका काऐ डेउणा लै तैयार थी। तेथदी आमै
         बोशै और च़ाल पौड़ै, अरिस्तर्खुस नाऊं थिस्सलुनीके रौ एक मकिदुनी भी आमु आइलै थौ।
         3  दुजै दिनै आमै सैदा दी रुकै, और यूलियुसै पौलुसा माथै दया कौरीयौ सेऊ तेसरै गोष्टणु
         काऐ डेउणै दैऔ, कि सेऊ आराम कौरा।
         4  तैबै आमै किश्ती दी बोशीयौ साइप्रसा रै ओला दी च़ालै, कैलैकि बागुर थौ भौरी लागौ औन्दौ।
         5  किलिकिया और पंफूलिया रै नज़दीक समुन्दरा बाटीऐ लुसीया रै मुरा दी उतरै।
         6  तिऐ सिपाई कै इटली लै डेउणै वाल़ी सिकन्दरिया री एक किश्ती मिली, और तिणीऐ आमै तिदरा
         दी बोशाल़ै।
         7  ज़ैबै आमै भौरी दिना झ़ाऊं सुल-सुलै हाण्डीयौ बौड़ी मुश्किला कौरी कनिदुसा काऐ पौऊंच़ै,
         ता बागुर आमु औगाऊं बौड़नै नाईं दिया थौ, एथीलै आमै सलमोनै रै सामनै क्रेतै रै ओला दी
         च़ालै;
         8  तेथरै डिका बाटीऐ मुश्किला कौरी डेइयौ ‘शुभलंगरबारी’ नावां री एक ज़ागहा दी पौउंच़ै,
         तिदरु लसवा इलाकौ नज़दीक थौ।
         9  ज़ैबै भौरी दिन बिती गौऐ और पाणी रै सफरा दी मुश्किल एथीलै हुआ थी कि ब्रौता रै दीन
         बीती गौऐ थै। पौलुसै सै इणै बोलियौ सौमझ़ाऐ,
         10  “ओ भाईओ, मुकै इणौ ज़ाणीया कि एस सफरा दी मुश्किल और भौरी नुकसान, हुणै वाल़ौ आ, ना
         सिरफ समान और किश्ती रौ बल्कि आमारै प्राणा रौ भी।”
         11  पर सिपाइऐ पौलुसा कु बौड़ीऔ किश्ती च़लाउणै वाल़ै और मुख्य री बूश ज़ादी मानी।
         12  सै ज़ागहा शेल़ै काटणा लै ठीक नाईं थी, एथीलै सारेउऐ सुंच़ौ कि तिदरु किश्ती किणै कौरीऐ
         फीनिक्सा दी पौउंच़ा ताकी तिऐ शेल़े कु बौच़ा। इऐ क्रेते री एक ज़ागहा सा ज़ेथरै दार
         च़ारो तरफा दी खुला ई।समुंद्रा दी तेज़ बागुर (तुफान)13  ज़ैबै थोड़ी-थोड़ी बागुर लागदै लागी, ता इणै सौमझ़ीयौ कि आमारौ मतलब पुरौ हुई गौ आ,
         ता लांगर च़ुंगौ और डिका डिका दी क्रेते बाटीऐ डेउंदै लागै।
         14  पर कुछ़ बौग्ता बासीए धौनी कु भौरी बागुर(आंधी) च़ाली, ज़ेथलै यूरकुलीन बोलाई।
         15  ज़ैबै बागुर किश्ती लागी ता किश्ती खौड़ी नाईं टेकी बौल़ी, और आमुऐ सै बौइणै देई और
         बौइंदै-बौइंदै च़ालदै थाकै लागी।
         16  तैबै कौदा नावां रै एकी ढोकसु बाटीऐ बौइंदै-बौइंदै मुश्कल़ा कौरीए किश्ती वशा दी की।
         17  तैबै तिउंऐ किश्ती च़ुंगी और बौड़ी किश्ती तौल़ा कु माथै झ़ाऊं लोअल़ी कौरीऐ बानी, और
         सूरतिस ढ़ोकसु माथै फौसणै रै डौरा कु पाल और समान उतारी बौइयौ डेई गौऐ।
         18  दुजै दिनै ज़ैबै आमुऐ बागुरा कौरी भौरी धाकै खाऐ ता किश्ती कु समाना शोटदै लागै;
         19  और चिजै दिनै तिउंऐ आपणै हाथा कौरी किश्ती रै रौशै समान शोटी गौऐ।
         20  ज़ैबै भौरी दिना झ़ाऊं ना ता सुरज दिशौ ना सौरगा रै तारै दिशै और बागुर थौ लागौ औन्दौ
         ता आखरी दी आमुकै बौच़णै री आश भी खातम हुई।
         21  ज़ैबै तिउंऐ बिण रोटीऐ भौरी दीन बिताऐ तैबै पौलुसै तिऊं माझ़ीऐ खौड़ै हुइयौ बोलौ, “ओ
         भाईओ आच़्छ़ौ इणौ थौ कि तुमै मेरी बूश माना थै और क्रेते कु नाईं च़ाला थै, तैबै ना ता
         इऐ मुसिबत आशा थी और ना नुकसान हुआ थौ।
         22  पर आबै हाऊं तुमु सौमझ़ावा की हिम्मत छ़ाड़ौ, कैलैकि तुमु मांझ़ीया कु कासीरै भी प्राण
         नाईं डेउणै, पर किश्ती रौ नुकसान हुआ।
         23  कैलैकि परमेश्वर ज़ासरौ हाऊं ऊ, और ज़ासरी सेवा कौरा ऊ, तेसरै दुतै आज़ राच़ी मुकाऐ
         आशीयौ बोलौ,
         24  ‘ओ पौलुस नाईं डर! तैरौ कैसर राज़ै काऐ खौड़ौ हुणौ ज़ुरुरी आ। देख, परमेश्वरै सारै ज़ो
         ताऊं आइले सफर कौराई, ताउंकै ई सौंभाल़ै औन्दै।’
         25  एथीलै, ओ भाईओ, हिम्मत छ़ाड़ौ; कैलैकि हाऊं परमेश्वरा माथै विश्वास कौरा ऊ, कि ज़िणौ
         मुलै बोलौ औन्दौ आ तिणी हुआ।
         26  पर आमुऐ केज़ै ढोक्सु माथै जा डेउणौ।”ज़हाज़ चूटणौ27  ज़ैबै चौदवी राच आशी और आमै अद्रिया समुन्दरा दी थै लागै औन्दै भटकदै, ता आधी राचीऐ
         किश्ती च़लाउणै वाल़ेऊ कै पौतौ लागौ कि आमै केज़ै देशा रै नज़दीक पौउंच़दै लागै औन्दै।
         28  तैबै तिउंऐ समुन्दरा री गहराई नापी ज़ो सेंतिस मीटर थी, और थोड़ौ आगुड़ै डेइयौ नापी
         औज़ौ तिऐ थी छब्बीस मीटर।
         29  तैबै डोकै कु टकराइणै रै डौरा कु तिउंऐ किश्ती दी पिछ़ बिलै च़ार लांगर लाऐ, और राच
         खुलना लै प्राथना कौरदै लागै।
         30  पर ज़ै किश्ती च़लाउणै वाल़ै किश्ती कु भागणौ च़ाह थै और आगलै हिस्सै कु लांगर टालनै
         रै बाहनै कौर छ़ोटी किश्ती(डोंगी) समुन्दरा दी उतारी गोई थी;
         31  ता पौलुसै सिपाइऊ और च़ोअकीदारु लै बोलौ, “अगर इऐ किश्ती दी नाईं रौआ लै ता तुमै भी
         ना बौच़णै।”
         32  तैबै सिपाइउऐ रौशै काटीयौ डोंगी तौल़ै पाई गोई।
         33  ज़ैबै राच खुलनै वाल़ी थी तैबै पौलुसै इणै बोलीयौ सारै रोटी खाणा लै सौमझ़ाऐ, “आज़ चौदह
         दिन हुई गौऐ तुमै झ़ोरी कौरीयौ भुखै रौऐ और कुछ़ रोटी ना खाई।
         34  एथीलै तुमु सौमझ़ावा ऊ कि कुछ़ खाऔ, ज़ेथ कौरी तुमै बौच़ा; कैलैकि तुमु माझ़ीया कु कारी
         रै मुंड़ा रौ एक बाल़ भी ना छ़ुटदौ।”
         35  इणै बोलीयौ तिणीऐ रोटी कौरी और सारेऊ काऐ परमेश्वरा रौ धन्यवाद कियौ और चोड़ीयौ खांदै
         लागौ।
         36  तैबै सै सारै भी हिम्मत कौरीयौ रोटी खांदै लागै।
         37  आमै सारै मिलीयौ किश्ती दी दुई शौ छियतर लोग थै।
         38  ज़ैबै सै रोटी खाईऔ रौज़ै, ता गिऊं समुन्दरा दी शोटीयौ किश्ती औल़खी कौरदै लागै।
         39  जैबै दुसौ हुऔ ता तिउंऐ सेऊ देश नाईं पराणौ, पर एक ज़ागहा देखी ज़ेथरौ कुणौ च़ोकुणौ
         थौ, और सुंच़दै लागै कि अगर हुई सौका ता किश्ती एथी माथै रुकाई।
         40  तैबै तिउंऐ लांगर खोलीऔ समुन्दरा दी पाऐ और और तेबी पतवारा रै रौशै खोली गौऐ, और बागुरा
         रै सामनै छ़ोटै पालै खोलीयौ ढिका भीलै च़ालै।
         41  पर दुई समुन्दरा रै बिचा दी तिउंऐ किश्ती टेकाई। किश्ती रौ आगलौ हिस्सौ इणौ फौसी गौ
         कि हिलौ भी नाईं और पिछ़लौ हिस्सौ लागौ छ़ालेऊ कौरी चुटदै।
         42  फौज़ी सुंच़ा थै इणौ कि कैदीऊ पोरु झ़ांगी ई इणौ ना च़ांई हुऔ कि कैदी तैरीयौ पोरु ना
         भागा।
         43  पर सिपाईऐ पौलुस बच़ाउणे री इच़्छ़ा कौरी सै इणै कौरना लै रोकै, और हुकम दैऔ कि ज़ुण
         तैहरी ज़ाणा सै पैहलै तैहरीयौ ढिका काऐ डिआ।
         44  और बाकी डियालै, कुण पाटड़ेऊ और ज़ुखडेऊ रै सहारै कौरी। इणै कौरी सारै सही-सलामत किश्ती
         कु उतरीयौ ढिका काऐ पौऊंच़ै।

माल्टा द्वीपा दी पौलुस281  ज़ैबै आमै बौच़ी गौऐ तैबै आमुकै पौतौ लागौ कि इऐं ज़ागहा लै माल्टा बोला ई।
         2  तिदलै लोगुऐ आमु माथै भौरी दया की; कैलैकि पाणी लागणे री वज़ाह कु भौरी शेल़ौ थौ, और
         तिउंऐ आग ज़ाल़ीयौ आमारौ स्वागत कियौ।
         3  ज़ैबै पौलुसै ज़ुखड़ै कौट्ठै कौरीयौ आगी माथै छ़ाड़ै, ता एक साप तौपीयौ बाइरै निकल़ौ
         और तेसरै हाथा दी मेशुऔ।
         4  ज़ैबै तिदलै लोगुऐ साप पौलुसा रै हाथा दी मेशुऔ औन्दौ देखौ, ता आपु मांझ़ीऐ चौपड़िंदै
         लागै कि, पाकौ एऊ आदमी गुंडौ आ कि समुन्दरा कु बौच़ी गौ पर फैसलै कौरनै वाल़ै ज़िउंदौ
         ना छ़ाड़ौ।”
         5  तैबै तिणीऐ सेऊ साप आगी दी शोटौ, और पौलुसा दी कुछ़ ना हुऔ।
         6  पर सै थै ज़ागदै लागै औन्दै कि आबै एऊ उशाआ और एकी घौड़ीऐ धौनी पौड़ीयौ मौरा, पर ज़ैबै
         सै काफी बौग्ता झ़ाऊं देखदै थै लागै औन्दै ता तिउंऐ देखौ कि तेसदी कुछ़ भी ना हुऔ, ता
         आपणै विच़ार बौदल़ीयौ बोलदै लागै कि, “एऊ ता कुण देऊ आ।”
         7  तिऐं ज़ागहा रै नज़दीक, तेस ढ़ोक्सु रै परधान पुबलियुसा री ज़मीन थी। तिणीऐ आमै आपणै
         घौरै निंऐ और चिया दिना झ़ाऊं आमारी सेवा-पाणी की ई।
         8  पुबलियुसा रौ बाब बुखार और पेचिसा कौरी भौरी बिमार थौ। पौलुसै तेस काऐ डेइयौ प्राथना
         कौरी और तेस माथै हाथा छ़ाड़ीयौ सेऊ च़ागौ कियौ।
         9  ज़ैबै इणौ हुऔ ता तिऐं ज़ागहा रै सारै बिमार आशै और च़ांगै हुइयौ डेवै।
         10  तिउंऐ आमारी बौड़ी इज़्ज़त की ई, और ज़ेबी आमै तिदरु डेउंदै लागै ता ज़ो आमुलै ज़ुरुरी
         थौ, सेऊ समान तिउंऐ आमारी किश्ती छ़ाड़ौ।माल्टा द्वीपा कु रोमा भिलै11  चिया मिहनै बासीऐ आमै सिकन्दरिया रै एकी किश्ती दी च़ाल पौड़ै, ज़ो तिऐ पुरै शेल़ै रै
         बौग्तै रौ औ ज़ासरौ निशाण, ‘ज़ुड़ुऔ भाई’ थौ।
         12  तैबै सुरकूसा दी आमै चिया दिना झ़ाऊं थाकै।
         13  तिदरु आमै घुमी-फीरीयौ रेगीयुमा दी आशै; और एकी दिना बासीऐ तेज़ बागुर च़ाली, तैबै आमै
         दुजै दिनै पुतियुली दी आशै।
         14  तिऐ आमुकै कुछ़ भाई मिलै ज़ुणीऐ आमुकु औरज़ कौरी कि सात दिना झ़ाऊं आमारै काऐ रौ औ;
         इणै कौरी आमै रोमा दी पौउंच़ै।
         15  ज़ैबै भाइउऐ आमारै बारै दी शुणौ ता अप्पियुसा रै च़ौका माथै और चिया सरांय झ़ाऊं सै
         आमुकु मिलदै आशै, तिऊं देखीयौ पौलुसा कै हिम्मत आशी और तिणीऐ परमेश्वरा रौ धन्यवाद कियौ।
         16  ज़ैबै आमै रोमा दी पौउंच़ै, ता पौलुसा लै एक सिपाई आइलै ज़ो तेसरी रखवाल़ी कौरा थौ,
         एखुलै दी रौइणै रौ हुकम मिली गौ।रोमा दी पौलुस17  चिया दिना बासीऐ पौलुसै यहुदीऊ रै मुख्य लोग औटाऐ, और ज़ैबै सै कौट्ठै हुऐ ता तिऊंल़ै
         बोलौ, “ओ भाईयो, मुंइऐ आपणै लोगु और आपणै नान-बुड़ु रिती-रिवाज़ा रै विरोधा दी कुछ़ भी
         ना कियौ, तैबै भी यरुश्लेमा दी हाऊं कैदा दी पाइयौ रोमीऊ रै हाथा दी सौंभाल़ौ।
         18  तिउंऐ हाऊं पौरखीयौ छ़ड़नौ च़ाऔ, कैलैकि मुंदी मौता रै लायक कोई गलती नाईं थी।
         19  पर ज़ैबै यहुदी एथरै विरोधा दी बोलदै लागै, ता मुं कैसरा री औरज़ कौरनी पौड़ी : एथलै
         नाईं कि मुंइऐ आपणै लोगु माथै आरोप लाइणौ थौ।
         20  एथीलै मुंइऐ तुमै औटाऐ ई कि तुमु कु मिलु और बुशै-धाशै लाऊ; कैलैकि इस्राइला री आश छ़ाड़ना
         ले ऊ हाऊं इऐं शांगल़ी दी बानौ औन्दौ।”
         21  तिउंऐ तेसलै बोलौ, “ना आमुकै तैरै बारै दी यहुदीऊ कु चिट्ठी मिली, ना भाईऊ मांझ़ीया
         कु कुणीऐ आशीयौ आमुकाऐ तैरै बारै दी कुछ़ बोलौ, और ना बुरौ बोलौ।
         22  पर तैरौ विच़ार का सा? तिऊं आमै ताऊंकु शुणनौ च़ाई, कैलैकि आमै ज़ाणी कि हर ज़ागहा दी
         लोग एथरै बारै दी बुशै ला ई।”
         23  तैबै तिउंऐ तेसलै एक दिन छ़ांटौ, और भौरी लोग तिऐ कौट्ठै हुऐ तैबै पौलुसै परमेश्वरा
         रै राज़ा री गवाही देई, और मुसा रै नियमा और भविष्यवक्ता री किताबी कु यीशु रै बारै दी
         सौमझ़ाइ-सौमझ़ाइयौ दोअती कु बयाल़ी झ़ाऊं थाकौ शिखाउंदै लागी।
         24  तैबै कुछ़ लोगुऐ ता सै बुशै मानी गोई, और कुछ़ लोगुऐ नाईं विश्वासा कियौ।
         25  ज़ैबै सै एकी-दुजे कु राज़ी नाईं हुऐ ता पौलुसा री, इऊं बुशु छ़ाड़ीयौ तिदरु डेई गौऐ
         : “पवित्र आत्मै यशायाह भविष्यवक्ता रै ज़रीऐ आमारै नान-बुड़ु आइलै ठीक ई बोलौ आ,
         26  “डेइयौ इऊं लोगु लै बोल, शुणदै ता थाकाई लागी, पर सौमझ़दै नाईं, देखदै ता थाका ई लागी,
         पर दिशदौ नाईं;
         27  कैलैकि इऊं लोगु रौ ज़िऊ मोटौ और इऊंरै कौंथु भौरुई गौऐ, और इऊंऐ आपणी आखी बन्द की ऐन्दी,
         ताकी इणौ ना हुआ कि सै आखी कौरी देखा, कौंथु कौरी शुणा और ज़िवा कौरी सौमझ़ा, और बदल़ीया,
         और हाऊं इऊं च़ांगौ कौरु।’
         28  और तुमै ज़ाणौ कि परमेश्वरा रै छ़ुटकारै इऐ खबर दुज़ी ज़ातीऊ काऐ भेज़ी गोई आ, और सै
         शुणा ई।”
         29  ज़ेबी तिणीऐ इणौ बोलौ ता यहुदी आपु मांझ़ीऐ चौपड़ींदै लागै और तिदरू पोरु भागै।
         30  सेऊ पुरै दुई साला झ़ाऊं तिऐ आपणै कराय रै घौरा दी रौऔ,
         31  और ज़ो भी तेस काऐ आशा थै, तिऊं सौभी कु मिला थौ और बिण रुकै निडर हुइयौ परमेश्वरा रै
         राज़ा रौ परचार कौरा थौ और प्रभु यीशु मसीह री बुशै शिखाउंदै थाकौ लागी।रोमियोरोमियो री किताबरोमियोRomansरोमियो

अभिवादन11  पौलुसा री तौरफा कु ज़ो यीशु मसीह रौ सेवक आ, और प्रेरित हुणा लै औटाऔ आ, और परमेश्वरा
         रै तेस खुशी रै संदेशा लै अलग कौरी ऐरौ आ।
         2  जासरी तिणीऐ पहला कु आपणै गुरु नबी रै ज़ौरिऐ पवित्रशास्त्रा दी।
         3  आपणै छ़ोहरु आमारै प्रभु यीशु मसीह रै बारै दी वाइदौ किऔ थौ; ज़ो शरीरा कु ता दाऊदा
         रै वशां कु पैदौ हुऔ।
         4  और पवित्र आत्मा कु मौरै औन्दै माझ़िऐ कु जीउंदौ हुणा रै कारण शक्ती आइलै परमेश्वरा
         रौ छ़ोहरु बौणौ आ।
         5  ज़ासरै ज़ौरिऐ आमुकै बौड़ी दया और सेवकाई मिली कि तेसरै नाऊं रै कारण सारी जाती रै लोग
         विश्वास कौरीयौ तेसरी माना,
         6  ज़ास मांझीऐ तुमै भी यीशु मसीह दी हुणा लै औटाऐ औन्दै ई ।
         7  तिऊं सौभी रै नांऊ ज़ो रोमा दी परमेश्वरा रै गौतै ई और पवित्र हुणा लै औटाऐ औन्दै ई।'
         आमारै बाब परमेश्वर और प्रभु यीशु मसीह री तौरफा कु तुमुलै बौड़ी दया और शान्ति थाका
         मिलदै लागी।धन्यवादा री प्राथना8  पैहलै हाऊं तुमु सारेऊ लै यीशु मसीह रै ज़ौरिऐ आपणै परमेश्वरा रौ धन्यवाद कौराऊ' कि
         तुमारै विश्वासा री बुशै सारी दुनिया दी औन्दै लागी ऐन्दी।
         9  परमेश्वर ज़ासरी सेवा हाऊं आपणी आत्मा कु तेसरै छ़ोहरु रै खुशी रै संदेशा रै बारै दी
         कौराऊ, सेऊ ई मैरौ शाजत आ की हांऊ तुमु किणै कौरिऐ लगातार याद कौरदै थाकाऊ लागी,
         10  और रोज़ आपणी प्राथना दी औरज़ कौराऊ कि केजी भी रीती कु आबै तुमु काऐ आशणा लै मैरौ सफर
         परमेश्वरा री मौरज़ी कु सफल हुआ।
         11  कैलैकि हांऊ तुमुकै मिलणै री आश कौराऊ। कि हांऊ तुमुलै केज़ौ आत्मिक वरदान देऊ जेथ कौरी
         तुमै पाकै हुआ।
         12  यानी कि ज़ेबी हांऊ तुमारै बीचा दी हुइयौ, तुमु आइलै तेस विश्वासा रै ज़ौरिऐ ज़ो मुंदी,
         और तुमुदी आ, एकी दुजै कु हौसलौ पाऔ।
         13  और ओ भाईयो हांऊ नांई च़ाहांदौ कि तुमै एथाकु अनजान रौऔ कि मुइंऐ घौड़ी-घौड़ीऐ तुमु
         काऐ आशणौ च़ाहौ, कि ज़िणौ मुलै और दुजी ज़ातिऊ दी फल़ मिलौ आ तिणौ ई तुमु लै भी मिला,
         पर इबी झ़ाऊं रुकी रौ आ।
         14  हांऊ युनानिउ और दुजै बोली बौलणै वाल़ैउ रौ, और बुद्धि वाल़ेउ और ज़ासकै बुद्धि नांई
         आसती तिउंरौ हांऊ रिणी ऊ।
         15  और हाऊं तुमु लै भी ज़ो रोमा दी रौआ ई, खुशी रौ संदेश शुणाऊणा लै बिलकुल तैयार आ।खुशी रै संदेशा री ताकत16  कैलैकि हाऊं खुशी रै सन्देशा कु नांई शौरमिंदौ, एजी ताईंऐ कि सेऊ हर एक विश्वास कौरणा
         वाल़ेउ लै पैहलै ता यहुदी बासिऐ युनानीउ लै, ज़ुण भी तेसदी विश्वास छ़ाड़ा ई- तेसरी मुक्ति
         लै परमेश्वरा री ताकत आ।
         17  कैलै कि तेसदी परमेश्वरा री धार्मिकता विश्वासा कु और विशवासा लै परगट हुआ आ ज़िणौ लिखौ
         औन्दौ आ,“ विश्वासा कौरीऐ धौर्मी लोग जिऊंदै रौआई।”आदमी री ज़ाती रौ पाप18  परमेश्वरा रौ रोश ता तिऊं लोगु री सारी बुराई और अधर्मा दी सौरगा कु परगट हुआ, जुण सच्चाई
         अधर्मा कौरी दबाई छ़ाड़ा सा।
         19  एज़ी ताईऐ कि परमेश्वरा रै बारै दी ज्ञान तिंउरै मौना दी परगट आ कैलैकि परमेश्वरै तिऊं
         माथै परगट किऔ आ।
         20  तेसरै अणदेखै गुण, मतलब कि तेसरी पैहला ओउलै ताकत और आपु परमेश्वर, दुनिया चाणनै रै
         बौग्ता दी तेसरै काम रै ज़ौरिऐ देखणै दी आशा सा, इदरा झ़ाऊं कि लोगु कै कोई भी बाहनौ
         नाईं आसतौ।
         21  एज़ै कारण की परमेश्वर ज़ाणियौ भी तिउंऐ परमेश्वरा रै लायक बौड़ाई और धन्यावाद नाईं
         कियौ, पर गौलत बिच़ार कौरदै लागै, इदरा झ़ाऊं कि तिऊंरौ जासदी बुद्धि नाईं तिऊंरौ मन
         निआरौ हुई गौ आ।
         22  सै आपु लै बुद्धिमान बोलियौ मुर्ख बौणी गौऐ।
         23  और नाश ना हुणै वाल़ै परमेश्वरा री महिमा कु नाश हुणै वाल़ै आदमी, और चड़कु और धौण,
         और लौअराणै वाल़ै कीड़ा री शौकली दी बौदली गौऐ।
         24  एज़ै कारणै परमेश्वरै सै तिंउरै मौना री इच्छ़ा रै अनुसार बुराई लै छ़ाड़ी गौऐ, कि सै
         आपु मांझ़िऐ आपणै शरीरा री बेईज्ज़ती कौरा।
         25  कैलैकि तिउंऐ परमेश्वरा री सौच्चाईं बौदलियौ झूठ चाणी गोई, और दुनिया री अराधना और सेवा
         की, नांई कि तेस दुनियां चाणनै वाल़ै री ज़ो सौदा भौलौ आ। आमीन।
         26  एथीलै परमेश्वरै सै बुरै बिच़ारा रै वशा दी छ़ाड़ी गौऐ; इदरा झ़ांऊ की तिउंरी छ़ेउड़ी
         भी आच्छ़ै बिच़ारा छ़ाड़ियौ गान्दै बिच़ार छ़ाड़दै लागी।
         27  तीणी इ मौरद भी छ़ेउड़ी आइलै आच्छ़ौ वरताव छ़ाड़ियौ आपु माझ़ीऐ गान्दै काम कौरीयौ बरबाद
         औन्दै लागै, और मौरदुऐ मौरदु आइलै गान्दै काम कौरियौ आपणै गौलती रौ ठीक फल पाऔ।
         28  ज़ेबी तिउंऐ परमेश्वर नाईं पराणनौ च़ाऔ, ता परमेश्वरै भी सै तिऊंरै निकामै मौना माथै
         छ़ाड़ी गौऐ कि सै गान्दै काम कौरा।
         29  एथीलै सै सारै रौंगा रै अधर्मी, बुराई, और लोभ, और कूड़-कपटा कु भौरुइयौ; और चिड़नौ,
         और खून, और झौगड़ै, और छल-कपट, और मीशा कु भौरुइऔ, और चुगली वाल़ै,
         30  बदनाम कौरणै वाल़ै, परमेश्वरा कु नफरत कौरणै वालै, दुजेउ री इज़्ज़त नाईं कौरणै वाल़ै,
         घमंडी, शेखी मारने वाल़ै, बुरी-बुरी बुशेऊ मानणै वाल़ै, मां बाबा री आज्ञा नाईं मानणै
         वाल़ै,
         31  बिण औकली वाल़ै, विश्वासा दी दोखौ दैणै वाल़ै, आच्छ़ै प्यारा रै बीणा काठै बौणी गौऐ
         ई।
         32  सै ता परमेश्वरा री इयें विधी ज़ाणाई, कि इणै-इणै काम कौरणै वाल़ै मौरणा री सज़ा रै
         ल़ायक ई, तैबै भी ना सिरफ आपु ई एज़ै काम कौरदै , पर इणै काम कौरणै वाल़ेऊ कु खुश भी
         हुआई।

परमेश्वरा रौ फैसलौ21  ओ आरोप लाइणै वाल़ै, तु च़ाऊ कोई भी कैलै ना औलौ, तैरौ कुछ़ मतलब नाईं; कैलैकि ज़ेज़ी
         बुशा दी तू दूजै माथै आरोप ला ई, सेज़ी बुशा दी आपुलै भी आरोपी बौणा ई, एथीलै कि तू ज़ो
         आरोप ला ई, आपु सेज़ौ काम कौरा ई।
         2  आमै ज़ाणी सी कि, इणै-इणै काम कौरणै वाल़ेउ माथै परमेश्वरा री तौरफा कु ठीक-ठीक सौजा
         रौ हुकम हुआ सा।
         3  और ओ आदमी, तु ज़ो इणै-इणै काम कौरणै वाल़ेऊ माथै आरोप लाआ ई, और आपु ई तेस काम कौराई
         ज़ेथरौ तू दूजै माथै आरोप ला ई; का इणौ सौमझ़ाई, कि तु परमेश्वरा री सौज़ा रै हुकमा कु
         पोरू बौच़ा ई ।
         4  का तु तेसरी दया, और सहन कौरनै वाल़ी ताकत, और (सौबर) धीरजा रौ धन बेकार नांईं ज़ाणदौ?
         और का तु नाईं सौमझ़दौ, कि परमेश्वरा री दया ताऊंल़ै मन बदुलनौ शिखावा सा?
         5  पर आपणै काठै और हठ वाल़ै मौना रै अनुसार तेसरै रोशा रै दिना लै, ज़ेथदी परमेश्वरा रौ
         सौच़ौ फैसलौ परगट हुआ सा, आपुल़ै रोश कमाऊंदै ल़ागौ औन्दौ ।
         6  सेऊ हर एकी-एकी ल़ै तेसरै कामा रै अनुसारा कु बौदलौ दिआ सा।
         7  ज़ो आच़्छ़ै कामा दी रौइयौ महिमा, और आदर, और सौदा री ज़िन्दगी री खोज़ा दी आ, तिउंलै
         सेऊ सौदा रौ जीवन दिआ।
         8  पर ज़ो वाद-विवाद आ, और सौच्च़ाईं नाईं मानदै, पर सै बुरै काम माना ई, तिऊं माथै रोशा
         और पाप पौड़ा सा।
         9  और दु:ख और संकट हर एक आदमी रै प्राणा माथै ज़ो बुरौ कौरा सा, आशा ल़ौ, पैहल़ै यहुदी
         माथै तैबै युनानी माथै।
         10  पर महिमा और इज़्ज़त और मुक्ति हर एकी लै मिला लौ, ज़ो भौलौ कौरा सा, पैहलै यहुदी माथै
         तैबै युनानी माथै।
         11  कैलैकि परमेश्वर कासी आइलै आपणौ-मैरौ नाईं कौरदौ।
         12  एथीलै की ज़ुणीऐ बिणा कानुना पाईयौ पाप कियौ, सै बिणा कानुना कौरी नाश भी हुआई, और ज़ुणीऐ
         कानुन पाईयौ पाप कियौ, तिउंरी सौज़ा कानुना रै ज़ौरीऐ हुआ।
         13  कैलैकि परमेश्वरा रै काऐ कानुन शुणनै वालै धौर्मी नाईं, पर कानुना माथै च़ालणै वालौ
         धौर्मी बौणा ई।
         14  तैबै ज़ेबी दुजी जाती रै लोग ज़ासकै कानुन नाईं, स्वभावा कौरी कानुना री बुशा माथै चाला
         ई, तैबै कानुन तिऊं काऐ नाईं हुणै माथै भी सै आपु लै आपु ही कानून आ।
         15  सै कानूना री बुशै आपणै-आपणै मौना दी लिखै औन्दी देखाल़ा ई और तिउंरी आत्मा भी गवाई
         दिआ, और तिउंरी फिकर आपु मांझीऐ आरोप ला ई, या तिऊं बिण गौल़ती वाल़ै चाणा ई।
         16  ज़ेज़ै दिनै परमेश्वर मैरौ खुशी रै संदेशा रै अनुसार यीशु मसीह रै ज़ौरिऐ आदमी री छ़ुपी
         ऐन्दी बुशु रौ फैसलौ कौरा सा।यहूदी और कानून17  अगर ताउंलै यहूदी बोलाई, और कानुना माथै भरोसौ छ़ाड़ा ई, और परमेश्वरा रै बारै दी घमण्ड़
         कौराई।
         18  और तेसरी मौरज़ी जाणाई और कानूना री शिक्षा शिखीयौ आच्छ़ी बुशै प्यारी जाणाई ।
         19  और आपु माथै भरोसौ छ़ाड़ा ई, कि हाऊं शेड़ेऊ कै बाट देखाउणै वालौ, और न्यारी दी पौड़ै
         औन्देउ रौ प्याशौ ऊ।
         20  और ज़ासकै औकल नाईं तिउंकै शिखाऊंणै वालौ, और छ़ोहरु कै उपदेश दैणै वालौ आ, और ज्ञान,
         और सौच्च़ाई रौ पूतल़ौ, ज़ो कानूना दी आ, मुकै मिलौ आ।
         21  यानी के, का तू ज़ो ओरी कै शिखावा ई, आपु कै नाईं शिखाऊंदौ? का तू च़ोरी ना कौरणै री
         शिक्षा दिआई, आपु ई च़ोरी कौरा ई ।
         22  तु ज़ो बोलाई, गांदौ काम नाईं कौरणौ, का आपु ही गांदौ काम कौराई? तू ज़ो मुर्ति कु नफरत
         कौराई, का आपु ही मन्दिर लुटाई?
         23  तू ज़ो कानूना रै बारै दी घमण्ड़ कौराई, का कानून नाईं मानियौ, परमेश्वरा री बेईज्ज़ती
         कौराई?
         24  कैलैकि तुमुरै कारणै दुजी ज़ातीउ दी परमेश्वरा रै नांवा री बेईज्ज़ती कौराई," ज़िणौ
         लिखौ औन्दौ भी आ।
         25  अगर तू कानूना माथै चालालौ ता, तैबै खतना कौरी फायदौ ता आसा, पर अगर तू कानून नाईं मानालौ
         ता, तैबै तैरौ खतना बिणा खतना जिणौ हुई गौ।
         26  एथीलै अगर बिणा खतना वाल़ौ आदमी कानूना री बिधी मानदै थाका लौ लागी, तैबै का तेसरी बिणा
         खतना री हालत खतनै रै बराबर नाईं गौणीआली।
         27  और ज़ो आदमी शरीरा रै रूपा बिणा खतना वाल़ौ रौआ अगर सेऊं कानून पूरौ कौरालौ, तैबै का
         ताउंलै चीट्ठी निणा और खतना किऐ औन्दै तैबै भी कानून मानदौ नाईं, आरोपी नाईं बौणदौ?
         28  कैलैकि सेऊ यहूदी नाईं, पर पररगटा दी यहूदी दिशा ई; और नाईं सेऊ खतना सा, ज़ो परगट आ,
         और शरीरा दी आ।
         29  पर यहूदी सेई सी, ज़ो मौना दी आ; और खतना सेई सा, ज़ो ज़ीवा रौ और आत्मा दी आ; नाईं
         कि चीठी रौ: इणी ही तारिफ आदमी री तौरफा कु नाईं पर परमेश्वरा री तौरफा कु हुआ सा।

31  एथीलै यहूदी री का बौड़ाई, और खतने रौ का फायदौ?
         2  हर प्रकारा कु भौरी कुछ़। पैहलै ता इणौ कि परमेश्वरा रौ वचन तिऊं कै सांभी ऐरौ।
         3  अगर केती विश्वास चोड़णै वालै निकल़ालै भी ता का हुऔ। का तिऊं रै विश्वास चोड़णै कु
         परमेश्वरा री सौच्च़ाई बेकार ठहरा सा।
         4  केभी भी नाईं, पर परमेश्वर सौच़ौ और हर एक आदमी झुठौ ठहरा, ज़िणौ लिखौ औन्दौ आ, कि ज़ेथ
         कौरी तू आपणी बुशा दी धौर्मी बौणा और फैसलै कौरदी बारै तू ज़ीता लौ।
         5  एथीलै अगर आमुरौ अधर्म परमेश्वरा री धार्मिकता बौणा सा, ता आमैं का बोली ई? का इणौ कि
         परमेश्वर ज़ो रोश कौरा आ फैसलै नाईं कौरदौ? एस ता हाऊं आदमी री रीती माथै बोलाऊ।
         6  केभी भी नाईं, नाईं ता परमेश्वर दूनिया रौ फैसलौ किणौ कौरा सा?
         7  अगर मैरै झुठा रै कारण परमेश्वरा री सौचाईं तिउंरी महिमा लै भौरी का परगट हुई, तैबै
         कैलै मूं पापी ज़िणौ सौज़ा रै लायक बौणा ई।
         8  आमैं कैलै बुराई ना कौरिलै, कि भलाई निकला? ज़िणौ आमु माथै एज़ौ आरोप ला भी ई, और कुछ़
         बोलाई, कि इऊंरौ एज़ौ इ बोलणौ सा। पर इणेऊ रौ आरोपी ठहराउणौ ठीक आ।कोई भी धौर्मी नाईं9  ता तैबै का हुऔ? का आमैं तिऊं कु आच्छ़ै ई? केभी भी नाईं; कैलैकि आमुऐ यहूदिऊ और यूनानिऊ
         दुइया माथै एऊ आरोप लाई ऐरौ आ कि सै सारै पापा रै वशा दी ई।
         10  ज़िणौ लिखौ औन्दौ आ, कोई भी धौर्मी नाईं, एक भी नाईं।
         11  कोई समझ़दार नाईं, कोई परमेश्वरा लोड़णै वालौ नाईं।
         12  सारै भौटकी गौऐ ई, सारै बेकार बौणी गौऐ, कोई भलाई कौरणै वाल़ौ नाईं, एक भी नाईं।
         13  तिऊंरौ गौल़ौ खुली औन्दी ओडाच़ी आ: तिऊंवै आपणी जीभा कौरी दोखौ किऔ आ: तिंउरै ओठा दी
         सापा रौ बीश आ।
         14  और तिऊं रै मूँ श्राप और कौड़वै कौरी भौरूऔ औन्दौ।
         15  तिंउरै बाँगणै लोऊ बौआउणा लै तेज़ ई।
         16  तिउंरी बाटा दी नाश और दु:ख आ।
         17  तिउंऐ आच्छ़ी बाट नाईं ज़ाणी।
         18  तिंउरै आखी काऐ परमेश्वरा रौ डौर नाईं।
         19  आमैं ज़ाणी ई, कि कानून ज़ो कुछ़ बोला सा और तिऊं आइलै बोला आ, ज़ो कानूना रै आधीना
         दी: एथीलै कि हर एकी रै मुहं बंद च़ांईं कौरणै, और सारी दुनिया परमेश्वरा री सौज़ा रै
         लायक बौणा ।
         20  कैलैकि कानूना रै कामा कु कोई आदमी तेसरै सामनै धौर्मी नाईं बौणदौ, एथीलै कि कानूना
         रै ज़रीऐ पापा री पहच़ाण हुआ सा।विश्वासा कौरी धार्मिकता21  पर आबै कानूना कु अलग परमेश्वरा लै सेज़ी धार्मिकता परगट हुई आ, ज़ेथरी गवाही कानून
         और भविष्यवक्ता दिआई।
         22  मतलब परमेश्वरा री ऐ धार्मिकता, ज़ो यीशु मसीह माथै विश्वास कौरणै दी सारै विश्वास कौरणै
         वालैउ लै आ। कैलैकि कुछ़ा भेद नाईं।
         23  एथीलै कि सारेउऐ पाप कियौ और परमेश्वारा री महिमा कु दूर ई ।
         24  पर तिंउरै बौड़ी दया दी तेस छ़ुटकारै रै ज़ौरिऐ ज़ो मसीह यीशु दी आ, सारै मुफ्तिऐ (सेंत-मेंत)
         धौर्मी चाणा ई ।
         25  सेऊ परमेश्वरे तेसरै लोऊ रै कारण एक इणौ प्रायश्चित बौणौ, ज़ो विश्वास कौरणै दी काम
         कौरणै वालौ हुआ सा, कि ज़ो पाप पैहलै की ऐरै, और ज़ास माथै परमेश्वरै आपणी सहनशीलता रै
         कारण ध्यान नाई दैऔ । तिऊं रै बारै दी सेउ आपणी धार्मिकता परगट कौरा।
         26  यानी कै एज़ै ऐ बौग्तै तिउंरी धार्मिकता परगट हुआ कि ज़ेथ कौरी सेऊ आपु ई धौर्मी बौणा,
         और ज़ो यीशु माथै विश्वास कौरालौ, तेसरौ भी धौर्मी ठहराऊणै वाल़ौ हुआ।
         27  ता घमण्ड़ कौरणौ किऐ रौऔ? तेसरी ता ज़ागह नाईं: केज़ै कानूना रै कारणा कु? का कौरमा
         रै कानूना कू? नाईं, यानी के विश्वासा रै कानूना रै कारणै।
         28  एथीलै आमैं एज़ै नतीज़ै माथै पहुंची ई, कि आदमी कानुना रै कामा कु अलग हुआ, विश्वासा
         रै ज़ौरिऐ धौर्मी बौणा सा।
         29  का परमेश्वर सीरफ यहूदिउ रौ ई आ?, का दुज़ी ज़ातीउ रौ नाईं आ? ओ, दुज़ी ज़ाती रौ भी
         आस्ती आ।
         30  कैलैकि एक ई परमेश्वर आ, ज़ो खतना वाल़ेउ विश्वासा दी और बिणा खतना वाल़ेउ भी विश्वास
         रै ज़ौरीऐ धौर्मी चाणा सा ।
         31  ता का आमैं कानून विश्वासा रै ज़ौरिऐ बेकार बौणा सा? केभी भी नाईं, पर कानून पाकौ कौरा
         सा।

अब्राहमा रौ उदाहरण41  एथीलै आमै का बोली आमारौ बाब इब्राहीम ज़ो शरीरा दी थौ तेसलै का मिलौ आ?
         2  कैलैकि अगर इब्राहीम कामा कु धौर्मी ठहरावा थै, तैबै तेसकै घमण्ड़ कौरणै री ज़ागह हुआ
         थी, पर परमेश्वरा रै सामने नाईं ।
         3  पवित्रशास्त्र का बोला सा? इणौ कि, “ इब्राहीमै परमेश्वरा माथै विश्वास किऔ, और सेउ
         तेथीलै धार्मिकता दी गौणुऔ।
         4  कामा कौरणै वालै री मज़दुरी दैणौ दान नाईं, पर हक सौमझ़िआ सा।
         5  पर ज़ो काम नाईं कौरदौ मतलब कि बिणा भक्ती रै धर्मी ठहराऊणै वालै माथै विश्वास कौरा
         सा, तिऊंरौ विश्वास तिउंलै धार्मिकता गिणिया सा।
         6  ज़ास परमेश्वर बिणा कामै धौर्मी ठहरावा सा, तेसलै दाउद भी भौलौ बोला सा।
         7  भौलै ई सै, ज़ासरै बुरै काम माफ हुऐ, और ज़ासरै पाप छ़ुपाइ गौऐ।
         8  भौलै ई सै आदमी ज़ास परमेश्वर पापी नाईं ठहरावा लौ।
         9  त एऊ भौलौ वचन, का खतना वाल़ेऊ लै आ, या बिणा खतना वाल़ेउ लै भी? आमैं इणौ बोली ई, “कि
         इब्राहीमा कालै तेसरौ विश्वास धार्मिकता गौणुई गौ आ।”
         10  तैबै सेऊ किणौ गिणुऔ आ? खतनै री हाल़ता दी या बिणा खतनै री हालता दी? खतनै री हालता
         दी नाईं पर बिणा खतनै री हाल़ता दी।
         11  तिणिऐ खतनै रौ निशाण पाऔ, कि तेस विश्वासा री धार्मिकता माथै छ़ाप हुआ ली, ज़ो तिणिऐ
         बिणा खतनै री हाल़ती दी थौ छ़ाड़ौ औन्दौ: ज़िणै कौरी तिंऊ सारेउ रौ बाब ठहरा, ज़ो बिणा
         खतनै री हाल़ती दी विश्वास कौराई, ताकी सै भी धौर्मी ठहरा लै।
         12  और तिऊं खतना किऐ औन्देउ रौ बाब हुआ, ज़ो ना सीरफ खतना किऐ औन्दै ई, पर आमारै बाब इब्राहीमा
         रै तेस विश्वासा री लीका दी भी चाल़ाई, ज़ो तिउंऐ बिणा खतना री हाल़ती दी किऔ थौ।विश्वासा रै ज़ौरिए वाइदौ मिलणौ13  कैलैकि ऐ प्रतिज्ञा आ कि सेउ दूनिया रौ वारिस हुआ सा, न इब्राहीमा लै, न तेसरै वंशा
         लै कानूना रै ज़ौरिऐ देई गोई थी, पर विश्वासा री धार्मिकता रै ज़ौरिऐ मिली।
         14  कैलैकि अगर कानुन वाल़ै वारिस ई, ता विश्वास बेकार और प्रतिज्ञा बिण फौल़ा री ठहरी।
         15  कानून ता रोश बौड़ावा सा, और ज़िऐ कानून नाईं तिए तेथारौ उल्लंघन नाईं।
         16  एज़ै कारणै प्रतिज्ञा विश्वासा माथै आधारित आ, कि बौड़ी दया री रीती माथै हुआ, कि प्रतिज्ञा
         सारी पीड़ीउ कालै पाकौ हुआ, न कि सीरफ तेसलै ज़ो कानून वालौ आ, यानी की तिउंलै भी ज़ो
         इब्राहीमा रै बराबर विश्वास कौरणै वालौ आ: सेऊ ता आमु सौबी रौ बाब आ,
         17  ज़िणौ लिखौ औन्दौ आ, "कि मुइंऐ तु भौरी ज़ाती रौ बाब चाणौ ई,— तेस परमेशवरा रै सामने
         ज़ास माथै तिणीऐ विश्वास किऔ और ज़ो मौरै औन्दै जिऊंदौ कौरा सा, और ज़ेज़ी बुशै आसती
         ई नाईं, तिऊ रौ नाउं इणौ निआं आ, कि मानौ कि सै आसती आ।
         18  तिणीऐ निराशा दी भी आशा छ़ाड़ियौ विश्वास किऔ, एथीलै कि तेस वचना रै अनुसार कि, “तैरौ
         वंश इणौ औलौ” सेऊ भौरी ज़ातिउ रौ बाब हुआ ।
         19  सेऊ ज़ो शौ बौरषा रौ थौ, आपणै मौरै औन्दै ज़िणै शरीर और सारा रै गौरबा री मौरीऔन्दी
         ज़ीणी हालत ज़ाणीऔ भी विश्वासा दी कमज़ोर नाईं हुऔ।
         20  और ना ता अविश्वासी हुईयौ परमेश्वरा री प्रतिज्ञा माथै शक किऔ, पर विश्वासा दी पाकौ
         हुईयौ परमेश्वरा री महिमा की।
         21  और पाकौ ज़ाणौ, कि ज़ेज़ी बुशा री तिणिऐ प्रतीज्ञा कि आ, सेऊ तिंऐ पुरी कौरणै री भी
         सामर्थ आ।
         22  एज़ै कारण, एऊ तेसलै धार्मिकता गौणुई गौ।
         23  और एऊ वचन, “कि विश्वास तेसलै धार्मिकता गौणुई गौ, न सीरफ तेसी लै थौ लिखौ औन्दौ,
         24  याने कि आमु कालै भी ज़ासलै विश्वास धार्मिकता गौणीया लौ, याने कि आमु कालै ज़ो तेस
         माथै विश्वास कौराई, ज़ुणिऐ आमारै प्रभु यीशु मौरै औन्दै मांझिया कु ज़िउंदौ किऔ।
         25  सेऊ आमारै बुराई लै पाकुडुऔ, और आमु धौर्मी चाणना लै ज़िऊंदौ भी किऔ।

परमेश्वरा आइलै मेल-मिलाप51  ज़ेबी आमै विश्वासा कौरी धौर्मी बौणै, ता आपणै प्रभु यीशु मसीह रै ज़ौरिऐ परमेश्वरा
         आइलै मेल छ़ाड़ौ ।
         2  ज़ासरै ज़ौरिऐ विश्वासा रै कारण तिंऐ बौड़ी दया झ़ांऊ, ज़ासदै आमै बौणी ई, आमारी पौऊंच
         भी हुई, और परमेश्वरा री महिमा और आशा दी घमण्ड़ कौरी।
         3  सीरफ एऊ इ नाईं, पर आमै दुखा दी भी घमण्ड़ कौरी, इणै ज़ाणियौ की दुखा कु सहन कौरणै री
         ताकत,
         4  और सहन कौरणै री शक्ति कु आछ़ौ निकुल़णौ और आछ़ै निकुल़णै कु भरोसौ पैदौ हुआ सा;
         5  और भरोसै कु शौरम नाईं औन्दी, कैलैकि पवित्र आत्मा ज़ो आमु कै देई औन्दी आ तेथरै ज़ौरिऐ
         परमेश्वरा रौ प्यार आमारै मौना दी पाऔ औन्दौ आ।
         6  कैलैकि ज़ेबी आमै कमज़ोर ई थै, तैबै यीशु मसीह ठीक बौग्ता दी ज़ो भौक्ती नाईं कौरदै
         तिउंरी ताईं मौरौ।
         7  पर शायद ही कुण धौर्मी आदमी लै मौरा, इणौ ता मुश्किल आ, पर का ज़ाणी कास भौलै आदमी लै
         कुण मौरणै री भी हिम्मत कौरा।
         8  पर परमेश्वर आमु माथै आपणै प्यारा री भलाई इणै कौरी परगट कौरा आ, कि ज़ेबी आमै पापी
         ई थै तेबी मसीह आमु लै मौरौ।
         9  एथीलै ज़ैबै कि आमै, आबै तेसरै लोऊ रै कारण धौर्मी बौणै, ता तेसरै ज़ौरिऐ रोशा कु कैलै
         नाईं बौच़िलै?
         10  कैलैकि दुश्मन हुणै री हालता दी हाऊं ता तेसरै छ़ोहरु मौरणै रै ज़ौरिऐ आमारौ मेल परमेश्वरा
         आईलै हुऔ तैबै मेल हुईयौ तेसरी ज़िन्दगी रै कारण आमै मुक्ति कैलै ना पाइलै ।
         11  और सीरफ इणौ इ नाईं, पर आमै आपणै प्रभु यीशु मसीह रै ज़ौरिऐ ज़ासरै ज़ौरिऐ आमारौ मेल
         हुऔ आ, परमेश्वरा रै बारै दी घमण्ड़ भी कौरा ई।आदमा रै ज़रिए मौउत- मसीहा रै ज़रिए ज़िन्दगी12  एथीलै ज़िणौ एकी आदमी रै ज़ौरिऐ पाप दुनिया दी आशौ, और पापा रै ज़ौरिऐ मौत आशी, और एजी
         रीती कु मौत सारेउ आदमी दी फौइली गोइ, एथीलै कि सौबिऐ पाप कियौ।
         13  कैलैकि कानून दैणै झ़ाऊं पाप दुनिया दी ता थौ, पर ज़िऐ कानून नाईं, तिऐ पाप नाईं गिणीदौ।
         14  तैबै भी आदमा कु मूसा झाऊं मौउतै तिऊं लोगु माथै भी राज़ कियौ, जुणिऐ तेस आदमा री गुनाहा
         री नाईं ज़ो तेस आशणै वाल़ै रौ निशाण आ, पाप नाईं कियौ।
         15  पर ज़िणी बुराई री हालत आ, तिणी ई बौड़ी दया री वरदाना री नाईं, कैलैकि ज़ेबी एकी आदमी
         री बुराई कु भौरी का लोग मौरै, ता परमेश्वरा री बौड़ी दया और तेसरौ ज़ो दाण एकी आदमी
         रै, यानी की यीशु मसीह री बौड़ी दया कु हुऔ, भौरी लोगु माथै ज़रुरी ई भौरी ज़ादौ हुऔ।
         16  और ज़िणौ एकी आदमी रै पापा कौरणै रौ नतिज़ौ हुऔ, तिंणौ ही दाणा री हालत नाईं, कैलैकि
         एकी ई रै कारणै सज़ा री आज्ञा रौ फैसलौ हुऔ, पर भौरी सारै गुनाहा कु इणौ वरदान पैदौ हुऔ,
         कि लोग धौर्मी ठहरै।
         17  कैलैकि ज़ेबी एकी आदमी रै गुनाह रै कारण मौउतै तेस एकी ई रै ज़ौरिऐ राज़ कियौ, ता ज़ो
         लोग बौड़ी दया और धर्मा रै जिणै वरदान भौरी का पा ई सै एक आदमी रै, मतलब कि यीशु मसीह
         रै ज़ौरिऐ पाकौ ई सौदा ज़िन्दगी दी राज़ कौराई।
         18  एथिलै ज़िणौ एक गुनाह सौबी आदमी लै सौज़ा री आज्ञा रौ कारण हुऔ, तिणौ ई एक धौर्मा रौ
         काम भी सौबी आदमी लै ज़िन्दगी रै निमित धौर्मी ठहराउणै रौ कारण बौणौ।
         19  कैलैकी ज़िणौ एकी आदमी रै आज्ञा ना मानणै कु भौरी लोग पापी बौणै, तिणी ई एक आदमी रै
         आज्ञा मानणै कु भौरी लोग धौर्मी बौणै।
         20  और कानून बीच़ा दी आशी गौ, कि गुनाह भौरी हुआ, पर ज़िऐ पाप भौरी हुऔ, तिऐ बौड़ी दया
         भी तेस कु भी भौरी हूऔ।
         21  कि ज़िणौ पापै मौउत फहलाइऔ राज़ कियौ, तिणौ ही आमारै प्रभु यीशु मसीह रै ज़ौरिऐ बौड़ी
         दया भी सौदा री ज़िन्दगी लै धौर्मी ठहराइयौ राज़ कौरा।

पापा लै मौरौ औन्दौ: मसीहा दी ज़िन्दगी61  तैबै आमै का बोली? का आमै पाप कौरदै थाकी लागी, कि बौड़ी दया भौरी हुआ?
         2  केभी भी नाईं, आमै ज़ेबी पापा कौरना लै मौरी गौऐ ता तैबै आमै एथ बासिऐ आमै एथी दी किणी
         ज़िन्दगी बिताई?
         3  का तुमै नाईं ज़ाणदै, कि आमु ज़ेतीऐ मसीह यीशु रौ बपतिस्मौ नियौं, ता तेसरी मौउता रौ
         बपतिस्मौ नियौं?
         4  ता तिआं मौउता रौ बपतिस्मा पाईणा कु आमै तेस आईलै दाबी गौऐ, ताकि ज़िणौ मसीह बाबा री
         महीमा रै ज़रीऐ मौरै औन्दै मांझीआ कु ज़िउंदौ किऔ, तिणी ई आमु भी नौईं ज़िन्दगी री च़ाल
         जा च़ालणी।
         5  कैलैकि अगर आमै तेस री मौउता री समानता दी तेस आईलै कौठै हुई गौऐ ता ज़ुरुरी तेसरै ज़ीउंदै
         हुणै री समानता दी भी कौठै हुई आ।
         6  कैलैकि आमै ज़ाणी ई, कि आमारै पुराणै आदमी री ज़िन्दगी यीशु आइलै क्रुसा दी चड़ाई गोई,
         ताकि पापा वाल़ौ शरीर बेकार हुआ , ताकि आमै आशणै वाल़ै पापा री गुलामी दी न रौई।
         7  कैलैकि ज़ो मौरी गौ, सेऊ पापा कु छ़ुटियौ धौर्मी बोणौ।
         8  एथीलै अगर आमै मसीह आइलै मौरी गौऐ, ता आमारौ विश्वास एऊ आ कि तेस आइलै ज़ीउंदै भी हुई
         ई।
         9  कैलैकि इणौ ज़ाणी ई, कि मसीह मौरै औन्दै मांझीया कु ज़ीउंदौ हुईयौ तैबै मौरदौ नाईं,
         तेस माथै ऐबै मौरणै रौ हक नाईं आ।
         10  कैलैकि सेऊ ज़ो मौरी गौ आ, ता पापा कालै एकी बारै मौरी गौ आ; पर ज़ो ज़ीऊंदौ सा, ता
         परमेश्वरा कालै ज़ीऊंदौ आ।
         11  इणी ई तुमै भी आपु पापा लै ता मौरी गौऐ, पर परमेश्वरा कालै मसीह यीशु दी ज़ीऊंदै सौमझ़ौ।
         12  एथीलै पाप तुमारै मौरणै वाल़ै शरीरा दी राज़ ना कौरा, कि तुमै तेस री मौरज़ी रै आधीन
         रौऔ।
         13  और ना आपणै आंग अधर्मा रै हथीयार हुणा लै पापा कै सांबौ, पर आपु मौरै औन्दै माझिंया
         कु ज़ीउंदौ हुऔ औन्दौ ज़ाणियौ परमैश्वरा काऐ सांबौ, और आपणै आंग धौर्मा रै हथीयार हुणा
         लै परमेश्वरा कै सांबौ।
         14  और तुमु माथै पापा रौ हक नाईं औन्दौ, कैलैकि तुमै कानूना रै आधीन नाईं पर बौड़ी दया
         रै आधीन ई। धौर्मी रौ कामा दी या पापा रै दासधार्मिकता रै सेवक15  ता का हुऔ? का आमै एथीलै पाप कौरी लै, कि आमै कानूना रै आधीन नाईं यानी कि बौड़ी दया
         रै आधीना दी ई? केभी भी नाईं।
         16  का तुमै नाईं ज़ाणदै, कि ज़ासरै हुकुम मानणा लै तुमै आपु सेवका बाशिऐ सांबाई, तेसी रै
         सेवक हुऔ: और ज़ासरै माना ई, च़ाउ पापा रै, ज़ासरौ अन्त मौउत आ, च़ाउ हुकुम मानणै रौ,
         ज़ासरौ अन्त धौर्मी रौ काम आ।
         17  पर परमेश्वरा रौ धन्यावाद च़ाईं हुऔ, कि तुमै ज़ो पापा रै सेवक थै तैबै भी मौना कु तेस
         उपदेश मानणै वालै हुई गौऐ, ज़ासरै सांचै दी पाई गौऐ थै।
         18  और पापा कु छ़ुड़ाइयौ धौर्मा रै सेवक हुई गौऐ।
         19  हाऊं तुमुरै शारीरा री कमज़ोरी रै कारण आदमी री रीति माथै बोलाऊ, ज़िणै तुमुऐ आपणै आंग
         बुरै कामा लै अशुद्धता और गांदै कामा लै दास ज़ाणियौ सांबौ थौ, तिणी ई ऐबै आपणै आंग पवित्र
         हुणालै धौर्मी रै दास ज़ाणियौ सांबौ।
         20  ज़ेबी तुमै पापा रै दास थै, ता धौर्मा री तौरफा कु आज़ाद थै
         21  एथीलै ज़ेज़ी बुशा कु तुमै ऐबै शौर्मिया ई, तिऊं कु तुमै सेज़ै बौग्तै का फल़ पा थै
         22  कैलैकि तिऊं रौ अन्त ता मौउत आ पर आबै पापा कु आज़ाद हुइयौ और परमेश्वरा रै सैवक बौणियौ
         तुमु कै फल़ मिलौ ज़ासकु पवित्रता मीला आ, और तेसरौ अन्त सौदा री ज़िन्दगी आ।
         23  कैलैकि पापा री मज़दुरी ता मौउत आ, पर परमेश्वरा रौ वरदान आमारै प्रभु मसीह यीशु दी
         सौदा री ज़िन्दगी आ।

शादी-शुदा ज़िन्दगी रौ औनैणौ71  ओ भाईयो, का तुमै नाईं ज़ाणदै (हाऊं कानून ज़ाणनै वाल़ेउ लै बोलाउ), कि ज़ेबी झ़ांऊ
         आदमी ज़ीऊदौ रौआ सा, तेबी झ़ाऊं तेस माथै कानूना रौ हक रौआ सा।
         2  कैलैकि ब्याई औन्दी छ़ेवड़ी कानूना रै अनुसार ज़ेबी झ़ांऊ तिआंरौ बोउटौ ज़िउंदौ आ तेबी
         झ़ाऊं तेस आइलै बानुइ रौआ सा, पर अगर बोउटौ मौरी जाआ लौ, ता सै बोउटै री कानुना कु छ़ुटी
         गोई।
         3  एथीलै अगर तिंआरौ बोउटौ ज़ीऊंदौ आ सै डेआली कास दूजै आदमी आइलै, ता तिआंलै बुरै कामा
         कौरणै वाल़ी बोलाई, पर अगर बोउटौ मौरी जाआ लौ, ता सै तेस कानूना कु छ़ुटी गोई आ, इदरा
         झाऊं कि अगर सै कास दुज़ै आइलै डिआली तैबै भी सै बुरै काम कौरणै वाल़ी नाईं औली।
         4  एथीलै ओ आमारै भाइयो, तुमै भी मसीह री शरीरा रै ज़ौरिऐ कानूना लै मौरै औन्दै बौणी गौऐ,
         कि तेस दुज़ै रै हुऔ, ज़ो मौरै औन्दै मांझीऐ कु ज़ीऊंदौ हुऔ: ताकि आमै परमेश्वरा कालै
         फल़ आणी।
         5  कैलैकि ज़ेबी आमै शारीरा रै थै, ता पापा री इच्छा ज़ो कानूना रै ज़ौरीऐ थी, मौउता रौ
         फल़ पैदौ कौरणा लै आमारै आंगा दी काम कौरा थी।
         6  पर ज़ासरै बानणा दी आमै थै तेसलै मौरीयौ, आबै कानूना कु इणै छ़ुटी गौऐ, कि चीठी री पुराणी
         रीति माथै नाईं, पर आत्मा री नौई रीति माथै सेवा कौरा ई।कानून और पाप7  ता आमै का बोली? का कानून पाप आ? बिल्कुल नाईं। पर बिणा कानूना कु हाऊं पाप नाईं प्राणदौ:
         कानून अगर नाईं बोलदौ, कि लालच नाईं कर ता हाऊं लालच नाईं ज़ाणदौ।
         8  पर पापै मौकौ पाइयौ हुकुमा रै ज़ौरिऐ मुंदी सारै रौंगा रौ लालच पैदौ किऔ, कैलैकि बिण
         कानूनै पाप मुर्दौ आ।
         9  हाऊं ता कानूना रै बिणा पैहलै ज़ीऊंदौ थौ, पर ज़ेबी हुकुम आशौ, ता पाप ज़ीउंदौ हुऔ और
         हाऊं मौरी गौ।
         10  और सेऊ हुकुम ज़ो ज़ीन्दगी लै थौ, सेऊ मुंलै मौरणै रौ कारण बौणौ।
         11  कैलैकि पापै मोकौ पाइयौ हुकुमा रै ज़ौरिऐ हाऊं बहकाऔ, और तेसी रै ज़ौरिऐ हाऊं झ़ांगी
         भी गो ऊ।
         12  एथीलै कानून पवित्र आ, और हुकुम भी ठीक और आच़्छ़ौ आ।
         13  ता का सेऊ ज़ो आच्छ़ौ थौ, मुंलै मौउत बौणी? बिल्कुल नाईं! पर पाप तिआं आच्छ़ी चीज़ा
         रै ज़ौरिऐ मुं कालै मौउत पैदी करणै वालौ हुऔ कि तेसरौ पाप हुणौ परगट हुआ, और हुकुमा रै
         ज़ौरिऐ पाप भौरी ही पाप वाल़ौ बौणा।आदमिउ रौ पाप14  कैलैकि आमै ज़ाणी ई कि कानून ता आत्मिक आ, पर हाऊं शारीर और पापा रै हाथा दी ऊ बिकौ
         औन्दौ।
         15  और ज़ो हाऊं बोलाउ, तेस हाऊं नाईं ज़ाणदौ, कैलैकि ज़ो हाऊं च़ाहाऊ,, तेस नाईं कौरदौ,
         पर ज़ेथ कु मुकै नफरत आशा सा, तेसी कौराऊ।
         16  और अगर, ज़ो हाऊं नाईं चाहांदौ तिणौ ई कौराऊ, ता हाऊं मानाऊ, कि कानून भौलौ आ।
         17  ता इणी हालता दी तेसरौ कौरणै वालौ हाऊं नाईं, पर पाप आ, ज़ो मुन्दी आ बौसौ औन्दौ।
         18  कैलैकि हाऊं ज़ाणांउ, कि मुन्दी यानी कि मैरै शरीरा दी कोई आच्छ़ी च़ीज नाईं बौसदी,
         इच्छ़ा ता मुन्दी आ, पर भौलै काम मुकै नाईं औन्दै।
         19  कैलैकि ज़ास आच्छ़ै कामा री हाऊं इच्छ़ा कौराउ, तेस ता नाईं कौरदौ, पर ज़ास बुराई री
         इच्छ़ा नाईं कौरदौ, तिऐं कौराउ।
         20  पर अगर हाऊं तिणौ ई कौराउ, ज़ासरी इच्छ़ा नाईं कौरदौ, ता तेसरौ कौरनै वालौ हाऊं न रौऔ,
         पर पाप ज़ो मुन्दी बौसौ औन्दौ आ।
         21  एथीलै हाऊं एऊ कानून पाआ ऊ, कि ज़ेबी भौलाई कौरणै री इच्छ़ा कौराउ, ता बुराई मुं काऐ
         आशा आ।
         22  कैलैकि हाऊं भीतरी आदमी कु ता परमेश्वरा रै कानूना कु भौरी खुश रौआ ऊ।
         23  पर मुकै आपणै आंगा दी दुजै रौंगा रौ कानून आ दिशदै लागी औन्दी, ज़ो मेरी बुद्धि री कानूना
         कु पिटिया सा, और मुं पापा री कानूना रै बानणा दी पा सा ज़ो मैरै आंगा दी आ।
         24  हाऊं किणौ बदकिस्मत आदमी ऊ! मुं एस मौरणै वाल़ै शरीरा कु कुण छ़ुड़ावा आ।
         25  हाऊं आपणै प्रभु यीशु मसीह रै ज़ौरिऐ परमेश्वरा रौ धन्यावाद कौराउ: एथीलै आपकु ता हाऊं
         बुद्धि कु परमेश्वरा री कानूना रौ, पर शरीरा कु पापा री कानूना रौ काम कौराऊ।

पवित्र आत्मा रै ज़रिए ज़िन्दगी81  एथीलै ऐबै ज़ो मसीह यीशु दी आ, तिऊं माथै सज़ा रौ हुकुम नाईं: कैलैकि सै शरीरा रै अनुसार
         नाईं पर आत्मा रै अनुसार च़ाला ई।
         2  कैलैकि ज़िन्दगी री आत्मा कानूनै मसीह यीशु दी मुं पापा री, और मौउता री कानूना कु आज़ाद
         कौरी गौऐ।
         3  कैलैकि ज़ो काम कानून शरीरा रै कारणै कमज़ोर हुईऔ ना कौरी बौल़ै, सेऊ परमेश्वरै कियौ,
         यानी के आपणौ छ़ोहरु पापी शरीरा री समानता दी, और पापा लै बलिदान हुणा लै भेज़ियौ, शरीरा
         दी पापा माथै सज़ा रौ हुकुम दैऔ।
         4  एथीलै कि कानूना री विधि आमु दी ज़ो शरीरा रै अनुसार नाईं पर आत्मा रै अनुसार च़ाला
         आ, पूरी च़ाईं कौरणी।
         5  कैलैकि शरीरा वाल़ौ आदमी शरीरा री बुशै माथै मन ला ई; पर आत्मा वाल़ौ आत्मा री बुशु
         माथै मन ला ई।
         6  शरीरा दी मन लाइणौ ता मौत आ, पर आत्मा दी मन लाइणौ जिन्दगी और शान्ति आ।
         7  कैलैकि शरीरा दी मन लाइणौ ता परमेश्वरा आइलै दुशमनी छ़ाड़नी आ, कैलैकि न ता परमेश्वर
         री कानूना रै आधीन आ, और ना हुई बौल़दौ।
         8  और ज़ो शरीरा री हालता दी आ, सै परमेश्वर खुश नाईं कौरी बौल़दै।
         9  पर ज़ेबी परमेश्वरा री आत्मा तुमु दी बौसा आ, ता तुमै शारीरिक हालता दी नाईं, पर आत्मिक
         हालत आ। अगर कास दी मसीह रौ आत्मा नाईं ता सेऊ तेसरौ आदमी नाईं।
         10  और अगर मसीह तुमु दी आ, ता शरीर पापा रै कारण मौरौ औन्दौ आ; पर आत्मा धौर्मा रै कारण
         ज़ीऊंदी आ।
         11  अगर तेसी रौ आत्मा ज़ुणीऐ यीशु मौरै औन्दै मांझ़ीऐ कु ज़ीऊंदौ किऔ आ, तुमु दी बौसी औन्दी
         आ; ता ज़ुणीऐ मसीह मौरै औन्दै मांझ़ीऐ कु ज़ीऊदौ किऔ, सेऊ तुमारै नाश हुणै वालै शरीरा
         लै भी आपणी आत्मा रै ज़रीऐ ज़ो तुमु दी बौसी औन्दी आ, ज़िऊंदौ कौरा सा।
         12  एथीलै ओ भाइयो, आमै शरीरा रै कर्जदार नाईं, ताकि शरीरा रै अनुसार आमै दिन काटी।
         13  कैलैकि अगर तुमै शरीरा रै अनुसार दिन काटा लै, ता पोरू मौरा लै, अगर आत्मा कौरी शरीरा
         रै काम नाश कौरा लै ता तुमै ज़ीऊंदै रौआ लै।
         14  एथीलै कि ज़ेती ल़ोग परमेश्वरा री आत्मा कौरी च़ाला ई, से ई परमेश्वरा रै छ़ोहरु ई।
         15  कैलैकि तुमुलै गुलामी री आत्मा नाईं मिली कि तैबै डौरै औन्दै ई, पर धौर्म बेटै री आत्मा
         मिली सा, जासलै आमै ओ अब्बा, ओ बाब बोलियौ औटाई।
         16  आत्मा आपु आमुरी आत्मा आइलै गवाई दिआ सा, कि आमै परमेश्वरा री सन्तान ई।
         17  और अगर सन्तान ई, ता वारिस भी, पर परमेश्वरा रै वारिस और मसीह रै साथाई वारिस ई, ज़ैबै
         कि आमै तेस आइलै दुख उठाई कि तेस आइलै महिमा भी पाई।आशणै वाल़ै बौक्ता दी परगट हुणै वाल़ी महिमा18  कैलैकि हाऊं समझ़ाऊ, कि एस बौग्ता रै दुख और क्लेश तेस महिमा रै नज़दीक, ज़ो आमु माथै
         परगट हुणै वाल़ी आ, कुछ़ भी नाईं।
         19  कैलैकि धौतरी बौड़ी आशा वाल़ी नौज़री कु परमेश्वरा रै छ़ोहरु री परगट हुणै री बाट लोड़दै
         इ लागै औन्दै।
         20  कैलैकि दुनिया आपणी इच्छ़ा कु नाईं पर अधीन कौरणै वाल़ै री तौरफा कु बेकारा रै आधीन
         इऐं आशा कु की गोई।
         21  कि दुनिया भी आपु ई नाशा री गुलामी कु छ़ुटकारौ पाइयौ, परमेश्वरा री सन्तानु री और महिमा
         री आज़ादी मिला।
         22  कैलैकि आमै ज़ाणी ई, कि सारी दुनिया इबी झ़ाऊं मिलियौ लेरा और दुखा दी पौड़ी औन्दी तौड़पा
         आ।
         23  और सीरफ सेऊ नाईं पर आमै भी ज़ासकै आत्मा रौ पैहलौ फल़ आ, आपु ई भीतरा तौल़ै लेरी आ;
         और धौर्म बेटै हुणे री, यानी के आपणै शरीरा रै छ़ुटकारै पाहणै री बाट लोड़ी आ
         24  आशा रै ज़रीऐ ता आमुलै मुक्ति मिली आ पर ज़ेज़ी च़ीज़ा री आश छ़ाड़ी आ ज़ैबै सै दिशाली’
         तैबै सै आश कियै रौई? कैलैकि ज़ेज़ी च़ीज़ कोई देखदै आ लागौ औन्दौ तेसरी आश का कौरा सा?
         25  पर ज़ेज़ी च़ीज़ आमै नाईं देखदै, अगर तेसरी आश छ़ाड़ी ई,’ ता धीरज़ा कौरियौ तेसरी बाट
         भी लोड़ी ई।
         26  इणै कौरी आत्मा भी आमारी कमज़ोरी दी मज़द कौरा आ, कैलैकि आमै नाईं ज़ाणदै, कि प्राथना
         किणै कौरी च़ाईं कौरनी, पर आत्मा आपु ई इणी आहें भौरी भौरियौ ज़ो आमारी सौमझ़ी कु भी
         बाइरै आमुलै औरज़ कौरा आ।
         27  और मन परखुणै वाल़ौ ज़ाणा आ, कि आत्मा री इच़्छ़ा का सा? कैलैकि सै पवित्र लोगु कालै
         परमेश्वरा री इच़्छ़ा रै अनुसार औरज़ कौरा आ।
         28  और आमै ज़ाणी ई, कि ज़ो लोग परमेश्वरा आइलै प्यार छ़ाड़ाई, तिऊं कालै सारी बुशै मिलियौ
         भौलाई पैदौ कौरा ई; यानी के तिऊं कालै ज़ो तेसरी इच़्छ़ा रै अनुसार औटाऐ औन्दै ई।
         29  कैलैकि ज़ो तिणीऐ पैहलै कु ज़ाणी गौऐ ई सै पैहलै कु ठहराई भी गौऐ ई कि तेसरै छ़ोहरु
         ज़िणै हुआ ताकि सेऊ भौरी भाईऊ दी पैहलौ ज़ेठौ बौणा।
         30  तैबै ज़ो तिणीऐ पैहलै कु ठहराऐ, सै औटाऐ भी ई, और ज़ो औटाऐ, सै धौर्मी भी ठहराऐ, तिउंलै
         महिमा भी देई।परमेश्वरा रौ प्यार31  ता आमै इऊं बुशु रै बारै दी का बोली? अगर परमेश्वर आमु भीलै आ, ता आमारौ बिरोद्धी कुण
         हुई सौका आ?
         32  ज़ुणीऐ आपणौ इकलौतौ छ़ोहरु भी नाईं छ़ाड़ौ, पर सेऊ आमु सौबी लै दैऔ: सेऊ तेस आइलै आमु’
         और सारौ कुछ़ कैलै नाईं दैंदौ?
         33  परमेश्वरा रै छ़ांटै औन्दैउ माथै आरोप कुण ला? परमेश्वर सेऊ आ ज़ो तिऊं धौर्मी ठहराउणै
         वाल़ौ आ।
         34  तैबै कुण आ ज़ो सौज़ा रौ हुकम दिया? मसीह सेऊ आ ज़ो मौरी गौ पर मौरै औन्दै मांझ़िऊ कु
         ज़ीउंदौ भी हुऔ, और परमेश्वरा री सुलटी भिलै आ, और आमु लै औरज़ भी कौरा आ।
         35  आमु कुण मसीह रै प्यारा कु औलग कौरा सा? का दु:ख या मुसीबत, या झ़ौगड़ै या काल़, या
         नंगाई, या खौतरौ, या तलवार?
         36  ज़िणौ लिखौ औन्दौ आ, कि ताउंलै आमै दिन भर घात हुई आ: आमु झ़ांगणै वाल़ी भेरी ज़ीणी
         गिणा ई।
         37  पर इऊं सौबी बुशै दी आमै तेसरै ज़रीऐ ज़ुणीऐ आमु कु प्यार कियौ आ, ज़ीतणै कु भी भौड़ियौ
         ई’।
         38  कैलैकि हाऊं पाकौ ज़ाणाऊं, कि ना मौउत, ना ज़िन्दगी, ना सौरगा रौ दूत, ना परधानताऐं,
         ना आज़ कालकौ, ना आशणै वाल़ौ, ना ताकत, ना ऊंच़ाई,
         39  ना गहराई और ना कोई धौतरी, आमु परमेश्वरा रै प्यारा कु, ज़ो आमारै प्रभु मसीह यीशु दी
         आ, औलग कौरी बौल़दौ।

परमेश्वर और तेसरै छ़ाँटै औन्दै लोग91  हाऊं मसीह दी सौच़्च़ौ बोला ऊ, हाऊं झ़ूठ नाईं बोलदौ और मेरी आत्मा विवेक भी पवित्र
         आत्मा री गवाही दिया आ ।
         2  कि मुलै भौरी दु:ख ई, और मैरौ मन सौदा दुखदै थाका लागी,
         3  कैलैकि हाऊं इदरा झ़ाऊं च़ाहा थौ कि आपणै भाईउ कालै ज़ो शरीरा कौरी मैरै ब्रादरी ई,
         आपु ई मसीह कु शापित हुआई।
         4  हाऊं इस्राएली ऊ, और धौर्म बेटै रौ अधिकारी और महिमा और वाइदै और नियम और ब्रौत और प्रतिज्ञाऐं
         तिऊं री ई।
         5  स्याणै भी तिऊं रै ई, और मसीह भी शरीरा कु तिऊं मांझ़ीआ कु हुऔ, ज़ो सौबी माथै परम परमेश्वर
         सारै जुगा झ़ाऊं भौलौ आ। आमीन।
         6  पर इणौ नाईं, कि परमेश्वरा रौ वचन टौल़ी ऐरौ, एथीलै कि ज़ो इस्राएला रै वंशा रौ आ’,
         सै सारै इस्राएली नाईं’।
         7  और ना इब्राहीमा रै वंश हुणै रै कारण सौबी तेसी री सन्तान ठहरा, पर लिखौ औन्दौ आ कि
         इसहाका कु तैरौ वंश गौणिया।
         8  मतलब कि शरीरा री सन्तान परमेश्वरा री सन्तान नाईं, पर वाइदै री सन्तान वंश गिणीया सा’।
         9  कैलैकि वाइदा रौ वचन एऊ आ, कि हाऊं’ एज़ै बौग्तै रै अनुसार आशाऊ, और सारा रौ छ़ोहरु
         हुआ।
         10  और सिरफ इणौ इ नाईं’, पर ज़ेबी रिबका भी एकी कु मतलब के आमारौ बाब इसहाका कु गौरकड़ी
         थी।
         11  और इबी झ़ाऊं ना ता छ़ोहरु पैदै हुऐ थै , और ना तिउंऐ कुछ़ भौलौ कियौ और ना तिउंऐ कुछ़
         बुरौ कियौ तिउंऐ बोलौ, कि परमेश्वरा रै बिच़ार ज़ो तेसरै छ़ाँटणै रै अनुसार ई कौरमा रै
         कारण नाईं पर औटाउणै रै कारण ई, बौणी रौआ :
         12  तिणीऐ बोलौ, “ज़ेठौ काणछ़ै रौ दास हुआ सा।
         13  ज़िणौ लिखौ औन्दौ आ कि, "मुइंऐ याकूबा आइलै प्यार कियौ, पर ऐसाब बिगानौ ज़ाणौ आ"
         14  एथीलै आमै का बोली? का परमेश्वरा रै काऐ फैसलौ नाईं आ? बिल्कुल नाईं।
         15  कैलैकि सेऊ मुसा कु बोला आ, हाऊं जास कासी माथै दया कोरणौ चाहाऊ, तेस माथै दया कौराऊ,
         और जास कासी माथै दया कौरणौ चाहाऊ तेस माथै कृपा कौराऊ।
         16  एथीलै एऊ ना ता च़ाहाणै वाल़ेउ री, ना फेटै मारनै वाल़ेउ री पर दया कौरणै वाल़ै परमेशवरा
         री बूश आ।
         17  कैलैकि पवित्रशास्त्रा दी फिरोना कु बोलो थौ, कि मुइंऐ तू एज़ी ताइंऐ खौड़ी कियौ ई,
         कि ताऊं दी हाऊं आपणी ताकत देखाल़ू, और मैरै नाउं रौ परचार सारी धौतरी माथै हुआ।
         18  एथीलै सेऊ ज़ास माथै च़ाहा सा, तेस माथै दया कौरा सा; और जास च़ाहा सा, तेस काठौ कौरा
         सा।परमेश्वरा रौ रोश और तेसरी दया19  ता तू मुं आइलै बोलाई, सेऊ तैबै आरोप कैलै ला सा? कुण तेस री इच्छ़ा रौ सामनौ कौरा सा?
         20  ओ आदमी, भौलौ तु कुण ई, ज़ो परमेश्वरा रौ सामनौ कौरा आ? का चाणी औन्दी च़ीज़ चाणनै वाले
         कु बोला आ कि ताइंऐ हाऊं इणौ कैलै चाणौ ऊ?
         21  का कुम्हारा रै माटै माथै अधिकार नाईं, कि एक ही लोंदे मांझिऐ कु, एक ओखर इज्ज़ता लै,
         और दुजौ बेइज्ज़ती लै चाणा?
         22  ता एस दी केज़ी हेरानी री बूश आ? कि परमेश्वर आपणौ रोश देखाउणा लै और आपणी ताकत परगट
         कौरणै री इच्छ़ा कु रोशा रै ओखरु री, ज़ो नाश कौरनालै तैयार कियै औन्दै थै, बौड़ी हिमता
         कौरी धीरज़ सहन की।
         23  और दया रै ओखरु माथै, ज़ो तिणिऐ महिमा लै पैहलै कु तैयार किऔ, आपणै महिमा रै ज़यदाद
         परगट कौरणै री इच़्छ़ा की?
         24  यानी कि आमु माथै ज़ो तिणिऐ ना सिरफ यहूदिउ मांझ़िआ कु, पर दुज़ी ज़ातिऊ माझ़िआ कु भी
         औटाऐ।
         25  ज़िणौ सेऊ होशे री किताबी दी भी बोला सा, “ज़ो मेरी ज़ौण पौरज़ा नाईं थी, तिऊं हाऊं
         आपणी ज़ौण पौरज़ा बोलाऊ; और ज़ो प्यारी नाईं थी, तेसलै प्यारी बोलाऊ।
         26  और इणौ हुआ कि ज़ेज़ी ज़ागाह दी तिणिऐ इणौ बोलो कि तुमै मेरी ज़ौण पौरज़ा नाई ई, सेज़ी
         ई ज़ागहा दी ज़िऊंदै परमेश्वरै री सन्तान बोलाई।”
         27  और यशायाह इस्राएला रै बारै दी औटाइयौ बोला आ, “ च़ाऊ इस्राएला री संताना री गिनती समुंदरा
         रै बालु रै समान औली, तैबै भी तिऊं मांझ़िऊ कु थोड़ै ही बौच़ाई।
         28  कैलैकि प्रभु आपणै वचन धौतरी माथै पुरौ कौरीयौ धौर्मि रै कामा कु शीगरी पाकौ कौरा आ।”
         29  ज़िणौ यशायाह गुरुऐ पैहलै भी बोलौ थौ, “अगर सेनाओं रौ प्रभु आमु कालै केज़ौ भी वंश नाईं
         छ़ाड़दौ, ता आमै सदोमा रै ज़िणै हुई, और अमोरा रै ज़िणै ठहरा थै।"इस्रायला रौ अविश्वास30  ता आमै का बोली? इणौ कि ज़ो दुज़ी जाती रै लोग ज़ो धौरमा रै कामा री खोज नाईं कौरा थै,
         धौरमा रै काम पाऐ मतलब कि तिऊं धौरमा रै काम ज़ो विश्वासा कु ई;
         31  पर इस्राएली, ज़ो धौरमा रै कानुना री खोज कौरा थै तेस कानुना झ़ांऊ नाईं पौउंचै।
         32  केथ लै? एथीलै कि सै विश्वासा कु नाईं, पर मानौ कामा कु तेसरी खोज़ कौरा थै। तिउंऐ तेस
         ठोकरा रै ढोल़ा दी ठोकर खाई,
         33  जिणौ लिखौ औन्दौ आ, “ देखौ, हाऊं सिय्योना दी एक ठोकर ल़ागणै वाल़ौ ढोल़, और ठोकर खाणै
         री चट्टान छ़ाड़ाऊ, और ज़ो तेस माथै विश्वास कौरा लौ सेऊ नाईं शौरमींदौ।”

101  ओ भाइयो, मैरै मैना री ईच्छ़ा और तिऊंल़ै परमेश्वरा कु मेरी प्राथना आ, कि सै छ़टकारौ
         पा।
         2  कैलैकि हाऊं तिऊं री गवाई दिआउ ऊ, कि तिऊंरै परमेश्वरा लै ध्यान रौआ, पर बुद्धिमानी
         आइलै नाईं।
         3  कैलैकि सै परमेश्वरा रै भौलै कामा कु अनजान हुइयो, और आपणै भौलै काम टेकाइयौ कोशिश कौरीयौ,
         परमेश्वरा रै भौलै कामा रै आधीन नाईं हुऐ।
         4  मसीहै कानूना रौ अन्त कियौ ताकी ज़ुण-कुण विश्वास कौरा, परमेश्वरा कालै धौरमा वाल़ौ
         हुआ।मुक्ति सारेउ लै आ5  कैलैकि मुसै इणौ लिखौ आ, कि ज़ो आदमी तेस भौलै कामा माथै ज़ो कानूना कु आ, च़ाला सा,
         सै एज़ै कारणा कु जीऊंदै रौआ ई।
         6  पर ज़ो भौलै काम विश्वासा कु ई, सेउ इणौ बोला आ, कि ताऐं आपणै मौना दी इणौ ना बोलणौ
         कि सौरगा माथै कुण च़ौढ़ा? (मतलब कि मसीह तौल़ै उतारणा लै!)
         7  या अधोलोका दी कुण उतरा? (मतलब मसीह मौरै औन्दै मांझीऐ कु जीऊंदौ ऊपरै आणना ल़ै!)
         8  पर सै का बोलाई? इणौ, कि वचन तैरै नजदीक ई, तैरै मुंआ दी और तैरै मौना दी ई; एउ तेसी
         विश्वासा रौ वचन आ, ज़ो आमै परचार कौरी ई।
         9  कि अगर तु आपणै मुआं कु यीशु प्रभु जाणियौ माना लौ कौरा लौ और आपणै मौना कु विश्वास
         कौरा, कि परमेश्वरै सेऊ मौरै औन्दै मांझीआ कु जिऊंदौ कियौ, ता तू पाकौ ई मुक्ति पा ई।
         10  कैलैकि भौलै कामा ल़ै मौना कु विश्वास कौरणौ ज़ा आ, और मुक्ति ल़ै ज़ा मुआं कु अंगीकार
         कौरणौ ।
         11  कैलैकि पवित्र शास्त्र इणौ बोला आ, कि ज़ुण-कुण तेस माथै विश्वास कौरा लौ, सेऊं शौर्मिंदौ
         ना हुआ लौ।
         12  यहुदिउ और युनानिउ दी कुछ़ भेद नाईं, एथीलै कि सेऊ सौबी रौ प्रभु आ; और आपणै सौबी नाऊं
         निणै वाल़ेउल़ै मुक्ति आ।
         13  कैलैकि ज़ुण-कुण प्रभु रौ नाऊं निंया लौ, सेऊ मुक्ति पा।
         14  तैबै ज़ास माथै तिउंऐ विश्वास नाईं किऔ, सै तेसरौ नाऊं किणौ नियांई? और ज़ासरै बारै
         दी नाईं शुणौ तेस माथै कैलै विश्वास कौरी? और बिणा परचारक किणौ शूणी आ?
         15  और अगर भेज़ी नाईं लै, ता किणौ परचार कौरी? जिणौ लिखौ औन्‍दौ आ, कि तिऊं रै बांगणै का
         ई सुहावनै ई, ज़ो आच्छ़ी बुशा रौ खुशी रौ संदेश शुणावां ई।
         16  पर सौबीऐ तेस खुशी रै संदेशा माथै कौन्थू नाईं लाऐ: यशायाह बोला आ, कि ओ प्रभु, कुणीऐ
         आमारै खौबरा री प्रतीति की आ?
         17  ता विश्वास शुणनै कु, और शुणनौ मसीहा रै वचना कु हुआ सा।
         18  पर हाऊं बोलाऊ, का तिउंऐ नाईं शुणौ? शुणौ ता सही कैलैकि लिखौ औन्दौ आ, तिउंरी बाच़ सारी
         धौतरी माथै, और तिऊं रै वचन दूनिया रै धूरै झ़ाऊं पौऊंची गौऐ ई।
         19  तैबै हाऊं बोलाउ कि का इस्राएली नाईं जाणा थै? पैहलै ता मुसा बोला आ, कि हाऊं तिंउरै
         ज़ौरिऐ ज़ो ज़ाती नाईं, तुमारै ज़िवा दी ज़लन पैदौ कौराऊ, हाऊं एक मूढ़ जाति रै ज़ौरिऐ
         तुमुलै रीश दिलावाऊ।
         20  तैबै यशायाह बौड़ी हिम्मती आइलै बोला आ, ज़ो मुं नाईं लोड़ा थै, तिउंकै हाऊं मिली गो
         ऊ: और ज़ो मुं पुछ़ा भी नाईं थै, तिऊं माथै हाऊं परगट हुई गौ।
         21  पर इस्राएला रै बारै दी सेऊ इणौ बोला आ हाऊं सारै दिनै आपणै हाथ एक आज्ञा ना मानणै वाल़ी
         और विवाद कौरणै वाल़ी ज़ौण पौरजा री भिलै छ़ाड़ौ फैलाई।

इस्रायला माथी परमेश्वरा री दया111  एथीलै हाऊं बोलाउ, का परमेश्वरै आपणी पौरज़ा पोरू शोटी गोइ? केभी भी नाईं; हाऊं भी ता
         इस्राएली थौ: इब्राहीमा रै वंश और बिन्यामीना रै गोत्रा मांझीऐ कु।
         2  परमेश्वरै आपणी सै ज़ौण पौरज़ा नाईं शोटी, ज़ो तिणीऐ पैहले कु ज़ाणी : का तुमै नाईं
         जाणदै, कि पवित्र शास्त्र एलिय्याह री कहाणी दी का बोला सा; कि सै इस्राएला रै विरोध
         परमेश्वरा कु औरज़ कौरा ई।
         3  कि “ओ प्रभु तिऊंऐ तैरै भविष्यवक्तु पोरु झ़ांगे ई; और तेरी बेदी शेलियौ बरबाद की गोई
         आ; और हाऊं एखुली बौची गौ, और सै मैरै प्राणा रै भी खोजी ई।"
         4  पर परमेश्वरा कु तिऊंल़ै का ज़वाब मिलौ कि मुइंऐ आपु काल़ै सात हज़ार आदमी छ़ाड़ी ऐरै
         ई ज़ुण बाअला काऐ नाईं झुकै।
         5  एथीलै एज़ी रीति कु एज़ै बौग्तै भी, बौड़ी दया कु चुणै औन्दै केती लोग बाकी ई।
         6  अगर एउ बौड़ी दया कु हुऔ आ, ता तैबै कर्मा कु नाईं; नाईं ता बौड़ी दया तैबै बौड़ी दया
         नाईं रौआ।
         7  एथीलै नतीज़ौ का हुऔ? इणौ कि इस्राएली ज़ास लोड़दै ई लागै औन्दै, सेऊ तिउंकै नाईं मिलौ;
         पर ज़ो छ़ाँटै औन्दै ई तिउंकै मिलौ, और बाकी लोग काठै की ई गौऐ।
         8  ज़िणौ लिखौ औन्दौ आ, परमेश्वरै सै आज़ा रै दिना झ़ाऊं भौरी नीजा दी ई सुताल़ै औन्दै,
         और इणी आखी देई ज़ो नाईं देखाली और इणै कौन्थू ज़ो नाईं शुणालै।
         9  और दाऊद बोला सा; तिऊं री रोटी तिउंलै ज़ाल, और गौल़ै री फाई, और ठोकर, और सौज़ा रौ
         कारण च़ाईं हूऔ।
         10  तिऊं री आंखी दी न्यारौ च़ाईं हूऔ ताकि सै नाईं देखा, और तू रोज़ तिऊं री पीठ झुकाई
         छ़ाड़ै।
         11  ता हाऊं बोलाऊ का तिउंऐ एथीलै ठोकर खाई, कि सै धौनी ल़ोटा लै? केभी भी नाईं: पर तिंउरै
         लोटणै रै कारण दूजी जाति रै लोगु ल़ै मुक्ती मिली आ, कि तिंउरै जलन हुआ।
         12  एथीलै अगर तिऊं रौ ल़ोटणौ दूनिया ल़ै धन और तिऊं री कमी दूजी जाति रै लोगु कालै ज़यदादा
         रौ कारण हुऔ, ता तिऊं री भरपुरी कु केती ना हुआ लौ।दीजी ज़ातिउ री मुक्ति: कलम लाइणा रौ उदाहरण13  हाऊं तुमु दूजी ज़ातिउ रै लोगु लै इयै बूश बोलाउ : ज़ैबै कि हाऊं दूजी ज़ाति रै लोगु
         ल़ै प्रेरित ऊ: ता हाऊं आपणी सेवा री बौड़ाई कौराउ।
         14  ताकि केज़ी रीति कु हाऊं आपणै टौबरु कु जलन कराइयौ तिऊं मांझीऐ कु कास एकी री मुक्ती
         कौराऊ।
         15  कैलैकि ज़ेबी तिऊं रौ मौनै दैणौ दूनिया रै मिलापा रै कारण हुऔ, ता का तिऊं रौ अपणाउणौ
         मौरै औन्दै मांझीऐ कु ज़ीउंदै हुणै रै बराबर ना हुआ लौ।
         16  ज़ेबी भेंटा री पहली पीठा री पीड़ी प्रवित्र ठहरी, ता सारौ मुछ़ौ औन्दौ पिठौ भी प्रवित्र
         आ: और ज़ेबी ज़ौड़ पवित्र ठहरी, ता शांउटी भी इणी इ आ।
         17  और अगर केज़ी एक डाल़ी चोड़ी गोई, और तू जंगली जैतूना रौ पेड़ हुईयौ तेसदी दी ज़ोड़ी
         गोई, और जैतूना री ज़ौड़ी री चिकनाई रौ भागी हुऔ आ।
         18  ता डाल़िउ माथै घमण्ड़ ना कौरणौ: और अगर तु घमण्ड़ कौरालौ, ता याद छ़ाड़ै, कि तू ज़ौड़
         नाईं, पर ज़ौड़ ताऊं सम्भाला आ।
         19  तैबै तु बोला लौ डाल़ी एथलै चोड़ी गोई, कि हाऊं तेथदी ज़ौड़ुई।
         20  भौलौ, सै ता बिण विश्वासा रै कारण चोड़ी गोई, पर तु विश्वासा कु बौणी रौ आ ई एथीलै घमण्डी
         ना हुऐ, पर डौर कर,
         21  कैलैकि ज़ैबै परमेश्वरै आसान डाल़ी ना छ़ाड़ी, ता ताऊं भी ना छ़ाड़दौ।
         22  एथीलै परमेश्वरा री कृपा और कठोरता देख! ज़ो लोटी गौऐ, तिऊं माथै कठोरता, पर ताऊं माथै
         कृपा, अगर तु तेस दी बौणी रौउ, नाईं ता, ताऊं भी काटाई।
         23  और सै भी अगर बिण विश्वासा दी ना रौआलै, ता तिऊं भी तेस दी ज़ोड़ा ई, कैलैकि परमेश्वर
         तिऊं ज़ोड़ी सौका आ।
         24  कैलैकि अगर तू तेस जैतुना कु, ज़ो शौकली कु जंगली आ काटी ऐरौ आ, और स्वभावा रै विरुद्ध
         आच्छ़े जैतूना दी ज़ोड़ी गौ, ता ऐ ज़ो स्वाभाविक डाल़ी आ, आपणै ई ज़ैतुना दी कैलै ना
         ज़ोड़ा लै।सारै इस्राइलिउ री मुक्ति25  ओ भाइयो, किऐ इणौ ना च़ाईं हुऔ, कि तुमै आपु लै बुद्धिमान समझा लै; एथीलै हाऊं नाईं
         च़ाहांदौ कि तुमै एज़ै भेदा कु अनजान रौ, कि ज़ेबी झ़ाऊं दूजी जाति रै लोग पुरी रीति
         कु परगट ना कौरा लै, तेबी झ़ाऊं इस्राएला रौ एक भाग इणौ ई काठौ रौआ सा।
         26  और एज़ी रीति कु सारौ इस्राएल मुक्ती पा; जिणौ लिखौ औन्दौ आ, कि छ़ुड़ाऊंणै वाल़ौ सिय्योना
         कु आशा सा, और बिणा भक्ती रौ ज़ीऊ याकुबा कु दूर कौराई।
         27  और तिऊं आइलै मैरौ इणौ इ वाइदौ औलौ, ज़ैबै कि हाऊं तिऊं रै पाप दूर कौराऊ।
         28  सै खुशी रै संदेशा रै भाव कु ता तुमुरै दुश्मन ई, पर ज़ैबै चुणी गोऐ तेथारै भाव कु बाब
         दादेउ रै गौतै ई।
         29  कैलैकि परमेश्वर आपणै वरदाना कु, और बुलाहटा कु केभी पिछ़ाऊं नाईं हटदौ।
         30  कैलैकि ज़िणौ तुमुऐ पैहलै परमेश्वरा री आज्ञा नाईं मानी पर इबी तिऊं री आज्ञा ना मानणै
         कु तुमु माथै दया हुई।
         31  तिणी ई तिउंऐ भी ऐबै आज्ञा नाईं मानी कि तुमु माथै ज़ो दया हुआ सा, इणै कौरी तिऊं माथै
         भी दया हुआ।
         32  कैलै कि परमेश्वरै सौबी कु आज्ञा ना मानणै रै कारण बन्द छ़ाड़ौ ताकि सै सारेउ माथै दया
         कौरा।परमेश्वरारी स्तूति33  आहा! परमेश्वरा रौ धन और बुद्धि और ज्ञान का ई गैहरौ आ! तेसरौ विचार किणै खूब (अथाह)
         और तेसरी बाट केती आसान (अगम) आ!
         34  प्रभु री बुद्धि कुणीऐ ज़ाणी? या तेसरौ साहाब कुण आ?
         35  या कुणीऐ पैहलै तेसलै कुछ़ दैऔ आ ज़ास रौ बौदल़ौ तेसलै दिया लै।
         36  कैलैकि तेस री तौरफा कु, और तेसरै ज़ौरिऐ, और तेस कालै सब कुछ़ आ: तेस री महीमा जुगै-जुगै
         औन्दी थाका लागी: शआमीन।

परमेश्वरा री सेवा री ज़िन्दगी121  एथीलै ओ भाइयो, हाऊं तुमु कै परमेश्वरा री दया याद कौराइयौ औरज़ कौराउ, कि आपणै शरीर
         जीऊंदौ, और पवित्र, और परमेश्वरा कै आच्छ़ौ लागणै वाल़ौ बलिदान च़ौड़ाऔ: एज़ी ई तुमारी
         आत्मिक सेवा आ।
         2  और इयैं दुनिया बाशिऐ नांई बौणौ; पर तुमुरी बुद्धि नौईं हुणै कु तुमारौ च़ाल-च़लन भी
         बदल़ुऔ च़ाईं, ज़ेथ कौरी तुमै परमेश्वरा री भौली, और आच्छ़ी लागणै वाल़ी, और पाकी इच्छ़ा,
         पौरखीयौ ज़ाणदै थाकौ लागी।
         3  कैलैकि हाऊं तेस बौड़ी दया रै कारणै ज़ो मुकै मिलौ आ, तुमु मांझिऐ एकी एकी आइलै बोलाऊ,
         कि ज़िणौ सौमझ़ुणौ च़ाईं, तेस कु बौड़ियौ कोई भी आपु लै ना सौमझ़ा पर ज़िणौ परमेश्वरै
         हर एकी लै विश्वास नतीज़ै रै अनुसार बाँटी ऐरौ आ, तिणी ई सुबुद्धि आइलै आपु लै समझ़ा
         ।
         4  कैलैकि ज़िणौ आमारै एकी शरीरा दी भौरी आंग ई, और सौभी आंगा रौ एक ई काम नाईं आसतौ।
         5  तिणी ई आमै ज़ो भौरी ई, मसीह दी एक शरीर हुईयौ आपु मांझिऐ एकी दुजै रै आंग ई।
         6  और ज़ेबी तेस बौड़ी दया रै ज़ौरीऐ ज़ो आमुकै दैऔ औन्दौ आ, आमु लै अलग-अलग वरदान मिलै
         ई, ता ज़ासकै भविष्यवाणी रौ वरदान आ मिलौ औन्दौ सेउ विश्वासा रै परिणामा रै अनुसार भविष्यवाणी
         कौरा;
         7  अगर सेवा कौरणै रौ दाण आ मिलौ औन्दौ, ता सेउ सेवा दी लागी रौआ; अगर कुण शिखाऊणै वाल़ौ
         आ, ता शिखाऊंदै थाका लागी;
         8  ज़ो उपदेश दैणै वाल़ौ आ, सेऊ उपदेश दैणै दी थाका लागी; दाण दैणै वाल़ौ खुशी कौरी दिआ;
         ज़ो अगुआई कौरा, सेऊ हिम्मती कौरी कौरा ज़ो दया कौरा, सै खुशी कौरी कौरा;
         9  प्यार बिणा कपट वाल़ौ च़ाईं; बुराई कु नफरत कौरौ; भलाई दी लागी थाकौ।
         10  भाईच़ारै रै प्यारा कु एकी दुजै आइलै प्रेम भाव छ़ाड़ौ; रोज़ आदर कौरणै दी एकी दुजै
         कु बौड़दै थाकौ लागी।
         11  कोशिश कौरणै दी आलसी नाईं हुऔ; आत्मिक (उन्माद) हिम्मती कौरी भौरुई थाकौ, प्रभु री सेवा
         कौरदै थाकौ लागी।
         12  परमेश्वरा कु आश छ़ाड़ौ और खुश रौ औ; हर मुसीबता कु निपटुणा लै रोज़ तैयार रौ औ; प्राथना
         दी रोज़ लागी रौ औ।
         13  प्रवित्र लोग ज़ो कुछ़ ज़ुरुरी आ, तेस दी तिऊं री मज़त कौरौ; पहुणाई कौरदै लागी थाकौ।
         14  आपणै सताउणै वाल़ेउ लै आशीष दैऔ; आशीष दैऔ शाप नाई दैऔ।
         15  आनन्द कौरणै वालैउ आइलै आनन्द कौरौ; और लेरनै वाल़ेउ आइलै लेरौ।
         16  आपु मांझीऐ एक ज़िणौ मन छ़ाड़ौ; घमण्डी नाईं हुऔ; पर नीउलै आइलै संगति छ़ाडौ; आपणी नौज़री
         दी बुद्धिमानी नाईं हुऔ।
         17  बुराई रै बौदलै कासी आइलै बुराई नाई कौरौ; ज़ो बुशै सौबी लोगु काऐ भौली ई, तिऊं री फिकर
         कौरदै थाकौ लागी।
         18  ज़िदरा झ़ाऊं हुई सका, तुमै आपणै भरसक सौबी आदमी आइलै मेल मिलाप छ़ाड़ौ।
         19  ओ प्यारै भाइयो, आपणौ बौदल़ौ ना नियौं; पर परमेश्वरा रै रोशा लै मौकौ दैऔ, कैलैकि लिखौ
         औन्दौ आ, बौदल़ौ निणौ मैरौ काम आ, प्रभु बोला सा कि हाऊं ऊ बौदल़ौ निआऊं।
         20  पर अगर तुमारौ दुश्मन भोखौ आ, ता तेसलै रौटी खिलाऔ; अगर चीशौ आ, ता तेसलै पाणी पिआऔ;
         कैलैकि इणौ कौरणै कु तुमै तेसरे मुंडा माथै आगी रै गाठै रौ ढेर लाआ ई।
         21  बुराई कु ना हारौ पर भलाई कु बुराई जीतौ।

राज़्य लै काम131  हर एक आदमी परधान अधिकारिउ रै अधीम रौआ लै, कैलैकि केज़ौ भी अधिकार इणौ नाई ज़ो परमेश्वरा
         री तौरफा कु ना औलौ; और ज़ो अधिकारी आ, सै परमेश्वरा रै ठहराऐ औन्दै ई।
         2  एथा कु ज़ुण-कुण अधिकारा रौ विरोध कौरा सा, सेऊ परमेश्वरा री विधि रौ सामनौ कौरा आ,
         और सामनै कौरणै वाल़ौ सौज़ा पा सा।
         3  कैलैकि हाकिम आच्छ़ै कामा रै नाईं, पर बुरै कामा लै डौरा रौ कारण ई; एथीलै अगर तु हाकिमा
         कु निडर रौइणौ च़ाहा ई, ता आच्छ़ौ काम कर और तेस री तौरफा कु तुमारी तारीफ हुआ सा;
         4  कैलैकि सेऊ तेरी भलाई लै परमेश्वरा रौ सेवक आ। पर अगर तु बुराई कौरा लौ, ता डर; कैलैकि
         सै तलवार बेकार नाईं छ़ाड़ी ऐन्दी, और परमेश्वरा रौ सेवक आ; कि तेसरै रोशा रै अनुसार
         बुरै काम कौरणै वाल़ेउ लै सज़ा दिया।
         5  एथीलै अधीन नाईं रौइणौ सिर्फ तेस रोशा कु, पर डौरा कु जरुरी आ, पर विवेक भी इणी गवाई
         दिया सा।
         6  एथीलै कौरौ भी , कैलैकि परमेश्वरा रै सेवक ई, और रोज़ एज़ै कामा दी लागी रौआई ।
         7  एथीलै हर एकी रौ हक पोरू निपटाऔ, ज़ासकै रीण चांईं, तेसकै रीण दैऔ; ज़ासकै मामलौ चाईं,
         तेसकै मामलौ दैऔ; जासकु डौरनौ चाईं, तेसकु डौरौ; जासरी इज़्ज़त कौरणी चाईं; तेसरी इज़्ज़त
         कौरौ।एकी दूजै लै काम8  आपु मांझ़िआ रौ प्यार छ़ाड़ और केज़ी बुशा दी कासी रौ रीणी नाई हुऔ; कैलैकि जो दुजै
         आइलै प्यार छ़ाड़ा आ, तिणिऐ कानून पुरौ कियौ आ।
         9  कैलैकि, इणौ आ कि गांदौ काम नाईं कौरणौ, खून नाईं कौरणौ, च़ोरी नाईं कौरणी, लालच नाईं
         कौरणौ, और इऊं सौबी छ़ाड़ियौ और अगर केज़ी भी आज्ञा औली ता सौबी रौ निचोड़ एजी बुशा दी
         मिला सा, कि आपणै पड़ोसी आइलै आपु ज़िणौ प्यार छ़ाड़ौ ।
         10  प्यार पड़ोसी री केज़ी बुराई नाईं कौरदौ, एथीलै प्यार छ़ाड़नौ कानुन पुरौ कौरणौ आ।
         11  और बौग्ता प्राणियौ इणौ इ कौरौ, एथीलै कि आबै तुमुलै नीजा कु बिउज़णै रौ बौग्त आशी गौ
         आ, कैलैकि ज़ेज़ै बौग्तै आमुऐ विश्वास किऔ थौ, सेज़ै बौग्तै रै बिच़ारा कु आबै आमुरी
         मुक्ती नज़दीक आ।
         12  राच भौरी बीती गोई आ, और दिन निकुल़णै वाल़ौ आ; एथीलै आमै न्यारै रै काम पोरु छ़ाड़ियौ
         प्याशै रै औज़ार भिड़ौ।
         13  जिणौ दुसै ढौबा ई, तिणी ई आमु सीधी च़ाल च़ाईं च़ालणी; नाईं की लीला क्रीड़ा, और सूरी
         पिणै दी, ना गांदौ काम, और ना लुचपना दी, और ना झ़ौगड़े और रागा दी।
         14  यानी के तुमै प्रभु यीशु मसीह भिड़ौ, और शरीरा रै भोग विलास पुरौ कौरणै रौ तरीकौ नाईं
         कौरौ।

आपणै भाई माथी दोष नाईं लाऔ141  ज़ो विशवासा दी कमज़ोर ई, तेस आपणी संगती दी निऔं; पर तेसरै शौका माथै विवाद कौरणा लै
         नाईं।
         2  कैलैकि एकी कै विशवास आ, कि सारौ कुछ़ खाणौ ठीक आ, पर ज़ो विश्वासा दी कमज़ोर आ, सेऊ
         साग पात ई खा आ।
         3  और खाणै वाल़ौ ना खाणै वालै बेकार जाणा, और ज़ो ना खाणै वाल़ौ आ सेउ खाणै वाल़ै माथै
         आरोप ना ला लौ; कैलै कि परमेश्वरै सेऊ अपणाऔ आ।
         4  तु कुण ई ज़ो दुजै रै सेवका माथै आरोप ला ई? तेसरौ खौड़ौ रौइणौ या ल़ोटणौ तेसरै मालिका
         कु मेल छ़ाड़ा आ, यानी के तेस ई खौड़ौ कौरा ई; कैलैकि प्रभु तेस खौड़ौ टेकावा सा।
         5  कोई ता एकी दिना कु दुजौ दिन बौड़ियौ माना आ, और कोई सारै दिन एकी ई ज़िणौ माना सा:
         हर एक आपणै ई मौना दी पाकौ कौरा लै।
         6  ज़ो केज़ौ दिन माना सा, सेऊ प्रभु कालै माना आ। ज़ुण खा सा, सेऊ प्रभु कालै खा आ, कैलैकि
         सेऊ परमेश्वरा रौ धन्यवाद कौरा आ, और ज़ुण नाईं खान्दौ, सेऊ प्रभु कालै नाईं खान्दौ और
         सेऊ परमेश्वरा रौ धन्यवाद कौरा।
         7  कैलैकि आमु मांझिऐ कु ना ता कोई आपुलै ज़ीउंदौ और न कोई आपुलै मौरदौ।
         8  कैलैकि अगर आमै जीऊंदै ई, ता प्रभु कालै जीऊंदै ई; और अगर मौरी ता प्रभु कालै मौरी ई;
         च़ाऊ आमै ज़ीवी या मौरी, आमै प्रभु रै ई।
         9  कैलैकि मसीह एथीलै मौरौ और जीउंदौ भी हुऔ कि सेऊ मौरै औन्दै और जीऊंदै रौ, दुइया रौ
         प्रभु आ।
         10  तु आपणै भाई माथै कैलै आरोप ला ई? या तु तैबै कैलै आपणौ भाई बेकार जाणा ई? आमै सारै
         रै सारै परमेश्वरा री फैसलै वाल़ी गादी काऐ खौड़ै हुई ई।
         11  कैलैकि लिखौ औन्दौ आ, प्रभु बोला आ, मेरी ज़ीन्दगी री शौपतै कि हर एक आदमी रै घुंडै
         मैरै सामनै झुकाई, और हर एक जीभ परमेश्वर माना ई।
         12  ता आमु मांझीऐ कु हर एक परमेश्वरा कै आपणौ आपणौ लेखौ दिआ।आपणै भाई ढूबणै रौ कारण नाईं बौणौ13  एथीलै एथ बासी आमु एकी दुजै माथै आरोप नाईं जांदौ लाइणौ पर तुमै इणी ई आपणै ज़ीवा दी
         ठाणौ कि कोई आपणै भाई रै सामने ठेस या ठोकर खाणै रौ कारण ना बौणा लै।
         14  हाऊं ज़ाणाऊ, और प्रभु यीशु कु मुकै इणौ पाकौ हुऔ कि कोई च़ीज़ आपकु आपु लै अशुद्ध नाईं,
         पर जो तियां च़ीज़ अशुद्ध समझ़ा आ, तेसलै अशुद्ध आ।
         15  अगर तुमारौ भाई तुमु री रोटी रै कारण उदास हुआ आ, ता तैबै तु प्यारा री रीति कु नाईं
         चाल़दौ: जासलै मसीह मौरौ आ तेस तु आपणी रोटी रै ज़ौरिऐ नाश नाईं कौर।
         16  आबै तुमु री भौलाई री बेईज्ज़ती ना च़ाईं हुणी।
         17  कैलैकि परमेश्वरा रौ राज्य खाणौ पिणौ नाईं; पर धर्म और मिलाप और सै खुशी आ;
         18  ज़ो पवित्र आत्मा कु हुआ सा और ज़ुण-कुण एजी रीती कु मसीह री सेवा कौरा आ, सेऊ परमेश्वरा
         कै आच्छ़ौ लागा सा और आदमी दी अपणाउणै लायक ठहरा सा।
         19  एथीलै आमै तिऊं बुशु री कोशिश कौरी ज़ेथकु मेल मिलाप और एकी दुजै रौ सुधार हुआ लौ।
         20  रोटी लै परमेश्वरा रौ काम नाईं बिगाड़ौ: सब कुछ़ शुद्ध ता आसती आ, पर तेस आदमीलै बुरौ
         आ, जास कालै तेसरै रोटी खाणै कु ठोकर लागा आ।
         21  भौलौ ता एऊ आ, कि तु ना मास खाऐ और ना सूर पीऐ, ना ओर कुछ़ इणौ कौरै, ज़ेथ कु तैरौ भाई
         ठोकर खा।
         22  तैरौ ज़ो विशवास आ, तेस परमेश्वरा रै सामनै आपणै मौना दी छ़ाड़: भौलौ आ सेऊ, ज़ो तियां
         बुशा दी, ज़ो सेऊ ठीक सौमझ़ा आ, आपुलै आरोपी नाईं ठहराउंदौ
         23  पर ज़ो शक कौरियौ खा आ, सेऊ सौज़ा रै लायक ठहरी गौ आ; कैलैकि सेऊ विश्वासा कौरी नाईं
         खांदौ, और ज़ो कुछ़ विश्वासा कु नाईं, सेऊ पाप आ।

दुजेऊ री तरक्की कौरौ151  यानी कि आमु ताकती वाल़ेउ लै च़ाईं, कि कमज़ोर आदमिउ री कमज़ोरी सहन कौरी ना कि आपणौ
         ज़ीऊ खुश कौरी।
         2  आमु मांझिऐ कु हर एक आपणै पड़ोसी री भलाई लै खुश कौरा कि तेसरी तरक्की हुआ।
         3  कैलै कि मसीहै आपणौ ज़ीऊ खुश नाईं कियौ, पर जिणौ लिखौ औन्दौ आ, कि तेरी बेईज्ज़ती कौरणै
         वाल़ेउ री बेईज्ज़ती मु माथै आशी आ।
         4  ज़ेती बुशै पैहलै कु लिखी ऐन्दी आ, सै आमुकै शिक्षालै लिखी आ कि आमै धीरज और पवित्र
         शास्त्रा री शान्ति रै ज़ौरिऐ आश छ़ाड़ौ।
         5  और धीरज, और शान्ति रौ दाता परमेश्वर तुमुलै इणौ वरदान दिआ लौ, कि मसीह यीशु रै अनुसार
         आपु मांझीऐ एक मन छ़ाड़ौ।
         6  ताकि तुमै एक मन और एक आवाज़ा दी आमारै प्रभु यीशु मसीह रै बाब परमेश्वरा री बौड़ाई
         कौरौ।सौबिऊ लै खुशी रौ संदेश7  एथीलै, ज़िणौ मसीहै परमेश्वरा री महीमा लै तुमै अपणाऐ ई, तिणी ई तुमै भी आपु मांझ़िऐ
         एकी दुजै अपणाऔ।
         8  हाऊं बोलाउ कि ज़ो वाइदै बाप दादेउलै देई गोऐ थै, तिऊं पाकै कौरणा लै मसीह, परमेश्वरा
         री सच्च़ाई रौ प्रमाण दैणालै खतना किऐ औन्दै लोगु रौ सेवक बौणौ।
         9  और दूजी ज़ाती रै लोग भी दया रै कारण परमेश्वरा री बौड़ाई कौरा; ज़िणौ लिखौ औन्दौ आ;
         कि एथीलै हाऊं जाति-जाति रै लोगु मांज़िऐ तैरौ धन्यवाद कौराउ, और तैरै नांवां रौ भजन
         गा ऊ।
         10  तौऐं बोलौ आ, ओ जाति-जाति रै सब लोगुओ, तेस री ज़ौण पौरज़ा आइलै आनन्द कौरौ।
         11  और तौऐं, ओ जाति-जाति रै सब लोगुओ, प्रभु री स्तुति कौरौ; ओ राज्य-राज्य रै सब लोगुओ;
         तेसरौ गुणगाण कौरौ।
         12  और तैबै यशायाह बोला सा, कि यिशै री एक ज़ौड़ परगट औआ, और दूजी ज़ाती रौ हाकिम हुणालै
         एक उठालौ, तेस माथै दूजी ज़ाती आश छ़ाड़ाई।
         13  एथीलै परमेश्वर ज़ो आशा रौ दाता आ तुमु विश्वास कौरणै दी सारै रौंगा री खुशी और शान्ति
         कौरी पूरौ कौरा, कि पवित्र आत्मा री ताकती कौरी तुमारी आशा बौड़दै थाका लागी।हिम्मत लिखणै रौ कारण14  ओ मैरै भाइयो, हाऊं आपु भी तुमारै बारै दी पाकौ ज़ाणाऊ, कि तुमै भी आपु ई भलाई कौरी
         भौरीया और ईश्वरीय ज्ञाना कु भरपूर हुआ और एकी दुजै च़ितलाई सौका।
         15  तैबै मुइंऐ किऐ-किऐ याद कौरणा लै तुमुलै ज़ो भौरी हिम्मत कौरियौ लिखौ, एऊ तेस बौड़ी
         दया रै कारण हुऔ, ज़ो परमेश्वरै मुकै दैऔ आ।
         16  कि हाऊं दूजी ज़ातीउ कालै मसीह यीशु रौ सेवक हुइयौ परमेश्वरा रौ खुशी रै संदेशा री सेवा
         याजकु बाशिऐ कौरु; ज़ेथ कौरी दूजी ज़ातिउ रौ मानो च़ढ़ाउणौ, पवित्र आत्मा कौरी पवित्र
         बौणियौ च़ाईं अपणाउणौ।
         17  एथीलै तिऊं बुशा रै बारै दी ज़ो परमेश्वरा आइलै रिश्तौ छ़ाड़ा ई, हाऊं मसीह यीशु दी
         बौढ़ाई कौरी सौकाउ।
         18  कैलैकि तिऊं बुशै छ़ाड़ियौ मुकै ओर केज़ी बुशु रै बारै दी बोलणै री हिम्मत नाईं, ज़ो
         मसीहै दूजी ज़ातीऊ री अधीनता लै वचन, और कर्म,
         19  और च़िन-च़मत्कार और नोखै कामु री ताकती कु, और पवित्र आत्मा री ताकती कु मैरै ज़ौरिऐ
         किऐ: इदरा झ़ाऊं कि मुइंऐ यरुशलेमा कु नींइयौं च़ारों तौरफ इल्लुरिकुमा झ़ाऊं मसीह रै
         खुशी रै संदेशा रौ पुरौ-पुरौ परचार कियौ।
         20  पर आमुरै मौना री च़ाहा इणी आ, कि ज़िऐ-ज़िऐ मसीह रौ नाऊं नाईं निंदै, तिदै खुशी रौ
         संदेश शुणाऊं; इणौ ना च़ाईं हुऔ, कि दुजै री पौई माथै घौर चाणु।
         21  पर ज़िणौ लिखौ औन्दौ आ, तिणी ई च़ांईं हुऔ, कि ज़ासकै तेसरौ खुशी रौ संदेश नाईं पौउंच़ौ,
         सै ई देखाई और जुणीऐ नाईं शुणौ सै ई सौमझ़ाई।रोमा लै डेउणा लै पौलुसा री योजना22  एथीलै हाऊं तुमु काऐ आशणै कु घौड़ी-घौड़ी पिछ़ाऊँ हौटौ।
         23  पर ऐबै इउं देशा दी मुकै कामा कौरणालै तौइंऐ ज़ागहा नाईं रौई, और भौरी बौर्षा ओउलै मुकै
         तुमु काऐ आशणै री ईच्छ़ा सा।
         24  एथीलै ज़ेबी हाऊं स्पेना लै डेऊलौ ता तुमु बाटीऐ आशाऊ कैलैकि मुकै पूरी आश आ, कि तेस
         सफरा दि हाऊं तुमु कै मिलाऊ, और ज़ेबी तुमारी संगति कु मैरौ ज़ीऊ कुछ़ भौरीया लौ, ता
         तुमै मूं कुछ़ दूर आगुड़ै झ़ाऊं पहुंच़ाइयौ।
         25  पर इबी ता पवित्र लोगु री सेवा कौरणालै यरुशलेमा लै डेआऊ।
         26  कैलैकि मकिदुनिया और अखया रै लोगु कै एज़ौ आच्छ़ौ लागौ, कि यरुशलेमा रै पवित्र लोगु
         रै गरीबुलै कुछ़ पैसै कौठै कौरुलै।
         27  आच्छ़ौ ता लागौ, पर सै तिऊं रै कर्ज़दार भी ई, कैलैकि अगर दूज़ी ज़ाती तिऊं री आत्मिक
         बुशु दी साथाई हुआ लै, ता तिउंलै भी ठीक आ, कि शारीरा वाल़ी बुशु दी तिऊं री सेवा कौरा।
         28  एथीलै हाऊं एस काम पुरौ कौरियौ और तिऊं री ग्रांई (चन्दा) सांबियौ तुमु बाटिऐ आशियौ
         स्पेना लै डेआऊ।
         29  और हाऊं ज़ाणाउ, कि ज़ेबी हाऊं तुमु काऐ आशुलौ, ता मसीहा री पूरी आशीषा आइलै आशाऊ।
         30  और ओ भाइयो, हाऊं यीशु मसीह रौ ज़ो आमारौ प्रभु आ और पवित्र आत्मा रौ प्यार याद दिलाइयौ,
         तुमु कु औरज़ कौराऊ, कि मुकालै परमेश्वरा कु प्राथना कौरणै दी आमु आइलै मिलियौ मगन रौ।
         31  कि हाऊं यहुदिया रै अविश्वासीउ कु बौच़ीयौ रौऊ, और मेरी सै सेवा जो यरुशलेमा लै आ, पवित्र
         लोगु कै ठीक लागा।
         32  और हाऊं परमेश्वर री इच़्छ़ा कु तुमु काऐ खुशी आइलै आशियौ तुमु आइलै आराम कौरू।
         33  शान्ति रौ परमेश्वर तुमु सौबी आइलै साथाई रौआ। आमीन।

व्यक्तिगत अभिवादन161  हाऊं तुमु कु फीबे री, ज़ो आमुरी बौइण और किंख्रिया री कलीसिया री सेवक आ, औरज़ कौराउ।
         2  कि तुमै ज़िणौ कि पवित्र लोगु लै च़ाईं, तियां प्रभु दी अपणाऔ; और ज़ेज़ी केज़ी बुशा
         दी तियां कै तुमारी ज़रूरत औली, तियां री मज़त कौरौ; कैलैकि सै भी भौरी री यानी की मेरी
         भी भौलाई कौरणै वाल़ी रौई आ।
         3  प्रिसका और अक्विला ज़ो यीशु दी आमारै साथाई कामा कौरणै वाल़ी आ, ढाल।
         4  तिउंऐ मैरै प्राणालै आपणी इ ज़िन्दगी मुश्किला दी पाई थी और सिर्फ हाऊं इ नाईं, पर दूजी
         ज़ातिउ री सारी कलीसियाऐ भी तिऊं रौ धन्यवाद कौरा ई।
         5  तियां कलीसिया लै भी ढाल ज़ो तिंउरै घौरा दी आ। मैरै प्यारै इपैनितुसा लै ज़ो मसीह लै
         आसिया रौ पैहलौ फल़ आ, ढाल।
         6  मरियमा लै जुणीऐ तुमुलै भौरी मेहनत की आ, ढाल।
         7  अन्दुनीकुस और युनियासा लै ज़ो आमु रै टौबर ई, और मु आइलै कैद हुऐ थै, और प्रेरिता दी
         मशहूर ई, और मुं कु पैहलै मसीह दी हुऐ थे, ढाल।
         8  अम्पलियातुसा लै, ज़ो प्रभु दी मैरौ प्यारौ आ, ढाल।
         9  उरबानुसा लै, जो मसीह दी आमारै साथाई कामा कौरणै वाल़ौ आ, और आमारै प्यारै इस्तखुसा
         लै, ढाल।
         10  अपिल्लेसा लै ज़ो मसीहा दी खौरौ निकल़ौ, ढाल। अरिस्तुबुलुसा रै घरानै लै ढाल।
         11  मैरै टौबरी हेरोदियोना लै ढाल नरकिस्सुसा रै घौरा लै ज़ो लोग प्रभु दी ई, तिऊं लै ढाल।
         12  त्रुफैना और त्रूफौसा लै ज़ो प्रभु दी मेहनत कौरा ई, ढाल। प्यारी पिरसिसा लै जुणीऐ प्रभु
         दी भौरी मेहनत की आ, ढाल।
         13  रूफुसा ज़ो प्रभु दी च़ुनौ औन्दौ आ, और तेस री मां ज़ो मेरी भी मां आ, दुइया लै ढाल।
         14  असुंक्रिंतुस और फिलगोन और हिर्मेस और पत्रुबास और हिर्मास और तिऊं रै साथा रै भाईउ
         लै ढाल।
         15  फिलुलुगुस और युलिया और नेर्युस और तिउंरी बौइण, और उलुम्पास और तिंउरै साथा रै पवित्र
         लोगु लै ढाल।
         16  आपु मांझीऐ पवित्र खोबू कौरी ढाल कौरौ। तुमु लै मसीहा री सारी कलीसियाउ री तौरफा कु
         ढाल।आखरी बूश17  ऐबै ओ भाइयो, हाऊं तुमु कु औरज़ कौराऊ, कि ज़ो लोग तियां शिक्षा रै बीच़ा दी ज़ो तुमुऐ
         शीखी थी, झ़ौगड़ै कौरणै, और ठोकर खाणै रौ कारण हुआ ई, तिऊं पोरू गाड़ौ; और तिऊं कु दूर
         रौ।
         18  कैलैकि इणै लोग आमारै प्रभु मसीह रै नाईं, पर सै आपणै पेटा री सेवा कौरा ई; और मीठी-
         मीठी बुशा कौरी सीदै सादै मौना रै लोगु बहकावा ई।
         19  तुमुरी आज्ञा मानणै री खौबर सारै लोगु मांझ़िऐ फैली गोई आ, एथीलै हाऊं तुमुरै बारै दी
         आनन्द कौराउ; पर हाऊं इणौ च़ाहा ऊ, कि तुमै भलाईलै बुद्धि वाल़ै, पर बुराईलै भोल़ै बौणी
         रौ।
         20  शान्ति रौ परमेश्वर शैताना कु तुमुरै बांगणा कौरी शीगरी कुचल़ा सा। आमारै प्रभु यीशु
         मसीह रौ बौड़ी दया तुमु माथै औन्दै थाका लागी।
         21  आमारै साथाई कामा कौरणै वाल़ै तीमुथियुसा री, और मैरै टौबरू लुकियुस और यासोन और सोसिपत्रुसा
         री तुमुलै ढाल।
         22  मेरी चिट्ठी लिखणेवाल़ै तिरतियुसा रौ प्रभु दी तुमु लै ढाल।
         23  गयुस ज़ो मेरी और कलीसिया री पहुनाई कौरणै वाल़ौ आ तेसरी तुमुलै ढाल: इरास्तुस ज़ो इलाकै
         रौ भंड़ारी आ, और भाई क्वारतुसा री, तुमुलै ढाल।
         24  आमारै प्रभु यीशु मसीह रौ बौड़ी दया तुमु माथै औन्दै थाका लौ लागी।परमेश्वरा री स्तुति25  ऐबै ज़ो तुमु कै मैरौ खुशी रौ संदेश मतलब यीशु मसीह रै संदेशा रै परचारा रै अनुसार पाकौ
         कौरी सौका आ, तेस भेदा रै प्याशै रै अनुसार ज़ो पहला ओउलै च़ोरुई थाकौ।
         26  पर ऐबै परगट हुइयौ ज़ो पहला कु आ तेस परमेश्वर री आज्ञा कौरी भविष्यवकतु री किताबी रै
         ज़ौरिऐ सारी ज़ातिउ लै बोली गौ आ, कि सै विश्वासा री आज्ञा मानणै वाल़ै हुआ।
         27  तेसी सिर्फ एक इ बुद्धिमान परमेश्वरा री यीशु मसीह रै ज़ौरिऐ जुगै–जुगै महिमा औन्दै
         थाका ली लागी। आमीन।1 कुरिन्थियों1 कुरिन्थियों री किताब1 कुरिन्थियों1 Corinthians1 कुरिन्थियों

अभिवादन11  पौलुसा री तौरफा कु ज़ो परमेश्वरारी मौरज़ी कौरी यीशु मसीह रौ प्रेरित हुणा लै औटाऔ
         थौ और भाई सोस्थिनेसा री तौरफा कु,
         2  परमेश्वरारी तिऐं कलिसिया रै नावां दी ज़ो कुरुन्थुसा दी आ, मतलब कि तिंउरै नाऊं ज़ो
         मसीह यीशु दी पवित्र किऐ ई, और पवित्र हुणा लै औटाऐ औन्दै ई; और तिऊं सौभौ रै नाऊं ज़ुण
         सारी ज़ागहा दी आमारै और आपणै प्रभु यीशु मसीह रै नावां री प्राथना कौरा ई।
         3  आमारै बाब परमेश्वर और प्रभु यीशु मसीह री तौरफा कु तुमु लै बौड़ी दया मिलदै थाका लागी।मसीहा दी आशीषै4  हाऊं तुमारै बारै दी आपणै परमेश्वरा रौ धन्यवाद कौराऊ, एथीलै कि परमेश्वरा री इयै बौड़ी
         दया तुमु माथै मसीह यीशु दी हुई।
         5  कि यीशु मसीहा दी हुईयौ तुमैं हर बुशा दी, मतलब सारै वचन और सारी अकला दी अमीर की गोऐ
         —
         6  ज़िणौ मसीहा री गवाही तुमु दी पाक्की निकल़ी
         7  एथीलै केज़ै भी आत्मिक वरदाना दी तुमुलै कमी नाईं, और तुमैं आमारै प्रभु यीशु मसीह रै
         परगट हुणै री बाट लोड़ाई।
         8  सेउ तुमु आखरी झाऊं मज़बूत भी कौरा आ कि तुमैं आमारै प्रभु यीशु मसीहा रै आशणै रै दिना
         दी धौर्मी रौ।
         9  परमेश्वर सौच्च़ौ आ, ज़ुणिऐ तुमैं आपणै छ़ोहरू यीशु मसीह आइलै साथा दी आण्डणा लै औटाऐ
         ई।कलिसिया दी फूट10  ओ भाइयो, हाऊं तुमु कु प्रभु यीशु मसीह रै हका कौरी काठी ई औरज़ कौराऊ कि तुमैं सारै
         एका बूश बोलौ, तुमु मांझ़ीऐ विरोध ना औआ, पर एक ही मन, कौट्ठै मिलियौ रौ।
         11  कैलैकि ओ मैरै भाइयो, खलोए रै घौरा रै लोगुऐ मुकै तुमारै बारै दी बोलौ आ कि तुमु मांझिऐ
         ज़ौगड़ै इ हुंदै लागै औन्दै।
         12  मैरै बोलणा रौ मतलब इणौ आ कि तुमु मांझिऐ कुण ता आपुलै “पौलुसा रौ, ”कुण “अपुल्लोसा
         रौ, ”कुण “कैफा रौ, ”त कुण “मसीहा रौ,” बोला ई।
         13  का मसीह बांटुइ गौ आ? का पौलुस तुमुलै क्रूसा माथै च़ौड़ाई गौ आ? या तुमुलै पौलुसा रै
         नावां दी बपतिस्मौ मिलौ आ?
         14  हाऊं परमेश्वरा रौ धन्यवाद कौराऊ कि क्रिस्पुस और गयुसा छ़ाड़ियौ मुइंयै तुमु मांझिया
         कु कासी लै भी बपतिस्मौ नाईं दैऔ।
         15  किऐ इणौ ना च़ाईं हुऔ कि कोई तुमु लै इणौ बोला कि तुमुलै मैरै नावां कौरी बपतिस्मौ मिलौ
         आ।
         16  और मुइयैं स्तिफनुसा रै टौबरा लै भी बपतिस्मौ दैऔ; इऊं छ़ाड़ियौ हाऊं नाईं ज़ाणदौ कि
         मुइयै तौयें कासलै बपतिस्मौ दैऔ।
         17  कैलैकि यीशु मसिहै हाऊं बपतिस्मा दैन्दै नाईं बल्कि खुशखबरी शुणाउणा लै ऊ भेज़ौ औन्दौ
         और इणौ भी कि आक्षरु रै ज्ञाना कौरी नाईं, इणौ न च़ाइं हुऔ कि मसीहा रै क्रूसा री बूश
         बेकार बोलु।
         18  कैलै कि क्रूसा री कहाणी नाश हुणै वाल़ेउ लै ता मुर्खता सा, पर आमु छ़ुटकारै पाइणै वाल़ेउ
         लै परमेश्वरा री ताकत आ।
         19  कैलैकि लिखौ औन्दौ आ कि, “हाऊं ज्ञान वाल़ेउ रौ ज्ञान खात्म कौराऊ, और समझदारु री समझ
         छ़ोटी कौराऊ।”*
         20  किऐ रौ ज्ञान वाल़ौ? किऐ रौ शास्त्री? किऐ रौऐ इऐं दुनिया रै वाद-विवाद कौरने वाल़ै?
         का परमेश्वरै दुनिया रै ज्ञाना लै मुर्ख नाईं बोलौ?
         21  कैलैकि ज़ेबी परमेश्वरा रै अनुसारा कौरी संसारै ज्ञाना कु परमेश्वर नाईं ज़ाणौ, तैबै
         परमेश्वरा कै इणौ आच्छ़ौ लागौ कि एज़ै परचारा री मुर्खता रै ज़रियै विश्वास कौरणै वाल़ेऊ
         लै छ़ुटकारौ देऊ।
         22  यहूदी ता निशाण च़ाहा ई, और युनानी सी ज्ञाना लोड़दै’।
         23  पर आमै ता तेस क्रूसा माथै च़ौड़ाऐ औन्दै मसीह रौ परचार कौरी ई, ज़ुण यहूदी लै ठोकरा
         रौ कारण और दूज़ी ज़ातिऊ लै आ मुर्खता;
         24  पर ज़ुण औटाऐ औन्दै ई, का यहूदी का युनानी तिऊं काऐ मसीह री ताकत और मसीहा रौ ज्ञान
         आ।
         25  कैलै कि परमेश्वरा री मूर्खता आदमीउ रै ज्ञाना कु भौरी ज्ञान वाल़ी आ, और परमेश्वरा
         री कमज़ोरी आदमीउ री ताकती कु भौरी ताकती वाल़ी आ।
         26  ओ भाइयो ज़िणै तुमै औटाऐ औन्दै ई तिणौ सुंच़ौ कि ना आपणै शरीरा कौरी भौरी ज्ञानवाल़ै,
         और ना भौरी ताकती वाल़ै और ना भौरी औटाऐ औन्दै।
         27  पर परमेश्वरै दुनिया रै मूर्ख छ़ांटी ऐरै ई कि सै ज्ञान वाल़ेऊ री बेइज्ज़ती कौरा, और
         परमेश्वरै दुनिया रै कमज़ोर छ़ांटी ऐरै ई कि ताकती वाल़ेऊ शर्मिंदै कौरा;
         28  और परमेश्वरै दुनिया रै कगांल और जो केज़ै कौरमा रै नाईं और ज़ुण नाईं भी ई, सै भी छ़ांटी
         ऐरै ई कि तिऊं ज़ुण आसती ई; बेकार सौमझ़ा।
         29  ताकी केज़ौ भी प्राणी परमेश्वरा काऐ घमण्ड ना कौरा।
         30  पर तेसी री तौरफा कु तुमैं मसीह यीशु दी ई, ज़ो परमेश्वरा री तौरफा कु आमु लै बौणौ,
         मतलब धर्म, पवित्रता, और छ़ुटकारौ;
         31  ताकी ज़िणौ लिखौ औन्दौ आ, तिणी ई हुआ, “ज़ुण घमण्ड कौरालौ सेऊ प्रभु दी घमण्ड कौरा।”

क्रूसित मसीहा रै बारै दी खुशी रौ संदेश21  ओ भाइयो, ज़ेबी हाऊं परमेश्वरा रै भेद शुणाउंदै-शुणाउंदै तुमु काऐ आशौ, आक्षरु रौ ज्ञान
         सौबी कु बौड़िया नाइं आशौ।
         2  कैलैकि मुइंऐ इणौ ठाणी ऐरौ थौ कि तुमु मांझिऐ यीशु मसीह यानी कि क्रूसा माथै च़ौड़ाऐ
         औन्दै मसीह कु छ़ाड़ियौ केज़ी भौ बूश ना ज़ाणूँ।
         3  हाऊं कमज़ोर हुइयौ और डौरियौ, और भौरी कांबियौ तुमु आइलै रौ;
         4  और मैरै वचन और मैरै परचारा दी ज्ञाना री लुभाउणै वाल़ी बुशै नाइं, पर आत्मा और सामर्था
         रौ सबूत थौ,
         5  एथीलै कि तुमारौ विश्वास आदमीउ रै ज्ञाना माथै नाईं, पर परमेश्वरारी ताकती माथै विश्वास
         औआ।परमेश्वरा रौ ज्ञान6  तैबै भी आमैंं ज़ुण सारी बुशै ज़ाणाई तिउंकै ज्ञाना री बुशै शुणाई आ, पर एस संसारा रौ
         और एस संसारा रै नाश हुणै वाल़ै रै हाकिमा रौ ज्ञान नाइं;
         7  पर आमैंं परमेश्वरा रौ सेऊ गुप्त ज्ञान, भेदा री रीती माथै बोली आ, ज़ो परमेश्वरै पहला
         ओउलै आमारी महिमा लै छ़ाड़ौ।
         8  ज़ो एस संसारा रै हाकिमा मांझिया कु कोइये ना ज़ाणौ, कैलै कि अगर सै ज़ाणा थै ता सै
         सर्व-शक्तिमान प्रभु क्रूसा माथै ना च़ौड़ावा थै।
         9  पर ज़िणौ लिखौ आ, “ज़ो बुशै आखिए ना देखी और कौन्थुऐ ना शुणी, और ज़ो बुशै आदमी रै मौना
         दी ना आशी, और सेइ बुशै परमेश्वरै आपु आइलै प्यार कौरने वाल़ेउ कालै तैयार की आ।”
         10  पर परमेश्वरै सै बुशै आपणी आत्मा रै ज़रिऐ आमुं माथै परगट की, कैलै कि आत्मा सारी बुशै,
         मतलब परमेश्वरा री मिठी बुशै भी परखा सा।
         11  आदमी मांझ़िऐ कुण ज़ाणा सा केज़े आदमी री बुशै, सिर्फ आत्मा ज़ो तेसदी आ? तीणी इ परमेश्वरा
         री बुशै भी कोइयौ नाइं ज़ाणदौ, सिर्फ परमेश्वरा री आत्मा।
         12  पर आमुऐ संसारा री आत्मा नाइं, पर सेज़ी आत्मा पाई आ ज़ो परमेश्वरा री तौरफा कु आ कि
         आमैं तिऊं बुशु ज़ाणी ज़ो परमेश्वरै आमुकै देई आ।
         13  ज़ो आमु आदमी रै ज्ञाना री शिखाई औन्दी बुशु दी नाइं, पर आत्मा री शिखाई औन्दी बुशु
         दी आत्मिक बुशै आत्मिक बुशु दी मिलाइयौ शुणावा ई
         14  पर शरीर वाल़ौ आदमी परमेश्वरा री आत्मा री बुशै नाइं मानदौ, कैलै कि सै बुशै तिऊंरी
         नौज़री दी मुर्खता री बुशै ई, और न सेउ तिऊं बुशु ज़ाणी सकदौ कैलै कि तिऊं री ज़ांच़
         आत्मिक रीती कौरी हुआ सा।
         15  आत्मिक आदमी सब कुछ़ परखा सा, पर सेउ आपु कासी कु नाइं पऱखिंदौ
         16  “कैलै कि प्रभू रौ मन कुणीऐ ज़ाणौ आ कि प्रभु कै शिखावा?” पर आमु दी मसीहा रौ मन आ।

कलिसिया दी गुट बाज़ी री बुराई31  ओ भाइयो, हाऊं तुमुलै इणी रीती कु बुशै नाइं कौरी बौल़ौ ज़िणी आत्मिक लोगु कु, पर ज़ीणी
         शारीरिक लोगु कु, और ज़ो मसीहा दी छ़ोहरु आ।
         2  मुइंऐ तुमकु दूध पियाऔ आ, नाज़ नाईं खौआऔ; कैलै कि तुमे नाज़ नाइं खाई बौल़ा थै; यानी
         कि इबी झ़ाऊं भी नाईं खांदै,
         3  कैलैकि इबी झ़ाऊं तुमैं शरीरा दी आ। एथीलै कि ज़ैबै तुमु दी डाह और झ़ौगड़ौ आ, का तुमैं
         शरीरा दी नाइं आ? और का तुमैं आदमी री रीती माथै नऊं च़ाल़दै?
         4  कैलै कि ज़ैबै एक बोला सा, “हाऊं पौलुसा रौ ऊ” और दुजौ, “हाऊं अपुल्लोसा रौ ऊ” ता का
         तुमे आदमी नाईं?
         5  अपुल्लौस का सा? और का सा पौलुस? सिर्फ सेवक, ज़ास कौरी तुमुऐ विश्वास कियौ, ज़िणौ हर
         एक लोगु कै प्रभु ऐ दैऔ आ।
         6  मुइंऐ लाऔ, अपुल्लोसै सिंच़ाऔ पाणी कौरी, पर परमेश्वरै बौड़ाऔ।
         7  एथीलै ना ता लाइणै वाल़ौ कुछ़ आ और ना सिंच़ाई कौरने वाल़ौ, पर परमेश्वर ही सब कुछ़
         आ ज़ो बौड़ाउणे वाल़ौ आ।
         8  लाइणै वाल़ौ और सिंच़ाई कौरने वाल़ौ दुइयौ एक ज़ीणी सा; पर हर एक आदमी कौमाई कौरी आपणी
         ही मज़दूरी पा सा।
         9  कैलैकि आमै परमेश्वरा रै साथी ई; तुमैं परमेश्वरा रै डोखरै और परमेश्वरा रै चाणे औन्दै।
         10  परमेश्वरा रि तिऐं बौड़ी दया रै आनुसार ज़ो मुकै दैऔ औन्दौ, मुयें बुद्धीमान राज़मिस्त्री
         री पौई पाई, और दूजौ तेथ माथै चिनाई कौरा आ। पर हर एक आदमी च़ोकसी दी रौइयो कि सेउ तेस
         माथै किणी चिनाई कौरा सा।
         11  कैलैकि तिऐं पौई छ़ाड़ियौ ज़ो पौड़ी एन्‍दी आ, और सै पौई यीशु मसीह आ, कोई भी दुजी पौई
         नाइं पाई बौल़दौ।
         12  अगर कुण इंऐ पौई माथै सुनौ या च़ाँदी या भौरौ किमती पात्थर या काठ या घासा भूसा रि चिनाई
         कौरा,
         13  ता सारै काम परगट हुआई; कैलै कि सेज़ौ दिन तेसलै बोला, एथीलै कि आगी आइलै परगट हुआ और
         सै आग हर एक काम परखा कि किणौ आ।
         14  ज़ासरौ काम तेस माथै बौणीयौ टेकी रौआ, सेउ मज़दूरी पा सा।
         15  अगर कासरौ काम ज़ौल़ी जा लौ, ता सेउ नुकसान उठाउवा लौ; पर सेउ आपु पोरु बौच़ा लौ ज़ौल़दै-ज़ौल़दै।
         16  का तुमैं नाईं ज़ाणदै कि तुमैं परमेश्वरा रै घौर आ, और परमेश्वरा रौ आत्मा तुमु बितै
         रौआ?
         17  अगर कुण परमेश्वरा रौ घौर नाश कौरालौ ता परमेश्वर तेस नाश कौरा सा; कैलै कि परमेश्वरा
         रौ घौर पवित्र आ, और सेउ घौर तुमैं ई।
         18  कोई भी आपुलै धोखौ ना दिआलौ। अगर तुमु मांझ़िऐ कुण एस संसारा दी ज्ञानी समझा लौ सेउ
         मूर्ख बौणा लौ ताकी ज्ञानी हुआ।
         19  कैलै कि एस संसारा रौ ज्ञान परमेश्वरा काऐ मूर्खता सा, ज़िणौ लिखौ औन्दौ आ, “सेउ ज्ञानिउ
         तिऊं री च़ालाकी दी फौसावा सा,”
         20  और तैबै, “प्रभु ज्ञानिउ रै बिच़ार ज़ाणा कि सै सब बेकार ई।”
         21  एथीले आदमिउ माथै कोई घमण्ड ना कौरा, कैलै कि सारौ कुछ़ तुमारौ आ
         22  का पौलुस, का अपुल्लोस, का कैफा, का दुनिया, का जिन्दगी, का मौरण, का च़ालदै लागौ औन्दौ,
         का आशणै वाल़ौ, सारौ कुछ़ तुमारौ आ,
         23  और तुमैं मसीह रै ई, और मसीह परमेश्वरा रौ आ।

मसीहा रै प्रेरित41  आदमी आमु मसीहा रै सेवक और परमेश्वरा रै भेदा रै खज़ान्च़ी समझ़ा।
         2  .तैबै इयै खज़ान्च़ी दी एज़ी बूश देखाई कि सेउ विश्वास वाल़ौ हुणौ च़ांइ।
         3  .पर मेरी नौदरिए ऐ भौरी छ़ोटी बूश आ कि तुमु या आदमिउ रौ केज़ौ भी फैसल कौरणै वाल़ौ
         मूं पौरखा, नाईण ता हाऊं आपु आपुलै नाईं पौरखुदौ
         4  .कैलैकि मैरौ मन मु केज़ी भी बुशा दी दोशी नाईं ठहराऊंदौ, पर इणै कौरी हाऊं बिणा गौल़ती
         वाल़ौ नाईं बौणदौ कैलैकि मुं परखूणै वाल़ौ प्रभु आ।
         5  .एथीलै ज़ेबी झ़ाउं प्रभु ना आशा लौ, बौग्ता कु पैहलै केज़ी भी बुशा रौ फैसलौ नाईं कौरौ:
         सेउ इ निआरै दी च़ोरुएन्दी बुशै प्याशै दी देखाल़ा, और मौना रौ मतलब भी प्रगट कौरा, तैबै
         परमेश्वरा री तौरफा कु एकी एकी री तारीफ हुआ सा।
         6  .ओ भाइयो मुइंयैं इउं बुशु दी तुमु लै आपणी और अपुल्लोसा री बुशै औनैणा री रीती माथै
         लाई आ, एथीलै कि तुमे आमु कौरिए इणौ शिखौ कि लिखै औन्दै कु औगाऊं बौड़नौ, और एकी रै तौरफा
         दी और दुजा रै विरोधा दी घमण्ड नाईं कौरणौ।
         7  .कैलैकि तुमु दी और दुजेऊ दी कुण भेद कौरा सा? और ताउंकै का सा ज़ो ताए (दुजेऊ कु) नाईं
         पाऔ? और ज़ैबै कि ताएं (दुजेऊ कु) पाऔ आ,ता इणौ घमण्ड कैलै कौराई कि मानो नाईं पाऔ?
         8  .तुमारै ता पेट भौरुइ गोए आ, सेठ हुई गोए, तुमुऐ बिण आमुऐ राज़ कियौ; पर आच्छ़ौ हुआ
         थौ कि तुमे राज़ कौरा थे कि आमैं भी तुमु आइलै राज़ कौरा थै।
         9  .मेरी सौमझ़ी दी परमेश्वरै आमैं प्रेरित (च़ेलै) सारेऊ बासिए तिऊं लोगु भाशिऐ ठहराऐ
         आ, ज़ासरी मौरनै री आज्ञा हुई गौइ आ; कैलैकि आमैं दुनिया और सौरगा रै दूत और आदमिउ लै
         एक तौमाशौ बौणे ई।
         10  आमैं मसीहा लै मुर्ख आ, पर तुमै मसीहा दी बुद्धी वाल़ै इ; आमैं कमज़ोर इ पर तुमे ताकती
         वाल़ै इ। तुमलै इज्ज़त मिला सा, पर आमारी बेइज्ज़ती हुआ इ।
         11  आमैं एज़ै बौग्ता झ़ाउं भोखै चीशै और नांगै इ, और मार खाई और औरकेशी रिटी इ;
         12  और आपणे इ हाथा कौरी कामा कौरियौ मेहनत कौरी इ। लोग आमुलै बुरौ बोलाई, आमैं आशिष देई
         आ; सै आमु सतावा इ आमैं सहन कौरी आ।
         13  सै बदनाम कौराई आमैं प्राथना कौरी आ। आमैं इबी झ़ाउं दुनिया रौ सांगर-कौइट और सारेउ
         च़ीज़ा री खुरचन ज़िणै बौणै इ।खबरदार कौरणै14  हाऊं तुमारी बेइज्ज़ती कौरनालै इउं बुशै नाईं लिखदौ, पर आपणै प्यारै छ़ोहरू ज़ाणियौ
         तुमु च़ितलावा उ।
         15  कैलैकि अगर मसीहा दी तुमारै शिखाउणै वाल़ै दस हज़ार भी औले, तैबै भी तुमारै बाब भौरी
         नाईं; एथीलै कि मसीह यीशु दी खुशी रै संदेशा रै ज़ौरिऐ हाऊं तुमारौ बाब हुऔ।
         16  एथीलै हाऊं तुमकु औरज़ कौराउ कि मूं ज़िणी च़ाल च़ालौ।
         17  मुइंयैं तिमुथियुस ज़ो प्रभु दी प्यारौ और विश्वास वाल़ौ छ़ोहरु आ,तुमु काए भेज़ौ आ।
         सेउ तुमु मसीहा दी मैरौ च़ाल-च़ालण याद कौरावा, ज़िणौ कि हाऊं हर ज़गाह दी और एकी एकी
         कलिसिया दी उपदेश कौराउ।
         18  कुण ता इणै फूली गौए आ, मानो कि हाऊं तुमु काए आशदौ इ नाईं।
         19  पर प्रभुए च़ाहौ ता हाऊं तुमु काए शीग्री आशाऊ, और तिऊं फूलै औन्दै री बुशै नाईं , पर
         तिऊंरी ताकत ज़ाणाऊं।
         20  .कैलैकि परमेश्वेरा रौ राज़ बुशु दी नाईं पर ताकती दी आ।
         21  तुमे का च़हा ई? का हाऊं डींगै कौरियै तुमु काए आशु, या प्यार और नीऊलै री आत्मा आइलै?

कलिसिया दी बुराई51  इदरा झ़ाउं कि मुकै शुणने दी आशौ आ कि तुमु मांझ़ीए गाँदै काम हुआई यानी के इणै गाँदै
         काम ज़ो दूजी ज़ातिउ मांझ़ी भी नाईं औन्दै कि एक आदमी आपणै बाबा री छ़ेवड़ी आपुलै छ़ाड़ा।
         2  .और तुमे शोक ता नाईं कौरदै, ज़िणै कौरी इणे कामा कौरणै वाल़ौ तुमु मांझ़िया कु पोरु
         गाड़िया, पर घमण्ड कौराई।
         3  .हाऊं ता शरीरा रै भाव कु दूर थौ,पर आत्मा रै भाव तुमु आइलै हुइयौ मानो ज़िणौ तुमु आइलै
         हाज़िर उ, इणै काम कौरणै वाल़ै रै बारैउ दी एज़ी आज्ञा देई ऐरी आ
         4  .कि ज़ैबै तुमे और मेरी आत्मा आमारै प्रभु यीशु री ताकती आइलै कौठै हुआ ता इणौ आदमी
         आमारै प्रभु यीशु रै नावां कौरी
         5  .शरीरा रै नाशा कौरना लै शैताना कै सौंभाल़ा, ताकी तेसरी आत्मा प्रभु यशु रै दिना दी
         मुक्ति पा।
         6  .तुमारौ घमण्ड कौरनौ आच्छ़ौ नाईं; का तुमे नाईं ज़ाणदै थोड़ो ज़ेई संज़ेड़ौ पूरौ मुछ़ौ
         औन्दौ पिठौ उसारा।
         7  .आपकु पुराणौ संज़ेड़ौ गाड़ियौ तुमे शुद्ध हुऔ कि नौवौ मुछ़ौ औन्दौ पिठौ बौणौ ताकी तुमे
         बिणा संज़ेड़े वाल़ै हुआ। कैलैकि आमारौ भी फसह,ज़ो यीशु मसीह आ, बलिदान हुऔ आ।
         8  .एथीलै आशौ, आमैं साज़ै दी खुशी मनाईं, ना ता पुराणै संज़ेड़ै कौरी और ना बुराई और ना
         दुष्टता रै संज़ेड़ा कौरी, पर सीधाई और सौच़ाई री बिणा संज़ेड़ै री कौरी
         9  .मुइंयैं आपणी चिट्ठी दी तुमुलै लिखौ आ गाँदै कामा कौरनै वाल़ेउ री संगती दी ना रौएऊ।
         10  इणौ नाईं कि तुमे बिल्कुल इयैं दुनिया रै गाँदै कामा कौरनै वाल़ेउ री, या लोभिऊ री,
         या बुराई कौरनै वल़ेउ री, या मूरती पुज़णै वाल़ेउ री संगती नाईं कौरौ; कैलैकि एज़ी हाल़ती
         ए ता तुमु दुनिया कु निकुल़नौ इ जा।
         11  पर मैरौ बोलणौ इणौ आ कि अगर कुण भाई बोलियौ, गाँदै काम, या लोभी, या मूर्ती पूज़णै वाल़ौ,
         या गाल़ी दैणै वाल़ौ, या सूरी पीणै वाल़ौ, या बुराई कौरणै वाल़ौ औलौ ता तेसरी संगती नाईं
         कौरणी; इदरा झ़ाउं कि इणै आदमी आइलै रोटी भी ना खाईयौ।
         12  कैलैकि मुकै बाइलै वाल़ेउ रौ फैसलै कौरणै कु का काम? का तुमे भीतलै वाल़ेउ रौ फैसलौ
         नाईं कौरदै?
         13  पर बाइलै वाल़ेउ रौ फैसलौ परमेश्वर कौरा सा। एथीलै तेस गाँदै काम कौरनै वाल़ौ आपु मांझ़ीए
         कु पोरू गाड़ौ।

मसीहीउ दी मुकद्दमेबाज़ी61  का तुमु मांझ़िए कु कास दी ए हिम्मत आ कि ज़ैबै दुजेऊ आईलै झ़गड़ौ औलौ ता फैसलै कौरदै
         अधर्मी काए डेआ और पवित्र लोगु काए नाईं लै डेआ?
         2  .का तुमे नाईं ज़ाणदै कि पवित्र लोग दुनिया रौ फैसलौ कौराई? एथीलै ज़ैबै तुमारै दुनिया
         रौ फैसलौ कौरनौ आ, तो का तुमे छ़ोटै कु छ़ोटै झ़ौगड़ै रौ भी फैसलै कौरनै लायक नाईं?
         3  .का तुमै नाईं ज़ानदै कि आमै परमेश्वरा रै दूता रौ फैसलौ कौरी? तैबै का दुनिया री बुशु
         रौ फ़ैसलौ नाईं कौरिलै?
         4  .अगर तुमुऐ दुनिया री बुशु रौ फ़ैसलौ कौरणौ औलौ, का तिऊं बोश़ाल़ाइ ज़ास कलिसिया दी
         कुछ़ नाईं समझुदै?
         5  .हाऊं तुमु बेइज्ज़त कौरणालै इणौ बोलाउ। का सौच्च़ी तुमु मांझ़ी एक भी बुद्धिमान नाईं
         मिलदौ, ज़ो आपणै भाईउ रौ फैसलौ कौरी बौल़ा?
         6  .तुमु मांझी भाई-भाईउ दी मुकद्दमौ हुआ, और सेउ भी तिऊं काऐ ज़ो विश्वास नाईं कौरदै।
         7  .पर सौच्च़ी तुमु मांझ़ी बौड़ी गौल़ती ता इणी कि तुमै आपु मांझ़ी मुकद्दमौ कौरा ई। बुराई
         कैलै नाईं सहन कौरदै? आपणौ नुकसान कैलै ना सहन कौरदै?
         8  .पर तुमै ता आपू कौराई बुराई और नुकसान पहुंच़ावा ई, और तेस भी आपणै भाईउ लै।
         9  का तुमै नाईं ज़ाणदै कि बुराई कौरणै वाल़ै लोग परमेश्वरारै राज़ा रै अधिकारी नाईं औन्दै?
         धोखौ ना खाऔ, ना गाँदै काम कौरणै वाल़ै, ना मूर्ती पूज़णै वालै, ना दूज़ै री छेवड़ी आइलै
         रौइणै वाल़ै, ना लुच्च़ै, ना गाँदै आदमी आइलै रौइणै वाल़ै,
         10  ना च़ोर, ना लोभी, ना सूरी पिणै वाल़ै, ना ग़ाली देणै वाल़ै, ना बुराई कौरणै वाल़ै,
         परमेश्वरा रै राज़ा रै वारिस औन्दै।
         11  और तुमु मांझ़ी केती इणै ई थै, पर तुमै प्रभु यीशु मस़िह रै नावां कु और आमुरै परमेश्वारा
         री आत्मा कौरी धोइ गौए और पवित्र हूए, और धौर्मी बण़ै।शरीर परमेश्वरा री महिमा लै12  स़ारी च़ीज़ै मुलै ठीक ता आस्ती आ, पर सारी च़ीजै फायदै री नाईं; सारी च़ीज़ै मुलै ठीक
         आ, पर हाऊं केज़ी भी बुशा रै अध़ीन नाईं औउलौ।
         13  रोटी पेटालै और पेट रोटिलै आ, पर परमेश्वर एस और तेस दुईया खात्म कौरा सा। पर शरीर गाँदै
         कामा लै नाईं बल्कि प्रभु लै आ और प्रभु शरीरा लै आ।
         14  परमेश्वरै आपणी त़ाकती कौरी प्रभु ज़ीऊंदौ कियौ, और आमु भी ज़ीऊंदौ कौरा सा।
         15  का तुमै नाईं ज़ाणदै कि तुमारौ शरीर मसिह रौ आंग आ? तो का हाऊं मसीहा री आंग नीइंयौ
         गाँदी छ़ेवड़ी रै आंग चाणु? बिल्कुल नाईं।
         16  का तुमै नाईं ज़ाणदै कि ज़ुण-कुण गाँदी छेवड़ी री संगति कौरा, सेऊ तिआ आइलै एक शरीर
         हौआ? कैलैकि लिखौ औन्दौ: “सै दुई एक शरीर औआई”
         17  और ज़ुण प्रभु री संगती दी रौआ सा, सेऊ तेस आइलै एक आत्मा हुआ सा।
         18  गाँदै कामा कु ब़ौच़ी थाकौ। ज़ेती भी दुजै पाप आदमी कौराई सै शरीरा कु बाहरै आ, पर गाँदै
         काम कौरणै वाल़ै आपणै ई शरीरा रै खिलाफ पाप कौरा ई।
         19  का तुमै नाईं ज़ाणदै कि तुमारौ शरीर पवित्र आत्मा रौ घौर आ। ज़ो तुमु दी ब़ौसो औन्दौ
         आ, और सेउ तुमुलै परमेश्वरा री तौरफा कु आ मिलौ औन्दौ; और तुमै आपणै नाईं ई?
         20  कैलैकि तुमै किमती देईऔ आ खरिदै औन्दै, एथीलै आपणै शरीरा कौरीए परमेश्वरा री महिमा कौरौ।

शादी रै बारै दी सवाल71  तिऊं बुशु रै बारै दी ज़ो तुमुऐ लिखी आ, कि इणौ आच्छ़ौ आ कि आदमी छ़ेवड़ी नाईं छ़ूआं।
         2  .पर गांदै कामा रै डौरा कौरिए हर एक आदमी री छ़ेवड़ी ,और हर एक छ़ेवड़ी रौ बोउटौ च़ांई
         हुऔ।
         3  .बोउटौ आपनी बोउटी रौ हक पूरौ कौरा; और तिणी ई बोउटी भी आपणै बोउटा रौ हक पूरौ कौरा।
         4  .बोउटी रौ आपणै शरीरा माथै कोई हक नाईं पर तिआंरै बोउटै रौ हक आ; तिणी इ बोउटै रौ भी
         आपणै शरीरा माथै कोई हक नाईं, पर तेसरी बोउटी रौ आ।
         5  तुमे एकी दूजै कु अलग नाई रौ; पर सिर्फ आपु मांझ़िए चौपड़ुइयौ कुछ़ बौग्ता झ़ाऊं अलग
         रौ तेथ बासिए रौ एकी साथाई; इणौ ना च़ाईं हुऔ कि तुमारै बिण स काबू रै कारण शैतान तुमु
         मुसीबता दी पा।
         6  पर हाऊं ज़ो इणौ बोलदै लागौ औन्दौ ए तुमुलै छ़ूटए आ ना कि आज्ञा।
         7  हाऊं ता इणौ च़हा उ कि ज़िणौ हाऊं आ तिणी सारै आदमी हुआ; पर हर एक आदमी लै परमेश्वरा
         री तौरफा कु अलग- अलग वरदान ए आ मिलै औन्दै; कासलै केज़ै रौंगा रौ और कासलै केज़ै रौंगा
         रौ।
         8  .पर हाऊं ज़ो बिण शादी रै ई और ज़ुण विधवा ई तिंउरै बारै दी बोलाऊ कि तिऊं लै इणौ ई
         रौइणौ आछ़ौ आ ज़िणौ हाऊं आ।
         9  .पर अगर सै आपणै ज़िवा दी काबू ना कौरा लै ता सै शादी कौरा लै; कैलै कि शादी कौरणी बुरै
         बिच़ारा कु आच्छ़ी आ।
         10  ज़ासरी शादी हुई गौइ आ, तिउंलै हाऊं नाईं पर प्रभू आज्ञा दिआ कि बोउटी आपनै बोउटै कु
         अलग ना हुआ
         11  और ज़ैबै अलग भी हुआ लै बिणा शादिए रौएउ; या ता पहलकै बोउटै आइलै डेवे ऊ—और ना बोउटौ
         आपणी बोउटी गाड़ा लौ।
         12  दुजेउ आइलै प्रभु नाईं पर हाऊं भी तुमुलै बोलाऊ, अगर कास भाई री छ़ेवड़ी इवश्वास नाईं
         छ़ाड़ा ली और तेस आइलै खुश औली ता सेउ तिंए ना गाड़ा लौ।
         13  ज़ास छ़ेवड़ी रौ बोउटौ भी विश्वास नाईं छ़ाड़ा लौ, और आपणी बोउटी आइलै रौइणा लै खुश
         औलौ; सै आपणौ बोउटौ पोरू नाईं गाड़ा ली।
         14  कैलै कि इणौ बोउटौ ज़ो विश्वास नाईं छ़ाड़ा लौ, सेउ आपणी बोउटी ज़ौरिऐ पवित्र ठहरा;
         और इणी बोउटी ज़ो विश्वास नाईं छ़ाड़दी, सै आपणै बोउटै रै ज़ौरिऐ पवित्र ठहरा सा; ना
         ता तुमारै छ़ोटी छ़ोहरु अशुद्द औन्दै, पर ऐबै ता पवित्र आ।
         15  पर ज़ो आदमी विश्वास नाईं कौरदौ, अगर सेउ अलग औलौ ता अलग औणै दैऔ, इणी हाल़तिए कोई भाई
         या बौईण बानणा दी नाईं। परमेश्वरै आमैं मेल मिलापा कौरना लै इ औटाए औन्दै।
         16  कैलैकि ओ छ़ेवड़ी ज़ात, तू का ज़ाणाई कि तू आपणै बोउटै री मुक्ति कौरी बौल़ाई? ओ पुरुष,
         तू का ज़णाई तू आपणी छ़ेवड़ी मुक्ति कौरी बौल़ाई?ज़िणौ परमेश्वर औटावा सा तिणौ च़ालौ17  ज़िणौ प्रभुए एकी-एकी कै बाँडौ आ, और ज़िणौ परमेश्वरै आमैं एकी-एकी औटाए ई, सेउ तिणौ
         ई च़ाला लौ। हाऊं सारी कलिसिआ दी इणौ ई ठहरावा ऊ।
         18  ज़ो खतनौ कियौ औन्दौ आ औटाऔ औन्दौ सेउ बिणा खतना वाल़ौ ना बौणा लौ। ज़ुण बिणा खतना वाल़ै
         आ औटाए औन्दै, सै खतना ना कौरावालै।
         19  ना खतना वाल़ौ कुछ़ आ और ना बिणा खतनै वाल़ौ, पर परमेश्वरा री आज्ञा मानण ई सब कुछ़
         आ।
         20  .हर एक आदमी ज़ो ज़ेजी हाल़ती दी आ औटाऔ औन्दौ सेउ सेज़ी हाल़ती दी रौआ।
         21  .अगर तू सेवा री हाल़ती दी आ औटाऔ औन्दौ ता फिकर ना कौरै; पर अगर तू आज़ाद हुई बौल़ा
         ई, ता इणौ ई काम कर।
         22  .कैलैकि ज़ो सेवा कौरनै री हाल़ती दी प्रभु रै औटाऐ औन्दौ आ, सेउ प्रभु रै आज़ाद कियौ
         औन्दौ आ। तिणौ इ ज़ो आज़ादी री हाल़ती आ औटाऔ औन्दौ, सेउ मसीह रौ सेवक आ।
         23  .तुमे यीशु मसीह रै किमती देइयौ ई खरीदै औन्दै; आदमीउ रै नुकर ना बौणौ।
         24  .ओ भाइयो, ज़ो कुण ज़ेज़ी हाल़ती आ औटाऔ ओन्दौ, तिणिऐ सेज़ी हाल़ती दी परमेश्वरा आइलै
         रौ।बिण ब्याही और विधवाए25  .बिण ब्याई छ़ोटूड़ी रै बारै दी मुकै प्रभु यीशु री कोई भी आज्ञा नाईं मिली, पर विश्वास
         वाल़ौ हुणा लै ज़िणी दया प्रभुऐ मु माथै की आ, तेथी रै अनुसार हाऊं तुमुलै आज्ञा दिआऊ।
         26  .मेरी सौमझ़ि ऐ इणौ आच्छ़ौ आ कि आज़कालै कल़ेशा रै कारणै, आदमी ज़िणौ आसा आ तिणौ इ रौ।
         27  .अगर तेरी बोउटी आ, त तिआंकु अलग हुणै री कोशिश ना कर; अगर ताउंकै बोउटी नाईं,* ता बोउटी
         लोड़दै नाईं डेऊ।
         28  .पर अगर तू ब्याऔ भी कौरालौ, ता किछ़ पाप नाईं; और अगर बिण ब्याई घौरा कु डेआली ता कुछ़
         पाप नाईं। पर इणेऊ ले शरीरा रौ दु:ख हुआ, और हाऊं च़ाहाऊ इणै कु बौच़णौ।
         29  .ओ भाइयो हाऊं इणौ बोलाऊ कि बौग्त कामती की ऐरौ आ, एथीलै च़ांई कि ज़ासरी बोउटी आ, तिउंऐ
         तिणौ हुऔ मानौ कि तिउंरी बोउटी नाईं आसती;
         30  .और लेरनै वाल़ै इणै हुऔ, मानो कि सै केभी भी लेरदै नाईं; और खुशी कौरनै वाल़ै इणै हुऔ,
         मानो कि सै कोई खुशी ना कौरा; और खरीदणै वाल़ै इणै हुऔ कि, मानो कि तिऊं कै कुछ़ भी नाईं
         आसतौ।
         31  .और इयैं दुनिया आइलै मेल छ़ाड़नै वाल़ै इणै हुऔ, कि इयैं दुनिया रै नाईं हुआ लै; कैलैकि
         इऐ दुनिया रीती और च़ाल च़ालण बौदल़िंदै थाका लागी।
         32  .पर हाऊं इणौ च़हा कि तुमु लै फिकर ना हुआ। बिणा शादी रौ आदमी प्रभू री बुशु री फिकरा
         दी रौआ सा कि प्रभु किणै कौरी खुश छ़ाड़ु लै।
         33  .पर शादी शुदा आदमी दुनिया री बुशु री फिकरी दी रौआ कि आपणी बोउटी किणै कौरीऐ खुश छ़ाड़ुलै।
         34  शादी शुदा और बिण शादी शुदा छ़ेवड़िउ दी भी फर्क आ: बिण शादी शुदा वाल़ी छ़ोटी प्रभु
         री फिकरी दी रौआ कि सै शरीर और आत्मा दी दुइया दी पवित्र च़ाईं, पर शादी शुदा वाल़ी छ़ेवड़ी
         दुनिया री फिकरी दी लागी रौआ सा कि आपणौ बोउटौ किणै कौरिऐ खुश छ़ाड़ी।
         35  हाऊं इयैं बूश तुमारै फाइदा लै बोलाऊ ना कि तुमु फौसाउणा लै, इणौ कि एथीलै ज़िणौ शोभा-ढौभा
         आ तिणौ इ च़ाईं कौरणौ, कि तुमे एकी मौना हुइयौ प्रभु री सेवा दी लागी रौआ।
         36  .अगर कुण इणौ सौमझ़ा कि हाऊं तिएं बिणा शादी शुदा वाल़ी रौ हक मारा ऊ, ज़ास ज़ासरी ज़वानी
         ढौल़दै आ लागी औन्दी, और ज़रुरत भी औली, त ज़िणौ तुमे च़हा ई तिणौ कौरौ, एज़ी बुशा रौ
         कोई पाप नाईं, से तिऊं रौ ब्यायौ औणै दिआलौ।
         37  .पर ज़ुण मौना दी पाकौ रौआ और तेसकै ज़रूरत नाइं औली, यानी के आपणी इच्छ़ा माथै हक छ़ाड़ा
         लौ, और आपणै मौना दी ऐ बूश ठाणा ऐरी कि आपनी बिण ब्याई छ़ोटी री शादी नाईं कौरदौ, ता
         सेऊ आच्छ़ौ कौरा सा।
         38  .एथीलै कि ज़ो आपणी बिण ब्याई छ़ोटी री शादी कौरा लौ, सेउ आच्छ़ौ कौरा सा, और ज़ुण शादी
         नाईं कौरदौ, सेउ तेथाकु भी आच्छ़ौ कौरा सा।
         39  .ज़ेबी झ़ाऊं कास छ़ेवड़ी बोउटौ ज़िउंदौ रौआ सा, तेबी झ़ाउं सै तेस आइलै बानुई ऐदीं
         आ, पर अगर तिआंरौ बोउटौ मौरी जाआ लौ ता सै ज़ास आइलै च़हा ली ब्यायौ कौरी बौल़ा सा, पर
         सिर्फ प्रभु दी।
         40  .पर ज़ीणी आसा सा तीणी इ रौआ ली ता मैरै बिच़ारा दी ओर भी आछ़ौ आ; और हाऊं समझ़ाऊ कि
         परमेश्वरा री आत्मा मुन्दी भी आ।

मूर्तिउ लै च़ौड़ाऔ औन्दौ भोग81  ऐबै मुर्ती रै सामने बौल़ी की एन्दी च़ीज़ेऊ रै बारै दी — आमैं ज़ाणी आ कि आमु सौभिऊ
         दी औकल आ। औकल घमण्ड पैदी कौरा सा, पर प्यारा कौरिऐ बढ़ोतरी हुआ सा।
         2  .अगर कुण सौमझ़ा कि हाऊं कुछ़ ज़ाणाउ, ता ज़िणौ ज़ाणनौ च़ाईं तिणौ इबी झ़ाउं नाईं ज़ाणदौ।
         3  .पर अगर कुण परमेश्वरा आइलै प्यार छ़ाड़ा लौ ता परमेश्वर तेस प्राणा सा।
         4  .यानी कि मूर्ती रै सामने बौल़ी की ऐन्दी च़ीज़ै रै खाणै रै बारे दी — आमैं ज़ाणी आ
         कि मूर्ति दुनिया दी कोई च़ीज़ नाईं आसती, और एकी छ़ाड़ियौ दुनिया दी केज़ौ भी परमेश्वर
         नाईं।
         5  .तैबै भी सौर्गा दी और धौतरी माथै भीरी का ईश्वर बोलाई— ज़िणौ कि भौरी का ईश्वर और भौरी
         का प्रभु आ —
         6  .तैबै भी आमु लै ता एक ही परमेश्वर ऐ आ : मतलब कि ज़ासरी तौरफा कु सारी च़ीज़ै आ, और
         आमैं तेसी लै आ। और एक ई प्रभु आ, यानी कि यीशु मसीह ज़ास कौरिऐ सारी च़ीज़ै हुई, और
         आमै भी तेसी कौरिऐ आ।
         7  .पर सारेउ कै एउ ज्ञान नाईं, पर कुण ता इबी झ़ाउं मूर्ति कुछ़ सौमझ़णा रै कारणै मूर्तिउ
         रै सामने बौल़ी की औन्दी च़ीज़ेउ कुछ़ सौमझ़ियौ खा ई, और तिऊंरौ मन कमज़ोर हुणै रै कारणै
         अशुद्द हुआ सा।
         8  .रोटी आमु परमेश्वरा काऐ नज़दीक नाईं निन्दी। अगर आमैं नाईं खाउलै ता आमारौ कुछ़ भी
         नुकसान नाईं, और अगर खाइलै भी ता कुछ़ फाइदौ नाईं।
         9  .पर खबरदार ! इणौ ना च़ाईं हुऔ कि तुमारी ऐ आज़ादी किए कमज़ोर आदमिऊ लै ठोकरा रौ मतलब
         हुआ।
         10  कैलैकि अगर कुण ताऊं ज्ञानी मूर्ति रै मन्दिरा रै सामने रोटी खान्दै देखा और सेउ औलौ
         कमज़ोर आदमी, त का तेसरै मौना लै मुर्ति रै सामनै बौल़ी की औन्दी च़ीज़ै खाणै री हिम्मत
         ना हुआ ली।
         11  इणी रीती कौरिऐ तैरै ज्ञाना रै कारणै सेउ कमज़ोर भाई ज़ासलै यीशु मसीह मौरौ, खात्म हुआ
         सा।
         12  इणै कौरिऐ भाइउ रै खिलाफ बुरौ काम कौरनै कु और तिंउरै कमज़ोर मौना लै च़ोट पहुच़ाउणा
         कु तुमे मसीहा रै खिलाफ बुरौ काम कौराई।
         13  ऐज़े मतलबै अगर रोटी मैरै भाई लै ठोकर खौवावाली, ता हाऊं केभी भी केज़ी भी रीती कौरी
         मांस नाईं खाउलौ, इणौ ना च़ाईं हुऔ कि हाऊं आपणै भाई लै ठोकरा रौ कारण बौणू।

प्रेरितु रै हक और काम91  का हाऊं आज़ाद नाईं उं? का हाऊं प्रेरित नाईं उं? का मुइंयैं यीशु ज़ुण आमारौ प्रभु
         आ नाईं देखौ? का तुमे प्रभु दी मैरै चाणै औन्दै नाईं आ?
         2  .अगर हाऊं दुजेऊ लै प्रेरित नाईं, तैबै भी तुमुलै ता आसती उ; कैलै कि तुमै प्रभु दी
         मेरी प्रेरिताई माथै छ़ाप आ।
         3  .ज़ुण मुं पौरखा ई, तिउंलै ऐज़ौ इ मैरौ ज़वाब आ।
         4  .का आमुलै खाणै –पिणै रौ हक नाईं आ?
         5  .का आमुलै ऐज़ौ हक नाईं आ, कि कास मसीह छ़ोटी आइलै ब्याऔ कौरिऔ तियां आइलै रौई, ज़िणौ
         दुजै प्रेरित और प्रभु रै भाई और कैफा बोलाई।
         6  .या सिर्फ मुलै और बरनबासा लै ई हक नाईं कि कौमाई कौरनी पोरू छ़ाड़िलै।
         7  .सेना दी इणौ कुण हुआ ज़ुण आपणै इ खौरच़ै माथै एक फौज़ी रै रुपा दी काम कौरा? मतलब कि
         इणौ हुआ कुण कि ज़ुण अंगूरा रौ बौगिचौ लाईऔ तिदरा कु अंगूर ना खा? और कुण ऐ आ इणौ ज़ुण
         भेरी च़ारियौ तिऊंरौ दूध ना पिया?
         8  .का हाऊं इउं बुशु आदमिउ री रीती रिवाज़ा माथै बोलाऊ?
         9  .का कानून भी इणौ इ नाईं बोलदी? कैलैकि मूसा रै कानूना दी आ लिखौ औन्दौ, “बाइंदी बारै
         बौल़दा रै मूं नाईं च़ाईं बानणै” का परमेश्वर बौल़दा री ई फिकर कौरा सा?
         10  या खास कौरियै आमुलै इ बोला सा। ओ, आमुलै इ लिखौ औन्दौ, कैलैकि ठीक इणौ कि बौल़दा जोचणै
         वाल़ौ आशी कौरियै बौल़द जोचा और बाइणै वाल़ौ भागीदार भी आशी कौरियै हौल़ च़लावा।
         11  और ज़ैबै कि आमु ऐ तुमु कालै आत्मिक च़ीज़ै बौइ, त का एज़ी बौड़ी बूश आ कि तुमारी शरीर
         वाल़ी च़ीजैउ री फौसल लौइ।
         12  ज़ैबै दुजेउ रौ एज़ी हक आ, तै का एथाकु ज़ादौ नाईं औलौ? पर आमुऐ ऐ हक कामा दी नाईं आणै;
         पर आमैं सब कुछ़ सहन कौरी आ कि आमु कौरिऐ मसीहा रौ खुशी रौ संदेशा दी रुकावट नाईं हुआ।
         13  का तुमे नाईं ज़ाणदै ज़ुण परमेश्वरा रै घौरा दी सेवा कौराई , सै परमेश्वरा रै घौरा कु
         खा पिया ई; और ज़ुण बेदी री सेवा कौराई, सै बेदी आइलै भागीदारी हुआई?
         14  इणै कौरिऐ प्रभु रै भी ठहराऔ औन्दौ आ कि ज़ो लोग खुशी रौ संदेश शुणाउवांई तेसरौ खौर्च़ौ
         भी खुशी रै संदेशा कौरीए औआ।
         15  पर हउं इउं मांझ़िया कु केज़ी भी बूश कामा दी नाईं आणी, और मुइंयैं ऐ बुशै एथलै नाईं
         लिखी कि मुलै इणौ इणौ कौरा, कैलै कि एथकु ता मैरौ मौरनौ इ आछ़ौ आ कि कुण मैरौ घमण्ड बेकार
         ठहरावा।
         16  अगर हाऊं खुशी रौ संदेश शुणाऊं ता मुलै कुछ़ भी घमण्डा री बूश नाईं, कैलैकि ऐउ ता मुलै
         ज़रूरी आ। अगर हाऊं खुशी रौ संदेश नाईं शुणाउलौ, ता मूं माथै हाय!
         17  कैलैकि अगर आपणी मौरज़ी कौरी इणौ कौराउ ता मज़दूरी मुलै मिला सा, और अगर हाऊं आपणी मौरज़ी
         कौरी नाईं कौरदौ तैबै भि खौज़ान्च़ी रौ हिसाब किताब मुकै साम्बौ औन्दौ।
         18  ता मेरी केज़ी मज़दीरी आ? एज़ौ कि हाऊं खुशी रौ संदेश शुणाउंणा दी सेंत मेंत कौरु लौ,
         इदरा झ़ाउं कि खुशी रै संदेशा दी ज़ो मैरौ हक आ तेस भी हाऊं पुरी रीती कौरी कामा दी नाईं
         आणु?
         19  कैलै कि सौभी कु आज़ाद हुइयौ भी हाऊं सौभी रौ सेवक हुऔ एथीलै कि हाऊं ज़ादै कु ज़ादै
         लोग सौच़ाई भिलै झिड़ियौ आणु।
         20  हाऊं यहुदिउ लै यहुदी बौणौ कि हाऊं यहुदिउ झिड़ियौ आणु। ज़ो लोग कानूना थालिए दौबै औन्दै
         आ तिऊं लै हाऊं कानूना थालै ना हुइयौ भी कानूना थाली बौणी रौ औ कि तिऊं ज़ो कानूना थाली
         आ तिऊं सौभी झिड़ियौ आणु।
         21  .हाऊं एक इणौ आदमी बौणौ ज़ो कानूना री केज़ी भी बिधी नाईं मानदौ। यानै के हाऊं परमेश्वरा
         रै कानूना कु दूर नाईं आसतौ बल्कि मसिहा रै कानूना थालिऐ उ। ताकी हाऊं ज़ो कानूना री
         बिधि नाईं ज़ाणदै तिऊं झिड़ियौ आणु।
         22  .हाऊं कमज़ोर आदमिउ लै कमज़ोर ज़ेई बौणौ ताकी कमज़ोर झिड़ियौ आणु। हाऊं सब आदमिउ लै
         सब कुछ़ बौणौ ताकी हाऊं किणै ना किणै कोरीऐ कई आदमिउ री मुक्ति कौराऊ।
         23  .हाऊं एस सब कुछ़ खुशी रै संदेशा लै कौराऊ कि ओरी आइलै तेथारौ भागीदारी औ ऊ।मसीह दी फेट24  .का तुमे नाईं ज़ाणदै कि फेटै रै मुकाबला दी ता सब फेटे माराई, पर ईनाम एक इ आदमी निआं
         सा? तुमे इणी इ फेटै मारौ कि तुमे ज़ीता।
         25  .हर एक पहलवान सारौ कुछ़ संयम कौरा सा; सै ता एक मुरझ़ाअणै वाल़ै ताज़ ज़ीतणा लै इणौ
         सब कुछ़ कौराई, पर आमैं ता तेस ताजा लै कौरी सा ज़ो केबी ना मुरझ़ाअंदौ।
         26  .एथीलै हाऊं ता ऐज़ी ई रीती कौरीऐ फेटै माराऊ पर बिणा मतलबा (लक्ष्यहीन) री फेटै नाईं
         मारदौ; हाऊं भी इणी रीती कौरिऐ मुकुऐ गिनी पिटिआ ऊ, पर तेस भाशीऐ नाईं ज़ो बागुरा दी
         मुकुऐ लाइयौ पिटिया सा।
         27  .पर हाऊं आपणौ शरीर पिटाऊ कूटाऊ और आपणै वौशा दी आणाऊ, इणौ ना च़ांई हुऔ कि ओरीलै प्रचार
         कौरियौ हाऊं केज़ी रीती माथै निकामौ बौणु।

इस्रायला रै इतिहासा देखियौ खबरदार कौरणै101  ओ भाईओ हाऊं नाउं नाईं च़हांदौ कि तुमे ऐज़ी बुशा अनज़ान रौ कि आमारै नान बुढ़ू बादल़ा
         थालिऐ थै, और ज़ेती आसा थै सारै समुदरा दी टौपियौ पारभिलै डेवे;
         2  और सारेउए बादला दी और समुदरा दी मूसा रौ बपतिस्मौ निंऔ;
         3  .और सारेउए एक ज़ीणी आत्मिक रोटी खाई;
         4  .और सारेउए एक ज़िणौइ आत्मिक पाणी पियौ, कैलैकि सै तेस आत्मिक ढोका कु पिया थै ज़ो तिऊं
         आइलै साथा साथा इ आण्डा थौ, और सेउ ढोक यीशु मसीह थौ।
         5  .पर परमेश्वर तिऊं सारेउ माझ़िंया कु भौरी लोगु कु खुश नाईं हुऔ, एथीलै सै ज़ंगला दी
         मौरी गौऐ।
         6  .ऐ बुऐ आमुलै औनैणौ बौणी, कि ज़िणौ तिउंऐ लाल़च़ किऔ, तिणौ आमैं भी बुरी च़ीज़ु माथै
         लाल़च़ ना कौरी;
         7  .और ना तुमे मुर्ती पूज़णै वाल़ै बौणौ, ज़िणौ कि तिऊं माझ़िऐ केती आदमी बौणी गोऐ थै,
         ज़िणौ लिखौ औन्दौ आ, “लोग खान्दै पिन्दै बोशै, खेल़दै और फाल़ी मारदै उठै।”
         8  .और ना आमुए गान्दै काम च़ांई कौरणै, ज़िणौ तिऊं मांझ़िऐ केती आदमिउए कियौ आ; और एकी
         दीना दी एक बीऐ चिन हज़ार मौरै।
         9  .और ना आमुए प्रभु च़ांई परखुणौ, ज़िणौ तिऊं मांझीऐ केती आदमिउए इणौ काम कियौ, और सै
         सापा कु टुकाइयौ झ़ांगै।
         10  और ना तुमे घुणमुणाऔ, ज़िनी रीती कौरिऐ सै घुणमुणाऐ और नाशा कौरनै वाल़ै कौरिए नाश किए।
         11  पर ऐ सारी बुशै ज़ो तिऊं आइलै हुई एक औनैणा ज़ाणियौ थी; और सै आमु च़ितलाउणा लै आ ज़ो
         दुनिया रै आखरी बौग्ता दी रौआई तिउंलै आ लिखी औन्दी।
         12  एथीलै ज़ुण सौमझ़ा सा, “हाऊं टेकौ औन्दौ उ,” सेउ च़ोकसिऐ रौआलौ किऐ धौनौ ना च़ांई लोटो।
         13  तुमे केज़ी ईणी मुसीबता दी ना च़ांई पौड़ै, ज़ै आदमिउ कै सहन ना हुआ। परमेश्वर सौच्च़ौ
         आ* सेउ तुमुलै एती मुसीबत नाईं देन्दौ ज़ो तुमकै सहन ना हुआ, और मुसीबता रै बौग्तै तुमुलै
         बौच़णै री बाट भी दिआ ताकी तुमै तिंआ मुसीबता कु बौच़ा।मूर्ति पूज़णा लै खबरदार कौरणै14  एज़ै मतलबै ऐ मेरे प्यारै भाइयो, मूर्तिपूज़ा कु बौच़ियौ रौएउ।
         15  हाऊं औकली वालौ ज़ाणियौ तुमु आइलै बोलाऊ: ज़ो हाऊं बोलाऊ तेस तुमे परखौ।
         16  सेउ धन्यवादा रौ खोरू,ज़ेथ माथै आमैं धन्यवाद कौरी; का आमैं यीशु मसीह रै लोउ आइलै शामिल
         नाईं औन्दै? सै रोटी ज़ो आमैं चोड़ी सा, का तिंआ रोटी चोड़ियौ आमैं यीशु मसीह रै शरीरा
         आइलै शामिल नाईं औन्दै?
         17  एथीलै कि एक इ रोटी आ ता आमैं भी ज़ो भौरी का सा, एक शरीर आ: कैलैकि आमैं सौभी तिंआ
         रोटी आईलै शामिल हुई आ।
         18  तिऊं इस्राइलिउ रै बारै दी सूंच़ौ ज़ो बौल़ी दी च़ौड़ाई ऐन्दी च़ीज़ै खा ई। का सै तिआं
         बेदी अइलै शामिल नाईं आसतै?
         19  तैबै हाऊं का बोलाऊ? का इणौ कि मूर्ति काऐ च़ौड़ाऔ औन्दौ बौल़ीदान कुछ़ आ, या मूर्ति
         कुछ़ आ?
         20  .नाईं, पर इणौ कि दुजै लोग ज़ो बौल़ीदान कौराई; सै परमेश्वरा लै नाईं पर बूरी आत्मा
         लै बौल़ीदान कौराई और हाऊं नाईं च़हांदौ कि तुमे भी बूरी आत्माऐं आइलै शामिल हुआ
         21  .तुमे प्रभु रै खोरू और बुरी आत्मा रै खोरू दुइया मांझिया कु नाईं पी बौल़दै। तुमे प्रभु
         री मेज़ और बूरी आत्माऔं री मेज़ दुया रै भागीदार नाईं हुई बौल़दै।
         22  .का आंमे प्रभु कु रोश गौड़ाई? का आमैं प्रभु कु ताकती वाल़ै ई?सारौ कुछ़ परमेश्वरा री महिमा लै23  .सारी च़ीज़ै मु कालै ठीक ता आसा, पर सारी फाइदा री नाईं: सारी च़ीज़ै मु कालै ठीक ता
         आसा, पर सारी च़ीज़ै कौरी तरक्की नाईं।
         24  .केज़ौ आपणी भौलाई नाईं, पर दुजेउ री भौलाई लोड़ा।
         25  .ज़ो कुछ़ कस्साइउ काऐ बिका तेस खाऔ और मौना रौ मतलब कुछ़ नाईं पूछ़ौ?
         26  .“कैलैकि धौतरी और तेथारी भरपूरी प्रभू री आ।”
         27  .अगर बिणा विश्वासा वाल़ा मांझिया कु तुमु कुण औटावा लौ और तुमै डेउणै च़हा लै, ता ज़ो
         कुछ़ तुमु काऐ छ़ाड़ा लै तेस इ खाऔ; और मौना रौ मतलब नाईं पूछ़ौ।
         28  .पर अगर कुण तुमु आइलै बोला, ऐ च़ीज़ ता मूर्ति काए बौल़ी की औन्दी, ”ता तेसी बोल़नै
         वाल़ै रै मतलबा माथै और मौना रै मतलबा माथै नाईं खाऔ।
         29  .मैरौ मतलब तैरौ मन नाईं, पर तेस दुजै रौ। भला, मेरी आज़ादी दुजेउ रै बिच़ारा कौरी कैलै
         पौरखिया?
         30  .अगर हाऊं धन्यवाद कौरियौ शामिल हुआ ऊ ता ज़ास माथै हाऊं धन्य कौराऊ तेसरै मतलबै मेरी
         बदनामी कैलै औआ सा?
         31  .एथीलै तुमे च़ाहै खाऔ, च़ाहै पियौ, च़ाहै ज़ो कुछ़ कौरा प्रभू री महिमा लै कौरौ।
         32  .तुमे ना यहुदिउ, ना युनानिउ, और ना परमेश्वरा री कलिसिया लै ठोकरा रौ कारण बौणौ।
         33  .ज़िणौ हाऊं भी सारी बुशैऊ दी सारेऊ खुश कौराऊ, और आपणौ नाईं पर भौरी सारेऊ रौ फाइदौ
         लोड़ाउ कि सै मुक्ति पा।

111  तुमे मुं ज़िणी च़ाल च़ालौ ज़िणौ हाऊं मसीहा री च़ाल च़ालाऊ।*आराधना कौरदी बारै मूंड ढौकणौ2  .ओ भाईओ, हाऊं तुमारी तारीफ कौराऊ कि सारी बुशैउ दी तुमे मूं याद छ़ाड़ाई; ज़ो कुछ़
         मुइंयैं तुमकै आ शिखाऔ औन्दौ ; तेथ माथै च़ाल़दै थाकौ लागी।
         3  .हाऊं च़हा उ कि तुमे इणौ ज़ाणौ हर एक मौरदा) रौ मूँड यीशु मसीह आ और छ़ेवड़ी रौ मूँड
         पुरुष आ, और यीशु मसीहा रौ मूँड परमेश्वर आ।
         4  .ज़ो पुरुष टोपै लाइयौ या मूँडा ढाँकियौ प्राथना या भविश्यवाणी कौरा सा सेउ आपणै मूँडा
         री बेईज्ज़ती कौरा सा।
         5  .पर ज़ुण छ़ेवड़ी नांगी मुँडै प्राथना या भविश्यवाणी कौरा सा सै भी आपणै मूँडा री बेईज्ज़ती
         कौरा सा। सै तिंआ छ़ेवड़ी भाशिऐ आ ज़ासरै आपणौ मूँड ज़ौड़ी कु कून्डौ औन्दौ आ।
         6  .अगर ज़ुण छ़ेवड़ी ढाठू या च़ुनरी मूँडा माथै नाईं ला ली ता बाल़ भी पोरू कुँडावा ली;
         अगर छ़ेवड़ी लै बाल़ कुँडणै या मुँडन कराउणौ लाज़ी री बूश ऐ आ, ता सै ढाठू ला या च़ुनरी
         पा।
         7  .ओ पुरषा लै आपणौ मूँड दुमणौ ठीक नाईं, कैलैकि सेउ परमेश्वरा री शौक्ल और महिमा सा;
         पर छ़ेवड़ी पुरषा री महिमा आ।
         8  .कैलैकि पुरुष छ़वड़ी कु नाईं हुऔ, पर छ़ेवड़ी पुरषा कु हुई आ;
         9  .और पुरुष छ़ेवड़ी कालै नाईं चाणी पर छ़ेवड़ी पुरषा कालै चाणी आ।
         10  एथीलै परमेश्वरा रै दुतु रै कारणै छ़ेवड़ी लै ठीक ऐ आ कि हक आपणै मूँडा माथै छ़ाड़ा।
         11  तैबै भी प्रभु दी ना ता छ़ेवड़ी घौट् मौरद औ ना मौरदा घौट छ़ेवड़ी आ।
         12  कैलैकि ज़िणी च़ेवड़ी मौरदा कु आ तिणी ई मौरद भी छ़ेवड़ी कौरिऐ आ; पर सारी च़ीज़ै परमेश्वरा
         कौरिऐ आ।
         13  तुमे आपु इ बिच़ार कौरौ कि का छ़ेवड़ी नांगी मुडै परमेश्वरा लै प्राथना कौरदी बारै ढौबा
         सा?
         14  का आसान रीती कौरी भी तुमे नाईं कि ज़ाणदै अगर पुरुष लाम्बै बाल़ छ़ाड़ा लौ ता तेसलै
         बेईज्ज़ती आ।
         15  पर अगर छ़ेवड़ी लाम्बै बाल़ छ़ाड़ा ली ता तिंआलै ईज्ज़त आ, कैलैकि बाल़ तिंआ कालै च़ुनरी
         कौरौ या ढाठू कौरी दुमणा लै आ दैऔ औन्दै।
         16  पर अगर कुण ऐज़ी बूशा माथै वाद बिवाद कौरनौ च़हा लौ। ता इणौ ज़ाणा लौ कि ना आमारी और
         ना परमेश्वरा री कलिसिया री ऐ रीती आ।प्रभु भौजा रै बारे दी(मती26:26-29; मरकुस14: 22-25; लूका22: 14-20)17  पर इंयै आज्ञा देन्दी बारै हाऊं तुमारी तारीफ नाईं कौरदौ, एथीलै कि तुमारै कौठै हुणै
         कु भलाई नाईं पर नुकसान हुआ सा।
         18  कैलैकि पैहलै ता हाऊं इणौ शुणाउं कि ज़ैबै तुमे कलिसिया दी कौठे हुआ ई ता तुमु मांझ़ियै
         झ़ौगड़ौ हुआ सा, और हाऊं एथ माथै कुछ़ कुछ़ विश्वास भी कौराऊ।
         19  कैलै कि गुटबाज़ी भी तुमु मांझी ज़रूर औंदी औली, एथीलै कि ज़ो लोग तुमु मांझ़िऐ ठीक
         आ तिउंऐ प्रगट हुऔ।
         20  .इणौ कि तुमे ज़ो एकी ज़गा दी हुआ इ ता तुमे प्रभू-भोज खाणालै कौठै थोड़ी हुआइ,
         21  .कैलैकि खाणै रै बौग्तै एकी दुजै कु पैहलै आपणौ भोज खा सा इणै कौरिए केज़ौ ता भूखौ रौआ
         सा और केज़ौ मतवाल़ौ हुआ सा।
         22  का खाणा पिणा लै तुमकै आपणौ घौर नाईं आसतौ? या परमेश्चरा री कलिसिया बेकार ज़ाणाई, और
         ज़ासकै नाईं आसतौ तिऊं री बेईज्ज़ती कौराई? हाऊं तुमुलै का बोलू? का ऐज़ी बूशा लै तुमारी
         तारीफ कौरू? नाईं, हाऊं तारीफ नाईं कौरदौ।
         23  .कैलै कि ऐ बूश मुकै प्रभु कु पहुंच़ी, और मुइंयैं तुमु काए भी पहुंच़ाई गोई कि प्रभु
         यीशुऐ ज़ेज़ी राचिऐ सेउ पौकड़ाऔ,रोटी नीं,
         24  .और धन्यवाद कौरियौ सै रोटी चोड़ी और बोलौ, “एउ मैरौ शरीर आ ज़ो तुमु लै आ: मेरी याद
         कौरना लै इणौ ई कौरनौ।”
         25  .एज़ी रीती कौरिऐ तेथ बासिए खोरू भी निंऔ और बोलौ, “एउ खोरु मैरै लोउ दी नौवौ वचन आ:
         ज़ेबी केबी पिया लै, ता मेरी याद कौरना लै इणौ ई कौरौ।”
         26  कैलै कि ज़ैबै केबी तुमे इयैं रोटी खा ई और एस खोरू मांझ़िया कु पिया ई, तो प्रभु री
         मौत ज़ेबी झ़ाऊं से दुजी बारै ना आशौ, प्रचार कौरी आ
         27  .एथीलै ज़ुण-कुण प्रभु री रोटी गलत रीती कौरी खा और तेसरै खोरू कु पिया, सेउ प्रभु रै
         शरीर और लोउ रौ गुनाही औआ।
         28  .एथीलै आदमी आपणौ ज़ीऊ पौरखी और देखियौ इणी रीती कौरीए इयैं रोटी मांझ़िया कू खा, और
         एस खोरू भिता कु पिया।
         29  .कैलै कि ज़ो खान्दी-पिन्दी बारै प्रभु रौ शरीर नाईं प्राणदै, सेउ एस खाणै पिणै कु आपु
         माथै सौज़ा आणा सा।
         30  .एज़ै मतलबै तुमु मांझिऐ भौरी लोग कमज़ोर और रोगी आ, और भौरी लोग सूती भी गोऐ (मौरी
         गोऐ)।
         31  .अगर आमैं आपु पौरखुई थै ता सौज़ा नाईं हुआ थी।
         32  .पर प्रभु आमु पौरखणा लै सौज़ा दिआ आ, एथीलै कि आमैं इयैं दुनिया आइलै बुरै ना ठहरी।
         33  .एथीलै, ओ मैरै भाईयो, ज़ैबै तुमे रोटी खान्दै कौठै हुआइ ता एकी दुजै लै ठहरा कौरौ।
         34  .अगर कुण भोखौ आ ता सेउ आपणै घौरा कै रोटी खा लौ, ज़ेथ कौरी तुमारौ कौठै हुणौ सौज़ा
         रौ कारण ना हुआ। बाकी बुशै हाऊं आपु आशियौ ठीक कौराऊ।

आत्मिक वरदान121  ओ भाईयो, हाऊं नाईं च़हांदौ कि तुमे आत्मा रै वरदाना रै बारै अनज़ाण रौ।
         2  .तुमे ज़ाणा ई कि ज़ैबी तु मसीह दी नाईं थै, ता लाटी मूर्तिउ रै पिछ़ै च़ाला थै, ज़िणौ
         सै च़लावा थै तिणौ च़ाला थै।
         3  .एथीलै हाऊं तुमु च़ितलावा ऊ कि ज़ो कुण परमेश्वरा री आत्मा री अगुवाई कौरिऐ बोला सा,
         सेउ नाई बोलदौ कि यीशु शापित ऐ आ; औऋ ना कोई बिण पवित्र आत्मा कौरिऐ बोली बौल़दौ कि यीशु
         प्रभु आ।
         4  .बरदान ता कई रौंगा रै आ, पर आत्मा एक इ आ;
         5  .और सेवा भी कई रौंगा री आ, पर प्रभु एक इ आ;
         6  .और शक्ति वाल़ै काम ता कई रौंगा रै आ, पर परमेश्वर एक इ आ, ज़ुण हर रौंगा री शक्ती
         तयार कौरा सा।
         7  .पर सारेउ रै फाइदा पहुंच़ाउणा लै हर आदमी लै आत्मा रौ प्याशौ दिया ई।
         8  .कैलै कि एकी लै आत्मा रै ज़रिऐ बुद्दी री बुशै दिया ई, और दुजै लै तिएं आत्मा रै अनुसार
         ज्ञाना री बुशै दिया ई।
         9  .कासलै तिएं इ आत्मा कु विश्वास, और कासलै तिएं एक आत्मा कु च़ांगै कौरनै रौ वरदान दिया
         ई।
         10  तैबै कास लै शक्ती रै काम कौरनै री शक्ती रौ वरदान, और कासलै भविष्यवाणी कौरनै रौ वरदान,
         और कासलै आत्माएं री परख कौरनै रौ, और कासलै काई रौंगा री बोली बोलणा रौ, और कासलै बोली
         रौ मतलब समझाउणा रौ वरदान दिआ ई।
         11  पर ऐ सब शक्ति वाल़ै काम एक इ आत्मा कौरा आ ज़ो ज़ास ज़ास ठीक सौमझ़ा सा तिउंलै इउं
         वरदान दिया सा।शरीर एक आंग भौरी12  कैलैकि ज़िणौ आमारौ शरीर ता एक आ और ऐथारै आंग भौरी का, और तेस एक शरीरा रै सारै आंग
         भौरी हुईयौ भी सरै मिलियौ भी एक इ शरीर ऐ आ, तिणौ इ मसीह भी आ।
         13  कैलैकि आमु सारेउऐ केज़ौ यहूदी औलौ का युनानी, केज़ौ दास औलौ या केज़ौ आज़ाद औलौ, एक
         इ आत्मा कौरिऐ एक इ शरीर हुणा लै बपतिस्मौ नोंऔ, और आमु सौबी लै एक इ आत्माआ पिलाई एन्दी
         14  एथीलै कि शरीरा दी एक इ आंग नाईं पर भौरी सारै आ।
         15  अगर बांगणै बोललै, “हाऊं हाथ नाईं, एथीलै हाऊं शरीरा रौ नाईं, ”तै का सेउ ऐज़ै मतलबै
         शरीरा रौ नाईं?
         16  और अगर कौन्थू बोलालै, “हाऊं आखी नाईं एथीलै शरीरा रौ नाईं, ”तै का कौन्थू एज़ै मतलबै
         शरीरा रौ नाई?
         17  अगर सारौ शरीर आखी इ औआ थी ता शुणा किणै कौरी थै? अगर सारौ शरीर कौन्थू इ औआ थौ ता शींगा
         किणै कौरी थै?
         18  पर परमेश्वरै सौच़ी ई आंग आपणी मौरज़ी रै अनुसार एकी एकी कौरिए शरीरा दी छ़ाड़ै आ।
         19  अगर ऐ सारै एक इ आंग हुआ थै ता शरीर किऐ हुआ थौ?
         20  .पर ऐबै आंग ता भौरी सा ,पर शरीर एक इ आ।
         21  .आखी हाथा लै ना बोली बौल़दी, “मुकै तेरी ज़रूरत नाईं, ”और ना मूँड बाँगणा लै बोली बौल़दौ
         कि, “मुकै तेरी ज़रूरत नाईं।”
         22  .पर शरीरा रै सै आंग ज़ो दुजै कु कमज़ोर लागा ई, भौरौ इ ज़रूरी आ;
         23  .और शरीरा रै ज़ेज़ै आंगा लै आमैं ईज्ज़त लायक नाईं सौमझ़दै तिंउलै आमैं ज़ादी ईज्ज़त
         देई आ; और आमारै शोबा वाल़ै आंग तौइं भी भौरी शोबलै बौणाई,
         24  .तैबै भी आमारै शोबा वाल़ै आंगा लै एथारी ज़रूरत नाईं आसती। पर परमेश्वरै आमारौ शरीर
         इणौ चाणी गो आ कि ज़ेज़ै आंगा लै ईज्ज़ता री कमी थी तेस आंगा लै तौंइ भी भौरी ईज्ज़त
         मिला।
         25  .ताकी शरीरा दी बिरोध ना पौड़ा, पर आंग एकी दुजै री एक ज़ेती फिकर कौरा।
         26  .एथीलै अगर एक आंग दु:ख झ़ेला आ, ता सारै आंग तेस आइलै दु:ख झ़ेलाई; और अगर एकी आंगा
         री बौड़ाई हुआ सा, ता तेस आइलै सारै आंग खुशी मौनावा ई।
         27  .इणै कौरिऐ तुमे सारै मिलियौ मसीहा रौ शरीर ऐ आ, और अलग अलग तेथारै आंग आ;
         28  .और परमेश्वरै कलिसिया दी अलग अलग आदमी आ छ़ाँटै औन्दै : पैहलै प्रेरित, दुजै भविष्यवाणी
         कौरनै वाल़ै, और चीजै आ पौड़ाउनै वाल़ै, तैबै शक्ती वाल़ै कामा कौरनै वाल़ै, तैबै च़ांगै
         कौरनै वालै, और भौलाई कौरनै वाल़ै, और इन्तज़ाम कौरनै वाल़ै, और काई रौंगा री बोली बोलणै
         वाल़ै।
         29  .का सारै प्रेरित ऐ आ? का सारै भविष्यवाणी बोलणै वालै आ? का सारै उपदेश कौरनै वाल़ै
         आ? का सारै शक्ती वाल़ै कामा कौरनै वाल़ै आ?
         30  .का सारेउ लै च़ांगै कौरनै रौ वरदान आ मिलौ औन्दौ? का सारै काई रौंगा री बोली बोलाई?
         31  .का सारै अनुवाद कौराई? तुमे बौड़ै बौड़ै वरदाना री धुना दी रौ। पर हाऊं तुमुलै तौऐं
         भी सौबी कु बौड़िया बाट बोलाऊ।
         
            

         
      

   
      
         13
प्यार- एक सौबी कु आच्छ़ी बाट131  अगर हाऊं आदमी और परमेश्वरा रै दुतु री बोली बोलू और प्यार ना छ़ाड़ू, ता हाऊं टण-पणादौ
         पितल और छ़ण छ़णांदी झ़ाँझ ऊ।
         2  .और अगर हाऊं भविष्यवाणी कौरी बौल़ू, और सारै भेद और सारै रौंगा रै ज्ञान सौमझ़ू, और
         इदरा झ़ाउं कि मुकै पूरौ विश्वास आ कि हाऊं धारै टीरै एकी ज़ागा कु दुजी ज़ागा लै हटाऊ।
         पर प्यार ना छ़ाड़ू, ता हाऊं कुछ़ भी नाईं आसतौ।*
         3  .अगर हाऊं आपणौ सारी धन ज़यदाद गरीबू लै खिलाऊ, या आपणौ शरीर ज़ाल़ना लै देऊ, और प्यार
         ना छ़ाड़ू, ता मुकै कुछ़ भी फाइदौ नाईं।
         4  .प्यार धीरज़ वाल़ौ आ, और कृपा वाल़ौ आ प्यार डाह नाईं कौरदौ , प्यार आपणी बौड़ाई नाईं
         कौरदौ, और फूलना नाईं।
         5  .प्यार बिणा रीती माथै नाईं च़ालदौ, सेउ आपणौ भौलाई नाईं च़हांदौ, झुंझलांदौ नाईं, बुरौ
         नाईं मानदौ।
         6  .बुरै कामा कु खुश नाईं हुंदौ, पर सौच्च़ाई कु खुश हुआ सा।
         7  .सेउ सारी बुशै सहन कौरा सा, सारी बुशु माथै नौज़र छ़ाड़ा सा, सारी बुशु री आश छ़ाड़ा
         सा, सारी बुशु दी धीरज़ छ़ाड़ा सा।
         8  .प्यार केबी टौल़दौ नाईं, भविष्यवाणी री ताकत भी नाईं रौइंदी; ज़ो ताकत दुजी बोली बोलणै
         वाल़ी ज़ीभा दी आ सै ज़ीभै एकी दीनै च़ुटुकच़ार थाकाई; ज्ञान औलौ ता, सेऊ भी पोरू मिटा
         सा।
         9  .कैलै कि आमारौ ज्ञान अधूरौ सा, और आमारी भविष्यवाणी भी अधूरी;
         10  पर ज़ैबै सर्वशक्तिमान, सारै ज्ञान ज़ाणनै वाल़ौ आशालौ, ज़ो ज़ो अधूरौ आ सेउ सारौ पूरौ
         हुआ सा।
         11  ज़ेबी हाऊं छ़ोटौ छ़ोहरु थौ, ता हाऊं छ़ोहरु बाशिऐ बोला थौ, छ़ोहरू रै ज़िणौ मन थौ,
         और छ़ोहरु री ज़ीणी औकल थी; पर ज़ैबै स्याणौ हुई गौ आ ता छ़ोहरु वाल़ी बुशै जाणै देई
         गोई आ।
         12  आबै आमकै शीशा दी धुँधलौ ज़ेई दिशा सा, पर सेज़ै बौग्तै आमनै-सामनै देखिलै; एज़ै बौग्तै
         मैरौ ज्ञान अधूरौ आ, पर तेबी तेस बौग्तै इणी पूरी रीती कौरिऐ प्राणु लौ, ज़िणौ हाऊं प्राणुऔ
         औन्दौ आ।
         13  पर ऐबै विश्वास, आशा, प्यार बौणी रौआई, पर इउं चिऐऊ मांझ़िया कु सौबी कु बौड़ौ प्यार
         आ।

भविष्यवाणी और दूजी- दूजी रौंगा री बोली141  प्यारा री बाटा दी आण्डणा री कोशिश कौरौ, और आत्मा रै वरदाना रै धुना दी रौ, खास कौरिऐ
         इणौ कि भविष्यवाणी कौरौ।
         2  .कैलैकि ज़ो दुजी बोली दी बुशै ला सेउ आदमी आइलै नाइं बल्कि परमेश्वरा आइलै बुशै ला
         सा; एथीलै कि तेसरी बुशै कोइयौ ना सौमझ़दौ, कैलैकि सेउ भेदा री बुशै आत्मा दी हुइयौ बोला
         सा।
         3  .पर ज़ो भविष्यवाणी कौर सा, सेउ आदमी आइलै तरक्की और उपदेश और शान्ति री बुशै बोला सा।
         4  .ज़ो दुजी बोली दी बुशै बोला सा, सेउ आपणी इ तरक्की कौरा सा; पर ज़ो भविष्यवाणी कौरा
         सा, से कलिसिया री तरक्की कौरा सा।
         5  .हाऊं च़हाउ कि तुमे सारै दुजी बोली दी बुशै लाऔ, पर एथकु ज़ादौ इणौ च़हाऊ कि तुमे भविष्यवाणी
         कौरौ: कैलै कि अगर दुजी बोली बोलणै वाल़ौ कलिसिया री तरक्की कौरना लै अनुवाद ना कौरालौ
         ता भविष्यवाणी कौरनै वाल़ौ तेसकु बौड़ी च़ौड़ियौ आ।
         6  .एथीलै ओ भाईयो, अगर हाऊं तुमु काए आशियौ दुजी बोली दी बुशै लाऊ, और प्याशै री, ज्ञाना
         री, या भविष्यवाणी या उपदेशा री बुशै तुमु आइलै नाईं बोलू लौ, ता मुकु तुमुलै का फाइदौ
         हुआ सा?
         7  .इणै कौरिए अगर बिण ज़िवा री च़ीज़ै ज़ेथा कु आवाज़ निकल़ा सा, ज़िणी बाँइशी या बीन,
         अगर तिउंरी आवाज़ा दी भेद ना औलौ ता, ज़ो फूकरा ई या बाज़ा ई, सेउ किणै कौरीए प्राणिया
         सा?
         8  .और अगर तुरही री आवाज़ साफ ना औली, ता कुण कौरा सा लौड़ाई कौरना लै तैयारी?
         9  .इणी इ तुमे भी अगर ज़ीभा कु साफ साफ बुशै नाईं बोला लै, ता ज़ो कुछ़ बोलिया सेउ किणौ
         सौमझ़िया सा? तुमे ता बागुरा आइलै बुशै लाइणै वाल़ै ठहरा ई।
         10  दुनिया दी च़ाउ केती भी रौंगा री बोली कैलै ना औली, पर तिऊं मांझ़िया कु केज़ी बिणा
         मतलबा री नाईं औली।
         11  एथीलै अगर हाऊं केज़ी बोली रौ मतलब ना समझ़ू, ता बोलणै वाल़ै री नौदरिए परदेशी ठहराउ,
         और बोलणै वाल़ौ मेरी नौदरी दी परदेशी ठहरा सा।
         12  एथीलै तुमे भी ज़ैबै आत्मा रै वरदाना रै धुना दी औलै, ता इणी कोशिश कौरौ तुमारै वरदाना
         री तरक्की कु कलिसिया री तरक्की भी हुआ।
         13  एज़ै कारणै ज़ो दुजी बोली बोलालौ, सेउ प्राथना कौरा कि साथाई तेथारौ अनुवाद भी कौरी
         बौल़ा
         14  एथीलै अगर हाऊं दुजी बोली दी प्राथना कौरूलौ, ता मेरी आत्मा प्राथना कौरा सा पर मेरी
         बुध्दी काम नाईं कौरदी।
         15  तैबै का च़ांइ कौरनौ? हाऊं आत्मा कौरी भी प्राथना कौराऊ,और बुध्दी कौरीए भजन भी गा ऊ।
         16  नाईं ता अगर तू आत्मा कु धन्यवाद कौरालौ, ता बिणा ज्ञान वाल़ौ तैरै धन्यवादा माथै आमीन
         किणै कौरीए बोला? कैलैकि सेउ ता नाईं ज़ाणदौ कि तू का ई बोलदै लागौ औन्दौ?
         17  तू ता आपकु ठीक धन्यवाद कौराई, पर दुजा री तरक्की नाईं हुन्दी।
         18  हाऊं आपणै परमेश्वरा रौ धन्यवाद कौराउ, कि हाऊं तुम सारेउ कु ज़ादौ दुजी बोली दी बोला
         ऊ।
         19  पर कलिसिया दी दुजी बोली दी दस हज़ार बुशै बोलणै कु एउ मुलै तौइं भी आच्छ़ौ ज़ाणिया
         आ, कि दुजै कु शिखाउणा लै बुध्दी कु पाँज़ा बुशै बोलू
         20  .ओ भाईयो, तुमे औकली कु छ़ोहरु ना बौणौ: बुराई दी ता छ़ोहरु रौ, पर सौमझ़ी दी स्याणै
         बौणौ।
         21  .कानूना दी आ लिखौ औन्दौ, कि प्रभु बोला, “ज़ो दुजी बोली बोलाई, तिऊंरौ इस्तैमाल कौरियौ,
         और ज़ुण बिगानै आ, तिंउरै मूँ इस्तैमाल कौरियौ, लोगु आइलै बुशै ला ऊ, तैबै भी सै मेरी
         नाईं शुणालै।”
         22  .एथीलै दुजी बोली विश्वासिउ लै नाईं, पर अविश्वासिउ लै निशाण आ; और भविष्यवाणी अविश्वासिउ
         लै नाईं, पर विश्वासिउ लै निशाण आ।
         23  .एथीलै अगर कलिसिया एकी ज़ागै कौठी औली, और ज़ेती आसाई सै दुजी बोली बोला, और बाईलै
         या ज़ुण विश्वास नाईं कौरदै सै भितरै आशा लै तै का सै पागल नाईं बोलालै?
         24  .पर अगर सब भविष्यवाणी कौरदै लागा लै, और कुण ज़ो विश्वास नाईं कौरदै या बाईलौ आदमी
         भितरै आशा लै, ता सारै तेस आरोपी ठहरावा ई और पौरखा ई;
         25  .और तिंउरै मौना दी भेद प्रगट हुआई और तैबै सेउ मुँआ री हाँगिऐ धौनी पौड़ियौ परमेश्वरा
         कु ढाल कौरा, और आच्छ़ा कौरिए माना कि परमेश्वर तुमु मांझ़िऐ आ।उपासना दी अनुशासन26  .एथीलै ओ भाईयो, का कौरनौ च़ांइ? ज़ैबै तुमे कौठै हुआई, ता एकी एकी रै ज़ीवा दी भजन
         या उपदेश या दुजी बोली या प्याशौ या बोली रौ मतलब बोलणौ रौआ सा। सारौ कुछ़ आत्मा री तरक्की
         लै हुणौ च़ांई
         27  .अगर दुजी बोली दी बुशै लाइणी औली ता दुई या भौरी औलै ता चीन लोग बारी बारीए बोलालै
         और एक तेथारौ मतलब सौमझ़ावा लै।
         28  .पर अगर मतलब सौमझ़ाउणा वालौ ना औलौ ता, दुजी बोली बोलणै वाल़ौ कलिसिया दी च़ुटुकच़ार
         थाका लौ, और आपणै मौना कु और परमेश्वरा आइलै बुशै ला लौ।
         29  .भविष्यवाणी बोलणै वाल़ै मांझ़िया कु दुई या चीन बोलालै, और बाकी लोग तिंउरै वचन पौरखा
         लै।
         30  .पर अगर दुजै माथै, ज़ुण बोशौ औन्दौ आ, कुछ़ परमेश्वरा री तौरफा कु प्याशौ आ ता पहलौ
         भविष्यवाणी बोलणै वाल़ौ च़ुटुकच़ार च़ांई थाकणौ।
         31  .कैलैकि तुमे सारै एकी एकी कौरीयौ भविष्यवाणी कौरी बौल़ा ई, ताखी सारै शिखा लै, और सारै
         शान्ती पा लै।
         32  .और भविष्यवाणी बोलणै वाल़ै री आत्मा भविष्यवाणी बोलणै वाल़ै रै वशा दी हुआ
         33  .कैलैकि परमेश्वर गड़बड़ी रौ नाईं पर शान्ति रौ परमेश्वर आ। ज़िणौ पवित्र लोगु री सारी
         कलिसिया दी आ।
         34  .छ़ेवड़ी कलिसिया री मण्डल़ी दी च़ुटुकच़ार थाका ली, कैलैकि तिउंलै बुशै लाइणा रौ आज्ञा
         नाईं पर अधीन रौइणा री आज्ञा सा, ज़िणौ कानूना दी लिखौ औन्दौ भी आ।
         35  .अगर सै कुछ़ शीखणौ च़हा ली, ता घौरा कै आपणै बोउटै कु पूछ़ा, कैलै कि छ़ेवड़ी री कलिसिया
         दी बुशै लाइणी लाज़ी लाइणा री बूश आ।
         36  .का परमेश्वरा रौ वचन तुमको निकल़ौ आ? या सिर्फ तुमु इ काए पौउंच़ौ आ?
         37  .अगर कुण आदमी आपुलै भविष्यवाणी कौरनै वाल़ौ या आत्मिक आदमी सौमझ़ा लौ ता सेउ इणौ ज़ाणा
         लौ कि ज़ो बुशै हाऊं तुमुलै लिखाऊ, सै प्रभु री आज्ञाऐं आ।
         38  .पर अगर कुण इणौ ना माना लौ, ता तेस भी नाइं मानौ।
         39  .और ओ भाईयो, भविष्यवाणी कौरना री धुना दी रौ, और दुजी बोली बोलणा लै मना नाईं कौरौ;
         40  .पर सारी बुशै ढौंगा री और कानूना कौरिऐ च़ांई हुणी

मसीह रौ दूजी बारै ज़िऊंदौ हुणौ151  ओ भाईयो, आबै हाऊं तुमुलै सेज़ौखुशी रौ संदेश बोलाउ ज़ो मुइंयैं पैहलै शुणाई ऐरौ आ,
         ज़ो तुमुऐ मानी भी ऐरौ थौ और ज़ेथाई तुमे टेकै औन्दै भी आ।
         2  .और तेथी कौरिए तुमारौ उद्दार भी हुआ सा, अगर तेस खुशी रौ संदेश ज़ो मुइंयैं तुमकै शुणाऔ
         थौ, याद छ़ाड़ाई; नाईं ता तुमारौ विश्वास कौरणौ बेकार हुऔ।
         3  .एज़ै कारणै मुइंयैं सौभी कु पैहलै तुम कै सेज़ी बूश पहुंच़ाई, ज़ो मुकै पहुंच़ी थी
         कि पवित्र शास्त्रा रै वचना रै अनुसार यीशु मसीह आमारै पापा री ताइंऐ मौरी गौ आ,
         4  .औरओडाच़ी दी छ़ाड़ौ आ, और पवित्र शास्त्रा रै अनुसार चीजै दिनै ज़ीउंदौ भी हुऔ आ,
         5  .और पतरसा (कैफा) कै और सारै बारह च़ेलेऊ कै भी दिशौ आ।
         6  .तैबै सेउ पाँज शौआ कु ज़ादै भाईउ कै एकी बारै दिशौ आ, ज़ास मांझ़िया कु भौरी का इबी
         झ़ाउं ज़िउंदै भी आ,पर कुछ़ गौए मौरी ।
         7  .तैबै सेउ याकूबा कै दिशौ और तैबै सारै प्रेरितू कै दिशौ आ।
         8  .सारेउ बासिऐ मुकै भी दिशौ आ, ज़ो मानौ अधूरै दिना रौ ज़ौन्मौ ऊ।
         9  .कैलैकि हाऊं प्रेरिता दी सौभी कु छ़ोटौ ऊ, याने के प्रेरिता बोलणै रै लायक भी नाईं
         आसतौ, कैलैकि मुइंयैं परमेश्वरा री कलिसिया परेशान की थी।
         10  पर हाऊं ज़ो कुछ़ भी उ परमेश्वरा रै बौड़ी दयाा कु आ। तेसरौ बौड़ी दया ज़ो मुं माथै
         हूऔ, सेउ बेकार नाईं हुऔ; पर मुइंयैं सौभी कु बौड़ी च़ौड़ियौ मेहनत भी की आ; तैबै भी
         ऐउ सब मेरी तौरफा कु नाईं बल्कि परमेश्वरा रै बौड़ी दया कु ज़ो मूं माथै थौ।
         11  एथीलै च़ाऊ हाऊं आ, च़ाउ सै औलै, आमै ऐज़ौप्रचार कौरी आ, और ऐथी माथै तुमुऐ विश्वास
         भी कियौ आ।आमारौ दूजी बारै ज़िउंदौ हूणौ12  एथीलै ज़ैबै कि मसिहा रौ एस प्रचार कौराई कि सेउ मौरै औन्दै मांझ़िया कु ज़िउंदौ हुऔ
         आ, ता तुमु मांझ़िया कु केती इणौ बोलाई कि मौरै औन्दै रौ दुजी बारै ज़िउंदौहुणो आसतौनाईं?
         13  अगर मौरै औन्दै रौ दुजी बारै ज़िउंदौ हुणौ आसतौनाईं, ता मसीह भी नाईं हुऔ ज़िउंदौ;
         14  अगर मसीह ज़िउंदौ नाईं हुऔ, ता आमारौ प्रचार कौरनौभी बेकार आ, और तुमारौ विश्वास भी
         बेकार आ।
         15  याने के आमै परमेश्वरा रै झ़ूठै गवाह ठहरै ; कैलैकि आमुए परमेश्वरा रै बारै दी ऐ गवाही
         देई आ कि तिणिऐ यीशु मसीह ज़िउंदौ कियौ आ, याने कि नाईं ज़िउंदौ कियौ अगर मौरै औन्दै
         नाईं ज़िउंदै हुआ थै।
         16  और अगर मौरै औन्दै नाईं ज़ीआ थै, ता मसीह भी नाईं हुऔ ज़िउंदौ;
         17  और अगर मसीह ज़िउंदौ नाईं हुऔ, ता तुमारौ विश्वास बेकार आ, और तुमै इभी झ़ाउं आपणै पापा
         दी आ फौसै औन्दै।
         18  याने के ज़ो मसीहा दी मौरीगोऐ आ, सै भी खात्म हुऐ।
         19  अगर आमैं सिर्फ इयैं ज़िन्दगी दी मसीह कु आश छ़ाड़ाई ता आमै सारै आदमिउ कु भौरी बिण
         भागा रै ई।
         20  .पर सौच्च़ीयीशु मसीह मुर्दै मांझ़ियाकु ज़िउंदौ हुऔ आ और ज़ुण सुतीमौर गोए तिंउ मांझिऐएउ
         पैहलौ फौल़ हुऔ आ।
         21  .कैलैकि ज़ैबै आदमी रै ज़ौरिऐ मौत आशी, ता आदमी रै ज़ौरिऐ मौरै औन्दै रौ दुजी बारै ज़िउंदौ
         हुणौ भी आशौ आ।
         22  .और ज़िणौ आदमा दी मौरा ई, तिणौ मसीहा दी ज़ीउंदौ भी हुआ,
         23  .पर हर एक आपणी आपणी बारीएः पैहलौ फौल़ मसीह, और तेथ बासिए मसीह रै दुजी बारै आशणै बासिए
         तेसरै लोग।
         24  .एथ बासिए (अन्त) आखरी हुआ। सेज़ै बौग्तै सेउ सारौ राज़ (प्रधानता) ,और सारौ हक, और
         शक्ति रौ (अन्त) खात्मौ कौरियौ सारौ राज़ यीशु मसीह आपनै बाब परमेश्वरा रै हाथा सौम्भाल़ा
         आ।
         25  .कैलैकि ज़ेबी झ़ाउं सेउ आपणै दुश्मण आपनै बाँगणा थालिए ना आणालौ, तेबी झ़ाउं यीशु मसीह
         रौ राज़ कौरणौ ज़रूरी आ।
         26  .सौबी कु आखरी दुश्मण ज़ो खातम जा कौरणौ, सेउ मौत आ।
         27  .कैलैकि“परमेश्वरै सारौ कुछ़ तेसरै बाँगणै थाली की गौ अ, ”पर ज़ैबै सेउ बोला सा कि सारौ
         कुछ़ तेसरै हाथा दी कौरी ऐरौ आ, ता साफ ज़ाहिर आ ज़ुणिए सारौ कुछ़ तेसरै हाथा दी की ऐरौ
         आ, और आपु सेउ औलग रौ आ।
         28  .और ज़ैबै सारौ कुछ़ तेसरै हाथा दी हुई जा लौ, ता छ़ोहरू भी आपु तेसरै हाथा दी हुआ सा,
         ज़ुणिए सब कुछ़ तेसरै हाथा दी कियौ, ताकी सारेउ दी परमेश्वर सब कुछ़ औलौ।
         29  .नाईं ता ज़ो लोग मौरै औन्दै लै बपतिस्मौ निंआसै का कौराई? अगर ज़ो मुर्दै ज़िउंदै औन्दैनाइं
         ता तैबै कैलै निंआ ई तिउंलै बपतिस्मौ?
         30  .और आमै भी कैलै हर बौकतै मुसीबता दी पौड़ी थाका ई?
         31  .ओ भाईओ, मुलै तेस घौमण्डा री कौसम ज़ो आमारै प्रभु यीशु दी हाऊं तुमारै बारै दी कौराऊ
         कि हाऊं रोज़-रोज़ मौराऊ।
         32  .अगर हाऊं आदमी री रीती माथै इफिसुसा दी बौणा रै बौणपेषा आइलै लौड़ौ ता मुलै का फाइदौ
         हुऔ आ? अगर मौरै औन्दै ज़िआवा नाईं लै, “ ता आशौ, खाई पीइ लै, कालै ता इणी भी मौरी आ।”
         33  .धोखौ नाईं खाणौ, “ बूरी सौगंती आच्छ़ौ च़ाल च़ालन पोरू बिगाड़ा सा।”
         34  .धौर्मा लै खौड़ी बिउज़ौ और पाप ना कौरौ, कैलैकि कुछ़ इणैज़ो परमेश्वर नाईं ज़ाणदै।
         हाऊं तुमुलै ऐज़ी तांईऐ बोलदै लागौ औन्दौ ताकी तुमुदी शौर्म आशा।दूजी बारै ज़िऊंदै हुणै रौ शरीर35  .आबै कुण इणौ बोली बौल़ा, मौरै औन्दै किणै ज़ीउंदै हुआई, और किणौ शरीर धारण कौरियौ आशा
         सा?
         36  .ओ बिणा औकली वाल़ै ओ! ज़ो कुछ़ तुमे बौआईज़ेबी झ़ाऊं सेउ मौरा नाईं लौता सेउ ज़िउंदौ
         नाईं हुंदौ।
         37  .और ज़ो तू बौआई, सेउ सेज़ौ शरीर नाईं ज़ो पैदौ हुणै वाल़ौ आ, पर बीजा रौ गुल़ौ आ, च़ाऊ
         गीवाँ रौ आ च़ाऊ केज़ै भी नाज़ा रौ आ।
         38  .पर पेमेश्वर आपणी मौरज़ी रै अनुसार तेसलै शरीर दिआ सा, और हर एकी बीजा लै तेसलै खास
         शरीर।
         39  .सारौ शरीर एक ज़िणौ नाईः आदमिउ रौ कुछ़ ओर। गुन्डू रौ शरीर दूजौ आ, च़िड़ू- च़िटकोरू
         रौ ओर आ, और माच्छ़ी रौ शरीर दूजौ।
         40  .सौरगा रौ शरीर आ और धौतरी माथलौशरीर भी आ। पर सौरगा रै शरीरा री च़ौमक कुछ़ ओर आ और
         धौतरी माथलै शरीरा रौ कुछ़ ओर।
         41  .सूरजा री च़ौमक कुछ़ ओर आ, और ज़ूना रौ कुछ़ ओर, और तारेऊ री च़ौमक कुछ़ ओर, (कैलैकि
         एकी तारै कु दुजै तारै रै च़मकुणा दी फौरक ऐ आ)
         42  .मौरै औन्दै रौ ज़िउणौ भी इणौआ। शरीर भी नाश हुणौ री हाल़ती दी ज़ाल़ियौ या दाबियौ इयैं
         धौतरी माथै बौआ, और सेउ शरीर ज़ो दुजी बारै ज़िउंदौ हुऔ आ सेउ नाश हुणै वाल़ौ नाईं आ।
         43  .सेउ शरीर बिणा इज्ज़ती कौरी धौतरी दी बौ आ और तेज़ च़मक आइलै ज़िउंदौ हुऔ आ, कमज़ोर
         हुइयौ बौआई और शौक्ति आइलै ज़िउंदौ हुऔ आ।
         44  .स्वाभाविक शरीर बौआई और आत्मिक शरीर ज़िउंदौ हुआ आः ज़ैबै कि संसारिक शरीर आ, ता आत्मिक
         शरीर भी आ।
         45  .इणौ लिखौ भी आ कि “पहलौ आदमी यानी के आदम ज़िउंदौ प्राणी बौणौ।” और आखरी आदम याने कि
         यीशु मसीह ज़िदंगी देणे वाल़ी आत्मा बौणौ।
         46  .पर पैहलै आत्मिक नाईं थौ पर संसारिक थौ, तेथ बासिए आत्मिक हुऔ।
         47  .पहलौ आदमी धौतरी कु याने कि माटै रौ थौ; दुजौ आदमी आसमानी आ।
         48  .ज़िणौ सेउ माटै रौ थौ, तिणेसै भी आ ज़ो माटै रै आ; और ज़िणौ सेउ आसमानीआ, तिणैसै भी
         आ ज़ो आसमानी आ।
         49  .और ज़िणौ आमुऐ तेसरौ रूप धारण कियौ आ ज़ो माटै रौ थौ तिणौतेस आसमानी रौ रूप भी धारण
         कौरी आ।
         50  .ओ भाईयो, हाऊं इणौ बोलऊ कि मास और लोऊ परमेश्वरा रै राज़ा रै हकदार नाईं हुई बौल़दै,
         और ना नाश हुणै वाल़ौ बीणा नाश हुणै वाल़ै रौ हकदार हुई बौल़दौ।
         51  .देखौ, हाऊं तुमकै भेदा बूश बोलाऊः आमैं सारै नाईं सुतदै/, पर सारै बौदल़ुइ आ,
         52  .और एउ एकी घौड़िए पलक झ़ौपकियौ आखरी तुरही फूकरियौ हुआ आ। कैलैकि तुरही फूकराई और मौरै
         औन्दै बिणा नाश हुणे वाल़ी हाल़ती दी उठावा ई
         53  .कैलै कि ज़रूरी आ कि नाश हुणै वाल़ौ शरीर बिणा नाश हुणै वाल़ौ शरीर भीड़ा लै, और एउ
         मौरनै वाल़ौ शरीर अमर हुणै वाल़ौ शरीर भीड़ा लै।
         54  .और ज़ैबै एउ नाश हुणै वाल़ौ शरीर बिणा नाश हुणै वाल़ौ शरीर भीड़ी जा लौ और एउ मौरनै
         वाल़ौ शरीर अमर हुणै वाल़ौ शरीर भीड़ी जा लौ, तैबै सेउ वचन ज़ो लिखौ औन्दौ आ सेउ पूरौ
         हुआ आः
         55  .ओ मौत, तेरी ज़ीत किऐ रौई आ? ओ मौत तैरौ डंक किऐ रौ आ?”*
         56  .मौता रौ डंक पाप आ, और पापा री ताकत कानून आ।
         57  .पर परमेश्वरा रौ धन्यवाद आ, ज़ो आमारै प्भु यीशु मसीह रै ज़ौरिऐ आमु ज़ीतावा आ।
         58  .एथीलै ओ मैरै प्यारै भाईयो, मज़बूत और अटल रौ, और प्रभु रै कामा दी सौदा बौड़दै थाकौ
         लागी, कैलैकि आमै इणौ ज़ाणी आ कि तुमारी मेहनत प्रभु दी बेकार नाईं आसदी।

विश्वासिउ लै दाण161  आबै तिऐं फाँटी रै बारै दी ज़ो पवित्र लोगु लै कौराई, ज़ीणी आज्ञा मुइंयैं गलातिउ री
         कलिसिया लै देई, तिणौ तुमे भी कौरौ।
         2  .हौप्तै रै पैहलै दिनै तुमु मांझ़िया कु हर एक आपणी-आपणी आमदानी रै अनुसार कुछ़ आपु
         कै छ़ाड़ा लै कि ज़ेबी हाऊं आशु लौ ता फाँट ना जा ली मांगणी।
         3  .और ज़ेबी हाऊं आशु लौ, ता ज़ास तुमे च़हा लै तिऊं हाऊं चिट्ठी देइयौ भेज़ाउ कि तुमारौ
         दाण यरुश्लेमा दी पहुंच़ावा लै।
         4  .आगर मैरौ डेउणौ ठीक हुआ लौ ता, सै मु अइलै आशा लै।पौलुसा रौ डेऊणौ और काम कौरणौ5  .हाऊं मकिदुनिया हुइयौ तुमु काए आशाऊ, कैलैकि मूं मकिदुनिया बाटिऐ आशणौ जा सा।
         6  .पर शायद कि हाऊं तमारै काए रौऊ और शेल़ा रै दूस तमारै काए काटू, तैबै ज़ेज़ी भिलै मैरै
         डेउणौ औलौ मूँ सेज़ी भिलै पहु़च़ाइयौ।
         7  .कैलैकि हाऊं आबै बाटा दी तुम कै मिलणौ नाईं च़हांदौ; पर मुकै विश्वास आ कि आगर प्रभु
         च़हालौ ता कुछ़ बौकता झ़ाउं तुमु आइलै साथाई रौआऊ।
         8  .पर हाऊं पिन्तेकुस्ता झ़ाउं इफिसुसा दी रौआऊ।
         9  .कैलैकि मु कालै इऐ एक बौड़ौ और फाइदै वाल़ौ दार खुलौ आ, बिरोध कौरणै वाल़ै भौरी आ।
         10  आगर तीमुथियुस आशी जा लौ, ता देखणौ कि तेसलै तुमारै काए कासी रौ डौर ना च़ाईं हुऔ; कैलै
         कि सेउ मूं ज़िणौ प्रभु रौ काम कौरा सा।
         11  एथीलै कोइयौ तेस बेकार ना ज़ाणा लौ, पर तेस ठीक-ठाक एज़ी भीलै पहुंच़ाइयौ कि मूं काए
         आशा, कैलै कि हाऊं तेस पौखदै लागौ औन्दौ कि सेउ भाईउ रै साथा ई आशा।
         12  भाई आपुल्लोसा कु मुइंयैं भौती औरज़ की आ कि तुमु काए भाईउ आइलै साथाई आशा; पर तिणिए
         एज़ै बौग्तै डेउणा री कुछ़ भी इच्छ़ा नाईं की, पर ज़ैबै मोकौ लागा लौ तेबी आशालौ।आखरी आज्ञा और अभिवादन13  ऊज़ी रौएउ, विश्वासा दी टेकी रौएऊ, हिम्मत वाल़ै बौणौ, ताकती दी मज़बूत रौ।
         14  ज़ो कुछ़ तुमे कौराई प्यारा कौरी कौरौ।
         15  ओ भाईयो, तुमे स्तिफनासा रै घौरानौ ता ज़ाणाई कि सै अरवाया री फौसली रै पैहलै फल़ आ,
         और पवित्र लोगु री सेवा लै सौभी कु पैहलै तैयार रौआ ई।
         16  एथीलै हाऊं तुमु कु औरज़ कौराऊ कि इणै आदमिउ रै अधीन रौ, याने केहर एकी रै ज़ो एज़ै
         कामा दी मेहनती और साथ दिआ ई।
         17  हाऊं स्तिफनास और फूरतूनातुस और अखइकुस रै आशणै कु भौरी खुश ऊ, कैलैकि तिउंऐ तुमारी
         कामी घौटी पूरी की आ।
         18  तिउंऐ मेरी और तुमारी आत्मा लै च़ैन देई आ। एथीलै इणै आदमिउ मानौ।
         19  आसिया री कलिसिआउ री तौरफा कु तुमुलै नमास्ते; अक्विला और प्रिस्का रौ और तिंउरै घौरा
         री कलिसिया रौ भी तुमु लै प्रभु दी भौरी भौरी नमास्ते।
         20  .सारै भाईउ री तौरफा कु तुमु लै नमास्ते। पवित्र खोबू कौरिऐ आपु मांझिऐ ढाल कौरौ
         21  .मूँ पौलुसा री तौरफा कु आपणै हाथा कौरी लिखी औन्दी नमास्ते।
         22  .अगर कुण प्रभु कु प्यार ना छ़ाड़ा लौ ता सेउ शापित ए आ। ओ आमारै प्रभु, आश्श!
         23  .प्रभु यीशु रौ बौड़ी दया तुमु माथे औन्दै थाका लौ लागी।
         24  मैरौ प्यार मसीह यीशु दी तुमु सौबी आइलै बौणी रौआ। आमीन।2 कुरिन्थियों2 कुरिन्थियों री किताब2 कुरिन्थियों2 Corinthians2 कुरिन्थियों

अभिवादन11  पौलुसा री तौरफा कु ज़ो परमेश्वरा री मौरज़ी कु मसीह यीशु रौ प्रेरित ऐ आ। और भाई तीमुथियुसा
         री तौरफा कु परमेश्वरा री तिऐं कलिसिया रै नावां दी, ज़ो कुरिन्थुसा दी आ, और सारै अखया
         रै सब पवित्र लोगु रै नावां दीः
         2  आमारै बाब परमेश्वर और प्रभु यीशु मसीहा री तौरफा कु तुमुलै बौड़ी दया और शान्ति मिलदै
         थाकाली लागी।परमेश्वरारौ धन्यवाद कौरणौ3  आमारै प्रभु यीशु मसीहा रै परमेश्वर और बाबा रौ धन्यवाद च़ांई, ज़ो दया रौ बाब और सारेउ
         च़ीज़ु री शान्ति रौ परमेश्वर ऐ आ।
         4  सेउ आमारै सारै कल़ेशा दी शान्ति दिआ सा; ताकी आमैं तिऐं शान्ति रै कारण ज़ो परमेश्वर
         आमुलै दिआ सा, तींउलै भी शान्ति देई बौल़ा ज़ो केज़ै भी रौंगा रै कल़ेशा दी आ पौड़ै औन्दै।
         5  कैलै कि ज़िणौ मसीहा रै दुखा दी आमैं ज़ादौ शामिल हुई आ, तिणौ इ आमैं शान्ति दी भी मसीहा
         रै ज़ौरिऐ ज़ादै शामिल हुई आ।
         6  अगर आमैं कल़ेश और दुःख पाई आ, ता सेउ कल़ेश तुमारी शान्ति और मुक्ति लै आ; और अगर शान्ति
         मिला सा, ता तुमारी शान्ति लै आ; ज़ेथारी ताकती कौरी तुमैं ध़ीरज़ा आइलै तेस कल़ेश सहन
         कौराई, और ज़ो आमैं भी सहन कौरी आ।
         7  आमारी आश तुमारै बारै दी मज़बूत आ; कैलैकि आमैं ज़ाणी आ कि तुमैं ज़िणौ आमारै दुःखा
         दी, तिणौ इ सुखा दी भी शामिल हुऔ।
         8  ओ भाईयो, आमैं नाईं च़ाहांदै कि तुमैं आमा रै तेस कल़ेशा रै बारै दी अनज़ान रौ ज़ो आसिया
         दी आमु माथै पौड़ौ; आमैं इणै गौरकै बोझा थाली दौबी गोऐ थै, ज़ो आमारी ताकती कु बाइरै
         थौ, इदरा झ़ाउं कि आमुऐ आपणी ज़न्दगी कु भी हाथ धोई गौऐ थै।
         9  याने कि आमुऐ आपणै मौना दी सौमझ़ी ऐरो थौ कि आमु माथै मौउता री आज्ञा हुई गोई आ, ताकी
         आमैं आपणौ भोरोसौ ना छ़ाड़ी, मतलब के परमेश्वरा रौ भोरोसौ छ़ाड़ी ज़ुण मौरै औन्दै माझ़िंया
         कु ज़िउंदौ कौरा सा।
         10  तिणिऐ आमैं मौउता री इणी बौड़ी फाई कु छ़ुड़ाऐ आ, और छ़ुड़ावा सा; और तेस माथै आमारी
         ऐज़ी आश आ कि सेउ हाआरी लै भी आमु छ़ुड़ाउंदै थाका लागी।
         11  तुमैं भी मिलियौ प्राथना रै ज़ौरिऐ आमारी सहायता कौरालै कि ज़ो वरदान सारेउ रै ज़ौरिऐ
         आमुलै मिलौ आ, तेथारै कारण भौरी लोग आमारी तौरफा कु धन्यवाद कौरौ।पौलुसा रौ डेउणौ- योजना दी बदलाव12  कैलैकि आमैं आपणै मौना री इयैं गवाही माथै घमण्ड कौरी आ कि दुनिया दी और खास कौरीऐ तुमु
         मांझिऐ, आमारौ च़ाल-च़ालण परमेश्वरा रै लायक इणौ पवित्र और सौच्च़ाई आइलै थौ, ज़ो शरीरा
         रै ज्ञाना कु नाईं पर परमेश्वरा री बौड़ी दया आइलै थौ।
         13  आमैं तुमु लै तौईं कुछ़ नाईं लिखदै, सेउ ज़ो तुमैं पौढ़ाई या माना भी आ, और हाऊं आश
         कौराउ कि आखरी झ़ाऊं भी तुमैं मानदै थाका इ लागी।
         14  ज़िणौ कि तुमु मांझिउऐ काईएउऐ मानी भी ऐरौ आ कि आमैं तुमारै घौमण्डा रौ कारण आ, तिणौ
         इ तुमैं भी प्रभु यीशु रै दीना दी आमुलै घौमण्डा रौ कारण बौणा ई।
         15  एज़ै भरोसे कु हाऊं च़ाहा थौ कि पैहलै तुमु काऐ आशु कि तुमुलै एक दिन तौंऐ दाणा दी मिला;
         16  और तुमु बाटिऐ कु आशियौ मकिदुनिया लै डेऊ, और तैबै मकिदुनिया कु तुमु काऐ आशु; और तुमैं
         मूं यहुदिया रै तौरफा कु कुछ़ दूर झ़ाउं पहुंच़ाऔ।
         17  एथीलै ज़ो मुइंयैं एउ सूंच़ौ औन्दौ थौ कि, का हाऊं मुश्किला दी थौ? या ज़ो हाऊं कौरनौ
         चाहाऊ का शरीरा रै अनुसार कौरनौ चाहा ऊ, कि हाऊं बुशु दी ‘ओ, ओ’ भी लौ कौरू और ‘ना, ना
         भी लौ कौरू?
         18  परमेश्वर सौच्च़ौ गवाह आ कि आमारै तेस वचना दी ज़ो मुइंयैं तुमु आइलै बोलै आ तेथादी
         ‘ओ और नाईं दुई नाईं मिलदै।
         19  कैलै कि परमेश्वरा रौ छ़ोहरू यीशु मसीह ज़ासरौ आमु रै ज़ौरिऐ मतलब के मैरै और सिलवानुस
         और तीमुथियुसा रै ज़ौरिऐ तुमु मांझिऐ दी प्रचार हुऔ आ, तेथ दी ‘ओ’ और ‘नाईं’ दिया नाईं
         थै, पर तेथादी ‘ओ’ इ’ ओ’ हुई।
         20  कैलैकि परमेश्वरा रै ज़ेती भी वाइदै ई, सै सब तेथी दी ‘ओ’ आइलै ई। एथीले तेथरै ज़ौरिऐ
         आमीन भी हुई कि आमारै ज़ौरिऐ परमेश्वरा री महिमा हुआ।
         21  और ज़ो आमु तुमु आइलै मसीह दी मज़बूत कौरा सा, और ज़ुणिऐ आमुरौ आभिषेक कियौ आ सेउ इ
         परमेश्वर आ,
         22  ज़ुणिऐ आमु माथै छ़ाप भी लाई ऐरी आ और बयाने दी आत्मा आमारै मौना दी देई आ।
         23  ज़ो हाऊं बोलाऊ तेथरौ गवाह परमेश्वर इ आ कि हाऊं इबी झ़ाऊं कुरिन्थुसा दी एथलै नाईं
         आशौ कि मुकै तुमु माथै तरस आशा थी।
         24  इणौ नाईं कि आमैं विश्वासा रै बारै दी तुमु माथै हक ज़माउणौ च़ाई सा; पर आमारी खुशी
         दी मज़त कौरना लै साथा दी आ कैलै कि तुमैं विश्वासा कौरी पाकै रौआई।

21  मुइंयैं आपणै मौना दी इणौ ई ठाणी ऐरौ थौ कि दुजी बारै तुमु काऐ उदास कौरदै ना आशु।
         2  कैलै कि अगर हाऊं तुमु उदास कौरू, ता मुलै खुशी दैणै वालौ कुण हुआ सा, सिर्फ सेउ ई ज़ुण
         मुइंयैं उदास कियौ आ?
         3  और मुइंयैं एज़ी इ बूश तुमुलै एथलै लिखी आ कि किऐ इणौ ना च़ाईं हुऔ कि मैरै आशणै माथै,
         ज़ासकु मुलै खुशी मिलणी च़ाईं हाऊं तिऊंकु उदास औऊ; कैलै कि मुकै तुमु सौभी माथै एज़ी
         बूशा रौ भरोसौ आ कि ज़ो मेरी खुशी आ कि सेज़ी ई खुशी तुमू सौभी री भी आ।
         4  भौरी कल़ेश और मौना रै कौष्टा कु मुइंयैं भौरी लेरी-लेरियौ तुमु लै लिखौ थौ, मुइंयैं
         एथलै ना लिखौ कि तुमैं उदास हुआ, पर एथीलै लिखौ कि तुमैं तेस बौड़ौ प्यार ज़ाणौ, ज़ो
         प्यार मैरौ तुमु आइलै आ।अपराधी लै माफी5  अगर कुणिऐ दुःख दैऔ आ सेउ सिर्फ मुइं लै ना दैऔ, पर अगर बौड़ाई च़ौड़ाइयौ ना बोलू ता
         थोड़ौ भौरी दुःख तुमुलै भी दैऔ आ।
         6  इणै आदमी लै भौरी सौज़ा ज़ो तेसलै मिली गोई आ सै तेसलै काफी आ।
         7  एथीलै एथकु आच्छ़ौ इणौ आ कि तेसरौ पाप माफ कौरौ, और तेसलै शान्ति दैऔ, इणौ ना च़ाईं
         हुऔ कि सेउ आदमी भौरी दुःखा दी डूबा।
         8  एज़ै मतलबै हाऊं तुमुं कु प्राथना कौराऊ कि तुमैं तेस आदमी लै आपणौ प्यार देखाऔ।
         9  कैलै कि मुइंयैं तुमुलै एथलै भी लिखौ थौ कि हाऊं तुमु पौरखू कि तुमैं मेरी बुशु मानणा
         लै तैयार आसती भी आ कि नाईं।
         10  ज़ासरौ तुमैं कुछ़ माफ कौराई ता हाऊं तेस माफ कौराऊ, कैलै कि ज़ो कुछ़ मुइंयैं भी माफ
         कियौ आ या माफ कियौ औलौ, ता तुमारै कारण मसीहा री ज़ागा दी हुइयौ माफ कियौ आ
         11  कि शैताना रौ आमु माथै कोई भी हक ना च़ाला, कैलै कि ज़ो कुछ़ शैतान कौरा सा तेथरै बारै
         दी आमै अनज़ान नाईं आसतै।त्रोआसा दी पौलूसा री परिशानी12  ज़ेबी हाऊं यीशु मसीहा रौ खुशी रौ संदेश शुणाउंदै त्रोआसा दी आशौ, ता प्रभु ऐ मुलै दार
         खोलौ सा,
         13  ता मैरै मौना लै च़ैन ना मिलौ, एथीलै कि मुकै आपणौ भाई तीतुस तिऐ नाईं मिलौ; एथीलै हाऊं
         तिऊंकु मिली ज़ुलियौ हाऊं मकिदुनिया लै च़ाल पौड़ौ।मसीहा दी ज़ीत- साज़ौ14  पर परमेश्वरा रौ धन्यवाद आ कि ज़ो आमु मसीहा रै ज़ौरिऐ ज़ीतणा रै ज़लूसा दी आमकै बाट
         देखाला सा, और आपणै ज्ञाना री खुशबु आमुरै ज़ौरिऐ सौबी ज़ागा दी फैलावा सा।
         15  कैलै कि आमैं परमेश्वरा रै नज़दीक मुक्ति पाईणा वाल़ै और नाश हुणै वाल़ै लै दुइया लै
         मसीह री खुशबु ई।
         16  ज़ुण नाश हुणे री बाटा दी ई तिउंलै मौरनै री गन्ध और ज़ुण ई छ़ुटकरै री बाटा दी तिउंलै
         आ ज़ीउणै री खुशबु। पर एज़ी बुशा लायक कुण आ?
         17  कैलै कि आमैं तिऊं सारेउ ज़िणै नाईं आसतै ज़ो परमेश्वरा रै वचना दी मिलावट कौराई; पर
         मौना री सौच़ाई कु और परमेश्वरा री तौरफा कु, और इणौ ज़ाणियौ बोली कि परमेश्वर आमु माझिंए
         आ।

नौऐ वाइदा रै सेवक31  का आमै तैबै आपणी बौड़ाई कौरदै थाकी लै लागी? या आमैं ओरी लोगु बाशिऐ सिफारिशा री चिट्ठी
         आणनी या तुमु कु नीणी आ?
         2  आमारी चिट्ठी ता तुमैं इ आ, ज़ो आमारै ज़ीवा दी आ लिखी औन्दी और तिएं चिट्ठी सारै आदमी
         प्राणा और पौढ़ाई।
         3  इणौ परगट ऐ कि तुमैं यीशु मसीहा री चिट्ठी आ, ज़ो आमुंऐ सेवा कौरनै वाल़ेउ ज़िणी लिखी
         आ, और ज़ो स्याई कौरी नाईं पर ज़िउंदै परमेश्वरा रै आत्मा कु, पाथरा री पट्टी माथै नाईं
         पर ज़िवा रै मासा ज़िणी पट्टी माथै लिखी औन्दी।*
         4  आमैं मसीह रै ज़रिऐ परमेश्वरा माथै इणौ इ भरोसौ छ़ाड़ी आ।
         5  इणौ नाईं कि आमैं आपु इ इणै जोगी आ कि आमैं आपणी तौरफा कु केज़ी बुशु रौ बिच़ार कौरी
         बौल़ी, पर ज़ो कुछ़ आमारै शिखौ औन्दौ आ, और औकल आ, सब कुछ़ परमेश्वरा री तौरफा कु आ।
         6  ज़ुणिऐ आमैं नौवै वाइदा रै सेवक हुणै रै लायक भी किऐ, आक्षरु रै सेवक नाईं पर आत्मा
         रै; कैलै कि आक्षर ऐ आ झ़ांगा, पर आत्मा कौरा ज़िउंदौ।
         7  अगर मौरनै रै कानून ज़ेथरै आक्षर पाथरा माथै पाकै कौरी लिखै औन्दै, तेथादी ऐती च़ौमक
         थी कि इस्रायली लोग मूसा रौ मुँह नाईं देखी बौल़ा थै, ज़ेबी मूसा सिनै पर्वता कु परमेश्वरा
         रै नियमा कौरी आपणै लोगु माझ़िंऐ वापिस आशौ आ। (और बासिए सै च़ौमक पोरु टौल़ी)।
         8  ता आत्मा रौ वाइदौ तेथकु ज़ादौ च़ौमकिलौ कैलै ना औन्दौ?
         9  कैलै कि ज़ैबै आरोपी चाणनै वाल़ौ वाइदौ च़ौमकिलौ थौ, ता धौर्मी चाणनै वाल़ौ वाइदौ ऐथाकु
         ज़ादौ च़ौमकिलौ कैलै ना औन्दौ?
         10  और ज़ो च़ौमक थी, सै भी तेस चौमकिला रै कारण ज़ो च़ौमक तेथाकु ज़ादौ च़ौमकिलौ थौ, कुछ़
         भी ज़ादौ च़ौमकिलौ नाईं थौ।
         11  कैलै कि ज़ैबै ज़ो घौटदै थौ लागौ औन्दौ और च़ौमकिलौ थौ, ता सै च़ौमक ज़ो सौदा टेकी रौआ,
         सै च़ौमक तेथाकु ज़ादी च़ौमकिली कैलै ना औन्दी?
         12  एथीलै एज़ी आश छ़ाड़ियौ आमैं हिम्मत कौरी बौली ई,
         13  और मूसा बाशिऐ नाईं, ज़ुणिऐ आपणै मुँआ माथै पौरदौ पाऔ थौ ताकी इस्रायली लोग तिऐं घौटणै
         वाल़ी च़ौमका रौ आखरी बौग्त ना देखा।
         14  कैलै कि तिंउरै मन काठै हुई गोऐ, कैलै कि आज़ झ़ाऊं पुराणौ नियम पौढ़दी बारै तिंउरै
         ज़िवा दी सेज़ौ इ पौरदौ आ पौड़ौ औन्दौ, पर सेउ पौरदौ यीशु मसीहा दी विश्वास कौरियौ उठा
         सा।
         15  आज़ झ़ाऊं ज़ैबै भी मूसा री किताब पौढ़ाई, ता तिंउरै ज़िवा माथै पौरदौ पौड़ी थाका आ।
         16  पर ज़ैबै-केबी तिऊंरौ ज़िऊ प्रभु भिलै फिरा लौ, तैबै सेउ पौरदौ पोरु टौल़ा आ।
         17  प्रभु ता आत्मा आ : और ज़िऐ-किऐ प्रभु रौ आत्मा सा, तिऐ आज़ादी आ।
         18  पर ज़ैबै आमैं सारै आपणै खुलै मुँआ कौरी शिशे दी प्रभु री च़ौमका रौ ध्यान कौरी ई, ता
         आमैं भी तिणी ई लागी ई, और आमारी च़ौमक भी आत्मा कौरी बौड़दै थाका लागी।

माटै रै ओखरा दी धन41  एथीलै ज़ैबै आमु माथै ईणी दया हुई कि आमुकै इऐ सेवा मिली, ता आमैं निराश नाईं औन्दै।
         2  पर आमुंऐ लाज़ी रै गुप्त काम पोरु छ़ाड़ी ऐरै, और ना च़ालाकी कौरी च़ालदै, और ना परमेश्वरा
         रै वचना दी मिलावट कौरदै; पर सौच़ाई परगट कौरियौ, परमेश्वरा रै सामनैऐ एकी-एकी आदमी रै
         मौना दी आपणी भौलाई बोशाल़ी आ।
         3  पर अगर आमारै खुशी रै संदेशा माथै पौरदौ आ पौड़ौ औन्दौ, ता एउ पौरदौ नाश हुणै वाल़ेउ
         लै आ पौड़ौ औन्दौ।
         4  और तिऊं सौबिउ लै ज़ो विश्वास नाईं कौरदै, ज़ासरी बुध्दी दुनिया रै ईश्वरै शेड़ी आ कीई
         ऐन्दी, ताकी मसीह ज़ो परमेश्वरा रौ रूप आ, तेसरै च़ौमकुणै वाल़ौ खुशी रौ संदेशा रौ प्याशौ
         तिऊं माथै ना च़ौमका।
         5  कैलै कि आमै आपुलै नाईं, पर मसीह यीशु लै परचार कौरी ई कि सेउ प्रभु आ; और आपणै बारै
         दी इणौ बोली ई कि आमैं यीशु रै कारणै तुमारै सेवक ई।
         6  एथीलै कि परमेश्वर इ आ, ज़ुणिऐ बोलौ आ, “न्यारै मांझ़िया कु प्याशौ च़ौमकौ,” और सेउ
         इ आमारै ज़िवा दी च़ौमकौ कि परमेश्वरा री महिमा रै पहच़ाणा रौ प्याशौ यीशु मसीहा रै मुँआ
         कु च़ौमकुदै थाका लागी।
         7  पर आमुकै सै धन ज़यदाद माटै रै ओखरु दी आ छ़ाड़ी औन्दी कि ऐ सौदा री ताकत आमारी तौरफा
         कु नाईं पर परमेश्वरा री तौरफा कु बौणी रौआ।
         8  आमैं च़ारों तौरफा दी दुःख ता भोगी आ, पर मुसीबता दी नाईं पौड़दै; घौबराई ता ई, पर निराश
         नाईं औन्दै।
         9  आमुं सतावा ता भौरी ई, पर आमु शोटदै नाईं, लोटाल़ा ता ई, पर नाश नाईं औन्दै।
         10  आमैं यीशु री मौत हर बौग्तै आपणै शरीरा दी उठाइयौ आंडी-फिरी ई, कि यीशु री ज़िन्दगी
         भी आमारै शरीरा दी परगट हुआ।
         11  कैलै कि ज़ेबी झ़ाऊं आमैं ज़िउंदे ई सौदा यीशू रै कारणै आमुं मौउता रै हाथा दी सौंभाल़ा
         ई कि यीशु री ज़िन्दगी भी आमारै मौरनै वाल़ै शरीरा दी परगट हुआ।
         12  इणै कौरिऐ मौत ता आमु माथै असर पा सा, और ज़िन्दगी तुमु माथै।
         13  एथीलै कि आमुदी सेई विश्वासा री आत्मा सा ज़ेथरै बारै दी लिखौ औन्दौ भी आ, “मुइंयैं
         विश्वास कियौ, एथीलै “हाऊं” मतलब के आमैं भी विश्वास कौरी ई, एथीलै आमैं बोली ई।
         14  कैलै कि आमैं ज़ाणी ई कि, ज़ुणिऐ प्रभु यीशु ज़िउंदौ कियौ आ, सेउ आमु भी प्रभु यीशु
         आइलै साथाई ज़ाणियौ ज़िउंदौ कौरा सा, और तुमु आइलै आपु काऐ हाज़िर कौरा सा।
         15  कैलै कि सारी च़ीज़ै तुमु कालै ई, ताकी बौड़ी दया सारेउ कौरिऐ भौरी हुईयौ परमेश्वरा
         री महिमा लै धन्यवाद भी बौड़ावा
         16  एथीलै आमैं निराश नाईं औन्दै; आमारौ एउ नाश हुणै वाल़ौ शरीर सुलै-सुलै कमज़ोर हुआ सा,
         और आमारौ भितलौ आत्मा वाल़ौ शरीर हर दिना दी नौवौं थाका आ औन्दै लागी।
         17  कैलै कि आमारौ थोड़ै बौग्ता रौ हौल़्कौ ज़ेई दुःख भौरी इ खास और सौदा री महिमा तयार
         कौरदै थाका लागी।
         18  और आमैं ता देखी ऐन्दी च़ीज़ु नाईं पर अणदेखी च़ीज़ु देखदै थाकि लागी; कैलै कि देखी
         ऐन्दी च़ीझ़ै धौख दिना री ई, पर अणदेखी च़ीज़ै सौदा लै बौणी रौआ ई।

आमारौ सौरगा ज़िणौ घौर51  कैलै कि आमैं ज़ाणी ई कि आमारै धौतरी माथलै चाणै औन्दै घौर पोरु ढाल़ा ई, ता आमु कालै
         परमेश्वरा री तौरफा कु सौरगा दी एक इणौ घौर मिला सा ज़ो हाथा कौरी बौणौ औन्दौ घौर नाईं
         पर सौदा लै पाकौ घौर आ।
         2  एज़ै घौरा दी ता आमैं लेरी आ और आश छ़ाड़ी आ कि आमु लै सौरगा रौ घौर मिला आ
         3  सौच़ी ई आमैं ज़ाणी ई आमुलै सौरगा रौ घौर मिला आ और आमैं बिणा घौरा रै ना रौईंदै
         4  और आमै एस घौरा दी रौइयौ (बोझ़ा) भारै थाली दाबुऐ औन्दै, कैलै कि आमैं खोल़नौ नाईं बल्कि
         औज़ौ भीड़नौ च़ाई आ, ताकी ज़ो मौरनै वाल़ौ शरीर आ सेउ ज़िउणै वाल़ै शरीरा दी पोरू डूबा।
         5  ज़ुणिऐ आमैं एज़ी बुशा लै ई त्यार किऐ औन्दै सेउ परमेश्वर आ, ज़ुणिऐ आमुकै बयानै दी
         आत्मा भी आ देई औन्दी।
         6  आमुकै पूरौ विश्वास आ, कैलै कि आमैं ज़ाणी ई कि ज़ेबी झ़ाऊं आमैं शरीरा दी रौइंदै लागै
         औन्दै तेबी झ़ाऊं आमैं परमेश्वरा कु अलग ई—
         7  कैलैकि आमैं रूपा देखियौ नाईं, पर विश्वासा कौरी च़ाली ई—
         8  एथीलै आमैं हिम्मत छ़ाड़ी आ, शरीरा कु अलग हुईयौ प्रभु आइलै रौइणौ सौबी कु आच़्छौ सौमझ़ी
         ई।
         9  एज़ै कारणै आमैं आपणै मौना दी इणौ च़ाहई कि आमैं साथाई रौउलै च़ाऊ अलग रौउलै आमैं प्रभु
         कै आच्छ़ै च़ाईं लागणै।
         10  कैलै कि ज़ुरुरी आ कि आमु सौभीऊ रौ हाल मसीह रै फैसला रै राज़गादी काऐ खुला कि हर एक
         आदमी आपणै-आपणै भौलै बुरै कामा रौ बौदल़ौ निंआ ज़ो तिणिऐ आपणै शरीरा कौरिऐ किए ई।
         11  एथीलै प्रभु रौ डौर मानियौ आमैं लोगु सौमझ़ाई ई; पर परमेश्वर आमारौ हाल ज़ाणा आ और मेरी
         आश इणी आ कि तुमारै मौना दी भी पौतौ आ कि तुमारौ हाल का सा।
         12  तैबै भी आमैं आपणी बौड़ाई तुमु काऐ नाईं कौरदै, पर आमैं आपणै बारै दी तुमुकै घौमण्ड
         कौरनै रौ मौकौ देई ई कि तुमैं तिउंलै ज़वाब देई बौल़ा, ज़ो मौना लै नाईं पर देखावटी बुशु
         लै घौमण्ड कौराई।
         13  कैलै कि अगर आमैं तौना-मौना कौरी परमेश्वरा आइलै ई और स्याणै हुईयौ ई तुमु आइलै।
         14  कैलै कि परमेश्वरा रौ प्यार आमुं मज़बूर कौरा सा; एथीलै कि आमैं इणौ सौमझ़ी ई कि ज़ैबै
         एक सारेउ लै मौरी गौ आ ता सारै मौरी गोऐ।
         15  और सेउ इणै कौरी सारै लोगु लै मौरौ कि ज़ो लोग ज़िउंदै ई, सै एथ बासी आपुलै ना ज़िआ
         पर तेसलै ज़िआ ज़ो तिउंलै मौरौ आ और तौयैं दुजी बारै ज़िउंदौ हुऔ आ।मसीहा दी नौई सृष्टि16  पर एथ बासी आमैं कासी भी शरीरा रै अनुसार नाईं सौमुझ़दै। यानी के एकी बारै प्रभु यीशु
         भी आमुऐ शरीरा रै अनुसार ज़ाणौ थौ, तैबै भी एथ बासी मसीह आमैं इणौ नाईं ज़ाणदै।
         17  एथीलै अगर कुण मसीहा दी आ सेउ नौईं सृष्टि आ : पुराणी बुशै बीती गोई; देखौ, ऐबै सारी
         बुशै नौईं हुई गोई आ।
         18  एज़ी सारी बुशै परमेश्वरा री तौरफा कु आ, ज़ुणिऐ यीशु मसीह रै ज़ौरिऐ आपु आइलै मेल-मिलाप
         कौरी ऐरौ आ, और मेल मिलापा री सेवा आमु सौबी कै सांबी एरी आ।
         19  एथरौ मतलब इणौ आ कि परमेश्वरै मसीहा दी हुइयौ आपु आइलै दुनिया रौ मेल मिलाप कौरी ऐरौ
         आ, और तिंउरै बुरै कामा रौ आरोप तिऊं माथै नाईं लाऔ और प्रभुऐ मेल मिलापा रौ वचन आमुकै
         सौंबाल़ी एरौ आ।
         20  एथीलै, आमैं मसीहा रै बज़ीर ई; मानौ परमेश्वर आमारै ज़ौरिऐ प्राथना कौरदै लागौ औन्दौ,
         आमैं मसीहा री तौरफा कु औरज़ कौरी ई कि परमेश्वरा आइलै आमारौ मेल मिलाप कौरौ।
         21  ज़ो पापा कु अनज़ान थौ, सेउ इ तिणिऐ आमुलै पाप चाणौ कि आमैं तेस कौरिऐ आच़्‌छ़ै और धौर्मी
         आदमी बौणा।

61  आमैं ज़ो परमेश्वरा आइलै काम कौरी ई, आमैं लोगु कै इणौ भी सौमझ़ाई कि प्रभु री बौड़ी
         दया ज़ो तुमु माथै हुई आ, तिऐं बेकार ना दैऔ डेऊणै।
         2  कैलै कि सेउ ता बोला सा, “आपणी खुशी रै बौग्तै मुइंयैं तेरी शुणी आ, और मुक्ति रै दिनै
         मुइंयैं तेरी मज़त की आ।” देखौ इबी एऊ खुशी रौ बौग्त आ; देखौ इबी एऊ छ़ुटकारै रौ दीन
         आ
         3  आमैं केज़ी भी बुशा दी ठोकर खाणे रौ कोई भी मोकौ नाईं देन्दै ताकी आमारी सेवा दी कोई
         भी आरोप ना लागा।
         4  पर सारी बुशु कु परमेश्वरा रै सेवकु ज़िणौ आपणै सारै आच्छ़ै गुण देखाल़ी ई बौड़ी तसल्ली
         कौरी, दुःखा दी, गरीबी दी, कौष्टा दी,
         5  डींगै खाइयौ, कैदा दी पौड़ियौ ज़िऐ शान्ति नाईं औन्धी तिदरु, मेहनती कौरी, ऊज़ी रौइऔ,
         ब्रौता छ़ाड़ियौ,
         6  पवित्रता कौरी, ज्ञाना कौरी, धीरज़ा कौरी, दया देखाल़ियौ, पवित्र आत्मा कौरी,
         7  सौच़ै प्यारा कौरी, सौच़ाई रै वचना कौरी, परमेश्वरा री ताकती कौरी, धौर्मा रै औज़ारा
         कौरी ज़ो उल़टै सुल़टै हाथा दी आ,
         8  ईज़्ज़त और बेइज्ज़ती कौरी, आछ़ै नावां कौरी और बुरै नांवा कौरी। यानी के बिशवाशणै वाल़ै
         ज़िणै लागी ई तैबै भी सौच़ै ई;
         9  आमु नोखै ज़ाणाई, ज़ैबै कि आमु सौबी ज़ाणाई और मशहूर ई, और इणै ज़ाणाई ज़िणै मौरै औन्दै
         ई, देखौ तैबै भी ज़िउंदै ई; पिटियौ आमु झ़ांगणै च़ाहा ई पर ज़ानिऐ नाईं झ़ांगदै,
         10  शोग कौरनै वाल़ै ज़िणै ज़ाणाई पर सौदा खुशी मौनावाई; गरीबु ज़िणै ई पर आमैं भौरी आदमी
         अमीर चाणी ई; इणै ई कि ज़िणै आमुकै कुछ़ भी नाईं तैबै भी सब कुछ़ छ़ाड़ी आ।
         11  ओ कुरिन्थिओ, आमुऐ ज़ीवा खोलियौ तुमु आइलै बुशै लाई आ, आमारौ ज़ीऊ तुमु लै खुलौ औन्दौ
         आ।
         12  तुमु लै आमारै मौना दी कोई भी खोट नाईं, पर तुमारै मौना दी आमुलै खोट आ।
         13  पर आपणै छ़ोहरु ज़ाणियौ तुमु आइलै बोलाऊ कि तुमै भी तेथरै बौदलै आपणौ ज़ीऊ पोरू खोलौ।कई रौंगा रै शौमाई दी ना जोचियौ14  अविश्वासिऊ आइलै बेइज्ज़ती रै शौमाई थाली ना जोचियौ, कैलै कि धौर्मा रौ और अधर्मा का
         मेल मिलाप? या प्याशै और न्यारै री का संगती?
         15  इणौ इ मसीहा रौ शैताना आइलै का तालमेल औआ सा? या विश्वासिउ रौ अविश्वासिउ आइलै का नातौ?
         16  और मूर्तिऊ आइलै परमेश्वरा रौ का मतलब? कैलै कि आमैं ता ज़िउंदै परमेश्वरा रौ घौर ई;
         ज़िणौ परमेश्वरै बोलौ आ, “हाऊं तिऊंदी बौसाऊ और तिऊंदी आंडदै-फिरदै थाकाऊ लागी; और हाऊं
         तिऊंरौ परमेश्वर हुआऊ, और सै मैरै लोग हुआई।”
         17  एथीलै प्रभु बोला सा, “तिऊं मांझ़िया कु पोरू निकल़ौ और अलग रौ; और जौगरी च़ीज़ै नाईं
         छ़ूंऔ, तैबै तुमु हाऊं आपु काऐ अपणावाऊ;
         18  और हाऊं तुमारौ बाब हुआऊ, और तुमै मैरै छ़ोटी और छ़ोहरू हुआई, और एऊ सौभी कु शक्ती वाल़ै
         परमेश्वरा रौ वचन आ।”

पौलुसा री खुशी71  पर ओ प्यारै लोगुओ ज़ैबै कि ऐ वाइदै आमुकै मिलै ई, ता आशौ आमैं आपु और आपणौ शरीर और
         आत्मा आपणी सारी बुराई कु पवित्र कौरी आ, और परमेश्वरा रौ डौर छ़ाड़ियौ आपणी पवित्रता
         मज़बूत कौरी ई।
         2  आमु लै आपणै ज़िवा दी ज़ागाह दैऔ। आमुऐ ना ता कासी आइलै बुरौ कियौ, ना कासी आइलै कुछ़
         बिगाड़ौ, और ना आमुऐ कोइयौ ठौगौ।
         3  हाऊं तुमु आरोपी चाणना लै इणौ नाईं बोलदौ। कैलै कि, मूयैं पैहलै इ बोली ऐरौ आ कि तुमैं
         आमारै ज़िवा दी इणै बौसी गोऐ कि आमै तुमु आइलै मौरना-ज़िउणा लै तयार आ।
         4  हाऊं तुमु आइलै भौरी हिम्मती कौरी, बोलदै लागौ औन्दौ, मुकै तुमु माथै भौरी घमण्ड आ,
         हाऊं शान्ति कौरी भौरूई गो ऊ। आपणै सारै दुःखा दी हाऊं खुशी कौरिऐ बिल्कुल भरपूर रौआऊ।
         5  कैलैकि ज़ेबी आमैं मकिदुनिया दी आशै, तेबी भी आमारै शरीरा लै च़ैन नाईं मिलौ, पर आमैं
         च़ारों तौरफा कु दुःख उठाई ई; बाइरै ता लड़ाई-झौगड़ै थै, और मौना भितै थी डौराउणै वाल़ी
         बुशै।
         6  तैबै भी घाँगी गरीबू लै सुख दैणै वाल़ै परमेश्वरै आमु काऐ हौसलै दैणा लै तितुस भेज़ौ
         7  और ना सिर्फ तेसरै आशणै कु पर तेसरी तिऐं शान्ति कु भी ज़ो तेसलै तुमारी तौरफा कु मिली
         थी। तिणिऐ तुमारी लाल़सा, तुमारै दुःख, तिणिऐ आमु आइलै बोलो आ कि तुमै आमु मिलना लै उताउल़ै
         ई, तुमै मेरी केती फिकर छ़ाड़ाई, एज़ी बूशा कु हाऊं तौइं भी भौरी खुश उ।
         8  कैलै कि अगर मुइंयैं आपणी चिट्ठी कु तुमैं नाराज़ किऐ ई, पर तेथकु हाऊं पश्ताऔ नाईं
         ज़िणौ कि हाऊं पैहलै पश्तावा थौ, कैलैकि हाऊं देखाऊ कि तिऐं चिट्ठी कु तुमैं नाराज़ ता
         हुऐ पर तुमारौ सेउ नाराज़ हुणौ थोड़ी देरा लै थौ।
         9  ऐबै हाऊं खुश उ पर ऐथलै नाईं कि तुमैं नाराज़ हुऐ, पर ऐथलै कि तुमुऐं तेस नाराज़ हुणै
         रै कारण मन बौदल़ौ आ, कैलै कि तुमारौ नराज़ हुणौ परमेश्वरा री मौरज़ी रै अनुसार थौ कि
         आमारी तौरफा कु तुमुलै केज़ी भी बुशा दी नुकसान ना पहुंच़ा।
         10  कैलैकि सेउ दुःख ज़ो परमेश्वर दिआ सा, तेस दुःखा कोरिऐ इणौ मन बौदल़िया सा ज़ेथरौ नतिज़ौ
         छ़ुटकारौ आ और तैबै तेथकु पश्ताउणौ नाईं जान्दौ। पर दुनिया रौ दुःख मौत पैदी कौरा सा।
         11  और देखौ ज़ो दुःख तुमुलै परमेश्वरै दैणौ आ तेस दुखा कौरी तुमु लै केती हिम्मत आशी आ,
         आपणी सौच़ाई देखाल़ना लै, ज़ौलन, और डौर, और लालसा, हिम्मत और फैसलै कौरणै री केती ईच्छ़ा
         पैदी कौरा सा! तुमुऐ सारी बुशु कौरिऐ इणौ देखाल़ी ऐरौ आ कि तुमैं इउं सारी बुशु दी सौच़्चै
         ई।
         12  तैबै मुइंयैं ज़ो तुमुलै लिखौ थौ, सेउ ना ता तेथरै मतलबै लिखौ ज़ुणिऐ बूरौ कियौ और ना
         ता तेथरै मतलबै ज़ास आइलै बूरौ हुऔ आ, पर एथलै लिखौ आ कि तुमारी हिम्मत ज़ो आमुलै आ,
         सै परमेश्वरा काऐ तुमु माथै परगट हुआ।
         13  एथीलै आमुलै शान्ति मिली। आमारी इयैं शान्ती आइलै तितुसा री खुशी रै कारणै तौयैं भी
         खुशी हुई कैलै कि तेसरी आत्मा ज़ो तुमु सौबी कारणै हौरी भौरी हुई गोइ आ।
         14  कैलै कि अगर मुइंयैं तेस काऐ तुमारै बारै दी कुछ़ घौमण्ड देखाल़ौ आ, हाऊं बेईज़्ज़त
         नाईं हुऔ, पर ज़िणौ आमुए तुमु आइलै सारी बुशै सौच़्च़ी सौच़्च़ी बोली थी, तिणौ इ तितुसा
         काऐ आमारौ घौमण्ड देखाउणौ भी सौच़्च़ौ निकल़ौ।
         15  ज़ैबै तेसकै याद आशा सा कि तुमुऐ तेसरी आज्ञा डौरि-डौरियौ और काँबियौ किणी मानी आ; ता
         तेसरौ प्यार तुमु भिलै तौइऐं भी बौड़दै थाका लागी।
         16  हाऊं खुश उ कैलैकि मुकै सारी बुशु दी तुमु माथै पूरौ भरोसौ आ।

खुशी कौरी दाण देणौ81  ऐबै ओ भाईयो आमैं तुमुलै परमेश्वरा री तिऐं बौड़ी दया री खौबर देई आ ज़ो मकिदुनिया री
         कलिसिउ माथै हुई आ।
         2  कि दुःखा री बौड़ी परीक्षा दी तिउंरी बौड़ी खुशी और भौरी गरीबी दी तिउंरी भौलाई भौरी
         बौड़ी गोई।
         3  तिंउरै बारै दी मेरी इऐ गवाही आ तिउंऐ आपणी ताकती कु यानी के ताकती कु भी ज़ादौ मन दैऔ
         आ।
         4  और एस दाणा दी और पवित्र लोगु री सेवा दी साथाई हुणै बौड़ी दया रै बारै दी, आमुकु घौड़ी-घौड़ी
         औरज़ की,
         5  और ज़िणी आमुऐ आश की थी, तिणी ई नाईं बल्कि पैहलै आपणौ ज़िऊ प्रभु लै दैऔ और तेथ बासी
         आमुलै भी दैऔ।
         6  एथीलै आमुऐ तितुस सौमझ़ाऔ कि ज़िणौ तीणिऐ पैहलै शुरू कियौ थौ तिणौ ई तुमु माझ़िंऐ दी
         एस दाणा रौ काम पूरौ भी कौरालौ।
         7  एथीलै ज़िणौ तुमै सारी बुशु दी मतलब के विश्वास, वचन, ज्ञान और सारी रौंगा री कोशिशा
         दी, और तेस प्यारा दी ज़ो आमु आइलै छ़ाड़ा ई, बौड़दै लागै औन्दै और तिणौ ई दाणा रै कामा
         दी भी बौड़दै थाकौ लागी।
         8  हाऊं इयैं बूश तुमुलै आज्ञा रै रूपा दी नाईं दैन्दै लागौ औन्दौ पर दुजै रै हौसला कु
         तुमारौ प्यारा री सौच़्च़ाई परखुणा लै भी उ बोलदै लागौ औन्दौ।
         9  तुमै आमारै प्रभु यीशु मसीहा री बौड़ी दया ज़ाणाई कि अमीर हुइयौ भी तुमुलै गरीब बौणौ
         आ ताकी तेसरै गरीब हुइयौ तुमै अमीर हुऔ।
         10  इयैं बुशा दी मेरी सलाह एज़ी आ कि: एउ तुमुलै आच़्छौ आ। दाण देणै री इच़्छ़ा दी तुमैं
         सिरफ पिछ़लै बौरशै ई औगाड़ी नाईं थै पर दाण दैणा लै भी तुमैं सौबी कु औगाड़ी रौऐ ई।
         11  एथीलै ऐबै एस काम पूरौ कौरौ कि ज़िणौ तुमैं देणा री इच़्छ़ा लै तुमैं तैयार थै तिणी
         ई आपणै आपणै खौर्च़ै रै अनुसार पूरौ भी कौरौ।
         12  कैलै कि अगर मौना री तैयारी औली ता दाण तेथरै अनुसार कबूल भी हुआ सा ज़ो तेसकै आसती
         आ, ना कि तेथरै अनुसार ज़ो तेसकै नाईं आ।
         13  एउ नाईं कि दुजेऊ लै सुख और तुमु लै मिला दुःख,
         14  पर बराबरी रै बिच़ारा कु एज़ै बौग्तै तुमारी ज़ादी कौमाई कम कौमाई वाल़ै री ज़रूरत पुरी
         कौरा ताकी तिउंरी ज़ादी कौमाई तुमारौ काठौ बौग्त सौंबाल़ा कि तुमारौ हिसाब किताब बराबर
         हुआ।
         15  ज़िणौ लिखौ औन्दौ आ, “ज़ुणिऐ भौरी कौमाऔ आ तेसरौ कुछ़ भी ना निकल़ौ, और ज़ुणिऐ थोड़ौ
         कौमाऔ तेसरौ कुछ़ भी कामती ना निकल़ौ।”तीतुस और तेसरै साथी16  परमेश्वरा रौ धन्यवाद आ, ज़ुणिऐ तुमु लै सेज़ौ इ होसलौ तितुसा रै ज़िवा दी पाई ऐरौ आ
         17  कि तिणिऐ आमारौ समझ़ाउणौ मानी एरौ तैबै इ भौरी खुश हुईयौ सेउ आपणी मौरज़ी कौरी तुमु
         काऐ आशौ आ।
         18  आमुऐ तेस आइलै सेउ भाई भी भेज़ौ आ ज़ासरौ नाऊं खुशी संदेशा रै बारै दी सारी कलिसिया
         दी फौइलौ औन्दौ आ;
         19  और एती इ नांई, पर सेउ कलिसिउ ऐ मानी भी ऐरौ कि एस दाणा रै कामा लै आमु आइलै आशा। आमैंं
         इयैं सेवा एज़ी ताइऐं कौरी आ कि प्रभु री महिमा और आमारै मौना री तैयारी परगट हुई बौल़ा।
         20  आमैं एज़ी बुशु दी च़ोकसिऐ रौई ई कि एस छ़ुटकारै रै कामा रै बारै दी ज़ासरी सेवा आमैं
         कौरी ई, कोई भी आमु माथै बौदी ना लाई बौल़ा।
         21  कैलै कि ज़ो बुशै सिर्फ प्रभु काऐ ई नज़दीक नांई, पर आदमिउ रै नज़दीक भी भौली ई कि आमैं
         तिउंरी फिकर कौरी ई।
         22  आमुऐ तेस आइलै आपणौ भाई भी भेज़ौ आ ज़ो आमुऐ घौड़ी-घौड़ी पौरखिय़ौ भौरी बुशु दी हौसलै
         वाल़ौ देखौ आ; पर ऐबै तुमु माथै तेसरौ बौड़ौ भरोसौ आ, एज़ै कारणै तेसदी तौइऐं भी भौरी
         हौसलौ आ।
         23  अगर कुण तितुसा रै बारै दी पूछ़ा लौ, ता सेउ मैरौ साथी और तुमुलै मैरै साथा दी कामा
         कौरनै वाल़ौ आ; और अगर कुण आमारै भाईउ रै बारै दी पुछ़ा लौ, ता सै कलिसिउ कु भेज़ै औन्दै
         य़ीशु मसीहा री महिमा सा।
         24  य़ानि कि आपणौ प्य़ार और आमारौ सेऊ घौमण्ड ज़ो तुमारै बारै दी आ कलिसिउ रै सामनै साबित
         कौरियौ तिउंकै देखाल़ौ।

साथी- मसीहलिउ लै मज़त91  ऐबै तिऐं सेवा रै बारै दी ज़ो पवित्र लोगु लै कौराई, तिऐं सेवा रै बारै दी मुइंयैं तुमुलै
         लिखणौ जरूरी नांई।
         2  कैलैकि हाऊं तुमारै मौना री तयारी ज़ाणाउ, ज़ेथरै कारणै हाऊं तुमारै बारै दी मकिदुनिया
         दी रौइणै वाल़ेउ रै सामनै घमण्ड देखाल़ा ऊ कि अखया रै लोग एकी बौरषा ओउलै तयार ई हुऐ
         औन्दै, और तुमारै हौसलै तौइऐं भी भौरी लोग उकसाऐ ई।
         3  पर मुइंयैं सै भाई एथलै भेज़ै ई कि आमुऐ ज़ो घमण्ड तुमारै बारै दी देखाल़ौ आ, सेउ घमण्ड
         एज़ी बुशा दी बेकार ना बौणा; पर ज़िणौ मुइंयैं बोलौ तिणी ई तुमैं तयार रौऔ।
         4  इणौ ना चाईं हुऔ कि अगर कुण मुं आइलै मकिदुनिया रै लोग आशा और तुमु तैयार ना देखा, ता
         हुई बौल़ा आ कि एज़ै भरोसै रै कारणै आमैं (इणौ नाईं बोली बौल़दै कि तुमैं) बेईज्ज़त हुई।
         5  एथीलै मुइंयैं भाईउ कु इणी औरज़ कौरनी ज़रूरी सौमज़ी कि सै पैहलै कु ई तुमु काऐ आशा,
         और तुमारै छ़ुटकारै रौ फौल़ ज़ेथरै बारै दी पैहलै कु वचन देई गौ थौ, तयार कौरियौ छ़ाड़ा
         कि एउ ज़ौबरीऐ नाईं पर छ़ुटकारै रै फौल़ा बाशिऐ तयार हुआदाण किणौ देई लै6  पर बूश एज़ी आ: ज़ुण थोड़ौ बौआ सा, सेउ थोड़ौ लौआ भी आ; और ज़ो भौरी बौआ सा, सेउ भौरी
         का लौआ सा।
         7  हर एक आदमी ज़िणौ मौना दी ठाणा तिणौ दाण कौरा; ना ता कुड़- कुड़ाइयौ और ना ज़ौबरी ऐ,
         कैलैकि परमेश्वर खुशी कौरी दैणै वाल़ेऊ आइलै प्यार छ़ाड़ा सा।
         8  परमेश्वर सारै रौंगा रौ बौड़ी दया भौरी का दिआ सा ज़ेथ कौरि हर बुशु दी और हर बौग्तै,
         सारौ कुछ़ ज़ो तुमकै ज़रूरी औली, तुमु काए रौआ; और हर एक भौलै कामा लै तुमु कै भौरी कुछ़
         चांई हुऔ।
         9  ज़िणौ लिखौ औन्दौ आ, “तिणिऐ बिखोरौ, तिणिऐ गरिबु लै दाण दैऔ, तेसरौ धौरम सौदा लै बौणी
         रौआ।”
         10  मतलब कि ज़ो बौइणै वाल़ेउ लै बीज और खाणा लै रोटी दिआ सा, सेउ तुमुकै बीज दिआ, और तेस
         कामयाब कौरा; और तुमारै धौरमा रै फौल़ बौड़ाउवा सा।
         11  तुमै हर बुशु दी सारै रौंगा रै छ़ुटकारै लै ज़ो आमु कौरिऐ परमेश्वरा रौ धन्यावाद कौरावा
         सा, धनवान कौरदै रौ।
         12  कैलै कि इयैं सेवा पूरी कौरनै कु ना सिर्फ पवित्र लोगु री ज़रूरत पूरी औन्दी सा, पर
         लोगु री तौरफा कु परमेश्वरा रौ भी भौरी धन्यवाद हुआ सा।
         13  कैलै कि इयैं सेवा रौ प्रमाण मानियौ सै परमेश्वरा री महिमा परगट कौराई कि तुमैं यीशु
         मसीह रौ खुशी री खबर मानियौ तेथरै अधीन रौआई, और तिउंरी और सारेउ री मज़त कौरनै दी उदारता
         परगट कौरदै थाका ई लागी।
         14  और सै तुमु लै प्राथना कौराई; और एथीले कि तुमु माथै परमेश्वरा रौ बौड़ी ई बौड़ी दया
         आ, तुमारी आश कौरदै थाका ई लागी।
         15  परमेश्वरा रौ, तेसरै दाणा लै ज़ो हिसाबा कु बाईरै आ, तेसरौ धन्यवाद च़ांई हुऔ।

पौलुसा रौ हक101  हाऊं सेउ ई पौलुस उ ज़ो तुमु काऐ निउलौ ऊ पर पीठी पिछ़ु तुमारी तौरफा दी हिम्मत कौराउ,
         तुम कै मसीहा रौ निउलौ पन और कौंअल़ाई रै कारणै समझावाऊ।
         2  हाऊं एज़ी औरज़ कौराऊ कि तुमु काऐ मुं निडर हुईयौ हिम्मत ना कौरनी पौड़ा, ज़िणौ हाऊं
         कुछ़ लोगु माथै ज़ो आमु शरीरा रै अनुसार आंडणै वाल़ै सौमझ़ा ई; हिम्मत देखाल़नै रै बारै
         दी बिच़ार कौरा ऊ।
         3  कैलै कि अगर आमै शरीरा दी आंडा-फिरा ई, तैबै भी शरीरा रै अनुसार नाईं लौड़दै।
         4  कैलै कि आमारी लौड़ाई रै औज़ार शरीरा कौरी लौड़ना रै नाईं आसतै, पर इलाकै तबाह कौरना
         लै परमेश्वरा रै ज़ौरिऐ ताकती वाल़ै ई।
         5  एथीलै आमै ख्याला रौ और हर ऊँच़ी बूशा रौ, ज़ो परमेश्वरा रै पहच़ाना रै विरोधा दी उठा
         सा तिऊं बुशै ज़ौड़ी कु खातम कौरी ई और हर एक भावना कैदा दी कौरीऔ मसीहा रौ आज्ञाकारी
         चाणी ई।
         6  और तयार रौई ई कि ज़ैबै तुमारी आज्ञा रौ पालन पूरौ हुई जा लौ, ता हर एक रौंगा री आज्ञा
         ना मानणै वाल़ै लै सज़ा दिआ।
         7  तुमैं तिऊं बुशु देखौ, ज़ो आखी रै सामनै ई। अगर कासकै आपणै घौरा माथै भरोसौ औलौ कि हाऊं
         मसीह ऊ, ता सेऊ इणौ भी ज़ाणा लौ कि ज़िणौ सेऊ मसीहा रौ आ तिणै आंमै भी आ।
         8  कैलै कि अगर हाऊं तेस हका रै बारै दी औज़ौ भी घमण्ड देखाल़ु लौ, ज़ो प्रभुऐ तुमु बिगाड़ना
         लै नाईं पर चाणना लै आमुकै दैऔ आ ता हाऊं बेशर्म नाईं औन्दौ।
         9  इणौ हाऊं एथलै बोलाऊ कि चिट्ठिउ रै ज़ौरिऐ कि हाऊं तुमु डराउणै वाल़ौ ना बौणू।
         10  कैलैकि सै बोलाई, “तिउंरी चिट्ठी ता गहरी और दमदार आ; पर ज़ेबी सेउ सामनै हुआ ता तेबी
         सेउ शरीरा दी कमज़ोर और बौग्ता रै अनुसार हौल़कौ ज़ाणिआ सा।”
         11  ज़ो इणौ बोला सा, सेउ इणौ सौमझ़ी छ़ाड़ा लौ कि ज़िणौ पीठी पिछ़ु चिट्ठिउ दी आमारै वचन
         ई, और तिणी ई तुमुरै सामनै आमारै काम भी हुआई।
         12  कैलैकि आमुकै एज़ी हिम्मत नाईं कि आमैं आपु ई तिऊं मांझ़िऐ इणै कुछ़ आइलै साथाई गिणिया
         या तिउंकै आपु मिली लै, ज़ुण आपणी तारीफ आपु कौराई और आपु ई आपु मांझ़िऐ नापुई-तोलूइयौ
         एकी दूजा आइलै मिल़ुइयौ मूरख बौणाई।
         13  आमैं ता हिसाबा कु बाइरै घमण्ड बिल्कुल भी नांई कौरिलै, पर तिऐं ज़ागाहा झ़ाऊं ज़ो परमेश्वरा
         रै आमु कालै चाणी ऐन्दी आ, और तेथदी तुमैं भी आशी गौऐ ई, और तेथी रै अनुसार घमण्ड भी
         कौरा ई।
         14  कैलै कि आमैं आपणै हिसाबा कु बाइरै आपु बौड़ाउणै नाईं च़ाहांदै, ज़िणौ कि तुमु झ़ाऊं
         ना पहुच़णा री हालती दी हुआ, पर यीशु मसीहा रौ खुशी रौ संदेश शुणाउंदै-शुणाउंदै तुमु
         झ़ाऊं पहुँच़ी ऐरै ई।
         15  आमैं हिसाबा कु बाइरै दूजै री मैहनती माथै घमण्ड नाईं कौरदै; पर आमुकै आश आ कि ज़िणी-
         ज़िणी ई तुमारौ विश्वास बौड़दै थाका लौ लागी, तिणी-तिणी ई आमैं भी आपणै हिसाबा रै अनुसार
         तुमारै कारणै तौऐं भी बौड़दै थाकी लागी।
         16  ताकी आमैं तुमारै हिसाबा कु औगाऊं बौड़ियौ खुशी रौ संदेश शुणाई, और इणौ नाईं कि आमैं
         दूजा रै हिसाबा भितै बौणै-बणाऐ कामा माथै घमण्ड कौरी।
         17  पर ज़ो घमण्ड कौरालौ सेउ आपणै प्रभु माथै घमण्ड कौरालौ।
         18  कैलै कि ज़ुण आपणी बौड़ाई कौरा सा सेऊ नाईं, पर ज़ासरी बौड़ाई प्रभू कौरा सा तेसी इ
         अपणावा ई।

पौलुस और झूठै प्रेरित111  अगर तुमैं मेरी थोड़ी ज़ेई मुर्खता भी सहन कौरी बौल़ा थै ता का ई भौलौ हुणौ थौ; ओ, मेरी
         सहन भी कौरा ई।
         2  कैलैकि हाऊं तुमारै बारै दी प्रभू दी मौगन रौआऊ, एथीलै कि मुइंयैं एक इ आदमी कै तुमारी
         बूश लाई आ कि तुमैं पवित्र बिण ब्याही छ़ोटी ज़िणी मसीहा कै सौंभालू।
         3  पर हाऊं डौराऊ कि ज़िणौ सापै आपणी च़तुराई कौरीऐ हव्वा ठौगाई तिणी ई तुमारै मन तिऐं
         सीधाई और पवित्रता कु ज़ो मसीह आइलै हुणी च़ांई किऐ बिटाल़ुऐ ना च़ांई।
         4  अगर कुण तुमु काऐ आशियौ कास दुजै यीशु रौ परचार कौरालौ, ज़ेथारौ प्रचार आमुऐं नाईं किऔ;
         या केज़ी ओर आत्मा तुमकै मिला, ज़ो पैहलै नाईं मिली थी; या कुण सुसमाचार शुणावालौ ज़ो
         तुमुऐ पैहलै नाईं मानौ थौ ता तुमैं तेस सहन कौराई।
         5  हाऊं ता सौमझाऊ कि हाऊं केज़ी बुशा दी बौड़ै कु बौड़ै प्रेरिता कु कम नाईं आसतौ।
         6  अगर हाऊं बोलने दी अनज़ान उ तैबै भी ज्ञाना दी नाईं। आमुऐं एउ हर बुशु दी सारै ढौंगा
         कौरी तुमुलै परगट किऔ आ।
         7  का एथी दी मुइंयैं केज़ौ पाप कियौ आ कि तुमुकै परमेश्वरा रौ सुसमाचार आच्छ़ा कौरिऐ शूणाऔ।
         और आपु बौणौ छ़ोटौ कि तुमै बौड़ै बौणा?
         8  मुइंयैं दुजी कलिसिया लूटी, मतलब के मुइंयैं तिऊंकु मज़दूरी मांगी ताकी तुमारी सेवा
         कौरू।
         9  और ज़ेबी हाऊं तुमु आइलै थौ और मुकै कामी हुई, मुइंयैं कासी माथै भार नाईं पाऔ, कैलैकि
         भाईउऐ मकिदुनिया कु आशियौ मेरी कामी पुरी की आ; और मुइंयैं हर बुशु दी आपु तुमु माथै
         भार बौणनै कु रोकौ और रोकदै थाकाऊ लागी।
         10  अगर मसीहा री सौच्च़ाई मुन्दी ता अखया देशा दी कोई मूं ऐज़ै घमण्डा कु नाईं रोकदौ।
         11  कैलै? का एथीलै कि हाऊं तुमु आइलै प्यार नाईं छ़ाड़दौ? परमेश्वर ज़ाणा कि हाऊं प्यार
         छ़ाडाऊ।
         12  पर ज़ो हाऊं कौराऊ तेसी थाकाऊ कौरदै लागी कि ज़ो लोग मोकौ लोड़ाई तिऊं कै हाऊं मोकौ
         नाईं देऊ, ताकी ज़ेज़ी बुशा दी सै घमन्ड कौराई, तेथदी सै आमु ज़िणै बौणा।
         13  कैलैकि इणै लोग झ़ूठै प्रेरित, और छ़ल कौपटा कौरिऐ काम कौरने वाल़ै, और मसीहा रै प्रेरिता
         ज़िणौ रूप हुणै वाल़ै हुआई।
         14  ऐ कुछ़ हैरानी वाली बूश नाईं कैलैकि शैतान आपु भी च़ौमकिलै स्वर्गदूता रौ रूप धारण कौरा
         सा।
         15  एथीलै अगर तेसरै सेवक भी धौर्मा रै सेवका ज़िणौ रूप कौरा लै, ता कोई बौड़ी बात नाईं,
         पर तिऊंरौ आखरी बौग्त तिंउरै कामा रै अनुसार हुआ सा।प्रेरिता रै रूपा दी पौलुसा रौ दु:ख भोग16  हाऊं तौइंयै बोलाऊ , कोई मूं मुर्ख ना सौमझ़ा लौ; नाईं ता मुर्ख ही सौमझ़ियौ मेरी सहन
         कौरौ ताकी थोड़ौ ज़ेई हाऊं भी घमण्ड कौरी बौल़ू।
         17  एस बेधड़क घमण्डा दी ज़ो कुछ़ हाऊं बोलाऊ, सेउ प्रभु री आज्ञा कौरिऐ नाईं मानौ मुर्खता
         कौरिऐ बोलाऊ।
         18  ज़ैबै कि भौरी लोग शरीरा कौरिऐ घमण्ड कौराई ता हाऊं भी घमण्ड कौराऊ।
         19  तुमैं ता समझ़दार हुइयौ खुशी कौरिऐ मुर्खा री सहन कौराई।
         20  कैलै कि ज़ैबै तुमुं कुण नुकर चाणी एरा, या खा सा, या फौसावा सा, या आपू कु बौड़ौ बौणा
         सा, या तुमारै मुआं दी थापै ला सा ता तुमैं सहन कौराई।
         21  मैरौ बोल़नौ बेईज्ज़ती इ री रीती ज़िणौ आ, मानो आमैं एथलै कमज़ोर ज़िणै थै। पर ज़ेज़ी
         केज़ी बुशा दी कुण हिम्मत कौरा सा—हाऊं मुर्खता कौरी बोलाऊ—ता हाऊं भी हिम्मत कौराऊ।
         22  का से ई सी इब्रानी? हाऊं भी ऊ। का से ई सी इस्रायली? हाऊं भी ऊ आ। का से ई अब्राहमा
         रै वंशा रै ई? हाऊं भी ऊ।
         23  का से इ मसीहा रै सेवक ई— हाऊं पागला बाशिऐ कौराऊ—हाऊं तिऊं कु ज़ादौ ऊ ! ज़ादी मेहनत
         कौरनै दी; घौड़ी-घौड़ीऐ ज़ेल हुणै दी; डींगै खाणै दी; घौड़ी-घौड़ीऐ मौरनै रै खौतरै दी
         पौड़नै दी।
         24  पाँज़ा बारै मुइंयैं यहूदी रै हाथा कु उन्तालिस-उन्तालिस डींगै खाऐ ई।
         25  चिआ बारी मुइंयैं बैन्तै खाई आ; एकी बारै हाऊं ढोल़ियाऔ आ; चिआ बारी ज़हाज ज़ेथा दी
         हाऊं बोशौ थौ सै चूटी गोऐ; एक राच एक दीन मुइंयैं समुंदरा दी पाणी माँज़ी काटौ।
         26  हाऊं घौड़ी-घौड़ीऐ सौफरा दी; नौंई रै खौतरै दी; डाकू रै खौतरै दी; आपणी ज़ाती वाल़ेउ
         कु खौतरै दी; दुजी ज़ाती कु खौतरै दी; इलाकै रै खौतरै दी; ज़ांगल़ा रै खौतरै दी; समुन्दरा
         रै खौतरै दी; झ़ूठै भाईउ मांझिऐ हाऊं खौतरै दी रौ।
         27  मैहनत और कौष्टा दी; घौड़ी-घौड़ीऐ उज़ी रौइणै कु; बोखै-चिशै दी; घौड़ी-घौड़ीऐ ब्रौता
         कौरनै दी; शेल़ै दी; फूकौ रौइणै दी;
         28  और दुजी बुशैऊ छ़ाड़ियौ ज़ेथरौ हाऊं हिसाब-किताब नाईं कौरदौ, सारी कलिसियाउ री फिकर
         हर रोज़ मूं दबावा सा।
         29  केथरी कमज़ोरी कु हाऊं कमज़ोर नाईं औन्दौ? कासरै ठोकर खाणै कु मैरौ ज़ीऊ नाईं दुखदौ?
         30  अगर घमण्ड कौरनौ ज़रूरी आ, ता हाऊं आपणी कमज़ोरी री बुशु माथै घमण्ड कौराऊ।
         31  प्रभु यीशु रौ परमेश्वर और बाब ज़ो सदा भौलै ई, ज़ाणा कि हाऊं झ़ूठ नाईं बोलदौ।
         32  दमिश्क दी अरितास राज़ा री तौरफा कु ज़ो हाकिम थौ, तिणिऐ मूं पाकुड़ना लै दमिश्किउ रै
         इलाकै माथै पैहरौ बोशाल़ी थौ छ़ाड़ौ औन्दौ,
         33  और हाऊं छ़ाबड़ी दी खिड़की बाटै हुइयौ सिऊं माथै टौपियौ बाइरै उतरौ, और तेसरै हाथा कु
         बौच़ियौ निकल़ौ।

पौलुसा रौ दिव्य दर्शन और कमज़ोरी121  अगर घमण्ड कौरनौ मुलै ठीक नाईं आ तैबै भी कौरनौ जा सा; एथीलै हाऊं प्रभु रै दैऔ औन्दै
         दर्शन और परमेश्वरा री देखाल़ी ऐन्दी बुशै बोलाऊ।
         2  हाऊं मसीहा दी एक आदमी ज़ाणाऊ; च़ोदह बौरष हुऐ नाईं कि ना ज़ाणै कि शरीरा आइलै, या बिण
         शरीरा आइलै, परमेश्वर ज़ाणा सा; इणौ आदमी चीजै सौरगा दी उठाऔ आ।
         3  हाऊं एक इणौ आदमी ज़ाणाऊ; का पौतौ कि शरीरा आइलै, या बिण शरीरा आइलै, परमेश्वर इ ज़ाणा
         सा
         4  कि इणौ आदमी सौरगा दी उठाऔ आ और इणी बुशै शुणी ज़ो बोलणै री नाईं; और ज़ो मुआं दी आणनी
         आदमी लै ठीक नाईं।
         5  इणै आदमी माथै ता हाऊं घमंड कौराऊ, पर आपु माथै आपणी कमज़ोरी छ़ाड़ियौ, आपणै बारै दी
         घमंड नाईं कौरदौ।
         6  कैलैकि अगर हाऊं घमंड कौरनौ च़ाऊ लौ ता मुर्ख नाईं औन्दौ, कैलैकि सौच्च़ौ बोलाऊ; तैबै
         भी टेकाऊ, इणौ ना च़ांई हुऔ कि ज़िणौ कुण मुं देखालौ या मुकु शुणालौ मूं तेसकु बौड़ौ
         सौमझ़ा।
         7  एथीलै कि हाऊं परमेश्वरा री देखाल़ी औन्दी बुशै कौरी घमंडी ना बौणु, मैरै ज़ीवा दी एक
         काँडौ खुबाऔ आ यानी के शैताना रौ एक दूत मुंदी मुकुऐ ला आ ताकी हाऊं घमंड ना कौरू।
         8  एथरै बारै दी मुइंयैं प्रभु कु चिआ बारै औरज़ की मुकाऐ कु एउ दूर च़ाईं हुऔ।
         9  तिणिऐ मुं आइलै बोलौ, “मैरी बौड़ी दया ताउंलै भौरी आ; कैलै कि मेरी ताकत कमज़ोरी दी
         पौरखिया सा।” एथीलै हाऊं बौड़ी खुशी कौरिऐ आपणी कमज़ोरी माथै घमंड कौराऊ कि मसीह री ताकत
         मु माथै बौणी रौआ।
         10  एज़ै मतलबै हाऊं मसीहा लै कमज़ोरी दी, और बेइज्ज़ती दी, और गरीबी दी, और झ़ौगड़ै दी,
         और मुसीबता दी खुश उ; कैलै कि ज़ेबी हाऊं कमज़ोर हुआउ तेबी हाऊं ताकती वाल़ौ हुआऊ।कुरिन्थिउ लै पौलूसा री फिकर11  हाऊं मुर्ख ता बौणौ पर तुमुऐ इ हाऊं इणौ कौरना लै मज़बूर कियौ ऊ। तुमुऐ ता मेरी तारीफ
         कौरनी च़ाईं थी, कैलै कि अगर हाऊं कुछ़ भी नाईं, तैबै भी तिऊं बौड़ै कु बौड़ै प्रेरिता
         कु केज़ी भी बूशा कु कम नाईं आसतौ।
         12  प्रेरिता रै लौछ़ण भी तुमु मांझ़िऐ सारै रौंगा रै धीरज़ा आइलै च़िन्ह, और नोखै काम,
         और ताकती वाल़ै कामु दी देखाल़ै इ।
         13  तुमै केज़ी बुशु दी दुजी कलिसियाउ कु कम थै, सिर्फ एथदी कि मुइंयैं तुमु माथै भार नाईं
         पाऔ। मैरौ एस अन्याय माफ कौरौ।
         14  देखौ हाऊं चीजी बारै तुमु काऐ आशणा लै तैयार उ, और हाऊं तुमु माथै केज़ौ भी भार नाईं
         छ़ाड़दौ, कैलैकि हाऊं तुमारी धन-ज़यदाद नाईं बल्कि तुमु ई च़ाहा ऊ। कैलैकि छ़ोहरूऐ आमा-बाबा
         लै धन- ज़यदाद कौठै नाईं च़ांईं कौरनी, पर आमैं-बाबै छ़ोहरू लै धन-ज़यदाद कौठै कौरनी
         च़ाईं।
         15  हाऊं तुमारी आत्माऔं लै भौरी खुशी कौरी खौर्च़ कौराऊ यानी कि आपु भी खौर्च़ियाउ। का
         ज़ेती बौड़ी च़ौड़ियौ हाऊं तुमु आइलै प्यार छ़ाड़ाऊ, तेती इ घौटियौ तुमैं मू आइलै प्यार
         छ़ाड़ाई?
         16  इणौ हुई बौल़ा कि मुइंयैं तुमु माथै भार नाईं पाऔ, पर च़तुराई कौरी मुइंयैं तुमु लै
         धोखौ दैइयौ फौसाऐ इ !
         17  शूणौ ज़ो मुइंयैं तुमु काऐ छ़ाड़ै, का तिऊं मांझ़ीया कु कास कौरिऐ मुइंयैं ठौगाइयौ तुम
         कु कुछ़ नी एरौ आ?
         18  मुइंयैं तीतुस समझ़ाईयौ तेस आइलै सेऊ भाई भेज़ौ, ता का तीतुसै ठौगाइयौ तुमकु कुछ़ नींऔ
         आ? का आमै एक इ आत्मा कौरी च़लाइयौ नाईं च़ालिलै? का आमैं आत्मा री बुशा माथै नाईं च़ालै?
         19  तुमैं इबी झ़ाऊं समुझ़दै औलै लागै औन्दै कि आमैं तुमु काऐ आपणी तौरफदारी देखाल़ी ई।
         आमैं ता परमेश्वरा री मौज़ूदगी ज़ाणियौ मसीह दी बोली ई, और ओ प्यारै भाइयो सारी बुशै
         तुमारी इ तरक्की लै बोली ई।
         20  कैलैकि मुकै डौर आ कि, किऐ इणौ ना च़ाईं हुऔ कि हाऊं आशियौ ज़िणौ हाऊं च़ाहा ऊ, तिणौ
         मुकै तुमुं दी ना दिशा; और ज़िणौ तुमैं भी ज़िणौ मूं च़ाहा इ तिणौ इ दिशु; और तुमु मांझ़ी
         झ़ौगड़ौ डाह, रोश, बिरोध, ईर्ष्या, च़ुगली, घमंड और बखेड़ै हुआ;
         21  और किऐ इणौ ना च़ांई हुऔ कि मैरौ परमेश्वर मैरै दुजी बारै तुम काऐ आशियौ मूं माथै दबाव
         पा और मूं भौरी सारेउ लै तौंई दु:ख कौरनौ जा लौ, ज़ुणिऐ पैहलै पाप कियौ थौ और गान्दै
         काम और बुरै बिचार और लाल़च़ ज़ो तिउंऐ कियौ, तेथकु मन ना बौदल़ौ।

आखरी बार खबरदार कौरणै131  ऐबै चीजी बारै हाऊं तुमु काऐ आशा ऊ: दुई या चीन गवाईउ रै मुंआ कौरी सारी बुशै पाकी कौराई।
         2  ज़िणौ हाऊं ज़ेबी दुजी बारै तुमु आइलै थौ, तिणी ई ऐबै दूर रौइयौ तिऊं लोगु कु ज़ुणिऐ
         पैहलै पाप कियौ, और ओरी सारेऊ लोगु कु पैहलै बोलाऊ कि अगर हाऊं तौइंऐ आशुलौ ता नाईं छ़ाड़दौ,
         3  कैलैकि तुमै ता एथरौ सबूत च़ाहा ई कि मसीह तुमु दी बोला सा, ज़ो तुमुलै कमज़ोर नाईं
         पर तुमु दी ताकती वाल़ौ आ।
         4  सेऊ कमज़ोरी रै कारण क्रूसा माथै टाँगी ता ऐरौ आ, तैबै भी परमेश्वरा री ताकती कौरी ज़ीऊंदौ
         आ। आमैं भी तेसदी कमज़ोर ई, पर परमश्वरा री ताकती कौरी ज़ो तुमुलै आ तेस आइलै ज़ीवी ई।
         5  आपु पौरखियौ कि विश्वासा दी आसती कि नाईं। आपणी ज़ाँच कौरौ। का तुमैं आपणै बारै दी इणौ
         नाईं ज़ाणदै कि यीशु मसीह तुमु दी आ? नाईं ता तुमैं पौरखुइयौ निकामै निकल़ी गोऐ ई।
         6  पर मेरी आश आ कि तुमैं पोरू ज़ाणाई कि आमै निकामै नाईं आसतै।
         7  आमैं आपणै परमेश्वरा कु प्राथना कौरी कि तुमैं कोई भी बुराई ना कौरा। ऐथलै नाई कि आमै
         ठीक दीशी गोऐ, पर ऐथलै कि तुमैं भौलाई कौरौ, च़ाऊ आमैं निकामैं इ कैलै ना औलै।
         8  कैलैकी आमै सौच्च़ाई रै विरोधा दी कुछ़ नाईं कौरी बौल़दै, पर सौच्च़ाई लै ई कौरी ई।
         9  ज़ैबै आमैं कमज़ोर ई , और तुमैं ताकती वाल़ै ई, ता आमैं खुश हुई ई, और ईणी प्राथना भी
         कौरी ई कि तुमै (साफ) सिद्ध हुऔ।
         10  एज़ै मतलबै हाऊं तुमारी पीठी पिछ़ु इऊं बुशै लिखाऊ, कि हाज़िर हुइयौ मुकै तेस हका कौरिऐ
         ज़ो प्रभुऐ बिगाड़ना लै नाईं पर चाणना लै मुंकै दैऔ आ, सौकती कौरी कुछ़ ना जा लौ कौरनौ।अभिवादन11  पर ओ भाइयो, खुश रौऔ, और पाकै (साफ) सिद्ध थाकौ बौणदै लागी; हिम्मत छ़ाड़ौ; एक इ मन
         छ़ाड़ौ; मेल मिलापा कौरी रौऔ। और प्यार और शान्ति दैणै वाल़ौ तुमु आइलै हुआ।
         12  एकी दुजै लै पवित्र खोबू कौरी ढाल कौरौ।
         13  सारै पवित्र लोग तुमकै ढाल कौराई।
         14  प्रभु यीशु मसीह री बौड़ी दया और प्रभु रौ प्‍यार और पवित्र आत्मा रौ साथ तुमु सौभी
         आइलै औन्दै थाका लौ लागी।गलातियोंगलातियों री किताबगलातियोंGalatiansगलातियों

अभिवादन11  पौलुस—ज़ो ना आदमिऊ री तौरफा कु और ना आदमिऊ रै ज़रीऐ, यानी कि यीशु मसीह और बाबा परमेश्वरा
         कौरीऐ ज़ुणिऐ सेउ/यीशु मौरै औन्दै मांझिया कु ज़िउंदौ कियौ आ, प्रेरित आ—
         2  और सारै भाईउ री तौरफा कु ज़ुण मुं आइलै आ, गलातिउ री कलिसिया रै नावां दी:
         3  परमेश्वर बाब और आमारै प्रभु यीशु मसीह री तौरफा कु तुमुलै बौड़ी दया और शान्ति मिलदै
         थाका ली लागी।
         4  ][;.HGq1तीणिऐ ई अपणी ज़िन्दगी अमारै पापा री ताईं आमुलै देई ताकी आमारै परमेश्वर और
         बाबा री मौरज़ी रै अनुसार आमु आज़ काला री इयैं बुरी दुनिया कु छ़ुड़ावा।
         5  तेसरी स्तूती और बड़ाई जुगा-जुगा दी हुआ। आमीन।केज़ी भी दुज़ी आच्छ़ी खौबर नाईं6  मुकै हैरानी हुआ कि ज़ुणिऐ तुमै मसीहा री बौड़ी दया दी औटाऐ ई तेसकु तुमुऐ एती शीग्रीई
         पीठ बौदल़ियौ दुजैऐ रौंगा री खुशखबरी भिलै झुकदै लागी गोऐ
         7  पर सै दुजी खुशखबरी आसती नाईं : पर बूश इणी आ कि कुण इणै भी ई कि ज़ुण तुमारौ ज़िऊ घौबरावा
         ई, और मसीह यीशु री खुशखबरी बिगाड़नै च़ाहा ई।
         8  पर अगर आमै, या सौरगा कु केज़ौ दूत भी तिऐं खुशखबरी छ़ाड़ियौ ज़ो आमुऐ तुमकै शुणाई आ,
         और केज़ी दुजी खुशखबरी तुमुकै शुणाऊ लै ता सेउ शापित हुणौ च़ाई।
         9  ज़िणौ आमुऐ पैहलै ई बोली ऐरौ आ, तिणी ई हाऊं आबै दुजी बारै बोलाऊ कि तिंऐ खुशखबरी छ़ाड़ियौ
         ज़ो तुमुऐ मानी आ, अगर कुण दुजी खुशखबरी शुणाउवा सा सेउ शापित च़ाईं हुणौ।
         10  आबै का हाऊं आदमी मानाउं या परमेश्वर? का हाऊं आदमिउं खुश कौरनौ च़ाहा ऊ? अगर हाऊं इबी
         झ़ाऊं आदमिऊ खुश कौरा थौ ता हाऊं मसीह रौ सेवक नाईं हुआ थौ।पौलुस किणै कौरी बौणौ प्रेरित11  ओ भाईओ, हाऊं तुमुकै बोली छ़ाड़ाऊ कि ज़ो खुशखबरी मुंइऐ शुणाई आ सै आदमिउं री नाईं।
         12  कैलैकि सै मुलै आदमिउं री तौरफा कु नाईं पौउंच़ी, और ना मुकै कोइऐ शिखाई, पर यीशु मसीहा
         री तौरफा कु प्रकाशन मिलौ सा।
         13  यहूदी रै अनुसार ज़ो पैहलै मैरौ च़ाल च़ालन थौ तेथरै बारै दी ता तुमुऐ शुणी ऐरौ आ कि
         हाऊं परमेश्वरा री कलिसिया भौरी परेशान कौरा थौ और नाष कौरा थौ।
         14  आपणै भौरी ज़ाती वाल़ेऊ कु ज़ो मुं आइलै साथा दी थै, यहूदी रै अनुसार बौड़दै थाका थौ
         और आपणै बाब-दादा री रिती रिवाज़ा लै भौरी ई खुश रौआ थौ।
         15  पर परमेश्वरा री, ज़ुणिऐ हाऊं मेरी मां रै गौर्वा दी च़ुनौ, और आपणी बौड़ी दया कौरी
         औटाई ऐरो ऊ,
         16  ज़ेबी परमेश्वरा री इच्छ़ा हुई कि मुंकै आपणौ छ़ोहरू परगट कौरा कि हाऊं दुजी ज़ातिऊ
         दी तेसरी खुशखबरी शुणाऊं, तैबै ना ता मुंइयै लोऊ और मासा कु सलाह नी ई,
         17  और ना यरूश्लेमा लै तिऊं काऐ डैऔ ज़ुण मुकु पैहलै प्रेरित थै, पर एकदम अरब देशा लै डैऔ
         और तेथ बासिऐ तिदरू दमिश्का लै वापिस आशौ।
         18  तैबै चीया बौरशा बासिऐ कैफा कु मिलदै यरूश्लेमा लै डैऔ, और तेस काऐ पौन्दरा दीना झाऊं
         रौ औ।
         19  प्रभु रै भाई याकूबा छ़ाड़ियौ ओरीऊ प्रेरिता कु नाईं मिलौ।
         20  ज़ो बुशै हाऊं तुमुलै लिखाऊ, देखौ, परमेश्वर आपु काऐ ज़ाणियौ बोलाऊ कि सै झूठी नाईं
         असती।
         21  तेथ बासिऐ हाऊं सिरिया और किलकिया रै इलाकेउ दी आशौ।
         22  पर यहुदिया री कलिसिया रै लोगुऐ ज़ो मसीह दी थै, मैरौ मूं केबी नाईं देखौ थौ;
         23  पर इणौ शुणा थी कि ज़ो आमु पैहलै सतावा थौ, सेउ आबै सेज़ैऐ विश्वासा री खुशखबरी शुणावा
         सा ज़ास पैहलै नाश कौरा थौ।
         24  मैरै बारै दी परमेश्वरा री महिमा कौरा थी।

ओरी प्रेरिता कौरी पौलुसा लै मान्यता21  चौदह बौरशा बासिऐ हाऊं पौलुस बरनबासा आइलै तौइंऐ यरूश्लेमा लै डैऔ, और आपु आईलै तितुस
         भी नींऔ।
         2  मैरौ डेऊणौ परमेश्वरा रै प्रकाशना रै अनुसार हुऔ; और ज़ो खुश-खबरी हाऊं दुजी ज़ातिऊ
         मांझीऐ शुणावा ऊ सै मुंइयै तिउंकै बोली एरी, और एखुलै दी तिउंलै भी ज़ास बौड़ै सौमझा
         थै, ताकि इणौ ना च़ाईं हुऔ कि मैरौ पिछ़लौ कौष्ट कौरनौ बेकार हुआ।
         3  पर तितुस भी ज़ो मू आइलै थौ, और ज़ो युनानी आ, खतना कौरना लै मज़बूर नाईं कियौ थौ।
         4  सेउ तिऊं झूठै भाईउ रै कारणै हूऔ ज़ो च़ोरिऐ आमु मांझिऐ आशै थै, कि आज़ादी रौ ज़ो मसीह
         यीशु कु आमुकै मिलौ आ, भेद नीइंयौ आमु दास चाणा।
         5  एकी घौड़िऐ भी तिंउरै अधीना दी रौइणौ आमुऐ नाईं मानौ, एथीलै कि खुशखबरी री सौच्चाई तुमुदी
         बौणी रौआ।
         6  तैबै ज़ो लोग कुछ सौमझ़िया थै (सै च़ाऊ किणै भी थै मुकै तिऊं कु कुछ़ काम नाईं; परमेश्वर
         कासी री तौरफदारी नाईं कौरदौ) — तिऊं कु ज़ो कुछ़ सौमझ़ा थै, मुकै कुछ़ भी नाईं मिलौ।
         7  पर एथरै बीच़ा ई ज़ेबी तिउंऐ देखौ कि ज़िणौ खतना किऐ औन्दै लोगु लै खुशखबरी रौ काम पतरसा
         कै थौ साम्बौ औन्दौ, और तिणौ इ बिण खतना किऐ औन्दै वाल़ेउ लै खुश-खबरी शुणाउणी मुकै साम्बी
         थी।
         8  कैलैकि ज़ुणिऐ पतरसा कु खतना किऐ औन्देउ माझिंऐ प्रेरिताई रौ काम बौड़ी ताकती कौरी कौराऔ
         आ, तिणिऐ ई मुकै भी दूजी ज़ातिउ माझिंऐ भी ताकतीवाल़ौ काम कौराऔ।
         9  और ज़ेबी तिउंऐ तिऐं बौड़ी दया कु ज़ो मुकै मिली आ ज़ाणी गौ, ता याकूबै और कैफै, और
         यहुनै, ज़ो कलिसिया रै खाम्बै ई, मुकै और बरनबासा कै संगती रौ सुल़टौ हाथ दैऔ कि आमै
         दुजी ज़ातिवाल़ेउ काऐ डेई लै और सै डिया खतना किऐ औन्देउ काऐ;
         10  सिर्फ इणौ बोलौ कि आमै गरिबू री देखभाल कौरु, और एज़ै काम कौरनै री हाऊं आपु भी कोशिश
         कौरदै थौ लागौ औन्दौ।पौलुसा कौरी पतरसा रौ विरोध11  पर ज़ैबै कैफा अन्ताकिया दी आशौ, ता मुंइयैं तेसरै मुआं रौ सामनौ कियौ कैलै कि सेउ आरोपी
         थौ बौणौ औन्दौ।
         12  एथी लै याकूबा री तौरफा कु कुछ़ लोग आशणै कु पैहलै सेउ दूजी ज़ातिऊ आइलै खा पिआ थौ,
         पर ज़ैबै सै आशै ता खतना किऐ औन्दै लोगू रै डौरा रै मारै सै पिछ़ाऊं फिरी गौऐ और अलग
         औन्दै लागै।
         13  तेस आइलै बाकी यहूदिउ ऐ भी कपट कियौ, इदरा झ़ाऊं कि बरनबास भी तिंउरै कौपटा दी पौड़ी
         गौ आ।
         14  पर ज़ैबै मुंइयैं देखौ कि सै खुशखबरी री सौच्च़ाई माथै सीधी च़ाल नाईं च़ालदै, ता मुंइयैं
         सारेउ रै सामनै कैफा लै बोलौ, ”ज़ैबै तू यहूदी हुइयौ दूजी ज़ातिउ बाशिऐ च़ाला ई और यहूदी
         बाशिऐ नाईं च़ालदौ, ता तू दूज़ी ज़ातिउ लै यहूदी बाशिऐ च़ालणा लै कैलै बोलाई?”विश्वासा कौरी धौरमी ठहरणौ15  आमै ता ज़न्मा कु यहूदी ई, और पापी दूजी ज़ातीउ माझिंया कु नाईं।
         16  तैबै भी इणौ ज़ाणियौ कि आदमी कानूना रै कामा कौरी नाईं, पर सिर्फ यीशु मसीह माथै विश्वास
         कौरनै कु धौर्मी बौणा, आमुऐ आपु भी मसीह यीशु माथै विश्वास कियौ आ कि, आमै कानूना रै
         कामा कौरी नाईं, पर मसीह माथै विश्वास कौरीयौ धौर्मी बौणै ई; एथीलै कि कानूना रै कामा
         कौरी कोई भी प्राणी धौर्मी नाईं बौणदौ।
         17  आमै ज़ो मसीह दी धौर्मी बौणनै च़ाईं, अगर आपु ई पापी निकल़ा लै ता का मसीह पापा रौ सेवक
         आ? बिल्कुल भी नाईं।
         18  कैलै कि ज़ो कुछ़ मुंइयै फोकी ऐरो आ अगर तेसी ई खौड़ी च़ूंगूं लौ, ता हाऊं आपुलै गुनाही
         बौणा ऊ।
         19  ता हाऊं कानूना कौरिऐ कानूना लै मौरी गो ऊ कि परमेश्वरा लै ज़ीऊ।
         20  हाऊं मसीह आइलै क्रूसा माथै च़ौड़ाई ऐरौ उ, ऐबै हाऊं ज़ीउंदौ नाईं रौ, पर मसीह मुंदी
         ज़ीउंदौ आ; और हाऊं शरीरा दी ऐबै ज़ो ज़ीउंदो उ ता सिर्फ सेज़ै विश्वासा कौरी ज़िउंदो
         उ ज़ो परमेश्वरारै छ़ोहरू माथै आ और ज़ुणिऐ मूं आइलै प्यार कियौ और मुलै क्रूसा माथै
         आपणी ज़ान देई आ।
         21  हाऊं परमेश्वरा री बौड़ी दया बेकार नाईं औणै दैंदौ; कैलै कि अगर कानूना रै ज़ौरिऐ धार्मिकता
         हुआ थी, ता मसीह रौ मौरनौ बेकार हुआ थौ।

कानून और विश्वास31  ओ बिण बुद्धी रै गलातियो, तुमै कुणिऐ बिश्वाशै ई? तुमारी ता मानौ आखी रै सामनै यीशु
         मसीह क्रूसा माथै देखाल़ौ थौ!
         2  हाऊं तुमकु सिर्फ इणौ ज़ाणनौ च़ाहा ऊ कि तुमुऐ आत्मा, का कानूना रै कामा कु या विश्वासा
         री खुशखबरी कु पाऔ आ?
         3  का तुमै इणै बिण बुद्धी रै ई कि आत्मा री रीती कु शुरू कौरियौ ऐबै शरीरा री रीती माथै
         खात्म कौराई?
         4  का तुमुऐ एती दुःख बिण मतलबा रौ उठाऔ आ? पर बिल्कुल बेकार नाईं।
         5  ज़ो तुमुलै आत्मा रौ दाण कौरा सा और तुमु दी ताकती रै काम कौरा सा, सेउ का कानूना रै
         कामा कु या खुशखबरी माथै विश्वासा कु इणौ कौरा सा?
         6  “अब्राहमै ता परमेश्वरा माथै विश्वास कियौ और सै तिउंलै धार्मिकता गौणूई गोई।”
         7  यानी कि इणौ ज़ाणौ कि ज़ो विश्वास कौरनै वाल़ै ई, सेई आब्राहमा री सन्तान ई।
         8  और पवित्र शास्त्रै पैहलै कु इणौ ज़ाणियौ कि परमेश्वर दुजी ज़ाती वाल़ेउ विशवासा कौरिऐ
         धौर्मी चाणा, पैहलै कु आब्राहमा कै एज़ी खुश-खबरी शुणाई एरी कि “ताऊंदी सारी ज़ातीउ रै
         लोग आषिश पा लै।”
         9  एथीलै ज़ो विश्वास कौरनै वाल़े ई, सै विश्वासी आब्राहमा आइलै आषिश पा ई।
         10  एथीलै ज़ेती लोग कानूना रै कामा माथै भरोसौ छ़ाड़ाई, सै सारै श्रापा रै अधीन ई, कैलैकि
         लिखौ औन्दौ आ कि, “जो कोई कानूना री किताबी दी लिखी ऐन्दी सारी बुशैऊ नाईं मानदौ सेउ
         श्रापित आ।”
         11  पर इऐ बूश परगट आ कि कानूना कौरिऐ परमेश्वरा काऐ कोई भी धौर्मी नाईं बौनदौ, कैलैकि धौर्मी
         लोग विश्वासा कौरिऐ ज़िउंदौ रौआ सा।
         12  पर कानूना रौ विश्वासा कु कोई भी नातौ नाईं आसतौ, “कैलै कि ज़ो तिऊं माना लौ, सेउ तेथरै
         कारणै ज़िउंदौ रौआ सा।”
         13  मसीहै ज़ो आमुलै शापित बौणौ, आमै मोल नीईं औ कानूना रै श्रापा कु छ़ुड़ाऐ, कैलै कि लिखौ
         औन्दौ आ, “ज़ुण-कुण झ़ुखडै माथै लटकाइआ सेउ श्रापित आ”
         14  एऊ एथलै हुऔ आ कि अब्राहमा री आषिश यीशु मसीह दी दुजी ज़ातिउ झ़ाउं पहुँच़ा, और आमै
         विश्वासा रै ज़ौरिऐ तिऐं आत्मा पाउलै ज़ेथरौ वाइदौ हुऔ आ।कानून और वाच़ा15  ओ भाईयो, हाऊं आदमिउ री रीती माथै बोलाउ; आदमिउ रौ वाइदौ भी ज़ो पाकौ हुआ सा, ता ना
         कोई तेस टाल़दौ और ना कुछ़ तेथदी बौड़दौ।
         16  यानी के वाइदौ आब्राहम और तेसरै वंशा लै थौ दैऔ औन्दौ। सेउ इणौ नाईं बोलदौ, “वंशा लै,”
         ज़िणौ भौरिउ रै बारै दी बोलौ; पर ज़िणौ एकी रै बारै दी बोलौ कि, “तैरै वंशा लै” और सेउ
         मसीह आ।
         17  पर हाऊं इणौ बोलाऊ : ज़ो वाइदौ परमेश्वरै पैहला कु पाकौ कियौ थौ, तेस वाइदौ कानून च़ार
         शौ तीस साला बासिऐ भी आशियौ नाईं टाल़दौ कि वाइदौ बेकार बौणा।
         18  कैलै कि अगर विरासत कानूना कु पैहलै मिली आ ता वाइदे कु नाईं, पर परमेश्वरै अब्राहमा
         लै वाइदै रै ज़ौरिऐ देई एरी आ।
         19  तैबै कानून कैलै देई औली? सै ता गुनाहा रै कारणै बासिऐ देई आ कि तेस वंशा आशणै झ़ाऊं
         रौआ, ज़ासकै वाइदौ दैऔ थौ; और सेउ सौरगा रै दूता रै ज़ौरिऐ एक बिच्वाई रै (यीशु मसीह)
         रै हाथा दी सांबी गोई
         20  बिच्वाई ता एकी रौ नाईं हुंदौ, पर परमेश्वर ता एक इ आकानुना रौ मौकसद21  तैबै का कानून परमेश्वरा रै वाइदै रै बिरोधा दी आ? केबी नाईं ! कैलै कि अगर इणौ कानून
         दिआ थै, ज़ो ज़िन्दगी दिआ थी ता सौच्च़ी ई धार्मिकता कानूना कौरिऐ हुआ थी।
         22  पर पवित्रशास्त्रै ता सारै पापा रै अधीन कौरी ऐरै, ताकी सेउ वाइदौ ज़ेथरौ आधार यीशु
         मसीह माथै विश्वास कौरनौ आ, विश्वास कौरनै वाल़ेऊ लै पूरी हुआ।
         23  पर विश्वासा रै आशणै कु पैहलै कानूना दी रौइयौ आमारी च़ोकसी हूआ थी, और तेस विश्वास
         आशणै झ़ाऊं ज़ो परगट हुणै वाल़ौ थौ आमै तेसी रै बन्धना दी रौऐ।
         24  एथीलै कानून मसीह झ़ाऊं पहुंच़ाउणा लै आमारी शिक्षा हुई आ कि आमै विश्वासा कौरी धौर्मी
         बौणा।
         25  पर ज़ैबै विश्वास आशी ऐरौ, ता आमु ऐबै विश्वासा रै अधीन नाईं च़ाईं रौइणौ।
         26  कैलैकि तुमै सारै तेस विश्वासा रै ज़ौरिऐ ज़ो मसीह यीशु माथै आ, परमेश्वरा री सन्तान
         ई।
         27  और तुमु मांझ़िया कु ज़ेतिउऐ मसीह दी बपतिस्मौ निंऔ आ तिउंऐ मसीह भिड़ी ऐरौ आ।
         28  ऐबै ना कोई यहूदी रौ और ना यूनानी, ना कोई नूकर ना आज़ाद, ना कोई मौरद ना छ़ेवड़ी, कैलैकि
         तुमै सारै मसीह दी एका ई।
         29  और अगर तुमै मसीह रै ई ता आब्राहमा रै वंश और वाइदा रै अनुसार वारिस भी ई।

गलातिउ रै बारै दी पौलुसा रौ सुंच़णौ41  हाऊं इणौ बोलाऊ कि वारिस ज़ेबी झ़ाऊं छ़ोटौ माऊं आ, यानी कि सारी च़ीज़ू रौ मालिक आ,
         तैभै भी तेसदी और नुकरा दी कोई फर्क नाईं।
         2  पर बाबा रै चाणै औन्दै बौग्ता झ़ाऊं देखभाल़ और भंडारी रै वशा दी रौआ सा।
         3  तिणी ई आमै भी, ज़ेबी छ़ोटै थै ता दूनिया री आदी शिक्षा रै वशा दी हुइयौ नुकुर थै बौणै
         औन्दै।
         4  पर ज़ैबै बौग्त पूरौ हुऔ ता परमेश्वरै आपणौ छ़ोहरु भेज़ौ ज़ो छ़ेवड़ी कु पैदौ हुऔ, और
         कानूना रै आधीन पैदौ हूऔ,
         5  ताकी कानूना रै सारै हक खरिदियौ छ़ुड़ावा लौ, और आमुलै लेपालक हुणा री पदवी मिला,
         6  और तुमै ज़ो छ़ोहरु ई, एथीलै परमेश्वरै आपणै छ़ोहरु री आत्मा, ज़ो ‘ओ आब्बा, ‘ओ बाब
         बोलियौ औटावा सा,’ आमारै ज़ीवा दी भेज़ौ आ।
         7  एथीलै ऐबै तू नुकुर नाईं, पर छ़ोहरू ई; और ज़ैबै छ़ोहरू बौणौ, ता परमेश्वरारै ज़ौरिऐ
         वारिस भी बौणौ।
         8  पैहलै ता तुमै परमेश्वर ना ज़ाणियौ तिंउरै नुकुर थै ज़ो स्वभावा कु परमेश्वर नाईं थै,
         9  पर ऐबै तुमुऐ परमेश्वर प्राणी ऐरौ यानी कि परमेश्वरै तुमै प्राणै, ता तिऊं कमज़ोर और
         निकामी आदि शिक्षा री बुशु री तौरफा दी कैलै बौदल़िया ई, ज़ेथरै तुमै दूजी बारै नुकुर
         हुणै च़ाहा ई?
         10  तुमै दिन महिनै ठीक बौग्त और बौरिष माना ई।
         11  हाऊं तुमारै बारै दी डौरा ऊ कि इणौ ना च़ांई हुऔ कि ज़ो मैहनत मुंइऐ तुमुलै की आ सै
         बेकार हुआ।
         12  ओ भाईयो, हाऊं तुमुलै औरज़ कौराऊ, कि तुमै मूं ज़िणै हूऔ; कैलै कि हाऊं भी तुमु ज़िणौ
         हुई गो ऊ; तुमुऐ मैरौ कुछ़ नाईं बिगाड़ौ।
         13  पर तुमै ज़ाणाई कि पैहलै-पैहलै मुंइऐ शरीरा री कमज़ोरी रै कारणै तुमकै खुशी रौ संदेश
         शुणाऔ।
         14  और तुमुऐ मेरी शरीरा री हालत ज़ो तुमारी परिक्षा रौ कारण थी बेकार नाईं ज़ाणी और ना
         नफरत की, और परमेश्वरा रै दूत यानी कि आपू मसीह ज़िणौ हाऊं अपणाऔ।
         15  ता सै तुमारी खुशी मौनाऊणी किऐ डेई आ? हाऊं तुमारौ गवाह उ कि अगर हुई सौका कि तुमै आपणी
         आखी भी गाड़ियौ मुकै दिआ थै।
         16  तैबै का तुमकु सौच्च़ौ बोलणा रै कारणै हाऊं तुमारौ दुश्मण बौणी गो ऊ?
         17  सै तुमु गोश्टण ता चाणनौ च़ाहा ई, पर भौली नियती कौरी नाईं; यानी कि तुमु अलग कौरनौ
         च़ाहा ई कि तुमै तिऊं ई गोश्टण चाणौ।
         18  पर इणौ भी आच्छ़ौ आ कि भौली बूशा दी हर बौग्तै गोश्टण चाणने री कोशिश कौरनी च़ाईं, ना
         सिर्फ सेज़ै बौग्तै कि ज़ेबी हाऊं तुमु आइलै रौआउ।
         19  ओ मैरै छ़ोहरुओ ज़ेबी झ़ाऊं तुमु दी मसीह रौ रूप ना बौणा लौ, तेबी झ़ाऊं हाऊं तुमुलै
         इणौ दु:ख सहन कौराऊ ज़िणौ औल़खिंदी बारै छ़ेवड़ी लै हुआ सा।
         20  इच्छ़ा ता इणी हुआ कि ऐबै तुमु काऐ आशियौ दूजै ऐ रौगां रौ बोलू कैलै कि तुमारै बारै
         दी हाऊं शौखा दी ऊ।सारा और हाज़िरा रौ औनैणौ21  तुमै ज़ो कानूना रै अधीना दी हुणौ च़ाहा ई, मुकै बोलौ, का तुमै कानूना री नाईं शुणदै?
         22  इणौ आ लिखौ औन्दौ कि आब्राहमा रै दुई छ़ोहरु हुऐ; एक नुकराणी कु और दूजौ आज़ाद छ़ेवड़ी
         कु।
         23  पर ज़ो छ़ोहरु नुकराणी कु हुऔ सेउ शरीरा री रीती कु ज़ौन्मौ; और ज़ो आज़ाद छ़ेवड़ी कु
         ज़ौन्मौ सेउ वाइदा रै अनुसार ज़ौन्मौ।
         24  एज़ी बुशु दी औनेणौ आ : इयै छ़ेवड़ी मानौ दुई वाइदै ई, एक ता सीनै पर्वता री ज़ासकु
         नुकुर पैदै हुआई; और सै हाज़िरा आ।
         25  और हाज़िरा मानौ अरबा रौ सीनै पर्वत आ, और आज़कालकौ यरुशलेम तेस बाशीऐ आ, कैलैकि सेउ
         आपणै छ़ोहरू समेत गुलामी दी आ।
         26  पर माथली यरुश्लेम आज़ाद आ, और सै आमारी मां सा,
         27  कैलैकि लिखौ आ, “ओ बिण लोल़डेऊ री, तू ज़ो नाईं ज़ाणदी खुश औऊ; तू ज़ासलै बेदण नाईं
         उठाउंदी, हाकै मारियौ ज़य-ज़यकार कर; कैलैकि ठुकराई औन्दी सन्तान सुहागिणी री सन्ताना
         कु भी ज़ादी आ”
         28  ओ भाइयो आमै इसहाका बाशिऐ वाइदै री सन्तान आ।
         29  और ज़िणौ सेज़ै बौग्तै शरीरा रै अनुसार ज़ौन्मै औन्दै सतावा थौ, तिणी ई अबै भी हुआ सा।
         30  पर पवित्र शास्त्र किणौ बोला सा? “नुकराण और तिआंरौ छ़ोहरु पोरू गाड़ौ, कैलैकि नुकराणी
         रौ छ़ोहरु आज़ाद छ़ेवड़ी रै छ़ोहरू आइलै हकदार नाईं औन्दौ”
         31  एथीलै ओ भाईयो, आमै नुकराणी रै नाईं पर आज़ाद छ़ेवड़ी री सन्तान ई।

आज़ादी सौभांल़िऔ छाड़ौ51  मसीह ऐ आज़ाद हुणा लै आमै आज़ाद किए ई; यानी एथी दी अटल रौ, और गुलामी रै शौमाई दी तौइंऐ
         ना जोचियौ।
         2  देखौ, हाऊं पौलुस तुमु आइलै बोलाऊ कि अगर खतना कौरावा लै, ता मसीह कु तुमुलै कुछ़ भी
         फाइदौ नाईं औन्दौ।
         3  तैबै भी हाऊं हर एक खतना कौराउणै वाल़ैउ लै बोलाऊ कि सेऊ सारौ कानून मानणौ जा सा।
         4  तुमै ज़ो कानूना रै ज़ौरिऐ धर्मी बौणनौ च़ाहा ई, मसीह कु अलग और बौड़ी दया कु लोटी गौऐ
         ई।
         5  कैलैकि आत्मा रै कारण आमै विश्वासा कु, आश की ऐन्दी धार्मिकता री बाट लोड़ी ई।
         6  मसीह यीशु दी ना खतना, और ना बिण खतनै वाल़ै कुछ़ कामा रै ई, पर सिर्फ विश्वास, ज़ो
         प्यारा रै ज़ौरिऐ असर पा ई।
         7  तुमै ता आच्छ़ा कौरी थै फेटी मारदै लागै औन्दै। आबै कुणिऐ रोकै तुमै कि सच्च़ाई नाईं
         मानौ।
         8  इणी शिक्षा तुमारै औटाउणै वाल़ै री तौरफा कु नाईं आसती।
         9  थोड़ौ ज़ेई सौंज़ेड़ौ सारौ मूछ़ौ औन्दौ पिठौ ओसारा सा।
         10  हाऊं प्रभु माथै तुमारै बारै दी भरोसौ छ़ाड़ाऊ कि तुमारौ केज़ौ भी दूजौ बिच़ार नाईं
         औलौ; पर ज़ो तुमु घबरावा सा, सेउ च़ाउ केज़ौ भी औलौ सज़ा पा सा।
         11  पर ओ भाईयो, अगर हाऊं इबी झ़ाऊं खतना रौ परचार कौराऊ, ता कैलै इबी झ़ाऊं मूँ सतावा ई?
         तैबै ता क्रूसा री ठोकर डेउंदै थाकी लागी।
         12  भौलौ हुआ थौ कि ज़ो तुमु बहकाउआ ई, सै आपणौ आँग इ काटा थै
         13  ओ भाईयो तुमै आज़ाद हुणा लै ई औटाऐ औन्दै; पर इणौ ना च़ाईं हुणौ कि ऐ आज़ादी शरीरा रै
         कामा लै मोकौ बौणा, मतलब कि प्यारा कौरी एकी दूजै रै गुलाम बौणौ।
         14  कैलै कि सारौ कानून इयैं एक इ बुशा दी पूरी हुआ सा, “तू आपणै पड़ोसी आइलै आपू ज़िणौ
         प्यार छ़ाड़।”
         15  पर अगर तुमै एकी दूजै लै दाँद चाकाइ और च़ीरीऔ खा ई ता च़ोकसीऐ रौ कि एकी दूजै रौ सत्यनाश
         ना कौरौ।पवित्र-आत्मा कौरी च़लाईणौ16  पर हाऊं बोलाऊ आत्मा रै अनुसार च़ालौ ता तुमै शरीरा री लाल़सा केज़ै भी तरीकै कौरी पूरी
         ना कौरा लै।
         17  कैलैकि शरीर आत्मा रै विरोधा दी और आत्मा शरीरा रै विरोधा दी लाल़सा कौरा सा, और इऐ
         एकी दूजै रै विरोधी ई, एथीलै कि ज़ो तुमै कौरनौ च़ाहा ई तेस नाईं कौरी सौका।
         18  और अगर तुमै आत्मा रै अनुसार च़ालालै ता कानूना री गुलामी दी नाईं रौ।
         19  शरीरा रै काम ता पौगड़े ई यानी कि गांदै काम, बुरै काम, लुचपन,
         20  मूर्तिपूजा, टूणौ, दुशमनी, झ़ौगड़ौ, ईर्ष्या, रोश, विरोध, फूट, विधर्म,
         21  डाह, च़ाखणौ-माच़णौ, लीलाक्रीड़ा और इऊं ज़िणै ओर भी काम ई एथरै बारै दी हाऊं तुमुकै
         पैहलै छ़ाड़ाउ बोली, जिणौ पैहलै भी बोलौ औन्दौ, कि इणै-इणै काम कौरनै वालै परमेश्वरा
         रै राज्य रै वारिस नाईं औन्दै।
         22  पर आत्मा रै फल़ “प्यार, आनन्द ,शान्ति, धीरज,
         23  कृपा, भौलाई, विश्वास,नम्रता, और संयम ई; इणै-इणै कामा रै विरोधा ई केज़ौ भी कानून नाईं
         आसतौ।
         24  और ज़ुण यीशु मसीह रै ई, तिउंऐ शरीर लालसा और इच़्छ़ा समेत क्रुसा माथै च़ौड़ाई गौऐ।
         25  अगर आमै आत्मा कौरी ज़िऊंदै ई, ता आत्मा कौरीऐ च़ालनै भी च़ाईं।
         26  आमै घमण्डी हुइऔ एकी-दुजै नाईं च़ाईं छ़ेड़नै, और न एकी-दुजै कु ज़ौलनौ चाईं।

एकी दुजै री मदद कौरौ61  ओ भाईयो, अगर कुण आदमी केज़ै गुनाहा दी पाकड़िया लौ भी ता तुमै ज़ो आत्मिक ई निउलै कौरिऐ
         तिऊं सौंभाल़ौ, और आपणी च़ोकसी भी छ़ाड़ौ ताकी तुमै परीक्षा दी ना पौड़ा।
         2  एकी दूजै रौ भार च़ुंगौ, और इणै कौरिऐ मसीह रौ कानून पूरौ कौरौ।
         3  कैलैकि अगर कुण कुछ़ ना हुणै माथै भी आपूलै कुछ़ सौमझ़ा सा ता सेउ आपूलै धोखौ दिआ सा।
         4  पर हर एक आदमी आपणै-आपणै काम ज़ाँच़ौ-पौरखौ, और तैबै दूजै बारै दी नाईं पर आपणै ई बारै
         दी तेसलै घमण्ड कौरनै रौ मौकौ हुआ सा।
         5  कैलैकि हर एक आदमी आपणौ बोझ उठावा सा।
         6  ज़ो वचना री शिक्षा पा सा, सेउ सारी आच्छ़ी च़िज़ेऊ दी शिखाउणै वाल़ौ शामिल कौरा।
         7  धोखौ ना खाऔ, परमेश्वरा रौ ठाट्ठौ नाईं उड़ाऊँदै, कैलै कि आदमी ज़ो कुछ़ बौआ सा तेसी
         ई लौआ सा।
         8  कैलैकि ज़ो आपणै शरीरा लै बौआ सा, सेउ शरीरा रै ज़ौरिऐ विनाशा री फौसल लौआ सा; पर ज़ो
         आत्मा लै बौआ सा, और सेउ आत्मा रै ज़ौरिऐ ज़िन्दगी री फौसल लौआ सा।
         9  आमु भौलै कामा कौरना लै हिम्मत ना च़ाईं हारनी, कैलै कि अगर आमै ढीलै ना हुइलै ता ठीक
         बौग्ता दी फौसल लौई सा।
         10  एथीलै ज़ीऐ भी मौकौ मिलालौ आमु सारेउ आइलै भौलाई च़ाईं कौरनी, खास कौरिऐ विश्वासी भाईउ
         आइलैआखरी खौबरदारी और अभिवादन11  देखौ मुंइऐ किणौ बौड़ै-बौड़ै आक्षरु दी तुमुलै आपणै हाथा कौरी लिखौ आ।
         12  ज़ो लोग शरीरा लै दिखाऔ च़ाहा ई सेइ ई तुमारौ खतनौ कौराउणा लै दबाव पा ई सिर्फ एथलै
         कि सै मसीह रै कारणै दु:खी ना औआलै।
         13  कैलैकि खतना कौरनै वाल़ै आपु ता कानुना माथै नाईं च़ालदै, पर तुमारौ खौतनौ कौराउणौ च़ाहा
         ई ताकी तुमारै शरीरा रै हालता माथै घमण्ड कौरा।
         14  पर इणौ ना च़ाईं हुऔ कि हाऊं ओरी केज़ी बुशु रौ घमण्ड कौरु, सिर्फ आमारै यीशु मसीह रै
         क्रूसा रौ, ज़ेथरै ज़ौरिऐ दुनिया मेरी नौज़री दी और हाऊं दुनिया री नौज़री दी क्रूसा
         माथै च़ौड़ाई ऐरौ ऊ।
         15  कैलैकि ना खतना और ना बिण खतना वाल़ौ कुछ़ आसतौ, पर नौईं स्रीष्टी।
         16  ज़ेती ऐज़ै नियमा माथै च़ालालै तिऊं माथै, और परमेश्वरा रै इस्राइला माथै शान्ती और
         दया च़ाईं औन्दै लागी।
         17  एथ बासी कोई मुलै दु:ख ना दिआलौ, कैलैकि हाऊं यीशु रै दाग आपणै शरीरा दी च़ुंगियौ हांडा
         ऊ।
         18  ओ भाईयो, आमारै प्रभु यीशु मसीहा री बौड़ी दया तुमारी आत्मा आइलै साथाई रौआ। आमीन।इफिसियोंइफिसियों री किताबइफिसियोंEphiesiansइफिसियों

मसीह दी आत्मा री आशीष11  पौलुसा री तौरफा कु ज़ो परमेश्वरा री इच्छ़ा कौरी यीशु मसीहा रौ प्रेरित आ, तिऊं पवित्र
         और मसीह यीशु दी विश्वासी लोगु रै नावां दी ज़ो इफिसुसा दी आ।
         2  आमारै बाब परमेश्वर और प्रभू यीशु मसीहा री तौरफा कु तुमुलै बौड़ी दया और शान्ती थाका
         ली मिलदै लागी।
         3  आमारै प्रभु यीशु मसीहा रौ, परमेश्वर ज़ुण बाब भी आ धन्यबाद च़ाईं हुऔ तिणीऐ आमुलै मसीह
         दी (कैलैकि आमैंं मसीह आइलै मिलै) सौरगा री ज़ागाहा दी सारै रौंगा री आत्मिक आशिष देई
         आ।
         4  ज़िणौ तिणीऐ आमैंं दूनिया चाणनै कु पैहलै मसीह दी छ़ाँटी ऐरै, कि आमैंं तेसरै नज़दीक
         प्यारा दी पवित्र और निर्दोष औलै।
         5  और आपणी इच्छ़ा रै अभिप्राय रै अनुसार आमैंं आपुलै पैहलै कु च़ुनै, ताकि यीशु मसीह रै
         ज़ौरिऐ आमैंं तेसरै इणै छ़ोहरू औलै ज़िणै कासरै धाचणा लै औआ ई आणै औन्दै।
         6  कि तेसरी तिऐं बौड़ी दया री महिमा री स्तूति च़ाईं हुई, ज़ो तिणीऐ आमुलै तेसरै प्यारै
         छ़ोहरु रै ज़रीऐ मुफ्त देई।
         7  आमुलै तेथ दी तेसरै लोऊ रै ज़ौरिऐ छ़ुटकारौ, मतलब कि बुरै कामा री माफी, तेसरी तिऐं
         बौड़ी दया री ज़यदादा रै अनुसार मिलौ आ
         8  ज़ेथकु तिणिऐ सारै ज्ञान और समझ़ा आइलै आमु माथै जरुरता कु ज़ादौ कियौ आ।
         9  कि तीणिऐ आपणी इच्छ़ा रौ भेद मसीह रै ज़रीऐ आमुकै बोलौ ज़ो तीणिऐ आपु दी ठाणी ऐरौ आ।
         10  और परमेश्वरै इणौ विच़ार कियौ कि ठीक बौग्ता दी ज़ुण सौरगा दी आ, और ज़ो कुछ़ धौतरी
         माथै आ, तेस सारौ कुछ़ मसीह दी कौठै कौरा।
         11  तेथी दी ज़ेथ दी आमैंं भी परमेश्वरा री मौरज़ी कौरी पैहला कु च़ुनै औन्दै रै कारण वारीस
         बौणै, ज़ुण आपणी मौरज़ी रै चुनाव रै अनुसार सब कुछ़ कौरा आ।
         12  कि आमु ज़ुणीऐ मसीह माथै पैहला ओउलै आश छ़ाड़ी आ, तेसरी महिमा री स्तूती रै कारणै हुआ।
         13  तेथी दी तुमु माथै भी ज़ेबी तुमुऐ सौच्च़ाई रौ वचन शूणौ आ, ज़ो तुमारै छ़ुटकारै रौ खुशी
         रौ संदेश आ, और ज़ेथ माथै तुमुऐ विश्वास कियौ आ, वाइदै किऐ औन्दै पवित्र आत्मा री छ़ाप
         लागी आ।
         14  सेउ तेसरै खरिदियौ नियैं औन्दै रै छ़ुटकारै लै आमारी मीरासा रौ बयानौ आ, कि तेसरी महिमा
         री स्तूती हुआ।पौलुसा री प्रार्थना15  एज़ै कारणै, हाऊं भी तेस विश्वासा री खौबर शुणियौ ज़ो ज़ो तुमु लोगु दी प्रभु यीशु माथै
         आ और सारेउ पवित्र लोगु माथै परगट आ।
         16  तुमुलै हाऊं धन्यवाद कौरणौ नाईं छ़ाड़दौ, और आपणी प्राथना दी तुमु याद थाकाऊ कौरदै लागी।
         17  कि आमारै प्रभु यीशु मसीह रौ परमेश्वर ज़ो महिमा रौ बाब आ, तुमु आपणी पहच़ाना दी, ज्ञान
         और प्याशै री आत्मा दिआ।
         18  और तुमारै मौनारौ आखी प्याशै वाल़ी हुआ, कि तुमै ज़ाणो कि तेसरै औटाउणै री किणी आश हुआ
         सा,और पवित्र लोगु दी तेसरी मीरासा री महिमा रौ धन किणौ आ।
         19  और तेसरी ताकत आमारी तौरफा दी ज़ो विश्वास कौराई, केती बौड़ी आ, तेसरी ताकती रै प्रभाव
         रै तेस कामा रै अनुसार
         20  ज़ो तीणिऐ मसीहा रै बारै दी कियौ आ, कि तेस मौरै औन्दै मांझ़िया कु ज़ीउंदौ कौरियौ सौरगा
         री ज़ागा दी आपणी सुल़टी भिलै बोशाल़ौ आ।
         21  सारै रौंगा रै राज़ और हक, और ताकत, और प्रभुता रै, और हर नावां माथै, ज़ो ना सिर्फ
         ऐज़ै जुगा दी, पर आशणै वाल़ै जुगा दी भी नींआ ई बोशाल़ौ।
         22  और सब कुछ तेसरै बाँगणा थाली कौरी ऐरौ आ और सेउ सारी च़ीज़ु माथै शिरोमणी चाणियौ कलिसिया
         कै दैऔ।
         23  एउ तेसरौ शरीर आ, और तेसरी परिपूर्णता सा, ज़ो सारेउ दी सब कुछ़ पूरौ कौरा सा।

मौरणै कु ज़िन्दगी भियै21  तिणिऐ तुमै भी ज़िउंदै कियै, ज़ुण आपणै बुरै काम और प़ापा कौरी मौरै
         2  ज़ासदी तुमै पैहलै इयैं संसारा री रीती माथै, और आसमाना रै अधिकारा रै आफ़सर मौतलब सेज़ी
         आत्मा रै अनुसार च़ाला थै, ज़ुण ऐबै भी हुक्म नाईं मानणै वाल़ेऊ माझीं काम कौरा ई।
         3  इउंदी आमै भी सारै रै सारै पैहलै आपणी शरीरा री ईच्छ़ा दी दीन बितावा थै, और दुज़ै लोगु
         बाशी तिंउरै कामा कु रोशा रै छ़ोहरु थै।
         4  पर परमेश्वरै ज़ुण दया रौ सेठ आ, आपणै तेस बौड़ै प्यार कु ज़ेथ कौरी तिणिऐ आमु आइलै
         प्यार कियौ,
         5  ज़ैबै आमै बुरै कामा कौरी मौरै औन्दै थै ता आमै मसीह यीशु आइलै ज़िउंदै किऐ (बौड़ी दया
         कौरी ई तुमुरौ छ़ुटकारौ हुऔ आ),
         6  और मसीह यीशु दी तेस आइलै उठाऐ, और सौरगा री ज़ागह दी तेस आइलै बोशाऔ
         7  कि सेऊ आपणी सेज़ी किरपा कौरी ज़ेज़ी मसीह यीशु दी आमु माथै आ, आशणै वाल़ै बौग्ता दी
         आपणी बौड़ी दया री भौरी का ज़्यदाद देखाल़ा।
         8  कैलैकि विश्वासा कौरी बौड़ी दया कु ई तुमुरौ छ़ुटकारौ हुऔ आ; और एउ तुमुरी तौरफी कु
         नाईं, बल्कि परमेश्वरा रौ दैयौ औन्दौ दान आ,
         9  और ना कामा कौरी, इणौ ना च़ाईं हुऔ कि कुण घमण्ड कौरा।
         10  कैलैकि आमैं तेसरै चाणै औन्दै ई, और मसीह यीशु दी तिऊं भौलै कामा लै चाणै ज़ेज़ै तिणीऐ
         पैहलै कु आमु लै कौरणा लै ई चाणै औन्दै।मसीह दी एक11  इणै कौरी याद छ़ाड़ौ कि तुमै ज़ुण शरीरा री रीती कु दुज़ी ज़ाती ई (और ज़ुण लोग शरीरा
         दी हाथा कौरी किऐ औन्दै खतनै कु खतनैवाल़ै बोलाई, सै तुमुलै बिण खतना रै बोला ई),
         12  तुमै सेज़ै बौग्ता दी यीशु मसीह कु अलग, और इस्राइला रै लोगु री ज़ागह कु अलग किऐ औन्दै
         और कौसमा रै वायदा रै भागी नाईं थै, बिण आशा रै और धौतरी दी ईश्वरा कु दूर थै।
         13  पर ऐबै मसीह यीशु दी तुमै ज़ुण पैहलै दूर थै, मसीह रै खुना कौरी नज़दीक हुई गौऐ ई।
         14  कैलैकि सेऊ आमुरौ मिलाउणै वाल़ौ आ, ज़ुणिऐ दुइया एक किऐ ई और अलग कौरणै वाल़ी द्वाल
         ज़ेज़ी बीचाई थी ढाल़ी गोई आ,
         15  और आपणै शरीरा रै दुश्मन मौतलब सेज़ै नियम ज़ासरी आज्ञा नियमा री रीती माथै थी, मिटाई
         गोई कि दुइया कु आपु दी एक नौवौं चाणिऔ मिलावा,
         16  और क्रुसा माथै दुश्मनी नाश कौरिऔ एथ कौरिऐ दुइया दी एक शरीर चाणिऔ परमेश्वरा कु मिलावा।
         17  तिणिऐ आशिऔ तुमुलै ज़ुण दुर थै, और ज़ुऩ नज़दीक थै, दुईया लै मेल-मिलापा री खुश-खौबरी
         शुणाई आ।
         18  कैलैकि तेसी कौरी आमु दुई री एक आत्मा दी बाबा झ़ाऊं पौहुंच़ हुआ आ।
         19  एथीलै तुमै ऐबै विदेशी और बौटैणु नाईं रौऐ, पर पवित्र लोगु रै साथी दुज़ै देशा रै और
         परमेश्वरा रै टौबरा रै हुई गौऐ।
         20  और प्रेरितों और भविष्यक्ताओं री पौई माथै, ज़ेथरै कुणै रौ पात्थर यीशु आपु आ, चाणै
         औन्दै ई।
         21  ज़ासदी सारै चाणै औन्दै कौठै मिलिऔ प्रभु दी एक पवित्र परमेश्वरा रौ घौर बौणा आ,
         22  ज़ेथदी तुमै भी आत्मा कौरी परमेश्वरा री रौइणै री ज़ागह हुणा लै कौठै चाणियाई।

ओरी जातिउ माझीं पौलुसा री सेवा31  एथीलै हाऊं पौलुस ज़ुण तुमु रौंग-रौंगा री ज़ाती लै मसीह यीशु रौ गुलाम आ——
         2  अगर तुमुऐ परमेशवरा री तिऐं बौड़ी दया रै प्रबंधा रौ प्रचार हौणौ शुणौ औन्दौ, ज़ेज़ौ
         तुमु लै मुकै दैऔ औन्दौ,
         3  मतलब एउ कि सेउ भेद मुं माथै प्याशै कौरी परगट हुऔ, ज़िणौ कि पैहलै ई थोड़ौ लिखी गौ,
         4  ज़ास पौढ़िऔ तुमै ज़ाणी सौका ई कि हाऊं मसीह रौ भेद कियै झ़ाऊं सौमझी सौकाऊ।
         5  ज़ुण ओरी बौग्ता ई आदमी री सन्ताना लै इणौ नाई बोलौ थौ, ज़िणौ कि आत्मा कौरी ऐबै तेसरै
         पवित्र प्रेरितु और भविष्यवक्ताऔं माथै परगट किऔ औन्दौ आ।
         6  मतलब एज़ौ कि मसीह यीशु दी सुसमाचारा कौरी ओरी ज़ाती रै लोग मीरासा ई साझी, और एक ई
         शरीरा रै और कौसमा रै भागी ई।
         7  हाऊं परमेशवरा री बौड़ी दया रै तेस दाना रै अनुसार, ज़ो तेसरी शक्ति रै असरा रै अनुसार
         मुकै दैऔ औन्दौ, तेस सुसमाचारा रौ सेवक चाण।
         8  मुं माथै ज़ुण सारै पवित्र लोगु मांझीया कु छ़ोटै कु भी छ़ोटौ आ, एज़ी बौड़ी दया हुआ
         कि हाऊं ओरी ज़ाती लै मसीह रै केभी ना खत्म हुणै वाल़ी धन-ज़ायदादा रौ सुसमाचार शुणाऊं,
         9  और सारेउ मांझी एज़ी बूश बोलु कि तेस भेदा रौ प्रबंध का सा, ज़ुण सारेऊ रै चाणनै वाल़ै
         परमेश्वरा दी पैहलै कु छुपौ औन्दौ थौ।
         10  ताकि ऐबै कलिसिया कौरी, परमेश्वरा रौ अलग-अलग रौंगा रौ ज्ञान तिऊं परधान और अधिकारीऊ
         माथै ज़ुण सौरगा री ज़ागह दी आ, परगट कौरिया लौ।
         11  तेस पैहला ओउलै मौना रै अनुसार ज़ेज़ी तिणिऐ आमुरै प्रभु यीशु दी की थी।
         12  ज़ासदी आमु लै तेस माथै विश्वास कौरनै कु हिम्मत और भरोसै आइलै परमेश्वरा रै नौज़दीक
         आशणै रौ हक आ।
         13  एथीलै हाऊं औरज़ कौरा ऊ कि ज़ेज़ै दु:ख तुमु लै मुकै हुआ ई, सेज़ै कारणै हिम्मत न छ़ाड़ौ,
         कैलैकि तिऊंदी तुमुरी महीमा आ।मसीह रौ प्यार14  हाऊं एज़ै कारणै तेस बाबा काऐ घुटनै टेका/ झुकाऊ,
         15  ज़ेथ कौरीऐ सौरग और धौतरी माथै, हर एक टौबरा रौ नाऊं छ़ाड़िया आ,
         16  कैलैकि सेउ आपणी महिमा री धन-ज़ायदादा रै अनुसार तुमुलै इणौ दान दिया कि तुमै तेसरी
         आत्मा कौरी आपु भितै आदमिउ दी पाकै थाका औन्दै लागी;
         17  और विश्वासा कौरी मसीह तुमुरै ज़ीवा दी रौआ कि तुमै प्यारा दी ज़ौड़ पाकड़ियौ और पौई
         टालिऔ,
         18  सारै पवित्र लोगु आईलै ठीक-ढौंगारौ सौमुझणै री शक्ति पाऔ कि तेसरी चौड़ाई, और लम्बाई,
         ऊंच़ाई, और गहराई केती आ;
         19  और मसीह रौ सेज़ौ प्यार ज़ाणी सौका ज़ो ज्ञाना कु बौड़ौ आ कि तुमै परमेश्वरा री सारी
         भौरपुरी झ़ाऊं पुरौ हुऔ।
         20  ऐबै ज़ुण इणौ शक्तिशाली आ कि आमुरी औरज़ और सौमझा कु कई भौरी काम कौरी सौका आ, सेज़ी
         शक्ति कौरी ज़ो आमु दी काम कौरा आ,
         21  कलिसिया दी और मसीह यीशु दी तेसरी महिमा पीड़ी कु पीड़ी झ़ाऊं जुगा जुगा झ़ाऊं औन्दै
         थाकाली लागी। आमीन।

मसीह रै शरीरा ई एकता41  एथीलै हाऊं ज़ुण प्रभु दी गुलाम ऊ तुमु कु औरज़ कौरा ऊ कि ज़ेज़ी हाका कौरी तुमै औटाऐ
         थै, तिणी ई च़ाल च़ालौ,
         2  मौतलब सारी दीनता और कौंअल़ै हुईऔ, और धीरज छाड़ियौ प्यारा कौरी एकी-दुजै री सौऔ;
         3  और मिलनै रै बन्धना ई आत्मा री एकता छ़ाड़नै री कोशिश कौरौ।
         4  एक ही शरीर आ और एक ही आ आत्मा; ज़िणै तुमै ज़ुण औटाऐ औन्दै थै आपणै औटाऐ औन्दै कु एका
         आश आ।
         5  एक ही प्रभु आ, एक ही विश्वास, और एक ही बपतिस्मा,
         6  और सारेऊ रौ एक ही परमेश्वर और बाब आ, और सारेऊ माथै और सारेऊ रै बीचा ई और सारेऊ दी
         आ।
         7  पर आमु मांझी हर एकी लै मसीह रै दाना रै नतिज़ै रै अनुसार बौड़ी दया मिली आ।
         8  एथीलै सेउ बोला आ: “सेउ ऊंच़ै माथै चौड़ौ आ और गुलाम निऐं बानियौ, और आदमी लै दैऔ दान।”
         9  (तेसरै चौड़नै कु, और का पाई आ बल्कि एउ कि सेऊ धौतरी री थालकि ज़ागह माथै ऊतरौ भी थौ।
         10  और ज़ुण ऊतरौ आ एऊ सेऊ आ ज़ुण सारै आकाशा माथै चौड़ी भी गौ कि सारौ कुछ ठीक कौरा)।
         11  तिणिऐ कुछ प्रेरित छाँटिऔ, और कुछ भविष्यवक्ता छाँटिऔ और कुछ खुश-खबरी शुणाउणै वाल़ै
         छाँटिऔ और कुछ रौखवाल़ै और उपदेश दैणै वाल़ै छाँटिऔ दे ई,
         12  ज़ेथ कौरी पवित्र लोग सिद्ध हुआ और सेवा रौ काम कौरिया और मसीह रौ शरीर बौड़ा,
         13  ज़ेबी झांऊ कि आमै सारै रै सारै विश्वास और परमेश्वरा रै छ़ोहरु री पहचाना दी एक ना
         हुआलै, और एक सिध्द आदमी ना बौणिलै और मसीह रै पुरै डील-ढौला झाँऊ ना बौड़ी लै।
         14  ताकि आमै औगाऊं लै छ़ोहरू ना रौआ लै ज़ुण आदमी री ठग-विध्या और चालाकी कौरी, तिऊंदी
         शका रै बिच़ारा रै और शिक्षा रै हर एक झौंके कु उछाल़ा और एशी-तेशी घुमाईया ई।
         15  बल्कि प्यारा ई सौच्चाई कौरी आण्डदी बारै सारी बुशु दी तेथदी ज़ुण मूंड आ, मौतलब मसीह
         दी बौड़दै थाकौ लागी,
         16  ज़ेथ कौरी सारौ शरीर, हर एक ज़ोड़ा री मज़दा कौरी कौट्ठै मिलिऔ और कौट्ठै बानुईऔ, तेस
         असरा रै अनुसार ज़ुण हर एक अंगा रै ठीक-ठीक काम कौरीयौ तेस दी हुआई, आपणै आपु ई बौड़ा
         ई कि सै प्यारा ई बौड़दै थाका ली लागी।मसीह दी नौऊंई ज़िन्दगी17  एथीलै हाऊं इणौ बोलाऊ और प्रभु दी बिनती कौरा ऊ कि ज़िणै ओरी ज़ाती रै लोग आपणै मौना
         री बिण मौतलबा री रीति माथै चाला ई, ऐबै तुमै तिणी ई नाईं च़ालौ।
         18  कैलैकि तिउंरी बुध्दि शेड़ी हुइ गोई आ, और सेज़ै बिण ज्ञाना रै कारण ज़ो तिउँदी आ और
         तिउँरै मौना रै काठै हुणै रै कारण सै परमेश्वरा रै ज़ीवना कु अलग ई किऐ औन्दै;
         19  और सै शुन्न हुईऔ बेकदरी दी लागी गौऐ आ कि सारै रौंगा रै बुरै/गान्दै काम आपणी मौरज़ी
         कौरी कौरा।
         20  पर तुमुऐ मसीह री इणी शिक्षा नाईं पाई।
         21  बल्कि तुमुऐ सौच्ची तेसी री शुणी और, ज़िणौ यीशु दी सौच़्चौ आ, तेसी दी शिखाऐ भी ई
         22  कि तुमै पिछ़लै च़ालच़लना रै पुराणै स्वभाव ज़ो बहकाउणै वाल़ी ईच्छ़ा रै अनुसार नाष
         हुआ आ, पोरू छाड़ौ
         23  और आपणै मौना रै आत्मिक स्वभाव दी नौऐं थाकौ बौणदै लागी,
         24  और नौऐं स्वभाव भिड़ी छ़ाड़ौ ज़ो परमेश्वारा रै अनुसार सौच्च़ाई री धार्मिकता और पवित्रता
         दी आ चाणौ औन्दौ।
         25  एज़ै कारण झूठ बौलणौ छाड़ियौ हर एक आपणै पड़ोसी आइलै सौच्च़ौ बोलौ, कैलैकि आमै आपु मांझी
         एकी-दुज़ै रै अंग ई।
         26  रोश ता गाड़ौ, पर पाप ना कौरौ; दीन ओड़नै झाऊं तुमुरै रोश नाईँ च़ाईं रौइणौ,
         27  और ना शैताना लै मौकौ दैऔ।
         28  च़ोरी कौरणै वाल़ौ दुजी बारै च़ोरी नाईं कौरा लौ, बल्कि भौलै कामा कौरना लै आपणै हाथा
         कौरी मैहनत कौरा लौ, एथीलै कि ज़ासकै ज़रूरत हौणी तेसकै देणा लै तेसकै कुछ हौणौ च़ाईं।
         29  केज़ी भी गान्दी बूश तुमारै मुँआ कु नाईं च़ाईं निकल़ी, पर जरूरता रै अनुसार सेजी बूश
         च़ाईं निकल़ी ज़ो आगै बौड़ना लै आच्छ़ी औणी, ताकि तेथ कौरी शुणनै वाल़ेऊ माथै बौड़ी दया
         हुआली।
         30  परमेश्वरा री पवित्र आत्मा शोकित नाईं कौरौ, ज़ेथ कौरी तुमु माथै छ़ुटकारै रै दिना लै
         छ़ाप आ देई औन्दी।
         31  सारै रौंगा री कड़वाहट, और गुस्सौ, और झौगड़ौ, और निन्दा, सारी दुश्मनी भाव तुमु कु
         दूर चाईं हुऐ।
         32  एकी-दुजै माथै कृपालु और दया वाल़ै बौणौ, और ज़िणै परमेश्वरै मसीह दी तुमुरै गुनाह माफ
         किऐ ई, तिणी ई तुमै भी एकी-दुजै रै गुनाह माफ कौरौ।

प्याशै रै छ़ोहरु बौणौ51  एथीलै प्यारै छ़ोहरू बाशीऐ परमेश्वरा रौ ध्यान(ज़िणौ बौणौ) कौरौ,
         2  और प्यारा दी च़ालौ ज़िणौ मसीहै भी तुमु आइलै प्यार कियौ आ, और आमुलै आपु सुखी मीठै
         बासा लै परमेश्वरा काऐ भेंट हुईऔ बलिदान हुऔ आ,
         3  ज़िणौ पवित्र लोगु रै लायक आ, तिणौ तुमु दी बुरै काम औऱ किणी भी रौंगा रै बुरै काम या
         लालच़ा री बुशै झ़ाऊं ना च़ाईं हुई;
         4  और ना बेशर्मी, और ना मुर्खा वाल़ी बुशु री, और ना मज़ाका री; कैलैकि इऐ बुशै नाईं डौबदी,
         बल्कि धन्यवाद ई च़ाईं शुणुऔ।
         5  कैलैकि तुमै इणौ ज़ाणाई कि केज़ै भी बुरै, या गान्दै आदमी, या लालच़ी आदमी लै, ज़ो मुर्ति
         पुज़ा रै बराबर ई, मसीह और परमेश्वरा रै राज़ा ई कोई जगाह नाईं।
         6  कोई तुमु लै बिण मतलबा री बुशु कौरी धोखौ ना च़ाईं दैऔ, कैलैकि इणै कामा री ताईं ऐ परमेश्वरा
         रै रोश आज्ञा ना मानणै वाल़ै माथै भौड़का आ।
         7  एथीलै तुमै तिंउरै साथी नाईं बौणौ।
         8  कैलैकि तुमै ता पैहलै न्यारै थै पर आबै प्रभु दी प्याशै ई, एथीलै प्याशै रै छ़ोहरू ज़िणै
         च़ालौ
         9  (कैलैकि प्याशै रौ फौल़ भौलाई, धार्मिकता और सौच्च़ाई आ),
         10  इणौ पौरखौ कि प्रभु कै आच़्छ़ौ का लागा।
         11  न्यारै रै काम ई ज़ासरै कोई फौल़ नाईं साथी नाईं बौणौ, बल्कि तिऊं प्याशै दी पौगड़ै
         कौरौ।
         12  कैलैकि तिंउरै छ़ुपै औन्दै कामा री बातच़ीत भी शौरमा री बूश आ।
         13  सै सारै काम, ज़ो प्याशै कौरी परगट हुआई, दिशाई, ज़ुण सारौ कुछ परगट कौरा आ सेऊ प्याशौ
         आ।
         14  एज़ै कारणै सेऊ बोला आ, “ओ सुतणैवाल़ेउओ, ऊठौ मौरै औन्दै मांझ़िया कु ज़िउंदै हुऔ; ता
         मसीह रौ प्याशौ तुमु दी च़ौमका आ।”
         15  एथीलै ध्याना कौरी देखौ, कि किणी च़ाल च़ाल़ाई: मुर्खा ज़िणै नाईं बल्कि बुध्दिमाना
         ज़िणै च़ालौ।
         16  बौग्त कीमती सौमझौ, कैलैकि दीन बुरै ई।
         17  एज़ै कारणै मुर्ख नाईं बौणौ, पर ध्याना कौरी सौमझ़ौ कि प्रभु री ईच्छ़ा का सा।
         18  दाखरसा कौरी मतवालै नाईं बौणौ, कैलैकि एथ कौरी बूरी कादर हुआ आ। पर आत्मा कु भौरिन्दै
         थाकौ लागी,
         19  और आपु माझींऐ भजन और स्तुति गाऔ और आत्मा रै गीत थाकौ गाईंदै लागी, और आपणै-आपणै मौना
         ई प्रभु काऐ गाईंदै और भौक्ती कौरदै थाकौ लागी।
         20  और सौदा हर बुशा लै आमारै प्रभु मसीह रै नांवा दी परमेश्वर बाबा रौ धन्यवाद थाकौ कौरदै
         लागी।
         21  मसीह यीशु रै डौरा कौरी एकी-दुज़ै रै अधीन रौऔ।पति और पत्नि22  ओ छ़ेउड़िओ, आपणै-आपणै बोउटै रै इणै अधीन रौऔ ज़िणै प्रभु रै रौआई।
         23  कैलैकि बोउटौ छ़ेउड़ी रौ मूंड आ ज़िणौ कि मसीह कलिसिया रौ मूंड आ और आपु ई शरीरा रौ
         उद्धार कौरा आ।
         24  पर ज़िणी कलिसिया मसीह रै अधीन आ, तिणी ई छ़ेउड़ी भी आपणै-आपणै बोउटै रै अधीन च़ाईं
         रौई।
         25  ओ बोउटेउओ, आपणी-आपणी छ़ेउड़ी आइलै प्यार कौरौ ज़िणौ मसीहै कलिसिया आइलै प्यार कौरिऔ
         आपणी ज़िन्दगी कलिसिआ लै देई एरी आ
         26  ताकि तिंऐ आपणै वचना कौरी पाणी दी धोइऔ पवित्र चाणा,
         27  और तिंऐ एक ईणी मज़बूत कलिसिया चाणियौ आपु काऐ खौडी कौरा, ज़ासदी न कलंक, न गुड़ी, और
         न केज़ी ईणी च़िज़ै हुआ बल्की पवित्र और बिण आरोपा वाल़ी हुआ।
         28  ईणी ई कौरी ठीक आ कि बोउटै आपणी-आपणी छ़ेउड़ी कु आपणै शरीरा ज़िणौ प्यार कौरालौ। ज़ुण
         आपणी छ़ेउड़ी कु प्यार कौरा आ, सेऊ आपु कु प्यार कौरा आ।
         29  कैलैकि कोई भी केभी भी आपणै शरीरा आइलै दुश्मनी नाईं छ़ाड़ी बल्कि तेसरौ पालन-पोषण ई
         किऔ, ज़िणौ मसीह भी कलिसिया आइलै कौरा आ।
         30  एथीलै कि आमै तेसरै शरीरा रै टुकड़ै ई।
         31  “एज़ै कारणै आदमी आपणै माँ-बाब छ़ाड़िऔ आपणी छ़ेउड़ी कु मिली थाका, और सै दुइया एक शरीर
         हुआई।”
         32  एऊ भेद ता बौड़ौ आ, पर हाऊं इदै और कलिसिया रै बारै ई बोलाऊ।
         33  पर तुमु मांझी हर एक आपणी छ़ेउड़ी आइलै आपु ज़िणौ प्यार कौरा, और छ़ेउड़ी भी आपणै बोउटै
         रौ डौर माना।

माँ-बाब और छ़ोहरु61  ओ छ़ोहरूओ, प्रभु दी आपणै माँ-बाबा रै आज्ञाकारी बौणौ, कैलैकि एउ ठीक आ।
         2  “आपणै माँ-बाबा रौ आदर कौर (इऐ पैहली आज्ञा आ ज़ास आइलै वायदौ भी आ)
         3  ताकि तैरौ भौलौ हुआलौ, और तु धौतरी माथै भौरी दीना दी ज़िउंदौ रौआ।”
         4  ओ लोल़डेऊ वाल़ेउओ, आपणै छ़ोहरू लै रोश ना दिलाऔ, पर प्रभु री शिक्षा और चेतावनी देईऔ
         तिऊं धाचौ।मालिक और नुकुर5  ओ नुकरूओ, ज़ुण आदमी एज़ै संसारा ई तुमुरै मालिक ई, आपणै मौना री सीधाई कौरी डौरिऔ और
         काम्बिऔ, ज़िणी मसीह री तिणी ई तिउंरी भी आज्ञा शुणौ।
         6  आदमी खुश कौरणै वाल़ैउ बाशीऐ देखाउणा लै सेवा ना कौरौ, पर मसीह रै नुकरू बाशीऐ मौना
         कौरी परमेश्वर री ईच़्छा माथै च़ालौ,
         7  और तिऐं सेवा आदमीउ री नाईँ बल्कि प्रभु री मानिऔ सौच़्चै मौना कौरी कौरौ।
         8  कैलैकि तुमै ज़ाणाई कि ज़ुण भी ज़िणौ आच्छ़ौ काम कौरालौ, च़ाउ नुकुर हौणौ च़ाउ आज़ाद,
         प्रभु दी तिणी पाआ लौ।
         9  ओ सेठुओ, मालिकुओ, तुमै भी धौमकी दैणी छ़ाड़िऔ तिऊं आइलै तिणौ ई बर्ताव कौरौ; कैलैकि
         तुमै ज़ाणाई कि तिऊंरौ और तुमारौ मालिक (बाब) सौरगा दी आ, और सेऊ कासी रौ पक्ष नाईं कौरदौ।आत्मा री लौड़ाई रै हथियार10  एथीलै प्रभु दी और तेसरी शक्ति रै प्रभाव दी मज़बूत बौणौ।
         11  परमेशवरा रै सारै हथियार बानौ ताकि तुमै शैताना री युक्ति रौ सामनौ कौरी सौका।
         12  कैलैकि आमारी एज़ी लौड़ाई लोहु और मासा री नाईं पर परधाना कु, और अधिकारी कु, और एज़ै
         संसारा रै न्यारै रै हाकिमा कु, और सेज़ी बुरी आत्मा री फौज़ा कु आ और ज़ुण सौरगा दी
         आ।
         13  एथीलै परमेश्वरा रै सारै हथियार बानी छ़ाड़ौ ताकि तुमै बुरै दिनाई सामनौ कौरी बौल़ा,
         और सारौ कुछ पुरौ कौरिऔ टेकी बौल़ा।
         14  एथीलै सौच्च़ाई कौरी आपणी कौमर कौशिऔ, और धार्मिकता रौ च़ोगौ भिड़िऔ,
         15  और बांगणै दी मेल-मिलापा रै खुश-खबरी री तैयारी रै बूट भीड़िऔ,
         16  और ईउं सारेउ आइलै विश्वासा री ढाल़ नीईंऔ तैयार थाकौ ज़ेथ कौरी तुमै तेस दुष्टा रै
         सारै ज़ौल़दै बाण इशाई बौल़ा।
         17  और छ़ुटकारै री टोपी, और आत्मा री तलवार, ज़ो परमेश्वरा रौ वचन आ, नीईं छ़ाड़ौ।
         18  हर बौग्ता दी और हर रौंगा कौरी आत्मा दी प्राथना, और औरज़ थाकौ कौरदै लागी, और एथीलै
         उज़ी थाकौ ताकि सारै पवित्र लोगु लै सौदा प्राथना थाका कौरदै लागी,
         19  और मुलै भी कि मुकै बोलदी बारै इणौ मज़बूत वचन चाईँ देउऔ कि हाऊं हिम्मता कौरी खुश-खबरी
         रौ भेद बोली सौकु,
         20  ज़ेथलै हाऊं शांगल़ी कौरी बानौ औन्दौ राज़दूत ऊ; और इणौ भी कि हाऊं तेसरै बारै दी ज़िणौ
         मुकै च़ाईं हिम्मता कौरी बोलु।आखरी अभिवादन21  तुखिकुस, ज़ुण प्यारौ भाई और प्रभु दी विश्वासा रै लायक सेवादार आ, तुमुकै सारी बुशै
         बोला ताकि तुमै भी मेरी हालत ज़ाणा लै कि हाऊं किणौ रौआऊ।
         22  सेउ मूइंऐ तुमू काऐ एथीलै भेज़ौ ताकि तुमै मेरी हालत ज़ाणा, और तुमुरै मौना लै आराम
         दिआ।
         23  परमेश्वर बाब और प्रभु यीशु री तौरफा कु भाईऊ लै आराम और विश्वास वाल़ौ प्यार मिला।
         24  ज़ुण आमारै प्रभु यीशु आइलै सच्च़ौ प्यार कौरा ई, तिऊं माथै बौड़ी दया औन्दै थाका ली
         लागी।फिलिप्पियोंफिलिप्पियों री किताबफिलिप्पियोंPhilippiansफिलिप्पियों
         
            

         
      

   
      
         फिलिप्पियों
1234
   
      
         1
11  मसीह यीशु रौ सेवक पौलुस और तीमुथियुसा री तौरफा कु, सारै पवित्र लोगु रै नावां दी ज़ो
         मसीह यीशु दी विश्वास कौरणै वाल़ै फिलिप्पीऊ दी रौआ ई, अध्यक्षों और सेवकों समेत।
         2  आमारै बाब परमेश्वर और प्रभु यीशु मसीह री तौरफा कु तुमुलै बौड़ी दया और शांती मिलदी
         रौआ।पौलुसा री प्रार्थना और धन्यवाद3  हाऊं ज़ेबी-ज़ेबी तुमु याद कौराऊ, तैबै आपणै परमेश्वरा रौ धन्यावाद कौराऊ; तेबी-तेबी
         आपणै परमेश्वरा रौ धन्यावाद कौराउ।
         4  और ज़ेबी केबी तुमु सौबीलै औरज़ कौराउ; ता सौदा खुशी आइलै औरज़ कौराउ।
         5  एथीलै कि तुमै पैहलै दिना कु आज़ा झ़ाऊं खुशी रौ संदेश फैलाउणे दी मुं आइलै रौऐ ई।
         6  मुंकै इऊं बुशु रौ विश्वास आ कि ज़ुणीऐ तुमु मांझ़िऐ आच़्छ़ौ काम कियौ सा, सेऊई तेस
         यीशु मसीह रै दिना झ़ाऊं पुरौ कौरा।
         7  एऊ ठीक आ कि हाऊं तुमु सौबीलै इणी ई बिचार कौरु, कैलैकि तुमै मैरै ज़ीवा दी बौसी ऐरै
         ई, और मैरै ज़ेला दी और खुशी रौ संदेशालै ज़वाब और प्रमाण दैणै दी तुमै सौबी मुं आइलै
         शांती दी साथाई
         8  ऐथ दी परमेश्वर मैरौ गवाह आ कि हाऊं यीशु ज़िणौ प्यार कौरीऔ तुमु सौबी री लालसा कौराउ।
         9  हाऊं इणी प्राथना कौराउ कि तुमारौ प्यारा रौ ज्ञान और सारै रौंगा री हिम्मता कौरी औज़ौ
         भी बौड़दै थाकौ लागी,
         10  इदरा झ़ाऊं कि तुमै आच़्छ़ै कु आच़्छ़ी बुशै प्यारी ज़ाणौ, और मसीहा रै दिना झ़ाऊं सौच़्च़ै
         बौणी रौऔ, और ठेस नाईं खाऔ;
         11  और तेस धौर्मी रै कामा रै फल़ा कु ज़ो यीशु मसीह रै ज़रीयै हुआ सा, बौड़दै रौऔ ज़ासकु
         परमेश्वरा री महीमा और स्तुति औन्दी रौआ।पौलुसा री कैदी कु आच़्छी खोबरा रौ विकास12  ओ भाईउओ, हाऊं च़ाह ऊ कि तुमै इणौ ज़ाणौ कि मुं माथै ज़ो बितौ सा, तेसकु खुशी रै संदेशा
         री उन्नती हुई आ।
         13  इदरा झ़ाऊं कि कैसरा रै मैहला री सारी फौज़ और बौच़ै औन्दै सारै लोगु दी इणौ परगट हुई
         गौ कि हाऊं मसीह कालै कैदा दी ऊ;
         14  और प्रभु दी ज़ो भाई आ, तिऊं मांझ़िउ कु भौरी ज़ौणै मैरै ज़ेला दी हुणा रै कारण, विश्वास
         बानियौ परमेश्वरा रौ वचन बिणा डौरियौ शुणाउंणा लै औज़ौ भी हिम्मत कौरा आ।
         15  कुछ़ ता डाह और लड़ाई रै कारण मसीहा रौ परच़ार कौराई और कुछ़ आच़्छ़ी इच्छ़ा कु।
         16  कोई एक ता इणौ ज़ाणाई कि हाऊं खुशी रौ संदेशा लै ज़वाब दैणा लै चाणौ औन्दौ आ, प्यारा
         कौरी परच़ार कौरा सा।
         17  और कई एक ता सौच़ाई कु नाईं पर बिरोधा कु मसीह री काआणी शुणाउवाई, इणौ सुंचीऔ कि मैरै
         ज़ेला दी मुं कालै दु:ख पैदौ कौरा।
         18  ता का हुऔ? सिरफ इणौ कि सौबी रौंगा कु, च़ाऐ बहाना कु च़ाऐ सौच़्च़ाई कु, मसीहा री काआणी
         शुणावा ई, और हाऊं ऐथकु भौरी खुश ऊ और भौरी खुश रौऊ भी।ज़िऊँदौ रौईणौ मसीह आ19  कैलैकि हाऊं ज़ाणाऊ कि तुमारै औरज़ा रै ज़रीयै, और यीशु मसीह री आत्मा रै दाना रै ज़रीयै,
         एथरौ इनाम मैरौ छ़ुटकारौ हुआ आ।
         20  हाऊं ता भौरी औरज़ और आश छ़ाड़ाऊ कि हाऊं केज़ी बुशु दी बेइज्ज़त ना औऊ, पर ज़िणै मैरै
         शक्ती रै हिम्मता रै कारण मसीह री बौड़ाई मैरै शरीरा रै ज़रीयै सौदा औन्दै रौई आ, तीणी
         ई आबै भी हुआ, च़ाऐ हाऊं ज़ीऊंदौ रौऊ या मौरु लौ।
         21  कैलैकि मैरौ ज़ीऊंदौ रौइणौ मसीह आ, और मौरणौ लाभ आ।
         22  पर अगर शरीरा दी ज़ीऊंदौ रौइंणौ ई मैरै कामा लै ठीक आ ता हाऊं नाईं ज़ाणदौ कि कास छ़ांटु।
         23  कैलैकि हाऊं दुई रै बिच़ा दी लौटकौ औन्दौ ऊ; ज़ीऊ ता च़ाह ई कि डेइयौ मसीह काऐ रौऊ,
         कैलैकि एऊ भौरी आच़्छ़ौ आ,
         24  पर शरीरा दी रौइंणौ तुमारै कारण औज़ौ भी ज़रुरी आ।
         25  एथीलै कि मैरौ एथरौ भरौसौ आ तैबै हाऊं ज़ाणाऊ कि हाऊं ज़ीऊंदौ रौऊ, पर तुमु सौबी आइलै
         रौऊ ज़ेथकु तुमै विश्वासा दी मज़बूत औन्दै रौऔ और तेथा दी खुश रौऔ;
         26  और ज़ो घमण्ड तुमै मैरै बारै दी कौरा ई। सेऊ मैरै तौइंऐ तुमु काऐ आशणै कु मसीह यीशु
         दी भौरी बौड़दै रौऔ।
         27  सिरफ एती कौरौ कि तुमारौ चाल-चलन मसीह रै खुशी रै संदेशा ज़िणौ हुआ कि च़ाऐ हाऊं आशियौ
         तुमु देखू, च़ाऐ नाईं भी आशू, तुमारै बारै दी हाऊं इणौ शुणु कि तुमै एक ई आत्मा दी बौणी
         रौऔ, और कौठै हुइयौ खुशी रै संदेशा रै विश्वासा लै मैहनत कौरदै रौआ ई,
         28  और कैज़ी भी बुशु दी बिरोधीऊ कु डौरदै नाईं। इणौ तिऊं कालै विनाशा री साफ निशाणी आ,
         पर तुमु कालै उद्धारा रौ और इणौ परमेश्वरा री तौरफा कु आ।
         29  कैलैकि मसीह रै कारण तुमु माथै इणी बौड़ी दया हुई कि ना सिरफ तेस माथै विश्वास कौरौ
         पर तेस लै दु:ख भी उठाऔ;
         30  और तुमुऐ तिणी ई मैहनत कौरणी आ, ज़िणी तुमुऐ हाऊं कौरदै देखौ ऊ, और आबै भी शुणाई कि
         हाऊं तिणी ई कौराऊ।
         
            

         
      

   
      
         2
मसीह रौ निउल़ौपन और महानता21  तैबै अगर मसीह दी कुछ़ शान्ति, और प्यारा कु हिम्मत, आत्मा रौ साथ, और कुछ़ करुणा और
         दया आ,
         2  ता मेरी एज़ी खुशी पूरी कौरौ कि एक मन छ़ाड़ौ, और एक ई प्यार, एक ई विश्वास, और एक ई
         इच़्छ़ा छ़ाड़ौ।
         3  विरोध या झ़ुठी बौड़ाई लै कुछ़ ना कौरौ, पर छ़ोटौ रौइयौ एकी दुज़ै आपु कु आच़्छ़ै सौमझ़ौ।
         4  हर एक आपणै ही हौका री नाईं, पर दुज़ैऊ रै हौका री भी फिकर कौरौ।
         5  ज़िणौ मसीह यीशु रौ स्वभाव थौ तिणी ई तुमारौ भी स्वभाव हुआ;
         6  ज़ुणीऐ परमेश्वरा रै रुपा दी हुइयौ भी परमेश्वरा रै ज़िणै हौणा लै आपणै बौशा दी छ़ाड़नै
         री च़ीज़ नाईं सौमझ़ी।
         7  पर आपू लै तिणीऐ कुछ़ भी नाईं सौमझ़ौ, और सेवका रौ रुप धारण कियौ, और आदमी रै ज़िणौ
         हुई गौ।
         8  और आदमी रै रुपा दी परगट हुइयौ आपु छ़ोटौ बौणौ,
         9  एज़ै कारण परमेश्वरै सेऊ भौरी महान भी कियौ, और तेसलै सेऊ नाऊं दैऔ ज़ो सौबी कु बौड़ौ
         आ,
         10  कि ज़ो सौरगा दी और धौतरी माथै और धौतरी भितै आ, सै सौबी यीशु रै नावां दी घुंडै टेका;
         11  और परमेश्वर बाबा री महिमा लै हर एक ज़ीभ अंगीकर कौरा ली कि यीशु मसीह ई प्रभु सा।धौतरी दी प्याशै बाशी च़ौमकौ12  एथीलै ओ मैरै प्यारेऊऔ, ज़िणै तुमै सौदा ओउलै हुकम मानीऔ आशै ई, तिणी ई आबै भी ना सिरफ
         मुं आइलै रौइंदी बारै पर खास कौरिऐ आबै मैरै दूर रौइयौ भी डौरियौ और कांबीऔ आपणै-आपणै
         उद्धारा रौ काम पूरौ कौरदै रौऔ।
         13  कैलैकि परमेश्वर ई आ ज़ुणिऐ आपणी इच़्छ़ा कौरीऐ तुमारै ज़ीवा दी इच़्छा और काम, दुइआ
         बुशै रै कौरनै रौ असर पाऔ आ।
         14  सौबी काम बिण कुड़कुड़ाइऔ और बिण झ़ौगड़िऔ किया कौरौ,
         15  ताकि तुमै निर्दोश और भौल़ै हुइयौ टेढ़ै और भौरी ढ़ीलै लोगु मांझ़ीऐ परमेश्वरा रै बिणा
         कलंका री संतान बौणी रौऔ, ज़ास मांझ़िऐ तुमै जीवना रौ वचन निंइयौ संसारा दी ज़ौल़ै औन्दै
         दियै ज़िणै दिशा ई
         16  कि मसीह रै दिना दी मुंकै घमण्ड कौरनै रौ कारन हुआ कि ना मैरौ आंडणौ और ना मेरी मैहनत
         कौरणी खराब हुई।
         17  अगर मुं तुमारै विश्वासा रै बलिदान और सेवा आइलै आपणौ लोऊ भी बहाउणौ पौड़ालौ, तैबै भी
         हाऊं खुश ऊ और तुमु सौबी आइलै खुशी मौनावा ऊ।
         18  तिणी ई तुमै भी खुश रौऔ और मुं आइलै खुशी कौरौ।तिमुथियुस और इपफ्रुदीतुस19  मुकै प्रभु यीशु दी आश आ कि हाऊं तीमुथियुस तुमु काऐ ज़ल्दी ई भेज़ाऊ, ताकि तुमुरी हालत
         शुणियौ मुकै शान्ति मिला।
         20  कैलैकि मुं काऐ इणौ ढ़ौंगारौ कोई नाईं ज़ो साफ मौना कौरी तुमारी फिकर कौरा।
         21  कैलैकि सौबी आपणै मतलब ई लोड़ाई, ना कि यीशु मसीह।
         22  पर सेऊ ता तुमुऐ पौरखौ और ज़ाणी भी गौ आ कि ज़िणौ छ़ोहरु बाबा आइलै कौरा सा, तिणी ई
         तिणीऐ खुशी रौ संदेश फैलाउणै दी मुं आइलै मैहनत की ई।
         23  एथीलै मुंकै आश आ कि ज़िणी ई मुंकै पौतौ लागा लौ कि मेरी का हालत हुआ आ, तिणी ई हाऊं
         तेस ख़रकच़ार भेज़ाऊ।
         24  और मैरौ प्रभु दी भरोसो आ कि हाऊं आपू ई शीगरी आशाऊ।
         25  पर मुइंऐ इपफ्रुदीतुसा लै ज़ो मैरौ भाई और मुं आइलै कामा कौरणै वाल़ौ और मुं आइलै योद्धा
         और तुमारौ दूत, और ज़ुरुरी बुशै दी मेरी सेवा टहल कौरणै वाल़ौ आ, तुमु काऐ भेज़णौ ज़रुरी
         सौमझ़ौ।
         26  कैलैकि तेसरौ ज़ीऊ तुमु सौबी दी लागौ औन्दौ थौ, एज़ै कारण सेऊ घभरांदै रौआ थौ कैलैकि
         तुमुऐ तेसरी बिमारी री हालत शुणी थी।
         27  सेऊ ज़रुरी ई बिमार ता हुई गौ थौ इदरा झ़ाऊं कि मौरणै वाल़ौ थौ, पर परमेश्वरै तेस माथै
         दया की, और सिरफ तेस ई माथै नाईं पर मुं माथै भी कि मुंकै शोका माथै शोक ना च़ाईं हुऔ।
         28  एथीलै मुंइऐ तेस भेज़णा लै भौरी कोशीष की ई कि तुमै तेसकै मिलीयौ खुशी कौरौ और मैरौ
         भी शोक कम हुआ।
         29  एथीलै तुमै प्रभु दी तेसकै भौरी खुशी आइलै मिलीयौ, और इणै री इज़्ज़त कौरनी,
         30  कैलैकि सेऊ ई मसीह रै कामा लै आपणै प्राणा माथै कष्टा कौरियौ मौरणै वाल़ौ थौ, ताकि ज़ेथरी
         कामी तुमुरी तौरफा कु मेरी सेवा दी हुई तेस पूरी कौरै।

सौच़्चौ धौरम31  एथीलै ओ मैरै भाईओ, प्रभु दी खुश रौऔ। सेई बुशै तुमुलै घौड़ी-घौड़िऐ लिखणै दी मुंदी
         ता कोई कौष्ट नाईं औन्दौ, और एथदी तुमारी खुशी आ,
         2  कुकुरा कु बौच़ी रौऔ, तिऊं बुरै काम कौरणै वाल़ैऊ कु बौच़ी रौऔ, तिऊं काटणै कूटणा वाल़ेऊ
         कु बौच़ी रौऔ।
         3  कैलैकि खतनावाल़ै ता आमै ई ज़ो परमेश्वरा रै आत्मा री तौरफा कु बौड़ाई कौरी ई, और मसीह
         यीशु माथै घमण्ड कौरी ई, और शरीरा माथै भरोसो नाईं छ़ाड़दै।
         4  पर हाऊं ता शरीरा माथै भी भरोसो कौरी बौल़ा ऊ। अगर कासी ओरी रौ शरीरा माथै भरोसो छ़ाड़नै
         रौ बिच़ार आ, ता हाऊं तेसकु भी बौड़ियौ छ़ाड़ी बौल़ाऊ।
         5  आठुऐ दिनै मैरौ खतनौ हुऔ, इस्राएला रै वंश, और बिन्यामीना रै गौत्रा रौ ऊ; इब्रानिऊ
         रौ इब्रानी ऊ; कानूना रै बारै दी अगर बोलौ ता फरीसी ऊ।
         6  खुशी रै बारै दी अगर बोलौ ता धार्मिक खुंबल़ी रौ सताउणै वाल़ौ; और कानूना री धौर्मा
         रै कामा रै बारै दी अगर बोलौ ता निर्दोष थौ।
         7  पर ज़ो-ज़ो बुशै मैरै लाभा री थी, सेई मुइंऐ मसीह रै कारण हानि सौमझ़ी गो ई।
         8  पर हाऊं आपणै प्रभु मसीह यीशु री पराणनै री अच़्छ़ाई रै कारन सौबी बुशै हानि सौमझ़ा
         ऊ। ज़ासरै कारण मुइंऐ सौबी च़ीज़ु री हानि उठाई, और तिऊं कूड़ौ सौमझ़ा ऊ; ज़ेथ कौरी मुकै
         मसीह मिला।
         9  और तेसी दी रौऊ; ना कि आपणै तेस धौर्मा रै कामा आइलै, ज़ो कानूना कु आ, पर तेस धौर्मा
         रै कामा आइलै ज़ो मसीह माथै विश्वास कौरनै रै कारण आ और परमेश्वरा री तौरफा कु विश्वास
         कौरणै माथै मिलाई।;
         10  ताकि हाऊं तेस और तेसरै मौउता माथै ज़ीतणै री शौक्ती लै, और तेस आइलै दु:खा दी साथी
         रौइंणै रै मर्म ज़ाणू, और तेसरी मौरणै री समानता पाई बौल़ु।
         11  कि हाऊं केज़ी भी रीति कु मौरै औन्दै माझ़ीऊ कु ज़ीऊंदै हुणै री ज़ागहा झ़ाऊं पौउंच़ु।निशाणै भियै दौड़णौ12  इणौ मतलब नाईं आ कि मुइंऐ पाई गौ आ, या सिद्ध हुई ऐरौ ऊ; पर तिऐं च़ीज़ पाकुड़ना लै
         फेट मारदै थाकाऊ लागी; ज़ेथलै मसीह यीशुऐ हाऊं पाकड़ौ थौ।
         13  ओ भाईओ, मेरी इच़्छ़ा इयै नाईं आ कि मुइंऐ पाकड़ी ऐरौ आ; पर सिरफ इयै एक काम कौरा ऊ
         कि ज़ो बुशै छ़ुटी गोई तिऊं बिसरीयौ, औगांऊ री बुशु री तौरफा दी बौड़ीऔ,
         14  निशाणा री तौरफा दी दौड़दै रौऊ; ताकि तेस इनाम निऊं ज़ेथ लै परमेश्वरै हाऊं मसीह यीशु
         दी उपरै औटाऔ ऊ।
         15  आमु मांझ़ीऐ ज़ेती सिद्ध ई, इणै बिच़ार छ़ाड़ा, और अगर केज़ी बुशा दी तुमारौ ओर ई बिच़ार
         हुऔ ता परमेश्वर तेस भी तुमु माथै परगट कौराई।
         16  एथीलै आमै ज़ीदरा झ़ाऊं पौउंच़ै ई, तेसी ज़िणै आण्डौ।
         17  ओ भाईओ, तुमै सौबी मिलियौ मुं ज़ीणी च़ाल च़ालौ, और तिऊं पराणी छ़ाड़ौ ज़ो इणै रीति
         माथै आण्डाई ज़ासरौ औनैणौ तुमै आमुं दी पा ई;
         18  कैलैकि भौरी इणी च़ाल च़ाला ई, ज़ेथरै बारै दी मुंइऐ तुमुकै घौड़ी-घौड़ीऐ बोलौ आ, और
         आबै भी लेरी-लेरियौ बोलाऊ कि सै आपणी च़ाल-च़लणा कु मसीह रै क्रूसा रै दुष्मन ई।
         19  तिऊंरौ अन्त विनाश आ, तिउंरौ ईश्वर पेट आ, सै आपणी गान्दी बुशु माथै घमण्ड कौराई और
         संसारा री च़ीज़ेऊ माथै ज़ीऊ लाई छ़ाड़ाई।
         20  पर आमारौ रौउणै रौ देश सौरगा दी आ; और आमै एक छ़ुटकारै देणै वाल़ै प्रभु यीशु मसीह रै
         तिदरा कु आशणै री बाट लागै औन्दै च़ाणदै।
         21  सेऊ आपणी शक्ति रै तेस प्रभाव रै अनुसार ज़ासरै ज़रीयै सेऊ सौबी च़ीज़ेऊ आपणै वशा दी
         कौरी सौका आ, आमारी दीन-हीन शरीर रौ रुप बौदलियौ, आपणै महिमा रै शरीरा ज़िणौ च़ाणाई।

41  एथीलै ओ मैरै आच़्छ़ै भाईउओ, ज़ेथदी मैरौ ज़ीऊ लागी रौआ सा, ज़ो मेरी खुशी और ताज़ ई,
         ओ आच़्छ़ै भाईउओ, प्रभु दी इणी कौरी मज़बूत रौऔ।आपसी मेल मिलापा रै बारै दी बोलणौ2  हाऊं यूओदिया लै भी सौमझ़ावा ऊ और सुन्तुखे लै भी सौमझ़ावाऊ, कि सै प्रभु दी एक ज़ीऊ
         छ़ाड़िऔ बौणी रौऔ।
         3  ओ सौच़्च़ै साथी, हाऊं ताउंकै भी औरज़ कौराऊ कि तू तिऊं छ़ेउड़ी री मज़द कौर, कैलैकि
         तिउंऐ मुं आइलै खुशी रौ संदेश फैलाऊणा दी, क्लेमेंस और मैरै दुज़ै गौश्टणु आइलै मैहनत
         की ई आ, ज़ासरै नाऊं जिवना री किताबी दी लिखौ औन्दौ आ।
         4  प्रभु दी सौदा खुश रौऔ; हाऊं तुमुलै तौइंऐ बोला ऊ, खुश रौऔ।
         5  तुमारी अच्छाई सौबी आदमीऊ माथै परगट हुआ। प्रभु नज़दीक आ।
         6  केज़ी भी बुशु री फिकर नाईं कौरौ; पर हर एक बुशु दी तुमारै निवेदन, प्राथना और औरज़ा
         रै ज़रीयै धन्यावादा आइलै परमेश्वरा काऐ देईया ई।
         7  तैबै परमेश्वरा री शान्ति, ज़ो सारी सौमझ़ा कु पोरु आ, तुमुरौ ज़ीऊ और तुमुरौ बिच़ार
         मसीह यीशु दी बौच़ाई छ़ाड़ाई।
         8  एथीलै ओ भाईउओ, ज़ो ज़ो बुशै सौच़्च़ी ई, और ज़ो ज़ो बुशै इज़्ज़त कौरणै वाल़ी ई, और
         ज़ो ज़ो बुशै ठीक ई, और ज़ो ज़ो बुशै पवित्र ई, और ज़ो ज़ो बुशै आच़्छ़ी ई, और ज़ो ज़ो
         बुशै ज़ीवा दी लागा ई, मतलब ज़ो भी सौदगुण और बौड़ाई री बुशै ई तिऊं माथै ध्यान लाई छ़ाड़ौ।
         9  ज़ो बुशै तुमुऐ मुकु शीखी, और मानी, और शुणी, और मुंदी देखी ई, तिऊंरौ पालन कौरौ, तैबै
         परमेश्वर ज़ो शान्ति रौ राज़ौ आ तुमु आइलै रौआ आ।दाना लै प्रार्थना10  हाऊं प्रभु दी भौरी खुश ऊ कि आबै एती दिना बासिऐ तुमारी फिकर मैरै बारै दी औज़ौ जागृत
         हुई आ; ज़ुरुरी तुमुकै शुरु दी भी ऐथरौ बिच़ार थौ, पर तुमुकै एथैरौ मौकौ नाईं मिलौ।
         11  इणौ नाईं कि हाऊं आपणै ज़रुरता रै कारण इणौ बोला ऊ; कैलैकि मुंईऐ इणौ शीखौ आ कि ज़ैज़ै
         हालता दी ई; तेसी दी खुशी कौरु।
         12  हाऊं छ़ोटौ हुणौ भी ज़ाणाऊ और भौड़नौ भी ज़ाणाऊ; हर एक बूश और सौबी हालती दी मुंइऐ ढौटणौ,
         भुखौ रौउणौ, और बौड़नौ-घौटणौ शीखौ आ।
         13  ज़ो मुंदी शक्ति दिआ सा तेसदी हाऊं सारौ कुछ़ कौरी सौका ऊ।
         14  तैबै भी तुमुऐ भौलौ किऔ आ कि मैरै दु:खा दी मुं आइलै रौऐ ई।
         15  ओ फिलिप्पिऊ, तुमै आपू भी ज़ाणा ई कि खुशी रै संदेशा रै परच़ारा रै शुरु दी, ज़ैबै हाऊं
         मकिदुनिया कु डैऔ थौ, तैबै तुमु छ़ाड़ियौ और कासी खुंबल़ीऐ निणै दैणै रै बारै दी मेरी
         मज़द नाईं की।
         16  इणै कौरी ज़ैबै हाऊं थिस्सलुनीके दी थौ, तैबै भी तुमुऐ मेरी ज़रुरत पूरी कौरणा लै एकी
         बारै का पर दुई बारै कुछ़ भेज़ौ थौ।
         17  इणौ नाईं कि हाऊं दाण च़ाहाऊ पर हाऊं इणौ फल़ च़ाहाऊ ज़ो तुमुरै लाभा लै बौड़दै रौआ।
         18  मुंकै सारौ कुछ़ आ, पर भौरी का भी आ; ज़ो च़ीज़ै तुमुऐ इपफ्रदीतुसा रै हाथा कु भेज़ी
         थी तिऊं निंइंयौ हाऊं ढौटी गो ऊ, सेऊ ता सुखवाल़ी खुशबु, ग्रहण कौरनै रै लायक बलिदान
         आ, ज़ो परमेश्वरा कै आच़्छ़ी लागा आ।
         19  मैरौ परमेश्वर भी आपणै तेस धना रै अनुसार ज़ो महिमा समेत मसीह यीशु दी आ, तुमारी हर
         एक ज़रुरत पूरी कौरा आ।
         20  आमारौ परमेश्वर और बाबा री महीमा सौदा-सौदा औन्दी रौआ। आमीन।आखरी नमस्ते21  हर एक पवित्र लोगु लै, ज़ो यीशु मसीहा दी आ ढाल कौरौ। ज़ो भाई मुं आइलै आ, तुमुलै ढ़ाल
         कौरा ई।
         22  सौबी पवित्र लोग, ज़ुरुरी कौरै ज़ो कैसरा रै घौरा रै ई, तुमु लै ढाल कौरा ई
         23  आमारै प्रभु यीशु री बौड़ी दया तुमारी आत्मा आइलै रौआ।कुलुस्सियोंकुलुस्सियों री किताबकुलुस्सियोंColossiansकुलुस्सियों

अभिवादन11  पौलुसा री तौरफा कु, ज़ो परमेश्वरा री मौर्ज़ी कु मसीह यीशु रौ प्रेरित आ, और भाई तीमुथियुसा
         री तौरफा कु,
         2  मसीह दी तिऊं पवित्र और विश्वासी भाईऊ रै नाऊं ज़ो कुलुस्‍सा दी रौआ ई; आमारै बाबा परमेश्वरा
         री तौरफा कु तुमुलै बौड़ी दया और शान्ति मिलदी थाका लागी।धन्यवादा री प्राथना3  आमै तुमुलै रोज़ प्राथना कौरीयौ आपणै प्रभु यीशु रै बाबा मतलब परमेश्वरा रौ धन्यावाद
         कौरी ई।
         4  कैलैकि आमुऐ शूणौ आ कि मसीह यीशु माथै तुमुरौ विश्वास आ, सौबी पवित्र लोगू कु प्यार
         छ़ाड़ाई;
         5  तिऐं आश कौरी ऐन्दी च़ीज़ै रै कारण ज़ो तुमुलै सौरगा दी छ़ाड़ी औन्दी आ, ज़ेथरै बारै
         दी तुमुऐ तेस खुशी रै संदेशा रै सौच़्च़ै वचना दी शूणी ऐरौ आ,
         6  ज़ो तुमु काऐ पौउंच़ौ आ, और ज़िणौ दूनिया दी भी फल़ आणा, और बौड़दै रौआ सा; मतलब ज़ेज़ै
         दिना कु तुमुऐ सेऊ शूणौ, और सौच़्च़ाई कु परमेश्वरा री बौड़ी दया पराणी आ, तुमु दी भी
         इणौ ई कौरा सा।
         7  तेसी री शिक्षा तुमुऐ आमारै आच़्छ़ै गोष्टण इपफ्रसा कु पाई, ज़ो आमुलै मसीह रौ विश्वासवाल़ौ
         सेवक आ।
         8  तिणिऐ तुमारै प्यारा लै ज़ो आत्मा दी आ आमु माथै परगट कियौ।
         9  ऐथीलै ज़ेज़ै दिना कु इणौ शूणौ सा, आमै भी तुमु लै इणी प्राथना कौरनी और औरज़ कौरनी
         नाईं बिसुरदै कि तुमै सारी आत्मा री औकल और सौमझ़ियौ परमेश्वरा री इच़्छा री पैहच़ाणा
         दी भौरपूर हुऔ,
         10  ताकि तुमारौ चाल-चलन प्रभु रै ज़िणौ हुआ, और सेऊ सौबी तौरफा कु खुश हुआ, और तुमु दी
         सारै रौंगा रै भौलै कामा रै फल़ लागा, और परमेश्वरा री पैहच़ाना दी बौड़दै रौऔ ,
         11  और तेसी री महिमा री शक्ति कौरी सौभी रौंगा री सामर्था कु शक्तिशाल़ी औन्दै रौऔ, इदरा
         झ़ाऊं कि खुशी आइलै हर रौंगा कु शान्ति और सहन कौरणै री शक्ति देख़ाई बौल़ी।
         12  और बाबा रौ धन्यावाद कौरदै रौऔ, ज़ुणिऐ आमै एस लायक च़ाणै कि प्याशै दी पवित्र लोगू
         आइलै मीरासा दी सहभागी रौऔ।
         13  तिणिऐ ई आमै न्यारै रै वशा कु छ़ुड़ाइयौ आपणै आच़्छ़ै छ़ोहरु रै राज्य दी निंयै,
         14  ज़ेथ दी आमै छ़ुटकारौ मतलब पापा री माफी मिला सा।मसीह री उँच़ाई और तेसरै काम15  सेऊ ता नाईं दिशणैवाल़ौ परमेश्वरा रौ ज़िणौ रुप और सारी दुनिया दी पैहलौ आ।
         16  कैलैकि तिणिऐ सारी च़ीज़ै चाणी, च़ाऐ सै सौरगा री आ च़ाऐ सै धौतरी री आ, च़ाऐ सै दिशणै
         वाल़ी आ च़ाऐ नाईं दिशणै वाल़ी आ, का सिंहासन, का प्रभुताएं, का प्रधानताएं, का अधिकार,
         सारी च़ीज़ै तेस रै ज़रीयै और तेस कालै चाणी औन्दी आ।
         17  और सेऊ सौबी च़ीज़ैऊ कु पैहलौ, और सारी च़ीज़ै तेसी दी टेकी रौआ ई।
         18  और सेऊ शरीर, मतलब खुंबल़ी रौ मूंढ आ; सेऊ सौबी कु पैहलौ आ और मौरै औन्दै माझ़िऊ कु
         ज़ीऊंदौ हुणैवाल़ौ दी सौबी कु पैहलौ आ कि सौबी बुशै दी सेऊई प्रधान हुआ।
         19  कैलैकि बाबा री खुशी ऐथी दी आ कि तेस दी सारौ कुछ़ वास कौरा।
         20  और तेसरै क्रूसा माथै बौऐ औन्दै लोऊ रै ज़रीयै मेल मिलाप कौरियौ, सौबी च़ीज़ैऊ रौ तेसरै
         ज़रीयै कु आपू आइलै मिलौ च़ाऐ सै धौतरी माथै री ई, च़ाऐ सै सौरगा माथै री आ।
         21  और तिणीऐ आबै तेसरी शरीरा दी मौरणै रै ज़रीयै तुमारौ भी मेल कौरी ऐरौ ज़ो पैहलै दाबै
         औन्दै थै और बुरै कामा रै कारण ज़ीवा कु दुशमन थै।
         22  ताकि तुमै आपू काऐ पवित्र और ज़ासदी कोई कलंक नाईं आ, और निर्आरोप च़ाणियौ आपू आपू काऐ
         निंया।
         23  अगर तुमै विश्वारा री पौई माथै पाकै बौणी रौआ, और तेस खुशी रै संदेशा री आशा रौ ज़ो
         तुमुऐ शुणौ आ नाईं छ़ाड़ौ, ज़ासरौ प्रच़ार सौरगा थाली सारी धौतरी दी कियौ आ; और ज़ासरौ
         हाऊं पौलुस सेवक बौणौ।कलिसिया रौ सेवक-पौलुस24  आबै हाऊं तिऊं दुखा रै कारन खुशी मनाऊंवाऊं, ज़ो तुमुलै कौराउ, और मसीहा रै दुखा री
         कामी तेसरै शरीरालै, मतलब कलिसिया कालै, आपणै शरीरा दी पूरौ कौराउ।
         25  ज़ास रौ हाऊं परमेश्वरा रौ तेस प्रबन्धा रै अनुसार सेवक बौणौ, ज़ो तुमुलै हाऊं देयौ
         औन्दौ आ, ताकि परमेश्वरा रै वचन पूरौ-पूरौ प्रचार कौरु।
         26  मतलब तेस भेदा रौ ज़ो बौग्तै और पोसता कु छ़ुपी रौऔ, पर आबै तेसरै तिऊं पवित्र लोगू
         माथै प्रकट हुआ।
         27  ज़ास माथै परमेश्वरै प्रकट कौरणौ च़ाऔ, कि तिउंकै पौतौ हौणौ च़ाईं कि दुजीज़ातिऊ दी
         तेस भेदा री महिमा री किमत का आ? और सेऊ ऐऊ आ, कि मसीहा ज़ो महिमा री आशा आ तुमु दी रौआ
         सा।
         28  ज़ासरौ प्रच़ार कौरियौ आमै हर एक आदमी लै बोली आ और सारी बुदी कु हर एक आदमी शिखाई,
         कि आमै हर एक आदमी मसीहा दी ठीक कौरियौ मौज़ूद कौरी।
         29  और एथीलै हाऊं तेस री तियां शक्ति रै अनुसार ज़ो मुंदी शक्ति कालै प्रभाव पा ई तन मन
         लाइयौ मैनत भी कौराऊ। ष

21  हाऊं च़हाऊ कि तुमै ज़ाणा लै, कि तुमारै और तिऊं रै ज़ो लौदीकिया दी आ, और तिऊं सौबी
         कालै ज़ुणिऐ मैरौ शरीरा रौ मुंह नाईं देखौ कि हाऊं किणी महनत कौरू सा।
         2  ताकि तिऊं रै ज़ीवा दी शान्ति हुआ और सै प्यारा कौरी आपू मांझ़िऐ कौठै रौआ, और सै पूरी
         सौमझ़ी रौ सारौ धन पा लै, और परमेश्वर बाबा रै भेदा रौ— मतलब मसीहा पराणा लै।
         3  ज़ासदी औकल और ज्ञाना रै सौबी भण्डार छ़ुपै औन्दै आ।
         4  ऐऊ हाऊं एथीलै बोलाऊ, कि कोई आदमी तुमु लुभाउणै वाल़ी बुशै कौरी तुमुलै धोखौ ना देयालै।
         5  कैलैकि हाऊं अगर शरीरा रै भाव कौरी तुमुकै दूर ऊ, तैबैभी आत्मा रै भाव कौरी तुमु काऐ
         उ, और तुमारै विधि रै अनुसार च़ाल- च़ालन और तुमारै विश्वासा री ज़ो मसीहा दी आ पाको
         देखियौ खुश रौआऊ,मसीह दी ज़िन्दगी री भरपुरी6  तैबै ज़िणौ तुमुऐ मसीह यीशु लै प्रभु कौरियौ मानी गौ आ, तिणी ई तेस दी हाण्डदै रौऔ।
         7  और तेसी दी ज़ौड़ी पाकड़ियौ और बौड़दै रौऔ; और ज़िणौ तुमुलै शिखाऔ औन्दौ आ तिणी ई विश्वासा
         दी पाकै औन्दै रौऔ, और भौरी धन्यावाद कौरदै थाकौ।
         8  खबरदार रौऔ कि कोई तुमु तेस तत्व-ज्ञाना और बुरै धोखा रै ज़रीयै नाज़ ना च़ाई कियै,
         ज़ो आदमीऊ रै रिवाज़ा रै मत और संसारा री सौबी कु पैहलै री शिक्षा रै अनुसार आ, पर मसीहा
         रै अनुसार नाईं।
         9  कैलैकि तेसदी ईश्वरा री सारी परिपूर्णता सदेह वास कौरा सा।
         10  और तुमै तेस दी भरपूर हुई गोऐ ई ज़ो सौबी प्रधानता और हौका रौ मुकुट आ।
         11  तेसी दी तुमारौ इणौ खतनौ हुऔ आ, ज़ो हाथा कौरै नाईं औन्दौ, मतलब महीहा रौ खतना, ज़ेथ
         कौरी शरीरा रौ अंग पोरु गाड़ा ई।
         12  और तेस आइलै बपतिस्मा दी दाबे औन्दै, और तेसी दी परमेश्वरा री शक्ति दी विश्वास कौरियौ,
         ज़ुणिऐ सेऊ मौरै औन्दै माझ़िऊ कु ज़ीऊंदौ कियौ, तेस आइलै ज़ीऊंदै भी हुआ।
         13  और तिणीऐ तुमै भी, ज़ो आपणै गुनाहा, और आपणै शरीरा री बिणा खतनै री हाल़ती दी मौरौ औन्दै
         थै, तेस आइलै ज़ीऊंदै कियै, और आमारै सब गुनाह माफ कियै।
         14  और विधिऊ रौ सेऊ लेख ज़ो आमारै नावां माथै, और आमारै विरोधा दी थौ मिटाई ऐरौ; और सेऊ
         क्रूसा माथै परेगै कु ज़ौड़ियौ सामना कु हटाई गौ आ।
         15  और तिणीऐ प्रधानता और हौका लै आपू माथै कु उतारियौ तिऊं रौ खुल्लमखुलौ तमाशौ च़ाणौ और
         क्रूसा रै कारन तिऊं माथै जय-जयकारा री बाच़ शुणाई।
         16  एथीलै खाणै-पिणै या साज़ै या नौई चान्द, या आरामा रै दिनै रै बारा दी तुमारौ कोई फैंसलौ
         नाईं कौरा लौ।
         17  कैलैकि इयै सौबी आशणैवाल़ी बुशै री छ़ांईं आ, पर मूल च़ीज़ै मसीहा री आ।
         18  कैज़ौ आदमी दीनता और सौरगा रै दूतै री पूजा कौरियौ तुमु दौड़ा रै फल़ा कु दूर ना कौरा।
         इणौ आदमी देखी औंदी बुशै दी लागी रौआ। और अपनी शरीरा री सौमझ़ा माथै इणौ ई फूला आ।
         19  और तेस मुकुटा लै पाकड़ी नाईं छ़ाड़दौ ज़ासकै सारौ शरीर जोड़ा और पट्ठों रै ज़रीयै देख-भाल़
         कौरियौ और एकी साथी गांठियौ, परमेश्वरा री तौरफा कु बौड़दै रौआ ई।मसीह आईलै मौरणौ और ज़िऊणौ20  ज़ैबै कि तुमै मसीहा आइलै संसारा री रौबी कु पैहलै री शिक्षा री तौरफा कु मौरै औन्दै
         ई, ता तैबै तिऊं रै ज़िणै ज़ो संसारा रै आ जीवन बितावा ई? आदमीऊ रै हुकमा और शिक्षा रै
         अनुसार,
         21  इणी विधिऊ रै बौशा दी कैलै रौआ ई कि ‘एऊ नाईं छ़ूंइणौ’, ‘तेस नाईं च़ाखियौ’, और ‘तेसदी
         हाथ ना लाइयौ।’
         22  (कैलैकि इयै सारी च़ीज़ै कामा दी आणी आणियौ नाश हुआई)। कैलैकि इयै आदमीऊ रै हुकमा और
         शिक्षा रै अनुसार आ।
         23  इऊं विधिऊ दी आपणै इच़्छ़ा रै अनुसार दाबी औन्दी भक्ति री रीति, और दीनता, और शरीरा
         री योगाभ्यासा रै भाव कु औकली रौ नांऊ ता आ, पर शरीरा री लालसा रै रोकणा दी इऊं कु कुछ़
         भी लाभ नाईं औन्दौ।

31  तैबै ज़ैबै तुमै मसीह आइलै ज़ीऊंदै हुऐ, ता सौरगा रै च़ीज़ै लोड़दै रौऔ, ज़ीयै मसीह
         आज़ आ और परमेश्वरा री सूल़टी बियै बौशौ औन्दौ आ।
         2  धौतरी माथै री नाईं पर सौरगा री च़ीज़ै माथै ध्यान लाऔ,
         3  कैलैकि तुमै ता मौरी गौऐ, और तुमारौ जीवन मसीह आइलै परमेश्वरा दी छ़िपी गौ आ।
         4  ज़ैबै मसीह ज़ो आमारौ जीवन आ, प्रकट हुआ, तैबै तुमै भी तेस आइलै मसीह समेत प्रकट कौरा
         ईपुराणी ज़िन्दगी और नौईं ज़िन्दगी5  एथीलै आपणै तिऊं अंग पौरु छ़ांगौ, ज़ो धौतरी माथै आ, मतलब गांदै काम, अशुद्धता, दुष्टवाल़ै
         काम, बुरी लालसा, लोभा लै ज़ो मूर्ति पूजा रै बराबर आ।
         6  इऊं रै कारण परमेश्वरा रौ रोश हुकम नाईं मानणै वाल़ा माथै पौड़ा।
         7  और तुमै भी, ज़ैबै इऊं बुराई दी जीवन बितावा थै, ता इउं रै कारन हांडा थै।
         8  पर आबै तुमै भी इऊं सौबी रै मतलब गुस्सौ, रोष, बैरभाव, बुराई, और मुंह कु गाल़ी भौकणौ
         इयै सौबी बुशै पौरु छ़ाड़ौ।
         9  एकी दुज़ै आइलै झूठ नाईं बोलौ कैलैकि तुमुऐ पुराणौ आदमीऊ तिंउरै कामा समेत उतारी गौ
         आ,
         10  और नौवै आदमी बौणी गौऐ आ ज़ो आपणै, ज़ुणिऐ आमै च़ाणै तेसरै रुपा रै अनुसार बुद्धि मिलणै
         कालै नौवो चाणदै रौआई।
         11  तिऊं दी ना ता यूनानी रौ ना यहूदी, ना खतना, ना खतनारहित, ना ज़ांगल़ी, ना स्कूती, ना
         सेवक और ना आज़ाद : सिरफ मसीह सौबी कुछ़ और सौबी दी आ।
         12  एथीलै परमेश्वरा रै छ़ाँटै औन्दै रै नाईं ज़ो पवित्र और आच़्छ़ौ आ, बौड़ी दया, और भलाई,
         और दीनता, और कौमलता, और सहनशीलता धारण कौरौ।
         13  और अगर कासी रौ कासी माथै आरोप लाइणा रौ कोई कारण , ता एकी दुज़ै सैहन कौरौ, और एकी
         दुज़ै रै गुनाह माफ कौरौ: ज़िणौ प्रभुऐ तुमारौ गुनाह माफ कियै आ, तिणी ई तुमै भी कौरौ।
         14  और इऊं सौबी माथै प्यारा रौ ज़ो आच़्छ़ाई रौ कटिबन्ध आ बानी छ़ाड़ौ।
         15  और मसीहा री शान्ति ज़ास कालै तुमै एकी शरीरा हुइयौ औटाऐ औन्दै ई, तुमारै ज़ीऊ दी राज़
         कौरा, और तुमै धन्यावादी बौणी रौआ।
         16  मसीहा रै वचन आपणै ज़ीवा दी भौरी कु बौसणै दैऔ; और आच़्छ़ै ज्ञाना समेत एकी दुज़ै कु
         शिखाऔ, और चिताओ, और आपणै आपणै ज़ीवा दी बौड़ी दया आइलै परमेश्वरा कालै भजन और स्तुति
         रै गीत और आत्मा रै गीत गाओ।
         17  और वचन कु या कामा कु ज़ो कुछ़ भी कौरौ सौबी प्रभु यीशु रै नाऊ कु कौरौ, और तेसरै ज़रीयै
         परमेश्वर बाबा रौ धन्यावाद कौरौनौईं ज़िदगी रै परिवारा रै नियम18  ओ छ़ेउड़ीऊओ, ज़िणौ प्रभु दी ठीक आ, तिणी ई आपणै आपणै बोउटै शुणौ।
         19  ओ बोउटेउओ, आपणी आपणी छ़ेउड़ी बोउटै कु प्यार छ़ाड़ौ, और तिऊं कु कठोरता नाईं कौरौ।
         20  ओ लोल़ड़ेऊ, सौबी बुशै दी आपणै आपणै मां-बाबा रौ हुकमा रौ पालन कौरौ, कैलैकि प्रभु एथा
         कु खुश रौआ ई,
         21  ओ लोल़डेऊ वाल़ैऊ, आपणै लोल़डे तंग नाईं कौरौ, इणौ नाईं च़ाईं हुऔ कि तिऊंरौ च़ाईं साहस
         चुटौ।
         22  ओ नुकरौ, ज़ो शरीरा रै अनुसार तुमारौ मालीक आ सौबी बुशै दी तिऊंरौ हुकम मानौ, आदमीऊ
         खुश कौरणै लै नाईं, पर ज़ीवा री आच़्छ़ी और परमेश्वरा रै डौरा कु।
         23  और ज़ो कुछ़ तुमै कौराई, तन मौना कौरै कौरौ, इणौ ज़ाणीयौ कि आदमीऊ लै नाईं पर प्रभु
         कालै कौरौ ई;
         24  कैलैकि तुमै ज़ाणाई कि तुमुलै एथारै बौदला प्रभु कु मीरास: तुमै प्रभु मसीहा री सेवा
         कौरा ई।
         25  कैलैकि ज़ो बुरौ कौरा आ, सेऊ आपणी बुराई रौ फल़ पा ई; तिऊं कासी रौ आपणौ मैरौ नाईं।

41  ओ स्वामिऊ, आपणै आपणै नुकरा आइलै फैंसल़ौ और तिऊं आइलै ठीक ठीक रौऔ, इणौ सौमझ़िऊ कि
         सौरगा दी तुमारौ भी एक मालिक आ।कुछ च़ाल-च़ालना री सलाह2  प्राथना कौरदै थाकौ लागै, और धन्यावादा आइलै तेस दी बौणै रौऔ;
         3  और एथी आइलै आमुलै भी प्राथना कौरदै थाकौ लागै, कि परमेश्वर आमू कालै वचन शुणाऊंणा रौ
         इणौ दार खोला, कि आमै मसीहा रै तेस भेदा रै बारै दी बोली सौकी ज़ैथा रै कारन हाऊं ज़ैला
         दी ऊ,
         4  और तेस इणौ प्रकट कौरु, ज़िणौ कौरणौ मुलै ठीक आ।
         5  मौका लै तुमै भौरी किमती सौमझ़िऔ बाइरै वाल़ैऊ आइलै बुद्धि कौरै बुशै लाऔ।
         6  तुमारौ वचन सौदा बौड़ी दया कौरै तौंइंऐ आच़्छ़ौ च़ाईं हौणौ, कि तुमुलै हर आदमी लै ठीक
         रीति कु ज़वाब दैणौ च़ाईं आशणौ।आखरी अभिवादन7  आच़्छ़ौ भाई और विश्वास वाल़ौ सेवक, तुखिकुस, ज़ो प्रभु दी मुं आइलै साथी आ, मैरी सारी
         बुशै तुमुलै बोला ई।
         8  सेऊ मुंइयै एथीलै तुमु काए भेज़ौ आ, कि तुमुकै आमारी हालती रौ पौतौ च़ाईं लागौ और सेऊ
         तुमारै ज़ीवा लै शान्ति दिआ।
         9  औए तेस आइलै उनेसिमुसा लै भी भेज़ौ आ ज़ो विश्वाल़ौ आ और आच़्छ़ौ भाई और तुमु माझ़िऊ
         कु आ, इयै तुमुलै इदरै री सारी बुशै बोलाई।
         10  अरिस्तर्खुस, ज़ो मुं आइलै ज़ैला दी आ, और मरकुस ज़ो बरनबासा रौ भाईं लागा ई (ज़ासरै
         बारै दी तुमुऐ हुकम मानौ थौ कि अगर सेऊ तुमु काए आशा लौ, ता तेस आइलै आच़्छ़ी तरहा रौइयौ),
         11  और यीशु ज़ासलै यूस्तुस बोलाई, तुमुलै ढाल कौराई। खतना कियै औन्दै लोगू माझ़िऊ कु सिरफ
         इयै ही परमेश्वरा रै राज़ा कालै मैरै साथी और मैरै शान्ति रै कारन रौऐ आ।
         12  इपफ्रास ज़ो तुमु माझ़िऊ कु आसती और मसीहा रौ सेवक आ, तुमुलै ढाल कौरा और सौदा तुमुलै
         प्राथना दी कौशीश कौरा आ, ताकि तुमै सिद्ध हुइयौ पूरै विश्वासा आइलै परमेश्वरा री इच़्छ़ा
         माथै टीकै रौऔ।
         13  हाऊं तेसरौ ज़ीऊंद मान ई, कि सेऊ तुमु कालै और लौदीकिया और हियरापुलिसवाल़ैऊ कालै बौड़ी
         कोशीश कौरदै रौआ ई।
         14  आच़्छ़ौ वैध लूका और देमासा रौ तुमुलै ढाल।
         15  लौदीकिया रै भाईऊ लै और नुमफास और तिऊं रै घौरा री खुंबल़ी लै ढाल बोलियौ।
         16  और ज़ैबी इयै चिट्ठी तुमुरै काई पौड़िया ली, ता इणौ कौरियौ कि लौदीकिया री खुंबल़ी दी
         भी च़ाईं पौड़ी, और सै चिट्ठी ज़ो लौदीकिया कु आ आशै औन्दी तिऐं तुमै भी पौड़ियौ।
         17  तैबै अर्खिप्पुस कु बोलियौ कि ज़ो सेवा प्रभु दी ताउंलै सौंभाल़ी औन्दी आ, तिऐं आच़्छ़ी
         कौरै पूरी कौरियौ।
         18  मुं पौलुसा रौ आपणै हाथा कौरै लिखी औन्दी ढाल। मैरी शांगल़ी याद छ़ाड़ियौ; तुमु माथै
         बौड़ी दया थाका औन्दै लागी। आमीन।1 थिस्सलुनीकियों1 थिस्सलुनीकियों री किताब1 थिस्सलुनीकियों1 Thessalonians1 थिस्सलुनीकियों

अभिवादन11  पौलुस और सिलवानुस और तिमुथियुसा री तौरफा कु थिस्सलुनीकियों री कलिसिया रै नावें, ज़ो
         परमेश्वर बाब और प्रभु यीशु मसीहा दी ई: तुमुलै बौड़ी दया और शान्ति मिलदै थाका लागी।थिस्सलुनीकिउ रौ विश्वास2  आमैं आपणी प्राथना दी तुमु याद कौरी और सौदा तुमु सौबिऊ रै बारै दी परमेश्वरा रौ धन्यवाद
         कौरी ई,
         3  और आपणै परमेश्वर और बाबा रै सामने तुमारै विश्वासा रै काम, और प्यारा री मैहनत, और
         आमारै प्रभु यीशु मसीहा दी आशा री सबर लगातार याद कौरी सी।
         4  ओ भाईयो, परमेश्वरा रै प्यारै लोगुओ, आमैं ज़ाणी ई कि तुमै च़ुनै औन्दै इ
         5  कैलैकि आमारी खुश-खबरी तुमु काऐ ना सिर्फ आक्षरु दी आ, पर ताकती और पवित्र आत्मा दी,
         बौड़ै आच़्छ़ै कौरिऐ पहुँच़ौ आ; ज़िणौ तुमै ज़ाणाई कि आमैं तुमुलै तुमु मांझ़िऐ किणै
         बौणी गोऐ थै।
         6  तुमै बौड़ी मुसीबता दी, पवित्र आत्मा री खुशी आइलै, वचन मानियौ आमारी और आमारै प्रभु
         री ज़िणी च़ाल च़ालदै लागै।
         7  इदरा झ़ाउं कि मकिदुनिया और अखया रै सारै विश्वासिउ लै तुमै आच़्छ़ै बौणै।
         8  कैलै कि तुमारै काऐ कु ना सिर्फ मकिदुनिया और अखया दी प्रभु री खुश-खबरी शुणाई, पर तुमारै
         विश्वासा दी ज़ो परमेश्वरा माथै आ, सारी ज़ागाह दी इणी बूश फैली गोई आ कि आमुकै बोलणा
         री ज़रुरता इ नाईं आसती।
         9  कैलैकि सै आपु ई आमारै बारै दी बोलाई कि तुमु काऐ आमारौ आशणौ किणौ हुऔ; और तुमै किणै
         मूर्ती पूज़णै कु परमेश्वरा भिलै फिरै ताकी ज़िउंदै और सौच़्च़ै परमेश्वरा री सेवा कौरा,
         10  और तेसरै छ़ोहरू सौरगा माथै कु आशणै री बाटा पौखदै थाका लागी ज़ुण तिणीऐ मौरै औन्दै
         मांझ़िआ कु ज़िउंदौ कियौ आ, मतलब कि यीशु री ज़ो आमूं आशणै वाल़ी मुसीबता कु बौच़ावा
         सा।

पौलुसा रौ प्रचारा रौ काम21  ओ भाईयो, तुमै आपु इ ज़ाणाई कि आमुरौ तुम काऐ आशणौ बेकार नाईं हुऔ,
         2  पर तुमै आपु इ ज़ाणाइ कि पैहलै फिलिप्पी दी दु:ख उठाउणै और भौलै बूरै सहन कौरणा माथै
         भी आमारै परमेश्वरै एती हिम्मत देई, कि आमैं परमेश्वरा री खुश-खौबरी भौरी विरौधा मांझ़िऐ
         भी तुमकै शुणाई।
         3  कैलैकि आमारौ उपदेश ना ता शौखा कौरी आ और ना बुराई कौरी आ और ना ता छ़ल कौपटा आइलै आ;
         4  पर ज़िणौ परमेश्वरै आमैं इणै लायक चाणीयौ खुश-खबरी सांबी (संभाल़ी) आ, आमै तिणी इ परचार
         कौरी ई, एथदी आमैं आदमिउ नाईं पर परमेश्वर, ज़ो आमारौ मन पौरखा सा खुश कौरी ई।
         5  कैलैकि तुमै ज़ाणाई आमैं ना ता केबी हेरा-फेरी वाल़ी बुशै लाइ थै, और ना लोभ-लाल़च़ा
         लै बाहनौ कौरा थै, एज़ी बूशा रौ परमेश्वर गवाह सा;
         6  पर अगर आमैं मसिह रै प्रेरित हुणै रै कारणै तुमु माथै भार पाई बौल़ी थै, तैबै भी आमैं
         आदमिऊ कु आदर-ईज़्ज़त नाईं च़ाई थै, और ना तुम कु, और ना ओरी कासी कु।
         7  पर ज़िणै कौरी माँ आपणै लोल़डेउ री देख भाल़ कौरा सा, तिणौ इ आमुऐ भी तुमु मांझ़िऐ रौइयौ
         प्यार देखाल़ौ आ;
         8  और तिणी इ आमैं तुमारी लाल़सा कौरियौ ना सिर्फ परमेश्वरा री खुश-खबरी माथै आपणी ज़ान
         दैणा लै भी तुमुलै तैयार थै, एथलै कि तुमै आमारै भौरी प्यारै हुई गोऐ थै।
         9  कैलै कि ओ भाईयो, तुमै आमारी मेहनत और कौष्ट याद छ़ाड़ाई; आमुऐ एथीलै राची-दिनै काम
         धान्दौ कौरियौ तुमु मांझ़िऐ परमेश्वरा री खुश-खबरी रौ परचार कियौ आ कि तुमु मांझ़िऐ कासी
         माथै भी भार ना पौड़ा।
         10  तुमै आपु इ गवाह ई, और परमेश्वर भी गवाह आ कि तुमु विश्वासिऊ मांझ़िऐ आमारौ च़ाल-च़ालण
         किणौ पवित्र और धार्मिक और निर्आरोप रौ आ
         11  तुमै ज़ाणाई कि ज़िणौ बाब आपणै छोहरु आइलै बरताव कौरा, तिणी ई आमैं भी तुमु मांझीऐ हर
         एकी लै उपदेश दिया थै, और शान्ति दिया थै, और सौमझ़ाई थै
         12  ताकि तुमारौ च़ाल-च़ालन परमेश्वरा रै लायक हुआ, ज़ुण तुमु आपणै राज़ा दी और महिमा दी
         औटावा सा।
         13  एथीलै आमैं भी परमेश्वरा रौ धन्यवाद सौदा कौरी कि ज़ैबै आमु रै ज़ौरिऐ परमेश्वरा री
         खुश-खबरी रौ वचन तुमु काऐ पहुँचा, तुमु ऐ सेऊ आदमीउ रौ नाईँ बल्कि परमेश्वरा रौ वचन सौमझ़ीऔ
         (और सौच्च़ी ऐऊ इणी इ सा) मानौ आ; और सेऊ तुमु विश्वासिउ लै ज़ुण विश्वास छाड़ा ई, ताकतिवाल़ौ(
         प्रभावशील) सा।
         14  एथीलै तुमै, ओ भाइयो, परमेश्वरा री तिऊं कलीसियाउ री ज़ीणी च़ाल-च़ालदै लागौ ज़ुण यहुदिया
         दी मसीह यीशु दी आ, कैलैकि तुमु ऐ भी आपणै लोगु कु तिणौ दु:ख पाऔ ज़िणौ तिउंऐ यहुदिया
         दी पाऔ थौ,
         15  ज़ुणिऐ प्रभु यीशु और भविष्यवक्ता भी झ़ांगै और आमैं भी सौताऐ, और परमेश्वर तिऊं कु
         खुश नाईं, और सै सारै आदमी रौ विरोध कौरा ई,
         16  और सै ओरी ज़ाति कु तिंउरै छ़ुटकारै लै बुशै लाइणै कु आमु रोका ई कि सौदा आपणै प़ापा
         रौ घौड़ौ भौरदै थाका लागी; पर तिऊं माथै परमेश्वरा रौ डौराउंदौ रोष आशी गौ आ।कलिसिया कु मिल़नै रौ ज़िऊ17  ओ भाइयो, ज़ैबै आमैं थोड़ै बौग्ता लै, मौना इ नाईं बल्कि परगटा दी , तुमु कु अलग हुइ
         गौऐ थै, ता आमुऐ बौड़ी आश़ा कौरी तुमु रौ मुँह देखणा लै ओर भी भौरी कोशीश की।
         18  एथीलै आमुऐ (मुँई पौलुसै)एकी बारै नाइं बल्कि दुई बारै तुमु काऐ आशणौ च़ाहौ, पर शैतानै
         हाऊं रोकि छ़ाडौ।
         19  भौलै इ आमुरी आशा या आन्नद या बौड़ाई रौ मुकुट का सा? का आमुरै प्रभु यीशु रै स़ामनै
         तेसरै आशणा रै बौग्ता दी तुमै नाईं औन्दै?
         20  आमुरी बौड़ाई और आन्नद तुमै ऐ ई।

तिमुथियुस भेज़णौ31  एथीलै ज़ैबै आमुकै रौउऔ इ नाईं ता आमुऐ इणौ सुंच़ौ कि एथेन्सा दी एखुली इ रौऊलै;
         2  और आमुऐ तिमुथियुस, ज़ो मसीहा री खुश-खबरी दी आमारौ भाई और परमेशवरा रौ सेवक आ, एथीलै
         भेज़ौ कि तुमु एकी ज़ागै टेकावा और तुमारै विश्वासा रै बारै दी तुमु सौमझ़ावा,
         3  कि कोई भी इऊं सताव रै कारणै डगमगाऐ ना च़ाईं। कैलै कि तुमै आपु इ ज़ाणाई कि आमैं इऊंलै
         इ छ़ांटै औन्दै।
         4  कैलैकि पैहलै इ, ज़ेबी आमैं तुमारै काऐ थै ता तुमु लै बोला थै कि आमु कल़ेश (मुसीबत)
         जा इ उठाउणै, और इणौ इ हुऔ, ज़िणौ कि तुमै ज़ाणा भी ई।
         5  एज़ै कारणै ज़ैबै मुकै तौइऐं भी रौउऔ इ नाईं, ता तुमारै विश्वासा रै हाल ज़ाणना लै भेज़ौ,
         कि किऐ इणौ ना च़ाईं हुऔ कि परीक्षा कौरणै वालेउऐ तुमारी परीक्षा कौरी औली, और आमारी
         मैहनत बेकार हुआ।तीमुथियुसा रै ज़रिऐ खुशी रौ संदेश मिलणौ6  पर इबी तिमुथिउसै ज़ो तुमारै काऐ कु आमु काऐ आशौ आ, तुमारै विश्‍वासा री और प्यारा री
         खुश-खौबर शुणाई और एज़ी बूश भी शुणाई कि तुमै सदा प्यारा आइलै आमु याद कौराई, और आमु
         देखणा री आश छ़ाड़ाई, ज़िणौ कि आमै भी तुमु देखणा री आश छ़ाड़ी ई।
         7  और एथीलै ओ भाईयो, आमुऐ आपणै सारै दु:ख और कल़ेशा दी तुमारै विश्वासा कु तुमारै बारै
         दी शान्ती पाई आ।
         8  कैलै कि ऐबै अगर तुमै प्रभु दी टेकी रौआ लै ता आमैं ज़ीऊंदै इ।
         9  और ज़ीणी खुशी आमुकै तुमुकु आपणै परमेश्वरा रै सामनै आ, तेथरै बौदल़ै आमै तुमारै बारै
         दी किणी रीती कौरी परमेश्वरा रौ धन्यवाद कौरू लै?
         10  आमै राची-दिनै तुमुलै भौरी इ प्राथना कौरी ई कि तुमारौ मूँ देखी और तुमारै विश्वासा
         री कामी पूरी कौरी।
         11  आमारै परमेश्वर और बाब आपु इ और आमारौ प्रभु यीशु तुमारै काऐ आशणै दी आमारी मज़द और
         अगुवाई कौरा।
         12  और प्रभु इणौ कौरा कि ज़िणौ आमैं तुमु आइलै प्यार कौरी सी, और तिणौ इ तुमारौ प्यार भी
         आपु मांझ़िऐ और सारेउ आदमिउ आइलै बौड़ा, और तरक्की कौरदै थाका लागी,
         13  ताकि सेउ तुमारौ मन इणौ टेकावा कि ज़ेबी आमारौ प्रभु यीशु आपणै सारै पवित्र लोगू आइलै
         आशा और सै आमारै परमेश्वर और बाबा रै सामनै पवित्रता दी निर्आरोप ठहरा।

ज़िन्दगी सै ज़ो परमेश्वरा कै ढौबा41  एथीलै ओ भाईयो, आमैं तुमु कु औरज़ कौरी ई, और तुमु प्रभु यीशु दी सौमझ़ाई ई ज़िणौ तुमुऐ
         आमु कु ठीक च़ाल च़ालणी और परमेश्वर खुश कौरणौ शिखौ आ, और ज़िणौ तुमै च़ाला भी ई, और
         तिणौ इ तौईं भी बौड़दै थाकौ लागी।
         2  कैलै कि तुमै ज़ाणाई कि आमुऐ प्रभु यीशु री तौरफा कु तुमुलै केज़ी-केज़ी आज्ञा पहुंच़ाई
         आ।
         3  कैलैकि परमेश्वरा री इच़्छ़ा एज़ी आ कि तुमै पवित्र बौणौ: यानी कि गांदै कामा कु बौच़ी
         थाकौ,
         4  और तुमु मांझ़िया कु हर एक पवित्रता और ईज़्ज़ता आइलै आपणी बोउटी आणनी ज़ाणा,
         5  और एज़ौ काम (आभिलाषा) इच़्छ़ा आइलै नाईं, और ना तिऊं ज़ातिउ ज़िणै, ज़ो परमेश्वर नाईं
         ज़ाणदै,
         6  कि एज़ी बूशा दी कोई भी आपणौ भाई ना ठौगा लौ, और ना तेस माथै च़ाल-च़ाला लौ, कैलै कि
         प्रभु इउं बूशू रौ पौलटौ नीणै वाल़ौ आ; ज़िणौ कि आमुऐ पैहलै भी बोलौ और च़ितलाऔ भी आ।
         7  कैलै कि परमेश्वरै आमै अशुद्ध हुणालै नाईं पर पवित्र हुणा लै इ औटाऐ औन्दै।
         8  एज़ै कारणै ज़ो एज़ी बूश बेकार ज़ाणा इ सै परमेश्वर बेकार ज़ाणाई, ज़ो आपणौ पवित्र आत्मा
         तुमु लै दिया सा।
         9  पर भाई च़ारै रै प्यारा रै बारै दी इणौ ज़रूरी नाईं कि हाऊं तुमुलै कुछ़ लिखू, कैलै
         कि आपु मांझी प्यार छ़ाड़णौ तुमुऐ आपु इ परमेश्वरा कु शिखौ आ;
         10  और सारै मकिदुनिया रै सब भाईउ आइलै इणौ भी च़ाईं हुऔ। पर ओ भाईयो आमैं तुमु सौमझ़ाई
         आ कि औज़ौ भी बौड़दै थाकौ लागी।
         11  और ज़ीणी आमुऐ तुमुलै आज्ञा देई आ ईणी इ च़ुटुक च़ार रौइणै और अपणौ-आपणौ काम काज़ कौरणै
         और आपणै-आपणै हाथा कौरी कौमाउणे री कोशीश कौरौ;
         12  ताकी बाइरा वाल़ेउ कु आदर ईज़्ज़त पा लै, और तुमु लै केज़ी भी च़ीज़ा री कामी ना हुआ।यीशु रौ दूजी बारै आशणौ13  ओ भाईयो, आमैं नाईं च़ाहादै कि तुमै तिंउरै बारै दी ज़ाणियौ सुती थाकौ, और बिण औकलीऐ
         रौ; इणौ ना च़ाईं हुऔ कि तुमै दुजेऊ बाशिऐ शोक कौरौ ज़ासकै आश इ नाईं।
         14  कैलै कि अगर आमैं विश्वास कौरी सी कि यीशु मौरौ भी और ज़िउंदौ भी हुऔ, और तिणौ ई परमेश्वर
         तिऊं भी ज़ुण यीशु दी सुती गोऐ तिऊं आइलै आणा सा।
         15  कैलै कि आमैं प्रभु रै वचना रै अनुसार तुमकै इणौ बोली ई कि ज़ो आमैं ज़िउंदै ई और प्रभू
         रै आशणै झ़ाऊं बौच़ी रौई आ, सूतै औन्दै कु केभी भी औगाउँ नाईं बौड़दै।
         16  कैलैकि प्रभु आपु ई सौरगा कु उतरा; सेज़ै बौग्तै हाक, और परधान दुता रौ शब्द शुणीऔ,
         और परमेश्वरा री तुरही फुकरिया, और ज़ुण मसीह दी मौरै ई, सै पैहलै ज़िउंदै हुआई।
         17  तेबी ज़ेज़ै आमै ज़िउंदै ई और बौच़ी थाकी ई तिऊं आइलै बादला माथै उठाईयाई ताकी बागुरा
         दी प्रभु कु मिला लै; और एज़ी रीत़ि कौरी आमैं सौदा प्रभु आइलै रौआई।
         18  एथीलै ईऊं बुशु कौरी एक़ी-दुज़ै लै शान्ति दैऔ।

दूजी बारै आशणै रै दिना लै तैयार रौइणौ51  पर ओ भाईयो, एथरौ इन्तज़ाम नाईं, कि बौग्त और काल़ा रै बारै दी तुमलै कुछ़ लिखुलै।
         2  कैलैकि तुमै आपु ई ठीक ज़ाणाई कि ज़िणौ राची च़ोर आशा सा, तिणौ इ प्रभु रौ दिन आशणै
         वाल़ौ आ।
         3  ज़ेबी लोग बोलदै औलै लागै औन्दै कि आमैं ठीक ई, और कुछ़ भी डौर नाईं आसतौ, ता तिऊं माथै
         एकी ई घौड़ी विनाश आशा सा, ज़ीणी गौरकी छ़ेउड़ी दी बेदण, और सै केज़ी भी रीती कौरी बौच़ाई।
         4  पर ओ भाईयो, तुमै न्यारै दी नाईं आसतै, कि सेउ दीन तुमु माथै च़ोरा बाशी आशा लौ।
         5  कैलै कि तुमै प्याशै री सन्तान, और दुसा री सन्तान ई, आमैं ना राची रै और ना न्यारै
         रै ई।
         6  एथीलै आमैं ओरी बाशीऐ सुतुलै नाईं, पर ज़ागदै और खबरदार रौएऊ।
         7  कैलैकि ज़ुण सुता ई, सै राची ई सुता ई, और ज़ुण शराब पीणै वाल़ै हूआई, सै राची ही माच़ा
         ई।
         8  पर आमैं ता दिना रै ई, विश्वास और प्यारा रौ च़ोगौ भिड़ियौ और छ़टकारै रौ टोपौ भिड़ियौ
         खौबरदार रौऔ।
         9  कैलैकि परमेश्वरै आमै रोशा लै नाईं, बल्कि एथलै छाड़ै औन्दै कि आमैं आपणै प्रभू यीशु
         मसीह कु उध्दार पाई लै।
         10  सेऊ आमु लै एथी लै मौरौ, कि आमैं चाऊ ज़ागी लै, च़ाऊ सुतै औन्दै औणै: सारै मिलियौ तेसी
         आइलै ज़िऊलै।
         11  एज़ै कारणै एकी दूजै लै शान्ती दैऔ, और एकी दूजै री तरक्की रौ कारण बौणौ, पर पर आच़्छ़ौ
         आ कि तुमै इणौ भी कौरदै थाका ई लागी।कलिसिया लै उपदेश12  और ओ भाईयौ, आमैं तुमु कु औरज़ कौरी ई, कि ज़ेज़ै तुमु मांझीऐ मैहनत कौरा ई, और प्रभु
         दी तुमारै अगुवै ई, और तुमुलै शिक्षा दिआ ई, तिऊं मानौ।
         13  और तिंउरै कामा रै कारण प्यारा आइलै तिऊं भौरी इज़्ज़ता रै लायक सोमझौ: आपु मांझीऐ मेल-मिलापा
         ई रौऔ।
         14  और ओ भाईयौ, आमैं तुमु सौमझाई ई, कि ज़ुण ठीक च़ाल नाईं च़ालदै, तिऊं सौमझाऔ, कायरु
         लै हिम्मत दैऔ, कमज़ोर सौम्भाल़ौ, सारेउ री तौरफा कु सौहिणै री च़ाल देखाऔ।
         15  खौबरदार! कोई भी कास आइलै बुराई रै बौदल़ै बुराई ना कौरा लौ, पर हमेशा भौलाई कौरना लै
         त्यार रौआ, और सौभी कु भौलाई री कोशिश कौरौ।
         16  सौदा… खुश रौऔ।
         17  रोज़ प्राथना दी थाकौ लागी।
         18  सारी बुशु दी धन्यवाद कौरौ: कैलै कि तुमु लै मसीह यीशु दी परमेश्वरा री एज़ी ई इच्छ़ा
         सा।
         19  आत्मा इशणै नाईं दैऔ।
         20  भविष्यवाणी तुमै बेकार ना ज़ाणौ
         21  सारी बुशै पौरखौ: ज़ो बूश आच्छ़ी आ तिऐं पाकड़ी छ़ाड़ौ
         22  सारी रौंगा री बुराई कु बौच़ी थाकौ।आशीर्वाद23  शान्ती रौ परमेश्वर आपु ई तुमु पूरी रीती कौरौ पवित्र कौरा; और प्राण और शरीर आमारै
         प्रभु यीशु मसीहा रै आशणै झ़ाऊं पूरै-पूरै और निर्आरोप और सौंभाल़ी छ़ाड़ा।
         24  तुमु औटाउणै वाल़ौ सौच्च़ौ आ, और सेउ तिणौ ई कौरा सा।
         25  ओ भाईयो, आमुलै प्राथना कौरौ।
         26  सब भाईउ लै पवित्र खोबू कौरी ढाल कौरौ।
         27  हाऊं तुमु लै परमेश्‍वरा री शौपतै दिआऊ, कि इयैं चिट्ठी सारै भाईउ कै पौढ़ियौ शुणाएऊ।
         28  आमारै प्रभु यीशु मसीह री बौड़ी दया तुमु माथै औन्दै थाका ली लागी।2 थिस्सलुनीकियों2 थिस्सलुनीकियों री किताब2 थिस्सलुनीकियों2 Thessalonians2 थिस्सलुनीकियों

अभिवादन11  पौलुस और सिलवानुस और तिमुथियुसा री तरफा कु थिस्सलुनिकियों री कलीसिया रै नावां दी,
         ज़ो परमेश्वर बाब और प्रभु यीशु मसीहा दी ई
         2  आमारै बाब परमेश्वर और प्रभु यीशु मसीहा री तरफा कु तुमुलै बौड़ी दया और शान्ती मिलदै
         थाका लागी।
         3  ओ भाईयो तुमारै बारै दी आमु हर बौग्तै परमेश्वरा रौ धन्यवाद च़ाईं कौरनौ, और इणौ कौरनौ
         ठीक भी आ, एथीलै कि तुमारौ विश्वास भौरी आ लागौ औन्दौ बौड़दै, और तुमु सारेऊ रौ प्यार
         भी आपु मांझी भौरी आ लागौ औन्दौ बौड़दै।
         4  इदरा झ़ाऊं कि आमैं आपु इ परमेश्वरा री कलिसिया दी तुमारै बारै दी घमण्ड कौरी ई कि ज़ेती
         ज़ोखीम और मुसीबत तुमै सहन कौराई, तिऊं सौभी दी तुमारौ सबर और विश्वास परगट हुआ सा।
         5  परमेश्वरा रै सौच्च़ै फैसलै रौ साफ सबूत आ कि तुमै परमेश्वरा रै राज़ा रै लायक बौणा,
         ज़ेथरी ताइंऐ तुमै दु:ख भी उठावाई।
         6  कैलैकि परमेश्वरा रै सामनै एज़ौ फैसलौ आ कि ज़ो तुमुलै दु:ख दिआई, तिउंलै बौदलै दी दु:ख
         दिआ
         7  और तुमै, ज़ो दु:ख पा ई, आमु आइलै च़ैन दिआ; तेस बौग्तै ज़ैबै कि प्रभू यीशु आपणै शक्तीशाली
         दुतु आइलै, धधकती ऐन्दी आगी आइलै सौरगा कु परगट हुआ सा,
         8  और ज़ो परमेश्वर नाईं ज़ाणदै-प्राणदै और आमारै प्रभु यीशु मसीह री खुश-खबरी नाईं मानदौ
         तिऊंकु बौदल़ौ नीआं सा।
         9  और सै प्रभु रै सामनै कु और तेसरी ताकती रै तेज़ा कु दूर हुइयौ सदा लै विनाशा रौ डाँड
         पा ई।
         10  एउ सेज़ै दिनै हुणौ सा, ज़ेबी सेऊ आपणै पवित्र लोगु दी महिमा पाइंदै और सारै विश्वास
         कौरणै वाल़ेऊ दी हैरानी रौ मतलब हुणा लै आशा लौ; कैलै कि तुमुऐ आमारी गवाही माथै विश्वास
         कियौ सा।
         11  एथीलै आमैं सौदा तुमुलै प्राथना भी कौरी ई कि आमारौ परमेश्वर तुमु इयैं बुलाहटा रै लायक
         सौमझ़ा, और भौलाई हर एक इच़्छ़ा और विश्वासा रै हर एक काम ताकती आइलै पूरौ कौरा,
         12  ताकी आमारै परमेश्वर और प्रभु यीशु मसीहा री बौड़ी दया रै अनुसार आमारै यीशु मसीहा रौ
         नाऊं तुमु दी महिमा पा, तुमैं तेस दी महिमा पा।

पापा रौ पुरुष यानी कै विनाशा रौ छ़ोहरू21  ओ भाईयो, ऐबै आमैं आपणै प्रभु यीशु रै आशणै, और तेस काऐ आपणै कौठै हुणै रै बारै दी तुमु
         लै औरज़ कौरी आ
         2  कि केज़ी भी आत्मा, या वचन, या चिट्ठी रै ज़ौरिऐ, ज़ो कि मानो आमारी तरफा कु औली, इणौ
         सौमझ़ियौ कि प्रभु यीशु मसीह रौ दीन आशी गौ आ, तुमारौ मन एकदम बौदलूऔ ना च़ाईं और ना
         तुमै घबराणै च़ाईं।
         3  केज़ी भी रीती कौरी कासी रै धोखै दी ना आशणौ, कैलै कि सेज़ौ दिन नाईं आशदौ ज़ेभी झ़ाऊं
         धौर्मा रै कामा कु मुँह ना मोड़ा लै, और सेउ पापा रौ आदमी यानी कि विनाशा रौ छ़ोहरू परगट
         ना हुआ लौ।
         4  ज़ो विरोध कौरा लौ, और हर एकी कु ज़ासलै प्रभु और ईज़्ज़ती वाल़ौ बोलाई, और ज़ो आपु
         लै बौड़ौ बौणा सा, इदरा झ़ाऊं कि सेऊ परमेश्वरा रै घौरा दी बोशियौ आपुलै प्रभु बौणा सा।
         5  का तुमुकै याद नाईं आ कि ज़ेबी हाऊं तुमारै काऐ थौ, ता तुमु आइलै इणी बुशु थाका थौ लांईंदै
         लागी?
         6  तुमै तिऐं च़ीज़ ज़ाणाई, ज़ो तेस इभी रोकदै लागी औन्दी कि सै आपणै इ बौग्ता दी परगट
         हुआ।
         7  कैलै कि बुरै कामा रौ भेद इभी भी काम कौरदै लागौ औन्दौ, पर इभी एक रोकणै वाल़ौ आ, और
         ज़ेबी झ़ाऊं सेउ दूर ना हुआ लौ तेबी झ़ाऊं सेउ रोकदै थाका लागी।
         8  तैबै सेउ बुरै कामा कौरणै वाल़ौ परगट हुआ, ज़ास प्रभु यीशु आपणै मुआं कौरी फूकरियौ पोरू
         झ़ांगा और आपणै आशणै वाल़ै तेज़ा कौरिऐ तेसरौ छ़ार चाणा।
         9  तेस बुरै कामा कौरणै वाल़ै रौ आशणौ शैताना रै कामा रै अनुसार सारै रौंगा री झ़ूठी ताकत,
         और च़मत्कार और हैरानी वाल़ै कामा आइलै,
         10  और नाश हुणै वाल़ेउ लै बूरै कामा रै सारै रौंगा रै धोखै आइलै हुआ सा; कैलै कि तिणीऐ
         सौच़्च़ाई आइलै प्यार नाईं कियौ ज़ेथ कौरी तिऊंरौ उद्धार हुआ थौ।
         11  एज़ै कारणै परमेश्वर तिऊंदी एक झौटकै दैणै वाल़ी ताकत भेज़ा सा कि सै झ़ूठा री प्रतीती
         कौरा,
         12  ज़ेती लोग सौच़्च़ाई री प्रतीती नाईं कौरदै, यानी कि ज़ो लोग बुरै काम कौरी खुश हुआई
         सै सारै ज़ुर्मा रै हकदार हुआ।पाकै बौणी रौएउ13  ओ भाईयो, प्रभु रै प्यारै लोगुओ, च़ाईं कि आमैं तुमारै बारै दी परमेश्वरा रौ धन्यवाद
         कौरदै थाकी लागी, कैलैकि परमेश्वरै तुमै पैहला ओउलै च़ुनी ऐरै कि आत्मा रै ज़ौरिऐ पवित्र
         बौणियौ, और सौच़्च़ाई री प्रतीती कौरियौ छ़ुटकारौ पाऔ,
         14  ज़ेथलै तिणिऐ तुमै आमारी खुशखबरी रै ज़ौरिऐ औटाऐ, कि तुमै आमारै प्रभु यीशु मसीह री
         महिमा पा लै।
         15  एथीलै ओ भाईयो, टेकी और मज़बूत रौऔ; ज़ो ज़ो बुशै तुमुऐ च़ाऊ वचना रै ज़ौरिऐ या चिट्ठी
         रै ज़ौरिऐ आमु कु शिखी ई, तिऊं बुशै तुमै आपणै ज़ीवा दी थाम्बी छ़ाड़ौ।
         16  आमारौ प्रभु यीशु मसीह आपु ई, और आमारौ बाब परमेश्वर, ज़ुणीऐ आमु आइलै प्यार छ़ाड़ौ
         आ और बौड़ी दया कौरी सौदा री शान्ति और आच़्छ़ी आश देई आ,
         17  तुमारै मौना दी शान्ती दिआ और तुमु सारै आच़्छ़ै कामा दी और वचना दी मज़बूत कौरा।

प्राथना कौरनै रौ अनुरोध31  आखरी दी ओ भाईयो, आमुलै प्राथना कौरदै थाकौ लागी कि प्रभु रौ वचन इणौ शीघ्री सारै दी
         फैला और महिमा पा, ज़िणौ तुमु दी हुऔ आ,
         2  और आमैं बूरै और कपटी आदमिऊ कु बौच़ी थाकी कैलै कि हर एकी दी विश्वास नाईं आसतौ।
         3  पर प्रभु सौच़्च़ौ आ; सेऊ तुमु मज़बूती कौरी टेकावा सा और तेस बूरै आदमी कु सारौ बौच़ाई
         छ़ाड़ा सा।
         4  आमुकै प्रभु दी तुमु माथै भरोसौ आ कि ज़ो-ज़ो आज्ञा आमैं तुमुलै देई ई, तिऊं तुमै मानाई,
         और मानदै भी थाकाई लागी।
         5  परमेश्वरा रै प्यार और मसीहा रै सबरा री भिलै प्रभु तुमारै मौना री अगुवाई कौरा।कामा कौरनै रौ हक6  ओ भाईयो, आमैं तुमुलै आपणै प्रभु यीशु मसीह रै नावां कौरी आज्ञा देई ई कि तुमैं हर एक
         इणै भाई कु अलग रौऔ ज़ुण बुरी च़ाल-च़ाला सा और ज़ो शिक्षा तिणीऐ आमुकु शिखी आ तेथरै
         अनुसार नाईं कौरदौ।
         7  कैलैकि तुमै आपु इ ज़ाणाई कि किणी रीती कौरी आमु ज़िणी च़ाल-च़ालणी च़ांई, कैलै कि आमैं
         तुमु मांझ़िऐ बूरी च़ाल नाईं च़ाली,
         8  और कासी री भी रोटी मूफ्ती ऐ नाईं खाई; पर मेहनती और कौष्टा कौरी राच-दीन धान्धौ कौरा
         थै कि तुमु कासी भी माथै भार ना पौड़ा।
         9  इणौ नाईं कि आमुकै हक नाई, पर एथीलै कि आमैं आपु तुमुलै एक आच़्छ़ौ आदमी बौणी कि तुमै
         आमु ज़िणी च़ाल च़ाला।
         10  कैलै कि ज़ेबी आमैं तुमारै काऐ थै, तेबी भी इणी आज्ञा तुमुलै देई थै कि अगर कुण काम
         कौरणौ नाईं च़ाहा लै ता सेऊ रोटी भी ना खा लौ।
         11  आमैं शुणी ई कि कुछ़ लोग तुमु मांझ़िऐ बूरी च़ाल च़ालाई, और कुछ़ काम नाईं कौरदै, पर
         दूजा रै कामा दी हाथ पा ई।
         12  इणै लोगु लै आमैं प्रभु यीशु दी आज्ञा देई और सौमझ़ाई ई कि च़ुटुकच़ार कामा कौरियौ आपनी
         इ रोटी खा कौरालै
         13  तुमै ओ भाईयो, भौलाई कौरनै दी हिम्मत ना छ़ाड़ौ।
         14  अगर कुण आमारी इऐं चिट्ठी री बूश नाईं माना लौ, तेस माथै नज़ऱ छ़ाड़ौ, और तेस आइलै नाईं
         आण्डौ, ताकी तेसरी बेईज़्ज़ती हुआ
         15  तैबै भी तेस दुश्मण नाईं सौमझ़ौ, पर भाई ज़ाणियौ खबरदार कौरौ।आखरी नमस्ते16  प्रभु ज़ो शान्ती रौ सोतौ आ आपु इ तुमुलै सौदा सारै रौंगा री शान्ती दिआ। प्रभू तुमु
         सौबी आइलै साथा दी रौआ।
         17  हाऊं पौलुस, आपणै हाथा कौरी तुमु सौबी लै ढाल लिखाऊ। सारी चिट्ठी दी मैरौ एऊ इ निशाण
         आ; हाऊं इणै कौरिऐ लिखाऊ।
         18  आमारै प्रभु यीशु मसीहा री बौड़ी दया तुमु सौभी माथै औन्दै थाका लागी।1 तीमुथियुस1 तीमुथियुस री किताब1 तीमुथियुस1 Timothy1 तीमुथियुस

अभिवादन11  पौलुसा री तौरफा कु ज़ुण आमारै उद्धारकर्ता परमेश्वर और आमुरी आशा माथै मसीह यीशु री
         आ कु मसिह यीशु रौ प्रेरित ए आ,
         2  तिमुथियुसा रै नावाइं, ज़ुण विश्वासा ई मैरौ सौच्चौ माउं आ: बाब परमेश्वर और आमुरै प्रभु
         यीशु मसीह री तौरफा कु तुमुलै बौड़ी दया, और दया और शान्ति मिलदै थाका ली लागी ।गलत शिक्षा देणै वाल़ै रै बारै दी खबरदार कौरणै3  ज़िणौ मुईए मकिदुनिया लै डेउंदी बारै तु सौमझाऔ थौ, कि इफिसुसा ई रौईऔ कुछ लोगुलै आ
         दै कि ओरी रौंगा री शिक्शा नाईं दै,
         4  और सेज़ी कहाणी और केभी ना खात्म हुणै वाल़ी वंशावली माथै मन ना लाइयौ , ज़ेथ कौरी झ़ौगडे
         हुआई, और परमेश्वारा रै तेस प्रबन्धा माथै नाईं आ, ज़ुण विश्वासा माथै आ। तीणी तौईं भी
         हाऊं बोलाउ ।
         5  आज्ञा रौ (सारांश) मतलब एऊ आ कि साफ मन आच्छौ विवेक और कौपटवाल़ौ विश्वासा कु प्यार
         प्रगट हौआलौ ।
         6  ईउँ छाडियौ केति लोग बकवादी री तौरफी ऐ भौटकी गौए आ,
         7  और कनून चाणनै वालै ता हुणौ चाईं पर ज़ेज़ी बुशै बोलाई और ज़ेज़ी काठै कौरिऔ बोलाई,
         तिउँ सौमुझ़दै भी नाइँ ।
         8  पर आमैं ज़ाणी आ कि अगर कुण कानून ठीक रीती कौरी कामा दी आणाई ता ऐ भौली बूश ऐ आ।
         9  इणौ ज़ाणियौ कि कानून धौर्मी आदमीऊ लै नाईं पर अधर्मी आदमी निरंकुश, ज़ो भौक्ती नाईं
         कौरदै पापिउ अपवित्र और अशुद्ध आदमिऊ,माँ- बाबा घात कौरनै वाल़ै खूनी,
         10  गाँदै काम पुरुष गामियों आदमीऊ बेच़णै वाल़ेऊ, झ़ूठ बोलणै वाल़ेऊ, और झ़ूठी कौसम खाणै
         वाल़ैऊ, और ईउं कु छ़ाड़ियौ खौरै उपदेशा रै बिरेधिऊ लै आ चाणी ऐन्दी।
         11  एऊ इ बौड़ौ धन्य वादी परमेश्वरआ री महिमा री तींए खुश खबरी रै अनुसार ज़ो मुकै साँबौ
         औन्दौ आ।अनुग्रहा लै धन्यवाद12  हाऊं आणे प्रभु मसीह यीशु रौ, ज़ुणिऐ मुलै ताकत देई आ, धन्य वाद कौराऊ कि तिणिए हाऊं
         विश्वास वाल़ौ सौमझ़ियौ आपणी सेवा कौरना लै ठहराऔ आ।
         13  हाऊं ता पैहलै (निन्दा) बेईज़्ज़ती कौरनै वाल़ौ, और सताउणे वाल़ौ, और अन्धेर कौरणे वाल़ौ
         थौ; तैबै भी मूं माथै दया हुई, कैलै कि मूएं बीण विश्वासा री हालती दी बिणा ज़ाणी बूझ़ियौ
         ऐ काम कियै थै।
         14  और आमारै प्रभु यीशु रौ बौड़ी दया तेस विश्वास और प्यारा आइलै ज़ो मसीह यीशु दी आ, बौड़ी
         च़ौड़ीऔ हूऔ।
         15  ऐ बूश सौच़्च़ी* और सारी तौरफा कु मानणै रै लायक आ कि मसीह यीशु पापिउ लै मुक्ती देन्दै
         दुनिया दी आशौ ज़ास मांझ़िया कु हाऊं सौबी कु बौड़ौ आ।
         16  पर मूं माथै ऐथलै दया हुई कि मूं सौबी कु बौड़ै पापी दी यीशु मसीह आपणी सारी सहन शीलता
         देखाल़ा, कि ज़ो लोग तेस माथै सौदा री ज़िन्दगी लै विश्वास कौरालै, तिउंलै हाऊं एक आच़्छ़ौ
         आदमी बौणू।
         17  ऐबै सनातन राज़ौ (सौदा रौ राज़ौ) अणदेखै, सिर्फ एक परमेश्वरा री आदर और महिमा जुगै जुगै
         च़ाईं औन्दै लागी। आमीन।
         18  ओ मैरौ छ़ोहरु तिमुथियुस, तिऊं भविष्यवाणीउ रै अनुसार ज़ो पैहलै तैरै बरै दी हुई सा
         और की आ, हाऊं ताउंकै एज़ी आज्ञा दिआऊ यु तिंउरै अनुसार आच़्छ़ौ काम थाकै कौरदै लगी,
         19  और विश्वास और तेस आच़्छ़ौ विवेक छ़ाड़ै थामी, ज़ास दूर कौरनै रै कारणै काइऊ रौ विश्वास
         रूपी ज़हाज़ डूबी गो आ।
         20  तिऊं मांझिया कु हुमिनयूस और सिकन्दर आ, ज़ो मुइंयैं शैताना कै देई ऐरै ई कि सै सै परमेश्वरा
         री निन्दा कौरनी ना शिखा।

आराधना रै बारै दी बोलणौ21  ऐबै हाऊं सौबी कु पैहलै एज़ी बूश बोलाऊ कि, विनती और प्राथना, और निवेदन, धन्यवाद सारेउ
         आदमी लै कौरणी च़ाईं।
         2  राज़ेऊ और बौड़ी नुकृई वाल़ेउ लै निमित एथीलै कि आमै आरामा रौ दिन, और च़ैना कौरिऐ सारी
         भौक्ति और गहराई कौरी बिताई।
         3  एऊ आमारै उद्धारकर्ता परमेश्वरा कै आच़्छ़ौ लागा सा और ढौबा भी आ।
         4  ज़ो इणौ च़हा कि आदमिउ री मुक्ति हुआ, और सै सौच़्च़ाई आच़्छ़ा कौरिए प्राणी सौका
         5  कैलै कि परमेश्वर एक इ आ, और परमेश्वर और आदमी रै बीच़ा दी एक ई बौकील आ यानी कि यीशु
         मसीह ज़ो आदमी आ।
         6  ज़ुणिए आपणी ज़िन्दगी आमुरै छ़ुटकारा लै किमती लै देई ऐरी आ, और तेथारी गवाई ठीक बौग्ता
         माथै देई सा।
         7  हाऊं सौच़्च़ौ बोलाऊ, और झ़ूठ नाईं बोलदौ कि हाऊं ऐज़ै इ मतलबा लै प्रचार कौरणै वाल़ौ
         और प्रेरित और दूजी ज़ातिउ लै विश्वास और सौच़ाई लै उपदेश देणै वाल़ौ ठहराऔ आ।*
         8  एथीलै हाऊं च़हा ऊ कि हर ज़ागै पुरुष बिण रोशै, और बिण विवादै आपणै पवित्र हाथ उठाइयौ
         प्राथना थाकौ कौरदै लागी
         9  इणी इ छ़ेवड़ी भी बिण संकोच और संयमा आइलै और आच़्छ़ै झूड़केऊ भीड़ियौ खूब च़ाईं दिशणी,
         इणौ नाईं कि मूँडा बेलियौ और सुनै चाँदी रै ज़ेवरात लाइयौ और किमती जुड़केऊ भीड़ियौ,*
         10  पर भौलै कामा कौरीए, कैलै कि परमेश्वरा री भौक्ती कौरणै वाल़ी छ़ेउड़ी लै इणौ इ ठीक
         भी आ।
         11  छ़ेउड़िउ च़ुटुक च़ार पूरी अधीनता आइलै शिखणौ च़ाईं।
         12  हाऊं बोलऊ कि छ़ेवड़ी उपदेश ना कौराली और ना मौर्दू लै आज्ञा दिआ, पर च़ुटुक च़ार थाका
         ली।
         13  कैलै कि परमेश्वरै पैहलै चाणौ आदम और बासिऐ चाणी हव्वा।
         14  और आदम शैताना रै बोलै नाईं बहकाउऔ, पर हव्वा बहकणा कौरी बूरी बौणी।
         15  तैभै भी लोल़डै पैदै कौरणा रै ज़ौरिऐ उद्धार पा इ, अगर सै संयमा, विश्वास और प्यारा
         आइलै टेकी रौआ ली

कलिसिया दी परधान (बिशप)31  ऐ बूश सौच़ी आ कि जो मुखियौ हुणौ च़हा लौ सेउ भौलै कामा री इच़्छ़ा कौरा सा।
         2  इणौ ज़रुरी आ कि मुखीयौ निर्आरोप और एक इ छ़ेवड़ी रौ बोउटौ, संयम छ़ाड़नै वाल़ौ, सुशील,
         सभ्य, पाउणे री इज़्ज़त कौरणै वाल़ौ और शिखउणा लै होशियार च़ाईं हुणौ।
         3  सूरी पिणै वाल़ौ या पिटिणै वाल़ौ बिल्कुल नाईं च़ाईं हुणौ, सेउ ता कौंअल़ौ च़ाईं, ना
         सेउ झ़ौगड़ै कौरणै वाल़ौ हुणौ च़ाईं, और ना धन ज़यदादा रौ लोभी च़ाईं हुणौ।
         4  आपणै घौरा रौ आच़्छ़ौ सौम्भाल़ कौरणै वाल़ौ हुणौ च़ाईं और ज़ो आपणै छ़ोटी छ़ोहरु री
         आच़्छ़ा कौरिए अधीन छ़ाड़ा लौ।
         5  ज़ैबै कुण आपणै घौरा री देख भाल़ कौरणी नाईं ज़ाणा लौ ता सेऊ कलिसिया री देखभाल़ और
         च़ोकसी किणै कौरिए कौरा सा?
         6  तैबै इणौ कि नौवौ च़ेलौ ना च़ाईं हुऔ, इणौ ना च़ाईं हूऔ कि सेउ घमण्ड कौरियौ शैताना
         ज़िणी सज़ा पा।
         7  बाइरै नाल़ी देशा दी भी तेसरौ नाऊं च़ाईं हुणौ, इणौ ना च़ाईं हुऔ कि बेइज़्ज़त हुइयौ
         शैताना रै ज़ाल़ा दी फौसा।*कलिसिया दी सेवक8  इणौ इ कलिसिया रौ सेवक भी गहरौ (गम्भीर) हुणौ च़ाईं, दुई ज़ीवा रौ, सूरी पिणै वाल़ौ
         और बेकर नीच़ कौमाई रौ लोभी ना च़ाईं हुणौ।
         9  पर विश्वासा रै भेदा रौ शुद्ध विवेक बौच़ाई छ़ाड़ा।
         10  और इउं भी पैहलै पौरखेऊ ज़ैबै सौच़्च़ै साबित हुआ लै तैबै सै सेवका रौ काम कौरा।
         11  इणै कौरिए छ़ेवड़ीउ भी गहरी हुणी च़ाईं; आरोप लाइणै वाल़ी नाईं च़ाईं हुणी, पर तेज़
         (सचेत) और सारी बुशैऊ दी विश्वास वल़ी च़ाईं हुणी।
         12  सेवक* एक इ छ़ेवड़ी रौ बोउटौ च़ाईं हुणौ, और छ़ोटी छ़ोहरू और आपणै घौरा री आच़्छ़ी देखभाल़
         कौरणी ज़ाणा लौ।
         13  कैलै कि ज़ो सेवका रौ काम आच़्छ़ा कौरिए कौरी सौका सा, सेउ आपुलै आच़्छ़ौ काम लोड़ा
         और तेस विश्वासा दी ज़ो मसीह यीशु माथै आ, सै बौड़ी हिम्मत पाई सौका ई।बौड़ी बूश (रहस्य)14  हाऊं ताऊं काए शीग्री आशणा री आश छ़ाड़ियौ भी इंयै बुशै ताउंलै एथलै लिखाउ,
         15  कि अगर मुकै आशणा लै बेर हुआ ली, ता ताएं इणौ ज़ाणनौ कि परमेश्वरा रै घरानै दी ज़ो ज़ीउंदै
         परमेश्वरा री कलिसिया सा और ज़ो सच़्च़ाई रौ खाम्भौ और पौई आ, किणौ बर्ताव कौरनौ च़ाईं।
         16  एथादी कोई शक नाईं कि भौक्ति रौ भेद गहरौ आ, यानी कि, सेउ ज़ो शरीरा दी परगट हुऔ आत्मा
         दी धौर्मी ठहरौ और सौरगा रै दुतु कै दिशौ दुजी ज़ातीउ मांझीए तेसरौ परचार हुऔ दुनिया
         दी तेस माथै विश्वास कियौ, और महिमा दी उपरै उठाऔ।

झ़ूठै शिखाउणै वाल़ै41  पर आत्मा आच़्छ़ा कौरिए बोला सा कि आशणै वाल़ै बौग्ता दी केती लोग भरमाउणै वाल़ी आत्मा
         और बुरी आत्मा री शिक्षा माथै मन लाइयौ विश्वासा कु पोरु बैहका ई
         2  एउ तिऊं झ़ूठै आदमिउ रै कौपटा रै कारणै हूआ सा, ज़ासरौ विवेक* मानो तौपै औन्दै लोहै
         कौरी दागौ औन्दौ आ।
         3  ज़ो शादी कौरनै कु रोकाई और खाणै री कुछ़ च़ीज़ेऊ कु दूर छ़ाड़ना लै आज्ञा दिआई, ज़ो
         परमेश्वरै एथलै चाणै कि विश्वासी और सौच़्च़ाई प्राणनै वाल़ै तिऊं धन्यवादा आइलै खा।
         4  कैलै कि परमेश्वरा रै चणी औन्दी हर एक च़ीज़ आच़्छ़ी आ, और कोई भी च़ीज़ अस्वीकार कौरनै
         रै लायक नाईं आसती; पर इणौ कि धन्यवादा आइलै खा लै,
         5  कैलै कि परमेश्वरा रै वचन और प्राथना रै ज़ौरिऐ शुद्ध हुआ सा।मसीह यीशु रौ आच्छ़ौ सेवक6  अगर तु भाईउ लै इउं बुशु री सुधी थाका लौ देन्दै लागी, ता तू मसीह रौ आच़्छ़ौ सेवक ठहरालौ:
         और विश्वास और आच़्छ़ै उपदेशा री बुशु कु, ज़ो तू मानदै मानदै आशौ आ, इणै कौरी तू धाच़िदै
         पाल़िदै थाका लौ लागी।
         7  पर अशुद्ध और बूढ़ीऊ री कहाणिउ कु अलग रौऊ और भौक्ती री साधना कर।
         8  कैलै कि शरीरा री साधना कु कम फाइदौ हुआ सा, पर भौक्ती सारी बुशैउ लै फाइदै वाल़ी आ,
         कैलै कि एज़ै बौग्ता री और आशणै वाल़ी ज़िन्दगी रौ भी वाइदौ एथीलै ऐ आ।
         9  ऐ बूश सौच़ी और सारै तरीकै कौरी मानणै रै लायक ऐ आ।
         10  कैलै कि आमैं मेहनत और कोशिश एथीलै कौरी आ कि आमारी आश तेस ज़िउंदै परमेश्वरा माथै आ,
         ज़ो सारै आदमिउ रौ और आपणै सारै विश्वासिउ रौ मुक्ति दाता सा।
         11  इउं बुशु री आज्ञा दै और शिखाउंदै थाक लागी।
         12  कोई भी तेरी ज़वानी बेकार ना सौमझ़ा लौ; पर वचन, और च़ाल च़ालण, और प्यार, और विश्वास,
         और पवित्रता दी विश्वासिउ लै आदर्श बौण।
         13  ज़ेबी झ़ाउं हाऊं ना आशु लौ, तेबौ झ़ाउं पौढ़नै दी और उपदेश देन्दै और शिखाउंदै मौगन
         रौऊ।
         14  तेस वरदान ज़ो ताउंकै आ, और भविश्य वाणी रै ज़ौरिऐ प्राचीना* रै हाथा दी छ़ाड़दी बारी
         ताऊं कै मिलौ थौ, बेफिक्र नाईं रौऊ।
         15  इउं बुशु सुंच़दै थाक लागी और इऊं दी आपणौ ध्यान लाई छ़ाड़, ताकी तेरी तरक्की सारेउ
         माथै परगट हुआ
         16  आपणी और आपणै उपदेशा री च़ोकसी छ़ाड़। इउं बुशु माथै टेकी रौऊ, कैलै कि अगर इणौ कौरदै
         थाका लौ लागी ता तू आपणै और आपणै शुणनै वाल़ेउ लै भी मुक्ती रौ कारण हुआ लौ।

विश्वासिउ री ज़िमेवारी51  कास बुढ़ौ ना डाँट पर तेस बाब ज़ाणियौ समझ़ाऊ, और ज़वान आदमिउ भाई ज़ाणियौ समझ़ाऊ;
         2  बूढ़ी छ़ेवड़िउ आमा ज़ाणियौ, और ज़वान छ़ेवड़िउ पूरी पवित्रता आइलै बौइण ज़ाणियौ समझ़ाऊ।
         3  तिऊं विधवा छ़ेवड़ी, ज़ौ सौच़्च़ी विधवा सा, तिऊंरी इज़्ज़त कर।
         4  अगर कास विधवा रै कौई कौनाल़डु आ, त सै आपणै घरानै आइलै भौक्ती रौ बर्ताव कौरा ली, आपणै
         माँ बाप अगर तौएं कुण तिऊंरौ हक देणौ शिखा, कैलै कि इणौ परमेश्वरा कै आच़्छ़ौ लागा सा।
         5  अगर सौच़्च़ी कुण विधवा सा, और तीआंरौ कोइयौ नाईं आसतौ, और परमेश्वरा माथै आश छ़ाड़ा
         सा, सै राची दिनै विनती और प्राथना दी मौगन रौआ सा;
         6  ज़ो भोग विलासा दी पौड़ी गोई आ, सै ज़िउंदी इ मौरी गोई आ।
         7  इउं बुशु री भी आज्ञा देन्दै थाक लागी कि ताकी सै निर्आरोप रौआ।
         8  पर अगर कुण आपणेउ री और आपणै कौरियौ आपड़ै घरानै री फिकर ना कौरालौ, ता सेउ विश्वासा
         कु मुकरी गो आ और अविश्वासी कु भौ बूरौ बौणी गो आ।
         9  और तुमे तिऐं विधवा रौ नाउं लिखियौ ज़ासरी उमर साठ साला कु कामती ना हुआ और ज़ो एक ही
         बोउटै री बोउटी औली रौई औन्दी।
         10  और आपणै इलाकै दी भौलै कामा दी तिआंरौ नाउं औलौ, और ज़ुणी आपणै छ़ोटी छ़ोहरू धाचै पाल़ै
         औलै, और पौच़ी पाउणै री सेवा की औली, पवित्र लोगु रै बाँगणै धोऐ औलै, दूखी आदमिउ री सेवा
         की औली, औ हर एक भौलै कामा दी मन लाऔ औलौ।
         11  पर ज़वान विधवाउ रै नाउं ना लिखियौ, कैलै ज़ैबै सै मसीहा रौ विरोध कौरियौ सुख विलासा
         दी पौड़ी ऐरा ई ता शादी कौरणी च़हा ई,
         12  और आरोपी ठहरा ई, कैलै कि तिउंऐ आपणौ पैहलौ विश्वास छ़ाड़ी ऐरौ आ
         13  और एथारै साथा साथा दी सै घौरा घौरा दी रीटियौ आलसी हूणौ शिखा ई, और सिर्फ आलसी इ नाईं
         पर बक बक कौरदै थाका इ लागी और दुजै रै कामा दी हाथ पा ई और बेढौंगी बुशै बोला ई।
         14  एथी लै हाऊं इणौ च़हा उ कि ज़वान विधवा शादी कौरा, और तीआंरै लोल़डै हुआ और सै घौर बार
         सौभांल़ा और कासी भी विरोधिउ लै बदनाम कौरणै रौ मोकौ ना दिआ।
         15  कैलै कि काई एक विधवा ता बहकियौ शैताना पिछ़ु हुई गोई आ।
         16  अगर कास विश्वासिउ रै काए कुण, सै ही तीआंरी मज़त कौरा कि कलिसिआ माथै भार ना हुआ, ताकी
         सै तिऊंरी मज़त कौरा ज़ो सौच़ी इ विधवा सा।
         17  ज़ो पुराणै (प्रचीण) आच़्छ़ौ प्रबन्ध कौराई, खास कौरिए वचन शुणाउणा लै और शिखाउणा लै
         मेहनत कौराई ता सै दुगुणै इज़्ज़ती रै लायक च़ाईं समझ़ुणै।
         18  कैलै कि पवित्र शास्त्र बोला सा, “ जोचै औन्दै बौल़दा रौ मूँ ना च़ाईं बानणौ,” कैलै
         कि “मज़दूर आपणी मज़दूरी रौ हकदार आ।”*
         19  अगर कुण स्याणैउ रै बिरोधा दी कुण बुशै ला लौ ता दुई चीन गवाइउ रै बिणा तिऊं बुशै सौच़्च़ी
         ना मानेउ।*
         20  ज़ो पाप कौरा सा तेस सारेउ रै सामनै समझ़ाऊ, ताकी लोग भी डौरा।
         21  परमेश्वर, और मसीह यीशु और चुनै औन्दै सौरगा रै दूतु सामनै ज़ाणियौ, हाऊं ताऊं खबरदार
         कौराऊ कि ज़िवा खोलियौ इउं सारी बुशु मानै, और केज़ौ भी काम कासी पक्षा दी ना कौरै।
         22  कासी माथै शिग्री हाथ ना छ़ाड़ियौ, और दुजै रै पापा रौ भागी दारी ना हुणौ, और आपु पवित्र
         बोणी रौऊ।
         23  आशणै वालै बौग्ता दी पाणी पीणै वाल़ौ ना रौऊ, पर आपणै पेट, और आपु घौड़ी घौड़ी बिमार
         हुणै रै कारण थोड़ौ थोड़ौ अंगूरा रौ रस भी कामा दी थाक आणदै लागी।
         24  कुछ़ आदमिउ रै पाप परगट हुआ ई, और फैसलै कौरदै सौबी कु पैहलै पहुंच़ा ई, पर कुछ़ आशाई
         बासिऐ बासिए।
         25  इणी इ कुछ़ भौलै काम भी परगट हुआ ई; और ज़ो इणै नाई औन्दै, और सै भी नाईं छ़िपी बौल़दै
         
            

         
      

   
      
         6
61  ज़ेती भी लोग गुलामी दी आ जोचुऐ औन्दै, सै आपणै आपणै मालिक इज़्ज़ती रै लायक ज़ाणा,
         ताकी परमेश्वरा रै नावां और उपदेशा री बेइज़्ज़ती ना हुआ।
         2  ज़ासरै मालिक विश्वासी आ तिऊं सै भाई हुणै रै कारण बेकार (तुच्छ) ना ज़ाणा मतलब के तिऊं
         री तौएं भी सेवा कर, एथकु फाइदा उठउणै वाल़ै तौएं भी प्रैमी आ। इउं बुशु रौ उपदेश कौरदै
         और सौमझ़ाउंदै और कौरदै थाक लागीझ़ूठी शिक्षा और धन ज़यदादा रौ लोभ3  अगर तौएं कुण इणौ इ उपदेश दिआ ता, और खौरी बुशैउ, मतलब के आमारै प्रभु यीशु रौ उपदेश
         और बुशु नाईं मानदौ, ज़ो भौक्ती रै अनुसार आ,
         4  ता सेउ घमण्डी हुई गो आ, और सेउ कुछ़ नाई ज़ाणदौ, यानी कि तेसदी फाल़तु बुशु और आक्षरु
         माथै बाद विवाद कौरणै री बीमारी आ, ज़ेथ कौरी डाह, और झ़ौगड़ै, और कासरी बेइज्ज़ती री
         बुशै और बुरै- बुरै शक,
         5  और तिऊं आदमिऊ दी बेकार काँग- झ़ौगड़ै पैदै हुआई, ज़ासरी बुद्धी पोरू बिगड़ी गोई आ,
         और सै सच्च़ाई कु दूर हुई गोए आ, ज़ो समझ़ा इ कि भौक्ती कौमाई रौ दार आ।
         6  पर संतोषा आइलै भौक्ति बौड़ी कौमाई आ।
         7  कैलै कि ना कुछ़ आमुए इएं दुनिआ दी आणौ आ और ना कुछ़ इएं दुनिया कु नीं बौल़दै।
         8  अगर आमुकै खाणै और भीड़ना लै आसती आ ता एथी माथै आमु संतोष कौरणौ च़ाईं।
         9  पर ज़ो सेठ हुणौ च़ा ई, सै इणै ज़ौंज़ाल़ा औऋ फाई और इणी भौरी नुकसान वाल़ी लालसा दी
         फौसाई ज़ो आदमिउ पोरु बिगाड़ा ई और नाश वाल़ै समुद्रा दी डुबाउवाई आ।
         10  कैलै कि रुपाई पैसै रौ लोभ सारी रौंगा री बुराई री ज़ड़ आ, ज़ास कोमाउणा री कोशिशी दी
         भौरी आदमिउ ऐ आपणै विश्वासा कु टौल़ियौ आपु काई रौंगा रै दु:खा कु आपणौ ज़ीउ चाणी एरौ
         आ।तीमुथियुसा लै खास बूश11  पर ओ परमेश्वरा रै आदमी, तू इउं बुशु कु पोरू भाग्ग, और धौरम, भौक्ती विश्वास, प्यार,
         धीरज़, और निउल़ापना रौ पिछ़ौ कर
         12  विश्वासा री आच्छ़ी कुस्ती लड़; और तीआं सौदा री ज़िन्दगी पाकुड़, ज़ेथारी ताएं तू औटाऔ
         औन्दौ और भौरी का गवाह लोगु रै सामनै आच्छ़ौ अंगीकार कियौ थौ
         13  हाऊं ताऊं परमेश्वरा कै, ज़ो सारेउ ज़ीऊंदौ छ़ाड़ा सा, और मसीह यीशु गवाह मानियौ ज़ुणिए
         पुन्तियुस पिलातुसा रै सामनै आच्छ़ौ अंगीकार कियौ,* इणी आज्ञा दिआ ऊ
         14  कि तु आमारै प्रभु यीशु मसीह रै परगट हुणै झ़ाउं इएं आज्ञा निष्कलंक और निर्आरोप छ़ाड़,
         15  ज़ास सेउ ठिक बौग्ता माथै देखाल़ा लौ, ज़ो परम धन्य और सिरफ एक मात्र अधिपति और राज़ेउ
         रौ राज़ौ और सारै प्रभुउ रौ प्रभु आ,
         16  और अमरता सिरफ तेसी री आ, और सेउ केभी ना इशणै वाल़ै प्याशै दी (अगम्य ज्योती) रौआ सा,
         और ना सेउ कोई आदमिउ ऐ देखौ और ना केभी देखी बौल़दौ, तेसरी प्रतिष्ठा और राज़ जुगा जुगा
         दी रौआ सा। आमीन।
         17  इयैं दुनिया रै सेठ आदमिउ लै आज्ञा दै कि सै घमण्डी ना हुआ और ना सै चचंल ज़यदादा माथै
         आश छ़ाड़ा, पर परमेश्वरा माथै ज़ो आमारै सुखा लै सारौ कुछ़ भौरी का दिआ सा
         18  सै भौलाई कौरा, और भौलै कामा लै सेठ बौणा, और उदार और मज़त देणा लै सौदा तैयार थाका,
         19  और औगाऊँ लै एक आच्छ़ी पौई छ़ाड़ा लै पाई कि सौच्च़ी ज़िन्दगी बौशा दी कौरा लै।
         20  ओ तिमुथिउस एस (धरोहर) ज़ो परमेश्वरा रौ ज्ञान आ एथारी च़ोकीदारी कर; और ज़ेज़ै ज्ञाना
         लै ज्ञा बोलणौ इ बेकार आ, तेथारै अशुद्द, बेकार बकबासा कु दूर रौऊ।
         21  केती एस ज्ञाना रौ अंगीकारा कौरियौ विश्वासा कु भौटकी गोए इ। तुमु सारेउ माथै बौड़ी
         दया थाका लौ औन्दै लागी।2 तीमुथियुस2 तीमुथियुस री किताब2 तीमुथियुस2 Timothy2 तीमुथियुस

अभिवादन11  पौलुसा री तौरफा कु ज़ो तिऐं ज़िन्दगी रै वाइदा रै अनुसार ज़ो मसीह यीशु दी आ, परमेश्वरा
         री मौर्ज़ी कौरी यीशु मसीहा रौ प्रेरित ऐ आ,
         2  प्यारै छ़ोहरू तिमुथियुसा* रै नावां दी: परमेश्वर बाब और आमारै प्रभु यीशु मसीहा री
         तौरफा ताउंलै बौड़ी दया और दया और शान्ती मिलदै थाका लागी।धन्यवाद और प्रोत्सहान3  ज़ेज़ै परमेश्वरा री सेवा हाऊं आपणै नाना बुढ़ु री रीती रीवाज़ा माथै शुद्ध विवेका कौरी
         कौराऊ, तेसरौ धन्यवाद च़ाईं हुऔ कि हाऊं आपणी प्राथना दी ताउँ लगातार आद कौरदै थाकु लागी,
         4  और तैरै आशु री सुधी नीं नीइंयौ राची दिनै ताइं आइलै मिलणा री आश छ़ाड़ाउ कि खुशी कौरी
         भौरूई।
         5  मुकै तैरै तेस निष्कपट विश्वासा री सुधी आशा सा, ज़ो पैहलै तेरी नानी लोइस और तेरी माँ
         यूनीके दी थौ, और मुकै पाकौ विश्वास आ कि तउंदी भी आसती आ।*
         6  एज़ै कारणै हाऊं ताउंकै सुधी दिलावाउ कि तू परमेश्वरा रै तेस वरदान ज़ो मैरै हाथा छ़ाड़ना
         रै ज़ौरिऐ ताऊं कै मिलौ आ तेस सुलगाउ।
         7  कैलै कि परमेश्वरै आमुकै डौरा री आत्मा नाईं ताकती और प्यार और सहन कौरना री आत्मा देई
         आ।
         8  एथीलै आमारै प्रभु री गवाही कु, और मुकू ज़ो तेसरौ कैदी आ, शर्मिंदौ ना हुऔ, पर तेस
         परमेश्वरा री ताकती रै अनुसार खुशी संदेशा शुणाउंणालै मु आइलै दु:ख उठाउ,
         9  ज़ुणी आमारौ उद्धार कियौ और पवित्र बुलाहटा कु औटाऐ आ, और एउ आमारै कामा रै अनुसार नाईं,
         पर तेसरै ज़ो तीणी सुच़ौ औन्दौ आ (उद्देश्य) और तेस अनुसार आ ज़ो मसीह यीशु दी पैहला
         ओउलै आमु अइलै हुऔ आ,
         10  पर ऐबै आमारै उद्धारकर्ता मसीह यीशु रै परगट हुणै रै ज़ौरिऐ प्रकाशित हुऔ आ, ज़ुणी मृत्यू
         रौ नाश कियौ ज़िन्दगी और अमरता तिऐं खुश खबरी रै ज़ौरिऐ प्याशलौ की ऐरौ आ।
         11  ज़ेथालै हाऊं प्रचार कौरणै वाल़ौ, और प्रेरित औ उपदेश कौरणै वाल़ौ भी बौणौ।*
         12  एज़ै कारणै हाऊं इउं दुख भी उठाउवाउ, पर शौर्मिंदौ नाईं कैलै कि हाऊं तेस ज़ास माथै
         मुएं विश्वास कियौ आ, हाऊं तेस ज़ाणाऊ; मुकै पाकौ विश्वास आ कि सेउ आपणौ ज्ञान ज़ो तीणी
         मुकै आ दैऔ औन्दौ तेस दिना झ़ाऊं च़ोकसी कौरी सौका आ।
         13  ज़ो खौरी बुशै ताएं मुकु शुणी आ तिऊं तेस विश्वास और प्यारा आइलै, ज़ो मसीह यीशु दी
         आ आपणौ आदर्श चाणियौ छ़ाड़।
         14  और पवित्र आत्मा रै ज़ौरिऐ, ज़ो आमुदी आ बौसौ औन्दौ इयैं आच्छ़ी आत्मा और ज्ञाना री
         च़ोकसी कर।
         15  और तू ज़ाणाई कि आसिया वाल़ै सारै मुकु बौदल़ुई गोए ई ज़ासदी फूगिलुस हिरमुगिनेस आ
         16  उनेसिफुरूसा रै घरानै माथै प्रभुए दया च़ाईं कौरी, कैलै कि तीणी भौरी बारी मैरौ ज़ीऊ
         शेल़ाऔ आ और मेरी शाँगल़ी कौरी नाईं शौर्मुंऔ।
         17  पर ज़ेबी सेऊ रोमा दी आशौ, ता बौड़ी कोशिशा कौरी हाऊं लोड़ौ और मुकै मिलौ———
         18  प्रभु कौरा कि सेज़ै दिनै तेस माथै दया हुआ—— और ज़ो ज़ो सेवा तिणीऐ इफिसुसा दी की आ
         तीऐं सेवा भी तू आच्छ़ा कौरीए ज़ाणाई।

मसीह यीशु रौ स्वामीभक्त सैनिक21  एथीलै ओ मैरै छ़ोहरू तू तेस बौड़ी दयाा कु ज़ो मसीह यीशु दी आ, एथादी ताकती वाल़ौ हौऊ,
         2  और ज़ो बुशै ताएं भौरी गवाहिउ रै सामनै शुणी आ, तिऊं विश्वासिउ आदमी काए सांब; ज़ो दूजा
         कै भी शिखाउणै लायक औलै।
         3  मसीह यीशु रै आच्छ़ै जोधै ज़िणौ मुं आइलै दुख उठाऊ।
         4  ज़ैबै कुण जोधौ लौड़दै डेआ सा, ता एथीलै कि ज़ुणिए सेउ भौरती कियौ आ तेस खुश कौरा, और
         सेऊ आपु दुनिया रै कामा दी नाईं फौसदौ।
         5  तैबै लौड़ने री ज़ागहा दी ज़ैबै सेउ विधी रै अनुसार नाईं लौड़ालौ ता सेउ केबी भी ना
         ज़ीतदौ।
         6  ज़ो ज़ीमी दार मेहनत कौरा सा नाज़ा रौ हिसौ पैहलै तेसलै मिलणौ च़ाईं।
         7  ज़ो हाऊं बोलाऊ तेथ माथै ध्यान दैयौ, और प्रभु तुमुलै सारी बुशु री सौमझ दिआ सा
         8  यीशु मसीह आद छ़ाड़, ज़ो दाउदा रै वंशा कु हूऔ और मौरै औन्दै मांझ़िआ कु ज़िउंदौ हूऔ
         आ, और एउ मैरै खुशी रै संदेशा रै अनुसार आ।
         9  ज़ेथालै हाऊं बुरै कामा कौरणै वाल़ेऊ ज़िणौ दु:ख उठाउवाउ, इदरा झाऊं कैदा दी भी उ पर
         परमेश्वरा रौ वचन कैद नाईं आसदौ।
         10  एज़ै कारणै हाऊं च़ुनै औन्दै लोगु लै सब कुछ़ सहन कौराऊ, कि सै भी तीआं मुक्ति ज़ो मसीह
         यीशुदी आ केभी ना खात्म हुणै वाल़ी महिमा आइलै पा।
         11  ऐ बूश सौच्च़ी* आ कि अगर आमैं तेस आइलै मौरी भी गोए आ, ता तेस आइलै ज़िउदै भी हुई आ;
         12  अगर आमैं बीणा बिश्वास कौरणै वालै भी औलै, तैभै भी सेउ विश्वास वाल़ौ बौणी रौआ सा, कैलै
         कि सेउ आपणौ इन्कार नाई कौरी बौल़दौ।
         13  इउं बुशु री सुधी तिउंलै दिआउ, और प्रभु रै सामनै खबरदार कर, कि आक्षरु माथै वाद विवाद
         ना थाकौ कौरदै लागी’, ज़ेथ कौरी कुछ़ फाइदौ नाइं हुंदौ, याने कि शुणनऐ वाल़ै भी पोरू
         बिगड़ा ई’।सौबी कु आच्छ़ौ करीगर14  और आपू परमेश्वरा रौ इणौ मानणै लायक और इणौ काम कौरणै लायक ठहराउणा री कोशिश कर, ज़ो
         शर्मिंदौ ना हुआलौ, और ज़ सौच़्च़ाइ रै वचन ठीक रती कौरी कामा दी आणा लौ।
         15  पर अशुद्ध और बकबासा कू बौच़ी थाक; कैलै कि कैलै कि इणै लोग तौएं भी बीणा भौक्ती दी
         बौड़दै थाकाई लागी।
         16  और तिऊंरौ वचन शौड़ै औन्धै ज़ाख्मा बाशिए फौइल़दै थाका लागी।: हुमिनयुस और फिलेतुस तिऊं
         मांझ़िया कु आ।
         17  ज़ो इणौ बोलियौ कि दुज़ी बारै ज़ौल्म हुई गौ आ सौच्च़ाइ कु भौटकी गौ आ’, और काइउ रै
         विश्वास उल़टै सिधै कौरी ऐरै इ’।
         18  तैभै भी परमेश्वरा री पाकी पौई बौणी रौआ सा, और तेथ माथै ईणी छ़ाप लागी आ कि प्रभू आपणेउ
         पोरू प्राणा सा; और ज़ो कुण प्रभु रौ नाउं निआ सा सेउ बुरै कामा कु बौची रौआ लौ।
         19  बौड़ै घौरा दी ना सिर्फ सुनै च़ाँदी इ रै नाईं पर ज़ुखड़ै और माटै रै ओखर भी हुआई, केज़ै
         केज़ै इज्ज़्ती लै, और केज़ै केज़ै बेइज्ज़ती लै।
         20  अगर कुण आपु इउं सौबी कु च़ोखौ कौरालौ, सेउ इज्ज़ती रौ ओखर, और पवित्र ठहरा सा और मालिका
         रै कामा दी आशा सा, और हर भौलै कामा लै तैयार हुआ सा।
         21  ज़वानी च़हा कु पोरी भाग; और ज़ो सौच़ै मौना कौरी प्रभु रौ नाउं नीआंई सा, तिऊं आइलै
         धौर्म, और विश्वास, और प्यार, और मेल मिलापा रौ पिच्छ़ौ कर।
         22  पर मुर्खता, और बिणा औकली रौ बूशा कु औलग रौउ; कैलै कि तू ज़ाणाई कि सेज़ी बूशा कु झ़ौगड़ै
         इ हुआइ’।
         23  और प्रभु री सेवा कौरणै वालै झ़ौगड़ै कौरणै वाल़ै नाईं च़ाईं हुणै, पर सौबिउ आइलै कौंल़िए,
         शिखाउणा लै तेज़ और सहन कौरणै वाल़ौ च़ाईं हुणौ।
         24  और बिरोधिउ प्यारा कौरी समझ़ावा, का पौतौ परमेश्वर तिउंलै मन बौदुल़ना रौ मन दिआलौ,
         कि सै भी सौच्च़ाई प्राणा लै।
         25  एथारै ज़ौ और रिए तेस री ईच्छ़ा पूरी कौरणा लै खौबर दार हुइयौ शैताना री फाई कु पोरु
         छ़ूटा लौ।
         26  और ऐथारै ज़ौरिऐ तेसरी मौरज़ी पुरी कौरना लै च़ोकस हुईयौ शैताना* री फाई कु पोरू छ़ूटा।
         
            

         
      

   
      
         3
आखरी दिनाई बुरै काम31  पर इणौ ज़ाणी छ़ाड़, कि आखरी दिनु दी काठौ बौग्त आशा ई।
         2  कैलै कि आदमी आपुलै सुँच़णै वाल़ौ, लोभ कौरणै वाल़ौ, शेखी मारनै वाल़ौ, घमण्डी, बेइज्ज़ती
         कौरनै वाल़ौ, मा- बाबा रै बोलै ना शुणनै वालै, धन्यवाद ना कौरनै वालै, और अपवित्र।
         3  दया ना कौरनै वाल़ौ, माफ ना कौरनै वाल़ौ, आरोपा लाइणै वाल़ौ, सयंम ना कौरणै वाल़ौ, काठै,
         भौलै कौरनै वालेउ रै दुश्मन।
         4  विश्वासा दी घात कौरनै वाल़ौ, ढीठ, घौमण्डी, और परमेश्वरा रै नाईं पर सुख विलास च़हाणै
         वाल़ै हुआई।
         5  और सै भौक्ती रै भेषा दी ता हुआई, पर तेसरी भौक्ती नाईं मानदै, इणै आदमिऊ कु दूर रौइणौ।
         6  इउं मांझ़िए इणै लोग इ ज़ो घौरा भीतै दौबड़ियौ- दौबड़ियौ डेआइ, और कमज़ोर छ़ेउड़िउ आपणै
         वौशा दी कौराई, ज़ो पापा थाली दाबुई ऐन्दी और सारै रौंगा री च़हाता रै वौशा दी आ।
         7  और सौदा शिखदै थाकाई लागी पर ज़िदरौ सौच्च़ाई रौ पौतौ लागा तीदै झ़ाऊँ केबी नाई पहुंच़दी।
         8  और ज़िणौ यन्नेसै और यम्ब्रेसै मुसा रौ रो बिरोध कियौ थौ तिणौ ऐ भी सौच्च़ाई रौ विरोध
         कौराई: ऐ ता इणै आदमी आ, ज़ासरी बुद्धी बेब्रिष्ट हुई गोई आ, और विश्वासा रै बारै दी
         निकाम्मै ई।
         9  पर ऐ ऐथाकु औगाऊँ नाईं बौड़ी सौकदै, कैलै कि, ज़ीणी तींउंरौ अज्ञानता सारेऊ आदमी माथै
         परगट हुई गोई थी, इणी इ इउंरी भी हुआई।तिमुथियुसा लै जरुरी सलाह10  पर ताएं उपदेश, च़ाल च़लन, मनसा, विश्वास, सहनशीलता, प्यार, धीरज़, और परीशान कौरनै
         दी, और दुख उठाउणै दी मैरौ सात दैऔ आ।
         11  और इणै दुखा दी भी ज़ो आन्तकिया इकुनियुस और लुस्रा दी मूँ माथै पौड़ै थै और दुखा दी
         भी ज़ो मुएं उठाऐ ई; पर प्रभुए हाऊं इउं सौभी कु छ़ुडाई एरौ उ।
         12  पर ज़ेती मसीह यीशु दी भौक्ती आइलै ज़िन्दगी बिताउणौ चहा इ तिऊं सब परेशान कौराई।
         13  और दुष्ट, और बहकाउणै वाल़ै धोखै देईयौ। और धोखा खाइयौ, बिगुड़दै थाकाइ लागी।
         14  पर तू इउं बुशु माथै, पर ज़ो ताएं शिखी आ, और ध्यान दैऔ आ, इणौ ज़ाणियौ पाकौ बौणी रौऊ,
         कि ताऐं इणौ कास लोगू कु शिखौ आ।
         15  और छ़ोटी ओउलै पवित्र शास्त्र तैरै ज़ाणौ औन्दौ आ, ज़ो ताऊं मसीहा माथै विश्वास कौरनै
         कु मुक्ति पाइणा औकली वाल़ौ चाणी सौका सा।
         16  हर एक पवित्र शास्त्र परमेश्वरा री प्रेरणा कु आ रौच़ौ औन्दौ और उपदेश, संमझाउणौ, और
         सुधारणौ, और धौर्मा री शिक्षा लै फाइदा मन्द आ।
         17  ताकी परमेश्वरा रौ आदमी पाकौ बौणा, और हर एक भौलै कामा लै तैयार हुआ।

41  परमेश्वर और प्रभु यीशु मसीह गवाह कौरियौ, ज़ो ज़िउंदै और मौरै औन्दै रौ फैसलौ कौरा
         सा, तेस और तेसरै परगट हुणै, और राज़्य लै सुधी देईयौ हाऊं तुमु खबरदार कौराऊ।
         2  कि तू वचन प्रचार कर; बौग्त और बेबौग्त तैयार रौऊ, और सारै रौंगारी सहन शीलता और शिक्षा
         आइलै खबरदार कर, धौमकाऊ और समझ़ाऊ।
         3  कैलै कि इणौ बौग्त आशा सा, कि लोग खौरौ उपदेश नाई सहन कौरी सौकदै पर कौन्थू री खुजली
         रै कारणै आपणी मौर्ज़ी रै अनुसार आपु कालै भौरी का उपदेश कौरणै वाल़ै औटाउवाई।
         4  और आपणै कौन्थू सौच्च़ाई भिला कु बौदलियौ कथा और कहाणी माथै ला ई।
         5  पर तू सारी बुशु दी साव धान रौऊ, दु:ख उठाऊ खुशी संदेशा शुणाउणा रौ काम कर, और आपणी
         सेवा पूरी कऱ।
         6  कैलै कि हाऊं भेटा ज़िणौ पेरिआउ, और मैरै भागणै रौ बौग्त आशी गौ आ।
         7  हाऊं आच्छ़ी कुश्ती लौड़ी एरौ ऊ, मुएं आपणी दौड़ पूरी की एरी आ, और मुएं विश्वासा री
         च़ोकसी की आ
         8  आशणै वाल़ै बौग्ता दी मुकालै धौरमा रौ सेऊ ताज आ छ़ाड़ौ औन्दौ ज़ो प्रभु, ज़ो धौर्मी,
         और फैसलै कौरणै वाल़ौ आ, मुकै सेज़ै दिनै दिया और मुकै इ नाईं पर तिऊ सौबिउ कै भी ज़ो
         तेसरौ परगट हुणौ प्यारौ ज़ाणाई।v9  मुकाए शीग्री आशणै री कोशिश कर।
         10  कैलै कि देमासै इएऐं दूनिया प्यारी ज़ाणियौ हाऊं छ़ाड़ी ऐरौ ऊ, और थिस्सलुनीका लै डैऔ
         आ और क्रेसकेंस गलतिया लै और तीतुस दलमतिया लै डैऔ आ।
         11  लुका मु आइलै आ: मरकुस आपु आइलै साथाई ओरू आण, कैलै कि सेऊ सेवा लै मैरै भौरी कामा रौ
         आ।
         12  तुखिकुस मुइंऐ इफिसुसा लै भेज़ौ आ।
         13  ज़ो बागा दी, त्रोआसा दी करपुसा रै काए छ़ाड़ियौ आशौ उ, ज़ेबी तू आशा लौ ता तेस और तेसरी
         किताबी खास कौरियौ च़ामड़ै रै बैगा भितै ओरू आणै
         14  सिकन्दर ठठेरै मु आइलै भौरी बुराई की आ, प्रभु तेसलै तेसरै कामा रै अनुसार बौदल़ौ दिया
         सा
         15  भी तेसकु बौच़ियौ रौऐ, कैलै कि तीणिऐ आमारी बुशु रौ भौरी बिरोध कियौ आ।
         16  मैरै पैहलै सवाला ज़वाबा रै बौग्तै कोईऐ भी मैरौ साथ नाईं दैऔ, पर सारेऊ ऐ हाऊं छ़ाड़ी
         ऐरौ थौ: भौलौ च़ाईं हूऔ कि ऐथारौ तिऊं लेखौ ना देणौ पौड़ा।
         17  पर प्रभू मु आइलै साथा दी रौ आ, और मुलै ताकत देई आ: ताकी मैरै ज़ौरिऐ पूरौ पूरौ प्रचार
         हुआ, और सारी दूजी ज़ाती शुणा ली, और हाऊं ता ब्रागा रै मूँआ कु छ़ूड़ाउऔ।
         18  और प्रभु मूँ हर एक बुरै कामा कु छ़ुड़ावा सा, और आपणै सौरगा रै राज़्य दी मु सही- सलामत
         पहुंच़ावा सा: और तेसरी महिमा जुगै जुगै च़ाईं औन्दै थाकी लागी। आमीन।आखरी अभिवादन19  प्रिसका और अक्विला लै, और उनेसिफुरूसा रै घौराना लै मेरी तौरफा कु ढाल।
         20  इरास्तुस कुरिन्थुसा दी रौइ गो आ, और त्रुफिमुस मुइंयैं मीलेतुसा दी बोमार हालती दी
         छ़ाड़ौ औन्दौ।
         21  शेल़ा पौड़नै कु पैहलै आशणा री कोशिश कर: यूबूलुसौर पूदेंस,और लीनुस और क्लौदिया, और
         सारेउ भाई री ताउंलै ढाल
         22  प्रभु तेरी आत्मा आइलै रौआ: तुमु माथै बौड़ी दया थाका लौ औन्दै लागी।तीतुसतीतुसा री किताबतीतुसTitusतीतुस

अभिवादन11  पौलुसा री तौरफा कु ज़ुण परमेश्वरा रौ दास और यीशु मसीहा रौ प्रेरित आ, परमेश्वरा रै
         च़ुनै औन्दै लोगु रै विश्वास और भौक्ती रै अनुसार आ।
         2  तिऐं सौदा री ज़िन्दगी री आशी माथै, ज़ासरौ वाइदौ परमेश्वरै ज़ो झ़ूठ नाई बोली सौकदौ
         भौरी पैहला ओउलै की आ।
         3  पर ठीक बौग्ता माथै आपणै वचन तेस परचारा रै ज़ौरिऐ परगट कियौ, ज़ो आमारै छ़ुटकारै दैणै
         वाल़ै परमेश्वरा री आज्ञा रै अनुसार मुकै सांबी ऐरौ आ।
         4  तितुसा रै नावां दी ज़ुण विश्वासा दी साथा ई रौइणै रै बच़ारा कु मैरौ सौच़ौ छ़ोहरु आ:
         परमेश्वर बाब और आमारै छ़ुटकारै दैणै वाल़ै मसीह यीशु री बौड़ी दया और शान्ती थाका हुंदै
         लागी।क्रेतेई तीतुसा रौ काम5  हाऊं एथीलै ताऊं क्रेते दी छ़ाड़ियौ आशो ऊ, कि ज़ो बुशै छ़ूटी ऐंदी तू तिऊं सारी बुशै
         सुधारा, और मेरी आज्ञा रै अनुसार इलाकै-इलाकै दी स्याणेऊ छ़ाँटा।
         6  ज़ो निर्आरोप और एक ई छ़ेउड़ी रै बोउटै औलै, और ज़ासरै छ़ोटी-छ़ोहरू विश्वासी औलै, और
         ज़ासदी मौनमौरज़ी रौ आरोप नाईं औलौ।
         7  कैलैकि स्याणौ परमेश्वरा रौ भौण्डारी हुणै रै कारणै निर्आरोप हुणौ च़ाईं, ना हठ कौरणै
         वालौ, ना रोष गाड़नै वाल़ौ, और ना सूरी पीणै वाल़ौ, ना झ़ौगड़ै कौरणै वाल़ौ, और ना बेकार
         कौमाई रौ लोभी हुणौ च़ाईं।
         8  पर पाऊणै री इज्ज़त-मान कौरणै वाल़ौ, भौलाई च़ाहाणै वाल़ौ, खौइणै वाल़ौ, फैसलै कौरणै
         वाल़ौ पवित्र और ज़ीतणै वाल़ौ हुणौ च़ाईं।
         9  और विश्वासा रै लायक वचन ज़ो धौर्मा री शिक्षा रै अनुसार ई, टेकी रौआ; और आच़्छ़ी शिक्षा
         रै ज़ौरिऐ उपदेश देई सौका; और और ज़ो वाद-विवाद कौरा आ तिऊंरौ मूं भी बन्द कौरी सौका।
         10  कैलैकि भौरी का लोग निरंकुश/मौनमौरज़ी रौ बकबास कौरनै वाल़ै और धोखै दैणै वाल़ै ई, खास
         कौरिऐ ज़ासरै खौतनौ आ कियौ औन्दौ।
         11  इउंरौ मूँ बन्द च़ाईं कौरनौ कैलैकि इऐ लोग बेकार कौमाई लै बेकार बुशै शिखाइयौ घौरा रै
         घौर पोरू बिगाड़ा ई।
         12  तुमु मांझ़िया कु एकी आदमीऐ ज़ो तिऊंरौ भविष्यवक्ता सा, बोलौ आ, कि क्रेतै रै लोग झ़ूठै,
         दुष्ट/बरै गूँड, आलसी, और सिर्फ पेटा भौरणै वाल़ै ई।
         13  इऐ गवाही सौच़्च़ी आ, एथीलै तिऊं काठा कौरी खौबरदार थाक कौरदै लागी, कि विश्वासा दी
         पाकै च़ाईं हुऐ।
         14  और सै यहूदिउ री कथा कहाणिउ और आदमिउ री आज्ञा माथै ज़िऊ ना ला लै, और सौच़ाई कु भौटका
         लै पोरू।
         15  सारेउ लोगु लै सारी च़ीज़ै च़ोखी ई, पर अशुद्ध विश्वासिउ लै कुछ़ शुद्ध नाईं आसतौ, पर
         तिउंरी बुद्धी और विवेक सब कुछ़ अशुद्ध आ।
         16  सै बोलाई कि, आमै परमेश्वर ज़ाणी ई:, आपणै कामा कु तेसरौ इन्कार कौराई, कैलैकि सै जौगरै
         और आज्ञा ना मानणै वाल़ै ई, और केज़ै भी आच्छ़ै कामा रै लायक नाईं आसतै।

च़ालच़लना लै पाक्की औकल21  तू इणी बुशै लाइंदै थाक लागी, ज़ो खौरी शिक्षा रै लायक औली।
         2  बुढ़ै मौरद, खबरदार, मुड़ी और सहन कौरनै वाल़ै हुणै च़ाईं, तिऊंरौ विश्वास और प्यार
         और धीरज़ पाकौ च़ाईं हुऔ।
         3  इणै कौरिऐ बूढ़ी छ़ेउड़ी रौ च़ाल-च़लण पवित्र लोगु ज़िणौ च़ाईं हुऔ, आरोपा लाइणै वाल़ी
         और सूरी पिणै वाल़ी नाईं च़ाईं हुई, पर आच्छ़ी बुशै शिखाउणै वाल़ी च़ाईं हुई।
         4  ताकी सै ज़वान छ़ेउड़िउ खबरदार थाका कौरदै लागी, कि आपणै बोउटै और लोल़डेऊ आइलै प्यार
         छ़ाड़ौ।
         5  और काबू दी रौइणै वाल़ी, पवित्र, घौरा रौ कारोबार कौरणै वाल़ी, भौल़ी और आपणै बोउटै
         रै अधीन रौइणै वाल़ी, ताकी परमेश्वरा रै वचना री बेईज्ज़ती ना च़ाईं हुई।
         6  इणी ई ज़वान छ़ोहरू भी समझ़ाउंदै थाक लागी, कि सै भी काबू दी रौइणै वाल़ै औलै।
         7  सब बुशु दी आपु भौलै कामा लै एक औनैणौ बण : तैरी शिक्षा दी सफाई, गहराई,
         8  और ईणी खराई मिला ली, कोई भी तेथलै बूरौ ना बोला, ज़िणै कौरी बिरोधी कै आमु माथै केज़ौ
         भी आरोपा लाइणै रौ मौकौ ना मिला, और सै बेइज्ज़त हुआ।
         9  नुकरू समझ़ाऊ, कि आपणै-आपणै मालिका रै अधीना दी रौआ, और सारी बुशु दी तिऊं खुश छ़ाड़ा,
         और पौल़टुइयौ ज़वाब ना दिया।
         10  च़ोरी और च़लाकी ना कौरा, पर सौबी तरीका दी पूरै विश्वासी निकल़ा, कि सै सारी बुशु दी
         आमारै छ़ुटकारै दैणै वाल़ै परमेश्वरा री शिक्षा दी शोभा दिआ।
         11  कैलैकि परमेश्वरा री बौड़ी दया परगट आ, ज़ो सारेऊ आदमिउ लै छ़ुटकारै रौ कारण आ।
         12  और आमु खबरदार कौरा सा, कि आमै बिण भौक्ती और दूनिया री बुराई कु मन बौदल़ियौ एज़ै जुगा
         दी काबु और धौर्म और भौक्ती कौरी ज़िन्दगी बितावा।
         13  और तिऐं भौली आशा री मतलब कि-आपणै महान परमेश्वर और छ़ुटकारै दैणै वाल़ै यीशु मसीह री
         महिमा रै परगट औणै री बाटा दी थाका आण्डदै लागी
         14  ज़ुण आपु आमुलै क्रुसा माथै च़ौड़ौ, कि आमु सारी रौंगा री बुराई कु छ़ुड़ावा लौ, और
         पवित्र कौरियौ आपुलै एक ईणी ज़ाती चाण ज़ो भौलै कामा लै सौदा तैयार रौआ।
         15  पूरै हका आइलै इउं बुशु बोल और समझ़ाऊ और शिखाउंदै थाक लागी, कोइऐ भी तू बूरौ ना च़ाईं
         ज़ाणौ।

मसीह च़ालनच़लन31  लोगु कै याद थाक कौराउंदै लागी, कि आफसर और अधिकारिउ रै अधीना दी रौआ, और तिउंरी आज्ञा
         माना, और हर एक आच्छ़ै कामा लै तैयार थाका रौई।
         2  कासी भी बदनाम ना कौरालै; झ़ौगड़ै कौरणै वालै ना हुआलै, पर कौँअल़ै च़ाली रै हुआ, और
         सारेऊ आदमिउ आइलै बौड़ी नरमाई आइलै रौआ।
         3  कैलैकि आमै भी पैहलै, बिण बुद्धी रै, और आज्ञा ना मानणै वाल़ै, और दुविदा दी पौड़ै औन्दै,
         और रौंगा रौंगा री इच्छ़ा दी, और सुख विलासा री गुलामी दी थै पौढ़ै औन्दै, और बैर भाव,
         और डाह कौरनै दी आपणी ज़िन्दगी बितावा थै, और कासी कै ढौबा नाईं थै, और एकी दूजा आइलै
         दुश्मनी छ़ाड़ा थै।
         4  पर ज़ैबै आमारै मुक्ती दैणै वाल़ै परमेश्वरा री कृपा, और आदमी माथै तेसरौ प्यार परगट
         हुऔ,
         5  ता तिणिऐ आमुलै छ़ुटकारौ दैऔ, और एउ धौर्मा रै कामा कौरी नाईं आसतौ, ज़ो आमुऐ आपु किऐ
         ई, पर आपणी दया रै अनुसार, नौऐं ज़ौन्मा रै धोइणा कु, और पवित्र आत्मा कु आमु नौऐं चाणना
         रै ज़ौरिऐ हुऔ
         6  ज़ो तिणिऐ आमारै छ़ुटकारै दैणै वाल़ै प्रभु यीशु मसीह रै ज़ौरिऐ आमु माथै भौरी कौरिऐ
         पेरौ।
         7  ज़िणै कौरी आमै तेसरी बौड़ी दया कौरी धौर्मी बौणीयौ, सौदा री ज़िन्दगी री आश लाइणा रै
         अनुसार हकदार बौणा।
         8  ऐ बूश सौच्च़ी आ, और हाऊं च़ाहा ऊ, कि तू इउं बुशु रै बारै दी जोशा कौरी बोला एथीलै
         कि ज़ुणिऐ परमेश्वरा री बाट देखी और विश्वास कियौ, सै भौलै-भौलै कामा कौरनै रै ध्यान
         दी रौआ: इऐ बुशै भौली, और आदमिउ रै फाइदे री ई।
         9  पर मूर्खता रै विवाद, वंशावल़िऊ, और दुशमनी विरोध, और तिऊं झ़ौगड़ेऊ कु, ज़ो कानूना
         रै बारै दी औलै एज़ी बूशा कु बौच़ियौ थाक, कैलै कि तिऊं बुशु रौ कोई फाइदौ नाईं और बिण
         मतलबा री ई।
         10  कास पाखंडी एकी दुई बारै समझ़ाई-पौतियाइयौ तेसकु अलग रौऊ।
         11  इणै ज़ाणियौ कि ज़ो इणै आदमी हुआई सै भौटकी गौऐ ई, और आपु आरोपी बौणीयौ पाप थाका ई कौरदै
         लागी।व्यकिगत सलाह और अभिवादन12  ज़ैबै हाऊं ताऊं काऐ अरतिमास और तुखिकुस भेज़ूलौ, ता मु काऐ निकुपुलुसा दी आशणै री कोशिश
         कौरणी: कैलैकि मुइंऐ तिऐ शेल़ै रै दूस काटणै री ठाणी गोई आ।
         13  जेनास ज़ो कानून चाणनै वालौ आ, और अपुल्लोस कोशिश कौरियौ औगाऊँ पौऊँच़ाउ, और देख, तिउंलै
         केज़ी भी च़ीज़ा री कामी ना च़ाईं हुणी।
         14  और आमारै लोग भी सारी ज़रूरत पूरी कौरना लै आच्छ़ै कामा दी लागदै रौइणौ शिखा, ताकी कुछ़
         कौमावा।
         15  और मैरै सब साथिऊ री ताउंलै ढाल और ज़ो विश्वासा रै कारण आमु आइलै प्यार छ़ाड़ा ई, तिउंलै
         भी ढाल। तुमु माथै बौड़ी दया थाका ली औन्दै लागी।फिलेमोनफिलेमोना री किताबफिलेमोनPhilemonफिलेमोन
         
            

         
      

   
      
         फिलेमोन
1
   
      
         1
आभिवादन11  पौलुसा री तौरफा कु ज़ो मसीह यीशु रौ क़ैदी आ, और भाई तीमुथियुसा री तौरफा कु आमारै
         आच़्छ़ौ साथी फिलेमोन,
         2  और बौइंण अफफिया, और आमारै साथी योद्धा अरखिप्पुस और फिलेमोना रै घौरा री खुंबल़ी रै
         नाऊ।
         3  आमारौ बाब परमेश्वर और प्रभु यीशु मसीह री तौरफा कु बौड़ी दया और शान्ति तुमुलै मिलदी
         रौआ।फिलेमोना रौ प्यार और विश्वास4  हाऊं तैरै तेस प्यार और विश्वासा री बुशै शूणियौ, ज़ो सौबी पवित्र लोगू आइलै और प्रभु
         यीशु माथै आ।
         5  सौदा परमेश्वरा रौ धन्यावाद कौराउ; और आपणी प्राथना दी भी ताऊं याद कौराऊ।
         6  कि तैरै विश्वासा दी भागीदार हुणौ, तुमारी सारी भलाई री पहचाना दी, मसीहा कालै असरदार
         ई।
         7  कैलैकि ओ भाई, मुलै तैरै प्यारा कु भौरी आनन्द और शान्ति मिली, एथीलै कि तैरै ज़रीयै
         पवित्र लोगू रै ज़ीऊ हौरै-भौरै हुई गौऐ आ।उनेसिमुसा लै औरज़8  एथीलै अगर मुलै मसीहा दी बौड़ी हिमत ता आ, कि ज़ो बुशै ठीक आ, तेसरौ हुकम ताउंलै देऊ।
         9  तैबैभी मुलै बूढ़ै पौलुसा लै ज़ो आबै मसीह यीशु कालै कैदी ई, एऊ औज़ौ भी आच़्छ़ौ ज़ाणुऔ
         कि प्यारा कौरी औरज़ कौरु।
         10  हाऊं आपणै छ़ोहरु उनेसिमुसा कालै ज़ो मुकु मैरी कैदा दी ज़न्मौ आ ताऊं कै औरज़ कौराऊ।,
         11  सेऊ ता पैहलै तैरै कुछ़ भी कामा रौ नाईं थौ, पर आबै तैरै और मैरै दुईआ रौ बौड़ै कामा
         रौ आ।
         12  तेसी लै मतलब— ज़ो मैरै ज़ीऊ रौ टुकड़ौ आ, मुंइयै सेऊ ताऊं काऐ भेज़ी ऐरौ आ।
         13  तेस हाऊं आपू काऐ छ़ाड़णौ च़हा थौ कि तैरी तौरफा कु ऐस कैदा दी ज़ो खुशी रै संदेशा रौ
         कारण आ, मैरी सेवा कौरालौ।
         14  पर मुंइयै तेरी इच़्छ़ा रै बिणा कुछ़ भी कौरणौ नाईं च़ाहौ कि तेरी एज़ी दया दबाव कु
         नाईं पर खुशी कौरी च़ाईं हुऔ।
         15  कैलैकि का पौतौ सेऊ ताऊं कु कुछ़ दिना झ़ाऊं ऐज़ै कारण अलग हुऔ कि सौदा ताऊं आइलै रौऊ।
         16  पर इबी कु दासा रै ज़िणौ नाईं, पर दासा कु भी आच़्छ़ौ मतलब भाई ज़िणौ रौऊ, ज़ो शरीरा
         दी भी और खासकर प्रभु दी भी मैरौ प्यारौ औलौ।
         17  एथीलै अगर तू मुलै आपू आइलै सहभागी सौमझ़ा ई, ता तेस इणै कौरी ग्रहण कौर ज़िणौ हाऊं
         कियौ।
         18  और अगर तिणिऐ तैरौ कुछ़ नुकसान कियौ आ, या तेस माथै तैरौ कुछ़ आशा सा, ता मैरै नाऊं
         माथै लिख।
         19  हाऊं पौलुस आपणै हाथा कौरी लिखाऊ, कि हाऊं आपू ई भौराऊ; और एथा रै बोलणै री कोई ज़रुरत
         नाईं, कि मैरौ कौर्ज़ ज़ो ताऊं माथै ई सेऊ तू ही आ।
         20  ओ भाई, इयै खुशी मुलै प्रभु दी तेरी तौरफा कु मिला : मसीहा दी मैरै ज़ीऊंणा लै हौरौ
         भौरौ कर।
         21  हाऊं तैरै आज्ञाकारी हुणै रौ भरोसौ छ़ाड़ियौ, ताउंलै लिखाऊ और इणौ ज़ाणाऊं, कि ज़ो कुछ़
         हाऊं बोलाऊ, तू तेस कु कई बौड़ियौ कौराई।
         22  और एऊ भी आ, कि मुं कालै रौइंणा लै ज़ागहा तैयार छ़ाड़; मुकै आश आ, कि तुमारी प्राथना
         रै ज़रीयै हाऊं तुमुलै ई देइयाउ।आखरी अभिवादन23  इपफ्रास ज़ो मसीह यीशु दी मुं आइलै कैदा दी थौ।
         24  और मरकुस और अरिस्तर्खुस और देमास और लूका ज़ो मैरौ साथी आ इऊं री ताऊं लै ढाल।
         25  आमारै प्रभु यीशु मसीहा रौ बौड़ी दया तुमारी आत्मा माथै औन्दै थाका लागी। आमीन।इब्रानियोंइब्रानियों री किताबइब्रानियोंHebrewsइब्रानियों

परमेश्वरारौ वचन छ़ोहरु कौरी11  पैहलै जुगा दी परमेश्वरै बाबदादा कु थोड़ौ थोड़ौ कौरियौ और अलग अलग पुराणै ज़मानै रै
         गुरु रै ज़रीयै बुशै लाईयौ,
         2  इयुं आखरी दिनु दी आमु कु छ़ोहरु रै ज़रीयै बुशै लाई, ज़ो तिणीऐ सौबी चीज़ैऊ रौ हकदार
         ठहराऔ और तेसी रै ज़रीयै तिणीऐ सारी धौतरी चाणी आ।
         3  सेउ तेसरी महिमा रौ प्याशौ और तेसरी छ़ोटी कु छ़ोटी च़ीजेऊ री छ़ाप आ, और सारी च़ीज़ेऊ
         आपणी ताकती रै वचना कौरी संभाल़ा सा। सेऊ पापा धोइयौ ऊंच़ी ज़ागहा माथै परमेश्वरा री
         सुल़टी भीऐ बोशौ;
         4  और सौरगा रै दूतै कु तेती ही बड़ीया ठहरौ, जेती तिणीऐ तिऊंकु बौड़ी ज़ागहा रौ वारिस
         हुईयौ आच्छ़ौ नाऊं कौमाऔ।परमेश्वर छ़ोहरु री बौड़ाई5  कैलैकि सौरगा रै दुतु मांझ़िऐ कु तिणीऐ केबी कासलै बोलौ कि, तू मैरौ छ़ोहरु ई, आज़ तू
         मुकु पैदौ हुऔ? और तैबै इणौ कि, हाऊं तेसरौ बाब औआऊ, और सेऊ मैरौ छ़ोहरु औआलौ?
         6  और ज़ेबी पैहलौ छ़ोहरु धौतरी दी तौंई आणा आ, ता बोला आ, परमेश्वरा रै सारै सौरगा रै
         दूत तेसकै ढ़ाल कौरौ।
         7  और सौरगा रै दूता रै बारै दी इणौ बोला आ, सेऊ आपणै दुतु लै बागुर, और आपणै सेवा कौरणै
         वाल़ै लै आगी रौ ज़ौहर चाणा आ।
         8  पर छ़ोहरु रै बारै दी बोला आ, ओ परमेश्वर तेरी राज़गाद्दी जुगा-जुगा झ़ांऊ रौआ : तैरै
         राज्य रौ राज़ा रै ज़ौरिऐ देई औंदी सौज़ा फैसलै री सौज़ा सा।
         9  तांइऐ धौर्मा कु प्यार और अधर्मा कु दुश्मनी छ़ाड़ी; ऐथरै कारण परमेश्वर, तैरै परमेश्वरै
         तैरै साथीऊ कु बौड़ियौ खुशी रै तेला कौरी तैरौ अभिषेक कियौ।
         10  और इणौ की, ओ प्रभु, सौबी कु पैहलै तांइऐ धौतरी री पौई पाई, और सौरग तैरै हाथा री कारीगरी
         आ।
         11  सै ता नाश हुआई; पर तू रौआई बौणी: और सै सारै जुड़कै रै ज़िणै पुराणै हुआई।
         12  और तू तिऊं च़ादरा भाशिए लपेटाई, और सै जुड़का रै भाशिए बौदल़िआई : पर तू सेऊ ई आ और
         तैरी सालै-बौरशै कैबी भी खातम नाईं औंदी।
         13  और सौरगा रै दुतु मांझ़िऐ कु तिणीऐ कासलै केबी बोलौ, कि तू मैरै सुल़टी भीऐ बोश, ज़ेबी
         झ़ाऊं कि हाऊं तैरै दुश्मन तैरै बांगणा थाला री पीढ़ी ना कौरु लौ।
         14  का सै सौबी सेवा टहल कौरणै वाल़ी आत्माएं नाईं; ज़ो उद्धार पाइणा वाल़ेउलै सेवा कौरणा
         लै छ़ाड़ाई?

बौड़ी आशीष21  एज़ै कारण च़ाई, कि आमैं तिऊं बुशै माथै जो आमुऐ शुणी आ, औज़ौ भी मन लाई, इणौ नाईं च़ाईं
         हुऔ कि बहकियौ तिऊं कु दूर डेइआ।
         2  कैलैकि जो वचन सौरगा रै दूतु रै ज़रीऐ बोलौ औन्दौ थौ। ज़ेबी सेऊ टेकी रौ और हर एक गुनाह
         और हुकम ना मानणै रौ ठीक-ठीक बौदलौ मीलौ,
         3  ता आमै लोग इणी बौड़ी मुक्ति कु बेफीकर रौइयौ किनो बौच़ी सौकी आ? जासरी बुशै पैहलै-पैहलै
         प्रभु रै ज़रीऐ हुई आ, और शुणनै वाल़ेउ रै ज़रीऐ आमुकै पाकौ पौतौ च़ालौ।
         4  और साथाई परमेश्वर भी आपणी इच्छा रै अनुसार निशाण, और नोखै काम, और कई रौंगा रै शक्ती
         रै काम, और पवित्र आत्मा रै वरदान बाण्डणा रै ज़रीऐ ऐथरी गवाही दैंदै थाकौ लागी।बौड़ौ आशीष दैणै वाल़ौ5  तिणीऐ तियां आशणै वाल़ी दूनिया री ज़ासरी बुशै आमै लाइंदै आ लागै औन्दै, सौरगा रै दूतु
         रै आधीना दी नाईं की।
         6  यानी कि कुणिए इणी गवाई ही दैणी आ, आदमी का सा, कि तू तेसरी सुधी नियां ई? या आदमी रौ
         छ़ौहरु का सा, कि तू तेसरी फिकर कौराई?
         7  तांईएं सेऊ सौरगा रै दूतु कु कुछ़ ही कम कियौ; तांईएं तेस माथै महिमा और इज्ज़ती रौ
         ताज छ़ाड़ौ और तेसलै आपणै हाथा रै कामा माथै हक देणौ।
         8  तांईएं सारौ कुछ़ तेसरै बागंणा थाल कौरी ऐरौ : एथीलै ज़ेबै तिणीऐ सारौ कुछ़ तेसरै हका
         दि कियौ, ता तिणीऐ कुछ़ भी नाईं छ़ाड़ौ, जो तेसरै हका दी नाईं हुऔ: पर आमै इबी झ़ाऊं
         सौब कुछ़ तेसरै आधीना दी नाईं देखदै।
         9  पर आमै यीशु ज़ो सौरगा रै दूता कु कुछ़ ही कम कियौ आ, मौऊता रै दु:ख उठाउणै रै कारण
         महिमा और इज्ज़ती रौ ताज भीड़ौ औन्दौ देखी आ; ताकि परमेश्वरा रै बौड़ी दया कु सेउ हर
         एक आदमी कालै मौऊता रौ स्वाद च़ाखा।
         10  कैलैकि ज़ास कालै सारौ कुछ़ आ, और ज़ासरै ज़रीऐ सारौ कुछ़ आ, तेसकै ऐऊ ही आच्छ़ौ लागौ
         कि जेबी सेऊ भौरी छ़ोहरु लै महिमा दी पौउंच़ावा, ता तिंउरै मुक्ती कौरणै वाल़ै लै दुख
         उठाउणा रै ज़रीऐ पाकौ कौरा।
         11  कैलैकि पवित्र कौरणै वाल़ौ और ज़ास पवित्र कौराई, सौबी एकी ही ज़ागाह कु आ: ऐज़ै कारण
         सेऊ तिउंलै भाई बोलना लै नाईं शौरमींदौ।
         12  सेउ बोला, हाऊं तैरौ नाऊं आपणै भाईऊ कै शुणाऊवाउ, खुँबल़ी रै बिचा दी हाऊं तैरौ भजन
         गा ऊ।
         13  और तैबै इणौ कि, हाऊं तेस माथै विश्वास (भरोसौ) छ़ाड़ाऊ; और तैबै इणौ, देख, हाऊं तिऊं
         छ़ोहरु समेत ज़ो परमेश्वरै मुकै देणै।"
         14  एथीलै जैबै कि छ़ोहरु मांस और लोऊ रै भागी आ, ता सेऊ आपु भी तिंउरै ज़िणौ तिंउरै साथा
         दी हुई गौ; ताकि मौऊता रै ज़रीऐ तेसलै ज़ासलै मौऊतै माथै शक्ति मिला थी, मतलब शैताना
         निकाम्मौ कौरा।
         15  और ज़ेती मौऊता रै डौरा कु ज़िन्दगी भर गुलामी दी थै फौसै औन्दै, तिऊं पोरु छ़ुड़ाऊ।
         16  कैलैकि सेऊ ता सौरगा रै दूतु लै नाईं पर इब्राहीमा रौ वंश सौभाल़ा सा।
         17  एज़ै कारण तेसलै च़ाईं थौ, कि सारी बुशु दी आपणै भाईऊ ज़िणै बौणा; ज़ासकु सेउ तिऊं बुशु
         दी ज़ो परमेश्वरा आइलै मेल छ़ाड़ा सा, एक दया कौरणै वाल़ौ और विश्वासा रै लायक बौड़ौ
         याजक बौणा ताकि लोगु रै पापा लै माफी मांगा।
         18  कैलैकि ज़ेबी तिणीऐ परीक्षा री हालता दी दुख उठाऔ, ता सेऊ तिउंरी भी मज़द कौरी बौल़ा
         सा, ज़ासरी परीक्षा हुआ सा।

यीशु मुसा कु बौड़ौ31  एथीलै ओ पवित्र भाईओ, तुमै जो सौरगा रै औटाऊणै दी साथी आ, तेस प्रेरित और बौड़ौ याजक
         यीशु माथै ज़ास आमै अंगीकार कौरी आ, ध्यान कौरौ।
         2  ज़ो आपणै छ़ांटणै वाल़ैउ कालै विश्वासा रै लायक थौ, ज़िणौ मूसा भी तेसरै सारै घौरा दी
         थौ।
         3  कैलैकि सेऊ मूसा कु ऐती भौड़ियौ महिमा रै लायक सौमज़ौ आ, जेती कि घौरा रौ च़ाणनै वाल़ौ
         घौरा कु बौड़ियौ आदर छ़ाड़ा ई सा।
         4  कैलैकि हर एक घौरा रौ कोई ना कोई च़ाणनै वाल़ौ हुआ सा, पर ज़ुणीऐ सारौ कुछ़ च़ाणौ सेऊ
         परमेश्वर आ।
         5  मूसा ता तेसरै सारै घौरा दी सेवका ज़िणौ विश्वासा रै लायक रौऔ, कि ज़ो बुशै शुणाउणै
         वाल़ी थी, तिऊं री गवाही दिया।
         6  पर मसीह छ़ोहरु ज़िणौ परमेश्वरा रै घौरा रौ हौककदार आ, और तेसरौ घौर आमै आ, अगर आमै
         हिम्मता माथै, और आपणी आशा रै घमण्डा माथै आखरी झ़ाऊं पकाई कौरी बौणी रौई।अविश्वासा कु खौबरदारी7  एथीलै ज़िणौ पवित्र आत्मा बोला आ, अगर आज तुमै तिउंरी बाच़ शुणा,
         8  ता आपणौ मन काठौ नाईं कौरौ, ज़िणौ कि रोश आशणै रै बौग्तै और परीक्षा रै दिनै ज़ागल़ा
         दी कियौ थौ।
         9  ज़िऐ तुमारै बाबा दादै हाऊं ज़ांचियौ पौरखौ और चाल़ीस बौरशा झ़ांऊ मैरै काम देखै।
         10  ऐज़ै कारणै हाऊं सेज़ै बौग्तै रै लौगु कु रोशुई रौऔ, और बोलौ, इऊंरै मन सौदा भौटकदै
         थाका ई लागी, और इऊंऐ मेरी बाट नाईं पराणी।
         11  तैबै मुंईएं रोशा दी आशियौ कसम खाई, ' सै मैरै आरामा दी नाईं आशी बौल़दै।
         12  ओ भाईओ, च़ोकसिए रौऔ कि तुमु मांझ़ी इणौ बुरौ और विश्वास नाईं कौरणै रौ मन नाईं च़ांई
         हुऔ, जो तुमु जीऊंदै परमेश्वरा कु दूर कौरा सा।
         13  पर ज़ैजै दिना झ़ाऊं आज़ कौ दिन बोला ई, हर दिन एकी दूज़ै समझ़ाऊंदै लागी रौऔ, इणौ नाईं
         च़ाई हुऔ, कि तुमु मांझ़िऊ कु कोई आदमी पापा रै ज़ाल़ा दी आशीयौ काठौ हुआ।
         14  कैलैकि आमै मसीहा आइलै हौक्कदार हुऐ ई, अगर आमै आपणै पैहलै विष्वासा माथै आखरी झ़ाऊं
         पाकौ कौरी टेकी रौऔ।
         15  ज़िणौ बोला ई, अगर तुमै आज़ तेसरी बाच़ शुणौ, ता आपणौ ज़ीऊं काठौ ना कौरौ, ज़िणौ कि
         रोश दिलाऊंणा रै बौग्तै कियौ थौ।
         16  भला कुणी लोगूऐ शुणीयौ रोश दिलायै? का तिऊं सौबीऐ नाईं, ज़ो मूसा रै ज़रीऐ मिस्रा कु
         गाड़ै थै?
         17  और सेऊ चालीस बौरषा झ़ाऊं कास लोगू कु रोशुई रौऔ? का तिऊं कु' नाईं, ज़ुणिऐ पाप कियौ,
         और तिउंरी लाशै ज़ांगल़ा दी पौड़ी रौई?
         18  और तिउंऐ कास आइलै कसम खाई, कि तुमै मैरै आरामा रै दिनै दी नाईं आशी बोल़दै; सीरफ तिऊं
         कु ज़ुणिऐ हुक्कम ना मानौ?
         19  एथीलै आमै देखी आ, कि सै विश्वास ना कौरणै रै कारण नाईं आशी बौल़ै।

परमेश्वरा रै लोगु रौ विश्वास41  एथिलै ज़ैबै कि तेसरै आरामा दै डेऊणै री कसम इबी झ़ांऊ आ, ता आमु डौरनौ च़ाईं, किए इणौ
         ना च़ाईं हुऔ कि तुमु मांझ़िऐ कु कोई आदमी तेसकु बेखबर रौआ।
         2  कैलैकि आमुलै तिऊं भाशिऐ खुशी रौ संदेश शुणाऔ, पर शुणै औन्दै वचना कु तिउंलै कुछ़ फाइदौ
         नाईं हुऔ; कैलैकि शुणनै वाल़ौ रै जिवा दी विश्वासा आइलै नाईं बोशौ।
         3  पर आमै, ज़ुणीऐ विश्वास कियौ आ, तेस आरामा दै डेआई; ज़िणौ तिणीऐ बोलौ, “मुइएं आपणै रोशा
         दी कसम खाई कि तिउंकै मैरै आरामा दी नाईं आशीदौ।” पर दूनिया रै बौणनै रै बौग्ता कु तेसरै
         काम पुरै हुई गौऐ थै।
         4  कैलैकि सातवे दिना रै बारै दी किऐ तिणीऐ इणौ बौलौ आ, “ परमेश्वरा सातवे दिनै आपणै सारै
         काम खातम कौरीयौ आराम कियौ।”
         5  और एजी जागहा दी तैबै इणौ बोलासा, “तिउंकै मैरै आरामा दी नाईं आशीदौ।”
         6  ता ज़ैबै ऐ बुशै बाकी आ कि केती औज़ौ आ ज़ो तेस आरामा दी आशा, और जासकै तिऊंरौ खुशी
         रौ संदेश पैहलै शुणाऔ आ तिउंऐ हुकम ना मानणै रै कारण तेस आरामादी नाईं आशुऔ,
         7  एथीलै सेऊ केज़ौ खास दिन ठहराइयौ ऐती दिनै बासिऐ दाऊदा री किताबी दी तेसलै ‘आज़ कौ दीन’
         बोला सा। ज़िणौ पैहलै बोलौ, “अगर आज़ तुमै तेसरी बाच़ शुणा लै, ता आपणौ मन काठौ ना कौरौ।”
         8  कैलैकि अगर यहोशू तिऊं आरामा दी नीआं, ता तेथ बासीऐ दूज़ै दीनै री बुशै नाईं हुआ थी।
         9  तैबै ज़ाणौ कि परमेश्वरा रै लौगु कालै सबता रै साज़ै रौ आरामा रौ दीन बाकी आ;
         10  कैलैकि ज़ुण तेसरै आरामा दी डेवै, तिणीऐ भी परमेश्वरा रै ज़िणै आपणै काम पूरै कौरियौ*
         आराम कियौ आ।
         11  तैबै आमै तेस आरामा दी डेऊणै री कोशिष कौरी, किऐ इणौ ना च़ाईं हुऔ कि कोई आदमी तिऊं
         रै ज़िणै हुक्कम ना मानियौ धौनी लोटा।
         12  कैलैकि परमेश्वर रौ वचन जिऊंदौ, और भौरी मज़बूत, और हर दुई धारी तलवारा कु भी चौखौ आ;
         और प्राण और आत्मा लै, गांठ-गांठ और गूदे-गूदे अलग कौरियौ आर-पार छ़ेदा और मना रै सोच़
         और विचार पौरखा।
         13  संसारा री कोई भी च़ीज़ तेसकु नाईं च़ोरुई औंदी पर जासकु आमारौ काम आ, तेसरी आखी रै
         सामनै सब च़ीज़ै खुली और परगट आ।बौड़ौ महायाजक14  एथिलै ज़ैबै आमारौ इणौ बौड़ौ याजक आ, जो सौरगा का हुइयौ डैऔ, मतलब परमेश्वरा रौ छ़ौऊरु
         यीशु, ता आशौ, आमै आपणै अंगीकार काठै कौरी थाँबी छ़ाड़ी।
         15  कैलैकि आमारौ इणौ बौड़ौ याजक नाईं जो आमारी कमज़ोरी दी आमु आइलै दुखी ना हुई बौल़ै;
         पर सेऊ सारी बुशा दी आमु ज़िणौ ता पौरखौ, तैबै भी पवित्र निकल़ौ।
         16  एथिलै आशौ, आमै बौड़ी दयाा री राज़गाद्दी रै नज़दीक हिम्मत कौरियौ डेई, कि आमै माथै
         दया हुआ, और सेऊ बौड़ी दया पा जो जरुरता रै बौग्तै आमारी मज़द कौरा।

51  कैलैकि हर एक बौड़ौ याजक आदमीऊ मांझ़िऐ कु निंयाई और आदमीऊ ही कालै तिऊं बुशु रै बारै
         दी जो परमेश्वरा कु मेल छ़ाड़ा, मानौ औन्दौ है कि भेंट और पापा री बौल़ी कौरदै थाका लाई।
         2  सेऊ बिणा औकली वाल़ै, और भुलै भौटकै आइलै कौंउल़िऐ आच्छ़ौ बर्ताव कौरी सौका, एथिलै कि
         सेऊ आपु भी कमज़ोरी कु घेरूऔ औन्दौ आ।
         3  और एथिलै तेसलै च़ाई कि ज़िणौ लौगु कालै तिणौ ही आपु कालै भी पापा रै बौल़ी कौरी देई
         कौरा।
         4  ऐ इज्ज़ती री ज़गह कोई आफणी नाईं निंदौ, ज़ेबी झ़ाऊ कि हारुना ज़िणौ परमेश्वरा री तौरफा
         कु ठहराइया नाईं लौ।
         5  तिणौ ही मसीहै भी बौड़ौ याजक बणनै री बौड़ाई आफणी ई नाईं नीं, पर तेसलै तिणीऐ देई, ज़ुणीऐ
         तेसलै बौलौ थौ, “तू मेरौ छ़ौहरु आ, आज मुंइऐ ही तू पैदौ कियौ आ।”
         6  इणौ ही सेऊ दूज़ी जागहा दी भी बोला, “तू मलिकिसिदका री रीति माथै सौदालै याजक आ।”
         7  यीशुऐ आपणै शरीरा दी रौइणै रै दिना दी ऊँच़ी बाच़ा कु औटाई-औटाईयौ और लेरी-लेरियौ तेसकु
         जो तेस मौऊता कु बचावा थौ, प्राथना और विनती की, और भौक्ती रै कारण तेसरी शूणी।
         8  छ़ोहरु हुणै कु भी तिणीऐ दुख उठाइ-उठाइयौ हुक्कम माणनौ शीखौ,
         9  और पाकौ बौणीयौ, आपणै सारै हुक्कम माणनै वाल़ेउलै सौदा मुक्ती रौ कारण हुई गौ,
         10  और तेसलै परमेश्वरा री तौरफा कु मलिकिसिदका री रिति माथै बौड़ै याजका रौ पद मिला।विश्वासा कु भौटुकणै रौ नौतिज़ौ11  एथरै बारै दी आमुए भौरी का बुशै लाइणी आ, ज़ास रौ सौमझ़णौ भी कठीन आ, एथिलै कि तुमै
         ऊँचौ शुणदै लागी गौए ई।
         12  बौग्ता रै विचारा कु ता तुमु गुरु हुणौ च़ाई थौ, तैबै भी इणौ ज़रुरी हुई गौ आ कि कोई
         तुमुलै परमेश्वरा रै वचना री आदी शिक्षा तौइएं शीखावा। तुमै ता इणै हुई गौऐ आ कि तुमुलै
         नाज़ा रै बौदलै इबी झ़ांऊ दूध ही च़ाईं।
         13  कैलैकि दूध पीणै वाल़ै छ़ौहरु लै ता धर्मा रै वचना री पैहचान नाईं हौन्दी, कैलैकि सेऊ
         बालक आ।
         14  पर नाज़ स्याणेउलै आ, जासरी ज्ञाना री सौमज़ी रौ (ज्ञानेन्द्रियों) भ्यास कौरदै कौरदै
         भौलै-बुरै दी भेद कौरणै दी पाकै हुई गोई आ।

61  एथिलै आशौ मसीह री शिक्षा री शुरुआता री बुशै छ़ाड़ीयौ आमै पकाई री भीलै बौड़ी, और मौरै
         औन्दै कामा कु मन बौदुल़णै, और परमेश्वरा माथै विश्वास कौरणै,
         2  और बपतिस्मा और हाथा छ़ाड़नै, मौरै औन्दैउ रौ जिऊंणौ, और आखरी फैसल़ै री शिक्षा री पौई
         औज़ौ नाईं पाईयौ।
         3  अगर परमेश्वर च़हा लौ ता आमै इणौ ही कौरी आ।
         4  कैलैकि ज़ुणीऐ एकी बैरै ज़ोत पाई गोई आ, और ज़ुणीऐ सौरगा रै वरदाना रौ स्वाद च़ाखी गौ
         आ और पवित्र आत्मा रौ हकदार हुई गौऐ आ,
         5  और परमेश्वरा रै सौभी कू आच्छ़ै वचना रौ और आशणै वाल़ै ज़ुगा री ताकती रौ स्वाद च़ाखी
         गौ आ।
         6  अगर सै भौटकी जा लै ता तिउंलै मन बौदुल़णै लै तौइएं नौऊऔ चाणनौ मुश्कल़ आ; कैलैकि सै
         परमेश्वरा रै छ़ोहरु आपु कालै तौएं क्रुसा माथै च़ढ़ावा ई और परगटा दी तेस माथै गौल़ती
         ला ई।
         7  कैलैकि जो धौतरी सौरगा रै पाणी जो तेस माथै घौड़ी-घौड़ी पौड़ा सा, पी पियौ ज़ास लोगु
         कालै ज़्योती बौईया सा तिंउरै कामा रौ साग-पाच ज़ौमावा सा, सै परमेश्वरा कु आशीष पा ई।
         8  पर अगर सै झ़ाड़ी और काण्डै ज़ौमावाई, ता निकामी और शापित हुणै माथै आ, और तेसरौ औन्त
         इणौ आ कि सेऊ ज़ाल़नौ ज़ा सा।
         9  पर ओ आच़्छ़ै लोगुऔ, अगर आमै ईऊं बुशै बोली तैबै भी तुमारै बारै दी आमै ऐथकु बौड़िया
         और मुक्ति वाल़ी बुशैऊ रौ विश्वास कौरी आ।
         10  कैलैकि परमेश्वर इणौ नाईं कि तुमारौ फैसलौ नाईं कौरा, तुमारै और तेस प्यार पोरु बिसरा,
         ज़ो तुमुऐ तेसरै नाउंलै इणै कौरिए देखाल़ौ, कि पवित्र लौगु री सेवा की और कौरदै आ लागै
         औन्दै।
         11  पर आमै भौरी च़हाई कि तुमु मांझ़िऐ कु हर एक आदमी आखरी झ़ांऊ पूरी आशा लै इणी ही कोशीश
         कौरदै रौआ लागी।
         12  ताकि तुमै आल़सी नाईं हुआ लै, पर तिऊंरौ भ्यास (अनुकरण) कौरौ जो विश्वास और धीरजा रै
         वाइदा रै वारिस हुआ ई।परमेश्वरा रौ केभी न टौल़णै वाल़ौ वादौ13  और परमेश्वरै अब्राहमा लै प्रतिज्ञा देन्दी बारै ज़ेबै कि कसम खाणैलै कोई भी आपु कु
         बौड़ौ नाईं देखौ, ता आपणी ही कसम खाइयौ बोलौ,
         14  कि “हाऊं सौच़ी ताउंलै भौरी आशीश देऊलौ, और तेरी औलाद बड़ाऊंदै लागी रौआऊ।”
         15  और इणै कौरिऐ तिणिऐ धीरज छ़ाड़ियौ वाइदा कौरी औन्दी बूश पाई(शिखी)।
         16  आदमी ता आपु कु कास बौड़ै री कसम खा ई, और तिंउरै हर एक झ़ौगड़ै रौ फ़ैसल़ौ कसमा कु
         पाक्कौ हुआ सा।
         17  एथीलै ज़ैबी परमेश्वरै प्रतिज्ञा रै वारिसा माथै ओर भी आच्छ़ी रीती कौरी परगट कौरणौ
         च़ाहौ कि तेसरौ सोच़-बिच़ार बौदल़ी नाईं सौकदौ, ता कसमें बिच़ा दै आणी।
         18  ताकि दुई बिण बौदल़िणै वाल़ी बुशैऊ रै ज़रिऐ, जासरै बारै दी परमेश्वरा रौ झूठौ ठहनौ
         मुश्किल आ, पाक्कै कौरी आमारी हिम्मत छ़ाड़िया ली, जो शरण निंणै लै एथीलै फैटै मारी कि
         तिंऐ आशा कु जो सामणै आ छ़ाड़ी औन्दी पा लै।
         19  सै आशा आमारै प्राणालै इणौ लांगर आ जो पाक्कौ आ, और पौरदै रै भीतै झ़ाऊं पौंउच़ावा,
         20  ज़ीयै यीशु मलिकिसिदका री रीति माथै सौदा लै बौड़ौ याजक बौणीयौ, आमु कालै अगुआ रै रुपा
         दी आशौ आ।

मलिकिसिदका रै याजक71  ऐऊ मलिकिसिदक शालेमा रौ राज़ौ, और परमप्रधान परमेश्वरा रौ याजक, सौदा रौ बौणी रौआ। ज़ेबी
         अब्राहम राज़ैऊ झ़ांगियौ आशा थौ, ता इणीऐ तेसकै मिलियौ तेसलै आशीष देइ।
         2  ऐसी कै अब्राहमै सारी च़ीज़ैऊ रौ दौसूवौ भाग भी दैऔ। एऊ पैहलै आपणै नाउं रै मतलबा रै
         अनुसार, धौर्मा रौ राज़ौ, और तैबै शालेम मतलब शांती रौ राज़ौ आ।
         3  ज़ासरौ ना बाब, ना मां, ना वंश आ, ज़ासरै दिनै रौ ना ता शुरुआत आ और ना ज़िन्दगी रौ
         अन्त आ; पर परमेश्वरा रौ छ़ोहरु रौ रुप बौणियौ सेऊ सौदा लै याजक बौणी रौआ सा॥
         4  आबै ऐथ माथै ध्यान कौरौ कि सेऊ किणौ महान थौ ज़ासलै कुलपति अब्राहमै लूटियौ आच़्छ़ै
         कु आच़्छ़ी च़िजैऊ रौ दौसूवौ भाग दैऔ।
         5  लेवी री संताना मांझ़िऊ कु ज़ो याजका रौ हक पा सा, तिउंलै हुक्कम मिलौ औन्दौ आ कि लोगू,
         मतलब आपणै भाईऊ कु, सै च़ाऐ अब्राहमा ही रै शरीरा कु कैलै ना ज़न्मै आ, कानुना अनुसार
         दौसूवौ भाग निंया।
         6  पर इणीऐ, ज़ो तिंउरै वंशा रौ नाईं थौ, अब्राहमा कु दौसूवौ भाग निंयौ, और ज़ासकै शौपत
         मिली थी तेसलै आशीष देइ।
         7  एथादी कोई शक नाईं कि छ़ोटौ बौड़ै कु आशीष पा सा।
         8  और इदै ता मौरणै वाल़ै आदमी दौसूवौ भाग निंया आ, पर तिऐ सेऊ ई निंया ज़ासरी गवाही देया
         कि सेऊ ज़ीऊंदौ आ।
         9  ता आमै इणौ भी बोली बौल़ी ई कि लेवीऐ भी, ज़ो दौसूवौ भाग निंया सा, अब्राहमा रै ज़रीयै
         दौसूवौ भाग दैऔ।
         10  कैलैकि ज़ैज़ै बौग्तै मलिकिसिदक तेसरै बाबा कु मिलौ, सेज़ी बौग्तै सेऊ आपणै बाबा रै
         शरीरा दी थौ।मलिकिसिदका रै ज़िणै दिशणै वाल़ै दुज़ै याजक11  अगर लेवीय याजक हक रै ज़रिऐ सिध्दी मिला (जासरै सहारै लौगु कै कानून मिलौ थौ) ता तैबै
         का ज़रुरत थी कि दुज़ौ याजक मलिकिसिदका री रीति माथै खौड़ौ हुऔ, और हारुना री रीति रौ
         नाईं बोलालै?
         12  कैलैकि ज़ेबी याजका रौ पद बौदलाई, ता नियमा रौ भी बौदलनौ ज़रुरी आ।
         13  कैलैकि ज़ासरै बारै दी एज़ी बुशै बोलिया कि सेऊ दुज़ै गोतरा रौ आ, ज़ास मांझ़िऐ कु कोइऐ
         बेदी री सेवा नाईं की,
         14  ता परगट आ कि आमारौ प्रभु यहुदा रै गोतरा मांझ़िऐ कु पैदौ हुऔ आ, और ऐज़ै गोतरा रै बारै
         दी मूसे याजक पदा री कुछ़ बुशै नाईं लाई।
         15  आमारौ बोलो औज़ौ भी आच्छ़ा कौरी परगट हुआ, ज़ैबै मलिकिसिदका रै ज़िणौ एक औज़ौ याजक पैदा
         हुआ सा,
         16  ज़ो शरीर आज्ञा रै नियमा कौरी नाईं, पर अविनाशी ज़िन्दगी री शक्ती कौरै छ़ाड़ौ औन्दौ
         औलौ।
         17  कैलैकि तेसरै बारै दी इणी गवाही देइ ऐन्दी आ, "तू मलिकिसिदका री रीति माथै जुगै-जुगै
         याजक आ।"
         18  इणै कौरी, पैहलौ हुक्कम कमज़ोर और नाकाम हुणा रै कारण खातम हुइ गौ
         19  (एथीलै की नियमै केज़ी भी बुशा री सीद्धी नाईं की), और तेसरै ज़ागहा दी एक इणी आच़्छ़ी
         आश छ़ाड़ी औन्दी आ ज़ासरै ज़रीयै आमै परमेश्वरा रै नज़दीक डेइ बौल़ी।
         20  मसीहा रौ च़ुनाव बिणा कसमा कौरी नाईं हुऔ,
         21  कैलैकि सै ता बिणा कसमा कौरी याजक चाणै पर एउ कसमा आइलै तेसरी तौरफा कु छ़ाँटौ औन्दौ
         आ ज़ुणीऐ तेसरै बारै दी बोलौ, "प्रभुऐ कसम खाई, और सेऊ तेसकु तौयैं नाईं पछ़तालौ कि एऊ
         जुगै- जुगै याजक आ "।
         22  ऐज़ै ज़रीयै यीशु एक आच़्छ़ौ वचना रौ जामिन बौणौ।
         23  सै ता भौरी ज़ौणै याजक बौणी बौणियौ आशै, एथारौ कारण एऊ थौ कि मौऊत तिऊं रौइणै नाईं दिआ
         थी;
         24  पर एऊ जुगै-जुगै रौआ सा, एज़ै ज़रीयै तेसरौ याजक पद पाक्कौ आ।
         25  एथी लै ज़ो तेसरै ज़रीऐ परमेश्वरा काए आशा सा, सेऊ तेसरौ पूरौ पूरौ उद्धार कौरी बौल़ा
         आ, कैलैकि सेऊ तिउंलै औरज़ कौरनै लै सौदा ज़ीऊंदौ आ।
         26  ता इणौ ई बौड़ौ याजक आमारै लायक थौ ज़ो पवित्र, और निष्कपट, और सिद्धौ साधौ, और पापीऊ
         कु औलग, और सौरगा कु भी ऊंच़ौ कियौ औन्दौ आ।
         27  तिऊं बौड़ै याजकु ज़िणै तेसलै ज़रुरी नाईं कि रोज़ पैहलै आपणै पापा और तैबै आपणै लोगू
         रै पापा कालै भेंट च़ड़ावा; कैलैकि तिणिऐ आपू ई आपणी भेट च़ढ़ाईयौ सेऊ एकी ही बारै दी
         पूरौ कौरी गौ।
         28  कैलैकि नियम ता कमज़ोर आदमीऊ लै बौड़ौ याजक चाणा आ, पर तेस कसमा रौ वचन, ज़ो नियमा बासिऐ
         खाई आ, तेस छ़ोहरु छ़ाँटा आ ज़ो जुगै-जुगै लै पाकौ कौरी ऐरौ आ।

यीशु आमुरौ महायाजक81  आबै जो बुशै आमै बोलदै आ लागै औन्दै तिऊं मांझ़िउ कु सौबी कु बौड़ी बुश एज़ी आ कि आमारौ
         इणौ बोड़ौ याजक आ, ज़ो सौरगा माथै परमेश्वरा रै सिंहासना माथै सुलटी बिऐ बोशौ औन्दौ आ,
         2  और पवित्र ज़ागा और तेस सौच्च़ै ताम्बु रौ सेवक हुऔ ज़ो केज़ै आदमीऊऐ नाईं, पर प्रभुऐ
         खौड़ौ कियौ आ।
         3  कैलैकि हर एक बौड़ौ याजक भेंट, और बलिदान चढ़ाउणैलै ठहरावा ई, एज़ै कारण ज़रुरी आ कि
         एस याजका कै भी कुछ़ च़ड़ाउणा लै हुआ।
         4  अगर सेऊ धौतरी माथै हुआ थौ ता केबी भी याजक नाईं हुआ थौ, एथीलै कि नीयमा रै अनुसार भेंट
         चढ़ाउणै वाल़ै ता आस्ती आ।
         5  सै सौरगा री चिज़ैऊ रै रूपा ज़िणै और निशाणा ज़िणै री सेवा कौरा इ; ज़िणौ ज़ेबी मूसा
         ताम्बू च़ाणदै थौ लागौ औन्दौ, ता तेसलै इणौ हुक्कम मिलौ, “देख, ज़ो रूप ताउंकै टीरा माथै
         देखाल़ौ थौ, तेसरै अनुसार सारौ कुछ़ च़ाणै।”
         6  पर तिऊं याजकु कु बौड़ीयौ सेवा यीशु लै मीली कैलैकि सेऊ आदमी और परमेश्वरा रै बीच़ा
         दी रिश्तै चाणनै वाल़ौ प्रभु ठहरौ, ज़ो औज़ौ आच्छ़ी कौसमा रै सहारै बानी औन्दी आ।
         7  कैलैकि अगर सेऊ पैहलौ वाइदौ निर्आरोप हुआ थौ, ता दूजै वाइदा लै मौकौ नाईं लोड़ीया थौ।
         8  पर सेऊ तिऊं माथै आरोप लाइयौ बोला, “प्रभु बोला, देखौ, सै दिन आशणै कि हाऊं इस्त्राएला
         रै घरानै आइलै नौवौ वाइदौ बानुलौ।
         9  ऐऊ तेस वाइदा ज़िणौ नाईं हुआलौ, ज़ो मुइंऐ तिंउरै बाब दादैऊ आइलै सेज़ै बौग्तै कियौ
         थौ, ज़ेबी मुइंऐ सै हाथ पाकड़ीयौ मिस्त्र देशा कु गाड़ियौ आणै; कैलैकि सै मैरै वाइदा
         माथै नाईं टेकी रौऐ, एथीलै मुइंऐ तिउंरी देखभाल़ नाईं की, प्रभु इणौ इ बोला सा।
         10  दूजी बारै प्रभु बोला, कि ज़ो वाइदौ मुइंऐ तिऊं दुसा बासिए इस्त्राएला रै घरानै आइलै
         बानुलौ, सेऊ वाइदौ ऐऊ आ कि हाऊं आपणै नीयम तिंउरै मौना दी पाऊलौ, और तिऊं तिंउरै मौना
         दी लिखाऊ, और हाऊं तिऊंरौ परमेश्वर ठहरुलौ और से मैरै लोग ठहराई।
         11  और हर एक आपणै देशवाल़ेऊ लै और आपणै भाईऊ लै इणी शिक्षा नाईं दिआलौ, कि तू प्रभु प्राण्ण,
         कैलैकि छ़ोटै का बौड़ै झ़ाऊं सारै मुं ज़ाणालै।
         12  कैलैकि हाऊं तिंउरै अधर्मा रै बारै दी दया कौरुलौ, और तिंउरै पाप तौइंऐ याद नाईं कौरुलौ।”
         13  नौवौ वाइदौ चाणियौ तिणीऐ पैहलौ वाइदौ लै पुराणौ ठहराई; और ज़ो चीज़ पुराणी और केज़ै
         कामा री नाईं रौआली तीयां च़ीज़ा रौ मिटणौ ज़रुरी आ।

पार्थिव ताम्बु दी सेवा91  तेस पैहलै वाइदा दी भी सेवा रै नीयम थै और इणी पवित्र ज़ागा थी ज़ो इएं दूनिया री थी।
         2  कैलैकि एक ताम्बू च़ाणौ, पैहलै ताम्बू दी दीवट, और मेज़, और भेटा री रोटी थी; और तेसलै
         पवित्र ज़ागा बोला थै।
         3  दूज़ौ, पौरदै पीछु सेऊ ताम्बू थौ, ज़ासलै परमपवित्र ज़ागा बोलाई।
         4  तेस तांबू दी सुनै री (धुपदानी) धूड़ुस, और च़ारौ तौरफा दी सुना कौरी मोढ़ौ औन्दौ वाइदा
         रौ संदूक और ऐथादी मत्रा कौरी भौरौ औन्दौ सुनै रौ मर्तबान और हारुना रौ डींगौ ज़ासदी
         फूल फल़ लागी गोए थै और वाइदा री पटी थी।
         5  तेथ माथै दुई (तेजोमय) च़ौमकणै वाल़ै करुब थे, ज़ासरी छ़ाईं प्रायश्चिता रै ढाकणा माथै
         थी लागी औंदी; इंऊ बुशै एकी एकी कौरी समझ़ाउणै रौ इबी बौग्त नाईं आसतौ।
         6  इयै चिज़ै इणै कौरी तैयार हुई आ। तेस पैहलै ताम्बू दी याजक हर बौग्तै भीतरै आशियौ सेवा
         रै काम पूरै कौराई,
         7  पर दुज़ै दी सिरफ बौड़ौ याजक बौरशा रौ एकी बारै डेआ सा, और बिणा लोऊ निंइऔ भीतरै नाईं
         डेऊंदौ; ज़ास लोऊ कौरी सेऊ आपणी गौल़ती और दुज़ै लोगू री भूली बिसरी गौल़ती लै चड़ावा
         सा।
         8  ऐथ कौरी पवित्र आत्मा इणौ देखाल़ा आ कि ज़ेबी झ़ाऊं पैहलौ ताम्बू खौड़ौ आ, तेबी झ़ाऊं
         पवित्र ज़ागहा री बाट परगट नाईं हुई।
         9  एऊ ताम्बू आज़ कालकै बौग्ता कालै एक अनैणौ आ; ज़ेथादी इणी भेटा और बौल़ी च़ड़ावा ई,
         ज़ैथ कौरी आराधना कौरणै वाल़ै रै विवेक पाकै (सिद्ध) नाईं हुइ बौल़दै।
         10  कैलैकि सै सीरफ खाणै पीणै री च़ीज़ै और रौंगा-रौंगा री धोइणै री बिधी माथै शरीरा रै
         नियम ई, ज़ो ज़ेबी झ़ाउं लोग सुधरै नाइं तेबी झ़ाऊं चाणै औन्दै।मसीह रै खुना री शौक्ती11  पर जेबी मसीह आशणै वाल़ी आच्छ़ी आच्छ़ी च़िज़ेऊ रौ बौड़ौ याजक हुइयौ आशौ, ता तिणीऐ तौईं
         भी बौड़ै और पाकै (सिद्ध) ताम्बू कु हुइयौ, ज़ो हाथ कौरी च़ाणौ औन्दौ नाईं यानी के ईएं
         सृष्टि रौ नाईं,
         12  और बाकरा और बाशटु रै लोऊ रै ज़रीऐ नाईं पर आपणै ही लोऊ रै ज़रीऐ, एकी ही बारै पवित्र
         ज़ागा दी पहुँच़ौ और सौदा लै छुटकारौ पाऔ।
         13  कैलैकि ज़ेबी बाकरा और बौल़दा रौ लोऊ और कलोरा रै झ़ुखड़ा रै छारा रौ, ज़ो आदमी पवित्र
         नाईं तिऊं माथै छ़िड़काऊणौ शरीरा शुद्ध कौरणालै तिऊं पवित्र कौरा आ,*
         14  ता मसीह रौ लोऊ ज़ुणीऐ आपुलै सदा रौइणै वाल़ी (सनातन) आत्मा रै ज़रीऐ परमेश्वरा रै सामनै
         निर्आरोप चढ़ाऔ, तुमारै विवेक मौरै औन्दै कामा कु कैलै नाईं शुद्ध कौरालौ ताकि तुमै जिऊँदै
         परमेश्वरा री सेवा कौरौ।
         15  ऐज़ी वज़ाह कु सेउ नौवै वाइदै रौ बिष्टू (मध्यस्थ) आ, ताकि तेसरी मौऊता रै ज़रीऐ ज़ो
         पैहलै वाइदा रै बौग्ता दी बुराई कु छुटकारौ पाइणालै हुऔ आ, औटाऐ औन्दै लोग कौसमा कौरी
         सदा री मीरास पाआ लै।
         16  कैलैकि ज़िए वाइदौ बानी गौ आ तिए वाइदौ बानणै वाल़ै री मौऊता रौ सौमझ़णौ भी ज़रुरी आ।
         17  कैलैकि इणी वाइदौ मौरणै कौरी पाकौ हुआ सा, और ज़ेबी झ़ाऊं वाइदै बानणै वाल़ौ ज़ीऊंदौ
         रौआ सा तेबी झ़ाऊं वाइदौ कामा रौ नाईं औन्दौ।
         18  एथीलै पैहलौ वाइदौ भी बीणा लोहू कौरी नाईं बानौ।
         19  कैलैकि ज़ेबी मूसा सौबी लोगू लै नियमा रौ हर एक हूक्कम शुणाऔ थौ ता तिणीऐ बाश्टू और
         बाकरा रौ लोहू निइंयौ, पाणी और राती ऊन और बेखल़ी री डाल़ी कौरी, तिऐं किताबी माथै और
         सौबी लोगू माथै छ़ीड़की गौ
         20  और बोलौ, "एऊ तेस वाइदा रौ लोऊ सा, ज़ासरौ हूक्कम परमेश्वरै तुमुलै दैऔ आ।”
         21  और इणी कौरी तिणियै ताम्बू और सेवा रै सारै समाना माथै लोऊ छ़ीड़कौ।
         22  सौच़्च़ौ ता इणौ आ कि नियमा रै अनुसार सौबी च़िज़ै लोऊ रै ज़रीयै शुद्ध कौरीयाई, और
         बीणा लोऊ बहाइयौ पापा री माफी नाईं आ।मसीह री बौल़ी कौरी प़ापा री माफी23  एथीलै ज़रुरी आ कि सौरगा री च़ीज़ैऊ ज़ीणी इऊं बौल़ी रै ज़रीयै शुद्ध च़ाईं कौरणै, पर
         सौरगा री च़ीज़ै आपु इ इऊं कु आच़्छ़ी बौल़ी रै ज़रीयै शुद्ध कौराई।
         24  कैलैकि मसीहै तेस हाथा रै चाणै औन्दै पवित्र ज़ागहा दी, ज़ो सौच़्च़ै पवित्र ज़ागहा
         रौ नमूनौ आ, डैऔ नाईं पर सौरगा दी ही डैऔ, ताकि आमुलै आबै परमेश्वरा काए दिशै च़ाईं।
         25  इणौ नाईं कि सेउ आपु घौड़ी-घौड़ीयै च़ौड़ावा, ज़िणौ कि बौड़ौ याजक हर बौरश दुज़ा रौ
         लोहू नियौ पवित्र ज़ागहा दी डेआ ई,
         26  नाईं ता धौतरी रै पैदा हुणै रै बौग्ता कु तेसलै घौड़ी-घौड़ियै दु:ख ऊठाउंणौ ज़ा थौ;
         पर आबै ज़ुगा रै आखरी दी सेऊ एकी ही बारै परगट हुऔ आ, ताकि आपणै ही बौल़ी रै ज़रीयै पाप
         दूर कौरा।
         27  और ज़िणै आदमीउ लै एकी बारै मौरणौ और तेथ बासिऐ फैंसल़ौ हुणौ पाकौ आ,
         28  तिणी ई मसीहा भी भौरी लोगू रै पाप उठाउणालै एकी बारै बौल़ी हुऔ; और ज़ो लोग तेसरी बाट
         लोड़ाई तिउंरी मुक्ति लै दुज़ी बारै बिणा पाप उठाइयौ दिशा सा।

पाक्की बौल़ी101  कैलैकि नियम, ज़ेथादी आशणै वाल़ी आच़्छ़ी च़ीज़ैऊ री छ़ाईं आ, पर तिऊंरौ औसली रुप नाईं,
         एथीलै तिऊं एक ही ज़िणै बौल़ी रै ज़रीयै ज़ो हर बौरशै यादी कौरी च़ड़ावा ई, नज़दीक आशणैवाल़ै
         लै कैबी भी सिद्ध नाईं कौरी बौल़दी।
         2  नाईं ता तिऊंरौ च़ड़ाऊंणौ बौन्द कैलै ना औन्दौ? एथीलै कि ज़ेबी सेवा कौरणैवाल़ै एकी
         बारै शुद्ध हुआलै, ता तैबै तिऊंरौ विवेक तिऊं पापी ना ठहराऊंदौ।
         3  पर तिंउरै ज़रीयै हर बौरशै पापा री याद हुआ सा।
         4  कैलैकि इणौ हुणौ ता मुश्कल़ आ कि बौल़दा और बाकरै रौ लोऊ पाप दूर कौरा सा।
         5  ऐज़ै कारणै दूनिया दी आशदी बारै बोला आ, “बौल़ी और भेट ताइंयै नाईं च़ाही, पर मु कालै
         एक शरीर तयार कीयौ आ।
         6  होम-बौल़ी और पाप-बौल़ीऊ कु तू खुश नाईं हुऔ।
         7  तैबै मुइंयैं बोलौ, “देख, हाऊं आशी एरौ आ, पवित्र शास्त्रा दी मैरै बारै दी लिखौ औन्दौ
         आ, ताकि ओ परमेश्वर, तेरी इच़्छ़ा पूरी कौरु’।”
         8  माथै ता सेऊ बोला सा, "ना ताइंऐ बौल़ी और भेटा और होम बौल़ीऊ और पाप बौल़ीऊ च़ाई, और
         ना तिऊं कु खुश हुऔ," यानी कि इयै बौल़ी ता नियमा कौरी च़ड़ावा ई।
         9  तैबै इणौ भी बोला ई, "देख, हाऊं आशी एरौ ई, ताकि तेरी इच़्छ़ा पूरी कौरु," पर सेऊ पहलकौ
         च़ुंगा, ताकि दुजौ तेसरी ज़ागहा दी छ़ाड़ा सा।
         10  सेज़ी इच़्छा कु आमै यीशु मसीहा री शरीरा री एकी बारै बौल़ी च़ाड़ाऊंणा रै ज़रीयै पवित्र
         कियै औन्दै ई।
         11  हर एक याजक ता खौड़ै हुइयौ हर रोज़ सेवा कौरा सा, और एक ही रौंगा रौ बलिदान ज़ो पापा
         लै केबी भी दूर नाईं कौरी बौल़दै, घौड़ौ-घौड़ीयै च़ड़ावा ई।
         12  पर एऊ आदमी ता पापा रै बौदलै एक ही बौल़ी सौदालै च़ड़ाइयौ परमेश्वरा रै सुल़टी बीयै
         बौशी एरौ आ,
         13  और सैज़ै बौग्ता कु एसरी बाट तयार कौरदै लागौ औन्दौ आ कि तेसरै दुश्मन तेसरै बांगणै
         थालै री पीड़ी बौणी।
         14  कैलैकि तिणीऐ एकी ही बौल़ी रै ज़रीऐ तिउंलै ज़ास पवित्र कौराई, सौदा कालै पाकौ कौरी
         गौ आ।
         15  और पवित्र आत्मा भी आमुलै इणी ही गवाही दिआ; कैलैकि तिणीऐ पैहलै बोलौ थौ,
         16  “प्रभु बोला आ कि ज़ो वाइदौ मुंइऐ तिऊं दिनै बासिऐ तिऊं आइलै बानुलौ सै ऐज़ी आ कि हाऊं
         आपणै नियम तिंउरै ज़िवा दी लिखाऊ और हाऊं तिंउरै विवेका दी पा ऊ।”
         17  तैबै सेऊ इणौ बोला सा, “हाऊं तिंउरै पाप और तिंउरै अर्धमा रै काम कैबी याद नाईं कौरदौ।”
         18  और ज़ेबी इऊंरी माफी हुई गोई आ, ता तैबै पापा री बौल़ी नाईं रौई।परमेश्वरा रै नौज़दीक डैऔ19  एथीलै ओ भाईओ, ज़ेबी आमै यीशु रै लौऊ रै ज़रीऐ तेस नौऐ और ज़ीऊंदै बाटा कु पवित्र ज़ागहा
         दी डेऊणै री हिम्मत हुई गोई आ,
         20  ज़ो तिणीऐ पौरदै— मतलब आपणै शरीरा मांझ़िऊ कु हुइऔ, आमु कालै शुद्ध कियौ आ,
         21  और एथीलै कि आमारौ इणौ बौड़ौ याजक ई, ज़ो परमेश्वरा रै घौरा रौ हौक्कदार आ,
         22  ता आशौ, आमै सौच़्च़ै ज़ीऊ और पूरै विश्वासा कौरी, और विवेका रौ आरोप दूर कौरणालै ज़ीऊ
         माथै छ़िड़काऔ निंइऔ, और शरीर शुद्ध पाणी कौरी धोइयौ परमेश्वरा रै नज़दीक डेई आ।
         23  आशौ आमै आपणी आशा रै पाप मानीयौ पाकै कौरीयै थांई छ़ाड़ी, कैलैकि ज़ुणीऐ कौसम खाई, सै
         सौच़्च़ै आ;
         24  और प्यार, और भौलै कामा दी बौड़ाऊणा कालै आमै एकी दूजै री फिकर थाकी कौरदै लागी,
         25  और एकी दुजै आईलै कौठै हुणौ नाईं छ़ाड़ौ, ज़िणौ कि कैतीउ री रीति आ, पर एकी दूजै सौमझ़ाऊंदै
         थाकौ लागी; और ज़िणौ-ज़िणौ तेस दिन नज़दीक आशदै देखा लै ता तिणौ-तिणौ तौंई भी भौरी इणौ
         थाकौ कौरदै लागी।
         26  कैलैकि सौच़्च़ाई री पैहच़ान पाइणा बासिए अगर आमै ज़ाणी बुज़ीयौ पाप कौरदै रौई लै, ता
         पापालै तैबै कोई बौल़ी बाकी नाईं आसती।
         27  ओ, सौज़ा रौ एक भयानक बाट लोड़नी और आगी री लूपी इबी रौई औन्दी ज़ो बिरोधिउ रौ नाश कौरा
         सा।
         28  ज़ैबै की मूसा रौ नियमा रौ नाईं मानणै वाल़ौ, दुई या चीन ज़ौणा री गवाही माथै, बिणा
         दया कौरै पोरु झ़ांगा ई,
         29  ता सुंच़ौ कि सेऊ केती तौइं भी भौरी सौज़ा रै लायक ठहरा, ज़ुणीऐ परमेश्वरा रौ छ़ोहरु
         बांगणै कौरै फेच़ौ और वाचा रै लोऊ रौ, ज़ेथारै ज़रीयै सेऊ पवित्र ठहराऔ औन्दौ थौ, अपवित्र
         ज़ाणौ आ, और बौड़ी दया री आत्मा रौ अपमान कियौ।
         30  कैलैकि आमै तेस ज़ाणी आ, ज़ुणीऐ बोलौ, "बौदलौ निणौ मैरौ काम ई, हाऊं ही बौदलौ देऊ।"
         और तैबै इणौ, कि "प्रभु आपणै लोगू रौ फैंसल़ौ कौरा सा।"
         31  ज़ीऊंदै परमेश्वरा रै हाथा दी पौड़नौ डराऊंदी बूश आ।
         32  पर तिऊं पिछ़लै दिन याद कौरौ, ज़ासदी तुमै प्याशै कौरी दु:खा रै बौड़ै झ़ौमेला दी पाकै
         रौऐ इ।
         33  केबी-केबी ता इणौ कि तुमै बुराई और दु:ख सहन कौरदी बारै तमाशौ बौणा, और केबी इणौ कि
         तुमै तिंउरै साझ़ी हुऐ ज़ासरी हालत इणी बूरी थी।
         34  कैलैकि तुमै कैदीउ रै दुखा दी भी दुखी हुऐ, और आपणी ज़ायदाद भी खुशी कौरी लुटणै देइ;
         इणौ ज़ाणीयौ कि तुमु काऐ एक औज़ौ भौ बड़ीया और सौदा रौइणै वाल़ी ज़ायदाद आ।
         35  एथीलै आपणी हिम्मत नाईं छ़ाड़ौ कैलैकि तेसरौ फल़ बौड़ौ आ।
         36  कैलैकि तुमुलै हिम्मत छ़ाड़नी ज़रुरी ई, ताकि परमेश्वरा री इच़्छ़ा पूरी कौरीयौ तुमै
         वाइदा रौ फल़ पा।
         37  “कैलैकि आबै भौरी ही थोड़ौ बौग्त रौई ऐरौ ई, ज़ेबै कि आशणौ वालौ आशा सा और बेर नाईं
         कौरदौ।
         38  पर मेरौ धौर्मी लौग विश्वासा कौरी ज़ीऊंदै रौआई, और अगर सेऊ पिछा बौदल़ूई ऐरौ ता मेरौ
         ज़ीऊ तेसकु खुश नाईं हुआलौ।”
         39  पर आमै बौदल़िणै वाल़ै नाईं कि नाश हुआलै पर विश्वास कौरणै वाल़ै ई कि ज़ान बच़ाई।

विश्वासा रै अनैणै111  ऐबै विश्वास आशा कौरी ऐन्दी च़ीज़ेऊ रौ पाक्कौ कियौ औन्दौ, और बिण देखी च़ीज़ेऊ रौ प्रमाण
         आ।
         2  कैलैकि ऐथरै बारै दी पुराणै ज़मानै रै लौगुए आच़्छ़ी गवाही देई।
         3  विश्वासा कौरी आमै ज़ाणी कि सारी धौतरी परमेश्वरा रै वचना रै ज़रीऐ हुई आ। पर इणौ नाईं
         कि ज़ो कुच़्छ़ देखणै दी आशा सा, सेऊ देखी ऐन्दी च़ीज़ेऊ कौरी बौणौ औन्दौ।
         4  विश्वासा ही कौरी हाबिलै कैना कु आच़्छ़ी बौल़ी परमेश्वरा कै च़ड़ाई, और तेसी रै ज़रीऐ
         तेसरै धौर्मी हुणै री गवाही भी देणी, कैलैकि परमेश्वरै तेसरी भेटा रै बारै दी गवाही देई;
         और तेसी रै ज़रीऐ सेऊ मौरणै माथै भी इबी झ़ांऊ बुशै ला सा।
         5  विश्वासा ही कौरै हनोक च़ुंगौ ताकि मौऊत ना देखा, और तेसरौ ठेऊ नाईं लागौ कैलैकि परमेश्वरै
         सेऊ च़ुंगी गौ थौ, और तेस च़ुंगणै कु पैहलै तेसरी इणी गवाहीथी देई ऐन्दी थी कि तिणीऐ
         परमेश्वर खुश कियौ आ।
         6  और विश्वास बिणा परमेश्वर खुश कौरणौ मुश्किल आ; कैलैकि परमेश्वरा काए आशणै वाल़ैउ लै
         विश्वास कौरणौ च़ांई कि सेऊ आस्ती, और आपणै लोड़नै वाल़ै लै फल़ दिआ ई।
         7  विश्वासा ही कौरी नूहै तिऊं बुशु रै बारै दी ज़ो सेज़ै बौग्तै नाईं दिशा थी, चेतावनी
         पाइयौ भौकती आइलै आपणै घौरानै बच़ाऊणालै ज़हाज चाणौ, और तेसरै ज़रीऐ तिणीऐ दुनीयां आरोपी
         च़ाणी; और तेस धौर्मा रौ वारीस हुऔ ज़ो विश्वासा कौरी हुआ आ।
         8  विश्वासा ही कौरी अब्राहम ज़ेबी औटाऔ ता हुक्कम मानीयौ इणी ज़ागहा निकल़ी गौ ज़ास मीरासा
         दी निणै वाल़ौ थौ; और इणौ नाईं ज़ाणा थौ कि हांऊ केशी डेआउ, तैबै भी निकल़ी गौ।
         9  विश्वासा ही कौरी तिणीऐ वाइदै कियै औन्दै देशा दी, बिगानै देशा दी परदेसी रौइयौ इसहाक
         और याकुब समेत, ज़ो तेस आइलै तेसरी वाइदा रै वारीस थै ताम्बू दी वास कियौ।
         10  कैलैकि सै तिएं पाकी पौईवाल़ै इलाकै री बाट लोड़ा थौ, ज़ासरौ रचणैवाल़ौ और च़ाणनैवाल़ौ
         परमेश्वर आ।
         11  विश्वासा कौरी सारै आपु बुड़ी हुणा माथै भी गौरकड़ी हुणा री शक्ती पाई, कैलैकि तिऐं
         वाइदै कौरणैवाल़ौ सौच़्च़ौ ज़ाणौ थौ।
         12  एज़ै कारणै एक ही ज़ौणै कु, ज़ो मौरै औन्दै ज़िणौ थौ, सौरगा रै तारै और समुंद्रा रै
         तीरा रै बाल़ू रै ज़िणै अनगिनत वंश पैदा हुऐ।
         13  इयै सौबी विश्वासा ही री हालता दी मौरै; और तिउंऐ वाइदा की औन्दी च़िज़ै नाईं पाई, पर
         सै दूरा कु देखीयौ खुश हुऐ और मानी गौऐ कि आमैं धौतरी माथै परदेसी और बाइरा कु आशै औन्दै
         ई।
         14  ज़ो इणी बुशै बोलाई, सै प्रकट कौराई कि आपणै देशा लोड़दै इ लागै औन्दै।
         15  और ज़ैज़ै देशा कु सै आशै औन्दै थै, अगर तेसरी सुधी कौरा ता तिउंलै वापिस डेऊणै रौ मौकौ
         थौ।
         16  पर सै एक आच़्छ़ै मतलब सौरगा रै देशा रै अबिलाषी आ; एथीलै परमेश्वर तिऊंरौ परमेश्वर
         बोलणै दी तिऊंकु नाईं शौर्मिंदौ, कैलैकि तिणिऐ तिऊं कालै एक इलाकौ जाणौ औन्दौ आ।
         17  विश्वासा ही कौरै अब्राहमै, पौरखणै रै बौग्तै दी, इसहाका री बौल़ी च़ड़ाई; और ज़ुणिऐ
         वाइदै सौच़ी ज़ाणै थै
         18  और ज़ासलै इणौ बौलौ औन्दौ थौ, "इसहाका कु तैरौ वंश हुआई," सेऊ ही आपणै एकलौतौ बौल़ी
         च़ड़ाउंदै लागौ।
         19  कैलैकि तिणीऐ मानी गौ, कि परमेश्वर शौक्ती वाल़ौ आ कि तेस मौरै औन्दै मांझ़िऊ कु ज़ीऊंदी
         कौरा; तैबै तिऊं मांझ़िऊ कु अनैणै री रीति मांझ़िऊ कु सेऊ तेसकै तौईं मिलौ।
         20  विश्वासा ही कौरै इसहाकै याकूब और एसावा लै आशणै वाल़ी बुशैऊ रै बारै दी आशीष देइ।
         21  विश्वासा ही कौरै याकूबै मौरदी बारै यूसुफा रै दुई छ़ोहरु मांझ़िऊ कु एकी एकी लै आशीष
         देइ, और आपणी ढींगै माथै सहारै नीइंयौ ढाल की।
         22  विश्वासा ही कौरै यूसुफै, ज़ेबी सेऊ मौरणै वाल़ौ थौ, ता इस्राएला रै संताना री निकल़नै
         री बुशै लाई, और आपणी हाड़कै रै बारै दी हुक्कम दैऔ।
         23  विश्वासा ही कौरै मूसा रै मां-बाबै तेसलै, पैदा हुणै बासिऐ चीन मीनै झ़ाऊं च़ोरी छ़ाड़ौ,
         कैलैकि तिउंऐ देखौ कि माऊं बाँढणौ आ, और सै राज़ा रै हुक्कमै कु नाईं डौरै।
         24  विश्वासा ही कौरै मूसै स्याणौ हुइयौ फिरौना री माईं रौ छ़ोहरु बोलणै कु मौना कियै।
         25  एथीलै कि तेस पापा दी थोड़ै दिना रै सुख मिलणै कु परमेश्वरा रै लोगू रै साथी दुख मिलणौ
         भौरी आच़्छ़ौ लागौ।
         26  तिणीऐ मसीहै रै कारण शर्मिंदौ हुणा लै मिस्रा रै भण्डरा कु बौड़ौ धन सौमझ़ौ, कैलैकि
         तेसरी आखी फल़ पाइणा लै लागी औन्दी थी।
         27  विश्वासा ही कौरै राज़ा रै रोशा कु नाईं डोरीयौ तिणीऐ मिस्र छ़ाड़ी गौ, कैलैकि सेऊ अनदेखै
         कौरियौ भी देखियौ पाकौ रौऔ।
         28  विश्वासा ही कौरै फसल और लोहू छ़ड़काउंणा रौ रिवाज़ मानौ, कि पैहलै रौ नाश कौरणैवाल़ौ
         इस्राएला माथै हाथ नाईं पाऔ।
         29  विश्वासा ही कौरी सै लाल समुद्रा रै पारभिलै इणै कौरै डेइ गौऐ, ज़िणौ की शूकै माटै माथै;
         और ज़ैबै मिस्रिऊऐ तिणौ ही कौरणै च़ाऔ ता सारै डूबिऔ मौरी गौऐ।
         30  विश्वासा ही कौरी यरीहौ री शहरपनाह, जैबै सै सात दिनै झ़ाऊं तेसरै फेरे लाई गौऐ, ता
         सै ढौल़ी गोई।
         31  विश्वासा ही कौरी राहाब वैश्या हुक्कम नाईं मानणै वाल़ै आइलै नाश नाईं हुई, एथीलै कि
         तिंऐ भेदी आच़्छ़ै कौरै छ़ाड़ै औन्दै थै।
         32  आबै तौइं का बोलू? कैलैकि बौग्त नाईं रौऔ कि गिदोना रौ, और बाराक और शिमशौना रौ, और
         यिफतहा रौ और दाऊद और शमूएला रौ और पुराणी बुशै बोल़नै वाल़ेऊ रै बारै दी बोलु।
         33  तिउंऐ विश्वासा ही रै ज़रीऐ राज्य ज़ितै; धौर्मा रै काम किऐ; वाइदा री च़िज़ै पाई; ब्रागा
         रै मुं बौन्द किऐ;
         34  आगी रौ गेठौ शेल़ौ कियौ; तलवारी री धारा कु बौच़िऐ निकल़ै; कमज़ोरी दी शक्तिशाली हुऐ;
         लड़ाई दी आच़्छ़ै निकल़ै; दुज़ै देशै री फौज़ झ़ांगीयौ भौगाई।
         35  छ़ेउड़ीऐ आपणै मौरै औन्दै तौइं ज़िऊंदै देखै; केती ता मारा खान्दै-खान्दै मौरी गौऐ और
         छुटकारौ नाईं च़ाऔ, एथीलै कि आच़्छ़ै दुज़ी बैरै ज़िऊंदै हुणा रै साथी हुआ।
         36  कई एक मज़ाका उड़ाउणा; और डींगै खाणै, पर बानणै, और कैदा दी पौड़णै रै ज़रीऐ पौरखै।
         37  ढोल़ै लाई; च़ारौ तौरफै आरी कौरौ च़ीरै; सै पौरखै; तलवारी कौरी झ़ांगै; सै गरीबी दी
         और दुखा दी, और कल़ेशा दी और दुख सहन कौरदी बारै भेरी और बाकरीयु रौ खाल़डौ कौषटौ औन्दौ,
         ओरु-पोरु भौटकै;
         38  और ज़ागल़ा, और टीरा, और डवारा दी, और धौतरी दी दरारा दी भौटकदै रौऐ। दुनीया तिंउरै
         लायक नाईं थी।
         39  विशवासा ही रै ज़रीऐ इंऊ सौबी रै बारै दी आच़्छ़ी गवाई देई, तैबै भी तिउंलै वाइदै की
         औन्दी च़िज़ै नाईं मीली।
         40  कैलैकि परमेश्वरै आमुलै पैहलै कु एक आच़्छ़ी बूश ठहराई, कि सै बिण आमुए पककाई भीलै नाईं
         पौहुंच़ै।

परमेश्वर बाबा कौरी सौताउणौ121  ऐज़ै कारन ज़ैबै कि गवाईउ रौ इणौ बौड़ौ बादल़ आमै धेरै औन्दै ई, ता आशौ, हर एक रोकणै
         वाल़ी च़ीज़ और उल़झ़णै वाल़ै पाप दूर कौरियौ, सेज़ी फेट ज़ासदी आमारै फेट मारनी आ धीरज़ा
         कौरी फेट जा देणी,
         2  और विश्वासा रै काम कौरणै वाल़ै और सिद्ध कौरणै वाल़ै यीशु भीलै देखदै थाकेऊ लागी, ज़ुणीऐ
         तेस खुशीलै ज़ो तेस सामने छ़ाड़ौ थौ लाज़ी री कुछ़ फिकर ना कौरीयौ क्रुसा रौ दुख सहन
         कियौ, और परमेश्वरा रै सिंहासना रै सुल़टी बीऐ बौशौ।
         3  एथीलै तेस माथै ध्यान छ़ाड़ौ, ज़ुणीऐ आपणै विरोधा दी पापीऊ रौ ऐती विरोध सहन की गौ कि
         तुमै निराश हुइयौ हिम्मत ना छ़ाड़ौ।
         4  तुमुऐ पापा कु लौड़दै बारै तेसकै इणौ आमनौ-सामनौ नाईं की कि तुमारौ लौऊ बआऔ ई;
         5  और तुमै तेस उपदेशा रौ, ज़ो तुमुलै छ़ौहरु रै ज़िणै दैऔ औन्दौ आ बिसरी गौऐ ई : कि “ओ
         मेरौ छ़ोहरु, प्रभु री डांट हौल़खी बुश नाईं ज़ाणौ, और ज़ैबै सेऊ ताउंलै घूड़का लौ ता
         हिम्मत ना छ़ाड़।
         6  कैलैकि प्रभु ज़ासकु प्यार कौरा सा, तेस डांटा भी, और ज़ास छ़ोहरु ठीक कौरा, तेसदी डींगै
         भी ला सा।”
         7  तुमै दुखा लै डांट सौमझ़ियौ सहन कौरौ; परमेश्वर तुमु छ़ोहरु ज़ाणियौ तुमु आइलै बर्ताऔ
         कौरा आ। सेऊ कैज़ौ छ़ोहरु नांई ज़ास बाब नाईं डांटदौ?
         8  अगर सै डांट ज़ासरै हौक्कदार सारै हुआई, तुमुरी नाईं हुइ ता तुमै छ़ोहरु नाईं, पर गान्दै
         कामा री संतान ठहरै।
         9  तैबै ज़ैबै कि आमारै शरीरा रौ बाब भी आमु डांटा थै और आमुऐ तिउंरी इज़्ज़त की, तैबै
         का आत्मा रै बाबा रै औज़ौ भी अधीन नाईं रौइलै ज़ासकु आमै झ़ाऊंदै रौई सा।
         10  सै ता आपणी सौमझ़ी कौरी थोड़ै दिना कालै डांटा थै, पर सेऊ ता आमारै फाइदालै कौरा ई,
         कि आमै भी तेसरी पवित्रा रै हौक्क दार हुइ।
         11  ऐज़ै बौग्तै दी कई रौंगा री डांट खुशी री नाईं, पर शोका ही री बुश दिशा ई; तैबै भी ज़ो
         तेस सहन कौरदै कौरदै पाकै हुइ गौऐ ई, बासिऐ तिउंलै आरामा आइलै धौर्मा रौ प्रतिफल़ मिला
         सा।उपदेश और खौबरदारी12  एथीलै ढीलै हाथ और कमज़ोर घुँडै सीधै कौरौ,
         13  और आपणै बांगणा कालै सिधी बाट चाणौ कि लौंगड़ौ ना च़ाईं भौटकौ पर भौलौ च़ांगौ च़ाईं
         हुऔ।
         14  सौबी आइलै मेल मिलाप छ़ाड़ौ, और तेस पवित्रा रै लोड़णै वाल़ै बौणौ ज़ासरै बीणा कोई प्रभु
         लै कैबी भी नाईं देखा लौ।
         15  ध्याना कौरै देखदै रौऔ, इणौ ना च़ाईं हुऔ कि कोई परमेश्वरा रै बौड़ी दया कु दूर रौआ,
         या केज़ी कौड़वी ज़ौड़ ज़ौमियौ कष्ट दिया, और तेसरै ज़रीऐ भौरी लौग अशुद्ध हुआ।
         16  इणौ ना च़ाईं हुऔ कि कौई आदमी गान्दै काम, या एसावा रै ज़िणै अधर्मी ई ज़ुणीऐ एकी बारै
         री रोटी रै बौदल़ै आपणै पेहलै छ़ौहरु हुणारी ज़ागा बेच़ी।
         17  तुमै ज़ाणाई कि बासिऐ ज़ेबी तिणीऐ आशीष पाइणी च़ाई ता नालायक गौणुऔ, और लेरी-लेरियौ
         लोड़नै माथै भी तेसलै ज़िऊ बौदलनै रौ मौकौ नाईं मीलौ।
         18  तुमा ता तिएं टिरा काए, ज़ास छ़ुंई सौका थै, और आगी कौरी जौल़ौ औन्दौ थौ, और काल़ै बादल़,
         और राच़, पाणी बागुरा काए,
         19  और बाँइशी री बाच़, और बोलणै वाल़ै रै इणी बाच़ा काए नाईं आशै, ज़ासरै शुणनै वाल़ैउए
         औरज की कि ऐबै आमु आइलै औज़ौ बुशै नाईं लाऐ।
         20  कैलैकि सै तेस हुक्कम नाईं सौई सौके : “अगर कोई गूंड़ भी टीर छ़ुआं ता तेस माथै ढोल़ै
         लाइयौ।”
         21  और सेऊ दर्शन इणौ डराऊणौ थौ कि मूसे बोलौ, “हाऊं भौरी डौराउ और कांम्बाउ।”
         22  पर तुमै सियौना रै टिरै काए, और ज़िऊंदै परमेश्वरा रै इलाका, सौरगा रै यरुशलेम, काए
         और लाखौं सौरगा रै दूतै
         23  और तिऊं पेहलै री आम सभा और खुंबल़ी, ज़ासरै नाउं सौरगा दी लिखै औन्दै ई, और सौबी रौ
         फैसल़ौ कौरणै वाल़ौ परमेश्वरा काए, और पाकै किऐ औन्दै धौर्मीऊ री आत्माऐ,
         24  और कई वाचा रै बिचा दी यीशु और छड़काऔ रै तेस लोऊ काए आशै ई, ज़ो हाबिला रै लोऊ कु बड़िया
         बुशै बोलाई।
         25  खौबरदार रौइऔ, और तेस बौलणै वाल़ै कु मुं नाईं फेरौ, कैलैकि सै लौग ज़ेबी धौतरी माथै
         रै चेतावनी देणै वाल़ै कु मुं फेरियौ नाईं बौच़ी सौके, ता आमै सौरगा माथै कु चेतावनी
         देणै वाल़ै कु मुं फेरियौ किणी बौच़ी बौल़ै ई?
         26  सेज़ै बौग्तै ता तेसरी बाच़ै धौतरी झ़ुंगाई, पर आबै तिणीऐ इणी वाइदै किऐ ई, “एकी बैरै
         तैबै हाऊं ना सिरफ धौतरी पर सौरग भी झ़ुंगाउवाऊ।”
         27  और ऐज़ी बुश ‘एकी बारै औज़ौ’ ऐज़ी बूश परकट कौरा ई कि ज़ो च़िज़ै झ़ुंगाइयाई, सै च़ाणी
         औन्दी च़िज़ै हुणा रै कारण पौरु टौल़ाई; ज़ो च़िज़ै नाईं झ़ुणकांईंदी, सै सौदा बौणी रौआ।
         28  इणी कौरै आमै ऐस राज्य पाइयौ ज़ो झ़ुंगणै रौ नाईं,तेस बौड़ी दया हाथा कु नांई डेउणै
         देइयौ ज़ेथारै ज़रिये आमैं भौकती, और बिण डौरा कौरी परमेश्वरा री इणी अराधना कौरौ ज़ेथ
         कौरी सेऊ खुश हुआ सा;
         29  कैलैकि आमारौ परमेश्वर छ़ार चाणनै वाल़ी आग आ।

मसीह ज़िन्दगी ज़िऊणै री सलाह131  भाई चारै रौ प्यार बौणी थाका।
         2  पाउणा री सेवा कौरणी ना बिसरेउ, कैलैकि एसरै ज़रीऐ कुछ़ लोगुऐ बिणा ज़ाणीयौ सौरगा रै
         दूता री सेवा की आ।
         3  कैदीऊ आइलै इणै रौऔ कि मानौ तुमै भी तिऊं आइलै कैदी आ, और ज़ास आइलै बुरौ बर्ताव कौरा
         ई, तिउंरी भी इणौ ज़ाणीऔ सुधी कौरौ कि आमारौ भी ज़ीऊ आ।
         4  शादी सारी ज़ागा दी ईज्ज़ता री बुश च़ाइं समज़ुणी, और शादी-बिस्तरौ निष्कलंक रौआ, कैलैकी
         परमेश्वर बुरै काम कौरणैवाल़ै, और परस्त्रीगामियों रौ फैंसलौ कौराई।
         5  तुमारौ बोल-चाल ठीक च़ाईं हुणौ, और ज़ो कुछ़ तुमुकै आसा तेसी दी खुश रौऔ; कैलैकि तिणीऐ
         आपु ई बोलौ आ, “हांऊ तांऊ कैबी नाईं छ़ाड़दौ, और ताऊं कैबी सौदा लै नाईं छ़ाड़दौ।”
         6  एथीलै आमै बिणा डौरीयौ बौली ई, “प्रभु मेरौ सहायता कौरणै वाल़ौ आ, हाऊं नाईं डौरदौ;
         आदमी मेरौ का कौरी सौका आ।”
         7  ज़ो तुमारै अगुवै थै, और ज़ुणीऐ तुमुलै परमेश्वरा रौ वचन शुणाऔ आ, और याद छ़ाड़ौ; और
         ध्याना कौरी तेसरै च़ाल-च़लणा रौ अन्त देखीऔ तिंउरै विश्वासा रौ याद कौरौ।
         8  यीशु मसीह इज और आज (युगानुयुग) कई वर्षा कु एकी ज़िणौ आ।
         9  रौंगा-रौंगा रै नोखै उपदेशा कु नाईं ठौगीयौ, कैलैकि मौना रै बौड़ी दया कु पाकौ रौइणौ
         भौलौ आ, ना कि तिऊं खाणै री च़िज़ैऊ कु ज़ासकु काम कौरणै वाल़ैऊ कु कुछ़ लाभ नाईं हुऔ।
         10  आमारी एक इणी वेदी आ ज़ास माथै कु खाणै रौ हौक्क तिऊं लौगु रौ नाईं, ज़ो ताम्बू री सेवा
         कौरा ई।
         11  कैलैकि ज़ास धौणा रौ लोऊ बौड़ौ याजक पापा री बौल़ी कालै पवित्र ज़ागा दी निंआ, तिऊंरौ
         शरीर च़ूड़का कु बाइरै ज़ाल़ा ई।
         12  इणै कौरी, यीशुऐ भी लौगु लै आपणै ही लोऊ रै ज़रीऐ पवित्र कौरणै कालै खोल़ी रै बाइरै
         दुख सहन किऔ।
         13  एथीलै आशौ, तेसरी बुराई आपु माथै निंऔ च़ूड़का कु बाइरै तेस काए डेई।
         14  कैलैकि इदै आमारी पाकौ रौइणा रौ इलाकौ नाईं, पर आमै एक आशणै वाल़ै इलाकै लोड़दै ई लागै
         औन्दै।
         15  एथीलै आमै तेसरै ज़रीऐ स्तुति रुपी बौल़ी, मतलब तिऊं ओठू रौ फल ज़ो तेसरै नाउं रौ अंगीकार
         कौराई, परमेश्वरा लै सौदा चढ़ावाई।
         16  भौलौ कौरणौ और उदारता दिखाउणौ नाईं बिसरियौ, कैलैकि परमेश्वर इणी बौल़ी कौरी खुश रौआ
         सा।
         17  आपणै अगुऔं रौ हुक्कम मानौ और तिंउरै हौक्का दी रौऔ, कैलैकि सै तिंउरै ज़िणै तुमारै
         प्राणा कालै ज़ागदै रौआ ई ज़िऊरै लेखौ ज़ा देणौ; सै ऐज़ौ काम खुशी कु कौरा, ना कि शेल़ी
         सास नी-निंऔ, कैलैकि ऐज़ी हालता दी तुमुलै कुछ़ फाइदौ नाईं।
         18  आमुलै प्राथना कौरदै रौइऔ, कैलैकि आमारौ भरौसौ आ कि आमारौ विवेक शुद्ध आ : और आमै सौबी
         बुशु दी आच़्छ़ी च़ाल च़ालणी च़ाईं।
         19  प्राथना कौरणालै हाऊं तुमु औज़ौ भी सौमझ़ावाऊ कि हाऊं शीग्री तुमु काई औज़ौ आशी बौल़ु।
         20  आबै शान्ती रौ दाता परमेश्वर, ज़ो आमारै प्रभु यीशु लै ज़ो भेरी रौ बौड़ौ रखवाल़ौ आ
         सनातन वाच रै लोऊ रै गुणै कु मौरै औन्दै मांझ़िऐ कु ज़िउंदौ कौरियौ आणौ,
         21  तुमै हर एक भौली बुशै दी ठीक कौरा, ज़ासकु तुमै तेसरी इच़्छ़ा पुरी कौरौ, और ज़ो कुछ़
         तेसकै आच़्छ़ौ लागा आ तेस यीशु मसीह रै ज़रीऐ आमु दी पैदा कौरा। तेसी री महीमा सौदा थाका
         औन्दै लागी। आमीन।
         22  ओ भाईओ हाऊं तुमुकै औरज़ कौराऊ कि ऐज़ै उपदेशै री बुशै सहन कौरौ, कैलैकि मुंऐ तुमुलै
         भौरी आच़्छ़ै कौरी लिखौ औन्दौ आ।
         23  तुमुकै इणौ पौतौ च़ाईं हौणौ कि तीमुथियुस, आमारौ भाई छ़ुटीगौ आ और अगर सेऊ शीग्री आशी
         गौ ता हाऊं तेस आइलै तुमुकु मीलुलौ।
         24  आपणै सारै अगुवों और सारै पवित्र लौगु लै बोलौ। इटल़ी वाल़ै तुमुलै ढाल बोला ई।
         25  तुमु सौबी माथै बौड़ी दया थाका औन्दै लागी। आमीन।याकूबयाकूबा री किताबयाकूबJamesयाकूब

अभिवादन11  परमेश्वर और प्रभु यीशु मसीह रै दास याकुबा री तौरफा कु तिऊं बाराह खानदाना लै ज़ो अलग-अलग
         रौआ ई ढाल पौउंच़ा।विश्वास और औकल2  ओ मैरै भाइयो, ज़ेबी तुमै अलग-अलग मुसीबता दी पड़ा लै, ता इऐं पुरी खुशी री बूश सौमझ़ौ,
         3  इणै ज़ाणीयौ कि तुमारौ विश्वासा पौरखीयौ, धीरज पैदौ हुआ।
         4  पर धीरज आपणौ काम पुरौ कौरनै दैऔ कि तुमै पुरै शुद्ध बौणा, और तुमु दी केज़ी बुशा री
         कामी ना रौआ।
         5  पर अगर तुमु मांझ़ीया कु कासी कै भी अकला री कामी औली ता परमेश्वरा कु मांगा लौ, ज़ो
         बिण पुछ़ै सारेऊ कै भरपूर दिया सा, और तेसलै दिया आ।
         6  पर विश्वासा कौरी मांगा, और कुछ़ शक ना कौरा कैलैकि शक कौरनै वाल़ै समुन्दरा रै छ़ालै
         ज़िणे ई ज़ो बागुरा कौरी बौआ, और उछ़ल़ा ई।
         7  इणौ आदमी इणौ ना सुंच़ा कि मुलै कुछ़ प्रभु कु मिला आ,
         8  इणौ आदमी दोगलै ज़िवा रौ और आपणी सारी बुशा दी च़ाच़ल़ आ।गरीबी और अमीरी9  निउलौ भाई आपणी उंच़ी पदवी माथै घमण्ड कौरा,
         10  और सेठ आपणी गरीबी माथै; कैलैकि सेऊ घासा रै फुला बाशीऐ झौड़ा आ।
         11  कैलैकि सुरज निकल़ीयौ ताती रूड़ लागा, और घास शुखावा, और घासा रौ फूल पोरु झौड़ा आ तेथरी
         सुंदरता हुआ खतम। इणी ई सेठ भी आपणी बाटा दी हांडदै-हांडदै धूल-माटे दी मिला।पौरख और लालच़12  आशीष वाल़ौ आ सेऊ आदमी ज़ुण परीक्षा दी खौड़ौ रौआ आ, कैलैकि सेऊ परीक्षा दी खौड़ौ रौइयौ
         ज़ीन्दगी रौ सेज़ौ ताज़ पा लौ ज़ेथरौ वायदौ परमेश्वरै आपणै प्रेम कौरनै वाल़ेऊ आइलै कियौ
         आ।
         13  ज़ैबै कासरी परीक्षा औली ता सेऊ इणौ ना बोला कि मेरी परीक्षा परमेश्वरा री तौरफा कु
         आ; कैलैकि ना ता परमेश्वर बुरी बुशैऊ दी पौरखदौ, और ना आपु परीक्षा कौरदौ।
         14  पर हर आदमी आपणी बुरी इच़्छ़ा दी फौसीऔ परीक्षा दी पौड़ा।
         15  तैबै बुरी इच़्छ़ा गौरकड़ी हुइयौ पाप पैदौ कौरा आ, और पाप ज़ैबै भौरी बौड़ा ता मौत पैदी
         कौरा आ।
         16  ओ मैरै प्यारै भाईओ, धोखौ ना खाऔ।
         17  कैलैकि कोई भी आच़्छ़ौ बरदान और हर एक भौरी आच़्छ़ौ दान माथा ओउलै आ, और प्याशेऊ रै
         बाबा री तौरफा कु मिला आ, ज़ेथदी ना ता कोई बदलाअ हुई सौकदौ और ना ओरु-पोरु हुइऔ तेस
         माथै छ़ाईं पौड़दी।
         18  तिणीऐ आपणी मौर्ज़ी कौरी आमै सौच़्च़ाई रै वचना कौरी पैदै किऐ ई, ताकी आमै तेसरी चाणी
         ऐन्दी च़िज़ेऊ मांझ़ीया कु पैहलौ फल़ बौणा।शूणनौ और कौरणौ19  ओ मैरै प्यारै भाईयो, इऐं बूश तुमै ज़ाणौ : हर आदमी शुणना लै तैयार और बोलणा लै सुलै
         और रोशा लै शांत रौआ,
         20  कैलैकि आदमी रै रोश परमेश्वरा री धार्मिक्ता रौ मुकाबलौ नाईं कौरी सौकदै।
         21  एथीलै सारी बुराई और बैर भाव दूर कौरीऔ, तेस वचन निउलै कौरी अपणाऔ ज़ो तुमारै ज़िवा
         दी बिजौ औन्दौ, ज़ो तुमारै प्राण बच़ाई सौका आ।
         22  पर वचना माथै हाण्डणै वाल़ै बौणौ, और शुणनै वाल़ै नाईं ज़ुण आपु लै धोखौ दिया ई।
         23  कैलैकि ज़ुण कुण वचन शुणनै वाल़ौ औलौ और तेस माथै हाण्डणै वाल़ौ नाईं औलौ, ता सेऊ तेस
         आदमी ज़िणौ आ ज़ुण आपणौ असली मूंह शिशे दी देखा आ।
         24  एथीलै कि सेऊ आपणौ मुंह देखीयौ डिया और तेबी बिसरा कि मैरौ मूंह किणौ थौ।
         25  पर ज़ो आदमी आज़ादी रै पाकै नियम-कानूना माथै ध्यान कौरा आ, सेऊ आपणै कामा दी एथीलै
         आशीष पा सा कि शुणीयौ बिसुरदौ नाईं पर तिणौऔ काम कौरा आ।
         26  अगर आपुलै कुण भगत सौमझ़ा लौ और आपणी ज़ीभा दी लगाम नाईं ला लौ, पर आपणै ज़िवा लै धौखौ
         दिया लौ, ता तेसरी भक्ति बेकार आ।
         27  आमारै परमेश्वर बाबा रै नज़दीक शुद्ध और साफ भक्ति इऐ आ कि बेघर और विधवा लोगु रै दु:खा
         दी देखभाल़ कौरा और आपु संसारा दी बिण पापा रौ रौआ।

पक्षपाता रै विरुद्धा ई खौबरदारी21  ओ मैरै प्यारै भाईयो आमारै महीमावाल़ै प्रभु यीशु मसीह माथै तुमारौ विश्वास भेदभाव वाल़ौ
         ना च़ाईं हुऔ।
         2  कैलैकि अगर एक आदमी सुनै रै कौड़ै और आच़्छ़ै जुड़कै भीड़ियौ तुमारी खुम्बल़ी दी आशा
         लौ, और एक गरीब भी गांदै जुड़कै भीड़ियौ आशा लौ,
         3  और तुमै तेस आच़्छ़ै जुड़कै भीड़ै औन्दै आदमी भीलै देखीयौ बोला लै, “तू इदै आच़्छ़ी
         ज़ागहा दी बोश,” और तेस गरीबा लै बोला लै, “तू इदै खौड़ौ रौऊ,” या मैरै बांगणै काऐ बोश।”
         4  तैबै का तुमुऐ आपु मांझ़ीऐ भेदभाव नाईं कियौ और बुरै विच़ारा कौरी फैसलै कौरनै वाल़ै
         नाईं बौणै?
         5  ओ मैरै प्यारै भाईयो, शुणौ। का परमेश्वरै इऐं धौतरी रै गरीब नाईं च़ुनै कि विश्वासा
         दी सेठ और सेज़ै राज़ा रै हकदार औलै, ज़ेथरौ वादौ तिणीऐ तिऊं आइलै कियौ ज़ुण तेस आइलै
         प्यार कौरा ई?
         6  पर तुमुऐ तेस गरीबा री बेइज़्ज़ती की। का सेठ लोग तुमु माथै ज़ुल्म नाईं कौरदै, और का
         सेई ई तुमु कोर्टा दी घीशी-घीशीयौ नाईं निंदै?
         7  का सै तेस बौड़ै नावां री बेइज़्ज़ती नाईं कौरदै ज़ासरै तुमुलै बोला ई?
         8  तैबै भी तुमै पवित्र शास्त्रा रै एज़ै वचना ज़िणौ, कि “तू आपणै पड़ोसी आइलै आपु ज़िणौ
         प्यार कर” सौच़्च़ी तेस राज़ नियम पुरौ कौरा ई, ता आच़्छ़ौ कौरा ई।
         9  पर अगर तुमै भेदभाव कौरा ई ता पाप कौरा ई; और नियम तुमु गुनाही चाणा ई।
         10  कैलैकि ज़ुण सारै नियम माना आ, और एक बुश बिसरा पोरु, ता सेऊ सारी बुशा दी आरोपी बौणा
         आ।
         11  एथीलै ज़ुणीऐ इणौ बोलौ, “तू गान्दै काम नाईं कौरै” तिणीऐ इणौ भी बोलौ, “कि तू खून नाईं
         कौरै” एथीलै अगर तू गान्दै काम नाईं कौरदौ पर खून कौरा ई ता तू नियम ना मानणै वाल़ौ बौणौ।
         12  तुमै तिऊं लोगु ज़िणै वचन बोलौ और काम भी कौरौ, ज़ासरौ फैसलौ आज़ादी रै नियमा कौरी हुणौ
         आ।
         13  कैलैकि ज़ुणीऐ दया नाईं की, तेसरौ फैसलौ बिण दया रौ हुणौ : दया फैसलै माथै ज़ीती ऐन्दी
         औआ।विश्वास और कौरम14  ओ मैरै भाईयो, अगर कुण बोलालौ कि मुकै विश्वास आ पर सेऊ काम नाईं कौरा लौ तैबै एस कौरी
         का फाइदौ आ?
         15  अगर कुण भाई-बौइण बिण ज़ुड़कै आ, और तिउंकै हर रोज़ रोटी री ज़ुरत औली,
         16  और तुमू मांझ़ीया कु कुण तिउंलै बोला लौ, “शांती कौरी डैऔ, तुमै न्यातै, और रौज़ै औन्दै
         रौ औ,” पर ज़ो च़िज़ै शरीरा लै ज़ुरुरी आ तिऊं नाईं लै दिया आ तैबै का फाइदौ आ?
         17  तिणी ई विश्वास भी, अगर तेथ आइलै काम नाईं औलै ता विश्वास आपु दी मौरौ औन्दौ आ।
         18  पर कुण बोली सौका कि, “मुकै विश्वास आ और हाऊं काम कौरा ऊ। तू आपणौ विश्वास मुकै बिण
         कामै देखाऊ; और हाऊं देखाल़ा ऊ आपणौ विश्वास आपणै कामा कौरी ताउंकै।
         19  ताउंकै विश्वास आ कि एक ई परमेश्वर आ; तू आच़्छ़ौ कौरा ई। बुरी आत्माऐं भी विश्वास छ़ाड़ाई,
         और थरथरा ई।
         20  पर ओ बेकार आदमी का तू इणौ भी ना ज़ाणदौ कि कामा रै बिणा विश्वास बेकार आ?
         21  ज़ेबी आमारै बाबै अब्राहमै आपणौ छ़ोहरु इसहाक बेदी माथै च़ड़ाऔ आ, तैबै का सेऊ विश्वासा
         दी धौर्मी नाईं बौणौ?
         22  और ताऐं देखी गौ आ कि विश्वासै आपणै कामा आइलै मिलीऔ असर टालौ आ और कामा कौरी विश्वास
         पाकौ हुऔ आ,
         23  और पवित्र शास्त्रा रौ इयौ वचन पुरौ हुऔ : आब्राहमै परमेश्वरा रौ विश्वास कियौ, और इयौ
         विश्वास तेसलै धर्मी बौणौ; और तेसलै परमेश्वरा रौ गोश्टण बोला थै।
         24  एथीलै तुमुऐ देखी गौ आ कि आदमी सिरफ विश्वासा कौरी नाईं, बल्कि कामा कौरी भी धौर्मी
         बौणा ई।
         25  तिणी ई राहब गान्दै काम कौरनै वाल़ी भी, ज़ेबी तिआंऐ दूत आपणै घौरा कै छ़ाड़ै और दुज़ी
         बाटा बाटीऐ भेज़ै, तैबै का सै कामा कौरी धौर्मी नाईं बौणी?
         26  ज़िणौ शरीर बिण आत्मै मौरौ औन्दौ आ, तिणी विश्वास भी बिण कामै मौरौ औन्दौ।

ज़ीभ वौशाई कौरणी31  ओ मैरै भाईउओ, तुमु मांझ़ीया कु भौरी शिक्षा दैणै वाल़ै नाईं बौणा, कैलैकि ज़ाणा ई कि
         आमै शिक्षा दैणै वाल़ै ओर भी आरोपी बौणनै ई।
         2  एथीलै कि आमुकै कई बारै भूल हुआ; ज़ुण बोलणे दी भूल नाईं कौरदौ सेऊ ता शुद्ध आदमी आ
         और सारौ शरीर भी काबु कौरी सौका।
         3  ज़ेबी आमै आपणै वशा दी कौरना लै घोड़ै रै मुंआ दी लगाम लाई; तैबै आमै तेसरौ सारौ शरीर
         काबु ई कौरी सौकी।
         4  देखौ, बौड़ी किश्ती भी च़ाऊ केती बौड़ी औली तेज़ बागुरा कौरी च़ाला ई, तैबै भी एक पतवारा
         कौरी पुरी किश्ती च़लाउणै वाल़े री मर्ज़ी कौरी घुमा आ।
         5  तिणी ई ज़ीभ भी एक छ़ोटौ ज़ेई टुकड़ौ आ और सै बौड़ी-बौड़ी बुशै लाइयौ तानै मारा सा।
         देखौ इछांड़ी आगी कौरी केती बौड़ै ज़ांगल़ा दी आग लागा सा।
         6  ज़ीभ भी एक आग आ; ज़ीभ आमारै शरीरा दी एक बुराई रौ संसार आ, और सारै शरीरा दी धौबौ ला
         सा पुरी ज़ीन्दगी दी आग ला, और नरका री आगी दी ज़ौलदै थाका लागी।
         7  कैलैकि हर ज़ाती रै पशु, च़िड़ु-च़िटकोरु लौराउणै वाल़ै जन्तु, और पाणी रै जीव, ता आदमी
         रै वशा दी हुई सौका ई, और हुई भी गौऐ।
         8  पर ज़ीभ आदमी मांझ़ीया कु कोई भी वशा दी नाईं कौरी बौल़दौ; इऐ एक इणी बुराई आ ज़ो केबी
         ना रुकदी, सै प्राण नाष कौरनै वाल़ै विशा कौरीऐ भौरुई ऐन्दी।
         9  एथी कौरीऐ आमै प्रभु और बाबा री महीमा कौरी, और एथी कौरीऐ आदमी लै ज़ो परमेश्वरा ज़िणौ
         आ चाणौ औन्दौ शाप देई।
         10  एकी मुंआ कौरीऐ धन्यवाद और शाप दुइया निकल़ा ई। ओ मैरै भाईओ, इणौ नाईं हुणौ च़ांई।
         11  का ज़ौल़ा कु मिठौ और कौड़ुऔ दुइया पाणी निकल़ा आ?
         12  ओ मैरै भाईओ, का फेड़ु रै पेड़ा दी ज़ैतून, या अंगुरा री बेला दी अंजीर लागी सौका ई?
         तिणी कौड़ुऐ ज़ौल़ा कु मिठौ पाणी नाईं निकुल़दौ।सौरगा री औकल13  तुमु मांझ़ीऐ बुद्धीमान और समझ़दार कुण आ? ज़ुण इणौ औलौ सेऊ आपणौ काम आच़्छ़ै च़ाल-च़लना
         और निऊलै कौरीऐ पौगड़ै कौरा ज़ो ज्ञाना कौरी पैदौ हुआ ई।
         14  पर अगर तुमै आपणै-आपणै ज़िवा दी कड़वाहट और विरोध छ़ाड़ा ई, ता सौच़्च़ाई रै विरोधा
         दी घमण्ड ना कौरनी, और ना झूठ बोलनौ।
         15  ‌इयौ ज्ञान सेज़ौ नाईं ज़ो सौरगा कु आशा, बल्की संसारिक, शारीरिक और शैतानी आ,
         16  कैलैकि ज़िऐ मतलबी और विरोध हुआ आ, तिऐ हाल्लौ और सारी बुराई हुआई।
         17  पर ज़ो ज्ञान सौरगा कु आशा सा, सेऊ पैहलै ता पवित्र हुआ तैबै मिलनै-ज़ुलनै वाल़ौ, शांती
         वाल़ौ, सहन कौरनै वाल़ौ, दयालु और आच़्छ़ै फौल़ा कौरी भौरुऔ औन्दौ बिण भेदभाव और कपटा
         रौ औआ सा।
         18  मेल-ज़ोल कौरनै वाल़ै धार्मिकता रौ फल़ मिली-ज़ुलीयौ बौआ ई।

दुनिया आइलै दोस्ती41  तुमु दी लड़ाई और झ़ौगड़ै किदरु आशी गौऐ? का तिऊं सुख आरामा कौरी नाईं ज़ो तुमारै शरीरा
         आइलै लौड़ा-झ़ौगड़ा ई?
         2  तुमै आश ता छ़ाड़ा ई, पर तुमुलै मिलदै नाईं; एथीलै तुमै खून कौरा ई। तुमै ज़ौल़ा ई पर
         कुछ़ भी पाई नाईं बौल़दै; तैबै तुमै लौड़ा और झ़गड़ा ई। तुमुलै एथिलै ना मिलदौ कि मांगदै
         नाईं।
         3  तुमै मांगा ई पर मिलदौ नाईं, एथीलै कि बुरी इच़्छ़ा कौरी मांगा ई, ताकी आपणै ऐश-आरामा
         दी उड़ावा।
         4  ओ गान्दै काम कौरनै वाल़ीयो, का तुमै नाईं ज़ाणदै कि सण्सारा आइलै गोष्टीणौ परमेश्वरा
         आइलै नफरत कौरनी आ? मतलब ज़ुण सण्सारा रौ गोष्टण हुणौ च़ाहा सेऊ परमेश्वरा रौ दुश्मन
         बौणा आ।
         5  का तुमै इणौ ज़ाणा ई कि पवित्र शास्त्र गलत बोला आ, “ज़ेज़ी आत्मा तिणीऐ आमु बितै बसाई
         आ, का सै इणौ च़ाह ज़ेथरौ इनाम ज़ौल़नौ आ”?
         6  सेऊ ता इणी भी बौड़ी दया दिया; एथीलै इणौ लिखौ औन्दौ, “परमेश्वर घमण्डीऊ रौ विरोध कौरा
         आ, पर निऊलेऊ माथै कौरा आ दया।”
         7  एथीलै परमेश्वरा रै अधीन हुऔ; शैताना रौ सामनौ कौरौ, तैबै सेऊ तुमु काऐ कु दूर भागा।
         8  परमेश्वरा काऐ आशौ तैबै सेऊ भी तुमु काऐ आशा आ। ओ पापीओ आपणै हाथ शुद्ध कौरौ; और ओ दोगलै
         लोगुओ, आपणै ज़िऊ पवित्र कौरौ।
         9  दु:खी हुऔ और शोक कौरौ, और लेरौ तुमारौ हंसणौ शोका दी, और तुमारी खुशी निराशा दी बौदल़ीया।
         10  प्रभु काऐ निऊलै बौणौ तैबै सेऊ तुमु उंच़ौ उठावा।भाईउ माथै दोष लाईणौ11  ओ भाईओ, एकी दुजे री बदनामी नाईं कौरौ, ज़ुण आपणै भाई री बदनामी कौरा या तेस माथै आरोप
         ला, सेऊ नियमा री बदनामी कौरा आ, और नियमा माथै आरोप ला आ; और अगर तू नियमा माथै आरोप
         लाअलौ, तैबै तू नियमा माथै हाण्डणै वाल़ौ नाईं पर तेथ माथै आफसर बौणौ।
         12  नियम दैणै वाल़ौ और आफसर ता एका आ, ज़ो बच़ाउणै और नाष कौरनै दी शक्ती वाल़ौ आ। पर तू
         कुण ई ज़ुण आपणै पड़ोसी माथै आरोप ला आ?घमण्डा रै विरोधाई खौबरदारी13  तुमै ज़ो इणौ बोलाई, “आज़ या कालै आमै केज़ै ओरी इलाकै दी ड़ेइयौ तिऐ एक साल बिताई,
         और, धांधै कौरीयौ पैसै कौमाई।”
         14  और इणौ नाईं ज़ाणदै कि कालै का हुणौ। शुणौ ता, तुमारी ज़ीन्दगी आसा का सा? तुमै भाफा
         ज़िणे ई, ज़ो थोड़ी देरा दी दिशा आ तैबै गायब।
         15  तेथरै बौदलै तुमुऐ इणौ बोलनौ च़ाईं, कि “अगर प्रभु च़ाहा लौ ता आमै ज़ीऊंदै रौउणे ई
         और एज़ौ और सेज़ौ काम भी कौरी ई।”
         16  पर आबै तुमै आपणे बोलनै माथै शेखी मारीयौ घमण्ड कौरा ई; इणौ सारौ घमण्ड बुरौ हुआ आ।
         17  एथीलै ज़ुण भौलाई कौरनी ज़ाणा और सेऊ नाईं कौरदौ ता तेसलै एऊ पाप आ।

पैसैवाल़ेउ लै खौबरदारी51  ओ सेठ लोगुओ, शुणौ ता, तुमै आपणै आशणै वाल़ै दु:खा लै राड़ै देइ-देइयौ लेरौ।
         2  तुमारौ धन शौड़ी गौ आ, और तुमारै जुड़कै किड़ेउऐ खाई गौऐ।
         3  तुमारै सुनै-च़ांदी दी खौई लागी गोई; और सै खौई तुमारी गवाही दिया आ, और आगी ज़िणौ तुमारौ
         मांस खा आ। तुमुऐ आखरी जुगा दी धन-ज़यदाद कौट्ठै कि ई आ।
         4  देखौ, ज़ुणी ज़िमदारै तुमारै डोखरै लौऐ ई, तिउंरी सै मज़दुरी ज़ो तुमुऐ धोखै कौरीऐ आपकै
         छ़ाड़ी गोई थी सै हाकै दैंदै आ लागी ऐन्दी, और लौइणै वाल़ेऊ री हाक्क प्रभु रै कौंथु
         दी पौउंच़ी गोई।
         5  तुमै धौतरी माथै ऐश-आरामा दी थाकै लागी और भौरी सुखी रौऐ; तुमुऐ इऐं बल़ी रै दिना लै
         आपणौ ज़िऊ पाल़ौ-पोसौ, और मोटौ-ताज़ौ कियौ।
         6  तुमुऐ धौर्मी, आरोपी चाणीयौ पोरु झ़ांगौ सेऊ तुमारौ सामनौ नाईं कौरा थौ।दु:खा ई हिम्मत छाड़णी7  एथीलै ओ भाईओ, प्रभु रै आशणै झ़ाऊं शांती छ़ाड़ौ। देखौ ज़िमदार धौतरी री मैंहगी फसला
         री आश छ़ाड़ीयौ पैहली और आखरी पाणी लागणै झ़ाऊं शांती छ़ाड़ा ई।
         8  तुमै शांती छ़ाड़ौ; और आपणै ज़ीऊ काठै छ़ाड़ौ, कैलैकि प्रभु रौ आशणौ नज़दीक आ।
         9  ओ भाइओ, एकी दुजै माथै आरोप नाईं लाऔ, ताकी तुमै आरोपी ना बौणा; देखौ आफसर दारा काऐ
         खौड़ौ आ।
         10  ओ भाईओ, ज़ुण भविष्यवक्तुऐ प्रभु रै नावां कौरी बुशै लाई, तिऊं, दु:ख उठाउणै और शांती
         छ़ाड़ना लै याद कौरौ।
         11  देखौ, आमै शांती छ़ाड़नै वाल़ेऊ लै आशीष वाल़ै बोली ई, तुमुऐ अय्युबा रै सबर छ़ाड़नै
         रै बारै दी ता शुणौ औलौ, और प्रभु री तौरफा कु तेथरौ इनाम मिलौ सेऊ ज़ाणी गौ आ, ज़ेथ
         कौरी प्रभु री बौड़ी दया और दया पौगड़ी हुआ।
         12  पर ओ मैरै भाईओ, सारेऊ कु ज़ुरुरी बूश इऐ आ कि कसम ना खाणी, ना सौरगा री, ना धौतरी री,
         ना कास ओरी च़िज़ा री; पर तुमारी बूश हां री हां और नाईं री नाईं च़ाईं हुणी, कि तुमै
         सज़ा रै लायक ना बौणा।प्रार्थना री शौक्ति13  अगर तुमु मांझ़ीऐ कुण दु:खी आ, ता सेऊ प्राथना कौरा। अगर खुश आ ता प्रभु री बौड़ाई कौरा।
         14  अगर तुमु मांझ़ीऐ कुण बिमार आ, ता कलिसिया रै स्याणै औटाऔ, और सै प्रभु रै नावां कौरी
         तेस माथै तेला लाइयौ तेसलै प्राथना कौरा,
         15  और विश्वासा री प्राथना कौरीयौ बिमार पोरू बौच़ा आ, और प्रभु तेस च़ुंगीयौ खौड़ौ कौरा;
         और अगर तिणीऐ पाप भी औलै कौरै औन्दै, ता तिउंरी भी माफी मिला आ।
         16  एथीलै तुमै आपु मांझ़ीऐ एकी दुजै काऐ आपणै-आपणै पाप मानौ, और एकी दुजै लै प्राथना कौरौ,
         ज़ेथ कौरी च़ांगै हुआ : धौर्मी आदमी री प्राथना री शक्ती कौरीऐ भौरी कुछ़ हुई सौका।
         17  एलिय्याह भी ता आमु बाशीऐ सुख-दु:ख भोगी आदमी थौ; और तिणीऐ लेरी-लेरीयौ प्राथना कौरी
         कि पाणी नाईं लागा; और साड़ै चिया साला झ़ाऊं धौतरी माथै पाणी नाईं लागौ।
         18  तैबै तिणीऐ प्राथना कौरी, और सौरगा कु पाणी लागौ और ज़मीन फौल़दै लागी।
         19  ओ मैरै भाइओ, तुमु मांझ़ीया कु अगर कुण सौच़ाई री बाटा कु भटका लौ, और कुण तेस वापीस
         आणा लौ,
         20  ता सेऊ इणौ ज़ाणा लौ, कि ज़ुण कुण कास भटकौ औन्दौ पापी वापिस आणा लौ, सेऊ एक प्राण मौता
         कु बौच़ावा आ और तिंउरै पापा माथै पौरदौ पा सा।1 पतरस1 पतरसा री किताब1 पतरस1 Peter1 पतरस

अभिवादन11  पतरसा री तौरफा कु ज़ो यीशु मसीह रौ प्रेरित आ, तिऊं परदेसिऊ रै नाऊं, ज़ो पुन्तुस,
         गलतिया, कप्पदुकिया, आसिया और बिथुनिया दी तितर-बितर हुइयौ रौआई।
         2  और परमेश्वर बाबा रै भविष्य ज्ञाना रै अनुसार, आत्मा रै पवित्र कौरणै रै ज़रीयै हुकम
         मानणौ, और यीशु मसीह रै लोऊ छ़िड़काउणा लै छ़ांटै औन्दै ई। तुमुलै भौरी बौड़ी दया और
         शान्ति मिलदै रौआ।एक ज़िउँदी आश3  आमारै प्रभु यीशु मसीह रै परमेश्वर और बाबा रौ धन्यवाद, ज़ुणीऐ यीशु मसीह रै मौरै औन्दै
         मांझिऐ कु ज़ीऊंदै हुणै रै ज़रीयै, आपणी बौड़ी दया कौरी आमै जीउंदी आशा लै नौवौ जन्म
         दैऔ।
         4  मतलब एक अविनाशी और निर्मल, और अजर मीराज कालै। ज़ो तुमु कालै सौरगा दी आ छ़ाड़ी ऐन्दी,
         5  ज़ेथरी देखबाल़ परमेश्वरा री सामर्थ और, विश्वासा रै ज़रीयै हुआ आ। तेस छ़ुटकारै लै,
         ज़ो आशणै वाल़ै बौग्तै परगट हुणै वाल़ौ आ,।
         6  और एज़ै कारण तुमै मगन हुआई, बल्की ज़ुरुरी आ कि आबै कुछ़ दिना झ़ाऊं कई रौंगा री परिक्षा
         रै कारण दुखी हुआ;
         7  और एऊ एथीलै आ कि तुमारौ पौरखौ औन्दौ विश्वास, ज़ो आगी कौरी ताऔ औन्दौ नाश हुऐ औन्दै
         सुनै कु भी भौरी कीमती आ, यीशु मसीह रै परगट हुणै रै बौग्तै खुश, और बौड़ाई, और इज़्ज़ता
         रौ कारण बौणा।
         8  तेस कु तुमै बिण देखै प्यार छ़ाड़ा ई, और आबै ता तेस माथै बिण देखै भी विशवास कौरीयौ
         इणै खुश और मगन हुआ ई, ज़ो सुंच़णै कु भी बाइरै और बौड़ाई कु भौरवौ औन्दौ आ।
         9  और आपणै विश्वासा रौ इनाम, मतलब आत्मा रौ छ़ुटकारौ पा आ ई।
         10  एज़ै छ़ुटकारै रै बारै दी तिऊं भविष्यवक्तुऐ भोरी लोड़ौ और ज़ांच-पड़ताल़ की आ, ज़ुणिऐ
         तिऐं बौड़ी दया रै बारै दी ज़ो तुमु माथै हुणै वाल़ी थी, भविष्यदाणी की थी।
         11  तिउंऐ ऐज़ी बुशा री खोज़ की कि मसीह री आत्मा ज़ो तिऊं दी थी, और पैहले कु सै मसीह रै
         दुखा री और तेथ बासिऐ हुणै वाल़ी बौड़ाई री गवाई दिया थै। सेऊ केज़ै और किणै बौग्ता रै
         बारै दी इशारौ कौरा थौ।
         12  तिऊं माथै इणौ परगट कियौ, कि सै आपणी नाईं पर तुमारी सेवा लै इणी बुशै बोला थै, जासरी
         खबर आबै तुमुकै तिंउरै ज़रीऐ मिलौ ज़ुणिऐ पवित्र आत्मा रै ज़रीऐ ज़ो सौरर्गा कु आ भेज़ौ
         औन्दौ: तुमुकै खुश खबरी शुणाई; और एज़ी बुशै सौरगा रै दूत भी ध्याना कौरी देखणै री इच़्छ़ा
         छ़ाड़ाई।च़ोखी ज़िदँगी ज़िउणै लै औटाईणौ13  एज़ै कारण आपणी-आपणी औकला री कमर (गाची) बानिऔ और खबरदार रौइऔ तिऐं बौड़ी दया री पुरी
         आश छ़ाड़ौ, ज़ो यीशु मसीह रै परगट हुणै रै बौग्तै तुमुकै मिलनै वाल़ौ आ।
         14  और हुकम मानणै वाल़ै छ़ोहरु ज़िणौ, आपणी बिण अकला रै बौग्ता रै पुराणै विच़ारा ज़िणै
         नाईं बौणौ।
         15  पर जिणौ तुमारौ औटाउणै वाल़ौ पवित्र आ, तीणी ई तुमै भी आपणै सारै चाल-चलणा दी पवित्र
         बौणौ।
         16  कैलैकि लिखौ औन्दौ आ, “कि पवित्र बौणौ, कैलैकि हाऊं पवित्र ऊ।”
         17  और ज़ेबी तुमै, ‘ओ बाब‘ औटाइऔ तेसकु प्राथना कोराई, ज़ुण बिणा पशपात कौरीऔ हर एकी रै
         कामा रै अनुसार फैसलौ कौरा आ, ता आपणै परदेसी हुणै रौ बौग्त डौरा दी बिताऔ।
         18  कैलैकि तुमै ज़ाणा ई, कि तुमारौ बेकार चाल-चलण ज़ो दादै-परदादै कु आ चाल़ौ औन्दौ, तेथ
         कु तुमारौ छ़ुटकारौ चांदी-सुनै मतलब नाशवान च़िज़ा रै ज़रिऐ नाईं हुऔ।
         19  पर निर्आरोप और बिण पापा रै गाबड़ु मतलब मसीह रै किमती लोऊ कौरी हुऔ आ।
         20  तेसरौ ज्ञान ता दुनिया बौणनै कु पैहलै ओउलै ज़ाणौ औन्दौ थौ, पर आबै आखरी जुगा दी तुमु
         लै परगट हुऔ।
         21  तेसरे ज़रीऐ तुमै तेस परमेश्वर माथै विश्वास कौरा ई, ज़ुणिऐ सेऊ मौरै औन्दै मांझ़िआ
         कु जिऊंदौ कियौ, और बौड़ाई देई; कि तुमारौ विश्वास और आश परमेश्वरा माथै हुआ।
         22  ता ज़ेबी कि तुमुऐ आपणै भाईच़ारै री बिणा कपटा रौ प्यारा री सौच़ाई रै मानणै कु आपणै
         ज़िऊ पवित्र कौरी गौऐ, ता तन-मौना लाइऔ एकी दुजै कु भौरी प्यार छ़ाड़ौ।
         23  कैलैकि तुमुऐ नाषवान नाईं पर अविनाशी बिजा कौरी परमेश्वरा रै ज़ीउंदै और सौदा रौइणै
         वाल़ै वचना कौरी नौवौं जनम पाऔ आ।
         24  कैलैकि हर एक प्राणी घासा ज़िणौ आ, और तेस री सारी शोभा घासा रै फुला ज़िणी आ: घास शुका
         और फूल झौड़ा ई,
         25  पर प्रभु रौ वचन जुगा-जुगा झ़ाऊं पाकौ रोआ आ: और इऐ सेज़ी खुश-खबरी रौ वचन आ जो तुमुकै
         शुणाई गौ आ।

ज़िऊँदौ पात्थर और च़ोखी प्रजा21  एथीलै सारै रौंगा रै भेदभाव और छ़ल, कपट और डाह और बदनामी दूर कौरीऔ,
         2  नोंऐ पैदै हुऐ औन्दै छ़ोहरू ज़िणौ निर्मल, आत्मिक दुधा री इच़्छ़ा कौरौ, ताकि तेसरे
         ज़ौरीऐ छ़ुटकारै पाइणा लै बौड़दै रौआ,
         3  अगर तुमुऐ प्रभु री किरपा रौ स्वाद च़ाखी गौ आ।
         4  तेस काऐ आशीऔ, जुण आदमीउऐ निक्कामौ ज़ाणौ, पर परमेश्वरा रै नज़दीक च़ुनौ औन्दौ और भौरी
         कीमती जीउंदौ पात्थर आ,
         5  तुमै भी आपु जीउंदै पात्थरा ज़िणै आत्मिक घौर बौणदै थाका ई, ज़ेथ कौरी याजकु रौ पवित्र
         समाज बौणीऔ, इणै आत्मिक बलिदान च़ौड़ाऔ, जो यीशु मसीह रै ज़रिऐ परमेश्वर अपणावा आ।
         6  एज़ै कारण पवित्र शास्त्रा दी भी आ लिखौ औन्दौ, कि देखो, हाऊं सिय्योना रै कुणै मुंडा
         कु च़ुनौ औन्दौ और भौरी कीमती पात्थर छ़ाड़ाऊ: और ज़ुण-कुण तेस माथै विश्वास कौरा आ,
         सेऊ केज़ी रीती कौरी शर्मिंदौ नाईं औन्दौ।
         7  तुमु लै ज़ुण विश्वास कौरा ई, सेऊ ता किमती आ, पर ज़ुण विश्वास नाईं कौरदै तिऊं लै ज़ेज़ौ
         पात्थर बाड़ीउऐ निकाम्मौ ज़ाणौ थौ, सेऊ ई कुणै रौ मूंड हुई गौ।
         8  और ठोकर लागणै रौ पात्थर और ठोकर खाणै रौ डोकौ बौणी गौ आ: कैलैकि सै ता वचन नाईं मानदै
         तैबै ठोकर खा ई, और सै एथीलै भी छ़ाड़ै थे।
         9  पर तुमै एक चुनै औन्दै वंश, और राजपदधारी, याजकु रै समाज, और पवित्र लोग, और (परमेश्वरा
         री) आपणी प्रजा ई, एथीलै कि जुणिऐ तुमै न्यारै मांझ़िया कु आपणै नोखै प्याशै दी औटाऐ
         औन्दै ई, तेसरे गुण परगट कौरौ।
         10  तुमै पैहलै ता कुछ़ भी नाईं थै पर आबै परमेश्वरा री प्रजा ई: पर आबै तुमु माथै दया हुई
         गोई आ।मसीही रौ काम11  ओ प्यारेउओ, हाऊं तुमु कु औरज़ कौराऊ कि तुमै आपुलै परदेशी और यात्री ज़ाणिऔ तिऊं संसारिक
         विच़ारु (दुनिया री इच्छ़ा) कु जो आत्मा कु युद्ध कौरा ई, बौच़ी रौऔ।
         12  दुज़ी ज़ाती रै लोगु कु तुमु रौ च़ाल-च़लण आच्छ़ौ च़ांई हुऔ; ताकी ज़ेज़ी-ज़ेज़ी बुशु
         दी तुमु बुरै ज़ाणिऔ बदनाम कौरा ई, सै तुमारै आच़्छ़ै कामा देखीऔ; तिऊं रै कारण बौड़ी
         दया रै दिना दी परमेश्वरा री बौड़ाई कौरा आ।परमेश्वरा रै नुकुर13  प्रभु लै आदमीऊ रै कौरै औन्दै हर एक इन्तज़ामा रै अधीन रौऔ, राज़ेऊ रै एथलै कि सेऊ सारेऊ
         रौ परधान आ,
         14  और आफसरा रै एथलै, कैलैकि सै कुकर्मिऊ लै सौज़ा दैणा लै, और सुकर्मिऊ री बौड़ाई कौरना
         लै तेसरै भेज़ै औन्दै ई।
         15  कैलैकि परमेश्वरा री मौर्ज़ी इणी आ, कि तुमै आच़्छै कामा कौरीऔ बिण औकली रै लोगु री
         अज्ञानता री बुशै बन्द कौरा।
         16  और आपु ल़ै आज़ाद जाणौ पर आपणी एज़ी आज़ादी कौरी बुराई लै आड़ नाईं चाणौ, पर आपु परमेश्वरा
         रै दास समझ़िऔ च़ालौ।
         17  सारेऊ री इज़्ज़त कौरौ, भाईऊ कु प्यार कौरौ, परमेश्वरा कु डौरौ, राज़ेऊ री इज़्ज़त कौरौ।मसीह आमुरौ आदर्श18  ओ सेवको, हर रौंगा रै डौरा लै आपणै मालिका रै अधीन रौ, ना सिरफ भौलेऊ और ना निउलेऊ रै,
         पर कुटिली (काठेऊ) रै भी।
         19  कैलैकि अगर कुण परमेश्वरा रौ विच़ार कौरीऔ अन्याय कौरी दुख उठ़ाइऔ क्लेश साहा आ, ता
         इणौ आच्छ़ौ आ।
         20  कैलैकि अगर तुमुऐ गौलती कौरीऔ मार खाई आ और धीरज छ़ाड़ौ आ, ता एथदी का बौड़ाई री बुश
         आ? पर अगर आच्छ़ौ काम कौरीऔ दुख उठाऔ और धीरज छ़ाड़ौ आ ता एऊ परमेश्वरा कै आच़्छ़ौ लागा
         आ।
         21  और तुमै एथीलै औटाई भी गौऐ, कैलैकि मसीह ऐ भी तुमुरी ताइंऐ दुख उठाइऔ तुमु ल़ै एक सबूत
         देई गौ आ, कि तुमै भी तेसरी निषाणी माथै च़ाला।
         22  ना ता तिणिऐ पाप किऔ, और ना तेसरै मुंआ कु गलत बूश निकल़ी।
         23  सेऊ गाल़ी शुणिऔ गाल़ी नाईं दिआ थौ, और दु:ख उठाइऔ कासी लै भी धौमकी नाईं दिआ थौ, पर
         आपु सौच़च़ै फैसलै कौरनै वाल़ै रै हाथा दी सौंभाल़ा थौ।
         24  सेऊ आपु ई आमारै पाप आपणै शरीरा माथै नीईंऔ क्रुसा माथै च़ौड़ी गौ, ज़ेथकौरी आमै पापा
         दी मौरीऔ धार्मीकता लै ज़ीन्दगी बितावा: तेसी रै मार खाणै कु तुमै च़ांगै हुऐ।
         25  कैंलैकि तुमै पैहलै भौटकी औन्दी भेरीऊ ज़िणै थै, पर आबै आपणै प्राणा री रखवाल़ी और अध्यक्षा
         काऐ वापिस आशी गौऐ।

पति और पत्नि31  ओ छ़ेउड़िउओ, तुमै भी आपणै बोउटेऊ रै अधीन रौऔ। एथीलै कि अगर इऊं मांझिऐ कुण इणै औलै
         ज़ुण वचन नाईं मानदौ,
         2  तैभै भी तुमारै डौरा कौरी पवित्र च़ाल-च़ालण देखियो बिण वचनै आपणी-आपणी छ़ेवड़ी रै च़ाल-च़ालणा
         ज़ौरिऐ खिंच़िया।
         3  और तुमारौ शिंगार देखाउटी नाईं चाईं हुणौ, मतलब बाल़ बेलणै, और सुनै रै गैहनै या रौंगा-रौंगा
         रै जुड़कै भिड़णै,
         4  पर तुमारौ छ़िपौ औन्दौ और भितलौ स्वभाव निउलौ और ज़िवा री निवलौपना री कादी ना नाष हुणै
         वाल़ी सज़ावटा कौरी सौज़ी ऐन्दी रौआ। कैलैकि परमेश्वरा री नौज़री दी सेऊ भौरी किमती आ।
         5  और पुराणै ज़मानै दी पवित्र छ़ेवड़ी भी, जो परमेश्वरा माथै आश छ़ाड़ा थी, आपु इणी रीती
         कौरी सौज़ावा और आपणै-आपणै बोउटै रै (हुकम माना थी) अधीन रौआ थी।
         6  जिणौ सारा नावां री छ़ेउड़ी आपणै बोउटै इब्राहीमा रौ हुकम माना थी और तेस लै मालिक बोला
         थी: ता तुमै भी भौलाई कौरौ, और केज़ै रौंगा रै डौरा कु नाईं डौरौ, ता तुमै भी तेसरी छ़ोटुढ़ी
         बौणा ई।
         7  तिणी ई ओ बोउटेउओ, तुमै भी बुद्धिमानी कौरी आपणी बोउटीऊ आइलै आपणी ज़ीन्दगी बिताऔ और
         छ़ेवड़ीऊ निर्बल ओखर ज़ाणिऔ तिआंरी इज़्ज़त कौरौ, इणै सौमझ़िऔ कि आमै दुइआ आपणै ज़ीन्दगी
         रै वरदाना रै वारिस ई, ज़िणै कौरी तुमारी प्राथना नाईं रुका।भौलाई कौरणै कौरी सौताव8  निदान, सारै रै सारै एकी मौनै और‍‍‍‍ कृपावाल़ै और भाईच़ारै रै प्यार कौरनैवाल़ै, और
         करुणावाल़ै, और निउलै बौणौ
         9  बुराई रै बौदल़ै बुराई नाईं कौरौ; और ना गाल़ी रै बौदल़ै गाल़ी दैऔ; पर एज़ी रीति कौरी
         आशीष दैऔ: कैंलैकि तुमै आशीषा रै वारिस हुणालै ई औटाऐ औन्दौ।
         10  कैलैकि ज़ुण-कुण ज़ीउणे री इच्छ़ा छ़ाड़ा आ, और आच्छ़ै दिन देखणै चाहा ई, सै आपणी ज़ीभ
         बुराई कु, और आपणै मुंह बुरी बुशै लाइणै कु रोकौ।
         11  सेऊ बुराई रौ साथ छ़ाड़ा लौ, और भौलाई ई कौरा लो; सेऊ मेल-मिलाप लोड़ा लौ और तेसरी खोज़ा
         दी रौआ लौ।
         12  कैलैकि प्रभु री आखी धर्मिऊ माथै लागी रौआ ई, और तेसरै कौन्थु तिऊं री। औरज़ा माथै लागी
         रौआ ई; पर प्रभु बुराई कौरणै वाल़ै रै विरोधा दी रौआ आ।
         13  और अगर तुमै भौलाई कौरना लै त्यार रौआ लै ता तुमारी बुराई कौरणै वाल़ै कुण ई?
         14  और अगर तुमै धर्मिऊ रै कारण दु:ख भी उठावा, ता भौलै ई तुमै; पर लोगु रै डौराउणै कु नाईं
         डौरौ, और नाईं घबराऔ,
         15  पर मसीह प्रभु ज़ाणीऔ आपणै-आपणै ज़ीआ दी पवित्र सौमझ़ौ, और ज़ुण-कुण तुमु कु तुमारी
         आशा रै बारै दी कुछ़ पुछ़ा ता तेसलै ज़वाब दैणा लै रोज़ त्यार रौऔ, पर निउलै और डौरा
         आइलै:
         16  और विवेक भी शुद्ध छ़ाड़ौ, एथीलै कि ज़ेज़ी बुशु रै बारै दी तुमारी बदनामी औआ, तिऊं
         रै बारै दी सै ज़ो तुमारी मसीही आच्छ़ै च़ाद-च़ालणा रौ अपमान कौरा आ, शर्मिंदौ औआ आ।
         17  कैलैकि अगर परमेश्वरा री इणी मौरज़ी आ, कि तुमै भौलाई कौरणै रै कारण दुख उठाऔ, ता सै
         बुराई कौरणै रै कारण दुख उठाणै कु उतम आ।
         18  एथीलै मसीह भी, मतलब अधर्मिऊ रै लोगु लै धर्मि पापा रै कारण एकी बारै दुख उठाऔ, ताकि
         आमै परमेश्वरा काऐ पहुच़ावा: सेऊ शरीरा रै भाव कु ता घात की ई गौ आ, पर आत्मा रै भाव
         कु जिउंदौ कियौ।
         19  तिदै ई सेऊ डेइऔ तिऊं कैदी आत्माओं कै भी परचार कियौ आ।
         20  ज़ुणिऐ तेस बीतै बौग्ता दी हुकम नाईं मानौ, ज़ेबी परमेश्वर नूह रै दिना दी धीरज छ़ाड़िऔ
         थौ रौऔ औन्दौ, और सेऊ जहाज बौणदै थौ लागौ औन्दौ, ज़ेथ दी बोशीऔ थोड़ै लोग मतलब आठ प्राणी
         पाणी कु बौच़ी गौऐ।
         21  और तेस पानी रौ अनैणौ भी, मतलब बपतिस्मा, यीशु मसीह रै ज़ीउंदै हुणै कु, आबै तुमु बौच़ावा
         आ; एथ कौरी शरीरा रौ मौल़ दुर कौरणै रौ मतलब नाईं आ, पर शुद्ध विवेका कु परमेश्वरा रै
         वशा दी हुणै रौ मतलब आ।
         22  सेऊ सौरगा माथै ड़ेइऔ परमेश्वरा री सुलटी भीलै बोशी गौ आ; और सौरगा रै दूत और अधिकारी
         और सामर्थी तेसरै अधीन कौरी गौऐ ई।

बौदलुईऔन्दी ज़िन्दगी41  ता ज़ेबी मसीहै शरीरा दी दुख उठाऔ ता तुमै भी तिऐं मनसा धारण कौरिऔ हथीयार बानौ कैलैकि
         जुणिऐ शरीरा दी दुख उठाऔ, सेऊ पापा कु छ़ुटी गौ आ,
         2  ताकी भविष्य दी आपणौ बौच़ौ औन्दौ शारीरिक ज़ीन्दगी आदमीऊ री अभिलाषा रै अनुसार नाईं
         पर परमेश्वरा री इच्छ़ा रै अनुसार बिताऔ।
         3  कैलैकि दुज़ी ज़ाती रै लोग इच्छ़ा रै अनुसार काम कौरणै, और लुचपना री बुरी अभिलाषा,
         मतवालापन, लीलाक्रीड़ा,‍ पियक्कड़पन, और बुरी मूर्तिपूज़ा दी ज़िदरा झ़ाऊं आमुऐ पैहलै
         बौग्त गंवाऔ, तेती ई भौरी आ।
         4  एथीलै सै हैरान औआ ई कि तुमै एस भारी लुचपना ई तिऊंरौ साथ नाईं दैन्दै, एथीलै सै बुरौ
         भौलौ बोलाई ई;
         5  पर सै तेसलै जुण ज़िउंदौ और मौरै औन्दै फैसलौ कौरणा लै त्यार आ, लेखौ दिया ई।
         6  कैलैकि मौरै औन्दै कै भी सुसमाचार एथीलै शुणाऔ कि शरीरा दी ता आदमी रै अनुसार तिऊंरौ
         फैसलौ हुआ, पर आत्मा दी सै परमेश्वरै रै अनुसार जीउंदौ रौआ।परमेश्वरा रै भण्डारी7  सारी बुशैऊ रौ खात्मौ ज़ल्दी हुणै वाल़ौ आ; एथीलै निउलै हुइऔ प्राथना लै खबरदार रौऔ।
         8  सारेऊ कु बौड़ी बूश एज़ी सा कि एकी दुजै कु भौरी प्यार छ़ाड़ौ, कैलैकि प्यार कई पाप
         दुमा आ।
         9  बिण कुड़कुड़ाऐ एकी दुजै री खातर-इज़्ज़त कौरौ।
         10  ज़ासकै ज़ो वरदान मिलौ आ, सै तेस परमेश्वरा रै कई रौंगा री बौडी दया रै भौलै भंड़ारीऊ
         ज़िणै एकी दुजै री सेवा दी लाऔ।
         11  अगर कुण बोला लौ, ता इणौ बोला कि ज़िणौ परमेश्वरा रौ वचन आ; अगर कुण सेवा कौरा लो, ता
         तिऐ‍ शक्ति कौरिऐ ज़ो परमेश्वर दिया सा; जेथकु सारी बुशु दी यीशु मसीह रै ज़रीऐ, परमेश्वरा
         री बौड़ाई परगट हुआ। महिमा और राज़ पिड़ी-पिड़ी झ़ाऊं तेसी रौ आ। आमीन।मसीह रै दु:खाई शामिल हुणौ12  ओ प्यारेउओ, ज़ो दु:खा वाल़ी आग तुमु पौरखणा लै तुमु मांझीऐ भौड़की ऐन्दी आ, एथकु इणौ
         समझ़िऔ हैरान नाईं हुऔ कि केजी नोखी बुश तुमु माथै बितदी आ लागी ऐन्दी।
         13  पर ज़िणै-ज़िणै मसीह रै दु:खा दी साथी औआ ई, खुशी मौनाऔ, जेथकु तेसरी बौड़ाई रै परगट
         औणै रै बौग्ता ई भी तुमै खुश और मगन रौऔ।
         14  तैबै अगर मसीह रै नावांलै तुमारी बेईज्ज़ती कौरा ई ता तुमै भौलै ई, कैलैकि महिमा री
         आत्मा, ज़ो परमेश्वरारी आत्मा सा, तुमै माथै आशा सा।
         15  तुमु मांझिऐ कुण आदमी खुन कौरनै वाल़ौ या च़ोरी कौरणै वाल़ौ या बुरै काम कौरणै वाल़ौ
         या पराऐ कामा दी हाथ पाइणै रै कारण दुख नाईं पा।
         16  पर अगर मसीह हुणै रै कारण दु:ख पाआई, ता तुमै नाईं शौरमियौ, पर एज़ी बुशु लै परमेश्वरा
         री बौड़ाई कौरौ।
         17  कैलैकि सेज़ौ बौग्त आशी गौ कि पैहलै परमेश्वरा रै लोगु रौ फैसलौ कौरिया; और ज़ेभी कि
         फैसलै री शुरुआत आमु मांझ़ीऐ हुआ ली ता तिऊंरौ का खत्मौ हुआ जुण परमेश्वरा रौ खुशी रौ
         सन्देश नाईं मानदै?
         18  और “अगर धौर्मी आदमी परेशानी कु छ़ुटकारौ पाआलौ, ता भौक्ती नाईं कौरणै वाल़ौ और पापी
         रौ का ठिकाणौ?”
         19  एथीलै ज़ो परमेश्वरा री मौरज़ी रै अनुसार दुख ऊठावा ई, सै भौलाई कौरदी बारै आपणै-आपणै
         प्राण विश्वास वाल़ै चानणै वाल़ै परमेश्वरा रै हाथा दी सौंभाल़ा ल़ै।

पुराणेउ और नौऐं ज़वानेउ लै सलाह51  तुमु मांझियै जुण पुराणौ आ, हाऊं तिऊं ज़िणौ पुराणौ और मसीह रै दुखा रौ गवाह और परगट
         हुणै वाल़ी बड़ाई दी शामिल हुईऔ तिऊं इणौ समझ़ावा ऊ
         2  कि परमेश्वरा री तिऐं खुंबल़ी री, ज़ो तुमुं मांझ़िऐ आ देखभाल़ कौरौ; और इणै दबाव कौरी
         नाईं पर परमेश्वरा री मौरज़ी रै अनुसार खुशी कौरिऐ, और बुरी कौमाई लै नाईं पर मौना लाइऔ
         कौरौ।
         3  ज़ेज़ै लोग तुमुकै दैऔ औन्दै ई, तिंऊ माथै हक्क नाईं देखाऔ पर खुंबल़ी लै आच़्छ़ै बौणौ।
         4  ज़ेभी परधान रखवाल़ी कौरणै वाल़ौ परगट हुआ लौ, ता तुमुकै महिमा रौ ताज़ मिला आ ज़ो केभी
         भी खराब नाईं औन्दौ।
         5  इणी ई कौरिऐ नोऐं-ज़वानुऔ तुमै भी पुराणै आदमिऊं रै आधीन रौऔ या तुमै सारै एकी दुज़ै
         री सेवा ल़ै निउल़ै हुइऔ कौमर बानी छ़ाड़ौ, “कैलैकि परमेश्वर घमंडिऊ रौ विरौध कौरा आ,
         पर निउल़ै माथै कौरा आ बौड़ी दया।”
         6  एथीलै परमेश्वरा रै तागत वाल़ै हाथा थालै निउलै हुइऔ रौऔ, ज़ेथ कौरी सेऊ तुमु ठीक बौग्ता
         दी बौड़ावा।
         7  आपणी सारी फिकर तेस माथै टालौ, कैलैकि तेस कै तुमु रौ ध्यान आ।
         8  खबरदार हुऔ, और उज़ी थाकौ; कैलैकि तुमुरौ विरौधी शैतान उंगुरणै वाल़ै ब्रागा रै बराबर
         एज़ी ताका दी रौआ आ कि कास धेड़ियौ खाउल़ै।
         9  विश्वासा ई पाकै हुईऔ, इणौ ज़ाणियौ तेसरौ सामनौ कौरौ कि तुमुरौ भाई ज़ुण संसारा ई आ
         इणै दुख लागै औन्दै सौहिन्दै।
         10  आबै परमेश्वर ज़ुण सारी बौड़ी दया रौ बाब आ, ज़ुणिऐ तुमै मसीह दी आपणी केभी ना खत्म
         हौणै वाल़ी महिमा ल़ै औटाऐ, तुमुरै थोड़ै ई दु:ख उठाउणै बासिऐ आपु ही सिध्द और पाकौ और
         तागती वाल़ौ कौरा।
         11  तेसी रौ राज़ पीड़ी-पीड़ी झ़ाऊं च़ाई रौऔ। आमीन।आखरी अभिवादन12  मुंइयै सिलवानुसा रै हाथा दी, ज़ास हाऊं बिश्वासा रै काबिल भाई सौमझ़ा ऊ, थोड़ौ-थोड़ौ
         लिखियौ तुमै सौमझ़ाऐ ई, और एज़ी गवाई देई आ कि परमेश्वरा री सौच़ी बौड़ी दया एज़ी ई आ,
         एथी दी पाकै रौऔ।
         13  ज़ेज़ै बेबीलोना ई तुमु ज़िणै च़ुनै औन्दै लोग ई, सै और मैरौ छ़ोहरू मरकूस तुमुलै ढाल
         कौराई।
         14  प्यारा रै खोबु कौरी एकी दुजै कै ढाल कौरौ। तुमु सारेऊ लै, ज़ुण मसीह दी ई, शान्ति मिलदै

अभिवादन11  शमौन पतरसा री तौरफा कु ज़ो यीशु मसीह रौ दास और प्रेरित आ, तिऊं लोगु रै नावं ज़ुणीऐ
         आमुरै परमेश्वर और उध्दार कौरणै वाल़ो यीशु मसीह री धौर्मी रै कामा कु आमुरौ बौरी किमती
         विश्वास पाऔ आ।
         2  परमेश्वरा रै तौरफा कु आमुरै प्रभु यीशु री पहचान रै दवारा बौड़ी दया और शान्ति तुमु
         दी बौरी बौड़दी रोऐ।परमेश्वरा रौ औटाउणौ और छाँटणौ3  कैलैकि तेसरै परमेश्वरा री सामर्थ कु सारेऊ कुछ ज़ो जीवन और भक्ति कु जुणौ औन्दौ आ,
         आमु तेस री पहचान रै जरिये दिऔ औन्दौ आ, जुणिऐ आमै आपणी ही महिमा और सद्गुण रै अनुसार
         औटा औ।
         4  जासरै जरिऐ तिणीऐ आमु लै बहुमुलय और बौरी बौड़ी‍ कौसम दी थी: ताकि इऊं रै जरिऐ तिमै
         तेस बुराई कु छुटुयु ज़ो दुनिया दै बुरी इच्छा कु हुआ सा, परमेश्वरा री चाल चलना आइलै
         शामिल हुऔ।
         5  और एजी कारणा तुमै सारै जरीयौ रौ कोशिश कौरियौ, आपणै विशवासा माथै सद्गुण और सदगुण माथै
         समझ,
         6  और समुजुणु माथै सबर, और सबरा माथै धीरज, और धीरजा माथै भक्ति,
         7  और भक्ति माथैरे री प्रीति, और भाईचारे री प्रीति माथै प्यार बोड़ाऊ दै रौऔ।
         8  कैलैकि अगर एजी बुश तुमु दी आजकालै रौआ, और बौड़ीदी रौआ, ता तुमै आमारै प्रभु यीशु मसीह
         री पगचाना दी निकामौ और निष्फल नाई हौणै दैन्दौ।
         9  और जास दै ऐ बुश नाई, सैऊ शैड़ौ आ, और जूण धुन्धलौ देखा आ, और आपणै पुर्पकाली पापा कु
         धौऐया साफ हौणै लै बौशौ औन्दौ आ।
         10  एजी कारणा औ भाईयों, आपणै औटाऔ औन्दौ, और चुणौ औन्दौ कालै सिध्द कौरणै रौ भौली भान्ती
         यन्न कौरदै रौह, कैलैकि अगर इणौ कौराई, ता तुमै केभी भी ठौकर नाईं खा लै।
         11  पर एजी रीति कु तुमै आमारै प्रभु और उध्दार कौरणै व़ालौ यीशु मसीह रौ अनन्त महला दै
         बौड़ै आदरा कालै प्रवेश कौराई लै।पतरसा रौ आखरी बौगत12  एथीलै अगर तुमै एजी बुशा जाणाई सा, और ज़ो सौचौ वचन तुमु लै मिलौ औन्दौ आ, तेस दै बौड़ै
         रौआ ई, ताभै हाऊं तुमु दी एजी बुशा री खबर दिलाऊणै कालै सौदा तैयार रौऊं।
         13  और हाऊं आपु कालै आच्छौ समझु सा, कि जेबी झ़ाऊं हाऊं एज ताबु दै, तैबी झ़ाऊं तुमुरी
         खबर छ़ाडियौ बड़ाऊदै थाकाऊ लागी।
         14  कैंलैकि इणौ जाणु सा, कि मसीह रौ वचना रै अनुसार मैरौ घौर ढाल़ना रौ बौग्त शीगरी आशणै
         वाल़ौ आ।
         15  एथीलै हाऊं इणौ प्रियास कौरु, कि मैरै आशणै कु पैहलै तुमै इऊं सारी बुशै सौदा लै याद
         छ़ाड़ी बोल़ौ।मसीह री महिमा रै आखी-देखै गवाह16  कैलैकि ज़ेबी हामुऐ तुमै आपणै प्रभु यीशु मसीह री शौक्ती रौ, और आशणै रौ संदेश दिखा
         थौ ता सेऊ च़ालाकी कौरी दाबी ऐन्दी काइंणी री बुश नाईं थी पर आमुऐ आपू ई प्रभु रौ शौक्ती
         देखी थी।
         17  कि तिणीऐ परमेश्वर बाबा कु इज़्ज़त, और महीमा पाई ज़ैबै तेस शक्तिवाल़ै महीमा माझ़ियै
         कु एज़ी वाणी आशी कि एऊ मैरौ सौबी कु आच़्छ़ौ छ़ोहरु आ, एसकु हाऊं खुश ऊ।
         18  और ज़ैबै आमै तेस आइलै पवित्र टिरै दी थै, ता सौरगा कु एज़ी वाणी आशदै शुणी।
         19  और आमुकै ज़ो भविष्यदवकतै रौ वचन आ, सेऊ एस बुशै कु पाक्कौ रौऔ और तुमै एज़ी इच़्छ़ा
         कौरा ई ज़ो इणौ ज़ाणीयौ तेस माथै ध्यान कौरा आ, कि सेऊ एक दिऔ आ, ज़ो न्यारै ज़ागहा कु
         तेस बौग्तै झ़ाऊं प्याशौ देा ई ज़ेबी झ़ाऊं कि राची ना च़ाई बीयाई, और दौउती रौ तारौ
         तुमारी ज़ीवा दी ना च़ाईं च़मकौ।
         20  पैहलै इणौ ज़ाणौ कि पवित्रशास्त्रा री कौई भी आशणै वाल़ी बुशै कासीरै आपणै ई बिच़ारा
         कौरी पूरी नाईं औन्दी।
         21  कैलैकि केज़ी भी हुणै वाल़ी बुशै आदमी री इच़्छ़ा कौरी केबी नाईं हुई, पर भौगत(भक्त)
         पवित्र आत्मा रै ज़रीऐ उभरौयी परमेश्वरा री तौरफा कु बौला थै।

झुठै शिखाउणै वाल़ै21  ज़िणै कौरी तिऊं लोगू माझ़िऊ झ़ूठै भविष्यदवक्ता थै, तिणी कौरी तुमु माझ़िऊ भी झ़ूठै
         उपदेश देणै वाल़ै हुआ, ज़ो नाश कौरणै वाल़ै पाखण्डा रौ उदघाटन छ़ुपि-छ़ुपियौ कौराई, और
         तेस स्वामी रौ ज़ुणीऐ सै मोल निंआ आ मौना कौरा ई, और आपूलै शीगरी ही विनाशा दी पाई।
         2  भौरी ज़ौणै तिऊं ज़िणै लुचपन कौराई, और ज़ासरै कारन सौच़्च़ाई रै बाटा री बुराई हुआ।
         3  सै तुमुलै लालच देणा लै बुशै गाड़ोयी तुमुलै आपणै लाभा रौ कारण चाणा ई, ज़ो सौज़्ज़ा
         री आज्ञा तिऊं माथै पैहलै कु हुई ऐरी तेसरै आशणै कु कुछ़ भी बैर नाईं और तिऊंरौ विनाश
         सुतदौ नाईं।
         4  कैलैकि ज़ेबी परमेश्वरै सै सौरगा रै दूतै लै ज़ुणीऐ पाप कियौ नाईं छ़ाड़ौ, पर नौरका
         दी भेज़ीयौ न्यारै कुण्डा दी पा गौऐ ताकि फौंसल़ै रै दिनै झ़ाऊं बौन्द रौआ;
         5  और पुराणै ज़ुगा रै संसार भी नाईं छ़ाड़ौ पर भक्तिहीन संसारा दी पाणी कौरी बिनाष भेज़ौ,
         पर धौर्मा रै प्रचार कौरणै वाल़ै नूह समेत आठ आदमीऊ बच़ावै;
         6  और सदोम और अमोरा रै इलाकै लै बिनाशा रौ इणी सज़ा देई कि सै भस्म कौरियौ छ़ारा दी मिला
         ऐरै ताकी सै आशणैवाल़ै भक्तिहीन लोगू री शिक्षा कालै एक औनैणौ बौना,
         7  और धौर्मी लूता लै ज़ो अधर्मिऊ रै अशुद्ध च़ालच़ौलना कु भौरी दुखी थौ तिउंलै छ़ुटकारौ
         दैऔ।
         8  (कैलैकि सेऊ धौर्मी तिंउरै बिच़ा दी रौइयौ और तिंउरै अधर्मा रै काम देखी-देखियौ और शुणी
         शुणियौ, सारै दिनै आपणौ ज़ीऊ दुखी कौरा थौ।)
         9  ता प्रभु भौक्ता लै परिक्षा माझ़िऊ कु गाड़नौ और अधौर्मिऊ रौ फौंसल़ै ऱे दिनै झ़ाऊं
         सौज़्ज़ा री हालती दी रौखणौ भी ज़ाणा सा,
         10  खास कौरियौ तिउंलै ज़ो अशुद्ध इच़्छ़ा पीछ़ु शरीरा रै अनुसार आण्डदै और तेसरी बौड़ाई
         लै कुछ़ भी नाईं ज़ाणदै। सै ढीठ, और ज़िददी आ, और ऊंच़ै अफरसा(पदवालों) लै बुरौ भौलौ
         बोलणा कु नाईं डौरदौ,
         11  तैबै भी सौरगा रौ दूत ज़ो शौक्तिशाली दी तिऊंकु बौड़ौ आ, प्रभु काई तिउंलै बुरौ भौलौ
         बोलियौ आरोप नाईं लांदै।
         12  पर इयै लोग निर्बुदि धौणा ही रै बराबर ई, ज़ो पाकुड़नै और नाश हुणै लै पैदा हुऐ आ; और
         ज़ो बुशै सै ज़ाणदै भी नाईं तिंउरै बारै दी दुज़ै लै बुरौ भौलौ बुइला आ, सै आपणै गंदगी
         दी आपू ई शौड़ा आ।
         13  दुज़ै रौ बुरौ कौरणा रै बौदुलै तिऊं रौ बुरौ हुआ। तिउंलै दुसै दी मौज़ मौस्ती कौरणौ
         आच़्छ़ौ लागा आ। इयै कलंक और आरोप आ; ज़ेबी सै तुमु आइलै खा-पिआ ई, ता आपणी तौरफा कु
         प्यारौ री रोटी खाइयौ मौज़ मस्ती कौरा आ।
         14  तिउंरी आखी दी गान्दै काम आ बौसौ औन्दौ, और सै पाप कौरी बिण रुकी नाईं बौल़दै। सै भौल़ै
         ज़ीऊ वाल़ै फसावा ई। तिंउरै ज़ीऊ आपु कालै लाभ कौरणा लै भयास हुई ऐरौ आ; सै दुखी री संतान
         आ।
         15  सै पीधी बाट छ़ाड़ियौ भौटकी गौऐ आ, बओरा रै छ़ोहरु बिलामा रै बाटा दी डेई गौऐ ई, ज़ुणीऐ
         अधर्मा रौ काम आच़्छ़ौ ज़ाणौ आ;
         16  पर तिंउरै गुनाहा रै बारै दी उलहाना दैऔ, इदै झ़ाऊं कि अबिल गदहीऐ आमदी री बोली कु सेऊ
         भविष्यदवकता तिणीऐ तेसरै बावलेपना कु रोकौ।
         17  इयै लोग शूकै कूएं, और पाणी कौरी उड़ाऐ ऐन्दै बादल आ; तिउंलै सौदा लै न्यारौ आ बौनौ
         औन्दौ।
         18  सै बुरी घमण्डा री बुशै कौरी कौरियौ लालच रै कामा रै ज़रीऐ, तिऊं लोगू शरीरा री इच़्छ़ा
         दी फसावा ई ज़ो भौटकै औन्दै माझ़िऊ कु ऐबी निकल़दै ई लागै औन्दै आ।
         19  सै तिउंलै आज़ाद कौरणै रौ बाइदौ ता कौरा ई, पर आपू ई गंदगी रै सेवक आ; कैलैकि ज़ो आदमी
         ज़ासकै हारी ऐरौ , सेऊ तेसरौ सेवक बोणा आ;
         20  ज़ैबै सै प्रभु और उद्धारकौरणौ वाल़ौ यीशु मसीह री पहचाना कौरी संसारा री रौंगा रौंगा
         री अशुद्धता कु बौच़ीऐ निकल़ा, और तैबै तिऊंदी फौसीयौ हारी गौऐ, ता तिउंरी हालत पैहली
         कु भी बुरी हुई गोई आ।
         21  कैलैकि धौर्मा रै बाटा रौ नाईं ज़ानणौ ई तिउंलै इथकु भौलौ हुआ कि तेस ज़ाणीयौ, तियां
         पवित्र आज्ञा कु फिरीयौ ज़ो तिउंलै थी देई ऐन्दी।
         22  तिऊं माथै एज़ी कहावत ठीक बौशा आ, कि कुकर आपणी छ़ांट री तौरफा और निआंईं ऐन्दी सूंगरी
         किच्ड़ा दी पौड़नै लै तौइंऐ डेआ आ।

प्रभु रै आशणै रौ दीन31  ओ प्यारेउ ओ, आबै हाऊं तुमु लै दुजी चिट्ठी लिखा ऊ, और दुइआ दी याद दिलाइऔ तुमारै शुद्ध
         जीऊं बौड़ावाऊ,
         2  तुमै तिऊं बुशु कु, जो प्रवित्र भविष्यवक्तुए पहले कु ही बोली थी, और प्रभु, और उध्दार
         कौरणै वाल़ै तेस हुकम याद कौरौ, ज़ो तुमारै प्रेरिता रै ज़रिऐ देई थी
         3  और इणौ पहले ज़ाणौ, कि आखरी दिना दी हौसणै वाल़े और मजाक उड़ाऊणै वाल़ै आशाई, ज़ो आपणी
         मौर्ज़ी रै इच्छ़ा रै अनुसार च़ालाई।
         4  और बोला लै, तेसरौ आशणै रौ वाइदौ किए डैऔ आ? कैलैंकि जेबी कु बाब दाद मौरी गौऐ, सारै
         कुछ़ तिणी ही सा, जिणौ धौतरी रै पैहलै कु थौ?
         5  से ता ज़ाणी बुझ़ियौ बिसरी गौऐ, कि परमेश्वरा रै वचना रै ज़रिऐ से सौरग पहला ओऊल़े तिणौ
         ई मौज़ूद आ ज़िणौ आशा सा और धौतरी भी पाणी मांझिऐ कु बौणी ई और पाणी माथै आ टेकी ऐन्दी।
         6  इऊं बुरै आदमिउ रै ज़रिऐ तेस जुगा री धौतरी पाणी दी डुबेयौ नाश हुई गोई।
         7  पर आज़ कालकौ बौग्ता रौ सौरग और धौतरी तेस वचना रै जरिऐ एथी लै आ छ़ाडै औन्दै, कि पोरु
         ज़ाल़ी; और सै बिण भक्ति कौरणै वाल़ै आदमी रै फैसलै और नाश हौणै रै दिना झ़ाऊं इणी ई
         रौआ ई।
         8  ओ आच्छ़ै लोगुऔ, इणी एक बुश तुमु कु छ़ुपी औन्दी नाई च़ाईं रौई, कि प्रभु रै काए एक
         दिन हजार बौरषा रै बराबर आ, और हजार बौरिष एकी दिना रै बराबर आ।
         9  प्रभु आपणै वाइदै रै बारै दी बेर नाई पाईंदौ, जीणी बेर कुछ़ लोग सौमाझा ई; पर तुमु रै
         बारै दी सबर कौरा सा, और नाईं च़हादों कि कोई नाश हुआ लौ; पर इणौ कि सौबिऊ लै मन बौदुल़ने
         रौ मौकौ मिला।
         10  पर परमेश्वरा रौ दिन चोरा बाशी आशा, सेजे दिनै सौरग ज़ोरै गुड़ने री आवाज़ा कु डेऊंदै
         थाका लागी, और सारी चीज़ै बौरी तौपीयो पौगल़ा, और धौतरी और धौतरी माथै रै काम ज़ौल़ाई।
         11  ता ज़ैबै कि ऐ सारी च़िज़ै, एजी रीती कू पौघुलणै वाल़ी आ, ता तुमै पवित्र च़ाल च़ालन
         और भौक्ति दी किणै आदमी हुणौ चाई,
         12  और परमेश्वरा री सेज़ै दिना री बाट किणी कौरिए लोड़णी च़ाईं और तेसरे शिगरी आशणा लै
         किणी कोशिश कौरणी च़ाईं; जासरै कारणा सौरग आगी कु पौगल़ा ई, सौरगा रै तारै भौरी तौपियौ
         पोरु गौल़ाई।
         13  पर तेस रै वाइदा रै अनुसार आमै एक नौऐ सौरग और नौई धौतरी री आश देखी आ ज़ेथा दी धौर्मि
         रै काम वास कौराई।उज़ी और तैयार थाकौ14  एथीलै ओ आच्छ़े लोगुओ, ज़ैबै कि तुमै इणी बुशा री आश देखाई ता तुमै कोशिश कौरौ कि तुमै
         शान्ति कौरी तेसरै नजदीक च़ोखै शाखल़ै और निर्आरोप दिशा,
         15  और आमारै प्रभु रौ धीरज उध्दार समझ़ौ, ज़िणै आमारै प्यारै भाई पौलुसै भी ज्ञाना रै अनुसार
         जो तेसलै मिलौ, तुमु लै लिखौ आ।
         16  तिणी ही तिणीऐ आपणी सारै चिट्ठिउ दी भी एजी बुशा दी ज़ोर दैऔ औन्दौ कि ज़ेथा दी कुछ़
         बुशै इणी आ, ज़ेथरौ समझ़ुणौ मुशकल़ आ, और अनपड़ और च़ाच़ल लोग तेथारौ मतलब भी प्रवित्र
         शास्त्रा री ओरी बुशु भाशिए झिड़ी- झाड़ियौ आपणै ही नाशा रौ कारण चाणाईं।
         17  एथीलै ओ आच्छ़े लोगुओ, तुमै लोग पहला का ही इऊं बुशै ज़ाणियौ खबरदार रौऔ, ताकि अधर्मियों
         रै चौकरा दी फौसियौ आपणी मज़बुती किए आपणै हाथा कु पोरु ना च़ाईं छ़ूटी।
         18  पर आमारै प्रभु, और‌ छ़ुटकारौ दैणै वाल़ो यीशु मसीह री बौड़ी दया और पहच़ाणा दी बौड़दै
         थाकौ लागौ। तेस री महिमा आबै भी च़ाईं हुई, और सौदा औन्दै थाका लागी। आमीन।1 यूहन्ना1 यूहन्ना री किताब1 यूहन्ना1 John1 यूहन्ना

ज़िन्दगी रौ वचन11  तेस ज़ीन्दगी रै वचना रै बारै दी ज़ो पैहला ओअलै थौ, ज़ो आमुऐ शुणौ, और ज़ो आपणी आखी
         कौरी देखौ और हाथा कौरी छ़ुऔं आ—
         2  इऐ ज़ीन्दगी पौगड़ी हुई और आमुऐ सै देखी, और तेथरी गवाही देई ई, और तुमु लै सदा री ज़ीन्दगी
         री खुश-खबरी देई ई ज़ो बाबा आइलै थौ और आमु माथै पौगड़ौ हुऔ आ—
         3  ज़ो कुछ़ आमुऐ देखौ और शुणौ आ तेथरी खबर तुमु कै भी बोली ई, एथीलै कि तुमै भी आमु आइलै
         शामील हुआ; और आमरौ एऊ साथ बाबा आइलै और तेसरै छ़ोहरु प्रभु यीशु मसीह आइलै आ।
         4  और इऐ बुशै आमै एथीलै लिखी कि आमारी खुशी पुरी औआ।प्याशै ई आण्डणौ5  ज़ो खबर आमुऐ तेसकु शुणी आ और तुमु कै शुणाई, सै इऐ आ कि परमेश्वर प्याशौ आ, और तेथदी
         कोई भी न्यारौ नाईं आ।
         6  अगर आमै बोलुलै कि आमै तेसरै साथा दी ई और आपु हाण्डा लै न्यारै दी, ता आमै झ़ुठे ई
         और सौच़्च़ाई माथै नाईं च़ालदै;
         7  पर ज़िणौ सेऊ प्याशै दी आ तिणी ई आमै भी प्याशै दी हाण्डु लै, ता एकी दुजै आइलै साथ
         दी ई, और परमेश्वरा रै छ़ोहरू प्रभु यीशु रौ खून आमु सारै पापा कु शुद्ध कौरा आ।
         8  अगर आमै बोलुलै कि आमु दी कोई भी पाप नाईं आ, ता आपुलै धोखौ देई, और आमुदी सौच़्च़ाई
         नाईं आ।
         9  अगर आमै आपणै पाप मानु लै, ता सेऊ आमारै पाप माफ कौरना लै और आमु सारी बुराई कु शुद्ध
         कौरना लै विश्वास वाल़ौ और धौर्मी आ।
         10  अगर आमै बोलुलै कि आमुऐ पाप नाईं कियौ ता तेस झ़ुठौ चाणी और तेसरौ वचन आमुदी नाईं आ।

मसीह आमुरौ सहायता कौरणै वाल़ौ21  ओ मैरै लोल़डेउओ, हाऊं इऊं बुशै तुमु लै एथीलै लिखा ऊ कि तुमै पाप नाईं कौरा; और अगर
         कुण पाप कौरा लौ, ता बाबा काऐ आमारौ मज़दगार आ, मतलब धौर्मी यीशु मसीह;
         2  और सेऊ आमारै पापा री माफी आ, और सिरफ आमारै नाईं बल्की सारी धौतरी रै पापा रौ भी।
         3  अगर आमै तेसरै हुकम मानु लै, ता एथ कौरी आमुकै पौतौ लागा की आमुऐ सेऊ ज़ाणी गौ आ।
         4  ज़ुण-कुण इणौ बोला आ, कि “हाऊं तेस ज़ाणा ऊ,” और तेसरै हुकम नाईं मानदौ, सेऊ झ़ुठौ आ
         और तेसदी सौच़्च़ाई नाईं आ;
         5  पर ज़ुण तेसरै वचना माथै हाण्डा लौ, तेसदी सौच़्च़ी परमेश्वरा रौ प्यार परगट हुऔ। एथी
         कौरी आमै ज़ाणी की आमै तेसदी ई।
         6  ज़ुण-कुण इणौ बोला आ कि हाऊं तेस दी पाको ऊ, तिणीऐ तिणौ हाण्डणौ च़ाईं ज़िणौ सेऊ हाण्डा
         थौ।नौऊँऔ हुकुम7  ओ प्यारो, हाऊं तुमुलै कोई नौवौं हुकम नाईं लिखदौ, पर सेई पुराणै हुकम ज़ो पैहला ओअलै
         तुमु लै मिले ई; इऐ पुराणै हुकम सै वचन ई ज़ो तुमुऐ शुणे ई।
         8  तैबै हाऊं तुमु लै नौऐं हुकम लिखा ऊ, और इऐ तेसदी और तुमु दी सौच़्च़ै बौणा ई; कैलैकि
         न्यारौ आबै खतम हुआ और सौच़्च़ाई रौ प्याशौ लागा च़मकदै।
         9  ज़ुण-कुण इणौ बोला कि हाऊं प्याशे दी ऊ, और आपणै भाई आइलै छ़ाड़ा दुश्मनी, सेऊ इबी झ़ाऊं
         न्यारै दी ई आ।
         10  ज़ुण छ़ाड़ा आपणै भाईं आइलै प्यार, सेऊ रौआ प्याशे दी और तेसदी ठोकर नाईं लागदी।
         11  पर ज़ुण आपणै भाई आइलै दुश्मनी छ़ाड़ा आ, सेऊ न्यारै दी आ और न्यारै दी हाण्डा आ, और
         नाईं ज़ाणदौ कि किऐ डिया, कैलैकि न्यारै तेसरी आखी शेड़ी कौरी गोई।
         12  ओ लोल़डेउओ, हाऊं तुमुलै एथीलै लिखा ऊ, कि तेसरै नावां कौरी तुमारै पाप माफ हुऐ ई।
         13  ओ स्यणेउओ, हाऊं तुमु लै एथीलै लिखा ऊ, ज़ो पैहला ओअलै तुमै तेस ज़ाणा ई। ओ ज़वानो,
         हाऊं तुमु लै एथीलै लिखा ऊ कि तुमै तेस दुष्टा कु ज़िते ई। ओ छ़ोहरुओ, मुंइऐ तुमुलै एथीलै
         लिखौ आ कि तुमुऐ बाब पराणी गौ आ।
         14  ओ स्याणेउओ, मुंइऐ तुमुलै एथीलै लिखौ आ कि ज़ो शुरू ऊ कु आ, तुमुऐ सेऊ पराणी गौ आ। ओ
         ज़वानो, मुंइऐ तुमु लै एथीलै लिखौ आ कि तुमै ताकत वाल़ेई और परमेश्वरा रौ वचन तुमुदी
         रौआ सा, और तुमै तेस बुरे कु ज़िते ई।दुनिया आईलै न कौरौ प्यार15  तुमुऐ ना ता संसारा कु और ना संसारा री च़िज़ा कु प्यार कौरौ। अगर कुण संसारा कु प्यार
         छ़ाड़ा आ, ता तेसदी परमेश्वरा रौ प्यार नाईं आ।
         16  कैलैकि ज़ो एस संसारा दी आ मतलब शरीरा री इच़्छ़ा और आखी रौ लाल़च़ और कमाई रौ घमण्ड,
         एऊ बाबा री तौरफा कु नाईं पर संसारा री ई तौरफा कु आ।
         17  सण्सार और तेसरी इच़्छ़ा दुइया खतम हुआ ई, पर ज़ुण परमेश्वरा री इच़्छ़ा माथै हाण्डा
         सेऊ सौदा ज़ीऊंदौ रौआ।मसीही विरोधी18  ओ छ़ोहरुओ, एऊ आखरी बौग्त आ; और ज़िणौ तुमुऐ शुणौ आ कि मसीही रौ दुश्मन आशणै वाल़ौ आ,
         तेस ज़िणै ओर भी कई मसीह विरोधी उठीयौ खौड़ै हुए ई; एथ कौरी आमुकै पौतौ लागा कि एऊ आखरी
         बौग्त आ।
         19  सै निकल़ै ता ई आमु मांझ़ीया कु, पर आमु मांझ़ीया रै नाईं थै; अगर सै आमु मांझ़ीया रै
         औआ थै, ता आमु आइलै रौआ थै; सै एथीलै निकल़ी गौऐ ताकी इणौ परगट औआ कि सै आमु मांझ़ीया
         रौ नाईं ई।
         20  पर तुमारौ ता तेस “पवित्रा” कौरी अभीषेक हुऔ आ, और तुमै सारौ कुछ़ ज़ाणा ई।
         21  मुंइऐ तुमुलै एथलै नाईं लिखौ कि तुमै सौच़्च़ाई ज़ाणदै नाईं पर एथलै लिखौ, कि तुमै ज़ाणा
         ई, और एथिलै कि कोई भी झ़ूठ सौच़्च़ाई री तौरफा कु नाईं।
         22  झ़ुठौ कुण आ? सिरफ सेऊ ज़ुण यीशु, मसीही नाईं मानदौ; और मसीह रौ विरोधी सेऊ ऊ आ, ज़ुण
         बाब और छ़ोहरु नाईं मानदौ।
         23  ज़ुण छोहरु नाईं मानदौ तेसकै बाब भी नाईं आसतौ : ज़ुण माना छ़ोहरु, तेसकै आ बाब भी।
         24  ज़ो कुछ़ तुमुऐ पैहले कु शुणौ आ, सेऊ च़ाईं तुमुदी रौइणौ; ज़ो तुमुऐ पैहले कु शुणौ आ
         अगर सेऊ आ तुमुकै, ता तुमै भी छ़ोहरु आइलै और बाबा आइलै रौआ ई।
         25  और ज़ेथरौ तिणीऐ आमु आइलै वाइदौ कियौ आ सै सौदा री ज़ीन्दगी आ।
         26  मुंइऐ इयै बुशै तुमुलै तिंउरै बारे दी लिखी आ, ज़ुण तुमु बौहकावा ई;
         27  पर तुमारौ अभीषेक ज़ो तेसरी तौरफा कु आ कियौ औन्दौ, सेऊ तुमु दी रौआ आ। तुमुकै एथरी
         ज़ुरत नाईं आ कि कुण तुमुकै शिखावा, पर ज़िणौ सेऊ अभीषेक ज़ो तेसरी तौरफा कु हुऔ आ, तुमुकै
         सारी बुशै शिखावा आ, और सेऊ सौच़्च़ौ आ झुठौ नाईं, ज़िणौ तिणीऐ तुमुकै शिखाऔ आ तिणी ई
         तुमै तेसदी बौणी रौआ ई।परमेश्वरा रै छ़ोहरु28  और ओ छ़ोहरुओ, तेस आइलै रौ औ, ज़ेबी सेऊ परगट औआ लौ तेभी तुमुदी हिम्मत औआ, और आमै तेसरै
         आशणै रै बौग्तै तेसकु शौर्मीया नाईं।
         29  अगर तुमै ज़ाणा ई, कि सेऊ धौर्मी आ, ता इणौ भी ज़ाणा ई कि ज़ुण धौर्मा रै काम कौरा सेऊ
         तेसकु आ पैदौ हुऔ औन्दौ।

एकी दुजै आईलै प्यार छाड़ौ31  देखौ बाबै आमु आइलै किणौ प्यार कियौ आ, कि आमुलै परमेश्वरा रै वारिस बोला ई; और आमै
         आसती भी। एज़ै कारण सण्सार आमु नाईं ज़ाणदौ, कैलैकि तिणीऐ सेऊ भी ना पराणौ।
         2  ओ प्यारेउओ, आबै आमै परमेश्वरा रै वारीस ई, इबी झ़ाऊं इणौ परगट नाईं हुऔ कि आमै का कुछ़
         औणे ई! एती ज़ाणी कि ज़ेबी सेऊ परगट औलौ ता आमै तेस ज़िणै औणै ई, कैलैकि तेस तिणीई देखीई
         ज़िणौ सेऊ आसा आ।
         3  और ज़ुण तेस माथै आश छ़ाड़ा आ, सेऊ आपु इणौ पवित्र कौरा आ, ज़िणौ सेऊ आ पवित्र।
         4  ज़ुण-कुण पाप कौरा, सेऊ नियमा रौ विरोध कौरा आ; और नियमा रौ विरोध ई पाप आ।
         5  तुमै ज़ाणा ई कि सेऊ एथीलै परगट हुऔ कि पाप दूर कौरा; और तेसदी कोई पाप नाईं।
         6  जुण तेस आइलै रौआ आ, सेऊ पाप नाईं कौरदौ; और ज़ुण कौरा आ पाप तिणीऐ नाईं सेऊ देखौ और
         नाईं तेस ज़ाणदौ।
         7  लोल़डेउओ, तुमुलै कुण धोखौ ना दिया। ज़ुण धौर्मा रै काम कौरा आ, सेऊ ई तेस ज़िणौ धर्मी
         आ।
         8  ज़ुण पाप कौरा सेऊ शैताना री तौरफा कु आ। कैलैकि शैतान पैहला ओउलै पाप कौरा आ, परमेश्वरा
         रौ छ़ोहरु एथीलै परगट हुऔ कि शैताना रै काम नाष कौरा।
         9  ज़ुण-कुण परमेश्वरा कु पैदौ हुऔ आ सेऊ पाप नाईं कौरदौ; कैलैकि तेसरौ बीज तेसदी रौआ आ
         सेऊ पाप कौरी ना बौल़दौ कैलैकि सेऊ परमेश्वरा कु पैदौ हुऔ आ।
         10  एथी कौरी शैताना रै वारिस और परमेश्वरा रै वारिस पराणीया ई; ज़ुण-कुण धौर्मा रै काम
         नाईं कौरदौ सेऊ परमेश्वरा कु नाईं आ, और ना सेऊ ज़ुण आपणै भाईं आइलै प्यार नाईं कौरदौ।
         11  कैलैकि ज़ो खबर तुमुऐ पैहला कु शुणी आ, सै एज़ी आ कि आमै एकी दुजै आइलै प्यार कौरा;
         12  और कैना ज़िणौ नाईं बौणौ, ज़ेथदी बुराई आ, और ज़ुणीऐ आपणौ भाई झ़ांगौ आ। सेऊ केज़ै कारणै
         झ़ांगौ आ? एथीलै कि तेसरै काम बुरै थै, और तेसरै भाई रै काम थै धौर्मा रै।
         13  ओ भाईओ, अगर सण्सार तुमु आइलै दुष्मनी छ़ाड़ा ता हैरान नाईं हुणी।
         14  आमै ज़ाणी कि आमै मौता लांगीयौ ज़ीन्दगी दी पौउंच़ै ई; कैलैकि आमै भाईऊ आइलै प्यार छ़ाड़ी
         ई। ज़ुण प्यार नाईं छ़ाड़दौ सेऊ मौरौ औन्दौ आ।
         15  ज़ुण-कुण भाईऊ आइलै नफरत छ़ाड़ा आ सेऊ खुनी आ; और तुमै ज़ाणा ई कि कासी भी खुनी दी सौदा
         री ज़ीन्दगी नाईं औन्दी।
         16  आमुकै प्यारा रौ पौतौ एथी कु लागौ की, तिणीऐ आमारी ताइंऐ आपणी ज़ान देई; और आमुऐ भी
         आपणै भाईऊ लै ज़ान देणी च़ाईं।
         17  और ज़ास कासी कै सण्सारा री ज़यदाद ओली और ऐऊ आपणौ भाई गरीब देखीयौ तेस माथै दया कौरनी
         नाईं च़ाह लौ ता तेसदी परमेश्वरा रौ प्यार किणै कौरी रौआ आ।
         18  ओ लोल़डेउऔ, आमै वचन और ज़ीभा कौरी नाईं पर काम और सौच़्च़ाई कौरीऐ भी प्यार कौरा।परमेश्वरा काऐ हिम्मत19  एथी कौरी आमै ज़ाणी की आमै सौच़्च़ाई रै ई; और ज़ेज़ी बुशा दी आमारौ ज़िऊ आमुलै आरोप
         दिया, तेथरै बारै दी आमै तेस काऐ आपणै-आपणै ज़िउआ लै हिम्मत देई सौका ई;
         20  कैलैकि परमेश्वर आमारै ज़िवा कु बौड़ौ आ, और सब कुछ़ ज़ाणा आ।
         21  ओ प्यारेउओ, अगर आमारौ ज़िऊ आमुलै आरोप नाईं दिया लौ, ता आमुकै परमेश्वरा काऐ हिम्मत
         औआ आ;
         22  और ज़ो कुछ़ आमै मांगी ई, सेऊ आमुकै तेसकु मिला आ, कैलैकि आमै तेसरै हुकम मानी ई, और
         ज़ो तेसकै आच़्छ़ौ लागा आ तेसी कौरी ई।
         23  तेसरै हुकम इएई कि आमै तेसरै छ़ोहरु यीशु मसीह माथै विश्वास कौरा, और ज़िणौ तिणीऐ आमुलै
         हुकम दैऔ आ, ता तिणी ई आपु मांझ़ीऐ प्यार छ़ाड़ौ।
         24  ज़ुण तेसरै हुकम माना आ, सेऊ तेसदी और सेऊ तिऊं आइलै रौआ आ : और एथी कौरी, मतलब तिऐं
         आत्मा कौरी ज़ो तिणीऐ आमुकै देई आ, आमै ज़ाणी ई की सेऊ आमु आइलै रौआ आ।

आत्मा पौरखौ41  ओ प्यारेउओ, हर एक आत्मा रौ विश्वास नाईं कौरौ, पर आत्मा पौरखौ कि सै परमेश्वरा री तौरफा
         कु आसती कि नाईं; कैलैकि भौरी झ़ुठै भविष्यवक्ता सण्सारा दी उठी गौऐ।
         2  परमेश्वरा री आत्मा तुमै इणै कौरी पौरखी सौका ई : ज़ुण आत्मा माना की यीशु शरीरा रै
         रुपा दी आशौ आ, सै परमेश्वरा री तौरफा कु आ,
         3  ज़ो आत्मा यीशु नाईं मानदी, सै परमेश्वरा री तौरफा कु नाईं आ; और सेई ता मसीह रै विरोधी
         आत्मा सा, ज़ेथरै बारै दी तुमुऐ शुणौ भी आ कि सेऊ आशणै वाल़ौ आ और इभी भी सण्सारा दी
         आ,
         4  ओ लोल़डेउओ, तुमै परमेश्वरा रै ई और तुमै एथ माथै ज़ीते ई; कैलैकि ज़ो तुमुदी आ सेऊ
         तेसकु बौड़ौ आ ज़ो एस सण्सारा दी आ,
         5  सै सण्सारा रै ई, एथीलै सै सण्सारा री बुशै बोला ई, और सण्सार तिउंरी शुणा आ।
         6  आमै परमेश्वरा रै ई। ज़ुण परमेश्वर ज़ाणा ई, सेऊ आमारी शुणा आ; ज़ुण परमेश्वर नाईं ज़ाणदौ
         सै सेऊ आमारी नाईं शुणदौ। इणै कौरीऐ आमै सौच़्च़ाई री और झ़ुठी आत्मा पौरखी ई।परमेशवर प्यार ऐ आ7  ओ प्यारेउओ, आपु मांझ़ीऐ प्यार छ़ाड़ौ; कैलैकि प्यार परमेश्वरा कु आ। ज़ुण प्यार कौरा
         सेऊ परमेश्वरा कु पैदौ हुऔ आ और परमेश्वर पराणा आ।
         8  ज़ुण प्यार नाईं कौरदौ सेऊ परमेश्वर नाईं पराणदौ, कैलैकि परमेश्वर प्यार आ।
         9  ज़ो प्यार परमेश्वर आमु कु कौरा आ, सेऊ एथकु परगट हुऔ कि परमेश्वरै आपणौ एकलौतौ छ़ोहरु
         सण्सारा दी भेज़ौ आ ताकी आमुलै तेस कौरी ज़िन्दगी मिला।
         10  प्यार एथ कौरी नाईं कि आमुऐ परमेश्वरा आइलै प्यार कियौ आ, पर एथ कौरी कि तिणीऐ आमु आइलै
         प्यार कियौ आ। और आमारै पापा री माफी रै बदल़ै आपणौ छ़ोहरु भेज़ौ।
         11  ओ प्यारेउओ, ज़ैबै तिणीऐ आमु आइलै इणौ प्यार कियौ, ता आमुऐ भी आपु मांझ़ीऐ प्यार छ़ाड़नौ
         च़ाईं।
         12  परमेश्वर केभी भी कोइऐ ना देखौ; पर ज़ैबै आमै आपु माझ़ीऐ प्यार छ़ाड़ुलै, ता परमेश्वर
         आमुदी रौआ आ, और तेसरौ प्यार आमुदी परगट हुई गौ आ।
         13  एथी कौरी आमैं ज़ाणी कि आमै तेसदी ई, और सेऊ आमुदी; कैलैकि तिणीऐ आपणी आत्मा मांझ़ीया
         कु आमुलै दैऔ आ।
         14  आमुऐ देखी भी गौ आ और गवाही देई ई, कि बाबै आपणौ छ़ोहरू सण्सारा दी छ़ुटकारै देणै वाल़ौ
         चाणीऔ भेज़ौ आ।
         15  ज़ुण-कुण इणौ माना आ, कि यीशु परमेश्‍वरा रौ छ़ोहरु आ, परमेश्वर तेसदी रौआ आ, और सेऊ
         परमेश्वरा दी।
         16  ज़ो प्यार परमेश्वर आमु आइलै कौरा आ, तेस आमै ज़ाणी ई, और आमुकै तेसरौ विश्वास आ। परमेश्वर
         प्यार आ और ज़ुण प्यारा दी रौआ आ, सेऊ परमेश्वरा दी रौआ आ, और परमेश्वर तेसदी।
         17  एथी कौरी प्यार आमुदी परगट हुऔ कि आमुकै फैसलै रै दिना दी हिम्मत औआ; कैलैकि ज़िणौ सेऊ
         आ तीणी सण्सारा दी आमै भी ई।
         18  प्यारा दी डौर नाईं औन्दौ, बल्कि आच़्छ़ौ प्यार डौर दूर कौरा आ; कैलैकि डौरा रौ रिश्तौ
         सज़ा आइलै औआ आ, और ज़ुण डौरा सेऊ प्यारा दी आच़्छ़ौ नाईं आ।
         19  आमै एथीलै प्यार कौरी ई, कि पैहलै तिणीऐ आमु आइलै प्यार कियौ आ।
         20  अगर कुण बोलालौ कि हाऊं, “परमेश्वरा आइलै प्यार कौरा ऊ” और आपणै भाई आइलै छ़ाड़ालौ दुश्मनी
         ता सेऊ झ़ुठौ आ; कैलैकि ज़ुण आपणै भाई आइलै ज़ो तिणीऐ देखौ आ प्यार नाईं छ़ाड़दौ, ता
         सेऊ परमेश्वरा आइलै ज़ो तिणीऐ नाईं देखौ प्यार किणौ कौरी सौका आ।
         21  तेसकु आमुलै इणौ हुकम मिलौ आ, कि ज़ुण परमेश्वरा आइलै प्यार कौरा आ, सेऊ आपणै भाई आइलै
         भी प्यार कौरा।

धौतरी माथै ज़ीत पाऔ51  ज़ासरौ इणौ विश्वास आ कि यीशु ई मसीह आ, सेऊ परमेश्वरा कु पैदौ हुऔ आ; और ज़ुण-कुण पैदै
         कौरनै वाल़ै आइलै प्यार छ़ाड़ा सा; सेऊ तेस आइलै भी प्यार छ़ाड़ा सा ज़ुण तेसकु पैदौ
         हुऔ आ।
         2  ज़ेबी आमै परमेश्वरा आइलै प्यार कौरी ई और तेसरै हुकम मानी ता इणै कौरी आमै ज़ाणी कि
         आमै परमेश्वरा री सन्ताना आइलै प्यार कौरी ई।
         3  कैलैकि परमेश्वरा आइलै प्यार कौरनौ इयौ आ, कि आमै तेसरौ हुकम माना; और तेसरै हुकम कठीण
         नाईं ई।
         4  कैलैकि ज़ो कुछ़ परमेश्वरा कु पैदौ हुऔ आ, सेऊ सण्सारा दी ज़ीतौ औन्दौ आ; और सेऊ ज़ितणौ
         ज़ो सण्सारा माथै ज़िता आ, सेऊ आमारौ विश्वास आ।
         5  सण्सारा माथै ज़ितणै वाल़ौ कुण आ? सिरफ सेऊ ज़ासरौ इणौ विश्वास आ कि यीशु परमेश्वरा
         रौ छ़ोहरु आ।यीशु मसीह रै बारै दी ग्वाही6  एऊ सा सेऊ ज़ुण पाणी और खुना कौरी आशौ थौ, मतलब यीशु मसीह : सेऊ ना सिरफ पाणी कौरी बल्कि
         पाणी और खुना कौरी आशौ थौ।
         7  और ज़ो गवाही दिया सा, सै आत्मा आ; कैलैकि आत्मा सौच़्च़ी आ।
         8  गवाही दैणै वाल़ै चीन ई आत्मा, पाणी और खून; और चिया एकी बुशा दी मंज़ूर ई।
         9  ज़ैबै आमै आदमी री गवाही मानी ई, ता परमेश्वरा री गवाही ता एथकु बौड़ीऔ आ; और परमेश्वरा
         री गवाही इणी आ, कि तिणीऐ आपणै छ़ोहरु रै बारै दी गवाही देई आ।
         10  ज़ुण परमेश्वरा रै छ़ोहरु माथै विश्वास कौरा आ, सेऊ आपु दी गवाही छ़ाड़ा आ। ज़ुणीऐ परमेश्वरा
         माथै विश्वास नाईं कियौ तिणीऐ सेऊ झ़ुठौ चाणौ आ, कैलैकि तिणीऐ तिऐं गवाही माथै विश्वास
         नाईं कियौ ज़ो परमेश्वरै आपणै छ़ोहरु रै बारै दी देई आ।
         11  और सै गवाही एज़ी आ कि परमेश्वरै आमुकै सौदा री ज़िन्दगी देई आ, और सै सौदा री ज़िन्दगी
         तेसरै छ़ोहरु दी आ।
         12  ज़ासकै छ़ोहरु आ, तेसकै ज़िन्दगी आ; और ज़ासकै परमेश्वरा रौ छ़ोहरु नाईं आ, तेसकै ज़िन्दगी
         भी नाईं आ।आखरी ज़िन्दगी13  मुंइऐ तुमै, ज़ुण परमेश्वरा रै छ़ोहरु माथै विश्वास कौरा ई, एथीलै लिखौ आ ताकी तुमुकै
         पौतौ लागा कि सौदा री ज़िन्दगी तुमारी आ।
         14  और आमुकै तेस काऐ ज़ो हिम्मत हुआ, सै एज़ी आ; कि अगर आमै कुछ़ तेसरी मर्ज़ी कौरी मांगी
         ई, ता सेऊ आमारी शुणा आ।
         15  ज़ैबै आमै ज़ाणी कि ज़ो कुछ़ आमै मांगी सेऊ आमारी शुणा, ता इणौ भी ज़ाणी कि ज़ो कुछ़
         आमुऐ तेसकु मांगौ आ, सेऊ मिलौ आ।
         16  अगर कुण आपणौ भाई इणौ पाप कौरदै देखा लौ ज़ेथरी सज़ा मौत नाईं आ, ता औरज़ कौरौ, और परमेश्वर
         तेस तिऊंकालै, ज़ुणीऐ इणौ पाप कियौ आ, ज़ेथरी सज़ा मौत नाईं आ, ज़िन्दगी दिया आ। पाप
         इणौ भी हुआ ज़ेथरी सज़ा मौत आ; तेथरै बारै दी हाऊं औरज़ कौरना लै नाईं बोलदौ।
         17  सारै बुरै काम पाप ई, पर इणै पाप भी ई ज़ेथरी सज़ा मौत नाईं आ।
         18  आमै ज़ाणी कि ज़ुण परमेश्वरा कु पैदौ हुऔ आ, सेऊ पाप नाईं कौरदौ; पर ज़ुण परमेश्वरा
         कु पैदौ हुऔ आ, तेस सेऊ बौच़ाई छ़ाड़ा आ, और सेऊ बुरौ शैतान तेस छ़ुईं नाईं बौल़दौ।
         19  आमै ज़ाणी कि आमै परमेश्वरा कु ई, और सारौ सण्सार तेस बुरै शैताना रै वशा दी आ।
         20  आमै इणौ भी ज़ाणी ई परमेश्वरा रौ छ़ोहरू आशी गौ आ, और तिणीऐ आमुकै अकल आ देई ऐन्दी ताकी
         आमै तेस सौच़्च़ ज़ाणा; और आमै तेसदी ज़ो सौच़्च़ाई आ, मतलब तेसरै छ़ोहरु यीशु मसीह दी
         रौई ई। सौच़्च़ौ परमेश्वर और सदा री ज़िन्दगी एज़ी आ।
         21  ओ लोल़डेउओ, तुमै आपु मुर्तीऊ कु बौच़्च़ी रौऔ।2 यूहन्ना2 यूहन्ना री किताब2 यूहन्ना2 John2 यूहन्ना

अभिवादन11  मुं स्याणे री तौरफा कु तिऐं छ़ांटी ऐन्दी छ़ेउड़ी और तिआंरै लोल़डेऊ रै नावां दी ज़ासकु
         हाऊं सौच़्च़ौ प्यार कौरा ऊ, सिरफ हाऊं नाईं बल्की सारै भी प्यार कौरा ई, ज़ुण सौच़्च़ाई
         ज़ाणा ई।
         2  सै सौच़्च़ाई ज़ो आमुदी टेकी रौआ आ, और सौदा आमु आइलै रौआ आ;
         3  परमेश्वर बाब, और बाबा रै छ़ोहरु यीशु मसीह री तौरफा कु बौड़ी दया और दया, शान्ती, और
         प्यार आमु आइलै रौआ ई।सौच्च़ाई और प्यार4  हाऊं भौरी खुश हुऔ कि मुइऐ तैरै कुछ़ लोल़डै तेस हुकमा कौरी, ज़ो आमुकै बाबा री तौरफा
         कु मिलै थै, सौच़्च़ाई माथै च़ालदै देखै थै।
         5  आबै ओ बौइण, हाऊं ताउंलै कोई नौंऔ हुकम नाईं, पर सेई ज़ो पैहला ओअलै आमुकै आ, लिखा ऊ;
         और ताऊंकु औरज़ कौरा ऊ कि आमै एकी दुज़े कु प्यार कौरा।
         6  और प्यार एऊ आ कि आमै तेसरै हुकमा माथै हाण्डा; इयौ सेज़ौ हुकम आ ज़ो तुमुऐ पैहला कु
         शुणौ आ, और तुमुऐ एथ माथै हाण्डणौ भी चांई।
         7  कैलैकि भौरी इणै बौहकाउणै वाल़ै सण्सारा दी आशी गौऐ, ज़ुण इणौ नाईं मानदै कि यीशु मसीह
         शरीरा रै रुपा दी आशौ; बौहकाउणै वाल़ै और मसीह रै विरोधी इए ई।
         8  आपणै बारै दी च़ोकस रौऔ, कि ज़ो मैहनत आमुऐ कीई आ तिऐं तुमै गवांएऊ नाईं, पर तेथरौ पुरौ
         इनाम पाएऊ।
         9  ज़ुण मसीह री शिक्षा कु औगाऊं बौड़ा आ और तेथदी नाईं रौउंदौ, तेसकै परमेश्वर नाईं आ;
         ज़ुण तेसरी शिक्षा दी टेकी रौआ, तेसकै बाब भी और छ़ोहरु भी आ।
         10  अगर कुण तुमु काऐ आशा लौ और इणी शिक्षा नाईं दिया लौ, तेस ना ता घौरा कै आशणै दैऔ और
         ना तेसकै ढाल कौरौ।
         11  कैलैकि ज़ुण-कुण इणै आदमी कै ढाल कौरा आ, सेऊ तेसरै बुरै कामा दी शामील औआ आ।आखरी अभिवादन12  मुइंऐ भौरी बुशै तुमुलै लिखणी आ, पर कागज़ और स्याही कौरी लिखणौ नाईं च़ांहदौ। पर मुकै
         आश आ कि हाऊं तुमु काऐ आशाऊ और आमनै-सामनै बुशै लाआ ऊ, ज़ेथ कौरी तुमारी खुशी पुरी औआ।
         13  तेरी चाणी ऐन्दी बौइणी रै लोल़डै ताऊंले ढाल बोला ई।3 यूहन्ना3 यूहन्ना री किताब3 यूहन्ना3 John3 यूहन्ना

आभिवादन11  मूं स्याणे री तौरफा कु तेस आच़्छ़ै गयुसा रै नावां दी, ज़ास आइलै हाऊं सौच़्च़ौ प्यार
         कौराऊ।
         2  ओ आच़्छ़ै भाई, मेरी इऐ औरज़ आ; कि ज़िणौ तू आत्मा दी बौड़दै लागौ औन्दौ तिणी ई तू सारी
         बुशु दी भी बौड़, और भौलौ च़ांगौ रौऊ।
         3  कैलैकि ज़ैबै भाईउऐ आशियौ, तेरी सै सौच़्च़ाई री गवाही देई, ज़ास माथै तू सौच़्च़ी हाण्डा
         ई ता हाऊं भौरी खुश हुऔ।
         4  मुलै एथकु बौड़ियौ औज़ौ केज़ी खुशी नाईं, कि हाऊं शुणु, कि मैरै लोल़डै सौच़्च़ाई माथै
         हाण्डा ई।गयुसा री तारीफ5  ओ आच़्छ़े भाई, ज़ो कुछ़ तू तिऊं भाईऊ आइलै कौरा ई, ज़ो दुजे देशा रै भी ई, तेस आइलै
         विश्वासी ज़िणौ कौरा ई।
         6  तिउंऐ खुंबल़ी दी तैरै प्यारा रै बारै दी गवाही देई थी: अगर तू तिऊं तिणौ विदा कौरालौ
         ज़िणौ परमेश्वरा रै लोगु लै ठीक आ ता आच़्छ़ौ कौराई।
         7  कैलैकि सै तेस नाउं लै निकल़ै ई, और दुजी ज़ाति कु कुछ़ नाईं निंदै,
         8  एथीलै इणेऊ रौ स्वागत च़ाईं कौरणौ, ज़ेथकु आमै भी सौच़्च़ाई रै पौक्षा दी तिऊं रै साथी
         हुआ।दियुत्रिफेस और दिमेत्रियुस9  मुंइयै खुंबल़ी लै कुछ़ लिखौ थौ; पर दियुत्रिफेस ज़ो तिऊं माझ़िऊ बौड़ौ बौणनौ च़ाहा
         आ, आमुं नाईं अपणाउंदौ।
         10  ज़ेबी हाऊं आशु लै, ता तेसरै कामा लै ज़ो सेऊ कौरदै आ लागौ औन्दौ याद दिलावाऊ, कि सेऊ
         आमारै बारै दी बुरी-बुरी बुशै भौका आ; और एथ माथै भी तस्सली नाईं कौरीयौ आपू ई भाईऊ नाईं
         अपणाउंदौ, और ज़ो तिऊं मानणौ च़ाहा ई, तिउंलै कौरा नाईं: और खुंबल़ी कु गाड़ा आ पोरु।
         11  ओ प्यारेउओ, बुराई रै नाईं, पर भलाई रै साथी बौणौ, ज़ुण भलाई कौरा ई, सै परमेश्वरा री
         तौरफा कु ई; पर ज़ुण कौरा ई बुराई, तिणिऐ परमेश्वर नाईं देखौ।
         12  देमेत्रियुसा रै बारै दी सारेउऐ बल्की सौच़्च़ाईऐ भी आपू ई गवाही देई : और आमै भी गवाही
         देई, और तू ज़ाणा ई, कि आमारी गवाही सौच़्ची आ।आखरी अभिवादन13  मुंइयै ताउंलै भौरी कुछ़ लिखणौ थौ, पर सियाही और कलमा कौरी लिखणौ नाईं च़ांहदौ।
         14  पर मुकै विश्वास आ कि हाऊं ताऊंकु फेटी मिलाऊ: तैबै आमै आमनै-सामनै बुशै लाई :
         15  ताउंलै शान्ति मिलदै रौआ। इदलै गोष्टण ताउंलै ढाल कौरा ई : तिदलै गोष्टणा रै नाउं निई-निंयौ
         ढाल बोलै।यहूदायहूदा री किताबयहूदाJudeयहूदा

अभिवादन11  यहुदा री तौरफा कु ज़ुण यीशु मसीह रौ च़ेलौ और याकुबा रौ भाई आ, तिऊं औटाऐ औन्दै रै
         नावां दी परमेश्वर बाबा रै प्यारै और यीशु मसीह कालै बौच़ै औन्दै ई।
         2  दया, शान्ती और प्यार तुमुलै भौरी मिलदै थाका लागी।झुठै शिखाउणै वाल़ै3  ओ प्यारेउओ, ज़ेबी हाऊं तुमुकै तेस छ़ुटकारै रै बारै दी लिखणै दी भौरी मैहनता कौरदै
         थौ लागौ औन्दौ ज़ेथदी आमै सारै शामील ई, ता मुइऐ तुमुकै इणौ सौमझ़ाउणौ ज़ुरुरी सौमझ़ौ
         कि तेस विश्वासा लै पुरी कोशीश कौरौ ज़ो पवित्र लोगु कै एकी बारै आ सौंभाल़ौ औन्दौ।
         4  कैलैकि केतरै इणै आदमी च़ुटुकच़ार आमु मांझ़िऐ आशी गौऐ, ज़ासरै इऐं सज़ा रै बारै दी
         पुराणै बौग्ता दी पैहला कु थौ लिखौ औन्दौ : इऐ लोग बिण परमेश्वरा रै ई और आमारै परमेश्वरा
         री बौड़ी दया लोभ-लाल़च़ा दी बौदल़ा ई, और आमारौ एक मालिक और प्रभु यीशु मसीह रौ इनकार
         कौरा ई।
         5  पर अगर तुमुकै सारी बुशै एकी बारै पौतौ लागी गोई आ, तैबै भी हाऊं तुमुकै एज़ी बुश याद
         कौराउणै च़ाहा ऊ कि प्रभुऐ एक ज़ाती मिस्र देशा कु छ़ुड़ाउणै बासीऐ विश्वास नाईं कौरनै
         वाल़ै नाष किऐ।
         6  तैबै ज़ुण सौरगा रै दुत आपणी ज़ागाह दी टेकी नाईं थाकै पर आपणी ज़ागहा छ़ाड़ी गोई, तिणीऐ
         सै भी सेज़ै फैसलै रै दिना लै न्यारै दी, ज़ो सौदा ले ई, बानीयौ छ़ाड़ै औन्दै।
         7  ज़िणै सदोम और आमोरा और तेथरै नज़दीका रै इलाकै, ज़ो इऊं बाशीऐ बुरै कामा दी फौसी गौऐ
         थै, और दुजै रै जिस्मा पिछ़ु फौसी गौऐ थै, सै आगी री सौदा री सौज़ा दी पौड़ीयौ औनैणौ
         बौणै।
         8  इणी ई इऐ सुइणै देखणै वाल़ै भी आपणै-आपणै ज़िस्म अशुद्ध कौरा ई, और उंच़ी ज़ागहा रै
         लोगुलै बुरौ-भौलौ बोला ई।
         9  पर परधान सौरगदूत मीकाइलै ज़ेबी शैताना कु मुसा री लाशा रै बारै दी पूछ़-ताछ़ कीई ता
         तेसलै बुरौ-भौलौ बोलीयौ आरोप लाइणै री हिम्मत नाईं की, पर इणौ बोलौ, “प्रभु ताऊं डांटा।”
         10  पर इऐ लोग ज़ेज़ी बुशै नाईं ज़ाणदै तेथीलै बुरौ-भौलौ बोला ई, बिण दिमागा रै गूंडु बाशीऐ
         ज़ेज़ी बुशै च़ाल-च़लना कौरी ज़ाणा ई तेथी कौरी नाष औआ ई।
         11  तिऊं लै फिटकार! कैलैकि सै कैना ज़िणै च़ालेई, और मज़दुरी लै बिलामा बाशीऐ गलती कौरी
         गोई, और कोरहा ज़िणै विरोध कौरीयौ नाष हुए ई।
         12  इऐ तुमारी प्यार कौरनै री खुम्बल़ी दी तुमु आइलै खा-पिया ई, समुन्दरा दी चोरुऐ औन्दै
         डोकै बाशीए ई और बेधड़क हुईयौ आपणौ पेट भौरनै वाल़ै ज़ागणै वाल़े ई; सै बिण पाणी रै बादल़ा
         ज़िणे ई, ज़ास बागुर उड़ाइयौ नियां; झौड़ै औन्दै पाचा रै पेड़ ई, ज़ो दुई बारै मौरै औन्दै
         ई, और जौड़ी कु पोटुई गौऐ;
         13  इऐ समुन्दरा री बौड़ी छ़ालै ई, ज़ो आपणै शर्मा रै कामा री शेपै फिराउंदै थाका ई लागी।
         इऐ ओरु-पोरु घुमणै वाल़ै तारै ई, ज़ास कालै सौदा लै भौरी न्यारौ आ छ़ाड़ौ ओन्दौ।
         14  हनोकै भी ज़ुण आदमा कु सातवी पीड़ी दी थौ, एथरै बारै दी भविष्यवाणी की, “देखौ प्रभु
         आपणै लाखौ पवित्रु आइलै आशौ
         15  कि सारेऊ रौ फैसलौ कौरा, ताकी लोगुऐ ज़ो बुरै काम कौरै ई तिऊं कालै और तिउंऐ ज़ो परमेश्वरा
         रै विरोधा दी बुरै वचन बोले ई, तिउंलै सौज़ा दिया आ।”
         16  इऐ ता च़ुगली कौरनै वाल़ै ई और आरोप लाइणै वाल़ेई इऐ आपणी मौर्ज़ी रै गुलाम ई और आपणै
         मुआं कु घमण्डा री बुशै बोला ई और इऐ आपणै फाइदै लै मुंआ देखीयौ बौड़ाई कौरा ई।खौबरदारी और उपदेश17  पर ओ प्यारेउओ, तुमै इऊं बुशै याद छ़ाड़ौ ज़ो आमारै प्रभु यीशु मसीह रै च़ेलेउऐ पैहलै
         बोली गोई।
         18  सै तुमु आइलै बोला थै, “पिछ़लै दिनु दी इणै मज़ाक कौरनै वाल़ै हुणेई ज़ो आपणी बुरी इच़्छा
         माथै हाण्डा ई।”
         19  इऐ से ई ज़ो झ़ौगड़ौ पाआ ई; इऐ शारीरिक लोग ई; ज़ासदी आत्मा नाईं आ।
         20  पर ओ प्यारेउओ, तुमै आपणै पवित्र विश्वासा दी बौड़दै और पवित्र आत्मा दी प्राथना कौरदै,
         21  आपु परमेश्वरा रै प्यारा दी बौणी रौऔ; और सौदा री ज़िन्दगी लै आमारै प्रभु यीशु मसीही
         री बाटा दी हाण्डदै थाकौ लागी।
         22  तिऊं माथै ज़ुण शक कौरा ई दया कौरौ।
         23  और भौरी आगी मांझ़ीया कु ओरु गाड़ौ, और भौरी माथै डौरीयौ दया कौरौ पर तेस ज़ुड़के कु
         नफरत कौरौ ज़ो ज़िस्मा कौरी दागी बौणी गौऔ।आशीषा रै वचन24  आबै ज़ो तुमु ठोकर खाणै कु बौच़ाई सौका और आपणी बौड़ाई री भरपुरी काऐ मगन और निर्दोश
         कौरीयौ खौड़ौ कौरी सौका।
         25  तेस एकी परमेश्वर आमारै छ़ुटकारै दैणै वाल़ै री महीमा और बौड़ाई और पराक्रम और हक आमारै
         प्रभु यीशु मासीह कौरीऐ ज़िणौ पैहलै जुगा ओअलै, आबै भी, और सौदा-सौदा लै रौआ लौ। आमीन!प्रकाशित वाक्यप्रकाशित वाक्य री किताबप्रकाशित वाक्यRevelationप्रकाशित वाक्य

सातेउ कलिसिया रौ अभिवादन11  यीशु मसीह रौ प्रकाशितवाक्य, ज़ो तेसकै परमेश्वरै एज़ी ताईं दैऔ कि सेउ आपणै सेवा कौरणै
         वाल़ेउ कै सैजी बुशै, ज़ेथरौ हुणौ शिगरी और ज़ुरुरी आ, तिऊं देखाल़ा; और यीशुऐ आपणै सौरगा
         रौ दूत भेज़ियौ तेसरै ज़रीयै आपणै सेवक यूहन्ना लै बौलौ,
         2  ज़ुणिऐ परमेश्वरा रौ वचन और यीशु मसीह री गवाही, मतलब ज़ो कुछ़ तिणिऐ देखौ थौ तेसरी
         गवाही देई।
         3  भौलौ आ सेउ ज़ुण इऊं हुणैवाल़ी बुशु रै वचन पौड़ा आ, और सै ज़ुण शुंणा ई और एथदी लिखी
         औन्दी बुशै माना ई; कैलैकि बौग्त नज़दीक आ।
         4  यूहन्ना री तौरफा कु आसिया री सात धार्मिक खुंबल़ीऊ रै नावां दी : यीशु री तौरफा कु
         और ज़ुण थौ और ज़ुण आशणैवाल़ौ आ; और तिऊं सात आत्मा री तौरफा कु ज़ो सिंहासना काए ई,
         5  और यीशु मसीह री तौरफा कु आ ज़ो विश्वासा रै लायक गवाह और मौरै औन्दै मांझ़िआ कु ज़ीउंदै
         हुणै वाल़ौ सौबी कु पैहलौ आ और धौतरी रै राज़ेऊ रौ आफसर आ, तुमुलै बौड़ी दया और शान्ति
         मिलदै रौआ। ज़ुण आमु आइलै ‍प्यार छ़ाड़ा आ, और ज़ुणीऐ आपणै खुना कोरीऐ आमै पापा कु छ़ुड़ाऐ
         ई।
         6  आमुकै एक राज्य दैऔ और आमै आपणै बाब परमेश्वरा कालै याजक भी च़ाणी गौऐ; यीशु री बौड़ाई
         और राज़ सौदा-सौदा लै औआ। आमीन।
         7  देखौ, सेऊ बादल़ा आइलै आशणेवाल़ौ आ, और हर एक आखी तेस देखाई, पर ज़ुणिऐ सेऊ छोपो थौ
         सै भी तेस देखाई, और धौतरी रै सौबी ज़ाति रै लोग तेसरै कारण हिकड़ौ पिटाई। ओ। आमीन।
         8  प्रभु परमेश्वर, ज़ो आसती आ और ज़ो थौ और ज़ो आशणेवाल़ौ आ, ज़ो सौबी कु शक्तीवाल़ौ आ,
         सेऊ बोला आ, “हाऊं ई अलफा और ओमेगा ऊ।”युहन्ना लै परमेश्वरा रौ दर्शन9  हाऊं यूहन्ना, ज़ो तुमारौ भाई और यीशु रै दु:ख और राज्य और सौबरा दी हाऊं तुमु आइले
         ऊ, परमेश्वरा रै वचन और यीशु री गवाही रै कारण पतमुस नावां रै टापु दी कैद थौ।
         10  हाऊं प्रभु रै दिनै आत्मा दी भौरुई गौ, और आपु पीछ़ु शैहनाईं री बौड़ी बाच़ीयै इणौ बोलदै
         शुणौ,
         11  “ज़ो कुछ़ तू देखा ई तेस किताबी दी लिखियौ साता धार्मिक खुंबल़ीऊ काऐ भेज़, मतलब इफिसुस,
         और स्मुरना, और पिरगमुन, और थूआतीरा, और सरदीस, और फिलदिलफिया, और लौदीकिया लै”
         12  तैबै मुंइयै तेस, ज़ो मुलै थौ बोलदै लागौ औन्दौ, देखणा लै आपणौ मुं फैरौ; और पीछ़ाऊं
         मुड़ीयौ मुंइयै सुनै री सात (दीवटें) धूड़ुस देखी,
         13  और तिऊं अलमारी रै बिच़ा दी आदमी रै छ़ोहरु ज़िणौ एक आदमी देखौ, ज़ुणिऐ बांगणै झ़ाऊं
         जुड़कै भीड़ै औन्दै, और हिकड़ै माथै सुनै रौ पाटौ बानौ औन्दौ थौ।
         14  तेसरै मूंडा रै बाल़ शेतै ऊन पर पाल़ै रै ज़िणै च़ौमकीलै थै, और तेसरी आखी आगी ज़ीणी
         थी।
         15  तेसरै बांगणै आच़्छ़ै पीतला रै ज़िणै थै ज़िणै कि सै आगी रै गेठै मांझ़िऐ तौपायै औन्दै
         ई,
         16  तिणीऐ आपणै हाथा दी सात तारै थै आणै औन्दै, और तेसरै मूंहा कु तेज़ दोधारी तलवार निकल़ा
         थी। तेसरौ मूंह इणौ चौमकौ औन्दौ थौ, ज़िणौ सूरज ताती तौपी ऐन्दी रुड़ी रै बौग्ता दी च़ौमका
         आ।
         17  ज़ैबै मुंइयै सेऊ देखौ ता तेसरै बांगणै माथै मौरौ औन्दौ ज़िणौ पौड़ी गौ। तिणीऐ मुं माथै
         आपणौ सुल़टौ हाथ छाड़ौ और बोलौ, “नाईं डौर; हाऊं पैहलौ और आखरी और ज़ीऊंदौ ऊ;
         18  हाऊं मौरी गौ थौ, और आबै देख हाऊं सौदा ज़ीउंदौ ऊ; और मौरणै और अधोलोका री ताल़टी मुंई
         कै ई।
         19  एथीलै ज़ो बुशै ताइंयै देखी ई और ज़ो बुशै औन्दै इ लागी ऐन्दी, और ज़ो बुशै एथ बासीऐ
         हुणेवाल़ी ई, तिऊं सारी लिख।
         20  मतलब तिऊं सात तारेऊ रौ भेद ज़ो ताइंऐ मैरै सुल़टे हाथा दी देखै थै, और तिऊं सात सुने
         री अलमारी रौ भेद : सै सात तारै सात धार्मिक खुंबल़ी रै दूत ई, और सै सात धूड़ुस सात
         धार्मिक खुंबल़ी ई।

ईफिसुसा लै खौबर21  इफिसुसा री धार्मिक खुंबल़ी रै दूला लै इणौ लिख, कि, ज़ो सात तारै आपणी सुल़टै हाथा
         दी निंयै औन्दै ई, और सुनै री साता धूड़ुसा रै बीच़ा दी घुमा ई, सेऊ इणौ बोला आ कि
         2  हाऊं तैरौ काम, और मैहनत, और तैरौ सौबर ज़ाणाऊं; और इणौ भी, कि तू बुरै लोगु नाईं देखी
         बौल़दौ; और ज़ुण आपु लै प्रेरित बोला ई, और आसतै नाईं, सै ताइंऐ पौरखियौ झ़ूठै पाऐ।
         3  और तू सौबर कौराई, और मैरै नावां लै दु:ख झ़ेली-झ़ेलीयौ खौड़ौ नाईं।
         4  पर मुंइऐ तैरै खिलाफ इणौ बोलणौ आ कि तांइऐ आपणौ पैहलौ ज़िणौ प्यार छ़ाड़ी गौ आ।
         5  ‘एथीलै याद कर, कि तू किदरु लोटौ ई, और ज़ीऊ बौदुल़ और पैहलै ज़िणौ काम कर; और अगर तू
         ज़ीऊ नाईं बौदल़ा लौ, ता हाऊं, ताऊं काऐ आशियौ तेरी धूड़ुस तिदरा कु पोरु हटाऊ।
         6  पर हां, ताऊंदी एज़ी बुश ता आसती आ, कि तू नीकुलइऊ रै कामा कु नफरत कौरा ई, ज़ास कु
         हाऊं भी नफरत कौरु ई।
         7  ज़ासरै कौन्थु ई, सेऊ शुणा लौ कि आत्मा खुंबल़ीऊ लै का बोला सा : ज़ुण ज़िता लौ, हाऊं
         तेसलै तेस ज़िन्दगी रै पेड़ा कु ज़ो परमेश्वरा रै सौरगा दी ई, फल़ खाणा लै दिआ ऊ।स्मुरणा लै खौबर8  और स्मुरना री खुबल़ीऊ रै दूता लै इणौ लिख, कि ज़ो पैहलौ और आखरी आ; ज़ो मौरी गौ थौ
         और आबै ज़ीऊंदौ हुई गौ आ, सेऊ इणौ बोला कि ई
         9  हाऊं तैरौ दु:ख और गरीबी ज़ाणा ऊ (पर तू सेठ ई), और ज़ो लोग आपूलै यहूदी बोला ई और आसतै
         नाईं, पर शैताना री खुंबल़ी ई, हाऊं तिऊं री बुराई भी ज़ाणा ऊ।
         10  ज़ो दु:ख ताऊं झ़ेलणै जा लै, तिऊं कु नाईं डर : कैलैकि शुण, शैतान तुमु माझ़िआ कु कईउ
         ता ज़ेला दी पाइणै री ताकि दी आ। ताकी तुमै पौरखिया; और तुमुऐ दस दिना झ़ाऊं दु:ख जा
         ई झ़ेलणै: मौरनै झ़ाऊं विश्वासी रौऊ; ता हाऊं ताउंलै ज़ीन्दगी रौ ताज़ दिआ ऊ।
         11  ज़ासरै कौन्थु ई, सै शुणा लै कि आत्मा खुंबल़ीऊ लै का बोला आ : ज़ो ज़िता लौ, तेसलै
         दुज़ी मौउता कु नुकसान नाईं औन्दौ।पिरगमुना लै खौबर12  “पिरगमुना री खुंबल़ी रै दूता लै इणौ लिख, कि, ज़ासकै दुई-धार साफ तलवार आ, सेऊ इणौ
         बोला आ, कि
         13  हाऊं इणौ ता ज़ाणाऊ कि, तू तिऐ रौआ ई ज़िऐ शैताना रौ सिंहासन आ, तू मैरै नावां माथै
         पाकौ रौआ ई; और मुं माथै विश्वास कौरणै रै कारण तिऊं सेज़ै दिना दी भी पिछ़ै ना मुड़ौ
         ज़ेबी मैरौ विश्वास वाल़ौ साथी अन्तिपास, तुमु मांझ़ीऐ सेज़ी ज़ागहा दी झ़ांगौ ज़िऐ शैतान
         रौआ आ।
         14  पर मुंइऐ तैरै खिलाप कुछ़ बोलणौ आ, कैलैकि तैरै बाटीऐ कुछ़ इणै ई, ज़ो बिलामा री शिक्षा
         माना ई, ज़ुणिऐ छ़ोहरु इस्राएलिऊ काऐ ठोकरा रौ कारण छ़ाड़णौ शिखाऔ, कि सै मुर्ति काऐ
         च़ड़ाई ऐन्दी च़ीज़ै खा, और गान्दै काम कौरा।
         15  तिणी ई तैरै बाटीऐ केती ता इणै ई, ज़ो नीकुलिऊ री शिक्षा माना ई।
         16  ता मन बौदलौ, नाईं ता हाऊं, ताऊं काऐ फेटी आशियौ, आपणै मुंआ री तलवारा कौरीऐ तिऊं आइलै
         लोड़ाऊ।
         17  ज़ासरै कौन्थु ई, सै शुणा लै कि आत्मा खुंबल़ीऊ लै का बोला आ; ज़ुण ज़िता लौ, तेस लै
         हाऊं च़ोरिऐ मन्ना माझ़िआ कु दिआऊ, और तेसकै एक शेतौ ढोल़ भी दिआऊ; और तेस ढोल़ा माथै
         एक नाउं लिखौ औन्दौ हुआ, तेस सिरफ सेऊ ई देखी सौका ज़ुण तेस ढोल़ निया लौ।थुआतुरा लै खौबर18  और थुआतीरा री खुंबल़ी रै दूता लै इणौ लिख, कि, परमेश्वरा रौ छ़ोहरु ज़ासरी आखी आगी
         ज़ीणी ई, और ज़ासरै बांगणै आच़्छ़ै पीतला रै ज़िणै ई, इणौ बोला आ, कि
         19  हाऊं तैरै काम, प्यार, विश्वास, और सेवा, और सौबर ज़ाणाऊ, और इणौ भी कि पिछ़लै काम पैहलै
         कु बौड़ियौ ई।
         20  पर मुंइऐ तैरै बारै दी इणौ बोलणौ आ, कि तू तिऐं छ़ेउड़ी इज़ेबेल रोअणै दिआई ज़ो आपूलै
         भविश्यवाणी कौरनै वाल़ी बोला आ, और मैरै सेवकु गान्दै काम कौरणा लै, और मूर्ति काऐ च़ड़ाई
         ऐन्दी च़ीज़ै खाणा लै शिखाइऔ बिश्वाशा आ।
         21  मुंइयै तियांलै ज़ीऊ बौदुल़णै रौ मौकौ दैऔ, पर सै गान्दै कामा कु ज़ीऊ बौदुल़णौ नाईं
         च़ांइदी।
         22  देख, हाऊं तिऐं च़ारपाई माथै पा ऊ; और ज़ो तियां आइलै गान्दै काम कौरा ई अगर सै भी तियां
         ज़िणै गान्दै काम कु ज़ीऊ नाईं बौदुल़ा लै ता तिऊं बौड़ै दु:खा दी पाऊ।
         23  और हाऊं तिआंरै लोल़डै पोरु ज़ांगाऊ; और तैबै सारी खुंबल़ी ज़ाणा ली कि हिकड़ौ और ज़ीवा
         रौ परखणै वाल़ौ हाऊं ऊ: और हाऊं तुमु मांझ़िआ कु हर एकी लै तेसरै कामा रै अनुसार बौदलौ
         दिआऊ।
         24  पर तुमै थूआतीरा रै बाकी लोगू कै, ज़ेती एज़ी शिक्षा नाईं मानदै, तिऊं बुशै ज़ेथलै शैताना
         री गैहरी बुशै बोला ई, नाईं ज़ाणदै, इणौ बोलाऊ, कि हाऊं तुमु माथै औज़ौ भार नाईं पांईदौ।
         25  पर हां, ज़ो तुमुकै आसा सा, तेस मुं आशणै झ़ाऊं पाकड़ी छ़ाड़ौ।
         26  ज़ो ज़िता लौ और मैरै कामा रै ज़रीयै आखरी झ़ाऊं कौरदै रौआ लौ, हाऊं तेसकै ज़ाति-ज़ाति
         रै लोगु माथै हक दिआऊ,
         27  और सेऊ लोऐ रौ राजदण्ड निंईयौ तिऊं माथै राज़ कौरा आ, ज़िणौ कि कुम्हारा रै माटै रै
         ओखर फुटा ई : ज़िणौ कि मुंइयै भी इणी ई हक आपणै बाबा कु पाऔ आ;
         28  और हाऊं तेसलै दोतकौ तारौ दिआ ऊ।
         29  ज़ासरै कौन्थु ई, सै शुणा लै कि आत्मा खुंबल़ीऊ लै का बोला आ।

सरदीसा लै खौबर31  और सरदीसा री खुंबल़ी रै दूता लै इणौ लिख, कि, ज़ासकै परमेश्वरा री सात आत्मा और सात
         तारै ई, सेऊ इणौ बोला आ, कि हाऊं तैरै काम ज़ाणाऊ, कि ताउंलै ज़ीऊंदौ ता बोलाई, पर आसा
         तु मौरौ औन्दौ।
         2  उज़ीई रौऔ, तिऊं च़ीज़ेउ लै ज़ो बाकी रौई गोई ई, और ज़ो मिटणै वाल़ी थी, तिऊं पाकी कौरौ;
         कैलैकि मुंइऐ तुमै केज़ै कामा लै आपणै परमेश्वरा रै नज़दीक नाईं पाऐ।
         3  ता याद कर, कि तांइऐ किणी रीति कौरी शिक्षा पाई थी और शुणी थी, और तेसदी बौणी रौऊ, और
         ज़ीऊ बौदुल़: और अगर तू ऊज़ी नाईं रौआ लौ; ता हाऊं च़ोरा ज़िणौ आशाऊ और तू केबी भी ना
         ज़ाणी सौका लौ, कि हाऊं एकी ई घौड़ी ताऊं काई आशाऊ।
         4  पर हां, सरदीसा दी तैरै कुछ़ इणै लोग ई, ज़ुणिऐ आपणै-आपणै जुड़कै गांदे नाई किऐ सै शैतै
         जुड़कै भीड़ियौ मुं आइलै घूमाई कैलैकि सै इणै लायक आ।
         5  ज़ुण ज़िता लौ, तेसकै इणी ई शेतै जुड़कै भीड़ाईणे ई, और हाऊं तेसरौ नाउं ज़िन्दगी री
         किताबी कु केज़ी भी रीति कौरी नाईं काटू लौ, पर तेसरौ नाउं आपणै बाब और तेसरै सौरगा रै
         दूतु काऐ मानू लौ।
         6  ज़ासरै कौन्थु ई, सै शुणा लै कि आत्मा धार्मिक खुंबल़ी लै का बोला सा।फिलदियाफिया लै खौबर7  और फिलदिलफिया री धार्मिक खुंबल़ी रै दूता लै इणौ लिख, कि, ज़ुण पवित्र और सौच़्च़ौ
         आ, और ज़ुण दाऊदा री ताल़टी छ़ाड़ा ई, ज़ासरौ खोलौ औन्दौ कोई बन्द नाईं कौरी बौल़दौ और
         बन्द कियौ औन्दौ कोई नाईं खोली बौल़दौ, सेऊ इणौ बोला आ, कि
         8  हाऊं तैरै काम ज़ाणाऊ, (देख मुंइयै ताऊं कालै एक दार उगाड़ी आ छ़ाड़ौ औन्दौ, ज़ास कोई
         बन्द नाईं कौरी बौल़दौ) कि तेरी शक्ति थोड़ीई आ, और ताइंऐ मैरौ वचना रौ पालन कियौ आ और
         मैरै नावां लै नाईं मुकरौ।
         9  देख, हाऊं शैताना रै तिऊं खुम्बल़ी वाल़ेऊ तैरै वशा दी कौराऊ ज़ो यहूदी ई बौणै औन्दै,
         पर आसतै नाईं, और झ़ूठ बोलाई-देख हाऊं इणौ कौराऊ, कि सै ताऊं काऐ आशियौ तैरै बांगणै माथै
         पौड़ियौ ताउंकै ढाल कौराई, और इणौ ज़ाणा ई ,कि मुंइयै ताऊं कु प्यार छ़ाड़ौ आ,
         10  ताइंयै मैरै सौबरा रै वचन पाकड़ी छ़ाड़े ई, एथीलै हाऊं भी ताऊं मुसीबता रै बौग्तै बच़ाई
         छ़ाड़ाऊ, ज़ो घौतरी माथै रौइणै वाल़ेउ परखणालै संसारा दी आशणै वाल़ौ आ।
         11  हाऊं शीगरी ई आशणैवाल़ौ ऊ; ज़ो कुछ़ ताऊं काऐ आ, तेस पाकड़ी छ़ाड़ै, ताकि कोई तैरौ ताज़
         ना छ़ुड़ावा।
         12  ज़ुण ज़िता लौ, तेस हाऊं आपणै परमेश्वरा रै घौरा दी एक खांम्बौ च़ाणाऊं; और सेऊ केबी
         भी बाइरै नाईं निकल़ा लौ; और हाऊं आपणै परमेश्वरा रौ नाउं, और आपणै परमेश्वरा रौ इलाकौ,
         मतलब नौंऐ यरुशलेमा रौ नाउं, ज़ो मैरै परमेश्वरा काऐ कु सौरगा माथा कै आशणै वाल़ौ आ और
         आपणै नौवौ नाउं तेस माथै लिखा ऊ।
         13  ज़ास रै कौन्थु ई, सै शुणा लै कि आत्मा धार्मिक खुंबल़ी लै का बोला आ।लौदिकिया लै खौबर14  और लौदीकिया री धार्मिक खुंबल़ी रै दूता लै इणौ लिख, कि, ज़ो आमीन, और विश्वासा रै लायक,
         और सौच़्च़ौ गवाह सा, और परमेश्वरा री दुनिया रौ मुख्य कारण आ, सेऊ इणौ बोला आ
         15  कि हाऊं तैरै काम ज़ाणाऊ कि तू ना ता शेल़ौ, और ना ता तातौ, भौलौ हुआ थौ कि तू शेल़ौ
         या तातौ हुआ थौ।
         16  एथीलै कि तू गुनगुनौ ई, और ना शेल़ौ ना तातौ : हाऊं ताऊं आपणै मुआं कु फिराउणै वाल़ौ
         ऊ।
         17  तू ज़ो बोला ई, कि हाऊं अमीर उ, और अमीर हुई ऐरौ ऊ, और मुलै केज़ी भी च़ीज़ा री कामी
         नाईं, और इणौ नाईं ज़ाणदौ, कि तू अभागौ और बेकार, कंगाल, शेड़ौ, और नांगौ ई।
         18  एथीलै हाऊं ताउंलै सलाह दिआऊ कि आगी दी तौपाऔ औन्दौ सुनौ मुकु मोल निऊं, कि तू अमीर
         हुआ लौ; और शेतै जुड़कै निंऊ कि तिऊं भीड़ियौ तू बेइज़त ता नाईं हुआ लौ; और आपणी आखी
         दी लाइणा लै सुरमौ निऊं, कि तू देखदै लागा।
         19  हाऊं ज़ास-ज़ास कु प्यार छ़ाड़ा ऊ, तिऊं सौबी लै अकल और ताड़ना दिआऊ, एथीलै जोशिलै हुऔ,
         और ज़ीऊं बौदल़ौ।
         20  देख, हाऊं दारा काऐ खौड़ौ हुइयौ खटखटावा ऊ ; अगर कुण मेरी बाच़ शुणियौ दार खोला लौ,
         ता हाऊं तेस काऐ भीतै आशियौ तेस आइलै रोटी खाआऊ, और सेऊ मुं आइलै रोटी खाआ।
         21  ज़ुण ज़िता लौ, हाऊं तेस आपू आइलै आपणै राज़गादी माथै बौशाल़ा ऊ, ज़िणौ हाऊं भी ज़ीतीयौ
         आपणै बाबा आइलै तेसरी राज़गादी माथै बौशी गौ ऊ।
         22  ज़ास रै कौन्थु ई, सै शुणा लै कि आत्मा धार्मिक खुंबल़ी लै का बोला आ।

सौरगा ई आराधना41  एज़ी बुशु बासिऐ ज़ो मुंइऐ देखी, ता का देखाऊ कि सौरगा दी एक दार खुलौ औन्दौ आ; और ज़ो
         मुंइऐ पैहलै तुहरी री बाच़ा कु आपू आइलै बुशै लाइंदै शुणौ थौ, सेऊ ई बोला सा, कि इदै
         उपरै आश: और हाऊं सेज़ी बुशै ताउंकै बोलाऊ, ज़ेथ रौ इऊं बुशु बासिऐ पुरौ हुणौ ज़ुरुरी
         आ।
         2  और खरकच़ार हाऊं आत्मा दी भौरुई गौ; औज़ौ का देखा ऊ, कि एक राज़गद्दी सौरगा दी बौणी
         औन्दौ आ, और तिऐं राज़गद्दी माथै कोई बौशौ औन्दौ आ।
         3  और ज़ो तेथ माथै बौशौ औन्दौ आ, सेऊ यशब और माणिक्या ज़िणौ दिशा आ, और तिंऐ राज़गद्दी
         रै च़ारो तौरफा दी मरकता ज़िणौ एक मेघधनुष दिशा सा।
         4  और तिऐं राज़गाद्दी रै च़ारो तौरफा दी दुई बीयै च़ार राज़गाद्दी ई; और इऊं राज़गद्दी
         माथै पुराणै ज़मानै रै लोग शेतै जुड़कै भीड़ियौ ई बोशै औन्दै, और तिऊं रै मूंढा माथै
         सुनै रै ताज़ ई।
         5  और तिऐं राज़गद्दी कु बिज़ल़ी और गुड़नौ निकल़ा आ और राज़गद्दी काऐ आगी रै सात दीयै
         ई ज़ौलै औन्दै, इयै परमेश्वरा री सात आत्माऐं ई।
         6  और तिऐं राज़गद्दी काऐ बिल्लौरा रै ज़िणौ शीशै रौ समुनदर आ, और राज़गद्दी रै बीच़ा दी
         और च़ारो तौरफा दी च़ार आदमी ई, ज़ास रै आगै पिछ़ै आखी ई आखी आ।
         7  पैहलौ आदमी बरागा ज़िणौ आ, और दूज़ौ आ बाशटु ज़िणौ, चिजै आदमी रौ मुंह आ आदमी ज़िणौ,
         और च़ौथौ आदमी आ उड़दै उकाबा ज़िणौ।
         8  और च़ारीया आदमीऊ रै छ़ौ-छ़ौ पांखै ई, और च़ारीया भिलै, और भीतै आखी ई आखी आ; और सै
         राच़ी दौऊती बिण आराम कौरीयौ इणौ बोलदै थाका ई लागी, पवित्र, पवित्र, पवित्र प्रभु परमेश्वर,
         सौबी कु शौक्ति वाल़ौ, ज़ो थौ, और ज़ो आसा, और ज़ो आशणै वाल़ौ आ।
         9  और ज़ैबै सै आदमी तेस री, महिमा और सेवा और धन्यावाद कौराई; ज़ो राज़गद्दी माथै आ बोशौ
         औन्दौ, और सौदा ज़िउंदौ आ;
         10  तैबै च़ार बिऐ दुई पुराणै आदमी राज़गाद्दी माथै बौशणै वाल़ै काऐ धौनी पौड़ै, और तेसकै
         ज़ो सौदा ज़ीऊंदी आ ढ़ाल कौरी; और आपणौ-आपणौ ताज़ राज़गाद्दी काऐ इणौ बोलीयौ धौनी पाई,
         11  ओ आमारै प्रभु, और परमेश्वर, तू ही महिमा, सेवा, शौक्ति रै लायक ई; कैलैकि ताइंऐ सौबी
         च़िज़ै चाणी और सै तेरी ई मौरज़ी री थी, और चाणी ई।

मुहरा कौरी बंद किताब और मेम्नौ51  और ज़ो राज़गाद्दी माथै बोशौ आ, मुंइऐ तेसरै सुल़टै हाथा दी एक किताब देखी, ज़ो भीतै
         और बाइरै लिखी औन्दी थी, और सै सात मुहरा लाइयौ बन्द कौरी ऐन्दी थी।
         2  तैबै मुंइऐ एक शक्तिशाली सौरगा रौ दूत देखौ ज़ो ऊंच़ै बाच़ा दी इणौ परचार कौरा थौ कि
         इऐं किताब खोलणै और एथरी मुहरा चोड़णै रै लायक कुण आ?
         3  और ना सौरगा दी, ना धौतरी माथै, ना धौतरी थालै कोई तिऐं किताब खौलणै या तिऐं देखणै रै
         लायक ना निकल़ौ।
         4  और हाऊं ढीकरी-ढीकरीयौ लेरदै लागौ, कैलैकि तिऐं किताब खोलणै, या तिऐं देखणै रै लायक
         कोई ना मिलौ।
         5  तैबै तिऊं पुराणै ज़मानै रै लोगू माझ़िया कु एकियै मुंलै बोलौ, “नाईं लेर; देख, यहूदा
         रै खानदानी (गौत्रा) रौ सेऊ बराग, ज़ो दाऊदा रौ मूल आ, तिऐं किताब खौलणै और तिऐं किताबी
         री साता मुहरै चोड़णा लै ज़ितौ औन्दौ आ।
         6  और मुंइयै सै राज़गाद्दी और च़ारीया आदमी और तिऊं पुराणै ज़मानै रै लोगू मांझ़ीऐ, ज़िणौ
         एक झ़ांगौ औन्दौ गाबड़ु खौड़ौ देखौ: तेसरै सात शींग और सात आखी थी; इयै परमेश्वरा री
         सात आत्माऐं ई, ज़ो सारी धौतरी माथै ई भेज़ी ऐन्दी।
         7  तिणिऐ आशियौ तेसरै सुल़टै हाथा कु ज़ो राज़गाद्दी माथै थौ बौशौ औन्दौ, सै किताब नीं
         गोई।
         8  और ज़ैबै तिणिऐ सै किताब नीं गोई, ता सै च़ारीया पुराणै लोग और सौबी दुई बिऐ च़ार पुराणै
         लोग तेस गाबड़ु काऐ धौनी लोटी गौऐ; और सौबी रै हाथा दी बांइशी और धूपा कु भौरै औन्दै
         सुनै रै ओखर थै, इयै ता पवित्र लोगु री प्राथना आ।
         9  और सै एज़ौ नौंवौ गेत गांइदै लागै, तू इयैं किताब निंणा, और एथ री मुहरै खोल़णै रै लायक
         ई; कैलैकि ताइंऐ मौरियौ आपणै लोहू कौरी हर कुल, और भाषा, और लोग और ज़ाति माझ़िया कु
         परमेश्वरा कालै लोग खरीदै ई,
         10  और तिउंऐ आमारै परमेश्वरा कालै एक राज्य और याजक चाणै; और सै धौतरी माथै राज़ कौरा ई।
         11  और ज़ैबै मुंइयै देखौ, ता तिऐं राज़गद्दी और तिऊं आदमीऊ और तिऊं पुराणै ज़मानै रै लोगु
         रै च़ारो तौरफा दी भौरी सौरगा रै दूतु री बाच़ शुणी, ज़ैथ री गिनती लाखौ और करोड़ा री
         थी।
         12  और सै ऊंच़ी बाच़ा कौरी बोला थै, कि झ़ांगै औन्दै गाबड़ु ही शक्ति, और धन, और बुद्धी,
         और शक्ति, और सेवा, और महिमा और धन्यावादा रै लायक आ।
         13  तैबै मुंइयै सौरगा दी, और धौतरी माथै, और धौतरी थाल, और समुन्दरा री सौबी चाणी औन्दी
         च़ीज़ेउ लै, और सौबी कुछ़ ज़ो तेथ दी आ, इणौ बोलदै शुणौ, कि ज़ो राज़गाद्दी माथै बोशौ
         आ, तेसरौ, और गाबड़ु रौ धन्यावाद, और सेवा, और महिमा, और राज्य, सौदा रौआ।
         14  और च़ारीया आदमीउऐ आमीन बोलौ, और पुराणै ज़मानै रै लोगूऐ धौनी पौड़ियौ ढ़ाल कियौ।

सात मुहरा रौ खोलिणौ61  तैबै मुंइयै देखौ, कि गाबड़ुऐ तिऊं सात मुहरा माझ़िआ कु एक खोली; और तिऊं च़ारीया आदमीऊ
         माझ़िआ कु एकी री गूड़ने री बाच़ शुणी, “आश!”
         2  मुइंयै नौज़र फेरी, और देखौ, एक शेतौ घोड़ौ आ, और ज़ुण तेस माथै बोशौ औन्दौ थौ तेसकै
         एक धनुष आ; और तेसकै एक ताज़ आ दैऔ औन्दौ, और सेऊ ज़य कौरियौ निकल़ौ कि औज़ौ भी जय मिला।
         3  जैबै तिणिऐ दुज़ी मुहर खोली, ता मुइंयै दुज़ौ आदमी इणौ बौलदै शुणौ, “आश!”
         4  तैबै एक घोड़ौ औज़ौ निकल़ौ ज़ो रातै रौगां रौ थौ; जूण तेस माथै बौशौ औन्दौ थौ तेसकै
         इणौ हक्क थौ दैऔ औन्दौ कि धौतरी माथा कु मेल च़ुंगा लौ, ताकि लोग एकी दुजेऊ झ़ांगा लै;
         और तेसलै एक बौड़ी तलवार आ देई ऐन्दी।
         5  ज़ैबै तिणीऐ चीज़ी मुहर खोली, ता मुइंयै चिजौ आदमी इणौ बोलदै शुणौ, “आश!” मुइंयै नौज़र
         लाई, और देखौ, एक काल़ौ घोड़ौ आ, और जूण तेस माथै बौशौ औन्दौ थौ तेस रै हाथा दी एक तराकड़ी
         आ;
         6  और मुइंयै तिऊं चारिया आदमीऊ मांझ़िया कु एक बाच़ इणै बोलदै शुणी, “दीनारा रौ सेर भौर
         गीऊं, और दीनारा रौ चीन सैर जौ, पर तेल और दाखरस नाश नाईं कौरेऊ।”
         7  जैबै तिणीऐ चौथी मुहर खोली, ता मुइंयै च़ौथै आदमी री बाच़ इणौ बोलदै शुणौ, “आश!”
         8  मुइंयै नौज़र लाई, और देखौ, एक पींउल़ौ घोड़ौ आ; और जूण तेस माथै बोशौ औन्दौ थौ तेसरौ
         नाऊं मौरणौ आ, और अधोलोक तेस पिछ़ु आ; और तिउंकै धौतरी री एक च़ौथाई माथै इणौ हक्क आ
         दैऔ औन्दौ कि तलवार, और काल़, और मौरणौ, और धौरती रै ज़ागल़ी जानवरा रै ज़रीऐ लौगू पोरू
         झ़ांगाई।
         9  जैबै तिणीऐ पांज़वी मुहर खोली, ता मुइंयै वेदी थालै तिंउरै प्राण देखै जो परमेश्वरा
         रै वचना रै कारण और तिऐं गवाही रै कारण जो तिउंऐ देई थी झ़ांगै औन्दै थै।
         10  तिउंऐ ज़ोरै हाका देइयौ बौलौ, “ओ मलिक, ओ पवित्र और सौचौ; तू केबी झ़ाऊं फैसलौ नाईं
         कौरदौ? और धौरती रै रौइणै वाल़ेऊ कु आमारै खुना रौ बौदल़ौ केबी झ़ाऊं नाईं निआंलौ?”
         11  तिऊं मांझ़ीआ कु हर एकी कै शेते ज़ुड़कै दै, और तिउंलै बोलौ कि औज़ौ थोड़ै बौग्ता झ़ाऊं
         आराम कौरौ, ज़ेबी झ़ाऊं की तुमारै साथी दास और भाई ज़ो तुमु ज़िणै मौरणै वाल़ै ई तिउंरी
         भी गिनती पुरी ना हुआ।
         12  जैबै तिणीऐ छ़ौवी मुहर खोली, ता मुइंयै देखौ कि एक बौड़ौ भुईंच़ल़ आशौ, और सूरज काम्बल़ा
         ज़िणौ काल़ौ और पूरी ज़ून खूना ज़िणी हुई गोई।
         13  आसमाना रै तारै धौतरी माथै इणै पौड़ै ज़िणै बौड़ी आंधी (बागुरा) कारी हिलीऔ अंजीरा रै
         पेड़ा रै काच़्च़ै फल़ झौड़ाई।
         14  आसमान इणौ हिली गौ ज़िणौ च़िट्ठी मेटदी बारै सौरका; और हर एक पहाड़, और टापू, आपणी-आपणी
         ज़ागा कु टौल़ी गौऐ।
         15  तैबै धौतरी रै राज़ै, और परधान, और फौज़ी आफसर, और अमीर और शक्तीशाल़ी लोग, और हर एक
         सेवक और हर एक आज़ाद पहाड़ी रै ओडाच़ीउ दी और डोकेऊ दी च़ोरुई गौऐ,
         16  और पहाड़ी और चट्टाना लै बोलदै लागै, “आमूं माथै पौड़ौ; और आमू तेसरै मुंआ कू ज़ो राज़गाद्दी
         माथै आ बोशौ औन्दौ, और गाबड़ु रै रोशा कु च़ोर।
         17  कैलैकि तिऊं रै रोशा रौ भयानक दिन आशी गौ आ, आबै कूण रुकी सौका?”

इस्राईला रै 1,44,000 लोग71  एथ बासिऐ मुइऐ धौतरी रै च़ारीया कूणै दी च़ार सौरगा रै दूत खौड़ै देखै। तिउंऐ धौतरी
         री च़ारीया भिला री बागुर थाम्बी ऐन्दी थी ताकी धौतरी या समुन्दर या केज़ै भी पेड़ा माथै
         बागुर ना च़ाला।
         2  तैबै मुइंयै एक औज़ौ सौरगा रौ दूत ज़ीउंदै परमेश्वरा री मुहर पाकड़ीयौ पूरबा कु उपरै
         आशदै देखौ; तिणिऐ तिऊं च़ारीया सौरगा रै दूता लै ज़ासकै धौतरी और समुन्दरा रौ नुकसान
         कौरणै रौ हौक्क थौ दैऔ औन्दौ, ज़ोरै हाकै मारियै बोलौ,
         3  “ज़ेबी झ़ाऊं आमै आपणै परमेश्वरा रै सेवका रै कौपाल़ा दी मुहर ना लाई लै, तैबी झ़ाऊं
         धौतरी और समुन्दर और पेड़ा लै नुकसान ना कौरेऊ।”
         4  ज़ास माथै मुहर लाई ऐन्दी आ मुइंयै तिउंरी गिनती शुणी, मतलब इस्राएला री संताना रै सौबी
         गौत्रा मांझ़िया कु एक लाख दुई बियै च़ार हज़ारा दी मुहर लाई ऐन्दी :
         5  यहूदा रै गौत्रा मांझ़िआ कु बाराह हज़ारा माथै मुहर लाई ऐन्दी: रुबेना रै गौत्रा मांझ़िया
         कु बाराह हज़ारा माथै, गादा रै गौत्रा मांझ़िया कु बाराह हज़ारा माथै।
         6  आशेरा रै गौत्रा मांझ़िया कु बाराह हज़ारा माथै, नपताली रै गौत्रा मांझ़िया कु बाराह
         हज़ारा माथै, मनश्शिहा रै गौत्रा मांझ़िया कु बाराह हज़ारा माथै,
         7  शमौना रै गौत्रा मांझ़िया कु बारहा हज़ारा माथै, लेवी रै गौत्रा मांझ़िया कु बाराह हज़ारा
         माथै, इस्साकारा रै गौत्रा मांझ़िया कु बाराह हज़ारा माथै,
         8  जबूलूना रै गौत्रा मांझ़िया कु बाराह हज़ारा माथै, यूसुफा रै गौत्रा मांझ़िया कु बाराह
         हज़ारा माथै, और बिन्यामीना रै गौत्रा मांझ़िया कु बाराह हज़ारा माथै मुहर लाई ऐन्दी।एक बौड़ी भीड़9  एथ बासिऐ मुइंयै नौज़र लाई, और देखौ, हर एक ज़ाति और कुल़ और लोग और बोली मांझ़िया कु
         एक इणी बौड़ी भीड़, ज़ास कोई भी गिणी नाईं सौकदौ, शेते ज़ुड़कै भीड़ियौ और आपणै हाथा
         दी खज़ूरा रै शाउंटै निंइऔ राज़गाद्दी रै सामनै और गाबड़ु काऐ खौड़ी ई।
         10  और बौड़ी बाच़ा कौरी औटाइऔ बोलाई, “छ़ुटकारै लै आमारै परमेश्वरा रौ, जो राज़गाद्दी माथै
         आ बोशौ औन्दौ, और गाबड़ु री जय-जयकार हौआ!”
         11  और सारै स्वर्गदूत तिऐं राज़गाद्दी और स्याणै और च़ारिया आदमीऊ रै फिदियालै खौड़ै ई;
         तैबै सै राज़गाद्दी रै सामनै धौनी लोटै; और परमेश्वरा लै नमस्कार कौरियौ बोलौ,
         12  “आमीन! आमारै परमेश्वरा री बौड़ाई और महिमा, ज्ञान, धन्यवाद, ईज़्ज़त और ताकत और शक्ति
         सौदा बौणी रौआ। आमीन!”
         13  एथ माथै स्याणेऊ मांझ़िया कु एकीऐ मुलै बौलौ, “एऊ शेते ज़ुड़कै भीड़ियौ कूण आ? और किदरा
         कु आशौ आ?”
         14  मुंइयै तेसलै बौलौ, ओ गुरु, तू ई ज़ाणा ई।” तिणीऐ मुलै बोलौ, “एऊ सेऊ आ, ज़ो तेस महाक्लेशा
         मांझ़िया कु निकल़िऔ आशौ आ; इऊंऐ आपणै-आपणै ज़ुड़कै गाबड़ु रै लोऊ दी धोइऔ शेते किऐ ई।
         15  एज़ी बज़ाह कु सै परमेश्वरा री राज़गाद्दी रै सामनै ई, और तेसरै घौरा दी राच़-दिन तेसरी
         सेवा कौराई, और जो राज़गाद्दी माथै आ बोशौ औन्दौ, सेऊ तिऊं माथै आपणौ ताम्बु ला आ।
         16  सै तैबै भुखै और चिशै नाईं रौआलै; और ना तिऊं माथै रुड़, ना कोई तौपिश पौड़ाली।
         17  कैलैकि गाबड़ु जो राज़गाद्दी रै बिच़ा दी आ तिउंरी रखवाल़ी कौरा आ, और तिऊं ज़िन्दगी
         रै पाणी रै ज़ौल़ा काऐ निंआ आ; और परमेश्वर तिउंरी आखी कु सारै आशु गुशा आ।

सातवी मुहर और सुने री धूड़स81  ज़ैबै तिणिऐ सातवी मुहर खोली, ता सौरगा दी आधै घाण्टै झ़ाऊं शान्ति रौई।
         2  तैबै मुइंयै सै सातिया सरगा रै दूत देखै ज़ो परमेश्वरा रै सामनै खौड़ै रौआ ई, और तिउंकै
         सात बांइशी देई।
         3  तैबै एक औज़ौ सौरगा रौ दूत सुनै री धूड़ुसा कौरी आशौ, और बेदी काऐ खौड़ौ हुऔ; और तेसलै
         भौरी धूप दैऔ ताकी सेऊ सारै पवित्र लौगु री प्राथना तिऐं सुनै री बेदी माथै च़ड़ावा,
         जो राज़गाद्दी काऐ आ।
         4  तेस धूपा रौ धुंऔ पवित्र लौगु री प्राथना कौरी सौरगा रै दूता रै हाथा कु परमेश्वरा काऐ
         पौंउच़ौ।
         5  तैबै सौरगा रै दूतै धूड़ुस निंईऔ तेथदी बेदी री आग भौरी, और धौतरी माथै पाई; ता गुड़नौ
         और बाच़, और बिज़ली और भूईच़ल़ औन्दै लागै।सात तुरही6  तैबै सै सातिया सौरगा रै दूत जास कै सात बांइशी थी, तिऊं फुकुरना लै त्यार हूई गौऐ।
         7  पैहलै सौरगा रै दूतै करनाल फुकरी, और लोऊ दी मिलै औन्दै शौरु और आग पैदी हुई, और धौतरी
         माथै पाऐ; और धौतरी रौ एक हिस्सौ पौरु ज़ौल़ौ, और पेड़-पौधेऊ रौ भी एक हिस्सौ ज़ौल़ौ,
         और सारौ हौरौ घास भी ज़ौल़ौ पौरु।
         8  दूज़ै सौरगा रै दूतै करनाल फुकरी, ता ज़िणौ कि आगी रौ जौल़दै लागौ औन्दौ एक बौड़ौ पहाड़
         समुन्दरा दी पाऔ; और समुन्दरा रौ एक तिहाई हिस्सौ लोऊ हुई गौ,
         9  और समुन्दरा रै एक तिहाई हिस्सै रै ज़ीव-ज़न्तु मौरी गौऐ, और एक तिहाई हिस्सै दी पाणी
         रै ज़हाज़ नाश हुई गोई।
         10  चिजै सौरगा रै दूतै करनाल फुकरी, और एक बौड़ौ तारौ जो मशाला (प्याशै) रै ज़िणौ ज़ौल़ा
         थौ, सौरगा कु चुटौ, और नौंई रै एक तिहाई हिस्सै माथै, और पाणी रै ज़ौल़ा माथै पौड़ौ।
         11  तेस तारै रौ नाऊं नागदौना सा; और एक तिहाई हिस्सै रौ पाणी नागदौना ज़िणौ कौड़ुवौ हुई
         गौ, और भौरी का आदमी तेस पाणी रै कौड़ुवै हुणै रै कारण पोरु मौरै।
         12  च़ौथै सौरगा रै दूतै करनाल फुकरी, और सूरजा रौ एक तिहाई हिस्सौ, और ज़ुना रौ एक तिहाई
         हिस्सौ और तारेऊ रै एक तिहाई हिस्सै माथै परैशानी आशी, इदरा झ़ाऊं कि तिऊंरौ एक तिहाई
         हिस्सौ न्यारौ हुई गौ और दिना री एक तिहाई दी प्याशौ नाईं रौऔ, और तिणी ई राच़ी दी भी।
         13  ज़ैबै मुंइयै औज़ौ देखौ, ता सौरगा रै बीचा दी एक उकाब उड़दै और ऊँची बाचा दी इणौ बोलदै
         शुणौ, “तिऊं चीन सौरगा रै दूता री करनाल़ा री बाच़ा रै कारण, ज़ो इबी झ़ाऊं फुकुरना लै
         ई रौई ऐन्दी, धौतरी दी रौइणै वाल़ै माथै फिटकार, फिटकार, फिटकार!”

91  ज़ैबै पांज़वै सौरगा रै दूतै करनाल फुकरी ता मुंइयै सौरगा कु धौतरी माथै एक तारौ लोटदै
         देखौ, और तेसकै पौइताल़ा री ताल़टी देई आ।
         2  तिणीऐ पौइताल़ खोलौ, और पौइताल़ा कु बौड़ै कुण्डा रै ज़िणौ धुंऔ उठौ, और कुन्डा रै धुंऐ
         कौरी सूरज और बागुर नयारै हुई गौऐ।
         3  तेस धुऐं मांझ़िऐ कु धौतरी माथै भौरी का (किड़ै-किमलै) टिड्डी निकल़ी, और तिउंकै धौतरी
         रै बिच़्छ़ु ज़िणी शक्ति देई।
         4  तिउंलै बौलौ कि ना धौतरी रै घास, ना कासी हरियाली, ना ता कासी पेड़ा रौ नुकसान कौरेऊ,
         सिरफ तिऊं आदमीऊ रौ, ज़ासरै कौपाल़ा दी परमेश्वरा री मुहऱ नाईं आ।
         5  तिउंकै लोगु झ़ांगणा लै ता नाईं पर पाजं मीहनै झ़ाऊं दु:ख दैणै रौ हक दैऔ आ : और तिऊंरौ
         दुख इणौ थौ ज़िणौ बिच़्छ़ु रै काटणै कु आदमीऊ कै हुआ आ।
         6  सेज़ै बौग्ता दी आदमी मौरना लै लोड़िआ ई पर नाईं मिलदी; और मौरने री इच़्छ़ा कौराई,
         पर मौउत तिऊंकु पोरु भागा आ।
         7  सै टिड्डी इणै थै ज़िणै लड़ाई लै त्यार कियै औन्दै घौड़ै औआ ई, और तिंउरै मुंडा माथै
         सुनै रै ज़िणै ताज़ थै; और तिंउरै मुंह आदमीऊ ज़िणै थै।
         8  तिंउरै बाल़ छ़ेउड़ीउ रै बाल़ा ज़िणै और दांद बरागा (शेरा) रै दांदा ज़िणै थै।
         9  तिउंऐ लोहै रै झ़िलम थी भीडी ऐन्दी: और तिंउरै पाखेऊ री बाच़ इणी थी ज़ीणी रथ और भौरी
         घोड़ेऊ री लड़ाई दी दौड़दी बारै औआ सा।
         10  तिउंरी पूंछ़ बिच़्छ़ु ज़ीणी थी, और तिऊंदी ज़ैहर थौ, और तिउंकै पांज़ मिहनै झ़ाऊं आदमीऊ
         लै दु:ख दैणै री ज़ो शक्ति थी मिली थी, सै तिंउरै पूंछ़ा दी थी।
         11  पौइताल़ा रौ दूत तिऊं माथै राज़ौ थौ; तेसरौ नाउं इब्रानी बोली दी अबद्दोन, और यूनानी
         बोली दी अपुल्लयोन आ।
         12  पैहलै मुसीबत टौल़ी एरी, शुणौ, आबै एथ बासिऐ दुई मुसीबत औज़ौ आशणै वाल़ी ई।
         13  ज़ैबै छ़ौउवै सौरगा रै दूतै करनाल फुकरी ता सुनै री बेदी ज़ो परमेश्वरा रै सामनै आ तेसरै
         शिंगा माझ़िया कु मुंइयै इणी बाच़ शुणी,
         14  ज़िणौ कोई छ़ौउवै सौरगा रै दूता लै, ज़ासकै करनाल थी, बोलदै थौ लागौ औन्दौ, “तिऊं च़ार
         सौरगा रै दूता लै ज़ो बौड़ी नौईं फुराता काऐ बानै औन्दै ई, तिऊं पोरु खौल।”
         15  सै च़ार दूत खोली गौऐ ज़ो तेभी, और सेज़ै दिनै, और महीनै, और बौर्षा लै आदमीऊ री एक
         तिहाई हिस्सै रै पौरु ज़ांगणा लै तैयार थै किऐ औन्दै।
         16  तिंउरै फौज़ा रै सवारीऊ री गीनती एक बिऐ करोड़ थी; मुंइयै तिउंरी गीनती शुणी।
         17  और मुकै एज़ै दर्शना दी घोड़ै और तिंउरै इणै सवारी दिशी ज़ासरी झ़िलम आग, और लाल रंगा
         री गहरी आग, और गन्धका ज़ीणी थी, और तिऊं घोड़ै रै मूंढ़ शेरा (बरागा) ज़िणै थै; और तिंउरै
         मुंहा कु आग, धुऔं और गान्दी बास निकल़ा थी।
         18  इऊं चिनी ई माहामारीऊ मतलब आग, धुंऔ और गान्दी बासा कौरी, ज़ो तिंउरै मुंहा कु निकल़ा
         थी एक तिहाई हिस्सै रै आदमी पोरु झ़ांगै।
         19  कैलैकि तिऊं घोड़ेऊ री शक्ती तिंउरै मुंहा और तिउंरी पूंछ़ा दी थी; एथीलै कि तिउंरी
         पूंछ़ सापा ज़ीणी थी, और तिऊं पूंछ़ा रै मूंढ भी थै और इऊं कौरै सै दु:ख पौउंच़ावा थै।
         20  बाकी आदमीउऐ ज़ो तिऊं मरिऊ कौरी नाईं मौरै थै, आपणै हाथा रै कामा कु ज़ीऊ नाईं बौदल़ा,
         कि बुरी आत्मा री, सुनै और च़ांदी और पीतल और ढोल़ और काठा री मूर्तिऊ री पुज़ा नाईं
         कौरौ, ज़ो ना देखदै, ना शुणदै, ना हाण्डी बौल़दै,
         21  और ज़ो खून, और ज़ादु-टोणो, और बुरै काम, और चोरी तिउंऐ कौरी थी, तिऊंकु ज़िऊ नाईं बौदल़ौ।

स्वर्गदूत और छ़ोटी किताब101  तैबै मुंइयै एक औज़ौ शक्तिशाली सौरगा रौ दूत बादल़ा कौशटौ औन्दौ सौरगा कु उतुरदै देखौ।
         तेसरै मूंढा दी पौणीयार थी। तेसरौ मूंह सूरजा ज़िणौ और बांगणै आगी रै खाम्बै ज़िणै थै।
         2  तेसरै हाथा दी एक छ़ोटी किताब खोली ऐन्दी थी। तिणिऐ आपणौ सुल़टौ लात समुन्दरा माथै और
         उल़टौ लात धौतरी माथै थौ छ़ाड़ौ औन्दौ,
         3  और इणी बौड़ी बाच़ा कौरी राड़ देई, ज़िणौ शेर(बराग) भूंगरा सा; और ज़ैबै सेऊ ज़ोरै औटाउऔ
         ता गुड़नै रै सात बाच़ शुणुई।
         4  ज़ैबै सातीया गुड़नै री बाच़ शुणुई गोई, ता हाऊं लिखदै थौ लागौ औन्दौ, पर मुंइयै सौरगा
         कु एज़ी बाच़ शुणी, “ज़ो बुशै गुड़नै रै तिऊं सात बाच़ा कु शुणी आ तिऊं गुप्त छ़ाड़,
         और नाईं लिख।”
         5  ज़ो सौरगा रौ दूत मुंइयै समुन्दर और धौतरी माथै खौड़ौ देखौ थौ, तिणिऐ आपणौ सुल़टौ हाथ
         सौरगा भिलै उपरै कियौ,
         6  और ज़ो सौदा ज़ीऊंदौ आ, ज़ुणिऐ सौरग और ज़ो कुछ़ तेथ दी आ, धौतर, और ज़ो कुछ़ तेथ माथै
         आ, समुन्दरा, ज़ो कुछ़ तेथदी आ चाणौ औन्दौ, तेथरी कसम खाइयौ बोलौ, “आबै ता औज़ौ बेर नाईं
         पौड़दी।
         7  पर सातुऐ सौरगा रै दूता रै करनाल फुकुरनै दी हुणै वाल़ी बाच़ा रै दिना दी, परमेश्वरा
         रै ज़िवा रौ संच़ौ औन्दौ तेस खुशी रै खौबरा रै अनुसार ज़ो तिणिऐ आपणै सेवक भविष्यवाणी
         कौरनै वाल़ेउ कै दैऔ, पूरौ हुआ।”
         8  ज़ेज़ी बाच़ मुंइयै सौरगा कु बोलदै शुणी थी, सै तौइंऐ मुं आइलै बुशै लाइंदै लागौ, कि
         “डेऊ, ज़ो सौरगा रौ दूत समुन्दर और धौतरी माथै खौड़ौ आ, तेसरै हाथा कु तिऐं खोली ऐन्दी
         किताब निऊं।”
         9  मुंइयै सौरगा रै दूता काऐ डेइयौ बोलौ, “एज़ी छ़ोटी किताब मुंकै दै।” और तिणीऐ मुलै बोलौ,
         “नीऊं, इऐं खा; इयै तैरौ पेट कौड़ूऔ ता कौरा आ, पर तैरै मुंआ दी मौआ ज़िणी मीठी लागा
         आ।”
         10  तैबै मुंइयै सै छ़ोटी किताब तेस सौरगा रै दूता रै हाथा कु नीईंयौ खाई गोई। सै मैरै मुंआ
         दी मौआ ज़िणी मीठी ता लागी, पर ज़ैबै मुंइयै सै खाई गोई, ता मैरौ पेट कौड़ुऔ हुई ऐरौ।
         11  तैबै मुलै इणौ भी बोलौ, “कि ताइंऐ भौरी लोगु और ज़ातीऊ, और बोलीऊ और राज़ेऊ रै बारे
         दी औज़ौ भविश्यवाणी कौरनी जा ई।”

दुई गवाह111  तैबै मुकै नापणा लै एक डिंगौ दैऔ, और कुणिऐ मुलै बोलौ, “उठ, परमेश्वरा रौ घौर और बेदी,
         और तेथदी भक्ति कौरणै वाल़ेऊ नाप।
         2  पर परमेश्वरा रै घौरा रौ खौल़ौ नाईं नाप, कैलैकि सेऊ दुज़ी ज़ातिऊ लै आ दैऔ औन्दौ, और
         सै तेस पवित्र इलाकौ दुई बिऐ दुई मीहनै झ़ाऊं फेंच़ा ई।
         3  और हाऊं आपणै दुई शाजता लै एस हक दिआऊ, कि च़ादरु(टाट) कौशटियौ एक हज़ार दुई शौ साठ
         दिना झ़ाऊं भविष्यवाणी कौरा।
         4  इयै सै ई जैतूना फेड़ु रै दुई पेड़ और दुई धूड़ुस, ज़ो धौतरी रै प्रभु काऐ खौड़ै रौआ
         ई।
         5  अगर कुण तिऊंरौ नुकसान कौरा लौ, ता तिंउरै मुंआ कु आग निकल़ियौ तिंउरै दुश्मनु ज़ालियौ
         राख कौरा आ; और अगर कुण तिउंलै बुरौ कौरा ई, ता ज़ुरुर इणै कौरी पौरु झ़ांगाई।
         6  तिउंकै हक आ कि सौरग बौन्द कौरा, कि तिउंरी भविष्यवाणी रै दिना दी पाणी ना लागा; और
         तिउंकै सौबी पाणी माथै हक आ, कि तेस लोहु चाणा, और ज़ेबी-ज़ेबी च़ाहालै तेबी-तेबी धौतरी
         माथै काई रौंगा री मुसीबत आणा।
         7  ज़ेबी सै आपणी गवाही देई एरा लै, ता सेऊ जानवर ज़ो पौइताल़ा मांझ़िया कु निकल़ा आ, तिऊंकु
         लौड़ियौ तिऊं ज़ितालौ और तिऊं पोरु झ़ांगा आ।
         8  तिउंरी लाशै तेस बौड़ै इलाकै रै आड्डै दी पौड़ी रौआ ई, ज़ासलै आत्मा रै रुपा कु सदोम
         और मिस्र बोला ई, ज़िऐ तिऊंरौ प्रभु भी क्रुसा माथै च़ौड़ाऔ थौ।
         9  और सौबी लोगु, और राज्य और बोलीऊ और ज़ातिऊ मांझ़िया कु लोग तिउंरी लाशै साड़ै चिया
         दिना झ़ाऊं देखा ई, और तिउंरी लाशै औड़ाच़ी दी छ़ाड़नै नाईं दिआ लै।
         10  धौतरी रै रौइणै वाल़ै तिंउरै मौरना कु खुश और मौगन हुआई, और एकी दुज़ै कै भेंट दिआ ई,
         कैलैकि इऊं दुइया भविष्यवक्तुऐ धौतरी रै रौइणैवाल़ै सताऐ थै।
         11  पर साड़ै चिया दिना बासीऐ परमेश्वरा री तौरफा कु जीवना री आत्मा तिऊंदी आशी गोई, और
         सै आपणै बांगणेऊ माथै खौड़ै हुइ गौऐ, और तिऊं देखणै वाल़ेऊ माथै बौड़ौ डौर छ़ाई गौ।
         12  तैबै तिउंकै सौरगा कु एक हाक शुणुई, “इदै उपरै आशौ!” इणौ शुणियौ सै बादला माथै आपणै
         दुश्मना रै देखदै-देखदै सौरगा माथै डेइ गौऐ।
         13  तैबै सेज़ै बौग्तै एक बौड़ौ भूईंच़ल़ पौड़ौ, और इलाकै रौ दसुऔ हिस्सौ ढौल़ी गौ; और तेस
         भूईंच़ल़ा कौरिऐ सात हज़ार आदमी मौरी गौऐ, और ज़ो बौच़ै औन्दै लोग थै सै डौरी गौऐ और
         सौरगा रै परमेश्वरा री बौड़ाई की ई।
         14  दुज़ी मुसीबत टौल़ी गोई; देखौ, चीजी मुसीबत शीगरी आशणै वाल़ी आ।सातवी तूरही15  ज़ैबै सातुऐ दुतै करनाल फुकरी, ता सौरगा दी एथरै बारै दी हाकै देइयौ बोलदै लागै : “धौतरी
         रौ राज़ आमारै प्रभु रौ और तेसरै मसिहा रौ हुई गौ, और सेऊ जुगा-जुगा झ़ाऊं राज़ कौरा
         आ।”
         16  तैबै एक बिऐ च़ार स्याणै (पुराणै गुरु) ज़ो परमेश्वरा काऐ आपणी-आपणी राज़गाद्दी माथै
         थै बौशै औन्दै, धौनी पौड़ियै परमेश्वरा कै ढाल कौरीऔ।
         17  इणौ बोलदै लागै, “ओ सौबी कु शौक्ती वाल़ौ प्रभु परमेश्वर, ज़ो आसती आ और ज़ो थौ, आमैं
         तैरौ धन्यावाद कौरी ई कि ताइंऐ आपणी शौक्ती कामा दी लाइयौ राज़ कियौ आ।
         18  दुज़ी ज़ातिउऐ रोष गाड़ै, पर तैरै रोष आशी गौऐ, और सेज़ौ बौग्त आशी गौ आ कि मौरै औन्देऊ
         रौ फैसल़ौ कौरनौ जा, और तैरै सेवक भविष्यवकतु और पवित्र लोगु लै और तिऊं छ़ोटै-बौड़ेऊ
         लै ज़ो तैरै नावां कु डौरा ई बौदल़ौ दिया आ, और धौतरी रै बिगाड़नैवाल़ै नाश कौरीआ।”
         19  तैबै परमेश्वरा रौ घौर ज़ो सौरगा दी आ सेऊ खोलौ, और परमेश्वरा रै घौरा दी तेसरै वादै
         रौ सन्दूक दिशौ; और बिज़ल़ी और बाच़ और गुड़नौ और भूईंच़ल़ आशौ और बौड़ै-बौड़ै शौरु पौड़ै।

छ़ेवड़ी और बौड़ौ साप121  तैबै सौरगा दी एक बौड़ी निशाणी दिशी, मतलब एक छ़ेउड़ी ज़ुणिऐ सूरज थौ कौश्टौ औन्दौ,
         और ज़ून तियांरै बांगणै थालै थी, और तियांरै मूंडा माथै बाराह तारेऊ रौ ताज़ थौ।
         2  सै गौरकड़ी हुई, और ज़ोरै ज़ोरै औटाइआ थी कैलैकि सै हौल़खिणै वाल़ी थी।
         3  और एक औज़ौ निशाणी सौरगा दी दीशी; और देखौ एक लाल रौंगा रौ अज़गर (साप) थौ, ज़ासरै सात
         मूंड और सात शींग थै, और तेसरै मुंडा माथै सात राज़ा रै ताज़ थै।
         4  तेसरी पूंछ़ै सौरगा रै तारेऊ री एक तिहाई रौ हिस्सौ झीड़ियौ धौतरी माथै पाई गौ, और सेऊ
         अज़गर तिऐं छ़ेउड़ी काऐ ज़ो जच्चा थी, खौड़ौ हुऔ ताकि ज़ैबै सै हौल़खीया ली ता तिआंरौ
         छ़ोहरु पोरु खा आ।
         5  तैबै तियांरौ छ़ोहरु हुऔ ज़ो लोहै री सौज़ा कौरिऐ सौबी ज़ाति माथै राज़ कौरनै वाल़ौ
         थौ, और तिआंरौ सेऊ माऊं तेभी ई परमेश्वरा काऐ और तेसरी राज़गाद्दी काऐ च़ुंगीयौ निईं
         ऐरौ;
         6  और सै छ़ेउड़ी तेस ज़ांगल़ा लै भागी गोई ज़ियै परमेश्वरा री तौरफा कु तियां कालै एक
         ज़ागहा त्यार थी की ऐन्दी, कि तिऐ सै एक हज़ार दुई शौ साठ दिना झ़ाऊं पौल़ा-बौड़ा,
         7  तैबै सौरगा दी लड़ाई हुई, मिकाईल और तेसरै सौरगा रै दूत अजगरा आइलै लौड़ना लै निकल़ै;
         और अजगर और तेसरै दूत तेस आइलै लौड़ै,
         8  पर सै नाईं ज़ितै, और सौरगा दी तिऊं कालै औज़ौ ज़ागाह नाईं रौई,
         9  तैबै सेऊ बौड़ौ अजगर, मतलब सेऊ पुराणौ साप ज़ासलै इबलीस और शैतान बोला ई और सारौ संसार
         बहकाउणै वाल़ौ आ, धौतरी माथै लोटाल़ौ; और तेसरै दूत भी तेसी आइलै लोटाल़ै।
         10  तैबै मुंइयै सौरगा कु एज़ी बौड़ी बाच़ आशदै शुणी, कि आबै आमारै परमेश्वरा रौ छ़ुटकारौ
         और ताकत और राज्य और तेसरै मसिहा रौ हक परगट हुऔ आ, कैलैकि आमारै भाईऊ माथै आरोप लाइणै
         वाल़ौ, ज़ो राच-दीन आमारै परमेश्वरा काऐ तिऊं माथै आरोप ला थौ, लोटाल़ी गौ।
         11  और सै गाबड़ु रै लोऊ रै कारण और आपणी गवाही रै वचना रै कारण तेस कु ज़िते ई, और तिउंऐ
         आपणै प्राण आच्छ़ै नाईं ज़ाणै, इदरा झ़ाऊं कि मौउत भी सहन की ई।
         12  एथीलै, ओ सौरगा, और तेथदी रौइंणै वाल़ेओ, मौगन रौऔ; ओ धौतरी, और समुन्दर, तुमु लै फिटकार!
         कैलैकि शैतान बौड़ै रोशा कौरी तुमु काऐ उतरीयौ आशौ आ; कैलैकि ज़ाणा आ कि तेसरौ थौड़ौ
         ज़ेई बौग्त औज़ौ रौ औन्दौ।
         13  ज़ैबै अजगरै देखौ की हाऊं धौतरी माथै शोटी गोअऊ, ता सै छ़ेउड़ी तंग कीई, ज़ासरौ, छ़ोहरु
         हुऔ थौ।
         14  पर तिंऐ छ़ेउड़ी कै बौड़ै उकाबा रै दुई पांखै दैऐ, कि सापा काऐ कु उड़ियौ ज़ागल़ा दी
         सेज़ी ज़ागाह दी पौउंच़ा, ज़िऐ सै एकी बौग्ता झ़ाऊं पाल़ीआ।
         15  और सापै तिऐं छ़ेउड़ी पिछ़ु आपणै मुंआ कौरी नौईं ज़िणौ पाणी बहाऔ, ताकी तिंआ छ़ेउड़ी
         एज़ी नौईं कौरी बाहावा।
         16  पर धौतरीऐ तिंऐ छ़ेउड़ी री मज़द की ई। और आपणौ मूंह खोलीयौ तिंऐ नौईं रौ पाणी ज़ो अजगरै
         आपणै मुंआ कौरी बहाऔ थौ, पीई गौ।
         17  तैबै अजगर तिऐं छ़ेउड़ी लै रोशुऔ, और तिंआ री बौच़्च़ी ऐन्दी औलादा काऐ, ज़ो परमेश्वरा
         रौ हुकम मानणा लै और यीशु री गवाही दैणा लै मज़बूत ई, लौड़दै ड़ैऔ।
         18  और सेऊ समुन्दरा रै बाल़ू माथै खौड़ौ हुऔ।

दुई धौण131  तैबै मुंइयै समुन्दरा कु एक जानवर निकुल़दै देखौ, ज़ासरै दस शींग और सात मूंण्ड थै।
         तेसरै शींगा माथै दस राज़ा रै ताज़ थै, और तेसरै मूंण्डा माथै परमेश्वरा री बुराई रै
         नाऊं लिखै औन्दै थै।
         2  ज़ो जानवर मुंइयै देखौ सेऊ शेरा (बराग) ज़िणौ थौ; और तेसरै बांगणै रीखा रै ज़िणै, और
         मुंह बरागा रौ ज़िणौ थौ। और तिणी अजगर सापै आपणी शक्ती और आपणी राज़गाद्दी और बौड़ौ हक
         तेसकै दैऔ।
         3  मुंइयै तेसरै मुंडा मांझ़िआ कु एकी दी इणी बौड़ी चोट लागी ऐन्दी देखी, ज़िणौ कि सेऊ
         मौरनै वाल़ौ थौ; तैबै तेसरी जान निणै वाल़ी सै चोट ठीक हुइ गोई, और सारी धौतरी रै लोग
         तेस जानवरा पीछ़ु हौरानी कौरीयौ हाण्डै।
         4  और तिऊं लोगूऐ तेस सापा री पूज़ा की ई, कैलैकि तिणिऐ आपणौ हक जानवरा कै देई गौ थौ, और
         इणै बोलियौ जानवरा री पूज़ा की ई, “कि एस जानवरा ज़िणौ कुण आ? कुण लौड़ी सौका एस आइलै?”
         5  बौड़ी बाच़ बोलणै और बुराई कौरना लै तेसकै एक मुंह थौ दैऔ औन्दौ, तेसकै दुई बिऐ दुई
         दिना झ़ाऊं कामा कौरनै रौ हक दैऔ।
         6  और तिणिऐ परमेश्वरा री बुराई कौरना कालै मूंह खौलौ कि तेसरै नावां और तेसरै ताम्बू मतलब
         सौरगा दी रौइणै वाल़ेऊ री बुराई कौरा।
         7  तेसकै एज़ौ भी हक दैऔ कि पवित्र लोगू आइलै लौड़ा और तिऊं कु ज़िता, और तेसकै हर एक राज्य
         और लोग और बोली और ज़ातिऊ माथै हक दैऔ।
         8  और धौतरी रै, सै रौइणै वाल़ै, ज़ासरै नाऊं तेस गाबड़ू रै जीवना री किताबी दी नाईं लिखै,
         ज़ो धौतरी रै शुरुवाता रै बौग्ता कु झ़ांगै औन्दै ई, तेस जानवरा री पूज़ा कौरा ई।
         9  ज़ासरै कौन्थु ई, सै शुणा लै।
         10  ज़ुणिऐ ज़ेला दी डेउणौ आ, सै ज़ेला दी डिआ आ; ज़ुण तलवारा कौरी झ़ांगा ई, पाकौ ई सेऊ
         भी तलवारा कौरी मौरा आ। पवित्र लोगु री सौबर और विश्वास एथीदी आ।
         11  तैबै मुंइयै एक औज़ौ जानवर धौतरी मांझ़िआ कु निकुल़दै देखौ, तेसरै गाबड़ू रै ज़िणै दुई
         शींग थै; और सेऊ अजगर सापा ज़िणौ बोला थौ।
         12  सेउ तेस पैहलै जानवरा रौ सारौ हक तेस काऐ कामा दी आणा थौ; धौतरी और तेथदी रौइणै वाल़ेऊ
         कु तेस पैहलै जानवरा री, ज़ासरी ज़ान निणै वाल़ी चोट ठीक हुइ गोई थी, पूज़ा कौरावा थौ।
         13  सेऊ बौड़ी-बौड़ी निशाणी देखाल़ा थौ, इदरा झ़ाऊं कि आदमिऊ काऐ सौरगा कु धौतरी माथै आग
         ला (बौरसावा) थौ।
         14  तिऊं निशाणी कौरीऐ, ज़ो तेस जानवरा काऐ देखाल़नै रौ हक तेसकै दैऔ औन्दौ थौ; सेऊ धौतरी
         दी रौइणैवाल़ेऊ इणै कौरी बहकावा थौ और धौतरी दी रौइणै वाल़ेऊ लै बोला थौ, कि ज़ास जानवरा
         दी तलवार थी लागी ऐन्दी, सेऊ ज़िउंदौ हुई गौ आ, तेसरी मूर्ती चाणौ।
         15  और तेसकै तेस जानवरा री मूर्ति दी प्राण दैणै रौ हक दैऔ, कि जानवरा री मूर्ति बौताइंदै
         लागा; और ज़ुण तिऐं जानवरा री मुर्ती री पूजा नाईं कौरा लौ, तिऊं पोरु झ़ांगा।
         16  तैबै तिणिऐ छ़ोटे-बौड़ै, अमीर-कंगाल, आज़ाद-सेवक सौबी रै सुलटै हाथ या तिंउरै कौपाल़ा
         दी एक-एक छ़ाप लाई गोई,
         17  ताकी सेऊ ई ज़ासदी छ़ाप मतलब तेस जानवरा रौ नाऊं या तेसरै नावां रौ नम्बर औलौ लेन-देन
         (खरिददारी) कौरी सौका, ओर कोई भी नाई।
         18  औक्कल ऐथीदी आ, ज़ासकै दिमाग आ, सेऊ ऐस जानवरा रौ नम्बर ज़ोड़ा लौ, कैलैकि सेउ आदमी
         रौ नम्बर आ, और तेसरौ नम्बर छ़ौ: शौ चिन बिऐ छ़ौ आ ।

गाबड़ू और तेसरै लोग141  तैबै मुइंयै नौज़र लाई, और देखौ, सेऊ गाबड़ू सिय्योन टिरा माथै खौड़ौ आ, और तेस आइलै
         एक लाख दुई बुऐ च़ार हज़ार लोग ई, ज़ासरै कौपाल़ा दी तेसरौ और तेसरै बाबा रौ नाऊं आ लिखौ
         औन्दौ
         2  और सौरगा कु मुकै एक इणी बाच़ शुणुईं ज़िणौ पाणी रौ भौरी शोर और गूड़नै री बाच़ थी,
         और ज़ो बाच़ मुइंयै शुणी सै इणी थी ज़ीणी बांइशी बाज़णै वाल़ै बांइशी बाज़ा ई।
         3  सै राज़गाद्दी काऐ और च़ारिया आदमीऊ और पुराणै गुरु काऐ एक नौवौं गेत थै गाइंदै लागै
         औन्दै। तिऊं एक लाख दुई बिऐ च़ार हज़ार लोगू छ़ाड़ियौ, ज़ो धौतरी माथा कु खरीदियौ थै
         आणै औन्दै, कोई भी तेस गेत नाईं शीखी बौल़ा बौल़ा थै।
         4  इयै सै ई ज़ुण छ़ेउड़ीऊ आइलै अशुद्ध नाईं हुऐ, पर तिउंरी शादी नाईं हुई; (क्वारै) इयै
         सै ई, कि ज़ियै-कियै गाबड़ू डिआ आ, सै तेस पीछ़ू डिआ ई; इयै ता परमेश्वरा लै फसला रै
         पैहलै फल़ हुणा लै आदमीऊ मांझ़िया कु खरीदै औन्दै ई।
         5  तिंउरै मुंआ कु झ़ूठ केबी नाईं निकल़ौ थौ, सै निर्आरोप ई।चीन स्वर्गदूत6  तैबै मुइंयै एक औज़ौ सौरगा रौ दूत सौरगा दी उड़दै देखौ, ज़ास कै धौतरी माथै रौइणै वाल़ै
         री हर एक ज़ाति, और कुल, और बोली, और लोगू कै शूणाउणा लै सौदा री खुश खबरी थी।
         7  तिणिऐ बौड़ी बाच़ा दी बोलौ, “परमेश्वरा कु डोरौ, और तेसरी बौड़ाई कौरौ, कैलैकि तेसरै
         फैसलै कौरणै रौ बौग्त आशी गौ आ; तेसरौ भजन लाऔ, ज़ुणियै सौरग और धौतरी और समुद्र और पाणी
         रै ज़ौल़ चाणै।”
         8  तैबै तेत बासिऐ एक दुज़ौ सौरगा रौ दूत इणौ बौलिऔ आशौ, “ढौली गौ, सेऊ बौड़ौ बेबीलोन ढौली
         गौ, जुणियै आपणै गान्दै कामा री शराब सौबी ज़ाति लै पिलाई।”
         9  तैबै इऊं बासिऐ एक औज़ौ सौरगा रौ दूत बौड़ी बाच़ा कौरी इणौ बोलियौ आशौ, “कि ज़ुण-कुण
         तेस जानवर और तेसरी मूर्ति री पूज़ा कौरा, और आपणै कौपाल़ या आपणै हाथा दी तेसरी छ़ाप
         लाआ लौ
         10  ता सेऊ परमेश्वरा रै भौरी रोषा री सूर, ज़ो तेसरै रौशा रै कटोरै दी आ पाई ऐन्दी, पिया
         लौ, और पवित्र सौरगा रै दूता काऐ और गाबड़ू काऐ आग और गन्धका री बैदणी दी पौड़ा आ।
         11  और तिउंरी बेदणी रौ धुंऔ सौदा उठदै रौआ आ, और जो तेस जानवर और तेसरी मूर्ति री पूजा
         कौरा ई, और जो तेसरै नावां री छ़ाप लाआ ई, तेसकै राच और दीन चैन नाईं मिलालौ।”
         12  पवित्र लौगु री सौबर ऐथी दी आ, ज़ुण परमेश्वरा रै हुक्कम मानाई, और यीशु माथै विश्वास
         छ़ाड़ा ई।
         13  तैबै मुइंयै सौरगा कु एज़ी बाच़ शुणी, “लिख : ज़ुण मौरै औन्दै प्रभु दी मौरा ई, सै इब़ी
         कु भौलै (आशीष वाल़ै) ई।” आत्मा बोला आ, “ओ, कैलैकि सै आपणी सारी मैहनता कु आरामा पा
         लै, और तेसरै काम तेसरै साथा दी औआ ई।”लौईणी14  मुंइयै नौज़र लाई, और देखौ, एक उज़ल़ौ बादल़ आ, और तेस बादल़ा माथै आदमी रै छ़ोहरु बाशिऐ
         कुण बौशौ औन्दौ आ, ज़ासरै मुंडा माथै सूनै रौ ताज़ और हाथा दी च़ोखी दाची आ।
         15  तैबै औज़ौ एक सौरगा रै दूतै परमेश्वरा रै घौरा कु निकल़ियौ तेसलै, ज़ुण बादल़ा माथै
         थौ बोशौ औन्दौ, बौड़ी बाच़ा दी हाकै मारीयौ बोलौ, “आपणी दाची लाइयौ लौउणौ शुरु कर, कैलैकि
         लौउणै रौ बौग्त आशी ऐरौ आ, एथीलै कि धौतरी री फसल पाकी गोई आ।”
         16  ता ज़ो बादल़ा माथै बोशौ औन्दौ थौ तिणिऐ धौतरी माथै आपणी दाची लाई, और धौतरी लौउणौ शुरु
         की एरी।
         17  तैबै एक औज़ौ सौरगा रौ दूत तेस परमेश्वरा रै घौरा कु निकल़ौ ज़ो सौरगा दी आ, और तेसकै
         भी च़ोखी दाची थी।
         18  तैबै एक औज़ौ सौरगा रौ दूत ज़ासकै आगी माथै हौक्क थौ, बेदी कु निकल़ौ, और ज़ासकै च़ोखी
         दाची थी तेसलै उंच़ी बाच़ा दी बोलौ, “आपणी च़ोखी दाची लाइयौ धौतरी रै अंगुरा रौ जुबकु
         काट, कैलैकि सेऊ पाच़ी ऐरौ आ।”
         19  तैबै तिणी सौरगा रै दूतै धौतरी माथै आपणी दाची लाई और धौतरी रै अंगूरा रौ फल़ काटियौ
         आपणै परमेश्वरा रै रोशा रै बौड़ै रौसा रै कुण्डा दी पाई गौ;
         20  और इलाकै कु बाइरै तेस रौसा रै कुण्डा दी अंगूर फैच़ी गौऐ, और रौसा रै कुण्डा कु एतरौ
         लोहू निकल़ौ कि घौड़ेऊ री लगामा झ़ाऊं पौउंच़ौ, और शौ कोसा झ़ाऊं बौई गौ।

आखरी मुसिबता आइलै स्र्वर्गदूत151  तैबै मुंइयै सौरगा दी एक औज़ौ बौड़ौ और नौखौ निशाण देखौ, मतलब सात सौरगा रै दूत ज़ासकै
         सातिआ आखरी मुसीबत थी, कैलैकि तिंउरै पुरै हौणै माथै परमेश्वरा रै रोषा रौ खात्मौ आ।
         2  तैबै मुंइयै आगी कु मिलै औन्दै शीशै ज़िणौ एक समुन्द्र देखौ; और ज़ो तेस जानवरा माथै
         और तेसरी मूर्ती माथै और तेसरै नावां री गिनती माथै ज़ितौ औन्दौ थौ सै तेस शीशै रै समुन्द्रा
         रै नज़दीक परमेश्वरा रै नौरशिंगै कौरी खौड़ै देखै।
         3  और सै परमेश्वरा रै सेवक मूसा रौ गेत, और गाबड़ू रौ गेत गाई-गाइयौ बोला थै, “ओ सौबी
         कु शक्तीवाल़ौ प्रभु परमेश्वर, तैरै काम महान और नौखै ई; ओ ज़ुगा-ज़ुगा रौ राज़ौ, तेरी
         च़ाल ठीक और सौच़्च़ी आ”।
         4  “ओ प्रभु, कुण ताऊंकु नाईं डौरदौ और तैरै नावां री महिमा नाईं कौरदौ? कैलैकि सीरफ तू
         ई पवित्र ई। सारी ज़ाति आशियौ ताऊं काऐ ढाल कौराई, कैलैकि तैरै फैसलै रै काम परगट हुई
         गौऐ ई।”
         5  तेथ बासिऐ मुंइयै देखौ कि सौरगा दी गवाही रौ ताम्बु खोलौ;
         6  और सै सात सौरगा रै दूत ज़ासकै सात दुख थै, मलमला रै शुद्ध और च़ौमकणै वाल़ै ज़ुड़कै
         भीड़ीयौ और हिकड़ा काऐ सुनै री गाच़ी बानियौ ताम्बु (मन्दिरा) कु निकल़ै।
         7  तैबै तिऊं च़ारिया आदमीऊ माझ़िआ कु एकीऐ तिऊं सात सौरगा रै दूता कै परमेश्वरा रै ज़ो
         सौदा ज़िउंदौ आ, रोषा कौरी भौरै औन्दै सुनै रै सात कटौरै दै;
         8  परमेश्वरा री महीमा और तेसरी शक्ति रै कारण सेऊ ताम्बु धुंऐ कौरी भौरुई गौ, और ज़ेबी
         झ़ाऊं तिऊं सातिआ सौरगा रै दूता रै सातिआ दुख खातम नाईं हुऐ तेबी झ़ाऊं कोई ताम्बु (मन्दिरा)
         दी नाईं डेई बौल़ौ।

परमेश्वरा रै रोशा री सात कटोरै161  तैबै मुंइयै (ताम्बु) मन्दिरा दी कुण ऊंची बाच़ा कु तिऊं सात सौरगा रै दूता लै इणौ बोलदै
         शुणौ, “डैऔ, परमेश्वरा रै रोशा रै सात कटोरै धौतरी माथै पेरौ।”
         2  तैबै पैहलै सौरगा रै दूतै डेइयौ आपणौ कटोरौ धौतरी माथै पेरौ। तैबै तिऊं आदमीऊ रै, ज़ास
         माथै जानवरा री छ़ाप थी और ज़ो तिउंरी मूर्ति री पूज़ा कौरा थै, एकी रौंगा रौ बुरौ और
         दुख दैणै वाल़ौ दुखणौ निकल़ौ।
         3  दूज़ै सौरगा रै दूतै आपणौ कटोरौ समुन्द्रा दी पेरौ, और सेऊ मौरै औन्दै आदमी रै लोऊ ज़िणौ
         बौणी गौ, और समुन्द्रा रौ हर एक जीव मौरी गौ।
         4  चिजै सौरगा रै दुतै आपणौ कटोरौ नौईं और पाणी रै ज़ौल़ा माथै पेरौ और सेऊ लोऊ बौणी गौ।
         5  तैबै मुंइयै पाणी रै सौरगा रौ दूत इणौ बौलदै शुणौ, “ओ पवित्र, ज़ो आसा और ज़ो थौ, तू
         फैसल़ौ ई और ताइंऐ एऊ फैसल़ौ कियौ।
         6  कैलैकि तिउंऐ पवित्र लोगु और भविष्यवाणी कौरनै वाल़ै गुरु रौ लोऊ बहाऔ थौ, और ताइंऐ
         तिउंलै लोऊ पिलाऔ; कैलैकि सै एथीरै लायक ई।”
         7  तैबै मुइंऐ एज़ी बाच़ शुणी, “हां, ओ सौबी कु शक्ति वाल़ौ प्रभु परमेश्वर, तैरै फैसलै
         ठीक और सौच़्च़ै ई।”
         8  च़ारवै सौरगा रै दूतै आपणौ कटोरौ सूरजा माथै पेरौ, और तेसकै आदमीऊ आगी कौरी ज़ाल़णै
         रौ हक्क दैऔ।
         9  आदमी भौरी गौर्मी कौरी ज़ौल़ी गौऐ, और परमेश्वरा रै नावां री ज़ासकै इऊं परेशानी माथै
         हक्क आ, बुराई की ई पर तेसरी महीमा कौरणा लै ज़िऊ नाईं बौदल़ौ।
         10  पांज़ुवै सौरगा रै दूतै आपणौ कटोरौ तेस जानवरा री राज़गाद्दी माथै पेरी गौ, और तेसरै
         राज्य माथै न्यारौ छ़ाई गौ। लोग बेदणी कौरी आपणी-आपणी ज़ीभ चाकदै लागै,
         11  और आपणै दुखा और दुखणै रै कारण सौरगा रै परमेश्वरा री बुराई कौरी; पर आपणै-आपणै कामा
         कु ज़िऊ नाईं बौदल़ौ।
         12  छ़ौउवै सौरगा रै दूतै आपणौ कटोरौ बौड़ी नौईं फराता माथै पेरी गौ, और तेसरौ पाणी शुकी
         गौ ताकि पूर्वा री तौरफा रै राज़ै कालै बाट तयार हुआ।
         13  तैबै मुइंऐ तेस अजगरा रै मुंआ कु, और तेस जानवरा रै मुंआ कु, और तेस झ़ुठी भविष्यवाणी
         कौरणै वाल़ै गुरु रै मुंआ कु च़ीन अशुद्ध आत्माऐ मानु मिंडकै रै रुपा दी निकल़दै देखै।
         14  इयै निशाणी देखाल़णै वाल़ी बुरी आत्मा आ, ज़ो सारी दुनीया रै राज़ेऊ कु निकल़ियौ एथीलै
         डिआ ई कि तिऊं सौबी कु शक्ति वाल़ै परमेश्वरा रै बौड़ै दिना री लड़ाई लै कौठौ कौरा
         15  “देख, हाऊं च़ोरा ज़िणौ आशा ऊ; भौलौ सेऊ आ, ज़ुण ऊज़ीई रौआ आ, और आपणै ज़ुड़केऊ ज़ागा
         आ ताकी नांगी ना हाण्डा लौ, और लोग तेस नांगी नाईं देखालै।”
         16  और तिउंऐ सै सेज़ी ज़ागहा दी कौठै किऐ ज़ेथलै इब्रानी बोली दी हर-मगीदौन बौला ई।
         17  सातवै सौरगा रै दूतै आपणौ कटोरौ बागुरा माथै पेरौ, और (सौरगा मन्दिर) री राज़गाद्दी
         कु एज़ी बौड़ी बाच़ बोली, “हुई गौ आ!”
         18  तैबै बिज़ल़ी च़ौमकी, और बाच़ और गुड़णौ हुऔ, और एक इणौ बौड़ौ भूइंच़ल़ आशौ कि ज़ेबी
         कु आदमी रौ ज़न्म धौतरी माथै हुऔ, तेबी कु इणौ बौड़ौ भूइंच़ल़ केबी नाईं आशौ थौ।
         19  एथी कौरी तेस बौड़ै इलाकै रै च़ीन टुकड़ै हुई गौऐ, और ज़ाति-ज़ाति रै इलाकै ढौल़ी गौऐ;
         और बौड़ै बेबीलोना री याद परमेश्वरा काऐ हुई कि सेऊ आपणै रौशा री जलना री सूर तेसलै पीलावा।
         20  और हर एक टापू आपणी ज़ागहा कु टौल़ी गौऐ, और धारा-टीरा रौ पौतौ ना लागौ।
         21  सौरगा कु आदमीऊ माथै ज़ीवा भौरीयौ बौड़ै शौरु पौड़ै, और एथीलै कि एज़ी मुसीबत भौरी ई
         गौरकी थी, लोगुऐ शौरु री मुसीबता रै कारण परमेश्वरा री बुराई कौरी।

बौड़ी गांदै कामा कौरणै वाल़ी छ़ेवड़ी171  ज़ैज़ै सात सौरगा रै दूता कै सै सात कटोरै थै, तिऊं मांझ़िया कु एकी ऐ आशीयौ मुकै इणौ
         बौलौ, “ओरु आश, हाऊं ताउंकै तिऐं बौड़ी वेश्या (गान्दै काम कौरनै वाल़ी) री सौज़ा देखाल़ु,
         ज़ो भौरी पाणी माथै आ बोशी ऐन्दी,
         2  ज़ास आइलै धौतरी रै राज़ेउऐ गान्दै काम किऐ ई; और धौतरी रै रौइणै वाल़ै तियांरै गान्दै
         कामा री सुरी कौरीऐ बौहकी गौऐ थै।”
         3  तैबै तिणिऐ हाऊं आत्मा दी ज़ांगल़ा दी निंयौ, और मुंइयै रातै रौंगा रै जानवरा माथै,
         ज़ो बुरै नावां कौरीऐ थौ भौरुऔ औन्दौ और ज़ासरै सात मूंण्ड और दस शींग थै, एक छ़ेउड़ी
         बौशी औन्दी देखी।
         4  इंऐ छ़ेउड़िऐ बैंगनी और रातै रौंगा रै ज़ुड़कै थै भीड़ै औन्दै, और सुनै और भौरी मैंहगैं
         मौणी और मोती कौरीऐ थी सौज़्ज़ी ऐन्दी, और तियांरै हाथा दी थौ एक सुनै रौ कटोरौ ज़ो जौगरी
         च़िज़ेऊ कौरी और तियांरै बुरै कामा री अशुद्ध च़िज़ेऊ कौरी थौ भौरौ औन्दौ।
         5  तियांरै कौपाल़ा दी एऊ नाउं थौ लिखौ औन्दौ, “भेद—बौड़ौ बेबीलौन धौतरी री वैश्या और ज़ौगरी
         च़िज़ेऊ री मां।”
         6  और मुइंऐ सै छ़ेउड़ी पवित्र लोगु रौ लोऊ और यीशु रै गवाही रौ लोऊ पीइयौ माच़ी ऐन्दी
         देखी; तियां देखीयौ हाऊं हैरान हुई गौ।
         7  तैबै तिणी सौरगा रै दूतै मुलै बौलौ, “तू हैरान कैलै हुऔ? हाऊं इऐं छ़ेउड़ी और तेस जानवरा
         रौ ज़ास माथै सै बोशी ऐन्दी आ और ज़ासरै सात मूंड और दस शींग ई, ताउंकै भेद बोलाऊ।
         8  ज़ो जानवर ताइंयै देखौ आ, सेऊ पैहलै ता थौ पर आबै नाईं आ, और अथाह कुंण्डा (पौइताल़ा)
         कु निकल़ियौ मौउता दी पौड़ा ई; और धौतरी रै रौइणै वाल़ै ज़ासरै नाउं धौतरी रै बौणनै रै
         बौग्ता कु जीवना री किताबी दी नाईं लिखै, एस जानवरा री इणी हालत देखियौ कि पैहलौ थौ और
         आबै नाईं आ और तौइंऐ आशा आ, हैरान हुआ लै।
         9  तियां औकला कालै ज़ासदी ज्ञान आ, एऊ ई मौक्कौ आ : सै सात मूंड सात टिरे ई ज़ास माथै
         से छ़ेउड़ी बोशी ऐन्दी आ।
         10  सै सात राज़ै भी ई, पांज़ ता हुई गौऐ ई, और एक औज़ौ आस्ती ई, एक इभी झ़ाऊं नाईं आशौ,
         ज़ेबी आशा लौ ता कुछ़ बौग्ता झ़ाऊं तेसरौ रौइणौ भी ज़ुरुरी आ।
         11  ज़ो जानवर पैहलै थौ, और आबै नाईं आ, सेऊ आपु ई आठवौ आ और तिऊं सातिया मांझ़ीया कु पैदौ
         हुऔ, और नाशा दी पौड़ा लौ।
         12  ज़ो दस शींग ताइंऐ देखै सै दस राज़ै ई ज़ुणिऐ इभी झ़ाऊं राज्य नाईं पाऔ, पर तेस जानवरा
         आइलै थोड़ै ई बौग्ता लै राज़ेऊ ज़िणौ हक्क पा लौ।
         13  इयै सौबी एक ज़िऊ हुणेई, और सै आपणी-आपणी शक्ती और हक्क तेस जानवरा कै दिआई।
         14  सै गाबड़ू आइलै पिटिया ई, और गाबड़ू तिऊं कु ज़िता लौ, कैलैकि सेऊ प्रभु रौ प्रभु और
         राज़ेऊ रौ राज़ौ आ, और ज़ो औटाऐ औन्दै और छ़ांटै औन्दै और विश्वासी ई सै तिऊं आइलै ई;
         सै भी ज़िता ई।”
         15  तैबै तिणिऐ मुलै बौलौ, “ज़ो पाणी ताइंऐ देखौ, ज़ास माथै वेश्या बोशी ऐन्दी आ। सै लोग
         और भीड़ और ज़ाती और बोली ई।
         16  ज़ो दस शींग ताइंऐ देखै, सै और जानवर तिऐं वेश्या कु नफरत छ़ाड़ाई, और तिऐं लाच़ार और
         नांगै कौरालै, और तिआंरौ मास खा लै, और तिआं आगी कौरी ज़ाल़ा लै।
         17  कैलैकि परमेश्वर तिंउरै ज़िवा दी इणौ पा आ, कि सै तिआं रै ज़िवा री पूरी कौरालै; और
         ज़ेबी झ़ाऊं परमेश्वरा रौ वचन पुरौ नाईं हुआ लौ तेबी झ़ाऊं एक ज़िऊ हुइयौ आपणौ-आपणौ राज़
         ज़ानवरा कै दैऔ।
         18  सै छ़ेउड़ी, ज़ो ताइंऐ देखी आ, सेऊ बौड़ौ इलाकौ आ ज़ो धौतरी रै राज़ेऊ माथै राज़ कौरा
         आ।”

बेबीलोना रौ बिनाश (पतन)181  तेत बासिऐ मुंइयै एक सौरगा रौ दूत सौरगा कु उतुरुदै देखौ, ज़ासकै बोड़ौ हक्क थौ दैऔ
         औन्दौ; और धौतरी तेसरै प्याशै कु च़ौमकी।
         2  तिणिऐ ऊंच़ी बाच़ा दी औटाइयौ बोलौ, “लोटी गौ बोड़ौ बेबीलोन लोटी गौ आ! और बुरी आत्मा
         री रौइंणै री ज़ागहा और हर एक बुरी आत्मा रौ घौर (आड्डौ), और एक बुरी और जौगरी च़िड़ू-च़िटकोरु
         रौ आड्डौ हुई गौ आ।
         3  कैलैकि तेसरै गान्दै कामा री खतरनाक सुरा रै कारण सारी ज़ाती लोटी गोई, और धौतरी रै
         राज़ेउऐ तिआं आइलै गान्दै काम कियै औन्दै, और धौतरी रै बणीऐ तिआंरै भौरी सुख हुणै रै
         कारण अमीर ई हुऐ औन्दै।”
         4  तैबै मुंइयै सौरगा कु एक बाच़ तौइंऐ शुणी, ओ मैरै लोगूऔ, तिऊं मांझ़िआ कु निकल़ियौ आशौ
         ताकी तुमै तिंउरै पापा आइलै नाईं ज़ुड़ा, और तिआंरी परेशानिऊ कु केज़ी भी तुमु माथै ना
         पौड़ा।
         5  कैलैकि तिआंरै पापा रौ ढेर सौरगा झ़ाऊं पौउंच़ी गौ आ, और तिआंरौ अधर्म परमेश्वरा कै
         याद आशौ आ।
         6  ज़िणौ तिणीऐ तुमुलै दैऔ औन्दौ आ तिणी ई तिआंलै दैऔ, और तिआंरै कामा रै अनुसार तिआंलै
         दुई गुणौ बौदल़ै ई दैऔ; ज़ेज़ै खोरु दी तिणिऐ भौरी गौ थौ तेथी दी तिआंलै दुई गुणौ भौरौ।
         7  ज़ेती तिआंऐ आपणी बौड़ाई की और सुख और आराम कियौ तेती तिआंलै दुख और शोक दैऔ; कैलैकि
         सै आपणै मौना दी बोला आ हाऊं राणी बौणी गोई ऊ, विधवा नाईं ऊ; शोका दी केबी नाईं पौड़दी।’
         8  एज़ै कारण एकी ई दिनै तिआं माथै परेशानी आशा आ, मतलब मौउत और शोक, और काल़; और सै आगी
         दी छ़ार बौणा आ, कैलैकि तिआंरौ फैसलौ कौरणै वाल़ौ प्रभु परमेश्वर शक्तिमान आ।
         9  और धौतरी रै राज़ै ज़ुणिऐ तिआं आइलै गान्दै काम और ऐश-आराम कियै, ज़ैबै तिऐं ज़ौल़णै
         रौ धुंऔं देखालै ता तिआंलै लेराई और हिकड़ौ पिटा ई।
         10  तिआंरौ दु:खा रै ड़ौरा कु भौरी दूर खौड़ै हुइयौ बोलालै, ओ बौड़ौ इलाकौ, बेबीलोन! ओ काठौ
         इलाकौ, ताउंलै फिटकार! थोड़ै ई भौग्ता दी ताउंलै सौज़ा मिली गोई आ।’
         11  “धौतरी रै बणीऐ तिआं लै लेराई और तौड़फा ई, कैलैकि आबै कोई भी तिउंरी च़िज़ै नाईं नींदै;
         12  मतलब सुनौ, च़ांदी, रतन, मोती और मलमल और बैंगनी, रेशमी, रातै रौंगा रै जुड़कै, और हर
         रौंगा रौ खुशबुदार झ़ुखड़ौ, हाथी रै दांदां री रौंगा-रौंगा री च़िज़ै, कीमती झ़ुखड़ौ
         और पितल़ और लोहौ और संगमरमरा री सारी रौंगा री च़िज़ै,
         13  और दाल़च़िनी, मसालै, धूप, खुशबूदार तेल, लोबान, सूर, तेल, मैदौ, गीऊं, गाई-बौल़द, भेरी-बाकरी,
         घोड़ै, रथ, और नुकर, और आदमींऊ री ज़िन्दगी।
         14  आबै तैरै ज़िवा दी लागणै वाल़ै फल़ ताऊं काऐ कु डेउंदै थाका लै लागी, और मिट्ठी और भड़काउणै(बहकाउणै)
         वाल़ी च़िज़ै ताऊंकु दूर हुई आ, और सै केबी भी तौइंऐ नाईं मिलदी।
         15  एज़ी च़िज़ेऊ रै बणीऐ ज़ुण तिआं कौरी अमीर हुई गौऐ थै, तिआंरै बेदणी कु डौरीयौ दूर खौड़ै
         हुआई, लेरीयौ और तौड़फिऔ बोलाई,
         16  ‘ताउंलै फिटकार! ताउंलै फिटकार! एज़ौ बौड़ौ इलाकौ ज़ूणिऐ मलमल, बैंगनी और रातै रौंगा
         रै जूड़कै थै भिड़ै औन्दै, और सूनै और रतन और मोतीऊ कौरी सौज़ौ औन्दौ थौ;
         17  थोड़ै ई बौग्ता दी तिआंरी मोकती ज़यदाद नाश हुई आ। हर एक किश्ती चलाउंणै वाल़ौ और सवारी
         और समुद्रा दी कामा कौरणै वाल़ौ और ज़ेती समुन्द्रा कु कौमावा ई, सारै दूर खौड़ै हुऐ,
         18  और तिआंरौ ज़ौल़णै रौ धुंऔं देखदी बारै औटाइयौ बोलाई, ‘केज़ौ इलाकौ आ एज़ै बौड़ै इलाकै
         ज़िणौ?’
         19  और आपणै-आपणै मुंढा माथै माटौ टालाई, और लेरदी बारै और तौड़फदै बारै हाकै देई-देइयौ
         बोलाई, ‘ताउंलै फिटकार! फिटकार! एज़ौ बौड़ौ इलाकौ ज़ासरी ज़यदादा कु समुन्द्रा रै सारै
         ज़हाज़ वाल़ै अमीर हुइ गौऐ थै, थोड़ी देरा दी उखड़ी गौऐ।
         20  ओ सौरग, और ओ पवित्र लोगूऔ, और प्रेरीतो, और भविश्यवक्ताऔं, तिआं लै खुशी मनाऔ, कैलैकि
         परमेश्वरै फैसलौ कौरीयौ तिआंकु तुमुरौ बौदल़ौ नीई गौ!”
         21  तैबै एक शक्तीवाल़ै सौरगा रै दुतै बौड़ै गौरटा रै ज़ौंदरा रै बराबर एक पात्थर च़ुंगौ,
         और इणौ बोलियौ समुन्द्रा दी शोटौ, बौड़ौ इलाकौ बेबीलोन इणी ई बौड़ी ताक्ता कौरीऐ ढाल़ीया,
         और तैबै केबी भी तेसरौ पौतौ नाईं लागदौ।
         22  वीणा बाज़णै वाल़ै, और गाइंणै वाल़ै, और बांइशी बाज़णै वाल़ै, और कौरनाल़ फूकरणै री
         बाच़ तैबै केबी भी ताऊंदी नाईं शुणीदौ; और केज़े भी कामा रौ मिस्त्री भी तैबै केबी ताऊंदी
         नाईं मिलदौ; और गौरटा चालणै री आवाज़ तैबै केबी ताऊंदी नाईं शुणीदी;
         23  और दीयै रौ प्याशौ तैबै केबी ताऊंदी नाईं च़मुकदौ, और लाड़ै और लाड़ी री आवाज़ तैबै
         केबी ताऊंदी नाईं शुणीदी; कैलैकि तैरै बणीऐ धौतरी रै परधान थै, और तैरै ज़ादु कौरी सारी
         ज़ाती ठौगुई गोई थी।
         24  भविश्यवक्तुऐ और पवित्र लोगूऐ, और धौतरी माथै सारै झ़ांगै औन्देऊ रौ खून तेथी दी पाईया
         लौ।”

191  एथ बासिऐ मुंइयै सौरगा दी ज़िणी बौड़ी भीड़ ऊंच़ी बाच़ा दी इणौ बोलदै शुणी, “हाल्लेलूय्याह!
         छ़ुटकारौ और बौड़ाई और शक्ति आमारै परमेश्वरा री ई आ।
         2  कैलैकि तेसरै फैसलै सौच्च़ै और ठीक ई। एथीलै कि तिणिऐ तिऐं बौड़ै बुरै काम कौरणै वाल़ी
         रौ, ज़ो आपणै गान्दै कामा कु धौतरी नाश कौरा थी, फैसलौ कियौ और तियांकु आपणै सेवका रै
         लोऊ रौ बौदल़ौ निऔं आ।”
         3  तैबै दुजी बारै तिउंऐ बोलौ, “हाल्लेलुय्याह! तिआंरै ज़ौल़णै रौ धुंऔं पीड़ी-पीड़ी झ़ाऊं
         थाका आ उठदै लागी।”
         4  तैबै चौब्बीस स्याणेउऐ और चार प्राणिउऐ धौनी पौड़ीयौ परमेश्वरा कै ढाल की, ज़ुण राज़गद्दी
         माथै थौ बोशौ औन्दौ, और बोलौ आमीन! हाल्लेलुय्याह!”गाबड़ू री शादी5  तैबै राज़गद्दी कु एक बाच़ निकल़ी, “ओ मैरै परमेश्वरा कु डौरनै वाल़ै लोगुऔ, का छोटे,
         का बौड़ै; तुमै सारै तेसरी स्तुति कौरौ।”
         6  तैबै मुंइयै बौड़ी भीड़ा ज़िणौ और भौरी पाणी ज़िणी बाच़, और गुड़णै री बौड़ी बाच़ शुणी:
         “हाल्लेलुय्याह! कैलैकि प्रभु आमारौ परमेश्‍वर सौबी कु शौक्ति वाल़ौ राज़ कौरा सा।
         7  आशौ, आमै खुश और मगन हुई, और तेसरी बौड़ाई कौरी, कैलैकि गाबड़ु री शादी आशी गोई आ, और
         तेसरी लाड़ी आपु त्यार हुई गोई आ।
         8  और तेसकै पवित्र और च़मकदार महीन मलमला रै झुड़कै भीड़नै रौ हक देइ गौ आ, कैलैकि तेस
         महीन मलमला रौ मतलब पवित्र लोगु रै धर्मा रै काम ई।
         9  और तिणिऐ मुलै बोलौ; एस लिख, कि भौलै ई सै, ज़ुण गाबड़ु री शादी रै भोज़ा दी औटाऐ औन्दै
         ई; तैबै तिणीऐ मुलै बोलौ, ऐ वचन परमेश्वरा रै सौच़्च़ै वचन ई।
         10  और हाऊं तेसकै ढाल कौरना लै तेसरै बागंणै माथै पौड़ौ; तिणीऐ मुलै बोलौ; देख, इणौ नाईं
         कौर, हाऊं तैरै और तैऱै भाई रौ गवाह ऊ, ज़ुण यीशु री गवाही दैणा लै आ टेकौ औन्दौ पऱमेश्वरा
         कै ढाल कौर; कैलैकि यीशु री गवाही भविष्यवाणी री आत्मा आ।शेतै घोड़ै री शवारी11  तैबै मंइयै सौरग खुलौ औन्दौ देखौ; और देखौ कि एक शेतौ घोड़ौ आ; तेस माथै एक सवारी आ,
         ज़ुण विश्वासा रै काबिल, और ज़ासलै सौच़्चौ बोला ई; और सेउ धौर्मा आइलै फैसलौ और लौड़ाई
         कौरा आ।
         12  तेसरी आखी आगी रौ प्याशौ आ; और तेसरै मुंड़ा माथै भौरी ताज़ ई; और तेस माथै एक नाऊं
         आ लिखौ औन्दौ, ज़ास तेसरै सिवाऐ ओर कोई ना ज़ाणदौ।
         13  तिणिऐ लोऊ कौरी छ़िड़काऐ औन्दै जुड़कै ई भिड़ै औन्दै: और तेसरौ नाऊं परमेश्वरा रौ वचन
         आ।
         14  सौरगा री फौज़ शेतै घोड़ै माथै बोशियौ और शेतै और शुद्ध मखमला भीड़ियौ तेस पिछ़ु-पिछ़ु
         आ।
         15  ज़ाति-ज़ाति झ़ागंणा लै तेसरै मुंआ कु एक च़ोखी तलवार निकल़ा आ। और सेऊ लोहै रौ राज़
         दण्ड आणियौ तिऊं माथै राज़ कौरा, और सारेऊ कु शौक्ति वाल़ै परमेश्वरा रै भयानक रोषा री
         जलना री सुरा रै कुंडा (उखल़ी) दी अंगूर फेंच़ा ई।
         16  तेसरै जुड़कै और जांघा दी एऊ नाऊं आ लिखौ औन्दौ : “राज़ेऊ रौ राज़ौ और प्रभु रौ प्रभु।”
         17  तैबै मुंइयै सौरगा रौ एक दूत सूरजा माथै खौड़ौ देखौ। तिणिऐ बौड़ी हाका मारियौ सौरगा
         रै बीच़ा दी उड़नेवाल़ै सौबी च़िड़ू-च़ौटकेरु लै बोलौ, “आशौ, परमेश्वरा रै बौड़ै भोज़ा
         लै कौठै हुऔ,
         18  ज़ेथ कौरी तुमै राज़ेऊ रौ मास, और शौक्तीवाल़ै आदमी रौ मास, और घोड़ेऊ रौ और तिऊं माथै
         बोशै औन्दैऊ रौ मास, और का आज़ाद का सेवक, का छ़ोटै का बौड़ै, सारै लोगु रौ मास खाऔ।”
         19  तैबै मुंइऐ सेऊ जानवर, और धौतरी रै राज़ेऊ और तिउंरी फौज़ तेस घोड़ै माथै बोशै औन्दै
         और तेसरी फौज़ा आइलै लौड़ना लै कौठै देखै।
         20  सेऊ जानवर, और तेस आइलै सेऊ झ़ूठौ भविष्यवक्ता पाकड़ुऔ ज़ुणिऐ तेस काऐ इणी निशाणी देखाई
         थी ज़ास कौरी तिणिऐ सै अज़माऐ थै ज़ास माथै तेस जानवरा री छ़ाप थी और ज़ो तेसरी मुर्ति
         री पूज़ा कौरा थै। इयै दुइआ ज़िउंदै ई तिआं आगी दी पाऐ ज़ो गन्धका कौरी ज़ौल़ा थी।
         21  बाकी ज़ो लोग बौच़ै औन्दै थै सै तिणिऐ, ज़ो घौड़ै माथै बोशौ औन्दौ थौ ज़ासरै मुंआ कु
         तलवार निकल़ा थी, झ़ागैं; और सारै च़िड़ू-च़ौटकेरु तिंउरै मासा कौरी डौटी गौऐ।

एकी हज़ारा बौरषा रौ राज़201  तैबै मुंइयै सौरगा कु एक सौरगा रौ दूत उतुरदै देखौ, ज़ासरै हाथै दी अथाह कुड़ा (पौइताल़ा)
         री कुंज़ी और एक बौड़ी शांगल़ थी।
         2  तिणिऐ तेस अजगरा लै मतलब पुराणै सापा लै, ज़ो इबलीस और शैतान आ, सेऊ पाकड़ियौ हज़ार
         बौर्षा लै बानी ऐरौ,
         3  और तेस अथाह कुंड़ा (पौइताल़ा) दी पाइयौ बौन्द कौरी ऐरौ, और तेस माथै मुहर लाई कि एऊ
         हज़ार बौर्ष पुरै हुणै झ़ाऊं ज़ाति-ज़ाति रै लोगु औज़ौ नाईं पौरखा लौ। तेत बासिऐ ज़ुरुरी
         आ तेस कुछ़ बौग्ता लै औज़ौ खौला।
         4  तैबै मुंइयै राज़गादी देखी, और तिऊं माथै लोग बोशी गौऐ, और तिउंकै फैसलै कौरनै रौ हक्क
         दैऔ। मुंइयै तिउंरी आत्मा भी देखी, ज़ासरै मूंड यीशु री गवाही दैणै और परमेश्वरा रै वचना
         रै कारण काटै औन्दै थै, और ज़ुणिऐ ना तेस जानवरा री, और ना तेसरी मूर्ति री पूजा की थी,
         और ना तेसरी छ़ाप आपणै कौपाल़ा और हाथा दी लाई थी। सै ज़ीउंदै हुइयौ मसीह आइलै हज़ार
         बौर्षा झ़ाऊं राज़ कौरदै रौऐ।
         5  ज़ेबी झ़ाऊं इयै हज़ार बौर्ष पुरै ना हुआलै तेबी झ़ाऊं बाकी मौरै औन्दै लोग ज़ीउंदै
         ना हुआ लै। एऊ ता पैहलौ ज़ीउंदौ हुणौ आ।
         6  भौलै और पवित्र ई सै, ज़ो एज़ै पैहलै ज़ीउंदै हुणै रै साथा दी ई। इणेऊ माथै दुज़ी मौउता
         रौ कुछ़ भी हक्क नाईं, पर सै परमेश्वर और मसीहा रै याजक हुआ ई और तेस आइलै हज़ार बौर्षा
         रौ राज़ कौराई।शैताना रौ बिनाश7  ज़ैबै हज़ार बौर्ष पूरै हुआ लै ता शैतान कैदा कु पौरु छ़ाड़ा ई।
         8  सेऊ तिऊं ज़ातिऊ लै ज़ो धौतरी रै च़ारीया भिलै हुआ लै, मतलब गोग और मागोगा लै ज़ासरी
         गिनती समुन्द्रा रै बाल़ू रै बराबर हुआ आ, बहकाइयौ लड़ाई लै कौट्ठै कौरना लै निकल़ा लौ।
         9  सै सारै धौतरी माथै फैलियौ पवित्र लोगु री छावनी और आच्छ़ौ इलाकौ घेरा; और आग सौरगा
         कु उतुरियौ तिऊं भस्म (खत्म) कौरा आ।
         10  तिऊंरौ बहकाउणै वाल़ौ शैतान आग और गन्धका री तिऐं झ़िला दी, ज़ासदी सेऊ जानवर और झ़ूठौ
         भविष्यवकता भी हुआ, तेथदी पाआ ई; और सै राची दिनै सौदा झ़ाऊं दुखा दी तौड़फदै हुआ ई।बौड़ी शेती राज़गाद्दी और आखरी फैसलौ11  तैबै मुंइयै एक बौड़ी शेती राज़गाद्दी और सेऊ देखौ ज़ो तेथ माथै थौ बोशौ औन्दौ; तेस
         काऐ कु धौतरी और सौरग भागी गौऐ, और तिउंकै ज़ागाह नाईं मिली।
         12  तैबै मुंइयै छ़ोटै-बौड़ै सारै मौरै औन्दै राज़गाद्दी काऐ खौड़ै देखै, और किताब खोली
         गोई; तैबै औज़ौ एक किताब खोली, मतलब ज़ीन्दगी री किताब; और ज़िणौ तिऊं किताबी दि थौ लिखौ
         औन्दौ, तिणी ई तिंउरै कामा रै अनुसार मौरै औन्देऊ रौ फैसलौ कियौ।
         13  समुन्द्रै सै मौरै औन्दै ज़ो तेथदी थै देई गौऐ और मौउत और अधोलोकै (पौइताल़ै) सै मौरै
         औन्दै ज़ो तेथ दी थै देई गौऐ; और तिऊं माझ़िआ कु हर एकी रौ तिंउरै कामा रै अनुसार फैसलौ
         कियौ।
         14  मौउत और अधोलोक (पौइताल़) भी आगी री झ़ीला दी पाऐ। इऐ आगी री झ़ील दुज़ी मौउत आ;
         15  और ज़ास कासी रौ नाऊं ज़ीन्दगी री किताबी दी लिखौ औन्दौ नाईं मिलालौ, सेऊ आगी री झीला
         दी पाऔ।

नौवौ सौरग और नौई धौतरी211  तैबै मुंइयै नौंउऔ सौरग और नौंउई धौतरी देखी, कैलैकि पैहलौ सौरग और पैहली धौतरी डेउंदै
         थाकी लागी, और समुन्द्र भी नाईं रौऔ।
         2  तैबै मुंइयै पवित्र इलाकौ नौंवौ यरुशलेम सौरगा कु परमेश्वरा काऐ कु उतुरुदै देखौ। सै
         तियां लाड़ी ज़िणी थी ज़ो आपणै बोउटै लै सौज़ी औन्दी हुआ।
         3  तैबै मुंइयै राज़गाद्दी कु कोई ऊंच़ी बाच़ा दी इणौ औटाउंदै शुणौ, “देखौ, परमेश्वरा रौ
         डेरौ आदमीउ मांझ़िऐ आ। सेऊ तिऊं आइलै डेरौ कौरा, और सै तेसरै लोग औलै, और परमेश्वर आपू
         तिऊं आइलै रौआ, और तिऊंरौ परमेश्वर हुआ।
         4  सेऊ तिउंरी आखी कु सारै आशु मिटावा; और तेत बासिऐ मौउत नाईं रौउंदी, और ना शोक, ना विलाप,
         ना दुख रौआ लौ; पैहली बुशै डेउंदै थाकी लागी।”
         5  ज़ो राज़गाद्दी माथै थौ बोशौ औन्दौ, तिणीऐ बोलौ, “देख, हाऊं सारौ कुछ़ नौंउऔ कौरा ऊ।”
         तैबै तिणिऐ बोलौ, “पोरु लिख, कैलैकि एऊ वचन विश्वासा रै लायक और सौच़्च़ौ आ।”
         6  तैबै तिणिऐ मुंलै बोलौ, “इयै बुशै पूरी हुई गोई आ। हाऊं अलफा और ओमेगा, आदि और अन्त
         ऊ। हाऊं चीशैऊ लै ज़ीन्दगी रै पाणी रै ज़ौल़ा मांझ़िआ कु सेंतमेंत पिलावा ऊ।
         7  ज़ुण ज़िता लौ सेऊ इऊं च़िज़ा रौ वारिस हुआलौ, और हाऊं तिऊंरौ परमेश्वर रौउलौ, और सेऊ
         मैरौ छ़ोहरु हुआ।
         8  पर डरपोक, और अविश्वासीऊ, बुरै, और हत्यारै और गान्दै काम कौरणै वाल़ेऊ, और ज़ादु-टोन्है
         कौरनै वाल़ै, और मुर्तिपूज़णै वाल़ै, और सारै झ़ूठेऊ रौ हिस्सौ तिऐं झ़ीला दी मिलाई ज़ो
         आग और गन्धका कौरी ज़ोल़दै रौआ ई: इयै दुज़ी मौउत आ।”नौवौ यरूश्लेम9  तैबै ज़ेज़ै सात सौरगा रै दूता कै पिछ़लै दुखा कौरी भौरै औन्दै सात कटोरै थै, तिऊं मांझ़िआ
         कु एक मुंकाऐ आशौ, और मुं आइलै बुशै लाइऔ बोलौ, “ओरु आश, हाऊं ताउंकै लाड़ी मतलब गाबड़ु
         री बोउटी देखाल़ाऊ।”
         10  तैबै तिणिऐ हाऊं आत्मा दी एक बौड़ी और ऊंच़ी टिरा माथै निंऔ, और पवित्र इलाकौ यरुशलेम
         सौरगा कु परमेश्वरा काऐ कु उतुरुदै देखाल़ौ।
         11  परमेश्वरा री बौड़ाई तेथदी थी, और तेसरौ प्याशौ भौरी किमती ढोल़, मतलब बिल्लौरा रै ज़िणौ
         यशबा ज़िणी साफ थी।
         12  तेसरी शहरपनाह भौरी ऊंच़ी थी, तेसरै बाराह बौड़ै दार और बौड़ै दारा माथै बाराह सौगरा
         रै दूत थै; और तिऊं बौड़ै दारा माथै इस्राएलिऊ रै बाराह गोत्रा रै नाउं थै लिखै औन्दै।
         13  पूर्वा री तौरफा दी चीन बौड़ै दार, उतरा री तौरफा दी चीन बौड़ै दार, दक्षिणा री तौरफा
         दी चीन बौड़ै दार, और पश्चिमा री तौरफा दी भी चीन बौड़ै दार थै।
         14  इलाकै री शहरपनाह री बाराह पौई थी, और तिऊं दी गाबड़ु रै बारह प्रेरिता रै नाउं थै लिखै
         औन्दै।
         15  ज़ो मुं आइलै बुशै लाइंदै थौ लागौ औन्दौ तेसकै इलाकै और तेसरै बौड़ै दार और तेसरी शहरपनाह
         नापणा लै सुनै रौ एक गज़ थौ।
         16  सेऊ इलाकौ च़ार कुणै दी थौ बौसौ औन्दौ और तेसरी लम्बाई, च़ौड़ाई रै बराबर थी; और तिणिऐ
         तेस गज़ा कौरी सेऊ इलाकौ नापौ, ता साढ़े सात शौ कोसा रौ निकल़ौ : तेसरी लम्बाई और चौड़ाई
         और ऊंच़ाई बराबर थी।
         17  तिणिऐ तेसरी शहरपनाह आदमी रै मतलब सौरगा रै दूता रै नावां कौरी नापौ, ता एक शौ दुई बिऐ
         च़ार हाथ निकल़ौ।
         18  तेसरी शहरपनाह यशबा री थी बौणी औन्दी, और इलाकौ इणै आच़्छ़ै सुनै रौ थौ ज़ो आच़्छ़ै
         शीशै रौ थौ बौणौ औन्दौ।
         19  तिऊं इलाकै री पौई भौरी रौंगा रै किमती ढोल़ा कौरी थी सज़ाई ऐन्दी; पैहली पौई यशबा री,
         दूज़ी नीलमणी री, चीजी लालड़ी री, च़ौथी मरकता री,
         20  पांज़वी गोमेदका री, छ़ौउवी माणिक्या री, सातवी पीतमणि री, आठवी पेरिजा री, नौंवी पुखराजा
         री, और दसवी लहसनिऐ री, ग्यारवी धूम्रकान्ता री, और बारहवी याकूता री थी।
         21  बारह बौड़ै दार बाराह मोतिऊ रै थै: एक-एक बौड़ै दार एक-एक मोती रौ थौ चाणौ औन्दौ। इलाकै
         री सौड़क आच़्छ़ै शीशै ज़िणै शुद्ध सुनै री थी
         22  मुंइयै तेसदी कोई मन्दिर नाईं देखौ, कैलैकि सारेऊ कु शक्ति वाल़ौ प्रभु-परमेश्वर और
         गाबड़ु तेसरौ मन्दिर ई।
         23  तेस इलाकै दी सूरज और ज़ूना रै प्याशै री ज़ुरत नाईं, कैलैकि परमेश्वरा रै प्याशै कु
         तेसदी प्याशौ आ लागदै लागौ औन्दौ, और गाबड़ु तेसरौ दिवौ आ।
         24  ज़ाति-ज़ाति रै लोग तेसरै प्याशै दी आण्डा-फिरा ई, और धौतरी रै राज़ै आपणै-आपणै प्याशै
         रौ सौमान तेसदी आणाई।
         25  तेसरै बौड़ै दार केभी भी दुसै बौन्द नाईं औन्दै, और तिऐ राच नाईं औन्दी।
         26  लोग ज़ाति-ज़ाति रौ प्याशौ और वैभवा रौ सौमान तेसदी आणाई।
         27  पर तेसदी कोई खराब च़ीज़, या गान्दै काम कौरणै वाल़ौ, या झ़ूठ बौलणै वाल़ौ नाईं डेई
         बौल़दौ, पर सिरफ सै लोग ज़ासरै नाउं गाबडु रै जीवना री किताबी दी आ लिखौ औन्दौ।

221  तैबै तिणिऐ मुलै बिल्लौरा री ज़िणी च़ौमुक्दी, जीन्दगी रै पाणी री नौं देखाल़ी, ज़ो
         परमेश्वर और गाब़डु री राज़गाद्दी कु निकल़ियौ
         2  तेस इलाकै री सौड़की रै बीच़ा दी बौआ थी। नौईं पार भिलै ज़ीन्दगी रौ पेड़ थौ; तेसदी
         बाराह रौंगा रै फल़ लागा थै, और सेऊ हर मिहनै फौल़ा थौ; और तेस पेड़ा रै पाचा कौरी ज़ाति-ज़ाति
         रै लोग ठीक हुआ थै।
         3  तैबै श्राप ना हुआ लौ, और परमेश्वर और गाबड़ु री राज़गाद्दी तेस इलाकै दी हुआ और तेसरै
         सेवक तेसरी सेवा कौरा ई।
         4  सै तेसरौ मूं देखाई, और तेसरौ नाउं तिंउरै हाथा ई हुआ लिखौ औन्दौ।
         5  तैबै राच नाईं औन्दी, और तिउंलै दियै और सुरजा रै प्याशै री ज़ूरत नाईं औन्दी, कैलैकि
         प्रभु परमेश्वर तिउंलै प्याशौ दिआ, और सै सौदा राज़ कौरा ई।यीशु रौ दूजी बारै आशणौ6  तैबै तिणिऐ मुलै बोलौ, “इयै बुशै विश्वासा रै लायक और सौच़्च़ी ई। प्रभुऐ, ज़ो भविष्यवक्तु
         री आत्मा रौ परमेश्वर आ, आपणै सौरगा रै दूत एथीलै भेज़ै कि सै बुशै, ज़ासरौ हुणौ शीगरी
         आ, देखाल़ा।”
         7  “देख, हाऊं शीगरी आशणै वाल़ौ ऊ! भौलै ई सै ज़ो इऊं किताबीउ री भविष्यवाणी री बुशै माना
         ई।”
         8  हाऊं सेऊ यूहन्ना ऊ, ज़ो इऊं बुशै शुणा और देखा थौ। जेबी मुंइयै शुणौ और देखौ ता ज़ो
         सौरगा रौ दूत मुकै इऊं बुशै देखाल़ा थौ, हाऊं तिंउरै बांगणै माथै ढाल कौरना लै धौनी पौड़ौ।
         9  पर तिणिऐ मुलै बोलौ, “देख, इणौ नाईं कौर; कैलैकि हाऊं तैरौ, और तैरै भाई भविष्यवक्तु,
         और इऐं किताबी री बुशै मानणै वाल़ेऊ रौ सौक्कौ सेवक ऊ। परमेश्वरा लै ढाल कौर।”
         10  तैबै तिणिऐ मुलै बोलौ, “इऐं किताबी री भविष्यवाणी री बुशै बौन्द नाईं कौर; कैलैकि बौग्त
         नौज़दीक आ।
         11  ज़ो अन्याय कौरा आ, सेऊ अन्याय ई कौरदै रौआ; और ज़ो मलिन आ, सेऊ मलिन बौणी रौआ; और ज़ो
         धौर्मी आ, सेऊ धौर्मी बौणी रौआ; और ज़ो पवित्र आ; सेऊ पवित्र बौणी रौआ।”
         12  “देख, हाऊं शीगरी आशणै वाल़ौ ऊ; और हर एकी रै कामा रै अनुसार बौदलौ देणा लै फ़ल मुकै
         आ।
         13  हाऊं अलफा और ओमेगा, पैहलौ औ आखरी, सौबी कु पैहलै और अन्त ऊ।
         14  “भौलै सै ई, ज़ो आपणै जुड़कै धोआ ई, कैलैकि तिउंलै ज़ीन्दगी रै पेड़ा काई आशणै रौ हक्क
         मिला आ,
         15  पर कुकुर, और ज़ादु-टोन्हें, और गान्दै काम कौरणै वाल़ै, और खून कौरणै वाल़ै और मूर्ति
         पूज़णै वाल़ै, और हर एक झ़ूठ बोलणै वाल़ै और गढ़णैवाल़ै बाइरै रौआ।
         16  “मुंइयै यीशुऐ आपणौ सौरगा रौ दूत एथीलै भेज़ौ कि तुमारै औगाऊं कलीसिया रै बारै दी इऊं
         बुशु री गवाही दिया। हाऊं दाऊदा रौ मूल और वंश, और दोतकौ च़ौमुकणै वाल़ौ तारौ ऊ।”
         17  आत्मा और लाड़ी दुइआ बोला ई, “आश!” और शुणनै वाल़ै भी बोला, “आश!” ज़ुण चिशौ आ सेऊ आशा,
         और ज़ुण भी च़ाहा लौ सेऊ ज़ीन्दगी रौ पाणी सेंतमेंत निंया।आखरी बूश18  हाऊं हर एकी लै, ज़ो इऐं किताबी री भविष्यवाणी री बुशै शुणा आ, गवाही दिया : अगर कुण
         आदमी इउं बुशु दी कुछ़ बड़ावा ता परमेश्वर तिऊं बुराई, ज़ो इऐं किताबी दी आ लिखी ऐन्दी,
         तेस माथै बड़ावा आ।
         19  अगर कुण इऐं भविष्यवाणी री किताबी कु कुछ़ गाड़ा लौ, ता परमेश्वर तेस ज़ीन्दगी रै पेड़ा
         और पवित्र इलाकै मांझ़िआ कु, ज़ेथरै बारै दी इऐं किताबी दी आ लिखौ औन्दौ, तेसरौ भाग पोरु
         गाड़ा।
         20  ज़ो इऊं बुशु री गवाही दिआ आ सेऊ इणौ बोला आ, “ओ, हाऊं शीगरी आशणै वाल़ौ ऊ।” आमीन। ओ
         प्रभु यीश आश!
         21  प्रभु यीशु री बौड़ी दया पवित्र लोगु आइलै रौआ। आमीन
         
            

         
      

   